
HORDHAC 
Waa lama huraan ama marag ma doonto—xuquuqul insaankuna 

qirayo—in ay habboontahay in carruurtu wax ku bartaan afkooda hooyo, 
khaasatan fasallada ama heerarka hoose ee dugsiyada,  ilaa iyo dugsiga dhexe. 
Aadista dugsiyada casriga ah ayaa keenaysa in carruurtii ka soo qalinjebisey 
dugsi Quraanka ay u sii gudbaan xilli hor leh oo ka duwan kii hore. Waa waqtiga 
ay gelayaan xilli kalaguur ah oo u dhaxeeya kii guriga iyo malcaamadda, iyo 
kan dugsiyada casriga ah. Inta ayan aadin dugsi casri ah, waxay korriimadoodii 
hore ku soo qaateen dhabta waalidkood. Waa aqoon iyo barasho ku salaysan 
afkooda hooyo, waa dheehasho ay indho fiiqan ku fiiriyaan bii’adda ay ku 
noolyihiin, oo waalidku si waafaqsan garashadooda ugu soo minguuriyo 
aqoonta iyo kasmada ku aaddan da’dooda. Waxay aqoontaasi  da’yarta u 
sahashaa in ay ka mid noqdaan bulshada ay ku dhex noolyihiin.  
Luqaddu sideedaba waa aalad ama qalab loo isticmaalo sidii loo sugi lahaa in 
qofku fahmo ama garto astaamaha ku gadaaman dhaqan bulsho, hagana sidii 
qofku u yeelan lahaa garasho ku aaddan bulshadiisa, iyo weliba kaalinta uu kaga 
jiro bulshadaas. Waa diyaarin loo diyaariyo in ay maan iyo cindiba u yeeshaan 
geeddisocodka dhaqankooda. Haddana tebinta dhaqankaasi ma aha mid ay hal 
mar sidii caano oo kale la heensado. Waa mid si joogto ah loogu gudbiyo iyada 
oo la isticmaalayo sheeko, heeso huwaayeeyn, iyo qaabab kale oo badan. Inta 
badan aqoontaas waxa sal u ah af ama luqad leh shuruuc iyo naxwe haga 
isticmaalkeeda. Luqaddu waa fure oo la’aanteed ay adkaanayso in ilmuhu 
fahmaan nolosha iyo bii’adda ay ku dhexnoolyihiin. Waa albaab ama irrid laga 
galo bulsho.  
Afka hooyo oo wax loogu dhigo ardayda ku jirta heerarka hoose waxay 
keenaysaa (1) in la iswaafajiyo waxbarashada carruurta iyo nolol maalmeedka 
ay markaa la noolyihiin; (2) in ay carruurtu helaan kalsooni ay ku  hantaan 
aqoonta cusub ee dugsiyada casriga, maadaama ay wax ku baranayaan luqad ay 
yaqaanaan; (3) in ay ka taageerto waxbarashada afafka kale oo dugsiyada loogu 
dhigi doono; (4) in ay isku dunto ama iskuxirto ardayga iyo waalidka oo awood 
u yeelanaya in ay ilmahooda ka caawiyaan, ka lana sheegeestaan hawsha
dugsiga; iyo (5) in carruurtu ay hawsha iska geejiyaan maadaama waalidku
aqoon u leeyahay afka wax lagu baranayo. Waxse barashada afka hooyo laftiisa
u baahanyahay in ardayda iyo waalidkuba hantaan rukummada iyo naxwaha
astaanta u ah afkooda. Waxaa hubanti ah in Qaamuus Dugsiyeedka Af
Soomaaliga (iyo Naxwaha Af Soomaaliga oo Kooban) oo ay Buuni Cabdalla
Cumar Mansuur iyo Buuni Annarita Puglielli ka soo shaqaynayeen muddada
dheer ardayda u sahli doono in ay bartaan rukummada uu ku taaganyahay,
salkana u ah, af Soomaaliga. Waa qaamuus oo loola jeedo “buug ay ku
urursanyihiin af ereyadiis” (Gogoldhig). Waa buug laga baranayo ereyada



ardaygu u baahanyahay in uu curiyo weero macne sameeya. Haddana waa 
qaamuus ay ardaydu ka baranayaan naxwe lagu fasirayo ama la qabadsiiyay 
nolol ay xooraamin karaan ama fahmi karaan. Isku soo duub, Qaamuuskan 
cusub waa mid ardayda Soomaaliyeed u suuraggelinaaya in ay si dhab ah u 
hantaan barashada afkooda hooyo, taas oo u sahlidoonta barashada afafka 
qalaad. Qaamuuskani wuxuu siinayaa ardayda ereyadii ay ku  cabbiri lahaayeen 
fekirka iyo dareenka ku jira maskaxdooda ama maankooda.  
Ugu dambeyntii waxaa sharaf iyo qadderinba mudan aqoonyahannada waqti iyo 
hawl iyo dadaal nafhurnimo geliyay soo diyaarinta Qaamuuskan laga baranayo 
ereyo iyo weliba naxwaha af Soomaaliga oo kooban. Waa labo aqoonyahan oo 
muddo dheer ku soo jiray ururinta, kaydinta iyo ka falanqaynta af Soomaaliga 
iyo guud ahaanba astaamaha iyo tiirarka lagu garto dhaqanka Soomaalida. 
Waxaa hubanti ah in ay waalidka iyo carruurta Soomaaliyeed oo u darban in ay 
afkooda bartaan qaamuuskan ka heli doonaan garab iyo hiil ay ku hantaan 
luqaddooda iyo weliba hanashada afaf kale ee dunida ka jira. Sidoo kale waxaa 
hubanti ah in uu qaamuskani meel weyn kaga soo baxayo waalidiinta iyo 
dhallaanka qurbajoogta ah oo u oomman barashada af Soomaaliga. Meel kastaa 
oo aad dunida ka jogto, waxaan shaki ku jirin in qaamuuskani noqon doono mid 
lagu godliyo qaab cusub oo la xiriira barashada af Soomaali tayaysan, lehna 
halbeeg sugan. 

Cali Jimcaale Axmed 
New York, Jannayo 2022 



Bishii Nofembar ee ina dhaaftay ayaa waxaa ii suurowday inaan arko oo 
aan isha mariyo Qaamuuskan ina horyaaal, ka hor intaan la daabicin, dadkana 
lagu dhex-faafin. Taasna waxaan u qaatay dheeraad la igu galladay, dabadeedna 
igu dhiirri-geliyay inaan dhawr erey ka iraahdo. Marka hore shaqadaan qiimaha 
weyn leh, marka labaadna labada Buuni ee diyaariyay, sida weynna ugu 
hawshooday. 

Marka hore, Qaamuuskani ma aha kii ugu horreeyay ee soo baxa dhawr 
iyo afartankii sano ee ugu dambeeyay. Waxaa ka horreeyay oo labadaan Buuni 
ay diyaariyeen amaba ay tifaftirayaal ka ahaayeen: qaamuus weyn oo Soomaali-
Soomaali ah iyo qaar laba-afle ah intaba. Sida magaciisa ka muuqatana, midkan 
oo kuwaas hore ka dhumuc yar waxay ugu talagaleen ardada dugsiyada, oo aan 
hubo, iyaga iyo bareyaashooduba, inay wax badan ka dheefi doonaan. 
 Wuxuu Qaamuusku leeyahay hordhac kooban oo ku saabsan cilmi-afeedka af 
Soomaaliga. Hordhac ardayga afka baranaaya iyo dadweynahaba u fududayn 
kara sida ay uga heli lahaayeen marba ereyga ku adkaada macnihiisa iyo halka 
uu qaybaha afka kaga abtirsado. Aragtidayda, waa hawl ka qaybqaadan karta 
sal-udhigidda afka guud ahaan, gaar ahaanna ereyadiisa laga yaabo inay lumaan, 
haddii aan la dabaqaban inta weli la xusuusan yahay. 

Marka labaad, waxaan jeclahay inaan erey ka iraahdo labada Buuni ee 
hawshan diyaariyay. Waa Prof. Annarita Puglielli iyo Prof. Cabdalla Cumar 
Mansuur oo tan iyo bartamihii 1900 iyo toddobaatannadii ku hawllanaa dersidda 
barashada af Soomaaliga culuunta lamahuraanka u ah: Naxwe, Qaamuus, iwm. 
Laga soo bilaabo xilligaas oo ahaa markaan isbarannay, marnaba dedaalkoodu 
isma dhimin, waxaana ka muuqata in maankooda iyo maskaxdooda ay u 
hibeeyeen hawl ay dhab ugu  jecel yihiin; taas oo aakhirkii ay, sida ugu wacan, 
uga miradhaliyeen. 

Sidaas awgeed, meel ay joogtaba, labadan Buuni waxay bulshada 
Soomaaliyeed ka mutaysteen mahadnaq iyo in magacooda lagu waariyo 
Xarumaha Waxbarashada iyo Cilmibaarista Soomaalida.  
Waxaan ku soo gebaggabeynayaa: Annarita iyo Cabdalloow, waad mahadsan 
tihiin kun iyo koow jeer! 

Axmed F. Cali “Idaajaa” 
Birmingham, England  Jannayo 2022





GOGOLDHIG 

Qaamuuskan kooban, waxaa loogu talaggalay ardayda dhigata dugsiyada hoose 
ilaa kuwa sare iyo guud ahaanba dadweynaha Soomaaliyeed. Sidiisaba qaamuus 
waa kaydiyaha ereyada, wuxuuna lagama maarmaan u yahay barashada iyo 
adeegsiga afka. Inkastoo uu qaamuuskani yahay mid kooban, haddana waxaan 
filaynaa in uu noqdo mid si wacan looga faa’idaysan karo.  

Qaamuuskani wuxuu ka kooban yahay in ka badan 15.000 erey, oo 
intooda badani ay yihiin ereyada Soomaaliyeed ee caadiga ah iyo ereyada 
taabbagalay ee ku saabsan kasmada, farsamada iyo cilmiga, oo hore loogu 
adeegsaday xagga maamulka iyo waxbarashadaba. 

Haddii aan si kooban u dulmarno taariikhda qaamuuskan, oo saddex 
weji soo martay, wejigii koowaad waxaa lagu billaabay, in ereyo laga soo xulo 
dhowr qaamuus oo hore loo sameeyay (1902-1976), iyagoo af Soomaaliga lagu 
tarjumayo afaf kale, iyo qaamuuskii ugu horreeyay ee ‘Soomaali-Soomaali’ ah, 
oo ka koobnaa 15 kun oo erey, oo uu diyaariyay Yaasiin Cismaan Keenadiid 
1976. Intaa waxaa sii dheer kumannaan erey, oo ka soo baxay lafagurid lagu 
sameeyay qoraallo (buugaag iyo maqaallo) tiradoodu ka badan tahay 130, oo af 
Soomaali lagu qoray, laga billaabo 1972 ilaa 1981. Guud ahaan ereyadaas, oo 
wadartoodu noqotay qiyaastii 30.000 oo erey, waxay noqdeen ereyadii 
qaamuuska ‘Soomaali-Talyaani’, oo la daabacay 1985. 

Wejigiisii labaad ee mashruuca qaamuuska, waxaa la gartay in halkaa 
laga sii wado, oo ereyadii qaamuuskaas ‘Soomaali-Talyaani’ micnahooda af 
Soomaali lagu qeexo, oo laga dhigo qaamuus ah ‘Soomaali-Soomali’, iyadoo la 
raacayo xeer iyo nidaam ay dejiyeen cilmibaarayaal ka kooban Talyaani iyo 
Soomaali, kuwaasoo ka mid ahaa xubnaha mashruuca qaamuuska. Ereyada 
qaamuuskaa hore waxaa lagu sii kordhiyay, markii dambe, ereyo badan—oo 
meelo kala duwan laga keenay iyo ereyo badan oo aan ka helnay Xafiiskii 
Manaahijta ee Wasaaraddii Waxbarashada ee dawladdii dhexe—oo ku saabsan 
kasmada, farsamada iyo cilmiga, oo loogu talaggalay buugaagta dugsiyada, gaar 
ahaan ereyada waxbarashada ee u gaarka ah maadda walba (xisaabta, fiisikiska, 
taariikhda iwm), iyo micnahooda oo af Soomaali ah. Inkastoo ereyadaasi ay u 
baahan yihiin in dib loo hagaajiyo, waxaan qaamuuska ugu biirinnay, in laga 
faa’idaysto oo dibna loo daleeyo. Hawshan wejigeeda labaad oo la waday 
muddo 27 sano ah (1985-2012), miraheedu wuxuu noqday ‘QAAMUUSKA AF 
SOOMAALIGA’, kaasoo ah qaamuus weyn, oo ka kooban in ku dhow 50 kun 
oo erey, oo la daabacay 2012 (dabacaaddiisii 1aad, tii 2aadna 2017). 

Qaamuus dugsiyeedkan koobani waa wejigii saddexaad ee mashruucaas 
qaamuuska ee muddada soo taxnaa.  Qaamuus dugsiyeedkan, waxaan ereyadiisa 



ka soo xulnay qaamuuskaas weyn ee ‘QAAMUUSKA AF SOOMAALIGA’, 
annagoo waxyaabaha qaarkood dibuhabayn ku samaynay, waxna ku 
kordhinnay. Waxaan dibuhabayn ku samaynay qaybta hore ee lagu sharraxayo 
hab adeegsiga qaamuuska iyo qaybta dambe ee qaamuuska, oo lagu soo 
bandhigay ‘Naxwaha af Soomaaliga oo kooban’ iyo layliyo la xiriira hab 
adeegsiga qaamuuska iyo naxwihiisa. Intaas waxaa loo yeelay si ardayda loogu 
fududeeyo hab adeegsiga qaamuuskan.  

Waxaan ku soo afmeeraynaa taariikhdan kooban, in diyaarinta 
qaamuuska weyn ee ‘QAAMUUSKA AF SOOMAALIGA’ iyo midkan kooban 
ee ‘qaamuus dugsiyeedka’, oo waqti badan socday, ay gacan weyn ka gaysteen 
dad badan, oo siyaabo kala duwan  uga qaybqaatay taabbaggelinta hawshan. 
Dadkaas waxaa ka mid ahaa odayaal ka soo jeeda gobollada kala duwan ee 
degaannada Soomaaliyeed, oo badankoodu ka shaqaynayay Akademiyadii 
Cilmiga, Fanka iyo Suugaanta Soomaaliyeed ee hore, aqoon durugsanna u lahaa 
afka, suugaanta, dhaqanka iyo hiddaha Soomaaliyeed, kuwaasoo wax badan 
lagala tashaday qeexidda micnaha ereyada. Waxaa odayaashaas la 
shaqaynaayay aqoonyahanno ku xeeldheer cilmi-afeedka. Dhammaanba 
dadkaasi waxay naga mudan yihiin mahad gaar ah, waxayna kala yihiin:  
Cabdi Daahir Afey, Cabdullahi Xasan Rooble, Aw Jaamac Cumar Ciise, Cali 
Axmed ‘Mudiir’, Ibraahim Nuur Faqaburaale, Cabdullaahi Maxamed Shirwac, 
Saciid Cusmaan Keenadiid, Axmed Cartan Xaange, Maryan Faarax Warsame, 
Dahabo Faarax Xasan, Axmed Cabdullaahi Axmed, Ciise Maxamed Siyaad, 
Axmed Cabdikariim Xirsi, Axmed Muuse Kayd, Maxamed Cilmi Tooxow, 
Axmed Xasan Axmed, Amiin Maxamed Cali, Maxamed Soofe Xasan, Daahir 
Cali Cumar, Cumar Maxamed Siyaad, Xasan Ibraahim Macallin, Bashiir M. 
Xersi, Mustafa Fayruus, Roberto Ajello, Giorgio Banti, Francesca Bitocchi, 
Renato Moretti iyo Monia Czech, Idiris M. Cali. 

Inkastoo xeeldheerayaashan qaarkood, Alle ha u naxriistee, ay ifka ka 
tageen, weli xusuustayada kama go’in iyaga iyo hawsha qiimaha leh ee ay ka 
qabteen qaamuuska. Waxaa kaloo mahad ballaaran naga mudan madaxdii iyo 
shaqaalihii Xafiiskii Manaahijta, waxaase nasiibdarro ah in aan waynay meel 
aan u raacno magacyadooda. 

Cabdalla C. Mansuur & Annarita Puglielli 

Roma, Jannaayo 2022 

WAA MAXAY QAAMUUS? SIDEENA LOO ADEEGSAN 
KARAA? 

Marka hore, qaamuus waa buug ay ku urursan yihiin af ereyadiis. Wuxuu fasiraa 
ereyada micnahooda iyo inta qaybood ee naxwe ahaan ay u kala baxaan iyo 
waxa ay kala qabtaan qaybahaas. Wuxuu kaloo qaamuusku muhiim u yahay in 
laga barto sida saxda ah ee loo qoro erey (higgaaddiisa), habka loo adeegsado 
erey iyo waxyaaba badan oo ku saabsan ereyga.  

Halkan waxaan ku sharraxaynaa, sida ay ardayga ugu suurtageli karto in 
uu u adeegsado Qaamuuska Soomaaliyeed, si madaxbannaan oo faa’iido leh. 
Mar hadduu barto nidaamka, wuxuu awoodi karaa in uu adeegsado xitaa 
qaamuus kasta. 

Haddaba, waxaan halkan ku soo taxaynaa warbixinno ku saabsan habka 
uu u samaysanyahay qaamuuskani, si uu u fududaado la tashigiisu. 

1 Alifba’da iyo qaamuuska 

1.1 Iskuxigga alifba’da 

Si loo fududeeyo raadinta ereyga, qaamuus kasta ereyadiisu waxay u taxan 
yihiin habka iskuxigga alifba’da. Haddii aad raacdo habkaas, si fudud oo 
dhakhso ah ayaad ereyada uga dhex heleysaa qaamuuska. Aad bay faa’iido u 
leedahay in aad barato adeegsiga qaamuuska, si aadan waqti badan isaga 
luminnin raadinta ereyada. 

Waa kan habka iskuxigga alifba’da Soomaaliga ee loo adeegsaday 
qaamuuskan. Habkani wuxuu kaga duwan yahay midka caadi ahaan loo barto, 
iyadoo aan la kala soocaynin shaqallada iyo shibbanayaasha; iyo waliba sida ay 
isugu xigxigaan xuruuftu. Habkani waa midka loo adeegsado qaamuusyada 
adduunka oo idil ee ku qoran farta Laatiin-ka. 

a, b, c, d (dh), e, f, g, h, i, j, k (kh), l, m, n, o, q, r, s (sh), t, u, w, x, y. 



a) Shaqallada af Soomaaligu waa shan gaagaaban (a, e, i, o, u), oo
haddana noqon kara kuwa dhaadheer (aa, ee, ii, oo, uu). Tusaale:

Shaqallada gaagaaban Shaqallada dhaadheer 

sar (daar) saar (ciyaar) 

ged (dabeecad) geed (dhir) 

dir (koox isku asal ah) diir (digir, dub) 

kor (meel sare) koor (dawan geedeed) 

dul (oogada sare) duul (duulid) 

b) Shibbanayaasha laballaabmaa waa kuwan:

b: xabad<>xabbad (laabta & rasaas/hal)
r: carab<>carrab (nin carab ah & carrabka)
g: ruuga<>ruugga (ruug(id) & jilib/law)
d: rido<>riddo (tuuro & gantaal)
l: keli<>kelli (lidka wadarta & xubin jireed)
m: dhaman<>dhamman (cabbaan & kulli)
n: keena<>keenna (ina keena! & waa keenna)

c) dh, kh, sh, midkiiba wuxuu ka kooban yahay laba xarfood, oo matala
hal cod oo keliya, lamana kala qaybin karo. Mid waliba waxaa la
dhigay xarafka waafaqsan xarafkiisa hore: d(dh), k(kh), s(sh).

d) Hamsa (’): waxaa la adeegsadaa marka ereyga gudihiisa ama
dhammaadkiisa ku dhacayo hakad codeed oo gaaban, sida: la’aan,
go’, hay’ad iwm.

1.2 Higgaadda (dhigaalka saxda ah) 

Qaamuus wuxuu kaa caawiyaa in sida saxda ah aad u qorto ereyada. 

a) Halkan waxaan ku soo bandhigaynaa tusaalooyin muujinaya sida
dhigaalka saxda ahi u yahay muhiim, si loo kala saaro ereyo isu egeg.

 Ereyada qaarkood waxay ku kala duwan yihiin hal shibbane
oo erey ku laballaabma, midka kalena aan ku laballaabmin,



micnahooduna uu kala duwan yahay, sida aan ku soo aragnay 
qaybta horeba. Tus.: 

xabad & xabbad (xabadka & rasaasta) 
keli & kelli (lidka wadarta & kellida) 

 Waxaa jira ereya kale oo mataano ah, oo waxa keliya ee ay ku
kala duwanyihiin waa gaabnida iyo dheerida shaqallada ku
jira, waxayna kala leeyihiin micnayaal kala duwan. Tus.:

bad & baad (maanyo & daaq)
san & saan (xubin urin & raad)

b) Haddii aad ka shakiso sida saxda ah ee loo qori lahaa erey, ka raadi
qaamuuska ereygaas. Tusaale, haddaad raadineyso ereyga demeer,
kama heleysid qaamuska, laakiin haddii aad sii raadiso, adigoo marba
xaraf beddelaya, markaas ayaad heleysaa qaabka saxda ah, ee erayga
dameer.

c) Waxaa jira ereyo qaab qoraalkoodu isku midka yahay, micnahooduse
kala duwan yihiin, waxaana lagu kala saari karaa oo keliya shaqalka
ay wadaagaan oo laba siyood loogu dhawaaqo: mar waa culusyahay,
marna waa fudud yahay, sida labadan erey ee kala ah:

dųul f.mg1 (-uulay, -uushay) Dad badan in ay dagaal qaadaan u 
bixid. 
duul f.mg1 (-uulay, -uushay) 1. Diyaarad, shimbir iwm hawada 
dhexdeeda marid. 2. Diyaarad iwm ku safrid. 

Ereyga hore (dųul) wuxuu leeyahay shaqal culus, sidaa darteed 
shaqalka “ųu” hoostiisa waxaan ku astaynay calaamad yar ( ̨ ). 
Ujeeddadu ma aha in aan wax ku kordhinayno alifba’da 
Soomaaliyeed, laakiin waa si loo fududeeyo kala garashada labada 
erey ee noocan oo kale ah, oo ay adagtahay in la kala garto haddii 
aanay ku dhex jirin weero laga dheehan karo micnahooda. 



2 Ereyada 

Qaamuusku wuxuu kaloo aad waxtar ugu leeyahay in uu kaa caawiyo 
ogaanshaha micnaha ereyada aadan aqoonin ama shaki kaaga jiro micnahooda, 
sida labadan erey ee soo socda. Tusaale, ma taqaannaa ereyadan micnahooda? 

siig: Ugaarta waaweyn nooc ka mid ah oo biciidka u eg kana yar, aadna u 
dheereeya, lehna geeso dhaadheer oo gadaal u rogan. 
siilaanyo: Nooc xamaaratada yaryar ka mid ah oo mulaca u eg, kana yar. 

Guud ahaan, ereyada qaamuuskani waxay ka kooban yihiin laba nooc, oo kala 
ah: 

a) Ereyo caadi ah oo badankoodu yihiin kuwa sida aadka looga
adeegsado miyi iyo magaalaba.

b) Ereyo la xiriira cilmiga casriga ah, ee ku saabsan kasmada, farsamada
iyo cilmiga, oo xilligii Kacaanka la hirgeliyay adeegsigooda, si loo
diyaariyo buugaagta dugsiyada oo idil, ahna ereyo u gaar ah
maaddooyinka: fiisikiska, baayolojiga, xisaabta, taariikhda iwm.
Gaar ahaan ereyadan, waxaa billawga qeexiddooda ku yaalla laba bil,
oo dhexdooda uu ku qoran yahay magaca maaddada, oo la soo
gaabiyay, sida (fiis. = fiisikis), (baay. = baayoloji), (daaw. = daawo),
iwm. Tus..:

kookas m.l (-syo, m.dh) (baay.) Nooc bakteeriyada ka mid ah oo qaab
dhululubaysan leh.

2.1 Qaabka ereyada qaamuuska 

Qaamuus, sidiisaba, kuma wada qorna erey kasta inta qaab ee uu yeelan karo. 

a) Xagga falalka haddaan ka eegno, hal fal wuxuu yeelan karaa qaabab
fara badan, sida falka “bar”  waxaa loo adeegsan karaa qaabab kala
duwan, oo tilmaamaya waqtiyo kala duwan iyo qofaf kala duwan,
sida:

waan baraa, waad baraysaa, waan baraynaa, way bartay, way
barteen, wuu bari doonaa



Haddaba, qaamuuska waxaad ka dhex helaysaa oo keliya qaabka 
amarka ah (qofka 2aad ee keliga ah), markanna falku waa “bar”, oo 
qaababkaas kore iyo wax ka badanba wuu yeelan karaa.  
Mawduuca falka oo tifaftiran dib ayaan uga hadli doonnaa. 

b) Ereyada qaamuuska waxaa ka mid ah magacyada, oo loo qoray
qaabkooda keliga ah, sida: xero, miis, hase-ahaatee kuma xusna
qaabkooda wadareed, sida: xerooyin, miisas iwm. Mid walibana
waxaa ku ag qoran dibkabaha ka dhigaya magac wadareed oo
bilaysan, sida: xero (-ooyin), miis (-sas).

c) Si qaamuuskani uu u noqdo mid kooban, waxaa si ulakac ah looga
reebay magacyo farac, oo ka soo jeeda falal ama magacyo kale, oo
ku xusan qaamuuska. Maadaama ereyadan fahamkoodu aanay
adkayn, oo ereyada ay ka soo jeedaanna ku xusanyihiin qaamuuska,
waxaan garannay in qaamuuska laga reebo, oo aysan ka mid noqonin
ereyada la qeexaayo, haseyeeshee magac faraceedyadaasi waxay ku
xusan yihiin dhammaadka qeexidda ereyada ay asal ahaan ka soo
jeedaan.
Kuwan ayaa ka mid ah magac faraceedyada ka soo jeeda falal ama
magacyo kale.

i. Magacyada ka soo jeeda falal, oo loo yaqaan magac faleed
(m.f.), waxaa ka mid ah kuwa ku dhammaada:

-id, sida: cunid, sugid, qorid; micnahooda waxaad ka helaysaa
falalka ay ka soo jeedaan: cun, sug, qor. Tus.: sug f.g1 Wax
xaqiiqdooda helid. m.f.dh, sugid
-in, sida: jebin, celin, gaarsiin; waxay ka soo jeedaan: jebi,
celi, gaarsii. Tus.: jebi+in=jebin.
-is, sida: demis, abuuris; waxay ka soo jeedaan: demi, abuur.
Tus.: abuur+is=abuuris.
-ayn/eyn, sida: habayn, samayn; waxay ka soo jeedaan:
habee, samee. Tus.: samee+ayn=samayn.



-sho, sida: barasho, karsasho, xirasho; waxay ka soo jeedaan:
baro, karso, xiro. Tus.: baro+sho=barasho.
-aan, sida: degganaan, wanaagsanaan; waxay ka soo
jeedaan: deggan, wanaagsan. Tus.: deggan + aan =
degganaan.
-e, sida: qaade, bixiye; waxay ka soo jeedaan: qaad, bixi. Tus.:
qaad+e = qaade. Waxaase jira qaar kuwan ka mid ah, oo aan
laga saarin qaamuuska, maadaama adeegsigoodu uu badan
yahay, ama ay yeesheen micna kale, oo ka yara duwan midka
asalka ah, sida: bare, fure, yeele iwm.

ii. Magacyo asalkooda ka soo jeeda magacyo kale, oo lagu
lifaaqay dibkabaha:

-nimo, sida: gaalnimo, xildhibaannimo, derisnimo; waxay ka
soo jeedaan: gaal, xildhibaan, deris iwm. Tus.: gaal+nimo =
gaalnimo.

3 Habka uu qaamuuskani u samaysan yahay 

Erey kasta oo ka mid ah qaamuuskan, sharraxaaddiisa ka sokow, waxaa raacsan 
macluumaad kale oo la xariira sharraxaadda ereyga, sida aan ka arkayno ereyga 
soo socda. 

masaarif m.dh Lacag joogto ah oo hal beri la biishado; biil, ld masruuf. 

Ereyga la 
fasirayo 

Koox naxweedka 
ereyga (m.dh = 
magac dheddig) 

Qeexidda micnaha 
ereyga 

Erey kale oo la 
micna ah (ld) 
ereygaas la 
fasirayo 

Masaarif m.dh Lacag joogto ah oo 
hal beri la biishado; 
biil 

ld masruuf 

Qaybahan warkooda oo faahfaahsan waxaa caddaynaya qodobbada soo socda, 
oo aan isugu xijinnay sidatan: (3.1) ereyga la fasirayo, (3.2) qeexidda micnaha, 
(3.3) ereyga la micnaha ah, (3.4) qaybta koox naxweedyada, dib baan u 
dhigannay maxaayeelay xogtooda ayaa badan. 



 

3.1 Ereyada la fasirayo iyo sida ay u taxan yihiin 
 
Laba erey ama in ka badan, oo qaab ahaan isku si loo qoro, laakiin ay ka kala 
duwanyihiin naxwa ahaan iyo micna ahaanba, waxaa la kala siiyaa lambaro isku 
xiga: magacyada ayaa la hormariyaa, falalka ayaa lagu xijiyaa, kaddibna 
qaybaha kale ee ereyada; magacyadana kuwa labka ayaa laga hormariyaa kuwa 
dheddigga. Tus.: 
 
 abuur¹ m.l 1. (m.l.u) Miro loogu talagalay in wax lagu beero. 2. ld abuurid. 
 abuur² m.dh Dabeecad ama muuqaal loo dhashay; baxaalli. ld abuuris. 
 abuur³ f.g1 (-ray, -rtay) 1. Wax aan hore u jirin uumis. 2. Wax beerid. 
 
3.2 Qeexidda micnaha ereyga 

a) Haddii erey uu leeyahay hal micne wax ka badan hal mar uun baa la 
qoraa ereygaas, micna kasta oo uu leeyahayna ereygaas lambar ayaa 
la siiyay, sida ereygan, oo leh 5 micne oo kala duwan: 
 
bocor¹ m.l 1. Burcadka caanaha geela ka soo baxa. 2. Meesha kuusan 
oo cunaha ragga ku taal. 3. Miro ay qaraha isku bahyihiin oo la cuno 
marka la kariyo. 4. Geedka digirta marka uusan weli aad u soo bixin 
ee madaxiisu fooraro. 
 

b) Waxaa la maqlaa mararka qaarkood erey ay Soomaalidu micne kala 
duwan u taqaan, yacnii erey micnihiisa, sida gobollada woqooyi 
looga yaqaan si ka duwan gobollada koofureed looga yaqaanno. 
Haddaba, ereyga noocaas oo kale ah waxaa la siiyay labadiisa micne 
ee kala duwan, sida ereygan: 
 
iskadhal m.kh 1. I. ah: qof labadiisa waalid aysan isku jinsiyad 
ahayn. 2. I. ah: qof labadiisa waalid ay isku qoys yihiin. 
 

3.3 Ereyada isku micnaha leh 
 
Waxaa jira ereyo badan oo isku micno leh, kuwaasoo loo kooxayn karo laba 
qaybood. 
 

1) Ereyo sammi ah (synonymous) 
Waa ereyo micno wadaaga, laakiin qaabkoodu uu kala duwan yihiin, sida illin 
iyo irrid. Haddaba ereyga sammida ahi wuxuu ku qoran yahay dhammaadka 
micnaha ereyga kale, kaddib astanta (;).   



illin m.l (-mmo/-nno, m.dh) Meesha furan oo guryaha, xeryaha, qolalka 
iwm laga galo; irrid. 

2) Ereyo isku mid ah (variants)
Waxaa jira ereyo aad u badan oo isku mid ah, laakiin Soomaalida ku kala nool 
gobollada qaarkood ay ugu dhawaaqaan amaba u qoraan siyaabo yara kala 
duwan, sida:.  

a) ereyada soo socda, oo laba qaab loo adeegsado

quraanyo = quraanjo
baratami = bedertami
necbaan = nebcaan
ningax = lingax
tabar = tamar

Ereyadan kor ku xusan, oo mid waliba leh mid la mid ah, iyo wixii la
halmaalaba, badankooda waa la qoray si aan cidna loogu eexannin,
mid baase la micneeyay, kaasoo ah midka adeegsigiisa aadka ugu
badan, midka kalena waxaa keliya oo hortiisa lagu qoray “ld” (la mid
ah) iyo ereyga kale ee la micneeyay, oo loola danleeyahay
“micnihiisa ka raadi ereygaa kale ee la midka ah”. Tus.:

quraanjo m.dh.u, ld quraanyo.
quraanyo m.dh.u, Cayayaan yaryar oo jaadad badan, beelbeel u
degta oo aan baalal lahayn, lehna lix addin iyo labo gees.ld
quraanjo.

Ereyada (ld), ee ku qoran dhammaadka micnaha, waxaa dhici karta
in qaarkooda aan ka mid ahayn taxanaha ereyada la fasirayo,
maxaayeelay adeegsigooda ayaan badnayn, sida uu horayba Yaasiin
C. Keenadiid (1976) qaamuuskiisa ugu adeegsaday habkaas.

b) Haddii ereyga la midka ahi uu la wadaago ka la fasirayo inta micno
ee uu leeyahay oo dhan, waxaa ereyga la midka (ld) ah lagu qoray
dhammaadka qeexidda micnaha ugu dambeeya. Tus.:

asqaysii f.g2 (-iiyay, -iisay) 1. Cid wax aqsaysan ka dhigid. 2. Cid
hadal ku wareerin. ld aqsaysii.



c) Haddiise ereygu uu leeyahay in ka badan hal micno oo ereyga la
midka ahina uu la wadaago hal micno oo keliyah, inta kalena aan lala
wadaagin, waxaa ereyga la midka ah (ld) loo yeelay lambar gaar ah.
Tus.:

deegaan m.l (-nno, m.dh) 1. Geed weyn canjeelka u eg, sida badan 
webiga jiinkiisa ka baxa oo leh miro la cuno. 2. ld degaan. 
degaan m.l (-nno, m.dh) Meel la deggan yahay. ld deegaan (2). 

Ereyga hore (deegaan) oo laba micme leh, micnihiisi labaad (2) oo 
keliya ayuu la wadaagaa micnaha ereyga labaad (degaan), sidaa 
awgeed ayaa dhammaadka micnaha ereyga degaan loogu qoray: ld 
deegaan (2), oo loola jeedo waa la mid micna labaad ee deegaan. 

d) Waxaa kaloo jira qaar ka mid ah ereyada isku midka ah oo
dhigaalkoodu uu kala yara duwanyahay, oo laba nooc ah.

 Kuwa xarfahoodu isasaameeyeen, sida:
-ng- (hingo) -gg- (higgo)
-rn- (furnay) -rr- (furray)
-ln- (dilnay) -ll- (dillay)

 Kuwa u qoran qaab lahjadeed, sida:
-a- (hawl) -o- (howl/hool)
q- (qalad) kh- (khalad)
-r- (ma jirto) -dh- (ma jidho)

 Kuwa higgaaddoodu u baahantahay in la mideeyo, sida:
-ey (erey) -ay (eray)
-ay (kariyay) -ey (kariyey)

Ereyada saddexdan kooxood, kuwa leh xarfaha ku taxan safka bidix, ayaa ah 
kuwa ku qoran qaamuuskan. Xarfaha taxanaha kale ee midig waa kuwa la 
midka ah ee aan ku xusnayn halkan. Arrintan waxaan u yeelnay, si aan gacan 
ugu gaysanno habsocodka midaynta dhigaalka af Soomaaliga guud. 



3.4 Sifeynta erey naxweedyada kala duwan 

Ereyadu waxay u kala baxaan qaybo kala duwan, giddigoodna isku si looma 
adeegsado. Ereyada qaarkood waxaa loo adeegsadaa magac lagu aqoonsado 
wax nool iyo waxaan noolaynba, kuwana waxaa loo adeegsadaa fal ahaan, kuwa 
kalena si la isagu xiriiriyo ereyo kala duwan iwm. Sidaa darteed, ereyadu waxay 
kala raaacsan yihiin koox naxweedyada kala duwan. Haddaba, erey walba oo ku 
xusan qaamuuskan waxaa raacsan magaca koox naxweedkiisa oo la soo 
gaabiyay. Waa kuwan taxanaha magacyada koox naxweedyada ugu doorka 
roon: 

m. magac
m.l magac lab 
m.dh magac dheddig 
m.f magac faleed 
m.kh magac khabareed 
m.u magacuyaal 
f fal 
f.g fal-gudbe 
f.mg fal-magudbe 
ti tilmaame 
q qodob 
qr.dir qurub diiradeed 
xi xiriiriye 
h horyaale 

Xagga dambe ee qaamuuskanna waxaa ku lifaaqan “Naxwaha af Soomaaliga 
oo kooban” oo loogu talaggalay, in uu sii faahfaahiyo wixii war ah ee aan halkan 
ku caddayn, gaar ahaan waxa ay yihiin koox naxweedyadu. 

3.4.1 Falalka 

Ereyada falka looma qorin qaabka ay Soomaalidu caada ahaan u adeegsato, sida: 
cunid, karin, samayn, barasho iwm, oo ah magac faraceedyadii aan kor ku soo 
xusnay, laakiin qaabka fal amarka ayaa la qoray, sida: cun, kari, samee, baro; 
qaabkaasoo ah salka falka, ahna qaybta asalka ah, oo lagu kabo lifaaqyada 
muujinaya isrogrogga oo la xiriira amminka falka dhacayo, caynta iyo tirada 
yeelaha falka iwm. 



Ereyga falka iyo fasiraadda micnahiisa waxaa u dhexeeya laba bil ( ) oo 
dhexdooda ku qoran falkaas lifaaqiisa: qofka 3d ee keliga ee lab iyo dheddig ah, 
amminkiisuna yahay qaab tagto ee habkeeda ebyoon (-ay, -tay). Tus.: 

taageer f.g1 (-ray, -rtay) Qof wax tarid ama kaalmayn. 

Halkan, lifaaq faleedka (-ay/-tay) waxaa laga hormariyay xarafka ‘-r’, oo ah 
midka ugu dambeeya ee falka taageer. Sababtuna waxay tahay, in ay jiraan falal 
badan, oo isbeddel ku dhaca xarfahooda dambe, marka lagu dhejiyo lifaaqyada 
aan kor ku soo xusnay, sida falka: aloosan+ay > aloosmay  (-smay). Waxaa 
muuqda in isbeddel ku dhacay xarfaha -an ee ugu dambeeya falka: shaqalka a 
meesha ayuu ka baxay, xarafka -n na wuxuu isu beddelay -m, sidaa darteed, ayaa 
qaybta lifaaqa (ee bilaysan) loo raacsiiyay qaybta dambe ee falka, laga billaabo 
xarafka aan isbeddelin iyo kuwa isbeddelka ku dhacay (-smay). Tusaalooyin 
kale: 

baro f.g (-rtay, ratay) 
adkow f.mg3 (-kaaday, -kaatay) 

Falalku, guud ahaan, laba kooxood ayay u kala baxaan: 

a) falgudbe (f.g), sida: cun, qor, kari. Falalkani yeele iyo layeele ayay
yeelan karaan.
Tus.:

Cali bariis buu cunay.

Cali, oo ah qofka wax sameeyey, waa yeele; bariisna falkii ayaa ku
dhacay oo waa layeele.

b) falmagudbe (f.mg), sida: orod, qayli, ooy. Falalkani yeele uun bay
leeyihiin, si toos ahna uma yeelan karaan layeele. Tus.:
Cali wuu orday.

Waxaase jira falal loo adeegsan karo falgudbe ahaan iyo falmagudbe ahaanba 
(f.g/mg). Falalkaas oo kale, inta laba jeer la qori lahaa, mar uun baa la qoray, 
labada siyood ee loo adeegsadana sharraxaadda micnaha ayay ka dhex 
muuqdaan. Tus.: 



 baro (f.g/mg) 1. (f.g) Aqoon kororsasho. Tus.: “Wiilku cashar cusub buu 
bartay”. 2. (f.mg) U b.: wax caado ka yeelasho. Tus.: “Cali in uu subax walba 
canjeero cuno ayuu u bartay”. 

Guud ahaan waxaa jira afar siyood oo falalka Soomaaliyeed ay isu rogrogaan. 
Si hogatus ah ayaan halkan ugu soo bandhigaynaa sida afarta qaab isrogrog ee 
fal saleedyadu ay uga dhex muuqdaan ereyada qaamuuska. Afartaa hab isrogrog 
sharraxaaddooda oo koobani waxay ku xusanyihiin qaybta “Naxwaha af 
Soomaaliga oo kooban” oo ku qoran xagga dambe ee qaamuuska. 

Waa kuwan afarta isrogrog oo kooban: 

Isrogrogga 1aad 
Waxyaabaha u gaarka ah qaabka isrogrogga 1aad: 

a) Qaabkan waxaa ka mid ah fal saleedyada qaabkooda fal amar ee keliga
ah, oo aan lahayn dibkabe isrogroga, sida: xir, cun, fur.

b) Waxaa lagu lifaaqaa dibkabaha tagtada, qofka 3d ee keliga ah: -ay (l.), -
tay/-day (dh.). Tus.:

cun f.g1 (-nay, -ntay) = cunay, cuntay

Isrogrogga 2aad 
Waxyaabaha u gaarka qaabka isrogrogga 2aad: 

a) Qaabkan fal amarkiisu wuxuu ku dhammaadaa -i, ama -ee, sida: kari,
jidee.

b) Dibkabihiisi tagtada ah, qf. 3° keliga ahi waa: -yay (l.), -say (dh)
Tus.:

kari f.g.2 (-iyay, -isay) = kariyay, karisay
jidee f.g.2 (-eeyay, -eysay) = jideeyay, jideysay

Isrogrogga 3aad 
Waxyaabaha u gaarka ah qaabka isrogrogga 3aad: 

a) Qaabka fal amarku wuxuu ku dhammaadaa -o/-so, sida: baro, baxso,
qabso.

b) Dibkabihiisi tagtada ah, qf. 3° keliga ahi waa: -tay/-day (l), -atay
(dh). Tus.:

baro f.g.3 (-rtay, -ratay) = bartay, baratay
baxso f.g.3 (-saday, -satay) = baxsaday, baxsatay



Isrogrogga 4aad 
Falalka ka tirsan kooxdan lama adeegsado fal amarkooda, maadaama ay 
yihiin fal ahaansho ama fal sifo, laakiin qaab ahaan waxaan ka dhignay sida 
kuwa kale ee badan. 

1) Laba koox ayayna u kala baxaan: (a) koox aan lahayn dibkabe, sida
dheer, weyn, og, cad iwm; (b) koox dibkabe leh, kuwaasoo laba cayn
kala ah: (i) fal+an, sida: xiran, shidan iwm, (ii) magac+san, sida:
jabsan, quruxsan iwm.

2) Tagto qf. 3° keli: -aa (l), -ayd (dh). Tus.:

(a) dheer f.mg4 (-raa, -rayd) = dheeraa, dheerayd
(b) (i) xiran f.mg4 (-rnaa, -rnayd) = xirnaa, xirnayd
(b) (ii) jabsan f.mg4 (-naa, -nayd) = jabsanaa, jabsanayd

3.4.2 Magacyada 

a) Ereyada qaamuuska ee tilmaama magac waxaa hortooda ku suntan,
erey naxweedkooda ka sokow, cayntooda naxweed l/dh (lab/dheddig)
iyo dibkabe wadareedkooda oo la socda cayntiisa, oo suurtagal tahay
in ay isbeddesho, sida ay muujinayaan tusaalayaasha soo socda.

bed m.l (-dad, m.l) Masaafa dhul ku fadhiyo.
beel m.dh (-lo, m.l) Cid ama reero badan oo meel wada deggan;
duddo; qeyro.

b) Waxaa jira magacyo gobollada qaarkood ay cayntiisa ka dhigaan lab,
kuwana dheddig. Sidaas ay tahay ereyga micnihiisa iyo qaabkiisa
kale waa isku mid, sida: arrinka / arrinta, guddiga / guddida,
ballanka / ballanta, iwm. Markaas oo kale, hal erey uun baa la
adeegsaday isagoo lagu hor qorayo astaanta labadiisa cayn naxweed,
oo loo dhexaysiinayo summadda (/): m.l/dh (magac lab/dheddig).

guddi m.l/dh. (-iyo, m.dh) 1. Dad loo xilsaaray inay ka arrimiyaan
xaajo doodi ka taagantahay. 2. Dad loo xilsaaray inay socodsiiyaan
maamul dawladeed, shirkadeed iwm.

c) Waxaa haray in aan xusno magacyo sifadooda gaar ah, oo dowrkooda
keliya uu yahay in weerta gudaheeda ay ka qabtaan kaalinta khabarka



(kh), sida: hebed, ilbax, hodan, kaamil. Tus: ereyga caan oo loo 
adeegsado sidatan: 

Nin caan ah baa yimid. 
Ninku waa can. 

Laakin way adagtay in magacani uu noqdo magac yeele ama layeele 
ah, sida: 

- *Caanka baa yimid. (lama yiraahdo)
- *Waan arkay caanka. (lama yiraahdo)

Qaamuuskanna, ereyga caan iyo wixii la mid ahba, oo lagu 
magacaabay “magac khabareed” (m.kh.), waxaa loogu qoray habka 
soo socda.  

caan m.l.kh  C. ah: wax dad badani yaqaan. 

Xarafka C. waa ereyga caan oo la soo gaabiyey (C. ah = Caan ah). 

EREYADA LA ISKU GAABIYAY 

a amar (imperative) 
ac aan cayinnayn (indefinite) 
baay. baayoloji (biology) 
bot. botani (botany) 
bul. bulsho (society) 
c.af cilmig-afeed (linguistics) 
c.beer cilmi beereed (agriculture) 
c.cimi cilmiga cimilada (meteorology) 
c.fal cilmi-falag (astronomy) 
c.naf cilmi-nafsi (psychology) 
c.nafl cilmiga-naflayda (zoology) 
ca cayiman (definite) 
daaw. daawo (medicine) 
dd diirad (focus) 
dh dheddig (feminine) 
dhaq dhaqaale (economics) 
dhm dhimman (clitic) 
dii. diinta (religion)
diid diidmo (negation) 
dk  dibkabe (suffix) 
e  erey (word) 
eb  ebyoon (indipendent) 
e.d erey dareen (exclamation) 
etno. etnoloji (ethnology) 
f fal (verb) 
fals. falsafad (philosophy) 
fiis. fiisikis (physics) 
fk falkaab (adverb) 
g gudbe (transitive) 
h horyaale (preposition) 
isrog isrogrog (conjugation) 
j jagaale (ordinal) 
jool. jooloji (geology) 
juqr. juqraafi (geography) 
ke keli (singular) 
kh khabar (predicate) 
kiim. kiimika (chemistry) 
l lab (masculine)



ld la-mid (variant) 
lg labagudbe (bitransitive) 
lh lahaansho (possessive) 
ly layeele (object) 
m magac (noun) 
maan. maanso (poetry/poetic) 
mg magudbe (intransitive) 
mi mideeya (inclusive) 
mu magacuyaal (pronoun) 
muus. muusiko (music) 
nax naxwe (grammar) 
q qodob (article) 
qaan qaanuun (legal) 
qf qof (person) 
qr qurub (particle) 
qr.dd qurub diiradeed (focus marker) 
riw riwaayad (theater) 
s sifo (attributive) 
sh.r shanqarraac (ideophone) 
siyaa. siyaasad (politics) 
so soocan (exclusive) 
t tiraale (numeral) 
taar. taariikh (history) 
tegno. tegnoloji (technology) 
to. tegnoloji (technology) 
ti tilmaame (demonstrative) 
tus tusaale (example) 
u urur (collective)
u-j u jeediye (allocutive)
w wadar (plural)
we weyddiimeed (interrogative)
wr weer (sentence)
xi xiriiriye (conjunction)
xis xisaab (mathematics)
y yeele (subject)

Ereyada la isku gaabiyay waxay noqon karaan kuwo labo iyo in ka badan oo la 
isku lifaaqay, sida: m.dh, f.mg1, f.g2, m.f.dh, m.l.u.kh, iwm. 





a (a') m.dh Xarafka koowaad ee xuruufta af 
Soomaaliga, ahna shaqal gaaban. 

aabayeel f.mg1 (-yeelay, -yeshay) U a.: 
qaddarin ama tixgelin cid siin. Tus.: 
"Argagixisadu cidna uma abayeesho". m.f.dh., 
aabayeelid. 

aabbe m.l (-bayaal, m.l/m.dh) 1. Nin ubad 
dhalay. 2. (u.j) Aabbow!; wiilkaygiyow! ld 
aabbo. 

aabbur¹ m.l (-rro, m.dh) Weel yar, wax lagu 
shuban karo, oo dhiilaha, haamaha iwm afka 
lagaga xiro. 

aabbur² f.g1 (-ray, -rtay) Dhiil, haan iwm weel 
yar oo wax lagu shuban karo afka kaga xirid. 
m.f.dh., aabburid. 

aabburan¹ f.mg1 (-rmay., -rantay, -rmi) Dhiil, 
haan iwm wax la aabburay noqosho. Tus. 
"Weelku waa aabburmay". m.f.dh., aabburmid. 

aabburan² f.mg4 (-rnaa, -rnayd) Dhiil, haan 
iwm wax la aabburay ahaansho. Tus. "Weelku 
waa aabburanyahay". m.f.dh., aabburnaan. 

aabee f.g2 (-beeyay, -beysay) 1. Cid qaddarin 
ama tixgelin siin. 2. Weel asal iyo xaydh marin, 
si uusan biyaha, caanaha iwm u habin. m.f.dh., 
aabayn. 

aabonimo m.dh (Siyaa.) Mowqifka dawlad, ama 
mujtamac kale ku muujinayaan in ay go'aan 
kasta u sameeyaan dadka ay mas'uulka ka 
yihiin. 

aabyoo f.mg.3 Ku aa.: cid xumaan aanay 
mutaysan kula kicid. m.f.dh., aabyood. 

aabyood m.f.l eeg aabyoo. 

ąad¹ m.l (-dyo, m.dh) Isku ąa. cayaar: isku 
beegnaan cayaar. 

ąad² m.dh.fk (-dyo, m.l) 1. Isku beegnaanta laba 
meelood ama shay. 2. Badan, si daran. 
Tus.:"Cali aad buu u dadaalaa". 3. Aa. yar: ld 
aayar. 

ąad³ f.g/mg1 (-day, -dday) 1. (f.g) Meel u 
socdaalid ama u kicid. 2. (f.mg) Ku aa.: wax 
wax kale u dhigmid. 3. (f.mg) Ku ąa.: cunto 
cabid iwm cid ku filnaan. 4. (f.mg) Ku ąa.: wax 
muuqaalkooda. m.f.dh wax kale isku gudbid. 5. 
(f.mg) Ku ąa.: meel aadisteeda wax u 
adeegsasho. Tus. "Cali baabuur buu 
Kismaayo ku aaday". m.f.dh, aadid. 

aadaab m.dh 1. Anshax iyo dhaqan wanaagsan 
oo cidi leedahay. 2. Anshax iyo dhaqan ay cidi 
leedahay. 

aadaan¹ m.l 1. Ogeysiin cod dheer leh oo 
mu'addinku ugu yeero muslimiinta waqtiyada 
salaadda. 2. Ci' dheer oo neef riyo ahi uu 
sameeyo marka uu xanuunsado. ld 
aadaamid, aaddan. 

aadaan² f.mg1 (-aamay, -aantay) 1. Cod dheer 
ugu yeerid muslimiinta waqtiyada salaadda. 2. 
Kor u qaylin neef riyo ah xanuun dartiis. 
m.f.dh., aadaamid. ld aaddan. 

aadami m.l.u 1. Dadka Eebahay dunida 
guudkeeda ku abuuray oo dhan. 2. Aadami 
ahaan. ld aadane, aadmi. 

aadaminnimo m.dh 1. (fals.) Isku taxluujin ku 
xiran danaha aadamiga, anshaxiisa iyo 
barashadiisa. 2. (fals.) Dhaqanka qorista 



aadane 

 

(qarnigii 14aad ilaa iyo kii 16aad ee ku saleysan 
barashada Giriigga iyo Roomaaniyiintii hore). 

aadane m.l ld aadami. 
aaddan f.g/mg4 (-naa, -nayd) 1. (f.g) Is aa.: laba 

nafley wax da'da ama xoogga iska le'eg  
ahaansho. 2. (f.mg) Ku aa.: wax, wax kale ku 
beegan ahaansho. Tus. "Guriga Cali wuxuu 
ku aaddanyahay Baar Ubax". 3. (f.mg) Ku aa.: 
wax, wax kale muuqaalkooda isku gudbay 
ahaansho. 4. (f.mg) Ku soo aa.: wax la filayo in 
uu meel yimaaddo ama ku dhaco waqti go'an 
ahaansho. m.f.dh., aaddanaan. 

aaddi f.g2 (-iyay, -isay) 1. Cid meel ku toosin; 
ld aadi, aadsii. 2. Ku aa.: wax dalool ciriiri ah 
oo uu geli karo ku beegid. 3. Ku aa.: wax 
muuqaalkooda wax kale ku gudbid. 4. Isku 
aa.: wax aan nidaamsanayn sida ay isu raaci 
karaan u nadaamid. m.f.dh., aaddin. 

aadimo m.l 1. (fiis.) Cabbir xariiqeedka laga 
qaaday walax adke ah sida dhererka (l), ballaca 
(b) ama joogga (h). 2. (fiis.) "Addimaha 
Xaddiyada Fisikaad" waa habka xaddiyada 
fisikaad looga soo dhirindhiriyo xaddi 
saleedyada oo la saaro jibbaaro habboon. 

aadmi m.l ld aadami. 
aaf m.dh.u Meel la deggenyahay ama ceel 

agagaarkood. 
aafee f.g2 (-feeyay, -feysay) Cid aafo gaarsiin. 

Tus.: "Cudurkaas dad badan ayuu aafeeyay". 
m.f.dh., aafayn. 

aafeysan f.mg4 (-snaa, -snayd) Wax aafo 
haleeshay ahaansho. m.f.dh., aafeysnaan. 

aafo m.dh (-ooyin, m.l) Dhibaato weyn oo 
abaar, cudur ama colaadi ay keentay oo guud 
ahaan u saameysa nafley badan; dhibaato aad 
u weyn. 

aafow f.mg1 (-oobay, -owday; -oobi) Wax 
aafeysan noqosho (nafley badan). m.f.dh., 
aafoobid. 

aag m.l.u Dhul ballaaran oo meel la yaqaano ku 
fadhiyo. Tus. "Aagga Ceelbuur waxaa laga 
helaa dhagax jilicsan oo burjikooyinka laga 
qoro". 

aagaan m.dh (-aamo, m.l) Haan yar oo biyaha 
ama caanaha lagu shubto. 

aaggaqabow m.l (-gag-qabow, m.l) (jool.) 
Soohdinta dhulka dushiisa ee kala soocda 
hawo qabow iyo hawo diiran. Hawada qabow 
ayaa hoos ka cadaadisa tan diirran. 

aakhir m.l Kan dambe. ld aakhiritaan. 
aakhiritaan m.l ld aakhir. 
aakhiro m.dh Meesha iyo nolosha dambe ee 

lagu noolaan doono marka adduunka laga 
tago. 

aal f.g/mg1 (yiil, tiil; aalli) 1. (f.g) Wax meel 
go'an ku sugnaansho. 2. (f.mg) Ka aa.: fal ku 
dhaqaaqiddiisa deyn. m.f.dh., aallid. ld ool, 
oollow. 

aalaa fk. Inta badan, marar badan, badanaa. 
Tus."Aa. ma yimaado saacadahaan". 

ąalad m.dh (-do, m.dh) 1. Qalab mashiin leh oo 
wax lagu qabsan karo. Tus. "Kombiyuutarku 
waa ąa. cusub oo cilmibaarista fududaysay". 2. 
Qalab lagu dagaallamo; hub. 3. Qalabka 
dumarku ay qaataan ee isku qurxiyaan mid ka 
mid ah. 

ąaladee f.g2 (-deeyay, -deysay) 1. Wax 
qalabeyn. 2. Wax qurxin. 3. Ciidan hubayn. 4. 
Cunto si ay caraf iyo dhadhan u yeelato geedo 
ku darid. m.f.dh., ąaladayn. 

aalkol m.l Dareere aan midab lahayn oo dabka 
qabsan og, boogahana lagu dhaqo. ld aalkolo. 

aameel m.l (-llo, m.dh) 1. Weel qori ka samaysan 
oo aan dabool lahayn oo lo'da iyo geela lagu 
maalo; haruub; doobi. 2. Wixii waxay arkaan 
iska raacaan. 

ąammiin m.dh Erey la yiraahdo marka la 
duceysto kaddib, oo ujeeddadiisu tahay in 
Ilaah aqbalo ducada. ld ąamiin. 

ąammin¹ m.l 1. Aan dhagar iyo laqdabo aqoon; 
daacad; lillaahi (qof). 2. Nabad ah; aan cabsi 
lahayn. Tus.: "magaaladaasu waa meel 
ąammin ah". 

ąammin² f.g1 (-nay, -ntay) 1. Cid kalsooni ku 
qabid. 2. Ku ąa.: cid si kalsooni leh wax ugu 
dhiibasho. m.f.dh., ąamminid. 

ąamminbax f.mg1 (-xay, -xday; -bixi) Ka ąa.: 
qof, cid aamminkii uu ku qabay lumin. m.f.dh., 
ąamminbixid. 

ąammindarro m.dh Kalsooni la'aan. 
ąamminsan f.g4 (-naa, -nayd) 1. Qof, wax cid 

aammin ku qaba ahaansho. 2. Qof, wax 
rumaysan jirista Eebbe iyo diimaha ahaansho. 
Tus. "Diinta Islaamka ayaan 
aamminsanahay". m.f.dh., ąamminsanaan. 

aammus f.mg1 (-say, -stay) 1. Hadal joojin. 2. 
Wax sheegiddiisa ka gaabsasho. m.f.dh., 
aammusid. 

aammusan f.mg4 (-snaa, -snayd) Wax aan 
hadlayn ahaansho; shibban (cid). m.f.dh, 
aammusnaan. 

aammusi f.g2 (-iyay, -isay) Hadal, qaylo ama 
oohin cid ka celin. Tus. "Carruurta ka 
aammusi qofka jirran". m.f.dh, aammusin. 

aan¹ mu.dhm.y 1. Magacuyaal tilmaama qofka 
koowaad ee kelida ah (hadlaha ama wax 
qoraha). Tus. "Meel aan ku nasto ayaan 
doonayaa" 2. ld aannu. 



abaabul 

 

aan² qr.diid Qurub tilmaamaya in weertu tahay 
weer diidmo, weer xor ah ama midaan ahayn 
tu ay tahayba. Tus. "Miyaan fadhigii la 
qaban?", "Yaan lacag la siin!", "Wiilka aan 
imaanini waa Cali". ld an. 

aanee f.g/mg2 (-neeyay, -naysay) 1. (f.g) U aa.: 
cid, cid kale oo dakano ka gashay ka gudid. 2. 
(f.mg) U aa.: wax dhacay cid ku tuhmid. Tus. 
"Waxyeelada baabuurka gaartay waxaa loo 
aaneynayaa taxaddar la'aanta shufeerka". 
m.f.dh, aanayn. 

aannu mu.dhm.y Magacuyaal tilmaamaya qofka 
koowaad ee wadarta ah (marka laga reebo lala 
hadlaha). Tus. "Xafiiska aannu aragnay waa 
xafiiskaada cusub". ld aan¹. 

aano m.dh Dhibaato hore oo ciddii loo geystay 
aanay illaawin; godob; utun; dakano. 

aar¹ m.l (-rar, m.l) 1. Libaax weyn oo lab. 2. Nin 
geesi ah. 3. Aargoosad. 

aar² f.g/mg1 (-ray, -rtay) 1. (f.g) Alaab (aqal iwm) 
meel sare saarid. 2. (f.mg) Ka aa.: cid dakano 
gashay ka gudid. 3. (f.mg) U aa.: cid qof laga 
dilay, ciddii dishey qof ka mid ah dilid. m.f.dh, 
aarid. 

aarad m.dh (-do, m.l) Liid maro ah oo qurxin 
awgeed loogu tolo dacallada maryaha la xirto 
iyo daahyada. 

aaran m.l.u 1. Geela intiisa aan weli gaarin da'dii 
uu ku rimi ama wax ku rimin lahaa. 2. Doog 
iyo barwaaqo badan. 3. Aa. ah: meel doog 
badan leh. 4. Aa. ah: waqti doog iyo barwaaqo 
leh. 

aardoon m.l Qof, qof kale oo dakane ka galay 
raadinaya. ld aardoonad. 

aargalaan m.l (-nno, m.dh) Weel siin ah, dheg 
leh oo wax lagu cabbo. 

aargoosad m.l eeg aargooso. 
aargooso f.mg3 (-stay, -satay) Ka aa.: cid, cid 

kale oo waxyeelo u geystay ka gudasho. m.f.dh, 
aargoosasho. 

aargud f.mg1 (-day, -dday) 1. Ka aa.: cid 
dakano ay gashay ka gudid. 2. U aa.: cid qof 
laga dilay, ciddii dishay qof ka mid ah dilid. 
m.f.dh, aargudid. ld aargudo. 

aargudo f.mg3 (-utay, -udatay) ld aargud. 
aarso f.mg3 (-saday, -satay) Ka aa.: cid, cid kale 

oo waxyeello u geysatay ka gudasho.m.f.dh, 
aarsasho. 

aas¹ m.l 1. Xabaalidda meydka; ld aasid. Tus.: 
"Madaxweynaha ayaa ka qaybggalay aaskii 
xildhibaanka". 2. Marka aasku madoobaado: 
waqtiga qorraxdu dhacdo ee iftiinkeeda la 
waayo; himhiimow, cilcillow. 

aas² f.g1 (-say, -stay) Wax dhulka ku xabaalid 
(dad dhintay); duugid.m.f.dh, aasid. 

aasaas¹ m.l ld asaas¹. 
aasaas² f.g1 (-say, -stay) ld asaas². 
aasan¹ f.mg1 (-smay, -sanaty; -smi) Wax cidi 

aastay noqosho. m.f.dh, aasmid. 
aasan² f.mg4 (-snaa, -snayd) Wax la aasay 

ahaansho. m.f.dh, aasnaan. 
aashuun m.l (-uummo/-uunno, m.dh) Weel 

tebedda u eg, dhoobo ka samaysan oo biyaha 
lagu shubto. ld ashuun. 

aaway e.we Erey weyddiimeed, oo sida falka, 
mararka qaarkood, isu rogroga (sida dh.: 
awday, w.: aawaye) oo micnihiisu yahay 
"xaggee laga helaa?" "mee?". ld aawaye, 
away, awday. 

aawo m.dh Erey aan keligii istaagin in qodob 
lahaansho lagu daro mooyee, sida: -diis, -
deed, -dood iwm oo macnahiisu yahay qof 
ama wax dartood. Tus. "Cali, Caasha 
aawadeed ayuu halkan u yimid". 

aayad m.dh (-do, m.l) 1. Akhriska ama qoridda 
quraanka inta u dhexeysa laba joogsi. 2. Wax 
aan hore loo arki jirin oo yaab leh; mucjiso. 

aayakatalin m.dh Ka tashiga cidi ka tashato 
mustaqbalkeeda wixii ay ka yeeli lahayd. ld 
aayakatashi. 

aayakatashi m.l (siyaa.) Xaqa uu waddan u 
leeyahay waddan kale in uu kaga xoroobo 
waddan shisheeye ee haystay, una doorto 
dawladda uu rabo. ld aayakatalin. 

aayar m.dh.fk Si deggan oo miyir leh. Tus.: 
"aayar u soco!" ld aad yar. 

aayatiin m.l (-nno, m.dh) Xaalad xumaan ama 
samaan leh oo ay cidi ku dambeyso; 
ciribdambeed. Tus.: "Arrinta aad waddo 
aayatiinkeeda ma fiicna ee ka joog!". ld aayo¹. 

aayaxun f.mg4 (-umaa, -umayd) Cid aan aayo 
ficnayn ahaansho.m.f.dh, aayaxumaan. 

aayo¹ m.l aayatiin. 
aayo² m.dh (-ooyin, m.l) 1. Afo waxa ay u tahay 

carruurta ninkeedu ka dhalay naag kale. 2. 
Haweeney qof abtigii ama adeerkii qabo. 3. 
Qof waxa ay u tahay hooyadiis walaasheed; 
habaryar. ld aaye. 

aayodhiin m.l (kiim.) Curiye adke ah oo bida 
midabkiisuna yahay buluug madow kana 
tirsan haloojiinada (ururka 7aad ee tusaha 
kalgalka curiyayaasha). 

aayoonayn m.dh (kiim.) Habka soo saaridda 
ayoonnada. 

ab m.l.u 1. Awoowyaashii hore oo laga soo 
jeedo. 2.Abkay ma arag: weligay ma arag. 

abaabi f.g2 ld ababi. 
abaabul f.g1 (-ulay, -ushay) Si hannaan ama 

qaab habeysan leh dad u hawlgelin, arrin isku 
duwid, qabanqaabin. m.f.dh, abaabulid. 



abaabulan 

 

abaabulan f.mg4 (-lnaa, -lnayd) Wax la 
abaabulay ahaansho (hawl). m.f.dh, 
abaabulnaan. 

abaad f.mg1 (-day, -dday) 1. Ku a.: muddo 
dheer xaalad gaar ah ku sugnaan, ku waarid. 2. 
Duugoobid. m.f.dh, abaadid. 

abaahi f.g1/2 (-iyay, -iday/-isay; -iyi) Hal 
kudid (awr). m.f.dh, abaahin. 

abaal m.l (-llo, m.dh) 1. Samo cid loo galo. Tus. 
"Cali, abaal buu ii galay". 2. Xasuusta 
wanaagsan ee la isaga hayo samo la isu galay. 
Tus. "Xasan, abaal baan u hayaa". 

abaaldaran f.mg4 (-rnaa, -rnayd) Wax aan 
abaal lahayn ahaansho (qof). m.f.dh, 
abaaldarnaan. 

abaaldarro m.dh Gudid ama aqoonsi la'aanta 
abaal la isu galay. ld abaaldarnaan. 

abaaldhac m.l Samo la isu galay oo wixii uu 
mudnaa aan lagu gudin. ld abaaldhicid. 

abaalgud¹ m.l (-dyo, m.dh) 1. Wax qiimo leh oo 
la siiyo qof hawl dheeraad ah qabtay; 
abaalmarin. 2. ld abaalgudid. 

abaalgud² f.mg1 (-day, -dday) U a.: abaal la isu 
galay mid la mid ah ku beddelid. m.f.dh, 
abaalgudid. 

abaalhay f.mg2 (-yay, -ysay) U a.: cid, cid kale 
oo samo u gashay u aqoonsanaan. m.f.dh, 
abaalhayn. 

abaalmari f.g2 (-iyay, -isay) Qof u abaalgudid. 
m.f.dh, abaalmarin. 

abaar m.dh (-ro, m.l) Dhibaato ballaaran oo 
roob la'aani keentay. 

abaaraysan f.mg4 (-snaa, -snayd) Wax abaari 
haleeshay ahaansho. Tus.: "Meeshaasi waa 
dhul abaaraysan". m.f.dh, abaaraysnaan. 

abaarikeentay m.l/dh.u Dad aan dhulka ku 
dhalan oo waa dambe dalaw ku yimid. Tus.: 
"Soomaalidu waxay u kala bixi jirtay: ab'ogaa 
iyo abaarikeentay". 

abab f.mg1 (-bay, -btay) 1. Ubad xoolaad daaq 
barasho. 2. Ku a.: dhallaan dad, aqoon, 
dhaqan iwm ku barbaarin. m.f.dh, ababid. 

ababi f.g2 (-iyay, -isay) 1. Ubad xoolaad daaq 
barid. 2. Ku a.: dhallaan dad, aqoon, dhaqan 
iwm barid. m.f.dh, ababin. ld abaabi. 

abad m.l.fk Markii magacuyaal lahaansho lagu 
lifaaqo wuxuu la micna yahay "weligii". Tus. 
"A.kii ma imaan" oo la mid ah "weligiis ma 
imaan". ld abadan, abid. 

abadan m.l.fk Erey lagu muujiyo diidmo adag. 
Tus.: "Abadan, yeeli maayo warkaas". ld 
abad. 

abaqaal m.l Tallaalidda laan geed laga soo 
gooyay lagu tallaalo geed kale. ld abqaalid. 

abaydin m.l/dh.kh A. ah: ilmo yar oo naaska 
hooyo aan nuugin. 

abbaan m.l (-nno, m.dh) 1. Qof cid magan 
geliyey. 2. Qof, cid magan u ah. 

abbaanduule m.l (-layaal, m.l/dh) 1. Qof taliye 
u ah col duullaan ah. 2. Taliye-xigeenka gaas, 
guuto, qayb iwm ee ciidamada. ld 
ammaanduule. 

abbaar¹ m.l 1. Meel ku aadkeeda. 2. ld abbaarid. 
abbaar² m.dh Hadal, arrin iwm sida ku habboon 

ee looga baahanyahay. Tus. "Hadalka 
abbaartiisu sidaa ma ahayn." 

abbaar³ f.g/mg1 (-ray, -rtay) 1. (f.g) Si toos ah 
oo aan leexleexasho lahayn wax u aadid. 2. 
(f.mg) Ku a.: wax kale ku toosin. m.f.dh 
abbaarid. 

abbaaran f.mg1 (-rmay, -rantay; -rmi) 1. Ku 
a.: wax waqti go'an meel ku aaddan noqosho. 
2. Ku a.: wax meel ku aaddan noqosho. m.f.dh, 
abbaarmid. 

abbaare m.l.fk Qiyaasta ugu dhow wax aan la 
hubin oo la qiyaaso. Tus. "Waxaan ku sugayaa 
abbaaraha lix saac". 

abbaarsii f.g2 (-iiyay, -iisay) Wax meel ama 
wax kale ku aaddin. m.f.dh, abbaarsiin. 

abbaaye m.l (-yayaal, m.l/dh) 1. Wax ay 
gabadhi u tahay wiilka ama gabadha la 
dhalatay. 2. Erey "walaal" ka dhigan oo 
gabdhaha wada dhashay ama xigto ah ama is 
jecel isugu yeeraan. 3. Gabadhi waxa ay u 
tahay ilmaha la dhashay ee ka yaryar. ld 
abbaay, abbaayo. 

abbaayguddoy m.dh (-ooyin, m.l) Cayayaan 
jiriiqaaqa iyo ayaxa la bah ah oo leh madax ka 
weyn jirka intiisa kale iyo lix lugood oo ay 
labada hore dhaadheeryihiin. ld ayeeyo-
lugdheer; abooto-idabbadis. 

abboowe m.l (-wayaal, m.l/dh) 1. Waxa wiil u 
yahay ilmaha la dhashay ee ka yaryar. 2. Erey 
"walaal" ka dhigan oo kuwa wada dhashay 
ama xigto ah ama is jeceli isugu yeeraan. 3. 
Wiil waxa uu u yahay ilmaha la dhashay ee ka 
yaryar. ld abboow, boowe. 

abdo m.dh Qiimo; aayo; faa'ido; rajo. 
abeer m.dh.u 1. A. ah: qaalin geel ama lo'aad oo 

waqtiigii ay rimi lahayd gaartay laakiin aan 
dhowr da'ood dhalin. 2. A. ah: neef dhaddig 
oo aad u shilis; gool. ld ameer. 

abeesabbadeed m.dh.u Nooc mallay badeedka 
la mid ah oo abeesada u eg. 

abeesajilfaaley m.dh Abeeso aad u weyn oo 
bakeylaha, sagaarada iyo ugaarta yaryar liqda. 
ld abeesojufaaley. 



abuurcas 

 

abeesalugaley m.dh.u Berribiyood afar addin, 
dabo dheer iyo harag leh oo yaxaaska u eg, 
kana jurmi yar; masalugaley; riyanuug. 

abeeso m.dh (-ooyin, m.l) Nooc halaqa ka mid 
ah, halis ah, gaabiya oo leh madax weyn, 
barabaro iyo neef ay isku difaacdo oo hadba 
ciidda ay ku nooshahay midabkeeda yeelato. 

abeesow m.l Cudur maqaarka dadka ku dhaca 
oo u yeela barbaro kuwa abeesada u eg. 

abhi f.g2 (-iyay, -isay) Qof maaggan in uu cid 
dhibaateeyo ereyo uu ku qaboobo ku dhihid. 
m.f.dh, abhin. ld ahbi. 

abitey m.dh (-eeyo, m.dh) Warqad qaab 
shimbireed leh oo inta dun dheer lagu xiro 
caruurtu hawada ku laliyaan; dawaarad. 

abjac m.l (-cyo, m.dh) A. ah: qof madax adag oo 
garmaqaate ah. 

abkow m.l (-wyo, m.dh) 1. Awoowe. 2. 
Awoowe aabbihiis; abuullan. 

abla'ablayn m.dh (-no, m.dh) Barashada 
aragtida, jaraynta, iyo xeerarka kala soocidda 
naflayda kuwii dabar go'ay iyo kuwa hadda 
jooga. 

abley m.dh (-eeyo, m.dh) Billaawe weyn oo 
dhererkiisu yahay qiyaastii soddon sintimitir. 
ld amley. 

abnaq m.l (-qyo, m.dh) (xis.) Tirada soo baxda 
marka la isku dhufto dhammaan 
abyooneyaasha togan ee ka yar ama le'eq 
abyoone togan ee la isa siiyey. Abnaqa 
abyoone n oo loo qoro n! waa: (n - 1) (n - 2) 
(n - 3) ... 3. 2. 1. Cidala isku raacay o! = 1. 

ab'ogaa m.l.u Dad dalka gudihiisa weligii 
degganaa; aan gadaal ka imaad ahayn. Tus.: 
"Soomaalidii hore waxay ahayd ab'ogaa iyo 
abaarikeentay". 

aboodi m.l (-iyo, m.dh) Nooc haadda ka mid ah 
oo xagga weynaanta u dhaxeeya gorgorka iyo 
coomaaddaha, oo habeenkii dhulka u hoyda 
oo afka luguha iyo baalasha dhinacyadooda 
guduudan. 

aboor m.l Cayayaan yaryar, cawlan, oo leh lix 
lugood iyo ilka adag oo beel beel u dega, 
dundumooyinka sameeya. 

abooto m.dh (-ooyin, m.l) Hooyada hooyadeed 
ama aabaha hooyadii; ayeeyo, macooyo. 

ab'orijinis m.l.u (-syo, m.dh) Dadka asal ahaan 
u deggan amase degganaan jiray gobol, gaar 
ahaanse waxaa lagu istimaalaa dadkii Ustraliya 
degganaan jiray intii aan caddaanku tegin; 
ab'ogaa. 

abqaad m.l (-do, m.l) (baay.) Ka rujinta geedka 
laga rujiyo meel ee la geeyo meel kale. Tus. 
"Ka saaridda geed dheri lagu beeray ee loo 
wareejiyo dhulka". 

abqo m.dh.u Miro dhuuban, galoolan, dhexda 
iniino ku leh, quracu bixiyo oo xooluhu 
cunaan; dhameel. ld aqbo, qabco. 

abriil m.dh Bisha afraad ee sannadka miilaadiga 
ah. ld abriile. 

abris m.l (-syo, m.dh) Halaq madow oo gaaban 
oo waabaayo halis ah leh, oo afka iyo dabada 
wax ku qaniina inta badanna aan suntiisa laga 
kicin. 

absaxan m.l.u Waalid, isir, ab. 
abshir m.dh 1. War wanaagsan oo farxad leh. 2. 

Dariiq toosan oo kheyr lagu gaaro. Tus. 
"Abshirta Alle hana waafajiyo". 

absiisa m.l (xis.) Kulanka-x oo barbarro ahaan 
loogu cabbiro dhidibka-x ee habdhiska 
kulanka kaartis. 

abti m.l (-iyo, m.dh /-iyaal, m.l/dh) 1. 
Haweeney carruurta ay dhashay waxa uu 
walaalkeed u yahay. 2. u.j. abtiyow! 3. u.j. wiilka 
aan abtiga u ahayow!; gabadha aan abtiga u 
ahayey! 

abtirsi m.l ld abtirsiinyo. 
abtirsiimo m.dh ld abtirsiinyo. 
abtirsiinyo m.dh Aqoonta ku saabsan 

awoowayaashii hore magacyadooda iyo siday 
isu xigeen; abnaq. ld abtiris, abtirsi, 
abtirsiimo, abtirsiino. 

abtirsiino m.dh ld abtirsiinyo. 
abtirso f.mg3 (-saday, -satay) 1. Qof 

abtirsiinyadiisa sheegasho. 2. Ku a.: awoowo 
hore abtirsiinyo ku gelid. m.f.dh, abtiirsasho. 

abur m.l/dh Xumbo (siiba midda uu soo saaro 
aworka qooqan). ld ubur. 

abuullan m.l.u 1. Awoowayaal hore oo cidi ka 
soo farcantay. 2. Awoowaha labaad. 

abuumaqas m.l 1. Nafley bad ku nool ah oo leh 
jir qolof adag ku dahaarantahay, toban lugood 
oo labada hore u egyihiin maqas oo la cuno; 
koombe. 2. Nooc ka mid ah sigaarradii 40kii 
iyo 50kii Soomaaliya laga cabbi jirey oo dusha 
maqas kaga sawirnaa. 

abuur¹ m.l 1. (m.l.u) Miro loogu tala galay in wax 
lagu beero. 2. ld abuurid. 

abuur² m.dh Dabeecad ama muuqaal loo 
dhashay; baxaalli. Tus.: "Hala yaabin, qofkaas 
waa abuurtiise". ld abuuris. 

abuur³ f.g1 (-ray, -rtay) 1. Wax aan hore u jirin 
uumis. 2. Wax beerid. m.f.dh,  abuurid. 

abuuran¹ f.mg1 (-rmay, -rantay; -rmi) Wax la 
abuuray noqosho .m.f.dh, abuurmid. 

abuuran² f.mg4 (-rnaa, -rnayd) Wax la abuuray 
ahaansho. m.f.dh, abuurnaan. 

abuurcas m.l/dh Nooc meseggada ka mid ah, 
oo midab guduud iyo caddaan u dhexeeya leh. 



abwaan 

 

abwaan m.l (-nno, m.dh) 1. Buug ama buugag 
taxane ah oo laamaha aqoonta oo dhami ku 
uruursanyihiin. 2. Nin curin iyo hal-abuur 
suugaaneed leh. 3. A. ah: nin garasho aqoon 
iyo waaya-aragnimo dheeraad ah leh. 4. (riw.) 
Qof riwaayadaha curiya. 

abyan¹ m.l 1. Garasho ama dareen, wax silloon 
ama lala yaabo, ay dhaliyaan; amakaag; 
ashqaraar. 2. ld abyamid. 

abyan² f.mg1 (-amay, -antay; -ami) Ka a.: wax 
aad ula yaabid. Tus.: "Odayaashu waxay ka 
abyameen sida ay arrintu isu beddeshay". 
m.f.dh, abyamid. 

abyanaha logaridam m.l (xis.) Qayb ka mid ah 
logaridamka tiro ee ah abyoonaha ku yaalla 
bidixda barta tabanlaha ee ku jirta 
logaridamka. 

abyane huban m.l (-nayaal ..., m.l/dh) (xis.) 
Jawaabta abyanka fansaar kasta ee hal 
doorsoome f(x), ee u dhexeeya laba qiime oo 
magacaaban ee x: x, iyo x2. 

abyin m.l (-nno, m.dh) (xis.) Habka lagu raadiyo 
abyanku huban ama aan hubanayn. Abyintu 
waa weydaarka xigsinaynta. Tusaale ahaan, 
haddii f(x) ay tahay fansaarka ee x oo marka la 
diiro ku siisa f(x), markaa F(x) waxa la 
yiraahdaa abyin ama lidka diirane ee f(x). 

abyineed aan hubnayn m.l (xis.) Abyanka aan 
hubanayn ee fansaarka f(x) waa fansaar F(x) 
oo diiranihiisu leegyahay f(x). Waxa kale oo 
loo yaqaan lidka diirane; abyineed. 

abyin-jeexeed m.l (-dyo, m.dh) (xis.) Hab lagu 
sammeeyo abyinaynta taranka laba fansaar 
iyada oo la adeegsanaayo jidka: u (dv/dx) dx 
= uv - v (du)dx, oo loo adeegsan karo 
qiimeynta abyinka ee taran. 

abyood f.mg3 (-ooday, -ootay) Ku a.: ficil isla 
weyni iyo xadgudub leh cid kula kicid; 
gardarreysi qof. 

abyoone m.l (-nayaal, m.l/dh) (xis.) Urur ka 
kooban tirooyinka idil ee togan iyo kuwa 
taban; 0, 1, 2, 3, 4, ... Abyooneyaasha togan ee 
1, 2, 3, 4,... waxa lagu magacaabaa tirooyinka 
tirsiimo ama kuwa wax lagu tirsado. 

acyuun m.dh 1. Jaadadka geela mid ka mid ah. 
2. Kartida ishu cid wax ku yeeli karto. ld 
cayuun. 

adable m.l Dhul carro cad iyo carro madow 
isugu jira, geedo dhaadheer ka baxaan oo 
beerashada ku wanaagsan. 

adag f.mg4 (adkaa, adkayd; ad'adag) 1. Wax 
aan jilicsanayn ahaansho. 2. Wax xoog iyo 
karti leh ahaansho. Tus. "Wiilku waa mid 
adadag oo karti leh". m.f.dh, adkaan. 

adan m.dh 1. Libaaxa tan dheddig; gool. 2. 
Ugaarta ama dugaagga intooda laayaanka ah. 
3. Koox libaaxyo ah. 

adar m.l 1. (-rro, m.dh) Dheri weyn. 2. Qoolley. 
3. Geed ka mid ah dhirta aan qodax lahayn. 

adayg m.l adkaan. 
addeec f.g1 (-cay, -cday) Cid amar la faray 

qaadasho. m.f.dh, addeecid. 
addeecsan f.mg4 (-naa, -nayd) Wax amar la 

siiyey addeecay ahaansho (qof). m.f.dh, 
addeecsanaan. 

addin¹ m.l (-immo/-inno, m.dh) 1. Afarta 
lugood ee xawayaanka middood. 2. ld 
addimid. 

addin² m.l (-imo, m.dh) 1. (xis.) Tirada 
kulannada loo baahanyahay in baro lagu 
muujiyo xarriiq dusheeda, qaab ama adke. 
Shaxan sallax ah waa laba addimaale, shaxan 
adke ahna waa saddex addimaale. 2. (xis.) 
Baaxadda shaxan sallax ama adke ah. 3. (xis.) 
Mid ka mid ah xaddiyada fisigeed ee salka ah 
oo loo adeegsan karo in lagu tibaaxo xaddiyo 
kale. 

addoon m.l (-oommo, m.dh) Nin aan xor ahayn 
oo la leeyahay oo sidii la doono loogu 
shaqaysto; cabiid; bidde. 

addoonsi m.l. Cid addoonsasho. 
addoonso f.g3 (-saday, -satay) Cid addoon ka 

dhigasho. m.f.dh, addoonsasho. 
adduun m.l 1. Dhulka iyo waxa deggan; ifka 

lagu noolyahay; duni. 2. Hanti badan. ld 
adduunyo. 

adduunweyne m.l Adduunka oo dhan. ld 
adduun. 

adduunyo m.dh ld adduun. 
adeeg¹ m.l 1. Hadal aan qornayn oo cid loo 

dhiibo si ay cid kale u gaarsiiso, farriin. 2. 
Shaqa hoosaad laga qabto guryaha iyo 
xafiisyada oo aan u baahnayn xirfad gaar ah. 
Tus. "Adeeggii buu diidey". 3. Waxyaabaha 
daruuriga ah ee qoys maalin suuqa uga 
baahanyahay. 

adeeg² f.mg1 (-gay, -gtay) 1. Ka a.: xafiis, guri 
makhaayad iwm hawl hoosaad ka qabasho. 2. 
Ka soo a.: waxyaabo daruuri ah ee qoys 
maalin suuqa uga baahanyahay soo iibin. 
m.f.dh, adeegid. 

adeege m.l (-gayaal, m.l/dh) Qof dadka u 
adeega. 

adeego f.mg3 (-gtay, -gatay) 1. Cunto 
maalmeed suuq ka soo iibsasho. 2. Hawl 
keligii qabsasho (qof). m.f.dh, adeegasho. 

adeegso f.g/mg3 (-saday, -satay) 1. (f.g) Cid 
adeeg u dirsasho. 2. (f.mg) U a.: wax 
samayntooda qalab ama wax kale u 



isticmaalid. Tus. "Baaritaanka dhiigga 
kombiyuutar ayaa loo adeegsadaa". m.f.dh, 
adeegsasho. 

adeegto m.dh (-ooyin, m.l) Haweenay shaqo 
hoosaad ka qabata guryaha, xafiisyada iwm. 

adeer m.l (-rro, m.dh) 1. Nin waxa uu u yahay 
ilmaha walaalkii dhalay. 2. Hab xurmo leh oo 
qof da'weyn loogu yeero. Tus.:"Adeer 
Axmed, ma nabad baa?". 3. (u.j) adeerow! 4. 
(u.j) wiilka aan adeerka u ahayow!; gabadha 
aan adeerka u ahayey! 

adhaxle m.l.u (baay.) Faylam xayawaan oo leh 
adhax duleed oo ay dhexda ugu jirto xangulle 
dareen wade, heerarkooda kobcinta qaarkood 
waxay leeyihiin adhax dabacsan iyo dalool 
waafiyeed oo u furan dalqada. Waxa jira 
faylam hooseed, kuwaas oo kan ugu weyn loo 
yaqaan lafdhabarley. ld araxle. 

adiga mu.eb Magacuyaal tilmaamaya qofka 
labaad ee kelida ah (lala hadlaha). ld adi. 

adinayn m.dh (-no, m.dh) (baay.) Mid ka mid ah 
kuwa ugu muhiimsan beysaska 
nukliyootaydhada DNA iyo RNA. 

adkaan m.f.dh eeg adkow. ld adayg. 
adkaysi¹ m.l 1. Dhibaato hawl, xanuun, 

dhabar'adayg u lahaansho; dulqaad. Tus.: 
"Afeef hore lahaw ama adkaysi dambe". 2. ld 
adkaysasho. 

adkaysi² m.l (daaw.) Awoodda difaaca jirka: waa 
cabbir adkeysanka jirka uu cudurrada u yeelan 
karo. 

adkaysiinyo m.l Dulqaad loo yeesho dhibaato. 
adkaysin m.l Karti dheeraad ah oo nafley u 

yeelato dhibaato, mushkilad iwm. 
adkayso f.g/mg3 (-stay, -satay) 1.(f.g) Gunti, 

xarig iwm oo dabacsan dhuuqsasho. 2. ku a.: 
hadal, fikrad, mowqif iwm iska beddelid 
la'aan. 3. (f.mg) U a.: dhibaato dulqaad u 
yeelasho; hawl, dhib, xanuun adkaysi u 
lahaansho; dulqaadasho. m.f.dh, adkaysasho. 

adke m.l (-kayaal, m.l/dh) 1. (fiis.) Maatarka 
saddexdiisa qaybood middood oo leh mug 
iyo qaab go'an, iskana caabida xoogagga 
qaabkeeda beddelaya. 2. (xis.) Shaxan 
joomaterikaad oo saddex aaddimood leh. 3. 
(xis.) A. lix salaxaale: shaxan adke ah oo leh lix 
weji oo barbarooleyaal ah. 4. (xis.) A. 
uumiyoobe: wejigeddoonka adkuhu ku 
noqdo neef isaga oo aan marka hore 
dhalaalin. 

adkee f.g2 (-keeyay, -kaysay) 1. Wax adag ka 
dhigid (wax). 2. Gunti, xarig iwm si aad ah u 
dhuujin. m.f.dh, adkayn. 

adkow f.mg3 (-kaaday, -kaatay) 1.Wax adag 
noqosho (wax). 2. Ka a.: wax ka lib helid. 
m.f.dh, adkaansho. 

adyad m.dh Cay iyo aflagaaddo cid aan 
mutaysan lagu yiraahdo; aabi; faduul. 

af¹ m.l (afaf, m.l) 1. Xubinta nafleydu ay wax ku 
cunto oo bushimaha, carrabka iyo ilkuhu ay 
ku yaalliin. 2. Dhinaca ay middidu wax goyso. 
3. Waddo, tog, xarig iwm dacalka ay ka
bilowdaan. 4. Wax guda leh meesha wax
looga shubi ama gelin karo. 5. A. leh: sida
fiican ee birta la adeegsadaa wax u goyso.

af² m.l (afaf, m.l) 1. (nax.) Hadal ay bulsho u 
adeegsato sidii ay isku wargaarsiin lahayd, 
luqad. 2. A. guud: af ka dhexeeya ummad isku 
qaran ah, waxaana loo adeegsadaa siiba xagga 
warbaahinta iyo waxbarashada; a. qoraal: qaab 
afeedka la adeegsado marka wax la qorayo, 
kaasoo u dhow ama la xariira qaabka 
suugaanta, sidaa daraaddeed wuu ka 
adagyahay, siiba xagga weereynta, qaabka afka 
ee tiraab ahaan loo adeegsado; a. tirabeed: 
qaab afeedka la adeegsado marka si caadi ah 
loo hadlayo; a. maldahan: hadal daboolan oo 
duluc ama ujeeddo kale ay ku dhex 
qarsoontahay; wuxuuna xallad u yeela siiba 
hadalka suugaanta. 

afaaf m.l (afaaf, m.dh) Meesha furan ee aqal, 
xero iwm laga galo ama laga baxo; kadin; irrid. 

afaggaal m.l/dh Toddobada xiddigood oo 
roqaha ah tan ugu dambaysa, una dhexeysa 
nuguushicad iyo naafcadde. 

afar m.dh.t Tirada saddexda iyo shanta u 
dhexayso; "4". 

afaraad m.l/dh.t.j Tirada jagaale, keeda u dhigma 
afarta. ld afraad. 

afardhegood m.l/dh 1. Sagaarada lab ee kolkaas 
u soo baxeen geeso la arki karo oo kolkaa la
moodo in ay afar dhegood leedahay. 2. Fallaar
dhegtiiba laba tarfaaq leedahay, ama afar
geesood oo geeskiiba dheg leeyahay. 3. Digir
markaa soo baxday oo afar caleemood leh.

afaree f.g2 (-reeyay, -reysay) Tiro afar ka 
dhigid. m.f.dh, afarayn. 

afargees m.l (-syo, m.dh) Shaxan joometeri ah 
oo afar dhinac oo isle'eg leh. 

afarjiho m.dh (juqr.) Afarta geesood ee 
muhiimka ah ee kambaska: woqooyi, 
koonfuri, bari iyo galbeed. 

afarmadaxle m.l (c.nafl.) Muruqyada ugu 
waaweyn ee lugta fidiya midkood, wuxu ku 
yaal bowdada. 



afarrey 

 

afarrey m.l (-yo, m.l) 1. Tix maanso ah oo 
dhowr beyd ka kooban. Tus.: "Gabyaa ma ihi, 
laakiin afarrey baan halkan ka tuurayaa". 2. 
Afar hog oo labada iska soo horjeedda ay 
yaallaan dhagxaan isku nooc ah, hog shanaad 
oo maran ama saalo taalna u dhexeeya (shax). 

afartameeyo m.dh.t ld afartaneeye. 
afartan m.l.t Tiro ka kooban afar meelood oo 

min toban ah; "40". 
afartanaad m.l/dh 1. (t.j) Tirada heerka 

afartanka ku abbaaran. 2. Xilli roob oo toban 
beri ah oo ka billawda afartamaadka 
dabshidka. ld afartamaad. 

afartanbax f.mg1 (-xay, -xday; -bixi) Naag 
dhashay oo 40 maalmood u dhammaasho. 
m.f.dh, afartanbixid. ld afartambax. 

afartaneeye m.l.t Tiro qiyaas ahaan afartan u 
dhow. ld afartameeye, afartameeyo. 

afayso f.g3 (-stay, -satay) Qalab wax lagu 
gooyo, af u yeelasho. m.f.dh, afaysasho. 

afbarad m.l (-dyo, m.dh) Ilmo yar oo ku jira 
marxaladdii hadal barashada. 

afbaro f.mg3 (-rtay, -ratay) Ilmo yar, sida loo 
hadlo barasho. m.f.dh, afbarasho. 

afbax f.mg1 (-xay, xday; -bixi) U a.: qof wax 
sirtooda si daacadnimo ah ugu sheegid. m.f.dh, 
afbixid. 

afbeel f.mg1 (-eelay, -eeshay) Wax aan wax 
goyn karin noqosho (qalab af leh). Tus.: 
"Middidu way afbeeshay". m.f.dh, afbeelid. 

afbilaabo f.mg3 (-lawday, -laabatay) Qof 
afbilaw cunid. m.f.dh, afbilaabasho. 

afbilaw m.l Cuntada ugu horreysa ee subaxdii la 
cuno; quraac. 

afcaan m.l (afaf-caan, m.l) (c.af) Luqadda 
caadiga ah oo looga hadlo ama laga fahmo 
dhul ballaaran, dadyow kala duwanna ay ku 
hadli karaan ama fahmi karaan inkasta oo 
uusan ahayn afka waddaniga ah. Af Inqiriisku 
waa af-caamka ugu muhiimsan, oo ay ku 
hadlaan fahmaanna in ka badan dunida 
nuskeed. 

afceli f.mg2 (-iyay, -isay) 1. Ka a.: cid cid kale 
oo aaney af garanayn uga turjumid. 2. Qof 
xurmad kaa mudan si uusan jaclaysan ugu 
warcelin; afnaq. m.f.dh, afcelin. 

afceliye m.l (-yayaal, m.l/dh) 1. Nin turjubaan 
ah. 2. Nin dadka ku afnaqo. 

afcuug m.l/dh (-gyo, m.dh) Dhul beereed aan 
weli si wacan loo geed qaadin. 

afdhaaf f.g1 (-fay, -ftay) Is-afgaranwaa. m.f.dh, 
afdhaafid. 

afdhabaandhab m.l 1. Baaq si aayar ah afka 
gacanta loogu garaaco si cid hadlaysa loo 
aammusiiyo. 2. ld afdhabaandhabid. Tus.: 

"Afdhabaandhab aayar ah nin ku aamusaan 
ahaye -Raage Ugaas-. 

afdhalow m.l Cudur afka dadka iyo xoolaha ku 
dhaca oo bushimaha nabarro u yeela. ld 
afgorofow. 

afdheere m.l Nooc suuska aan duulin ka mid ah, 
madow oo af dheer leh. 

afduub¹ m.l 1. Xoog iyo khasab cid lagu 
kaxaysto si wax loogu madax furto ama dan 
gaar ah loogu fushado. 2. Afsaab.  

afduub² f.g1 (-bay, -btay) 1. Xoog ama khasab 
cid ku kaxaysasho si wax loogu madax furto 
ama dan gaar ah loogu fushado. 2. Af (dad 
ama xoolo) wax ugu duubid. m.f.dh, afduubid. 

afduuban f.mg4 (-bnaa, -bnayd) Wax la 
afduubay ahaansho. m.f.dh, afduubnaan. 

afduube m.l (-bayaal. m.l/dh) Qof afduub 
sameeya. 

afee f.g2 (-feeyay, -faysay) Qalab wax lagu 
gooyo af u yeelid. Tus.: "Middida si fiican u 
afee". m.f.dh, afayn. 

afeef m.f.dh Hadal, kolka la doodayo la 
hormarsado, og waxyaalo la oran doono 
marmarsiinyo looga dhigo, ama waxyaalo laga 
baqayo soo qaadkood lagu gudbo. Tus.: 
"Afeef hore lahaw ama adkaysi dambe yeelo". 

afeefo f.g3 (-ftay, -fatay) Ka a.: cid arrin 
khuseysa afeef ka yeelasho. m.f.dh, afeefasho, 

afeeftan f.mg1 (-amay, -antay; -ami) Ka a.: 
arrin afeef ka samayn. m.f.dh, afeeftamid. 

afgaab m.l Cudur dadka ku dhaca oo oogada 
sida furuqa nabarro biyo leh u yeela. 

afgammuur f.mg1 (-rmay, -rantay) Wax af 
beelay ka dhigid (qalab af fiiqan). m.f.dh, 
afgammuurid. ld afgammuux, afgamuur, 
afgamuux. 

afgammuuran f.mg4 (-rnaa, -rnayd) Wax af 
beelaay ahaansho (qalab af fiiqan). m.f.dh, 
afgammuurnaan. ld afgammuuxan, 
afgamuuran, afgamuuxan. 

afgaro f.g3 (-rtay, -ratay) Cid ujeeddadeeda 
fahmid. Tus.: "Nimankii dagaalsanaa way is 
afgarteen". m.f.dh, afgarasho. 

afgarooc m.l (-cyo, m.dh) Qof aan hadalka si 
fiican u jeedin karin; aflaawe. 

afgembi¹ m.l 1. Hab aan sharci ahayn oo 
dowlad dhisan lagu beddelo; inqilaab. 2. 
Hoosmaridda, wax afkooda sare uu hoos 
maro.  

afgembi² f.g1/2 (-iyay, -iday/-isay; -iyi) 1. 
Hab aan sharci ahayn dowlad dhisan ku 
beddelid. 2. Wax afkooda sare hoos marin. 
m.f.dh, afgembiyid. 

afgobaadso f.mg3 (-saday, -satay) 1. Hadal 
macaan oo hufan oo eed ka carar darteeda 



afuuf 

 

keliya u dhihid. 2. Si asluub leh arrin uga 
xogwarramid (qof). m.f.dh, afgobaadsasho. 

afguri m.l (-iyo, m.dh) Af gaar ah oo looga hadlo 
degaan ka mid ah waddan, kana yara duwan 
afkiisa rasmiga ahi; lahjad. 

afhaye m.l (-yayaal, m.l/dh) 1. Turjubaan; 
afceliye. 2. Qof ku hadla magaca koox, dad, 
ummad iwm. Tus.: "Afhayaha barlamaanka 
ayaa dib u furay shirka". ld afhayeen. 

afhayeen m.l Eeg afhaye. 
afjig f.g1 (-gay, -gtay) Qof hadlaya, iyadoo loo 

diidayo inuu sheego sir ama wax aan 
habboonayn hadal ka joojin. m.f.d, afjigid. 

afjuxuunso f.g3 (-saday, -satay) Xag 
aqooneed, aftahannimo iwm cid dood kaga 
badin. m.f.dh, afjuxuunsasho. 

afkalahayn m.dh Yaab aad u badan; amakaag. ld 
afkalahays. 

afkatoob m.l Nooc kalluunka ka mid ah. 
afkulleeble m.l A. ah: qof habaarkiisu kaco. 
afkullibaaxle m.l Nooc kalluunka ka mid ah. 
afkuxaarre m.l (-rrayaal, m.l/dh) Qof cay 

badan oo aan hadalka u miidaandeyin. 
afla' m.dh 1. Ciyaarta jarta marka qof god 

bannaan oo uu xoolihiisa u raro waayo. 2. 
Middi a.: midda aan wax goynayn. 

aflaawe m.l (-wayaal, m.l/dh) Afgarooc. 
aflaggaaddee f.g2 (-ddeeyay, -ddeysay) 

Hadal aflaggaaddo ah cid u jeedin. m.f.dh, 
aflaggaaddayn. 

aflaggaaddo m.dh (-ooyin, m.l) Hadal qadaf ah 
oo cid lagu yiraahdo. Tus.: "Aflaggaaddada ka 
daa cid aan waxba kaa hallayn!". 

aflaw m.l (-wyo, m.dh) Qof ilkaha qaar ka 
maqanyihiin. 

aflax f.mg1 (-xay, -xday; -lixi) 1. Qalinjebin 
(dugsi quraan). 2. Waxbarasho heer wacan ka 
gaarid. m.f.dh, aflixid. 

aflixi f.g2 (-iyay, -isay) Cid, wax barasho heer 
wacan ka gaarsiin. m.f.dh, aflixin. 

afmaal m.l (-llo, m.dh) 1. A. ah: maansayahan. 2. 
A. ah: qof codkar ah. 

afmaldah m.l Hadal daboolan oo duluc ama 
ujeeddo kale ku dhex qarsoontahay. Tus.: 
"Afmaldahu wuxuu qurxiyaa maansada". 

afmeer f.g1 (-ray, -rtay) 1. Meel iyada oo wax 
gaar ah laga baarayo aaggeeda hore ku 
wareegid. 2. Wax afmeer u yeelid. 3. Arrin soo 
koobid. m.f.dh, afmeerid. 

afmeeran f.mg4 (-rnaa, -rnayd) Wax afmeer 
loo yeelay ahaansho (weel kolay ah). m.f.dh, 
afmeernaan. 

afmiinshaar m.l (-rro, m.dh) Qof ku meel 
mariya wuxuu doona codkarnimo iyo karti 
dhagari ku jirto. ld afmiishaar. 

afnaq f.mg1 (-qay, -qday) 1. Magac qof kale ku 
hadlid; afhayn. 2. Ku a.: qof, qof kale xurmad 
ka mudan si uusan jecleysan ugu warcelin; 
afceli. m.f.dh, afnaqid. 

afo m.dh (-ooyin, m.l) Haweenay la qabo; oori. 
afqab f.mg1 (-bay, -btay) Aan weli waxba cunin 

ahaansho (qof). m.f.dh, afqabid. 
afrog f.g1 (-gay, -gtay) 1. Weel afkiisa sare hoos 

marin. 2. Weel waxa ku jira ka wadaddaadin. 
m.f.dh, afrogid. 

afrogan f.mg4 (-gnaa, -gnayd) Weel la afrogay 
ahaansho. m.f.dh, afrognaan. 

afruujin m.dh Burburinta beer carradeeda la 
burburiyo lana carrageddiyo. 

afsaar m.dh Oodda xerada ariga afka lagaga 
oodo. 

aftahan m.l (-nno/-ammo, m.dh) 1. Qof 
fikraddiisa si wanaagsan hadal ugu cabbiro. 2. 
Awoodda hal-abuur ee qof leeyahay. 

aftahmo m.dh 1. Awodda qof u leeyahay inuu 
fikraddiisa si wanaagsan hadal ugu cabbiro. 2. 
Awoodda hal-abuur ee qof leeyahay. Tus.: 
"Gabyaagu waa nin aftahmo badan". 

aftax¹ m.l Fasax aan caadi ahayn oo ardayda 
dugsiga quraanka la siiyo. 

aftax² f.g1 (-xay, -xday; -tixi) Fasax aan caadi 
ahayn siin (arday dugsi quraan). m.f.dh aftixid. 

afti m.dh (-iyo, m.l) Arrin ama qaynuun, in la 
oggolaado ama la diiddo darteed, ay dowladi 
shacbigeeda u bandhigto. Tus.: "Afti ha loo 
qaado dastuurka cusub". 

aftin m.dh (-nno, m.dh) Meesha ay banka iyo 
aydu iska galaan. 2. Meel dihin oo aan la 
daaqin. 

aftir¹ m.l (-rro, m.dh) Cad maro ah ama warqad 
afka lagu tirto. 

aftir² f.g/mg1 (-ray, -rtay) 1. (f.g) Wax af la' ka 
dhigid (qalab wax gooya). 2. (f.mg) Qof af u 
tirid. m.f.dh, aftirid. 

aftiro f.mg3 (-rtay, -ratay) Qof, wax sida dufan, 
caano iwm oo afkiisa ku yaal iska bi'in. m.f.dh, 
aftirasho. 

afur¹ m.l 1. Cunnada la cuno kolka qorraxdu 
dhacdo bisha soonqaad. 2. ld afurid. 

afur² f.mg1 (-ray, -rtay) 1. Soonka jebin. 2. 
Cunnada afurka cunid. m.f.dh, afurid. 

afuran f.mg4 (-rnaa, -rnayd) Aan 
soommanayn. m.f.dh, afurnaan. ld afuran, 
afursan. 

afuri f.g2 (-iyay, -isay) 1. Qof soomanaa afur 
siin. 2. Qof soon ka jebin. m.f.dh, afurin. ld 
afursii. 

afuuf f.g1 (-fay, -ftay) Neef afka ka soo baxday 
wax ku sii deyn. m.f.dh, afuufid. 



afuug 

 

afuug m.l Caws ka jaridda beer la geed qaaday. 
ld afuugid. 

afuujin m.dh Burburinta beer carradeeda lagu 
sameeyo si loo carrageddiyo. 

afwaaji f.g2 (-iyay, -isay) Hadal qof laga filayo 
in uu sheego, hadal kale oo buriya sheegid. 
m.f.dh, afwaajin. 

afwebi m.l (-af ..., m.l) (juqr.) Halka webiga iyo 
baddu iska galaan, halkaas oo saamaynta 
mawjaddu ay ka muuqato, isla markaasna ah 
halka biyaha webiga ee macaan iyo biyaha 
baddu iskaga darsoomaan. 

afweyn m.dh Riciraha tunka tan ugu sareysa ee 
madaxa ku fadhiyo. 

afweynholac m.l (daaw.) Halaamacood lafta 
afweynta ee ka muuqata dhegta dabadeeda oo 
saameeya gododka laftaas (air space) la 
xiriiriya godka dhegta dhexe. 

afxaar m.l (-rro, m.dh) Qof cay badan oo aan 
xishoon. 

afxiro f.mg3 (-rtay, -ratay) Soon niyaysasho. 
m.f.dh, afxirasho. 

afxumee f.g2 (-meeyay, -maysay) Qof hadallo 
aan munasaab u ahayn ku dhihid. m.f.dh, 
afxumayn. 

afxun f.mg4 (-umaa, -umayd) Wax cay badan 
ahaansho. m.f.dh, afxumaan. 

afyaal m.l 1. Hoggaamiye; horyaal. 2. Qof cid u 
qaabbilsan soo dhoweynta. 3. Aftahan. 4. 
Oodafo. 5. Mir ka duwan iniinaha tusbaxa, 
dheer, oo soo ooda taxa tusbaxa. 

afyaqaan m.l (-nno, m.dh) 1. Qof cilmiga afafka 
aqoon u leh. 2. Qof codkar ah. 

afyar m.dh Nooc kalluunka ka mid ah. 
afyuun m.l Geed-ubax oo dhacaankiisa laga 

sameeyo mukhaaddaraad. 
ag m.dh (-go, m.l) Meel inta u dhow ama 

hareerka kaga xeeran. Tus.: "Qalinka iyo 
buugga is agdhig". 

agaasime m.l (-mayaal, m.l) 1. Qof madax ka 
ah waax wasaaradeed, wakaaladeed, 
hay'adeed iwm. 2. A. guud: qof dhowr 
agaasime madax u ah. 

agaasin¹ m.l 1. Xafiis laga maamulo waax 
wasaaradeed, wakaaladeed iwm. 2. ld 
agaasimid. Habeynta iyo isku dubbarididda 
hawsha. 3. A. guud: xafiis laga maamulo 
dhowr waaxood. 

agaasin² f.g1 (-imay, -intay; -imi) Habeyn iyo 
isku dubbaridid (hawl). m.f.dh,agaasimid. 

agab¹ m.l 1. Faa'idada iyo waxtarka ay cidi 
leedahay. 2. Ciirsi; miciin. 

agab² m.dh.u Qalabka guri, makhaayad iwm 
looga adeegto. 

agabbar f.g1 (-ray, -rtay) Nafley leyliyid. m.f.dh, 
agabbarid. 

agagaar m.l Wax meelaha ku dhow ee 
hareeraha kaga xeeran. ld agaggaar. 

agan m.l 1. Ceel biyo badan leh; naq badan. 2. 
A. ah: xoolo, ceel, dhul iwm oo aan intifaac 
lahayn. 

agas m.l Cunto la siiyo dadka aasaya qof dhintay 
oo qabriga lagu dul cuno. 

agjoog f.g1 (-gay, -gtay) Wax meel u dhow ku 
sugnaan. m.f.dh, agjoogid. 

agmar¹ m.l Shiifow. 
agmar² f.g1 (-ray, -rtay) Wax, meel u dhow 

socod ku dhaafid. m.f.dh, agmarid. 
agool m.l Qolof cad oo madaxa yeesho marka 

uu basaaso. 
agoomow f.mg1 (-oobay, -owday; -oobi) Wax 

agoon ah noqosho (ilmo). m.f.dh, 
agoomoobid. ld agoontow. 

agoon m.dh (-omo, m.l) Gabar yar oo 
aabbeheed dhintay. 2. (m.u) Carruur 
aabbahood dhintay. 

agoosto m.dh Bisha siddeedaad ee sannadka 
miilaadiga ah. 

aguug f.g1 (-gay, -gtay) 1. Cid, ceel, god iwm 
duugid. 2. Isku a.: dad yoobsan ahaansho. 
m.f.dh, aguugid. 

ah f.g4 (yahay, tahay; ahaa, ahayd) Wax 
xalaad ku sugnaansho. Tus.: "Cali waa nin 
macallin ah". m.f.dh ahan. 

ahaw f.mg3 (-aaday, -aatay) Wax xalaad ku 
sugan noqosho. Tus.: "Weligaa sidaas ahaw!". 

ahbal m.l (-llo, m.dh) Nin aad u garasho yar; 
doqon; dabbaal. 

ahmiyad m.dh Ujeeddo; qasdi; muhiimmad. 
ahraam¹ m.dh Dhisma soo yaal ah oo Masaaridii 

hore dhistay oo leh shagli saddex-geesoole. 
ahraam² m.dh (xis.) Adke salkiisu yahay 

geesoole iyo dhammaan wejiyada kalena ay 
yihiin saddex-xagallo wadaaga gees. 

ajal m.dh Dhammaadka nolosha qof. 
ajar m.l Abaalgud Eebbe siiyo qof camal 

wanaagsan sameeyey.Tus.: "Ajar badan ayaad 
ka helaysaa camalkaas". 

ajeendo m.dh (-ooyin, m.l) 1. Xusuusqor. 2. 
Arrin duluc gaar ah ka hadlaysa oo looga 
doodo shir iwm. 

aji m.l.u (aji, m.dh) 1. Qof nasab wanaagsan ka 
soo jeeda. 2. Soomaali. 

ajiib f.g1 (-bay, -btay) Cid wax ay rabto ka 
aqbalid. m.f.dh, ajiibid. 

ajli m.l 1. Sabab; daraad. 2. A.gay, a.gaa iwm: 
daraadday, daraaddaa. Tus.: "Ajligaaga ayaan 
u samaeeyey arrintaas". 



alifaatig 

 

ajnebi m.l Nin aan u dhalan dalka uu joogo; 
shisheeye. 

akademiye m.l/dh 1. Maamul ka kooban 
aqoonyahanno oo loo xilsaaray kor u 
qaadidda aqoonta, fanka iyo dhaqanka 
bulshada. 2. Dugsi sare oo qaabilsan carbiska 
ciidamada. ld akademiyo. 

akeekan m.l 1. Muran hagag ku jiro; cilaaq. 2. ld 
akeekamid. 

akhir f.mg1 (-ray, -rtay) Waqti la rabay dib uga 
dhicid. m.f.dh, akhirid. 

akhlaaq m.dh Dabeecad, dhaqan. 
akhri f.g1/2 (-iyay, -iday/-isay; -iyi) Erayo 

ama weedho qoran daalacasho ama kor ugu 
dhawaaqid. m.f.dh, akhriyid. 

akhriso f.g3 (-stay, -satay) Wax qoran 
daalacasho. m.f.dh, akhrisasho. 

akhyaar m.l Nin wax garad ah. ld ikhyaar. 
akid f.g1 (-day, -dday) 1. Cid ra'yigeeda ku 

raacid. 2. War hore loo sheegay xogtiisa sugid. 
m.f.dh, akidid. 

akrobalus m.l (taar.) Qalcadihii ku yiil 
magaalooyinkii Giriiggii ee waqtiyadii hore. 

akson m.l (-no, m.dh) (c.nafl.) Qaybta dheer ee 
miiqan ee unugga dareen wadka. Waxay ka 
soo qaaddaa unugyo dareen wade, dareen 
wadaha unugga jidhka, iyada oo u gudbinaysa 
organka dhaqdhaqaaqa ama maskaxda. 

alaab m.dh.u 1. Qalabka guriga looga adeegto. 2. 
Waxyaabaha qofka u gaarka ah sida sanduuqa, 
dhar, miis, sariir iwm. ld alaabo. 

alaab caydhiin m.dh.u (-bo ..., m.l) 1. Walax 
ama shay dabiici ah oo aan gelin weli 
warshado ama aan la farsamayn. 2. Alaab ay 
isticmaalaan warshaduhu si ay u 
farsamotumaan uguna beddelaan alaab la 
isticmaali karo; alaabta caydhiin waxaa qayb 
ahaan ka mid ah alaab farsamotuman, oo ay 
ka mid yihiin looxa jarjaran, burka qamadiga, 
kuwaas oo sii mara farsamotumid dheeraad 
ah. ld alaab ceyriin. 

alaabee f.g2 (-beeyay, -baysay) Guri, xafiis 
iwm alaabo dhigid. m.f.dh, alaabayn. 

alaakood m.l Maaweelo iyo sasabidda carruur 
lagu aamusiiyo. 

alaal m.l Qof si sahlan ula qabsan karo dad iyo 
dal uusan aqoon; qof galgal badan oo dhiiran. 

alaalabbaq m.l 1. Baqdi aan aqoon ku dhisnay; 
baqdin qalo keento. 2. ld alaabbiqid. 

alaalax m.l 1. Socod lala dhacdhacayo tabar 
darro awgeed; 2. A. ah: qof sakhraansan. 

alaale m.l (-layaal, m.l/dh) Qof dhallinyar, 
waayo aragnimo lahayn, oo isla weyn. 

alal f.mg1 (-alay, -ashay) Xanuun la taahid. 
m.f.dh, alalid. 

alalaas m.l   Mashxarad.  
alalaxi m.dh Nafley yar oo biyaha ku nool, 

bocool ku dhex jirta oo kaadi-dhiigga 
noolihiisa korisa. 

alan¹ m.l (almo/-nno, m.dh) Xubnaha geedka 
qasabka middood. 

alan² m.l (almo/-nno, m.dh) (nax.) Erey waxaa 
loo qaybin karaa xubno tiradooda la mid ah 
inta shaqal uu leeyahay ereygaas (sida madax 
= ma-dax); xubin waliba waxaa lagu 
magacaabaa alan; erey wuxuu noqon karaa hal 
alanle (cir), laba alanle (ma-dax), saddex alanle 
(dib-ka-be), iwm; xusuusnaada in shaqalka 
dheer lagu tiriyo hal shaqal ama hal cod (ii, aa 
iwm) sida shibanayaashan oo kale: dh, sh, kh, 
oo aan la kala qaybin karin. 

albaab m.l (-bbo/-byo m.dh) Bir, loox iwm oo 
hab gaar ah loo sameeyey oo guryaha 
irdahooda lagu awdo. 

albaabjooge m.l (-gayaal, m.l/dh) Qof guri 
weyn, xafiis iwm ilaaliya oo iridda laga soo 
galo jooga. 

aldhihaydh m.l (-dhyo, m.dh) (kiim.) Qayb ka 
mid ah iskudhisyada oorgaanikada ah ee 
noocoodu yahay -C-H; halkaas oo R ay tahay 
koox alkayl ama arayl ah. 

aleel m.dh.u (-lo, m.l) Bocol yaryar oo xeebaha 
badaha laga helo oo weelasha lagu qurxiyo; 
laji. 

aleelatuur m.l Nooc faalka ay haweenku 
dhigaan ka mid ah oo ay aleesha ku faaliyaan. 

alfiyoole m.l (-layaalyo, m.l/dh) (c.nafl.) Kiish 
yar oo ka samaysan xuub khafiif ah, oo ay ku 
daboolanyihiin tintaafyo wada shaqaynaya oo 
ku yaalla dhammaadka faracyaraha hunguriga 
oo neefsashada sambabadu ka dhacdo 
dushiisa. Sambabku waxa uu leeyahay 
alfiyoole fara badan. Alfiyoolayaasha ku jira 
sambabka aadanaha waxa bedkiisa lagu 
qiyaasay inuu yahay 100 mm. 

algoordan m.l (-amo, m.dh) (xis.) Urur 
qaanuunno ah oo hagaag u qeexan, loona 
adeegsado furfirista mas'alad iyada oo la 
qaadayo tallaabooyin tiradoodu koobantahay. 

alif m.l (-fyo, m.dh) 1. Xarafka ugu horreeya farta 
Carabiga. 2. Alifba'. 3. Astaan alifka u eg oo 
xoolaha lagu sunto. 4. (alfaan, m.dh) Darajo la 
siiyo sarkaalxigeenka. 

alifaatig m.l (-gyo, m.dh) (kiim.) Iskudhis 
orgaanig ah oo ah alkeyn, alkiin, ama alkayn 
iyo faracooda. Iskudhisyada alifaaligga ah 
badidoodu waxay leeyihiin dhis silsilad furan, 
hasayeeshe qaarkood, sida saykalohigseyn iyo 
sukurows, waxay leeyihiin giraamo. 



alifba' 

 

alifba' m.dh Xuruuf af lagu qoro oo ka kooban 
shaqallo iyo Shibbanayaal; ld alif. 

alifle m.l (-layaal, m.l/dh) Qof ciidanka qalabka 
sida ka mid ah oo darajadiisu hal alif tahay. 

alifley m.dh.u 1. Carruur dugsi ku jirta oo alifka 
dhigata. 2. Ciidamada inta alif sidata. 

aliil m.l (-lo, m.dh) (baay.) Mid ka mid ah 
muuqaallada talantaalliga ah ee hiddo side. 
Noolayaasha badankoodu waxay leeyihiin 
laba aliil oo midba hiddoside ka yimid (midba 
waalid ka yimid), kaas oo ku jira 
koromosoomyo iskumid ah. Hal aliil badanaa 
waxa uu shiiqiyaa ka kale oo loo yaqaan 
shiiqsane, kaas oo ay ka baxaan astaamaha u 
gaarka ah noolahaas. 

aliindi m.l Dhar gacanta lagu sameeyo, adag, 
midabbo iyo noocyo badan leh, oo 
Soomaaliya lagu sameeyo. 

aljebra m.l (xis.) Laan ka mid ah xisaabta oo lagu 
barto habdhisyada tirooyinka iyo 
astamahooda guud ahaan. Waxa la 
adeegsadaa xuruufo ama summado u taagan 
xaddiyada, iyo astooyin u taagan iskuxiridda 
xaddiyada ama tirooyinka. 

alji m.l.u (-iyo, m.dh) (baay.) Qayb badan oo ka 
duwan dhirta yar yar, hase yeeshee cagaariye 
leh (footoosintasis) cuntadiisa ku samaysan 
kara, kuna nool sabo biyood iyo dhulka 
saxansaxada leh. Geedkani waxa uu noqon 
karaa hal unugley ama unugyo badane. Isaga 
oo yeelan kara qaababkan: miiqaq, wareegsan 
ama saxan u eg. Aljiga hadda looma 
aqoonsana koox abla-ablayneed, inkastaoo 
mararka qaarkood la raaciyo noolayaasha 
hoose ee boqortooyada borotista. Inta badan 
haddaba, kooxaha boqortooyadan waxa loo 
aqoonsanyahay qaybaha abla-ablayneed. 

alkaali m.l (-iyo, m.dh) (kiim.) Beys xooggan oo 
biyaha ku milma. Ereygani wuxuu 
tilmaamayaa haydarogsaydhada biraha alkali 
(ururka I) oo keliya, hasayeeshee sida caamka 
ah waxaa loo isticmaalaa beys kasta oo milma. 

alkahool m.l (-lo, m.dh) (kiim.) Iskudhis 
orgaanig ah oo ka kooban hal ama in ka badan 
oo haydaroogsayl (-OH). Alkahoolladu waa 
haydaroogsi laga soo dhirandhiriyey 
alkeynnada. Waxay sameeyaan taxane isku 
mid ah C H n+1. H. Alkahoollada waxa lagu 
kala sooci karaa dabeecadda kaarboon atamka 
ay ku dhegsanyihiin. 

alkayn m.l (-no, m.dh) (kiim.) Koox ka tirsan 
haydarokaarboonnada aan dheregsanayn; 
loona yaqaan sitayliinno. Waxay wadaagaan 
naanaysta guud ee C H-na waa abyoone. 

alkeyn m.dh (-no, m.dh) (kiim.) Nooc 
haydarokarboon ah oo leh naaneysta guud ee 
C H . Alkeynadu waa iskudhisyo baahan. 

alkiin m.l (-no, m.dh) (kiim.) Nooc 
haydarokarboon ah oo leh naaneysta guud ee 
C H . Alkiinada (oo hore loo oran jiray 
olifiino) waa iskudhisyo aan dheregsaneyn oo 
leh dabar lammaan oo kaarboon-kaarboon 
ah. 

alkohooliisam m.l (daaw.) Xaalad bukaansho ka 
timid u barashada aalkohoolka ee qofka, taas 
oo haddii si kadis ah looga joojiyo keeni karta 
calaamado: sida gariir, xasilloonila'an, 
halluujineeshinis iyo qalbi jab. 

alkun¹ m.l (-nno, m.dh) Nin ay gabadh u 
doonantahay. 

alkun² m.dh (-mo, m.l) Gabadh nin u doonan. 
alkun³ f.g1 (-umay, -untay; -umi) 1. Wax aan 

horee u jirin abuurid. 2. Ka a.: wax kale ka soo 
saarid. m.f.dh, alkumid. 

allaale s. Kasta, walba. Mar allaale markii: mar 
kasta. ld alla. 

allabbari m.l 1. Alle wax ka bari; ducaysi. 2. 
Cunto ay samayso cid ducaysanaysa. 3. 
allabbariyid. ld allebbari. 

alladiidnimo m.dh (taar.) Rumeyn in uusan 
Ilaah jirin: mulxid. 

allaylehe e.d Erey la yiraahdo marka wax dhacay 
ay sidii loo filayay noqdaan; akidid in wax 
dhacay ay sidaas noqonayaan. Wuxuu ka 
koobanyahay "Alle", "i" iyo "lehe". Tus.: 
"Alleylehe, si fiican baad yeeshey". ld allaylee. 

Alle m.l (dii.) Ka aan dhimman ee adduun, 
aakhiro iyo inta uuman sameeyay ee iska leh, 
Eebbe, Ilaah, Waaq. 

allebadane m.l (dii.) Rumeyn, ama caabudid in 
ka badan hal ilaah; shirki. 

allif f.g1 (-fay, -ftay) Maanso, muusiko, figrad 
cilmiyeed iwm curin. m.f.dh, allifid. 

allifaad m.dh Awoodda qof u leeyahay wax 
curinta. ld allifid. 

alluumiiniyam m.dh (kiim.) Bir firfircoon oo 
jilicsan, waana curiyaha labaad ee ururka (III) 
ee tusaha kalgalka curiyayaasha. Wuxuu 
leeyahay ratibaadda elektaroonnada ee niyuun 
iyo saddex elektaroon oo dheeraad ah oo ku 
jira heertamarka ugu sarreeya. 
Alluumiiniyantu waxay ku jirtaa macadanno 
badan; waa curiyaha ugu caansan biraha ku 
jira oogada dhulka, waana ka saddexaad xagga 
badnaanta. 

alluumiiniyam ogsaydh m.l (-dhyo, m.dh) 
(kiim.) Budo cad oo aan biyaha ku milmin. 
Way la falgashaa asiidhada iyo alkaliyadaba 
sababta oo ah waa laba-eefle. 



ambiyeer 

 

almaas m.l Nooc ka mid ah dhagxaanta qaaliga 
ah; dheeman. 

almadar m.dh.u Arday waxbarashada dugsiga 
hoose ku jirta. 

alool m.l (-llo, m.dh) Nooc dadabta aqalka ka 
mid ah oo laga sameeyo ulaha geed-duurka oo 
lagu seexdo ama guryaha lagu ilxiro. 

aloos f.g1 (-say, -stay) Rabsho, dagaal iwm 
abuurid. m.f.dh, aloosid. 

aloosan¹ f.mg1 (-smay, santay; -smi) Wax la 
aloosay noqosho (rabsho, dagaal iwm). Tus.: 
"Rabshado badan ayaa ka aloosan 
degaankaas". m.f.dh, aloosmid. 

aloosan² f.mg4 (-snaa, -snaday) Wax la aloosay 
ahaansho (rabsho, dagaal iwm). m.f.dh, 
aloosnaan. 

alotarobi m.l (-iyo, m.dh) (kiim.) Qaababka kala 
duwan ee curiye yeelan karo; kuwaas oo ku 
kala geddisan astaamaha duleed; inkasto ay 
sameeyaan iskudhisyo kiimikaad oo isku mid 
ah. Tusaale ahaan, salfartu waxay leedahay 
dhawr jinsi oo qaab ahaan kala duwan. 

alwaax m.l/dh.u Qoryo xalleefsan oo si gaar ah 
loo qoro oo laga sameeyo qalabka guryaha 
sida, sariiraha, kuraasta, albaabyada, miisaska 
iwm. 

alxaman¹ f.mg1 (-anmay, -amantay; -anmi) 
Wax alxan ku kaabmay noqosho. m.f.dh, 
alxanmid. 

alxaman² f.mg4 (-xannaa, -xannayd) Wax la 
alxamay ahaansho. m.f.dh, alxannaan. 

alxame m.l (-mayaal, m.l/dh) Qof wax alxama. 
alxan¹ m.l 1. Macdan si sahlan dabku u 

dhalaaliyo oo wax lagu kabi karo. 2. ld 
alxamid. 

alxan² f.g1 (-amay, -antay; -ami) Bir iwm 
alxan ku kabid. m.f.dh, alxamid. 

ama xi. Erey kala xiriirfura laba magac ama laba 
weerood. Tus. "Baasto ama bariis ii keen", 
"Ama tag ama joog". ld amba, amma. 

amaah m.dh (-hyo, m.l) Xoolo qof laga qaato 
oo mar lagu heshiiyay loo soo celiyo. 

amaahbax f.mg1 (-xay, -xday; -bixi) Qof 
amaah lagu lahaa iska bixin. 

amaahi f.g2 (-iyay, -isay) Qof amaah siin. 
m.f.dh, amaahin. 

amaahiye m.l (-yayaal, m.l/dh) Cid amaah 
bixisa. 

amaaho f.g3 (-hday, -hatay) Amaah qaadasho. 
m.f.dh, amaahasho. 

amaamud f.g1 (-day, -dday) Hanti, aqal iwm 
unkiddeeda bilaabid; alkumid; unkid. m.f.dh, 
amaamudid. 

amad m.dh Dalagga ka soo go'a beeraha; fasal. 

amakaag¹ m.l 1. Yaab weyn; ashqaraar. 2. 
amakaagid. 

amakaag² f.mg1 (-gay, -gtay) Si aad ah u 
yaabid. m.f.dh, amakaagid. ld amankaag. 

amakaagsan f.mg4 (-naa, -nayd) Wax 
amankaag hayo ahaansho. m.f.dh,  
amakaagsanaan. ld amankaagsan. 

amar¹ m.l (-rro/awaamiir, m.dh) 1. Erey ama 
weer cid lagu farayo inay hawl fuliso. Tus.: 
"Orod, guriga aad!" 2. Dhibaato weyn. Tus.: 
"Ninkaas amaraa ku dhacay" 3. Kibir iyo qab 
weyni wadajira. 4. A. Alle: maqaadir Alle. m.dh, 
awaamir. 

amar² f.g1 (-mray, -martay; -mri) Qof hawl 
inuu fuliyo farid. m.f.dh, amrid. 

amardiiddo m.dh U hogaansanaan la'aanta 
amar la is faray. ld amardiidmo. 

amarkutaagle m.l Awood maammul oo si aan 
sharci ahayn loo adeegsado. m.f.dh, 
amarkutaaglayn. ld amarkutaagleeye. 

amarkutaaglee f.g2 (-leeyay, -laysay) 
Amarkutaagle samayn. m.f.dh amarkutaaglayn. 

amarti m.dh Isla weyni iyo kibir wadajira. Tus.: 
"Amartidu waa dabeecad dadka kaa 
fogaynayso" 

amayn m.dh (kiim.) Iskudhisyo orgaanig ah oo 
sameysma marka hal ama in ka badan oo 
atamyada haydarojiin ee amooniyada lagu 
beddelo koox orgaanig ah. 

amba mu.eb Magacuyaalka qofka kowaad oo ka 
kooban "ani" iyo "ba". 

ambabbax f.mg1 (-xay, -xday; -bixi) Qof 
socdaal billaabid. Tus.: "Halkeed u 
ambabbaxday?". m.f.dh, ambabbixid. 

ambabbixi f.g2 (-iyay, -isay) 1. Qof socdaal 
gelaya waxa uu u baahanyahay siin. 2. Cid 
safraysa sagootiyid. 3. Xoolo foofaya 
agaasimid. m.f.dh, ambabbixin. 

ambalaas m.l (-syo, m.dh) Baabuur gaar ah oo 
loogu tala galay in si degdeg ah cid aad u jirran 
ama dhaawac ah loogu gaarsiiyo isbitaal. 

ambaqaad f.mg1 (-day, -dday) Ka a.: arrin ama 
dood taagneyd meel bilaabid; ka wadid. m.f.dh, 
ambaqaadid. 

ambi f.g2 (-iyay, -isay) 1. Cid jahada toosan ka 
lumin. 2. Nafley meel fog oo aanay si sahlan 
uga soo noqon karin geyn. m.f.dh, ambin. 

ambiyeer m.l (-ro, m.dh) (fiis.) Summad A. Waa 
halbeegga caalamiga (HC) ah ee qulqulka 
danabka. Hal ambiyeer waa xaddiga qulqulka 
danab ee dhexmaraya laba gudbiye oo dherer-
dhaaf ah, ahna barbaro, iskuna jira hal mitir ee 
dulaalaati madhan, ka dhex dhaliya xoog le'eg 
2x10 (N/Nm). Niyuutan halkii mitir ee 
dhererka gudbiyaha. 



ambiyeerbeege 

 

ambiyeerbeege m.l (-gayaal, m.l/dh) (fiis.) 
Qalab lagu cabbiro xaddiga qulqulka danabka 
ee mareeg danab. Ambiyeer beegga waxa 
mareegta loogu xidhaa si taxane ah. 

ambo f.mg3 (-baday, -batay) Cid waddada 
habboon ka lumid. m.f.dh, ambasho. 

amiiba m.dh (-booyin, m.l) (baay.) Duul ka 
tirsan borotosowa, jidhkooduna leeyahay soo 
baxyo aan joogto ahayn oo loo yaqaanno 
addimobeenaadyo. Kuwaas oo ay u 
isticmaalaan socodka iyo quudashada taas oo 
keenta in qaabka jidhkoodu si joogto ah isku 
beddelo. Sinjiyada amiibada badankoodu 
waxay si xor ah ugu dhex noolyihiin carrada, 
dhooqada ama biyaha halkaas oo ay ka 
quutaan borotosowaha yaryar iyo dhirta kale 
ee unugleyda ah, laakiin tiro yar ayaa dulin ah. 

amiino m.dh (-ooyin, m.l) (kiim.) Koox 
iskudhisyo orgaanig ah oo biyaha ku milma, 
lehna kooxaha kaarbogsayl (-COOH) iyo 
amiino (-NH) oo ku dheggan kaarboonka 
alfa. 

amiino asiidh m.l (-dhyo, m.dh) (baay.) Koox 
ka mid ah iskudhisyada orgaanikada ah ee 
biyaha ku milma ee wada leh koox 
kaarboogsayl (-COOH) iyo amino (-NH2) oo 
ku dhegsan alfa kaarboonatam. Dhirta iyo 
noolayaal ili-ma-aragtay ah oo badan ayaa 
amino asiidhyada ka samayn kara iskudhisyo 
sahlan oo aan orgaanig ahayn, laakiin 
xayawaanku waxay ka helaan in ku filan oo 
quudkooda ah. 

ammaa fk. Mindhaa. 
ammaan¹ m.l 1. Nabadgelyo. 2. Qodob yar oo 

ku yaal buntukha, bistooladda, hubka qarxa 
iwm oo marka la xiro qaraxa ka ilaaliya 
rasaasta ama hubka kale. 3. Cad kala bara 
kuruska geela oo sida badan ceeriinka laga 
cuno. 

ammaan² m.dh Wax wanaagsan oo cid laga 
sheego. Tus.: "Ammaan badan baa loo 
jeediyey qoraha buuggan" 2. Xoolo hadiyad 
ahaan loo siiyo madaxda ama boqorrada. 

ammaan³ f.g1 (-nay, -ntay) Wax wanaagsan 
cid ka sheegid. m.f.dh, ammaanid. 

ammaanayso f.mg3 (-stay, -satay) 1. Ka a.: 
wax ammaano ahaan cid uga qaadasho. 2. Ku 
a.: cid ammaano u dhiibasho. m.f.dh, 
ammaanaysasho. 

ammaano m.dh 1. Wax cid loo dhiibto si ay u 
xafiddo. 2. Kalsooni cid lagu qabo; 
aamminaad. 

ammaanso f.mg3 (-saday, -satay) Ku a.: cid 
ammaano u dhiibasho. m.f.dh, ammaansasho. 

ammiir m.l (-rro, m.dh) Taliye; madax qoon; 
suldaan. ld amiir. 

ammin¹ m.l/dh Goor; waqti. 
ammin² m.l/dh (nax.) Qaab faleedyo gaar ah oo 

waafaqsan amminka falka la sameeynayo sida 
"timaaddo", "tagto" iyo "joogto" iyadoo laga 
ambaqaadayo waqtiga la soo saarayo 
hawraarta. 

amminka m.dh.fk Hadda; eegga. ld imminka. 
ammooniya m.dh (-mo, m.dh) (kiim.) Neef 

midab laawe ah oo ur sindhiidha leh. 
Ammooniyadu aad ayay ugu milantaa biyaha 
(milanka dheregsan ee ammooniyada ah waxa 
ku jira 36.9 % oo ammoniya ah markuu 
heerkulku yahay 0° C.): milan-biyoodka 
ammoniya waa beys waxaana ku jira saami 
ammooniya ah oo madaxbannaano. 

ammuur¹ m.l Nooc xamaaratada ka mid ah oo 
muluca u eg kase weyn oo leh midab bunni 
ah. ld amuur. 

ammuur² m.dh (-ro, m.l) 1. Arrin; mushkilo. 
Tus.: "Waa yaabee, ammuur baa ku 
qabsatay"2. Allabari. ld ummuur. 

amnac m.l A. ah: waqti aad u kulul oo baadka 
iyo biyuhuba yaryihiin; abaar xun. 

amni m.l Nabad, nabadgelyo. 
amran f.mg4 (-naa, -nayd) 1. Wax amar la siiyay 

ahaansho (cid). 2. La khaliifay ahaansho (qof). 
m.f.dh, amranaan. 

anaa mu.eb Magacuyaalka qofka kowaad oo ka 
kooban 'ani' iyo 'aa/ayaa'. 

anaakici m.dh Koox ciidan ah oo si gaar ah u 
tababbaran oo cadow lala dagaallamayo 
dhulkiisa loo diro si uu u fadqalalleeyo. 

anaani m.l (-yiin, m.dh) Qof naftiisa keliya wax 
la raba. 

anaaniyo m.dh Wax la jeclaysiga qof naftiisa 
keliya wax la rabo. ld anaaninnimo. 

anafo m.dh Dhibaato af iyo addin lagu geysto. 
anatomi m.l (-iyo, m.dh) (baay.) Barashada 

dhismaha noolayaasha, gaar ahaan 
xubnahooda gudaha iyada oo la adeegsanayo 
jeebis iyo baadhitaan weyneyso leh. 

andacoo f.mg3 (-ooday, -ootay) Ku a.: war aan 
xaqiiqadiisa la hubin ku doodid (cid). 

andacood m.f.l eeg andacoo. 
aneexo m.dh.u (bot.) Geed nagaar faalala oo leh 

caleemo yaryar oo xanaf leh iyo miro 
kulkulucsan oo la cuno. ld uneexo. 

anfac¹ m.l 1. Waxtarka cuntadu jirka u leedahay; 
dheef; nafaqo. 2. Anfaco: cunto. 

anfac² f.g1 (-cay, -cday; -fici) Cid faa'iido u 
yeelasho (wax). m.f.dh, anficid. 

anfariir f.mg1 (-ray, -rtay) Yaab weyn iyo cabsi 
dareemid. m.f.dh, anfariirid. 



aqool² 

 

anhaydaraydh m.l (-dhyo, m.dh) (kiim.) 
Iskudhiska sameysma marka biyo laga saaro 
mid kale. Ogsaydho bir-ma-ahayaal ah oo 
badan ayaa ah asiidho anhaydaraydh ah: 
tusaale ahaan CO waa anhaydaraydhka H CO 
; SO waa anhaydaraydhka H SO. 

aniga mu.eb Magacuyaal tilmaamaya qofka 
kowaad ee kelida ah oo ebyoon ah (hadlaha 
ama qoraha). ld ani. 

animoomitir m.l (-rro, m.dh) (fiis.) Qalab lagu 
cabbiro xawaaraha iyo jihada dabaysha iyada 
oo halbeeggu yahay intaas oo mayl 
saacaddiiba ama intaas oo mitir ilbiriqsigiiba. 

anjiinabektores m.l (daaw.) Xanuun naaska 
bidix hoostiisa oo ku fida garabka, gacanta 
bidix iyo surka. Badanaa wuxuu ka yimaadaa 
shaqo badan oo jirku sameeyo, nasashadana 
waa lagu nafisaa. 

anna mu.eb Magacuyaal qofka kowaad oo ka 
kooban 'ani' iyo 'na'. 

annaaniyad m.dh (-do, m.dh) (c.naf.) Mowqifka 
ama dabeecadda ku tusaysa in aad adiga is 
muujisid naftaada keliya, ama aad 
aaminsantahay in aad ka muhimsantahay 
dadka kale, adigoo aan xaqiiqsan, mudnaan 
gaar ahna aad is siisid. 

annaga mu.eb Magac-uyaal tilmaamaya qofka 
kowaad ee wadarta ah oo ka baxsan kuwa lala 
hadlayo ama wax loo qorayo. Tus.: "Annaga 
ayaa la soconna xaaladdiisa". 

annilliida m.l (-ooyin, m.l) (baay.) Faylam ka 
mid ah laf dhabarla'da oo ka kooban 
goryaanno maraaraysan, tusaale: dirxi 
dhuleed. Anniliiduhu wuxu leeyahay jidh 
jilicsan oo dhululubaysan kaas oo ay ka 
muuqdaan maraaro. Maraarahaasi waxay aad 
uga muuqdaan dhinaca dusha iyaga oo u 
taxan sida fargallada ama kaatun. Dhinaca 
gudaha maraar kasta waxa tan kale u dhexeeya 
xuub iyo xaad dag. 

anoo mu.eb Magacuyaalka qofka kowaad oo ka 
kooban 'ani' iyo 'oo'. 

anoofeles m.l (-syo, m.dh) (baay.) Kaneecada 
dheddig oo qaadda noolaha duumada keena, 
dadkuna qaniinyadeeda ayaa duumada u 
keena. 

anqaas m.dh Hoore madow oo ka samaysan 
dhuxul, xabag, caano ama biyo isku riiqan oo 
ardada dugsiga quraanka wax ku qortaan. ld 
inqaas. 

ansaar m.dh.u Muslinkii hore oo reer Madiina 
oo Nebi Maxamed (nnk) iyo Muhaajiriintii 
soo dhoweeyey oo taageerada weyn u fidiyay. 

ansaleel m.l.kh A. ah: barax biyuhu ku 
badanyihiin. ld ansareer. 

ansax¹ m.l 1. A. ah.: wax diinta ama sharciga 
waafaqsan. 2. ld ansixid. 

ansax² f.mg1 (-xay, -xday; -sixi) Wax diinta iyo 
sharciga waafaqsan noqosho. m.f.dh, ansixid. 

ansaxin m.dh (qaan.) Ansixin heshiis qoraal ah 
ama dukumenti oo la siinayo caddeyn saxiixid 
ah, oo aad sameysay mid rasmi ah. 

anshax m.l (-xo, m.l) (etno.) Habka iyo hanaanka 
qof bulshada uu la noolyahay la dhaqmo; 
asluub. 

anshaxdaran f.mg4 (-rnaa, -rnayd) Qof aan 
anshax wacan lahayn ahaansho. m.f.dh, 
anshaxdarnaan. 

anshaxdarro m.dh Hab xun oo bulshada loola 
dhaqmo. ld anshaxdarnaan. 

ansixi f.g2 (-iyay, -isay) Wax ansax ka dhigid. 
Tus.: "Arrintan mar hore ayaa barlamaanku 
ansixiyay". m.f.dh, ansixin. 

antaradhaaf f.mg1 (-fay, -ftay) Wax xadkoodi 
caadiga ahaa dhaafid. m.f.dh, antaradhaafid. 

antarasayt m.l (-yo, m.dh) (jool.) Dhuxul-
dhagaxeed adag oo madow oo dhalaala oo ah 
dhuxusha ugu heerka sarraysa oo ay ku jiraan 
qiyaasta ugu yar ee biyo iyo maatarka aan 
xasilloonayn, iyo heerka xaddidan ee u 
sarreeya ee urkaarboonka. 

antaweeri f.g2 (-iyay, -isay) Cid si danteeda loo 
dhaafiyo in muddo ah warwareejin. m.f.dh, 
antaweerin. 

aq m.dh A. ah: qof biyo iyo cunto la'aan darteed 
u liita. ld caq. 

aqab m.l (aqab, m.dh) Qurac. 
aqal m.l (-llo, m.dh) Dhis dadku dhexdiisa dego 

oo ku noolaado; guri; hooy; min. 
aqalgal¹ m.l Marka ugu horraysa ee laba qof oo 

isguursaday oo si rasmi ah guri u wada degay. 
aqalgal² f.mg1 (-alay, -ashay; -geli) Laba qof 

oo isguursaday markii ugu horraysay si rasmi 
ah guri u wada gelid. m.f.dh, aqalgelid. 

aqbal f.g1 (-alay, -ashay) Cid wax la 
weyddiistay yeelid. M.f.dh, aqbalid. 

aqlabiyad m.dh Tirada dadka ee ka badan 
nuskooda. 

aqoo f.g3 (yaqaan, taqaan; yiqiin, 
tiqiin/aqooday, aqootay) Wax hore loo 
kasayey muddo dambe dib u garasho. Tus. 
"Hashi iga luntay ayaan geel ka aqooday". 
m.f.dh, aqood. 

aqood m.f.dh eeg aqoo. ld aqoonsho. 
aqool¹ m.l (-llo, m.dh) 1. Waqtiga 

hawlmaalmeedka la dhammeeyo ee guryaha 
loo noqdo. 2. Sida cuntada loo qaybiyo. 

aqool² m.dh (-lo, m.dh) Gooraha wax la cuno 
middood. 



aqool³ 

 

aqool³ f.g/mg1 (-oolay, -ooshay) 1.(f.g) Dad 
badan cunto u qaybin. 2.(f.g) Wax dad badan 
ka dhexeeya maamulid. 3. (f.mg) Iyadoo hawl 
maalmeed la soo dhammeeyay guri u soo 
noqosho. m.f.dh, aqoolid. 

aqoon m.dh 1. Cilmi. 2. Garasho dheerad ah oo 
wax loo leeyahay. Tus. "Jaamac Xamar aqoon 
buu u leeyahay". 

aqoonfarsamo m.dh 1. (qaan.) Ficil ama xaalad 
sharciyeesan uu sharcigu oggolaaday ama 
ansixiyey. 2. Hab aqooneed, ama xeelad wax 
lagu sameeyo hawl, farsamo, gaar ahaan 
dhinaca cilmiga ama farsamada. 

aqoonbeereed m.dh (c.beer.) Sayniska beeridda 
dalagyada oo ay ka mid yihiin mashaakilka 
dalagyada soo go'a, ka hortagga cudurrada, 
horumarinta noocyo dalag oo kala duwan iyo 
maamulka, xanaanaynta, iyo bacrinta carrada. 

aqoondaran f.mg4 (-rnaa, -rnayd) Qof aan 
aqoon lahayn ahaansho. m.f.dh, 
aqoondarnaan. 

aqoondarnaan m.dh 1. Xaaladda qof aan cilmi 
barani ku suganyahay. 2. Xaaladda uu ku 
suganyahay qof aan wax qori karin waxna 
akhriyi karin; jaahilnimo; aqoon la'ahaansho. 
3. eeg aqoondaran. ld aqoondarri, 
aqoondarro. 

aqoondarro m.dh Aqoon la'aan. ld 
aqoondarnaan. 

aqoon-isweydaarsi m.l (-iyo, m.dh) 1. Dood 
dad badani ka qaybqaataan si xal loogu helo 
arrin taagan. 2. Tababbar gaabanoo loo furo 
dad gaar ah, si aqoontada kor loogu qaado. 

aqoonla'aan m.dh Xaaladda qof aan cilmi 
barani ku suganyahay. ld aqoonli'i. 

aqoonsan f.mg4 (-naa, -nayd) Cid wax kale u 
citiraaftay ahaansho. m.f.dh, aqoonsanaan. 

aqoonsi m.l 1. Warqadda a.ga: dokumenti rasmi 
ah oo ay ku yaalliin magac dhan, sawir iyo 
wixii kale oo caddaynaya qof sugiddiisa. 2. 
Warqadda citiraafka. 

aqoonso f.g3 (-saday, -satay) 1. Wax citiraafid. 
2. Wax hore loo kasayey muddo dambe dib u 
garasho. m.f.dh, aqoonsasho. 

aqoonta kansarka m.l (daaw.) eeg onkooloji. 
aqoonta ummulinta m.dh (daaw.) Qayb ka mid 

ah cilmi takhtareedka oo ku saabsan 
xanaaneynta dumarka inta ay uurka leeyihiin, 
marka ay dhalayaan iyo lix toddobaad oo ku 
xigta xilliga dhalmada marka xubnaha taranku 
ay dhibaato baxayaan. 

aqoonyahan m.l (-nno, m.dh) Qof aqoontiisa 
cilmiyeed sarraysa. 

araaji m.dh.w eeg arji. 

araaree f.g2 (-reeyay, -raysay) Dad 
dagaalamaya kala joojin. m.f.dh, araarayn. 

araari m.dh Wadiiqo yar oo u dhexeysa laba 
dhisme, laba beerood, ama laba xero iwm. 

arabbikhi m.dh Galley. 
arad m.dh Haweenay la qabo; naag; afo. 
arag¹ m.l 1. Hawsha indhuhu jirka u qabtaan ee 

ugu tebiyaan walxaha ka hor imaanayaa waxa 
ay yihiin. 2. Muuqaal. 

arag² f.g1 (-rkay, -ragtay; -rki) 1. Indho 
muuqaal qabasho. 2. Fiirin. 3. U a.: arrin si 
gaar ah cid ula muuqasho. Tus.: "Anigu 
arrinka si kale ayaan u arkaa". m.f.dh, arkid. 

aragdhowaadka m.l (-rgo ..., m.l) (daaw.) 
Xaalad arag oo ay fallaaraha ifku ku 
dhacayaan meel ka horreysa xuubka aragga 
(reetina); wixii yaal meel ka fog lix mitir si 
fiican looma arko, isha oo la khasbana laguma 
sixi karo. Waa in la qaato murayadaha indhaha 
oo takhtarku u qoray. 

aragqumin m.dh (daaw.) Awoodda ishu ay ku 
qumiso dhererka kulmiska bikaacadeeda, 
ayna u tusto hummaagyo bayaan ah ee walxo 
yaala fogaanno kala duwan. 

aragti m.dh (-iyo, m.l) 1. Sida arrin cid ugu 
muuqato. 2. Awoodda waxgarashada dadka. 
3. Arag. Tus. "Nin iyo baadidii aragti baa ka 
dhexeysa". 4. Fikrad, mabda' iwm oo cidi 
rumaysantahay kuna salaysan xeerar iyo 
qawaaniin gaar ah. 

aragtida Darwin m.dh (-iyaha ..., m.l) (baay.) 
Aragtida tadawurka ee ahayd isirka sinjiyada 
oo Charles Darwin soo saaray 1859, taas oo 
ilaa hadda dadka qaarkood rumaysanyahay 
sinjiyadu inay ka soo jeedaan noocyada 
abnaqyada hoose, marka loo eego dariiqadda 
xulashada dabeeciga. 

aragtida kuwaantam m.dh (-iyada ..., m.dh) 
(fiis.) Aragti ugu horeyntii u soo saaray Maks 
Blank (1858-1947) oo sharaxaysa kaaha walax 
madow, wuxuuna soo bandhigay afeef ah in 
tamarta birlabdanabeedku ku baxdo kuna 
qaadanto qaybo joogto ahayn oo ku 
dhufsanayaal abyoon ah. Tusaale ahaan, 
tamartu waxa ay u baxdaa baakidho yar yar oo 
isdabajoog ah. Rakaad kasta oo 
birlabdanabeed waxa la xiriira baakidho yaryar 
oo tamar ah, ma jirto tamar la helo oo ka yar 
baakidhadan, kuwaas oo loo yaqaano 
kuwaantaam ama footoon. 

aragtida Leewis m.dh (-iyada ..., m.dh) (kiim.) 
eeg asiidha Lewis. 

aragtiharaa m.dh (-iyo ..., m.dh) (xis.) Aragtida 
loo tibaaxo isle'egta f(x) = (x-a)gx+f(a) taas oo 
micnaheedu yahay haddii tibxaale f(x) ee 



ari 

 

doorsoome x, loo qaybiyo (x-a), oo a ay tahay 
madoorsoome; tibixda haraaga waxa ay le'eg 
tahay qiimaha tibxaalaha marka x = a. 
Tibxaalaha sare f(1) = 2+3-1-4= 0, sidaa 
daraadeed (x-1) waa isir. 

aragtiinka asaasiga ah ee aljebra m.l (xis.) 
Isle'eq tibxaale kasta oo leh sansaanka a z + 
a,z + a z ... +a z + a =o, taas oo a , a , a ,... 
iwm ay yihiin tirooyin murakab ah oo leh ugu 
yaraan hal xidid oo murakab ah. 

aragtiinka asaasiga ee kalkulaska abynan 
m.l (xis.) Aragtiin tibaaxaysa xiriirka ka 
dhexeeya abyan iyo xigsinayn, taas oo ah, 
haddii abyanka f(x)dx uu jiro, iyo urliba 
fansaarka f(x) uu jiro f'(x) = f(x) marka a x b; 
marka f(x)dx = F(b) - F(a). 

aragti-isir m.dh (-iyo ..., m.dh) (xis.) Xaaladda ay 
(x-a) ku noqonayso isirka tibxaalaha f(x) ee 
doorsoome x, haddii iyo haddii oo keliya f(a) 
= 0. Tusale ahaan, haddii f(x) = x +x-6 = 0 
f(-3) = 9-3-6= 0; f(2) = 4+2-6 = 0. Sidaa 
daraadeed isirrada f(x) waa (x-2) iyo (x+3). 
Aragtida isirka waxa laga soo diiray aragtida 
haraaga. 

aragxun f.mg4 (-umaa, -umayd) 1. Nafley ay 
jirro, macluul iwm ka muuqdaan ahaansho. 2. 
Nafley aan indhaha si fiican wax uga arkeyn 
ahaansho. m.f.dh, aragxumaan. 

aram m.dh Diirdiir yar oo caleenta digirta cunta. 
arammi m.l/dh Xanuun ka dhasha nabar hore 

oo aan si dhab ah u biskoon; doog(ta). 
aranjaato m.dh Cabbitaan laga sameeyo liinxaali, 

biyo iyo sonkor oo midab hurdi ah leh. 
arar m.dh 1. Dhulka u dhow ee ku heeran ceel 

ama degaan. 2. Gogoldhigga loo sameeyo 
hadal ama qoraal. 3. Daaqidda ay xoolo la 
waraabshey soo daaqaan inta ayan rakaadan. 

arari f.g2 (-iyay, -iday, -isay) Xoolo cabbay oo 
la rabo in la rakaadiyo caws geyn. m.f.dh, 
ararin. 

arax m.dh (-raxyo /-rxaan, m.l) 1. Xiriirta 
lafdhabarta qaybteeda sare oo ay feeraha is-
haystaan. 2. Xubin hilib ah oo ka kooban 
dhowr ricirood iyo cadkooda. 3. Sac, saddex 
da'ood ama ka badan dhalay. m.l.w, arxaan. 

araye m.l Maroodiga lab oo raxanta 
hoggaamiya; arbe. 

arayl m.l (-llo, m.dh) (kiim.) Koox orgaanig ah 
samaysanta marka atam haydarojiin ah laga 
saaro haydarokaarboon aroomaatig ah ama 
mid ka farcamay. 

arbaco m.dh Maalinta afraad ee toddobaadka, 
una dhexeysa talaadada iyo khamiista. 

arbe m.l (-bayaal m.l/dh) 1. Araye. 2. Shabeelka 
lab. 

arbush¹ m.l 1. Xaalad xasillooni la'aaneed ee cidi 
ku sugantahay; qas; lab; rabsho. 2. ld 
arbushid. 

arbush² f.g1 (-shay, -shtay) Cid xasillooni 
la'aan badid. Tus.: "Marka la shaqaynayo 
dadka ha arbushin". m.f.dh, arbushid. 

ardaa m.l (-aayo, m.dh) Duggaal kor ka furan, 
ood ka samaysan, aqallada hortooda laga 
dhiso oo habeenkii lagu caweeyo ama la 
seexdo. 

ardaal m.l (-llo, m.dh) Qof aan ceebta ka 
xishoon. 

ardaalnimo m.dh Ardaal ahaansho. 
arday m.l (arday/ardo, m.dh) 1. Qof tacliin 

nidaamsan oo sanado go'an iyo heerar kala 
duwan leh ku hawlan. 2. (dh.) Ilmo duqsi 
quraan dhigata. 

ardayad m.dh 1. Gabar tacliin nidaamsan oo 
sanado go'an iyo heerar kala duwan leh ku 
hawlan. 2. Gabar dugsi quraan dhigata. 

ardiyad m.dh 1. Cashuur ay dawladdu ka qaaddo 
qof leh dhul bannaan ama dhismo. 2. 
Caddaynta lahaanshaha guryaha;mulkiyad. 

ardooyin m.l.w Duulal la rumaysan yahay in ay 
dadka ku ridaan cudur lagu daaweeyo udug 
iyo raashin; fiqiburaale; wadaaddo. 

areebo m.dh (-ooyin, m.l) Naag karti xun oo aan 
nadiifin karin jirkeeda, gurigeeda iwm; basari; 
baali; arraajo. 

areerin m.l.kh A. ah: hilib jiir ah oo daliigo 
dhaadheer oo dhuudhuuban laga dhigay. 

argaggax¹ m.l Naxdin iyo cabsi weyn o qofka 
degganaanta ka lumisa. 

argaggax² f.mg1 (-xay, -xday; -gixi) Naxdin 
iyo cabsi weyn oo qofka degganaanta ka 
lumiya la kulmid (qof). m.f.dh, argaggixid. 

argaggaxsan f.mg4 (-naa, -nayd) Wax 
argaggaxay ahaansho (qof). m.f.dh, 
argaggaxsanaan. 

argaggixi f.g2 (-iyay, -isay) Qof argaggax ku 
ridid. m.f.dh, argaggixin. 

argaggixisannimo m.dh Isticmaalid rabash, dil, 
afduub iyo dhac si loo gaaro ujeeddo 
siyaasadeed ama si loogu qasbo dawlad in 
xukunkeedu wax ka beddesho. 

argaggixiso m.dh.u 1. Dad hubaysan oo 
argaggax dadka ku rida ama dila. 2. Naxdin iyo 
cabsi weyn oo qofka degganaanta ka lumisa. 

argeeg m.l/dh Geed nagaar aan qodax lahayn, 
oo leh laamo dhuudhuuban, caleemo yaryar 
iyo xididdo dhaadheer oo weelbiyoodka laga 
tolo. 

ari m.l Nooc ka mid ah meesiyada la dhaqdo, ku 
dhala shan bilood, had iyo jeer la nool xaaska 
oo ka kooban riyo iyo ido; adhi. 



aricad 

 

aricad m.l.u Ariga intiisa aan idaha ahayn; riyo. 
arijir m.l/dh A. ah: qof mehereddiisu tahay ari 

raacid. 
aritmatig m.l (xis.) Barashada xirfadaha la xiriira 

xisaabinta, iyadaoo la adeegsanayo tirooyin 
iyo xisaabfallo, sida; isugeyn, kala goyn, 
iskudhufasho iyo isuqaybin. Waxa kale oo ay 
la xiriirtaa barashada dhismaha habdhiska 
tirooyinka, iyo sida tiro sansaankeedu loogu 
beddelo sansaan kale, sida; jajabyada oo loo 
beddelo jajab tobanle, boqolley oo loo 
beddelo jajab. 

arjantam m.l (-mmo, m.dh) (kiim.) Bir ka tirsan 
curiyeyaasha kalaguurka ah oo u jiri kartaa asal 
ahaan iyo weliba salfaydh (AgS) iyo kolorayd 
(AgCl) ahaanba. Summaddeedu waa: Ag. Bar 
dhalaalkeeduna (b.dh.) 960 C. Bar karkeeduna 
(b.k.) 2180 C. Cufnaan beeggeeduna waa 
10.5, tiroborotoon 47, cuf atammeed 107.87. 

arji m.l (araaji /-iyo, m.dh) Qoraal loo diro 
dawlad, shirkad, hay'ad iwm oo wax lagu 
weyddiisanayo ama lagaga cabanayo. m.dh.w, 
araaji. 

arjibilaago m.dh (-ooyin, m.l) (juqr.) Koox 
jasiirado ah. 

arjiqore m.l (-rayaal, m.l/dh) Qof araaji qora. 
arkaan m.dh.w A.ta islaamka: shanta tiir ee diinta 

islaanka ku taagan tahay. ld arkaanul-islaan. 
arkaniida m.l (baay.) Dir ka tirsan 

artaraboodhaha berriga ku nool kana kooban 
ilaa 5.000 oo sinji oo ay ka mid yihiin caarada, 
dabaqallooca, shilinta iyo aboorka. Jidhka 
arkaniiduhu wuxuu u qaybsamaa qayb hore 
oo loo yaqaanno madax saabley iyo qayb 
dambe oo loo yaqaan ubuc. 

arkijireddoon m.l Qof dano gaar ah oo uu hore 
u heli jiray darteed aan isbeddel cusub 
oggolayn. 

arkoo f.mg3 (-ooday, -ootay) Cid wax ay 
daneyneyso la kulmid; doorasho. m.f.l, 
arkood. 

arkood m.f.l eeg arkoo. 
arlo m.dh 1. Dhul ballaaran. 2. Dal; waddan. Ld 

arli. 
armaa fk. Erey lagu muujiyo waxa loo maleeyo 

in ay dhacayaan; ma laga yaabaa in, billaa. Tus. 
"Armuu Cali ii imaan doonaa". ld amaa. 

armaajo m.dh (-ooyin, m.l) Qalab qori ama bir 
ka samaysan oo guryaha iyo xafiisyada la 
dhigto, leh qaabab kala duwan iyo khaanado 
dharka, dukumentiga, maacuunta iwm lagu 
rito. 

aroomaatig m.l (-gyo, m.dh) (kiim.) Iskudhis 
orgaanig ah oo dhiskiisu ka koobanyahay 
giraamo bensiin ah. 

arǫor m.dh Waqtiga u dhexeeya marka waagu 
dillaaco ilaa marka qorraxdu soo baxdo. ld 
arooryo. 

aroor¹ m.l 1. ld aroorid. Doonashada nafley 
oommani ay meel biyo ka doonato. 2.(-rro 
mdh.) Dhudhub yar oo biyo dhulka ka 
jeexeen. 3. Sheexo. 4. A. ah: xoolo ooman oo 
biya doonad ah. 

aroor² f.mg1 (-ray, -rtay) 1. Nafley biyo 
doonasho. 2. Nafley meel sare ka soo degid. 
m.f.dh, aroorid. 

aroore m.l (-rayaal, m.l/dh) (baay.) Dhuun dhiig 
oo dhiigga ku shubta wadnaha. 

aroore-holac m.l (-cyo, m.dh) (daaw.) 
Halaamacoodka xididdada dhiigga ku cesha 
(aroore), sida badan waxaa lagu arkaa lugaha 
wuxuuna ku dhacaa aroore ballaartay oo 
laalaaban (varicose veins). Arooruhu xanuun 
badan ayuu yeelanaya waana adkaanaya 
maqaarka korkiisa ahna waa kululaanayaa 
waana casaanayaa. Xinjir xirikareysa 
xididdada ayaa inta badan sameysmata. 

aroore-qaade m.l (-dayaal, m.l/dh) (daaw.) 
Aroore kasta oo dhiig ka soo qaada tintaafyo 
dhiig oo wada shaqeeya oo toos ugu soo 
gudbiya tintaafyo kale oo wada shaqeeya una 
yaalla qayb kale oo jidhka ka mid ah, isaga oo 
aan ku celinayn wadnaha. 

aroori f.mg2 (-iyay, -isay) 1. Xoolo oomman 
meel biyo leh u kaxayn. 2. Hoos u dhigid. 3. 
Qof hurda riyo wax ku tusid; qof seexin. 4. 
Wax wax kale ku libdhin. m.f.dh, aroorin. 

aroornimo m.dh Waqti aroor ah. 
aroos¹ m.l (-syo, m.dh) 1. Ciyaaro iyo 

damaashaad loo sameeyo laba qof oo 
isguursaday. 2. Toddabada beri ee ugu 
horreysa aqal-galka. 3. A. ah: qof ku jira 
toddobaadkii ugu horreeyey aqalgalkiisa. 

aroos² f.g/mg1 (-say, -stay) 1. (f.g) Laba qof oo 
isguursaday xaflad iyo damaashaad samayn. 2. 
(f.mg) Nin, naag guursasho. m.f.dh, aroosid. 

aroosad m.dh Haweenay ku jirta toddobaadkii 
ugu horreeyey aqalgalkeeda. ld caruusad. 

aroosi f.mg2 (-iyay, -isay) U a.: qof guurkiisa 
tabaabusheyn; aqalgeli; aroosgeli. m.f.dh, 
aroosin. 

arraajo m.dh (-ooyin, m.l) Areebo; basari. 
arrad¹ m.l Xaaladda uu ku suganyahay qof 

dharkiisu duugoobay ama jeexjeexmay. 
arrad² f.mg1 (-day, -dday) Qof, xaalad dharki 

uu xirnaa duugoobay ama jeexjeexmay ku 
sugnaan. m.f.dh, arradid. 

arradan f.mg4 (-dnaa, -dnayd) Wax arrad hayo 
ahaansho. m.f.dh, arradnaan. 



asalmadoorshe 

 

arradbax¹ m.l 1. Helidda dhar arrad looga baxo. 
2. Dhar arradka looga baxo. 

arradbax² f.mg1 (-xay, -xday; -bixi) Dhar 
arradka looga baxo helid. m.f.dh, arradbixid. 

arradbixi f.g2 (-iyay, -isay) Qof arradbax siin. 
m.f.dh, arradbixin. 

arradsan f.mg4 (-naa, -nayd) Wax arrad hayo 
ahaansho. m.f.dh, arradsanaan. 

arrafo m.dh Bilaha sannadka soomaaliga ee 
dayaxa tan ugu dambeysa oo xajka la guto. ld 
carrafo. 

arratir¹ m.l  Dhar arradka looga baxo. 
arratir² f.mg1 (-ray, -rtay) U a.: qof arradan 

arratirsiin. m.f.dh, arratirid. 
arrimi f.mg2 (-iyay, -isay) 1. Ka a.: arrin, talo ka 

dhiibid. 2. U. a.: cid u talin.D1534. m.f.dh, 
arrimin. 

arrin m.l/dh (-imo, m.l) Talo, hadal iyo in wax 
laga qabto u baahan; xaajo. 

arrinso f.mg3 (-saday, -satay) Ka a.: arrin, xal u 
raadsasho; arrin ka talabixid. m.f.dh, 
arrinsasho. 

artaraboodha m.l (-ooyin, m.l) (baay.) Faylam 
ka tirsan xayawaanka laf dhabarla'da oo ka 
kooban in ka badan hal milyan oo sinji. Waa 
faylamka ugu ballaadhan ee boqortooyada 
xayawaanka. Artaraboodhuhu waxay ku 
noolyihiin biyaha macaan, badaha iyo 
dhulalka kala duwan. Astaan ahaan 
artaraboodhuhu waxay leeyihiin dub sare oo 
loo yaqaanno toxob, kaas oo dabool adag u 
ah qalfoof duleedka. Koritaankooduna waxa 
uu suurtaggal yahay oo keliya xilliga xuub 
siibashada. 

aruundi m.l Geed nagaar leh qodax, caleen 
yaryar iyo miro casuura ah oo anqaasta laga 
samaysto. 

aruur f.mg1 (-ray, -rtay) Wax kala firirsan meel 
isugu tegid. m.f.dh, aruurid. 

aruuri f.g2 (-iyay, -isay) 1. Wax kala firirsan 
meel isugu geyn. 2. Ku a.: wax, wax kale ee 
ugu geli karo ku libdhin. m.f.dh, aruurin¹. ld 
ururi. 

aruurin m.dh Maanso, shekooyin dhaqan, 
taariikh nololeed iwm oo dad kala duwan laga 
soo xigtay oo meel ku wada qoran. 

aruursan f.mg4 (-naa, -nayd) 1. Wax kala 
firirsanaa oo meel isugu yimid ahaansho. 2. 
Ku a.: wax, wax kale ee uu geli karo ku libirsan 
ahaansho. m.f.dh, aruursanaan. ld urursan. 

aruurso f.g3 (-saday, -satay) 1. Wax kala firisan 
meel isugu geysasho. 2. Wax meel yaal wada 
qaadasho. m.f.dh, aruursasho. ld ururso, 
uruurso. 

arwaax¹ m.l Farax. 

arwaax² m.dh.w Ruux. 
arxan¹ m.l 1. Waxtar weyn oo cid dhibaateysan 

loo geysto.2. Dad xigtanimo ka dhexeysa; 
ehel. 

arxan² f.mg1 (-amay, -antay; -ami) U a.: cid 
dhibaateysan waxtar weyn u gelid. m,f,dh, 
arxamid. 

asaag m.l.u Dadka inta isku da'da ah ama isku 
darajada ah; fac. 

asaagso f.g3 (-saday, -satay) Qof, qof kale oo 
ka heer sarreeya wax la darajo ah iska dhigid. 
m.f.dh, asaagsasho. 

asaas¹ m.l (-syo, m.dh) 1. Bilowga wax la 
samaynayo ama la dhisayo; sal. 2. Marka 
dhagaxa, ama bulkeetiga, iyo wixi la mid ah 
dhulka lagu aaso si ay u xajiyaan ama u 
taageeraan dhismaha derbiga. 3. Wax walxaha 
taageera ama xejiya ama mid ay ku 
aasaasmeen. 

asaas² f.g1 (-say, -stay) Wax cusub oo la 
sameynayo bilaabid. m.f.dh, asaasid. ld aasaas. 

asaasan¹ f.mg1 (-smay, -santay; -smi) Wax 
asaasan noqosho. Tus. "Dhismihii dugsiga 
cusub waa asaasmay". m.f.dh, asaasmid. ld 
aasaasan¹. 

asaasan² f.mg4 (-snaa, -snayd) Wax la asaasay 
ahaansho. Tus.: "Dhismihii dugsigu waa 
asaasan yahay". m.f.dh, asaasnaan. ld 
aasaasan². 

asaasi m.l.kh A. ah: wax cusub oo bilow ah; wax 
saldhig ah. ld aasaasi. 

asaay m.dh Dhar midab cad ama madow leh oo 
afadu qaadato marka ninkeedu dhinto; weer. 
ld asay. 

asaaye m.l Ciqaab ka dhasha waxyeello horey la 
isu gaarsiiyey; godob. ld asaayo. 

asaayo m.l Asaaye. ld asaaye. 
asaaysaar¹ m.l Afo ninkeedii dhintay oo asaay 

loo saaro. 
asaaysaar² f.g1 (-ray, -rtay) Afo ninkeedu 

dhintay asaay u saarid. m.f.dh, asaaysaarid. 
asal¹ m.l 1. Halka ay wax ka soo unkamaan; isir. 

2. ld asali. 
asal² m.l/dh Qolofta ama xididdada dhirta 

qaarkood oo dhacaankeeda wax lagu 
magdeeyo ama lagu xooleeyo. 

asal³ f.g1 (-slay, -sashay; -sli) Wax midab u 
yeelid. m.f.dh, aslid. 

asali m.l (-iyo, m.dh) Wax, wixii hore ka jooga 
oo aan la dhalan rogin. ld asli. 

asalmadoorshe m.l (-shayaal, m.l/dh) (xis.) 
Kutirsane urur oo marka lagu xiro ku tirsane 
kale ee kasta ee ku jira ururka aan isbeddelin. 
Asalmadoorshaha waxa uu ku xiranyahay 
kutirsaneyaasha ururka iyo xisaabfalka la 



asaraar¹ 

 

adeegsado. Tusaale ahaan, eber waa 
asalmadoorshaha isugeynta: 0+3=3+0. Hal 
waa asalmadoorshaha iskudhufashada: 
1x3=3x1. 

asaraar¹ m.l Muran wax jira lagu diidayo. Tus.: 
"Walaal asaraarka iska daa, oo runta noo 
sheeg". 

asaraar² f.g1 (-ray, -rtay) Muran runta lagu 
diidayo samayn. m.f.dh, asaraarid. 

asaraartan f.mg1 (-amay, -antay; -ami) La a.: 
cid, cid kale oo muran wadda asaraar kala 
hortagid. m.f.dh, asaraartamid. 

asaw m.l (-ooyin, m.l) (baay.) Dhammaan 
dhaqdhaqaaqyada muuqan kara ee ay 
sameeyaan xayawaanku iyaga oo u jawaabayo 
degaankooda gudaha iyo dibadda. 

asbiriin m.l (daaw.) Dawo aad loo isticmaalo oo 
xanuunka, halaamacoodka iyo qandhada 
bi'isa. 

aseebe m.l Nooc kalluunka ka mid ah oo jurmi 
weyn iyo xoog badan. 

aseendo m.dh (-ooyin, m.l) Beer weyn oo geed 
mirood ku abuuranyahay; awno. 

ashahaado f.mg3 (-aatay, -aadatay) In Ilaah 
mooye, Ilaah kale uusan jirin, Maxamedna 
(n.n.k.) nebigii uu soo diray yahay qirid. m.f.dh, 
ashahaadasho. 

ashash f.mg1 (-shay, -shtay) Ka a.: wax 
dhadhankooda, urtooda ama muuqaalkooda 
ka yaqyaqsasho. m.f.dh, ashashid. 

asheer f.mg1 (-rtay, -ratay) Ka a.: roob da'aya 
meel dedan oo aan darooreyn ka gelid. m.f.dh, 
asheerid. ld asheero. 

asheeri f.g2 (-iyay, -isay) Roob da'aya, wax, 
meel dedan oo aan darooreyn ka gelin. m.f.dh, 
asheerin. 

ashkir m.l Midab fardood ka kooban caddaan 
iyo casaan khafiif ah. 

ashqaraar¹ m.l 1. Yaab weyn; amakaag. 
ashqaraar² f.mg1 (-ray, -rtay) Yaab weyn iyo 

fajac la kulmid. m.f.dh, ashqaraarid. 
ashtakee f.g2 (-keeyay, -kaysay) Cid dacwo ku 

oogid. m.f.dh, ashtakayn. ld ashkatee. 
ashtako m.dh (-ooyin, m.l) Eedsheegad af ama 

qoraal ah oo qof ku ooga cid, geeyana 
maxkamad ama cid kale oo wax ka qaban 
karto arrintaas; dacwo. ld ashkato. 

ashtakoo f.mg3 (-ooday, -ootay) Ashtako ama 
dacwo oogid. ld ashkatoo. 

ashtakood m.l eeg ashtakoo. ld ashkatood. 
ashuun m.l (-uumo, m.dh) ld aashuun. 
asii xi. (nax.) 1. Erey lagu xiriiriyo laba weer aan 

xor ahayn; "oo". Tus. "Haddaan lacag siiyo 
asii diido, maxaan sameynayaa?" 2. Erey lagu 

xiriiriyo laba weer xor ah; "-na". Tus. "Lagac 
baan siiyay asuu diiday". 

asiib f.g1 (-bay, -btay) 1. Dhibaato weyn cid ku 
dhicid. "Inkaar baa asiibtay Cali". 2. Arrin 
xalkeeda dhabta helid. Tus. "Ardaygii 
jawaabtii waa asiibay". m.f.dh, asiibid. 

asiidh m.l (-dyo, m.dh) (kiim.) 1. Nooc iskudhis 
ah oo leh haydarojiin kuna kalafurma biyaha 
oona saara ayoonno togan oo haydarojiin ah. 
2. Aragtida lowri-boronistidh ee asiidhada iyo 
beysyada (1923), waxay qeexiddaa hore u 
ballaadhisay, in asiidhu tahay borotoo. 

asiidha yuurig m.dh (baay.) Maxsuulka 
burburka buriin ee garaadleyda shimbiraha, 
xammaaratada berriga iyo cayayaanka. Marka 
laga reebo garaadleyda, Maxsuulkaas 
badankiisa waa la qashinsaaraa. Asiidhka 
yuurig waa ma milme, sidaa darteed, waxa loo 
saaraa adke ahaan, taas oo dhowrta biyaha 
qiimaha u leh dhulka oomanaha ah. Asiidhka 
yuurig markay jidhka ku badato waxay ku 
ururtaa kala goysyada dhareerka leh taas oo ay 
ku keento xanuun. 

asiidhbu'eed m.dh (-dyo ..., m.dh) (baay.) 
Silsilad weyn oo dheer oo molikiyuul ah, kana 
kooban silsilado nukliyootaydho ah, waxa 
laga helaa noolaha oo dhan. Taas oo qaadda 
wararka hiddo sidaha. 

asiidhcabirid m.dh (kiim.) Saafid-mugeed ama 
mitimis asiidh-beys halkaas oo milan caadi ah 
oo asiidh ah lagu daro milan ribnaantisi 
dahsoontahay oo ah beys tilmaame ku jiro. 
Alkalicabiridduna waa roganka 
asiidhcabiridda. Eeg alkalicabirid. 

asiidhdufaneed m.l (-dyo ..., m.dh) (baay.) 
Iskudhis orgaanig ah oo ka kooban silsilad 
haydarookaarboon iyo dhammaad ah koox 
kaarboogsayl. 

asiidhlaagtika m.dh (-dyo ..., m.dh) (baay.) 
Asiidh dhanaan oo dhis naanays 
molikiyuulkeedu yahay CH3CH(OH) 
COOH, asiidhka laagtig waxay ka timid 
asiidhka bayruufig, marka muruqyadu 
firfircoonyihiin ogsajiintuna xaddidantahay. 
Taasoo si isbada joog ah beerku u saaro una 
beddelo gulukows. Jimicsiga xoogga badan 
waxa laga yaabaa in ay ku ururto muruqyada 
dhexdooda taas oo keenta muruqyo xanuun. 
Waxa kale oo ay asiidhka laaktig ka qayb 
qaadataa khamiirinta caanaha, iwm. 

asiidhooman m.l (-dyo ..., m.dh) (kiim.) 
Iskudhisyada la falgala biyaha soona saara 
asiidh. Tusaale ahaan, karboon laba ogsaydh 
waxa uu lafalgalaa biyaha waxaana samaysma 



atool 

 

kaarboonig asiidh: CO2(g) + H2O(aq) = 
H2CO3(aq). 

asitayl m.l (kiim.) Kooxda orgaanigga ah ee 
CH3CO (kooxda itanoyl). 

askaaris m.l.u (-syo, m.dh) (baay.) Abla-ablaynta 
qaarkeed waxay ka tirsanyihiin duulka loo 
yaqaan fasmaydiya (Phasmaidia), waxaanay 
leeyihiin af leh 3 ilaa 6 baabila. 

askaree f.g/mg2 (-reeyay, -raysay) 1. (f.g) 
Askari ka dhigid (qof). 2. (f.mg) Askari iska 
dhigid. m.f.dh, askarayn. 

askari m.l (askar, m.dh; askaro, m.l) 1. Qof 
ciidanka dagaallama ka mid ah, welina aan 
xiddigo iyo alifyo midna la siin; dable. 2. 
Ciidan dagaallama guud ahaan (xiddigaba ha 
lahaado). 

askarmaroodi m.l 1. Qof aan ahayn shaqaale 
rasmi ah oo mararka qaarkood uu adeege ka 
yahay isbitaal, xero militari iwm. 2. Qof askari 
ahaan loo adeegsan jiray mararka qaarkood 
miyiga wax ka qaban jiray. 

askoorbig-asiidh m.l (kiim.) Fitamiin biyaha ku 
milanta oo aan looga maarmiin xoojinta 
soohyada iyo isku haynta unugyada, sameynta 
kollaanjikana waa ka qayb qaadataa. 

askun f.g/mg1 (-umay, -untay; -umi) 1. (f.g) 
Bilaabmid; dhalasho. 2. (f.mg) Ka soo a.: ka 
billaabmid; ka dhalasho. m.f.dh, askumid. 

aslaax f.g/mg1 (-xay, -xday) 1. (f.g) Hagaajin; 
dhul in wax lagu beero u diyaarin. 2. (f.mg) 
Nabad ka a.: nabad dhax dhigid. m.f.dh, 
aslaaxid. 

aslaaxi f.g2 (-iyay, -isay) Nabad ka a.: 
heshiisiin. m.f.dh, aslaaxin. 

aslan¹ fk. Erey lagu adkeeyo diidmo. Tus. 
"Aslanba ha iga qaadin buugga". 

aslan² f.mg4 (-naa, -nayd) Wax la aslay 
ahaansho. m.f.dh, aslanaan. 

asluub m.dh Dhaqanwanaag; anshax. 
asluubeysan f.mg4 (-snaa, -snayd) Asluub 

lahaansho; edebeysan. m.f.dh, asluubeysnaan. 
asmo m.dh (-ooyin, m.l) Duco gaar ah oo wax 

lagu habaaro. 
asool f.mg1 (-oolay, -ooshay) Neef dheddig oo 

ida ah kudmo u baahasho. m.f.dh asoolid. 
asqaysan f.mg4 (-snaa, -snayd) 1. Nafley 

jahawareersan ahaansho. 2. Qof aqso hayso 
ahaansho. m.f.dh, asqaysnaan. ld aqsaysan. 

asqaysii f.g2 (-iiyay, -iisay) 1. Cid wax 
aqsaysan ka dhigid. 2. Cid hadal ku wareerin. 
m.dh, asqaysiin. ld aqsaysii. 

asqee f.g2 (-qeeyay, -qaysay) 1. Cid aqso 
badid. 2. Qof jahawareeri. m.dh, asqayn. ld 
aqsee. 

asqo m.dh 1. Dayow; dhama'. 2. Biyawaa; 
harraad. ld aqso. 

asqoo f.mg3 (-ooday, -ootay) 1. Wax harraad 
dareensan ahaansho. 2. Nafley dayow ku 
dhaca ahaansho. ld aqsoo, aqsow, asqow. 

asqood m.l eeg asqoo. ld aqsoobid, aqsood, 
asqoobid. 

astaamayn m.dh (nax.) Astaamo lagu kala 
qaybiyo hadal qoran sida: hakad, joogsi, 
kolmo, bilo, laba dhibcood iwm. 

astaamaysan f.mg4 (-snaa, -snayd) Wax 
astaan loo yeelay ahaansho. m.f.dh 
astaamaysanaan. ld astaysan. 

astaamee f.g2 (-meeyay, -maysay) Wax astaan 
u yeelid. m.f.dh, astaamayn. ld astee. 

astaan¹ m.dh (-aamo, m.l) Summad. ld asto. 
astaan² m.dh (-aamo, m.l) (nax.) Curiye muhim 

ah oo dhisa unugga ugu yar ee hadalka; astaan 
afeed baa lagu magacaabaa xiriirka ka 
dhexeeya macnaha (nuxurka ereyga) iyo 
lafdiga (qaabka ereyga). "A. kooban": hal erey 
ama in ka badan oo la soo koobo, badanaana 
waxaa la qaataa erey waliba xarafkiisa ugu 
horreeya. Tus. "sh. = shilin, U.N. = United 
Nations". 

astaan³ m.dh (-aamo, m.l) (daaw.) Tilmaan 
cudur leeyahay ama isbeddel hab hawleedyo 
jirka oo bukaanka laftigiisu dareemo. ld asto. 

astaysan f.mg4 (-snaa, -snayd) Wax la asteeyay 
ahaansho. 

astee f.g2 ((-teeyey, -taysey) eeg astaamee. 
astur f.g1 (-ray, -rtay) 1. Cid ceebteeda qarin. 2. 

Wax dayacan xafidid. 3. Wax xabaalid. m.f.dh, 
asturid. 

asturan f.mg4 (-rnaa, -rnayd) Wax la asturay 
ahaansho. m.f.dh, asturnaan. 

asuul m.l Xeer aan qorneyn oo dad meel wada 
deggani leeyihiin. 

asyab m.l 1. Dabaylo ka yimaada waqooyi-bari 
oo doonyuhu uga dhoofaan koonfur-galbeed. 
2. Xilliga dabeylaha asyabku dhacaan. ld 
asjab. 

atam m.l (-myo, m.dh) (fiis.) Saxarka ugu yar ee 
curiye jiri kara kana qaybqaadan kara falgal 
kiimikaad. Waxa uu ka koobanyahay bu' iyo 
elektaroonno ku dul wareega. Bu'du waxa ay 
siddaa saldanab togane ah, elektaroonnaduna 
waxa ay sidaan saldanab tabane ah. Atamku 
danabneg ahaan waa dhexdhexaad. ld atom. 

atlas m.l (-syo, m.dh) (juqr.) Khariidado la isu 
soo ururiyay oo loo sameeyay qaab buug. 

atom m.l (-myo, m.dh) ld atam. 
atool m.l (-lo, m.dh) (juqr.) Shacaabi taxan oo leh 

muuqaalka garanta ama muuqaalka kabta 



atoor 

 

faraska oo ku wareegsan barkad (haro 
xeebeed). 

atoor m.l (-rro, m.dh) Sagaarada midkeeda lab. 
atoore m.l Jilaha filinka halyayga ka ah. 
ATP m.dh (kiim.) Iskudhis orgaanika ah oo ka 

kooban adaniin ribows iyo saddex kooxood 
oo foosfeyt aan orgaanik ahayn. ATP-du waa 
niyukliyotaydh. Waxaanay mas'uul ka tahay 
inay tamarta si ku meel gaadh ah u keydiso 
intay socoto neefsashada unuggu. Waxay ka 
samaysantay ADP lagu daray foosfeyt 
saddexaad taas oo keydisa tamar soona saarta 
marka looga baahdo dariiqad kale oo dheef 
samayneed. 

aw m.l 1. Nin cibaadeysta oo aan diinta Islaanka 
wax badan ka aqoon. 2. Awoowyaashii hore. 
3. ld aawo, awo. 

awaare m.l Ciid buda ah oo cagta, dabaysha 
iwm. si sahlan u kicin karaan. m.f.dh, awaarayn. 

awal m.l.fk Marka hore; waa hore; koowaad. 
awd f.g1 (-day, -dday) Meel bannaan ama 

daloosha buuxin; daboolid. m.f.dh, awdid. 
awdan¹ f.mg1 (-dmay, -dantay; -dmi) Wax 

buuxsamay ama daboolmay noqosho (meel 
bannaan ama daloosha). Tus.: "Meel awdan 
ayuu galay". m.f.dh awdnaan. 

awdan² f.mg4 (-dnaa, -dnayd) Wax buuxsamay 
ama daboolmay ahaansho. m.f.dh, awdnaan. 

awdmid-halbowle m.l (daaw.) Marka xinjir ku 
sameysmato halbowlaha wadnaha dhexdiisa, 
taas oo keenta in dhiiggu ka xirmo waraabinta 
wadnaha. 

awdmid m.l (daaw.) Xubin daloosha ee jirka ka 
mid ah oo wada xiranta ama qaarkeed 
awdmo; sida xiidmaha, halbowlayaasha iwm. 

awlaad m.dh 1. eeg weled. 2. Carruur. 
awlal m.l (-llo, m.dh) 1. Feeraha iyo hilibka 

saaran. 2. Iskujirka malabka iyo xabagbta 
shinnida. 

awno m.dh (-ooyin, m.l) Aseendo; beer weyn. 
awo f.g3 (-wday, -watay) Qof si 

marakudhegnimo u baryid. m.f.dh, awasho. 
awood¹ m.dh (-do, m.l) 1. Kartida ay cidi u 

leedahay inay arrin meel mariso. 2. Xoogga 
muruqa. 

awood² m.dh (fiis.) Summad P. Dhakhsaha hawl 
lagu qabtay ama ay tamari ku geddisantay P: 
hawl la qabtay amminta ay ku qaadatay habka 
caalamiga (HC) waxa lagu cabbiraa Waat (Juul 
halkii seken). m.f.dh, awoodid. 

awood³ f.g/mg1 (-day, -dday) (f.g) A./(f.mg) u a.: 
arrin wax ka qabashadeeda karti u yeelasho. 
m.f.dh awoodid. 

awood-danabeed m.dh (fiis.) Awoodda danab 
ee qalab koronto waa xaddiga tamarta ee ku 

geddisantahay hal halbeeg oo ammin ah. 
Awood danab waxa lagu cabbiraa Waat, 
summadduna waa P. Tamar danab QV ItV 
VI Ammin t t Awoodda danab ee Waat ah 
waxa lagu helaa taranta keyd faraqa V iyo 
qulqulka danabka ee Ambiiyeer (A). 

awooddaran f.mg4 (-rnaa, -rnayd) Wax awood 
yar ahaansho. m.f.dh, awooddarnaan. m.dh, 
awooddarro. 

awoowe m.l (-wayaal, m.l/dh) 1. Aabbaha 
aabbihiis ama hooyada aabbaheed. 2. u-j: 
awoowow! 3. u-j: wiilka aan awoowaha u 
ahayow!; gabadha aan awoowaha u ahayey! ld 
awow. 

awr m.l (awr, m.dh) 1. Geela kiisa lab; rati. 2. A. 
cirka: urur xiddiga ah oo qaab rati leh. 

awrdhaw¹ m.l 1. Rimmay gacmeeda lagu 
sameeyo geedaha aan labeebka ahayn sida 
timirta; faxlid. 

awrdhaw² f.g1 (-dhabay, -dhabday; -dhabi) 
Geedaha aan labeebka ahayn sida timirta iwm 
rimay gacmeed ku samayn; faxlid. m.f.dh, 
awrdhebid. 

awtomaatig m.l Qalab isawada oo iskiis u 
shaqeeya. ld awtomaatiko, otomaatig. 

axad¹ m.l Qof; ruux. Tus.: "Keligiitaliyuhu 
axadna lama tashado". 

axad² m.dh Maalmaha toddobaadka mid ka mid 
ah oo u dhexeeysa sabtida iyo isniinta. 

axadh¹ m.l 1. Cuntada dhadhankeeda la 
jeclaysto. 2. Hadalka nuxurkiisa dib loo sii 
dhadhansado. 

axadh² f.mg1 (-xdhay, -xadhay) Arrin si aad ah 
u lafagurid. m.f.dh, axadhid. 

axal¹ m.l Xilliyada dayrta mid ka ah oo u 
dhexeysa ximirka iyo xayska. 

axal² m.dh (-llo, m.l) Hoore adag oo is-haysta oo 
sida badan ka yimaadda mindhicirrada marka 
ay jirradaan ama xubnaha taranka waqtiga 
dhalmada. 

axan m.l Xoolo la qalo ama cunto kale oo loogu 
duceeyo qof markaa dhintay. 

axar f.g1 (-xray, -xartay) 1. Timir iwm lafo ka 
saarid. 2. Arrin aad uga baaraandegid. m.f.dh, 
axarid. m.f.dh, axrid. 

axdi m.l (-iyo, m.dh) Ballan adag oo lagu 
heshiiyo. ld cahdi. 

axkaan m.dh 1. (dii.) Sharciga Islaanka wax ku 
xukumo. 2. (dii.) Sharciga u degsan dadka 
Islaanka ah ee ay ku dhaqmaan. 

axmaq m.l (-qiin /-qyo, m.dh) Qof aan caqli 
badan lahayn; nacas, dabbaal. 

axsaan m.l Samo cidi u gasho cid kale. 
ay¹ m.dh 1. Meel geedo badan leh; hawd. 2. Meel 

cidla ah oo aan la degganayn. 



aysootoonik 

 

ay² m.dh (bot.) Eray badanaa lagu isticmaalo 
dalalka Ustaraaliya, Niyuusilaand iyo 
Maraykanka oo lagu isticmaalo gobol ay 
daboosho jidhi; amase, waxaa lagu isticmaalaa 
gobol dhiraysan oo aan loo bannayn qodaal. 
Waxaa kaloo si dabacsan loogu isticmaalaa 
gobol kasta oo dugag ah oo aan loogu 
talaggelin qodaal. m.f.dh, aayid. 

ay³ f.mg1 (aayay, ayday) U a.: wax hore loo 
sameeyey waqti dambe ka faa'ideysasho. 

ay4 mu.dhm.y Magacuyaal yeele oo matala "iyada" 
ama "iyaga". Tus. "Maryan Wiil ay tiqiin ayay 
maanta suuqa ku aragtay", "Wiilashu guri ay 
degganaayeen ayay aadeen". 

ayaa qr.dd eeg baa. 
ayaamo m.dh.w 1. Duulal la rumaysanyahay in 

ay dadka ku ridaan cudur lagu daaweeyo 
ciyaaro, xoolo la qalo iyo udug. 2. eeg ayaan². 

ayaan¹ m.l Awood qarsoon oo qofka la socota 
dhalashada ilaa dhimashada qofka, sababna u 
noqota xumo iyo samo waxa uu la kulmayo; 
nasiib; hoodo. Tus.: "Dadku kala ayaan 
badan". 

ayaan² m.dh (-aamo, m.l) Dharaar iyo 
habeenkeed; maalin. Tus.: "Ayaan hore ayaan 
la hadlay Faarax". 

ayaandaran f.mg4 (-rnaa, -rnayd) Qof aan 
nasiib wanaagsan lahayn ahaansho. m.f.dh, 
ayaandarnaan. m.dh, ayaandarro. 

ayaanle m.l Nin nasiib wacan leh. 
ayaanxun f.mg4 (-umaa, -umayd) Qof aan 

nasiib wacan lahayn ahaansho. m.f.dh, 
ayaanxumaan. 

ayax m.l.u (c.nafl.) Cayayaan yaryar, oo baalal iyo 
lix lugood oo labada dambe ka 
dhaadheeryihiin kana xoog badanyihiin kuwa 
kale leh, koox koox aad u badan isu raaca oo 
dhirta iyo dalaggaba waxyeeleeya. 

aydin mu.dhm.y Magacuyaal tilmaama qofka 
labaad ee wadarta ah (lala hadlayaasha ama 
wax loo qorayaasha). ld aad. 

aydiyaalism m.l (fals.) Hab fikradeed oo ku 
saabsan in ra'yigu uu yahay waxa keliya ee la 
rumaysanyahay, oo lagu ogaan karo wax 
kasta. 

aydiyolooji m.l (fals.) Mabaadii habeysan oo ku 
saleysan figrado iyo ujeeddooyin siyaasi ah. ld 
aydiyooloojiyo. 

ayeeyo m.dh (-ooyin, m.l) 1. Hooyadaa 
hooyadeed ama aabbaha hooyadiis. 2. u.j: 
ayeeyooy! 3. U.j: wiilka aan ayeeyada u 
ahayow!; gabadha aan ayeeyada u ahayey! 

ayeeyolugdheer m.dh.u (c.nafl.) Cayayaan leh jir 
dhuuban oo dheer, lix lugood oo labada hore 
madaxa u dhowdahay iyo baalal uu ku duulo 

oo cuno cayayaanka kale ee yaryar. ld 
ayeeyolugadheer. 

ayid f.g1 (-day, -dday) Arrin, figrad iyo go'aan 
taageerid. m.f.dh, ayidid. 
ayidsan f.g4 (-naa, -nayd) Qof, wax ayiday 

ahaansho. Tus.: "Yaa ayidsan figraddaan 
cusub?". m.f.dh, ayidsanaan. 

ayin¹ m.l Ku daridda badar karsamayo budada 
lagu daro. ld ayimid. 

ayin² f.g1 (-yimay, -yintay) Badar karsamaya 
budo ku darid. m.f.dh, ayimid. 

ayni m.l (-iyo, m.dh) 1. Tayada ay wax leeyihiin. 
2. Da'. 

aynnu mu.dhm.y Magacuyaal tilmaama qofka 
koowaad ee wadarta ah oo ku jira kuwa lala 
hadlayo ama wax loo qorayaa; innagu. Tus. 
"Guriga aynnu aadno". 

ayo e.we 1. Kuma?, kee?, tuma?, tee? 2. Waa a.?: 
waa kuma?, yaa waaye? 

ayodhiin m.l (daaw.) Maaddo kiimikaad oo jirku 
u baahanyahay qaddar yar si loo gaaro 
koritaan caafimaad qaba. Jirka qof weyn waxa 
ku jira 30 mg. oo ayodhiin ah, inta badanna 
rasin ku tahay qanjirka dhiiqa ee taayroodka. 

ayoon m.dh (-nno, m.dh) (kiim.) Atam ama koox 
atamyo ah oo lumiyay hal ama in ka badan oo 
elektaroonno ah si ay u yeeshaan saldanab 
togan (a. togan), ama helay hal ama in ka 
badan oo elektaroonno ah si ay u yeeshaan 
saldanabtaban (a. taban). Weliba eeg 
aayoonayn. 

ayoonisfeer m.l (fiis.) Gibilka saddexaad ee xiga 
istaratosfeerka fidsan ilaa 1,000 km. Gibilkani, 
waxa uu leeyahay afar lakab, oo neefaha ku 
jiraa ay yihiin aysonno. Taasi waxa ay inoo 
fududeysaa isgaarsiinta iyo baahinta wararka. 

ayoontaban m.l (-nno ..., m.dh) (kiim.) Ayoon 
saldanab taban leh, oo sameysma marka 
atamyada ama molikiyuulada lagu daro 
elektaroonno. Marka danabsoocidda la 
sameynaayo, ayoonada taban waxa jiita 
qotinka togan. 

ayoontogan m.l (-nno ..., m.dh) (kiim.) Ayoon 
saldanab togan oo ka dhashay atammo ama 
molikuyuullo laga xayuubiyey elektaroonno. 
Marka danabsoociddu dhacayso, ayoon-
toganayaasha waxa jiita qotinka taban. 

ayro m.dh.u Hal adkaysi badan oo cad iyo caano 
dheeraad ah leh. 

aysootoonik m.l (-kyo, m.dh) (baay.) Waxa lagu 
sharxaa milannada leh cadaadis isku mid ah. 
Tus. "Milan", .01m oo sonkor ah iyo milan 
.01m oo gulukows ahi waa milanno cadaadis 
isku mid ah leh". 



 



B 

b (ba') m.dh Xarafka labaad ee alifka 
Soomaaliga, waana shibbane. 

ba (-ba) qr. 1. (nax.) Qurub lagu adkeeyo 
diidmada. Tus. "Waxba ma aha". 2. (nax.) Mid 
kasta; wax kasta. Tus. "Nimba si ayuu u 
qaatay". 3. (nax.) In badan. Tus. "Wuxuu 
doonaba wuu ka helayaa". 4. Xataa. Tus. 
"Aniguba (ama amba) waan arkay". 5. (nax.) 
Eray ulajeeddooyinka tixaha midabyo badan 
oo kala gaar ah u yeela: "Aniguba waa aqaan", 
"Markiiba wuu tegay", "Kaasba qaad", "Maba 
dhiibayo", "Wuxuu sugaba galabtii buuiska 
tegay". 

ba'¹ m.l 1. Hoog iyo dhibaato aad u badan. 2. 
(e.d) Dhibaato iyo waxyeello xun cid gaarsiiya; 
baabba'. 

ba'² f.mg1 (-'ay, -'day; -bi'i) 1. Hoog iyo 
dhibaato aad u weyn la kulmid. 2. Ka b.: 
xaalad leh gaajo, harraad, ciil iwm ka bixid. 3. 
Ka b.: midab, wasakh iwm meel ay yaalleen ka 
tirtirmid. m.f.dh, bi'id. 

baa qr.dd (nax.) Qurub tilmaama halka weerta ka 
saaran diiradda, wuxuuna si gaar ah u 
diiradaynayaa qaybta magacyada. Tus. "Ma 
Cali baa yimid?" "Haa, Cali baa yimid". ld aa, 
ayaa, yaa³. 

baab m.l (-bab, m.l) 1. Qayb ka mid ah qaybo 
buug. 2. Mowduuc ku saabsan arrin gaar ah. 
3. Isku b.: wax isku nooc ah. Tus. "Dad aan 
isku baab ahayn ayaad casuntay". 

baabasiir m.l (daaw.) Jirro ku dhacda malawadka 
qeybtiisa danbe oo leh finan dhaliya cuncun 
badan. ld bawaasiir. 

baabba'¹ m.l 1. Dhibaato weyn oo wax 
ciribtirta. 2. B. ah: wax aan waxtar lahayn oo 
karti yar. 

baabba'² f.mg1 (-'ay, -'day; -bbi'i) 1. Wax 
ciribtiran ahaansho. 2. Raad, calaamad iwm. 
oo meel ku yaal tirmid. 3. Wax xaalad 
dhibaato leh ku sugnaan. m.f.dh, baabbi'id. 

baabbaca-caleen m.dh (-eemo, m.l) (baay.) 
Qaybta ballaaran ee caleenta. Waxay yeelan 
kartaa qaabab kala duwan. Dhirta qaar ka mid 
ah ayaa in ka badan hal nooc oo b. c. yeesha, 
kuwaas oo ay ka dhacaan footoosintasiska iyo 
biyo saariddu. 

baabbaco m.dh 1. (-ooyin, m.l) Calaacal, sacab. 
2. ld baabbacayn. Orod gaaban oo geelu 
labada addin ee hore iyo kuwa dambe midba 
mar qaado. 

baabbah m.dh 1. Noqoshada wax uu eber 
noqdo. 2. B. ah: weel aan waxba ku jirin. 3. B. 
ah: meel aan waxba oollin. 

baabba'san f.mg4 (-naa, -nayd) Baabba' ku 
dhacay ahaansho. m.f.dh, baabba'sanaan. 

baabbi'i f.g2 (-iyay, -isay) 1. Wax ciribtirid. 2. 
Raad, calaamad iwm oo meel ku yaal tirtirid. 
Tus. "Rooble ayaa wixii sabuuradda ku 
qornaa baabbi'iyay". 3. Sharci burin. 4. Sharaf 
awood iwm ee qof leeyahay waxyeeleyn. 
m.f.dh, baabbi'in. 

baabila m.dh (-ooyin, m.l) (baay.) Soobaxyo uu 
jidhku leeyahay oo u soo baxa dub duleedka 
lafdhabarleyda, kuwaasi oo kordhiya halka ay 
iskaga yimaadaan laba nudood. 

baabillooma m.dh (daaw.) Soobax ku yaalla 
maqaarka ama xuub malaaska, sida 
ilmosidaha dhexdiisa. 

baabso f.g3 (-saday, -satay) 1. Dareen iyo 
feejignaan qof leeyahay soo jiidasho. 2. Qof, 
hanti uusan lahayn u qiil dayasho. m.f.dh, 
baabsasho. 



baabuur 

 

baabuur m.l (-rro, m.dh) Gaadiid dhuleed 
matoor leh oo dadka iyo xamuulkaba qaada; 
gaari. 

baabuurraac m.l Lacag yar oo lagu bixiyo in 
gaadiid lagu raaco. 

baac m.l (-cyo, m.dh) 1. Cabbir dhererka u 
dhaxeeya labada gacmood marka la kala 
fidiyo. 2. Gacan la fidiyo iyo xabadka inta u 
dhexaysa. 

baaci f.g/mg2 (iyay, -isay) 1. (f.g)Wax baac ku 
cabbirid. 2. (f.g) Wadaan ceel ku jirta ayadoo 
gacmaha la geynayo madaxa ka kor dawliska 
jiidid. 3. (f.mg) U b.: gacan, ul iwm ayadoo cid 
lagu cabsi gelinayo u taagid. m.f.dh, baacin. 

baacso f.g3 (-saday, -satay) Wax cararaya 
ceyrsasho. m.f.dh, baacsasho. 

baacug m.l (-gyo, m.dh) 1. Caloosha dhasha 
xoolaha aan weli abaabin. 2. Caano la adkeyey 
oo lagu daray wax dhanaan; farmaajo. 

baad¹ m.dh 1. Hanti qof ama dadkii laga 
adkaado baxsho. 2. Hadiyad la siiyo qof 
madax ah. 

baad² f.g1 (-day, -dday) Qof laga adag yahay 
hanti khasab uga qaadid. Tus.: "ha oggolaanin 
in lagu baado". m.f.dh, baadid. 

bąad m.l 1. Caws, caleen, xaab iwm oo ay 
xooluhu daaqaan; daaq. 2. (-dad, m.l) Mid ka 
mid ah labada garab ee haadda ama dayuurad; 
baal. 

baadari m.l (-iyaal, m.l/dh) (dii.) Wadaad fidiya 
diinta masiixiga. ld baaderi. 

baaddil m.l Wax aan xaq ahayn. 
baaddiye m.l Berriga intaa aan magaalo ama 

tuulo ahayn. 
baadi m.dh 1. (m.u) Wax lumay sida xoolo, lacag 

iwm. 2. Qof ka weecday waddada toosan. 
baadiddoon¹ m.l B. ah: cid baadi luntay 

raadinaysa. ld baadiggoob¹. 
baadiddoon² f.g1 (-nay, -ntay) 1. Raadin wax 

lumay la raadiyo. 2. Baadi raadin. m.f.dh, 
baadiddoonid. ld baadiggoob². 

baadifad m.l Hanti la siiyo qof baadi sheega ama 
keena. ld baadifur. 

baadiggoob¹ m.l ld baadiddoon¹. 
baadiggoob² f.g1 (-bay, -btay) ld 

baadiddoon². 
baadisooc¹ m.l Sumad u gaar ah qof oo 

xoolihiisa ku astaysto. 
baadisooc² f.mg1 (-cay, -cday) Ka b.: qof, 

baadi xoolo ku jirta ka aqoonsasho. m.f.dh, 
baadisoocid. 

baadiyaysan f.mg4 (-snaa, -snayd) 1. Wax la 
baadiyeeyey ahaansho (xoolo). 2. Wax dariiqa 
toosan ka leexday ahaansho (qof). m.f.dh, 
baadiyaysnaan. 

baadiyee f.g2 (-yeeyay, -yaysay) Dad ama 
xoolo baadi ka dhigid. Tus.: "Saaxiibkaa 
yuusan ku baadiyeynin". m.f.dh, baadiyayn. 

baadiyow f.mg1 (-oobay, -owday; -oobi) 
Baadi noqosho. m.f.dh, baadiyoobid. 

baaf m.l (-faf, m.l) Weel weyn oo bir ah una 
sameysan sida saxan oo dharka lagu dhaqo. 

baafi f.g2 (-iyay, -isay) Baadi, dad badan 
weyddiin. m.f.dh, baafin. 

baah f.mg1 (-hay, -hday) War, cudur, daad iwm 
aad u faafid. m.f.dh, baahid. 

baahan f.mg4 (-hnaa, -hnayd) 1. Wax baahi 
hayso ahaansho (nafley). 2. U b.: wax wax u 
mucurtaysan ahaansho. m.f.dh, baahnaan. 

bahawadaag m.dh.kh B. ah: dad iskaashi iyo 
wax wadaqabsi ka dhaxeeya. 

baahi m.dh 1. Dareen nafleyda ku dhaca marka 
ay muddo cunto moogaato; gaajo. 2. Xaalad 
cunto yari oo meel ka dhacda. 3. Dhibaato ay 
keento wax la'aantooda. Tus. "Biixi lacag buu 
baahi u qabaa". 

bąahi f.g2 (-iyay, -isay) U b.: war dad badan u 
sheegid. m.f.dh, bąahin. 

baahitir¹ m.dh eeg baahitir² 
baahitir² f.g1 (-ray, -rtay) Cid baahi ka bi'in. 

m.f.dh, baahitirid. 
baahnow f.mg3 (-naaday, -naatay) U b.: qof 

baahan noqosho. Tus. "Ebedkiisa lacag ha u 
baahnaado, kolba anigu wax u diri maayo". 

baaho f.mg3 (-hday, -hatay) 1. Baahi dareemid 
(nafley). 2. U b.: wax la'aantiis u 
mucurteysnaan. m.f.dh, baahnaansho. 

bąahsan f.mg4 (-naa, -nayd) Wax la baahiyay 
ahaansho (war). m.f.dh, bąahsanaan. 

baaji f.g2 (-iyay, -isay) Wax la sameyn lahaa dib 
u dhigid ama iska deyn. m.f.dh, baajin. 

baakad m.l/dh (-dyo, m.l/-do, m.dh) Warqad 
adag oo qaab sanduuq leh oo badeecooyinka 
lagu rido. ld baako. 

baako m.dh ld baakad. 
baal¹ m.l (-lal, m.l/dh) 1. Garbaha haadda ama 

daayuuradaha ay ku duulaan midkood. 2. 
Dhogorta shimbiraha. 3. Xaanshi jilicsan, 
cabir gaar ah oo wax lagu qoro leh. 4. ld 
baalcas. Diqsi weyn oo xoolaha dhiigga ka 
nuuga, cudurka dhukaankana u kala qaada. 5. 
Buunshe. 6. B.ka isha: timo yaryar gaagaaban 
oo ka baxa afka daboollada isha naaslayda. 7. 
Cudur ku dhaca carruurta oo qaraw iyo 
caddaad leh. 8. Cudur ku dhaca geela oo 
qoorta qalloociya. 

baal² m.dh (-lo, m.l) Dhinac, doc. Tus. "Baasha 
midigta ee albaabka istaag". 

baalalley m.dh.u Xasharaad yaryar oo baalal leh 
sida badan waqtiga roobka la arko. 



baaq¹ 

 

baalash f.g1 (-shay, -shtay) Kabo luujito 
marin. m.f.dh, baalashid. ld baalashee. 

baalcas m.l Cayayaan yar, diqsiga u eg, kase 
weyn oo xoolaha qaniina geeluna ku 
dhukaamo. ld baal¹ (4) , baalcad. 

baaldhiig m.l Cudur digaagga ku dhaca oo 
baalasha salkooda dhiig u yeela. 

baaldi m.l (-iyo, m.dh) 1. Weel caag ama bir ka 
samaysan oo af ballaaran iyo siddo la qabsado 
leh oo biyaha lagu shubto ama lagu qaato. 2. 
Weel macdan ka samaysan, abbur iyo siddo la 
qabsado leh oo caanaha lagu shubto; jeeg. 

baalentoloji m.l (taar.) Barashada noolayaashii 
dabar go'ay, dhismahooda, degaankooda, 
tadawurkooda iyo filiqsanaantooda, sida ay 
muujnayaan hadhaaga raadkoodu. 

baali m.dh (-iyo, m.l) Qof dumar ah oo aan 
daryeelin nadaafadda nafteeda, hugeeda, 
aqalkeeda iwm; areebo. 

bąali m.dh Wax duug noqday muddo dheer 
dabadeed (dhar iwm). 

bąaliyow f.mg1 (-oobay, -owday; -oobi) Wax 
duug ah noqosho. m.f.dh, bąaliyoobid. 

baallee f.mg2 (-leeyay, -laysay) Ka b.: wax ama 
meel doc ka jarid. m.f.dh, baallayn. 

baalley m.dh Ciyaar dhaqameed jaan iyo jiibinba 
leh oo dadka isku maaweeliyo (degaanka 
Ceergaabo). 

baalleybarro m.dh Cayayaan afar baal oo 
waaweyn, xardhan oo qurxoon leh; 
balanbaalis. 

baaluq¹ m.l (-qyo, m.dh) B. ah: qof da'di 
qaangaarnimada gaarey. 

baaluq² f.mg1 (-qay, -qday) Da'dii 
qaangaarnimada gaarid. m.f.dh, baaluqid. 

baambow m.l/dh (-wyo, m.dh) Cantallaa. 
baamiye m.l Qudaar dhuudhuuban oo yare 

xoodan ee maraqa lagu dhireeyo, oo dhadhan 
wanaagsanna ku kordhisa. 

ba'an f.mg4 (-'naa, -'nayd) 1. Wax aad u 
dhibaato badan ahaansho (abaar, colaad 
iwm). 2. Wax gardaran ahaansho. 3. Ku b.: 
wax, wax aad uga hela ahaansho. Tus. 
"Warfaa sigaarkuu ku ba'anyahay". 4. Ku b.: 
wax, wax aad u yaqaan ahaansho. Tus. 
"Jaamac xisaabtuu ku ba'anyahay". m.f.dh, 
ba'naan. 

baanbey m.dh (-nan, m.l) Koox ciidamada ka 
tirsan oo tunta muusikada gaardiska. 

baan m.dh Cunno nafaqo leh oo lagu dheefiyo 
qof buka ama dhaawac ah. 

baandhee f.g2 (-dheeyay, -dhaysay) Turub, 
baandho ku samayn. m.f.dh, baandhayn. 

baane m.l (-nayaal, m.l/dh) 1. Codkar; nin 
yaqaan hadal faan, dhaar iyo handadaad isugu 
jira jeedintiisa. 2. Khaniis. 3. ld baanise. 

baangad m.dh (-do, m.l) Qalab gadaal ku leh 
daab la qabsado oo ka samaysan bir dheer, 
xalleefsan, xoodan, hal dhinac wax ku goysa 
oo geed nugulka iwm lagu jaro. 

baani f.g2 (-iyay, -isay) Qof buka ama dhaawac 
ah baan siin. m.f.dh, baanin. 

baanise m.l 1. ld baaniso. Hadal ama dood 
qoran ama aan qornayn oo meel madal ah 
laga yiraahdo; khudbo. 2. ld baane. 

baaniso m.dh ld baanise. 
baaniyaal m.l (-llo, m.dh) 1. Hindi ganacsade ah. 

2. Qof diinta Hinduuga haysta. 
baanji¹ m.l Baaris aan xasillooni iyo nidaam 

lahayn. 
baanji² f.g1 (-iyay, -iday; -iyi) Si aan xasilooni 

iyo nidaam lahayn wax u baarid. m.f.dh, 
baanjiyid. 

baankariis m.l (c.nafl.) Qanjidh laga helo 
lafdhabarleyda oo ku yaalla laba-iyo-
tobanlaha iyo beeryarada dhexdhooda. 
Wuxuu soo daaya insaymyo dheefshiid oo u 
badan tiribsinoojin, amaylase libays kuna 
shuba laba-iyo-tobanlaha iyaga oo sii maraya 
marinka baankariyeed. 

baano f.g/mg3 (-ntay, -natay) 1. (f.g) Qof buka 
ama dhaawac ah baan siin. 2. (f.mg) Qof 
bukaan ama dhaawac ka bogsasho. m.f.dh, 
baanasho. 

baansiin m.l Saliidda shidaalka ee cayriin marka 
la sifeeyo qeybaha ka soo baxa middood oo 
aan midab lahayn dabkana qabsan og oo loo 
isticmaalo shidaal ahaan; batrool. ld baasiin, 
bansiin. 

baanso¹ m.dh Geed leh laamo dhaadheer oo 
xubno leh oo sida dhuumihii dhexda ka 
daloola, waxaana loo isticmaalaa dhismaha, 
samaynta dambiilaha qaarkood, iwm; 
qaysaraan. 

baanso² f.mg3 (-saday, -satay) Qof buka ama 
dhaawac ah baansiisasho. m.f.dh,  baansasho. 

baantiisimaada m.dh (dii.) Fikrad diineed, 
taasoo Illaahay in uu yahay wax kasta, 
dabeecada iyo caalamka dhexdiisa. 

baantookh f.mg1 (-khay, -khday) Cid ammaan 
badan oo ay lahayn sheegasho. m.f.dh, 
baantookhid. 

baaq¹ m.l (-qyo, m.dh) 1. Cod dheer oo ay isugu 
yeeraan dad badan oo raabe-raabe u socda si 
aanay u kala lumin. 2. Cod ama calaamad gaar 
ah oo ciidan isugu afgarto. 3. Hadal ama 



baaq² 

 

dhaqdhaqaaq maldahan oo cid wax lagu 
fahamsiyo.     

baaq² m.l (-qyo, m.dh) (taar.) War cad oo rasmi 
ah. 

baaq³ f.mg1 (-qay, -qday) Baaq samayn. m.f.dh, 
baaqid. 

baaqe m.l (-qayaal, m.l/dh) 1. Nooc kalluunka 
ka mid ah oo aad u yaryar; cayddi. 2. Qof (ama 
wax) wax baaqaya. 

baaqi m.l Tiro go'an inta ka baxday mooyee inta 
kale ee ka soo harta; haraa. 

baaqimo m.dh (-ooyin, m.l) Neef caana yar; 
gabno; badho. ld baaqin. 

baaqo f.mg3 (-qday, -qatay) 1. Meel tegiddeeda 
ka maqnaan. 2. Ka b.: wax waqtigii loogu 
talaggalay dib uga dhicid. Tus. "Shirkii wuu 
baaqday". m.f.dh, baaqasho. 

baaqso f.mg3 (-saday, -satay) 1. Roob, fasal, 
rimay iwm waqti la filayay in ay dhacaan 
suurtaggal noqon waayid. 2. Ka b.: wax la 
samayn lahaa ama meel la aadi lahaa ka 
talabixid. m.f.dh, baaqsasho. 

baaquli m.l (-iyo, m.dh) Weel maacuunta ka mid 
ah, dabool leh sidde lahayn oo wax lagu 
shubto. 

baar¹ m.l 1. Fiidda sare ee geed ama timo iwm. 
2. Dhoqor dhaadheer ah oo ka baxda kuruska 
geela dushiisa. 3. Ciyaarta daba-ka-eriga, hal 
mar oo turubka la qeybiyo laguna ciyaaro. 4. 
Isha baalkeeda. 5. (-rar, m.l) Meel lagu iibsho 
cabitaanka iyo cunto fudud. 

baar² m.dh (baar, m.dh) 1. Geedka cawdu ka 
baxdo, waa dhir oo ay isku bah yihiin timirta, 
bixiya miraha qoonaha iyo caw oo ka baxa 
meelaha kulul ee biyaha leh. 2. Nagaar dhulka 
ku faalala oo xooluhu daaqaan. 

baar³ f.g1 (-ray, -rtay) 1. Wax qarsoon raadin. 
2. Wax la qaadan waayay noqosho (badeeco). 
Tus. "Hilibkii wuu baarey". m.f.dh, baarid. 

baaraabuq m.dh (-qyo, m.dh) Nooc fangaha ka 
mid ah oo aan la cunin. ld baaraabuf. 

baaraandeg f.mg1 (-gay, -gtay) Ka b.: arrin, 
fikrad iwm aad u hubin. m.f.dh, baaraandegid. 

baaranooya m.dh (daaw.) Jahawareer dhimireed 
lagu yaqaan isbeddel shakhsiyadda ku dhaca 
iyadoo aan muuqan astaamo kale oo 
muujinaya jirro dhimir. 

baarashuud m.l (-dyo, m.dh) Dallad weyn, 
maro ka samaysan oo diyaaradaha looga soo 
boodo. 

baarbitureyt m.l (-tyo, m.dh) (daaw.) Mid kastoo 
ka mid ah koox dawooyin ah oo laga 
sameeyey barbituurig aasidh taaso hoos u 
dhigta shaqada maskaxda. 

baare m.l (-rayaal m.l/dh) Qof baara arrin la 
xiriirta aqoon ama sir dad. 

baari f.g1/2 (-iyay, -iday/-isay; -iyi) 1. Xoog 
ku riixid; qof wax ku adkayn; culays saarid. 2. 
Badeeco beec ka xayirid. 3. Ku b.: wax la 
naadinaayay qofka qiimaha ugu sarreeya gaara 
ka iibin. m.f.dh, baariyid. 

baaris m.dh eeg baar³. 
baaritaan m.l 1. Raadinta wax qarsoon. 2. Suuq 

waayidda badeeco ganac loo soo bandhigay. 
ld baarid. 

baariyam-salfeyt m.dh (kiim.) Adke cad oo ugu 
jira macdanta baraytyada si dabiici ah. B. s. 
kuma milanto biyaha. 

bąaro f.mg3 (-rtay, -ratay) 1. Xoolo naftu ka 
baxayso rafasho. 2. Ku b.: wax burburin ama 
baabbi'in. Tus. "Beertii dibi qooqan baa ku 
baartay". m.f.dh, bąarasho. 

baaro¹ m.dh Wasakh midab cad leh oo ka 
dhalata marka aan la nadiifin xubnaha 
taraanka dadka aan la gudin. 

baaro² f.g3 (-rtay, -ratay) Wax qarsoon, raadin. 
m.f.dh, baarasho. 

baarqab m.l (-byo, m.dh) Awrka geela loogu 
daro in uu rimiyo oo aan la rarine baarkiisa 
qaba. 

baarran¹ m.l (-ammo/-anno, m.dh) Dhawaaq 
afka ka soo baxa firkad gaar ah lagu cabbirayo; 
hadal; afeef. 

baarran² f.mg1 (-amay, -antay; -ami) La b.: cid 
hadal la yeelasho. m.f.dh, baarramid. 

baarri m.l (-iyo, m.dh) 1. Qof waalidkii iyo 
Eebbaha u dhegannugul. 2. Qof dabeecad 
wanaagsan. 

baarrimo f.mg3 (-intay, -imatay) Afeefasho. 
m.f.dh, baarrimasho. 

baarrinnimo m.dh Baarri ahaansho. 
baarug f.mg1 (-gay, -gtay) 1. Badar, bariis iwm 

oo la kariyay tarmid. 2. Badeeco iwm baarid. 
m.f.dh, baarugid. 

baaruud m.dh (-do, m.l) Budo maaddo qaraxda 
ah, fuuqa xabbadda ku jira oo gumuca ridda. 

baaryoon f.mg1 (-oomay, -oontay; -oomi) 
Markab ama doon dekad ka furasho, ka 
goosasho. m.f.dh, baaryoomid. 

baas¹ m.l (-sas, m.l) 1. Dhibaato aad u weyn; 
belo. 2. Warqad aqoonsi oo lagu galo meel 
gaar ah sida xeryaha ciidamada, dekedaha 
iwm. 3. Rasaas si is daba joog ah u dhacda. 

baas² f.g1 (-say, -stay) Imtixaan gudbid. Tus. 
"Cali, imtixaankii wuu baasay". m.f.dh, baasid. 

baasaboor m.l (-rro, m.dh) Dokumeenti 
sharciyeysan oo dalalka adduunka loogu kala 
gudbo; dalkumar. 



bacaraar 

 

baa-sarce m.l Nooc ka mid ah bariiska oo leh 
dhuux guduudan oo macaan. ld baasarac. 

baasaysi m.l Wax shar leh aaminid. 
baasayso f.mg3 (-stay, -satay) Wax inay shar 

leeyihiin aaminid. m.f.dh, baasaysasho. 
baashaal¹ m.l   Sheeko, ciyaar iwm oo waqti isku 

dhaafin. 
baashaal² f.mg1 (-aalay, -aashay) Sheeko, 

ciyaar iwm. waqti ku dhaafin. m.f.dh, 
baashaalid. 

baashaali f.g2 (-iyay, -isay) Qof kale sheeko, 
ciyaar iyo waqti ku dhaafin. m.f.dh, baashaalin. 

baashi m.l (-iyo, m.dh) Waraaqaha turubka 
midka yeekaha ku xiga oo boqorka ku 
sawiranyahay. ld baash. 

baasilas m.l (baay.) Bakteeriya kasta oo qaab 
uleed leh ama u dhuuban sida usha. 

baaskiil m.l (-llo, m.dh) Gaadiid laba lugoodle 
ah, aan matoor lahayn oo lagu socodsiiyo 
lugaha. 

baasto m.dh Cunto ka samaysan bur la qallajijey 
oo qaabab kala duwan leh oo la cuno. 

baati m.l (-iyo, m.dh) Dhar cudbi ah, adag oo 
midabo leh. 

baatooloji m.l (daaw.) Qayb ka mid ah cilmiga 
daawada oo ku shuqul leh cudurrada, 
waxyaabaha sababa iyo dhibaatada ay 
gaadhsiiyaan jidhka. 

baawasiir m.l ld bawaasiir. 
baawee f.g2 (-weeyay, -weysay) War qarsodi 

ku haboon faafin. Tus. "Cali ayaa dadkii nagu 
baaweeyey". m.f.dh, baawayn. 

baaxad m.dh Ballac. 
baaxadsoore m.l (-rayaal m.l/dh) Meesha 

baaxadda bartankeeda ah; wax fidsan oo 
ballaaran wadaagihiisa; dhex; bartame. 

baaxeer m.l (-rro, m.dh) Qof bashaash ah. 
baay m.dh (xis.) Saamiga uu meeriska goobo 

kasta la sameeyo dhexroorka goobada. Seebid 
ahaan waxay le'egtahay 3.14159... waa tiro ka 
sarreysa garashada qiimaheeda dhabta ah 
lama qori karo haseyeeshee waa la cabbiri 
karaa ilaa heer saxnimo. 

baayac f.g1 (-cay, -cday; -yici) Wax ganacsi u 
yaal qiimahooda weyddin; gorgorin. m.f.dh, 
baayicid. 

baayacmushtar m.l ld biicmushtarid; 
biicmushtari. 

baayactan f.mg1 (-amay, -antay) Wax iib u yaal 
qiimahooda ka doodid. m.f.dh, baayactamid. 

baaybal m.l (dii.) Kitaabka diimeed oo 
muqaddaska u ah yahuudda iyo kirishtaanka. 

baayir m.l.kh (-rro, m.dh) B. ah: qof aad u been 
badan; beenlow; beenaale. 

baayaco f.mg3 (-yacday, -yacatay) Badeeco 
qiimaheeda weyddiisasho; gorgori. m.f.dh, 
baayacasho. ld baayoco. 

babac¹ m.l/dh (-cyo, m.l) 1. Daaddagga buurta 
ama taagga; hoobad. 2. Si aan toos ahayn ee 
wax loo dhigo. 

babac² f.g/mg1 (-bcay, -bacday; -bci) 1. (f.g) 
Wax si dadab ah u dhigid. 2. (f.mg) Ka b.: wax 
jaho uu ku toosnaa ka weecin. m.f.dh, babcid. 

babacdhig f.mg1 (-gay, -gtay) U b.: cid, wax 
dhibaato leh oo ku soo aaddan difaacid. m.f.dh, 
babacdhigid. 

babactan f.mg1 (-amay, -antay; -ami) Ciyaaro 
fudud sida legdin, orod iwm ku tartamid. 
m.f.dh, babactamid. 

babbaay m.l Geed-mirood dheer, lugtool ah oo 
baarka sare ku leh caleemo balballaaran iyo 
miro waaweyn, macaan oo leh iniino filfisha u 
eg; mafafaay. 

babbad m.l  B. ah: meel aan gabbaad lahayn oo 
dabayl badan. 

babbi f.g2 (-iyay, -isay) Si dab loo ololiyo ama 
wax kulul loo qaboojiyo, hawada ku xeeran 
babbis ku dhaqdhaqaajin. m.f.dh, babbin. 

babbis m.l (-yo, m.dh) 1. Qalab sida badan caw 
laga sameeyo oo wax lagu babbiyo. 

babcan f.mg4 (-naa, -nayd) Wax gudub ama 
babbac loo dhigay ahaansho. m.f.dh, 
babcanaan. 

bac m.dh (-cyo, m.l) 1. Maaddo balaastiig ka 
samaysan, khafiif ah oo wax lagu deto, 
dambiilo wax lagu ritana laga sameysto. 2. 
Dharbaaxo; jaawin. 

bacaad m.l Ciid badan, jilicsan, boor lahayn oo 
aan lagu socon karin. 

bacaadcelin m.dh Ka hortagga bacaad fidaaya 
iyadoo geedo lagu beeraayo. 

bacaad-qaab-bileed m.l (juqr.) Carro meel ku 
ururtay oo leh qaabka bisha taas oo 
samaysanta marka jihada dabayshu si yar 
isubeddesho. Carradaasi dhanka dabaysha 
xigta tuur ayay ku leedahay janjeerkeedu 
sahlanyahay; dhanka dabaysha ka 
horjeeddana golxo ayey leedahay, 
janjeerkeeduna ma sahlana; geesuhuna hoos 
bay tilmaamayaan. Carradaasi way sii 
dhaqaaqdaa marka ay carro kale hesho. 
Kelican-keli iyo kooxkoox way u dhacdaa. 

bacadle m.l (-layaal, m.l/dh) 1. Ganacsade meel 
bannaan oo aan dhisneyn wax ku iibsanaaya. 
2. Meesha bacadluhu wax ku gato. 3. Awr 
rarey ah oo xoog badan. 

bacaraar m.l (-rro, m.dh) 1. Sanka qeybtiisa sare 
ee dhuuban. 2. Sanka intiisa hore oo aan lafta 
lahayn. 



bacaw 

 

bacaw m.l/dh (-wyo, m.dh) Qof la baaseeysto 
oo la aaminsanyahay in uu nasiibdarro wato. 

bacdamaa xi. Eray lagu xiriiriyo weer sababley 
ah. ld maadaama. 

bacdi m.dh.fk Ka bacdi: kaddib; dabadeed. 
bacle m.l Geed nagaar aan qodax lahayn oo 

dhirta daawada ka mid ah. 
bacleel f.g1 (-eelay, -eeshay) Si gudub ah wax 

u eegid. m.f.dh, bacleelid. 
bacood m.dh Meel taag ah oo aan geedo lahayn. 
bacramid m.f.dh eeg bacran¹. 
bacran¹ f.mg1 (-amay, -antay; -ami) Wax 

dildilaac yeeshay noqosho (muraayad, laf, 
derbi iwm). m.f.dh, bacramid. 

bacran² f.mg4 (-naa, -nayd) Wax dildilaac 
yeeshay ahaansho (muraayad, laf, derbi iwm). 
m.f.dh, bacranaan. 

bacrimane saygot m.l (-ooyin ..., m.l) (baay.) 
Gaamayt dheddig oo bacrinsan: waa 
maxsuulka is kudarsanka bu'da ugxanta iyo 
xawada ama boodh faxalka. 

bacrimee f.g2 (-meeyay, -maysay) 1. Unug 
tarmineed lab, unug tarmineed dheddig dhex 
gelid. 2. Dhul si uu bacrin u noqdo digo ama 
walax kiimika ah ku shubid. m.f.dh, bacrimayn. 
ld bacrimi. 

bacrimi f.g2 (-iyay, -isay) ld bacrimee. 
bacrimin m.dh Habka isku darsanka unugyada 

taranka ee labka iyo dheddigga si ay u 
sameeyaan bacrimane. 

bacrimiye m.l (-yayaal, m.l/dh) 1. Daawo digo 
iwm oo dhul lagu shubo si bacrin looga dhigo. 
2. Unug tarmineedka lab marka uu dhex galo 
unug tarmineedka dheddig. 

bacrin m.dh Dhul carrasan oo wax ka soo bixi 
ogyihiin; ugbaad. 

bacrin-la'an m.dh (daaw.) Awood la'aan in 
naagtu uur qaaddo ama ninku wax rimin kari 
waayo. 

bad¹ m.dh (-do, m.l) 1. Biyo badan, dhanaan oo 
dhulka intiisa badan ku rogan; maanyo. 2. 
Goobta lagu ciyaaro turubka. 3. B. da 
gabayga: baabka gabayga. 

bad² f.g/lg1 (-day, -dday) 1. (f.g) Cid wax 
dhibaato leh oo aysan raalli ka ahayn ku 
jirrabid. 2. (f.lg) ld bid. 

badad m.dh (-dyo, m.dh) (fiis.) Dululaatiga laga 
dareemi karo xoog; xooggaasi oo uu sababay 
jiritaanka walax taalla bar ka mid ah 
dululaatiga. Noocyada b.da waxa ka mid ah: 
a) b.birlabeed, b) b. danabeed c) badad 
cufisjiidad. 

badad-birlabeed m.dh (-dyo, m.dh) (fiis.) Badad 
xoog oo ka jira weegaarka birlab ama gudbiye 
qulqul danab wada. 

badan¹ m.l B.keenna, b.kiina iwm: inteenna 
badan, intiinna badan iwm. 

badan² f.mg4 (-dnaa, -dnayd) Wax aan 
tiradoodu yarayn ahaansho. 

badanaa fk. Inta badan, marar badan, aalaa. 
Tus. "Birtu badanaa way mirirtaa". 

badan-midab-ileys m.dh (-syo, m.dh) (fiis.) 
Kaah birlabdanabeed leh iskujir hirbaacyo 
kala duwan, lagumana soo koobi karo 
kaahyada la arki karo. Eeg dhafan midab-ileys. 

badar m.l Nooc ka mid ah dalagga la beerto oo 
leh iniino la cuno, lana keydin karo, sida: 
galleyda, masaggada, iwm. 

badbaadi f.g2 (-iyay, -isay) Wax khatar ka 
nabadgelin. m.f.dh, badbaadin. ld badbaadee. 

badbaado m.dh Xaalad aan khatar lahayn oo ay 
wax ku sugnaadaan. 

badbaadso f.mg3 (-saday, -satay) Ka b.: qof, 
wax khatar ku sugnaa ka samatabbaxsasho. 
m.f.dh, badbaadsasho. ld badbaadayso. 

badbad f.mg1 (-day, -dday) Wax karsamaya 
takhid. m.f.dh, badbadid. 

badbadi f.mg2 (-iyay, -isay) Ka b.: wax, 
xadkooda dhaafin. m.f.dh, badbadin. 

badbax¹ m.l Guuridda reero xagga badda u 
guuraan si ay uga samatabbaxaan dhibaatada 
dhuugga, baalka iwm. 

badbax² f.mg1 (-xay, -xday; -bixi) 1. Ka b.: 
halis ka samatabbixid. 2. Ka b.: si looga 
samatabbaxo dhibaatada dhuugga, baalka 
iwm xagga badda u guurid (reero). 

bad-dhac m.l/dh 1. Qof ku nool khayraadka 
badda oo kaliya. 2. Qof ku xildheer arrimaha 
badda. 

badeecad m.dh (-do, m.l) 1. ld badeeco. Alaab 
loogu talagalay in laga ganacsado. 2. Jalxad 
dhuun dheer oo bir ah oo lagu nuugo qaaca 
ka dhasha tubaakada ay dhuxushu shiddo ee 
ku jirta saxanka afkeeda daboola. 

badeeco m.dh (-ooyin, m.l) ld badeecad . 
badfur m.l (juqr.) Xilliga dhaqdhaqaaqa gaadidka 

baddu uu jiro ama uu furanyahay. Badda 
Carabta, waqtiga jilaalka ah oo ay dhacayso 
dabaysha mansuunta ee ka immaanaysa lid-
gufaacada Sayberiya, kolkaas oo dabayluhu 
fududyihiin Badda Carabta dusheeda, taas oo 
u wanaagsan badmaaxidda gobolkaas. ld 
badfuran. 

badfuran m.l ld badfur. 
badh m.l ld bar. 
badhan m.l (-amo, m.dh) Shey yar oo caag, bir 

iwm ka samaysan, wareegsan xalleefsan 
daloollo leh oo dharka la gashado meelo gaar 
ah looga tolo si uu dacalladooda isugu qabto; 
galuus. 



bahalow 

 

badhax m.l (-xyo, m.dh) (baay.) Tafiirta ay 
waalidkood ugu yaraan hal astaan ku kala 
duwanyihiin. 

badhaysi m.l Wax tiradooda aad u badantahay 
qiimahooduna yaryahay. 

badhe m.l (-dhayaal, m.l/dh) (juqr.) Goobo la 
mala-awaalay oo taalla bartamaha labada cirif 
dhexdooda, waxaana sameeyay goobahaas 
sallax la dhex mariyay bartamaha goobahaasi 
isla markaas waa bartamaha dhulka, waa 
goobo weyn, wareeggeeduna waa kan ugu 
dheer ee dhulka; dhulbar. 

badhi m.dh (-iyaal, m.l/dh) (bot.) Xubin (dhir) 
qaybta dhulka ka hoosaysa ah, taas oo u 
suurta gelisa inuu noolaado xilli abuur ilaa 
xilliga ku xiga. Badhidu waa xiddo isbeddel ku 
dhacay oo jirrid gaaban oo ballaadhan leh. 
Tus. "Basal". ld bari² (1). 

badi¹ m.dh 1. Wax tirsama intooda badan. 2. (fk) 
Alaaba, sida qaliibka ah, inta badan, badanaa, 
guud ahaan. 

badi² f.g/mg1/2 (-iyay, -iday/-isay; -iyi) 1. (f.g) 
Wax in go'an ahaa, in kale oo la nooc ah ku 
darid. 2. (f.mg) Ka b.: cid tartan kaga adkaan. 
3. Ka b.: wax, cid uga aqoon badnaan; ka rayn. 
4. Ka b.: wax intii loo baahnaa in ka badan ku 
darid. Tus. "Shaahii sonkor buu ka badiyey". 
m.f.dh, badiyid. 

badidhace¹ m.l (xis.) Walaxda ama qiimaha leh 
rakaadka ugu sarreeya ee daato. 

badidhace² m.l (-cayaal, m.l/dh) 1. Waxa uu 
sheegaa laba dhinac ee geesole oo wadaaga 
gees. 2. Waxa uu sheegaa laba xaglood oo 
wadaaga gees iyo dhinac. 3. Laba weji oo ka 
mid ah wejiyada salxaale oo uu ka dhexeeyo 
geftin wadaag ah. 

badiil m.l (-llo, m.dh) Qalab loo adeegsado carro 
qaadidda oo ka kooban bir yar ballaaran, 
godan iyo daab la qabsado. ld badeel. 

badmaax m.l (-xyo, m.dh) Nin ka mid ah 
shaqaalaha maraakiibta ka shaqeeya. 

badmar m.l (-rro, m.dh) Qof safarro badeed oo 
badan ka qeybgalay. ld badmareen. 

badmareen m.l ld badmar. 
badni m.dh eeg badnaan. 
badnaan m.f.dh 1. ld badnaansho, badni. eeg 

badan². 2. (fk) Ugu b.: ugu weyn, ugu sarraysa. 
bado f.mg3 (-atay, -adatay) Wax tiradooda 

kordhid. m.f.dh, badasho. 
badow m.l (badow /-wyo, m.dh) 1. Qof 

degaanka uu markaa joogo aqoon yar u leh. 2. 
Qof aan ilbax ahayn. 

badraan m.l/dh (-nno, m.dh) Qof isla weyni iyo 
kibir badan. 

badrad m.dh (-do, m.l) 1. Kibir iyo aabi badan. 
2. Saxan dheer oo bir ka samaysan oo rootiga 
lagu safo marka la dubayo. 

badso f.g3 (-saday, -satay) 1. Wax la haystay in 
kale oo la nooc ah ku darsasho. 2. Qof, 
qeybtiisii in ka badan qaadasho. m.f.dh, 
badsasho. 

baduug f.g1 (-gay, -gtay) Alaab aad u 
burburin. m.f.dh, baduugid. ld baduuji, 
baduuq. 

badweyn¹ m.dh 1. Biyo badeed badan, dhul aad 
u ballaaran ku fadhiya oo adduunka u kala 
qeybiya qaarado, sida Atlaantigga, Hindiya 
iwm. 2. Meel badda dhexdeeda ah oo xeebta 
ka fog. 

badweyn² m.dh (-nno, m.dh) (juqr.) Gogol biyo 
cusbo leh ah oo ku wareegsan dhul 
weyneyaasha dunida. Biyahaas iyaga ah waxaa 
loo qaybiyaa dhawr qaybood oo waaweyn, 
dhammaantood waxay       dabboolaan 71% 
ee dusha dunida. 

badwi m.l (badwi/-iyo, m.dh) ld badow. 
badxidhan m.dh (juqr.) Xilliga dhaqdhaqaaqa 

gaadiidka baddu uu xiranyahay. Badda 
Carabta, xilliga xagaaga oo ay dhacayaan 
dabaylaha mansuunta waqooyi galbeed, waa 
marka dabaylaha xeeb-ku-jeedka ah ee ka 
immaanaya dhanka Soomaaliya ay ka dhigaan 
Badda Carabta mid duufaani ka dhacayso oo 
aan suurtaggelinayn badmaaxidda gobolkaas. 
ld badxir, badxiran. 

badxir m.l Xilliga baddu kacsantahay oo ayan 
dhoofi karin doonyaha shiraaca lihi. ld 
badxidhan. 

badxiran m.l ld badxidhan. 
badyaro m.dh (-ooyin, m.l) Bad yar oo 

badweynta ka so dillaacday oo berri fadhida; 
gacan. 

bafto m.dh (-ooyin, m.l) Dhar cudbi ka 
samaysan, aad u cad, fudud, quruxsan oo 
go'yo shaarar iwm laga tosho. 

bagal m.l Khudrad cagaar ah oo leh caleemo 
balballaaran iyo buruq dhuuban oo dheer oo 
la cuno. ld baqal¹ (2), begel. 

bah m.dh (-ho, m.l) 1. Naago nin qabo middood 
iyo carruurteeda. 2. Isku b. ah: carruur hooyo 
keli ahi wada dhashay. 

bahal m.l (-llo /-lo, m.dh) 1. Nafleyda inta 
dadka iyo duunyada wax yeeleysa ama 
qaabkoodu cabsi geliya ee aan cayayaanka 
ahayn. 2. Wax. 3. B. ah: qof dilaa ah. 

bahalow f.mg1 (-oobay, -owday; -oobi) 1. 
Bahal noqosho. 2. Waraaboobid. m.f.dh, 
bahaloobid. 



bahardaac 

 

bahardaac m.l Fadhi kala daadsanaan leh oo 
aan la rabin in dhaqso meel looga kaco. 

bahardaadi f.g2 (-iyay, -isay) 1. Is b.: is 
ballaarin. 2. Is b.: is weyneysiin; isqaadqaadid. 
m.f.dh, bahardaadin. 

bahayso f.g3 (-stay, -satay) 1. Cid 
qaraabeysasho. 2. Cid gaashaanbuuro la 
yeelasho. m.f.dh, bahaysasho. 

bah-cadceed m.dh (-ho ..., m.l) (c.fal) Koox 
walax cireeddo ah oo ka kooban qorraxda, 
meereyaasha, oo ku dul meeraysta, 
meereyareyaasha (plannetoid or asteroid), 
seefta cirka, shuhuubaha, cirka-soo-dhacaha 
iyo dayax gacmeeddada ku meeraysta 
meerayaasha, sida dayuxu dhulka ugu 
meeraysto. 

baho m.l (c.fal.) Uruur xiddigaha ka mid ah oo u 
dhexeeya Xoorka iyo Faruuryaha. ld bah. 

bahow f.mg1 (-oobay, -owday; -oobi) La b.: 
cid, gaashaanbuur la noqosho. m.f.dh, 
bahoobid. 

bahwadaag m.dh.u 1. Walaalo isku hooyo ah 
aan isku aabbo ahayn. 2. Dad, ummad, iwm 
oo isgaashaanbuursi ka dhexeeyo. 

baji f.g2 (-iyay, -isay) 1. Cid cabsi gelin. 2. Wax 
sida ukun iwm. jebin. 3. Bujin. m.f.dh, bajin. 

bakaal m.l (-llo, m.dh) 1. Cudur isha ku dhaca 
oo ay yeelato bar cad. 2. Meeraha labaad oo 
qorraxda ku wareega oo u dhexeeya dhulka 
iyo dusaaga; xiddigta waaberi; waxaraxir. 3. 
Qof lixaad weyn. 

bakaar m.dh (-ro, ml.) 1. Godka badarka lagu 
kaydiyo. 2. Badar muddo god ku jirey. ld 
bukaar. 

bakad m.dh (-dyo, m.dh) Dhul bannaan oo aan 
dhir la dugsado lahayn. 

bakayle m.l (-layaal, m.l/dh) Naasley yar, 
dhirxagatada ka mid ah, leh dhego dhaadheer, 
dhogor jilicsan oo badan iyo bushin kore oo 
faruuran, oo habeenkii mirato. 

bakeeri m.l (-iyo, m.dh) Weel dhalo ka 
samaysan oo sida badan shaah lagu cabbo oo 
aan dhego lahayn. ld bekeeri. 

bakhaar m.l (-rro, m.dh) Maqaasiin. 
bakhaarhaye m.l (-yayaal, m.l/dh) Qof 

bakhaar ka shaqeeya oo furihiisa haya. 
bakhayl¹ m.l (-llo, m.dh) Nin aan hantidiisa 

dadka kale wax fiican siin; muudal; dhabcaal. 
ld bakhiil. 

bakhayl² f.mg1 (-aylay, -ayshay) ku b.: hanti 
bixinteeda ku gacan adkansho. m.f.dh, 
bakhaylid. ld bakhiil. 

bakhti-ku-baxe m.l (-xayaal, m.l/dh) (baay.) 
Geed ama noole kasta oo ili-ma-aragtay ah ee 
quuta maatarka orgaanikada bakhtiga ah. 

Bakhti-ku-baxayaasha badankoodu waa 
bakteeriyo iyo fungi. 

bakool m.l 1. ld bakaal. 2. Dhul carradiisu dibir 
ama dhooddi tahay; dhul carrocad ah. 

bakoorad m.dh (-ddo, m.dh) Ul toosan, madax 
godan oo lagu xarragoodo. ld bakooro (3). 

bakooro m.dh 1. ld bokooro. Cudur indhaha ku 
dhaca oo baqbaq u yeela. 2. ld bokooro. 
Cudur isha birteeda ku dhaca oo caddeeya. 3. 
ld baqoorad. 

bakteeriafayj m.l (baai.) Fayras ku dhex nool 
bakteeriyada. Mid kastaana waxa uu gaar u 
yahay hal nooc oo bakteeriya ah. Waxa uu si 
dhaqso ah ugu koraa una baabi'iya unugyada 
soorihiisa ah. 

bakteeriya m.dh (-ayaal, m.l/dh) (baay.) Noole 
ili-ma-aragtay ah oo dhammaantood ka 
kooban hal unug, kuwaas oo aan lahayn xuub 
bu'eed u gaar ah, hase yeeshee leh gidaar unug 
oo samays u goonniya leh. B.da badanaaba 
waxa lagu kala soocaa habka khadaynta 
Garaam (ha u baahnaato ogsajiin ama yaanay 
u baahnaan) iyo qaabka muuqaalkooda. 

bakteeriya-ciijiye m.l (-yayaal, m.l/dh) (baay.) 
Fiirus jajabiya bakteeriyada. 

bal¹ m.l.u Geedka galleyda ama meseggada oo 
aan miro lahayn. 

bal² e.d 1. Qurub la isticmaalo inta badan kolka 
wax kabbixiwaa ah lays yeelsiiyo ama layska 
dhiirrigeliyo. 2. B. in: haddii. Tus. "B. inaan 
eegi karo aan soo durko", "Weyddii b. inay 
fog tahay"; ama cagajiid lagu jeedo, sida "B. 
hoo", "B. ina keen". 

balaambal f.mg1 (-alay, -ashay) 1. Cid rafaad 
iyo dhibaato la kulmid. 2. U b.: qof rafaad iyo 
dhibaato la kulmid u ooyid. m.f.dh 
balaambalid. ld balambal. 

balaanktoon m.l (c.nafl.) Kan ugu yar dhiska 
sabbeeya ee geed iyo xayawaan,inta badan 
laguma arko isha qaawan, oo deggan biyaha 
badweynada iyo badaha yaryar, oo cunto u ah 
kalluunka badda iyo abuur kale. 

balaaqo m.dh Hadal murti badan huwan oo sida 
uu u yaal macne ka duwan leh. 

balaasma m.dh (c.nafl.) Qaybta dareeraha ee 
dhiigga marka laga reebo unugyada dhiigga. 
Waxay u badantahay biyo ay walxo badani ku 
milanyihiin, kuwaas oo ay ka mid yihiin 
borotiinno, cusbooyin gaar ahaan 
(soodhiyam, bootaasiyam koloraydhyo iyo 
bikaarboonaytyo), iyo cuntooyin gulukows 
(amiino asiidhyo, dux), hormoono, 
faytamiino iyo walxo qashin ah. 

balaasmoodiya m.l (-ayaal, m.l/dh) (baay.) 
Qayb ka mid ah borotosowa oo ku dul nool 



ballansan 

 

unugyada cascas ee dhiigga iyo unugyada 
beerka ee dadka. 

balaasmoodiyam m.l (-yo, m.l/dh) (baay.) 
Borotobalaasam isku cufan oo qaabkiisu 
isbeddelo oo leh bu'o badan oo ay ku 
wareegsanyihiin xuub balaasma. 

balaatihelmantis m.l.u (baay.) Faylam ka tirsan 
lafdhabarla'da, oo ka kooban gooryaan 
suunka, astaamihiisana ay ka mid yihiin jidh 
ballaadhan oo aan maraaryo lahayn, habdhis 
dareen-wade oo sahlan, kaas oo unugyadiisu 
u badanyihiin dhinaca madaxa, dheefmareen 
sahlan oo af mooye aan futo lahayn. 
Gooryaan suunku waa labeeb, laakiin 
isbacrimintiisu waa naadir. Jinsiyo badanoo 
faylamkan ka tirsan ayaa dulin ah. 

balacso f.g3 (-saday, -salay) Daymoo; dhugo; 
milicso; ilkuxad. m.f.dh, balacsasho. 

balag¹ m.l (-gyo, m.dh) 1. Sixir meel la dhigo si 
qof meel dheer jiraa uu u yimaado barta 
sixirku yaallo. 2. Miraha yicibta, lebiga iwm oo 
curdan ah. 

balag² m.dh Buuryo; beejo. 
balalo m.dh 1. Bacaroor. 2. Cudur xoolaha ku 

dhaca markay daaqaan geedka balalada. 3. 
Xoolo ceel la keenay oo yeel la'aan awgeed 
baryo lagu waraabshey. 

balambal¹ m.l 1. (balambal, m.dh) Geed gaab 
dhirta daawada leh ka mid ah oo leh caleemo 
balballaaran, miro yaryar oo kuuskuusan iyo 
laamo jilicsan oo jabi og; geed-jinni. 

balambal² f.mg1 (-alay, -ashay) ld balaambal. 
balambam m.l (kiim.) Summad: Pb. Curiye 

cufan oo bir jilicsan ah, midabkiisuna yahay 
boor furan. Waa curiyaha shanaad ee ururka 
IV ee tusaha kalgalka curiyayaasha. Waxa uu 
ku jiraa macdan kala duwan, hasayeeshee, 
waxyar ayaa dhaqaale ahaan waxtar leh. Kuwa 
ugu muhumsani wa a galiina (Pbs), angalisayt 
(Pbso), litaraj (Pbo), iyo siirusayt (PbCO ). 

balanqo m.dh (-ooyin, m.l) Goodir dheddig. 
balaq m.l (-qyo, m.dh) 1. Cad yar oo hilib ah oo 

aan waxtar lahayn. 2. Cad hilib ah oo meel ka 
lusha. 3. Afka b. ha igu siin: ha ila hadlin! 

balashi m.dh Diyaafad ama martiqaad weyn oo 
marti sharaf loo sameeyo. 

balbal f.mg1 (-alay, -ashay) Cabsi la gariirid. 
m.f.dh, balbalid. 

balbalo m.dh (-ooyin, m.l) 1. Meel dhisan oo 
kor ka dadan, dhinacyadana ka furan oo wax 
lagu iibsado. 2. Dhismo yar oo la harsado oo 
guriga hortiisa lagu dhiso. ld balanbalo. 

baldaaq m.l Xilliga beeraha laga goosto miraha 
oo ku beegan dhammaadka guga ama dayrta, 
oo xoolaha lagu daayo balka. 

baldhoole m.l.u Caws dhaadheer, caleemo adag 
leh oo xooluhu daaqaan raradana laga 
sameysto oo ka baxa meelaha biyo qabatinka 
leh. 

ballaaran f.mg4 (-rnaa, -rnayd) 1. Wax ballac 
weyn leh ahaansho. 2. Wax waasac ah 
ahaansho (dhul, weel iwm). m.f.dh, 
ballaarnaan. 

ballaari f.g2 (-iyay, -isay) 1. Wax, wax ballac leh 
ka dhigid. 2. Wax, wax waasac ah ka dhigid. 
m.f.dh, ballaarin. 

ballaarin m.dh (xis.) Isqaad joometiriyeed ee soo 
saara humaag ka weyn (ka yar haddii iskeelka 
la qaatay uu ka yaryahay 1). Haseyeeshe u eg, 
qaabka asalka ah (eeg isqaad). Sida kale waa 
weynayn iyo yareyn shaxan joometari. 

ballaaro f.mg3 (-rtay, -ratay) Wax ballaaran 
noqosho. m.f.dh, ballaarasho. 

ballaarso f.g3 (-saday, -satay) 1. Dhul iwm 
cabbirkooda kordhisasho. 2. Wax ballaciisa 
weyneysasho. m.f.dh, ballaarsasho. 

ballac m.l (-cyo, m.dh) Wax jir leh saddexdiisa 
cabbir (dherer, ballac, qoddo) midkood. ld 
ballaar. 

ballami f.g2 (-iyay, -isay) Cid, ballan u dhigid. 
m.f.dh, ballamin. 

ballan¹ m.l (-ammo, m.dh) 1. Arrin laba qof 
ama ka badan meel marinteeda ku heshiyaan 
in ay meel mariyaan. 2. Nooc bariidka 
waaweyn ka mid ah, oo macaan. 3. Neef 
indhaha beelay. 

ballan² f.mg1 (-amay, -antay; -ami) Arrin laba 
qof ama ka badan meel marinteeda ku 
heshiin. m.f.dh, ballamid. 

ballandaran f.mg4 (-rnaa, -rnayd) Wax aan 
ballan lahayn ahaansho (qof). m.f.dh, 
ballandarnaan. 

ballandarri m.dh eeg ballandaran. ld 
ballandarnaan. 

ballandhigo f.mg3 (-gtay, -gatay) Qof ballan la 
dhigasho, la yeelasho. m.f.dh, ballandhigasho. 

ballanfur¹ m.l Ka bixidda ballan horey loo 
dhigtay. 

ballanfur² f.mg1 (-ray, -rtay) Ballan horey loo 
dhigtay ka bixid. m.f.dh, ballanfurid. 

ballanqaad¹ m.l (-dyo, m.dh) 1. Caddeynta cidi 
bixiso ee ay ku shaqeyso in ay ballan meel 
marineyso. 2. Warqad rasmi ah oo cidi ku 
caddeynayso gudidda qiimaha waxa la soo 
dalbaday. 

ballanqaad² f.g1 (-day, -dday) Wax lagu 
heshiiyay ama lays faray ballanteeda qaadid. 
m.f.dh, ballanqaadid. ld ballangal. 

ballansan f.mg4 (-naa, -nayd) Wax ballan loo 
dhigay ahaansho. m.f.dh, ballansanaan. 



ballaq 

 

ballaq f.g1 (-qay, -qday; -liqi) 1. Albaab, 
dariishad iwm wada furid. 2. Arrin wax ka 
qabashadeeda cid u dhigid. Tus. "Maxamed 
arrinti wuxuu u ballaqay maxkamadda". 
m.f.dh, balliqid. 

ballaqan¹ f.mg1 (-qmay, -qantay; -qmi) Wax 
wada furan noqosho (albaab, dariishad iwm). 
m.f.dh, ballaqmid. 

ballaqan² f.mg4 (-qnaa, -qnayd) Wax wada 
furan ahaansho (albaab, dariishad iwm). 
m.f.dh, ballaqnaan. 

ballee f.g2 (-leeyay, -laysay) Ilmo markaa 
dhashay booqashadiisa ugu horrayn 
(dhaqankuna wuxuu qabaa in ilmahaas 
dabeecaddiisu ay u ekaato midda qofkaas 
hore). m.f.dh, ballayn. ld billee. 

balli m.l (balli /-iyo, m.dh) Biyo fariisin dabiici 
ah, yara godan oo roobku biyeeyo. 

balool m.l Dhul xaaluf ah oo aad loo degay. 
balooley m.dh Jaad ka mid ah ciyaaraha saarka. 
baloolley m.dh 1. Gabar yar oo markaas timihii 

loo reebay oo aan weli inan noqon. 2. Hal igar 
ah oo mar oggolato in caanaha laga liso marna 
diiddo. 3. Jaad ka mid ah ciyaaraha saarka. 

balqan m.l Xab jiidma oo laabta ka soo go'a oo 
afka ka yimaada marka la cadayo. 

balqan-keene m.l (-nayaal, m.l/dh) (daaw.) 
Dawo badinaysa sii deynta calyada ee 
neefmareennada taaso sahleysa qufaca. 
Waxaana lagu daraa dawooyinka qufaca; 
waxayna ka falgashaa kordhinta sii deynta 
dhuumaha neefta, wayna jilcisaa xaakada. 

balqi f.g2 (-iyay, -isay) 1. Hoore weel ka buuxa 
in yar ka daadin. 2. Is b.: wax suuxsan iska 
dhigid. m.f.dh, balqin. 

balwad m.dh (-do, m.l) 1. Caado xun, waxyeello 
leh oo aan si sahlan lagu dhaafi karin. 2. 
Balwo. 

balwee f.mg2 (-eeyay, -eysay) Balwo ku 
luuqeyn. m.f.dh, balweyn. 

balwo m.dh 1. Heeso hore oo lagu tumi jirey 
kaban, daf iyo foori. ld balwad, belwo. 

balxo f.mg3 (-xaday, -xatay) Cabbitaan laga 
dhergey ku noqnoqosho (dad); biyo badan, 
had iyo goor cabbid (xoolo); biyo durdurasho. 
m.f.dh, balxasho. 

bambaani f.g2 (-iyay, -isay) 1. Cid si naxariis 
iyo xushmad leh u kaalmeyn. 2. Iska b.: cid, 
wax ay dhibsaneyso is ka ilaalin. m.f.dh, 
bambaanin. 

bambaano m.dh (-ooyin, m.l) Nooc hubka ka 
mid ah, qaabab kala duwan leh oo wax lagu 
qarxiyo marka la tuuro. ld bambo, bumbo. 

bamban m.l (-nno, m.dh) Nooc hubka ka mid 
ah oo leh lugo loo fidsho, xabbaduhuna ay 
darandoori uga dhacaan. ld babban. 

bambax¹ m.l 1. Isugu imaanshaha ay dad badan 
oo ujeeddo gaar ah lihi isugu yimaadaan meel 
fagaare ah. 2. ld bannaambax. 

bambax² f.mg1 (-xay, -xday; -bixi) Fagaaro 
isugu imaansho si ujeeddo loo fuliyo (dad 
badan). m.f.dh, bambixid. ld bannaambax. 

bambiiro m.dh 1. Shey jilicsan, ramal ka 
sameysan oo midabbo iyo tooxyo kala duwan 
leh oo biyaha celiya. 2. Xarko dhudhuuban oo 
lacagta lagu rito oo ramal ka samaysan. 3. B. 
ah: kabo ramal ah oo roobka laga gashado. ld 
ambiiro. 

bamgaree f.g2 (-reeyay, -reysay) Meel bambo 
la dhicid. m.f.dh, bamgarayn. ld bangaree, 
bungaree. 

ban¹ m.l (-nan, m.l) Dhul bannaan oo aan dhir 
la hargalo lahayn. 

ban² m.dh Saxarro jilicsan; shuban. 
banaag m.l Dabaqad; nooc; koox ka kooban 

dad ama waxyaabo kale oo ay wadaagaan 
astaamo u gaar ah. 

banaanadi f.g/mg2 (-iyay, -isay) 1.(f.g) Qof 
nafley kale legdid. Tus. "Cali baa Xasan dibir 
ku banaanadiyey". 2. (f.mg) Leegleegsasho. 
m.f.dh, banaanadin. 

bandhig¹ m.l  Keenidda meel fagaare ah wax-
soo-saar warshadeed, beereed, faneed iwm si 
loo daawado. 

bandhig² f.g1 (-gay, -gtay) Alaab ganacsi ama 
faneed iwm meel fagaar ah dadweynaha ugu 
dhigid. m.f.dh, bandhigid. 

bandhigan f.mg4 (-gnaa, -gnayd) Wax la 
bandhigay ahaansho (alaab). m.f.dh, 
bandhignaan. 

bandiirad m.dh (-do, m.l) Cad maro ah oo 
midabyo iyo qiyaas loo yaqaan leh oo astaan 
u ah qarannimada ummadeed; calan. ld 
bandiiro. 

bandow m.l Amar dowladeed oo ku xukumayo 
dad magaalo deggan inaanay isu socon waqti 
go'an nabadgalyo awgeed. ld bandoo. 

bangalo m.dh (-ooyin, m.l) 1. Guri dhul weyn 
ku fadhiya, si qurux badan u dhisan, 
baabuurta dhex geli karto oo dhiri ku 
tallaalantahay. 2. Dhismo hareeraha ka guran 
oo guryaha hortooda ama dushooda lagu 
dhiso oo lagu leersado. 

bangeeriyaad m.l (-dyo, m.dh) Shuban ka 
yimaadda qofku marka uu dhimanayo. 

banii-aadan m.l.u Dadka Eebehay dunida 



baqti-afuuf¹ 

 

guudkeeda ku abuuray oo dhan. ld banii-
aadmi, benii-aadan, binii-aadan. 

banii-aadannimo m.dh Banii-aadan ahaansho. 
ld benii-aadannimo, binii-aadannimo. 

banji m.l Geedgaab iniinahiisa lagu sakhraamo 
oo leh caleemo balballaaran iyo miro 
kulkulucsan, waaweyn oo dusha qodxo 
jiljilicsan ku leh. 

banjoog m.dh.u Xayawaanka intiisa nacfiga leh 
ee aan dadka la noolayn; duurjoog. 

bankad m.dh (-yo, m.l/dh) Nooc marwaxadaha 
gacanta lagu socodisiiyo ka mid ah oo 
tumaaluhu dabka ku huriyo. 

bankarroor m.l.kh 1. B. ah: qof fulannimo 
dheeraad ah ku sifoobay. 2. B. ah: cabsi badan 
oo cidi dareento. 

banki m.l (-iyo/bunuug, m.dh) Maamul 
xafiisyo leh oo lacagta lagu keydiyo ama layska 
amaahiyo, fuliyana adeegyo maaliyadeed sida 
sarrifka lacagaha qalaad, xawaaladaha gudaha 
iyo dibadda iyo furidda ictimadyada. m.dh.w, 
bunuug. ld bangi. 

banmar¹ m.l Cudur caaliriya candho neef 
markaa dhalay oo ka yimaadda 
nadaafaddarro. 

banmar² f.mg1 (-ray, -rtay) Candho neef 
markaa dhalay nadaafaddarro awgeed caalirid. 
m.f.dh, banmarid. 

bannaan¹ m.l 1. Dhul siman oo aan geedo iyo 
buuro lahayn; ban. 2. Meel xadeysan dhulka 
dibadda ka ah. 

bannaan² f.mg4 (-naa, -nayd) 1. Meel siman oo 
aan geedo lahayn ahaansho; meel aan wax 
oollin ahaansho. 2. Wax sharciga waafaqsan 
ahaansho. m.f.dh, bannaanaan. 

bannaan-fatah m.l (jool.) Dhul siman oo webi 
saaran oo ka samaysmay tuullimaadyada 
xaabka webigu uu sido. 

bannaanow f.mg3 (-naaday, -naatay) 1. Meel 
aan geedo iyo dhis midna lahayn; dhul siman 
oo aan geedo iyo buuro iyo boholo midna 
lahayn; ban. 2. Wax xalaal ah noqosho. 

bannee f.g2 (-neeyay, -naysay) 1. Wax meel 
sida waddo, irrid iwm ku gudban ka wareejin. 
2. Meel xadeysan wax ku jira ka saarid. 3. Meel 
geedo ku yaalin bannaan ka dhigid. 4. Wax 
samayntooda oggolaan (sharci). m.f.dh, 
bannayn. 

bano m.dh 1. Dhaxan badan. 2. B. ah: meel 
dhaxan badan oo aan gabbaad lahayn. 

bantar¹ m.l.kh 1. B. ah: fal aan qiimo lahayn, 
kibir ku jiro oo cidi ku kacdo. 2. B. ah: hilib 
aad caato u ah oo aan la cuni karin. 

bantar² f.mg1 (-ray, -rtay) 1. Fal aan qiimo 
lahayn oo kibir ku jiro ku kicid. 2. Hilib aad u 
caatoobid. m.f.dh, bantarid. 

baq¹ m.l Caano xumaaday oo aan la dhammi 
karin. 

baq² f.mg1 (-qay, -qday; -biqi) 1. Wax 
xumaaday oo aan la dhami karin noqosho 
(caano). 2. Baqdin dareemid. 3. Ka b.: sharci, 
qawaaniin iwm wax khilaafsan faliddiisa ka 
digtoonaan si looga baxsado ciqaabta ay 
jebintiisu leedahay. m.f.dh, biqid. 

baqaal m.l (-llo, m.dh) Doonyaha safarrada 
dhaadheer gala tan ugu weyn oo qaadi karta 
kun jawaan iyo ka badan. ld baqaalad, 
baqlad. 

baqabbeenle m.l Baqe xeeldagaal ah oo cadow 
lagu dago. ld baqabbeenlayn. 

baqal¹ m.l (-llo, m.dh) 1. Gammaan lab oo ay 
dameer iyo geenyo iska dhaleen. 2. ld bagal. 

baqal² m.dh (-qlo, m.l) Gammaan dheddig oo 
ay geenyo iyo dameer iska dhaleen. 

baqay m.l Dibi dhufaan ah oo shilis. 
baqbaq m.l 1. Xabag aan saafi ahayn oo jilif, 

duux iwm ku dhafanyihiin. 2. Dhegdhegga 
indhaha buka ama aan nadiifka ahayn 
yeeshaan; fiish, dhalxan. 3. Dalool yar oo ku 
yaal albaab, dariishad iwm. 

baqdhoos m.l (-syo, m.dh) Qof aan karti lahayn. 
baqdin m.dh Dareen geesinnimo la'aaneed oo 

xasillooni darro iyo welwel leh oo ku dhasha 
nafleyda marka ay dareento inay nafteeda 
halis ku jirto; cabsi. 

baqo f.mg3 (-qday, -qatay) Ka b.: baqdin 
awgeed meel lagu sugnaa ka tegid; wax ka 
cabsasho. m.f.dh, baqasho. 

baqool f.mg1 (-oolay, -ooshay) Duhur, socod 
gelid. m.f.dh, baqoolid. ld boqool. 

baqshad m.dh (-do, m.l) Kiish yar oo xaashi ah, 
xabag lagu xiro afka ku leh, qaabab kala 
duwan leh oo warqadaha lagu xiro. ld 
boqshad, buqshad. 

baqshadee f.g2 (-deeyay, -daysay) Wax 
baqshad dhex gelin (waraaq). m.f.dh, 
baqshadayn. 

baqshiish m.l Hanti yar oo qof adeegay farxin 
ahaan loo siiyo. 

baqti¹ m.l (-iyo, m.dh) 1. Nafley iyadoon la 
birayn nafbaxday. 2. Nafley nafbaxday oo 
quruntay. ld bakhti. 

baqti² f.mg1 (-iyay, -iday, -iyi) Nafley, iyadoon 
la gawracin nafbixid. m.f.dh, baqtiyid. ld 
bakhti. 

baqti-afuuf¹ m.l 1. Diqsi waaweynoo aan laga 
waayin meesha baqti yaal. 2. B. ah: qof wax 



baqti-afuuf² 

 

aan qiimo lahayn bunbuuniya. ld bakhti-
afuuf. 

baqti-afuuf² f.mg1 (-fay, -ftay) 1. Wax aan 
qiimo lahaayn buunbuunin. 2. Nafley aad u 
liidata taakulo dheerad ah siin si ay u noolato. 
m.f.dh, baqti-afuufid. ld bakhti-afuuf. 

baqtiggowrac m.l Colaad aad u xumaata oo 
inta xeerka wanaagsan oo dagaalka laga 
gudbo, dadka nool daaye, kuwa dhinta la 
foolxumeeyo (gowrac, addimo ka goyn iwm); 
baqtiwareen. ld bakhtiggowrac. 

baqtii f.g2 (-iiyay, -iisay) 1. Nafley, nafta ka 
goyn. 2. Nal, raadiye, dab iwm damin. 3. 
Nafley xannaano darreyn. 4. Xoolo, ugaar 
iwm oo nafbaxaya gawrici waayid. m.f.dh, 
baqtiin. ld bakhtii, bakhtiiji, baqtiiji. 

baqtijiid m.l Qof saqajaan ah oo aan waxba ka 
xishoon. ld bakhtijiid. 

baqtiquf m.l B. ah: qof aan ka xishoon in uu 
sheego waxyaabaha xun. ld bakhtiquf. 

baqtiyaanasiib m.l (-byo, m.dh) Ciyaar dadka 
ka qeyb gala intooda nasiibka leh wax ka 
helaan. ld bakhtiyaanasiib. 

bar¹ m.l Wax laba meelood oo is le'eg loo 
qaybshay, meeshood; nus. Tus. "Lacagta bar i 
sii"; badh. 

bar² m.dh (-ro, m.l) 1. Goobaabin yar oo meesha 
ku taal midab ka duwan leh. 2. B. xoolaad: 
xoolo yar. 

bar³ m.l (daaw.) Bar lagu dhasho oo meel 
xaddidan ee maqaarka ah ku taal. m.f.dh, barid. 

bar4 f.g1 (-ray, -rtay) 1. Cid, cilmi iyo wax uusan 
aqoon aqoonsi. 2. Wax laba meelood oo isla 
'eg u qaybin. 3. Is b.: caadaysasho. m.f.dh, 
barid. 

baraakin m.dh.w Nooc ka mid ah ruuxaanta 
dadka ku dhacdo. 

baraako m.dh (-ooyin, m.l) Guri ka sameysan 
alwaax dushana jiingad kaga dedan tahay. ld 
baraakad. 

baraamitir m.l (-yo, m.dh) (fiis.) Madoorsoome 
ama doorsoome kala saaraya xaalado gaar 
ahaaneed ee tibaax guud ee xisaabeed. 

baraar f.mg1 (-ray, -rtay) Barwaaqo, caafimaad 
iyo nabadgelyo ku noolaan. m.f.dh baraarid. 

baraare m.l Nolol barwaaqo, caafimaad iyo 
nabadgalyo leh. ld baraaro. 

baraarug¹ m.l 1. Dareen iyo feejignaan 
dheeraad ah oo arrin loo yeesho. 2. Si aan 
caadi ahayn oo dhaqsi leh oo hurdo looga 
koco.  

baraarug² f.mg1 (-gay, -gtay) 1. Qof iskiis 
hurdo uga kicid. 2. Si aan caadi ahayn oo 
dhaqsi leh hurdo ugu kicid. 3. Dareen iyo 

feejignaan dheeraad ah arrin u yeelasho. 
m.f.dh, baraarugid. 

baraarugsan f.mg4 (-naa, -nayd) Wax 
baraarugay ahaansho. m.f.dh, baraarugsanaan. 

baraaruji f.g2 (-iyay, -isay) 1. Cid hurdo ka 
toosin. 2. Dareen iyo shucuur dad kicin. 
m.f.dh, baraarujin. 

baraarujin-caafimaad m.l (daaw.) Habab 
qanciya dadka si loogu dhiirraggeliyo in ay ku 
dhaqmaan hab nololeed wanaajinaya 
caafimaadka, kana fogaadaan caadooyinka 
loo haysto in ay caafimaadka wax u 
dhimayaan cimri nololeedka soo gaabinaya. 

baraarujsanaan m.dh (taar.) Fikrado kasta, 
afkaar, dareen, rajooyin, ujeeddooyin, xusuus 
uu qofka ama dadka u leeyahay. 

baraas m.l (-ooyin, m.l) (kiim.) Nooc kasta oo 
ka mid ah birdhafyada kubram-sink oo ilaa 
50% tahay sink. Marka xaddiga sink la 
kordhiyaba, midabka birdhafku wuxuu iskula 
beddelaa sidan: dahabi-cas oo noqda dahabi; 
ilaa laga gaadho caddaan-qalimeed. 
Baraasyada si fudud ayaa loo sameeyaa, si 
wacanna way ugu adkaystaan daxalaysiga. 

baraashirix m.l Midab ka kooban baro yaryar 
badan, midabbo kala duwan ah oo riyuhu 
yeeshaan. 

barabbax¹ m.l (fiis.) 1. Xaddiga dareeraha ah ee 
barabaxay marka walax idilikeed ama 
qaarkeed la dhexgaliyo dareere. 2. Isbedelka 
meeleed. Fogaanta walaxi ka dhaqaaqday 
meeshii ay taagnayd. Marka xoog 
dhaqaajinaya uu falayo. 

barabbax² f.mg1 (-xay, -xday; -bixi) Barada 
lagu koray ka bixid; barakac. m.f.dh, 
barabbixid. 

baradhacso f.mg3 (-saday, -satay) Si kala 
daadsanaan ah u fariisasho (qof). m.f.dh, 
baradhacsasho. 

baradho m.dh ld bataato, bataati. 
baradii-ku-noole m.l (-layaal, m.l/dh) (baay.) 

Waxa lagu sharxaa noolaha dabeeco ahaan 
meel ku nool, ee aan la keenin meesha. 

baraf m.l (-fyo, m.dh) 1. Biyo, qabow awgiis 
adke isku beddeley. 2. B. ah: wax aad u qabow. 

barafasoor m.l ld barfasoor. 
barafayn m.f.dh (jool.) Daboolidda uu meel 

daboolo, ama hawsha uu ka qabto, baraf 
goglan, ama barafweyne. 

baraf-dhagax m.l (-xyo, m.dh) (c.cimi.) 
Kubbado yaryar oo baraf adag ah, 
dhexroorkooduna uu gaarayo 5 mm. iyo in ka 
badan, kuwaas oo ka dhaca daruuraha 
kumuulonimbaska, badanaa waxaa la socda 
duufaan wadata roob culus oo onkod iyo 



baraxume 

 

hillaac leh. Dhagax barafyadu waxay leeyihiin 
qaabab kala duwan oo xajmigoodu uu 
gaarayo  in door ah; dhagax barafyada keli 
kelida ah waxaa lagu yaqaannaa in 
miisaankoodu uu gaaro hal kg iyo ka badan. 
Samaysankooda waxaa u sabab ah hawo 
qoyan oo si dhaqso leh kor ugu kacda; 
dhibcaha biyaha ah way barafoobayaan. 

baraf-dhalaal m.l (jool.) Dariiqadda qaadidda 
ama dhaqaajinta barafweynaha dhalaala 
amase uu ku dhaco uumibax amase 
barafburbur. 

baraf-durduro m.l (juqr.) Cuf baraf ah oo si 
tartiib ah hoos ugu dhaqaaqaya waadi 
dhexdiis, isagoo ka soo dhaqaaqaya meesha 
sare ee barafku ku samaysmay una socda 
xagga badda, waxa jiidayana waa xoogga 
cufisjiidadka. 

barafow f.mg1 (-oobay, -owday) Baraf 
noqosho, aad u qaboobid. m.f.dh, barafoobid. 

barafuumee f.g2 (-meeyay, -maysay) Wax 
barafuun marin. m.f.dh, barafuumayn. 

barafuun m.l (-nno, m.dh) Hoore alkolo ku 
jirto; carfoon, ubax iwm ka samaysan oo la 
isku udgiyo. 

barahaman m.l (-nno, m.dh) (dii.) Waxay ka 
mid yihiin wadaaddada ugu sareeya 
Hinduuga. 

barakac¹ m.l Colaad, faqrinnimo iwm awgeed 
meel looga guuro. 

barakac² f.mg1 (-cay, -cday; -kici) Colaad, 
faqrinnimo iwm awgeed meel uga guurid. 
m.f.dh, barakicid. 

barakaysan f.mg4 (-snaa, -snayd) Wax barako 
leh ahaansho. m.f.dh, barakaysnaan. 

barakayso f.g/mg3 (-stay, -satay) 1. (f.g) Hanti 
yar iimaansasho. 2. (f.g) Hanti yar tashiilasho. 
3. (f.mg) Cid barako ka doonasho. 4. (f.mg) 
Sadaqo la bixid. m.f.dh, barakaysasho. 

barakee f.g2 (-keeyay, -kaysay) 1. Wax barako 
u yeelid (Eebbe). 2. Cunno wax yar ka cunid. 
3. Hanti yar tashiilid. m.f.dh, barakayn. 

barakici f.g2 (-iyay, -isay) Cid barakac ku ridid. 
m.f.dh, barakicin. 

barako m.dh 1. Wanaag loo aayo oo laga helo 
wax Eebbe ku siiyey sida carruurta, xoolaha 
iwm; karaamo. 2. Badasho, taran. 

barakow f.mg1 (-oobay, -owday; -oobi) 1. 
Wax barako yeelasho. 2. Wax tarmid. m.f.dh, 
barakoobid. 

barambaro m.dh Cayayaan midab bunni ah, 
geeso dhaadheer iyo lababaal oo khafiif ah oo 
qolof adag ku hoos jira leh oo ku nool 
musqulaha iyo meelaha qashinku yaallo. ld 
baranbaro. 

barar¹ m.l Buurashada meel jirka ka mid ah 
caalir awgeed la buurato. 

barar² f.mg1 (-ray, -rtay) Meel jirka ka mid ah 
caalir awgeed la buurasho. m.f.dh, bararid. 

bararan f.mg4 (-rnaa, -rnayd) Meel jirka ka mid 
ah, wax bararay ahaansho. m.f.dh, bararnaan. 

barari f.g2 (-iyay, -isay) 1. Barar u yeelid (meel 
jirka ka mid ah). 2. Caano dhay ah, kuwa fadhi 
ah ku darid. m.f.dh, bararin. 

barariso m.dh Cudur ku dhaca meel jirka ka mid 
ah oo barariya oo aan af lahayn. 

bararsan f.mg4 (-naa, -nayd) Wax barar leh 
ahaansho (meel jirka ka mid ah). m.f.dh, 
bararsanaan. 

baras m.l Cudur cuncun leh, oogada dadka ku 
dhaca oo caddeeya. ld barras. 

barasaab m.l (-byo, m.dh) Qof dawlad u 
wakiilatay in uu gobol xukumo. 

barashada baali-nololeed m.dh (taar.) Cilmiga 
ku saabsan nolosha dhulka dushiisa waqtigii 
hore, taasoo aan ku ogaanayno barashada 
lafihii hore. 

barashada badweynada m.dh (juqr.) Dersidda 
badweynada oo ay ka mid tahay dabeecadda 
biyaha oo la barto dhaqaaqooda, 
heerkulkooda, guntooda, meesha ay ku jiifto, 
dhirta iyo xayawaanka, iwm. 

barashada cilmiyadii hore m.dh (taar.) 
Barashada su'aalaha caamka ah, laga bilaabo 
far qoriddii hore, iyo barashada 
Kirishtaannimada, sidii ay sameeyeen Yurub 
qarnigii 9aad ilaa kii 17aad. 

barashada foosillada m.dh (taar.) Sayniska ku 
taxalluqa noolaha ciribgo'ay, asalkiisa ha 
ahaado dhir ama xayawaan, oo la helo 
haraagoodii oo ku aasan dhadhaabaha. 

barashada gabowga m.l (daaw.) Barashada 
aqoonta ku saabsan isbeddellada ka dhaca 
jirka iyo maskaxda oo la socda gabowga iyo 
dhibaatooyinka la xiriira. 

barashada lakabyada dhulka m.dh (ama 
jiyoolojiyada da' dhagaxeedka) (juqr.) Qayb 
juqraafiga ka mid ah oo wax ka sheegta siday 
isugu xigtay da'dii dhadhaabuhu sameysmeen. 

barashada unugga m.dh (baay.) Barashada 
dhismaha iyo shaqada unugyada. 

barashuud m.l Dallaayad. 
barax¹ m.l 1. B. ah: caano biyo ka yar lagu daray. 

2. Bardooddanka ay sameeyaan xooluhu. 
barax² f.g1 (-rxay, -raxday; -rxi) 1. Caano biyo 

ka yar ku darid. 2. Xoolo, bardooddan 
samayn. m.f.dh, barxid. 

baraxume m.l (-mayaal, m.l/dh) Nooc 
libaaxbadeed ka mid ah oo xilliyada qaarkood 

u soo erya kalluunka badda xeebta. ld 
barixume. 

barbaar¹ m.l (-rro, m.dh) Nin dhallinyaro ah oo 
aan weli guursan. 

barbaar² m.dh.u Dhallinyaro rag iyo naago leh 
oo aan weli guursan. 

barbaar³ f.mg1 (-ray, -rtay) Barbaar noqosho; 
korid. m.f.dh, barbaarid. 

barbaari f.g2 (-iyay, -isay) 1. Barbaar ka dhigid. 
2. Jir, garaad, anshax iwm ee ubad, dhisid; 
korin; tababbarid. m.f.dh, barbaarin. 

barbaariye m.l (-yayaal, m.l/dh) Qof aqoon u 
leh barbaarinta dhallaanka. 

barbar m.l (-rro, m.dh) Dhinac. 
barbarafow m.l (-ro ..., m.l) (fiis.) Heerkulka 

hoor iyo wejigiisa adkuhu ay noqdaan kuwo 
isku dheelitiran, iyagoo ku sugan cadaadis 
beegal ah. Heerkulkaas wixii ka hooseeya 
hoorku wuu barafoobaa ama adkaadaa. 

barbarda'¹ m.l.u Daruur biyeysan oo cirka badi 
ahaan qarisa. 

barbarda'² f.mg1 (-'ay, -'day; -di'i) Roob si aad 
ah u da'id. m.f.dh, barbardi'id. 

barbardhac¹ m.l 1. ld barbartan 1. B. ah: labo 
qof, koox ka badan oo tartan ku kala badin 
waayey. 2. ld barbardhicid. 

barbardhac² f.mg1 (-cay, -cday; -dhici) Labo 
qof, koox ama ka badan tartan ku kala badin 
waayid. m.dh, barbardhicid. ld barbarradhac. 

barbardhig f.lg1 (-gay, -gtay) Labo shey ama 
ka badan qiimahood, tayadooda iwm isu 
eegid. m.f.dh, barbardhigid. ld isbarbardhig. 

barbarree f.g2 (-reeyay, -raysay) 1. Dood, run 
ka sheegiddeeda ka warwareegid. 2. Cid tartan 
kula sinmid. m.f.dh, barbarrayn. 

barbarro m.dh Barbarkadhac; barbardhac; 
kalagurad; garbadhac. 

barbartan f.mg1 (-amay, -antay; -ami) Isku 
barbar dhicid; kalaggurasho; kala badin 
waayid. m.f.dh, barbartamid. 

barbax¹ m.l 1. Xilli kulul oo biyo iyo baadba 
ciriiri yihiin. 2. Wax looga baxo dhibaatada 
xilli kulul sida baad, raashin, biyo. 3. ld 
barbixid. 

barbax² f.mg1 (-xay, -xday; -bixi) 1. Ku b.: xilli 
kulul oo biyo iyo baadba ciriiri yihiin meel ku 
sugnaan. 2. Ka b.: dhibaato xilli kulul ka 
samatabixid (nafley). m.f.dh, barbixid. 

barbixi f.g2 (-yay, -say) Nafley, dhibaato xilli 
kulul ka samatabixin. m.f.dh, barbixin. 

bardad¹ m.l Cabsi iyo naxdin weyn oo qofka ka 
lumisa is hanashada. ld berded. 

bardad² f.mg1 (-day, -dday) Cabsi kediso ah la 
wareerid; argaggexid. m.f.dh, bardadid. ld 
berded. 

bardadsan f.mg4 (-naa, -nayd) Qof, wax 
bardaday ahaansho. m.f.dh, bardadsanaan. ld 
barkadsan, barkagsan, berdedsan. 

bardaq m.l Qof buuran oo jir jilicsan leh. 
bardaqsan f.mg4 (-naa, -nayd) Bardaq 

ahaansho (qof). m.f.dh, bardaqsanaan. 
bardiil m.dh Hanti la siiyo qof awood maamul 

leh si weji looga helo. 
bare m.l (-rayaal, m.l/dh) Qof aqoon u leh 

habka dadka wax loo baro, kuna shaqeeya; 
macallin. 

bareeg m.l Fariin. 
bareer¹ m.l 1. Fal ulakac ah oo aan qarsoodi 

ahayn; caddaan; kas. 2. ld bareerid. ld bareero. 
bareer² f.mg1 (-ray, -rtay) 1. U b.: fal ulakac ah 

oo aan qarsoodi ahayn ku kicid. 2. Ula b.: si 
toos ah oo aan gabbasho lahayn qof ama shay 
u wajahid. m.f.dh, bareerid. 

bareero m.l ld bareer1 (2). bareerid. 
barfasoor m.l (-rro, m.dh) 1. Qof aqoon sare oo 

cilmiyeed leh. 2. Bare sare oo jaammacadeed. 
ld barafasoor. 

bargaro f.g3 (-rtay, -ratay) 1. Nafley 
muuqaalkeed garasho. 2. Fal eex iyo 
qabyaalad ka muuqato cid wax ugu samayn. 
m.f.dh, bargarasho. 

bari¹ m.l Jahada ay qoraxda ka soo baxdo. 
bari² m.dh 1. Cadka baruurta ah oo ka baxa 

dibka idaha. ld badhi. (-iyo, m.l) Salka dadku 
ku fariisto. 3. (-iyo, m.l) Buruq. 

bari³ f.g/mg1 (-ryay, -riday; -ryi) 1. (f.g) Cid wax 
ay leedahay ama ka mas'uul tahay si debecsan 
u weyddiisasho. 2. (f.mg) Habeen meel u 
hoyasho. m.f.dh, baryid. 

barii f.g2 (-iiyay, -iisay) Habeen meel ku nabad 
gelin (nafley). m.f.dh, bariin. ld bariisii. 

bariidi f.g2 (-iyay, -isay) 1. Cid, subax bariido 
ugu tegid. 2. Cid, salaan ugu tegid. m.f.dh, 
bariidin. 

bariidin m.f.dh eeg bariidi. ld bariido (2). 
bariido m.dh 1. Casho baartay oo maalintii 

xigtay gaartay. 2. ld bariidin. Salaanta kolka 
waagu beryo. 3. Hanti laga bixiyo gabar guur 
laga doonayo oo la siiyo soddohda. 

bariis m.l Geed cawseed dalagga la beerto ka 
mid ah dhala iniinyo yaryar oo kuwa sarreenka 
ka yar oo la cuno marka la karsho. ld bariid. 

bariiso¹ m.dh 1. Waqtiga u dhexeeya qorax-
soobaxa ilaa ay qoraxdu diirimaad dhaxanta 
kiciya ka yeelato. 2. Roob da'a arooryada hore. 

bariiso² f.mg3 (-stay, -satay) Meel lagu hoyaday 
ilaa diirimaadka qorraxdu dhaxanta kiciyo ku 
sugnaan. 

barijab m.l Meesha barida iyo bowdadu iska 
galaan. 



barqorraxeed 

 

barimarsi m.l Dhulka ku xiga deked badeedda, 
kaasoo wixi dibadda loo dhoofinayo oo 
dekeddaas maraya ay ka yimaadaan, wixii 
dibadda looga soo dhoofiyana ay dekeddaas u 
soo maraan. 

barjaho m.dh (-ooyin, m.l) Afarta jaho oo 
asaasiga ah middood. 

barjee f.g2 (-jeeyay, -jaysay) 1. (f.g) Galmoo. 2. 
(f.mg) Meel goglan oo barkimooyin lagu 
tiirsado leh jaad ku cunid. m.f.dh, barjayn. 

barjo m.dh (-ooyin, m.l) 1. Madaxa hore oo 
kuusan ee xubinta taranka ragga; dhalfo; 
fanjar. 2. Qayilaad meel fadhi fiican oo lagu 
raaxeysto leh lagu qayilo. 

barkadhac¹ m.l Muruq dadka luqunta ka gala 
marka barkinta si xun u barkadaan. ld 
barkindhac. 

barkadhac² f.mg1 (-cay, -cday; -dhici) Barkin 
si xun ugu seexasho. m.f.dh, barkadhicid. ld 
barkindhac. 

barkarkareed m.dh (-dyo, m.dh) (fiis.) 
Heerkulka uu cadaadiska uumiga hoorku 
le'egyahay cadaadiska atmoosfeerka, taas oo 
uumibaxu ka muuqdo hoorka dhammaantiis. 

barkhad m.dh Kheyr badan oo Eebbe laga helo. 
barki f.g2 (-iyay, -isay) U b.: cid barkin 

dhabanka u dhigid. m.f.dh, barkin. 
barkin¹ m.l (-nno, m.dh) Qori si wanaagsan loo 

qorey, leh madax qaab bileed ah oo la 
barkado,lug, gacan gelis ama gacan qabsi ah 
iyo sal wareegsan, ballaaran oo uu ku fariisto. 
ld barshin. 

barkin² m.dh (-imo, m.dh) Kiish maro ah oo 
cudbi, isbuunyo iwm laga buuxiyo oo la 
barkado.  

barkinwaraabe m.l Nooc jaadadka likaha ka 
mid ah oo la cuno. ld barshinwaraabe. 

barko f.g3 (-kaday, -katay) Wax barkin ka 
dhigasho. m.dh, barkasho. 

barlamaan m.l 1. Urur dawladaha dimoqraadiga 
ahi leeyihiin xubnahiisana dadka ay soo 
doortaan, oo goo'aannada iyo sharciyada 
ansixiya. 2. Xarunta ay xubanaha 
baarlammaanka ku kulmaan. ld baarlamaan, 
baarlammaan. 

barmaguur m.dh (-ro ..., m.l) (fiis.) Baro ku 
muujisan heerkul cabbiraha oo sugan, laguna 
tilmaansado astaamo walax leedahay oo la 
yaqaanno. Labada baro maguur ee muhiimka 
ah waa barta barafka (0 °C) iyo barta uumiga 
(100 ° C). 

barnaamij m.l (-jyo, m.dh) Qoraal tusmeynayaa 
hawl la qabanayo nidaamkay u fulayso. 

barnoqod m.l (xis.) Barta ugu sarreysa ama ugu 
hooseysa ee ku taalla xood, taas oo ah, bar 

halka uu kulanka iska beddelo min kordhid 
ilaa dhimid, ama min dhinmid ilaa kordhid, 
iyo weliba taabtuhuna waa uu jiifaa. Haddii 
isbeddelku yahay kordhid ilaa dhinmid waa 
barta ugu sarreysa. 

baro¹ m.dh 1. Degaan lagu dhasho ama lagu 
dhaqmo; guri. 2. Goobta lagu cayaaro ciyaarta 
xayaadka. 

baro² f.g/mg3 (-rtay, -ratay) 1. (f.g) Aqoon 
kororsasho. 2. U b.: wax caado ka yeelasho. 
Tus. "Cali in uu subax walba canjeero cuno 
ayuu u bartay". m.f.dh, barasho. 

baroole m.l Noocyada kalluunka jaad ka mid ah. 
baroor¹ m.l Midab caddaan boor leh ah oo ay 

farduhu yeeshaan. 
baroor² m.dh 1. Qaylo dheer cataw iyo ilmo leh 

oo ay haweenku sameeyaan marka ay 
dhibaato la kulmaan. 2. Meseggo aan bislaan 
oo sabuul ku taal. 

baroor³ f.mg1 (-ray, -rtay) Oohin iyo cataw kor 
ugu dhawaaqid. m.f.dh, baroorid. 

baroordiiq¹ m.l/dh Hadallo debecsan oo waano 
iyo laabqaboojis oo loo jeediyo qof dhibaato 
culus gaartay; tacsi. 

baroordiiq² f.mg1 (-qay, -qday) U b.: hadallo 
debecsan oo waano iyo laabqaboojis ah qof 
dhibaato culus gaartay u jeedin; tacsi ugu 
tegid. m.f.dh, baroordiiqid. 

barooro¹ m.dh 1. Quwaaxa masaggada marka uu 
curdanka yahay ee aan la cuni karin. 2. 
Meseggo aan sabuulkeedii ku bislaan. 

barooro² f.mg3 (-rtay, -ratay) Haweeney 
dhibaato ay la kulantay awgeed, qaylo dheer 
oo cataw iyo ilmo leh samayn. 

barqaceli f.g2 (-iyay, -isay) Waqti barqo ah 
xoolo si loo maalo guriga dib u keenid. m.f.dh, 
barqacelin. 

barqagibin m.dh Saacadaha ugu horreeya 
barqada. 

barqaqabow m.l Toddobada subaxnimo ilaa 
sagaalka ama subaxnimada inta qorraxdu ayan 
kululaan. 

barqi f.g2 (-iyay, -isay) Xoolo inta aan la maalin 
subaxii daajin. m.f.dh, barqin. 

barqiirqiir m.dh (-ro ..., m.l) (fiis.) Xaaladda 
dareeraha ee wejiyada hoorka iyo neeftu ay 
isku cufnaanyihiin. Markaa, dareeraha 
heerkulkiisa, cadaadiskiisa iyo muggiisuba 
waxa ay taaganyihiin xaalad qiirqiir. 

barqo m.dh Waqtiga u dhaxeeya subaxda iyo 
harka. ld barqimo, barqin. 

barqo-kulul m.dh Waqtiga duhurka ka horreya 
oo cadceeddu aad u kulushahay. 

barqorraxeed m.l (-dyo, m.dh) (c.fal.) Bar 
qorraxda dusheeda ah, marmarka qaarkoodna 



barraahso 

 

waxa laga arki karaa lakab daruureed khafiif 
ah ama muraayad madow isha qaawan. 
Bilowgeedu wuu qarsoonyahay, laakiin waxa 
la rumaysanyahay inuu ka koobanyahay neefo 
ku meersan gibilka qorraxda. 

barraahso f.mg3 (-saday, -satay) In muddo ah 
si caajisnimo ku jirto oo macno la'aan ah meel 
u fadhiisasho. m.f.dh, barraahsasho. ld 
barraaqso. 

barraajis m.dh 1. Geed caleemo balballaaran iyo 
miro la cuno leh oo dhulka ku faafa. 2. Geed 
dhulka ku faafa,leh laamo dhaadheer oo 
jilicsan, caleemo balballaaran oo khudrad 
ahaan loo cuno. 

barraaq f.mg1 (-qay, -qday) In muddo ah si 
macna la'aan meel u fadhiyid (qof). m.f.dh, 
barraaqid. 

barraaqdo m.dh Cudur bushimaha ku dhaca oo 
caddeeya; biijo. 

barrad m.dh 1. Xarig ka mid ah xargaha 
waaweyn ee doonyaha. 2. Dakhalka meesha 
ugu sarreysa ee uu farmaanku ugu xiranyahay. 

barriiji f.g2 (-iyay, -isay) 1. Wax xawli ku 
ordaya si kedis ah u hakin ama u weecin. 2. 
Ku b.: wax jilicsan ballaarin. m.f.dh, barriijin. 

barriiqo f.mg3 (-qday, -qatay) Ku b.: wax meel 
sibiibix ah ku sidbasho. m.f.dh, barriiqasho. 

barroosin m.l Bir culus, afar ganood oo dib u 
laaban iyo dabo daloosha oo silsilad lagu xiro 
leh, oo maraakibta iyo doonyaha badda loogu 
rido kolka la joojinaayo. ld barroosi. 

bartame m.l (-mayaal, m.l/dh) Bar wax labo 
qeybood oo isla'eg u kala qeybisa. ld bartan. 

bartilmaameed m.l (-dyo, m.dh) 1. Calaamad la 
isla wada yaqaan ama wax lagu aqoonsado. 2. 
Meel la isla wada yaqaan. 

bartiyaqaan m.l (-nno, m.dh) Qof hantidiisa 
ama camalkiisa ku dheggan oo aan sida ku 
habboon uga faa'idaysan. 

baruur m.dh Hilib intiisa aan ahayn oo dufanka 
leh. 

barwaaqasooran m.l Isbahaysi dhaqan 
dhaqaale oo ka dhexeeya Ingiriiska iyo 
dawladaha xorta ah ee uu gumeysan Jirey. 

barwaaqaysan f.mg4 (-snaa, -snayd) Wax 
barwaaqo ku jira ahaansho (meel ama wax). 
m.f.dh, barwaaqaysnaan. 

barwaaqayso f.mg3 (-stay, -satay) 1. Meel 
barwaaqo ka dhigasho. 2. Barwaaqo helid. 
m.f.dh, barwaaqaysasho. 

barwaaqee f.g2 (-qeeyay, -qaysay) Wax 
barwaaqo ka dhigid. m.f.dh, barwaaqayn. 

barwaaqo m.dh (-ooyin, m.l) 1. Nolol aan 
cudur, gaajo iwm lahayn. 2. (w) Waqti roobeed 
oo uu dhulku doogganyahay. 

barwaaqow f.mg1 (-oobay, -owday; -oobi) 
Barwaaqo noqosho (dhul). m.f.dh, 
barwaaqoobid. 

barxad m.dh (-do, m.l) 1. Goob bannaan oo 
dhismayaal hareeraha ka jiraan. 2. Cad dhulka 
ah, yar oo bannaan. 

barxan¹ f.mg1 (-amay, -antay; -ami) Wax, wax 
aan la nooc ahayn ku dheehmid. m.f.dh, 
barxamid. 

barxan² f.mg4 (-naa, -nayd) 1. Wax la barxay 
ahaansho (caano). 2. Wax, wax aan la nooc 
ahayn ku dheehmay ahaansho. m.f.dh, 
barxanaan. 

barxo f.g3 (-xaday, -xatay) Caano, barax ka 
dhigasho. m.f.dh, barxasho. 

baryaddoon m.l (-nno, m.dh) Qof sabool ah oo 
kaalmo raadsasho ku jiro. 

baryaqaad¹ m.l Dib u raamsashada ay 
sameeyaan xoolaha calanaqsada. 

baryaqaad² f.g1 (-day, -dday) Dib u 
raamsasho sameyn (xoolo). m.f.dh, 
baryaqaadid. 

baryo m.dh Si debacsan oo cid waxay leedahay 
ama mas'uul ka tahay loo weyddiisto; tuugmo. 

baryood m.l 1. Cunto bariday. 2. Ciir aad u 
dhannaan oo aan la cabbi karin. 

baryootan¹ m.l   Baryo badan. 
baryootan² f.mg1 (-amay, -antay; -ami) Si aad 

ah cid u baryid. m.f.dh, baryootamid. 
bas¹ m.l 1. Geeri caadi ah ee ku timaaddo qof 

tiisii gashay. 2. (-sas m.l) Baabbuur weyn oo 
dedan oo daaqada muraayado ah iyo kuraas 
leh oo rakaabka qaado. 3. Wax gubasho ku 
dhammaaday oo dambas noqday. 

bas² f.mg1 (-say, -stay) 1. Wax shidan dambas 
noqosho. 2. Ood iwm duugnimo awgeed la 
baabi'id. m.f.dh, basid. 

basaas¹ m.l (-siin/-syo, m.dh) 1. Qof, sir cidi 
leedahay raadiya, una gudbiya cid kale oo ay 
dan u tahay. 2. Qof, sir dawladeed raadiya, una 
gudbiya dawlad kale; sirdoon. 

basaas² m.dh Qallaylka, googgo'a iyo midab 
doorsoonka ku dhaca timaha marka aan 
muddo dufan la marin. 

basaas³ f.g/mg1 (-say, -stay) 1. (f.g) Cid sirteeda, 
cid kale oo ay dan u tahay u gudbin. 2. (f.mg) 
Timo aan muddo dufan la marin qallayl, 
googgo' iyo midab doorsoon la kulmid. m.f.dh, 
basaasid. 

basaasan f.mg4 (-snaa, -snayd) Wax basaasay 
ahaansho (timo). m.f.dh, basaasnaan. 

basal m.dh.u Khudrad ur silloon oo dhadhan 
kulul, caleemo dhuudhuuban oo dhaadheer 
iyo buruq kuusan leh oo la cuno. 



baxarsaaf 

 

basalt m.dh (jool.) Dhadhaabo midabkeedu 
madow yahay, wiriqaheeduna yaryaryihiin, ka 
abuurma ciid raran ah oo ka soo gufaacda 
burkaanta oo qabowday ee adkaatay. 

ba'san f.mg4 (-naa, -nayd) 1. Wax la bi'iyay 
ahaansho (arrin). 2. Ku b.: wax, wax kale oo 
foolxumeeya lagu haleeley ahaansho. Tus. 
"Darbiga dhiigaa ku ba'san". m.f.dh, ba'sanaan. 

basanbaas¹ m.l Rafaad waxyeello weyn leh; 
hoog; ba'. 

basanbaas² f.mg1 (-say, -stay) Rafaad 
waxyeello weyn leh la kulmid. m.f.dh, 
basanbaasid. 

basar¹ m.l 1. Hab iyo hannaan qof bulsho uu la 
noolyahay ula dhaqmo. 2. Tab iyo xeelad qof 
adeegsado si uu arrin ugu xalliyo. 

basar² f.g1 (-sray, -sartay; -sri) Wax si tab iyo 
xeelad leh u xallin. m.f.dh, basrid. 

basari¹ m.dh Baali; areebo; arraajo. 
basari² f.g2 (-iyay, -isay) Qof si tab iyo xeelad 

leh u qancin. m.f.dh, basarin. 
basarlow m.l (-wyo, m.dh) Qof caqli badan oo 

arrimaha si tab iyo xeelad ku jirto u xalliya. 
basarxumo m.dh Hab xun oo bulshada loola 

dhaqmo. ld basarxumaan. 
basbaas m.l Geed-nagaar la beerto oo dhala 

miro dhuudhuuban oo kulul oo cuntada lagu 
darsado. ld bisbaas. 

bashaash m.l (-shyo, m.dh) B. ah: nin bulshey 
ah oo had iyo goor weji iyo laab furan. 

bashaqle m.l (-layaal, m.l/dh) (bot.) Nooc dhirta 
ka mid ah, oo jirriddooda, caleemahooda iyo 
jidhahoodaba dheecaan ka buuxo. B.uhu waa 
dhir aad u jilicsan. 

bashbash m.dh Barwaaqo badan. 
bashiic m.l Meel xirnayd oo in yar la furo si 

hawo ama iftiin uga soo galo. ld bishiic. 
basho m.dh (-ooyin, m.l) Mukulaal; dummad; 

yaanyuuro. 
bashuuqso f.g3 (-saday, -satay) Wax jilicsan 

oo afka laga buuxsaday calalin. m.f.dh, 
bashuuqsasho. 

baso m.dh (-ooyin, m.l) 1. Madaxa dadka 
meesha ugu korraysa, dhalo, dhako. 2. Bidaar. 

basoole m.l (-layaal m.l/dh) Nin madaxa bidaar 
ku leh. 

bastoolad m.dh (-do, m.l) Hubka fudud nooc ka 
mid ah, xabbado ka dhacaan, jeebka lagu 
qaadan karo oo gacanta laga rido. ld 
baastoolad. 

bastooreyn m.dh (daaw.) Kululeynta caano ilaa 
kulku gaaro 65°C oo lagu hayo soddon 
daqiiqadood (30'), ama kulka la gaarsiiyo ila 
72°C laguna hayo shan iyo toban daqiiqadood 

(15'), si loo dilo baktiiriyada ay ka mid yihiin 
kan qaaxada iyo kan tiifowga. 

bataato m.dh Geed qudaarta la beerto ka mid ah 
oo leh bari macaan oo la cuno marka la 
karsho. ld baradho, bataati. 

bataax m.l (-xyo, m.dh) Ciid aad u jilicsan oo aan 
boor lahayn. ld batuux. 

batal m.l/dh (-llo, m.dh) Meel bannaan oo aan 
dhir sare lahayn. 

batar m.l Nooc ciyaaraha hiddaha iyo dhaqanka 
ka mid ah jiib iyo sacab leh oo ay ragga iyo 
dumarku wada dheelaan. 

batiikh m.l Geed sida qaraha u faalala oo yeesha 
miro waaweyn oo cillaan ah oo la cunno. ld 
batiiq. 

batoojin m.l (daaw.) eeg noole jirro dhaliye. 
batraan¹ m.l (-nno, m.dh) Kibir badan; 

islaweyni. 
batraan² f.mg1 (-aamay, -aantay; -aami) 

Kibraan noqosho. m.f.dh, batraamid. 
batraannimo m.dh Kibir. 
batrool m.l 1. Baansiin. 2. Saliid qaali ah, laga 

qodo dhulka, loo adeegsado shidaalka 
matoorrada oo marka la sifeeyo laga helo 
nafto, baansiin, gaas iwm. 

bawaasiir m.dh (-rro, m.dh) (daaw.) 
Ballaarashada xididdada badan ee dhiiggu ka 
buuxo oo ku yaal futada qarkeeda. Badanaa 
waxa keena calool joogsi muddo dheer 
socday ama shuban; qoormadey. ld 
baabasiir, baabusiir, baawasiir. 

bax f.mg1 (-xay, -xday; -bixi) 1. Meel ka tegid. 
2. Dhimasho. 3. Caloolbixid, shubmid. 4. Soo 
dheeraan (dhir, timo iwm). 5. Muuqasho 
(qorrax, dayax iwm). 6. Shidmid (dab). 7. 
Gadmid, iibsamid (ganacsi). 8. Ka b.: wax ka 
noqosho. 9. Ka b.: arrin ama waajib gudasho. 
10. Ku b.: qaymo ku fadhiisasho. 11. La b.: 
wax meel ku jira baxsasho. 12. La b.: la cararid 
(gabar). 13. Isku b.: isku buuqid, isku kicid. 14. 
Isku b.: jiq noqosho. 15. Kala b.: kala 
qaybsamid. 16. Kala b.: dhanaanaasho, 
suusacid (caano). 17. Haan caano lagu lulay 
subag dhalid. m.f.dh, bixid. 

baxaalli m.l Hab la dhaqanka dad ee qof 
leeyahay. 

baxaar m.l (-rro, m.dh) Nin saaxir ah oo ku nool 
hilada webiyada oo loo aqoonsanyahay in uu 
xukumo yaxaasyada. 

baxar m.l 1. Bad. 2. Dhibaato weyn. 3. Kuul 
yaryar cadcad oo haweenku qoorta ku xirtaan. 

baxarsaaf m.l (bot.) Geed weyn, laamo 
dhaadheer iyo caleemo dhuudhuuban oo 
midab casuur ah leh oo meesha uu ku yaal 
aysan kaneecadu imaan. ld baahirsaaf. 



baxnaani 

 

baxnaani f.g2 (-iyay, -isay) 1. Wax sida ay ku 
dambeynayaan ka dhursugid. 2. Ilaalin (qof 
bukan, xoolo, xaalad iwm). m.f.dh, baxnaanin. 

baxnaano m.dh Ka dhursugidda wax sida ay ku 
dambeeyaan. ld baxnaanin. 

baxri m.dh 1. Dad doonyada ka shaqeeya oo 
tabta iyo xeeladaha badda yaqaan. 2. Dabayl 
dhanka badda ka timaadda. 

baxsad m.l 1. B. ah: qof meel lagu ogaa si 
sharcidarro ah uga fakaday meeshi lagu ogaa. 
2. B. ah: neef xoolo ah oo ka fakaday meeshi 
lagu ogaa. 

baxsan f.mg4 (-naa, -nayd) 1. Wax kulansaday 
qurux, wanaag caqli dheeraad ah ahaansho 
(qof). 2. Wax is hanashadii ay khamro, caro, 
fikir dheer iwm ay ka lumisay ahaansho (qof). 
3. Kala b.: derin iwm wax fidsan ahaansho. 
m.f.dh, baxsanaan¹. 

baxsanaan m.dh (daaw.) Xaalad maskaxeed lagu 
yaqaan farxad aan caadi ahayn iyo firfircoon 
oo caadiga ka baxsan, fahmo aad u kacsan oo 
si dhakhso ah ugu beddelanta caro 
dhawaansho. 

baxsiis m.l (-yo, m.dh) 1. Ceel cusub oo markaas 
la qoday. 2. Biyaha ceel cusub oo markaas la 
qoday. 3. Wax kasta oo wax kale laga soo 
dhex saaro. 4. ld bixin. 

baxso f.mg3 (-saday, -satay) 1. Wax meel ku 
jirey kala bixid. 2. Nafley wax halis u ah ka 
cararid. 3. Ka b.: nafley halis ka badbaadid. 
m.f.dh, baxsasho. 

bayaan m.l 1. B. ah: muuqaal si wanaagsan u 
muuqda ama u qeexan. 2. War qeexan oo aan 
macnihiisa shaki ku jirin; qaraar; baaq. 

bayaani f.g2 (-iyay, -isay) Wax bayaan ka 
dhigid. m.f.dh, bayaanin. 

bayb m.l (-byo, m.dh) Qalab ka kooban dhuun 
dhuuban iyo madax kuusan oo dhexda ka 
dalaloola oo tubaakada lagu dhuuqo. ld beeb, 
biibbo. 

baydaan m.l Geed weyn oo aan qodax lahayn 
oo caleemo balballaaran iyo miro kuuskuusan 
oo la cuno leh. 

baydad m.l Cabsi kedis ah oo wax cabsi lahayn 
ka didda. 

baydari m.l (-iyo, m.dh) Nin nishaabta aad u 
yaqaan; hargaanti. 

bayddi m.dh Barwaaqo badan. 
bayhoof¹ m.l B. ah: qof busaaradi hayso oo 

baahidiisa meel uu la aado aan garanayn. 
bayhoof² f.mg1 (-fay, -ftay) Qurbe dhibaato 

kala kulmid; qof busaarad, rafaad iyo dhibaato 
dhaqaale la kulmid. 

bayl¹ m.l 1. Suun ballaaran, cad oo dun ama 
maqaar ka samaysan oo ay ciidamadu qaataan. 

2. B. ah: biyo aad loo karkariyay. 3. B. ah: 
midab aad u cad. 

bayl² f.mg1 (-ylay, -yshay) Biyo aad u karkarid. 
m.f.dh, baylid. 

baylah m.dh 1. Meel cidla ah oo cabsi leh. 2. B. 
ah: hanti aan cid ilaalisa la joogin. 

bayli f.g2 (-iyay, -isay) Biyo aad u karkarin. 
m.f.dh, baylin. 

baylohow f.mg1 (-oobay, -owday, -oobi) Wax 
baylah ah noqosho (hanti). m.f.dh, 
baylohoobid. 

baynibax m.l Kibir badan. 
bayoolajiga moolikiyuullada m.l (baay.) 

Barashada dhismaha iyo shaqada 
moolikiyuullada waaweyn ee noolaha, gaar 
ahan borotiinnada iyo asiidh bu'eedyada 
RNA iyo NA. 

bayooloji m.l Barashada noolaha, kaas oo ay ka 
mid yihiin dhismahooda (gudaha iyo 
dibadda), shaqadooda, isirkooda iyo 
tadawurkooda, abla'ablayntooda, xidhiidhka 
iyaga ka dhexeeyo iyo filiqsanaantooda. 

bayr¹ m.l Nuxurka hadal, dood iwm ku 
saleysanyahay. 

bayr² m.dh Iin maanka iyo muruqyada nafleyda 
ku dhaca oo keenta in laga dido ama laga 
boodo wax aan la hubsan; salaaf; biinan. 

bayr³ f.mg1 (-ray, -rtay) Wax toos u socda dhan 
u weecasho. m.f.dh, bayrid. 

bayrac m.dh (c.nafl.) Ugaar deerada la bah ah oo 
dhega balballaaran iyo midab ciiro ah leh oo 
dhulka dullada ah ku nool. 

bayrbayr f.mg1 (-ray, -rtay) Socod aan toosnay 
samayn. m.f.dh, bayrbayriyid. 

bayri f.g2 (-iyay, -isay) Wax toos u socday, 
dhinac u weecin. m.f.dh, bayrin. 

bayti f.g2 (-iyay, -isay) 1. Baadi maqan 
xogteeda sheegid. 2. Baadi maqan xogteeda 
cid weyddiin. m.f.dh, baytin. 

bebsiin m.l (kiim.) Insaymyo ay dhiiqaan 
unugyada ku yaalla gudaha caloosha 
lafdhabarleyda, kaas oo dedejiya borotiinka. 

bed¹ m.l (-dad, m.l) Masaaxa dhul ku fadhiiyo. 
bed² m.l (-dad, m.l) (xis.) Summad A. Cabbirka 

ama baaxadda dul. Dushu waxa ay noqon 
kartaa dul sallax ah ama dul xoodan. 
Halbeegga caalamiga ah ee bedka waa mitir 
labajibbaaran (m2). 

beddel¹ m.l 1. ld beddelid. Dhaafsashada wax 
wax kale la dhaafsado. 2. ld beddelid. 
Wareejinta qof meel uu hawl ka hayey laga 
wareejiyo iyadoo meel kale la geynayo. 3. B. 
ah: qof meel uu hawl ka hayey laga wareejiyo 
iyadoo meel kale la geynayo si uu hawshii 
halka uga si wato. 



beenee 

 

beddel² f.g1 (-elay, -eshay) Wax la beddelay ka 
dhigid; wax wax kale ku doorin. m.f.dh, 
beddelid. ld baddal. 

beddelan¹ f.mg1 (-lmay, -lantay; -lmi) Wax la 
beddelay noqosho. m.f.dh, beddelmid. ld 
baddalan. 

beddelan² f.mg4 (-lnaa, -lnayd) Wax beddel ku 
dhacay ahaansho. m.f.dh, beddelnaan. ld 
baddalan. 

beddelo f.g/mg. 3 (-eshay, -elatay) 1. (f.g) Wax, 
wax kale dhaafsasho. 2. (f.mg) Ka b.: qof meel 
hawl ka hayey meel kale oo uu hawshiisii ka si 
wato aadid. m.f.dh, beddelasho. 

beden m.l (-emmo /-enno, m.dh) 1. Gaadiid 
badeed doonta ka yar huurigana ka weyn oo 
lagu kalluumeysto. 2. Oogada dadka. 

bedertami f.g2 (-iyay, -isay) Wax orod ku 
tartansiin. m.f.dh, bedertamin. ld baratami, 
baratansii, bedertansii, beretami. 

bedertan¹ m.l Tartansiinta wax orod lagu 
tartansiiyo. ld baratan, beretan. 

bedertan² f.mg1 (-amay, -antay; -ami) Wax 
orod ku tartamid. m.f.dh, bedertamid. ld 
baratan, beretan. 

bedqab f.mg1 (-bay, -btay) 1. Nafley, nabad, 
caafimaad iwm ku sugnaansho. 2. Wax guri ka 
ahaansho. m.f.dh, bedqabid. 

beeba m.l Ciyaar lagu jidboodo oo laga yaqaan 
degaanka webiyada, gaar ahaan magaalo-
xeebeedyada koonfureed (Xamar, Marka iyo 
Kismaayo). 

beec m.l ld biic. 
beecmushtar m.l 1. ld biicmushtari. 2. ld 

biicmushtarid. 
beed m.l.u Ukun. 
beeg¹ m.l 1. ld beegmo. Raashinka la cuno, sida 

badarka, sonkorta, timirta iwm cabbirkooda. 
beeg² f.g1 (-gay, -gtay) 1. Suus, madaal, shood 

iwm wax ku miisid. 2. Ku b.: wax, wax kale ku 
toosi. m.f.dh, beegid. 

beegaal heerkul cadaadis (B.H.C.) m.l (fiis.) 
(B.H.C.) Beegalka heerkulka iyo cadaadiska 
oo hore loo odhan jirey heerkulka iyo 
cadaadiska caadiga ah, waa xaaladda beegaal 
ee loo adeegsado furfurista xisaabeed ee 
xaddiyada isla beddela heerkulka iyo 
cadaadiska, marka la is barbar dhigayo 
astaamaha neefaha. Xaaladdaasi waa marka 
heerkulka yahay (273.15 K ama 0øC) iyo 
cadaadis (760 mm Meerkuri ah). 

beegan¹ f.mg1 (-gmay, -gantay; -gmi) 1. Wax 
la beegay noqosho. 2. Ku b.: wax, wax kale ku 
toosan noqosho. m.f.dh, beegmid. 

beegan² f.mg4 (-gnaa, -gnayd) 1. Wax la 
beegay ahaansho. 2. Wax la buuxshay 

ahaansho. 3. Ku b.: wax, wax kale lagu 
aaddiyey ahaansho. 4. Ku b.: waqti, waqti ku 
aadan ahaansho. m.f.dh, beegnaan. 

beego f.g3 (-gtay, -gatay) Suus, madaal, shood 
iwm raashin ku miisasho. m.f.dh, beegasho. 

beegso f.g3 (-saday, -satay) Qof qiimo ama 
dhaqaale dheeraad ah leh isla simid. m.f.dh, 
beegsasho. 

beeji f.g2 (-iyay, -isay) Wax quruxdooda 
muujin. m.f.dh, beejin. 

beekhaami f.g2 (-iyay, -isay) 1. Wax tashiilid. 
2. Wax la miisayo wax yar ku kordhin. m.f.dh, 
beekhaamin. 

beekhaan¹ m.l 1. Badashada ay badato cunno la 
karinayo. 2. Wax yar oo lagu suubiyo wax la 
miisay. 3. Tashiilidda wax la tashiilo. 

beekhaan² f.mg1 (-aamay, -aantay; -aami) 
Cunto la karinayo sida bariis iwm. tarmid; wax 
badasho. m.f.dh, beekhaamid. 

beekhaansan f.mg1 (-amay, -antay) Wax 
beekhaan yeeshay ahaansho. m.f.dh, 
beekhaansanaan. 

beekhaanso f.mg3 (-saday, -satay) 1. Wax 
tashiilasho. 2. Wax la miisayo wax ku 
kordhisasho. m.f.dh, beekhaansasho. 

beel¹ m.dh (-lo, m.l) Cid ama reero badan oo 
meel wada deggan; duddo; qeyro. 

beel² m.dh.u Koox dabeeci ahaan sabo ku wada 
uuman, oo isugu jira sinjiyo dhir iyo 
xayawaanba leh. 

beel³ f.g1 (-eelay, -eeshay) Hanti ama wax kale 
oo hore loo lahaa tirmid; waayid. m.f.dh, 
beelid. 

beelaysan f.mg4 (-snaa, -snayd) Wax la 
beeleeyey ahaansho. m.f.dh, beelaysnaan. 

beelayso f.g/mg3 (-stay, -satay) 1. (f.g) Qolo 
kale xoog ku qabsasho oo beel ka dhigasho; 
gumaysasho. 2. (f.mg) Dad kala firirsanaa si ay 
isu kaashadaan meel wada degsasho. m.f.dh, 
beelaysasho. 

beeldaaje m.l (-jayaal, m.l/dh) Nin beel madax 
u ah; ugaas; garaad; malaaq. 

beelow f.g1 (-oobay, -owday; -oobi) 1. Cid 
beel noqosho. 2. Ku b.: cid, cid kale oo ka 
dhaqan duwan ku darmid. m.f.dh, beeloobid. 

beelyo m.dh Haadda waaweyn nooc ka mid ah, 
dafadana la bah ah, midab madaw leh oo 
buuraleyda ku nool. 

beembeen m.dh Been waaweyn. 
been m.dh War aan run ahayn. 
beenaale m.l (-layaal, m.l/dh) Nin been badan, 

beenlow. 
beenee f.g2 (-neeyay, -naysay) Hadal la 

sheegay, inuu beenyahay caddayn. m.f.dh, 
beenayn. ld beeni. 



beenhawaas 

 

beenhawaas m.l (beenhawaas/-yo, m.dh) Nin 
beenlow ah oo aad u sheeko macaan. ld 
beenawaas. 

beenley m.dh (-leeyo, m.dh) Haweeney been 
badan. 

beenlow m.l (-wyo, m.dh) Nin been badan. 
beenow f.mg1 (-oobay, -owday; -oobi) Been 

noqosho (war). m.f.dh, beenoobid. 
beensheeg m.l 1. B. ah: beenlow. 2. ld 

beenshegid. 
beer holac m.l (daaw.) Halaamacoodka beerka 

oo uu keeno fiirus, sun ama difaac jireed oo 
aan cadi ahayn. 

beer¹ m.l (-rar, m.l) 1. Xubin uurkujirta ah 
lafdhabarleyda ka mid ah midabkeedu 
madow guduud ku dheehanyahay ah oo 
samaysa xammeetida, dhiiggana wixii 
sumeynaya ka ilaalisa. 2. Qaybta dhexe ee 
miraha, jilicsan, qolof ku dahaaran oo uu 
geedku ka dhasho. 

beer² m.dh (-ro, m.l) Dhul la falay oo dhir, miro, 
badar iwm lagu abuuri karo. 

beer³ f.g1 (-ray, -rtay) 1. Dhul miro ku abuurid. 
2. Ku b.: dareen gaar ah ku abuurid (qof). 
m.f.dh, beerid. 

beer-abuur m.l (-rro, m.dh) Bilowga xiliiyada 
guga iyo dayrta oo beeraha abuurka lagu 
ridayo. ld beerabuurid, beerabuuris. 

beeraley m.dh.u Dad beeraha tacbada, kuna 
nool. 

beeran¹ f.mg1 (-rmay, -rantay; -rmi) 1. Miro 
geedo iwm wax baxay noqosho. 2. Ku b.: qof, 
dareen gaar ah ku abuurmid. m.f.dh, beermid. 

beeran² f.mg4 (-rnaa, rnayd) Miro, geedo iwm 
wax dhul lagu beeray ahaansho. m.f.dh, 
beernaan. 

beer-aqoon¹ m.l (-nno, m.dh) Qof cilmiga 
beeraha aqoon u leh. 

beer-aqoon² m.dh Aqoonta cilmiga beeraha. 
beerdulucso f.g3 (-saday, -satay) Qof wax 

laga rabo, ereyo debacsan oo shacuurtiisa lagu 
soo jiidanayo u jeedin. m.f.dh, beerdulucsasho. 
ld beerdulacso. 

beerfalasho m.dh Hawsha beerta laga qabto si 
dalag looga helo. 

beergoys m.l Xilliga dalagga beeraha la gooyo 
oo ku beegan bilowga xagaaga iyo diraacda 
(jiilaal). 

beerjilcan f.mg4 (-naa, -nayd) Qof raxmad 
badan ahaansho. m.f.dh, beerjilcanaan. 

beerjileec m.l 1. Raxmad iyo debecsanaan loo 
yeesho nafley dhibaateysan. 2. ld 
beerjilcanaan. 

beerkurus m.l Cudur beerka geela ku dhaca oo 
baruur u yeela. 

beerkutaal m.dh 1. Galka yar ee ay xameetida ku 
jirta oo beerka ku taal. 2. ld uurkutaallo. ld 
beerkutaallo. 

beerlaag m.l (-gyo, m.dh) (baay.) Mid ka mid ah 
labada dir ama labada dir hoosaad ee dhirta 
ubaxleyda, ayaa lagu gartaa iniintooda oo hal 
beer leh. 

beerlamaane m.l (-nayaal, m.l/dh) (baay.) Mid 
ka mid ah labada dir ama labada dir hoosaad 
ee dhirta ubaxleyda, ayaa lagu gartaa 
iniintooda oo laba beer leh. 

beerlaxawso f.g3 (-saday, -satay) Qof wax 
laga rabo, ereyo debacsan oo shacuurtiisa lagu 
soo jiidanayo u jeedin. m.f.dh, beerlaxawsasho. 

beernugeyl m.l 1. Raxmad iyo debacsanaan loo 
yeesho nafley dhibaateysan. 2. ld 
beernuglaan. 

beernuglow f.mg1 (-oobay, -owday; -oobi) 
Qof raxmad badan noqosho. 

beernugul f.mg4 (-glaa, -glayd) Qof raxmad 
badan ahaansho. m.dh, beernuglaan. 

beero f.g3 (-rtay, -ratay) Beer ka dhigasaho. 
m.f.dh, beerasho. 

beerqaad f.g1 (-day, -dday) Wax si aad ah uga 
helid. m.f.dh, beerqaadid. 

beerrey m.dh 1. Nooc ciyaaraha hiddaha iyo 
dhaqanka soomaaliyeed ka mid ah, oo leh jiib, 
jaan, sacab iyo biro la isku garaaco oo ragga 
iyo dumarku ay wada ciyaaraan. 2. ld 
beeraley. 

beertacab m.l Beer falow. 
beerxaw m.dh Cudur caloosha ku dhaca oo 

shuban xad-dhaaf ah leh. 
beeryaro¹ m.dh (-ooyin, m.l) 1. Xubin uurkujirta 

ka mid ah, beerka u eg kase yar oo dhiigga wax 
ka samaysa. 2. Cudur beeryarada ku dhaca; 
sunbay; weled. 

beeryaro² m.l (c.nafl.) Xubin ay leeyihiin 
lafdhabarleydu, oo ku yaalla caloosha 
dabadeeda, kaas oo asal ahaan ka samaysan 
nudo limfo oo isu tegey. Shaqadeeda waxa ka 
mid ah soo saaridda limfosaytyada iyo 
baabi'inta walxaha qalaad. Waxay u dhaqantaa 
sidii kaydiye unugyada cascas, waxaana ay 
joogteysaa wareeggooda tiro ahaaneed. 

beeso m.dh.u Lacag. 
beeyo m.dh Xabag udgoon, lagu uunsado oo ka 

baxda geedaha meyddiga moxorka, guraha 
iwm. 

bejiyo m.dh Digir la shiiday basbaas, toon iyo 
basal lagu daray oo la dubay. ld bejiye. 

bekeeri m.l ld bakeeri. 
belaayo m.dh Belo dhibaato weyn oo 

xambaarsan murugo iyo tiiraanyo. ld balaayo, 
belo. 



bey'ad 

 

belbel¹ m.l Holac weyn oo dabka ka baxo marka 
la shido. 

belbel² f.mg1 (-elay, -eshay) 1. Meel jirka ka 
mid ah oo dhaawac ah xanfaafid. 2. Dab holac 
weyn bixin. m.f.dh, belbelid. 

belbeli f.g2 (-iyay, -isay) Dab si aad ah u holcin. 
m.f.dh, belbelin. ld beleli. 

beled m.l (-ldaan, m.dh) Degaan leh guryo 
badan, dukaamo, dugsiyo, isbitaallo, 
waddooyin dhaadheer iwm; magaalo. 

belee f.g2 (-leeyay, -leysay) Wax belo ku ridid. 
m.f.dh, belayn. 

beleysan f.mg4 (-snaa, -snayd) Wax beloobay 
ahaansho. m.f.dh, beleysnaan. 

bellaagra m.l (daaw.) Cudur nafaqoxumo ama 
nafaqodarro oo ay keento la'aanta ama 
kayaraanta jirka fitamiinka la yiraahdo PP oo 
ka sameysan "nikotiinika asidh". Astaamaha: 
maqaarka inta muuqda oo galdhaca, shuban 
iyo qalbixumo ama qulub. 

belo m.dh ld belaayo. 
bender m.l (-rro, m.dh) 1. Magaalo meel xeeb ah 

ku taal. 2. Beled marso leh. 3. Yoolka ciyaarta 
imbiliga. ld bandar. 

beni m.l (-iyo, m.dh) 1. Deyd dhagax ka 
samaysan oo beeraha timirta lagu kala 
qoqobo. 2. Cariish ka samaysan dhagax iyo 
qoryo. 3. (ld bini) Lacag bir ah ka mid ah 
lacagta sarrifka ee Ingiriisiga o laba iyo 
tobankii beni u dhiganta hal shilin. 

benisiliin m.dh (daaw.) Daawo ka sameysanta 
jeermiga loo yaqan "penicillum - notatum" 
loona isticmaalo daaweynta caabuqa oo ay 
keenaan jeermiyaal aad u kala duwan. 

benned f.g1 (-day, -dday) Hawl ama ciyaar 
socotay joojin. m.f.dh, bennedid. 

bennedan¹ f.mg1 (-dmay, -dantay; -dmi) 
Hawl, ciyaar iwm wax la benneday noqosho. 
m.f.dh, bennednaan. 

bennedan² f.mg4 (-dnaa, -dnayd) Hawl ama 
ciyaar socotay oo la joojiyey ahaansho. m.f.dh, 
bennednaan. 

bensiin m.l (kiim.) Haydarokaarboon hoor ah 
oo midablaawe ah, ur gaar ahna leh. B.tu waa 
iskudhis sun ah; uumigeeduna wuxuu keena 
waxyeello haddii isdabajoog loo neef qaato. ld 
baansiin. 

beri¹ m.l 1. Waqti aan xaddidnayn ee la soo 
dhaafay; waa; jeer; seben. 2.(-iyo m.dh) 
Dharaar iyo habeenkeeda. 3. B.ga: maanta. 

beri² f.mg1 (-iyay, -iday; -iyi) Maalin 
bilaabasho, waagii baa bariyay. m.f.dh, beriyid. 

beriberi m.l (daaw.) Cudur ka yimaada 
cunnoxumo gaar ahaan fiitamiin B1 la'aan. 
Waxuu ku badanyahay dadka badsada 

cunidda badarka ama bariiska la tumay. 
Kaasoo xuubka laga qaaday, xuubka waxa ku 
badan fiitamiin B1. 

beridhax m.l Baryidda habeen meel la baryo. 
berisamaad m.l (-dyo, m.dh) Waqti barwaaqo 

badan oo aan dhibaato jirin. 
beritalsis m.l (daaw.) Dhaqdhaqaaq mawjadda 

oo kale ah oo ku socda xubnaha qaarkood ee 
jirka kuma xirna rabista qofka, wuxuuna caan 
ku yahay xubnaha ka sameysan muruq 
wareegsan iyo muruq dherer u dhigan - sida: 
xiidmaha. 

berked m.dh (-do, m.l) Meel loo dhisay in ay 
biyo galaan oo lagu kaydsado. 

berri m.dh.fk 1. ld berrito. Maalinta maanta iyo 
saaddambe u dhexeysa. 2. B. dambe: maalinta 
b. xigta, saaddambe. 

berribiyood m.l.u (-yo, m.dh) Dir ka mid ah 
lafdhabarleyda sida raha. Berribiyoodka waxa 
lagu tiriyaa inay yihiin xayawaankii ugu 
horreeyey ee lafdhabarleyda ahaa ee dhulka ku 
noolaa, qaar badan oo astaamahooda ka mid 
ahina waxay muujinayaan inay qabatimeen 
nolosha berriga. 

berridambe m.dh Maalinta markaas la joogo 
ayaanteeda saddexaad oo soo socota; 
saaddambe. 

berrin m.l (-nno, m.dh) Meel bannaan, dhir ku 
hareereysan oo degaan ku habboon, ruun. 

berrito fk. ld berri. 
berriyeed m.l.u (-dyo, m.dh) (baay.) 

Noolayaasha ku nool dhulka. 
bersed m.dh (-do, m.l) Qeyb guriga ka mid ah 

oo fadhi loogu tala galay. ld barsad, barso, 
bersad, berso. 

bes m.dh 1.(ld bis) 2. Erey lagu yiraahdo 
dameerka marka la doonayo in la joojiyo. 3. 
Erey loo jeediyo qof hawl hayey si uu u 
joojiyo. 3. B.tay baan ahay: waan liitaa. 

betrooliyam m.l (kiim.) Iskujir 
haydarookaarboonno ah oo asal ahaan ka 
samaysmay xayawaanka iyo dhirta badaha, 
lagana helo ubucda dhulka iyaga oo jiifa (ku 
xanniban) lakabyo dhagax ah dhexdood. 
Waxa lagu soo saaraa xeeladda riigga (waxa 
kale oo lagu magacaabaa saliid cayriin). 
Qaybta ugu muhiimsani waa: naaftada (saliid 
neefeed), gaaska (baarafiin) iyo bensiinka oo 
loo adeegsado shidaal matoor ahaan 
(betrool). 

bey m.l Midab cad oo madow yari ku 
dheehanyahay oo ay yeeshaan lo'da, fardaha 
iyo riyaha. 

bey'ad m.dh (-do, m.l) Degaan. ld bii'ad. 



beycad 

 

beycad m.l Midab ciira boos ah oo caddaan 
xiggeen ah oo ay yeeshaan lo'da iyo fardaha. 
ld giircad. 

beycas m.l Midab ciira boos ah oo casaan yar ku 
dheehanyahay oo ay yeeshaan lo'da fardaha 
iyo riyaha. ld beyguduud. 

beyd m.l (-dad, m.l) 1. Guri; aqal. 2. Hal sadar 
oo maanso ah. 

beyguduud m.l Midab lo'aad ah, bey guduud ku 
dhafanyahay. ld beycas. 

beymmadow m.l Midab bey ah oo madowgu 
ku badan yahay. ld giirmadow. 

beynaad m.dh (-do, m.l) Bir mindida u eg oo 
labada dhinac af ku leh oo buntukha afkiisa la 
suro. 

beynajaho m.dh (-ooyin, m.l) Afarta jaho 
middood. 

beys m.l (kiim.) Iskudhis sii daaya ayoonka 
haydarogsayl, OH- , marka uu ku jiro milan-
biyood. Milannada beysyada ahi waxay 
leeyihiin pH ka sarreeya 7. 

beytalmay m.l (-aayo, m.dh) Musqul, suuli. 
beytimmaal m.l 1. B. ah: hanti baylah ah. 2. 

Keydka dhexe ee Dawladda Islaanka. ld 
baytammaal, baytimmaal, beytummaal. 

beytulxaraam m.l Masjidka barakeysan ee 
masaajaddada Islaanka ugu weyn oo Maka ku 
yaal. 

biciid m.l Jaad ugaarta waaweyn ka mid ah, leh 
midab dacar ah, geeso dhaadheer oo toosan, 
bogcad iyo labo diillimood oo madow oo 
dhinacyada ku yaal. 

biciriir m.l Eegitaan aan indhaha dhab loo kala 
qaadin iyadoo muruqyadooda la adkaynayo 
kolka aragtidoodu yartahay ama if xoog 
badani ka hor yimaado. 

biciriirso f.mg3 (-saday, -satay) Indhaha oo 
aan dhab loo kala qaadin oo muruqyadooda 
la adkaynayo wax ku eegid. m.f.dh, 
biciriirsasho. 

bid f.g/mg1 (-day, -dday) 1. (f.g) Wax dan 
moodid. 2. (f.g) Cid wax ku tuhmid. 3. (f.mg) 
Wax dabayl raacid. m.f.dh, bidid. 

bidaa'i m.l Bilow ah; aasaasi ah. 
bidaar¹ m.l Nin ay timaha bidaar ka gashay. ld 

bidaarle, bidaarre. 
bidaar² m.dh Iin madaxa ragga gasha oo timaha 

hoosha ama wax yar ku reebta. 
bidaarhoraad m.dh Bidaarta gasha madaxa 

intiisa hore. 
bidcee f.g2 (-ceeyay, -ceysay) Qof bidci ka 

dhigid. m.f.dh, bidcayn. 
bidceyso f.g3 (-saday, -satay) (dii.) Wax, wax 

bidco ah, tixgelin. m.f.dh, bidceysasho. 

bidci m.l (-iyo, m.dh) (dii.) Qof ku sifoobay 
dhaqanka bidcada. 

bidcinnimo m.dh Bidci ahaansho. 
bidco m.dh (-ooyin, m.l) (dii.) Dhaqan diimeed 

cusub oo aan diinta Islaanka ka mid ahayn oo 
lagu soo daro. 

bidcow f.mg1 (-oobay, -owday; -oobi) (dii) 
Qof bidcinnimo ku sifoobay noqosho. m.f.dh, 
bidcoobid. 

bidde m.l (-dayaal, m.l/dh) Nin la leeyahay, aan 
xor ahayn oo sidii la doono loogu shaqeysto; 
addoon; cabiid. 

biddo m.dh (-ooyin, m.l) Bacaad yar ka dhasha 
dhul geedaha laga guray. 

biddood m.l.u Dad la leeyahay aan xor ahayn oo 
sidii la doono loogu shaqeysto; addoomo. 

bidhaan¹ m.l (-aamo, m.l) 1. Muqaal meel fog 
laga arko. 2. Tiro aad u yar oo ari ah oo gaar u 
daaqa. 

bidhaan² f.mg1 (-aamay, -aantay) 1. Wax meel 
fog ka muuqasho. 2. Iftiin ama dhalaal yar 
meel ka birbirid. m.f.dh, bidhaamid. 

bidhaanso f.mg3 (-saday, -satay) Wax 
bidhaantooda eegasho. m.f.dh, bidhaansasho. 

bidix m.dh Qof wejigiisu waqooyi ku aaddan 
yahay dhankiisa ku toosan galbeed ee ay ku 
taal gacanta aan aad wax loogu qabsan. 

bidixee f.g/mg2 (-xeeyay, -xeysay) 1. (f.g) Wax 
si hagar leh u sameyn. 2. (f.mg) Ka b.: wax 
dhanka bidix ka marid. m.f.dh, bidixayn. 

big m.dh 1. Sharrax, bilid, naqash, qurxin. 2. 
(sh.r) If, inta muuqda durbadiiba qarsooma; 
bilig. 3. B. dheh: carar meel si deg-deg ah 
looga tago. 

bigays m.l 1. Shaah aan caano lahayn; rinji. 2. ld 
bigayn. 

bihimbih m.l Oohin beerlaxawsi leh oo ay siiba 
carruurtu sameeyaan marka ay wax 
doonayaan. 

bi'i f.g2 (-iyay, -isay) 1. Hoog iyo dhibaato 
gaarsiin; hoojin, beleyn. 2. Hawl, arrin iwm. si 
gurracan u fulin. 3. "Ka bi'i": wax meel ku yaal 
ka tirid; baabi'i. m.f.dh, bi'in. 

biibbiile m.l 1. Haraatida labada addin ee dambe 
iyadoo wada jira ay dameeruhu gadaal wax 
ugu dhuftaan. 2. Qalab noocyo badan leh oo 
carruurtu marka ay afuufaan luuq kala duwan 
bixisa. 

biic m.l 1. ld beec. Qiimaha wax lagu iibinayo. 2. 
B. ah: wax iib u yaal. 

biici f.g2 (-iyay, -isay) Wax iib u raadin. m.dh, 
biicin. ld beeci. 

biicmushtar¹ m.l ld biicmushtari. 
biicmushtar² f.mg1 (-ray, -rtay) Ka b.: qof 

badeeco iibinteeda ama gadiddeeda hawl ka 



bilaash 

 

dhigasho. m.dh, biicmushtarid. ld 
baayacmushtar; beecmushtar. 

biicmushtari m.l (-iyo, m.dh) Qof badeeco 
gadiddeeda ama iibsashadeeda hawshiisu 
tahay; ganacsade. ld baayacmushtar. 

biicso f.g3 (-saday, -satay) Wax beec u 
raadsasho. m.f.dh, biicsasho. ld beecso. 

biid m.l 1. Wax aad u yar. 2. B. ah: xarrago badan 
oo dharkiisu hab gaar ah u tolanyahay (qof). 

biif¹ m.l 1. Biyo yar oo lagu qooyo galley, 
meseggo iwm marka la tumayo ama la 
shiidayo. 2. B. ah: midab aad u cad; qurux. 3. 
Caddayn. 

biif² f.g1 (-fay, -ftay) 1. Badar, digir iwm oo la 
tumayo ama la shiiday biyo yar ku qoyn. 2. 
Caddayn, qurxin. m.f.dh, biifid. 

biijo m.dh Cudur bushimaha ku dhaco oo 
caddeeyo; barraaqdo; dhaleeco. 

biil¹ m.l Kharash maalmeedka ama bileed; 
masaruuf. 

biil² f.g1 (-iilay, -iishay) Kharash maalmeed cid 
bixin; masaruufid. m.f.dh, biilid. 

biilo f.g3 (-iishay, -iilatay) Lacag biil ka 
dhigasho; masruufasho. m.f.dh, biilasho. 

biime m.l B. ah: qof wax cabsi leh ama meel aan 
nabadgelyadeedu sugnayn u bareera. ld 
biimo. 

biimee f.g2 (-meeyay, -maysay) 1. Naf, hanti 
iwm biime ka dhigid. 2. Isku b.: meel cabsi leh 
ama nabaddeeda la hubin kas iyo ogaal ugu 
bareerid. m.f.dh, biimayn. 

biin m.l (-nan, m.l) 1. Qodxo bir ah, noocyo 
kala duwan leh oo wax la iskula qabto. 2. 
Nooc ka mid ah gorgorka oo aad u dheereeya. 

biinan m.l 1. Jirro maskaxeed qofka ka dhigta 
mid fudud oo aan dagganayn. 2. (w) eeg biin. 

biiq¹ m.l (-qyo, m.dh) 1. Dhasha sagaarada. 2. 
Qof aad fuley u ah. 

biiq² f.mg1 (-qay, -qday) 1. Cabsi dareemid. 2. 
Macluul iyo tabardarro la kulmid. m.f.dh, 
biiqid. 

biir¹ m.l Nooc khamriga ka mid ah oo aan alkolo 
badan lahayn. 

biir² m.dh 1. Neef sun ah oo ur gaar ah leh oo 
ceelasha aan muddo laga cabin marmar 
yeeshaan. 2. Wax aad u khamiiray. 3. Caano 
aad u dhanaan. 

biir³ f.mg1 (-ray, -rtay) 1. Wax intay ahaayeen ka 
badasho. 2. Ku b.: wax tiradooda kordhin. 3. 
Ku b.: cid ka mid noqosho. m.f.dh, biirid. 

biire m.l (-rayaal, m.l/dh) Nooc qalimada ka 
mid ah oo khad fadhida ku jirto. 

biiri f.g2 (-iyay, -isay) 1. Wax si tiradoodu u 
badato uruurin. 2. Wax inta uu yahay wax kale 
oo la nooc ah ku kordhin. m.f.dh, biirin. 

biiro m.dh Cunto, lacag iwm oo in yarba meel 
laga keenay si loo siyo cid baahan. 

biirso f.g3 (-saday, -satay) Wax la kaydinayo 
hadba in ku kordhisasho. m.f.dh, biirsasho. 

biito m.dh Ciyaar-carruureed fadhiga lagu 
dheelo, oo inta lugaha la fidiyo, wax la tiriyo 
oo qofka ay tiradaasi ku dhammaato lugihiisa 
mid laabo; guunguun. 

biixi m.dh (-xyo, m.l) 1. Lafaha dhaardheer oo 
ad'adag oo naflayda middooda. 2. Qayb laf ah. 
3. B. ah: qof caato ah ee aad xoog u leh. 

biixiweyn m.dh (-nno, m.dh) (c.nafl.) 
Lafdhabarleyda berriga ku nool, 
addimadooda dambe (kubka), labadiisa 
lafood tan weyn. 

bijaamo m.dh (-ooyin, m.l) Isku joog ka kooban 
surwaal iyo shaati ka samaysan dhar jilicsan oo 
la gashado marka la seexanayo. 

bikaac m.dh.sh.r Cod lagu muujiyo 
bikaacsashada; b. dheh; b. ka sii. 

bikaaco m.dh (-ooyin, m.l) (fiis.) Walax kasta oo 
ileys mootiye ah, lehna hal dhinac oo xoodan 
ama labada dhinacba xoodan. Bikaacada waxa 
lagu tilmaansadaa nooca dulaheeda ama 
raadka duluhu ku leeyihiin dhud ileys. 

bikaacso f.g3 (-saday, -satay) Kala qaadid, kala 
qabasho (il iwm). m.f.dh, bikaacsasho. 

bikil¹ m.l Inta weel qaado; mug. 
bikil² f.g1 (-ilay, -ishay) Weel inta uu qaado ku 

shubid. m.f.dh, bikilid. 
bikrad m.dh (-do, m.l) Inan gabarnimadeeda 

qabta oo aan weli rag la gogolgelin; cadrad. 
bikrajebi f.g2 (-iyay, -isay) Gabar 

cadradnimada ka bi'in. m.f.dh, bikrajebin. 
bil¹ m.dh (-lo, m.l) 1. Laba iyo tobanka qaybood 

ee sanadka middood oo ah sagaal iyo labaatan 
ama soddon beri. 2. Marka dayaxu aanu 
dhammays ahayn. 3. Calaamad qaab dayax 
billow ah u eg oo xoolaha lagu sunto. 4. Bisha 
cas: urur caalami ah, oo dalal islaanku 
maalgeliyaan oo u qeybsan daryeelka ama 
samafalka dadka oo ay astaan u tahay dayax 
billaw ah oo cas. 

bil² f.g1 (bilay, bishay) 1. Wax kor u qaadid 
iyadoo madaxa laga sara mariyo. 2. Wax, wax 
qurxoon ka dhigid. m.f.dh, bilid. 

bilaaban f.mg1 (-bmay, -bantay; -bmi) 1. Wax 
la bilaabay noqosho. 2. Waqti xaddidan 
qaybtiisa hore gelid. m.f.dh, bilaabmid. ld 
billaaban. 

bilaabo f.mg3 (-lowday, -laabatay) Bilaw 
yeelasho; abuurmid; curasho. m.f.dh, 
bilaabasho. ld billaabo. 

bilaash m.l 1. Wax aan waxtar la ahayn. 2. Wax 
shuruud la'aan ama lacag la'aan lagu helo. 



bilaashxeyte 

 

bilaashxeyte m.l Qof isu muujiya inuu awood u 
leeyahay wax uusan karti u lahayn. 

biladdaye m.l (-yayaal, m.l/dh) 1. Cad dhalo ah 
oo dhan midab dheeh lacageed ah iyo rinji ka 
marsan yahay oo la iska arko ama muuqaalka 
soo celisa; muraayad; mandarad. 2. Qalab 
qaab dhuun leh oo muuqaallada fog soo 
dhoweya. 

bilan f.mg4 (-lnaa, -lnayd) Wax la bilay 
ahaansho. m.f.dh, bilnaan. 

bilbil¹ m.l 1. Firdhinta biyo iwm sida dhibcaha 
roobka meel loogu firdhiyo. 2. Nin gabdhaha 
taataabta. 

bilbil² f.g1 (-ilay, -ishay) 1. Biyo iwm meel sida 
dhibcaha roobka ugu furdhin. 2. Gabar 
taabasho. m.f.dh, bilbilid. 

bilbilo f.mg3 (-ishay, -ilatay) Meel biyo ku 
rusheysasho. m.f.dh, bilbilasho. 

bilcan m.dh.u Haweeney la guursaday. ld 
bilcaan. 

bilcil m.l (bilcil/-llo, m.dh) Geedaha waaweyn 
oo daawada leh nooc ka mid ah oo leh laamo 
kala baxsan, qodxo yaryar oo qaroofan, 
caleemo yaryar iyo mayrax rarada laga 
sameysto. 

bil dayaxeed m.dh (-lal ..., m.l) (c.fal.) Waqtiga 
uu dayaxu wareeg buuxa ku sameeyo dhulka, 
waqtigaas oo u dhexeeya bil cusub ilaa bil 
cusub; waana ugu dhawaan 29.5 maalmood. 

bileyso f.mg3 (-stay, -satay) Haweenwy uur leh 
oo sidda dhaweysay si ay samo ugu dhasho 
alla bari samayn; kuraysasho. m.f.dh, 
bileysasho. 

bilhaarsiya m.l (daaw.) Deris ku nool saddexda 
nooc uu leeyahayna ay keenaan cudurro 
dalalka kulul laga helo. 

bilic m.dh Muuqaal indhuhu u bogaan oo ay aad 
u jecleystaan. 

bilicsan f.mg4 (-naa, -nayd) Wax 
muuqaalkooda indhuhu u bogaan oo ay aad u 
jecleystaan ahaansho. m.f.dh, bilicsanaan. 

bilig m.dh.sh.r If, inta muuqda durbadiiba 
qarsooma; big. 

biliglee f.mg2 (-leeyay, -laysay) Iftiin meel 
dheer bilig ka dhihid. m.f.dh, biliglayn. 

bililiqayso f.g3 (-stay, -satay) Hanti la 
boobayo in yar ka qaadasho. m.f.dh, 
bililiqaysasho. 

bililiqo m.dh (-ooyin, m.l) Hanti yar oo meel la 
boobayo laga helo. 

biliq f.g1 (-lqay, -liqday; -lqi) Wax, wax si aan 
habeysnayn meel ugu firirsan ka dhigid. m.f.dh, 
bilqid. 

bilirubiin m.l (daaw.) Walaxyo midabeysan oo 
ka yimid jajabinta heemogolobiinta dhiigga 

oo xameetida la socda. Labada ugu 
muhiimsan waxa weeyaan biilirubiin oo 
midab hurdi ah leh iyo biiliferdin oo midab 
cagaar ah leh. 

bilis m.dh.u 1. Bulshada inteeda aan xag 
dhaqameed wax dhaliil ah isir u lahayn. 2. B. 
ah: qof aan xag dhaqameed wax dhaliil ah isir 
u lahayn. 3. B. xaawo: haween. 

bilisxaawo m.dh.u Haween. ld bilisxaawood. 
bilkeedi f.g2 (-iyay, -isay) Aayaha dambe sida 

la noqon doono eegid. m.f.dh, bilkeedin. 
billaa fk. Erey lagu muujiyo waxa loo maleeyo 

in ay dhacayaan; laga yaabaa in; armaa. Tus. 
"Billuu keen?". 

billaawe m.l (-wayaal, m.l/dh) Mindi labada 
dhinac af ku leh, caarad dhuuban iyo daab 
xardhan oo gees ama caag iwm ka samaysan 
leh oo ay ragga qaataan; magli. 

billad m.dh (-do, m.l) Gabal yar, fidsan, 
wareegsan oo dahab, qalin, maar iwm 
middood ka samaysan oo astaan ama hadal 
inta lagu qoro abaalgud ahaan lo baxsho. 

bilmasal fk. Tusaale ahaan, misaal ahaan. ld  
bilmatal, bilmesel, bilmetel. 

bilooras m.l (c.nafl.) Afka hoose ee caloosha oo 
u furan xiidmaha (duwodeenam). 

bilow¹ m.l 1. Tallaabada ugu horreysa hawl la 
fulinayo. 2. Waqti xaddidan qaybtiisa hore. ld 
billow. 

bilow² f.g1 (-laabay, -lowday; -laabi) 1. Hawl 
la fulinayo tallaabadeeda hore guda gelid. 2. 
Waqti xaddidan qeybtiisa hore gudagelid. 
m.f.dh, bilaabid. ld billow. 

bilqan f.mg4 (-naa, -nayd) Wax la bilqay 
ahansho. m.f.dh, bilqanaan. 

bilqasab fk. Si sandulle ah, si xoog ah. 
bilqaxan f.mg4 (-xnaa, -xnayd) Wax si aan 

nadaamsanayn loo kala daadshay ahaansho. 
m.f.dh, bilqaxnaan. 

bilyaardi m.l 1. Ciyaar si habeysan iyo shuruuc 
gaar ah loogu ciyaaro ulo ama la'aan iyo 
kubbado adag, yaryar midabaysan oo faan 
maroodi ka samaysan oo miis gaar ahna lagu 
dul ciyaaro. 2. Miis afarta gees iyo dhexda lix 
god ku leh maro ku dahaarantahay oo ciyaarta 
b.ga lagu ciyaaro. 

bilyan m.l (-nno, m.dh) Tiro ka kooban kun 
meelood oo min milyan ah; kun milyan; 
"1.000.000.000". 

biniini f.g2 (-iyay, -isay) Indhaha kala qaadid si 
wax loogu dhaygago. m.f.dh, biniinin. 

biqil¹ m.l (-llo, m.dh) Abuur markaa soo baxay. 
biqil² f.mg1 (-qlay, -qishay; -qli) Abuur iwm 

soo bixid. m.f.dh, biqlid. 



birlabnimo-duleed 

 

biqle m.l 1. ld biqlayn. Haraati iyadoo labada 
addin ee dambe oo wada jiraan dameeruhu 
gadaal wax ugu dhuftaan. 2. ld biqlo. Sarreen 
magooliyay. 

biqlee f.mg2 (-leeyay, -laysay) Biqle samayn 
(dameer, faras, iwm). m.f.dh, biqlayn. 

bir¹ m.dh (-ro, m.l) 1. Macdanta dhulka laga 
qodo nooc ka mid ah, adag oo waxyaabo laga 
sameeyo oo danabka iyo kulkana si fiican u 
gudbiya. 2. B. isha: barta yar madow, oo wax 
lagu arko. 3. ld bir-ajuuraan. 

bir² m.dh (kiim.) Curiye kasta oo kiimikaad oo ah 
adke widhwidha, danabka iyo kulkana si fiican 
u gudbiya. 

biraha-alkaali m.l (kiim.) Curiyayaasha ururka 
1aad ee tusaha kalgalka curiyayaasha. Waxay 
dhammaantood ku leeyihiin hal elektaroon 
heertamarkooda ugu sarreeya. Waxay 
sameeyaan ayoonno togan oo xaaladdooda 
ogsidhayntu tahay I. Ogsaydhadoodu waxay 
ku milmaan biyaha si ay u sameeyaan 
alkaaliyo. Biraha alkali waa litiyam (li), 
soodiyam (Na), botaasiyam (K), rubiidiyam 
(Rb), susiyam (Cs) iyo faransiyam (Fr). 

bir-ajuuraan m.dh 1. Bir budo laga dhigay oo 
lagu daaweeyo caruurta caddaadka qabta. 2. ld 
birxaar. 3. bir¹. 

birdaawe m.l (-wayaal, m.l/dh) Weel fidsan oo 
bir ah, leh dheg la qabsado oo canjeerada 
iwm. lagu dubo; birlaxooxeed. ld birdaawo, 
birtaawe, birtaawo. 

birdanab m.dh Bir la aaminsanyahay in ay 
danabka la socota oo dhulka gasho waxay ku 
dhacdana disha. 

birdhaf m.l (-fyo, m.dh) (kiim.) Iskujir ka kooban 
laba birood ama in ka badan (sida boronas, 
araas) ama bir ay ku dhafanyihiin xaddi yar oo 
birmaahayaal ahi (sida istiil). B.yadu waxay 
ahaan karaan laba weji oo isku laban ama 
iskujir iskukaan ah. 

birdhi m.l 1. Macdan qaali ah. 2. Cad yar oo 
xabag ah. 3. ld birdhic. 

birdhic m.dh (-cyo, m.dh) 1. Bar yar oo leh 
midab ka geddisan meesha ay ku taal. 2. ld 
birdhi. 

birdhig f.mg1 (-gay, -gtay) U b.: wax sida 
cadow iwm oo soo food leh si geesinnimo leh 
uga hortegid. m.f.dh, birdhigid. 

biree f.g2 (-reeyay, -raysay) 1. Nafley dhuunta 
iyo halbowlayaasha mindi ugu goyn. 2. Neef 
la qalanayo si sharciga waafaqsan dhuunta iyo 
halbowlahayaasha mindi ugu goyn. m.f.dh, 
birayn. 

bireeris m.l (juqr.) Duuduubka deggan, badanaa: 
fidsan, guud ahaan aan dhir lahayn, bannanno 

caws leh - dhul cawsaadka loolka dhexe - ee 
woqooyiga maraykanka, ee qariya gobollada 
koonfureed ee Alberta, Saskatuun iyo 
Manitoba oo Kanada ah iyo Badhtamaha 
midowga Mareykanka ilaa bilow-kureed Buur 
Dhadhaabeedyada oo ay ugu barayeyso ilaa 
dhigta harada Mishigan. 

biresbiyobiya m.dh (daaw.) Dhibaato lagala 
kulmo akhriska caadiga ah iyo fulinta hawlo 
dhow oo ay keento hoos u dhac xagga aragga 
oo da'du keento, taasoo ishu ayan awoodin in 
ay beddesho qallooca birta isha si ay faseex 
ugu aragto wixii u dhow. Sababta middaas 
waxay tahay ayadoo marba marka ka 
dambeysa ay lumeyso awood jiitimaadka birta 
isha (lens) sidaas awgeed qallooceedu ma 
beddelmi karo marka si fiican ugu muuqan 
mayaan wixii u dhow. Waxa lagu saxa 
muraayadaha indhaha oo uu takhtar kuu 
qoro. 

biriirix f.g1 (-xay, -xday) Wax aqoon yar ka 
helid. m.f.dh, biriirixid. 

birilaxooxeed m.dh Weel bir ah, fidsan, culus, 
dheg la qabsado leh oo laxooxda lagu dubo. 

biriq¹ m.dh Gantaal danab ah, xoog badan, 
wuxuu ku dhaco dila oo ka dhasha isku dhac 
daruuro marka roob da'ayo. ld wiriq. 

biriq² f.mg1 (-rqay, -riqday; -rqi) Iftiin yar oo 
muuqday dhaqso u qarsoomid. m.f.dh, birqid. 

biririf m.dh (-fo /-fyo, m.l) Dhowr daqiiqadood 
oo hawl la hayey laga nasto. 

birisam m.l (-myo, m.dh) 1. (xis.) Salxaale leh 
laba weji oo barbarro ah iskuna sargo'an iyo 
dhammaan wejiyada kale ay yihiin 
barbarooleyaal. 2. (xis.) Salxaale leh laba weji 
oo barbarro ah oo iska soo horjeeda laguna 
magacaabo salalka ahna geesooleyaal isku 
sargo'an. Dhammaan wejiyada kale waa 
barbarro ah oo u dhexeeya geesaha 
talantaaliga ah ee salalka. 

birjeeb m.l (-bo/-byo, m.l) Bir, biraha kale lagu 
qabto oo ka kooban laba qalbac oo dhexda 
iska haysta oo marka gadaal la isaga qabto 
hore wax ka qabata; kalbad. 

birjiir m.dh (-rro, m.dh) Bir jaadad badan ah 
jiirka lagu dabo. 

birlab m.dh 1. Bir aad u adag oo aan jebin. 2. Bir 
awood u leh in ay soo jiidato biraha kale. ld 
birsulub. 

birlabnimo-duleed m.dh (jool., fiis.) Astaamaha 
birlabeed oo uu muujiyo dhulku, kuwaas oo 
dhulka keenay inuu noqdo birlab weyn oo 
labo cirif leh; waa sayniska barashada 
astaamooyinkaas. 



birmac 

 

birmac m.dh Nooc birta ka mid ah oo aad u 
jilicsan. 

birmad m.l 1. Gargaar degdeg ah oo meel ay 
dhibaato ka dhacday kaalmo ahaan loogu 
diro. 2. Ciidan hubaysan oo lagu xoojiyo 
ciidan kale oo dagaal ku jira ama dhibaataysan. 

birmiil m.l (-llo, m.dh) Weel weyn oo bir ah 
qaab dhululubo leh oo qaada labo boqol oo 
litir, fuusto. ld barmiil. 

birmo f.mg3 (-maday, -matay) Meel dhibaato 
ka aloosantay si degdeg ah ugu ciidamid. 
m.f.dh, birmasho. 

biro-dhuleed-alkaliin m.l (kiim.) Curiyayaasha 
ururka 2aad ee tusaha kalgalka curiyayaasha. 
Inkasta oo aanay aad ugu milmin biyaha 
haddana waxay la sameeyaan iyo beysyo. 
Waxay dhamaantood ku leeyihiin laba 
elektaroon heertamarta ugu sarreysa. Waxay 
sameeyaan ayoonno togan oo xaaladdooda 
ogsidhayntu tahay II. Biraha ururkani waa: 
biriliyam (Be), magniisiyam (Mg), kaalsiyam 
(Ca), istorontiyam (Sr), baariyam (Ba) iyo 
radiyam (Ra). 

birqaab m.l (-byo, m.dh) 1. Bir laba qalbac oo 
gadaal ama dhexda iska haysta ah oo 
dhuxusha birta kulul iwm lagu qabto. 2. 
Summad ka kooban laba alif oo isweydaarsan 
oo xoolaha lagu dhigto. ld birqabad. 

birqabad-dhalis m.l (-dyo ..., m.dh) (daaw.) 
Alaab birqabatada qaabkeeda leh oo loogu 
talaggalay in takhaatiirtu wax ku qabato oo ku 
soo jiiddo. Noocyo kala duwan ayaa jira, 
midda ugu muhiimsan waa tan lagu dhaliyo 
ilmaha ayadoo madaxa looga qabanayo 
laguna soo jiidayo, dhibaatana aan la gaarsiin. 

birqalax m.l/dh 1. Bir jajab ah oo duug ah oo 
aan waxtar lahayn. 2. Dad aan karti lahayn oo 
waxtarkooda yaryahay. 

birre m.l 1. Miiqyo dhuudhuuban, cawska 
fiidiisa ka baxa oo markay qallalaan wax mudi 
kara. 2. Qolofka badarka qaarkii sida bariiska 
ku rogan. 

birri m.l 1. Dhulka intiisa aan bad ahayn. 2. 
Dhul. 

birriyad m.dh Dabayl dhanka birriga ka timaado 
oo dhanka badda u socota. 

birsan m.dh Nooc birta ka mid ah oo aad u adag 
birlab. 

birshub m.dh (-byo, m.dh) Qalab biraha lagu 
dhalaaliyo, qaabab kala duwanna u yeesho. 

birshubid m.dh Dhalaalinta iyo qaabeynta birta. 
bir-u-eke m.l (-kayaal, m.l/dh) (kiim.) Curiye 

kasta leh astaamo u dhexeeya kuwa biraha iyo 
kuwa birma-ahayaasha. Sida runta ahna, ma 
jirto kala soocid cad oo lagu kala qaybiyo 

biraha iyo birma-ahayaasha. Marka kalka 
tusaha kalgalka bidix ilaa midig loo socdaba 
waxa laga tegayaa astaamaha biraha lana 
tegayaa astaamaha birma-ahayaasha. 

birxaar m.dh 1. Nooc biraha ka mid ah, aad u 
jilicsan oo si sahlan u jabta. 2. ld bir-ajuuraan. 

bisad m.dh (-do, m.l) Nafley yar oo dhogor 
jilicsan oo hebed ah oo dadka la dhaqanta: 
waxay ku nooshahay jiir, shimbiro, hilib kale, 
caano; dinnad; dummad; mukulaal, 
yaanyuuro; basho. 

bisayl m.l 1. Cunto dab lagu farsameeyey oo 
gaartay heerkii lagu cuni lahaa. 2. Miro iwm 
marka ay gaaraan heerkii lagu cuni ama la 
guran lahaa. 3. Waaya-aragnimo dheeraad ah 
oo la yeesho. 4. ld bislaan. 

bishaaree f.mg2 (-reeyay, -raysay) U b.: cid, 
war ay ku faraxdo u sheegid. m.f.dh, 
bishaarayn. 

bishaaro m.dh War wanaagsan oo farxad iyo 
reyn reyn leh. ld bishaarad, bushaaro. 

bisil f.mg4 (-slaa, -slayd) 1. Cuno, wax heerkii 
lagu cuni lahaa gaarey ahaansho. 2. Miro iwm 
wax heerkii lagu cuni lahaa gaarey ahaansho. 
3. Qof waaya-aragnimo dheeraad ah leh 
ahaansho. m.f.dh, bislaan. 

bisin m.l (dii.) Aayadda suuradaha quraanku ka 
wada bilawdaan, mid mooyaane oo ah 
Bismillaahir-raxmaanirraxiim. 

biskoo f.mg3 (-ooday, -ootay) Nafley jirranayd 
caafimaad helid. m.f.dh, biskood. 

biskood m.f.dh eeg biskoo. 
bislayso f.g3 (-stay, -satay) 1. Cunto bisayl ka 

dhigasho. 2. Arrin u gogol xaarasho si aan 
go'aan qaadashadeeda loogu dhibtoon. m.f.dh, 
bislaysasho. 

bislee f.g2 (-leeyay, -laysay) 1. Cunto bisayl ka 
dhigid. 2. Arrin si aan go'aankeeda loogu 
dhibtoon u gogol xaarid. m.f.dh, bislayn. 

bislow f.mg3 (-laaday, -laatay) Wax bisil 
noqosho. 

bismillaahi e.d Bisinkii Alle qabsasho. 
bismillee f.g2 (-leeyay, -leysay) 1. Bisin u 

qabsasho (cunto), dhadhamin. 2. (dii.) Bisin 
wax ku billaabid. m.f.dh, bismillayn. 

bisqan m.dh.u Timaha gumaarka dadka ka baxa; 
shuun. ld bisqin. 

bisqanley m.dh Meesha ay bisqintu ka baxdo; 
gumaar. 

bisqin m.dh.u ld bisqan. 
bisturi m.l (daaw.) Middi yar oo takhtarku u 

isticmaalo qalliinka, lehna af qalloocan ama af 
toosan. 

bitaan¹ f.mg1 (-amay, -antay; -ami) Ciid 
khafiif ah hawo ku baahid. m.f.dh, bitaamid. 



biyo¹ 

 

bitaan² f.mg4 (-naa,-nayd) Ciid khafiif ah hawo 
ku baahid. 

biti¹ m.l Nasiib; hoodo. 
biti² f.g2 (-iyay, -isay) Wax sida buda iwm oo 

aan culays badan lahayn dabayl raacin. m.f.dh, 
bitin. 

bito m.dh Ciid jilicsan, buda ah oo ay dabayshu 
qaaddo. 

bituuminas m.l (jool.) Dhuxuldhagax 
madowdhalaal ah; 75% ilaa 92% oo ka mid 
ahiba waa kaarboon; 4.5% ilaa 5.6 % waa 
haydarojiin. Sida caadiga ah, waxaa loo yaqaan 
dhuxul guri. B. waa dhuxul-dhagax heer sare 
ah oo ka darajo sarraysa lignaytka, kana darajo 
hooseysa antarasayt. Waa dhuxul dhagaxda 
ugu badan uguna muhiimsan ee la helo iyadoo 
siyaabo dhawr nooc ah u jirta, sida 
dhuxulkook iyo dhuxulneefeed. 

bixi f.g2 (-iyay, -isay) 1. Wax meel uu joogay 
ama yaallay ka saarid. 2. Wax sida musmaar 
qodax iwm meel uu ku mudnaa ka siibid. 3. 
Wax halis ka badbaadin. 4. Qof, wax uu hayey 
cid kale siin. 5. Dab iwm shidid. 6. Magac u 
b.: nafley, meel iwm magacsiin. 7. Wax u b.: 
qof dhintay wardi ama sadaqa u hibayn. 8. Isu 
b.: wax kala qoqoban isufurid. 10. Isu b.: laba 
qof tartansiin. 11. Kala b.: kala saar. m.f.dh, 
bixin. 

bixitin¹ m.l Tegidda meel laga tago iyadoo meel 
kale la aadayo. 

bixitin² f.mg1 (-imay, -intay; -imi) Qof meel u 
ambabixid. m.f.dh, bixitimid. 

biyaano m.dh (muus.) Qalabka muusikada 
jaadadkiisa waaweyn jaad ka mid ah oo codad 
aad u kala duwani ka soo baxan. 

biyabbax¹ m.l Imaatinka minada labka iyo 
dheddiga marka ay isu galmoodaa. 

biyabbax² f.mg1 (-xay, -xday; -bixi) Lab iyo 
dheddig isu galmooday mino ka imaansho. 
m.f.dh, biyabbixid. 

biyabbaxo m.dh (-ooyin, m.l) 1. Meesha ay 
biyaha webiga ka fatahay ku faafaan. 2. Marka 
ay biyuhu webiga ka fatahmaan. 

biyabbiyood m.l.kh B. ah: wax biyo ka badan 
lagu daray ama biyaha u eg. ld biyabbiyo. 

biyabbiyow¹ m.l Ku daridda badar lagu daro 
biya ka bateen noqosho. 

biyabbiyow² f.mg1 (-oobay, -owday; -oobi) 
Wax biyo ka bateen noqosho. m.f.dh, 
biyabbiyoobid. 

biyabbooli m.l Meel god ah oo biyaha daadku 
ku shubmaan oo aan buuxsamin. 

biyaddiid¹ m.l (-dyo, m.dh) Neef aan biyaha 
cabbin marka uu wax qoonsado. 

biyaddiid² f.mg1 (-day, -dday) 1. Biyo cabi 
waayid wax uu qoonsaday awgeed (neef). 2. 
Ka b.: maamul sida loo fulinaayo saluugid. 
m.f.dh, biyaddiidid. 

biyadhac m.l 1. ld biyadhaceen. (-cyo, m.dh) Qar 
sare oo biyaha qulqulaya ay ka daataan. 2. (-
cyo, m.dh) Meel godan oo biyo qabatin leh oo 
qar, buur iwm ku hoos taalla. 3. (-cyo, m.dh) 
Go'aan; duluc; murti. 4. ld biyadhicid. 

biyadhaceen m.l Qar sare oo biyaha ka degtaan. 
ld biyadhac (1). 

biyadhig¹ m.l Roob da'ay biyaha dhulka 
korkiisa uu kaga tago; xareed dhulka waran. 

biyadhig² f.mg1 (-gay, -gtay) Roob da'ay biyo 
dhul ku dhaafid; roob xareed dhul warid. 
m.f.dh, biyadhigid. 

biyafariisin m.l (-nno, m.dh) Dhul godan oo 
biyo qabatin leh. ld biyafariisad. 

biyaggaleen m.l (-nno, m.dh) Meel godan oo 
biyo qabatin leh. 

biyammareen m.l (-nno, m.dh) Jeex; tog; 
kanaal. 

biyaqabatin m.l (-nno, m.dh) Meel godan oo 
biyuhu fariistaan. ld biyaqabad. 

biyarraaci f.g2 (-iyay, -isay) Wax hore loo 
mayray biyo saafi ah oo wasakhda ka 
dhammeysa ku dhaqid. m.f.dh, biyarraacin. 

biyashub m.l (-byo, m.dh) Meel dabiici ama dad 
sameeyey ah oo ay biyuhu si habeysan uga 
daataan. 

biyashuban f.mg1 (-bmay, -bantay; -bmi) 1. 
Meel ku wada shumbid. 2. Hadal ama arrin 
dulucdiisa meel isugu aruurmid. m.f.dh, 
biyashubmid. 

biyashubo f.mg3 (-btay, -batay) Ku b.: hadal 
arrin iwm dulucdiisa meel isugu uruurid. 
m.f.dh, biyashubasho. 

biyaxir m.l (-rro, m.dh) Dhismo loogu tala galay 
in biyaha webiyada socodkooda lagu hakiyo si 
loo keydiyo, heerkoodana kor loogu qaado. ld 
biyaxireen. 

biyaxireen m.l (-nno, m.dh) ld biyaxir. 
biyee f.g2 (-yeeyay, -yeysay) 1. Wax biyo ku 

darid. 2. Wax biyo ka badan ku darid. m.f.dh, 
biyeyn. 

biyogalo m.l (daaw.) Halaamacoodka maqaarka 
oo uu keeno fiirus waxaana lagu yaqaan finan 
yaryar oo biyo ku jiraan. 

biyo¹ m.l.w 1. Hoore aan lahayn midab, dhadhan 
iyo ur oo ka sameysan haydaroojiin iyo 
oksijiin oo lama huraan u ah nolosha. 2. 
Hoore ka yimaadda lab iyo dhigdhig nafley 
marka ay isu galmoodaan ee uu ubadku ka 
abuurmo. 



biyo² 

 

biyo² m.l.w (kiim.) (H2O) Hoor midablaawe ah 
oo ku barafooba 0°C kuna uu biyooba 100°C 
marka cadaadisku yahay ka atmosfeerka. 
auumiga biyuhu wuxuu ka koobanyahay 
molikuyullo HO ah madi (kelikeli) ah. Biyuhu 
hoor ahaan, waa milaha ciriflaha ah ee ugu 
awood badan. Tan waxa ugu wacan sarraynta 
madoorsoomaheeda labdanab. 

biyobax m.l (-xyo, m.dh) (c.nafl.) Shahwo ka soo 
bixidda guska oo kacsan. 

biyoculus m.dh (kiim.) Diyuteeriyam ogsaydh: 
biyaha atamyadu haydarojiin ee ku jiray, 1H, 
ay beddeleen isku godka ka culus ee 
diyuuteeriyam, 2H, summaddiisuna tahay D. 
Waa hoor midab laawe ah. 

biyodhac m.l (-cyo, m.dh) (jool.) Dhicidbiyood 
degdeg ah, badanaa waxa sameeya sal 
dhadhaab adag ee marin webi, oo ufug ah 
ama tiiro hoosaad deggan, oo dul yaal 
dhadhaab jilicsan. 

biyodhac-yar m.l (jool.) Meel ama meelo isdaba 
taxan oo ah biyo shub ama biyo shubyo aan 
sidaa u waaweynayn. 

biyo-dhuleed m.l (-dyo, m.dh) (jool.) Biyaha ku 
jira shirqadaha iyo jeexjeexyada yaryar ee 
dabaqadda carrada, kuwaas oo gala marka 
biyaha roobka oo ceelasha iyo ilaha sameeya 
ay hoos ugu dusayaan carrada. 

biyo-fadhis m.l (-syo, m.dh) (juqr.) Jiid dhul 
jilcan oo qoyan, badanaa waa godantahay, 
mararka qaarkoodna dhammaanteed ama 
qayb ka mid ah ayaa biyaha ka hooseeysa. 

biyo-fududayn m.dh (kiim.) Ka saaridda 
ayoonnada kaalsiyam, magniisiyam iyo 
feeram; iskudhis ahaan looga saaro biyaha ay 
ku milanyihiin; sidaa darteedna lagu yareeyo 
adkaanta biyaha. 

biyogal m.l (-llo, m.dh) (daaw.) Meel haragga ka 
mid ah oo soo foocsan inta badan biyo ku 
jiran, mararka qaarkoodna dhiig ku jiro ama 
malax. 

biyo-goboleed m.l (-dyo, m.dh) (siyaa.) Jiid-
badeed ku qabsan xeebta oo loo 
aqoonsanyahay dhul ay leedahay ummadda 
xeebta deggani; maritaanka jiidda ee si nabad 
ah caadi ayaa loogu oggolyahay 
gaadiidbadeedka ummadaha oo dhan. 

biyood m.l (-dyo, m.dh) (c.nafl.) Degaan b. ama 
sinjiyo noole ah oo ku nool biyaha 
dhexdooda, dhir iyo xayawaan mid kastaba ha 
ahaadee. 

biyoole m.l (-layaal, m.l/dh) 1. Qof biyo 
dhaamiya oo dadka ka iibsha. 2. Baabuur 
boyaad saarantahay oo biyo lagu qaado. 

biyo-saar m.l (-ryo, m.dh) (baay.) Habka dhirtu 
biyaha ay xididdadu u soo nuugaan dib ugu 
celiso gibilka iyaga oo maraya daloollada 
caleemaha iyagoo uumibiyood ah. 

biyow f.mg1 (-oobay, -owday; -oobi) Wax 
biyuhu ka bateen noqosho. m.f.dh, biyoobid. 

biyuutanool m.l (-llo, m.dh) (kiim.) Biyuutayl 
alkohool: C H OH. Hoor yeelan kara afar 
qaab oo isku-naanaysood. Biyuunta-1-ool, 
CH CH CH CH -OH, bar-karkeedu waa 
117.5°C, waxana loo isticmaalaa mile ahaan. 

bocool m.dh (-lo, m.l) 1. Qolof adag oo nafley 
yaryar oo biyo ku nool ah galaan oo laga helo 
xeebaha iyo meelaha ay biyuhu ka guraan. 2. 
Meel calaacasha ama cagaha ka mid ah oo uu 
dhacaan khafiif ah galay marka cirid lagu 
socdo ama hawl adag gacnaha lagu qabto. 

bocor¹ m.l 1. Burcadka caanaha geela ka soo 
baxa. 2. Meesha kuusan oo cunaha ragga ku 
taal. 3. Miro ay qaraha isku bahyihiin oo la 
cuno marka la kariyo. 4. Geedka digirta marka 
uusan weli aad u soo bixin ee madaxiisu 
fooraro. 

bocor² m.dh (-ro, m.l) 1.Miro aroorro leh oo sida 
qaraha u weyn oo la cuno. 2. B. ah: gabadh 
aad u qurxoon. 

bog¹ m.l (-gag, m.l) 1. Caloosha meesheeda 
sare. 2. Baalka xaashida labadeeda dhinac 
midkood. 

bog² m.l (c.nafl.) Muruq ballaaran oo xalleef ah 
oo kala xira uurka iyo saabka nafleyda. Wuxuu 
kaalin weyn ka qaataa neefsashada: 
qaadashada tuurista hawada.. 

bog³ f.g/mg1 (-gay, -gtay) 1.(f.g) Wax qabya 
ahaa dhammaysitirid. 2. (f.g) Hawl billaabid oo 
dhammaystirid. 3.(f.mg) U b.: wax jeclaan: 
hadalkiisaan u boggay. m.f.dh, bogid. 

bogaadi f.g2 (-iyay, -isay) U b.: cid hambalyo 
u jeedin. m.f.dh, bogaadin. 

bogdoox¹ m.l 1. Wadiiqo toos ah oo ka leexaato 
waddo weyn. 2. Weeraridda cadow dhinac 
laga weeraro. 3. Qalliin lagu sameeyo 
haweenka dhali waayey iyadoo dhinac laga 
soo saarayo ilmaha. 

bogdoox² f.g1 (-xay, -xday) 1. Cadow iwm 
dhinac ka wareemid. 2. Haweeney si caadi ah 
u dhaliweydey si ilmaha looga dhaliyo 
caloosha dhinac ka qalid. m.f.dh, bogdooxid. 

bogo f.g/mg3 (-gtay, -gatay) 1.(f.g) Cunto, 
cabid iwm ka dhergid. 2. Ka b.: arrin, hawl 
iwm ka baaraandegid; ka salgaarid. m.f.dh, 
bogasho. 

bogsii f.g2 (-iiyay, -iisay) Wax buka 
caafimaadin. m.f.dh, bogsiin. 



booji 

 

bogso f.mg3 (-saday, -satay) Wax caafimaaday 
noqosho. m.f.dh, bogsasho. ld bogsoo. 

bogsoo f.mg3 (-ooday, -ootay) ld bogso. 
bogsood m.l eeg bogso / bogsoo. 
bohol m.dh (-lo, m.l) Jeex hoos u dheer biyo 

iwm sameeyeen oo dhulka ku yaal. 
boholyow¹ m.l. Dareen rabitaan oo ku dhasha 

qof marka wax uu jeclaa araggooda ka raago; 
hilow. 

boholyow² f.mg1 (-oobay, -owday; -oobi) U 
b.: wax araggooda laga raagay in la arko aad u 
jeclaysasho. m.f.dh, boholyoobid. 

boliis m.l Ciidan nabadgelyada gudaha ee dal 
qaabbilsan. ld bileys, biliis, booliis, buliis. 

bolol¹ m.l 1. B. ah: qori iwm marka ay duug ama 
bahal awgiis xorshosh noqdaan. 2. B. ah: miro 
daawo iwm oo faaday ama xorshashay. 

bolol² f.mg1 (-olay, -oshay) 1. Qori iwm 
duugnimo ama bahal galay awgeed 
xorshashid. 2. Miro daawo iwm faadid ama 
xorshoshid. m.f.dh, bololid. 

bolshofiik m.l (siyaa.) Hab siyaasadeed iyo fikrad 
uu Lenin iyo kuwii raacsanaa ay keeneen dalka 
Ruushka kacaankii Ruushka kaddib 1917. 

boob¹ m.l 1. Si sedbursi xoog iyo dhaqso leh oo 
hanti cid ka dhexeyso loo qaato. 2. Si xoog iyo 
sharcidarro ah oo hanti iwm loo qaato. 3. 
Baadariga ugu sarreeya Fatikaanka. 

boob² f.g1 (-bay, -btay) 1. Si sedbursi xoog iyo 
dhaqso leh hanti cid ka dhexeyso u qaadasho. 
2. Si xoog iyo sharcidarro ah hanti iwm cid 
uga qaadasho. 3. Dedejin (cunid, socod, iwm). 
m.f.dh, boobid. 

boobe m.l (-bayaal, m.l/dh) 1. Nooc 
banaatiiqda ka mid ah oo si daranddoori ah u 
dhaca. 2. Cayayaan yaryar oo gala iniinaha 
qaraha iyo sisinta oo bololiya. 

boobsii f.g2 (-iiyay, -iisay) Hawl si degdeg leh 
u qabasho. m.f.dh, boobsiin. 

booc¹ m.l (-cyo, m.dh) 1. Hunguri. 2. Cune. 3. 
In yar oo tubaako shiidan ah. 

booc² m.dh Geed caano leh caleemo 
balballaaran, laamo jiljilicsan iyo miro kuus 
kuusan oo buufsan leh. 

boocaar m.dh Nooc ka mid ah kalluun. 
bǫod f.mg1 (-day, -dday) 1. Meel lagu taagnaa 

si dhaqso iyo xoog leh kor uga kicid iyaadoo 
lugaha hal mar la wada qaadayo. 2. Sac kudid 
(dibi). 3. Ka b.: wax qotoma dul marid iyadoo 
dhankeeda kale lagu dhacayo. 4. Kala b.: arrin 
iwm ku heshin waayid. m.f.dh, boodid. 

booddo¹ m.dh 1. ld bootin. Si degdeg iyo xoog 
leh, inta cagaha meel loogu dhufto, oo laba 
melood laysaga hawakaco. 2. Cayayaan yar oo 

boodbooda oo dadka iyo nafleyda kale 
dhiigooda ku nool; qandhiso. 

booddo² m.dh (-ooyin, m.l) (c.nafl.) Xasharaad 
dhiigga dhuuqa oo aan baalal lahayn, lugose 
leh ay ku booddo. B.da waaweyn si aan joogto 
ahayn ayey waxay ku dul noolaadaan 
shimbiraha iyo naasleyda. Qaarka dadka 
cunana waxay qaadi karaan cudurro kala 
duwan. 

boodh m.l (-dho, m.dh) (baay.) Unug taran oo 
keligii kobci kara iyada oo aanu la kulmin 
unug kale oo taran b.ka waxa soo saara dhirta, 
fangiga, bakteeriyada iyo qaar ka mid ah 
borotosoowaha. B.ku wuxuu noqon karaa 
noole u eg waalidkii ama wuxuu mari karaa 
heer kale oo meerta nololeed. 

boodhar m.l Budo cad oo siigo ah udgoon oo 
waqtiga kuleylaha la marsado si ay dhidika u 
nuugto. ld boolbare, boolbire, bootar. 

boodsol m.l (juqr.) Nooc carro oo astaan u ah 
gobollada leh cimilada cirif-hoosaad, oo ah ka 
ay ka baxaan inta badan dhirta dabiiciga ah ee 
caleen irbadleyda. 

boog m.dh (-go, m.dh) Nabar caalir leh jirka 
muddo ku yaallay oo aan weli biskoon. 

boogadhaye m.l (-yayaal, m.l/dh) Qof 
boogaha iyo nabarrada fudud daaweeya. ld 
boogadhay. 

boogaysan f.mg4 (-snaa, -snayd) Wax boog 
leh ahaansho. m.f.dh, boogaysnaan. 

boogcalooleed¹ m.dh (-dyo, m.dh) Nabar 
caloosha ka soo baxa. ld boogcaloolo. 

boogcalooleed² m.dh (-dyo, m.l) (daaw.) Boog 
ku sameysmata caloosha waxaana keena 
aasidhka oo gubeysa caloosha. Aasidhka 
caloosha ma bato. Astaamaha: matag iyo 
xanuun caloosha cunnada kaddib, waxaa 
iman kara dhiigbax iyo waxa kaloo dhici kara 
kala xirin caloosha iyo xidmaha markii 
nabarku buskoodo. 

boogow f.mg1 (-oobay, -owday; -oobi) Boog 
yeelasho. m.f.dh, boogoobid. 

boog-xiidmeed m.dh (-dyo, m.dh) (daaw.) Boog 
ku taal qayb ka mid ah xiidmaha (duodenum) 
waxaana keena asidhka caloosha. Waxaana u 
badan dadka noocooda dhiigga uu yahay 
kooxda "O". Astaamaha: xanuun 
uurkujirtada marka calooshu marantahay; 
matagna waa jiri karaa. 

boojaal m.dh (-lo, m.l) Digaag aan weli curan. 
booji f.g2 (-iyay, -isay) 1. Qof madax furasho 

laga rabo xoog ku kaxayn; afduubid. 2. Gabar 
guur laga rabo xoog ku kaxayn si loo soo 
mehersado; dhicid. m.f.dh, boojin. 



boojis 

 

boojis m.l/dh (-syo, m.dh) Qof hubeysan oo si 
sharci darro u laaayo ugaarta si uu uga 
ganacsado haraggooda, iliggooda iwm. 

boolaboolo m.dh Shimbir dabaalata oo badanaa 
midabkeedu cadyahay. ld boolamboolo. 

booli m.dh.u Hanti qof lahaa oo qof kale si sharci 
darro ah u milkiyo. 

boolibabtaydh m.l (-dhyo, m.dh) (baay.) 
Iskudhis orgaanig ah oo ka yimaada amiino 
asiidho isugu xidhmay dariiqadda xarfinta. 
B.adu waxay isugu xidhmaan si ay u 
sameeyaan borotiino. 

boon¹ m.l (boon, m.dh) Nin nolol 
maalmeedkiisa ka soo saaro ugaarsashada. 

boon² m.dh 1. Beel ugaarsato ah. 2. Haweeney 
ka tirsan dadka ugaarsiga ku nool. 

booqo f.g3 (-qday, -qatay) Cid, meel, waddan 
si xaaladdeeda loo ogaado aadid. m.f.dh, 
booqasho. 

bǫor m.l (-rar, m.l) Maroodi lab, xoog weyn oo 
raxanta hoggaamiya; arbe. 

boor m.l 1. Ciid budo ah oo dabayshu si sahlan 
u qaaddo; siigo; bus. 2. B. ah: midab 
dambaska u eg oo ay lo'da iyo dameerahu 
yeeshaan. 

booraan m.dh (-aamo, m.l) God hoos u dheer 
oo af dhuuban leh. 

boorane m.l Duulal la rumaysan yahay in ay 
dadka ku ridaan cudur lagu daaweeyo ciyaaro, 
xoolo la qalo iyo udug. 

boorayso f.mg3 (-stay, -satay) (dii.) Biyo la'aan 
awgeed xubnaha laga weyso qaato qaar ka 
mid ah (wejiga iyo gacmaha) ciid nadiif ah 
marin si cibaado loo guto; tayamum. m.f.dh, 
booraysasho. 

boore m.l B. ah: midab u eg kan dambaska. 
booree f.g2 (-reeyay, -raysay) Wax boor u 

eyelid. m.f.dh, boorayn. 
boorimo m.dh (-ooyin, m.l) 1. God weyn oo 

hilibka lagu hogeeyo. 2. B. ah: hilib la 
hogeeyey. 

boorjiif m.l (-fyo, m.dh) Qof aan hooy uu 
seexdo lahayn. ld dibadjiif. 

booron m.l (-nno, m.dh) (kiim.) Curiye bir-u-eke 
ah adag, si fududna u burbura, kana tirsan 
rurka III ee tusaha kalgalka curiyeyaasha. 

boorri f.mg2 (-iyay, -isay) Ku b.: cid hawl 
qabashadeda ku guubaabin. m.f.dh, boorrin. 

boorso m.dh (-ooyin, m.l) Shay caag ama saan 
ka samaysan oo gacanta lagu qaadan karo oo 
lacag, dhar, buugag iwm lagu rito. 

boos m.l (-sas, m.l) 1. Qof gaboobay. 2. Nin lug 
ama gacan la'. 3. Meel qof deeqda. 4. Dhul 
sharciyeysan oo qof gaar ahaan u leeyahay. 5. 

ld boosay. Midab cad oo farduhu yeeshaan. 
boosh m.l 1. Harag laga bixiyey ari caato ah. 2. 

Midab aad u cad oo ay yeeshaan timaha, 
dhogorta iwm. 

boosto m.dh 1. Maamul dawladeed oo ku jaadan 
waraaqaha, dhambaallada iwm oo la isu diro 
qaybintooda iyo isgaarsiintooda. 2. Xafiisyada 
iyo rugta hawlahaas lagu qabto. 

bootaan m.dh 1. Bus; habaas. 2. Meesha buska 
leh. 

bootee f.mg2 (-teeyay, -taysay) U b.: faan iyo 
hanjabaad been ah cid u jeedin. m.f.dh, 
bootayn. 

booti f.g2 (-iyay, -isay) 1. Arday hal fasal ama 
ka badan gudbin. 2. Ka b.: wax wax kale dul 
marin iyadoo dhankeeda kale lagu ridaayo. 
m.dh, bootin. ld boodsii. 

bootin m.dh eeg booti. ld booddo¹ (1), boodsiin, 
boodsiis, bootis. 

booto m.dh Faan iyo hanjabaad been ah oo cid 
lagu cabsi gelinayo. 

bootoole m.l (-tayaal, m.l/dh) Qof faan iyo 
hanjabaad badan. ld bootaale. 

booyaan¹ m.l Hadal badan oo aan duluc lahayn. 
booyaan² f.mg1 (-aamay, -aantay, -aami) 

Hadal badan oo aan duluc lahayn ku hadlid. 
m.f.dh, booyaamid. 

booyad m.dh (-do, m.l) 1. Baabuur fuusto weyn 
xambaarsan oo biyaha, baasiinka, naaftada 
iwm lagu qaado. 2. Haan weynoo laba lugood 
oo kuwa baabuurta ah leh oo biyaha lagu 
kaydsado. 

boqnagoo f.g2 (-ooyay, -oysay) 1. Qof 
luggoyn. 2. Nafley si loo curyaamiyo feyla 
jarid. m.f.dh, boqnagoyn. ld boqnajar, 
boqongoo. 

boqnagooyo m.dh 1. Luggooyo. 2. Jaridda 
feylaha la jaro si loo curyaamiyo. ld 
boqnagoyn. 

boqol m.l.t Tiro ka kooban toban meelood oo 
min toban ah; "100". 

boqolaad m.l.t.j Tirada jagaalaha ah, tan u 
dhiganta boqolka. 

boqollaal m.l.t Tiro ka kooban dhawr boqol. 
boqon¹ m.l (-nno, m.dh) Xarig laga sameeyo 

seedda boqonta oo lagu xiro qaansada. 
boqon² m.dh (-qno, m.l) Seedda, ciribta iyo 

muruqa kubka isu haysa. 
boqon³ m.dh (-qno, m.l) (c.nafl.) Xarriiq toosan 

oo isku xirta laba barood oo ku dul yaalla 
xood. Tusaale ahaan, xarriijinta isku xirta laba 
barood oo ku yaalla meeriska goobada waa b.. 

boqondhaw¹ m.l Geed digir meseggo imw oo 
soo fufay. 



bowso 

 

boqondhaw² f.g1 (-dhebay, -dhawday; -
dhebi) 1. Boqongoyn (qof). 2. Dhir jirid ka 
jarid. m.f.dh, boqondhebid. 

boqor¹ m.l (-rro, m.dh) 1. Nin madax u ah tol 
ama qaran oo xakunkiisu dhaxaltooyo yahay. 
2. Maro dhuuban, dheer, qurux badan, 
dacallada bul ku leh oo haweenku dhexda ku 
xirtaan. 3. B. ah: neef riyo ah oo dhexda 
midab ku leh. 

boqor² f.g1 (-qray, -qortay; -qri) Qof 
boqornimo u caleemo saarid. m.f.dh, boqrid. 

boqorad m.dh (-do, m.l) Haweeney madax u ah 
tol ama qaran xukunkeedu dhaxaltooyo 
yahay; marantida boqorka. 

boqortooyo m.dh (-ooyin, m.l) 1. Nidaam iyo 
xukun ka jira dal boqor u taliya. 2. Waddan 
boqor xukumo. 

boqoshaa m.l Nooc ka mid ah likaha oo la 
cuno. 

boqran f.mg4 (-naa, -nayd) Qof boqornimo 
loo caleemo saaray ahaansho. m.dh, 
boqranaan. 

borobogaanda m.dh (siyaa.) War iwm oo la 
xiriira fidin dicaayad ama xayeesiin arrimo 
siyaasadeed, dhaqaale, ganacsi iwm. 

borojekshan-koombeed m.l (-dyo, m.dh) 
(juqr.) Khariidad la soo saaro marka warqad 
koombo oo kale u samaysan lagu wareejiyo 
galoobka. Khariidadda waxaa lagu xardhaa 
koombada dusheeda, dabadeedna koombada 
waa la kala fidiyaa. 

borojekshan-sargo'an m.l (-no, m.dh) (juqr.) 
Nooc khariidad brojekshan ah, taas oo u 
muuqata sida iyadoo galoobka laga arko 
fogaansho ma dhawaato ah, sidaas darteed hal 
galoob-badh ayaa lagu muujiyaa khariidad 
brojekshan. Fallaaraha ilayska ee 
borojekshanka samayntiisa saldhig u ah waa 
barbaro waxayna ku qotomaan sallaxa 
borojekshanka. 

borojekshan-toobineed m.l (-dyo, m.dh) (juqr.) 
Khariidad la sameeyo marka galoobka lagu 
wareejiyo warqad toobin oo kale u samaysan. 
Figta toobinku way ka sarraysaa cidhifka 
dhulka. Khariidadda waxaa lagu xardhaa 
toobinka dushiisa, dabadeedna toobinka ayaa 
la kala fidiyaa. 

boromiin m.dh (kiim.) Curiye hoor ah oo 
guduudan, firfircoonidiisuna heer dhexe 
tahay, kana tirsan haloojinnada (ururka VII ee 
tusaha kalgalka curiyayaasha). 

boronkiito m.dh (daaw.) Halamacoodka 
dhuumaha neefta waxayna u kala baxdaa mid 
muddo gaaban (acute) iyo mid muddo dheer 
(chronic). Midda hore waxa lagu yaqaan: 

qufac xaako leh, isku roorid dhuumaha 
neefta; midda labaad waxaa lagu yaqaan: xab 
badan oo dhuumaha neefta ka xaruuma. 

borookaariyootig m.l (-gyo, m.dh) (baay.) 
Noole walxaha hiddo-sidaha aanay ku 
xidhnayn bu'da unugga. 

boroolataariyad m.dh (siyaa.) Dabaqadda 
shaqaale ee waddan oo qaata mushahar la 
xiriira wax qabadkooda. 

borootiin m.l (-nno, m.dh) (baay.) Dheef asaasi 
u ah caafimaadka, jirdhiska oo laga helo 
cunnada la quuto qaar ka mid ah. 

borotiin-bu'eed m.l (-dyo, m.dh) (baay.) 
Iskudhis kasta oo laga helo unugyada noolaha 
kasta oo ka kooban asiidh bu'eedyo (DNA 
ama RNA) iyo borotiin isu tegay. 

borotista m.dh (-ooyin, m.l) (baay.) Boqortooyo 
koobaysa kala soocidda noolayaasha sahlan ee 
bayoolajiyeed. Waxa ka mid ah aljiga, fangiga, 
bakteeriyada iyo borotosoowaha. 

borotobalaasam m.u (baay.) Walax miromiro 
leh ee ka kooban muxtawiyaadka nool ee 
unugga. Taa waxa looga jeedaa walxaha ku jira 
unugga oo dhan marka laga reebo daloollada 
waaweyn iyo walxaha markaa soo gelay ama 
la qashin saarayo. Waxay ka koobantahay bu' 
dhex taalla saytobalaasam xab oo kale ah. 

borotokool m.l 1. Diiwaan. 2. Heshiis caalami 
ah oo ku saabsan habka loo maro xafladaha 
dibloomaasiga ah. 

borotoon m.l (-nno, m.dh) (kiim.) Saxar asaasi 
ah oo leh saldanab togan. B.nnadu waa iniin-
bu'eedyo laga helo dhammaan bu'leyda. 

botani m.l Barashada cilmiyaysan ee dhirta oo 
ay ka mid yihiin anatamiga, morfoolojiga, 
bayookimistariga, abla-ablaynta, saytoolajiga, 
hiddo-barashada, ikoolojiga, tadawurka iyo 
filiqsanaantooda juqraafiyeed. 

bowd m.l (-dad, m.l) Xeyndaab ood ah oo 
beerta, guriga, xerada xoolaha lagu wareejiyo, 
deyd. 

bowdabbaariile m.l (-layaal, m.l/dh) Meesha 
ay barida iyo bowdadu iska galaan. 

bowdaqaawi f.mg2 (-iyay, -isay) U b.: qof cid 
uusan doonayn in uu la dagaallamo ereyo iyo 
falal cabsi geliya u jeedin. m.f.dh, 
bowdaqaawin. 

bowdo m.dh (-ooyin, m.l) Lugta inteeda u 
dhexeysa lowga iyo sinta. 

bowsi m.l Aqoon kooban oo aan dugsi iyo 
macalin toos ah laga baran. 

bowso f.g3 (-stay, -satay) Aqoon kooban oo 
aan dugsi iyo macallin toos ah laga baran 
helid. m.f.dh, bowsasho. 



braagmatiismaha 

 

braagmatiismaha m.l (siyaa.) Hab loo fikiro 
ama ku saabsan dhibaatada ficil ahaan, oo aan 
ahayn dariiq aragtiyeed. 

bu'¹ m.dh (bu'o, m.l) 1. Isha nafleyda inteeda 
madow. 2. Afarta caloolood ee raamsatada 
middeed. 3. Cudur beeryarada barariya oo 
kaneecada laga qaado. 4. (sh.r) B. dheh: cod 
lagu muujiyo shanqar aad u badan. 

bu'² m.dh 1. (baay.) Jidh dhex yaallo 
saytobalaasamka unugyada, kaasoo ay ku 
jiraan walxaha hiddo side DNA. 2. (kiim.) 
Qaybta atamka ee saldanabeedku toganyahay, 
cufka atamkuna ka yimaado; b.du 
borotoonno iyo niyuutroonno ayay ka 
koobantahay; b.da atamka waxaa lagu muujin 
karaa summad tilmaamaysa tirada (cufka, 
borotoonnada, atamka) iyo curyaha 
magaciisa. 

bucshiro m.dh 1. ld bucshirad. Ganacsi. 2. Alaab 
laga ganacsado, badeeco. 3. Nooc ka mid ah 
ciyaaraha turubka oo afarta warqadood ee 
badda taal la baayaco. 

buctureen m.l (bot.) Geed yar oo caleemo iyo 
ubax udgoon leh oo guryaha, xafiisyada iwm 
lagu beero. 

bud¹ m.l Ul lagu dagaallamo oo madaxa buuran; 
bur; garruun. ld bųr. 

bud² m.dh 1. Ciidda la tuuro qabriga dushiisa oo 
calaamad u ah. 2. Iil. 3. B. soo dheh: soo bixid 
(qorrax, dayax iwm). 

bud-dhig¹ m.l (dii.) Dhigitaanka qof dhintay 
iilka la dhigo. 

bud-dhig² f.g1 (-gay, -gtay) (dii.) Qof dhintay 
iil gelin. m.f.dh, bud-dhigid. 

buddi m.l (-iyiin, m.dh) (dii.) Qof raacsan diinta 
loo yaqaan buddiyadda. 

budee f.g2 (-deeyay, -daysay) Wax budo ka 
dhigid. m.f.dh, budayn. 

budli f.g2 (-iyay, -isay) Wax aad u jilcin ama 
budul ka dhigid. m.f.dh, budlin. 

budo m.dh Wax aad loo daqiiqay oo bito laga 
dhigay. 

budow¹ m.l Ka hariwaayidda laga hariwaayo 
xaajo la bartay oo la qaayibay. 

budow² f.mg1 (-oobay, -owday; -oobi) Ka 
hariwaayid wax la bartay oo la qaayibay. m.f.dh, 
budoobid. 

bug¹ m.dh.sh.r B. dheh: cod lagu muujiyo qarax 
ama dhac. 

bug² f.mg1 (bukay, bugtay; buki) Qof, wax 
bukaan ah ahaansho. m.f.dh, bukid. 

bugcad m.dh (-do, m.l) Meel bannaan, dhulka 
intiisa kale ka sarreyso oo ciid jilicsan leh. ld 
buqcad. 

bugee f.g2 (-geeyay, -geysay) Cid si aan halis 
ahayn u garaacid. m.f.dh, bugayn. ld bucee, 
buhee. 

bugto m.dh Cudur. 
bugux m.l Dhanka ay qorraxdu u dhacdo; 

galbeed. ld bogox. 
buji f.g2 (-iyay, -isay) 1. Wax sida haan iwm 

haruub ka qaadid. 2. Wax meel ka duleelin. 
m.f.dh, bujin. 

bukaan m.l (-nno, m.dh) Qof bugta badan, 
jirroole. ld bugtaan. 

bukaanjiif m.l (-fyo, m.dh) Qof bukaan ah oo 
isbitaal la seexshay si loo daaweeyo. 

bukaanqaad m.dh (-dyo, m.dh) Sariirta yar ee 
lagu qaado qofka aad u jirran. 

bukaansocod m.l (-dyo, m.dh) 1. Qof jirran oo 
socon kara oo lugtiisa ku taga meeshii uu iska 
daaweyn lahaa. 2. Bukaansocod-eegto. 

bukaansocod-eegto m.dh (-ooyin, m.l) 
Meesha dadka jirran lagu baaro cudurradooda 
oo lagu daaweeyo, laakiin aaney seexan. 

bukaan-wareysi m.l (daaw.) Wareysiga 
bukaanka oo uu takhtarku ka qoro, kana 
kooban: a) war bukaan qoyseed; b) war 
bukaan qofeed; c) war bukaan cudur hore; d) 
war bukaan cudurdambe. 

bukabbukee f.g2 (-keeyay, -kaysay) 1. ld 
bukee. Wax garaacid si lagu jilciyo. m.f.dh, 
bukabbukayn. 

buko f.mg3 (-kaday, -katay) Wax bukaan ah 
noqosho. m.f.dh, bukasho. ld bukoo. 

bukoo f.mg3 (-ooday, -ootay) ld buko. 
bukood m.l eeg buko. 
bukǫoni m.l Moos waaweyn oo la kariyo. ld 

bukaani. 
bukur¹ m.l (-rro, m.dh) Haruubka dhiil ama 

aagaan yar. 
bukur² m.dh (-ro, m.l) Dhiil ama aagaan yar oo 

caanaha lagu shubto. 
bul m.l (-lal, m.l) 1. Miiqyo badan oo dun, 

mayrax iwm ah oo salka isaga xiran waxna 
lagu qurxiyo. 2. Saynta ka laallaadda dabada 
nafleyda qaarkeed inteeda dambe. 

bulaan¹ m.l 1. Cod weyn aan ereyadiisu sugnayn 
oo dad badan oo isku mar hadlaya sameeyaan. 
2. ld bulaamid. 

bulaan² f.mg1 (-aamay, -aantay; -aami) Dad 
badan oo isku mar hadlaya codweyn oo aan 
ereyadiisu sugnayn sameyn. m.f.dh, bulaamid . 

bulbul m.l B. ku ah: cilmi aqoon aad u sarreysa 
loo yeesho. 

buldi m.l (-iyo, m.dh) Bir dhagax iwm oo xarig 
dheer ku xiranyahay oo lagu cabbiro qotada 
biyaha badda, webiga iwm. 



burcad¹ 

 

bule m.l (-layaal, m.dh) Qof habeeya ama isku 
duwa hawsha riwaayadda ama filinka. 

bullaacad m.dh (-do, m.l) God musqul, 
dhuumaha qaada wasakhda musqulaha. 

bullo m.dh 1. Ciyaar hiddaha iyo dhaqanka ka 
mid ah, ragga iyo haweenku wada ciyaaraan, 
leh jiib, jaan, buun, durbaan iyo biro la isku 
garaaco. 2. B. ah: midab fardood dambarka u 
eg. 

bulshey m.l Qof dhaqan iyo anshax wanaagsan 
kula dhaqma bulshada uu la noolyahay. 

bulsho m.dh (-ooyin, m.l) Dad meel ku wada 
nool oo isku dan ah. 

bulukaati m.l.kh Bir-xaar dusha dheen dahab 
ahi ka marsanyahay. 

bulukeeti m.l (-iyo, m.dh) Saddex-jibaarane yar, 
ka samaaysan ciid bataax ah iyo shamiito la 
isku qasay oo guryaha lagu dhisto; jaajuur. 

bulumbulyo m.dh (-ooyin, m.l) Cayayaan yar, u 
eg suuska badarka gala oo qoryaha 
dhuuxooda burburiya; xar. 

buluqbuluq m.l/dh 1. Buluqbuluqleynta. 2. B. 
ah: qof buuran oo hilib jilicsan leh. 2. (sh.r) B. 
dheh: cod lagu muujiyo shanqar mayridda ah. 

bulush m.l Miiqyo badan oo dun, mayrax iwm 
ah oo salka isaga xiran waxna lagu qurxiyo. 

buluto m.dh Meereyaasha qorraxda kan ugu 
dambeeya ee ugu fog. 

buluug m.l 1. Midab kan cirka ama badda oo 
kale ah. 2. Qurus yar, budo buluug ah ka 
samaysan oo dharka cad la geliyo si midabkiia 
loo khafiifiyo. 

bulxan m.l Cod nafley badani isku darto oo 
farxad iyo qosol leh. 

bun m.l 1. Geed dhulka kulul ka baxa, dhala 
miro kuuskuusan oo beer iyo qolof adag leh. 
2. Miraha geed bunka oo laga sameeyo 
qaxwaha, kafee. 3. Miraha bunka oo saliid ma 
subag lagu shiilay. 

bunayso f.mg3 (-stay, -satay) 1. Bun la shiilay 
cunid. 2. Saliid ama subag bun lagu shiilay 
marsasho. m.f.dh, bunaysasho. 

bunji m.l Xarig badan oo dhumuc weyn leh oo 
laga sameeyay xaskusha, boocda iwm. 

buntuq m.l (banaadiiq/banatiiq/-qyo, m.dh) 
Hub fudud, leh dhuun xabbaduhu maraan oo 
ilaa ilqabato wax ka dila. m.dh.w, banaadiiq. 
m.dh.u, banaatiiq. ld bunduq. 

buq¹ m.dh (-qo, m.l) 1. Meesha ay biyaha ka soo 
burqadaan. 2. Ceel biyo badan leh. 3. Hogaha 
shaxda midka dhexda ku beegan. 

buq² m.dh (-qo, m.l) 1. (jool.) Qulqul biyood 
joogto ama xilliyeed oo dhulka ka imaanaya, 
wuxuu samaysmaa marka biyaha roobku 
dhulka hoos u galaan ilaa bar gaar ah, 

halkaasoo ay ku ururaan aakhiritaankana ay 
kor u soo burqadaan. 2. (juqr.) Loolalka 
dhexena waa xilliga jilaalka ku xiga, xiddigis 
ahaanna loo tixgeliyo inuu ku dhammaado 
kubbadbadhka woqooyi min caanomaallada 
isle'eg ee Guga (ilaa 21 maarso) ilaa hornaqa 
xagaaga (ilaa 21 juun). 

buq³ f.mg1 (-qay, -qday) Biyo, neef, gaas iwm 
oo inta xoog ku soo baxa, daboolkii celinayay 
tuura ama jeexa; dillaacid; burqasho; 
qarxasho. m.f.dh, buqid. 

buqo f.mg3 (-qday, -qatay) Weel aburan 
cadaadiska gudihiisa ku jiro oo batay awgeed 
fur tuurid. m.f.dh, buqasho. 

bur¹ m.l 1. Budo cad oo rootiga, malawaxa iwm 
laga samaysto. 2. Taag ciid. 3. Cad yar (ciid, 
soor, sonkor iwm). 4. Hal geed oo caws ah oo 
bahalladda yaryar galaan. 5. Abur; xoor. 

bur² f.mg1 (-ray, -rtay) Biyo aad u karkarid. 
m.f.dh, burid. 

bųr¹ m.l (-rar, m.l) Ul culus, toosan, madax 
buuran leh oo hub ahaan loo qaato; qool; 
garruun. ld bud¹. 

bųr² f.mg1 (-ray, -rtay) 1. Weyso gadmid. 2. 
Dheri dhooba ah kala jabid. 3. Xeer jiray 
baabbi'id. 4. Markhaati beenoobid. m.f.dh, 
bųrid. 

buraambur¹ m.l (-rro, m.dh) Ciyaar hees iyo 
reeme lagu tumo oo ay haweenku ciyaaraan. 
2. Nooc maansada ka mid ah oo ay haweenku 
tiriyaan. 

buraambur² f.g1 (-ray, -rtay) 1. Buraambur 
tirin. 2. Buraambur ciyaarid. m.f.dh, 
buraamburid. 

buraash m.l 1. (-shiyo, m.dh) ld burush. Qalab 
qori ah oo sayn, riir iwm dhan ku leh oo wax 
lagu nadiifyo ama lagu riinjiyeeyo. 2. ld 
buraashid. 

buraashad m.dh (-do, m.l) Weel yar, macdan ah, 
ubbada u eg oo biyaha lagu qaato. 

burabbahalaad m.dh (-dyo, m.l) (daaw.) Buro 
halis ah oo jirka ku faafto, dishana nafleyda ay 
ku dhacdo. ld burobahalaad. 

buracaanood m.dh (-dyo, m.dh) (daaw.) Buro 
aan faafin, halisna ahayn oo jirka nafleyda ka 
soo baxda. 

burbur¹ m.l.u (-rro, m.dh) 1. Cadad yaryar oo 
wax is haystay u kala jajabo. 2. Caano la lulay 
oo aan weli subag dhalin. 

burbur² f.mg1 (-ray, -rtay) Wax is haystay, 
cadad yaryar u kala jebid. m.f.dh, burburid. 

burburi f.g2 (-iyay, -isay) Wax is haystay cadad 
yaryar u kala jejebin. m.f.dh, burburin. 

burcad¹ m.l Subagga caanaha la lulay laga soo 
saaro inta aan weli la shiilin. 



burcad² 

 

burcad² m.dh.u Koox tuugo ah, hubeysan oo 
dadka laaya, dhacana. 

burco m.dh (-ooyin, m.l) Meel bannaan, 
dhulkaa intiisa kale in yar ka sarreysa oo ciid 
jilicsan leh. 

burdaddo m.dh (bot.) Geed nagaar faalala leh 
caleemo yaryar iyo bari macaan oo la cuno. ld 
burdad. 

burde m.l.u Qasiiddo nabi ammaan ah oo uu 
tirshey Maxamed Buusiri. 

burgaanti m.dh Budo daawo ah, qaraar, qasanta 
oo la isku qaras bixiyo. ld burkaanti. 

burhaan m.dh (dii.) Awood qarsoon, dhib iyo 
dheefba leh oo la rumaysan yahay in dad gaar 
ah Eebbe siiyo. 

buri f.g/mg2 (-iyay, -isay) 1. (f.g) Nafley 
orodsiin si meel looga fogeeyo; eryid; cayrin. 
2. (f.mg) Qof meel uu ku noolaa ama hawl ka 
hayey ka fogayn dhaliil awgeed. 3. (f.mg) U b.: 
cid sed dheeraad ah siin. m.f.dh, burin¹. 

bųri f.g2 (-iyay, -isay) 1. Cid weyso u 
dhawrnayd ka jebin. 2. Xeer jirey baabbi'in. 3. 
Xeer jirey ku xad gudibid. m.f.dh, bųrin. ld 
burri. 

burin m.dh 1. (fals.) Ficil ama fikrad ka soo 
horjedda jiritaan shay. 2. (fals.) Nooc ka mid af 
diidmada, ama afkaar dhamaanteed ka soo 
horjeedda, wixii jiray dhamaan. 

burji m.l Heybad cidi leedahay oo dadka qaarkiis 
kaga baqaan ama ku xurmeeyaan. ld buruud. 

burjiko m.dh (-ooyin, m.l) Qalab wax lagu 
karsado oo ka samaysan dhagax jilicsan ama 
bir leh, dhego la qabsado iyo meel kore oo 
dhuxusha lagu shubo. ld birjiko. 

burjiwaasi m.l (-iyiin, m.dh) Qof maalqabeen 
ah oo shaqaalaha u shaqeeya aan siin wax u 
dhigma waxsoosaarkooda. 

burjuwaasiyad m.dh (-do, m.l) (siyaa.) Dabaqad 
ka mid ah bulshada, haystana dhaqaalaha ugu 
badan marka loo eego aragtida Maarkiska. 

burladduul m.l Nin caro dhaw, dagaal badan oo 
aan uurkuqaad lahayn. 

buro¹ m.dh (-ooyin, m.l) 1. Hilib aan caadi 
ahayn, kuusan oo jirka naflayda meel ka mid 
ah ka soo baxa. 2. Sed dheeraad ah oo cid la 
siiyo. 

buro² m.dh (daaw.) Bararid: astaamaha caanka ah 
ee halaamacoodka midkood; saddexda kale 
waxa weeye: kul, casaan, iyo xanuun. Meesha 
halaamacoodsan waxa bararka u keena 
ayadoo xididdada yaryarka ah ee dhiigga ka 
yimaado dhacaan la socdaan boroteyin oo ku 
urura unugyada dhexdooda. 

burobahalaad m.dh (-dyo, m.l) (daaw.) Buro 
dhex galeysa oo baabi'inaysa soohyada ama 

xubinta ay ka farcanto islamarkaasna ku faafi 
karta meelo kale oo jirka ka mid ah, ayadoo 
cadcad ka mid ah raacayaan dhiigga ama 
liinfada. Haddii aan la daweyn wakhti ku 
habboon waxay keentaa caafimaadka oo 
maalinba maalinta ka dambeysa sii xummaada 
iyo dhimasho. ld burabbahalaad. 

burocaanood m.dh (daaw.) Burada aan ku 
fideyn oo aan baabi'ineyn sooha ama xubinta 
ay ka baxday isla markaana aan meel kale oo 
jirka ka mid ah aan tageyn intay dhiigga 
raacdo; waana burada aan kansarka ahayn. 

buro-qanjireed m.dh (daaw.) Buro ka dhalata 
sooh qanjireed ama cad isu muujisa qaabka 
qanjirka. 

burqo f.mg3 (-qaday, -qatay) Biyo si xoog ah 
meel uga soo butaacid. m.f.dh, burqasho. 

burris m.l 1. (-syo, m.dh) Dubbe. 2. ld bųrin. 
bursaliid m.l Bur la rifaaqay oo saliid lagu 

dubay. ld bursariir. 
burshin m.dh (-imo, m.l) 1. Labada xubnood ee 

ku wareegsan afka nafleyda, kana qeyb 
qaadata codaynta. 2. Labada xubnood ee ku 
wareegsan xubinta taranka ee haweenka. ld 
bishin. 

bursiino m.dh Sed dheeraad ah oo laga qaato 
wax la qaybsanayo. 

burso f.g3 (-saday, -satay) 1. Wax la 
qaybsanayo sed dheeraad ah ka qaadasho. 2. 
Wax cayrsasho. m.f.dh, bursasho. 

burumbuur m.l Buur aan dhagaxyo lahayn oo 
dhir ka baxda dusheeda. 

burun m.l (-nno, m.dh) Cad yar oo is-haysta oo 
ciid, sonkor iwm ah. 

burunbur m.l Geedgaab aan qodax lahayn oo 
leh laamo dhuudhuuban gudguduudan iyo 
caleemo yaryar oo geelu aad u jecelyahay. 

burunji m.dh Hilibka intiisa jiirka ah. 
burunjiyee f.mg2 (-yeeyay, -yeysay) Cabsi, 

gabow, qandho iwm la gariirid. m.f.dh, 
burunjiyayn. 

buruq m.dh (-qo, m.l) 1.Bari dhirta qaarkeed 
dhanka hoose ka bixiso, adag, kuuskuusan oo 
la cuno. 2. Miro, sida qaraha, babbayga iwm 
inta jilicsan oo la cuno. 

burur¹ m.l 1. Dareen qofka ku dhasha marka uu 
la kulmo wax shucuurtiisa kiciyo oo ka lumiyo 
is-hanashada; jidbo. 2. ld burbur 1. 3. ld 
bururid. 

burur² f.mg1 (-ray, -rtay) 1. Qof, wax 
shucurtiisa kiciya la kulmay, is-hanasho ka 
lumid; jidbood. m.f.dh, bururid. 

burursan f.mg4 (-naa, -nayd) 1. Wax bururay 
ahaansho. 2. ld burbursan. m.f.dh, 
burursanaan. 



buulo 

 

burush m.l (-shyo, m.dh) 1. Dheeraad. 2. ld 
buraash. 

buruud m.l 1. Nasiib wacan. 2. ld burji. ld 
burad, buruuji. 

buruudshiil¹ m.l Ka burji sarreynta qof, qof 
kale ka burji sarreeyo. 

buruudshiil² f.g1 (-ilay, -ishay) Qof, qof kale 
burjigiisa jebin. m.f.dh, buruudshiilid. 

bus m.l Boor; siigo. 
busaarad m.dh Nolol gaajo, arrad iwm leh. ld 

busaaro. 
busaaradeysan f.mg4 (-snaa, -snayd) Wax 

busaarad hayso ahaansho. m.f.dh, 
busaaradeysanaan. 

busbus m.l (daaw.) Cudur dadka ku dhaca oo 
oogada nabarro badan oo yaryari ka soo 
yaacaan qandhana leh. 

buseel f.mg1 (-eelay, -eeshay) U b.: wax u 
hiloobid; tebid. m.f.dh, buseelid. 

bushi¹ m.l Cudur. 
bushi² f.g2 (-iyay, -isay) 1. Cid shaki ku beerid. 

2. Cid cudur ku ridid. m.f.dh, bushin. 
bushkuleeti m.l (-iyo, m.dh) Gaadiid laba 

lugoodle ah oo lugta lagu socdsiiyo; baaskiil. 
ld bushkaleeti. 

buskud m.l Kibis yaryar, qaabab leh, xalleefsan, 
fidsan, adag oo macaan sida doolshaha. 

buste m.l (-tayaal, m.l/dh) Go' weyn oo dhogor 
jilicsan ka samaysan oo la huwado, sariirtana 
la saarto; kubbeerto. 

busteeki m.l (-yo, m.dh) Hilib jiir ah, 
xalxalleefsan oo la shiilo ama la solo. ld 
buskeeti. 

butaac f.mg1 (-cay, -cday) 1. Dareere meel uu 
ku jiray hal mar si xoog leh uga soo daadasho. 
2. biyo fataahid. m.f.dh, butaacid. 

butaaci f.g2 (-iyay, -isay) 1. Dareere meel ay ku 
jireen ka daadin. 2. Biyo fataahin. m.f.dh, 
butaacin. 

butaaco m.dh B. ah: hoore meel uu ku jirey si 
xoog leh uga soo burqaday. 

buto m.dh Geed-nagaar faalala leh laamo 
jiljilicsan, caleemo yar oo macaan oo la cuno. 

butuc m.l 1. B. ah: qof buuran. ld Batac. 2. Ciid 
jilicsan oo aan dhagax qaruurax iyo boor 
lahayn. 

butucsan f.mg4 (-naa, -nayd) Wax butuc ah 
ahaansho (qof). m.f.dh, butucsanaan. ld 
batacsan. 

buub f.mg1 (-bay, -btay) 1. Rati raran didid. 2. 
Dayaarad, shimbir iwm duulid. m.f.dh, buubid. 

buubaal m.l Rati la rarto oo rar diid ah; layli aan 
weli rar baran. 

buubi f.g2 (-iyay, -isay) 1. Nafley ceyrin. 2. 
Wax duulin. 3. Ku b.: wax, wax kale ku kor 
firdhin. m.f.dh, buubin. 

buud m.l (-dad, m.l) 1. Doon meel dhexaad ah 
oo qaadda afar boqol ilaa kun kintaal. 2. 
Kabaha waaweyn ee ay askartu qaadato. 

buufbuuf m.l (-fyo, m.dh) Dugaagad dahab ama 
qalin ka samaysan. 

buufi f.g2 (-iyay, -isay) 1. Wax neef ku shubid. 
2. Neef maaddo ur leh ama sun ka sameysan 
meel ku siiddeyn. 3. Hoore midab leh oo 
tuubbo si xoog leh uga baxayo meel ku 
rinjiyid. m.f.dh, buufin. 

buufimo m.dh (-ooyin, m.l) Qalab maqaar ka 
sameyn, bixiya neef badan, leh qaab laba 
sibraar oo hal af wadaaga, labada dacal ee 
kalena ku leh meelo gacanta lagu qabsado oo 
tumaaluhu dabka ay biraha ku farsameyaan ku 
qaxiyaan. 

buufin m.l Xuub yar cinjir ka samaysan, qaabab 
kala duwan leh, marka hawo laga buuxiyo kala 
baxa oo carruurtu ku ciyaarto. 

buufiye m.l (-yayaal, m.l/dh) (fiis.) Qalab tamar 
siiya dareere si uu uga dhaqaajiyo meel ama 
heer ilaa heer ama kor u qaado cadaadiska. 

buuflee f.mg2 (-leeyay, -laysay) 1. Xoolo baad 
ka dhergid. 2. Cid caro ama kibir muujin. 
m.f.dh, buuflayn. 

buug m.l (buug, m.dh/-aag/-ag, m.l) 1. Tiro 
warqado ah, dhan isaga xiran, garbad leh oo 
suugaan amaa saynis ku qoranyahay. 2. Tiro 
warqado ah, dhan isaga xiran garbad leh oo 
aan wax ku qorneyn. 

buuhood m.l 1. Ciid jilicsan oo boor badan. 2. 
Dhir wax lagu daweeyo. 

buul m.l (-lal, m.dh) 1. Aqal yar oo aan hab 
wanaagsan u dhisnayn. 2. Aqal shimbir. 3. 
Dhullax, kasoobax. 

buulallo m.dh 1. (u) Godadka quraanyada. 2. 
(daaw.) Finan yaryar, badan oo oogada dadka 
ka soo baxa. 

buulallow f.mg1 (-oobay, -owday; -oobi) Dub 
biyo gelid xanuun awgiis. m.f.dh, buulalloobid. 

buulley¹ m.dh Qayb ka mid ah heerka 
koritaanka cayayaanka qaarkood. 

buulley² m.dh (c.nafl.) Heerka saddexaad ee 
koritaanka meerta nololeedka qaar ka mid ah 
cayayaanka. Heerka b.da quudashada iyo 
socodkuba way joogsadaan, waxaana dhaca 
isbeddelka uu caydigu isu beddelayo 
qaangaadh. 

buulo m.dh Degaan buulal badan ka 
dhisanyihiin; tuulo. 



buumbuuni 

 

buumbuuni f.g2 (-iyay, -isay) War dhacdo 
iwm intooda runta ah been badan ku darid. 
m.f.dh, buumbuunin. 

buun m.l Bocool weyn ama dhuun dheer oo 
kolkii la afuufo dhawaaq dheer ka soo baxo. 

buundo m.dh (-ooyin, m.l) 1. Dhisme laga dul 
dhiso webi iwm oo lagaga gudbo. 2. Dhibic, 
darajo. ld buunto. 

buuni m.l.kh (-iyo, m.dh) B. ah: qof aad u aqoon 
badan; mufti. 

buunshabbixi f.g2 (-iyay, -isay) Badar si 
buunshaha looga saaro tumid. m.f.dh, 
buunshabbixin. 

buunshe m.l Qolofka sare ee jilicsan ee ku 
dahaaran badarka; xashir. ld buunsho, 
buushe. 

buuq¹ m.l 1. Hadal ama cod dheer oo nafley 
badan isku mar sameyso. 2. Dad ama xoola 
badan oo meel isugu yimid. 

buuq² m.l (fiis.) Jabaq kasta oo dad dhiba; waxa 
lagu qiyaasaa iskeelka desibal oo u dhexeeya 
heerka maqalka ugu hooseeya (0dB) iyo 
heerka dhawaaqa maqalku xanuuniyo 
(130dB). Dhawaqyo maqalka qasa oo 
dhexgala liid rakaad ee marin sigaarsiin. 

buuq³ f.mg1 (-qay, -qday) 1. Nafley badan, 
hadal ama cod badan isku mar sameyn. 2. 
Dad ama xoolo badan meel isugu imaansho. 
m.f.dh, buuqid. 

buur¹ m.l/dh (-rar/-ro, m.l) 1. Wax sida dhagax 
ciid iwm oo inta la is-dul-saaray dhulka ka yare 
kacsan. 2. Cuf dhul ah oo in door ah ka 
sarreeyo dhulalka ku wareegsan kana joog 
dheer gunbur. 

buur² f.g1 (-ray, -rtay) 1. Wax sida ciid, 
dhagxaan iwm meel tuurid. 2. Afka b.: caro 
darteed la aamusid (qof). 

buuran f.mg4 (-rnaa, -rnayd) Wax cayilay 
ahaansho. m.f.dh, buurnaan. 

buurbuur m.l 1. Barar; higaag. 2. (u) Wax 
farabadan; tubaalo. 

buure m.l (-rayaal, m.l/dh) Xuub biyo ku jiraan 
oo ka yimaada sabiisha xoolaha ugaarta iwm 
marka ay foolanayaan. 

buuri m.l 1. Geedo jaadad badan ah oo ubax 
guduud iyo caddaan ah iyo caleemo waaweyn, 
oo waran qaabki leh, bixiya; saakarro; tabaako. 
2. Caleenta geedahaas oo siyaalo badan loogu 
isticmaalo (afka oo laga qiiqiyo ama laga cuno, 
sankoo laga cuno). 3. Waxyaalo kaloo 

caleemahaas laga sameeyo: sigaar, shurug, 
saliid, daawo, udgoon iwm. 4. Buuriga la 
qiiqiyo. 

buuriyahan m.l (-nno, m.dh) 1. Qof sigaarka 
aad u cabba. 2. Qof tubaakada cuniddeeda 
badsada. 

bųuro f.mg3 (-rtay, -ratay) Nafley cayilid; 
weynaansho. m.f.dh, bųurasho. 

buursameyn m.dh (jool.) Buur dhisid: isbeddel 
ku dhaca heerka sinnaanta qolofta dhullka, 
isbeddelkaas oo dhadhaabo kor loogu soo 
tuuro si ay u sameeyaan silsillado buuro 
laalaab ama dhul go'. 

buuryaqab m.l (buuryaqab/-byo, m.dh) Qof 
aan gudnayn. ld beejaqab. 

buuryo m.dh (-ooyin, m.l) Cadka ka lusha guska 
intiisa hore oo la gooyo marka la gudaayo 
wiilasha; yuub, qolof; balag. ld beejo. 

buus f.g1 (-say, -stay) Wax diisid. m.f.dh, 
buusid. 

buusan¹ f.mg1 (-smay, -santay; -smi) Wax la 
diisay noqosho. m.f.dh, buusmid. 

buusan² f.mg4 (-snaa, -snayd) Wax la diisay 
ahaansho. m.f.dh, buusnaan. 

buusbuus m.dh.u Meelo badan isaga 
gudaceshan; diisdiis. 

buux¹ m.l 1. B. ah: wax jilaysan. 2. ld  buuxid. 
buux² f.mg1 (-xay, -xday) Wax muggiisa ama 

qaadkiisu ku jiraan noqosho. m.f.dh, buuxid. 
buuxdhaaf¹ m.l 1. Wax muggooda, inta 

dheeraadka ku ah. 2. ld buuxdhaafid. 
buuxdhaaf² f.mg1 (-fay, -ftay) Wax muggooda 

in ka badan lagu shubay noqosho. m.f.dh, 
buuxdhaafid. 

buuxdhaafi f.g2 (-iyay, -isay) Wax muggiisa in 
ka badan ku shubid. m.f.dh, buuxdhaafin. 

buuxi f.g2 (-iyay, -isay) 1. Wax muggiisa ku 
shubid. 2. Kaalin maran gelid. 3. Foomka b.: 
shuruudaha warqad looga baahnaa 
meelaheeda bannaan ku qorid. m.f.dh, buuxin. 

buuxis m.l 1. Afsaar. 2. ld buuxin. 
buuxsan¹ f.mg1 (-amay, -antay; -ami) Wax la 

buuxiyey noqosho. m.f.dh, buuxsamid. 
buuxsan² f.mg4 (-naa, -nayd) Wax la buuxiyay 

ahaansho. m.f.dh, buuxsanaan. 
buuxso f.g3 (-saday, -satay) 1. Wax muggiisa 
wax dhan ku shubasho ama ku qaadasho. 2. 
Foomka b.: warqad meelaheeda bannaan 
shuruudo looga baahnaa ku qorasho. m.f.dh, 
buuxsasho.  



bu'yaro 

 

buxuur m.l (-rro, m.dh) 1. Qof aqoon iyo garaad 
dheeraad ah leh; abwaan; mufti. 2. Koox 
daanyeero ah kan hoggaamiya. 

bu'yaro m.dh (-ooyin, m.l) (baay.) Jidh yar oo 
wareegsan oo isku cufan oo laga helo bu'da aan 

qaybsamin ee unugga dhirta iyo xayawaanka, 
taas oo ka kooban borotiin, DNA, iyo RNA. 
Waxay door muhiin ah ka ciyaartaa soo saaridda 
ribosoomka iyo borotiinka. 



 



c (ca') m.dh Xarafka saddexaad ee alifka 
Soomaaliga, waana shibbane. 

caabbi f.g1/2 (-iyay, -iday/-isay; -iyi) 1. 
Adakayn, xajin. 2. Iska c.: iska celin. m.f.dh, 
caabbiyid. 

caabbin¹ m.l (fiis.) Summad: R. Saamiga keyd 
faraqa ee geftinnada gudbiye iyo qulqulka 
danabka ee dhexmaraya gudbiyaha. Sidaas 
awgeed, caabbi waa caabbirka hakinta 
qulqulka danabka. R = V/I taas oo V ay tahay 
keyd faraqa, I ay tahay qulqulka danabka. 
Caabbiga waxa lagu cabbiraa oom (omega). 

caabbin² m.dh (taar.) Iska caabbin cadow ama 
weerar dagaal, ficil ay dadku ku qaadaan si ay 
u helaan xornimo, ama iskacelin weerar. 

caabbiye m.l (-yayaal, m.l/dh) (fiis.) Qayb ka 
mid ah qalab danabeed oo leh caabbi, laguna 
doortey isticmaalkeed astaantaas awgeed. 

caabid f.g1 (-day, -dday) Ilaah u tukasho ama 
ka cabsasho. m.f.dh, caabidid. ld caabud. 

caabud m.l ld caabid. 
caabuq¹ m.l 1. Hurgumidda meel dhaawac ah; 

fasas. 2. C. ah: nafley xoog lahayd oo jirro, 
nafaqo darro awgeed la tabar darreysay. ld 
caabaq. 

caabuq² m.l (daaw.) Halaamacoodka caloosha 
iyo mindhicirka sida badan waxa keena fiirus 
ama baktiiriya ama cunno sumow; wuxuuna 
keenaa matag iyo shuban. 

caabuq³ f.mg1 (-qay, -qday) 1. Meel dhaawac 
ah hurgumid. 2. Nafley tabar darreyn jirro, 
nafaqo darro iwm awgeed. m.f.dh, caabuqid. 

caabuqtire m.l (-rayaal, m.l/dh) (baay.) Walax 
laga helo noolayaasha yaryar gaar ahaan 
mooldiska, kuwaas oo baabi'iya ama joojiya 
koritaan noolayaal kale oo ilima-aragtay ah 
gaar ahaan bakteeriyada iyo fangiga cudurrada 
faafiya. Caabuqtirayaasha caanka ah waxa ka 
mid ah: beenasaliin, istarabtumaysiin iyo 
tetrasaykalin. 

caad¹ m.l (-dad, m.l) 1. Xayaabo daruur ah oo 
meel sare ka muuqata. 

caad² m.l (daaw.) Xuub cad oo isha qaybteeda 
madow fuula oo aragga yareeya. 

caadaqaate m.l (-tayaal, m.l/dh) 1. Qof 
samaanyaha qaata. 2. Qof hunguri xun. 

caadayso f.g/mg3 (-stay, -satay) Wax caado ka 
dhigasho. m.f.dh, caadaysasho. 

caadbax f.mg1 (-xay, -xday; -bixi) 1. Soo c.: 
bannaan u soo bixid; muuqasho. 2. Soo c.: qof 
daacad ah ahaansho. m.f.dh, caadbixid. 

caaddifi m.l/dh (-fiin, m.dh) 1. C. ah: qof si 
fudud iyo ka fiirsasho la'aan wax ku xalliya. 2. 
Dabci dadka qaarkii yeesho oo ah fudayd iyo 
ka fiirsi la'aan wax lagu xalliyo. 

caaddifo m.dh Dareen u nuglaansho waxa qof 
ku dhaca ama uu sameeyo. ld caaddifad. 

caaddil m.l (-liin/-llo, m.dh) Qof dadka marka 
uu u garnaqayo aan u kala eexan. 

caadi m.l.kh C. ah: Wax sidii lagu yiqiin ah. 
caadinnimo m.dh (kiim.) Tirada garaam-

isudhigan ee ku jirta hal disimitir oo saddex 
jibbaaran (Idm3=IL) oo milan ah. 



caadla'aan 

 

caadla'aan m.dh 1. Xasilloon ahaansho (cir). 2. 
Caddaan; xaqiiqo. 3. C. ah: xasilloon (cir). 4. 
C. ah: Wax saafi ah; wax caddaan ah. 

caado m.dh (-ooyin, m.l) 1. Fal bulsho 
joogteysato kuna dhaqanto. 2. Fal qof si 
joogta ah ugu dhaqmo. 3. Dhiig ka yimaada 
haweenka bishiiba hal mar; dhibaad; xiso; 
xayl. 

caado-immaansho m.dh (c.nafl.) Xilliga 
caadadu ka timaaddo qofka dumarka ah, oo 
baaluqday oo aan uur lahayn sida caadiga 
ahna bishiiba waa mar inta ay wax 
iskabeddeleyaan. 

caadyaal m.l.kh C. ah: wax aan qarsoonay oo si 
bayaan ah u muuqda. ld caadiyaal. 

caafi f.g2 (-iyay, -isay) Cid caafimaad siin 
(Eebbe). m.f.dh, caafin. 

caafimaad¹ m.l Cudur iyo jirro la'aan. 
caafimaad² f.mg1 (-day, -dday) Cudur, jirro 

iwm ka bogsasho. m.f.dh, caafimaadid. 
caafimaad-beeleed m.l (-yo, m.dh) (daaw.) Ka 

hortag cudur ama horumarin caafimaad oo ka 
baxsan isbitaal oo khuseeya xannaanada 
bulshada ama qayb ka mid ah bulshada sida: 
carruurta, dumarka iyo waayeelka. Hawshaas 
oo lagu fulinayo baaritaan takhtareed iyo 
sheybaar joogto ah. 

caafimaaddarro m.dh Xaaladda nafley jirran ku 
sugan tahay. 

caafimaadqab f.mg1 (-bay, -btay) Xaalad 
cafimaad ku sugnaan. m.f.dh, caafimaadqabid. 

caag¹ m.l (-gag, m.l) 1. Adke loodsame ah, si 
fudud u gubta oo waxyaabo badan laga 
sameeyo. 2. (-gag, m.l) Wax kasta oo balaastiig 
ka sameysan. 3. Meel yara godanoo biyo 
qabatin leh. 

caag² m.l (kiim.) Walax loo yeeli karo qaab 
marka la adeegsado kul ama cadaadis. 
Caagagga badankooda waxa laga sameeyaa 
"xabko" macmal ah oo la tarmiyey. 

caaggan f.mg4 (-naa, -nayd) 1. Wax gasiin iwm 
dhaqan awgiis uga go'ay ahaansho. 2. Ka c.: ka 
reeban. m.f.dh, caagganaan. 

caajis¹ m.l (-siin/-syo, m.dh) 1. Firfircooni 
la'aan; wahsi; daal. 2. C. ah: qof hawl nacayb, 
wahsi badan. ld cajis. 

caajis² f.mg1 (-say, -stay) Hawl qaban waayid; 
ka wahsasho; daal iyo cagajiid wax ku qabasho 
bilaabid; soo tabaryarayn. m.f.dh, caajisid. ld 
cajis. 

caajisan f.mg4 (-snaa, -snayd) Qof caajis ah 
noqosho. m.f.dh, caajisnaan. ld cajisan. 

caal¹ m.l Cudur lo'da, idaha ka barariya caloosha 
oo uu keeno gooryaan caloosha kaga dhashay. 

caal² m.dh (-lyo, m.l) Harag dheer, balaqsan oo 
lo'da luqunteeda dhinaca hoose ka laallaada. 

caalami m.l.kh 1. C. ah: wax caalamka oo dhan 
ka dhexeeya ama wada yaqaan. 2. C. ah: shay 
tayadiisu aad u wanaagsantahay. 

caalan m.l Dunida iyo waxa ku nool oo dhan. ld 
caalam. 

caalgab f.mg1 (-bay, -btay) Ka c.: Karti iyo 
awood wax lagu qabto waayid. m.f.dh, 
caalgabid. 

caalin m.l (culimmo/culummo, m.dh) 1. Qof 
aqoon badan u leh cilmiga. 2. Qof muslin ah 
oo diinta Islaanka aqoon sare u leh. 

caalle m.l (-layaal, m.dh) Qof aad u garaad yar. 
caallir¹ m.l Hurgumidda meel dhaawac ah; 

fasas; caabuq. 
caallir² f.mg1 (-ray, -rtay) Meel dhaawac ah 

hurgumid. m.f.dh, caallirid. 
caallirsan f.mg4 (-naa, -nayd) Meel dhaawac 

ah wax caallir ah ahaansho. m.f.dh, 
caallirsanaan. 

caalwaa¹ m.l  Karti iyo xoog uu wax ku qabto 
la'. 

caalwaa² f.mg1 (-aayay, -ayday; -aayi) Tabar 
iyo awood arrin wax lagaga qabto waayid. 
m.f.dh, caalwaayid. 

caam m.l.kh C. ah: wax guud ahaaneed oo dad 
badan u dhexeeyo. 

caambax f.mg1 (-xay, -xday; -bixi) Ku c.: qof 
wax caan ku noqosho. m.f.dh, caambixid. 

caamo m.dh.u 1. Dad aan wax qori karin waxna 
akhrin karin. 2. Qof muslin ah oo diinta 
Islaanka aqoon badan u lahayn. 

caan m.l.kh C. ah: wax dad badani yaqaan. 
caanaggaleen m.l.u Xididdada caanuhu maraan 

ee candhada xoolaha. 
caanaggocato m.dh 1. Nooc ka mid ah 

cayayaanka oo u eg doorshaanka. 2. Cudur 
jirka dadka ku dhaca oo nabarro cuncun leh u 
yeela. 

caanammaal m.l Labada waqti ee xoolaha la 
maalo (fiid iyo subax middood). 

caanammiir m.l Qalab caanaha lagu miiro. 
caanannuug m.l/dh (-gyo, m.dh) Ubad naasley 

oo aan weli naaska hooyadii ka go'in; 
naasnuug. 

caanannuuji f.g2 (-iyay, -isay) Caano nuujiin; 
caanosiin. m.f.dh, caanannuujin. 

caanaqub m.dh.u Naasley caws ku nool ah, 
qodxo dhaadheer oo mardimo caddaan iyo 
madow isku xiga dusha ku leh; kashiito; 
yaadaddo; dhiddo. 

caanee f.g2 (-neeyay, -naysay) Caano wax ku 
darid. m.f.dh, caanayn. 



caataysan 

 

caaneeye m.dh Iniin meseggo ama galley inta 
aysan habuuq noqon. 

caaneeyo m.dh Caanaha laga saaro burcadka 
marka la shiilo. ld caaney, caanooyo. 

caaneysasho m.dh (c.nafl.) Caano soo deynta 
qanjirrada naasaha oo badanaa bilowda uurka 
dhammaadkiisa. 

caano m.l.w 1. Hoore cad, nafaqo leh, la 
dhammo oo naasleyda dheddig ee irmaan 
ibaheeda ka yimaadda. 2. Dhacaan cad, layiig 
ah oo dhirta qaarkeed ka yimaadda marka la 
turqo. 

caanomaallo-isle'eg m.dh (c.fal.) Erey loo 
adeegsado labada barood oo ay iska gooyaan 
tub sannadeedka qorraxda iyo sallaxa gooya 
dhul-baraha; waa sannadkii marka qorraxdu 
ay bartamaha maalintii ku dul beegantahay 
badhaha. Waa marka ay ku jiraan labada cirif, 
isla markaas waa marka meel kasta oo dunida 
ka mid ahi ay maalmahooda iyo 
hebeennadodu isla egyihiin - 12 saacadood 
mid kasta. 

caanonnuug m.l/dh (-yo, m.dh) Ubad xoolaad 
oo weli nuuga hooyadii. ld caanannuug. 

caanooley m.dh 1. ld caanaddiiq 1. Haweeney 
caanaha ka ganacsata; (u) dad caanaha ka 
ganaacsada. 2. ld canaaley. Naasley. 

caaq m.l.kh (-qyo, m.dh) C. ah qof aad u garaad 
yar. 

caaqibaxumo m.dh Xaalad aan aayatiinkeedu 
wanaagsanayn. ld caaqibaxumi. 

caaqibo m.dh 1. Cirib dambeedka qof leeyahey, 
aayatiin. 2. Waxtar iyo wanaag. 

caaqil m.l (-liin/-llo, m.dh) 1. Nin caqli badan. 
2. (-llo/cuqaal m.dh) Nin bulsho meel ku wada 
nool u dooratay inuu madax u noqdo; 
nabaddoon. m.dh.w, cuqaal. 

caar m.l 1. Midab baraashirix ah oo lo'da ariga 
iyo farduhu yeeshaan. 2. Cudur haragga dadka 
ku dhaca oo baro cadcad u yeela; qawad. 

cąar m.l (-rar, m.l) Xubinta taranka ee ratiga. 
caarad m.dh (-do, m.l) Af fiiqan oo wax mudi 

kara. 
caari f.mg1/2 (-ryay, -riday/risay; -ryi) Biyaha 

badda, berriga dib uga noqosho. m.f.dh, 
caaryid. 

caarid m.dh (-dyo, m.dh) (juqr.) Hirar waa 
tallantaaliga kicitaanka iyo dhicitaanka ee 
badda dusheeda, kaas oo dhaca ugu dhawaan 
maalintii labo jeer waxaana sababa 
cufisjiidadka dayaxa iyo ka qorraxda oo isna si 
kan yar u sababa. Badweynnada furan, faraqa 
u dhexeeya heerarka hirarka sare iyo hirarka 
gaaban wuxuu ka yaryahay 1 m, laakin badaha 

gunta gaaban ee qaaradaha saaran faraqu 
wuxuu gaarayaa in ka badan 6 m, gacannada 
dhuuban ee hirarka leh waxaa dhici karta 
faraqu inuu gaaro 15 m ama ka badan. 

caariyeyso f.g3 (-stay, -satay) Wax caariyo 
ahaan u qaadasho. m.f.dh, caariyeysasho. 

caariyo m.dh Shay cidi ergato si ay muddo ugu 
soo dhaqanto. 

caaro m.dh (-ooyin, m.l) 1. Cayayaan siddeed 
lugood leh, samaysta dabin shabaq ah oo 
bahallada yaryari ugu dhacaan. 2. Cuncun 
oogada laga dareemo oo barar leh; cadanyo; 
xajiin. 

caarood m.l (daaw.) Kahsi muddo gaaban ama 
muddo dheer oo jirku yeelanayo barbarar 
wareegsan maqaarka korkiisa cabbirkooduna 
kala waaweynyahay, cuncun badanna wuu 
leeyahay; saacado ama ayaamo ayuu jiri karaa. 

caarow f.mg1 (-oobay, -owday; -oobi) Caaro 
dareemid (dad ama xoolo). m.f.dh, caaroobid. 
ld caaroo. 

caaryayso f.mg3 (-stay, -satay) Weel, maro 
iwm mardhacyo uskag ah yeelasho. 

caaryo m.dh Uskag caddaan xigeen ah oo weel, 
dhar iwm yeeshaan marka ay muddo meel ku 
huursanaadaan. 

caashacarrabdheer m.dh Qaansarroobaad; 
jeegaan. 

caashaq¹ m.l ld cishqi. Kalgacal qoto dheer oo 
aadanaha labkiisa iyo dheddigiisa dhex mara; 
jacayl. 

caashaq² f.g1 (-qay, -qday) 1. Qof mid kale oo 
cayntiisa ka duwan kalgacal qoto dheer u 
hayn. 2. Ku c.: markab, baabuur, xoolo iwm 
meel wejigooda ku aaddin. m.f.dh, caashaqid. 

caashaqsan f.mg4 (-naa, -nayd) Qof, wax 
caashaq hayo ahaansho. m.f.dh, 
caashaqsanaan. 

caasi¹ m.l (-iyaal/-iyiin/-iyo, m.dh) 1. Qof 
wixii Eebbe faray aan fulin. 2. Qof waalidkii 
aan addeecin. 3. Qof madax adag, diiddo 
badan. 

caasi² f.g/mg1/2 (-iyay, -iday/-isay; -iyi) 1.(f.g) 
Cid eed iyo haaraan u jeedin. 2. Ku c.: 
qof,wixii Eebbe faray fulin waayid. 3. Ku c.: 
qof waalidkii addeeci waayid. m.f.dh, caasiyid. 

caasimad m.dh (-do, m.l) Magaalammadaxda 
dal leeyahay. Tus.: "Muqdisho waa 
caasimadda“Soomaliya” ; magaalammadax.          

caasiyow f.mg1 (-oobay, -owday; -oobi) Ku c.: 
caasi noqosho. m.f.dh, caasiyoobid. 

caataysan f.mg4 (-snaa, -snayd) 1. Wax caato 
ah ahaansho. 2. Wax dallan ahaansho. m.f.dh, 
caataysnaan. 



caataysii 

 

caataysii f.g2 (-iiyay, -iisay) 1. Wax caato ah ka 
dhigid. 2. Wax dallan ka dhigid. m.f.dh, 
caataysiin. ld caatee. 

caato m.dh 1. Caataysnaanshada. 2. C. ah: nafley 
hilibka iyo baruurta jirkiisu yaryartahay. 3. 
Hilib aan dux lahayn. 

caatow f.mg1 (-oobay, -owday; -oobi) 1. Caato 
noqosho. 2. Wax dallan noqosho. m.f.dh, 
caatoobid. 

caawa m.dh.fk 1. Maalinta la joogo habeenka ku 
soo fool leh. 2. Habeenka markaa la joogo. 

caawi f.g1/2 (-iyay, -iday/-isay;-iyi) Cid 
kaalmo ama taageero u fidin. m.f.dh, caawiyid. 
ld cawi. 

caawimaad m.dh ld caawino. 
caawin f.g1 (-imay/-inay, -intay; -imi/-ini) 

Cid kaalmo ama taageero u fidin. m.f.dh, 
caawinid. 

caawino m.dh Deeq ama kaalmo loo fidiyo dad 
tabaalaysan. ld caawimaad, caawimo,  
cawimaad. 

caayib m.l (-byo, m.dh) Qof caajis ah oo 
shaqada ka wahsada. 

cab f.g1 (-bay/-bbay, -btay; -bbi) 1. Hoore si 
isdabajoog ah u liqid. 2. Sigaar dhuuqid. m.f.dh, 
cabbid. 

cabaad¹ m.l 1. Dhawaaq dheer oo geelu 
sameeyo marka la xanuujiyo. 2. Calaacal, 
cataw (qof). 

cabaad² f.mg1 (-day, -dday) 1. Neef geel ah oo 
la xanujin si uu cabaad u sameeyo. 2. 
Calaacalid, catawid (qof). m.f.dh, cabaadid. 

cabaadi f.mg2 (-iyay, -isay) Ka c.: neef geel ah 
xanuujin si uu cabaad u sameeyo. m.f.dh, 
cabaadin. 

cabasho m.f.dh eeg cabo. 
cabbaar¹ m.l (-rro, m.dh) 1. Waqti aan badnayn 

ama aan fogayn. 2. Masaafo aan dheerayn. 
cabbaar² m.dh (-ro, m.l) Masaafada rati rarani ku 

daalo. 
cabbane m.l Geed saliiddiisa la isku qaras falo. 
cabbaysan f.mg4 (-snaa, -snayd) Wax la 

cabbeeyey ahaansho. m.f.dh, cabbaysnaan. 
cabbee f.g2 (-beeyay, -baysay) 1. Jawaan, 

sanduuq iwm suuf, dhar iwm ku cidid. 2. 
Buntukh dhuunta xabbad u dhigid si ay dhicid 
diyaar ugu noqoto. m.f.dh, cabbayn. 

cabbir¹ m.l (-rro, m.dh) 1. Qiyaas lagu heshiiyey 
oo caddeyneysa wax dhererkiisa, muuqiisa 
iwm. 2. Habka loo qiyaaso dherer, mug, 
culays iwm. 3. Qalab lagu cabbiro wax 
dhererkiisa, culayskiisa, muggiisa iwm. 

cabbir² f.g1 (-ray, -rtay) 1. Wax dhererkiisa 
xisaabid; culayskiisa miisaamid; muggiisa 

beegid. 2. Fikrad iwm sheegid. m.f.dh, cabbirid. 
cabbiran f.mg4 (-rnaa, -rnayd) Wax la cabbiray 

ahaansho. m.f.dh, cabbirnaan. 
cabbirdhuleed m.l (juqr.) Sayniska cabbiraadda 

qaabka iyo xajmiga dhulka oo ay ku jiraan 
miisaankiisa, cufnaantiisa iwm, iyo isla 
markaas sahaminta qaybaha waaweyn ee 
dhulka dushiisa ah si loo garawsado 
xoodnaanta dhulka. 

cabbire-selsiyas m.l (-rayaal ..., m.l/dh) (fiis.) 
Cabbir heerkul ee barta barafku yahay 0ø; 
barta karkuna tahay 100°. Digriiga selsiyas 
(Summad: °C) waa 1/100 gaaliska heerkulka, 
waxana uu laxaad ahaan le'egyahay kelvin 
(°K). 

cabbur¹ m.l Xirmidda sanku neeftu ku xiranto, 
duray, sanboor iwm awgood. 

cabbur² f.mg1 (-ray, -rtay) Xubnaha 
hawomareenka neef si ciriiri ah uga soo bixid. 
m.f.dh, cabburid. 

cabburi f.g2 (-iyay, -isay) Cabbur ku ridid, neef 
ku celin. m.f.dh, cabburin. 

cabbursan f.mg4 (-naa, -nayd) Wax la 
cabburiyey ahaansho. m.f.dh, cabbursanaan. 

cabeeb m.l Cudur lo'da iyo carruurta ku dhaca 
oo nabarro afka ugu yeela, dhareerna ka 
keena. 

cabid¹ m.l ld cabiid. 
cabid² m.dh ld cabbid. 
cabiid m.l (cabiid, m.dh) Qof la leeyahay oo 

sidii la doono loogu shaqaysto; bidde; 
addoon; cabid. ld cabid¹. 

cabiidso f.g3 (-saday, -satay) Qof cabiid ka 
dhigasho. m.f.dh, cabiidsasho. 

cabo f.mg3 (-btay, -batay) Ereyo calaacal ah 
dhihid. m.f.dh, cabasho. 

cabqari m.l.kh C. ah: qof aad u caqli badan oo u 
aragtidheer. 

cabsan f.mg4 (-naa, -nayd) Wax sakhraamay 
ahaansho. m.f.dh, cabsanaan. 

cabsi m.dh Wax dhibaato keena ama xun ama 
xanuun leh iwm, argaggaxa ay nafleyda 
uurkeeda ku abuuraan; argaggax, bixid, 
welwel; baqdin. 

cabsigeli f.g2 (-iyay, -isay) Nafley cabsi ku 
abuurid. m.f.dh, cabsigelin. 

cabsii f.g2 (-iiyay, -iisay) Nafley cabsi ku 
abuurid. m.f.dh, cabsiin. 

cąbsii f.g2 (-iiyay, -iisay) Biyo, caano iwm 
nafley af ka siin. m.f.dh, cąbsiin. 

cabso f.mg3 (-saday, -satay) Ka c.: cabsi 
dareemid. m.f.dh, cabsasho. 

cabsoo f.mg3 (-ooday, -ootay) ld cabso. 
cabsood m.l eeg cabsoo. 



caday 

 

cad¹ m.l 1. Midabka caanaha, nuuradda iwm ee 
soo celiya ilayska qorraxda. 2. Wax bayaan ah 
oo aan shaki ku jirin. 

cad² f.mg4 (-ddaa, -ddayd; -cadcad) 1. Wax 
cad ahaansho. 2. Wax bayaan ah oo aan shaki 
ku jirin ahaansho. 3. Waa ka caddahay: waa 
liitaa. m.f.dh, caddaan². 

cąd m.l (-dad, m.l) 1. Gabal hilib ah. 2. C. ah: in 
maro, dhul, xaashi iwm ah. 3. C. ah: qof 
gaboobay oo aan waxba qaban karin. 

cadaab¹ m.l/dh 1. (dii.) Meel aad u kulul, 
dhibaato badan oo lagu ciqaabo inta Eebbe 
ku caasiday marka ay aakhiro tagaan; naar. 2. 
Dhibaato weyn; silic; rafaad. 

cadaab² f.g1 (-bay, -btay) 1. (dii.) Eebbe, inta 
caasiday naar gelin. 2. Cid ciqaabid. m.f.dh, 
cadaabid. 

cadaad m.l/dh (cadaad, m.dh) 1. Geed, qodxo 
yaryar oo qaroofan iyo xabag macaan oo la 
cuno leh. 2. Xiddigga lixaha ka dambeeya. 

cadaadi f.g2 (-iyay, -isay) Qof ciriiri gelin, 
dhibid. m.f.dh, cadaadin. 

cadaadis¹ m.l 1. Hawo c. saarid. 2. Xoogga ku 
dhaca halbeeg bed ah. 3. ld cadadin. 

cadaadis² m.l (fiis.) Xoogga lignaan u saaran 
halkii halbeeg ee bed ah ama waa saamiga 
xoogga iyo bedka. Waxa lagu cabbiiraa 
Baaskal ama N/m2 (H.C). 

cadaadis³ m.l (siyaa.) Waa dawlad 
awoodsheegasho ku dhisan, caddaalad darro 
iyo hoggaamin xumo ku darsatay. 

cadaadisbeege m.l (-gayaal, m.l/dh) (fiis.) 
Qalabka loo isticmaalo in lagu cabbiro 
cadaadiska gibilka. Qaabkiisa ugu sahlan waxa 
loo yaqaan cadaadis beegaha meerkari; 
meerkaridaas oo ku jirta dhululubo qarsho ah 
oo xiran oo lagu gembiyay meerkari kale oo 
weel ku jirta; meerkaridaas ku jirta 
dhululubada waxay ismiisamayaan culayska 
gibilka, dherekeeduna wuxuu ku siinayaa 
cabbirka culayska cadaadiska gibilka. Heerka 
meerkarida ee dhululubada ku jirta wuxuu 
tusinayaa celceliska cadaadiska gebilka ee bad 
la simanta. 

cadaadis-ekeeye m.l (-kayaal, m.l/dh) (juqr.) 
Xarriiq ku yaal khariidad ama kaarto dusheed 
oo isku xira meelaha cadaadis gibilkoodu isla 
egyahay. 

cadaadis-gibileed¹ m.l (-dyo, m.dh) (fiis.) 
Culayska saaran bar ee ka dhasha cadaadiska 
hawada ka sarraysa bartaas. 

cadaadis-gibileed² m.l (-dyo, m.dh) (fiis.) 
Cadaadiska ka dhasha culeyska hawada ee ka 
saaraysa bar kasta oo ku taal oogada dhulka. 
Marka laga qiyaaso heerka badda, gibilku 

waxa uu celin karaa tiir meerkaari oo jooggiisu 
yahay 760 mm. Cadaadiskaas wuu sii yaraadaa 
marka sare loo sii kaco. Qiimo beegaalka c. g. 
(heerka badda ee halbeegga (H.C.) waa 
1.01325 x 10 5 Baaskal (N/m2). 

cadaadis-hoose m.l (juqr.) Gobol cadaadis 
gibilkiisu uu ka hoseeyo kan gobollada ku 
wareegsan. 

cadaadis-qaybeed m.l (fiis.) Cadaadiska guud 
ee iskujirka neefuhu waxa uu le'egyahay 
wadarta c. q.dyada xubnaha neefaha ka dhalan 
lahaa haddii ay neef kasta keli ahaanteed 
buuxin lahayd weelka. Dhab ahaan, xeerkani 
waxa uu sax ku yahay neefaha mitaaliga ah. 

cadaadis-siimow m.l (baay.) Marka milanka 
laga sooco mile saafi ah iyada oo loo 
dhaxaysiinayo xuub badh habe, miiluhu 
waxaa uu u gudbiyaa milanka si uu uga 
hortago marinka miilaha ayaa loo yaqaan c. s. 

cadaadis-uumi m.l (fiis.) Cadaadiska uu uumi 
dhaliyo. Marka uu uumigu la dheelitiranyahay 
hoorkiisa, cadaadiska uumigu waxa uu ku 
xiranyahay heerkulka hoorka, waxana loo 
yaqaanaa caadadiska uumiga dheregsan 
(CUDh). 

cadaadisyar m.l (-yo , m.dh) (juqr.) Gobol 
cadaadis gibilkiisu hooseeyo marka loo eego 
meelaha ku wareeraysan, mararka qaarkood 
waxaa loo yaqaan gufaaco. 

cadaadsan f.mg4 (-naa, -nayd) Wax la 
cadaadiyey ahaansho. m.f.dh, cadaadsanaan. 

cadaawad m.dh ld cadaawo. 
cadaawe m.l (-wayaal, m.l/dh) 1. Qof ama dad 

badan oo cid kale colaad iyo xumaan u haysa; 
cadaawe. 2. Qof aan naxariis lahayn. ld 
cadow. 

cadaawo m.dh Nacayb iyo colaad qof cid u 
hayo. ld cadaawad. 

cadanyo m.dh Cuncun oogada laga dareemo. ld 
cadayo, canaanyo, cananyo. 

cadanyoo f.mg3 (-ooday, -ootay) Cadanyo 
dareemid. ld cadayoo, canaanyoo, 
cananyoo. 

cadanyood m.l eeg cadanyood. ld cadayood, 
canaanyood, cananyood. 

cadar m.l 1. Wakhti daruuro badan oo aan 
da'ayn ay isku gudbaan fallaaraha iyo kulaylka 
qorraxda. 2. Xilli qabow oo aan roob da'ayn. 
3. ld catar. Barafuun; catar. 

caday m.l 1. (caday, m.dh) Geed abaareed 
laamihiisa ama xididdadiisa ilkaha lagu 
nadiifiyo oo leh miro yaryar, gudguduudan, 
macaan oo la cuno. 2. (-yo, m.dh) Laan 
dhuuban ama xidid ilkaha lagu nadiifiyo; 
rumay. 



cadayo 

 

cadayo f.g3 (-yday, -yatay) Ilko caday ku 
nadiifsasho. m.f.dh, cadayasho. 

cadayoo f.mg3 (-ooday, -ootay) ld cadanyoo. 
cadayood m.l ld cadanyood. 
cadbaar m.l (cadadbaar, m.l) (daaw.) Cad yar 

oo laga jaro xubin ka mid ah jirka si loogu 
baaro waynaysada waana habka ugu saxsan 
oo lagu sugo aqoonsiga kansarka. 

cadcad f.mg4 (-ddaa, -ddayd) 1. Ka c.: qof, qof 
kale ka firfircoon ahaansho. 2. Bar cadcad 
lahaansho. 

cadcadee f.g2 (-deeyay, -deysay) Wax gaballo 
yaryar ka dhigid. m.f.dh, cadcadayn. ld 
cadadee. 

cadceed m.dh 1. Xiddigta weyn oo dhulka iyo 
meerayaasha kale ku meeraystaan, iftiin leh; 
qorrax. 2. Iftiinka qoraaxda ee barqada iyo 
galabta. 

cadceed-dhac m.l Qorraxdhac. 
cadceedso f.mg3 (-saday, -satay) 1. Galab 

dhanka qorraxdu jirto aadid. 2. Diinkabixid; 
gaaloobid. 3. Jid ama meel ka habaabid. m.f.dh, 
cadceedsasho. 

cadceedsoobax m.l Qorraxsoobbax. 
caddaad m.l 1. ld caddow 1. Cudur dadka ku 

dhaca oo oogadu cadcaddaato; baras. 2. Dhar 
midab baxay. 

caddaalad m.dh Maamul ku dhisan eex la'aan. 
caddaaladdarro m.dh Fal ay eexi ku jirto. 
caddaaladxumo m.l Fal ay eexi ku jirto. 
caddaambuluug m.l Midab buluug ah oo 

caddaan xigeen ah. 
caddaan m.l 1. Midabka cad. 2. Dadka inta 

midabkoodu cadyahay. 3. C. ah: lacag wax 
lagu kala iibsaado oo aan badeeco ahayn. 4. 
Daacadnimo; run. 5. Dhagax dumnadeed aan 
dhibco lahayn. ld caddiin. 

caddad m.l (-dyo, m.dh) 1. Wax tiro ahaan inta 
uu ka koobanyahay. 2. Wargeys, qoraal iwm 
oo si isdabajoog ah u soo baxa, lambarka ay 
leyihiin inta isku mar soo baxda. 

caddallool¹ m.l Ciyaar carruureed ilmuhu qoray 
la tuurayo ay ku ciyaaraan habeenkii iyaga oo 
labo labo koox isagasoo horjeeda. 

caddallool² f.g1 (-oolay, -ooshay) Caddaallool 
ciyaarid. m.f.dh, caddalloolid. 

caddays m.l 1. Shaah caano yar lagu daray. 2. In 
yar oo caano ah oo loogu talaggalay in shaah 
lagu caddeeyo. 3. ld caddayn. 

caddaysan f.mg4 (-snaa, -snayd) 1. Wax la 
caddeeyey ahaansho. 2. Wax caano lagu daray 
ahaansho (shaah). m.f.dh, caddaysnaan. 

caddayso f.g3 (-stay, -satay) 1. Wax caddaan 
ka dhigasho. 2. Qof arrin iwm ee uu 
qarsanayey soo bandhigasho. 3. Shaah caano 

ku darsasho. 4. Neegatiif iyadoo kiimiko lagu 
meyrayo muuqaal u xambaarsanaa warqad ku 
muujisasho. m.f.dh, caddaysasho. 

caddee f.g2 (-deeyay, -daysay) 1. Wax 
caddaan ka dhigid. 2. Arrin la qarinayey soo 
bandhigid. 3. Shaah caano ku darid. 4. 
Neegatiif kiimiko ku meyrid si muuqaal uu 
xambaarsanaa warqad loogu soo saaro. m.f.dh, 
caddayn. 

caddib¹ m.l Luggooyo; kadeed. 
caddib² f.g1 (-bay, -btay) 1. Cid shiddo iyo 

dhibaato gaarsiin. 2. Cid luggooyo badid. 
m.f.dh, caddibid. 

caddiban¹ f.mg1 (-bmay, -bantay; -bmi) Wax 
la caddibay noqosho. m.f.dh, caddibmid. 

caddiban² f.mg4 (-bnaa, -bnayd) Wax la 
caddibay ahaansho. m.f.dh, caddibnaan. 

caddidiif m.dh Harag yar oo ka dillaaca ciddida 
labadeeda dhinac. ld ciddidiif. 

cąddiin m.dh (-iimo, m.l) Hilibka intiisa cad; 
baruur. 

caddil f.g1 (-ilay, -ishay) Wax caddilan ka 
dhigid. m.f.dh, caddilid. 

cąddil f.g1 (-ilay, -ishay) 1. Fal dhici lahaa ka 
daahid iyadoo cid loo eersanayo. 2. Isu c.: wax 
isu dheelli tirid. m.f.dh, cąddilid. 

caddilan¹ f.mg1 (-lmay, -lantay; -lmi) Wax la 
caddilay noqosho. m.f.dh, caddilmid. 

caddilan² f.mg4 (-lnaa, -lnayd) Wax la caddilay 
ahaansho. m.f.dh, caddilnaan. 

caddilnimo m.dh Caddaalad, gar, garsoor, 
garsoornimo. 

caddo m.dh 1. Dayaxa labadiisa toddobaad ee 
hore. 2. Habayn dayax leh. 

caddood m.l.kh C. ah: meseggo cad. 
caddow f.mg3 (-daaday, -daatay) Wax cad 

noqosho. 
cadduun m.l Dhul ciiddiisu jilicsantahay, aan 

boor lahayn oo geedgaab ka baxa. 
cadee f.g2 (-eeyay, -eysay) Neef la qalayo 

hilibkiisa xubin xubin u goyn. m.f.dh, cadayn. 
cadgo'¹ m.l Dhibaato hakisa dhaqdhaqaaqa; 

muruqgo'. 
cadgo'² f.mg1 (-'ay, -'day) Muruqyada, 

dhibaato xanuun leh oo hakisa dhadhaqaaqa 
ku dhicid; muruqgo'. m.f.dh, cadgo'id. 

cadgoo f.mg2 (-ooyay, -oysay) U c.: qof 
cayroobay kaalmayn; qof wax aan filanayn 
siin; qof tartan ku jira garab siin. m.f.dh, 
cadgoyn. 

cadgooso f.mg3 (-stay, -satay) Ka c.: cid godob 
ka gashay ka aarsasho. m.f.dh, cadgoosasho. 

cadhee f.g2 (-dheeyay, -dhaysay) 1. Cadho ku 
daarasho. 2. Dhaliicayn. m.f.dh, cadhayn. 



cajab¹ 

 

cadho¹ m.dh Cudur nabarro iyo cuncun badan 
oo lays qaadsiyo. 

cadho² m.dh (daaw.) Caallir maqaarka oo uu 
keeno "sarcoptes scabiei". Cadhadu waxay 
caan ku tahay cuncun badan weliba habeenkii, 
finan cascas, iyo aalaba caallir kale oo ka dul 
taga dhiigga. Deriskunoolka waxay dhex 
jeexdaa maqaarka ukumaheedana ku 
daadisaa, yaryarka ukunta ka soo baxana si 
sahlan ayey qofka kale u raaci karaan. 

cadhow f.mg1 (-oobay, -owday; -oobi) Wax 
cadho ku dhacday noqosho. m.f.dh, 
cadhoobid. 

cadow m.l (-wyo, m.dh) ld cadaawad; 
cadaawo. 

cadowtinnimo m.dh Dareenka colaad iyo 
xumaan ee laba qof ama ka badan isu hayaan. 
ld cadowti, cadowtooyo. 

cadrad m.dh (-do, m.l) Bikrad. 
caduuro m.dh Geed leh caleemo yaryar, miro 

kuuskuusan, macaan iyo laamo 
dhuudhuuban. ld caduur. 

cadwoob m.l (baay.) Jidh huruud ah oo ku dhex 
samaysma moqorka Goonka garaaf ee ilma 
galeenka naasleyda marka ay ukunta sii 
daayaan kaddib. Waxay dhiiqdaa hormoonka 
borojestaroon. 

cafash m.l Alaab badan, duug ah, noocya badan 
isugu jirta oo aan qiimo lahayn. ld xafash. 

cafi f.g1/2 (-iyay, -iday/isay; -iyi) Dembi ama 
qaan cid gashay u dhaafid. m.f.dh, cafiyid. 

cafiif m.l.kh C. ah: suubban; san; aamin ah; 
lillaahi ah; toosan. 

cafis m.l (-syo, m.dh) U dhaafidda dembi ama 
qaan cid gashay. ld cafi. 

cag m.dh (-go, m.l) 1. Canqawga inta ka 
hooseysa ee lugta dadka ama nafleyda 
qaarkeed. 2. (fk) C.ta/c.aha: imminka; hadda. 

cagaagan f.mg4 (-gnaa, -gnayd) Wax aan kabo 
haysan ahaansho. m.f.dh, cagaagnaan. 

cagaar m.l 1. Midab u eg kan caleenta iyo 
cawska marka ay dooganyihiin. 2. Doog. 3. 
Qudaar. 

cagaaran f.mg4 (-rnaa, -rnayd) Wax cagaartay 
ahaansho. m.f.dh, cagaarnaan. 

cagaaro f.mg3 (-rtay, -ratay) 1. Wax cagaar 
noqosho. 2. Caano la lulayo firfiryeelasho. 
m.f.dh, cagaarasho. 

cagaarshow m.l 1. Cudur dadka ku dhaca, 
beerka waxyeeleeyo, oo indhaha iyo kaadida 
cagaarsha. 2. (daaw.) Hurdi noqoshada ama 
cagaarashada jirka meelo ka mid ah sida: 
maqaarka, caddaanka indhaha; taas oo 
tilmaameysa biilirubiinka oo dhiigga ku 
badan; indhacaseeye. 

cagaarside m.l (-dayaal, m.l/dh) (baay.) 
Cagaarside laga helo unugyada dhirta 
waaweyn iyo aljiga. Marka laga reebo cagaar-
buluugga ah dhirta waaweyn. C.duhu wuu 
wareegsanyahay sida saxanka oo kale, laakiin 
ka aljigu wuu muuqaalo badanyahay. 

cagaaryahan m.l (-nno, m.l) Dad qudaarta ku 
nool oo aan hilibka cunin. 

cagabbaruur m.l (-rro, m.dh) 1. Dhasha yaryar 
ee libaaxa. 2. Ilmo aad u cayilan oo aan socod 
weli gaarin. 

cagacad f.mg4 (-ddaa, -ddayd) Wax aan kabo 
xiranayn ahaansho. m.f.dh, cagacaddaan. 

cagadhigo f.g/mg3 (-gtay, -gatay) 1. (f.g) Wax 
duulaya sida haad, dayuurad iwm dhulku 
degid. 2. (f.mg) Nafley socota ama caraysan 
xasilid. m.f.dh, cagadhigasho. 

cagaf m.dh (-gfo, m.dh) Cagta geela. ld cuguf. 
cagafcagaf m.l/dh (-fyo, m.dh) Gaari xoog 

badan, leh lugo rabar ama bir ah oo beeraha 
lagu falo ama lagu geed qaado. 

cagago m.dh Nabarro salka carrabka ee dadka 
iyo geela ka soo baxa. 

cagajiid¹ m.l 1. Socod aayar ah oo wahsi ku jiro. 
2. C. ah: si aan caddaan ahayn u diidid wax loo 
diray. 3. ld ciddijiid. 

cagajiid² f.mg1 (-day, -dday) Wax si 
cagajiidnimo ah u samayn. m.f.dh, cagajiidid. ld 
ciddijiid. 

cagajugle m.l Dhaar iyo handadaad cid loo 
jeediyo si loo cabsi geliyo. 

cagajuglee f.mg2 (-leeyay, -leysay) U c.: qof si 
loo cabsi geliyo dhaar iyo handadaad u jeedin. 
m.f.dh, cagajugleyn. 

cagasaar m.dh (-ro, m.dh) Meel la korayo ama 
laga degayo meelaheeda kala korreeya ee cagta 
la sii saarto. 

cagataallee f.mg2 (-leeyay, -leysay) Hawl laysu 
diray oo qabashadeeda la diiddanyahay ka 
warwareegid. m.f.dh, cagataallayn. 

cagee f.g2 (-geeyay, -gaysay) Cid cag la dhicid. 
m.f.dh, cagayn. 

cag-qoolaaban m.dh (daaw.) Qaabdarro cageed 
oo lagu dhasho saameyn kartana hal cag ama 
labada cagoodba taasoo qofka qaba uusan 
cagta cad wada dhig karin dhulka. Nooca ugu 
badan (Talipes Equinovaris) lugtu waxay u 
godontahay hoos waxayna u qalloocantahay 
gudaha sidaas darteed qofka qaba wuxuu u 
socdaa girgirka dibadda xiga ee dusha cagta. 

cagsi m.l Ka soo hor jeedo; lid. ld caksi. 
cahdi m.l (-iyo, m.dh) Ballan adag oo lagu 

heshiiyo. ld axdi. 
cajaa'ib m.l Wax aad loola yaabo. 
cajab¹ m.dh Yaab. 



cajab² 

 

cajab² f.mg1 (-bay, -btay) La c.: wax la yaabid. 
m.f.dh, cajabid. 

cajabi f.g/mg2 (-iyay, -isay) C./ka c.: qof yaab 
ku abuurid. m.f.dh, cajabin. 

cajiin¹ m.l/dh 1. Budo meseggo ama galley oo 
biyo lagu rafaaqay. 2. Budo meseggo ama 
galley iyo bur laysku qasay oo canjeelo laga 
sameeyo. 

cajiin² f.g1 (-iimay, -iintay; -iimi) 1. Biyo ku 
rafaaqid budo meseggo ama galley. 2. Budo 
meseggo ama galley iyo bur isku qasid si 
canjeelo looga sameeyo. m.f.dh, cajiimid. 

cajuus m.l (-siin/-syo, m.dh) Nin aad u 
gaboobay oo leh dhaqan la dhibsado. 

cajuusad m.dh Naag aad u gabowday oo leh 
dhaqan la dhibsado. ld cajuuso. 

cajuusow f.mg1 (-oobay, -owday) Cajuus 
noqosho. m.f.dh, cajuusoobid. 

cakaw m.l (-wyo, m.dh) Carjawda ku taal dhegta 
gudaheeda ee uu codku ku dhaco. 

cakis f.g1 (-say, -stay) 1. Wax ama qof joojin. 
2. Wax rafaaqid; cajiimid. 3. Qof dilid. m.f.dh, 
cakisid. 

cakisan¹ f.mg1 (-smay, -santay; -smi) Wax la 
cakisa noqosho. 

cakisan² f.mg4 (-snaa, -snayd) Wax la cakisay 
ahaansho (bur, timir, dhoob, iwm). m.f.dh, 
cakisnaan. 

caku e.d Erey la yiraahdo kolka wax la kahdo. 
cal¹ m.l Baadiye jiq ah. 
cal² m.dh (-lo, m.l) 1. Buur aad u dheer. 2. Buur 

taxane ah. 
calaacal¹ m.l Hadal beerlaxawsi leh oo lagu 

muujinayo dhibaato dhacday oo taakulayn u 
baahan. ld calaancal 

calaacal² m.dh (-lo, m.l) Gacanta dadka inteeda 
hoose ee cad; baabbaco; sacab. 

calaacal³ f.mg1 (-alay, -ashay) Ka c.: cid 
dhibaato ku dhacday, erayo beerlaxawsi leh 
cid kale u jeedin. m.f.dh, calaacalid. ld 
calaancal. 

calaamadaysan f.mg4 (-snaa, -snayd) Wax la 
calaamadeeyey ahaansho. m.f.dh, 
calaamadaysnaan. ld calaamadsan, 
calaamaysan. 

calaamadi f.g2 (-iyay, -isay) Wax calaamo u 
yeelid. m.f.dh, calaamadin. ld calamadee, 
calaamee. 

calaamadso f.g3 (-saday, -satay) Wax 
calaamaad u yeelasho. m.f.dh, calaamadsasho. 
ld calaamadayso, calaamayso. 

calaamatu-su'aal m.dh (-llo, m.dh) Astaan 
weyddiineed. 

calaamee f.g2 (-meeyay, -meysay) ld 
calaamadi. 

calaamo m.dh 1. (-ooyin, m.l) Tilmaan gaar ah 
oo wax leeyahay oo waxyaabaha la nooca ah 
looga garto; astaan. 2. Belo; masiibo. 3. C. ah: 
curyaan. ld calaamad. 

calaan m.l (-nno, m.dh) 1. Qof garaadkiisu aad 
u yaryahay. 2. Cilin. 

calaanji f.g1/2 (-iyay, -iday/isay; -iyi) 1. 
Cunno meyrax iwm gowsaha ku jilcin. 2. Wax 
si aan habboonayn isugu qasid. m.f.dh, 
calaanjiyid. 

calaaqo m.dh (-ooyin, m.l) Xiriirka ka dhexeeya 
laba qof, dowlado iwm. ld calaaqaad, 
cilaaqaad. 

calaf¹ m.l 1. Dheef xag Ilaah ka qoran; risiq. 2. 
Nasiib. 

calaf² f.g1 (-lfay, -laftay; -lfi) 1. U c.: Ilaah, cid 
wax risiq ugu dhigid. 2. U c.: Ilaah, cid wax 
nasiib ahaan u siin. m.f.dh, calfid. 

calafso f.g3 (-saday, -satay) Wax calaf ka 
dhigasho. m.f.dh, calafsasho. ld calfo. 

calal m.l (-llo, m.dh) 1. Maro aad duug u ah. 2. 
Cad maro ah. 

calali f.g2 (-iyay, -isay) Cunto, meyrax iwm 
gowsaha ku jilcin. m.f.dh, calalin. 

calalso f.g3 (-saday, -satay) Cunto gowsaha ku 
burburin. m.f.dh, calalsasho. ld calasho. 

calan m.l (-ammo/-nno, m.dh) 1. Cad maro ah 
oo dowlad, hay'ad, maamul iwm astaan u ah. 
2. Midab madow oo ay iduhu qaarka hore ku 
yeeshaan. 

calanhaye m.l (-yayaal, m.dh) Ciyaarta 
kubbadda cagta labada qof ee garsooraha 
caawiya midkood. ld calanwale. 

calannaqsi m.l Soo celinta iyo calalinta ay 
xooluhu ku sameeyaan cuntada calooshooda 
ku jirta. ld calannaqsasho. 

calannaqso f.mg3 (-saday, -satay) Calannaqsi 
sameyn. m.f.dh, calannaqsasho. ld 
calyannaqso. 

calansaar m.l Maalinta dowladi calankeeda 
qaadato. 

calanwallee f.mg2 (-leeyay, -leysay) 1. Calan 
ruxid. 2. Muddo barwaaqo iyo rayrayn ku 
noolaasho. m.f.dh, calanwalleyn. 

calaqaad f.g1 (-day, -dday) Wax calalin; 
raamsi. m.f.dh, calaqaadid. 

calas¹ m.l.kh 1. C. ah: biyo saafi ah. 2. C. ah: 
maraq dufankiisu yaryahay. 3. C. ah: midab 
casaan xigeen ah; maarniin. 

calas² m.dh 1. Biyo ama fuud aan miir ahayn 
calow galay, qasan. 2. Midabyo isku laban 
(xoolaha). 

calcalyo m.dh Biyo xareed, saafi ah. 
caleemasaar¹ m.l U boqridda cid loo boqro in 

ay bulsho madax u noqoto. 



caloolsami 

 

caleemasaar² f.g1 (-ray, -rtay) Qof in uu 
bulsho madax u noqdo u boqrid. m.f.dh, 
caleemasaarid. ld caleensaar. 

caleemayso f.mg3 (-stay, -satay) Geed caleen 
yeelasho. m.f.dh, caleemaysasho. 

caleen m.dh (-eemo, m.l) 1. Geedka qeybtiisa 
laamaha ka baxda ee u sameysa cuntada. 2. 
Caleenta geedka shaaha. 

caleendhacsade m.l (bot.) Geedka lumiya ama 
ay ka hoobtaan caleemaha xilliyada qaarkood. 

caleendhacso f.mg3 (-saday, -satay) Caleemo 
iska ridid (geed). m.f.dh, caleendhacsasho. 

caleen-iskudhisan m.dh (-eemo ..., m.l) (bot.) 
Caleenta iskudhisani waxay leedahay baabaca 
caleen u qaybsan caleen yarooyin girigirkoodu 
gaarsiisanyahay aroore caleenta. 

caleensaar f.g1 (-ray, -rtay) ld caleemasaar². 
caleenso f.g3 (-saday, -satay) Caleen cunid 

(riyo). m.f.dh, caleensasho. 
caley m.dh Dhalo farshiidda ka weyn. 
calfo f.g3 (-faday, -fatay) ld calafso. 
callaal¹ m.l (-llo, m.dh) 1. Kiish yar oo caw ka 

samaysan oo hilibka, timirta iwm lagu rito. 2. 
In yar oo raashiin ah oo xayawaanka lagu 
dabo. 3. Deeq yar oo qof hawl qabtay la siiyo. 
4. Alaab yar oo meel loo wado. 5. ld calaal. 

callaal² f.g1 (-aalay, -aashay) 1. Qof laga rabo 
in uu hawl qabto deeq yar siin; laaluushid. 2. 
Alaab yar gaadid raran saarid. m.f.dh, callaalid. 
ld calaal. 

callaalo f.g3 (-shay, - latay) Alaabo yar gaadiid 
saarasho. m.f.dh, callaalasho. ld calaalo. 

callaq f.g1 (-qay, -qday) 1. Wax meel ka 
laalaadin. 2. Wax jaho ku aaddin. m.f.dh, 
callaqid. 

callaqan¹ f.mg1 (-qmay, -qantay; -qmi) Wax 
la callaqay noqosho. m.f.dh, callaqmid. 

callaqan² f.mg4 (-qnaa, -qnayd) Wax la 
callaqay ahaansho. m.f.dh, callaqnaan. 

calman f.mg4 (-naa, -nayd) Wax la calmaday 
ahaansho. m.dh, calmanaan. 

calmi¹ m.l Dersi; cashar. 
calmi² f.g2 (-iyay, -isay) Cid dersi siin. m.f.dh, 

calmin. 
calmo f.g3 (-maday, -matay) Wax si aad ah u 

jecleysasho. m.f.dh, calmasho. 
calool m.dh (-lo, m.l) 1. Xubinta dheefshiidka 

nafleyda oo isku xirta hunguriga iyo xiidmaha. 
2. Qaybta jilicsan oo u dhexeysa 
laabxuunshada iyo gummaarka. 

calool-adag f.mg4 (-dkaa, -dkayd) 1. Adkeysi 
iyo dulqaad loo yeesho dhibaato. 2. Naxariis 
iyo jixinjix la'aan. m.f.dh, calooladkaan. 

calool-adayg m.l eeg calool-adag. 

calool-adkow f.mg3 (-kaaday, -kaatay) 
Calool-adayg yeelasho. 

caloolaweyn m.dh 1. (u) Koox dad ah oo hanti 
mood ah oo badan leh. 2. Marka balagga 
digirtu ka baxo miliqnimada ee ay iniinyihiisu 
yaryaryihiin. 

caloolbax¹ m.l Saxaro badan, jilicsan oo dulin 
nafleyda caloosha ka qooma keeno; shuban; 
dababbax. 

caloolbax² f.mg1 (-xay, -xday; -bixi) Nafley 
saxaro badan oo jilicsan dhigid. m.f.dh, 
caloolbixid. 

caloolduubo f.mg3 (-btay, -batay) Ka c.: wax 
ka rajo dhigid. m.f.dh, calooldubasho. 

calool-engegnaan m.dh (daaw.) Xaalad 
dhigidda saxarada ay aad u yaraato ama 
saxarada ay aad u adkaato yaraatana ama soo 
dhaafidda saxarada ay dhib ama xanuun 
keento. 

caloolfayoobi m.dh Qof aan cadaawad iyo 
nacayb cid u haynin; uursami. 

caloolfayoobow f.mg3 (-bowday, -baatay) 
Qof aan cadaawad iyo nacayb cid u haynin 
noqosho. 

caloolfayow f.mg4 (-oobaa, -oobayd) Qof aan 
cadaawad iyo nacayb cid u haynin ahaansho. 

caloolgal¹ m.l 1. Bilawga uurka haweenka, 
uurgal. 

caloolgal² f.mg1 (-alay, -ashay; -geli) Uur 
gelid. m.f.dh, caloolgelid. 

caloolgo' f.mg1 (-'ay, -'day) Ka c.: qof, cid uu 
jeclaa aad u nicid. m.f.dh, caloolgo'id. 

caloolgubyo m.dh Dareen leh ciil, caro iyo 
murugo; tiiraanyo. 

calooljilcan f.mg4 (-naa, -nayd) 1. Qof naxariis 
badan ahaansho. 2. Qof wax uusan hubsan si 
sahlan u qaata ahaansho. m.f.dh, 
calooljilcanaan. 

calooljilciye m.l (-yayaal, m.l/dh) (daaw.) Dawo 
badisa caloolbaxa, ayadoo jilcinaysa saxarada 
ama dhaqaajineysa xiidmaha. 

calooljileec m.l 1. Dareen naxariis iyo turaal leh 
oo aadanaha ku beerma. 2. Dareen nuglaan 
iyo debec leh oo loo yeesho arrin aan la 
hubsan. 

caloolkusid m.l Qof xumaatada lagu sameeyo 
aan illaawin; uurkuqaad. 

caloolmajiir m.l (-ro, m.dh) (daaw.) Xanuun aad 
ah ee uurkujirtada oo ay ilbidhiqsiyo ama 
daqiiqado qabatinka u kala dhexeeyaan. 

caloolqabasho m.dh Xanuun qabatin ah oo 
caloosha maroojiya; caloolxanuun. ld 
caloolqabad. 

caloolsami m.dh Cadaawad iyo nacayb la'aan. ld 
caloolsamaan. 



caloolsan 

 

caloolsan f.mg4 (-amaa, -amayd) Qof aan 
cadaawad iyo nacayb cid u haynin ahaansho. 
m.f.dh, caloolsamaan. 

caloolweyn f.mg4 (-naa, -nayd) Qof buuran 
ahaansho. m.f.dh, caloolweynaan. 

caloolweynad m.l Cudur kaneecada laga qaado 
oo beeryarada barariya; bu'; weled. ld 
uurweynaad. 

caloolxanuun m.l Cudur kasta oo caloosha ku 
dhaca oo xanuujiya. 

caloolxumee f.g2 (-meeyay, -maysay) Cid 
caloolxumo badid. m.f.dh, caloolxumayn. 

caloolxumo m.dh Dareen cadaawad iyo ciilqab 
leh. ld caloolxumi. 

caloolxumow f.mg3 (-maaday, -maatay) Ka 
c.: caloolxumo dareemid. 

caloolxun f.mg4 (-umaa, -umayd) Ka c./u c.: 
qof caloolxumo hayso ahaansho. m.f.dh, 
caloolxumaan. 

caloolyaro m.dh (-ooyin, m.l) (c.nafl.) Qaybta 
wadnaha ee ka soo qaadda dhiigga 
dhegyarada ee u tuurta habdhiska 
halbowlayaasha. 

caloolyow¹ m.l Welwel iyo walaac ku dhasha 
qof marka uu la kulmo arrin adag oo uusan 
xal u haynin. 

caloolyow² f.mg1 (-oobay, -owday; -oobi) 
Qof la kulmay arrin adag oo uusan xal u 
haynin welwel iyo walaac ku beermid. m.f.dh, 
caloolyoobid. 

calooshilacayaar m.l (calooshood-lacayarro, 
m.dh) Qof maalintaas hantidiisu sida ay tahay 
u dhaqma oo aan mustaqbalka ka fikirin. 

calooshi-ushaqayste m.l (calooshood-
ushaqaystayaal, m.l) Qof loo kireysto dil, 
dhac, qarbudaad iwm. 

calow m.l.kh 1. C. ah: biyo dhoobo ku 
qasantahay. 2. C. ah: midab calas ah. 

calwasaad¹ m.l (-dyo, m.dh) Hadal qof hurdayo 
uu ku hadlo; qarow. 

calwasaad² m.l (-dyo, m.dh) (daaw.) Xaalad 
muddo gaaban ee maskaxda shaqadeedu isku 
qasanto oo la socoto jirro maskaxda. 

calwasaad³ f.mg1 (-day, -dday) Qof hurdaya 
hadlid. m.f.dh, calwasaadid. 

calyannaqso f.mg3 (-saday, -satay) ld 
calannaqso. 

calyo m.dh (c.nafl.) Dareere aan midab lahayn, 
qanjirrada xayawaanka ka yimaada oo 
cunnada jilciya; candhuufo. 

calyoceshade m.l.u (-dayaal, m.l/dh) (c.nafl.) 
Dir hoosaad naasleyda qoobabka leh oo ay ka 
midyihiin idaha, riyaha, lo'da iyo cawsha. 
Waxa astaan u ah calool afar lakab ah, oo 
qaybta ugu horaysa la yidhaahdo "ruumen" 

taas oo burbuisa "selilowska". Cuntada waxa 
si ku meel gaadh ah loogu keydiyaa 
"ruumenka", halkaas oo dib loogu burburiyo 
looguna calaaliyo balbka, inta aan la liqin 
loona gudbin qaybta kala ee caloosha iyada oo 
dheefshiidku halka ka sii socdo. 

camaajiir m.l Midab caddaan iyo madow ama 
caddaan iyo casaan isugu jira oo ay yeeshaan 
lo'da iyo riyaha. 

camaarrey m.dh Tiro aad u badan oo dad, xoolo 
iwm ah. 

camajuuji f.g2 (-iyay, -isay) Wax dhinacyadiisa 
si xoog leh isugu keenid. m.f.dh, camajuujin. ld 
camandhuuji, camanjuuji. 

camal m.l 1. Hawl, shaqo. 2. Abuur, dabeecad. 
3. Xanaaq, dhirif, caro. 4. (s) Sidiis, oo kale. 
Tus. "Buuggaas camal ii keen". 

camalfal f.mg1 (-alay, -ashay) 1. Camal 
wanaagsan Eebbe dartii u sameyn. 2. Ku c.: 
amar sidii laga rabay u fulin. m.f.dh, camalfalid. 

camalfalo f.mg3 (-ashay, -alatay) Camal 
wanaagsan Eebbe dartii u samayn. m.dh, 
camalfalasho. 

camallow m.l (-wyo, m.dh) Nin xanaaq badan. 
camalsami m.dh Dabeecad wanaagsan oo qof 

yeesho. ld camalsamaan. 
camalxumi m.dh Dabeecad aan wanaagsanayn 

oo qof yeesho. 
camalxun f.mg4 (-umaa, -umayd) Qof aan 

dabeecad wanaagsanayn ahaansho. m.f.dh, 
camalxumaan. 

camashoo f.mg3 (-ooday, -ootay) U c.: caro 
dareemid. m.f.l, camashood. 

camashood m.f.l eeg camashoo. 
cambaar¹ m.l 1. Roob da'a xilli jiilaal. 2. Xiddig 

magaciis. 
cambaar² m.dh (daaw.) Cudur maqaarka ku 

dhaca oo goobo-goobo waaweyn oo cuncun 
leh u yeela; halaamacood maqaarka intiisa sare 
oo leh cuncun, finan iyo qolof. 

cambaarcad m.dh (-dyo, m.dh) Qawad. Cudur 
aan halis ahayn oo maqaarka dadka ku dhaca 
oo barobaro cadcad leh; qawad. 

cambaaree f.g2 (-reeyay, -raysay) 1. Cambaar 
u yeelid. 2. Cid ceeb iyo dhaliil ka faafin; 
dhaleecayn, ceebayn. m.f.dh, cambaarayn. 

cambaarmadow m.dh Cambaar aad u cuncun 
badan; goosato. 

cambaarow f.mg1 (-oobay, -owday; -oobi) 1. 
Wax cambaar ku dhacday noqosho. 2. Wax la 
dhaleeceeyay noqosho (qof). m.f.dh, 
cambaaroobid. 

cambar m.l Shay udgoon, xabag u eg, uurka 
nibiriga qaarkii ku samaysma oo xeebaha laga 
helo. ld canbar. 



canjil 

 

cambaruud m.l Miro jilcan, midabkoodu cas 
yahay oo aad u macaan. 

cambe m.l Geed weyn, dhulka kuleylaha ka 
baxa oo leh caleemo dhuudhuuban iyo miro 
macaan dhexda laf weyn ku leh. ld cambo. 

cambuul m.l (-llo, m.dh) 1. Tub geed sisin ah oo 
isku xiran. 2. Hoy yar, caws qoryo iwm ka 
samaysan oo beeraha laga dhex samaysto. ld 
abbuul, ambuul, cabbuul. 

cambuulo m.dh Badar la kariyey isagoo 
iniinahiisa aan la burburin. 

cambuur m.l (-rro, m.dh) Gashi haweenku 
qaato oo ilaa lugaha ku eg. 

camcami f.g2 (-iyay, -isay) Nafley dhulka ku 
rafin. m.f.dh, camcamin. 

camcamo m.dh 1. Dhul ku rafin aan waxyeello 
weyn lahayn ee nafley lagu sameeyo. 2. Waqti 
in door ah; cabbaar. 

cammee f.g2 (-meeyay, -maysay) 1. Cid 
khayaamayn. 2. Cid indhatirid. m.f.dh, 
cammayn. 

cammir f.g1 (-ray, -rtay) 1. Dukaan, badeeco 
badan dhigid. 2. Shaah, sonkor, caleen, 
qoroful, hayl iwm isu dheellitirid. m.f.dh, 
cammirid. 

cammiraad m.dh  Wax aan dhab ahayn oo meel 
maran lagu buuxiyo. 

cammiran f.mg4 (-rnaa, -rnayd) Wax la 
cammiray ahaansho (dukaan). m.f.dh, 
cammirnaan. 

cammo m.dh C. ah: qof aan indhaha wax ka 
arkayn. ld cammoole. 

cammuud m.dh Ciid jilicsan oo aan lahayn 
habaas, dhoobo iyo dhagax. 

can m.l (caman, m.l) Labada cad ee hilibka ah 
oo ku yaal wejiga labadiisa dhinac midkood, 
waxay u dhexeeyaan isha iyo qalka hoose, ama 
sanka iyo dhegta. 

canaab m.dh 1. Culays. 2. Daal badan oo la 
dareemo marka socod dheer la galo. 

canaad m.l ld cinaad¹. 
canaan m.dh Hadal kulul oo loo jeediyo qof wax 

ba'shay. 
canaano f.g3 (-ntay, -natay) Cid canaan u 

jeedin. m.f.dh, canaanasho. 
canaanyoo f.mg3 (-ooday, -ootay) ld 

cadanyoo. 
canaanyood m.l ld cadanyood. 
canaasiir m.dh.u 1. Dad si ihaano ahaan, la rabo 

in wax laga sheego. 2. eeg cunsur. 
canab m.l 1. Geed saaq, dhala miro yaryar, 

kulkulucsan, caddaan ama guduud ah, 
cutubcutub u baxa oo sidooda lagu cuno ama 
khamri laga sameeyo ama inta la qallajiyo 

sibiib laga dhigo. 2. Miraha geedkaas dhala. 3. 
C. ah: kuul mirahaas u eg. ld cinab. 

cananaas m.l Geed ka baxa kulaylaha oo dhala 
buruq kuusan, macaan oo korka ku leh qolof 
kurtumo leh, madaxa sarena caleemo 
dhuudhuuban oo adag. 

cananno m.dh Dhacaan cad, dhirta qaarkeeda 
ka yimaadda oo ku dhega wixii taabta oo adag. 

cananyoo f.mg3 (-ooday, -ootay) ld cadanyoo. 
cananyood m.l eeg cananyoo. 
canbar m.l ld cambar. 
candhabeel¹ m.l  Cudur ku dhaca candhada oo 

xididdada caanaha waaxyeela. 
candhabeel² f.mg1 (-eelay, -eeshay) Cudur 

candhada ku dhacay awgeed xididdada 
caanaha waxyeeloobid. m.f.dh, candhabeelid. 

candhasaab¹ m.l (-byo, m.dh) Kolay maro ama 
harag ka samaysan oo ariga candhada loo 
geliyo si aysan dhashoodu u nuugin. 

candhasaab² f.g1 (-bay, -btay) Neef ari ah si 
aysan dhashiisu u nuugin kolay harag ama 
maro ka samaysan candhada u gelin. m.f.dh, 
candhasaabid. 

candhasaaban f.mg4 (-bnaa, -bnayd) Wax la 
candhasaabay ahaansho (ari). m.f.dh, 
candhasaabnaan. 

candho m.dh (-ooyin, m.l) Xubinta caanahu 
galaan ee xayawaanka dheddig. 

candhuuf¹ m.dh Hoore layig ah, aan midab 
lahayn, qanjirrada afka nafleyda ka yimaada 
oo liqidda cuntada fududeeysa. ld 
candhuufo. 

candhuuf² m.dh (c. nafl.) Dareere biyo oo kale 
ah ay qanjidho candhuufeedku ku dhiiqiiyaan 
afka. Soo saarida candhuufta waxa nashaadiya 
cuntada afka ku jirta iyo urta ama ku fekerka 
cuntada. m.f.dh, candhuufid. 

candhuuf³ f.mg1 (-fay, -ftay) Ku c.: cid 
candhuuf ku tufid. 

cangaleel m.dh.u Nooc aleelada yaryar ka mid 
ah. 

cangub m.l Geed quwaax qodax leh oo 
dhiddinka u eg. 

canjeel m.l (-canjeel, m.dh) Geed weyn, miro la 
cuno leh, koox koox u baxa oo u eg 
deegaanka. 

canjeelo m.dh Cunto jilicsan, taawo lagu dubo, 
ka samaysan badar riqdan oo bur lagu 
cajiimay; cambaabur; canjeero. ld canjeero. 

canjeero m.dh ld canjeelo. 
canjiid m.dh (-dyo, m.l) Summad alif dheer ah 

oo xoolaha daanka looga dhigo. 
canjil f.g1 (-ilay, -ishay) Cid hadal ay sheegtay 

si qaab daran daba dhihid; jilid; dhaajin. m.f.dh, 
canjilid. 



canqaw 

 

canqaw m.l (-wyo, m.dh) Labada lafood ee ka 
soo taagan meesha cagta iyo kubka iska galaan 
middood. ld anqow. 

canshuur¹ m.dh (-ro, m.l) Lacag boqolkiiba in 
laga qaado hantida dadweynaha si ay 
dawladdu ugu fuliso danta guud. ld cashuur. 

canshuur² f.g1 (-ray, -rtay) 1. Hanti canshuur 
ka bixin. 2. Cid canaadid. m.f.dh, canshuurid. ld 
cashuur. 

canshuuran f.mg4 (-rnaa, -rnayd) Wax la 
canshuuray ahaansho (hanti). m.f.dh, 
canshuurnaan. ld cashuuran. 

canshuurqaad m.l ld Cashurqaade; 
Canshuurqaadid; canshuurqaade. 

canshuurqaade m.l (-dayaal, m.l/dh) Qof 
dadweynaha ka soo ururiya canshuurta. ld 
canshuurqaad, cashuurqaade. 

canshuurqaadid m.dh Uruurinta canshuur laga 
soo ururiyo dadweynaha. ld canshuurqaad, 
cashuurqaadid. 

cantalaal¹ m.l Hadal qof hurdayo ku hadlo; 
qarow. 

cantalaal² f.mg1 (-aalay, -aashay) Qof hurdaya 
hadlid. m.f.dh, cantalaalid. 

cantalay m.l ld cantalyaa. 
cantallaa m.l ld cantalyaa. 
cantalyaa m.l Nooc ka mid ah haadda waaweyn 

oo leh gafuur dhuuban oo dheer, lugo 
dhaadheer iyo guluc laallaadda oo uu cuntada 
ku rito; baambow. ld candallaa, cantallaa, 
cantalay. 

cantar m.l 1. Kibir; aabi. 2. C. ah: aan ulajeeddo 
fiican lahayn, aan macne lahayn (hadal). 

cantarabbaqash m.l Hadal aad u nuxur yar. 
cantatab¹ m.l 1. (-byo, m.dh) Qof aad u da'weyn 

oo caqligiisu doorsoomay. 2. C. ah: hadal aan 
milgo lahayn oo cabsi, argagax iwm keenaan. 
ld catatab. 

cantatab² f.mg1 (-bay, -btay) Cabsi darteed, si 
jaahwareersan oo aan caqligal ahayn u hadlid. 
m.f.dh, cantatabid. ld catatab. 

cantoobo m.dh (-ooyin, m.l) In kol shanta 
farood iyo calaacasha lagu qabto oo buuxisa. 
ld cantoob, xantoobo. 

cantuug f.g1 (-gay, -gtay) Cunto ama cabitaan, 
hal mar afka ka buuxin. m.f.dh, cantuugid. 

cantuugo m.dh (-ooyin, m.l) Cabitaan ama 
cunto hal mar afka buuxisa. 

canyayuub¹ m.l Si qaab daran oo wax loo 
duudduubo. 

canyayuub² f.g1 (-bay, -btay) Si qaab daran 
wax u duudduubid. m.f.dh, canyayuubid. 

caqabo m.dh Shanboolada oo saddex goor la 
boolaysto laguna badiyo (turub). 

caqad m.l Nikaax. ld caqdi. 

caqdi m.l ld caqad. 
caqiido m.dh (-ooyin, m.l) Mabda' diimeed oo 

la aaminsan yahay. ld caaqido. 
caqli m.l (-iyo/cuquul, m.dh) Awood 

binu'aadanka u gaar ah oo ay wax ku kala 
gartaan; garaad. m.dh.w, cuquul. ld aqli. 

caqliceli f.mg2 (-iyay, -isay) U c.: cid waxay 
samayn lahayd ka waanin. m.f.dh, caqlicelin. 

caqlilow m.l (-wyo, m.dh) Nin caqli badan leh. 
caqliyad m.dh Ra'yi. 
caqliyari m.dh Nacasnimo. 
caqliyayso f.mg3 (-stay, -satay) 1. Ilmo, wax 

garaadkiisu kordhay noqosho. 2. Qof fal xun 
oo uu sameyn jirey ka waantoobid. 3. Qof 
bisil oo waaya-arag ah noqosho. m.f.dh, 
caqliyaysasho. ld caqliso. 

car m.l 1. Qadiidka ku hara weel la culay. 2. 
Dhadhanka ay yeeshaan caano, biyo iwm oo 
lagu shubay weel la culay. 3. Cudur candhada 
geela ku dhaca oo dildilaaciya. 4. (e.d) C.!: 
haddaad ku dhacdid!; Wir! 

caraacar m.l 1. Geed nagaar leh qodaxyo kuwa 
tiinka u eg oo ka baxa meelaha qabatinka leh. 
2. Qodaxda geed-qodxeed yar. ld caraacir, 
caraancar. 

caraatan¹ m.l Kaftan suugaaneed cay ah oon 
laga caroon oo wiilasha iyo gabdhaha 
isdhaafsata; yooyootan. 

caraatan² f.mg1 (-amay, -antay; -ami) Kaftan 
suugaantiisu sarreyso laba dhallinyaro (wiil iyo 
gabar) ama ka badan isdhaafsasho. m.f.dh, 
caraatamid. 

carab m.l (carab, m.dh) 1. Qof sinjigiisa ka soo 
jeeda ummadda uu nabiga u dhashay. 2. 
Midab lo'da iyo riyuhu yeeshaan oo casaan iyo 
caddaan isbarxay ah. 

carabee f.g2 (-beeyay, -baysay) 1. Cid 
dhaqankeeda iyo luqaddeeda mid carbeed ka 
dhigid. 2. Cid carab iska yeelid. m.f.dh, 
carabayn. ld carabiyee. 

carabi m.l Af ay dadka carbeed ku hadlaan. 
carablaay m.dh Haweenay aan karin ereyada 

qaarkood sida loogu dhawaaqo. 
carabow f.mg1 (-oobay, -owday; -oobi) Carab 

noqosho. m.f.dh, caraboobid. 
caraceli f.g2 (-iyay, -isay) Haweenay dudday 

gurigeedii ku celin iyadoo la raalli gelinayo. 
m.f.dh, caracelin. 

caradugaag m.l Cudur eyga ku dhaca oo ku 
khasba in uu qaniino dadka iyo xoolaha. 

caraf¹ m.dh Ur udgoon oo la jeclaysto. 
caraf² f.mg1 (-rfay, -raftay; -rfi) Ur carfoon soo 

udgid. m.f.dh, carfid. 
carafudud f.mg4 (-daa, -dayd) Qof dhaqso u 

xanaaqa ahaansho. m.f.dh, carafududaan. 



carraggeddi 

 

carar¹ m.l 1. ld cararid. Orod baqdin leh. 2. 
Dhiin meyraxda dhirta qaarkeed laga sameeyo 
oo wax lagu aslo; asal; aglool. 

carar² f.mg1 (-ray, -rtay) Orod baqdin ku jirto 
ordid. m.f.dh, cararid. 

caratir¹ m.l Wax qof carooday carada looga 
ba'sho (siiba haweenka). 

caratir² f.g1 (-ray, -rtay) Cid caro ka bi'in. m.f.dh, 
caratirid. 

caraw m.l Midab cawl ah. 
caraysan f.mg4 (-snaa, -snayd) U c.: wax caro 

haysa ahaansho. m.f.dh, caraysnaan. 
caraysii f.mg2 (-iiyay, -iisay) 1. Is c.: is daalin. 

2. Ka c.: cid caro ku abuurid. m.f.dh, caraysiin. 
carbi f.g2 (-iyay, -isay) Nafley tababbar gaar ah 

siin. m.f.dh, carbin. 
carbis m.l (-syo, m.dh) 1. Xero ciidan oo wax 

lagu tababbaro. 
carbisan f.mg4 (-snaa, -snayd) Wax caro haysa 

ahaansho. m.f.dh, carbisnaan. 
carbuun¹ m.dh (-no, m.dh) In lacag ah oo cid 

wax laga gatay horumar ahaan loo sii siiyo. 
carbuun² f.g1 (-nay, -ntay) Wax la gadanayo 

qiimihiisa in ka mid ah qaddimin. m.f.dh, 
carbuunid. 

carbuunan f.mg4 (-nnaa, -nnayd) Wax 
carbuun laga bixiyey ahaansho (badeeco). 
m.f.dh, carbuunnaan. 

carbuuno f.g3 (-ntay, -natay) Badeeco 
carbuun ka bixin. m.f.dh, carbuunasho. 

carcar m.dh Awood dihin oo aan weli wax lagu 
qaban. 

carceer f.mg1 (-ray, -rtay) Wax muuqaalkiisa 
libdhid. m.f.dh, carceerid. 

carceero m.dh 1. ld ciiraciiro. Muuqaal ciiro ku 
jirto. 2. Kaalmo; gargaar. 

cargun m.dh Doog aad u jilicsan. 
cari f.g/mg2 (-iyay, -isay) 1. (f.g) Qof ama 

xayawaan ka caraysiin. 2. (f.mg) Neef rimman 
candho keenid. m.f.dh, carin. 

cariiqsi m.l 1. Wax la yeeli lahaa, qof darti ama 
ku xumaynti, u diidid; wax aan sameeyeen oo 
qof ku xumaynti loo sameeyo. ld cariiqsasho. 

cariiqso f.mg3 (-saday, -satay) Ku c.: fal cid 
lagu canaadayo ku kicid. m.f.dh, cariiqsasho. ld 
cariigso. 

cariiri m.l ld ciriiri¹. 
cariish m.l (-shyo/carshaan, m.dh) Hooy ka 

samaysan dhis iyo dhoobo oo dhinacyadiisu 
qaab laydi leeyihiin. m.dh.w, carshaan. 

caris m.l. Dhul siman oo ciiddiisu guduudan 
tahay. 

carjaw m.dh (-wyo, m.dh) (c.nafl.) Cad yar oo aan 
hilib iyo laf midna ahayn, nadoocma oo lafaha 
isku xirta. 

carmal m.l.u Haweenay la guursaday oo la furay 
ama ninkii ka dhintay; garoob. 

carmo m.dh Geed laamo dhuudhuuban iyo 
caleemo balballaaran leh oo dhala miro kuwa 
canabka u eg. 

caro¹ m.dh Dareen qofka ku dhasha oo 
shucuurtiisa kiciya marka xumaan ama qadaf 
lagu sameeyo. 

caro² f.mg3 (-rtay, -ratay) Caro gelid; xanaaqid; 
camashood. m.f.dh, carasho. 

caroo f.mg3 (-ooday, -ootay) U c.: caro 
dareemid. 

carood m.l eeg caroo. 
carqalad m.dh Qas iyo lab lagu sameeyo hawl si 

wanaagsan u socota. ld carqalo. 
carqaladee f.mg2 (-deeyay, -deysay) Hawl 

carqalad gelin. m.f.dh, carqaladeyn. 
carraabi f.g2 (-iyay, -isay) 1. Wax galab meel u 

kaxayn. 2. Marti is dhaafin. m.f.dh, carraabin. 
carraabo m.dh Socod goor galab ah meel laga 

tago iyadoo meel kale la higsanayo. ld 
carrowtiin. 

carraaw f.mg1 (-aabay, -aabtay) Galab meel u 
socosho. ld carrow (2). 

carrab m.l (-bo/-byo, m.dh) 1. Xubin jilicsan oo 
ku jirta afka nafleyda oo qaabbilsan 
dhadhanka, calaliska, liqida iyo kala soocidda 
hadalka. 2. C. ku dhufasho: carrabbaabid. 3. 
C. macaan: hadal macaan. 

carrabbaab f.g/mg1 (-bay, -btay) 1. (f.g) Wax 
xusid ama sheegid. 2. (f.mg) Si qalad in yar oo 
tibix ah ka sheegid. m.f.dh, carrabbaabid. 

carrabdhaw¹ m.l Alalaas; mashxarad. 
carrabdhaw² f.mg1 (-dhebay,- dhawday; -

dhebi) Mashxarad samayn. m.f.dh, 
carrabdhebid. 

carrabjalqi f.mg2 (-iyay, -isay) Ereyo 
dhawaaqoodu isku dhow yahay oo carrabka 
carruurta lagu jilciyo dhihid. m.f.dh, 
carrabjalqin. 

carrabla' f.mg4 (-'aa -'ayd) Qof aan ereyada 
qaarkood sida loogu dhawaaqo karin 
ahaansho. m.f.dh, carrabla'aan. 

carrablaay m.dh Haweeney aan karin erayada 
qaarkood sida loogu dhawaaqo. ld carrabla'. 

carrablaw m.l Nin aan karin ereyada qaarkood 
sida loogu dhawaaqo. ld carrabey. 

carrabmacaan f.mg4 (-naa, -nayd) Si raxiim ah 
u hadlid. m.f.dh, carrabmacaanaan. 

carracad m.l Dhul midabka ciiddiisu caddaan u 
dhawdahay. 

carrafo m.dh ld arrafo. 
carraggeddi f.g1/2 (-iyay, -iday/-isay; -iyi) 

Beer, ciiddeeda burburin kaddibna jilcin. m.dh, 
carraggeddiyid. 



carraggeddis 

 

carraggeddis m.l Burburinta iyo jilcinta ciidda 
beerta lagu sameeyo. 

carragguur¹ m.l Ka tegidda carrada nafaqada 
leh ka tagto dhul, daad, dabayl iwm awgeed. ld 
carroguur. 

carragguur² f.mg1 (-ray, -rtay) Dabayl, daad 
iwm awgeed dhul carrada nafaqada leh ka 
tegid. m.f.dh, carragguurid. 

carraguduud m.l Dhul midabka ciiddiisu cas 
tahay. 

carramadow m.l Dhul midabka ciiddiisu 
madow u dhowdahay oo beerashada ku 
wanaagsan. 

carranafaqayn m.dh Bacriminta dhul digo, 
daawo iwm lagu bacrimiyo si wax loogu 
beero. 

carranafaqeeye m.l (-yayaal, m.l/dh) Digo, 
dawo iwm oo dhulka lagu bacrimiyo. 

carrasan m.l Dhul saac iyo nur leh oo aan qaniin 
lahayn. 

carree f.g2 (-reeyay, -raysay) 1. Wax ciid ku 
shubid. 2. Geel cusbo siin. m.f.dh, carrayn. 

carris m.l Dhul geednagaar leh oo u dhexeeya 
buur iyo bannaan. 

carro m.dh 1. ld ciid (1). 2. ld carri. Dhul; dal; 
waddan. 3. Ciid cusbo leh. 

carroguur m.l (jool.) Rifanka ama lumista 
carrada sare, inta badanna waxa sababa falka 
dabaysha iyo roobka. ld carragguur. 

carrojiif m.l (jool.) Lakab dhadhaab ah oo ka 
hooseeya oogada dhulka, kaas oo ka kooban 
dhadhaabo cufnaantoodu ay ka sarrayso 
kuwa oogada dhulka, waxaana kala saara 
carrojiifka iyo oogada dhulka la yiraahdo 
moho; gunta dhererka carrojiifku wuxuu 
gaarayaa ilaa 2,900 Km. (1,800 mayl) ka hoos 
dhulka dushiisa. Carrojiifka isagana waxaa ka 
hooseeya xuddunta. 

carroseel m.l/dh (-llo, m.dh) Dhul ciiddiisu 
dhano tahay. ld carraseel. 

carrow f.mg1 (-raabay, -rowday; -raabi) 1. 
Wax ciid yeelasho. 2. ld carraaw. m.f.dh, 
carroobid. 

carruur m.dh.u Dhasha dadka; ilmo; ubad. 
carruurow f.mg1 (-oobay, -owday; -oobi) 

Carruur noqosho; carruur u ekaansho. m.f.dh, 
carruuroobid. 

carsaanyo m.dh Naflay badda ku nool oo leh 
sideed lugood iyo labo birqaab oo ay wax ku 
qabato, hor iyo dibba waa u oroddaa; 
suulogoys; suulalgoys. ld carcarsaanyo. 

carsaanyow m.l (daaw.) Cudur halis ah oo jirka 
meeshuu gala cuna si dhaqsana ugu fida oo 
ilaa meeshii uu ku dhacay la gooyo aan laga 
bogsoon; feex; fayiix; buro; bahalaad. 

carshi m.l (-iyo, m.dh) 1. Sariirta boqorka. 2. 
Shay weyn, muqaddas ah Eebbe leeyahay oo 
samada sare ku sugan. 3. Geed abaareed 
gaaban oo leh caleemo balballaaran iyo miro 
macaan oo la cuno kana baxa carroguduudka. 

carshin m.dh Dhul daaq leh, dhulka xooluhu 
daaqaan. 

cartan¹ m.l Qaylo iyo wax burburin ay 
sameeyaan nafleyda qaar marka ay xanaaqaan. 

cartan² f.mg1 (-amay, -antay; -ami) 1. Ur aad 
u udgoon wax ka soo urid. 2. ld car 2. Xanaag 
dartii, qaylo iyo wax burburin samayn. 3. 
Karkarid. m.f.dh, cartamid. 

carwo m.dh (-ooyin, m.l) Suuq weyn, lagu soo 
bandhigo waxsoosaarka beeraha, warshadaha 
iwm oo waqti go'an oo lagu daawado leh. 

cas¹ m.l 1. Kaaha midabka huruudda u eg oo 
arooryada hore ka muuqda dhanka bari, inta 
ayan qorraxdu soo bixin. 2. Meel bannaan oo 
ciid jilicsan leh oo la dego. 3. Midab guduud 
xigeen ah. 4. Sayn yaroo meel ka hoora. 5. 
Meel bannaan. 

cas² f.mg4 (-saa, -sayd; cascas) Wax 
midabkiisu guduud furanyahay ahaansho. 
m.f.dh, casaan. 

casaan¹ m.l 1.C. ah: midab guduud furan ah. 2. 
Dermo inteeda midabka iyo naqshadda leh. ld 
casiin. 

casaan² m.f.dh eeg cas². 
casaanboor m.l Midab casaan ah oo caddaan 

iyo madow ku dhafan yahay. 
casabo m.dh.u Dad wada dhalasho ka dhexeyso; 

xigto; ehelo; xigaalo; qaraabo; sokeeye. 
casar m.l (-rro, m.dh) 1. Waqtiga u dhexeeya 

duhurka iyo maqribka. 2. Salaadda la tukado 
waqtiga casarka. ld casir. 

casardheer m.l Casarka qaybtiisa hore. ld 
casardheere. 

casargaab m.l Waqtiga casarka ah qaybtiisa 
dambe. ld casargaabad. 

casariye m.l Shaaha casarka la cabbo. 
casarliiq m.l Marka ay qorraxdu aad u gaabato 

oo ay dhicid ku dhawdahay. 
case m.l 1. Dhagax weyn, guduudan oo guryaha 

lagu dhisto. 2. Ciyaarta delebka marka afarta 
qori ee lagu ciyaarayo ay caloolacaddeeyaan. 

casee f.g2 (-seeyay, -saysay) 1. Wax midab cas 
u yeeelid. 2. Kabo buraash marin. 3. Qof 
xisaab socota leh, deyn muddo gaaban siin 
(banki). m.f.dh, casayn. 

caseeye m.l (-yayaal, m.l/dh) Qof shaqadiisu 
tahay kabaha in uu buraasheeyo. 

cashar m.l (-rro, m.dh) 1. In aqoon ah oo 
macallin u gudbiya arday hal xiso, dersi. 2. 
Tahliil. 



cawdan 

 

cashaysii f.g2 (-iiyay, -iisay) Cid casho siin. 
m.f.dh, cashaysiin. 

cashi m.l Cudur xoolaad ka dhasha 
deriskunoosha oo cad iyo caano yareeyaan ku 
rido. 

cashiiro m.dh.u Qaraabo. 
casho m.dh (-ooyin, m.l) 1. Cunto habeenkii la 

cuno. 2. Maalin. 
cashuur m.l ld canshuur¹. 
casiimo m.dh Qoraallo iyo akhrisyo diini oo 

loola jeedo in cid lagu waxyeelleeyo; asmo. ld 
casiimad. 

casiis m.l 1. Ilaah. 2. C. ah: ciso leh. 
casil f.g1 (-ilay, -ishay) Qof jago hayo ka 

qaadid. m.f.dh, casilid. 
casilaad m.dh        Ka qaadista nin siyaasi ah 

xilka. 
casir f.mg1 (-ray, -rtay) Xanuun aad ah oo 

qabatin ah caloosha ka dareemid. m.f.dh, 
casirid. 

casmali m.l.kh C: ah: shaah aan caano lagu 
darin; bigays. 

casow f.mg3 (-saaday, -saatay) Wax cas 
noqosho. 

casri m.l 1. Sebenka markaa la joogo. 2. C. ah: 
wax cusub oo waqtiga la socda. 

casriyee f.g2 (-yeeyay, -yaysay) Wax, wax 
cusub oo waqtiga la socda ka dhigid. m.f.dh, 
casriyayn. 

casumaad m.l (-do, m.l) Cunto ka kooban 
noocyo badan oo qof la sharfayo loo 
sameeyo. ld casuumad. 

casuman f.mg4 (-mnaa, -mnayd) Wax la 
casumay ahaansho. m.f.dh, casumnaan. 

casun f.g1 (-umay, -untay; -umi) Cid 
casuumad u fidin. m.f.dh, casumid. 

catar m.l (-rro, m.dh) Hoore udgoon, la isku 
carfiyo oo aalkolo lahayn, oo ka kooban saliid 
iyo waxyaabo kale. ld cadar.  

catatar m.l.kh C. ah: qandho kulul. 
catiir m.l (-rro, m.dh) 1. Sariir ka samaysan qoryo 

iyo xarig caw ah. 2. ld caddiir. Xarig ka 
samaysan caw. 

catir¹ m.dh (-ro, m.l) Cad maro ah oo carka 
lagaga baabbi'iyo weel la culay. ld cartir. 

catir² f.g1 (-ray, -risay) Weel la culay, cad maro 
ah ama mayrax carka uga bi'in. m.f.dh, catirid. 
ld catiree. 

catiran f.mg4 (-rnaa, -rnayd) Weel, wax la 
catiray ahaansho. m.f.dh, catirnaan. ld cartiran, 
catireysan. 

catow¹ m.l  Hadal qof ku muujiya xumaan ama 
dhibaato gaartay, calaacal. 

catow² f.mg1 (-taabay,-towday; -taabi) Cid, 
xumaan ama dhibaato gaartay hadal ku 
sheegid, claacalid. m.f.dh, cataabid. 

caw m.dh Caleemo dhaadheer, laga sameysto 
darin dambiil, xarig iwm. oo ka baxda geed la 
bah ah timirta iyo baarta. 

cawaan m.l (cawaan, m.dh) 1. Dad jaahil ah oo 
aan diin lahayn. 2. Qof, qof kale hiil iyo hooba 
la garab taagan. 

cawaandi m.l (-iyo, m.dh) Qof isla weyni iyo 
kibir badan. 

cawaaqib m.l Waxa nasiib u noqda qofka ee 
nolooshiisa ku dambeyso. 

cawaaqibxumi m.dh Cawaaqib aan 
wanaagsanayn ee qof noloshiisu ku dambeyo. 

cawaaqibxun f.mg4 (-umaa, -umayd) Wax 
aan cawaaqib wanaagsanayn ahaansho. m.f.dh, 
cawaaqibxumaan. 

cawabbari f.mg1/2 (-ryay, -riday/risay; -ryi) 
Habeen meel nabad ku baryid. m.f.dh, 
cawabbaryid. 

cawadhalad m.l Qof aad u nasiib badan. 
cawaggud m.dh Nooc quraanyada ka mid ah, 

gudguduudan, koox-koox u socota, qaniinyo 
kulul oo habeenkii socota. 

cawaguddo m.dh Caws balka galleyda u eg oo 
sida badan beeraha ka soo dhasha oo haddii 
la falo si dhaqso ah u soo baxa. 

cawameer m.dh (-ro, m.l) 1. Nafley habeenkii 
wareegta. 2. Dhillo. 3. Cuntub gaar ah, ilaalo. 

cawar¹ m.l 1. Nooc ka mid ah libaax badeedka 
oo aad halis u ah. 2. Qof il la' ama nabar ku 
leh. ld cawir. 

cawar² f.g1 (-ray, -rtay) 1. Nafley dhaawac 
gaarsiin. 2. Nafley iftiin weyn, indhaha uga 
qabasho. m.f.dh, cawarid. ld cawir. 

cawaran¹ f.mg1 (-rmay, -rantay; -rmi) Wax la 
cawiray noqosho. m.f.dh, cawarmid. ld 
cawiran. 

cawaran² f.mg4 (-rnaa, -rnayd) Wax la cawiray 
ahaansho. m.f.dh, cawarnaan. ld cawiran. 

cawarnimo m.dh (daaw.) Labada indhood oo 
kala qalloocda. 

cawaweer m.l/dh Waqtiga ay qorraxdu dhacdo 
oo aan si fiican wax loo arag; himhimow. ld 
cawaweero. 

cawd¹ m.l 1. Ururinta xoolo badan meel lagu 
ururiyo. 2. Meel kulul oo dugsi ah oo 
neecawdu ka xirantahay. 

cawd² f.g1 (-day, -dday) Xoolo badan meel 
isugu ururin. m.f.dh, cawdid. 

cawdan f.mg4 (-dnaa, -dnayd) Wax la cawday 
ahaansho (xoolo badan). m.f.dh, cawdnaan. 



cawee 

 

cawee f.mg2 (-weeyay, -weysay) Habeenka 
gelinkiisa hore sheeko, ciyaaro iwm waqti isku 
dhaafin. m.f.dh, caweyn. 

caweeran f.mg1 (-rmay, -rantay; -rmi) Qof 
aan indhaha si fiican wax uga arag noqosho. 
m.f.dh, caweermid. 

caweys m.l 1. Ciyaaraha hiddaha iyo dhaqanka 
oo habeenkii lagu so jeedo. 2. (-syo, m.dh) Baar 
muusiga laga tumo oo habeenkii dhallintu ku 
soo jeeddo. 3. ld caweyn. 

caweysin¹ m.l Habeenka gelinkiisa hore. ld 
caweysimo. 

caweysin² f.mg1 (-imay, -intay; -imi) 
Habeenka gelinkiisa hore soo jeedid. m.f.dh, 
caweysimid. 

caweysindambe m.l/dh Xilliga u dhexeeya 
sagaalka ilaa tobanka fiidnimo. 

caweysinhoraad m.dh Xilliga u dhexeeya 
siddeedda fiidnimo ilaa sagaalka. 

cawiif m.l Midab cad oo boor ku dhafanyahay. 
cawil m.l Wax ku dhaafay ama lumay 

beddelkood. 
cawir f.g1 (-ray, -rtay) ld cawar². 
cawl¹ m.l 1. Midab casaan xigeen ah. 2. Cawsha 

keeda lab. 
cawl² m.dh 1. Ugaarta waaweyn jaad ka mid ah, 

leh midab casaan xigeen ah, geesa dhaadheer 
iyo daba gaaban oo bogga ka cad; cawlo. 2. 
Cawl dhaddig ah. 

cawlan f.mg4 (-lnaa, -lnayd) Wax midab cawl 
ah leh ahaansho. m.f.dh, cawlnaan. ld cawllan. 

cawo m.dh 1. (-ooyin, m.l) Habeen. 2. Nasiib 
wanaagsan. 

cawraysan f.mg4 (-snaa, -snayd) 1. Wax 
masiibo ku dhacay ama la ileystay ahaansho. 
2. Wax ceebaysan ahaansho. m.f.dh, 
cawraysnaan. 

cawri¹ m.l 1. Xin, kuuni. 2. Il, dhabato, illaaco, 
cąwro. 

cawri² f.g1 (-ryay, -riday; -ryi) Hanti cid 
leedahay kuunyid. m.dh, cawryid. 

cawro m.dh Oogada dadka inta la qarsho; 
foolxuumo; ceeb. 

cąwro m.dh 1. Inkaar. 2. Il, cawri. 3. Xin, kuuni, 
xasdi. 

caws m.l Nooc dhirta ka mid ah, oo xooluhu 
daaqaan leh caleemo, laamo iyo jirrid aan 
xoogganeyn oo badanaa deda meesha uu ka 
baxo. 

cawsley¹ m.dh 1. Dad caws qada. 2. Dhul caws 
keliya ka baxo. 

cawsley² m.dh (juqr.) gobollada dunida ee 
degaankooda dabiiciga ahi uu ka 
koobanyahay caws; roobka ka da'a ma bixin 
karo kayn, isla markaas uu ka badanyahay 

midka ka da'a lamaddegaannada. Sidaas 
awgeed cawsleydu waxay ku dhacdaa dhulalka 
u dhexeeya kaymalayda iyo 
lamaddegaannada. 

cay¹ m.l Dhareer; calyo. 
cay²   m.dh 1. ld caay 1. Hadal ama fal qadaf ah 

oo cid loola jeedo. 2. God, shabaq, siriq ama 
bir iyo dabin kale oo loo dhigo ugaarta si ay 
ugu dhacdo. 3. Geedaha beerta laga guro oo 
inta la aruuriyo la gubo. 

cay³ f.g1 (caayay, cayday; caayi) Hadal ama fal 
qadaf ah cid u jeedin. ld caay. 

cayaar¹ m.dh (-ro, m.dh) 1. Madaddaalo tab iyo 
xeel loo dheelo leh oo ay dadku waqtiga isku 
dhaafiyaan. 2. Fal, jaan iyo jiib leh oo ay 
dhallinyaradu habeenkii waqtiga 
iskudhaafiyaan. 3. Tartan kubbad, orod iwm. 
4. Kaftan aan run ahayn. ld ciyaar. 

cayaar² f.mg1 (-ray, -rtay) 1. Madaddaali tab iyo 
xeel leh waqti isku dhaafin. 2. Fal, jaan iyo jiib 
leh habeen waqti isku dhaafin. 3. Tartan 
kubbad, orod iwm. ka qaybqaadasho. 4. 
Kaftan dhihid. m.f.dh, cayaarid. ld ciyaar. 

cayaarsii f.g2 (-iiyay, -iisay) 1. Wax ciyaar ku 
madaddaalin. 2. Qof tababbarid (askaro). 
m.f.dh, cayaarsiin. ld ciyaarsii. 

cayaartoy¹ m.l (cayaartoy, m.dh) Nin nooc 
cayaaraha ka mid ah loo tababbaray oo yaqaan 
sida loo dheelo. ld ciyaartoy. 

cayaartoy² m.dh 1. Gabar loo tababbaray nooc 
cayaaraha ka mid ah oo taqaan sida loo 
dheelo. 2. Koox ciyaar loo tababbaray sida 
kuwa kubbadda cagta iwm. ld ciyaartoy. 

cayaaryahan m.l (-nno, m.dh) Qof nooc 
ciyaaraha ka mid ah ku wanaagasan. ld 
ciyaaryahan. 

cayaayir m.l 1. Hadal ama fal aan dhab ahayn 
oo uu qof mid kale kula kaco. 2. Ciyaar; dheel. 

cayayaan m.l.u (-nno, m.dh) Bahallada yaryar, 
aan laf iyo dhiig lahayn oo leh lix ama siddeed 
lugood, oo ay ka mid yihiin kaneecada, 
caarada, duqsiga iwm. 

cayayaandile m.l.u (-layaal, m.l/dh) (kiim.) 
Walax kiimikaad loo isticmaalo in lagu dilo 
cayayanka ama nooleyaal kale oo 
waxyeelleeya miraha iyo geedaha kale oo la 
beeray. 

cayd m.l Baahi weyn oo wax loo qabo. ld ceed. 
caydan f.mg4 (-dnaa, -dnayd) Qof, baahi weyn 

alaab maacuun u qaba ahaansho. m.f.dh, 
caydnaan. ld ceedan. 

caydbax f.mg1 (-xay, -xday) Alaab maacuun 
oo aad loogu baahnaa helid. m.f.dh, caydbixid. 
ld ceedbax. 



ceesaan¹ 

 

cayil¹ m.l Hilib iyo baruur badan oo ay nafley 
yeelato. 

cayil² f.mg1 (-ilay, -ishay) Hilib iyo baruur 
badan yeelasho. m.f.dh, cayilid. 

cayilan f.mg4 (-lnaa, -lnayd) Wax cayilay 
ahaansho. m.f.dh, cayilnaan. ld cayillan. 

cayili f.g2 (-iyay, -isay) Nafley wax cayilan ka 
dhigid. m.f.dh, cayilin. 

cayin f.g1 (-nay, -ntay) 1. Wax tiradooda ama 
noocooda si cad u sheegid. 2. U c.: qof, meel 
u magacaabid. m.f.dh, cayinid. 

caymi f.g2 (-iyay, -isay) 1. Wax dhibaato ama 
halis ka nabadgelin. 2. Aawr la rarayo, cayn ku 
giijin. 3. Hanti caymis ka diiwaangelin. m.f.dh, 
caymin. 

caymis m.l 1. Shirkad lacag ka qaadda ciddii ay 
heshiis la gasha oo u magdhawda markuu shil 
ku yimaado. 2. ld caymin. 

caymo¹ m.dh 1. In ka samatabaxday hanti 
burbur ku dhacay. 2. Kaalmo aan badnayn oo 
la siiyo cid hantidii ay lahayd dhaaftay. ld 
caynaano. 

caymo² f.mg3 (-yntay, -ymatay) 1. Wax halis ka 
samatabixid. 2. Xoolo lumay ama la dhacay in 
yar ka badbaadid. m.f.dh, caymasho. 

cayn¹ m.l (-yman, m.l) 1. Xarig isaga gudbo 
labada dhinac, oo rarka ku adkeeya gaadiidka 
nafleyda ah. 2. Magac carbeed xarafka 'c'. 

cayn² m.dh 1. Nooc; jaad. 2. Si, hab, qaab. 3. 
Keyn, dhul jiq ah oo dhir badan. ld caynad. 

cayn³ m.dh (nax.) Dir naxweed ku shaqa leh in 
ay kala saarto labka iyo dheddigga ee 
magacyada, magacuyaallada iyo qaabka falalka 
(tus.: inantu way seexatay). Ereyada weertan 
cayn dheddigeed ayey wada muujiyeen: 
magaca, magacuyaalka iyo falkuba. 

caynaan m.l.u Suun xakamaha labadiisa dhinac 
ku xiran oo gammaanka lagu dudduwo laguna 
joojiyo. 

caynab m.l.kh C. ah: midab madow oo farduhu 
yeeshaan. 

cayngeri m.l Tinta saynta geriga oo lagu xirto 
qaansada qorigeeda, badanaana waxaa 
isticmaala oo lagu aqoonsadaa hargaantiga. 

cayr m.l (cayr, m.dh) 1. Qof aan hanti lahayn. 2. 
(c., m.dh.) Dad aan hanti lahayn. 

cayriin m.l.kh ld ceeriin. 
cayrow f.mg1 (-oobay, -owday; -oobi) Qof 

cayr ah noqosho. m.f.dh, cayroobid. 
caytan f.mg1 (-amay, -antay; -ami) Laba qof 

ama ka bdan cay isdhaafsasho. m.f.dh, 
caytamid. 

cayuumayso f.g3 (-stay, -satay) Cid eegmo 
wax ku yeelid; cawrin; ilayn. m.f.dh, 
cayuumaysasho. 

cayuun¹ m.dh 1. Geel gaagaaban oo laga helo 
deexda. 2. Eegmo dhibaato leh oo dadka 
qaarkii leeyahay. ld acyuun. 

cayuun² f.g1 (-uumay, -uuntay) Cid il wax ku 
yeelid. m.f.dh, cayuumid. 

ceeb m.dh Sharaf darro ka timaada fal ama hadal 
anshaxdarro ah oo qof ku kaco. ld ceebaal. 

ceebee f.g2 (-beeyay, -baysay) Wax ceeb u 
yeelid. m.f.dh, ceebayn. 

ceebla'aan m.dh Daacadnimo, aaminnimo. 
ceebow f.mg1 (-oobay, -owday; -oobi) Wax 

ceebi ku dhacday noqosho. m.f.dh, ceeboobid. 
ceegaag f.g/mg1 (-gay, -gtay) Ka c.: balli, weel, 

xero iwm buuxid (biyo, caano, xoolo iwm). 
m.f.dh, ceegaagid. 

ceego m.dh Si xoog leh oo nafley cunaha looga 
qabto si neeftu ugu joogsato; miijis. ld ceejo, 
ciiq, ciiqo¹ (2). 

ceegsan f.mg4 (-naa, -nayd) Wax la ceejiyey 
ahaansho. m.f.dh, ceegsanaan. 

ceeji f.g2 (-iyay, -isay) Nafley neefta ku celin. 
m.f.dh, ceejin. ld ciiji, ciiqee (2). 

ceejo m.dh ld ceego. 
ceel¹ m.l (-lal, m.l) God la qoday oo hoos u 

dheer oo laga helo biyo iwm. 
ceel² m.l (-lal, m.l) (jool.) Il-biyood dhulka 

hoostiisa ah oo lagu helay riig oo laga qoday 
oogada dhulka ilaa oogada biyaha hoose, 
biyahaa waxa markaa loo soo saaraa ama loo 
soo afuufaa oogada dhulka. Haddii ceel ka 
hoos maro oogada biyaha hoose xilliga 
qoyaanka, oo aanu aad hoos uga dhicin 
oogada biyaha hoose ee joogtada ah, wuxuu 
biyo yeelanayaa xilliga qoyaanka, haddii uu 
gaaro oogada biyaha hoose ee joogtada ah, 
dabadeed weligii biyo ayuu yeelanayaa. 

ceelka-aartiis m.l (-lal ..., m.l) (jool.) Nooc 
ceelasha ka mid ah oo si joogta ah biyo soo 
saara; biyahaas waxaa kor u soo saara cadaadis 
ka yimid biyo fadhiya. 

ceemad m.dh (-do, m.l) Harag sida jawaanka loo 
tolay oo lagu gurto badarka, alaabta iwm. 

ceeriin m.l Miro, hilib iwm oo aan bislaan. ld 
cayriin, qayriin, qeeriin. 

ceerin f.mg4 (-rnaa, -rnayd) Wax ceeriin ah 
ahaansho. m.f.dh, ceernaan. 

ceeryaamo m.dh ld ceeryaan¹. 
ceeryaan¹ m.dh Dhado iyo ciiro isku jira. ld 

ceeryaamo, ciiryaamo, ciiryaan. 
ceeryaan² m.dh (fiis.) Cuf dhibco biyood ah oo 

ku jira lakabyada hoose ee gibilka, waxaana u 
sabab ah uumibiyoodka biyaha isugu rogaya 
hawada dhexdeeda, taas oo keenta aragtida oo 
si dhexdhexaaha u yaraata. 

ceesaan¹ m.l (-nno, m.dh) Orgi sannad jir ah. 



ceesaan² 

 

ceesaan² m.dh (-aamo, m.l) Dheddig ari cad oo 
aan weli curan. 

ceesh¹ m.l Cuntada la cuno; quud. ld caysh. 
ceesh² f.mg1 (-shay, -shtay) Nafley 

noolaansho. m.f.dh, ceeshid. ld caysh. 
celcelis m.l (-syo, m.dh) 1. Xilliga dabayluhu is 

beddelaan gu'ga iyo dayrta oo aysan dhan u 
badan. 2. Isku darka labada lambar ama ka 
badan oo loo qaybiyo mid ka mid ah, tirada 
ka soo baxda. 

celcelis-joometeri m.l (-syo ..., m.dh) (xis.) C. 
j.iyeed ee "n" xaddi waa xidid "n" - jibbaarka 
tarankooda. 

celceliska heerka badda (C.H.B.) m.l (juqr.) 
(C.H.B.) Celceliska heerka badda, marka laga 
xisaabiyo indhaindhayn badan oo la sameeyay 
muddooyin isla eg gudahood. 

celi f.g2 (-iyay, -isay) 1. Wax soo socda dib u 
laabid. 2. U c.: wax ciddii lahayd dib ugu geyn. 
3. Wax socda hakin. 4. Ku c.: fal hore loo 
sameeyey mar kale dib u samayn. 5. Iska c.: 
wax iska difaacid. 6. Ka c.: wax ka reebid. 
m.f.dh, celin. 

ces f.mg1 (-say, -satay) Cid xurmayn. 
cesho f.g3 (-shaday, -shatay) 1. Qof, wax laga 

qaatay ama uu baxshay, mar labaad dib u 
qaadasho. 2. Wax in ay lumaan ama 
hallaabaan ka ilaalin. m.f.dh, ceshasho. 

ceyd m.l Dhibaato cid ka haysata guri, qalab ama 
gaadiid la'aan awgeed. 

ceyri f.g2 (-iyay, -isay) Nafley orodsiin, si meel 
ay ku sugnayd uga fogaato; eryid; burin. m.f.dh, 
ceyrin. 

ceyro m.dh Orodsiinta nafley meel ay ku 
sugnayd laga orodsiiyo si looga fogeeyo. 

ceyrso f.g3 (-saday, -satay) Wax ordaya 
tiigsasho. m.f.dh, ceyrsasho. 

ci' m.dh Cod dheer oo ay nafleyda qaar sida 
shimbiraha, bahallada iwm sameeyaan. 

cibaadeyso f.mg3 (-stay, -satay) Qof, cibaado 
samaysasho. m.f.dh, cibaadeysasho. 

cibaado m.dh Camal wanaagsan oo loo 
sameeyo in Ilaah loogu dhawaado. 

cibaaro m.dh (-ooyin, m.l) 1. Belo aan hore loo 
arkin. 2. Arrin yaab leh oo aan hore loo arkin. 
ld cibro. 

cid¹ m.dh (-do, m.l) 1. Koox dad ah oo meel ku 
wada nool. 2. Qof ama wax ka badan. Tus. 
"Maanta c. ma arag". 3. Qaraabo; reer. 

cid² f.g1 (-day, -dday) 1. Cid biyo ku hafin. 2. 
Sanduuq, weel iwm oo buuxa, wax dheeraad 
ah ku ciriirin si uu u qaado. m.f.dh, cidid. 

cidaad m.dh (-do ml.) Meyrax jilcan, si gaar ah 
loo farsameeyey oo weelasha la culay lagu 
nadiifiyo. 

cidan¹ f.mg1 (-dmay, -dantay; -dmi) Wax la 
ciday noqosho. m.dh, cidmid. 

cidan² f.mg1 (-dnaa, -dnayd) Wax la ciday 
ahaansho. m.f.dh, cidnaan. 

ciddabbax f.mg1 (-xay, -xday; -bixi) 
Haweeney la furay ama laga dhintay ciddo 
dhameysasho. m.f.dh, ciddabbixid. ld 
cuddabax. 

ciddi m.dh (-iyo ml.) 1. Cad gees la mood oo 
xalleefsan oo ka baxda faraha fooddooda 
sare. 2. Qolof libaax badeedka laga jaro oo loo 
shito uunsi ahaan. ld ciji, cijo, cinji. 

ciddiid m.dh Duurjoogta (ugaarta) inta 
hilibkooda la cuno. 

ciddillibaax m.dh 1. Miro yicibeed oo markaa 
soo baxay. 2. Abuur meseggo ama galley oo 
markaa soo dhashay. 

ciddo m.dh Muddo go'an oo haweenayda laga 
dhinto ama la furo ay tirsato oo aan la guursan 
karin inta ay ku jirto. ld cuddo. 

ciddood m.l.u eeg ugaar. 
cidhib m.l (-byo, m.dh) (c.nafl.) Dalool liilsami 

kara oo carjaw ah, kaas oo ku dheggan 
gidaarka dalqada ee u dhow salka carrabka 
naasleyda. Mar wax la liqayo wuxuu daboolaa 
hunguricadka si aanay cuntadu u gelin. 

cidhif m.l (-fyo, m.dh) ld cirif. 
cidhifbirlabeed m.l (-dyo, m.dh) (fiis.) 

Dacallada birlabta ee u muuqda in xoogagga 
birlabeed ay ka unkamaan. 

cidla' m.dh Meel aan cidna degganeyn ama 
joogin. ld cidlo. 

cidlajoog m.dh.u Nafley la rabbaysna. 
cidlee f.g2 (-leeyay, -laysay) 1. Meel cidla' ka 

dhigid. 2. Wax baylah ka dhigid. m.f.dh, 
cidlayn. 

cidloo f.mg3 (-ooday, -ootay) Wehel la'aan 
dareemid. 

cidlood m.l eeg cidloo. 
cigaal m.l (-llo m.dh) Xarig dun madow ka 

samaysan oo cimaamadda madaxa lagula 
xajiyo. 

cigan¹ m.l.u 1. C. ah: dhul geed qodxeedku ku 
badan yahay. 2. Dhul leh dhir aan weli la 
daaqin. 

cigan² f.mg1 (-maday, -matay) Meel, wax 
geedo leh oo aan la daaqin noqosho. m.f.dh, 
cigmid. 

cigan³ f.mg4 (-gnaa, -gnayd) Weel, wax hoore 
laga buuxiyey ahaansho. m.f.dh, cignaan. 

ciid¹ m.dh 1. Dhulka qaybtiisa sare ee dhirtu ka 
baxdo oo ka samaysanta dhagxaan ay dabeel, 
qorrax iwm burburiyeen; carro. 2. ld iid: 
Maalin ay ummad qaddariso oo hawlaha laga 
nasto. 



ciid² f.mg1 (-day, -dday) Maalin la qaddarinayo 
u damaashaadid (ummad). m.f.dh, ciidid. ld iid. 

ciidami f.mg2 (-iyay, -isay) U c.: qof, cid hawl 
u qabasho. m.f.dh, ciidamin.

ciidan¹ m.l 1. Qof, cid hawl u qabto ijaarna ka 
qaata. 2. (-ammo, m.dh) Xoog abaabulan, 
hubeysan oo qoran u qaabbilsan difaaca 
dalka. 3. (e.d) C.amow!: hayaay!, waawareey!. 

ciidan² f.mg1 (-dmay, -dantay; -dmi) U c.: qof, 
cid u gargaarid. m.f.dh, ciidmid. 

ciidanso f.g3 (-saday, -satay) Cid ciidan ka 
dhigasho. m.f.dh, ciidansasho. 

ciidanxumi m.dh 1. Xaaladda uu ku suganyahay 
qof aan ciidan ku filan haysan. 2. Xaaladda uu 
ku suganyahay qof ciidan tayo fiican aan 
haysan.  

 ciidanxun f.mg4 (-umaa, -umayd) 1. Cid aan 
ciidan ku filan haysan ahaansho. 2. Qof aan 
ciidan geli karin ahaansho. m.f.dh, 
ciidanxumaan. 

ciidee f.g2 (-deeyay, -deysay) Wax ciid ku 
shubid. m.f.dh, ciidayn. 

ciifo m.dh Uurkutaallo. ld ciil. 
ciijin m.dh (baay.) Dariiqadda saxarro bannaanka 

ka yimid oo jidhka weeraraya ama qayb yaryar 
oo cunto ah lagu soo dabo ee ay burburiyaan 
qaar ka mid ah unugyada xayawaanku. 

ciijiyeweyne m.l (-nayaal, m.l/dh) (baay.) Unug 
ballaadhan oo ciijiye ah, oo caadi ahaan laga 
helo nudaha soo saara unugyada dhiigga. 

ciil¹ m.l Dareen uurkutaallo leh oo ku dhasha 
qof marka lagu sameeyo wax uusan raalli ka 
ahayn. ld ciifo. 

ciil² f.g1 (-iilay, -iishay) Dareen uurkutaallo leh 
cid ku beerid. m.f.dh, ciilid. 

ciilbax f.mg1 (-xay, -xday; -bixi) Qof, wax ciil 
ka bi'iya samayn. m.f.dh, ciilbixid. 

ciilbeel f.mg1 (-eelay, -eeshay) Ka c.: cid ciil 
loo qabay ka aarsasho. m.f.dh, ciilbeelid. 

ciillan f.mg4 (-naa, -nayd) 1. Wax ciil hayo 
ahaansho. 2. ld cillan. m.f.dh, ciillaanaan. 

ciilqab f.mg1 (-bay, -btay) U c.: uurxumo 
dareemid. m.f.dh, ciilqabid. 

ciiqee f.g2 (-qeeyay, -qaysay) 1. Wax meel 
ciriiryoon marsiin. 2. ld ceeji. m.f.dh, ciiqayn. 

ciiqo¹ m.dh (-ooyin m.l) 1. Meel ciriiri ah oo 
maritaankeedu dhib yahay. 2. ld ceego. 

ciiqo² f.mg3 (-qday, -qatay) Nafley dhibaato la 
kulmid. m.f.dh, ciiqasho. 

ciir¹ m.dh Caano subaggii laga baxshay oo 
dhanaan. 

ciir² f.mg1 (-ray, -rtay) Wax miisaankiisa dhan u 
iilasho. m.f.dh, ciirid. 

ciirayso f.mg3 (-stay, -satay) 1. Wax ciiro 
yeelasho. 2. Cid, ciir doonasho. m.f.dh, 
ciiraysasho. 

ciirciir f.g1 (-ray, -rtay) 1. Sabbayn; 
daandaamid; dheeldheelid. 2. Gaasirid, 
isdhimid. m.f.dh, ciirciirid. 

ciiro¹ m.dh 1. Midabka ciiryaamada; wixii kaloo 
midabkaas yeesha (habaas badan oo dabayli 
kiciso, qiiq iwm). 2. Boor ay dabayl kicisay. 

ciiro² m.dh (c.cimi) Cuf saxarro yaryar oo boor ah, 
qiiq iwm kuwaas oo qariya gibilka ilaa iyo 
meel u dhaw dhulka dushiisa, taas oo keenta 
in uu yaraado araggu ilaa iyo 2 Km. meel ka 
hooseysa marka laga soo cabbiro dhulka 
dushiisa, laakiin 1 Km. ka hoos ciiradu kama 
jirto. 

ciirsan f.mg4 (-naa, -nayd) Wax awood yari 
dartii la liicay ahaansho. m.f.dh, ciirsanaan. 

ciirsi m.l  Taageero. 
ciirso f.mg3 (-saday, -satay) Cid kaalmo 

weyddiisasho. m.f.dh, ciirsasho. 
Ciise kaddib m.fk (taar.) (C.d.) Waxay 

sheegaysaa inta sano ama qarni ee laga joogo 
dhalashadii nebi Ciise. 

Ciise kahor m.fk (taar.) (C.k.) Waxay u 
taagantahay Ciise hortii, taasoo sheegaysa 
sanad gaar ah, ama qarni, ka hore dhalashadii 
Ciise. 

ciishaysan f.mg4 (-snaa, -snayd) Wax 
ciishooday ahaansho. m.f.dh, ciishaysnaan. 

ciishoo f.mg3 (-ooday, -ootay) Ciil dareemid. 
ciishood m.l eeg ciishoo. 
cilaaq¹ m.dh 1. ld ilaaq. Hadal aan milgo lahayn 

oo iska muran ah. 2. Saxaro. 
cilaaq² f.g1 (-qay, -qday) 1. ld ilaaq 2. Muran 

maag iyo hagag leh cid u jeedin. 2. Saxaro 
dhigid. m.f.dh, cilaaqid. 

cilaaqtan¹ m.l Isdhaafsashada hadal muran iyo 
hagag leh. 

cilaaqtan² f.mg1 (-amay, -antay; -ami) La c.: 
laba qof, hadal muran iyo hagag leh 
isdhaafsasho. m.f.dh, cilaaqtamid. ld ilaaqtan. 

cilcilloon m.l Dabayl hadba dhan ka soo 
dhacda. 

cilcillow m.l Waqtiga u dhexeeya markay 
qorraxdu dhacdo iyo inta aan aasku aad u 
madoobaan. ld cilcillaw. 

cilin¹ m.l (-immo/-inno, m.dh) 1. Nin dhererka 
caadiga ah aad uga gaaban. 2. Qof qaarka 
dambe naafo ka ah. 

cilin² m.dh (-no, m.l) 1. Haweeney dhererka 
caadiga ah aad uga gaaban. 2. C. ah: miro jirro 
awgeed la yaryaraaday. 



cillaal 

 

cillaal f.g1 (-aalay, -aashay) Arrin aan xalkeeda 
fogeyn. m.f.dh, cillaalid. 

cillaan¹ m.l 1. Geed abaareed weyn, cufan, 
calemo yaryar leh, qodax lahayn oo ubaxiisu 
udgoon yahay. 2. Budo caleen oo marka la 
qaso ciddiyaha, timaha iwm lagu guduudsado. 

cillaan² m.dh (-ammo m.l) Xammaarato yar, 
quruxsan, oo ay mulaca isku bahyihiin, afar 
addin iyo dabo dheer leh oo geedaha fuusha. 
ld cillaangeedafuul. 

cillad m.dh (-do m.l) 1. Dhaliil qof leeyahay oo 
qiimahiisa hoos u dhiga. 2. Iin wax leeyahay. 
Tus. "Baabuurka c. buu leeyahay". ld cillo. 

cilladee f.g2 (-deeyay, -daysay) Wax cillad u 
yeelid. m.f.dh, cilladayn. ld cillee. 

cillal m.l Geed nagaar faalala, leh caleemo 
balballaaran iyo buruq weyn oo dhulka ku 
aasan oo la cuno. 

cillan f.mg4 (-naa, -nayd) Wax aan muqaan 
ahaansho. m.f.dh, cillanaan. ld ciillan. 

cillanaad m.l Wax jira oo aan muqaalkooda la 
arag, lana taaban karin. ld ciillanaad. 

cillo m.dh cillad. 
cilmihaweed m.l Cilmiga barashada gibilka 

dhulka, gaar ahaan, marka laga eego dhanka 
cimilada iyo cimilo gooreedkaba. 

cilmi¹ m.l (culuun, m.dh) 1. Aqoon habeysan 
oo waayo aragnimo iyo daalacasho lagu 
kasbaday. 2. Qeyb ka mid ah aqoonta oo la 
xiriita maaddo gaar ah. ld culuun. 

cilmi² m.l (nax.) C. afeed: daraasad cilmi ku 
dhisan oo u gaar ah afafka aadamiga. 

cilmibaaris m.dh Raadinta xaqiiqo la xiriirta 
cilmi. 

cilmidarro m.dh Aqoon la'aan. 
cilmidhegood m.l Cilmi aan daalacsho lagu 

kasban oo dad laga soo bowsaday. 
cilmifalag m.l Brashada sayniseed ee xiddigaha, 

dhulalka, iyo waxyaabaha kale oo laga helo 
hawada. 

cilmiga buuraha m.l (jool.) Laan ka mid ah 
juqraafiga dabiiciga ah oo ku taxaluqda kala 
sarraynta dhulka, iyo gaar ahaan hababka 
buuraha. 

cilmiga cimilada m.l Sayniska barashada 
cimilooyinka dunida iyo sida ay u saameeyaan 
dunida degaanka dabiiciga ah. 

cilmiga dhulgariirka m.l (jool.) Cilmiga 
barashada dhulgariirka. 

cilmiga filiqsanaanta xayawaanka m.l (c.nafl.) 
Barashada filiqsanaanta xayawaanka dhulka 
Oogadiisa. 

cilmiga gibilka m.l (fiis.) Sayniska barashada 
lakabyada kala duwan ee hawada. 

cilmiga muuqaalka dhulka m.l (jool.) 
Barashada muuqaallaada dabiiciga ee dhulka, 
iyo xiriirka ka dhexeya muuqaalladaas iyo 
dhismaha jiooloojiyeed ee ka hooseeya. 

cilmiga qawmiyadaha m.l Barashada 
sayniseed ee jinsiyadaha bani'aadamka iyo 
dhaqamadooda. 

cilmiga siyaasadda m.l Barashada habka 
siyaasadeed iyo awoodda xukunka ee looga 
dhaqmo waddan, gaar ahaan kuwa ku 
dhaqma nidaamka dimoqraadiga. 

cilmiga usdurraadka m.l Barashada 
usdurraadka waa sheekooyin laga gaaray 
dadkii hore, iyo fikrado la xiriira taariikada 
asalka, qeexid dhacdooyinka dabiiciga ah sida 
xilliyada. 

cilmijabaqeed m.l (fiis.) Cilmiga ku saabsan 
barashada dhalinta, dhalanka iyo baahinta 
hirarka jabaqda. 

cilminafsi m.l Laan ka mid ah cilmiga oo ku 
sabsan nafsadda, dhaqanka iwm ee qofka. 

cilmiyee f.g2 (-yeeyay, -yaysay) Wax cilmi ku 
dabaqid. m.f.dh, cilmiyayn. 

cimaamad m.dh (-do m.l) Maro yar, qafiif ah, 
naqashadeysan ama cad oo uu raggu madaxa 
ku duubto. ld cumaamad. 

cimaamadaysan f.mg4 (-snaa, -snayd) Nin 
cimaamad madaxa ku duubtay ahaansho. 
m.f.dh, cimaamadaysnaan. ld cimaamadan. 

cimil m.l (-llo, m.dh) 1. Meel loogu dhuunto 
ugaarta marka la doonaayo in gaadmo lagu 
dilo. 2. Dhismo yar oo dulduleelo wax laga 
toogto leh, oo cadawga loogu gabbado. 

cimilada baddadhexe m.dh (juqr.) Nooc cimilo 
oo ay helaan dhulalka saaran Badda Dhexe, 
iyo gobollo kale oo ku kala yaal labada 
galoobbadh ee adduunka oo u kala dhaca 
meel juqraafiyeed isku mid ah: goodiyada 
galbeed ee qaaradaha, cirifyada kulaalayda 
gobollada cimilada dhexdhexaadka, iyo ugu 
dhawaan loolka kulaalay la moodda ee 
cadaadisyada sare inta u dhexaysa 30 ilaa 40 ee 
loolka waqooyi iyo koonfurba. 

cimilada lamaddegaanka m.dh (juqr.) Nooca 
cimilada ee dhulka oomanaha ah, amase aan 
helin qoyaan iyo roob joogto ah. Cimiladani 
waxa ay dhacdaa oo laga helaa loolal badan 
dhexdooda. Waxaase ugu caansan tan 
kulaaleyda iyo tan loolalka dhexe. Qoyaanka 
lagu asteeyaana waa 250mm (10 in) inkasta oo 
qoyaankaasi ku filanyahay inuu kaymo ka 
saaro waqooyiyada kanada iyo Saybeeriya. 

cimilgal¹ m.l  Dabin; laqdabo: dhagar. 



ciqaab² 

 

cimilgal² f.mg1 (-alay, -ashay; geli) U c.: nafley 
si loo dago cimil ugu dhuumasho. m.f.dh, 
cimilgelid. 

cimilo m.dh (-ooyin m.l) Xaaladaha kala duwan 
ee jawi oo meeli leedahay. 

cimilabadeed m.l (juqr.) Cimilo si weyn ay u 
saamayso dhawaanta baddu,taas oo siinaysa 
xagaa gamooje ah iyo jilaal diiran. Taasna 
waxaa ugu wacan awoodda haynta kulka oo 
ay kala duwanyihiin dhulka iyo biyuhu. Badda 
dhulka ayaa ka hor kululaada kana hor 
qabooba, saamaynteeduna waxay abuurtaa 
cimilo isu ekaan karta. 

cimilabadhaale m.dh (juqr.) Nooca cimilo ee 
laga helo dhulalka hoose ee u dhexeya loolka 
5° ilaa 10° ee woqooyiga iyo koonfurta 
badhaha. Sannadka oo dhan heerkulka iyo 
huurkuba si aan isbeddel lahayn ayayba u 
sarreeyaan, isbeddellada xilliyeedna waa wax 
aad u yar. 

cimilabuureed m.l (juqr.) Nooc cimilo oo ay 
keenaan kala sarraynta iyo joogga dhulka 
halkii ay ka keeni lahaayeen loolka iyo 
xaaladda badeedda ka jirta meesha; waxaa 
dhici karaysa in laga helo gobol kasta, wuuna 
ka baxsanyahay habka cimilo goboleedka 
waaweyn ee jira. Marka loo fiirsho dhulalka 
hoose, buuruhu waxay muujiyaan hoos u 
dhac xagga cadaadiska hawada, heerkulka, 
huurka, iyo kaah qorraxeedka oo kordha, iyo 
marka la gaaro joog door ah oo roobku bato. 

cimilafidsan m.dh (juqr.) Cimilada gobol 
cimileed weyn, sida, cimilada tundara, ama 
bed kale oo weyn sida qaarad, si looga sooco 
cimilo kooban. 

cimilagoboleed m.l (juqr.) Qayb ka mid ah 
qaybaha waaweyn ee loo qaybiyo cimilada 
dunida. 

cimilagooreed-daqas m.dh (juqr.) Xaaladda 
gibilka ee waqti gaar ah ama xilli yar oo gaar 
ah, sida ay ku qeexaan cilmi gibillo kala 
duwani, oo ay ka mid yihiin cadaadiska 
gibilka, heerkulka, huurka hawada, roobka, 
daruuraha, iyo xawaaraha dabaysha iyo jihada. 
Dhulbadhaha agtiisa cimilo gooreedu waxay 
samaysaa isbeddel yar taasoo inta badan la 
mid ah cimilada. 

cimilakooban m.dh (c.cimi.) Cimilada bed aad u 
kooban, waxaa suurtaggal ah inuu yahay 
degaan yar oo la deggan yahay. Degaankaas 
waxaa raad ku leh saamayn meeleedka aad u 
kooban, waxyaabaha saamaynta keenayana 
waxaa ka mid ah rugta, carrada, degaanka iwm 
taasina waxay badanaa muhiim u tahay 
barashada cilmiga degaanka. 

cimilaqaaradeed m.dh (juqr.) Nooc ka mid ah 
cimilooyinka dunida oo laga helo 
dhulweyneyaasha dunia, gaar ahaan inta u 
dhexeysa kulaaleyda iyo tundaraha ee 
galoobbadhka woqooyi. Saamaynta 
cimiladaasi waxay gaadhaa xeebahabariga ee 
qaaradaha iyo jasiiradaha deriska la ah. Waa 
cimilo ay astaan u tahay faraqa weyn oo u 
dhaxeeya heerkulka xilliyada kulaylaha iyo 
gabowga. 

cimri m.l Inta sano ee wax jiraan. ld cumri. 
cimribadheed m.l (-dyo, m.dh) (kiim.) Qiimaha 

kala badhka waqti. Waa amminta (ama xilliga) 
curiye kaahfale ahi ku kala badhmo marka uu 
mataataxo. Cimri-badheedyada iskugodyadu 
way kala geddisanyihiin - qaarkood aad iyo 
aad bay uga yaryihiin ilbidhiqsiga; qaarna 
waxay gaadhaan dhawr milyan oo sano. 

cimri-badhkaahfaleed m.l (-yo, m.dh) (kiim.) 
Amminta ay ku qaadato in badhka bu'da 
kaahfal ku mataataxdo (N = 1/2 No); 
mataatax. 

cimridheer f.mg4 (-raa, -rayd) Wax da'weyn 
gaarey ahaansho. m.f.dh, cimridheeraan. 

cimridheeri m.dh Da' aad u weyn oo wax 
gaaraan. 

cinaad¹ m.l 1. Diidmo luggooyo ku jirta. 2. 
Runta oo la is diidsiiyo ama laga madax-
adaygo. ld canaad. 

cinaad² f.g/mg1 (-day, -dday) 1. (f.g) Diidmo 
luggooyo ku jirto cid kula kicid. 2. (f.mg) Runta 
ka madax-adaygid. m.f.dh, cinaadid. ld canaad. 

cindi m.l Niyad; qalbi. 
ciniin m.l (-nno, m.dh) Nin aan dumarka u 

galmoon karin, u tegiddooda aan karti u 
lahayn. ld caniin, cinniin. 

ciniinnimo m.dh (daaw.) Awood la'an ninku u 
sameyn kari waayo galmo. ld caniinnimo. 

ciniq m.dh 1. In yar oo dheeraad ah oo la siiyo 
qof wax gatay. 2. Hambo. ld iniq. 

cinjir m.l 1. Geed leh laamo jilicsan, caleemo iyo 
iniino yaryar iyo cananno cad oo ka baxa 
dhulka kulaylaha. 2. Dhacaanka geedka 
cinjirka. 3. C. ah: shay ka sameysan dhacaanka 
cinjirka; xabag; ramal; goome. 

cinjirrageed m.l (-yo, m.dh) (daaw.) Gal ka 
sameysan cinjir xariir oo guska la galiyo marka 
galmada; cinjirkaasu wuxuu labada qofba ka 
xafidaa cudurrada galmada, wuxuu celiyaa uur 
qaadidda. 

ciqaab¹ m.l Jirrabaad qof gef sameeyey la 
mariyo. 

ciqaab² f.g1 (-bay, -btay) Cid gef sameysay 
jirrab marin. m.f.dh, ciqaabid. 



ciqaaban 

 

ciqaaban f.mg4 (-bnaa, -bnayd) Cid, wax la 
ciqaabay ahaansho. m.f.dh, ciqaabnaan. 

cir¹ m.l 1. Samada sare, buluug ah oo ay 
xiddiguhu ka muuqdaan. 2. Roob. 

cir² m.l/dh (c.nafl.) Xaddiga cuntada ee qof 
caloosha ku qaadi karo. 

ciraab m.dh Hadal xigmad badan oo qoto dheer. 
cirbad m.dh ld irbad. 
cirbad-durid m.dh (daaw.) Dawo ku mudid jirka 

ayadoo la isticmaalayo irbad iyo siriingi, sida 
badan dawada looga baqayo in ay jajabiso 
aasidhka caloosha. 

cirbadhiibsi m.l Ku istaagidda faraha 
fooddooda iyadoo meel sare la tiigsanayo. 

cirbadhiibso f.mg3 (-saday, -satay) Iyadoo 
meel sare la tiigsanaayo faraha fooddooda ku 
istaagid. m.f.dh, cirbadhiibsasho. ld 
ciridhiibso. 

cirbataag¹ m.l Ku istaagidda faraha fooddooda 
iyadoo meel sare la tiigsanayo. 

cirbataag² f.mg1 (-gay, -gtay) Iyadoo meel sare 
la tiigsanaayo faraha fooddooda ku istaagid. 
m.f.dh, cirbataagid. 

cirbataagso f.mg3 (-saday, -satay) Iyadoo 
meel sare la tiigsanaayo faraha fooddooda ku 
istaagid. m.f.dh, cirbataagsasho. 

cirbaxeen m.l (-nno m.dh) Qof aqoon u leh 
duulinta ama hoggaaminta dayaxgacmeedka. 
ld cirbixiyeen. 

cirboor m.dh Dabayl xoog badan, boor iyo 
qashin sidata, socota iyadoo isku dhex 
wareegaysa, samada isku taluulisa oo roobaka 
laga saadaaliyo. ld cirwareen. 

circaddaa m.l Roob badan oo muddo dheer 
da'a; kolkuu roobku da'ayo oo daruuruhu 
iyagoo isku tirmay oo isu wada ekaaday cirka 
wada daboolaan oo jahooyinka la kala aqoon 
waayo. 

cirdaloolo m.dh Cirka oo daruur roob wada 
qarisay, meel yar oo ka bannaan. 

cirdood m.l.u Ugaar. ld ciddood. 
cirfiid m.l (caafaariid/-dyo, m.dh) Jin dhib 

badan. ld cifriid. 
cirfiidad m.dh Wiish silig koronto leh ku socda 

oo qararka iyo buuraha dhaadher la isaga 
tallaabo. 

cirgaduud m.l Labada waqti ee ay qorraxdu 
marna soo baxayso marna dhaceyso 
middood. 

cirib m.dh (-rbo m.l) 1. Cagta dadka meesha ugu 
damabeysa oo adag ee u dhexaysa 
raysmagaadhada iyo boqonta. 2. 
Ciribdambeed. ld cidhib. 

ciribbeel f.mg1 (-eelay, -eeshay) Nafley ama 
wax kale jiritaankooda baabi'id. m.f.dh, 
ciribbeelid. 

ciribdambeed m.l Waxa nasiib u noqda ee qof 
noloshiisa ku dambeyso. 

ciribgo' f.mg1 (-'ay, -'day) Wax jiritaankooda 
baabi'id. m.f.dh, ciribgo'id. 

ciribso f.g3 (-saday, -satay) 1. Cid, ciirsi 
weyddiisasho. 2. Qof, cid ka horreysa 
tiigsasho. m.f.dh, ciribsasho. 

ciribtir¹ m.l Baabi'inta jiritaanka nafley ama wax 
kale. 

ciribtir² f.g1 (-ray, -rtay) Wax jiritaankiisa 
baaba'ay ahaansho. m.f.dh, ciribtirid. 

ciribtiran f.mg1 (-rmay, -rantay; -rmi) Wax 
jiritaankiisa baaba'ay noqosho. m.f.dh, 
ciribtirmid. 

ciribxumi m.l Aayo xumi. ld ciribxumo. 
ciribxumo m.dh ld ciribxumi. 
cirid m.dh 1. Bacaad qorraxdu kululaysay. 2. 

Kulaylka qorraxda. ld cirrid. 
cirif m.l (-fyo, m.dh) Geeska ugu dambeeya ee 

ay ku dhammato meel ama shay. ld cidhif. 
cirifayn m.dh 1. (fiis.) Xadaynta gariirrada ay 

leedahay hir gudbani, si gariirku ugu dhaco 
sallax keliya. Tusaale ahaan, kaaha birlab-
danabeed waa dhaqaaqa hir gudban. 2. (fiis.) 
Yaraynta maayadda unugga Foolt, taas oo ka 
dhalata tuulmidda maxsuullada ka soo baxa 
falgalka kiimikaad. 

ciriiri¹ m.l 1. Meel dhex mariddeedu dhib tahay 
yaraan awgeed. 2. Meel aan waxa ku jira 
qaadin, yaraan awgeed. 3. Wax heliddooda 
adagtahay. 4. Waqti aan ku filnayn in hawl 
lagu qabto. ld cariiri. 

ciriiri² f.g/mg1/2 (-ryay,-riday/risay;-ryi) 1. 
(f.g) Meel, ciriiri ka dhigid. 2. (f.mg) Ku c.: meel, 
wax qaadkeeda ka badan ku kordhin. m.f.dh, 
ciriiryid. ld cariiri. 

ciriirsamid-bilooro m.dh (daaw.) Muruq 
bararka caloosha oo ciriiriya godka cunnadu 
marto marka ay gudbeyso xiidmaha. Cudurku 
wuxuu keenaa raagid cunno gudbid taas oo u 
sabab ah matag soo noq-noqda, mararka 
qaarkood cunno la cunay 24 saac ka hor; waxa 
kale oo la arkaa uur fuuriyo nuux-nuuxsi 
calooleed. 

cirjeex m.dh Meereyaasha kan ugu weyn oo u 
dhexeeya farraare iyo raage; mushtar. ld 
cirjiir. 

cirkasoodhac m.l 1.(-cyo m.dh) Dhagax shiil 
madow ah oo la rumaysanyahay in uu hawada 
sare ka yimid. 2. Arrin si lama filaan ah u 
dhacda. 3. Waran-cireeyada aan atmoosfeerka 



codso 

 

ku soo burburin, ee soo gaara dhulka. ld 
cirsoodhac. 

cirkayeer m.l (-rro, m.dh) Shimbir habeenkii 
ciya oo saadaaliya roob. ld cirsankayeer. 

cirrayso f.mg3 (-stay, -satay) Cirro yeelasho. 
m.f.dh, cirraysasho. 

cirrid¹ m.l (-dyo, m.dh) Hilibka ku yaal labada 
fuq ee afka nafleyda oo ilkaha haya. 

cirrid² m.l (c.nafl.) Sooh xiriirka iyo xuubka 
daboola (mucous membrane) oo isku haya 
ilkaha iyo daamanka. 

cirridbaar f.mg1 (-ray, -rtay) War ama xog lagu 
tuhmayo inuu wax ka ogyahay, qof si dadban 
u weyddiin. m.f.dh, cirridbaarid. 

cirro m.dh Timo caddaaday oo ka baxa madaxa 
ama garka. 

cirroole m.l (-layaal m.l/dh) Qof gaboobay. 
cirrow f.mg1 (-oobay, -owday; -oobi) Cirrow 

yeelasho. m.f.dh, cirroobid. 
cirsoodhac m.l (-cyo, m.dh) (c.fal.) Cuf weyn oo 

dhadhaab ama macdan ah, kaas oo la mid ah 
shuhubka; cufkaas isaga oo weyn awgeed 
uguma burburo gibilka dhexdiisa boor ahaan, 
laakiin wuxuu soo gaaraa dhulka dushiisa. ld 
cirkasoodhac. 

cirtaallo m.dh (-ooyin, m.l) Tuuryo kor loo 
gamo oo meel fog la gaarsiyo. 

cirweyni m.dh Awoodda nafley u leedahay in ay 
raashiin wax badan ka cunto. 

cirweyn f.mg4 (-nna,-nayd) wax cirweyni ku 
sfoobay ahaansho. 

ciryari m.dh Awood la'aanta nafley, raashiin in 
ay wax badan ka cunto. 

cisaaro m.dh Cid dembi fashay ciqaabta la 
mariyo. ld casaaro. 

cisee f.g2 (-seeyay, -seysay) Cid sharfid. m.f.dh, 
cisayn. 

cishe m.l 1. Habeenka intiisa hore; fiid. 2. (dii.) 
Shanta salaadood ee Islaanka faralka ku ah 
midda habeenki la tukado. 

cismaandooy m.l Geed abaareed aan qodax 
lahayn, leh caleemo dhuudhuuban, laamo 
tootoosan oo kala baxbaxsan iyo miro hurdi 
ah oo la cuno dhexdana laf adag ku leh. 

ciso m.dh 1. Xurmo. 2. Dhiigga haweenka 
bishiiba mar ku dhaca; caado. ld cis. 

ciso-la'aan m.dh (daaw.) La'aanta ama 
joogsashada caadada (dhiigga) ay dumarku 
bishii mar helaan. Caado ma laha gabdhaha 
aan baaluqin, dumarka uurka leh ama caano 
laga nuugayo iyo kuwa dhalmo dayska ah. 

cisyaan m.l 1. Amar dowladeed iyo wax la mid 
ah si bareer ah loo diido; fallaagannimo. 2. 
Caasinnimo. 

citin m.dh Hambo. 

citiqaad f.g/mg1 (-day, -dday) 1. (f.g) Diin, 
mabda' iwm aaminid. 2. (f.mg) U c.: cid meel 
iwm u qasdiyid. m.f.dh, citiqaadid. 

ciyaal m.l.u Carruur yaryar. 
ciyaar¹ m.dh ld cayaar¹. 
ciyaar² f.mg1 (-ray, -rtay) ld cayaar². 
ciyaarsii f.g2 (-iiyay, -iisay) ld cayaarsii. 
ciyaartoy¹ m.l ld cayaartoy¹. 
ciyaartoy² m.dh ld cayaartoy². 
ciyaaryahan m.l ld cayaaryahan. 
ciyow fk. Si dhaqso ah, si degdeg ah. ld ciyoon. 
cobol m.dh Geed abaareed, caleen ballaaran oo 

aan qodax lahayn. 
cod¹ m.l (-dad, m.l) 1. Dhawaaq afka ka soo 

baxa marka la hadlayo, ama la heesayo, ama la 
qaylinayo iwm. 2. Diidmo ama oggolaansho 
laga dhiibto doorasho. 

cod² m.l (-dad, m.l) (nax.) Maayad hawo, neefsi 
aan ahayn oo soo dhex jibaaxda 
seedcodeedyada kana soo baxda moqorrada 
hadalka midkood. 

codbaahiye m.l Qalab elegtaroonig ah oo 
codka dheereeya. 

codbixi f.mg2 (-iyay, -isay) Wax la dooranaayo 
cod ka dhiibasho. m.dh, codbixin. 

codbixis m.l Dhiibashada cod laga dhiibto wax 
la dooranayo. 

codcod m.l Subag sixin ah oo fariistay. 
codee f.mg2 (-deeyay, -daysay) 1. U c.: cid la 

dooranayo cod siin. 2. Ku c.: eray kor u 
akhriyid si loo maqlo. 3. Wax heesid; wax 
halaburid. m.f.dh, codayn. 

codeyn m.dh (c.af ) Laan ka mid ah cilmiga afka 
oo la xiriira dhawaaqyada ereyada. 

codkac m.l (c.af) Cod dheer oo ku dul dhaca hal 
shaqal oo ka mid ah ereyga; codkacu rugo kala 
duwan ayuu ereyada uga dhacaa, taasna waxay 
keentaa in lagu kala saaro ereyo micnahooda, 
siiba kuwa qoraalkoodu isku midka yahay, 
sida "ìnan" (oo wiil ah) iyo "inàn" (oo gabar 
ah). 

codkar m.l (-rro, m.dh) C. ah: qof hadalkiisu 
fasiix yahay oo figraddiisa si fiican u jeedin 
kara. 

codlaawe m.l (c.af) Xaraf marka lagu 
dhawaaqayo aan afka dabayli ka soo baxayn. 

codle m.l (c.af) Xaraf marka lagu dhawaaqayo 
dabayl xoog lihi afka ka soo baxdo. 

codo f.g3 (-otay, -odatay) Wax si xushmad iyo 
qaddarin leh u weyddiisasho. m.f.dh, codasho. 

codsi m.l Si xushmad iyo qaddarin leh oo cid 
wax loo weyddiisto. 

codso f.g3 (-saday, -satay) Wax si xushmad iyo 
qaddarin leh u weyddiisasho. m.f.dh, codsasho. 



col 

 

col m.l (-lal m.l) 1. (u) Koox dad ah oo 
hubeysan. 2. Laba qof ama ka badan oo isu 
haya dareen nacayb iyo isdiidmo ku jiro. 3. (u) 
Koox dad ah oo shaqo ka dhexeysa. 

colaad m.dh Dareen nacayb iyo isdiidmo ku jira 
oo laba qof ama ka badan isu hayaan. 

colaadi f.g2 (-iyay, -isay) Cid colaad u hayn. 
m.f.dh, colaadin. 

colleyso f.g3 (-stay, -satay) Cid la colloobid. 
m.f.dh, colleysasho. 

collob m.dh 1. Hilib si yaryar oo oodkaca ka 
waaweyn loo jaro oo subag lagu shiilay ku jira. 
2. Oodkac. ld coldhob. 

collow f.mg1 (-oobay, -owday; -oobi) La c.: cid 
colaad u qaadid. m.f.dh, colloobid. 

colwade m.l (-dayaal, m.l/dh) 1. Qof 
garwadeen u ah col. 2. Qof colaad iyo 
xasilooni la'aanta jecel; fidnawale. 

cood m.l 1. Maal; hanti. 2. Xoolaha la dhaqdo. ld 
cuud. 

coodin m.l Geed nagaar dhulka ku faalala oo leh 
laamo dhudhuuban, caleemo yaryar iyo buruq 
biyo badan oo la cuno. 

coof m.l Timo aad u baxay oo aan laga shaqayn. 
coofley m.dh 1. Nooc shimbir biyoodka ka mid 

ah, midab cad oo koox u socota. 2. Cantallay; 
xuur. 3. Feerta geela meesheeda ugu 
dambeysa ee leh hilib jilicsan iyo baruur. 4. 
Inan yar oo aan weli timihii loo dabin. 

coomaadi m.l (-iyo m.dh) Nooc haadka hilibka 
cuna ka mid ah, xoog badan leh, gorgorkana 
ka yar. ld coomaadde. 

coon m.l (-nan, m.l) 1. Nin gaaban oo aan 
da'diisu ka muuqan. 2. Dab, webi, bad iwm 
agtooda. Tus. "Dabka c.kiisa": dabka agtiisa. 

cooshad m.dh (-do, m.l) Guri ka sameysan 
qoryo iyo caws oo si ku meel gaar ah loogu 
noolaado ama wax loogu gato. 

cosob m.l Doog badan oo markaas soo baxay. 
2. Meel an naqeeda weli la daaqin. 

cub¹ m.l 1. ld cuf. (-bab, m.l) Shay yar oo meel 
daloosha lagu gufeeyo; cuf. 2. "C. iyo cir": 
ereyo kolka la cubtamayo la yiraahdo. ld cug. 

cub² f.g1 (-bay, -btay) Dalool yar gufeyn. m.f.dh, 
cubid. ld cug. 

cuban¹ f.mg1 (-bmay, -bantay; -bmi) 1. 
Dalool wax la cubay ahaansho. 2. Wax neeftu 
ku xirantay noqosho (san). m.f.dh, cubmid. ld 
cugan. 

cuban² f.mg4 (-naa, -nayd) 1. Wax la cubay 
ahaansho. 2. Qof ciyaar loo xulay ahaansho. 
m.f.dh, cubnaan. ld cugan. 

cubcub m.l 1. Maqaar dhal xoolaad, dhisan 
caws ka buuxo, leh qaabkii ilmaha dhintay oo 
neefkii dhalay lagu godliyo; joojooge. 2. Wax 

muuq dad leh oo beeraha la dhex dhigo si ay 
shimbiraha, dugaagga iwm uga cararaan. 3. 
Derin cusub oo aan weli la kala jeexin. 4. ld 
cubcubid. ld cucub. 

cubtan¹ m.l  Doorasho ay laba qof ku kala 
xushaan dad kula jaal noqonaya ciyaar lagu 
tartamayo, iyaadoo midba markiisa qof 
magacaabanaya. ld cugtan. 

cubtan² f.mg1 (-amay, -antay; -ami) Laba qof, 
iyadoo midba markiisa qof magacaabanaya, 
dad kula jaal noqonaya ciyaar lagu tartamayo 
xulasho. m.f.dh, cubtamid. ld cugtan. 

cudbi m.l Bul jilicsan, cad, loo isticmaalo siyaabo 
badan, dharkana laga samaysto oo uu dhalo 
geed ka baxa kulaylaha; suuf. 

cuddaar m.l Meerayaasha waaweyn mid ka mid 
ah; dusaa. 

cuddabbixi f.g2 (-iyay, -isay) Haweeney la 
furay inta ay cuddada dhammeysanayso 
masruufid. m.f.dh, cuddabbixin. 

cuddabbixis m.l Masruufka la siiyo haweeney la 
furay inta ay cuddada dhammeysaneyso. 

cuddad m.dh (-do, m.l) 1. (u) Qalabka 
birtumuhu adeegasado oo dhan. 2. 
Birdhuuban, culus oo qalbka la tumayo 
hoostiiisa la dhigo; dubbad. 3. (u) Xirmo dhar 
ah. 

cuddoon f.mg4 (-naa, -nayd) Wax qaabkiisu 
isu dheellitiranyahay ahaansho. m.f.dh, 
cuddoonaan. 

cudud m.dh (-do, m.l) 1. Xubinta u dhexeysa 
garabka iyo xusulka. 2. Xoog; awood. 

cudur m.l (-rro, m.dh) Caafimad-darro jirka 
noolaha ama qayb ka mid ah ku dhacda, oo 
uu keeno jeermi iwm. 

cuduraqoonsi m.l (daaw.) Aqoonsiga cudur oo 
uu takhtarku ku gaaro: wareysiga bukaanka, 
astaamaha cudurka iyo baaritaan sheybaar iyo 
raajo iwm. 

cudurdaar¹ m.l (-rro, m.dh) Sababta uu qof ka 
sheego waxa arrin ku kalliftay. 

cudurdaar² f.mg1 (-ray, -rtay) U c.: sababta 
arrin kalliftay sheegid. m.f.dh, cudurdaarid. 

cudurdaaro f.mg3 (-rtay, -ratay) Cudurdaar 
sheegasho. m.f.dh, cudurdaarasho. 

cudurgoboleed m.l (-dyo, m.dh) (daaw.) Cudur 
sida badan ama sida joogto ah looga helo 
waddan ama gobol gaar ah. 

cudurraagay m.l (-rro ..., m.dh) (daaw.) Sifo 
cudur muddo dheer socda; sida badan 
cudurkaas si kadis ah uma bilowdo. Ereygu 
waxba kama sheegayo khatarta cudurka. 

cudurrada galmada m.dh (daaw.) (C.G.) Cudur 
kasta oo la isugu gudbiyo galmada ama 
isutagga ragga iyo dumarka. C. g.du waxay ka 

koobanyihiin: eydiska, xabbadda (waraabow), 
jabtada, herbiska cawrada. 

cudurrafaafa m.dh (-rro .., m.dh) (daaw.) 
Cudurrada la is qaadsiiyo waxaana cudurrada 
la isugu gudbin kara: ayadoo la taabto qof 
buka jirkiis, ayadoo la qaado qalab leh 
jeermigii cudurka ama ayadoo la neefsado 
dhibicyo calyo ah oo qufaca ka yimaado iyo 
neef jeermi sidda. 

cudurside m.l (daaw.) Noole ka qaybqaata 
koritaanka jeermiga qaarkisa cudurrada keena. 

cuf m.l (-faf, m.l) 1. Inta walaxdu ka 
koobantahay maaddadeeda. 2. ld cub. 

cufee f.g2 (-feeyay, -feysay) ld gufee. 
cufhawo m.dh (-faf-hawo, m.l) (c.cimi.) Hawo 

isku dabeecad ah oo ku gadaaman dhul door 
ah lana xadaysan mid kale oo ka duwan. 

cufisjiidad¹ m.dh Isa soo jiidashada ka dhexeysa 
laba walax kasta oo jira. 

cufisjiidad² m.dh (fiis.) Ifafaalaha la xiriira 
xoogga soo jiidashada dhulku uu ku hayo 
walax kasta oo cuf leh, taalana oogada dhulka. 

cufnaan m.dh Layiignimo; cumur. 
cufnaan u-eegan m.l (-nayaal, m.l/dh) (fiis.) 

Summad: d. Cufnaanta walax oo loo 
qaybshay cufnaanta biyaha. Cufnaan u-eegan 
(d) = cufnaanta walaxda (P)/cufnaanta biyaha 
(P). Mar haddii cufnaanta biyuhu ay le'egtahay 
1000 kg/m3, cufnaanta u-eegan ee walaxi 
waxa le'egtahay 1/1,000 (hal kumaadka) 
cufnaanta walaxda. 

cufnaan-hoorbeeg m.l (-go, m.l) (fiis.) Qalab 
lagu cabbiro cufnaanta ama cufnaanta u-
eegan ee hoorka. 

cufnaanta tirada dadka m.l (juqr.) Xaddiga 
tirada dadka ee ku nool gobol, tusaale ahaan: 
Awstiraaliya waxay leedahay xaddi tiro yar oo 
dad ah. 

cug f.g1 (-gay, -gtay) ld cub; ld cul. 
cugan f.mg4 (-gnaa, -gnayd) ld cuban; culan. 
cukad m.dh (-do, m.l) Harag ari oo qaab sibraar 

loo habeeyey, oo laga ganacsado. ld cokad. 
cukan f.mg4 (-naa, -nayd) Xoolo biyo ka 

dhergay ahaansho. m.f.dh, cukanaan. ld cokan. 
cukane m.l Geed yar oo adaahida u eg oo leh 

buruq dibadyaal ah iyo laamo dhuudhuuban. 
cukur m.l (-rro, m.dh) Dhudhunka iyo 

calaacashu meesha ay iska galaan; jalaqley. 
cul f.g1 (-ulay, -ushay) Weel caanood ama 

biyood qori dab ah gudihiisa oo dhan xoqid, 
si loo nadiifiyo. m.f.dh, culid. ld cug. 

culaab m.dh Culayska shey leeyahay; miisaan. 
culaacul m.dh (-lo, m.l) 1. Nafley yar oo biyaha 

balliyada ku dhex nool oo dixiriga la bah ah, 
oogo jilicsan iyo xubno leh, oo nuugta dhiigga 

nafleyda kale ee biyaha kula nool iyo dadkaba. 
2. Gacanta meesha ay iska galaan calaacasha 
iyo dhudhunka. 

culan f.mg4 (-lnaa, -lnayd) Wax la culay 
ahaansho. m.f.dh, culnaan. ld cugan. 

culays¹ m.l Xoog walaxda u jiidaya. ld cuslaan. 
culays² m.l (-syo, m.dh) (fiis.) Xoogga uu dhulka 

ku soo jiidanayo walax ayaa ah culeyska 
walaxdaas. Culeyska walax waxa lagu helaa 
mg. taasoo culeysku ku xiran yahay hadba inta 
uu u jiro xuddunta dhulka. Waxa astaan u ah 
(w), halbeeguna waa niyuutan (N). 

culaysi f.g2 (-iyay, -isay) Wax culays saarid; 
cuslayn. m.f.dh, culaysin. 

culays-isudhigan m.l (kiim.) Cufka curiyaha 
ama iskudhiska ku darsami kara ama 
barabixin kara hal garaam oo haydarojiin ah 
(ama siddeed garaam oo ogsijiin ama 35.5 
garaam oo koloriin) marka falgal kimikaad 
dhacayo. Culays-isudhiganku wuxu u 
taaganyahay "awoodda ku-darsamidda" ee 
walaxda. 

culimmo m.dh.w Dad diinta Islaanka wax ka 
yaqaan, eeg caalin. 

culus f.mg4 (-uslaa, -uslayd) 1. Wax miisaan 
weyn leh ahaansho. 2. Arrin muhiim ah 
ahaansho. 3. Arrin xalkeedu adagyahay 
ahaansho. m.f.dh, cuslaan. 

cumaacun m.dh (-umo, m.l) 1. Calaacasha iyo 
dhudhunka meesha ay iska galaan oo 
jalaqleyda ah. 2. Cagta iyo kubka meesha ay 
iska galaan; anqaw. 3. Lafaha yaryar ee faraha 
iyo lugaha middood. 

cumrayso f.mg3 (-stay, -satay) Cimro gudasho. 
m.f.dh, cumraysasho. ld cimrayso. 

cumro m.dh (dii.) Siyaaro sunna ah oo Kacbada 
lagu tago oo leh sida xajka xarmasho, dawaaf 
iyo socod. ld cimro. 

cumur m.dh C. ah: dhir aad isugu dhow oo aan 
la dhex mari karin; jiq. ld cumir. 

cun f.g1 (-nay, -ntay) 1. Cunto quudasho. 2. 
Qaniinyo wax ku yeelid. 3. Cayayaan, nafley 
dhiig ka jaqid. 4. Cid il wax ku yeelid. 5. Ciyaar 
turub haad, haad kale oo ka adag ku qaadasho. 
m.f.dh, cunid. 

cunaa m.l C. ah: qof aad u cir weyn. 
cunabbarar m.l Jirro ku dhacda dhuunta oo 

bararisa. 
cunaggubyo m.dh Xanfafka ka dhasha 

waxyaalo kulul oo la liqay. 
cunaggubyoo f.mg3 (-ooday, -ootay) 

Cunaggubyo dareemid. 
cunaggubyood m.l eeg cunaggubyoo. 
cunaqabatee f.mg2 (-teeyay, taysay) Ka c.: cid 

waxay u baahanayd u diidid (siiba xag 

dhaqaale). m.f.dh, cunaqabatayn. ld 
cunaqabo. 

cuncun¹ m.l Xajiin oogada nafleyda ku dhacda 
oo keenta xoqod badan. 

cuncun² m.l (daaw.) Xaalad cudur oo ka 
timaadda falgal jirku kaga hortagayo dhibaato 
dibedda uga timid, waxay xaaladdaasu noqon 
kartaa: mid muddo gaaban ama mid muddo 
dheer. Holaca muddada gaaban waa falgal 
difaac oo degdeg ah oo ay soohyadu kaga 
hartagaan dhibaato ka timaadda: jermi nool, 
walax kiimikaad ama fiisikaad. Astamaha: 
xanuun, kul, cassaan, barar iyo hawl gab. 
Xididdada dhiiga ee goobta waxaasi ka 
dhacayaan way dabcayaan oo ballaaranayaan 
sidaas darteed socodka dhiigga waa ku 
badanyahay goobtaas. Unugyada cadcad 
waxay galaan soohyada waxayna bilaawaan in 
heeraaryeeyaan baktiiriyada iyo waxyaabaha 
dibedda ka yimid soohyada waxay cunaan 
wixii dhintay oo way nadiifinayaan marar 
waxa sameysma malax waxaana bilowda 
buskood. 

cuncun³ f.g1 (-nay, ntay) Xajiin xoqod u 
baahan dareemid. m.f.dh, cuncunid. 

cune m.l (-nayaal, m.dh) 1. Dhuunta cunnadu 
marto oo isku xirta afka iyo caloosha 
xaggeeda sare. 2. Wax cuna; cunaa. 

cunitaan m.l Sida gasiinka loo cuno. 
cunnaddiid m.l 1. Qof aan cuntada ka cuni 

karin inta caadiga ah. 2. C. ah: ilmo yar oo aan 
cuntada si caadi ah u qaadan. ld 
cunnaddiidis, cuntaddiid. 

cunnammareen m.l Dhuun dheer, isku xirta 
afka iyo caloosha oo gasiinku sii maro markuu 
caloosha u socdo. 

cunno m.dh Waxa nafaqada leh ee nafleydu 
marka ay calaaliso,caloosha geliso oo ku 
noolaato. ld cunto. 

cunsii f.g2 (-iiyay, -iisay) 1. Carruur cunto afka 
ugu gurid. 2. Cid cunno cunaysa maaweelin. 
m.f.dh, cunsiin. 

cunsur m.l (canaasiir/-rro, m.dh) Meesha wax 
asalkiisu ka soo unkamay. 

cunsurguuri f.mg2 (-iyay, -isay) Cid si 
dhibaato weyn oo haysa ay uga baxdo u 
curraafayn ama Eebbe u baryid. m.f.dh, 
cunsurguurin. 

cuntan f.mg1 (-amay, -antay; -ami) 1. U c.: u 
qalmid; u dhigmid. 2. U c.: ka helid. m.f.dh, 
cuntamid. 

cuntee f.g2 (-teeyay, -taysay) Wax cunid. 
m.f.dh, cuntayn. 

cunto m.dh ld cunno. 

cuntasumow m.l (daaw.) Xaalad cudur oo 
saameysa qaybta dheefshiidka gaar ahaan iyo 
jirka oo dhan, waxaana keena cunitaanka 
cunno faasid ah oo wadata baktiiriya ama sun 
baktiiriya, ama sunta lagu laayo xasharaadka 
miraha iyo khudradda, amase sun kiimikaad: 
Pb, Hg (merkuuriyada). Astaamo: 1-24 
saacadood kaddib markii la cunay cuntadii 
sumeysnayd waxaa la isku arkayaa: matag, 
shuban, calool xanuun iyo lallabo. 

cuntub m.l (-byo, m.dh) 1. Koox askar ah wada 
jira. 2. Wax isku xiran sida miraha cinabka 
ama qoraal iwm. 

cunug¹ m.l (-gyo, m.dh) Ilma yar oo lab, wiil. 
cunug² m.dh (-gyo, m.dh) Ilmo yar oo dheddig. 
cunwaan m.l (-nno, m.dh) 1. Magaca la siiyo 

buug, maqaal iwm oo tilmaamaya waxa uu ka 
hadlayo. 2. Meel cid waraaqaha loogu hagaajin 
karo. ld cinwaan. 

cuq m.dh 1. Muddo kooban oo ay digaagaddu 
ku fadhido ukumaha si ay u dillaacaan. 2. C. 
ah: digaag ku jirta muddadii fadhiga ee ay 
ukunta ku dillaacin lahayd. ld uq. 

cuqdad m.dh (-do, m.l) (c.nafsi) Cudur nafsaani 
ah oo qofka ku beera shaki iyo kalsooniddarro 
uu ka qabo naftiisa iyo dadka kaleba. ld cuqdi, 
cuqdo. 

cuqdadlow m.l (-wyo, m.dh) Qof cuqdad qaba. 
cuqubaysan f.mg4 (-snaa, -snayd) Qof 

cuqubo ku dhacday ahaansho. m.f.dh, 
cuqubaysnaan. 

cuqubo m.dh (-ooyin, m.l) Dhibaato weyn, cid 
ku dhacda oo kaga timaada nabsi uu galay. 

cuquule m.l Rajo weyn oo wax in la helo laga 
qabo. 

cur m.l 1. Carjawda qulaanqulshaha hunguriga 
cad oo ku taal cunaha ragga oo xagga dibadda 
u soo taagan; halcun. 2. Qoorta hor ee 
dhuuban o weelasha qaarkood leeyihiin; sida: 
dhalada, ubbada iwm. 

curaar m.dh 1. Hanti laga sii hayo cid wax 
amaahatay; rahan. 2. Cid xoog lagu haysto, si 
haystayaashu wax gaar ah ugu helaan. 

curad¹ m.l (-ddo, m.dh) Wiilka ugu horeeya ee 
qof u dhasha. ld corad. 

curad² m.dh (-do, m.l ) Gabarta ugu hooreysa ee 
qof u dhalata. 2. Neef xoolo ah oo da' ama ka 
badan dhalay. ld corad. 

curan¹ m.l Xirmidda sanka neeftu ku xiranto, 
duray, sanboor iwm awgood. m.f.dh, curmid. 

curan² f.mg1 (-rmay, -rantay; -rmi) Wax 
neeftu ku xirantay noqosho (san). 

curan³ f.mg4 (-naa, -nayd) Wax neeftu ku 
xirantay ahaansho (san). 

curcur¹ m.l (-rro, m.dh) 1. Meesha ay 
dhudhunka iyo calaacasha iska galaan. 2. Lafta 
dheer oo gacanta ee u dhexeysa suxulka iyo 
jalaqleyda. 

curcur² m.l/dh (-ro, m.l/dh) Buur yar; kood; 
gunbur. 

curcuri f.g2 (-iyay, -isay) Dhudhun wax ku 
cabbirid. m.f.dh, curcurin. 

curcurrey m.dh Shimbir qoolleyda u eg kana yar. 
curdan m.l 1. Naq ama miro markaa soo baxay 

oo aan weli gahayroobin. 2. Wax dhowaan 
dhashay oo aan weli adkaan. ld cardun, 
curdin, curdun. 

curfi m.l (-iyo, m.dh) Xeer aan qornayn ee la isku 
maamulo; xisti. ld curuf. 

curi f.g2 (-iyay, -isay) Wax aan hore u jirin 
samayn, sida maanso, muusika iyo qoraal 
allifid. m.f.dh, curin. 

curis m.l (-syo, m.dh) 1. (-syo, m.dh) Maanso 
ama sheeko la allifay. 2. (-syo, m.dh) Curiye 
kiimikaad. 

curiye¹ m.l (-yayaal m.l/dh) (riw.) Qofka wax 
curiya. 

curiye² m.l (-yayaal, m.l/dh) (kiim.) Walaxda 
aan loo sii kala bixin karin walxo ka sii fudud 
asal haan. Atammada curiyuhu waxay 
dhammaantood leeyihiin tiro borotoon oo 
isku mid ah iyo weliba tiro isku mid ah oo 
elektaroon, taas oo jaangoysa firfircoonaanta 
kimikaad. Curiyayaasha, dabiici ahaan, laga 
helo dhulku waa ilaa 92. 

curiye³ m.l (-yayaal, m.l/dh) (nax.) Erey guud 
oo tilmaama xubin ka mid ah xubnaha uu 
shay ka koobanyahay, sida erey oo ah xubin 
ka mid ah weerta ama dibkabe oo ah xubin ka 
tirsan ereyga. 

curo f.mg3 (-rtay, -ratay) 1. Dad ama xoolo 
ilmihii ugu horreeyey dhalid. 2. Cir, di'id 
billaabid. m.f.dh, curasho. 

curraaf m.l (-fyo, m.dh) 1. Xiddigaha ka faalliga; 
xiddigiye. 2. Qof faalka yaqaan. ld curraf, 
curraafiye. 

curraafee f.mg2 (-feeyay, -feysay) Xiddiga ka 
faalin. m.f.dh, curraafayn ld curraafi. 

curre m.l (-rayaal, m.l/dh) Bisad ama mukulaal 
lab. ld curri. 

curri m.l ld curre. 
curuq¹ m.l (-qyo, m.dh) 1. Laab ama guntin yar 

oo gala wax la tolayo. 2. Xanuun yar oo laga 
dareemo murqaha iyo seedaha kolka fadhi 
lagu raago. 

curuq² f.mg1 (-rqay, -ruqday; -rqi) 1. Shay la 
tolay ama la falkiyey guntiin yeelasho. 2. 
Kaddib markii fadhi lagu raago xanuun yar 

murqaha ka dareemid. Tus. "Lug baa i 
curuqday". m.f.dh, curqid. 

curuuq m.dh.u Xididdada yaryar ee dhiigga 
qaada. 

curyaami f.g2 (-iyay, -isay) 1. Curyaan ka 
dhigid. 2. Hawl, arrin iwm xannibid. m.f.dh, 
curyaamin. 

curyaan¹ m.l (-nno, m.dh) 1. Qof labada lugood 
beelay. 2. Hawl socon waayday. 

curyaan² f.mg1 (-aamay, -aantay; -aami) Qof 
labada lugood beelid. m.f.dh, curyaamid. 

curyaansan f.mg4 (-naa, -nayd) 1. Qof 
xanniban oo wax u suurtaggeli waayeen 
ahaansho. 2. Hawl, wax xannibaadi gashay 
ahaansho. m.f.dh, curyaansanaan. 

cusayb m.l 1. Wax jiritaankiisu markaa ugu 
horreyso. 2. Waxaan weli la isticmaalin. 3. ld 
cusbaan. 

cusballab m.dh Nooc cusbada ka mid ah oo 
dawo ahaan carruurta yaryar dabada looga 
xoqo. 

cusbee f.g2 (-beeyay, -baysay) 1. Cunto cusbo 
ku darid. 2. Harag cusbo marin. 3. Ilmo, 
dabada cusbo kaga xoqid si loogu daaweeyo. 
m.f.dh, cusbayn. 

cusbo¹ m.dh Wax cad oo leh dhadhan dhanaan 
oo cuntada lagu dhanaaniya. Dhulka ayaa laga 
qodaa, biyaha baddana waa ay ku jirtaa; milix. 

cusbo² m.dh (kiim.) Iskudhis ka kooban xidishe 
asiidh iyo mid beys, ama iskudhiska 
samaysma marka biri la falgasho asiidh ee 
haydarojiinta si buuxda ama dhiman loo 
barabixiyo. 

cusbo-beysaysan m.dh (-ooyin ..., m.l ) (kiim.) 
Iskudhis u dhexeeya caadiga ah iyo 
haydarogsaydhka ama ogsaydhka. 

cusboon f.mg4 (-naa, -nayd) Wax cusub ah 
ahaansho. m.f.dh, cusboonaan. 

cusboonaysii f.g2 (-iiyay, -iisay) eeg 
cusboonee. 

cusboonee f.g2 (-neeyay, -naysay) Wax, wax 
cusub ka dhigid. m.f.dh, cusboonayn. ld 
cusboonaysii. 

cusbow f.mg3 (-baaday, -baatay) Wax 
cusbadu ku badatay noqosho. 

cuskan f.mg4 (-naa, -nayd) Wax, wax kale ku 
tiirsan ahaansho. m.f.dh, cuskanaan. 

cuski f.g2 (-iyay, -isay) Wax, wax kale ku tiirin. 
m.f.dh, cuskin. 

cusko f.g3 (-kaday, -katay) 1. Ul, derbi, geed 
iwm tabaryari awgeed miciinsasho. 2. Fikrad 
ama qodob sharci xigasho. 3. Eebbe miciin ka 
tuugid. m.f.dh, cuskasho. 

cuskug f.mg1 (-gay, -gtay) Meel, hawl la'aan 
fadhiyid. m.f.dh, cuskugid. 



cuslayso 

 

cuslayso f.g3 (-stay, -satay) Hawl, arrin iwm 
wax culus oo dhib leh ka dhigasho. m.f.dh, 
cuslaysasho. 

cuslee f.g2 (-leeyay, -laysay) 1. Wax miisan ku 
kordhin. 2. Arrin xalkeeda adkayn. m.f.dh, 
cuslayn. 

cuslow f.mg3 (-laaday, -laatay) 1. Wax culus 
noqosho. 2. Wax dhib leh noqosho. m.f.dh, 
cuslaansho. 

cusub f.mg4 (-sbaa, -sbayd; cuscusub) 1. Wax 
aan weli la isticmaalin ahaansho. 2. Wax 
jiritaankiisa markaa ugu horreyso ahaansho. 3. 
Cir, wax roob laga filayo ahaansho. m.f.dh, 
cusbaan. 

cutub m.l ld cuntub. 

cutush m.l (-shyo, m.dh) Qof tabar dhigay da' 
awgeed. ld cuti, xutush. 
cuud m.l 1. Qori caraf udgoon leh oo la shito. 2. 

Jiriir badar oo aad loo yaryareeyey; xanbab. 3. 
Nooc ka mid ah cayaaraha dhallinyartu 
dheesho oo qori yaryar lagu faniijiyo, 
kaddibna inta ay yoolka u jirto lagu 
xisaabtamo. 4. ld cood. 

cuudi f.g/mg2 (-iyay, -isay) 1. (f.g) Wax, meel 
cuud ku udgin. 2. (f.mg) Ka c.: cid rooxnaan, 
dhir udgoon uga shidid. m.f.dh, cuudin. 

cuun m.l 1. Meel dhir badan oo jiq ah. 2. Dab, 
webi, bad iwm agtooda. 

cuwaaf m.dh Cunto yar oo khafiif ah oo la cuno 
inta u dhexeysa waqtiyada rasmiga ah ee wax 
la cuno. 



 

 

d (da') m.dh Xarafka afaraad ee xurufta 
Soomaaliga, ahna shibbane. 

da'¹ m.dh 1. ld da'aad. Inta sano, bilo, maalmo 
iwm ee nafley jirto laga bilaabo maalintii uu 
dhashay; cumri. 2. D. ah: qof sanado badan 
jira; duq. 3. Dad hal casri wada nool. 

da'² f.mg1 (-'ay, -'day; -di'i) 1. Roob cirka ka 
imaansho. 2. Hoore, si dhibic dhibic ah u 
daadasho. m.f.dh, di'id. 

daa f.g2 (dayay, deysay; deyn) 1. Wax 
xannibnaa faraha ka qaadid. 2. Hawl la hayay 
faraha ka qaadid. 3. Wax la caadaystay joojin. 
Tus. "Waxaa fiican inaad sigaarka dayso". 
m.f.dh, deyn. 

da'aa m.l (c.cimi.) Sida cilmiga cimiladu uu 
sheegayo, waa biyaha qaabkoodu dareere ama 
adagyahay, oo dhulka uga yimaada xagga 
gibilka. 

daab¹ m.l (-bab, m.l) Qori ama bir la qabsado 
oo ku rakiban qalab goynta, jebinta, qodidda 
iwm loo adeegsado. 

daab² m.dh Cudur leh shuban oo ku dhaca 
dhasha xoolaha markay dambar badan 
nuugaan; doog². 

daab³ f.g1 (-bay, -btay) Qalab goynta, jebinta, 
qodidda iwm loo adeegsado, qori ama bir la 
qabsado ku rakibid. m.f.dh, daabid. 

daabac f.g1 (-cay, -cday; -bici) 1. Xarar ku 
qurxin dhar iyadoo la adeegsanayo dun 
midabyo leh ama rinjii. 2. Qoraallo 
madbacadayn. m.f.dh, daabicid. 

daabacaad m.dh 1. Gelinta qoraal madbacad la 
geliyo. 2. Qoraal inta hal mar la daabaco. ld 
daabicid. 

daabacan f.mg4 (-cnaa, -cnayd) 1. Maro, wax 
dabac lagu qurxiyay ahaansho. 2. Qoraal, wax 
la madbacadeeyay ahaansho. m.f.dh, 
daabacnaan. 

daabbad m.dh (-do, m.l) 1. Neef xoolo ah oo la 
rarto ama la fuulo. 2. Nafley weyn oo la 
rumeysanyahay inay badda ku jirto, balse aan 
weligeed la arag. 

 daabbul f.g1 (-ulay, -ushay) Dad, xoolo, alaab 
iwm oo badan si degdeg ah u daadgurayn. 
m.f.dh, daabbulid. 

daabece m.l (-cayaal, m.l/dh) 1. Qof qoraallo 
madbaceeya. 2. Qof dharka daabaca. 

daac¹ m.dh Qabatoon; macaluul; diihaal. 
daac² f.g/mg1 (-cay, -cday) 1. (f.g) Neef 

caloosha ka timaadda oo dhawaaq leh, afka ka 
sii deyn. 2. (f.mg) Nafley caatoobid. m.f.dh, 
daacid. ld daaco. 

daacad m.dh Qof niyad samida ama 
mukhlisnimada uu muujinayo ay ka 
dhabtahay. 

daacadnimo m.dh eeg daacad. 
daacaqurun¹ m.l Daaco ur qurmoon oo ka 

timaadda calool cunto kala duwan qaadatay. ld 
dacwashiir. 

daacaqurun² f.mg1 (-rmay, -rantay; -rmi) 
Qof, cunto uu cunay ku bukooday oo naqas 
qurmoon bixinaya noqosho. m.f.dh, 
daacaqurmid. ld dacawashiir. 



daaco 

 

daaco m.dh (-ooyin, m.l) 1. Neef dhawaaq leh, 
caloosha ka timaadda oo afka ka soo baxda. 
2. Dhul godan oo aan dhir lahayn. 

daacuf m.dh Timo ama dhogor dheer, si xun u 
baxay ama aan la habeyn. 

daacuun¹ m.l Cudur calooleed aad halis u ah, 
dhaqso u faafa oo leh shuban badan oo biyo 
ah. ld daacuuncalooleed, daacuuncaloolo. 

daacuun² m.l (daaw.) Cudur muddo gaaban oo 
la is qaadsiiyo oo ku dhaca xiidmaha waxaana 
keena baktiiriyada "vibrio cholerae". 
Astaamaha: matag badan, shuban biyha 
bariiska u eg, jirka oo biyuhu ka 
dhammaadaan; cudurka waxaa laga qaadaa 
cunto ama biyo aan nadiif ahayn oo u gaadhay 
saxaro qof qaba cudurkaas. 

daacwashiir¹ m.l Daacaqurun. 
daacwashiir² f.mg1 (-ray, -rtay) Daacaqurmid. 

m.f.dh, daacwashiirid. 
daad¹ m.l (-dad, m.l) 1. Biyo xoog leh oo faafa 

oo ka yimaadda roob da'ay ama webi fatahay. 
2. Qaybta roobka ka mid ah oo ugu dambaysti 
gaarta duruuraha. 

daad² m.l (-dad, m.l) (juqr.) Biyo si kedis ah oo 
dar-dar ah u shubma ee uu gaar ahaan keeno 
roobka weyn ee ka da'a waadiyada meelaha 
lamadegaan-u-ekeyaasha ah. 

daaddah m.dh Erey carruurta yaryar lagu 
yiraahdo kolka gacnaha la hayo oo socodka la 
barayo. 

daaddeg¹ m.l (-gyo, m.dh) Meel taag ah 
gollaheeda. 

daaddeg² m.l (-gyo, m.dh) (juqr.) Qayb ka mid 
ah webiga oo socoshada biyaheedu ay ka 
dheerayso socoshada caadiga ah ee biyaha. 
Waxa laga yaabaa inay sababto tiirada oo 
janjeerkeedu si kedis ah kor ugu kaco, ama 
adkaysiga dhadhaabaha biyuhu dul marayaan 
oo aan isla ekayn. 

daaddeg³ f.mg1 (-gay, -gtay) Ka d.: meel taag 
ah hoos uga dhaadhicid. m.f.dh, daaddegid. 

daaddihi f.g2 (-iyay, -isay) 1. Ilmo yar socod 
barid. 2. Wax si tartiib ah u wadid. m.f.dh, 
daaddihin. 

daadduun f.mg1 (-umay, -untay; -umi) 
Cayrnimo darteed la bayhoofid. m.f.dh, 
daadduumid. ld daanduun. 

daadguree f.g2 (-reeyay, -raysay) 1. Wax 
badan meel si degdeg ah uga qaadid. 2. Wax 
iyadoo meel kale la geynayo halis ka 
badbaadin. m.f.dh, daadgurayn. 

daadi f.g2 (-iyay, -isay) Wax meel ay ku jireen 
ka geddin. m.f.dh, daadin. 

daado f.mg3 (-aatay, -aadatay) 1. Wax meel ku 
jiray qubasho. 2. Qosol la d.: ilaa laga ilmeeyay 
qoslid (dad badan). m.f.dh, daadasho. 

daadsan f.mg4 (-naa, -nayd) Wax la daadiyay 
ahaansho. m.f.dh, daadsanaan. 

daaduf m.l (-fyo, m.dh) Qof shaqsiyaddiisu 
liidato oo cayr ah. ld daadduf. 

daaf m.dh (-fo, m.l) Doc; dinac; hareer. 
dąaf¹ m.l Xanuun indhaha ku dhaca; bakooro. 
dąaf² m.l (daaw.) Halamacoodka xuubka isha iyo 

baalasha kaasoo gaduuta oo barara soona 
daaya biyo ama malax. 

daafac f.g1 (-cay, -cday; -fici) Wax iska celin 
ama cid kale ka celin. m.f.dh, daaficid. ld 
difaac. 

daafacaad m.dh Ka hortagidda laga hortago 
halis cid ku soo fool leh. 

daafad m.dh (fiis.) Daafad xariiqeed (p) ee walax 
waa taranta cufkeeda (m) iyo keynaanka (v) ee 
walaxda. Daafaddu waa xaddi leeb oo u jeeda 
dhanka jihada keynaanka. 

daafiri m.l baaquli; maddiibad. 
daafadxagleed m.l (fiis.) Summad L. Taranta 

keynaanka xagleed ee walaxda (w) iyo wahsiga 
maroojiskeeda. Tus. "L = Iw" 

daah¹ m.l 1. Dibdhac; raagis; dubudhac. 
daah² f.mg1 (-hay, -hday) 1. Raagid; dib u 

dhicid. 2. Ka soo d.: madaxqaad; cudur ka 
kicid; diif cudur ka muuqato. m.f.dh, daahid. 

dąah¹ m.l (-hyo, m.dh) Ilixir laga sameeyay dhar 
ama shiraac ama wax kale oo lagu xiro 
albaabbada iyo khalfadaha iwm ama qolalka 
lagu kala gooyo. 

dąah² m.l (-hyo, m.dh) (riw.) D. masraxiyeed: 
ilxir loo adeegsado goobta masraxiyadda. 

daahi f.g2 (-iyay, -isay) Cid ama wax kale meel 
ay waqti xaddidan tegi lahayd dib uga 
dhacsiin. m.f.dh, daahin. 

daahir¹ m.l 1. (dii.) Aan najaso lahayn; nadiif. 2. 
Sida muuqata ama muqaalka guud. 

daahir² f.mg1 (-ray, -rtay) (dii.) Soo ifbixid; soo 
bixid. Tus. "Nebi Maxamed (s.c.s) wuxuu soo 
daahiray muddo laga joogo 14 qarni iyo 
hodhodho". m.f.dh, daahirid. 

daahiri f.g2 (-iyay, -isay) 1. (dii.) Wax nijaaso ka 
bi'in. 2. Wax, wax muuqda oo bayaan ah ka 
dhigid. m.f.dh, daahirin. 

daahirnimo m.dh (dii.) Daahir ahaansho; 
nadiifnimo. 

daahsan f.mg4 (-naa, -nayd) Wax daahay 
ahaansho. m.f.dh, daahsanaan. 

daahso f.g3 (-saday, -satay) Qof ama wax la 
sugayay raagsasho. m.f.dh, daahsasho. 



daardaar 

 

daa'imi f.g2 (-iyay, -isay) Fal samayntiisa 
joogtayn. m.f.dh, daa'imin. ld daayimi. 

daa'in¹ m.l Sifo Eebbe oo tilmaamayso suulid 
la'aantiisa. 

daa'in² f.mg1 (-imay, -intay; -imi) Fal 
samayntiisa joogtaysasho; ku waarid. m.f.dh, 
daa'imid. 

daaji f.g/lg2 (-iyay, -isay) 1. (f.g) U muujin 
kalsooni iyo debecsanaan qof dhagar lala 
maagganyahay. Tus. "Dambiililhii mudda 
dheer waa la daajiyay dabadeese waa la 
qabtay". 2. (f.lg) Xoolo meel daaq leh soofin. 
m.f.dh, daajin. ld daaqsii. 

dąal¹ m.l Culayska iyo jiirago'a oogada ku dhaca 
kolka socod dheer ama hawl adag la qabto; 
noog. 

dąal² m.l (daaw.) Noog xagga jirka iyo maskaxda 
oo ka yimid hawl adag ama muddo dheer 
socotay. D.ka muruqyada waxaa keena walax 
aan waxtar jirka u lahayn oo ka yimaada 
metaboliisimka oo ku urura muruqa kana 
farabata shaqada dhiigga oo dibedda jirka uga 
saara. Nafaqo xumo ama cudur waxay qofka 
u keeni karaan d. dheeraad ah. m.f.dh, daalid. 

dąal³ f.mg1 (-aąlay, -aąshay) Socod dheer ama 
hawl adag oo la qabtay awgeed, culays iyo 
jiirago' oogada ka dareemid. m.f.dh, dąalid. 

daalac m.l Wax dheeraad ah oo cid loo raacdo. 
daalaco f.g3 (-cday, -catay) Si xasilloon wax u 

akhrisasho. m.f.dh, daalacasho. 
daali f.g2 (-iyay, -isay) 1. Qof ama nafley noog 

ku ridid. 2. Qof wax uu u baahanyahay u 
raadin. m.f.dh, daalin. 

dąallan f.mg4 (-naa, -nayd) Wax noog hayo 
ahaansho. ld dąalan. 

daallin m.l (-immo/-imiin, m.dh) Qof dulmi 
badan. 

daaltir f.g1 (-ray, -rtay) Wax daal hayo nasin 
(nafley). m.f.dh, daaltirid. 

daamad m.dh Cayaar shaxda u eg oo lagu 
dulcayaaro loox afar gees ah oo leh cadad 
midabaysan. 

daamir m.l Walax layiig dhegdheg ah, madow, 
oo jidadka lagu sameeyo; laami. ld daammur. 

daan¹ m.l (-aaman, m.l) Afka labadiisa lafood 
oo ilkuhu ku yaalliin. 

daan² m.l (-aaman, m.l) (c.nafl.) Nudo adag oo 
tiiriyayaal ah, ha ahaadaan laf ama carjaw 
kuwaas oo sameeya fuqa hoose ee 
xayawaanka qaarkood, gaar ahaan 
lafdhabarleyda. Shaqada ugu weyn ee 
daamanku waxa weeye inay ilkaha ka 
caawiyaan qaniinyada iyo calaalinta cuntada. 

daan³ m.dh (-aamo, m.l) Webi, tog iwm labada 
dhinac midkood. 

daandaansi m.l eeg daandaanso. 
daandaanso f.g3 (-sady, -satay) Si bareer ah 

qof u maagid; faduulin. m.f.dh, daandaansasho. 
daango m.dh Galley ama messeggo la saloolay. 
daani¹ m.l 1. (m.u) Cayayaan aad u yaryar, 

badarka gala oo bolol ka dhiga; suus. 2. D. ah: 
beydari aad toogta u yaqaan. 

daani² m.l Nin aan la gafin toogta wax uu 
nishaabo. 

daanka hoose m.l (daaman ..., m.l) (c.nafl.) 
Daanka hoose ee lafdhabarleyda. 

daanshoo f.mg3 (-ooday, -ootay) Xasillooni 
xarrago ku jirto u socosho. 

daanshood m.l eeg daanshoo. 
daanyeer m.l (-rro, m.dh) ld daayeer. 
daaq¹ m.l   Caws, caleen iwm oo ay xooluhu 

cunaan; baad. 
daaq² f.g/mg1 (-qay, -qday) Caws, caleen iwm 

cunid (xoolo). m.f.dh, daaqid. 
daaqad m.dh (-do, m.l) 1. Dariishad; khalfad. 2. 

ld daaqo. Duub maro ah, cusub oo dhowr go' 
loo qaybin karo. 

daaqcune m.l (c.nafl.) Xayawaanka cuna daaqa 
gaar ahaan naasley kasta oo dhirta cunta, sida 
qoobleyda lo'da, dameeraha iwm. 
Daaqcunayaasha waxa astaan u ah ilka 
qabatimay ridqidda caleemaha. ld daaqe. 

daaqe m.l ld daaqcune. 
daaqsin m.dh (-nno, m.l/dh) 1. Daaq. 2. 

Fogaanta u dhexeysa guriga iyo meesha ay 
xooluhu daaqa ugu tagaan. 

daaqso f.lg3 (-saday, -satay) Meel daaq u leh 
xoolo u daaq gaysasho. m.f.dh, daaqsasho. 

dąar m.dh (-ro, m.l) Guri, shub, dhagax, jaajuur 
iwm ka samaysan; sar. 

daar f.g1 (-ray, -rtay) 1. Wax shidid (dab); wax 
ifid (nal, feynuus iwm). 2. Taabasho; maagid; 
daandaansi. 3. Qof dilid; qof rayd. m.f.dh, 
daarid. 

daarad m.dh (-do, m.l) 1. Qolka fadhiga ee 
guriga. 2. Barxadda guriga hortiisa ku taal. 

daaran¹ f.mg1 (-rmay, -rantay; -rmi) 1. Wax la 
shiday noqosho (dab); wax la ifay noqosho 
(nal, feynuus iwm). 2. Wax hadlay ama 
muuqday noqosho (raadiyo, telefishan iwm). 
m.f.dh, daarmid. 

daaran² f.mg4 (-rnaa, -rnayd) 1. Wax la shiday 
ahaansho (dab); wax la ifay ahaansho (nal, 
feynuus iwm). 2. Wax hadlay ama muuqday 
ahaansho (raadiyo, telefishan iwm). m.f.dh, 
daarnaan. 

daardaar f.g1 (-ray, -rtay) 1. Dab, nal, dhawr 
jeer oo isu dhowdhow daarid. 2. Maagid; 
juqjuqayn; daandaansi. m.f.dh, daardaarid. 



daaro 

 

daaro f.g3 (-rtay, -ratay) 1. Wax shidasho (dab, 
nal, raadiyo,telefishan iwm). 2. Qof tartiib u 
taabasho. m.f.dh, daarasho. 

daaruqe m.l Dixri yaryar oo boogaha ku 
dhasha. 

daaruqow f.mg1 (-qoobay, -qowday) Wax 
caalliray noqosho (boog). m.f.dh, daaruqoobid. 

daas m.l (-sas, m.l/-syo, m.dh) 1. Guri. 2. 
Dukaan. 

daasad m.dh (-do, m.l) Weel bir ka samaysan oo 
cunnada, cabitaanka iwm ee la keydinayo lagu 
alxamo; qasac. 

daash m.l (-shash, m.l) Dhismo kor ka dadan, 
hareeraha ka furan oo carshaanta, 
baraakoyinka, mundullada iwm hortooda lagu 
dhiso. 

daata m.dh (xis.) Xaqiiqooyin ama warar la isa 
siiyay ama la soo ururiyay si loo baro. D. waxa 
lagu muujin karaa garaaf jiitimeed, garaaf 
sawireed iwm. 

daawade m.l (-dayaal, m.l/dh) (riw.) Qof 
masrax, filim, ciyaar iwm daawanaya. 

daawaley m.dh.kh D. ah: dad heshiis wax 
wadaqabsi iyo is-taakulayn ka dhexeeyso. 

daawee f.g2 (-weeyay, -weysay) 1. Wax jirran 
daawo siin. 2. Mushkilad dad ka dhex taagan 
xallin. m.f.dh, daawayn. ld daaweysii, dawee, 
daweysii. 

daaweynta-fiisikaad m.dh (daaw.) Qayb 
daaweyn oo lagu isticmaalo habab iyo qalab 
fiisikaad si loo daryeelo caafimaadka; waxaana 
la isticmaala: nal, fallaaraha ultrafayolet iyo 
infrareed, kul, koronto, riix-riixid, tuujin iyo 
ciyaaro waxtar ah. 

daaweyso f.g/mg3 (-stay, -satay) 1. (f.g) Wax 
jirran daawo siisasho. 2. (f.mg) Wax si isla eg u 
qaybsasho. m.f.dh, daaweysasho. ld daweyso. 

daawo f.g3 (-waday, -wadatay) Wax in muddo 
ah indhaha ku hayn. m.f.dh,daawasho. 

dąawo¹ m.dh (-ooyin, m.l) 1. Maaddo 
cudurrada, nabarrada, dhaawaca iwm lagula 
tacaalo. 2. Heshiis iskaashi oo cid ka 
dhexeeya. 3. Maaro; xal. ld dawo. 

dąawo² m.dh (-ooyin, m.l) (daaw.) Walax kasta 
oo saameysa qaabka iyo shaqada noole. 
Daawoyinka waxa loo isticmaalaa ka 
hortagga, cudur aqoonsiga iyo daaweynta 
cudurrada iyo baabi'inta astaamahooda. 

daawow f.mg1 (-oobay, -owday; -oobi) 1. Wax 
cudur ka bogsaday noqosho. 2. Wax illaaway 
noqosho. m.f.dh, daawoobid. ld dawow. 

daaxuur m.l (-rro, m.dh) Daayeer lab oo aad u 
weyn. 

daayac m.l.kh D. ah: qof garasho yar oo aan wax 
lagu aamini karin. 

daayeer m.l (daayeer/-rro, m.dh) Xawayaan 
afarta addin ku socda oo labada hore sida 
dadka u adeegsada, qaab ahaanna dadka u eg. 
ld daanyeer. 

daayeerad m.dh (-do, m.l) Dheddiga daayeerka; 
saayo. ld daanyeerad. 

dab¹ m.l (-bab, m.l) 1. Wax holac kulayl iyo iftiin 
leh oo ka dhasha gubashada. 2. Hub. 3. 
Danab. ld deb. 

dab² f.g1 (-bay, -btay) 1. Ugaar, shimbir iwm 
dabin ku qabasho. 2. Timo soohid. 3. Il 
muddo yar isku hayn. m.f.dh, dabid. 

dabaadi m.l 1. Xilli, intiisa ugu dambeysa. Tus. 
"Gu'ga dabaadigiisa baa geelu dhalay". 2. D. 
ah: neef had iyo jeer xoolaha gadaashooda 
socda; haraa. 

dabaal m.dh Dhaqdhaqaaq habaysan oo ay 
nafleydu sameyso markay biyo ku dhex jiraan 
si aayan ugu hafan. ld dabbaal². 

dabaalo f.mg3 (-aashay, -aalatay) Dabaal 
samayn. m.f.dh, dabaalasho. 

dababbax¹ m.l Shuban badan, jilicsan, oo 
caloosha dadka iyo xoolaha ka yimaada. 

dababbax² f.mg1 (-xay, -xday; -bixi) Caloosha 
dadka iyo xoolaha hayn (shuban). m.f.dh, 
dababbixid. 

dabacadde m.l (-cayaal, m.l/dh) 1. ld 
dabcaddeeye. Bahal yar, xoorta le'eg, leh 
daba dheer oo foodda ka cad oo digaagga 
laaya. 2. Bahal safanta badda la jaad ah, kase 
weyn; ganacsi buu galaa oo waa la dhoofiyaa. 

dabacase m.l Geed nagaar khudaarta la cuno ka 
mid ah, oo caleen ballaaran iyo buruq 
dhuuban oo dhulka ku xabaalan leh; karooto. 

dabadeed fk. Kaddib; ld dabo¹ (5). 
dabadhiig m.l Calool xanuun halis ah, casiraad 

leh, shuban yar oo dhiig iyo axalo isugu jira oo 
dadka iyo xoolaha ku dhaca. 

dabadhilif¹  m.l (-fyo, m.dh) Cid, cid kale si 
midiidinnimo ah danaheeda ugu fulisa. 

dabadhilif² m.dh Barida idaha lafta yar ee 
dhuuban ee ay ku dhammaato. 

dabafur m.l 1. (-rro, m.dh) ld dabakafur. 2. 
Khiyaamo; dhagar.  

dabaggaalle m.l.u Nafley yar, dhir, xagatada ka 
mid ah oo leh midab guduud xigeen ah; seyn 
dheer oo dhogor badan leh oo sida badan 
labada lugood ee dambe isku taaga; tukulush; 
uunrays. 

dabaggal¹ m.l 1. Baaris qoto dheer oo lagu 
sameeyo wax qarsoon oo la doonayo in la 
hubsado. 2. ld dabaggelid. Cidaan qaabilsan 
baaridda arrin la tuhunsanyahay in ay dhacday 
ama dhici doonta. 3. Ciidanka nabadsugidda 



dabar-lammaan 

 

qayb ka mid ah oo qabilsan la socoshada 
arrimaha dibloomaaysiyiinta. 

dabaggal² f.g1 (-galay, -ashay; -geli) 1. Cid, 
cid kaloo ka horreeysa gadashooda istaagid 
ama socosho. 2. Wax qarsoon, baaritaan 
qotodheer leh ku samayn. m.f.dh, dabaggelid. 

dabaggee f.g2 (-geeyay, -geysay) Ka d.: wax, 
wax kale oo ka tegay gaarsiin. m.f.dh, 
dabaggayn. 

dabaggeli f.g2 (-iyay, -isay) Wax, wax kale 
gadaal kaga xariirin. m.f.dh, dabaggelin. 

dabaggibin m.dh Lafdhbarta dadka meesha u 
dambeysa ee ay ku dhammaato. 

dabaggur¹ m.l Faraxumayn naag hurudda lagu 
sameeyo. ld dabaggurid. 

dabaggur² f.g1 (-ray, -rtay) 1. Qof dumar ah 
oo hurdaysa si tartiib ah marada uga qaadid si 
looga macsiyaysto. 2. Cad yar oo maro ah oo 
surwaal iwm gadaal looga kabo meel 
faddhacday. m.f.dh, dabaggurid. 

dabajoog¹ m.l 1. Dabasocod; dabaggal. 2. ld 
dabajoogid. 

dabajoog² f.g1 (-gay, -gtay) Qof, xoolo iwm 
gadaashooda socosho. m.f.dh, dabajoogid. 

dabaka-eri m.l Nooc ciyaarta turubka ka mid ah 
oo lagu ciyaaro afar turub oo isku jira, oo ay 
ciyaarto afar qof oo ay lababa isku jaal tahay. 

dabakafuul m.l (-llo, m.dh) Wiil caawiya 
darawalka oo qaabilsan ilaalinta, nadiifinta 
iwm ee baabuurka. 

dabakar m.l (-rro, m.dh) 1. Geedgaab leh laamo 
dhuudhuuban, tootoosan oo la laga dhigto. 2. 
Cad maro ah. 

dabakarruub m.l Cudur halis ah dhaqso u faafa, 
lo'da ku dhaca oo leh shuban badan oo dhiig 
la socdo iyo ilmayn; shiifow; beergooye; 
beerfur. 

dabakeen m.l (-nno, m.dh) Wiil dadku 
sharaysto oo marka uu dhalanayo qaarka 
dambe soo hormariya. 

daballaab m.l/dh (-byo, m.dh) Buntuq boobe 
ah, fudud oo daabkiisu bir xalleefsan ka 
samaysanyahay. 

dabammar¹ m.l 1. Khiyaano; dhagar. 2. 
Gogoldhaaf. 

dabammar² f.g1 (-ray, -rtay) 1. Laba 
waxyaabood ama ka badan oo socda 
isweydaarsasho. 2. U d.: cid, si khiyaano ku 
jirti ugu ballan-furid. m.f.dh, dabammarid. 

dabammari f.g2 (-iyay, -isay) 1. Wax, wax kale 
weydaarin. 2. U d.: wax, wax kale dambeysiin. 
m.f.dh, dabammarin. 

daban f.mg4 (-bnaa, -bnayd) 1. Wax la dabay 
ahaansho. 2. Wax tidcan ahaansho (timo). 
m.f.dh, dabnaan. 

dabandeeb m.l Socod dan la'aan ah oo la iska 
daba noqnodo.  

dabannashlee f.g/mg2 (-leeyay, -laysay) 
D./ka d.: si dabadhilifnimo ah qof u 
dabajoogid. m.f.dh, dabannashlayn. 

daba'orod f.g1 (-rday, -rodday; -rdi) Qof 
raacdayn. m.f.dh, daba-ordid. 

dabaq m.l (-qyo, m.dh) 1. Dabool xardhan oo 
caw, qabo iwm ka smaysan, oo xeeryaha lagu 
daboolo. 2. Dhismo leh guryo is dul saaran, 
fooq. 

dabaqabo f.g3 (-btay, -batay) 1. Wax intooda 
badani khasaaray inta ka hartay badbaadin. 2. 
Neef jirro ama caato awgeed la fariistay kicin. 
m.f.dh, dabaqabasho. 

dabaqad m.dh (-do, m.l) Qayb bulsho ka mid 
ah oo isku dan ah. 

dabar¹ m.l (-rro/-bro, m.dh) 1. Xarig gaaban, 
xaskul ka samaysan oo awrka labada lugood 
ee hore looga xiro si uusan u foogaan. 2. Xarig 
ama suun jilcan oo saca labada lugood ee 
dambe looga xiro marka la maalayo. 3. Midab 
casaan ah oo ilkaha dadka qaarkii yeeshaan. 

dabar² m.dh (kiim.) Awoodda isdhexgalka ee 
isku qabata laba atam ama in ka badan ama 
koox atammo ah. Xooggaga dhaliya 
dabarradu waxay u kala duwanaan karaan 
kuwo aad u dabacsan oo molikuyuullada 
dhexmara (ilaa 0.1 kJ mol-1) iyo kuwo ah 
dabarro kimikaad oo laxaad badan (ilaa 10 3 
kJ mol-1). m.f.dh, dabrid². 

dabar³ f.g1 (-bray, -bartay; -bri) Sac ama geel 
dabar ku xirid. m.f.dh, dabrid. 

dabar-ayoon m.l (-rro ..., m.dh) (kiim.) Xoogga 
isku dabridda ee u dhexeeya ayoonada ku jira 
iskudhis, kaas oo ayoonnadu ku samaysmaan 
elektaroonada hal curiye oo si dhammaystiran 
ugu wareegey mid kale ama xididshe. 

dabargo'¹ m.l Ciribtirmidda ku dhacda wax 
asalkiisa ama firkiisa. 

dabargo'² f.mg1 (-'ay, -'day) Wax asalkiisa ama 
firkiisa ciriitirmay noqosho. m.f.dh, dabargo'id. 

dabargoo f.g2 (-gooyay, -goysay) Wax 
jiritaankooda baabbi'in. m.f.dh, dabargoyn. 

dabar-haydarojiin m.dh (-rro ..., m.dh) (kiim.) 
Dabar molikiyuuleed ka dhex samaysma 
molikiyuulo haydarojiintoodu u dabarantahay 
curiye elektaroonjiida shadiisu xooggantahay. 

dabar-lammaan m.l (-rro ..., m.dh) (kiim.) 
Dabar elektaroon, wadaag ah oo isku haya 
laba atam kaas oo ka kooban laba lammaane 
elektaroon oo hal lammaane u dhigmo dabar 
keliya (lammaanaha sigma) kan kalena 
samaynaayo dabar dheeraad ah (dabarka bay). 



dabarwadaag 

 

dabarwadaag m.l (-rro ..., m.dh) (kiim.) Dabar 
ka dhex samaysma laba atam oo wadaaga 
lammaane elektaroon. 

dabashabeelis m.l 1. Ciyaar carruurtu ay 
ciyaaran, iyagoo gadaal ku xiranaya maro la 
duuduubay oo sayn loo ekeysiiyay. 2. Qof cid 
kale wax kasta ku raaca. 

dabasoco f.g3 (-cday, -cotay) Dabagelid; 
raacid. m.f.dh, dabasocosho. 

dabataag m.dh (-go, m.l) Nooc ka mid ah, leh 
midabka cawsha, lana eg, bogga ka cad oo 
markay ordayso dabadi taagta. ld dibtaag. 

dabato m.dh.u Dad ugaarsi ku nool. 
dabaxad f.g1 (-day, -dday) Naag hurudda 

farxumayn. m.f.dh, dabaxadid. 
dabaxaw m.dh Cudur calooleed leh shuban xad 

dhaaf ah. 
dabaxir¹ m.l Maro yar oo carruurta markaa 

dhalata dabada looga xiro, si aayan isugu 
hallayn saxarada. 

dabaxir² f.g1 (-ray, -rtay) Ku d.: wax, wax kale 
ku xiriirin. m.f.dh, dabaxirid. 

dabaxiran f.mg4 (-rnaa, -rnayd) Ku d.: wax, 
wax kale ku xiriirsan ahaansho. m.f.dh, 
dabaxirnaan. 

dabaxiro f.mg3 (-rtay, -ratay) Ku d.: cid, cid 
kale wax ay caadeystay kula saaxiibid. m.f.dh, 
dabaxirasho. 

dabayaaqo m.dh Wax badankii tegay inta yar oo 
dambaysa; badbaadi. 

dabayl¹ m.dh (-lo, m.l) 1. Hawo xoog leh oo 
dhan u socota. 2. Xanfar; siigo. 3. Rooxaan 
ama jinniyo la aaminsanyahay in dadka ay 
marto ku reebto suuxdin ama xubinno qallal. 
4. Dhanka dabayshu ka socoto. 5. ld dabeyl. 

dabayl² m.dh (-lo, m.l) (c.cimi.) Mawjad hawo, oo 
xoog ugu socota jiho kasta, oo badanaa la 
moodo inay barbaro la tahay oogada dhulka. 

dabaylbataax m.l (-xyo, m.dh) (c.cimi.) Duufaan 
bataax xoogaa qaro leh sidata oo dabayl xoog 
lihi waddo. Qurubyada bataxa ahi mar mar 
dhif ah ayay kor u kacaan in ka badan 15 ilaa 
30 mitir dhulka korkiisa, in badanna kama 
durkaan meesha ay yaalliin ama isha (source). 

dabaylcirifeed m.l (-dyo, m.dh) (c.cimi.) 
Dabaylaha aad u qabow ee dhaca meelaha 
cadaadiska sare leh ee agagaarka cirifyada 
xagga gobollada dhexe. Kubbad-badhka 
woqooyi guud ahaan waxay ka dhacaan 
(kacaan) woqooyi bari, kubbad-badhka 
koonfureedna koonfur bari. 

dabaylee f.g2 (-leeyay, -laysay) Wax qoyan si 
uu u qallalo dabayl u dhigid. m.f.dh, dabaylayn. 

dabayleed m.l (juqr.) Wax dabayli keentay 
amase ku xidhan. Tuulimaad d. waa 

waxyaabaha ay dabayli qaadday ama ay 
dhigtay meel dhulka dushiisa ah waxaana ka 
mid ah dabayl tuul, bacaadka iyo 
tuulimaadyada lamaddegaannada. 

dabayljoogta m.dh (-lo ..., m.l) (c.cimi.) Ku 
filiqsanaanta guud ee dabaysha gibilka hoose, 
tasoo, waxa sababay kaah, qorraxeedku, u 
dhisan sida meere meeraysanaya oo leh gibil. 

dabayood m.l.u Geed nagaar faala, leh caleemo 
yaryar iyo buruq dharka lagu dhaqdo. 

dabaysho f.mg3 (-shaday, -shatay) 1. Dhanka 
dabayshu ka imanayso, aadid. 2. Xoolo lumid. 
m.f.l, dabayshad. 

dabbaabad m.dh (-do, m.l/-baad, m.dh) 
Baabuur qafilan xabbadda candiga ahi aanay 
karin oo lagu dagaallamo. 

dabbaal¹  m.l (-llo, m.dh) Nacas; axmaq. 
dabbaal² m.dh ld dabaal. 
dabbaaldeg¹ m.l (-gyo, m.dh) 1. Damaashaad 

lagu sameeyo fardo la cayaarsiinayo. 2. 
Cayaaro iyo waxyaalo kale oo farax lagu 
muujiyo oo loola jeedo maalin taariikh weyn 
leh oo la xuso. 

dabbaaldeg² f.mg1 (-gay, -gtay) 1. Maalin 
muhiim ah ciyaar ku xusid. 2. Fardo ku 
damaashaadid. m.f.dh, dabbaaldegid. 

dabbaalo f.mg3 (-aashay, -aalatay) ld dabaalo. 
dabbar m.dh (-ro, m.l) 1. Caro xad-dhaaf ah oo 

qofka is hanashada ka lumisa. 2. Dhagar, 
khayaano. 

dabbaraale m.l 1. Qof caro badan oo markuu 
xanaaqo aan is hanan karin. 2. Qof dhagar 
badan. 

dabbi f.g2 (-iyay, -isay) Arrin murugsan daawo 
u helid. m.f.dh, dabbin. 

dabcad m.dh (-do, m.l) Caddad; wax la 
daabacay. 

dabcan fk. Sida caadiga ah. 
dabci m.l Hab la dhaqanka dad ee qof leeyahay; 

baxaalli, abuur. ld dabeecad, dabeeco. 
dabdamis m.l Ciidan qaabbilsan la dagaalanka 

dabka. ld debdemis. 
dabdhul m.l (daaw.) Cudur maqaarka ku dhaca 

oo u yeela baro yaryar oo biyo leh. 
dabduug m.l Xilli roob shuux ahi ka da'o 

xeebaha gobollada koonfureed, taasoo ku 
beegan dhammaadka dabshidka. 

dabeeb m.dh Hadal dood ah. 
dabeecad m.dh 1. ld dabci. 2. Noolaha iyo ma 

noolaha Eebbe ku abuuray dunida guudkeeda 
oo dhan. 

dabeecadxun f.mg4 (-umaa, -umayd) Qof 
hab la dhaqan wanaagsan aan lahayn 
ahaansho. m.f.dh, dabeecadxumaan. 

dabeeco m.dh ld dabci. 



dacar 

 

dabeyl m.dh (-lo, m.l) (daaw.) Cudur dadku isu 
gudbiyo oo uu keeno fiirus kuna dhaca 
maskaxda iyo xangullaha. Fiirusku wuxu raaca 
saxarada qof fiiruska qaba, sidaas darteed 
cudurku wuxuu ku badanyahay meesha 
nadaafaddu ay ku yartahay, nooca dhicisooba 
ee cudurkaas waxa keliya oo jirrada cunaha 
iyo xiidmaha astaamuhuna waxay 
noqonayaan oo keliya caloosha oo qasanta 
ama durey sidiis; cudurka dabeysha oo aan 
curyaannimada gaarin wuxu leeyahay 
muruqyada oo adkaada gaar ahaan kuwa 
surka iyo dhabarka cudurka dabeysha oo 
curyaannimada wata waa ka tiro yaryahay 
midka aan sare ku soo sheegnay, noociisa 
sahlanna waxa la socda itaaldarro muruqyada 
ama curyaannimo. Cudurka dabeysha ee ku 
dhaca maskaxda waxa curyaama muruqyada 
neefsashada taas oo keeni karta dhiibaato 
neefsasho. ld dabayl¹ (5). 

dabeylkulul m.dh (-lo ..., m.l) (juqr.) Dabayl 
diiran oo qallalan oo ka dhacda dhinaca 
buurta ee duggaalka ah, waxaana aad loogu 
yaqaan waadiga buurta Albasta woqooyi, 
halkaas oo uu magacu ka soo askunmay. 

dabiib¹ m.l 1. (-bbo,m.dh) Qof yaqaan sida wax 
loo daaweeyo; dakhtar. 2. Dacarfal.  

dabiib² f.g1 (-bay, -btay) Cid daaweyn. m.f.dh, 
dabiibid. 

dabiici m.l.kh 1. D. ah: abuurista Eebbe wax ka 
soo jeeda. 2. D. ah: caadi. 

dabin m.l (-nno, m.dh) Bir, siriq, god iwm oo 
loo dhigo nafleyda si loo qabto. 

dabis m.l 1. ld tabis. Cudur xoola ku dhaca oo 
calanaqsiga inay liqaan u diida. 2. Nooc ka 
mid ah deris kunnoolka caloosha dadka ku 
dhasha. 3. Nooc ka mid ah suuska timirta gala. 

dabjoog m.dh Xawayaanka marabbida ah iyo 
xoolaha la dhaqdo. 

dable m.l (-layaal, m.l/dh) Askari aan derajo 
lahayn. 

dabley m.dh Dad hub haysta. 
dabnaareed m.l (dii.) Dab cadaabeed. 
dabo¹ m.dh (-ooyin, m.l) 1. Xubin dhuuban, 

dheer, laalaadda oo lafdhabarta ku 
dhammaato. 2. Meesha ay nafleyda ka 
saxarooto; futo. 3. Sal. 4. Gadaal. 5. 
Dabadeed: kaddib. 

dabo² f.g3 (-btay, -batay) 1. Ugaar, kalluun 
iwm dabin ku qabasho. 2. Timo tidcasho. 
m.f.dh, dabasho. 

dabool¹ m.l (-llo, m.dh) 1. Qalab afka laga saaro 
weelasha si aysan wax ugu dhicin. 2. ld 
daboolid. 

dabool² f.g1 (-oolay, -ooshay) 1. Weel iwm si 
ayan wax ugu dhicin afka wax ka saarid. 2. 
Wax muuqaalkooda qarin. Tus. "Daruur baa 
cirka dabooshay". 

daboolan¹ f.mg1 (-lmay, -lantay) 1. Weel iwm 
wax la daboolay noqosho. 2. Wax 
muuqaalkooda wax kale qariyey noqosho. 
m.f.dh, daboolmid. 

daboolan² f.mg4 (-lnaa, -lnayd) 1. Wax la 
daboolay ahaansho (weel iwm.) 2. Wax 
muuqaalkooda wax kale qariyey ahaansho. 
m.f.dh, daboolnaan. 

dabqaad m.l (-dyo, m.dh) Qalab yar oo sida 
badan dhagax jilicsan ama dhoobo ka 
samayan oo fooxa lagu shito. 

dabqabad m.l Birqabad. 
dabraac¹ m.l   D. ah: qof aan hanti lahayn oo 

qaraabadiisa, saaxiibbadiisa iwm hadba mid la 
cunteeya. 

dabraac² m.dh.u Cayayaan baallalley ah, 
waqtiyada roobka la arko oo ilayska ku soo 
yaaca; hawtal-hamag. 

dabran¹ f.mg1 (-amay, -antay; -ami) Wax 
dabar ku xirmay noqosho (nafley). 

dabran² f.mg4 (-naa, -nayd) Wax la dabray 
ahaansho (nafley). m.f.dh, dabranaan. 

dabrid m.l (-dyo, m.dh) Tababbar ciidamada la 
siiyo oo lagu baro habka xabbado rididda. ld 
debrid. 

dabsaar m.l (-rro, m.l) 1. Sabuulka isagoo aan 
bislaan oo weli curdan ah beerta laga gooyo, 
ka dibna inta god lagu guro la dubo. 2. Weel 
kasta oo dab la saaro. 

dabshid m.l Dabbaaldeg lagu maamuuso 
dhammaadka sanad qorraxeedka 
soomaaliyeed oo ku aaddan toddobaadka u 
dambeeya bisha Luulyo, laguna xuso ciyaaro 
kala duwan iyo dab la shido. 

dabsoon m.l (daaw.) Daawo loo isticmaali jiray 
daweynta baraska ama juudaanka. 

dabtuur m.l 1. ld dabshid. 2. Cayaar carruurtu 
cayaarto. 3. ld dabrid. 

dac m.dh.u Biyo wasakh ah oo ku hara kaalinka 
ay xooluhu ka cabbaan. 

dacal m.l (-llo, m.dh) Daraf, dhinac, cirif. 
dacar m.dh 1. Geed yar oo jaadad badan ah oo 

leh caleemo hilib leh oo dhinacyada qodxo ku 
leh, iyo laan dheer (baaldacar) oo baarkiisa 
dhabaq ka samaysmo; caleemaha, dhacaan 
aad u xaraar oo laysku daweeyo baa laga lisaa; 
sibir. 2. Dhacaan xaraar oo cawl ah ama 
cagaar, oo inta beerka ka yimaada, 
beerkutaasha ku urura; xammeeti. 3. Wixii 
qush ah oo caloosha ku jira oo layska 
dacarfaalo; qaras. 



dacaraysan 

 

dacaraysan f.mg4 (-snaa, -snayd) Qof dacar 
haysa ahaansho. m.f.dh, dacaraysnaan. 

dacarbax¹ m.l Bixidda caloosha qaras ku jirta ay 
ka baxdo. 

dacarbax² f.mg1 (-xay, -xday; -bixi) Calool 
ama xiidmo qaras ku jirtay, ka bixid. m.f.dh, 
dacarbixid. 

dacarbixi f.g2 (-iyay, -isay) Calool ama xiidmo, 
qaras ku jirtay ka saarid. m.f.dh, dacarbixin. 

dacardhiig m.l Dabadhiig. 
dacaree f.g/mg2 (-reeyay, -raysay) 1. (f.g) Wax 

dhadhan qaraar u yeelid. 2. (f.mg) U d.: cid, 
wax awood iyo xoog ugu diidid. m.f.dh, 
dacarayn. 

dacarfaal¹ m.l Qaadashada dawo iwm si ay 
caloosha qarasta ku jirto uga saaranto; 
qarasfaal. 

dacarfaal² f.g1 (-aalay, -aashay) Caloosha si 
qaras ku jirto looga saaro, daawo iwm 
qaadasho. m.f.dh, dacarfaalid. ld dacarfal. 

dacaroo f.mg3 (-ooday, -ootay) Wax dacar 
hayso noqosho (cid). 

dacarood m.l eeg dacaroo. 
dacas¹ m.l (-syo, m.dh) 1. Kabo jilicsan, badanaa 

guriga lagu joogo oo balaastiig ka sameysan. 
2. Diif; rafaad; dhibaato. 

dacas² f.g/mg1 (-say, -stay) 1. (f.g) Cid kabo 
dacas ah la dhicid. 2. (f.mg) Baabuur 
quwadjabid. 

dacay¹ m.l Xarig yar oo xoolaha qalka ama 
faruurta hoose looga xiro si loo xukumo. 

dacay² m.dh Faruurta hoose ee xoolaha. 
dacdarraysan f.mg4 (-snaa, -snayd) Wax 

dacdarro hayso ahaansho. m.f.dh, 
dacdarraysnaan. 

dacdarree f.g2 (-reeyay, -raysay) Wax 
dacdarro badid. m.f.dh, dacdarrayn. 

dacdarro m.dh Dhibaato badan oo ay nafley 
nolosha kala kulanto. 

dacdarrow f.mg1 (-oobay, -owday; -oobi) 
Wax dacdarro la kulmay noqosho. m.f.dh, 
dacdarroobid. 

daciif¹ m.l ld laciif¹. 
daciif² f.mg1 (-fay, -ftay) ld laciif². 
dacwad m.dh (-do, m.l) Dood garnaqsi iyo 

eedeyn leh oo laba qof ama ka badan 
dhexmarta. ld dacwo. 

dacwashiir m.l ld daacaqurun¹. 
dacwee f.g2 (-weeyay, -weysay) Cid dacwo ku 

oogid. m.f.dh, dacwayn. 
dacwi f.mg1/2 (-iyay,-iday/-isay; -iyi) La d.: 

dacwo jeedin. m.dh, dacwiyid. 
dacwo m.dh ld dacwad. 
dacwoo f.mg3 (-ooday, -ootay) U d.: dacwo 

sameyn. 

dacwood m.l eeg dacwoo. 
dad m.l (-dyow, m.l) Naaley waxa Eebbe 

abuuray ugu sarreysa, dhogor lahayn oo 
garaadkeeda hadal ku cabbiri karta. 

dadaal¹ m.l 1. Wax qabad isxilqaamid iyo isku 
taxallujin leh. 2. Si dhaqso ah oo hawl loo 
qabto. ld dedaal. 

dadaal² f.mg1 (-aalay, -aashay) 1. Si 
isxilqaamid iyo isku taxallujin leh hawl u 
qabasho. 2. Si dhaqso leh hawl u qabasho. 
m.f.dh, dadaalid. ld dedaal. 

dadab¹ m.l (-byo, m.dh) 1. ld dedeb. Si wax loo 
dhigo oo in yar ka leexsan jahadiisii hore, 
gudub. babac. 2. Si goynaysa jahada toosan ee 
ay wax u yaallaan. 3. D. ah: ilmo aan weli la 
gardaadin. 

dadab² f.g1 (-dbay, -dabtay; -dbi) Wax si 
goyneysa jahada toosan ee uu u yaal u dhigid. 
m.f.dh, dadbid. 

dadabso f.g/mg3 (-saday, -satay) 1. (f.g) Wax 
dhib leh si gardarro ah faraha ula gelid. 2. (f.g) 
Cid gardarro ku sameyn. 3. (f.mg) Ilmo, si 
dadab ah u xambaarasho. m.f.dh, dadabsasho. 

dadban f.mg4 (-naa, -nayd) Wax la dadbay 
ahaansho. m.f.dh, dadbanaan. 

dadcun m.l.kh (-nno, m.dh) 1. D. ah: awr dadka 
qaniina. 2. D. ah: nafleyda inteeda hilibka 
dadka quudan karta. 

dadliq m.l.kh D. ah: meel biyo badan oo dadka 
aan dabbaasha aqoon ku haftaan. ld dadlaq. 

dadqalato m.dh 1. Naag dadka qalata oo 
hilibkiisa cunta. 2. (m.u) Koox dad ah oo 
hilibka dadka cunta. 

dadweyne m.l Ummad inteeda la xukumo ee 
aan maamulka siyasiga wax ka hayn. 

daf¹ m.l (-faf, m.l) (muus.)Durbaan yar oo 
shulushyo bir ah leh. 

daf² m.dh.sh.r Cod tilmaama socod ama 
dhawaaq kedis ah. 

daf³ f.g1 (-fay, -ftay) Ka d.: wax si kedis ah u 
dhufsasho. m.f.dh, dafid. 

dafcad m.dh (-do, m.l) Koox dad oo hawl wada 
billaabay ama wada dhammeeyey. 

dafdaf m.dh Fal aan deggenaan lahayn ee qof ku 
kaco. 

dafdafle m.l (-layaal, m.l/dh) Qof dafdaf badan; 
meelo galgal badan. 

dafir¹ m.l Diididda run la ogyahay. m.f.dh, dafirid. 
dafir² f.mg1 (-ray, -rtay) Run la ogyahay diidid. 

m.f.dh, dafirid. 
dafiraad m.dh ld dafir¹ 
dafo m.dh (-ooyin, m.l) Nooc haadda hilib 

cunka ka mid ah, dheereysa oo si dhaqso leh 
bahallada yaryar ama hilibka u dhufsata; 



dalagle 

 

so'laduul; huunfey. ld dafto, dhifato, 
dhufato. 

dafshaan m.l.kh Qof dhibaato dhaqaale hayso. 
ld dafraan, tafshaan. 

daftar m.l (-rro, m.dh) Buug wax lagu qorto. 
dag f.g1 (-gay, -gtay) Cid dhibaato aysan filayn 

gaarsiin ama ka dhaadhicin wax aan jirin; 
dhagrid; khatalid. m.f.dh, dagid. 

dagaag¹ m.l   Qof ama dad ka dalaabay 
degaankoodii cayrnimo awgeed. 

dagaag² f.mg1 (-gay, -gtay) Cayrnimo awgeed 
la dalaabid (qof). m.f.dh, dagaagid. 

dagaal¹ m.l (-llo, m.dh)   Iska horimaad af ama 
addin ah, waxyeello lays gaarsiiyo oo 
dhexmara laba qof ama ka badan. 

dagaal² f.g/mg1 (-aalay, -aashay) D./la d.: laba 
qof ama ka badan waxyeello af ama addin ah 
isgaarsiin. m.f.dh, dagaalid. 

dagaalgeli f.g2 (-iyay, -isay) Ciidan 
dagaallamaya hoggaamin (qof). m.f.dh, 
dagaalgelin. 

dagaaljooji f.g2 (-iyay, -isay) Dirir joojin. 
m.f.dh, dagaaljoojin. 

dagaallan f.mg1 (-amay, -antay; -ami) La d.: 
cid dagaal kula kicid. m.f.dh, dagaallamid. 

dagaalyahan m.l (-nno, m.dh) Qof geesi ah oo 
tabaha iyo xeeladaha dagaalka yaqaan. 

dagan f.mg1 (-gmay, -gantay; -gmi) 1. Wax 
aan foojignayn noqosho (nafley). 2. Wax 
dayacan noqosho (alaab, xoolo iwm). m.f.dh, 
dagmid. 

dagan f.mg4 (-gnaa, -gnayd) 1. Wax aan 
foojignayn ahaansho (nafley). 2. Wax dayacan 
ahaansho (alaab, xoolo iwm). m.f.dh, dagnaan. 

dago f.mg3 (-gtay, -gatay) 1. U d.: wax, cid u 
dayacmid. 2. Ku d.: ku dagmid, ku khatalmid; 
sigasho; baylahoobid. m.f.dh, dagasho. 

dahaar f.g1 (-ray, -rtay) Dhawraarin maqaar; 
maro, warqad adag iwm ka samaysan, wax 
dusha uga dhejin. m.f.dh, dahaarid. 

dahaaran f.mg4 (-rnaa, -rnayd) Wax la 
dahaaray ahaansho. m.f.dh, dahaarnaan. 

dahab m.l Macdan qaali ah, midab cawlan leh, 
dhalaasha, aan daxalaysan oo waxyaabaha la 
isku qurxiyo laga samaysto. 

dahabee f.g2 (-beeyay, -beysay) Wax dahab 
ku dheehid. m.f.dh, dahabayn. 

dahabi m.l.kh D. ah: wax midab dahab leh. 
dahsoon¹ f.mg1 (-oomay, -oontay; -oomi) 

Wax qarsoon noqosho. m.f.dh, dahsoomid. 
dahsoon² f.mg4 (-naa, -nayd) Wax qarsoon 

ahaansho. m.f.dh, dahsoonaan. 
dakanaduug m.l Baabi'inta la baabi'iyo godob 

dad u dhexeysey. 

dakar m.l (-rro, m.dh) Xubinta taranka ee ragga; 
gus. 

dakhaakhul f.mg1 (-ulay, -ushay) Qof gabow 
dartiis erayada uu sheegayo aan la garan karin; 
laclac. m.f.dh, dakhaakhulid. 

dakhal m.l (-llo, m.dh) 1. Tiir dheer oo qori ah 
ama bir ah oo doonyaha iyo maraakiibta 
dhexdooda laga taago oo farnaanka iyo 
shiraaca celiya. 2. Qar hoos u dheer. 

dakhli m.l Hanti cid ka soo gasha shaqo ama 
ganacsi. 

dal m.l (-lal, m.l) Dhul soohdin loo yaqaan leh 
oo la degganyahay; waddan. 

dalaabid m.dh 1. ld dalow¹. Dal qalaad iska 
aadid. 2. eeg dalaaw. 

dalaad m.dh (-dyo, m.dh) Dhul bannaan oo aan 
dhir waaweyn lahayn. 

dalaaf m.l 1. D. ah: xoolo ama dad darxumo iyo 
rafaad ka muuqdo. 2. D. ah: ceel biyihii ka 
gureen. 3. ld dalaafid. 

dalaandal¹ m.l (daaw.) Sarsaridda meel oogada 
ka mid ah oo dhiig ku guntamay la sarsaro 
iyadoo dhiigga toobin looga soo nuugayo. 

dalaandal² f.g1 (-alay, -ashay) (daaw.) Meel 
oogada ka mid ah oo dhiig ku guntamay, si 
toobin dhiigga looga soo nuugo sarsarid. 
m.f.dh, dalaandalid. 

dalaandalan f.mg4 (-lnaa, -lnayd) Qof la 
dalaandalay ahaansho. m.f.dh, dalaandalnaan. 

dalaaq¹ m.dh Erey lagu dhawaaqo marka qof 
dumar ah la furaayo. ld dalaaqo, dalqad. 

dalaaq² f.g1 (-qay, -qday) Naag dalqaddeeda 
siin. m.f.dh, dalaaqid. 

dalaaw f.mg1 (-aabay, -awday) Qof, darxumo 
awgeed dalkiisa uga haajirid. m.f.dh, dalaabid. 
ld dalaw. 

dalab¹ m.l (-byo, m.dh) Codsi ballanqaad leh oo 
cid wax lagu weyddiisto. 

dalab² m.dh (-lbo, m.l) Qallooc yar oo lugaha 
gala oo labada law isu soo dhawaadaan. m.l.w, 
dalbo¹. 

dalab³ f.g1 (-lbay, -labtay; -lbi) Codsi 
ballanqaad leh oo wax lagu weyddiisanayo 
sameyn. m.f.dh, dalbid. 

dalable m.l.u (-layaal, m.l/dh) Qof hal lug dalab 
ku leh. 

dalag m.l Miraha la beerto ee la cuno. 
dalag geddis m.l (-yo ..., m.dh) (cum.) Habka 

beerashada oo ku salaysan in dalagyo kala 
duwan lagu beero dhul isku mid ah, si gaar ah 
oo isku xigta. 

dalaggeddi f.g2 (-iyay, -isay) Beer, dalaggii 
hore ee ku beernaa mid ka duwan ku beerid. 
m.f.dh, dalaggeddin. 

dalagle m.l (-layaal, m.l/dh) Nin beerrey ah. 



dalalka horumaray 

 

dalalka horumaray m.l (tegno.) Waddamadda 
horumarka ka sameeya dhinacyada 
warshadaha, beeraha, farsamada iyo 
teknooljiyada, waxbarashada, dhaqaalaha, iyo 
heerka nolosha qofka, iyo bulshada. 

dalalka sookoraya m.l (tegno.) Waddamadda 
aan weli horumar ka samayn dhinacyada 
warshadaha, beeraha, farsamada, 
teknooljiyada, waxbarashada, dhaqaalaha 
heerka nolosha qofka iyo bulshada. 

dalambaabbi¹ m.l  D. ah: socod qofku hadba 
dhan u ciirayo tabar darro awgeed. 

dalambaabbi² f.mg1/2 (-iyay, -iday/-isay; -
iyi) Tabardarro awgeed, socod hadba dhan 
loo ciirciirayo socosho (qof). m.f.dh, 
dalambaabbiyid. 

dalandool¹ m.l 1. Socod noqnoqosho leh oo 
laba meel oo kala fog la isaga goosho. 

dalandool² f.mg1 (-oolay, -ooshay) Socod 
noqnoqosho leh laba meel oo kala fog isaga 
gooshid. m.f.dh, dalandoolid. 

dalankac f.mg1 (-cay, -cday; -kici) Masiibo la 
kulmid. m.f.dh, dalankacid, dalankicid. 

dalaw m.l 1. ld dalow¹ . 2. Baaldi. 
dalbo f.g3 (-baday, -batay) 1. Dalab samayn 

(qof). 2. Ciidan amar siin. 3. Isu baaqid 
(turub). m.f.dh, dalbasho. 

dalboole m.l Qof dalbo leh. 
dalcad m.dh (-do, m.l) Taag; tiiro. 
daldal f.g1 (-alay, -ashay) 1. Alaab iwm meel 

ka gurid iyadoo hadba in la qaadayo. 2. Wax 
si xad-dhaaf ah u cunid ama cabbid. m.f.dh, 
daldalid. 

dąldal f.g1 (-alay, -ashay) Xarig siriq leh oo 
meel sare ka soo laalaada qof ku merjin. m.f.dh, 
dąldalid. ld deldel. 

dąldalan f.mg4 (-lnaa, -lnayd) Wax la deldelay 
ahaansho. m.f.dh, daldalnaan. ld deldelan. 

daldalan¹ m.l Hadal badan oo aan nuxur lahayn. 
daldalan² f.mg1 (-lmay, -lantay; -lmi) D./iska 

d.: hadal badan oo aan macno lahayn ku 
hadlid. m.f.dh, daldalmid. 

daldalo f.g3 (-ashay, -alatay) Wax meel wada 
yaal hadba in ka qaadasho. m.f.dh, daldalasho. 

daldalool¹ m.l 1. Daloollo badan oo uu weel 
iwm yeesho. 2. Iimo; ceebaal. ld dulduleel, 
goldaloolo. 

daldalool² f.mg1 (-oolay, -ooshay) Wax 
daloollo badan yeelasho. m.f.dh, daldaloolid. ld 
dulduleel. 

daldalooli f.g2 (-iyay, -isay) Wax daloollo 
badan yeelid. m.f.dh, daldaloolin. ld 
dulduleeli. 

dalee f.g2 (-leeyay, -laysay) 1. Wax 
cusboonaysiin ama qurxin. 2. Guri, meel ay 

hawo ka soo gasho u yeelid. 3. Dhul wax lagu 
beeri jiray in muddo ah nasin. m.f.dh, dalayn. 

daleel m.dh 1. Meel bannaan oo aan dugsi 
lahayn. 2. D. ah: meel cidla' ah. 

daliig¹ m.l 1. Jilcinta lagu sameeyo caw, maqaar 
iwm iyadoo qalab gaar ah la adeegsanayo. 2. 
Daaweynta muruq jirran iyadoo faraha la 
adeegsanayo. 

daliig² f.mg1 (-gay, -gtay) 1. Caw, maqaar iwm 
qalab gaar ah oo looga tala galay ku jilcin. 2. 
Muruq jirran faraha ku daaweyn. m.f.dh, 
daliigid. 

daliil¹ m.l.kh (-llo, m.dh) D. ah: qof dullinimo ka 
muuqato. 

daliil² m.l/dh (-llo, m.dh/-lo, m.l) Markhaati cad 
oo wax xaqiiqnimadiisa lagu caddeynayo. 

daliili f.g2 (-iyay, -isay) Wax xaqiiqadooda 
sheegid. m.f.dh, daliilin. 

daliiq f.g1 (-qay, -qday) 1. Caw, maqaar iwm 
kala jeexid. 2. Ka d.: qof dhar, darajo iwm si 
sharaf darro ah uga qaadid. 3. Ka d.: mindi, 
seef iwm galka ka saarid. m.f.dh, daliiqid. 

daliisho f.g3 (-shaday, -shatay) Wax daliil ka 
dhigasho. m.f.dh, daliishasho. 

daljecli m.dh Waddaninnimo. 
daljir m.l (-rro, m.dh) Qof ciidanka qalabka sida 

ka mid ah oo qaabilsan difaaca dalka. 
dalkucelin m.dh Si khasab ah oo qof dal kale 

jooga dalkiisa lagu geeyo. 
dalkuggal m.l Ruqso qof hal mar ku geli karo 

dal shisheeya; fiiso. 
dalkujoog m.l (-gyo, m.dh) Ruqso qoraal ah oo 

qof loogu oggolaado in uu dal shisheeye ku 
deggenaado. 

dalkummar m.l (-rro, m.dh) Baasaboor. 
dąllaal¹ m.l (-llo/-liin, m.dh) 1. Qof shaqadiisu 

tahay in uu dadka wax u kala iibiyo. 2. Hantida 
qof dadka wax u kala iibiya qarash ahaan u 
qaato. ld dillaal, dullaal. 

dąllaal² f.g1 (-aalay, -aashay) Dad wax u kala 
iibin. m.f.dh, dąllaalid. 

dallaallimo m.dh (-ooyin, m.l) Meel kor ka 
dadan oo dhinacyaha ka furan oo wax lagu 
gato ama la harsado. 

dallaalnimo m.dh Dallaal ahaansho. 
dallaalo m.dh In yar oo caafimaad ah oo qof 

jirranaa helo. 
dallaayad m.dh (-do, ml.) 1. ld dallad. Qalab ka 

samaysan saab bira ah iyo maro ku tolan oo 
qorraxda iyo roobka laga galo. 2. Baarashuud. 

dallac¹ m.l Khudrad, hilib, dufan iwm oo la isku 
shiiqay. 

dallac² f.g/mg1 (-cay, -cday; -lici) 1. (f.g) 
Khudrad, hilib, dufan iwm isku shiilid. 2. 
(f.mg) Dallacaad helid (qof). m.f.dh, dallicid. 



damac² 

 

dallacaad m.dh Derejo qof la siiyo oo ka 
sarreysa tiisii hore. 

dallacbilaash m.l Suugo aan hilib lahayn. 
dallacsii f.g2 (-iiyay, -iisay) Qof, derajo u 

kordhin. m.dh, dallacsiin. 
dallad m.dh (-do, m.l) ld dallaayad. 
dallee f.g2 (-leeyay, -laysay) 1. Aqal meel 

naacawi ka soo gasho u yeelid. 2. Cid 
hoosaasin. m.f.dh, dallayn. 

dallici f.g2 (-iyay, -isay) Kor u qaadid; darajo u 
kordhin. m.f.dh, dallicin. 

dalluug m.l (dalluug, m.dh) Geed abaareed, 
gaaban, cufan oo leh laamo dhuudhuuban iyo 
caleemo yaryar; hayn. 

dalmar m.l (-rro, m.dh) Nin dalal badan tegay. ld 
dalmareen. 

dalool¹ m.l (-llo, m.dh) 1. Meel yar furan, 
wareegsan oo wax ka bannaan. 2. Saddex 
qaybood oo wax loo qaybshay middood. ld 
duleel. 

dalool² m.l (-lo, m.dh) (baay.) Dalool ku dhex 
yaallo saytobalaasanka unug noolkaas oo ay 
ka buuxaan hawo, biyo, dareerayaal kale, 
dheecaan ama saxarro cunto ah. Unugyada 
dhirta, had iyo jeer waxay leeyihiin dalool 
weyn oo keliya, laakiin unugyada xayawaanku 
inta badan waxay leeyihi in dhowr dalool oo 
yaryar. 

dalooli f.g2 (-iyay, -isay) Wax dalool u yeelid. 
m.f.dh, daloolin. ld duleeli. 

daloolincad-hunguri m.dh (daaw.) Hawl 
qalliimeed ee lagu sameeyo dalool 
hungurigacad luqunta dhexdeeda si neefta 
loogu furo qof ay ka xirantay sida qofka qaba: 
gawracatada, ama shey: (badhan, lacag iniin 
iwm) oo gudaha ku dhacay oo neefta xira. 

dalooliye m.l Bir af dhuuban oo girgirro leh oo 
alwaaxda, birta iwm lagu dalooliyo. ld 
duleeliye. 

dalooshan¹ f.mg1 (-amay, -antay; -ami) Meel, 
wax dalool leh noqosho. m.f.dh, dalooshamid. 
ld duleeshan. 

dalooshan² f.mg4 (-shnaa,-shnayd) Wax 
dalool leh ahaansho. m.f.dh, dalooshnaan. ld 
duleeshan. 

dalow¹ m.l (-wyo, m.dh) 1. Wadaan ramal ah; 
baaldi. 2. Haadaan ama meel dheer oo 
hoobad ah; deli. 3. Qof dalkiisii dhibaato 
awgeed uga cararay ee meel kale degaansada. 
4. ld dalaabid. 

dalow² f.mg1 (-laabay, -lawday; -laabi) Qof 
dalkiisii ku dhibaatooday, dal kale iska aadid. 

dalqad m.dh (-do, m.l) ld dalaaq¹. 

dalqan f.mg1 (-amay, -antay; -ami) Hadal 
badan oo aan laga fiirsan ku hadlid. m.f.dh, 
dalqamid. ld dulqan. 

dalqo m.dh (c.nafl.) Xubinta codku ka 
sameysmo, hawadana sambabada ayay ku 
duwda, waxay ku taal hunguriga cad dushiisa, 
waxay ka sameysantahay sagaal carjowood oo 
ay isu hayaan seedo iyo muruqyo xuub 
gaduudan ayaa ku dadan, waxa ku dhexyaal 
laba joog o xargaha codka ah oo sameeya 
codka. ld dalqe. 

dalqoholac m.l 1. (daaw.) Halaamacoodka 
dalqada iyo xargaha codka waxa keena 
baktiiriya, fiirus ama walax kimikaad iwm. 2. 
(daaw.) Halaamacoodka cunaha qaybta 
dhabxanagga ka dambeysa. Waxay sameysaa 
cuno xanfaf waxana sida badan la socda 
quman. 

dalsan m.l Dhul saac leh oo aan qaniin lahayn; 
Carrasan. 

daltabyeysan f.mg4 (-snaa, -snayd) Nafley 
dalkeedii u hilowday ahaansho. m.f.dh, 
daltabyeysnaan. 

daltabyo m.dh Qaban waayidda ay nafley qaban 
weydo dal ku cusub oo aaney horay u joogi 
jirin. 

daltabyoo f.mg3 (-ooday, -ootay) Daltabyo 
dareemid (nafley). 

daltabyood m.l eeg daltabyoo. 
dalwi f.g2 (-iyay, -isay) Ceel wadaan u ridid 

(qof). m.f.dh, dalwin. 
dalxiis¹ m.l 1. Tegidda meel la tago iyadoo looga 

danleeyahay raaxeysi iyo daawasho. 2. D. ah: 
qof meel tamashle iyo raaxeysi u jooga. 

dalxiis² f.mg1 (-say, -stay) Meel tamashle iyo 
raaxeysi ku tegid. m.f.dh, dalxiisid. 

dalxiise m.l (-sayaal, m.l/dh) Qof meel 
tamashle iyo raaxeysi ku jooga. 

dam m.dh.sh.r 1. D. dheh: hadal tilmaama wax 
dhaca ama wax basa. 2. D. ka sii: wax 
burburin; wax seexin. 

damaaci m.l.kh D. ah: qof damac badan. 
damaashaad¹ m.l (-dyo, m.dh) Ciyaaro iyo 

waxyaallo kale oo farax leh oo lagu muujiyo 
maalin taariikh weyn leh. 

damaashaad² f.mg1 (-day, -dday) Maalin 
taariikh weyn leh ciyaaro iyo waxyaallo kale 
oo farax leh ku muujin. m.f.dh, damaashaadid. 

damac¹ m.l 1. Hunguri weynaan dheeraad ah oo 
wax loo yeesho. 2. Rabitaan. 

damac² f.mg1 (-mcay, -macday; -mci) 1. 
Hunguri weynaan dheeraad ah wax u 
yeelasho (cid). 2. Wax rabid (cid). Tus. 



damacsan 

 

"Waxaan damcay in aan Diinsoor aado." 
m.f.dh, damcid. 

damacsan f.mg4 (-naa, -nayd) Wax, wax gaar 
ah damac u hayo ahaansho. m.f.dh, 
damacsanaan. 

damal m.l (-llo, m.dh) 1. Qurac weyn oo har 
badan. 2. Qori weyn qallalan oo la shito; 
dhamal. 3. Caws dumaa ah. 

dambaaburo m.dh Dhimbilo yaryar oo dabka 
ka duulduula. 

dambacaad f.mg1 (-day, -dday) Calool u jiifid 
(qof). 

dambar m.l Caanaha ugu horreeya neef dhalay 
laga maalo. 

dambas m.l 1. Budo midab ciira boos ah leh oo 
ka harta dhuxul bastay. 2. D. ah: Midab ciira 
boos ah. ld  bambas. 

dambasee f.g2 (-seeyay, -saysay) Wax 
dambas marin. m.f.dh, dambasayn. ld 
bambasee. 

dambasow f.mg1 (-oobay, -owday; -oobi) 
Qoryo, dhuxul iwm dambas noqosho. m.f.dh, 
dambasoobid. ld bambasow. 

dambasqaad m.l Weel yar, dhalo, macdan, qori 
iwm ka samayn oo sigaarka lagu demiyo. 

dambaxir m.l Xarig gaaban oo sac la lisayo 
sibraha looga xiro. 

dambaysii f.g2 (-iiyay, -iisay) Ka d.: wax, wax 
kale gadaashooda dhigid. m.f.dh, dambaysiin. 

dambe s. 1. Ka d.: dabadeed, kaddib. Tus. 
"Fasaxa ka dambe ayaan is arkaynaa". 2. 
Gadaal xiga; dambeeya. ld damme. 

dambee f.mg2 (-beeyay, -baysay) 1. Ka d.: 
wax, wax kale gadaashooda socosho ama 
taagnaan. 2. Ka d.: cid xushmadeyn. m.f.dh, 
dambayn. 

dambeed m.l (-ddo/-dyo, m.dh) (xis.)Ururka 
xubnaha dambe ee lammaaneyaal horsan ee 
xiriir. Guud ahaan waa ururka leh tirsaneyaal 
ee la dhigo dhidibka taagan (dhidibtay) ee 
garaaf. 

dambiil m.dh (-lo, m.l) Qalab caw, xaskul, caag 
iwm laga sameeyo sidde leh oo adeegga guriga 
lagu rito. ld danbiil. 

dambow fk. Ka d.: dabadeed, kaddib. Tus. 
"Toban casho ka dambow buu iska tegey". 

damci f.lg2 (-iyay, -isay) Damac gelin. m.f.dh, 
damcin. 

dameer¹ m.l (-rro, m.dh) Labka gammaan la 
rarto, ka yar faraska, leh dhegodhaadheer, 
guud gaaban iyo midab bey ah. ld dammeer. 

dameer² m.dh (-ro, m.dh) Dheddigga gammaan 
la rarto, ka yar faraska, leh dhego dhaadheer, 
guud gaaban iyo midab bey ah. ld dammeer. 

dameerdibadeed m.l (-dyo, m.dh) 1. Farow. 2. 
Dameer duur joog ah oo aan dadku 
munaafacaadsan. 

dameerfarow m.l Dameer weyn, banjoog ah oo 
leh midab diillimo caddaan iyo madow ah. ld 
farow. 

dameerow m.l Cudurrada carrabka ku dhaca 
mid ka mid ah. ld dameero. 

dami f.g2 (-iyay, -isay) 1. Dab, nal iwm 
bakhtin. 2. Dhibaato xasilin. m.dh, damin. ld 
demi. 

dąmiin m.l (-nno, m.dh) Qof siiba arday oo 
fahmadiisu yartahay. ld dąmmiin. 

damiino f.g3 (-ntay, -natay) ld dammiino. 
damiir m.l Wax la xiriira garaadka aadanaha oo 

fara wanaagga xumahana ka reeba. 
dammaad m.l Wareer culus oo qofku kala 

garan waayo meesha iyo waqtiga uu joogo. 
dammaan m.l 1. ld lammaan¹ (3). Heshiis 

qoraal ama af oo caddeynaya in la fulin doono 
wax lagu heshiiyey; ballanqaad. 2. Ari d. ah: 
ariga inta jarka ah oo loogu talagalay iib. 

dammaano f.g3 (-ntay, -natay) ld dammiino. 
damman f.mg4 (-naa, -nayd) Qof maskax 

ahaan aan baraarugsanayn ahaansho; 
maahsan. m.f.dh, dammanaan. 

dammiin¹ m.l (-nno, m.dh) Qof la yaqaan oo 
qof kale mas'uul ka noqda. ld damiin. 

dammiin² f.g1 (-nay, -ntay) Qof kale mas'uul 
ka noqosho (qof). m.f.dh, dammiinid. ld 
damiin. 

dammiino f.g3 (-ntay, -natay) Cid damiin ka 
noqosho. m.f.dh, dammiinasho. ld damiino, 
dammaano, lammaano. 

damuuji f.g2 (-iyay, -isay) Indho, in yar isku 
qabasho. m.f.dh, damuujin. 

damuuqso f.g3 (-saday, -satay) Indho, in yar 
isku qabasho. m.f.dh, damuuqsasho. 

dan m.dh (-no, m.l) 1. Ujeddo qof doorbido in 
ay faa'ido ugu jirto fal sameyntiisa. 2. D. u geli: 
wax ama qof tixgelin gaar ah siin. 3. Bannaan. 

dąn f.mg1 (-amay, -antay; -ami) Dab, nal iwm 
bakhtiyid. m.f.dh, damid. ld den. 

danaani f.mg2 (-iyay, -isay) U d.: dad si 
danaana ah gacan ku siin. m.f.dh, danaanin. 

dąnaani m.l 1. Soo noqoshada dhawaaqa marka 
uu ku dhaco qararka darbiyada iwm. 2. Buuq 
ama bulaan ka soo baxa dad badan ama xoolo 
iwm. 3. Cida dameeraha; durruqaan. ld 
dannaanni. 

danaano m.dh La safashada qof la safto laba 
cidood ama ka badan oo is haya middood; 
hiilo. 

danab¹ m.l (-byo, m.dh) 1. Biriq. 2. Birdanab. 3. 
Qof ama wax dadka soo jiita. 



daqiiqad 

 

danab² m.l (-byo, m.dh) (fiis.) Barashada 
ifafaalaha saldanab ha ahaado danabneg ama 
mid qulqulaya. 

danabaysan f.mg4 (-snaa, -snayd) Wax la 
danabeeyey ahaansho (bir). 

danabaysnaan m.f.dh eeg danabaysan. 
danabee f.g2 (-beeyay, -baysay) Wax danab u 

yeelid. m.f.dh, danabayn. 
danabneg m.l (fiis.) Barashada saldanabyada ee 

neg, xoogagga u dhexeeya iyo badada 
danabka ee la xiriira. 

danabow f.mg1 (-oobay, -owday; -oobi) Wax 
danab leh noqosho. m.f.dh, danaboobid. 

danabsoocid m.dh (kiim.) Maxsuulka falgalka 
kiimikaad kana dhasha qulqul danab oo 
dhexmaraaya gudbiye-milme. Raadkani waxa 
uu abuuraa aayano u kala socda dhinaca 
qotinada. 

danan¹ m.l Cida fardaha. 
danan² f.mg1(-nay, -ntay) 1. Faras ciyid. 2. 

Dawan, lacag qaddaaddiic ah iwm sanqarid. . 
ld dananid. 

danaq f.g1 (-nqay, -naqday) Nabar, boog iwm 
dhiig ama dheecan ka keenid. m.f.dh, danqid. 
ld damaq, damqi, danqi, daqan, daqmi, 
daqni, dinqi. 

danaysi m.l Qabsashada qof uu qabsado dan uu 
leeyahay. 

danayso f.mg3 (-stay, -satay) Qof, dan u gaar 
ah fushasho. m.f.dh, danaysasho. 

danayste m.l (-tayaal, m.l/dh) Qof dantiisa 
keliya ka fekera. 

dandaami f.g2 (-iyay, -isay) Wax culus, iyadoo 
dhulka in yar laga hinjinayo la socosho. m.f.dh, 
dandaamin. ld daddaami. 

dandaanso f.g3 (-saday, -satay) Wax culus, 
iyadoo dhulka in yar laga hinjinayo qaadasho. 
m.f.dh, dandaansasho. ld daddaanso. 

dandarraysan f.mg4 (-snaa, -snayd) Wax 
dandarro hayso ahaansho. m.f.dh, 
dandarraysnaan. 

dandarree f.g2 (-reeyay, -raysay) Nafley 
dandarro badid. m.f.dh, dandarrayn. 

dandarro m.dh Diif ka muuqata nafley oo ka 
timaadda nafaqo darro ama cudur. 

danee f.g2 (-neeyay, -naysay) 1. Caano la 
lulayo biyo yar ku darid. 2. Wax tixgelin 
dheeraad ah siin. m.f.dh, danayn. 

dangalo m.dh (-ooyin, m.l) Wax ay isu yihiin 
naago la wada qabo. 

dangaraaro m.dh Madax wareer. 
dangiig m.l  Jiif raaxo leh dhabarku hooseeyo; 

xusullaysi.  ld  dingiig. 

dangiigso f.mg3 (-saday, -satay) Si raaxeysi leh 
dhabarka ugu seexasho. m.f.dh, dangiigsasho. 
ld dingiigso. 

dani¹ m.l Qof mas'uul ka ah baabuur, bas iwm. 
ld deni. 

dani² m.dh Geed weyn, ciinka iyo dharkeenka ay 
isku bahyihiin oo ceelasha, guryaha, waraha 
iwm deyr looga dhigo; dano. 

danjire m.l (-rayaal, m.l/dh) Nin wakiil ka ah 
dawlad kale; safiir. 

danla'aan m.dh Seegseeg iyo shaqo la'aan. 
danni m.l Dareen shaki iyo hubsiino la'aan 

abuura. 
danqo f.g/mg3 (-qaday, -qatay) Boog, nabar 

iwm.wax dhiig ama dhacaan laga keenay 
noqosho. m.f.dh, danqasho. ld damqo. 

dansan f.mg4 (-naa, -nayd) Dab, nal iwm wax 
bakhtiyey ahaansho. m.f.dh, dansanaan. ld 
densan. 

danseeg¹ m.l Wax aan faa'ido lahayn ee qof 
waqti ku dhaafo. 

danseeg² f.mg1 (-gay, -gtay) Qof, wax aan 
faa'ido lahayn waqti ku lumin. ld danseegid. 

danseeji f.g2 (-iyay, -isay) Qof, waqtiga uga 
lumin waxaan faa'iido u lahayn. m.f.dh, 
danseejin. 

dansheego f.mg3 (-gtay, -gatay) U d.: qof 
muraad uu leeyahay qof u sheegasho. m.f.dh, 
dansheegasho. 

danwadaag m.dh (-go, m.l) 1. Dad isku degaan 
ah oo wadaaga heshiis nabadgelyo. 2. Dad 
isku degaan ah oo dan gaar ahaaneed ka 
dhexeyso. 

danyar m.dh.u Qof dhaqaalihiisu liito oo aan heli 
karin wax nolol maalmeedkiisa dhaafsiisan. ld 
dabyar. 

da'ow f.mg1 (-oobay, -oowday; -oobi) Duq 
noqosho (qof). m.f.dh, da'oobid. 

daqar¹ m.l (-rro, m.dh) Dhaawac madaxa gaara 
oo aan lafta jebin. 

daqar² f.g1 (-qray, -qartay; -qri) Qof, dhaawac 
aan lafta jebin madaxa ka gaarsiin. m.f.dh, 
daqrid. 

daqarasoon m.l Hanti sako ahaan loo bixiyo 
marka Soonku dhammaado. ld dagarasoon, 
daqarsoon. 

daqay m.l/dh (-yo, m.dh) Muruq ku yaal laf 
dhabarta labadeeda dhinac. 

daqiiji f.g2 (-iyay, -isay) Wax buda ka dhigid. 
m.f.dh, daqiijin. 

daqiiq m.l/dh 1. Wax kasta oo aad loo shiido; 
budo. 2. Sarreen aad loo shiiday; bur. 

daqiiqad m.dh (-do, m.l) Waqti hal saac ah oo 



daqran¹ 

 

lixdan meelood loo qaybshay middood. ld 
daqiiqo. 

daqran¹ f.mg1 (-amay, -antay; -ami) Wax 
madaxa dhaawac ka gaarey noqosho (qof). 
m.f.dh, daqramid. 

daqran² f.mg4 (-naa, -nayd) Wax madaxa 
daqar ka gaarey ahaansho (qof). m.f.dh, 
daqranaan. 

dar¹ m.l (-rar, m.l) 1. Weel ka sameysan bir, qori, 
harag oo xoolaha biyo loogu shubo. 2. 
Dhisme dhagax iyo shamiinto ka samaysan 
oo xoolaha biyo loogu shubo. 3. In xoolo ah 
oo isku mar ka wada cabta. 4. D. ah: dadkii 
hore. 

dar² m.dh.fk 1. D.tay, d.taa iwm: awgay, awgaa 
iwm. 2. D. Alle: Alle dartiis, si niyadsam ah. ld 
daraad. 

dar³ f.g/mg1 (-ray, -rtay) 1. (f.g) Badar, biyo, 
caano iwm oo meel ku jira weel in yar uga 
qaadid. 2. (f.g) Middi, waran iwm wax ku 
mudid. 3. (f.mg) Ka d.: xaal wax ku sugnaayeen 
si ka xun noqosho. 4. (f.mg) Ku d.: wax, wax 
kale ku kordhin. 5. (f.mg) Ku d.: nin iyo naag 
isu guurin. m.f.dh, darid. 

daraad m.dh.fk D.day, d.daa iwm. ld dar². 
daraasad m.dh ld daraaso, diraaso. 
daraaso m.dh Baaridda ama u dhabbagelidda 

wax la rabo in xogtooda la ogaado. ld 
daraasad, diraaso. 

daraawiish m.dh.u 1. Urur wadaaddood 
(dariiqo) oo shiikh u taliyo, nabaddiyo 
colaaddaba. 2. Qayb ka mid ah Ciidanka 
booliiska oo qaabilsan amniga reer guuraaga. 
3. eeg darwiish. 

darab¹ m.l 1. Dhaqidda la dhaqo meelaha 
kaadida iyo saxaradu soo maraan; istanyo. 2. 
(-yo, m.dh) Cabir dhulka beeraha lagu cabiro 
(oo afar jibaal ah) oo le'eg 25 mitir. 3. Saxaro. 
4. In yar oo biyo ah oo lagu istinjoon karo. 5. 
Dun, aleel, kuul iwm oo weelka lagu qurxiyo. 
6. Hanti yar oo laga bixiyo gabar la guursaday 
oo hooyadeed la siiyo. 

darab² f.g1 (-rbay, -rabtay; -rbi) 1. Wax 
diyaarin. 2. Weel aleelayn. m.f.dh, darbid. 

darabqaado f.mg3 (-aatay, -aadatay) Saxaro 
iyo kaadi iska dhiqid. m.f.dh, darabqaadasho. ld 
darabdhaqo. 

daradhig m.l 1. D. ah: miro meel sare saaran oo 
la qallajinayo. 2. D. ah: ilmo dhashay oo aan 
weli afartankii ka bixin. 

daraf m.l/dh (-rfo, m.l/-fyo, m.dh) 1. Meesha 
wax ugu baallaysa. 2. Labada kobood ee 
casaamka ah ee derinta dacalladeeda lagu tolo 
middood. 

darajee f.g2 (-jeeyay, -jeysay) Qof, si xushmad 
iyo qaddarin ku jirto ula dhaqmid. m.f.dh, 
darajayn. ld derejee. 

darajo¹ m.dh (-ooyin, m.l ) 1. Heer ama jago 
shaqo lagu gaaro. 2. Halbeeg saleedka heer 
kulka ama xaglaha. 3. Xushmo iyo qaddarin. 
4. Dhibco imtixaan lagu helo. 

darajo² m.dh (-ooyin, m.l ) 1. (xis.) Summad: (°). 
Halbeeg lagu cabbiro xaglaha sallaxa ah, 
taasoo la mid ah 1/360 wareeg 
dhammaystiran ama 1/90 ka xagal qumman. 
2. (xis.) Jibbaarka doorsoome ku jira tibix. 
Tusaale ahaan tibixda 3y . Tibixda ah 3x y z 
darajadu waa wadarta jibbaarrada 
doorsoomayaasha oo ah 6. 3. (xis.) Darajada 
tibxaale ama isle'eg: waa darajada tibixda leh 
darajada ugu sarreysa. 

dar-alla fk. Run ahaan. 
daran¹ m.dh Geed yar, jaadad badan oo 

dhooddida iyo dibirka ka baxa oo dhanaan, 
geelu ku jeelbaxo leh. 

daran² f.mg1 (-rmay, -rantay; -rmi) Ku d.: wax, 
wax kale ku qasan noqosho. m.f.dh, darmid. ld 
darsan. 

daran³ f.mg4 (-rnaa, -rnayd) 1. Wax karti badan 
ahaansho (qof). 2. Wax dhibaato badan 
ahaansho. 3. Ku d.: wax, wax kale ku qasan 
ahaansho. 4. Ku d.: qof balwad aad u 
isticmaala ahaansho. 5. U d.: wax cid 
dhibaateeya ahaansho. m.f.dh, darnaan. ld 
darsan. 

darandoorri¹ m.l 1. Nooc ciyaarsiiska ka mid ah 
oo uu qofka taagani si aan kala go' lahayn 
cagaha dhulka ula dhaco. 2. D. ah: fal aan si 
kala go' lahayn u dhaca. 

darandoorri² f.g/mg1/2 (-iyay, -iday/isay; -
iyi) 1. (f.g) Neef geel ah, laba nin hal mar si 
dhaqso leh u wada lisid. 2. (f.g) Rasaas iwm si 
aan kala go' lahayn u ridid. 3. (f.mg) Si 
isdabajoog ah cagaha dhulka ula dhicid. m.f.dh, 
darandoorriyid. 

daranyoo f.mg3 (-ooday, -ootay) Dacdarro la 
kulmid. 

daranyood m.l eeg daranyoo. 
darar¹ m.l  Caano badan oo candho xoolaad ku 

yaal. 
darar² f.mg1 (-ray, -rtay) Neef xoolo ah 

candhadiisa caano badan ka muuqasho. 
m.f.dh, dararid. 

darari f.g2 (-iyay, -isay) Neef xoola ah nafaqo 
uu ku dararo siin. m.f.dh, dararin. 

darato m.dh Cudur halis ah, sambabada idaha ku 
dhaca oo diif iyo qufac badan leh. 

daray m.l (daray, m.dh) Geed weyn, ka baxa 
biyamareennada iyo qararka webiyada oo 



dareerin-aroorta 

 

miro waaweyn, macaan oo la cuno leh; 
mukay. 

darbaal m.l (-llo, m.dh) Maro weyn, adag oo 
baabuurta aqallada iwm roobka looga dado; 
shiraaq. 

darbad m.dh (-do, m.l) 1. Dabayl xoog leh oo ka 
dhacda badda. 2. Xumad badan. 3. ld darbo. 

darbadee f.g/mg2 (-deeyay, -daysay) Laadid 
(kubbadda cagta). m.f.dh, darbadayn. 

darban f.mg4 (-naa, nayd) 1. Wax diyaar ah 
ahaansho. 2. Wax aleel lagu qurxiyey 
ahaansho. m.f.dh, darbanaan. 

darbee f.g2 (-beeyay, -baysay) 1. Kubbad si 
xoog leh u laadid. 2. Khayaano faa'iido weyn 
ku helid. m.f.dh, darbayn. 

darbo¹ m.dh (-ooyin, m.l) 1. Si xoog ah uu 
kubbad lugta loogu laado. 2. Khayaano 
faa'iido weyn lagu helo. ld darbad (3). 

darbo² f.mg3 (-baday, -batay) 1. Darab 
qaadasho. 2. U d.: qof hawl isu diyaarin. m.f.dh, 
darbasho. 

dardaaran¹ m.l (-nno, m.dh) 1. Ballan uu dhaafo 
qof oo ku saabsan sida hantidiisa laga yeelayo 
dhimashadiisa kaddib. 2. Ballan uu dhaafo qof 
tegayo oo ku saabsan sida laga yeelayo 
reerkiisa inta uu maqanyahay. 

dardaaran² f.mg1 (-rmay, -rantay; -rmi) 1. Qof 
dhimashadiisa kaddib sida hantidiisa la 
yeelayo ka ballamid. 2. Qof tegaya sida 
reerkiisa laga yeelayo ka ballamid. m.f.dh, 
dardaarmid. 

dardaarweri f.mg2 (-iyay, -isay) U d.: qof u 
sheegid dareen iyo dhibaata xun oo ku soo 
socota. m.f.dh, dardaarwerin. 

dardar¹ m.dh 1. Xoog, karti iwm oo aan weli la 
isticmaalin; carcar. 2. Jiiridda wax la jiiro. 3. D. 
ah: dhabbe aad loo maro. 

dardar² f.g1 (-ray, -rtay) Wax jiirid; jibaaxid. 
m.f.dh, dardarid. ld berber. 

dardaran¹ f.mg1 (-rmay, -rantay; -rmi) Wax la 
dardaray noqosho. m.f.dh, dardarmid. 

dardaran² f.mg4 (-rnaa, -rnayd) Wax la 
dardaray ahaansho. m.f.dh, dardarnaan. ld 
barbaran, berberan, derderan. 

dardarsan f.mg1 (-amay, -antay; -ami) Isku d.: 
qof gabow, naxdiin iwm awgood, wax la 
garan waayey noqosho. m.f.dh, dardarsamid. 

dardho m.dh Dhaxan badan. 
dareeme m.l (-mayaal, m.l/dh) 1. Xubnaha 

dareenka jirka mid ka mid ah. 2. Xididdada 
nafleyda ee isku xira xangullaha iyo maskaxda. 
3. ld dareemo. 

dareeme-kiimikaad m.l (-mayaal, m.l/dh) 
(baay.) Qaabile, kaas oo baadha jiritaanka 
kiimikooyin gaar ah. Noolayaashaas unug 

badanleydo ah waxay u tebiyaan wararka 
dareemaha dareen wadayaasha. Tusaale ahaan 
waxa ka mid ah ruqur dhadhannada. 

dareemo m.dh Caws dhaadheer, oo ka baxa 
bannaanka iyo dooxoyinka oo gammaanka, 
geelu jecelyihiin. ld dareeme (3), dureeme, 
dureemo. 

dareen¹ m.l 1. Garasho ku abuurta niyadda 
qofka isbeddal nafsadeed. 2. War dhiilo leh. 3. 
Tuhun; shaki. 

dareen² f.mg1 (-eemay, -eentay; -eemi) 1. 
Qof, isbeddel nafsaani ah oo ku abuurmay 
garasho. 2. Wax tuhmid. m.f.dh, dareemid. 

dareen-indheed m.l (-eemo ..., m.l) (c.nafl.) 
Qaybta ugu yaryar saddexda qaybood ee 
dareenwada tirijeemin waxay soo qaaddaa 
dareenka kuuska isha, xuubka isha iyo 
qanjirka ilmada; waxay ka soo qaaddaa oo kale 
qayb yar oo sanka gudihiisa ka mid ah iyo 
maqaarka sanka sunniyaha iyo maqaarka 
madaxa. 

dareensan f.mg4 (-naa, -nayd) Wax, wax 
dareemay ahaansho. m.f.dh, dareensanaan. 

dareensii f.lg2 (-iiyay, -iisay) Cid, xog ka 
maqnayd garansiin. m.f.dh, dareensiin. 

dareenwade m.l (-dayaal, m.l/dh) 
(c.nafl.)Xidhmo nudo ah oo ka kooban miiqaq 
darenwade iyo nudo tiiriya, kuwaas oo ku 
dhex xidhan kiish ah nudo isku xidhayaal. 
Dareenwadayaashu waxay ku xidhaan 
habdhiska dareenwadka dhexe orgaannada 
iyo nudaha jidhka. 

dareen-xanuun m.l (-eemo ..., m.l) (daaw.) 
Xanuun aad u daran oo gubasho ah ama 
mudid ah oo badanaa raaca lareemayaasha. 

dareer¹ m.l Dhaqaaqidda xoolo meel ay 
tuurnaayeen ka dhaqaaqaan. 

dareer² f.mg1 (-ray, -rtay) 1. Hoore si aan kala 
go' lahayn u socosho. 2. Nafley meel ay 
tuurnayd ka dhaqaaqid. m.f.dh, dareerid. ld 
dureer. 

dareeri f.g2 (-iyay, -isay) 1. ld dureeri. Nafley, 
meel ay tuurnayd ka dhaqaajin. 2. Hilib 
dareerin ka dhigid. 3. Si dhaqso ah oo aan 
hakad lahayn wax u akhrin. m.f.dh, dareerin. 

dareerin m.dh (xis.) Wadarta tibxaha ee susun. 
Guud ahaan, waa tibaax leh sansaanka ah x1 
+ x2 + x3 + x4 +... taas oo x1 ay yihiin 
tirooyin maanagal ah ama murakab ah 
(series). 

dareerin-aritmatig m.dh (xis.) D. tibxaheedu ay 
sammeeyaan susun aritmatig. 

dareerin-aroorta m.dh (xis.) D. tirada tibxaha ay 
yihiin makoobane. 



dareerin-joometeri 

 

dareerin-joometeri m.dh (xis.) D. saamiga u 
dhexeeya tibix kasta iyo tan ka horeysa uu 
yahay madoorsoome. 

dareerin-kalahaad m.dh (xis.) D. oo wadarta 
dhammaan tibxaha ka dambeeya tibixda n-
aad aan dhinmin marka ay n-korodho. 

dareerin-koobane m.dh (-nayaal, m.l/dh) (xis.) 
D. tirada tibxaheedu ay koobanyihiin ama ay 
jirto tibix susuntu ay ku dhammaato. 

dareerin-makoobane m.dh (-nayaal, m.l/dh) 
(xis.) D. tirada tibxaheedu ay yihiin 
makoobane ama aan jirin jibix ay susuntu ku 
dhammaato. 

dareeris m.dh (daaw.) Dareerin dhacaan ku jira 
meel jirka ka mid ah sida biyaha isgoosyada 
xubnaha gala ama malax ama kaadi qof kaadi 
ku dhagtay. 

dareerka dhiigga m.l (c.nafl) Milanka ka soo 
hara markuu dhiig xargago. Seeramku waxay 
u dhigantaa balasmada, laakiin waxa ka maqan 
borotein la yiraahdo fibrinogen iyo walax kale 
oo hab hawleedka xargagidda loo isticmaalay. 

dareerto m.dh 1. Lafta dheer ee dhabarka. 2. 
Meesha godan, sanka hoostiisa ku beegan ee 
bishinta sare kala barta. 

dareewal m.l (-llo, m.dh) 1. Qof shaqadiisu 
tahay baabuur wadidda; shufeer, wade. 2. Qof 
yaqaan sida baabuurka lo wado. ld direewal. 

dargad m.dh (-do, m.l) 1. Dhisme dhulka ka 
kacsan oo kaneecada laga fuulo ama miraha 
lagu qallajiyo. 2. Sariir yar oo ilmaha dhashay 
la seexiyo. ld daragad. 

dariiq m.l (-qyo, m.dh) 1. Waddo yar oo dadka 
iyo xooluhu qaadaan. 2.Bayd faal oo afartiisa 
hagood tahay min hal. 

dariiqo m.dh (-ooyin, m.l) Jameeco wadaaddo 
ah, leh maamul, digri iyo ducooyin u gaar ah, 
kuna abtirsata shiikh weyn. 

dariishad m.dh (-do, m.l) Mid ka mid ah 
daloollada loo yeelo aqallada iwm oo ay 
iftiinka iyo naacawdu ka soo galaan; khalfad. 

darmo f.mg3 (-maday, -matay) Ku d.: wax, 
wax kale ku biirid. m.f.dh, darmasho. 

daro f.mg3 (-rtay, -ratay) 1. Ku d.: wax, wax 
kale ku kordhisasho. 2. Ku d.: qof, qof kale u 
guurin. 3. Isku d.: dhawr waxyaalood isku 
qaadasho. 4. Isku d.: isku qasasho. m.f.dh, 
darasho. 

daroof m.l.kh Darmooyin casaan ah oo guryaha 
derbiyadooda lagu qurxiyo. 

darrib f.g1 (-bay, -btay) Cid tababbarid. m.f.dh, 
darribid. 

darroor¹ m.dh Biyo aqalku kor ka soo daayo 
kolka roobku da'aayo. 

darroor² f.mg1 (-ray, -rtay) Aqal, biyo kor ka 
soo deyn. m.f.dh, darroorid. 

darroori f.g2 (-iyay, -isay) Biyo meel sare 
fadhiya ka daadin. m.f.dh, darroorin. 

darrow¹ m.l Liididda wax la liido ama la xaqiro; 
quursi. 

darrow² f.g1 (-raabay, -rowday; -raabi) 1. Wax 
quursasho. 2. U d.: wax dhaqaale darrayn. 
m.f.dh, darraabid. ld darraw. 

darsan f.mg4 (-naa, -nayd) ld daran³. 
darsin m.l (-nno, m.dh) Laba iyo toban (12) 

shey, isku nooc ah oo meel ku wada jira. ld 
darsan, dersin. 

darso f.g/mg3 (-saday, -satay) 1. (f.g) Badar, 
caano, sonkor iwm wax godan in uga 
qaadasho. 2. (f.mg) Xaalad lagu sugnaa ka sii 
liidasho. 3. (f.mg) Ku d.: wax, wax kale ku 
biirsasho. Tus. "Cali geeliisii laba halaad buu 
ku darsaday". 4. Ku d.: wiil gabadh u guurin. 
5. U d.: xaalad hore ee lagu noolaa ka 
maarmiwaayid. m.f.dh, darsasho. 

daruur¹ m.dh (-ro, m.l) Caad biyo xambaarsan 
oo cirka iyo dhulka dhexdooda heehaaba. 

daruur² m.dh (-ro, m.l) (fiis.) Dhibco yaryar oo 
biyo ah oo ka samaysmay uumi-bax biyood 
oo galay gibilka, ka dibna ku qaboobay meel 
joog sare leh oo dhulka dushiisa. Uumi-baxa 
biyuhu wuxuu ka yimaadaa, harooyinka, 
webiyada iwm. 

daruurbuureed m.l (-ryo ..., m.dh) (c.cimi.) 
Daruur ka samaysanta dhinaca dugaalka ah ee 
buurta ama figta gunburta. 

daruurhoose m.dh (-ro .., m.l) (c.cimi) Nooc 
daruur hoose ah oo ka kooban lakab iskumid 
ah, oo la moodo dhado dhulka kor uga 
kacday. 

daruuri¹ m.l D. ah: wax nolosha aanay ka 
maarmin. 

daruuri² f.g2 (-iyay, -isay) 1. Isu d.: arrin ama 
meel si geesinnimo iyo degdeg leh u gelid. 2. 
U d.: wadaan, weel iwm ceel si degdeg ah ugu 
ridid. m.f.dh, daruurin. 

daruuro m.dh Siriqda loo yeelo xarig wax lagu 
qabanayo. 

darwiish m.l (-raawish, m.dh) Mid ka mid ah 
ciidankii Sayid Maxamed Cabdulle Xasan ee u 
dagaallami jirey xornimada Soomaaliyeed. 

darxumaysan f.mg4 (-snaa, -snayd) Wax 
darxumo hayso ahaansho. m.f.dh, 
darxumaysnaan. 

darxumayso f.mg3 (-stay, -satay) Wax 
darxumo la kulmid. m.f.dh, darxumaysasho. 

darxumee f.g2 (-meeyay, -maysay) Wax 
darxumo la kulmid. m.f.dh, darxumayn. 



dayac¹ 

 

darxumo m.dh Xaalad silic iyo rafaad leh. ld 
darxumi. 

daryeel¹ m.l 1. Waxtar; kaalmo; taageero; 
gargaar. 2. ld  daryeelid. 

daryeel² f.g1 (-eelay, -eeshay) Wax 
xannaanayn. m.f.dh, daryeelid. 

daw¹ m.l (-wyo, m.dh) 1. Waddo, dariiq; jid. 2. 
Wax habboon ama xaq ah. ld dow. 

daw² m.l (-yo, m.dh) (juqr.) Meel gaaban lagana 
gudbi karo ee buuro is haysta oo hakiya 
dhaqaaqa. 

daw³ m.dh Ceelal badan oo isku meel ku yaalla. 
dawaad m.dh 1. Khad. 2. Weelka khadda lagu 

shubto. 3. Madow khadka u eg oo awrka 
qoorka ahi ku yeelato qadaadka. 

dawaaf¹ m.l 1. Wareegga kacbada lagu sameeyo 
iyadoo waajibka xajka la gudanayo. 2. Socod 
badan oo warwareeg ku jiro. 

dawaaf² f.g1 (-fay, -ftay) 1. Iyadoo waajibka 
xajka la gudanayo, kacbada wareeg ku 
samayn. 2. Socod badan oo warwareeg ku jiro 
samayn. m.f.dh, dawaafid. 

dawaafi f.g2 (-iyay, -isay) Qof xajka gudanaya 
kacbada ku warwareejin. m.f.dh, dawaafin. 

dawaar m.l (-rro, m.dh) 1. Wax wareega sida 
garangarta. 2. Makiinad dharka lagu tolo. 3. 
Duraanka dharka lagu tolo ama lagu fasilo. 

dawaarad m.dh (-do, m.l) Abitey. 
dawaarle m.l (-layaal, m.l/dh) Ninka dharka 

tola ama fasila. ld dawaarwale. 
dawaco m.l (-ooyin, m.l) 1. Dugaag hilib ku 

noolka ka mid ah, eyga u eg kase yar oo ariga 
laaya. 2. Dawacada midkeeda dheddig. ld 
dacawo, dayo. 

dawakh f.mg1 (-khay, -khday) Madax wareer 
dartiis wax la kala garan waayid. m.f.dh, 
dawakhid. 

dawakhaad m.dh Madax wareer wax la kala 
garan waayo. 

dawakhi f.g2 (-iyay, -isay) Qof, madax wareer 
ku ridid. m.f.dh, dawakhin. ld dawikhi. 

dawan m.l (-nno, m.dh) 1. Koor yar, bir ka 
samaysan oo gammaanka loo xiro. 2. Qalab 
bir ah, laga dhawaajiyo marka xisada dugsida 
billaabanayaan ama dhammaanayaan. 

dawar f.g/mg1 (-ray, -rtay) 1. (f.g) Baryo iyo 
yabooh u wareegid. 2. (f.g) Markab ama doon 
washirid. 3. (f.mg) Markab ama doon leexin. 
m.f.dh, dawarid. ld dewer. 

dawarso f.g3 (-saday, -satay) Dawarsi samayn 
(qof). m.f.dh, dawarsasho. 

dawaxaar m.dh Dawo xoolaad budo ah oo reer 
miyigu dadka uga daaweeyaan cudurrada 
caloosha, sida xundhurta, tiifaha iwm. 

dawdaran f.mg4 (-rnaa, -rnayd) Ka d.: wax aan 
daw lahayn ahaansho. m.f.dh, dawdarnaan. 

dawdarroo f.mg3 (-ooday, -ootay) Ku d.: qof, 
cid kale gaf ku samayn. 

dawdarrood ml eeg dawdarroo. 
dawdawle m.l D. ah: qof been badan oo 

muujiya karti uusan lahayn. 
dawdawlee f.mg2 (-leeyay, -leysay) Qof been 

badan karti uusan lahayn muujin. m.f.dh, 
dawdawleyn. 

dawggal¹ m.l 1. ld dawggelid. Gabbashada 
wax la gaadayo meel loogu gabbado. 2. D. ah: 
arrin iwm oo maangal ah. 

dawggal² f.g/mg1 (-alay, -ashay; -geli) 1. (f.g) 
U d.: wax la gaadayo meel ugu gabbasho. 2. 
(f.mg) Ugu d.: cid dhibaato gaartay wax u 
eersasho. m.f.dh, dawggelid. 

dawlad m.dh (-do, m.l) 1. Dal, dad ku 
noolyahay, leh calan iyo xuduud caalamku u 
aqoonsanyahay. 2. Inta haysa maamulka sare 
ee qaran. ld dowlad. 

dawlad dastuuri ah m.dh (-do ..., m.l) (siyaa.) 
Dawlad ku xaddeysan, una hogaansan 
dastuurka. 

dawliil m.l Muuqaal koraad. 
dawo m.dh ld dąawo¹. 
dawasuuxin m.dh (-ooyin suuxinta, m.l) 

(daaw.) Dawo yareysa ama baabi'isa dareenka 
oogada oo dhan ama qayb ka mid ah jirka. 
D.da s.ta oogada oo dhan oo qalliinka loo 
isticmaalo waxay damisaa shaqada maskaxda 
taasoo keenta miyir beelid. 

daxal m.l Dheeh cillaan guduud ah oo birta iyo 
xadiid-sulubka ku dul samaysma marka ay 
biyuhu la falgalaan maaddadooda; mirir. 

daxalayso f.mg3 (-stay, -satay) Bir ama xadiid-
sulub, daxal yeelasho. m.f.dh, daxalaysasho. 

day f.g/mg1 (dayay/deyay, dayday) 1. Indho, 
wax dhankooda u jeedin. 2. Isku d.: wax isku 
tijaabin. m.f.dh, deyid. 

dayaan¹ m.l 1. Sharqan ama hugun weyn oo ka 
yimaada durbaan la tumayo, xoolo ama dad 
badan oo meel isugu yimid. 2. Cod dheer oo 
buuraha, daaraha, qararka iwm ay soo celiyaan 
markuu ku dhacay kaddib. ld daryaan, 
diryaan. 

dayaan² m.l (fiis.) Noqodka hir jabaq ee dul (gebi 
ama buur) xoogaa innaga fog ay soo celisay, 
oo ka laciifsan jabaqdii asalka ahayd. Faraqa 
waqtiga ee ayoonka iyo jabaqda asalka ah, 
waxa ay muujisaa fogaanta gebiga ama buurta 
iwm. m.f.dh, dayaamid. 

dayac¹ m.l Daryeel iyo xannaana la'aan. ld 
daayacaad. 



dayac² 

 

dayac² f.g1 (-cay, -cday; -yici) Wax baylihin 
ama xannaana xumayn. m.f.dh, dayacid. m.f.dh, 
dayicid. ld daayac. 

dayacan f.mg1 (-cnaa, -cnayd) Wax la dayacay 
ahaansho. ld dayacsan. 

dayactir¹ m.l 1. Dib u hagaajinta lagu sameeyo 
guri, qalab iwm oo wax ka xumaadeen. 2. Ka 
ilaalinta wax laga ilaaliyo darxumada iyo 
baylahda. 

dayactir² f.g1 (-ray, -rtay) 1. Guri, qalab iwm 
wax ka xummaday dib u hagaajin. 2. Wax 
darxumo iyo baylah ka ilaalin. m.f.dh, 
dayactirid. 

dayactiran f.mg4 (-rnaa, -rnayd) Wax la 
dayactiray ahaansho. m.f.dh, dayactirnaan. 

da'yar m.dh.u Dhallinyaro. ld da'yaro. 
dayax m.l 1. Ife samada sare ku sugan, qooraxda 

iftiin ka qaata, habeenno dhulka ifiya oo bishii 
hal mar dhulka ku wareega. 2. Caddo. 

dayaxgacmeed¹ m.l (-dyo, m.dh) sayruukh. 
dayaxgacmeed² m.l (-dyo, m.dh) (c.fal.) 

Dhinaca xiddigiska, waa shay yar oo ku 
meeraysta meere korkiisa; dayaxu, tusaale 
ahaan, waa d.ka dhulka. 

dayaxmadoobaad¹ m.l (-dyo, m.dh) Marka 
dhulku kala dhex galo qorraxda iyo dayaxa, oo 
hooska dhulku madoobeeyo dayaxa. 

dayaxmadoobaad² m.l (-dyo, m.dh) (c.fal.) 
Dayax madoobaadku waxa uu dhacaa marka 
dhulku isku gudbo fallaadhaha ka imanaya 
qorraxda inta ayn soo gaadhin dayaxa, waxana 
dayaxa ku dhaca hadhka dhulka. 

daymo m.dh Jeedinta indhaha wax xaggooda 
loo jeediyo. 

daymoo f.g3 (-ooday, -ootay) Wax daymo u 
yeelasho. m.f.l, daymood. 

daymood m.f.l eeg daymoo. 
dayn m.dh ld deyn. 
daynaamiko m.dh (fiis.) Qayb ka mid 

mekaanikada oo la xiriirta xoogagga dooriya 
ama abuura socodka walxaha. ld dinaamiko. 

daynabo m.dh (-ooyin, m.l ) (fiis.) Dhaliye danab 
oo gaar ahaan loogu talagalay in uu dhaliyo 
qulqul quman. 

dayo f.g/mg3 (-yday, -yatay) 1. (f.g) Ka d.: wax 
meel ka raadsasho. 2. (f.g) Ka d.: wax, wax kale 
ka dhex xulasho. 3. (f.mg) Ku d.: qof, qof kale 
wax uu sameeyey ka daba samayn. m.f.dh, 
dayasho. 

dayow¹ m.l Wareer lala kala garan waayo 
waqtiga iyo meesha la joogo. 

dayow² f.mg1 (-oobay, -owday; -oobi) Wareer 
awgiis, waqti iyo jaho garan waayid. m.f.dh, 
dayoobid. 

dayr m.dh Afarta xilli ee sannadka u qaybsamo 
middood, roob leh una dhexeeya diraacda iyo 
xagaaga. 

dayri f.g/mg2 (-iyay, -isay) 1. (f.g) Aabbe, ilmo 
uu ka quustay guriga ka cayrin. 2. (f.g) Nin, 
xaaskiisa, caruurtiisa iwm dhaqaale darrayn. 3. 
(f.mg) U d.: cid wax ay doonaysay, iyadoo 
marmarsiinyo been ah loo sheegayo in aan 
wax loo heli karayn u sheegid. m.f.dh, dayrin. 

dayro m.dh  D. ah.: ilmo waalidkiis ka quustay 
oo guriga laga eryey. 

dayrsan f.mg4 (-naa, -nayd) Wax la dayriyay 
ahaansho (ilmo). m.f.dh, dayrsanaan. 

dayrso f.mg3 (-saday, -satay) Wax la haysto si 
aan wax looga bixin ka beensheegid. m.f.dh, 
dayrsasho. 

dayuurad m.dh (-do, m.l) Gaadiid hawada mara, 
rakaabka iyo xamuulka qaada, jaad ka mid 
ahna lagu dagaallamo. ld dayaarad, 
diyaarad. 

dayuus m.l (-syo, m.dh) Qof aan damiir iyo 
akhlaaq lahayn oo aan ka xishoon in uu 
walaashiis ama xaaskiisa uu rag kale u geeyo. 

debbir f.g1 (-ray, -rtay) 1. Wax si wanaagsan u 
xallin. 2. Kala d.: wax si khayaano ku jirto u 
habeyn. m.f.dh, debbirid. 

debbiraad m.dh Hab khayaano ku jirto oo arrin 
iwm loo xalliyo. 

debci f.g2 (-iyay, -isay) Wax giigsan sida xarig 
iwm. giigsanaanta ka bi'in. m.f.dh, debcin. 

debec f.mg1 (-bcay, -becday; -bci) 1. Xarig, 
guntin iwm wax giigsanaantii ka ba'day 
noqosho. 2. U d.: wax u dhega nuglaan. m.f.dh, 
debcid. ld dabac, debac. 

debecsan¹ f.mg1 (-amay, -antay; -ami) Xarig, 
guntin iwm oo giigsanaan wax debcay 
noqosho. m.f.dh, debecsamid. ld dabacsan, 
debacsan. 

debecsan² f.mg4 (-naa, -nayd) Xarig, guntin 
iwm oo giigsanaa wax debcay ahaansho. ld 
dabacsan, debacsan. 

debecsanow f.mg3 (-naaday, -naatay) Wax 
debacsan noqosho. M.f.dh, debecsanaansho. 
ld dabacsanow. 

ded¹ m.l 1. ld dąd¹. Shey dusha laga saaro ama 
lagu daboolo wax feydan. 

ded² f.g1 (-day, -dday) Wax feydan, shey dusha 
ka saarid ama ku daboolid. m.f.dh, dedid. ld 
dąd. 

dedan¹ f.mg1 (-amay, -antay; -ami) Wax la 
deday noqosho. m.f.dh, dedmid. ld dadan. 

dedan² f.mg4 (-dnaa, -dnayd) Wax la deday 
ahaansho. m.f.dh, dednaan. ld dadan. 



degdeg² 

 

deddatir¹ m.l 1. Dhaxantir. 2. Gargaar deg-deg 
ah oo loo fidiyo qof la qaniinay ama dhaawac 
halis ahi gaarey; dhibiibtir. 

deddatir² f.g1 (-ray, -rtay) 1. Nafley 
dhaxamaysan diirrimaad siin. 2. Qof la 
qaniinay ama dhaawac halis ahi gaarey si 
degdeg ah u gargaarid. m.f.dh, deddatirid. 

deddeji f.g2 (-iyay, -isay) Wax si dhaqso ah u 
samayn. m.f.dh, deddejin. ld degdeji. 

deddo m.dh Qabow aad ah oo dhaxan badan 
leh. ld daddo. 

deddoo f.mg3 (-ooday, -ootay) Qabow aad ah 
oo dhaxan badan leh. ld daddoo. 

deddood m.l eeg deddoo. ld daddood. 
deddow f.mg1 (-oobay, -owday; -oobi) Wax 

deddo hayso noqosho. m.f.dh, deddoobid. ld 
daddow. 

deeb m.dh 1. Caws weelasha lagu deebiyo, leh 
caleemo dhuudhuuban, ubax qodxo leh oo ka 
baxa bannaanada. 2. Dambas dhirta qaarkeed 
laga shido oo loo isticmaalo waxyaabo kala 
duwan sida dhayidda xoolaha, magdaynta 
hargaha iwm. 3. Dambas. 

deedifee f.g2 (-feeyay, -feysay) Qof 
markhaantigiisa ama guddoonkiisa durid. 
m.f.dh, deedifayn. 

deedifo m.dh Duridda qof markhaantigiisa ama 
guddoonkiisa la duro. 

deef m.dh Garabka intiisa kore; qarqar. 
deegaan¹ m.l (-nno, m.dh) 1. Geed weyn 

canjeelka u eg, sida badan webiga jiinkiisa ka 
baxa oo leh miro la cuno. 2. ld degaan. 

deegaan² m.dh Doog meel roob badan ku da'ay 
ka baxa. 

deelqaaf¹ m.l 1. Ka leexashada qaafiyad maanso 
ku socotay laga leexdo. 2. D. ah: Hadal 
meesha laga sheegayo aan ku habboonayn 
ama gef ah. 3. Labo waxyaalood oo aan isu 
dhoweyn isu keenid. 

deelqaaf² f.mg1 (-fay, -ftay) Ku d.: hadal meel 
ka dhac ah, aan daw lahayn qof ku dhihid. 
m.f.dh, deelqaafid. 

deelqaafi f.mg2 (-iaya, -isay) Ka d.: maanso 
qaafiyaddeeda gefid. m.f.dh, deelqaafin. 

deeq¹ m.l/dh Hanti aan deyn ahayn oo cid u 
baahan la siiyo. 

deeq² f.mg1 (-qay, -qday) 1. Hanti aan deyn 
ahayn cid u baahan siin. 2. Wax, wax kale oo 
loogu talaggalay ku filnaansho. m.f.dh, deeqid. 

deeqdaran f.mg4 (-rnaa, -rnayd) Qof gacan 
adag oo aan wax bixin ahaansho. m.f.dh, 
deeqdarnaan. 

deeqe m.l (-ayaal, m.l/dh) (kiim.) Atamka, 
ayoonka ama molikuyuulka bixiya lammaane 

elektaroon marka dabar elektaroon-wadaag 
ahi samaysmayo. 

deeqsi m.l (-iyaal/-iyo, m.dh) D. ah: qof 
naxariis badan oo waxa uu haysto wax ka 
bixiya. 

deeqsii f.lg2 (-iiyay, -iisay) Wax, wax ku 
fillaysiin. m.f.dh, deeqsiin. 

deeqtoon¹ f.mg1 (-oomay, -oontay; -oomi) 
Wax isku filan oo aan cidna u baahnayn 
noqosho. m.f.dh, deeqtoomid. 

deeqtoon² f.mg4 (-naa, -nayd) Wax isku filan 
oo aan cidna u baahnayn ahaansho. m.f.dh, 
deeqtoonaan. 

deeqtoonow f.mg3 (-naaday, -naatay) Ka d.: 
qof awooddiisa ku tashanaya noqosho. m.f.dh, 
deeqtoonaansho. 

deero m.dh (-ooyin, m.l) Jaad ugaarta ka mid ah, 
cawsha ka yar, dib gaaban, dhinacyada laba 
diillimood oo madow ku leh oo raxan-raxan 
isu raacda. 

deex m.dh Dhul geed-gaab iyo caws ka baxaan 
oo badda xiga. 

deg¹ m.l/dh 1. Dhul korreeya hoobadka ah. 2. 
Daan (webi). 3. Garabka intiisa kore; qarqar. 

deg² f.g/mg1 (-gay, -gtay) 1. (f.g) Meel rug ah 
dhigasho (cid). 2. (f.g) Wax duulayey 
fariisasho. 3. (fg.) Xabbad turub ah bad 
dhigid. 4. (f.mg) Wax, biyo hoos ugu shiidid. 5. 
(f.mg) Dhul, webi iwm heerkooda hoos uga 
dhicid. 6. (f.mg) Wax isku qasan kala miirmid. 
7. (f.mg) Wax kacsan xasilid. 8. (f.mg) La d.: cid 
khasaaro badid. 9. (f.mg) Ku d.: cid marti u 
noqosho. m.f.dh, degid. 

degaamee f.g2 (-meeyay, -meysay) Meel 
degaan ka dhigid. m.f.dh, degaamayn. ld 
deegaamee, deegaami, degaami. 

degaan m.l (-nno, m.dh) Meel la deggan yahay. 
ld deegaan¹ (2). 

degaan habboon m.l (baay.) Kaalinta uu noole 
ka qaato deegaankiisa. D.ka h. ee noole waxa 
lagu qeexi karaa cuntooyinka kala duwan ee 
uu quuto, kuwa isaga ugaadhsada, sida uu 
heerkulka ugu adkaysto iwm. 

degaandeg m.l (-gyo, m.dh) Inta u dhexeysa 
dusha meel sare ilaa halka ay ka simantahay. 

degaansho m.dh Xaalad deggan. 
degalbaaris m.dh (taar.) Barashada taariikheed 

iyo dhaqan ee mujtamacyadii hore, adigoo 
eegaya dhismooyinkii ay ka tageen, xabaalihii, 
qalabkoodii iwm. 

degdeg¹ m.l 1. Dhaqsiyaha wax lagu qabto. 2. 
D. ah: wax si kedis ah u yimaada. ld deddeg, 
deddegsiinyo, degdegsiinyo. 

degdeg² f.mg1 (-gay, -gtay) Si dhaqsiya ah wax 
u qabasho. m.f.dh, degdegid. ld deddeg. 



degdegsan 

 

degdegsan f.mg4 (-naa, -nayd) Wax 
degdegaaya ahaansho. m.f.dh, degdegsanaan. ld 
deddegsan. 

degdeji f.g2 (-iyay, -isay) m.f.dh, degdejin. ld 
deddeji. 

degel m.l (-llo, m.dh) 1. Saalada xerada ariga ama 
lo'da ku kabbisanta. 2. Meel muddo badan la 
degganaa. 

degeltir f.g1 (-ray, -rtay) Wax ciribtirid. m.f.dh, 
degeltirid. 

deggan f.g/mg4 (-naa, -nayd) 1. (f.g) Wax meel 
rug ka dhigtay ahaansho (cid). 2. (f.mg) Wax 
xasillan ahaansho. 3. (f.mg) Wax kudid raba 
ahaansho (sac). m.f.dh, degganaan. 

degganow f.g3 (-naaday, -naatay) Wax meel 
rug ka dhigtay noqosho (cid). m.f.dh, 
dagganaansho. 

degitaan m.l 1. Rug ka dhigashada meel rug laga 
dhigto. 2. Fariisashada wax duulayey fariisto. 
3. Shiididda biyo hoos loo shiido. 4. Hoos u 
dhicidda dhul, webi iwm hoos heerkoodii uga 
dhacaan. 5. Kala miirmidda wax qasnaa kala 
miirmaan. ld degid. 

degmo m.dh (-ooyin, m.l) 1. Beel. 2. Qaybaha 
gobod u qaybsamo middood. 3. ld degsiimo. 
Meel la degganyahay. 

dego f.mg3 (-gtay, -gatay) 1. Shax, turub, iwm 
bad dhigasho. 2. Ku d.: cid marti u noqosho. 
m.f.dh, degasho. 

degso f.g3 (-saday, -satay) 1. Wax meel kore 
saaran hoos uga qaadasho. 2. Sharci, xeer, 
iwm samaysasho. 3. Cunno meel ku jirta mid 
kale kaga ridasho. m.f.dh, degsasho. 

deji f.g2 (-iyay, -isay) 1. Wax meel kore ka 
qaadid oo hoos keenid. 2. Badda dhexdeeda 
ku qarqin (doon iwm). 3. Qof kacsan xasilin. 
4. Nafley meel degaan uga dhigid. 5. Sharci, 
xeer, iwm samayn. 6. Soo d.: badeeco dal soo 
gelin; soo waaridid. 7. Xisaabo wadartooda 
isugey m.f.dh, dejin. 

deked m.dh Meel dhisan, loogu talagalay in ay 
maraakiibta ku soo xirato oo laga raro, waxna 
looga dejiyo. 

deli m.l (-iyo, m.l) Meel laga dhaco oo hoobad 
ah; dalow. 

delidhac m.l 1. Jar ka dhac. 2. ld delidhacid. 
delo m.dh (bot.) Geed cawska lagu tiriyo oo leh 

laamo dhaadheer, oo xubno leh oo sida 
dhuumaha dhexda ka daloola, waxyaalo 
badanna laga sameeyo, oo ka baxa agagaarka 
webiga. 

delta m.dh (juqr.) Dhul webi afkiisa ah oo u eg 
marawaxad, oo uu webigu dhigay wixii adke 
ahaa ee uu sidey oo aanay wada qaadi karin 
mowjaduhu. D.ha webiga Nayl waxaa loo 

yaqaan bad ujeediye dhabar-galloocan; 
deltaha Misisibina lug-faro-shimbireed. 

deltooyd m.l.u (-dyo, m.dh) (c.nafl.) Muruq weyn 
oo qaab saddex gees leh oo daboola isgoyska 
garabka. Wuxuu kor u qaadaa gacanta oo ka 
fogeeyaa jirka intiisa kale. 

dembaab f.mg1 (-bay, -btay) Dambi falid. 
m.f.dh, dembaabid. ld dambaab, denbaab. 

dembi m.l (-iyo, m.dh) 1. Wax kasta oo la 
sameeyo oo diinta khilaafsan. 2. Wax kasta oo 
dhaqan ama qaanuun ku xadgudbaaya. ld 
dambi. 

dembidhaaf¹ m.l Cafinta uu Ilaah cafiyo qof 
dembi galay. 

dembidhaaf² f.mg1 (-fay, -ftay) U d.: qof 
dembi ka cafiyid (Ilaah). m.f.dh, dembidhaafid. 

dembiile m.l (-layaal, m.l/dh) Qof dambi falay. 
dementiya m.l (daaw.) Xaalad cudur oo joogto 

ah ama muddo dheer socota oo ay maskaxda 
gabto hawsheeda. Astaamo: xasuus xumo, 
isbeddel shakhsiyaded, fakar xumo iyo 
habow, istix geli la'aan. 

demokaraati m.l D. ah.: qof aaminsan ama ku 
dhaqma mabda'a demokaraatiyada. 

demokarasiya m.dh Talis dawleed oo ku dhisan 
xukun uu dadweynuhu maamulo. ld 
demokarasiyad. 

dereb m.l Dhul ciiddiisu isugu jirto ciid madow 
iyo ciid cad oo daaqa iyo beerashada ku 
wanaagsan. 

derged m.dh Dhisme ka samaysan tiir adag iyo 
qoryo dusha ciid laga saaray. 

deri m.dh (c.nafl.) Godniinka lafdhabarka oo u 
furan dibedda. 

deridhacyee f.mg2 (-yeeyay, -yaysay) 1. Qof 
socda tabardarro awgeed hadba dhan u liicid. 
2. Qof dan la'aan u wareegid. m.f.dh, 
deridhacyayn. 

deris¹ m.l (-syo/-rsaan, m.dh) Dad degsiimada 
is xiga oo isu dhaw. 

deris² m.l (-syo, m.dh) 1. (xis.) Mid ka mid ah 
dhinacyada saddexagal ee sammeeya xagal la 
isa siiyey. Marka laga hadlayo saddexagal 
qumman deris waa dhinaca u dhexeeya 
xagasha la isa siiyey iyo midda qumman. 
Marka laga hadlayo tirigonoometeri saamiga 
dhinaca deriska ah uu sammeeyo dhererrada 
dhinacyada kale waxa loo adeegsadaa in lagu 
qeexo fansaarada xaglaha kosayn iyo tanjanka. 
Waxa uu sheegaa laba dhinac ee geesole oo 
wadaaga gees. 2. (xis.) Waxa uu sheegaa laba 
xaglood oo wadaaga gees iyo dhinac. 3. (xis.) 
Laba weji oo ka mid ah wejiyada salxaale oo 
uu ka dhexeeyo geftin wadaag ah. m.f.dh, 
dersid. 



dhaafi 

 

deris³ f.g/mg1 (-rsay, -ristay; -rsi) 1. (f.g) Wax 
barashadooda ka baaraan degid. 2. (f.mg) Cid 
jaar la noqosho. 

deriskunnool¹ m.dh 1. Noole yaryar oo ku dul 
nool noole kale. 2. Qof ma shaqaysta ah oo 
cid kale ku dul nool. ld deriskunnoole. 

deriskunnool² m.l (-layaal, m.l/dh) (c.nafl.) 
Noole kasta oo ku dul nool noole kale. Deris 
ku noolka nooloshiisa oo dhan ama qaar ka 
mid ah ku noolaada noole kale, wuxu ka helaa 
cunno iyo degaan xagga lagu noolaha, wax 
tarna kuma darsado. Deris ku noolayasha 
qarkood waxay keenaan cuncun waxayna 
dhex galaan hawlqabadka jirka; qar kale waxay 
baabi'iyaan soohyada lagu noolaha, waxayna 
ku sii daayaan sun jirka dhexdiisa; sidaas ayey 
caafimaadka wax ugu dhimaan cudurna u 
keenaan. 

dermo m.dh (-ooyin, m.l) Gogol laga sameeyay 
caw, caws, mayro iwm. ld derin. 

dersi m.l (duruus, m.dh) Cashar. m.dh.w, duruus. 
desibel m.l (-llo, m.dh) (fiis.) Halbeeg loo 

isticmaalo isbarbardhigga labo heer 
awoodeed, badanaa waxa loo adeegsadaa 
jabaqda ama sinyaale danabeedka. In kasta oo 
desibelku yahay (1/10 = 10 -1) ee halbeegga 
bel, haddana waxa badanaa la adeegsadaa 
desibel. 

deyd m.l (-dad, m.l) Dhis wareegsan oo aqallada 
iwm lagu wareejiyo ama horay looga yeelo. ld 
deyr. 

deyman f.mg1 (-ynmay, -ymantay; -ynmi) 
Wax deyn qaba noqosho (qof). m.f.dh, 
deynmid. 

deymbax¹ m.l Qof amaah lagu lahaa iska 
bixinta. 

deymbax² f.mg1 (-xay, -xday; -bixi) Deyn lagu 
lahaa iska gudid (qof). m.f.dh, deymbixid. 

deymi f.g2 (-iyay, -isay) Qof lacag iwm 
amaahin. m.f.dh, deymin. ld deyni. 

deyn m.l (-no, m.l) 1. Lacag iwm oo lays 
amaahsho. 2. Haadaan; jar. ld dayn. 

deynle m.l (-layaal, m.l/dh) Qof, qof kale deyn 
ku leh. ld deynlow. 

deynqabe m.l (-bayaal, m.l/dh) Qof deyn lagu 
leeyahay. 

deynso f.mg3 (-saday, -satay) Lacag iwm cid ka 
amaahasho. m.f.dh, deynsasho. 

deys m.l (-sas, m.l) 1. D. ah: faras dibad 
joognimo ku barbaaray oo aan la laylin. 2. D. 
ah: qof iskorisnimo ku barbaaray oo akhlaaq 
xun. 

deyso f.g3 (-stay, -satay) 1. Wax bixintooda 
diyaar loo ahaa cashasho. 2. D. ah: timo jarriin 
ka dhaafid. m.f.dh, deysasho. 

dhaab¹ m.dh (-bab, m.l) 1. Qori, bir iwm oo 
dhul xoog ugu mudan si uu u xajiyo dhismo 
iwm. 2. Daloolada xanjada ka sameysan ee 
shinnidu malabka ku keydsato; kabar. 

dhaab² f.g1 (-bay, -btay) Qof, bir, iwm dhulka 
xoog ugu mudid si uu u xajiyo dhismo iwm. 
m.f.dh, dhaabid. 

dhaaban¹ f.mg1 (-bmay, -bantay; -bmi) Wax 
meel lagu dhaabay noqosho. m.f.dh, 
dhaabmid. 

dhaaban² f.mg4 (-bnaa, -bnayd) Wax meel 
lagu dhaabay ahaansho. m.f.dh, dhaabnaan. 

dhaabo f.mg3 (-btay, -batay) Wax meel ku 
mudasho. m.f.dh, dhaabasho. 

dhaad¹ m.l (-dad, m.l) Meesha kubku u 
yaryahay ee canqawga ka sarraysa. 

dhaad² f.g1 (-day, -dday) 1. Neef qoob ka xirid 
si aanu u cararin. 2. Dheri, xeero, burjiko iwm 
tolid. 3. Wax fahmid ama garasho (cid). m.f.dh, 
dhaadid. ld dhaag. 

dhaadan f.mg4 (-dnaa, -dnayd) 1. Wax 
qoobka laga xiray ahaansho (neef). 2. Wax la 
tolay ahaansho (dheri, xeero, burjiko iwm). 
m.f.dh, dhaadnaan. 

dhaadhac¹ m.l  Lacag aan la xoogsan oo qofka 
siyaaba dadban ku soo gasha. 

dhaadhac² f.mg1 (-cay, -cday; -dhici) Meel 
hoose u degid. m.f.dh, dhaadhicid. 

dhaadhici f.g/mg2 (-iyay, -isay) 1. (f.g) Cid 
hoos u dejin. 2. (f.mg) Ka dh.: arrin si fiican u 
fahamsiin. m.f.dh, dhaadhicin. 

dhaado f.g/mg3 (-aatay, -aadatay) 1. (f.g) 
Dhaad ka xirasho (neef). 2. (f.g) Gabar 
doonid. 3. (f.mg) Ku dh.: cid si kalsooni ah 
isugu hallayn. m.f.dh, dhaadasho. 

dhaaf f.g/mg1 (-fay, -ftay) 1. (f.g) Meel ama wax 
weydaarasho ama gudbid. 2. (f.g) Wax faraha 
ka qaadid; deyn. 3. (f.mg) Ku dh.: wax sida ay 
yihiin u deyn. 4. (f.mg) Ku dh.: cid wax 
ammaano ahaan ugu dhiibasho. m.f.dh, 
dhaafid. 

dhaafdhaafi f.lg2 (-iyay, -isay) 1. Is dh.: wax si 
aan nidaamsanayn u dhigid; wax isweydaarin. 
2. Is dh.: wax isku dhafid. m.f.dh, dhaafdhaafin. 

dhaafdhaafsan f.mg4 (-naa, -nayd) Is dh.: wax 
la dhaafdhaafiyay ahaansho. m.f.dh, 
dhaafdhaafsanaan. 

dhaafi f.g/mg2 (-iyay, -isay) 1. (f.g) Wax meel ka 
gudbin. 2. (f.g) Wax, wax kale oo taagan ama 
ay isku dhinac u socdaan ka hormarin. 3. (f.g) 
Iyadoo sixir la adeegsanayo cid jirradeeda cid 
kale ku wareejin. 4. (f.g) Cid maaweelo waqti 
kaga lumin. 5. (f.mg) U dh.: cid wax, wax kale 
ugu beddelid. m.f.dh, dhaafin. 



dhaafiye 

 

dhaafiye m.l (-yayaal, m.l/dh) Warqad 
sharciyaysan oo hal dal mar lagu geli karo 
lagagana soo noqon karo. 

dhaafsan f.g4 (-naa, -nayd) 1. Meel, wax meel 
kale ka shisheeya ahaansho. 2. Is dh.: qof 
dhuglaawe ah ama maahsan ahaansho. m.f.dh, 
dhaafsanaan. 

dhaafsii f.lg2 (-iiyay, -iisay) Wax meel ka 
gudbin. m.f.dh, dhaafsiin. 

dhaafsiisan f.g4 (-snaa, -snayd) Meel, wax 
meel kale ka shisheeya ahaansho. m.f.dh, 
dhaafsiisnaan. 

dhaafso f.lg3 (-saday, -satay) Wax, wax kale ku 
beddelasho. 

dhaaji f.g2 (-iyay, -isay) Iyadoo lagu 
xumaynayo qof wuxuu yiri ama sameeyay ka 
daba sameyn. m.f.dh, dhaajin. 

dhaal m.l (-lal, m.l) 1. Dheri yar oo dhoobo ah. 
2. Dhuun buuriga lagu nuugo. 3. Dhul 
bannaan oo biyo fariisin ah. 

dhaalali f.g2 (-iyay, -isay) 1. Wax dhalaalaya ka 
dhigid. 2. Adke ka dhigid. m.f.dh, 

dhaami f.g/mg2 (-iyay, -isay) 1. Ceel biyo ka 
doonid. 2. Weel buuxin. m.f.dh, dhaamin. 

dhaan¹ m.l (-aaman, m.l) 1. Doonidda iyo 
keenidda biyo meel fog laga doono. 2. 
Gaadiid weel biyo ku jiraan ama lagu doonayo 
saaranyahay. 

dhaan² f.g/mg1 (-aamay, -aantay; -aami) 1. 
(f.g) Wax wasakh marin. 2. (f.mg) Wax, wax 
kale ka fiican ahaansho. 3. Ku dh.: wax, wax 
kale ku beddelasho. m.f.dh, dhaamid. 

dhaandabaggaale m.l Dhaldhalaal biyo la 
moodo oo samaysma marka milicda kulul ee 
qorraxdu ku dhacdo meel yara durugsan; 
wirwir. 

dhaandhaan m.l Qof aad u garaad yar oo 
maskaxda wax uga dhimmanyihiin. 

dhaanso f.g/mg3 (-saday, -satay) 1. (f.g) Weel 
buuxsasho. 2. (f.mg) Gaadiid biyo meel fog uga 
doonasho. m.f.dh, dhaansasho. 

dhaanto m.dh Nooc cayaaraha dhaqanka ka mid 
ah oo leh jaan, sacab iyo or. 

dhaar m.dh Caddayn magaca Eebbe lagu 
adkeynayo in wax laga run sheegayo. 

dhaaraan m.l (-nno, m.dh) Maro yar, aan 
cusbayn oo la xirto inta hawl la hayo. 

dhaari¹ m.l/dh Erey ereyada lammane ah lagu 
isticmaalo oo tilmaama "qof wax khabiir ku 
ah", sida: fardadh.: fardafuulyahan. 

dhaari² f.g2 (-iyay, -isay) Qof dhaar marin. 
m.f.dh, dhaarin. 

dhaaro f.mg3 (-rtay, -ratay) Ku dh.: dhaar 
marid. m.f.dh, dhaarasho. 

dhaarsan f.mg4 (-naa, -nayd) Qof, wax 
dhaartay ahaansho. m.f.dh, dhaarsanaan. 

dhaarso f.g3 (-saday, -satay) Qof dhaar 
marsasho. m.f.dh, dhaarsasho. 

dhaashi m.l 1. Dufan ama labeen udug leh oo 
oogada la marsado. 2. ld dhaashad. 

dhaasho f.g3 (-shaday, -shatay) Dhaashi 
marcasho. m.f.l, dhaashasho. 

dhaaw¹ m.l 1. Habaar; Inkaar. 2. Daaweynta Jin, 
dabayl iwm cid laga daweeyo. 3. ld dhaw¹. 

dhaaw² f.g1 (-way, -wday) 1. Cid habaarid. 2. 
Cid Jin, dabayl iwm ka daaweyn. m.f.dh, 
dhaawid. 

dhaawac¹ m.l (-cyo, m.dh) Nabar xanuun leh 
oo oogada ku dhaca. 

dhaawac² m.l (-cyo, m.dh) (daaw.) Kala go'a 
qaab dhiska xubin ama sooh oo ay keento 
dhibaato dibedda ugu timid. m.f.dh, dhaawicid. 

dhaawac³ f.g1 (-cay, -cday; -wici) Nafley 
nabar xanuun leh gaarsiin. m.f.dh, dhaawicid. 

dhaawacan¹ f.mg1 (-cmay, -cantay; -cmi) 
Wax dhaawac gaarey noqosho. m.f.dh, 
dhaawacmid. 

dhaawacan² f.mg4 (-cnaa, -cnayd) Wax 
dhaawac gaarey ahaansho. m.f.dh, 
dhaawacnaan. 

dhaawo f.g3 (-wday, -watay) 1. Cid in dhibaato 
ku dhacdo u Alla tuugid. 2. Cid Jin, dabayl 
iwm ka dabiibasho. m.f.dh, dhaawasho. ld 
dhawo. 

dhaaxa fk. Inta badan, marar, badan, badanaa, 
aalaa. Tus. "Dh. buu ku sugay". ld dhaaxaa. 

dhaayo m.l Xubnaha aragga; indhaha. 
dhab m.dh 1. Wax run ah oo kaftan iyo ciyaar 

ahayn; xaqiiq. 2. Xuddunta iyo lowyaha inta u 
dhexeysa (dad). 

dhabaandhaw¹ m.l 1. Si aayar ah oo gacanta 
loogu garaaco carruurta marka la seexinayo. 2. 
Hadal guubaabo ah oo si is daba joog ah cid 
loogu yiraahdo. 

dhabaandhaw² f.g1 (-dhebay, -dhawday; -
dhebi) 1. Ilmo la seexinayo, si tartiib ah oo 
aan kala go' lahayn gacanta ugu garaacid. 2. 
Haldal guubaabo ah oo si is daba joog ah cid 
loogu yiraashdo. m.f.dh, dhabaandhebid. 

dhaban¹ m.l (-nno, m.dh) Wejiga labadiisa 
dhinac midkood. 

dhaban² m.dh (xis.) Tiro laba u qaybsanta. 
dhabannahayn m.dh Fikir iyo walaac oo 

sacabka dhabanka lagu qabto. ld 
dhabannahays. 

dhabaq m.l 1. Sacab, durbaan iwm oo ciyaar, 
hees iwm loo tumay oo aan laysla helin. 2. 
Dhiin yar, baaldacarka fiiddiisa ku samaysma, 
sida malabka u macaan oo la cuno. 



 

 

dhabar m.l (-rro, m.dh) Oogada nafleyda, inta ka 
bilaabata surka salkiisa ilaa meesha 
lafdhabartu ku dhammaato; dul. 

dhabar-adag f.mg4 (-dkaa, -dkayd) Qof 
hawsha adkaysi u leh ahaansho. 

dhabar-adayg m.l Adkaysi loo yeesho hawl. ld 
dhabar-adkaan. 

dhabardaaco m.dh Godnaanta dhabarku ku 
yeesho dusha sare. 

dhabargaraac m.l Xoog kula bixidda gabar la 
guursanayo. ld duudgaraac. 

dhabarjab¹ m.l 1. Dh. ah: hawl culus oo lagu 
daalo. 2. Dh. ah: arrin aan lagu guulaysan. 

dhabarjab² f.mg1 (-bay, -btay) Ku dh.: hawl 
culus ku daalid. m.f.dh, dhabarjabid. 

dhabarjebi f.g2 (-iyay, -isay) 1. Qof hawl dhib 
badan ku qabasho. 2. Gadaal ka soo wareerid 
(cadaw iwm). m.f.dh, dhabarjebin. 

dhabarjebin m.l Heerka bislaanshaha miraha ee 
gahayrnimada ka dambeeya. 

dhabarxanuun m.l Xanuun dhabarka ku dhaca. 
dhabbabireed m.l Jidka tareenku maro. 
dhabbac m.l 1. Si loo seexdo oo qofku caloosha 

dhulka dhigto. 2. ld dhabbicid. 
dhabbaggal f.mg1 (-alay, -ashay; -geli) U dh.: 

arrin u kuur gelid. m.f.dh, dhabbaggelid. 
dhabbar m.dh Bartamaha habeenka. 
dhabbe m.l (-bayaal, m.l/dh) Jid ay baabuurta, 

xoolaha iwm maraan oo cagta lagu bixiyey. ld 
dhabbo. 

dhabbis f.g/mg1 (-say, -stay) 1. Is dh.: wax 
hurda iska dhigid. 2. U dh.: wax u qabasho. 
m.f.dh, dhabbisid. 

dhabcaal m.l (-llo, m.dh) Nin aan hantidiisa 
waxba ka bixinin; bakhayl, muudal. 

dhabee f.mg2 (-beeyay, -baysay) Ka dh.: wax 
dhab ka dhigid. m.f.dh, dhabayn. 

dhabeel m.dh (-lo, m.l) Naag maamulka guriga 
aad ugu fiican; gaari. 

dhabiil¹ m.dh 1. Dhaqaaleynta iyo tashiilidda 
hantida. 2. Quuddarraynta. 

dhabiil² f.g1 (-iilay, -iishay) 1. Wax tashiilid. 2. 
Wax quuddarrayn. m.f.dh, dhabiilid. 

dhabiiltan¹ m.l Si dhab ah oo loo xisaabtamo. 
dhabiiltan² f.mg1 (-amay, -antay; -ami) Si 

dhab ah u xisaabtamid. m.f.dh, dhabiiltamid. 
dhabow f.mg1 (-oobay, -owday; -oobi) Dhab 

noqosho. m.f.dh, dhaboobid. 
dhabqalallo m.dh.kh Dh. ah: qof maankiisa wax 

u dhimmanyihiin; dhaandhaan; sacsac; sawir. 
dhabxanag m.l Dahaarka jilicsan ee hoos kaga 

dheggan qalka sare ee afka. ld dhanxalag, 
dhanxanag, dhanxarag. 

dhac¹ m.l 1. Si xoog iyo sharcidarro ah oo hanti 
cid kale leedahay lagu qaato. 2. Dh. ah: hanti 
si xoog iyo sharcidarro ah lagu soo qaatay. 

dhac² f.g/mg1 (-cay, -cday; -dhici) 1. (f.g) Hanti 
cid kale leedahay si xoog iyo sharcidarro ah ku 
qaadid. 2. (f.g) La dh.: ul, karbaash, gacan iwm 
wax ku garaacid. 3. (f.g) Dhurwaa habeen xero 
xoolo ku jiraan weerarid. Tus. "Dhurwaa baa 
xeradii u dhacay". 4. (f.mg) Wax meel sare ka 
soo dillaamid. 5. (f.mg) Ku dh.: imtixaan ku 
gudbi waayid. 6. (f.mg) Qorrax, dayax iwm 
godgelid. 7. (f.mg) Wax waqti loogu talaggalay 
dhammaysasho. 8. (f.mg) Dabayl xoog u 
socosho. 9. (f.mg) Xabbad iwm qarxasho. 10. 
(f.mg) Wax culus oo aan la filayn soo kordhid. 
11. (f.mg) La dh.: wax si aad ah ugu bogid. 12. 
(f.mg) Ku dh.: wax aan laga fiirsan falid. 13. 
(f.mg) Ku dh.: dhar iwm lebbisasho. 14. U dh.: 
si dhuumasho ah wax u boobid. 15. (f.mg) 
Biyo aan loo miyayn cabbid (xoolo). m.f.dh, 
dhicid¹. 

dhacaan¹ m.l (-aamo, m.dh) Hoore layiig ah oo 
ka yimaada nabar ama dhaawac gaaray 
oogada noole. ld dheecaan. 

dhacaan² m.l (baay.) Hab hawleed uu qanjir 
dhiigga ama dhacaanka soohyada wax kala 
soo baxo oo kaddib u beddel kiimikaad ku 
sameeyo si uu u soo saaro walax lagu 
isticmaali karo jirka dheexdiisa ama dibedda 
looga saarayo. 

dhacaan³ f.mg1 (-aamay, -aantay; -aami) 
Oogada noole nabar ama dhaawac gaaray 
awgeed hoore layiig ah ka imaansho. m.f.dh, 
dhacaamid. ld dheecaan. 

dhacaanganaceed m.l (-dyo, m.dh) (c.nafl.) 
Dhacaanka ka qayb qaata dheefshiidka oo 
laga sameeyo ganaca. Soo saarkeed waxa 
kiciya hormoonayaal laga soo daayo xiidmaha 
qayb ka mid ah (duwoodenam) oo ayagana ay 
kicisay taabasha cunnada caloosha ka soo 
dagtay. 

dhacadiid m.l Si loo seexdo oo qofku dhabarka 
dhulka dhigo. 

dhacan f.mg4 (-cnaa, -cnayd) Qof la dhacay 
ahaansho. m.f.dh, dhacnaan. 

dhacar m.dh 1. Cagaar soo baxa waqtiga jiilaalka 
ah. 2. Dhirta dhulka oomanaha ah ka baxda 
oo biyaha badan, oo xoolaha daaqayaan 
oomin. 3. Xoolaha, oo dhirta jaadkaas ah, la 
daajiyo. 

dhacdhac¹ m.l 1. Tabaryari darteed oo lala 
kufkufo; liiqliiq; dalanbaabbi. 2. Hal hal u 
qubasho; daadad. 3. Gefaf yaryar. 

dhacdhac² f.mg1 (-cay, -cday; -dhici) 1. 
Tabaryar darteed la kufkufasho; liiqliiqid; 
dalanbaabbin. 2. Dhawr mar dhicid. m.f.dh, 
dhacdhicid. 

dhacdo m.dh (-ooyin, m.l) Wax dhaca oo 
taariikh gela. 

dhacsaal m.dh Daal aad u badan. 
dhacsan f.mg4 (-naa, -nayd) 1. Biyo iwm wax 

heerkay joogeen hoos uga dhacay ahaansho. 
2. Daawo, fiiso, iwm wax waqtigii loogu 
talaggalay dhaafay ahaansho. m.f.dh, 
dhacsanaan. 

dhacsii f.lg2 (-iiyay, -iisay) Qof wax fahamsiin. 
m.f.dh, dhacsiin. 

dhacso f.g3 (-saday, -satay) 1. Qof wax laga 
dhacay xoog ku soo ceshasho. 2. Nirig naas 
maraq ka furasho. m.f.dh, dhacsasho. 

dhad f.mg1 (-day, -dday) 1. ld dhar 2. Caleen, 
ubax iwm nafaqo ama biyo la'aan awgeed la 
duubmid. 2. Wax huur u ah noqosho (badar). 
m.f.dh, dhadid. 

dhaddig m.l ld dheddig. 
dhaddigood m.l ld dheddigood. 
dhadhaab¹ m.dh (-bo, m.l) 1. Meel leh dhagax 

fidsan oo is haysta. 2. Meel maydka lagu 
dhaqo. 

dhadhaab² m.dh (-bo, m.l) (jool.) Walax adag ee 
qolofta dhulku ay si weyn uga samaysantahay; 
walaxdaas oo ka kooban macaadin; mararka 
qaarkood waxay ka koobantahay hal macdan 
oo kaliya, laakin sida badan waxay ka 
koobantahay dhawr macdannod. 

dhadhaab-habe m.l (-ayaal, m.l/dh) (jool.) 
Dhadhaabaha iyagoo dulal leh awgeed, biyaha 
u oggolaada, tusaale biyaha roobka, inay dhex 
galaan dabadeedna ka dhex dusaan; tusaale 
fiican waxaa u ah dhadhaabaha noocaan ah 
dhagax la yiraahdo dhagax bataax. 

dhadhaablakabeed m.l (-dyo, m.dh) (jool.) 
Dhaqxaan u tuulmay dhadhaab salceedyo, 
badanaa lakabeedyo (sida, biyaha hoostooda) 
oo sameeya midka mid ah saddexda nooc ee 
waaweyn ee dhadhaabaha kuwaa oo sameeya 
oogada dhulka. 

dhadhaabsaleed m.l (-dyo, m.dh) (jool.) Dhagax 
adag amase waxyaalaha kale ee dabacsan ee ka 
hooseeya ciidda dhulka dushiisa. Mararka 
qaarkood dhagaxaas adag, boqolaal mitiir buu 
ka hooseeyaa dhulka dushiisa, hase ahaatee 
inta badan waxaa laga helaa meelo ka gun 
gaaban. Meelaha janjeerkood u ama 
tiiradoodu aad u sarrayso, dhadhaabo 
saleedku waa qaawanyahay oo ma laha ciid 
daboosha. 

dhadhaabshiileed m.l (-dyo, m.dh) (jool.) 
Dhagxaan ka timid magma dhalaashan oo 
adkaatay, waana mid ka mid ah saddexda 
nooc ee dhadhaabaha ee qolofka dhulku ay ka 
koobantahay. 

dhadhaabshileed-hoose m.l (-dyo ..., m.dh) 
(jool.) Dhadhaabo shiileed oo ku qaboobey 
(adkaaday) dhul aad u hooseeya, halkaas oo 
qaboobiddu gaabiso, macdanaha kala duwan 
ay waqti qaadato wirqeysigooda. 

dhadhab¹ m.l (-byo, m.dh) 1. Riyo hadal leh oo 
aan la xusuusan marka la tooso; qarow. 

dhadhab² f.mg1 (-bay, -btay) 1. Hurdada 
gudaheeda muuqaallo kala jaad ah, maanka ku 
arkid; riyood. 2. Ku dh.: wax la jecelyahay ku 
qarwid. m.f.dh, dhadhabid. 

dhadhami f.g2 (-iyay, -isay) Wax 
dhadhankooda hubin. m.f.dh, dhadhamin. ld 
dhadhemi, dhedhemi. 

dhadhan m.l 1. Dareenka carrabku gudbiyo 
marka uu cunto, cabbitaan iwm la kulmo. 2. 
Macaan. ld dhadhen, dhandhan, dhedhen. 

dhadhansii f.lg2 (-iiyay, -iisay) Qof 
dhadhamo siin. m.f.dh, dhadhansiin. ld 
dhadhensii, dhandhansii, dhedhensii. 

dhadhanso f.g3 (-saday, -satay) Wax 
dhadhankooda macaansasho. m.f.dh, 
dhadhansasho. ld dhandhanso, dhedhenso. 

dhado m.dh (-ooyin, m.l) (juqr.) Dhibco biyood 
yar yar oo isku cufan oo ay wehliyaan qiiq ama 
saxarro boodh ah. Dhadada waxaa laga helaa 
qaybaha hoose ee gibilka. 

dhaf f.g1 (-fay, -ftay) 1. Isku dh.: wax, wax kale 
oo aan noociisa ahayn ku darid. 2. Isku dh.: 
wax, wax kale oo aan noociisa ahayn ku biirid. 
m.f.dh, dhafid. 

dhafan¹ f.mg1 (-fmay, -fantay; -fmi) Wax la 
dhafay noqosho. m.f.dh, dhafmid. 

dhafan² f.mg4 (-fnaa, -fnayd) Wax la dhafay 
ahaansho. m.f.dh, dhafnaan. 

dhafandhaaf m.l 1. Fal laba dhinac oo iska soo 
horjeeda si darandoorri ah isu weydaarin. 2. 
Hab wax loo taxo iyadoo laba wax oo aan isku 
nooc ahayn si talantaalli ah la isugu xijinayo. 

dhafan-midabileys m.dh (-syo, m.dh) (fiis.) 
Kaah birlabdanabeed leh isku jir hirbaacyo 
kala duwan, lagumana soo koobi karo 
kaahyada la arki karo; badan midab-ileys. 

dhafar¹ m.l 1. Soo jeed habeennimo. 2. (-rro, 
m.dh) Xarig dheer dabagelis leh oo reeryada 
lagaga xiro. 

dhafar² f.mg1 (-fray, -fartay; -fri) Habeen dhan 
soo jeedid (cid). m.f.dh, dhafrid. 



dhalaalin 

 

dhafarsan f.mg4 (-naa, -nayd) 1. Wax dhafar 
hayo ahaansho (qof). 2. Wax dhafar lagu xiray 
ahaansho (awr). m.f.dh, dhafarsanaan. 

dhafaruur m.l Geed gaab laamo dhuudhuuban 
oo miro hurdi ah macaan oo la cuno leh. 

dhafoor m.l (-rro, m.dh) Meesha godan ee u 
dhexeysa isha iyo dhegta dadka. 

dhafri f.g2 (-iyay, -isay) 1. Cid inay dhafarto ku 
kalifid.2. Xarig dhafar ah awr ku dhejin. m.f.dh, 
dhafrin. 

dhagar¹ m.dh Khayaano. 
dhagar² f.g1 (-gray, -gartay; -gri) Khayaano 

cid ku samayn. m.f.dh, dhagrid. 
dhagarqabe m.l (-bayaal, m.l/dh) Qof cid 

dhagar ka galay. ld dhagarlow, dhagarre, 
dhagarrow. 

dhagax m.l (-xyo/-gxaan, m.dh) Adke yaryar 
iyo waaweyn leh, buuraha ama dhulkahoose 
laga helo oo wax lagu dhisto. 

dhagax-burburkiimikaad m.l (kiim.) Burburka 
ku dhaca dhadhaabaha ee ka dhasha falgalka 
kiimikaad. 

dhagaxcas m.l (dhagxan ..., m.dh) (jool.) 
Dhadhaabo cas oo dhagax burburku uu soo 
saaro. Si weyn waxaa looga helaa gobollada 
kulaaleyda hursan, dh. c.ka waxaa ku jira 
ogsaydhyada bir iyo aluminiyam oo la biyo 
saaray. 

dhagaxlool m.l (-llo, m.dh) Dhagax madow, 
xanaf leh oo birta lagu afeeyo; lisin. 

dhagaxmadoobe m.l (-bayaal ..., m.l/dh) (jool.) 
Dhagax ka mid ah dhadhaabaha faraha badan 
oo loo yaqaanno hadhaabo dhalan rogan. 

dhagaxnuuradeed m.l (jool.) Dhagax ay 
muhiimtahay inuu ka koobnaado 50% 
kaalshiyam kaarbonayt. 

dhagax-xameetiyeed m.l (daaw.) Wax adag oo 
ka sameysan midableyda xameytida, 
kolesterool, iyo cusbo kaalshum, kuna 
sameysmi kara xameytihaysta. 

dhagaxyee f.g2 (-yeeyay, -yeysay) Wax 
dhagax la dhacid. m.f.dh, dhagaxyayn. ld 
dhagxi. 

dhagdhag m.dh.sh.r Qosol aad u dheer oo aan 
kala go' lahayn. 

dhagi m.dh Maalinta kala barkeeda ee qorraxdu 
aad u kulushahay. ld dhadi. 

dhaji¹ f.g2 (-iyay, -isay) 1. Ku dh.: wax meel ku 
nabid. 2. Ku dh.: qof wax ku ilayn. m.f.dh, 
dhajin. ld dheji. 

dhąji² m.l (-iyo, m.dh) Nooc halaqa ka mid ah. 
ld haldheji. 

dhajis m.l 1. Mas gaboobay. 2. Cudur caloosha 
ku dhaca oo mantag badan leh oo la 

aaminsanyahay inuu ka dhashay ilayn qof la 
ileeyay. 3. ld dhajin. 

dhakaac m.l Qayb lafdhabarta ah. 
dhakafaar¹ m.l Yaab aad u weyn. 
dhakafaar² f.mg1 (-ray, -rtay) Ku dh.: yaab 

weyn la kulmid. m.f.dh, dhakafaarid. ld 
dhekafaar. 

dhakafaarsan f.mg4 (-naa, -nayd) Wax 
dhakafaaray ahaansho. m.f.dh, 
dhakafaarsanaan. ld, dhekafaarsan. 

dhakan f.mg4 (-naa, -nayd) 1. Qof maqal ka 
liita ahaansho. 2. U dh.: qof meel ku dhuuntay 
ahaansho. m.f.dh, dhakanaan. 

dhakhsaha falgalka m.l (kiim.) Cabbir 
sheegaya xaddiga falgalaha ah ee qarsooma 
halbeeg ammineed kasta marka falgal 
kiimikaad dhacayo. Sidaa awgeed; waa cabbir 
muujinaya tirada is herdiyada wax ku oolka ah 
ee dhexmara molikuyuullada falgaleyaasha. 
Dhakhsaha falgal ku socdo waxa lagu cabbiri 
karaa dhakhsaha falgaleyaashu ku 
qarsoomaan ama maxsuulladu ku 
samaysmaan. 

dhakhso-horsiimokowaad m.l (kiim.) Falgalka 
dhakhsihiisu saamigal ku yahay ribnaanta mid 
ka mid ah walxaha falgalayaasha ah. 

dhakhtar m.l ld takhtar. 
dhako¹ m.dh (-ooyin, m.l) 1. Madaxa meeshiisa 

sare, dhalo. 2. Meesha ugu sarraysa (guri, 
geed, buur iwm); fiin. 

dhako² f.mg3 (-kaday, -katay) 1. Iyadoo wax la 
qaadaayo ama wax laga cabsanaayo meel ku 
dhuumasho; gabbasho. m.f.dh, dhakasho. 

dhal¹ m.l (-lal/-llal, m.l) 1. Ubad yaryar oo 
nafley; dhallaan; carruur; ilmo. 2. Firfir yaryar 
oo subag ah oo ay yeeshaan caano la lulayo. 

dhal² f.g/mg1 (-alay, -ashay) 1. (f.g) Nafley 
rimman ubad dihasho. 2. (f.g) Geed miro iwm 
yeelasho. 3. (f.g) Caano la lulay subag yeelasho. 
4. (f.mg) Ilmo if imaan. Tus. "Wiil baa 
dhashay". m.f.dh, dhalid. 

dhalaad m.l (daaw.) Caddaadka isha birteeda 
taaso keenta aragga oo xumaada. 

dhalaal¹ m.l Iftiin indhaha qabto oo ka baxa 
walxaha qaarkood marka ilays ku dhaco. ld 
dhalal. 

dhalaal² f.mg1 (-aalay, -aashay) 1. Muuqaal 
ifaaya yeelasho. 2. Dareere noqosho (adke). 3. 
Ka soo dh.: qof, hawl loo xilsaaray sidii la 
rabey u fulin. m.f.dh, dhalaalid. ld dhalal. 

dhalaali f.g2 (-iyay, -isay) Wax dhalaalaya ka 
dhigid. m.f.dh, dhalaalin. ld dhalali. 

dhalaalin m.dh (fiis.) Dariiqada ama habka adke 
loogu beddelo hoor iyadoo la adeegsanayo 
kul iyo cadaadis. 

dhalaaliso m.dh Qabow aad u xun. ld 
dhalaalyo, dhalaliso. 

dhalaalo m.dh 1. Caano iyo subag la isku daro 
oo carruurta yaryar la siiyo. 2. ld dhalaalyo, 
dhalalyo. Xanuun ilkaha laga dareemo marka 
ay la kulmaan wax qabow, macaan iwm. ld 
dhalalo. 

dhalaandhuux m.l (bot.) Geed gaab ciinka u eg, 
aan caleen lahayn, laamo xubno leh yeesha iyo 
canano indhaha lagu daweeyo. ld 
dhallaandhuux. 

dhalaashan f.mg4 (-naa, -nayd) Wax la 
dhalaalshay ahaansho. m.f.dh, dhalaashanaan. 

dhalad m.l 1. D. ah: qof fir wanaangsan ka soo 
jeeda. 2. ld dhalasho. 

dhalan m.l 1. Dabeecad. 2. Dir, fir, sinji. 3. 
Muuqal. 4. Caws waaweyn oo aad u 
dheeraada. 5. Geedo doog leh. 

dhalandhool m.l Socodka la socdo waqtiga 
qorraxdu kulushahay; baqool. 

dhalandhool² f.mg1 (-oolay, -ooshay) Qorrax 
kulul ku socosho; baqoolid. m.f.dh, 
dhalandhoolid. 

dhalandoori f.g2 (-iyay, -isay) Wax 
dhalankooda beddedid. m.f.dh, dhalandoorin. 

dhalangeddis-hiddoside m.l (-dayaal, m.l/dh) 
(baay.) Isbeddel degdeg ah oo lama filaan ah 
oo ka dhexdhaca walax hiddo side ah oo 
unug. Kaas oo ku keeni kara iyada iyo 
unugyada kale ee laga soo dhiraan dhiriyeyba 
inay kaga beddelmaan muuqaalka iyo 
asawgaba nooca caadiga ah. 

dhalanrog¹ m.l 1. Isbeddel wax dabeecaddiisa, 
firkiisa, muuqaalkiisa iwm ku dhaca. 

dhalanrog² f.g1 (-gay, -gtay) Wax 
dabeecaddiisa, firkiisa, muqaalkiisa beddelid. 
m.f.dh, dhalanrogid. 

dhalanrogan¹ f.mg1 (-gmay, -gantay; -gmi) 
Wax la dhalanrogay noqosho. m.f.dh, 
dhalanrogmid. 

dhalanrogan² f.mg4 (-gnaa, -gnayd) Wax la 
dhalanrogay ahaansho. m.f.dh, dhalanrognaan. 

dhalanrogmo f.mg3 (-maday, -matay) Wax 
dhalanrog ku dhacay noqosho. m.f.dh, 
dhalanrogmasho. 

dhalanteed¹ m.l (-dyo ..., m.dh) Wirwir; dhaan 
dabaggaalle. 

dhalanteed² m.l (c.naf) Marka aad qabto wax 
dhalanteed ah. 

dhalanxumi m.dh Dabeecad, fir, muuqaal iwm 
aan la jeclaysan oo wax leeyahay. 

dhalanxun f.mg4 (-umaa, -umayd) Wax 
dabeecad, fir, muuqaal iwm oo aan la 
jeclaysan leh ahaansho. m.f.dh, dhalanxumaan. 

dhalashadadii ciise m.dh (dii.) Ciid 
karishtaanka ay u ciidaan markii uu dhashay 
Nebi Ciise, ooay ku beegeen 25 bisha 
Diseember. 

dhalasho m.f.dh 1. Qof isir ama jinsiyad ahaan. 
dhaldhalaal¹ m.l Qurux ama bilic aan muddo 

dheer waarayn. 
dhaldhalaal² f.mg1 (-aalay, -aashay) Qurux 

ama bilic aan muddo dheer waarayn yeelasho 
(wax). m.f.dh, dhaldhalaalid. 

dhaleecee f.g2 (-ceeyay, -caysay) Cid 
dhaleeco u jeedin. m.f.dh, dhaleecayn. 

dhaleeco m.dh (-ooyin, m.l ) 1. Cudur bushinta 
ku dhaca oo ay la caddaato. 2. Eed iyo 
ceebayn loo jeediyo cid fal xun ku kacday. 

dhalfo m.dh (-ooyin, m.l) Xubinta taranta ragga 
inteeda hore oo ay buuryadu daboosho marka 
uusan gudnayn. 

dhali f.g2 (-iyay, -isay) 1. Dheddig foolanaya 
ilmo ka soo qabasho. 2. Ciyaar kubbadeed 
dhibco ka keenid (qof ). m.f.dh, dhalin. 

dhaliil¹ m.l/dh Daldalool iyo iin wax leeyahay. 
dhaliil² f.g1 (-iilay, -iishay) Daldalool iyo iin 

wax leeyihiin sheegid. m.f.dh, dhaliilid. 
dhaliye m.l (-yayaal, m.l/dh) (fiis.) Qalab 

awoodda mekaanikaad u beddela awoodda 
danabka. Warshadaha danabka, waxa ay soo 
saaraan qulqul talantaali ah, waxana la 
yidhaahdaa talantaaliye. 

dhallaan m.l Carruur yaryar; ilmo. 
dhalleex m.l/dh 1. Daymo gees la eego. 2. In 

yar. 3. Hadal ama dood intooda muhiim ah 
nuxur. ld dhalleec, jalleec. 

dhallin m.dh 1. Inta sano, bilo, maalmo iwm ee 
noole jiro. 2. Dadka inta da'da yar. 3. Dh. ah: 
qof da' yar. 

dhallinyar¹ m.dh Dadka inta da'dooda u 
dhexeyso gaashaanqaad ilaa garmadoobe. 

dhallinyar² f.mg4 (-raa, -rayd) Qof da'diisu 
yartahay ahaansho. m.f.dh, dhallinyaraan. 

dhallinyarayn m.dh (juqr.) Dariiqadda hawsha 
xoqidda lagu cusboonaysiiyo, gaar ahaan 
waxaa lagu isticmaalaa webiyada, oo la 
yiraahdo waa la dhallinyareeyay. 

dhallinyaro m.dh ld dhallinyar¹ 
dhalmaddeyn m.dh (c.nafl.) Xilliga qofka 

dumarka ah ay ka joogsato caadadu taas oo ay 
keentay ugaxleyda oo joojisa sameyntii 
unugga ukunta, sidaas darteed haweeneydu 
mardambe uur ma qaadi kareyso. 
Dhalmadayntu waxay dhici kartaa da'da u 
dhexeysa dhexda soddomaadka iyo 
kontomaadka, sida badan inta u dhexeysa 
da'da 40 - 50sano. 



dhanaanow 

 

dhalmaddeys m.l 1. Dh. ah: qof dumar ah oo 
gaartey da'da dhalmadu joogsato. 2. ld 
dhalmaddeyn. 

dhalmo m.dh Soo saaridda nafley dheddig 
minkeeda ka soo saarto ilmo.  

dhalo¹ m.dh (-ooyin, m.l) 1. Wax kasta meesha 
u sarraysa; fiin. 2. Maaddo adke ah oo ka 
samaysan ciid, kaalsiyam, soodaiyo, 
botaasiyam oo jabi og oo mootiye ileys ah. 3. 
Weel quraarad ka samaysan oo biyaha, 
caanaha iwm lagu shubto. 

dhalo² f.mg3 (-ashay, -alatay) 1. Ilmo uur ku 
jira ifka (aaduunka) imaansho. 2. Soo bixid ama 
kawsasho (bil ama dayax); bilasho. 3. Wax aan 
horay u jirin, abuurmid. Tus. "Kacaan baa 
dhashay". 4. Kubbad lagu ciyaarayo shabaq 
gelid. m.f.dh, dhalasho. 
dhalool m.dh Magac guud oo kulmiya 

geednugeylka. 
dhalow f.mg1 (-oobay, -owday; -oobi) Qof 

aad u weyn oo carruuroobay noqosho. m.f.dh, 
dhaloobid. 

dhaloyareey m.dh Dhalo laba dhuceey qaadda. 
dhalxan m.dh Malax cad oo indhuhu yeeshaan 

marka ay jirranyihiin ama aanay nadiif ahayn. 
dhalyo m.dh Xiriirka ka dhexeeya dad dhalasho 

wadaaga. 
dhamaajo m.dh Geed dhirindhirka u eg oo 

dhacaankiisa bararka lagu daweeyo. ld 
dhammaajo, dhamoojo. 

dhamac m.l/dh 1. Dhuxul qaxantay oo 
waaweyn. 2. Derin aan casaan lahayn oo 
faylikida u eg. 

dhamas m.l Geed abaareed weyn, hoos badan 
oo loo xiisa qaariyadaha doonyaha laga 
sameeyo. 

dhambaal m.l (-llo, m.dh) 1. Farriin farxad leh 
oo cid loogu hambalyeeyo. 2. Warqad rasmi 
ah oo dawlado, hay'ado iwm isu diraan. 

dhambaalside m.l (-dayaal, m.l/dh) Qof u 
qaybsan qaadidda dhambaallada, Taararka. ld 
dhambaalwade, dhambaalwale. 

dhambacaad f.mg1 (-day, -dday) Seexasho 
qof caloosha hoos marsado. m.f.dh, 
dhambacaadid. 

dhambal¹ m.l   Dh. ah: galley hal mar makiinad 
lagu burburiyey. 

dhambal² f.g1 (-alay, -ashay) 1. Wax si dherer 
ah u kala dillaacin. 2. Galley shiidid. m.f.dh, 
dhambalid. 

dhambalan¹ f.mg1 (-lmay, -lantay; -lmi) Wax 
la dhambalay noqosho. m.f.dh, dhambalmid. 

dhambalan² f.mg4 (-lnaa, -lnayd) Wax la 
dhambalay ahaansho. m.f.dh, dhambalnaan. 

dhambalo f.g/mg3 (-ashay, -alatay) 1. (f.g) Wax 
si dherer ah u kala dillaacsasho. 2. (f.g) Galley 
hal mar ku shiidasho. 3. (f.mg) Ka dh.: maanso 
cid ka dheegasho. m.f.dh, dhambalasho. 

dhammaad¹ m.l Meesha ugu danbaysa; idlaad; 
ebyoonaan. 

dhammaad² m.l (nax.) Qeybta ugu dambaysa 
erey. 

dhammaag m.dh (bot.) Geed gaab aan qodax 
lahayn, leh, laamo dhuudhuuban, caleemo 
yaryar iyo miro macaan oo la cuno, kana mid 
ah dhirta daawada leh. 

dhammaan m.f.dh eeg dhan³. 
dhammaas m.l Qof aan feejignayn oo 

dareenkiisa garasho meel kale ku 
mashquulsanyahay. 

dhammaasan f.mg4 (-snaa, -snayd) 
Dhammaas ahaansho (qof). m.f.dh, 
dhammaasnaan. 

dhammays m.l 1. Dh. ah: ilmo shinkiisii ku 
dhashay. 2. Dh. ah: qof laxaad weyn. 3. ld 
dhammayn. 

dhammaysan f.mg4 (-snaa, -snayd) Wax 
ebyan ahaansho. m.f.dh, dhammaysnaan. 

dhammayso f.g3 (-stay, -satay) 1. Cunto, 
cabbitaan iwm laysasho. 2. Dan ebyasho. 
m.f.dh, dhammaysasho. 

dhammaystir¹ m.l 1. Wax qabyo, lagu ebyo. 
dhammaystir² f.g1 (-ray, -rtay) Wax qabyo ah 

ebyid. m.f.dh, dhammaystirid. 
dhammaystiran f.mg4 (-rnaa, -rnayd) Wax la 

ebyey ahaansho. m.f.dh, dhammaystirnaan. 
dhamme m.l Sarkaal saddex xiddigood leh; 

kabtan. 
dhammee f.g2 (-meeyay, -maysay) 1. Wax 

ebyid. 2. Cunto, cabbitaan iwm laasad. 3. Wax 
xasuuqid. m.f.dh, dhammayn. 

dhammow f.mg3 (-maaday, -maatay) 1. Wax 
tiradoodu dhantahay noqosho. 2. Wax aan 
wax ka harin noqosho. m.f.dh, dhammansho. 

dhan¹ m.l 1. Dhinac, gees. 2. Erey lagu 
isticmaalo ereyada lammane ah oo cabbidda 
micneeya. Tus. "Caana dh.". 

dhan² f.g1 (-amay, -antay; -ami) Caano 
cabbid. m.f.dh, dhamid. 

dhan³ f.mg4 (-ammaa, -ammayd) Wax aan 
wax ka dhinnayn ahaansho. m.f.dh, 
dhammaan. 

dhanaan m.l Dhadhan aan macaanayn, 
kharaarayn, carrabku uusan jeclaysan oo laga 
helo cusbada, liinta iwm. 

dhanaanis m.l Wax yar oo wax lagu 
dhanaansado. ld dhanaanin. 

dhanaanow f.mg3 (-naaday, -naatay) Wax 
dhanaan noqosho. m.f.dh, dhanaanaansho. 



dhanbalan 

 

dhanbalan m.l (kiim.) U faliidhanka bu'da atam 
culus ee labo jab ama in ka badan oo xajmi 
ahaan isku dhow, taas oo ka dhalata 
niyuutaroon tamaraysan oo ku dhaca bu'da 
atamka. Caadi ahaan, waxaa weheliya bixinta 
niyuutaroonno ama fallaaraha gaama. 
Bulootooniyam, yuraaniyam iyo tooriyam 
waa curiyeyaasha dhanbalma kuwa ugu 
muhiimsan. eeg dh. bu'eed. 

dhanballanbu'eed m.l (kiim.) Falgal bu'eed oo 
bu'culus (sida yuraaniyam) ay u kala jabto labo 
qaybood (maxsuul dhanballan), taas oo 
sababta bixiinta labo ama saddex 
niyuutaroon, iyo xaddi tamar oo u dhiganta 
faraqa u dhexeeya cufka neg ee 
niyuutaroonnada iyo maxsuulka 
dhanballanka iyo cuf neg ee bu'da asalka ah. 

dhandabaggaalle m.l Dhalaal hirar ah, biyo la 
moodo oo samaysma markakulka badan ee 
qorraxdu dhulka ku dhaco; wirwir; 
dhalanteed. 

dhanjaf m.l Xanuun madaxa barkiis qabta; 
goonjab; goonjebshe. 

dhansii f.lg2 (-iiyay, -iisay) Caano cid cabsiin. 
m.f.dh, dhansiin. 

dhantaal f.g1 (-aalay, -aashay) Cid wax ka 
maarmiddoodu dhib ku tahay ka reebid. 
m.f.dh, dhantaalid. 

dhantaalan¹ f.mg1 (-lmay, -lantay; -lmi) Wax 
la dhantaalay noqosho. m.f.dh, dhantaalmid. 

dhantaalan² f.mg4 (-lnaa, -lnayd) Wax la 
dhantaalay ahaansho. m.f.dh, dhantaalnaan. 

dhaq f.g1 (-qay, -qday) 1. Wax biyo ku nadiifin. 
2. Si wanaagaan wax u maamulid. 3. Wax meel 
fog geyn. m.f.dh, dhaqid. 

dhaqaaji f.g2 (-iyay, -isay) 1. Wax taagan 
socodsiin. 2. Subag, xayr iwm dhalaalin. 3. 
Wax meel fog geyn. m.f.dh, dhaqaajin. 

dhaqaaladdaran f.mg4 (-rnaa, -rnayd) Qof 
aan wax tashiilin ahaansho. 

dhaqaaladdarree f.g2 (-reeyay, -raysay) Wax 
dhaqaaladdarro ku samayn. m.f.dh, 
dhaqaaladdarrayn. 

dhaqaalayahan m.l Qof ku takhasusay cilmiga 
dhaqaalaha. 

dhaqaalayso f.g3 (-stay, -satay) 1. Si dhaqaale 
ah u maamulasho. 2. Wax tashiilid. m.f.dh, 
dhaqaalaysasho. 

dhaqaale m.l 1. Hanti. 2. Habka hanti loo 
maamulo. 3. Aragtida wax soo saarka iyo 
qaybinta hantida. ld dhaqaalo. 

dhaqaalee f.g2 (-leeyay, -laysay) 1. Hanti 
tashiilid. 2. Wax daryeelid. m.f.dh, dhaqaalayn. 

dhaqaaq¹ m.l Bilaabidda wax taagani ay socod 
bilaabaan. 

dhaqaaq² f.mg1 (-qay, -qday) 1. Wax taagnaa 
socod bilaabid. 2. Subag, xayr iwm dhalaalid. 
3. Ku d.: Hawl iwm wax ka qabashadeeda 
bilaabid. m.f.dh, dhaqaaqid. 

dhaqaaqsan f.mg4 (-naa, -nayd) 1. Wax 
dhaqaaq diyaar u ah ahaansho. 2. Wax meel 
ka durugsan ahaansho. m.f.dh, dhaqaaqsanaan. 

dhaqan¹ m.l 1. Isu geynta nolosha maaddiga, 
ruuxiga, iyo bulsho ee ummadi leedahay, 
soona maray isbeddello taariikheed. 2. 
Asluub. 

dhaqan² m.l (-nno, m.dh) (bul.) Mid ka kooban 
fikrado, caadooyin, fan, farshaxan ay 
sameeysteen ama ay wadaagaan mujtamaca 
gaar ah. 

dhaqan³ f.mg1 (-qmay, -qantay; -qmi) 1. 
Nijaaso, wasakh iwm mayrmid. 2. Wax midab 
leh fasakhmid. 3. Haweeney gurigeeda si 
wanaagsan u maamulid. 4. Ku dh.: qalab, 
sharci iwm adeegsasho. 5. Ku dh.: guri iwm 
ku noolaan. m.f.dh, dhaqnaan. 

dhaqan4 f.mg4 (-qnaa, -qnayd) 1. Dhar iwm 
wax la meyray ahaansho. 2. Nafley wax ladan 
ahaansho. 3. Ku dh.: wax meel ku nool 
ahaansho. 

dhaqandhaqaale m.l Hab dhaqaale oo isku 
jaangoynaya bulsho hantideeda iyo 
nolosheeda. 

dhaqangal¹ m.l   Dh. ah: hirgelinta la hirgeliyo 
sharci, barnaamij iwm. 

dhaqangal² f.mg1 (-alay, -ashay; -geli) Sharci, 
barnaamij iwm hirgelid. m.f.dh, dhaqangelid. 

dhaqangeli f.g2 (-iyay, -isay) Sharci, barnaamij 
iwm hirgelin. m.f.dh, dhaqangelin. 

dhaqanguur¹ m.l 1. Dhaqan, dhaqan kale oo ka 
xoog badan dumiyey. 

dhaqanguur² f.mg1 (-ray, -rtay) Dhaqan 
bulsho mid kale oo ka xoog badan ku 
beddelmid. m.f.dh, dhaqanguurid. 

dhaqanhabaabi f.g2 (-iyay, -isay) Cid 
dhaqanhabow ku ridid. m.f.dh, 
dhaqanhabaabin. 

dhaqanhabaabis m.l Dh. ah: qof bulsho ku 
beera dhaqanhabaabay. 

dhaqanwanaag m.l Asluubta fiican; dabeecad 
wanaagsan. 

dhaqanxumi m.dh Hab aan wanaagsanayn oo 
loo dhaqmo. 

dhaqanxun f.mg4 (-umaa, -umayd) Qof, hab 
aan wanaagsanayn u dhaqma ahaansho. m.dh, 
dhaqanxumaan. 

dhaqo f.g3 (-qday, -qatay) 1. Wax si fiican u 
maamulasho. 2. Wax mayrasho. m.f.dh, 
dhaqasho. 



dhawaaji 

 

dhaqsad m.l 1. ld dhakhsiinyo, dhakhso¹, 
dhaqsiinyo, dhaqso¹ . Degdeg; welwel. 2.  ld 
dhakhsad. 

dhaqso¹ m.l 1. (fk) Si degdeg ah; durba; si 
boobsiis iyo welwel leh. 2. ld dhaqsad. 

dhaqso² f.mg3 (-saday, -satay) Hawl 
qabashadeeda deddejin. m.f.dh, dhaqsasho. ld 
dhakhso. 

dhar¹ m.l 1. Nooc huga ka mid ah, cudbi, 
dhogor, xariir iwm ka samaysan oo dad ku 
xirto ama huwado. 2. Lebbis. 

dhar² f.mg1 (-ray, -rtay) 1. Caleen, ubax iwm 
nafaqo ama biyo la'aan awgeed la duubmid. 2. 
Wax haryuub leh ahaansho. m.f.dh, dharid. ld 
dhad. 

dharaar m.dh (-ro, m.l) 1. Maliin. 2. Qado. 3. 
Meel aqalka ka mid ah, si gaar ah loo goglay, 
oo ilmaha dhashay la seexiyo. 

dharaarnimo m.dh Maalinnimo. 
dharab¹ m.l 1. Dhibco yaryar, biyo ah, ka 

dhasha qabowga habeenkii oo lagu arko 
cawska, dhirta iwm.; sayax; yaxni. 2. Rays aad 
u qoyan. 

dharab² m.l (fiis.) Qoyaanka ku dul dhaca 
habeenkii dhulka dushiisa, amase waxyaalaha 
kale oo dhulka ku yaal ama dul saaran, sida 
cawska iyo caleemaha, waxaa qabooba oo 
dhibco noqda oo soo daata uumiga ku jira 
gibilka hoose ee dhulka korkiisa. 

dharabbarafeed m.l (fiis.) Dahaar baraf siman 
ah, oo mararka qaarkood leh dhumuc door 
ah, kaas oo ku dul samaysma walxaha roobku 
kula da'ayo jawi heerkulkiisu uu ka hooseeyo 
barta barafowga. Dharab baraf waxa kale ee 
uu samaysmaa marka dabayl diiran oo qoyan 
ay ka dhacdo meel qabow daran ka jiro, taas 
oo keenta in qoyaankii dabayshu ay sidday uu 
ku dul fadhiisto waxyaabaha heerkulka 
dushoodu uu ka hooseeyo barta fadhiisiga. 

dharabow m.l Cudur cagaha dadka ka gala oo u 
yeela barar iyo dildillaac oo ka dhasha 
dhiriqda iyo dhoobada. 

dharar f.g1 (-ray, -rtay) Raagsasho. m.f.dh, 
dhararid. 

dhararsan f.mg4 (-naa, -nayd) Wax dhararay 
ahaansho (nafley). m.f.dh, dhararsanaan. 

dhararso f.mg3 (-saday, -satay) Wax la sugayey 
raagsasho. m.f.dh, dhararsasho. 

dharbaax f.g1 (-xay, -xday) Wax dharbaaxo ku 
dhufasho. m.f.dh, dharbaaxid. ld dharbaaxee, 
dhirbaax, dhirbaaxee. 

dharbaaxo m.dh (-ooyin, m.l) Sacab furan oo si 
xoog leh wax loogu dhufto. ld dharbaax, 
dhirbaax, dhirbaaxo. 

dharcad m.dh.u Qayb booliska ka mid ah oo u 
qaybsan dambi baarista oo labbis caadi ah 
qaata. 

dhardhaar¹ m.l (-rro, m.dh) 1. Dhagxaanta 
dabka ku wareegsan oo dheriga wax lagu 
karinayo la korsaaro midkood. 2. Dhagax 
weyn oo la qaadi karo. 

dhardhaar² m.dh Naxash. 
dhardhaar³ m.dh (-rro, m.dh) (xis.) Weedh ama 

hawraar loo qaatay run iyada oo aan la 
caddeyn, taas oo laga sii diiri karo weedho 
ama aragtiyo kale. Marka xisaabi la 
caddeynayo dhadhaarradu badanaaba waxa ay 
yihiin qaacidooyin la yaqaan oo sidooda loo 
qaato, maxaa yeelay caddeyntooda ayaa hore 
loo dhisay. 

dhardhigo f.mg3 (-gtay, -gatay) Qof isqaawin. 
m.f.dh, dhardhigasho. 

dharee f.g2 (-reeyay, -raysay) Wax dhar u 
yeelid. m.f.dh, dharayn. 

dhareer m.l Qoyaan layiig ah oo nafleyda 
afkeeda ka yimaada; cay. 

dhareerrey m.dh Kalaggoysyada xubnaha oo 
biyuhu ku jiraan sida lawga iyo canqawga 
middood. 

dharjo m.dh Geed nagaar laamo iyo caleemo 
jilicsan leh oo xooluhu aad u jecelyihiin. 

dharkayn m.l (-nno, m.dh) Geed dheer, 
cananna kulul leh, loox wanaagsan laga 
samayn karo. 

dharla'¹ m.dh Kubka dhankiisa hore ee hilibku 
ku yaryahay; xoog. 

dharla'² f.mg4 (-'aa, -'ayd) Qof qaawan 
ahaansho. m.f.dh, dharla'aan. ld dharra'. 

dharrooc f.mg1 (-cay, -cday) Baqdin weyn 
darteed la jareyn. m.f.dh, dharroocid. 

dharsamee f.mg2 (-meeyay, -maysay) Dhar 
ama maro samayn. m.f.dh, dharsamayn. 

dharxiro f.mg3 (-rtay, -ratay) Habka dharka u 
lebbisasho. m.dh, dharxirasho. 

dhasheeg¹ m.l (-gyo, m.dh) Biyakuhar; balli; 
laas. 

dhasheeg² m.l (-gyo, m.dh) (juqr.) Dhulhoosaad 
fidsan oo had iyo goor wabax ah (ama aha 
sida biyo fadhiisiga, mar mar sidaa ah), 
waxana badanaa aad uga baxa deegaan, 
wuxuu marka u dhexeeyaa deegaan-biyood 
iyo biyo-fadhiisi. 

dhashuun m.l   Dhacaan adag oo meel bugta ka 
yimaada; malax, milil. 

dhaw f.g1 (dhebay, dhebtay; dhebi) 1. Wax 
nabar ku dhufasho. 2. Nin, naag u galmood. 
3. ld dhaaw. 

dhawaaji f.mg2 (-iyay, -isay) Ka dh.: wax 
dhawaaq ka keenid. m.f.dh, dhawaajin. 



dhawaaq¹ 

 

dhawaaq¹ m.l Cod dheer oo afka laga yiraahdo; 
qaylo; (muus.) dh. muusiqada. 

dhawaaq² m.l (nax.) Habka ku dhawaaqidda 
xaraf ama erey. 

dhawaaq³ f.mg1 (-qay, -qday) 1. Cod dheer 
afka ka dhihid. 2. Ku dh.: wax cusub sheegid. 
m.f.dh, dhawaaqid. 

dhawr¹ m.l.t Tiro laba ka badan kana yar 
siddeed. ld dhowr. 

dhawr² m.l Erey ereyada lammane ah lagu 
isticmaalo oo 'xannaano' ama 'difaac' 
micneeya. Tus. "Dhidid dh.", "Hanti dh." 

dhawr³ m.dh Wixii waxyeello leh oo dhan. 
dhawr4 f.g1 (-ray, -rtay) 1. Xumo ka ilaalin; 

xannaanayn. 2. Fiirin; u jeedid; eegid. 3. Sugid; 
korosho. m.f.dh, dhawrid. 

dhawraari f.g2 (-iyay, -isay) Wax dhawraarin u 
samayn. m.f.dh, dhawraarin. 

dhawraarin m.dh (-nno, m.dh) Wax, wax kale 
gaashaan dhibaato uga ah. ld dhawraarimo. 

dhawran f.mg4 (-rnaa, -rnayd) Wax la xafiday 
ahaansho. m.f.dh, dhawrnaan. 

dhawritaan m.l 1. Ilaalinta wax dhibaato laga 
ilaaliyo. 2. Eegidda indhaha wax lagu fiiriyo. 3. 
Sugidda cid la sugo. 

dhawrsan f.mg4 (-naa, -nayd) Qof xumaanta 
iyo ceebta iska ilaaliya ahaansho. m.f.dh, 
dhawrsanaan. 

dhawrso f.mg3 (-saday, -satay) 1. Xumaan, 
ceeb iwm iska ilaalin. 2. Wax ka cabsasho. 
m.f.dh, dhawrsasho. 

dhawrtayso f.g3 (-stay, -satay) Dhawrto dad 
ka urursasho. m.f.dh, dhawrtaysasho. 

dhawrto m.dh Deeq dad badan laga soo urursho 
oo sadaqo ahaan loo bixiyo. 

dhax f.mg1 (-xay, -xday; dhixi) 1. Ku dh.: meel 
aan buuxin. 2. U dh.: Haweeney la qabo 
ahaansho. m.f.dh, dhixid. 

dhaxal¹ m.l 1. Hantida qof dhintay looga haro. 
2. Raad ay ilmuhu ka raacaan waalidintooda. 

dhaxal² m.l 1. (qaan.) Hanti ama lacag aad ka 
heshay qof dhintay, sababta waad lahaatay. 2. 
(taar.) Dhacdo taariikheed reebtana taariikh. 
m.f.dh, dhaxlid. 

dhaxal³ f.g/mg1 (-xlay, -xashay; -xli) 1. (f.g) 
Hanti qof dhintay uga harid. 2. (f.g) Hanti qof 
dhintay looga haray qaybin. 3. (f.mg) Ka dh.: 
ilmuhu ka raacaan waalidintooda raadid. 
m.f.dh, dhaxlid. 

dhaxalgal¹ m.l   Dh. ah: wax waxtar weyn oo 
loo aayo leh. 

dhaxalgal² f.g1 (-alay, -ashay; -geli) Wax 
waxtar weyn leh noqosho. m.f.dh, dhaxalgelid. 

dhaxalsii f.g2 (-iiyay, -iisay) Cid dhibaato 
aayatiinkeeda wax u dhinta badid. m.f.dh, 
dhaxalsiin. 

dhaxaltooxo m.dh Wax dhaxal ah qaybinta. 
dhaxalwareeg¹ m.l  Cid waxay dhaxal u 

leedahay sida hanti, dhaqan iwm oo ka 
dhuma. 

dhaxalwareeg² f.mg1 (-gay, -gtay) Cid waxay 
dhaxal u lahayd dhumid. m.f.dh, 
dhaxalwareegid. 

dhaxamaysan f.mg4 (-snaa, -snayd) Wax 
dhaxani hayso ahaansho (nafley). m.f.dh, 
dhaxamaysnaan. 

dhaxamoo f.mg3 (-ooday, -ootay) Dhaxan 
dareemid (nafley). m.f.l, dhaxamood. 

dhaxamood m.f.l eeg dhaxamoo. 
dhaxan m.dh 1. Qabow hawadu keento oo jirku 

dhibsado. 2. Duumo. 
dhaxantir f.g1 (-ray, -rtay) Wax dhaxanta la 

isaga baabi'iyo. m.f.dh, dhaxantirid. 
dhaxlan f.mg4 (-naa, -nayd) Wax la dhaxlay 

ahaansho. m.f.dh, dhaxlanaan. 
dhay¹ m.dh 1. Dh. ah: caano markaa la lisay oo 

aan weli suusacin. 2. Dh. ah: badar saafi ah oo 
sabuulkii laga sukulay. ld dhaay. 

dhay² f.g1 (-yay, -yday; -yi) 1. Nafley cadho 
qabto daweyn. 2. Boog iwm daawo marin. 
m.f.dh, dhayid. 

dhayal m.l 1. Cayaar; kaftan. ld dheyal. 
dhayalso f.g3 (-saday, -satay) Arrin 

fududaysasho. m.f.dh, dhayalsasho. 
dhayan f.mg4 (-ynaa, -ynayd) Wax la dhayay 

ahaansho. m.dh, dhaynaan. 
dhaydaq m.l Dh. ah: caano fadhi ah. 
dhaygag¹ m.l  Yaab awgiis meel ama wax 

iyadoo aan la libiqsanayn. 
dhaygag² f.mg1 (-gay, -gtay) Ku dh.: yaab 

awgiis wax iyadoo aan la libiqsanayn eegid. 
m.f.dh, dhaygagid. 

dhaylo m.dh 1. Xoolaha ama ugaarta yaryar 
hilibkooda jilicsan oo aan weli adkaan. 2. ld 
dhayl. 

dhaymo m.l/dh 1. Marinta dawo meel bugta la 
mariyo. 2. Dufan weelasha iyo alaabta dusha 
laga mariyo. 

dhayo f.g3 (-yaday, -yatay) Meel bugta daawo 
marsasho. m.f.dh, dhayasho. 

dhayogsi-rayboniyuuglig m.l (baay.) (Dh. 
asiidh) Asiidh bu'eed ka kooban tiro badan oo 
niyukliyootaydha ah oo u habaysan si ay u 
sameeyaan xidhmo keliya. 

dhebed m.dh.u (-do, m.l) Haan biyood bir ah; 
fiin; galaw. 



dheellitiran¹ 

 

dheddig m.l 1. Magac guud oo kooba labada 
jaad oo nafleydu u kala baxdo, kan wax dhala 
oo nuujiya; dumar. 2. Dh. ah: wax dumareed 
ah. ld dhaddig, dhiddig. 

dheddigood m.l.u Dumar. ld dhaddigood, 
dhiddigood. 

dhedo m.dh Qabow habeenkii dhaca oo 
sameeya dhibco yaryar oo biyo ah. 

dhedow f.mg1 (-oobay, -owday; -oobi) Dhedo 
yeelasho. m.f.dh, dhedoobid. 

dheecaancalooleed m.l (-dyo, m.dh) (c.nafl.) 
Dheecaanka ay soo daayaan qanjirrada 
caloosha. 

dheecaangaastarig m.l (-aanno ..., m.dh) 
(c.nafl.) Iskujir asiidhan oo ka kooban 
cusbooyin aan orgaanik ahayn, 
haydarookoloorik asiidh, iyo insaymyo 
dheefshiid. Tusaale ahaan: bebsin, oo ay soo 
saaraan qanjidho ku safan calooshu. 

dheef¹ m.dh 1. Fiitamiinka cuntada, caanaha 
iwm ku jiro. 2. Dulsaarka faa'iido ahaan looga 
helo lacag bangi la dhigtay. 

dheef² f.mg1 (-fay, -ftay) Ka dh.: wax faa'iido ka 
helid. m.f.dh, 

dheefburburin m.dh (baay.) Burburka 
dheefsasho ee molikiyuullada waaweyn ee 
nooluhu, isugu beddelaan kuwo yar yar iyada 
oo la sii daynayo tamar. Neefsashada ayaa 
tusaale u ah falgallada taxana ah ee dh. b.ta. 

dheefi f.g2 (-iyay, -isay) Wax waxtar iyo dheef 
leh siin; cunto siin. m.f.dh, dheefin. 

dheefsade m.l (-ayaal, m.l) (baay.) Noole quuta 
kuwa ka yaryar, marka laga eego xagga 
silsiladda cuntada. Daaqcunayaashu waxay 
quutaan dhirta cagaaran oo waa dheefsade 
hore, hilibcunayaashuna waxay quutaan daaq 
cunayaasha, markaa waa dh. dambe. 

dheefsamayn m.dh (baay.) Samayska dheefasho 
ee borotiinnada, duxda iyo waxyaabo kale oo 
noolayaasho ku jira ee laga samaynayo 
moolikiyuullo iyo walxo kale oo yaryar. 

dheefsasho m.dh 1. (baay.) Samayska dh. ee 
borotinnada, duxda iyo waxyaaba kale oo 
noolayaasha ku jira ee laga samaynayo 
molikiyuullada iyo walxo kale oo yaryar. 2. 
(baay.) Wadarta ama isugeynta falgallada 
kiimikaad ee ka dhex dhaca noolayaasha. 

dheefsashasaleed m.l (-dyo, m.dh) (baay.) 
(Herka dh. s.). Heerka tamar dh. ee looga 
baahanyahay inay xayawaanka ku hayso 
nasasho. Heerka dh. waxa lagu qiyaasaa habka 
soo saarka kulka ee halbeeg waqti: waxay 
tilmaamaysaa tamarta la isticmaalay si loo 
fuliyo shaqooyinka muhimka ah, sida garaaca 

wadnaha, neefsashada, dhaqdhaqaaqa 
dareenwadka, gudbin firfircoon iyo dhiiqista. 

dheefshiid¹ m.l (baay.) Burburinta uu noole 
burburinayo cunto soo gashay ee uu ka 
dhigayo kiimiko ahaan qaab fudud oo si 
sahlan loo nuugi karo jidhkuna uu isticmaali 
karo ayaa loo yaqaan dh. 

dheefshiid² f.g1 (-day, -dday) Wax dejin. m.dh, 
dheefshiidid. 

dheefshiid-dhiman m.l (daaw.) Dheefshiid 
xumaada, cunnada kaddib xanuun bay 
leedahay, dibiro, lallabo iyo matag. 

dheefso f.g3 (-saday, -satay) Wax dheef ka 
dhigasho. m.f.dh, dheefsasho. 

dheego f.g/mg3 (-gtay, -gatay) 1. (f.g ) Wax qof 
kale sameeyey wax u eg samayn; ka xigasho. 
2. (f.mg) Ka dh.: hilib iwm gogasho. m.f.dh, 
dheegasho. 

dheeh¹ m.l 1. Lakab xalleefsan oo alaabta 
biraha, dhoobada iwm dusha laga mariyo oo 
dhawraarin iyo qurxin looga dhigo. 2. 
Dhammaajo (xabog ). 

dheeh² f.g1 (-hay, -hday) 1. Bir, dhoobo iwm 
lakab xalleefsan oo dhawraarin iyo qurxin 
looga dhigayo dusha ka marin. 2. Wax xabag 
dhammaajo marin. 3. Wax dhafid. 4. Cid si 
fiican ula dhaqmid. m.f.dh, dheehid. 

dheehan¹ f.mg1 (-hmay, -hantay; -hmi) Wax 
la dheehay noqosho. m.f.dh, dheehmid. 

dheehan² f.mg4 (-hnaa, -hnayd) Wax la 
dheehay ahaansho. m.f.dh, dheehnaan. 

dheel¹ m.l Qabowga habeenkii soo dhaca oo 
wata sayax. 

dheel² m.dh (-lo, ml.) Cayaar; ciyaar. 
dheel³ f.mg1 (-eelay, -eeshay) 1. Ciyaarid. 2. 

Wax qabow habeenkii ku dhacay dartii la 
qoyid. m.f.dh, dheelid. 

dheelitirankiimikeed m.l (kiim.) Falgal 
kiimikaad oo gedisme ah oo ribnaanta 
falgaleyaasha iyo maxsuulladuba aanay isla 
beddelin amminta sababta oo ah habdhiska 
ayaa ku sugan xaalad teermoodaynamik ahaan 
dheelitiran. 

dheelli¹ m.l Dhinac u badashada wax culayskiisu 
dhan u bato oo uu dheellitirankii lumiyo. 

dheelli² f.mg1/2 (-iyay, -iday/isay; -iyi) Wax 
culayskiisa dhinac u badasho. m.f.dh, 
dheelliyid. 

dheellitir¹ m.l 1. Isle'ekeysiinta culayska saaran 
wax labadiisa dhinac. 2. Isle'ekeysiinta xisaab 
labadeeda dhinac. 

dheellitir² f.g1 (-ray, -rtay) Xisaab labadeeda 
dhinac isle'ekeysiin. m.f.dh, dheellitirid. 

dheellitiran¹ f.mg1 (-rmay, -rantay; -rmi) Wax 
la dheellitiray noqosho. 



dheellitiran² 

 

dheellitiran² f.mg4 (-rnaa, -rnayd) Wax la 
dheellitiray ahaansho. m.f.dh, dheellitirnaan. 

dheelmataan m.l Socod habeenkii la socdo. ld 
dheelmasho. 

dheelmi f.g2 (-iyay, -isay) Wax habeen 
guuragelin. m.f.dh, dheelmin. 

dheelmo f.mg3 (-maday, -matay) Habeen 
socosho; guurayn. m.f.dh, dheelmasho. 

dheelsii f.g2 (-iiyay, -iisay) 1. Qof ku cayaarid 
ama dhagrid. 2. ld dheeli. m.f.dh, dheelsiin. 

dheeman m.l/dh 1. Macdan aan midab lahayn, 
aad u adag, kana qaalisan macdanta kale. 2. 
Afarta haad ee turubka mid ka mid ah, 
calaamad afar gees ah oo guduudan leh. 

dheer f.g/mg4 (-raa, -rayd; dhaadheer) 1. (f.mg) 
Wax aan jooggiisu gaabnayn ahaansho. 2. 
(f.mg) Wax meel fog ku sugan ahaansho. 3. 
(f.mg) Waqti muddo la sugayo ama la soo 
dhaafay ahaansho. 4. (f.g) Is dh.: isla mid 
ahaansho, kisi ahaansho (nambar). m.f.dh, 
dheeraan. 

dheeraad m.l Wax tiro ama qiyaas la isla 
ogyahay siyaado ku ah. 

dheeraari f.g2 (-iyay, -isay) Neef xoolo ah xirid 
si uu u daaqo, una fogaan. m.f.dh, dheeraarin. 

dheeraysii f.g/mg2 (-iiyay, -iisay) 1. (f.g) Wax 
xawliga ay ku socdaan kordhin. 2. (f.mg) U dh.: 
cid waxay qeyb u lahayd wax ka badan siin. 
m.f.dh, dheeraysiin. 

dheerdheero m.dh 1. Geed qoodxeed jeerinka u 
eg oo leh miro iyo xabag la cuno. 2. Xajiin 
jirku la barbararo. ld dheedheero, 
dheerdheere. 

dheerdheeroo f.mg3 (-ooday, -ootay) Wax 
dheerdheero ama xajiin hayso noqosho. ld 
dheedheerood. 

dheerdheerood m.f.l eeg dheerdheeroo. 
dheeree f.g/mg.2 (-reeyay, -raysay) 1. (f.g) Wax 

dhererkiisa kordhin. 2. (f.g) Wax meel ka 
fogeyn. 3. (f.mg) Orod ama socod kordin. 4. U 
dh.: cid waxay qeyb u heshay in ugu darid. 
m.f.dh, dheerayn. 

dheerow f.mg3 (-raaday, -raatay) 1. Wax 
dhererkiisu kordhay noqosho. 2. Ku dh.: wax 
muddo dheer ku qaadasho. Tus. "Shirkii waa 
lagu dheeraaday". 3. Wax meel ka durkay 
noqosho. m.f.dh, dheeraansho. 

dheertaxaniinyo m.dh.u Cayayaan dhulka 
xammaarta, dhuuban, dheer lugo badan oo 
qaniinyo kulul. ld dhiirtaxaniinyo, 
dhuurtaxaniinyo. 

dheg¹ m.dh (-go, m.l) 1. Xubinta maqalka 
nafleyda. 2. Hilqadaha haweenku isku 
qurxiyaan ee dhegaha dacalkooda surtaan 
middood. 3. Weel, qalab iwm meesha la qabto 

si loo qaado ama loo jiido. 4. Magac 
wanaagsan; caannimo; sharaf. 5. Shebeg 
lakabyo isa saaran ah, xanjo ka samaysan oo 
ay shinnidu malabka ku keydsato, ilmahana 
gashato. 

dheg² f.mg1 (-gay, -gtay) 1. Subag iwm 
xarkagid. 2. Cid iwm nabmid. 3. Ku dh.: wax 
gacanta xoog ugu qabasho. m.f.dh, dhegid. 

dhega'adag f.mg4 (-dkaa, -dkayd) Qof aan 
amarka si sahlan u qaadan ahaansho. m.f.dh, 
dhega'adkaan. 

dhega'adayg¹ m.l Dabci qof leeyahay oo u 
diida in si sahlan ku fulin waxa loo diray. ld 
dhega-adkaan. 

dhega'adayg² f.mg1 (-gay, -gtay) Ku dh.: cid 
wax loo diray fulin waayid. m.f.dh, 
dhega'adaygid. 

dhega-adkow f.mg3 (-kaaday, -kaatay) Wax 
dhega-adag noqosho. m.f.dh, dhega-
adkaansho. 

dhegabbeel¹ m.l Waayidda nafley weydo 
awoodda maqalka. 

dhegabbeel² f.mg1 (-eelay, -eeshay) Awoodda 
maqalka waayid (nafley). m.f.dh, dhegabbeelid. 

dhegaculus f.mg4 (-uslaa, -uslayd) Qof aan si 
fiican dhegaha wax uga maqlin ahaansho. 
m.f.dh, dhegacuslaan. 

dhegacuslow f.mg3 (-laaday, -laatay) Qof aan 
dhegaha si fiican wax uga maqlin noqosho. 
m.f.dh,dhegacuslaansho. 

dhegadhabo f.mg3 (-btay, -batay) Dhegaha 
daaman ku garaacid iyaga oo madaxa ruxaya 
(xoolo, ugaar, dugaag iwm). m.f.dh, 
dhegadhabasho. 

dhegadhego m.l Qalab ka samaysan dahab, 
qalin, macdan iwm oo ay dumarku dhegaha 
gashadaan; hilqado. 

dhegannugeyl m.l Dabci qof leeyahay oo u 
oggolaado in uu si sahlan u fuliyo wax la faray. 
ld dhegannuglaan. 

dhegannuglow f.mg3 (-laaday, -laatay) U dh.: 
qof waxa la faro si sahlan u qaata noqosho. 
m.f.dh, dhegannuglaasho. 

dhegannugul f.mg4 (-glaa, -glayd) U dh.: qof, 
waxa la faro si sahlan u fuliyo ahaansho. m.f.dh, 
dhegannuglaan. 

dhegatir f.g1 (-ray, -rtay) Cid dhega beel ku 
ridid. m.f.dh, dhegatirid. 

dhegayare m.l Miro yaryar, madmadow, 
dhuudhuuban oo madax kuuskuusan leh oo 
shaaha lagu udgiyo. qoronfol, qoronful. 

dhegdheg m.l 1. Qoyaan layiig ah oo wuxuu 
taabto qabsada sida xabagta iyo caanaha 
cinjirka iwm. 2. Baqbaqqa indhaha ama 
wasakh kale. 



dhexeeye 

 

dhegeyso f.g3 (-stay, -satay) 1. Dhawaaq, 
shanqar iwm dheg u dhigid. 2. Cid hadal loo 
soo jeedinaayo ismoogeysiin. m.f.dh, 
dhegeysasho. 

dhegeyste m.l (-tayaal, m.l/dh) Qof wax 
dhegeysta ama dhegeysanaaya. 

dheggan f.mg4 (-naa, -nayd) 1. Wax meel ku 
naban ahaansho. 2. Ku dh.: aad ugu mintidid 
(diin, ra'yi iwm). m.f.dh, dhegganaan. 

dhegoole m.l (-layaal, m.l/dh) Nin aan wax 
maqlin. 

dhegraarici f.mg2 (-iyay, -isay) U dh.: qof si 
fiican u dhegaysasho. m.f.dh, dhegraaricin. 

dhegsan f.mg4 (-naa, -nayd) Wax meel ku 
naban ahaansho. m.f.dh, dhegsanaan. 

dhegsin m.l Muruqyada ku dhegsan garabka iyo 
daqayaha dhabarka midkood. 

dhegso f.g3 (-saday, -satay) Ku dh.: wax meel 
ku nabasho. m.dh, dhegsasho. 

dhegtaag f.mg1 (-gay, -gtay) U dh.: wax 
maqalkooda u dhegraaricin. m.f.dh, 
dhegtaagid. 

dhegweyn m.dh 1. Geed weyn oo wacanriga u 
eg oo leh caleemo balballaaran iyo miro la 
cuno. 2. Dh. ah: qof aan si dhakhsa ah wax u 
fahmin. 3. Dh. ah: nooc ariga ka mid ah oo 
dhego balballaaran. 

dhegxumi m.dh 1. Sumcad aan wanaagsaneyn 
oo cidi yeelato. 2. Ceeb. 

dhegyar m.dh (c.nafl.) Qaybta wadnaha oo ku 
soo shubma dhiigga ogsijiinka leh ee ka 
immaanaya wadnaha inta aan loo gudbin jirka 
intiisa kale. 

dheh f.g/lg1 (yiri, tiri/dhahay, dhahday; 
dhihi) Wax ku tiraabid; sheegid. m.f.dh, 
dhihid. 

dheji f.g2 (-iyay, -isay) 1. Wax meel ku nabid. 
2. Ku dh.: wax dab ku taabasho. 3. Ku dh.: cid 
wax cunaysa ku ileyn (qof). 4. Isku dh.: cid 
kale isku dawdarid (qof). 5. ld dhaji. m.f.dh, 
dhejin. 

dhenged m.dh (-do, m.l) Ul yar oo dhuuban oo 
badanaa carruurta iyo xoolaha lagu tumo. ld 
dhengad. 

dhengedee f.g2 (-eeyay, -eysay) Cid dhengad 
ku tumid. m.f.dh, dhengedayn. 

dhereg¹ m.dh 1. Sida la noqdo markii cunto ama 
cabbitaan caloosha laga buuxsho. 2. 
Barwaaqo; ladnaan. 

dhereg² m.dh (kiim.) Marki walaxi ka kaaftoonto 
isbeddel. 

dhereg³ f.mg1 (-rgay, -regtay; -rgi) Ka dh.: 
nafley cunto ama cabitaan caloosha ka 
buuxin. m.f.dh, dhergid. 

dheregdhacso f.mg3 (-saday, -satay) Wax 
dheregta yareeya ama babbi'iya sameyn. m.dh, 
dheregdhacsasho. 

dheregsan f.mg4 (-naa, -nayd) Wax dhergey 
ahaansho. m.dh, dheregsanaan. 

dherer¹ m.l 1. Salka iyo baarku inta ay isu jiraan, 
joog. 2. Wax dacalka uu ka bilowdo iyo ku 
dhammaado inta ay isu jiraan. 3. Fogaan. 

dherer² f.g/mg1 (ray, -rtay) 1. (f.g) Aad u sugid; 
raagsasho; dhaahsasho. 2. (f.mg) Taagnaan; 
likaysnaan. m.f.dh, dhererid. 

dhereran f.mg4 (-rnaa, -rnayd) Wax fidsan ama 
kor u taagan ahaansho. m.f.dh, dherernaan. 

dhereri f.g2 (-iyay, -isay) 1. Wax dhirirkiisa 
cabirid. 2. Bawd, derbi iwm dherer u raacid. 
m.f.dh, dhererin. 

dherersan f.mg4 (-naa, -nayd) Wax la 
dherershay ahaansho. m.f.dh, dherersanaan. 

dhererto m.dh Sacab muggii; xantoobo. 
dhergan f.mg4 (-naa, -nayd) Wax dhergey 

ahaansho. m.f.dh, dherganaan. 
dhergi f.g2 (-iyay, -isay) Nafley, wax badan oo 

laga dhergo siin. m.f.dh, dhergin. ld dherji. 
dheri m.l (-iyo, m.dh) Weel dhobo ah oo wax 

lagu karsado. 
dheriqore m.l (-rayaal, m.l/dh) Ninka dheryaha 

ama dheriyada sameeya. ld dheryadhoob. 
dheryadhoob m.l (-byo, m.dh) Dheriqore. 
dhex m.dh 1. Laba wax ama laba meelood kala 

barkood; bartan. 2. Inta u dhexeysa qaarka 
hore iyo qaarka dambe (nafley); sabar. 

dhexaad s. Dhexda ku abbaaran; dhexe. 
dhexbeegid m.dh (xis.) Habka laga qiyaaso 

qiimaha fansaar iyada oo la adeegsanayo 
qiimayaal la yaqaan ee ku yaalla labada dhinac 
ee fansaarka. 

dhexboodbood f.g1 (-day, -dday) Dad ama 
waxyaabo dhexdooda ku boodboodid. m.f.dh, 
dhexboodboodid. 

dhexdhexaad m.l 1. Bartame. 2. Dh. ah: dherer, 
da', culays iwm oo aan yaraan iyo weynaan 
midna raacsanayn. 

dhexdhexaadi f.g2 (-iyay, -isay) Laba dhinac 
oo wax isku haya u garnaqid. m.f.dh, 
dhexdhexaadin. 

dhexe s. Bartamaha ku jira; dhexeeya; dhexaad. 
dhexee f.g/mg2 (-xeeyay, -xaysay) 1. (f.g) Weel 

waxa ku jira badh ka dhigid. 2. (f.mg) U dh.: 
wax aan cidi gaar u lahayn ahaansho. m.f.dh, 
dhexayn. 

dhexeeye m.l (-yayaal, m.l/dh) (xis.) Urur kasta 
oo daato ah marka loo ratibo horsamaan 
baaxadeed ama fanata tirada ama walaxda ku 
aaddan bartamaha ururka. 



dhexfur 

 

dhexfur m.l (-rro, m.dh) (xis.) Xarriq toosan oo 
geeska saddexagal ku xirta bar-bartameedka 
dhinaca horjeedaha ah. Dhexfurrada 
saddexagal waxa ay iska gooyaan bar keliya, 
taas oo ah xuddumeedka saddexagalka. 

dhexgal¹ m.l Dhexdhexaadinta laba dhinac oo 
wax isku haysta. 

dhexgal² m.l (fiis.) Dh. ileyska: firidhsanka ileys 
noqodka oo ay sababtay dusha xanafta leh ee 
uu ileysku abbaaray ama ku dhacay. m.f.dh, 
dhexgelid. 

dhexgal³ m.l (fiis.) Dh. milannada: habka 
walxaha kala duwani ay isugu qasmaan, ayna 
ugu wacantahay socodka saxarrada (sida 
atamyada, ayoonnada) ay ka koobanyihiin. 

dhexjiir f.g1 (-ray, -rtay) Meel ciriiri ah xoog ku 
marid. m.f.dh, dhexjiirid. 

dhexjoog f.g1 (-gay, -gtay) Xoolo, alaab iwm 
oo aan hawl badan u baahnayn ilaalin. m.f.dh, 
dhexjoogid. 

dhexkabe m.l (-bayaal, m.l/dh) (nax.) Lifaaq la 
dhexgeliyo erey gudihiisa. Tus. "Waan 
qorayaa; waan qoranayaa". 

dhexmar f.g1 (-ray, -rtay) Wax badan oo meel 
wada jooga ama meel ku wada yaal (dad, 
xoolo, dhir, bad iwm) ama gudo leh (aqal 
iwm) ama dalool (dhuun iwm) dhexdood 
marid. m.f.dh, dhexmarid. 

dhexmari f.lg2 (-iyay, -isay) Degaan, xoolo 
iwm wax dhexqaadsiin. m.f.dh, dhexmarin. ld 
dhexmarsii. 

dhexmeeran m.l (xis.) Shaxan joometeri ah oo 
ku dhex meeran shaxan kale ee joometeriyeed 
(eeg dul meeran). 

dhexmuuqo f.mg3 (-qday, -qatay) Ka dh.: qof, 
wax dheeraad ah oo uu dadka kale kaga yahay 
muujin. m.f.dh, dhexmuuqasho. 

dhexnool f.mg4 (-laa, -layd) Ku dh.: cid la 
dhaqmid. m.f.dh, dhexnoolaan. 

dhexroor¹ m.l 1. Meesha dhexda ah ee laba 
maro la isaga tolo. 2. Labalaabka gacanka. 3. 
Dhidib. 

dhexroor² m.l (xis.) Fogaanta isaga gudubta 
shaxan sallax ah ama adke ah ee halka barta 
ugu ballaaran ee shaxanka. Dh.ka goobada 
waa xarriiqda toosan oo marta xuddunta 
goobada kuna dhammaata laba barood oo 
goobada ku yaalla. 

dhexroor³ m.l (c.fal.) Xarriiq lagu mala awaalo in 
ay xiriiriso labada cirif oo marta bartamaha 
dhulka uu ku wareego. 

dhexsaar f.g1 (-ray, -rtay) Ka dh.: wax, wax 
kale oo uu ku dhex jirey ka bixin. m.f.dh, 
dhexsaarid. 

dhexsoco f.g3 (-cday, -cotay) Laba wax (ama 
laba melood ama laba qof) dhexdood marid. 
m.f.dh, dhexsocod. 

dhexsocoto m.dh.u 1. Hadal yar ama tix yar oo 
soo noqnoqota oo maansada qaybo loogu 
kala qaybiyo. 2. Dad dadka hadalka u kala 
qaada ama dawlad u adeega oo warka u geeya; 
jaasuus. 3. Dad si joogto ah, laba meelood 
isaga safra. 

dhexsooc f.g1 (-cay, -cday) Ka dh.: wax, wax 
kale oo uu ku dhex jirey ka mirid. m.f.dh, 
dhexsoocid. 

dhextaal m.dh (-lo, m.l) Tix yar, soo noqnoqota 
oo maansada qaybo u kala qaybisa. ld 
dhextaallo. 

dhib¹ m.l/dh (-bab, m.l) 1. Arrin ama hawl adag; 
hawl aan qabashadeedu fududayn; wax lagu 
daalo; shiddo. 2. (fk) Si rafaad ah; si qaxar ah. 
ld dhibaato. 

dhib² m.dh 1. Daawo xoolaha shilinta iyo 
candhada looga daweeyo. 2. (-bab, m.l) Hog 
dhisan, dawo laga buuxiya oo xoolaha looga 
kunbiyo candhada, shilinta iwm. 

dhib³ f.g1 (-bay, -btay) Nafley raaxo la'aan 
badid. m.f.dh, dhibid. 

dhibaad m.dh 1. Hanti ay siiso cidi gabadhooda 
oo wax u soo doonatay. 2. Caado, xayl. ld 
dhiibaaji. 

dhibaataysan f.mg4 (-snaa, -snayd) Wax 
dhibaato hayso ahaansho. m.f.dh, 
dhibaataysnaan. 

dhibaatee f.g2 (-teeyay, -taysay) Cid dhibaato 
gaarsiin. m.f.dh, dhibaatayn. 

dhibaato m.dh (-ooyin, m.l) ld dhib¹. 
dhibban f.mg4 (-naa, -nayd) Wax dhib hayo 

ahaansho. m.f.dh, dhibbanaan. 
dhibbane m.l (-nayaal, m.l/dh) Qof dhibaato la 

gaarsiiye. 
dhibci f.g2 (-iyay, -isay) Hoore meel ku jira in 

yar ka shubid. m.f.dh, dhibcin. 
dhibco m.dh Hilib cadad yar yar laga dhigay oo 

muqmaddana ka waaweyn; suqaar. 
dhibib m.l (daaw.) Xaalad daran oo si kedis ah 

qof ugu dhacda, sida badanna saameysa 
dhinac dhan oo jirka ka mid ah, waxaana 
keena dhiigga oo ka kala go'a qayb ka mid ah 
maskaxda. 

dhibic¹ m.dh (-bco, m.l) 1. In yar oo hoore qaab 
kankoonsan leh oo meel ka soo go'a. 2. Tirada 
tartan, imtixaan, ciyaar iwm laga keeno. Tus. 
"Cali imtixaanka wuxuu keenay konton 
dhibcood". 3. Roob xoog leh. 4. Joogsi. 

dhibic² f.mg1 (-bcay, -bicday; -bci) In yar oo 
hoore ah, qaab kankoonsan leh meel ka soo 
tifqid. m.f.dh, dhibcid. 

dhibiib¹ m.l 1. Suuxdinta ku timaadda qof dhiig 
badani ka baxay, dhiigbax. 2. ld dhibib. 

dhibiib² f.mg1 (-bay, -btay) Qof dhiig badani 
ka baxay suuxid. m.f.dh, dhibiibid. ld dhibib. 

dhibiibtir¹ m.l 1. Nafaqo la siiyo qof dhiig 
badani ka soo baxay. 2. ld dhibiibtirid. ld 
dhibibtir. 

dhibiibtir² f.g1 (-ray, -rtay) Qof dhibiibay 
nafaqo siin. m.f.dh, dhibiibtirid. ld dhibibtir. 

dhiblow m.l (-wyo, m.dh) Nin dadka dhiba. 
dhibso f.g3 (-saday, -satay) Wax dhib u 

qaadasho. m.f.dh, dhibsasho. 
dhibtoo f.mg3 (-ooday, -ootay) Dhib la kulmid 

(qof). 
dhibtood m.f.l eeg dhibtoo. 
dhici f.g/mg2 (-iyay, -isay) 1. (f.g) Wax la dhacay 

badbaadin. 2. (f.g) Ilmo dhicis ah dhalid. 3. 
(f.mg) Ka dh.: cid wax ka daaficid. m.f.dh, 
dhicin¹. 

dhicin m.dh (daaw.) Ka soo dhicid ama ka soo 
saariid minka ilmo aan sadkooda 
dhammeysan, (dadka) muddada u dhexeysa 
bacriminta iyo 24ka asbuuc ee hore. 

dhicis m.l 1. Ilmo dhashay iyagoon bilahoodii 
dhammaysan. 2. ld dhicin. 

dhicisow f.mg1 (-oobay, -owday; -oobi) 1. 
Dhicis noqosho. 2. Wax fashilmid. m.f.dh, 
dhicisoobid. 

dhidban f.mg4 (-naa, -nayd) Wax si aad ah 
dhulka loogu adkeeyey ahaansho. m.f.dh, 
dhidbanaan. 

dhiddig m.l ld dheddig. 
dhiddigood m.l ld dheddigood. 
dhidib¹ m.l (-bbo, m.dh) 1. Qori dheer, 

xooggan, af fiiqan leh oo godadka aqal 
soomaaliga lagu qodo. 2. Qori yar oo godka 
dabinka gees laga geliyo oo lagu celiyo fitiligta. 

dhidib² m.l 1. (xis.) Xarriiqda uu shaxan ku 
wanqaaranyahay. 2. (xis.) Mid ka mid ah 
xarriiqyada tixraac ee maguuraanka ah ee lagu 
isticmaalo garaaf ama habdhis kulan. 3. (xis.) 
Xarriiqda uu xood ama walaxi ku dul waniino. 

dhidibdhuleed m.l (-byo ..., m.dh) (c.fal.) 
Xarriiq la mala awaalay oo isku xira cidhifka 
woqooyi iyo kan koonfureed, marana 
bartamaha dunida oo dhulku isku rogo hal 
mar afar iyo labaatankii saacadood. Dh. dh.ku 
wuxuu la leeyahay janjeer ah 66° 30 sallaxa 
majiiraha dhulka. 

dhidibwareeg m.l (-byo ..., m.dh) (c.fal.) 
Xarriqda uu xood ama walaxi ku dul 
wanniinayo (eeg dhidib). 

dhidid¹ m.l Qoyaan dufan leh oo oogada 
nafleyda ka soo baxa kolkay qorrax darteed 
ama xanuun la kululaato. 

dhidid² m.l (c.nafl.) Dareere qashin ah, oo ka 
kooban milan biyeysan oo soodhiyam 
koloraydh, yuuriya yar iyo walxo kale. 
shaqadiisu waxaa weeye qaboojinta jidhka iyo 
joogteynta heer kulka naasleyda. 

dhidid³ f.mg1 (-day, -dday) Nafley qorrax ama 
xanuun la kululaatay qoyaan dufan leh 
oogadeeda ka soo yaacid. m.f.dh, dhididid. 

dhididdhawr m.l (-rro, m.dh) Wax dhididka 
celintiisa loo qaato sida funaanadda, jaanta 
kore ee kabaha iwm. 

dhididsan f.mg4 (-naa, -nayd) Wax dhididay 
ahaansho. m.f.dh, dhididsanaan. 

dhif m.l 1. Nabsi. 2. Dh. ah: wax aan badanaa la 
arag ama la helin. 

dhifo f.g/mg3 (-ftay, -fatay) 1. (f.g) Si xoog iyo 
dhaqso leh wax u jiidid. 2. (f.mg) Ku dh.: wax, 
wax la dhicid. 3. (f.mg) Ku dh.: maanso ku 
luqayn. 4. (f.mg) Isku dh.: laba tiro tarankooda 
soo saarid. 5. (f.mg) Carrabka ku dh.: wax soo 
hadal qaadid. m.f.dh, dhifasho. ld dhufo. 

dhifso f.g3 (-saday, -satay) Si xoog iyo dhaqso 
leh wax u jiidasho. m.f.dh, dhifsasho. ld 
dhufso. 

dhig¹ m.l Wax laba meelood loo qaybshey, 
middood. 

dhig² m.dh (-go, m.l ) 1. Ulo dhaadheer, jil iskula 
duuban, qaab qaanso leh oo aqal soomaaliga 
lagu dhiso. 2. Summad geela lagu dhigo oo leh 
qaab dhig hoos u jeedda. 

dhig³ m.dh (-go, m.l ) (juqr.) Xarriiqo barbarra 
ah oo isku xira cirifka waqooyi iyo kan 
koonfureed. 

dhig4 f.g/mg1 (-gay, -gtay) 1. (f.g) Wax la siday 
meel saarid. 2. (f.g) Wax keydin. 3. (f.g) Qalin, 
teeb iwm wax ku qorid. 4. (f.g) Cid wax barid. 
5. (f.mg) Ka dh.: wax meel saaran dejin. 6. (f.mg) 
Ka dh.: wax, wax uu la cararayo ka ridid. 7. 
(f.mg) Ka dh.: cid jago u magacaabid. 8. Ka dh.: 
wax in uu yahay wax aan lugu hubin u 
qaadasho. 9. Kala dh.: wax kala saarid. 
m.f.dh,10. Sabab uga dh.: wax dhaca cid u 
aanayn. m.f.dh, dhigid. 

dhigaal¹ m.l Wax meel la dhigto si waqti dambe 
loogu aayo (kayd). 

dhigaal² m.l (nax.) Habkastoo diiwaangeliya 
hawraar tiraab ah iyadoo la adeegsanayo 
qoraal. 

dhigdhexo m.dh 1. Dhig weyn oo bartamaha 
aqalka miyiga marka ladhisaayo lagu dhiririyo. 
2. (juqr.) Xariiqaha dhulka cirifkiisa waqooyi 
ka bilowda oo kan koonfur ku dhammaada, 
mid ka mid ah oo waqtiga lagu qiyaaso. 

dhigo f.g/mg. 3 (-gtay, -gatay) 1. (f.g) Wax la 
hayay meel saarasho. 2. (f.g) Wax kaydsasho. 

3. (f.g) Cashar qorasho. 4. (f.g) Dugsi wax ka 
barasho. 5. (f.g) Ballan, heshiis iwm cid la gelid. 
6. (f.mg) Ka dh.: wax, wax kale u beddelasho. 
7. (f.mg) Is dh.: qof khatar iwm oo ku soo fool 
leh oo loo baahnaa in uu ka gaashaanto ka 
seexasho. m.f.dh, dhigasho. 

dhiib f.g/mg1 (-bay, -btay) 1. (f.g) Wax la hayo 
qof kale gacanta u gelin. 2. (f.g) Lacag, 
mushaar, deyn iwm bixin. 3. (f.mg) Is dh.: cid 
isu gacan gelin. 4. (f.mg) U dh.: cid wax u dirid. 
m.f.dh, dhiibid. 

dhiibaal m.l/dh 1. Hanti iib loo wado oo qofkii 
lahaa uusan la socon oo cid kale gadayso. 2. 
Dh. ah: rati dhaan ah oo ciddii lahayd aysan 
wadan. 

dhiibo f.g3 (-btay, -batay) 1. Wax la hayo cid 
kale u gudubsasho. 2. Wax qof leeyahay cid 
kale ku ammaanaysasho. m.f.dh, dhiibasho. 

dhiidhi¹ m.l  Caro qiiro leh oo cid fal xun loo 
geystay muujiso; xanaaq. 

dhiidhi² f.mg1 (-iyay, -iday; -iyi) Cid fal xun 
loo geystay caro qiiro leh muujin. m.f.dh, 
dhiidhiyid. 

dhiifoon f.mg4 (-naa, -nayd) Qof firfircoon oo 
dhega nugul ahaansho. m.f.dh, dhiifoonaan. 

dhiig¹ m.l 1. Dareere guduudan, wadnahu 
qaybiyo, halbowlayaasha nafleyda qaarkeed 
ku wareega oo nafaqada siiya. 2. Caadada 
dumarku bishiiba hal mar helo; xayl. 3. Dil. 

dhiig² f.mg1 (-gay, -gtay) 1. Dhiig sii deyn. 2. ld 
dhiigow. m.f.dh, dhiigid. 

dhiigbax¹ m.l  Dhiig badan oo oogada meel ka 
mid ah ka yimaada. 

dhiigbax² m.l (-xyo, m.dh) (daaw.) Dhiig badan 
ka yimaada xidid go'ay gudaha ama xagga sare 
ee jirka. 

dhiigbax³ f.mg1 (-xay, -xday; -bixi) (daaw.) 
Dhiig badan oogada meel ka mid ah ka 
imaansho. m.f.dh, dhiigbixid. 

dhiigbax-maskaxeed m.l (daaw.) Dhigbax ka 
yimid halbowle oo maskaxda ku furma, sida 
badan waxa sabab u ah cudur ku dhaca 
xididdada dhiigga iyo dhiigkar. 

dhiigcaddaad m.l Dhiigga nafleyda ku jira oo 
intii la rabay ka yar. 

dhiigdhac m.l (daaw.) Xaalad caadadiska dhiigga 
halbowlayaashau si aan caadi ahayn hoos ugu 
dhaco Waxay dhacdaa marka biyo badan ay 
jirka ka baxaan sida: shuban, gubasho, matag 
ama dhiigbax badan dhaco. 

dhiigjoogsi m.l (daaw.) Joogsashada dhiig 
socday oo ay keentay shaqada dabiiciga ah ee 
jirka oo ka kooban xinjirowga dhiigga iyo 
iskuroorka xididdada go'ay. 

dhiigkar m.l (daaw.) Cadaadiska dhiigga oo 
sarreeya. Cadaadiska dhiigga oo kor uga kaca 
cabirka caadiga ah da' khaas ah lagu yaqaan. 

dhiigkushubid m.dh (daaw.) Dhiig laga soo 
miiray qof caafimaad qaba oo dhiig bixiye ah 
(donor) oo lagu shubo aroor ka mid ah 
xididdada dhiigga ee qof kale oo dhiiggiisu ku 
fillaan waayey tiro yari ama tayo xumi awgeed 
oo ka iman karta shil ama cudur. 

dhiiglaawe m.l (-wayaal, m.l/dh) Qof aan ka 
dhiidhiyin xumaanta. 

dhiigmadoobaad m.l (-dyo, m.dh) (daaw.) 
Dhiig madoobaad ah oo maqaarka hoostiisa 
ku urura marka jug gaadho jirka meel ka mid 
ah ama xididdo iska go'a cudurrada qaarkood. 

dhiigmiirad m.l 1. Si xaqdarra ah oo dadka 
xooggiisa looga faa'iideysto. 2. Dh. ah: qof 
dadka xooggiisa si xaqdarra ah uga 
faa'iideysta. 

dhiigroor¹ m.l  Dhiig ku guntama meel nabar ku 
dhacay. 

dhiigroor² f.mg1 (-ray, -rtay) Meel nabar ku 
dhacay dhiig ku guntamid. m.f.dh, dhiigroorid. 

dhiigsii f.g2 (-iyay, -isay) Ku shubidda qof 
dhiig ku yaraaday lagu shubo; dhiig. m.f.dh, 
dhiigsiin. 

dhiigsumow m.l (daaw.) Sooh baabi'in aad u 
ballaaran oo ay keento baktiiriya cudurkeen 
ah oo dhiigga raaca ama sun ayaduna dhiigga 
la socota. Ereyga waxa loo isticmaalaa oo kala 
nooc dhiig sumow ah. 

dhiigtaar m.l (-rro, m.dh) (bot.) Geed gaab laan-
laan u baxa, qodxo dhaadheer, ulaha laga 
goosto oo qodxihiisu kurtummo leeyihiin. 

dhiigtagyari m.dh (daaw.) Tagista dhiigga oo ka 
yaraada qayb ka mid ah jirka oo ay keento 
xididdada dhiigga geeya oo ciriirsama ama 
xirma. Dh. y.da wadnaha waxay keenta anjiina 
begtoris. 

dhiigurur m.l (daaw.) Dhiig ku ururay soohyada 
dhexdooda oo xinjirooba markaas 
sameysmato meel soo buuran oo adagi. 

dhiig-xinjirow m.l (daaw.) Falalka taxanaha ah 
oo uu dhiiggu iska beddelo darere oo u 
beddelmo adke. 

dhiigyacab m.l (-byo, m.dh) Qof dadka laaya; 
dilaa. ld dhiigcab. 

dhiigyar f.mg4 (-raa, -rayd) Wax aan dhiig 
badani jirkiisa ku jirin ahaansho. m.f.dh, 
dhiigyaraan. 

dhiigyari m.dh eeg dhiigyar. 
dhiigyari-daran m.dh (daaw.) Nooc dhiigyari ah 

oo ay keento fitamiin B12 oo yaraata, 
waxayna ka timaadda ama maqnaanshaha 
walaxda loo yaqaan (intrinsic factor) oo 

sahlan fitamiin B12 ka gudubto xiidmaha oo 
ay dhiigga u gudubto, ama cunnada oo ay ku 
yartahay fitamiinka. Dh.da d. waxa lagu 
yaqaan sameynta unugyada cas-cas ee dhiigga 
oo cilladeysan. Dhuuxa lafta oo ay ku jiraan 
unugyo loo yaqaan megaloblastas. 

dhiiji f.g/mg2 (-iyay, -isay) 1. (f.g) Ib, dalool 
iwm dareere ka keenid. 2. (f.mg) Ka dh.: jir 
nafley dhiig ka keenid. m.f.dh, dhiijin. 

dhiil m.dh (-lo, m.l) Weel tolay ah, sidde iyo 
aabur leh, aagaanta ka yar oo caanaha lagu 
shubto. 

dhiillo m.dh (-ooyin, m.l) 1. Colaad iyo 
dhibaato. 2. Welwel iyo cabsi. 

dhiimi f.g2 (-iyay, -isay) Meel dheecaan yar ka 
keenid. m.f.dh, dhiimin. 

dhiin¹ m.l 1. Dheecaan yar, layiig ah, oo ka 
yimaadda miraha, geedaha, nabarrada iwm 2. 
Midab aad u guduudan. 

dhiin² f.mg1 (-iimay, -iintay; -iimi) Miro, 
geedo, nabar iwm dheecaan ka soo bixid. 
m.f.dh, dhiimid. 

dhiinso f.g3 (-saday, -satay) Dhacaan yar, 
miro iwm ka tuuqsasho. m.f.dh, dhiinsasho. 

dhiinsoole m.l (-layaal, m.l/dh) Marada 
sariiraha lagu goglo. 

dhiiq¹ m.dh 1. Xoolo la lisayo inta hal mar 
naaska ka soo baxda. 2. In yar oo dareere ah 
oo hal mar la dhiijiyo. 

dhiiq² f.mg1 (-qay, -qday) Naas ibtiis caano ka 
imaansho. m.f.dh, dhiiqid. 

dhiiqo¹ m.dh 1. Dhoobo aad u qoyan. 2. 
Xabaqbarsho. 

dhiiqo² f.mg3 (-qday, -qatay) Dhooqo aad u 
qoyan dhex mari kari waayid (baabuur, nafley 
iwm). m.f.dh, dhiiqasho. 

dhiiqow f.mg1 (-oobay, -owday; -oobi) 
Dhiiqo noqosho. m.f.dh, dhiiqoobid. 

dhiirran f.mg4 (-naa, -nayd) Wax aan 
cabsanayn ahaansho (nafley). m.f.dh, 
dhiirranaan. 

dhiirranow f.mg3 (-naaday, -naatay) Wax 
dhiirran noqosho (nafley). m.f.dh, 
dhiirranaansho. 

dhiirrigeli f.g2 (-iyay, -isay) Hadal cid lagu 
geesinnimo gelid si ay ku tallaabsato fal. 

dhiirriggelin m.f.dh eeg dhiirigeli. 
dhiirro f.mg3 (-raday, ratay) Arrin si 

geesinnimo leh u qaabbilid (qof). m.f.dh, 
dhiirrasho. 

dhil f.g1 (-ilay, -ishay) 1. Qolofta kore ka 
qaadid (miro iwm). 2. Diriqa ka bixin (caw, 
xaskul iwm). 3. Luumo (galley, haruur iwm) 
oo isku meel ka baxay qaarkood siibid. 4. 
Timo qurxiin. m.f.dh, dhilid. 

dhillay m.l Nin naagaha aad ugu mamman; 
macsilow. 

dhillayso f.mg3 (-stay, -satay) Macsi sameyn 
(qof). m.f.dh, dhillaysasho. 

dhilli f.g2 (-iyay, -isay) Mindi, masaar, toorray, 
iwm daab ka saarid. m.f.dh, dhillin. ld dhilqi. 

dhillo m.dh (-ooyin, m.l) 1. Naag jirkeeda ka 
ganacsata. 2. Dalagga digirta, meseggada, 
galleyda marka ay laba dhegood ka yihiin. 

dhilmaanyo m.dh 1. Cayayaan duula, leh afar 
baal, lix lugood af dhuuban leh oo ay xoolaha 
iyo dadka dhiigga kaga nuugto. 2. Cudur 
kaneecada laga qaado; duumo; dhaxan. 

dhilo f.g3 (-ishay, -ilatay) 1. Sabuul galley iwm 
qolof ka qaadasho. 2. Caaw iwm diir ka 
baxsasho. 3. Timo feerasho. m.f.dh, dhilasho. 

dhilowyahan m.l Geed yar oo caleemo 
jilijilicsan leh oo geedaha ku dul baxa. 

dhiman¹ m.l (baay.) Marka la sharxayo bu', unug, 
ama noole leh hal urur oo koromosoomyo 
aan lamaanayn. 

dhiman² f.mg1 (-inmay, -imantay; -inmi) 1. 
Wax aan dhammayn oo wax ka maqanyihiin 
noqosho. 2. Qof waalan noqosho. m.f.dh, 
dhinmid. 

dhiman³ f.mg4 (-naa, -nayd) 1. Wax aan 
dhammayn oo wax ka maqanyihiin ahaansho. 
2. Qof waalan ahaansho. 

dhimbil m.dh (-lo, m.l) 1. Dhulux yar oo nool 
(dab leh). 2. Raydabka mirihiisa curadka ah. ld 
dhimbiil. 

dhimir m.l Maan; garaad; caqli. ld dhimiro. 
dhimirdaaweyn m.dh (daaw.) Hab daaweyn 

lagu daweeyo isbeddellada dhimirka ku dhaca 
iyo cuqdada. 

dhimman f.mg4 (-manaa, -manayd/-
minnaa, -minnayd) Wax aan dhammayn oo 
wax ka maqanyihiin ahaansho. m.f.dh, 
dhimmanaan. 

dhimmanaasho m.dh (daaw.) Xaalad uu 
koritaanka maskaxdu horay u joogsatay ama 
ay maskaxdu si aan dhammayn u kortay. 

dhimmanow f.g/mg3 (-naaday, -naatay) Wax 
aan dhammayn oo wax ka maqanyihiin 
noqosho.m.f.dh, dhimmanaansho. ld 
dhinnow. 

dhimo f.mg3 (-intay, -imatay) Naf waayid 
(noole). m.f.dh, dhimasho. 

dhimri f.mg2 (-iyay, -isay) 1. U dh.: cid u turid. 
2. U dh.: cid u naxariisasho. m.f.dh, dhimrin. 

dhin f.g1 (-imay, -intay; -imi) Wax intay 
ahaayeen in yar ka goyn. m.f.dh, dhimid. 

dhinac m.l (-cyo, m.dh) 1. Doc; gees. 2. Hilib 
feero ah. 3. La dh. ah: cid, cid kale taageersan. 



dhiqle 

 

dhiqle m.l.u Cayayaan yar baalal lahayn, 
dhiigkunool ah oo furaashyada, kuraasta iwm 
gala; kutaan. ld dhilqe. 

dhir m.dh.u 1. Wadajirka geedaha, kuwa yaryar 
iyo kuwa waaweyn. 2. Geedaha dhadhanka 
iyo udugga gaarka ah leh oo dadku cunnada, 
cabitaanka iwm ku darsado; dhir-magaalo. 

dhirabaareed m.dh (-ryo ..., m.dh) (bot.) Geed 
qabatimay ku noolaanshaha gobol 
biyoyarood ah, sida, meelaha abaaruhu ka 
dhacaan, qaabkiisa waxa loo qeexi karaa 
siyaalo kala duwan si uu u helo biyaha ugu 
badan una kaydsado: xididdadu way 
dheeryihiin ama waaweynyihiin, calemuhu 
way yaryaryihiin oo qaro weynyihiin ama xitaa 
ma leh, sida geedka tiinka, oo marmarka 
qaarkood qodxo; jirridu marmarka qaarkood 
waxay leedahay cad oo geedka u suurta galiya 
inuu biyaha kaydsado muddo aad u dheer, jilif 
qaro leh ama xabag dahaadha ayaa ka celisa 
geedka biyosaarka. 

dhiraysan f.mg4 (-snaa, -snayd) 1. Meel dhir 
lagu tallaaley ahaansho. 2. Wax dhir lagu daray 
ahaansho (cunto, cabitaan iwm). m.f.dh, 
dhiraysnaan. 

dhiree f.g2 (-reeyay, -raysay) 1. Dhul aan dhir 
lahayn geedo ku tallaalid. 2. Geedo udgoon 
ama geed kulayl ah, cunno, cabitaan iwm ku 
darid. m.f.dh, dhirayn. 

dhirfi f.g/mg2 (-iyay, -isay) 1. Is dh.: qof 
caraysan iska dhigid. 2. Ka dh.: cid ka 
xanaajin. m.f.dh, dhirfin. 

dhirhoosad m.l Nagaarka geed-gaabka iyo 
cawska. 

dhirif¹ m.l Caro; xanaaq. 
dhirif² f.mg1 (-rfay, -riftay; -rfi) Sida la noqda 

ama layska dareemo marka xumaan lays 
taarto; dhiidhi; xanaaq; caro; umal. m.f.dh, 
dhirfid. 

dhirifsan f.mg4 (-naa, -nayd) Qof xanaaqsan 
ahaansho. m.f.dh, dhirifsanaan. 

dhirindhiri f.g2 (-iyay, -isay) 1. Meel qodaxi ku 
jirto si tartiib ah uga saarid. 2. Arrin si siyaasad 
iyo degganaan leh ciriir uga saarid. m.f.dh, 
dhirindhirin. 

dhirqaad f.g1 (-day, -dday) Meel geedaha ku 
yaal oo dhan ka goyn si loo beero. m.f.dh, 
dhirqaadid. 

dhirxagato m.dh Nafleyda inteeda cunta dubka 
sare ee geedaha. 

dhis¹ m.l/dh Qoryaha, sarabka iwm ee guryaha 
qaarkood lagu dhiso. 

dhis² f.g1 (-say, -stay) 1. Aqal, dugsi, iwm 
samayn. 2. Xubno dowlad cusub magcaabid. 
3. Qoys cusub asaasid. 4. Harag qoyan ama 

wax la mid ah inta la kala bixiyo engejin. 5. 
Qof qurxin. m.f.dh, dhisid. 

dhisan¹ f.mg1 (-smay, -santay; -smi) 1. Aqal, 
dugsi iwm wax la sameeyey noqosho. 2. 
Xubno dowladeed oo cusub wax la 
magcaabay noqosho. 3. Qoys cusub wax la 
aasaasay noqosho.4. Harag qoyan oo la togay 
wax la engejiyay noqosho. 5. Wax jira oo tiirar 
adag leh noqosho. m.f.dh, dhismid. 

dhisan² f.mg4 (-snaa, -snayd) 1. Aqal, dugsi 
iwm wax ka sameeyey ahaansho. 2. Xubno 
dawladeed oo cusub wax la magcaabay 
ahaansho. 3. Qoys cusub wax la aasaasay 
ahaansho. 4. Harag qoyan oo la togay wax la 
engejiyay ahaansho. 5. Qof wax la qurxiyay 
ahaansho. 6.Wax jira oo tiirar adag leh 
ahaansho. m.f.dh, dhisnaan. 

dhisme m.l Dhismo shay sida, waddan, 
mujtamac, ama ururo salkoodu uu yahay, sida 
hawlaha kala duwan ee ay qabtaan, iyo 
qalabka loo baahan in lagu fuliyo. 

dhismo¹ m.l/dh 1. Farsamada iyo habka wax loo 
dhiso. 2. (-ooyin, m.l) Wax dhisan sida guri, 
xafiis iwm. 3. Qoryaha, sarabka iwm ee 
guryaha qaarkood lagu dhiso. 4. Isku-
dubbarididda iyo habeynta gabay in muddo 
ah. 

dhismo² m.l/dh (nax.) Qaabka ay u 
habaysanyihiin curiyeyaal afeed (sida 
"foniimyada", "ereyada", "oraahyada"), oo ku 
dhisan xiriirka isdhaafsan ee ka dhexeeya 
curiyeyaasha. 

dhiso f.g3 (-stay, -satay) 1. Aqal, dugsi, xafiis 
iwm samaysasho. 2. Xubno maamul dawlad 
oo cusub magcaabasho. 3. Qoys cusub 
asaasasho. 4. Harag la togay engegsasho. 
m.f.dh, dhisasho. 

dhogor m.dh 1. Timaha xoolaha ugaarta, 
dugaagga iwm dushooda ka baxa. 2. Dh. ah: 
Tiro go'an oo xoolo nool ah. 

dhogordhacso f.mg3 (-saday, -satay) Xoolo, 
dugaag iwm dhogor cusub u soo bixid, isaga 
oo araggiisu wanaagsanaaday. m.f.dh, 
dhogordhacsasho. 

dhoob¹ m.l 1. Dhoobo. 2. Weel dhoobo laga 
sameeyey. 

dhoob² f.g1 (-bay, -btay) 1. Wax badan meel 
isugu ururin. 2. Guri, xafiis iwm salaaxid. 3. 
Fallaar, gammuun iwm waabaayo marin. 
m.f.dh, dhoobid. 

dhooban¹ f.mg1 (-bmay, -bantay; -bmi) 1. 
Wax badan oo meel isugu urursan noqosho. 
2. Wax salaaxmay noqosho (guri, xafiis iwm). 
3. Wax waabaayo marsantahay noqosho 
(fallaar, gammuun iwm). m.f.dh, dhoobmid. 



dhucay 

 

dhooban² f.mg4 (-bnaa, -bnayd) 1. Wax badan 
oo meel ku urursan ahaansho. 2. Wax 
salaaxan ahaansho (guri, xafiis iwm). 3. Wax 
waabaayo marsantahay ahaansho (fallaar, 
gammuun iwm). m.f.dh, dhoobnaan. 

dhoobee f.g2 (-beeyay, -beysay) Wax dhoobo 
ku maluuqid. m.f.dh, dhoobayn. 

dhoobey m.l/dh 1. Dhul markuu roob ku da'o 
ciiddiisu noqoto dhiiqo aan lagu socon karin. 
2. Dhul ciiddiisu dhoobo tahay; carramadow. 

dhoobeysan f.mg4 (-snaa, -snayd) Wax 
dhoobo la mariyey ahaansho. m.f.dh, 
dhoobeysnaan. 

dhooble m.l (-ayaal, m.l/dh) (juqr.) Dhagax 
wareegsan oo baraf weyne uu ka soo qaaday 
meeshiisii hore geeyayna fogaan door ah; 
baraf weynuhu markuu dhalaalana halkuu ku 
dhalaalay ayaa looga tagaa dhagaxaas. 

dhooblow m.l (-wyo, m.dh) Koob ama baaquli 
dhoobo ka samaysan. 

dhoobo¹ m.dh Ciid budo ah, qoyan oo is 
haysata. 

dhoobo² m.dh (jool.) Nooc ciidda ka mid ah oo 
ah budo khafiifa, oo ah ma habe. Dhoobadu 
waxay noqotaa balaastig marka biyo lagu 
daro. Dhoobadu waxay ka koobantahay 
dhadhaabo-lakabeed iyo aluminiya. 

dhooboguduud m.dh (jool.) Nooc tuullimaad 
oo daboola meelaha hooseeya iyo moolka 
gunta bad weynta, meelahaas oo 
gundhererkoodu 4.000 oo mitir uu ka 
badanyahay; dhoobo guduudaasi waxay sida 
badan ka kooban tahay walaxaan orgaanig 
ahayn. 

dhoocil m.dh (-lo, m.l) 1. Gabar aan weli 
qaangaarin; foodley. 2. Naag aad u buuran. 

dhoof¹ m.l 1. (-faf, m.l ) Dalka oo dibadda laga 
aado. 2. (-faf, m.l ) Badeeco dibadda laga 
keeno. 

dhoof² f.mg1 (-fay, -ftay) Ku dh.: dal dibad ka 
aadid. m.f.dh, dhoofid. 

dhoofi f.g2 (-iyay, -isay) 1. Qof dal kale u dirid. 
2. Badeeco dal kale u iibgeyn. m.f.dh, dhoofin. 

dhoofso f.g3 (-saday, -satay) Badeeco dal kale 
u iibgeysasho. m.f.dh, dhoofsasho. 

dhoohan f.mg4 (-hanaa, hanayd/-hnaa, -
hnayd) Qof had iyo jeer aan feejignayn oo 
waxa hareerihiisa ka dhacaya aan la socon. 
m.f.dh, dhoohanaan. 

dhool m.dh 1. Ilkaha foolasha iyo miciyaha u 
dhexeeya midkooda. 2. Masaar yar oo 
geedaha yaryar lagu gooyo. 

dhoolbir m.l  Qosol yar oo ilka caddays ah; 
dhoolla caddeys. 

dhooli m.dh (-iyo, m.l) 1. Sariir yar oo dadka 
buka ama dhaawaca ah lagu qaado; wasaasin. 
2. Baabuur qafilan oo dad jirran ama 
dhaawaca ah lagu qaado. 

dhoollatus¹ m.l 1. Isu miciyalisashada awrta 
qooqan. 2. Xoogga cidi leedahay oo la soo 
bandhigo si cadowga loogu niyad jebiyo. 3. 
Fulabbajis; bowdaqaawis. 

dhoollatus² f.mg1 (-say, -stay)1. Awrta qooqan 
isu miciyallisasho. 2. Xoogga qolo leedahay 
muujin, si cadowgu u arko oo u tixgeliyo. 3. 
Fulabbajin. m.f.dh, dhoollatusid. 

dhooqaysan f.mg4 (-snaa, -snayd) Wax la 
dhooqeeyey ahaansho. m.f.dh, dhooqaysnaan. 

dhooqee f.g2 (-qeeyay, -qaysay) 1. Biyo 
calwin. 2. Dhooqa wax marin. m.f.dh, 
dhooqayn. 

dhooqo m.dh 1. Dhoobo aad u qoyan. 2. 
Wasakh. 

dhoor m.l (-rar, m.l) 1. Daliig timo ah oo 
carruurta yaryar, madaxa bartankiisa loogu 
reebo. 2. Carjaw ama baalal kor u taagan oo 
shimbiraha qaarkood madaxa bartankiisa ku 
yeeshaan. 

dhoorre m.l Wiil yar oo dhoor leh. 
dhow f.mg4 (-waa, -wayd) Wax aan fogayn 

ahaansho. 
dhowaad m.l 1. Ku dh.: qiyaas aad ugu dhow, 

wax laga hadlayo. Tus. "Cali labaatan ku dh. 
buu jiraa." 2. ld dhowaan. 

dhowaan m.dh 1. ld, dhowaad, dhowaan, eeg 
dhow. 2. (fk) ld dhawaan. Mar dhow; 
hadhow. 

dhowaandhalad m.l Fikrad, qalab iwm hore u 
jiri jirin oo waqti dhow soo baxay. ld 
dhawaandhalad. 

dhowee f.g/mg2 (-weeyay, -weysay) 1. (f.g) 
Wax, wax kale ag geyn. 2. (f.g) Cid sagootiyid. 
3. (f.g) Cid martigelin. 4. (f.g) Weel wax lagu 
shubay muggiisa in yar ka dhinmid. 5. (f.mg) 
Soo dh.: cid qaabilid. m.f.dh, dhowayn. ld 
dhawee. 

dhoweyso f.g3 (-stay, -satay) Wax meel dhow 
keensasho. m.f.dh, dhoweysasho. ld 
dhaweyso. 

dhowow f.mg3 (-waaday, -waatay) 1. Cid si 
martinnimo iyo xurmo leh meel u fariisasho. 
2. Soo dh.: cid meeshii ay joogtay meel ka 
sokeysa imaansho. m.f.dh, dhowaansho. ld 
dhawow. 

dhows m.l Nin laxaad weyn leh oo nacas ah. 
dhoys m.l (-sas, m.l) Qof aan tirsiimo lahayn; 

caaq. 
dhucay m.dh Dhalo ka yar dhaloyareyda oo 

qaadda saddex farshiid. 



dhud 

 

dhud m.dh (fiis.) Fallaadho ileys oo u socda si 
urursan. Waxa ay ka koobnaan kartaa saxaro 
(sida, dhud elektaroon) ama kaahin birlab 
danabeed (sida, hud raadar). 

dhudhumi f.g2 (-iyay, -isay) Wax dhudhun ku 
cabbirid. m.f.dh, dhudhumin. 

dhudhun m.l (-ummo, m.dh) 1. Gacanta inta u 
dhexeysa xusulka iyo sacabka. 2. Dhudhun 
iyo sacabka oo fidsan oo is wata (cabbir). 

dhufaan¹ m.l (-nno, m.dh)  (-nno, m.dh) Dh. ah: 
neef xoolo ah la xiniinya baxshay. 

dhufaan² f.g1 (-nay, -ntay) Neef xoolo ah 
xiniinya bixin. m.f.dh, dhufaanid. 

dhufays m.l (-syo, m.l) Hog dhulka laga jeexo 
oo askaruhu waqtiga dagaalka xabbadda kaga 
gabbadaan. 

dhufsane m.l (-ayaal, m.l/dh) 1. (xis.) Tiro ama 
tibaax la mid ah taranka tiro ama tibaax la isa 
siiyey iyo tiro ama tibaax kale. Tus. "6 waa 
dhufsane 2". 2. Tiro ama tibax isirkeedu yahay 
tiro la isa siiyay ama tibaax. Tus. "26 waa 
dhufsane 13". 

dhufsane ay wadaagaan m.l.u (-ayaal, 
ml./m.dh) Tiro dhufsane u ah laba ama dhowr 
tiro oo kale. Tusaale ahaan, 100 waa 
dhufsanaha ay wadagaan 5,25 iyo 50. 

dhufsaneyaraha ay wadaagaan m.l (-nayaal 
..., m.l/dh) (xis.) Dhufsanayaasha ay 
wadaagaan laba ama dhawr tiro midka ugu yar 
waxa la yiraahdaa dhufsane yaraha ay 
wadaagaan tirooyinkaas. Waxa loo soo 
gaabiyaa dh.y.w. 

dhug m.dh 1. Maan; caqli. 2. (sh.r) Cod lagu 
muujiyo shalaqa. 3. Nishaab fiican. 4. ld 
dhugato. 

dhugato m.dh Cudur geela sambabbada kaga 
dhaca oo qufac badan leh. ld dhug (4), 
dhugmo (3). 

dhugdhugle m.l (-layaal, m.l/dh) Gaadiid yar 
oo laba shaag iyo matoor leh oo hal qof ama 
laba qaadi kara. ld dhugdhugley. 

dhuglaawe m.l (-wayaal, m.l/dh) Qof aan caqli 
badan lahayn; dhoohan. 

dhugmo m.dh 1. Fiiro. 2. ld dhug (1). Caqli 
weyn. 3. ld dhugato. 

dhugo f.g3 (-gtay, -gatay) 1. Wax fiirin. 2. Wax 
nishaabid. m.f.dh, dhugasho. 

dhukaan m.l Cudur ur qurmoon leh geela ku 
dhaca, neefka daaqa u diida oo uu la 
caatoobo. 

dhukay m.l Dhegdheg madow-xigeen ah oo 
dhegta gudaheeda sare qanjirradu ku 
dhaliyaan. 

dhul m.l (-lal, m.l) 1. Meeraha dadku dushiisa ku 
nool yahay. 2. Barri. 3. Dal. 

dhul-aasid m.dh (jool) Dariiqadda uu webigu ku 
dhigo ama ku fuulo meelaha godgodan 
waxyaabaha adag ee uu sido. 

dhulballaarsi m.l Qabsashada ay cidi qabsato 
dhul aanay lahayn. ld dalballaarsi, 
dhulballaarsad. 

dhulbar m.l/dh Xarriiq dhulka u qeybisa laba 
qeybood oo isle'eg. ld dhulbare. 

dhuldhac m.l 1. Kabbiska guriga. 2. Jirro culus 
oo qof la kici waayo. 

dhulduniyeed m.l (c.fal.) Midka shanaad 
sagaalka meere qorraxeed marka la fiirsho 
xagga baaxadda ama weynaanta, isla markaas 
waa midka saddexaad marka la fiirsho ka 
fogaanta qorraxda. Oogada dhulka ee adag ee 
xagga usha ah waxaa loo yaqaan litosfeer, 
waxaana qayb weyn oo ka mid ah daboola 
biyoolayda dhulka, waxaana ku gedfan neefo 
loo yaqaan gibilka. 

dhulfiiq m.l (-qyo, m.dh) Qof u qaybsan 
xaaqidda ama nadiifinta magaalada. 

dhulgariir¹ m.l (-rro, m.dh) Ruxashada dhulka 
ka dhacda oo dushiisa dildillaac u yeesha oo 
burbur iyo waxyeello badan keenta. 

dhulgariir² m.l (-rro, m.dh) (jool.) Dhaqaaqa ama 
jaraynta oogada dhulka oo ku billaabata si 
dabiici ah, kana billaabata meel ka hooseysa 
oogada dhulka. Mararka qaarkood 
dhaqaaqaasi wuxuu u keenaa isbeddel waara 
heerka sinnaanta dhulka. 

dhulgoosad m.l (taar.) Hab dhaqan-dhaqaale ku 
dhisan oo dhul-beereed dadyari hantiyo. ld 
dhulgoosi. 

dhulgoyn m.dh (jool.) Jarida dhulka oo ay 
gooyaan wakiilo dabiici ahi, sida qorraxda, 
dabaysha, roobka, biyaha qulqula, barafka 
dhaqaaga, iyo badda. 

dhuljarid m.dh (jool.) Goynta dhulka dushiisa, 
gaar ahaan dooxada webiyada si dooxada 
salkeedu loo sii goto. 

dhullax m.l (-xyo, m.dh) Kasoobbax yar. ld 
dhullux. 

dhulmadaxeed yar m.l (-dyo yar, m.dh) (juqr.) 
Qar ka soo dul baxsan badda. 

dhulmareen m.l (-nno, m.dh) 1. Qof dalal 
badan maray oo waayo arag ah. 2. Qof dhul 
aan hore loo aqoon helay. 

dhulqabo f.mg3 (-btay, -batay) Si fudud 
dhaqan ugu barasho. m.f.dh, dhulqabasho. 

dhulrif m.l (-fyo, m.dh) (jool.) Lisanka dhulka ku 
dhaca ee ka dhasha dabaylaha, biyaha socda, 
mase barafka iyaga oo qaadaya waxyaalihii 
dhulka ka rifmay sida ciidda iyo dhagxaanta. 

dhululub m.dh (-byo, m.dh) (xis.) Adke ku 
soohdimaysan dul dhululubaysan iyo laba 



dhuungoys 

 

sallax oo barbarro ah, ama dusha adkahan oo 
kale. 

dhumi f.g2 (-iyay, -isay) 1. Wax baadiyeyn. 2. 
Biyo weel dardarid. m.f.dh, dhumin. 

dhumuc m.dh Inta wax dherer leh, siman 
ballarkiisa ama weynaantiisu le'egtahay. 

dhumuq m.l Laf-dhabarta afkeeda hoose. 
dhun f.mg1 (-umay, -untay; -umi) Wax 

baadiyoobay ama hallaabay noqosho. m.f.dh, 
dhumid. 

dhunji f.g2 (-iyay, -isay) Cunaha marin iyadoo 
caloosha loo riixayo (cunno, cabitaan iwm). 
m.f.dh, dhunjin. 

dhunkaal m.dh 1. Geed-nugeyl gaaban, cad, oo 
caleemo balballaaran oo xooluhu jecelyihiin 
leh, oo xabagtiisu sun tahay. 2. Xabagta 
dhunkaasha ee sunta ah. 

dhunkasho m.dh 1. eeg dhunko. 2. Shummis. ld 
dhunkad. 

dhunko f.g3 (-kaday, -katay) Bushimaha cid 
kale ku taabasho kalgacayl ama xurmo 
awgeed. m.f.dh, dhunkasho. 

dhuq m.dh (-qo, m.l) Xubinta taranka ee 
haweenka gudaheeda. 

dhur¹ m.l 1. Taran. 2. Nasiib. 3. Faa'iido. 
dhur² f.g1 (-ray, -rtay) Biyo weel dardarid 

iyadoo meel kale lagu shubayo. m.f.dh, dhurid. 
dhurdarrayso f.mg3 (-stay, -satay) Aayaxumo 

la kulmid. m.f.dh, dhurdarraysasho. 
dhurgun m.l Diismidda meel jirka ka mid ah oo 

barartay diisanta. 
dhuro f.g/mg3 (-rtay, -ratay) 1. (f.g) Hoore weel 

ku shubasho iyadoo weel yar la dardarayo. 2. 
(f.mg) U dh.: dhaqan ama dabeecad ciddiisu 
hidde u lahayd la soo bixid. m.f.dh, dhurasho. 

dhurow f.mg1 (-oobay, -owday; -oobi) 
Liibaan, taran, khayr iwm helid (qof). m.f.dh, 
dhuroobid. 

dhursug f.mg1 (-gay, -gtay) Ka dh.: faa'iido 
dambe ama aayatiin wanaagsan ka dhowrid. 
m.f.dh, dhursugid. 

dhurwaa m.l (-aayo, m.dh) Dugaag yeyda wax 
xoogaa ka weyn, xoolaha laaya, ilko adag oo 
lafaha burburiya leh oo labada lugood ee 
dambe u gaaban. 

dhusinraac m.l (baay.) Koridda xubno ka tirsan 
geedka iyaga oo ka jawaabaya cuf-isjiidadka. 

dhusuq m.l Uskag; wasakh. 
dhuti f.mg2 (-iyay, -isay) Nafley addimada mid 

ka mid ah wax ka qabta si aan isu miisaaneyn 
u socosho. m.f.dh, dhutin. ld dhiti. 

dhuub m.l (-bab, m.l) 1. Daliig mayrax ama 
xaskul ah. 2. Laa barshin oo caw ah oo isku 
xiran. 3. Sacab muggiis oo badar, sonkor iwm 
ah. 4. Mid ka mid ah ubaxa docihiisa. 

dhuuban f.mg4 (-bnaa, -bnayd) Wax 
baaxaddiisa la yareeyey ahaansho. m.f.dh, 
dhuubnaan. 

dhuubnow f.mg3 (-naaday, -naatay) 1. Wax 
dhuuban noqosho. 2. Wax caato ah noqosho. 
m.f.dh, dhuubnaansho. 

dhuudhi m.l 1. Dixiri dadka ka gala cagaha oo 
ka dhasha meelaha muddo dheer la degganaa. 
2. Xanuun jirka saaqa marka dab, nabar iwm 
gaaraan. 

dhuug¹ m.l.u Cayayaan ay fowfowlaha isku 
bahyihiin, leh af dhuuban oo uu dhiigga 
xoolaha kaga nuugo, geeluna dhukaanka ka 
qaado. 

dhuug² f.g1 (-gay, -gtay) 1. Biyo iwm afka ama 
qalab kale, ku soo jiidid. 2. Sigaar cabid. m.f.dh, 
dhuugid. ld dhuuq. 

dhuuji f.g2 (-iyay, -isay) 1. Wax si xoog ah 
gacanta ugu qabasho. 2. Wax meel ku adkeyn. 
Tus. "Foostada furka ku dhuuji". m.f.dh, 
dhuujin. 

dhuuki f.mg2 (-iyay, -isay) Si tartiib ah oo 
gaadmo ku jirto u socosho (nafley). m.f.dh, 
dhuukin. 

dhuumaalayso f.mg3 (-stay, -satay) 1. 
Dhuumashow cayaarid (qof). 2. 
Gaggabbasho; dhuundhuumasho. m.f.dh, 
dhuumaalaysasho. 

dhuumashow m.l Cayaar carruurtu cayaarto oo 
hadba inta qaar dhuunto qaarka kale 
doondoonaan. ld dhuumaashow. 

dhuumo f.mg3 (-uuntay, -uumatay) Meel aan 
muuqaalkiisa looga jeedin galid (nafley). 
m.f.dh, dhuumasho. 

dhuun¹ m.l 1. Caano si aad ah u suusacay. 2. 
Malax. 3. Dh.kayga, dh.kaaga iwm: naftayda, 
naftaada iwm. 

dhuun² m.dh (-uumo, m.l) 1. Tuubada cuntada 
caloosha geysa; hunguri. 2. Bir, caag iwm 
dhexda ka daloola, oo hooraha lagu nuugo. 3. 
Jid toosan oo dhuuban. 

dhuundalool f.mg1 (-oolay, -ooshay) U dh.: 
arrin xog-ogaal u noqosho. m.f.dh, 
dhuundaloolid. 

dhuundhuumashow m.l Cayaar carruurtu 
cayaarto oo hadba inta qaar dhuunto qaarka 
kale doondoonaan. ld dhuudhuumashow. 

dhuungoo f.g2 (-ooyay, -oysay) 1. Nafley dilid; 
qurgoyn. 2. Cunaqabatayn. m.f.dh, 
dhuungoyn. 

dhuungoys m.l (taar.) Qalab ama aalad loo 
isticmaal ijiray in dambiilayaasha lagu 
surgooyo, gaar ahaan waxa laga isticmaali jiray 
dalka Faransiiska waqtiyadii hore. 



dhuuni 

 

dhuuni m.l 1. Cuntada dadku cuno. 2. Qof 
cuntada ku mamman. 

dhuunidoon m.l Qof raadinaaya cunto uu ku 
noolaado kaliya; hunguridoon. 

dhuunirraac m.l (-cyo, m.dh) Qof hadba 
meeshii uu moodaayo in dani ugu jirto isxijiya 
ee aan ceebta anshaxa iyo dhaqan-wanaagga 
midna eegin. 

dhuunqabad m.l  Cudur ku dhaca geedka 
meseggada ama galleyda oo u diida in uu 
sabuulku baxo. 

dhuunqabo f.g3 (-btay, -batay) 1. Nafley 
ceejin. 2. Cid cunaqabatayn. m.f.dh, 
dhuunqabasho. 

dhuuntow m.l Cudur qanjirrada dalqada ku 
dhaca; majin; qun. 

dhuunyaale m.l 1. Nooc ka mid ah dhurde. 2. 
(-layaal, m.l/dh) Qof cunna jecli awgeed meel 
walba u gala. 

dhuuqso f.g3 (-saday, -satay) Xarig iwm si 
adag gacmaha ku qabsasho. m.f.dh, 
dhuuqsasho. 

dhuur m.dh Geed abaareed dheer oo ka baxa 
dhulka dhanada ah. 

dhuurar m.l Geed yar oo dacarta u eg oo leh 
mayrax adag oo xargaha laga sameeyo. 

dhuurcaso m.dh Jaadadka quraanyada mid ka 
mid ah oo midabkeedu cas yahay, yaryar oo 
aad u qaniinya kulul. ld dhuuricaso. 

dhuuri¹ m.l Dixiri yar oo waqtiyada dharabka 
qofka kaba la'aanta socda cagaha ka gala. 

 dhuuri² f.mg1 (-riyay, -riday; -ryi) Xanuun 
dareemid. 

dhuuryo m.dh Shimbir hilibka cunta; dafo; 
so’ladduul. 

dhuus¹ m.dh Neef kolkol sanqari weheliso oo 
qurmuun oo nafleyda qaarkeed xaggeeda 
dambe ka timaadda. ld dhuuso. 

dhuus² f.mg1 (-say, -stay) Dhuuso sii deyn. 
m.f.dh, dhuusid. 

dhuux¹ m.l 1. Sooh baruurta u eg oo xididdo 
yaryari ku safanyihiin oo lafaha dheerdheer ku 
dhex jira oogada nafley. 2. Lafta geedaha 
walax yar oo jilicsan oo ku dhex jira. 3. Togga 
calooshiisa biyuhu maraan. 

dhuux² m.l (c.nafl.) Nudo jilicsan oo ku yaallo 
moqorka dhexe iyo meelaha bannaan ee 
gudaha lafta. Markay dhashaan iyo markay 
yaryihiin xayawaanku dhuuxa lafahooda oo 
dhami waxa uu sameeyaa unugyada dhiigga. 

dhuux³ f.g1 (-xay, -xday) 1. Laf, dhuux kala 
bixid. 2. Hadal ama arrin aad u fahmid. m.f.dh, 
dhuuxid. 

dhuuxdheere m.l Dhuuxa dheer oo dhex mara 
lafdhabarta; xangulle. 

dhuuxgeed m.l (baay.) habdhiska kelli ee jirridda 
ubaxlayda iyo beerlammaanayaasha oo 
badanaa ka sameysan nudaha baarankiima. 
Xididdada qaarkood, habdhiska kelli wuxuu 
noqdaa baarankayma, halkii uu ka noqon ahaa 
saylam, xididdada noocaas ahina waxay 
leeyihiin dh. g.. Shaqada dh. g.ku waa kaydinta 
cuntada. 

dhuux-lafaholac m.l (daaw.) Halaamacoodka 
dhuuxa iyo lafaha oo uu keeno caabuq. Waa 
khatar la socota markii lafi jabto, waa in si aad 
ah looga taxadaraa mar walba oo dhuuxa la 
gaaro xilliga qallinka lafaha iyo xubno-
isgoysyada. Waxa kale oo keeni kara jeermi 
dhiigga la socda. 

dhuxul m.dh 1.Wax madow oo la shito oo laga 
sameeyo qoryo la gubay. 2. Wax madow oo la 
shito oo dhulka laga qodo oo ka samaysan 
dhir malaayiin sano ka hor aasantay oo 
baariga dhulka iyo kulayl badani isugu 
darmeen. 

dhuxuldhagaxeed m.l Dhuxul dhagax noqday. 
ld dhuxuldhuleed. 

dhuxulee f.g2 (-leeyay, -laysay) 1. Dab dhuxul 
u yeelid. 2. Qoryo dhuxul ka dhigid. m.f.dh, 
dhuxulayn. 

dhuyac m.l (bot.) Jaad geedaha ka mid ah aan 
qodax lahayn, caleemo yaryar oo laamo-
laamo u baxa. ld dhuyuc. 

dib¹ m.l (-bab, m.l) Dhabarka xoolaha qaarkiisa 
danbe (hilib). ld dųb. 

dib² m.dh.fk 1. Gadaal. 2. Ka d./kadd.: xagga 
dambe ka xiga. 

dibaaxi f.g2 (-iyay, -isay) Boodboodid yaryar 
oo kolkol hilibku yeesho, siiba muruqyada; 
burunjiyayn; jarcayn. m.f.dh, dibaaxin. ld 
dubaaxi. 

dibaaxis m.dh (c.nafl.) Kala baxa iyo ururka 
hirarka muruqyada xiraadka la' ee mara 
dheefmareenka, kuwaa oo suurtoggeliya 
socodka cuntada. Waxaana keena uururka 
muruqyada wareegsan ee gidaarka calool 
yarada. ld dubaaxis. 

dibaaxo f.mg3 (-xay, -xday) Meel jirka ka mid 
ah gariirid. m.f.dh, dibaaxasho. ld dubaaxo. 

dibad m.dh 1. (fk) Meel bannaan ama awdnayn. 
2. Dal shisheeye. ld dibed. 

dibadbax m.l Dad wax ayidaaya ama wax 
diidaaya ama u dabbaal degaaya, soo 
bannaanbaxooda;bannaanbax; dibadbax. 

dibadjoog m.dh.u 1. Ugaar. 2. Goonidaaq. Tus. 
"Ratigii dibadjoog buu noqday". 

dibadyaal m.l 1. D. ah: xidid buruq iwm oo aan 
ciidi ku qarsoonayn. 2. D. ah: wax la xooray 
oo aan qiimo lahayn. 



digdigle 

 

dibbir¹ m.l 1. Dibbiro calool. 2. Qof maal 
qabeen ah. 

dibbir² f.mg1 (-ray, -rtay) 1. Dabayl badan oo 
gudaheeda ku samaysantay awgeed fuurid 
(calool). 2. Cid aad u dhargid. 3. Qof cayil. 
m.f.dh, dibbirid. 

dibbiri f.g2 (-iyay, -isay) 1. Wax dibbirsan ka 
dhigid. 2. Is d.: si islaweyni leh u muuqasho. 
m.f.dh, dibbirin. 

dibbiro m.dh Caloosha oo fuurta dabayl 
gudaheeda ka samaysanta awgeed. ld 
dibbiryo, dubburyo. 

dibbirsan¹ f.mg1 (-amay, -antay; -ami) Wax 
dibbiray noqosho. m.f.dh, dibbirsamid. 

dibbirsan² f.mg4 (-naa, -nayd) Wax dibbiray 
ahaansho. ld dibbiraysan, dibbiryaysan. 

dibbiryo m.dh ld dibbiro. 
dibdhac¹ m.l Daahidda laga daaho ballan iwm. 
dibdhac² f.mg1 (-cay, -cday; -dhici) 1. 

Waqtigii la rabay ka gadaal marid. 2. Heer 
wanaagsan oo lagu sugnaa hoos uga dhicid. 
m.f.dh, dhibdhacid. 

dibi m.l (dibi/-iyo, m.dh) Labka lo'da. 
dibin m.dh (-bno, m.l) Labada cad oo hilibka ah 

oo ilkaha iyo cirridka korkooda ku yaal, oo 
afka daboola, ereyadana codeeya middood; 
bushin; faruur. ld debin. 

dibindaabyo m.dh (-ooyin, m.l) 1. Waxyeello. 
2. Khayaano. 

dibinsiilka m.dh (-bno ..., m.l) (c.nafl.) Xubinta 
galmada ee dumarka qaybteeda dibadeysa. 
Laba joog oo faruuryo ah oo kala ah dibnaha 
waaweyn iyo dibnaha yaryar waxay daboolaan 
daloolka siilka, daloolka kaadimareenka 
kintirkana horay bay u leexiyan. 

dibjir¹ m.l (-rro, m.dh) 1. Qof sabool ah oo aan 
hoy uu u hoydo lahayn. 2. Kuray geela ilaaliya. 

dibjir² f.mg1 (-ray, -rtay) Habeen dhan qadid. 
m.f.dh, dibjirid. 

dibkabe m.l (-bayaal, m.dh) (nax.) Lifaaq kagu 
dhejiyo sal magac ama fal dhammaadkiisa, 
yacnii dhiniciisa midig. Tus. "Dukaanle baa 
illinka furay". 

diblomaasi m.l (-iyiin, m.dh) Hawlwadeen 
siyaasi ah oo ugu qaybsan dalkiisa xiriir dalal 
shisheeye. 

diblomaasiyad m.dh (siyaa.) Xirribta iyo 
siyaasad wanaagga lagu maamulo xiriirka ka 
dhexeeya dawladaha. 

dibqallooc m.l (-cyo, m.dh) Bahal yar oo 
caarada la bah ah oo ku nool dalalka kulaylaha 
ah. Wuxuu leeyahay lix lugood iyo 
labaciddiyood oo sida birqaabka wax u qabta 
iyo dabodheer oo xubno leh oo kor u 
qaroofan oo ku dhamaata caarad daloosha oo 

wax mudda oo uu waabaayada ka dhiijiyo; 
qaniinyadiisu waa xanuun badantahay, 
kolkolna waa loo dhintaa. ld dabaqallooc. 

dibudhig m.l Hakinta lagu sameeyo wax waqti 
go'an oo la qabto lahaa. ld dibudhigid. 

dibudhisid m.dh Wax (guri iwm) la dhisay oo la 
burburiyay dhisidda. 

dibuggurasho m.dh 1. Cabsi darteed gadaal u 
bixid. 2. Xeelad dagaal oo ciidanku 
adeegsado. ld dibuggurad, dibugguro, 
dibugguryo. 

dibuhabayn m.dh 1. Hagaajinta lagu sameeyo 
maamul, nidaam, waxbarasho iwm. 2. 
Dayactir. 

dibuquudsi m.l Isticmalka iyo ka faa'iideysiga 
qayb ka mid ah maxsuulka qalab amar-
dooriye ah si caynaanka loogu hayo kartida 
waxqabadkiisa. Waxa ay saamaysaa jabaq-
kordhiyeyaalka. 

dibusocod m.l (-dyo, m.dh) Qof ka soo 
horjeeda isbeddelka iyo ilbaxnimada. 

dicaayad m.dh 1. War aan sal iyo baar lahayn oo 
cid laga fidiyo iyadoo lagu caayayo. 2. War aad 
u badan oo cid wax gaar ahaaneed looga 
dhaadhicinayo. ld dacaayad, dacaayo. 

dicaayadee f.g2 (-deeyay, -deysay) Cid 
dicaayad ka sheegid. m.f.dh, dicaayadayn. ld 
dacaayadee. 

did f.mg1 (-day, -dday) Si aan habaysnayn u 
kala yaacid cabsi awgeed (xoolo ugaar iwm). 
m.f.dh, didid. ld dųd. 

didi f.g2 (-iyay, -isay) Didmo geyeysiin (xoolo, 
ugaar iwm.). m.f.dh, didin. ld dudi. 

didib m.l (kiim.) Dhagax badanaaba ku jira 
macdanta kaarboneyt, gaar ahaanna 
kaarbooneytyada kaalsiyam iyo magniisiyam. 

didsan f.mg4 (-naa, -nayd) Wax dhiillaysan 
ahaansho (xoolo, ugaar iwm). m.f.dh, 
didsanaan. ld dųdsan. 

difaac f.g1 (-cay, -cday) ld daafac. 
difji f.g2 (-iyay, -isay) Dareere wax yar ka 

dhibcin. m.f.dh, difjin. 
dig f.g/mg1 (-gay, -gtay) 1. (f.g) Aroos iwm cid 

ogeysiin. 2. (f.mg) U d.: qof wax u daran oo ku 
soo fool leh ama lala maagganyahay 
dareensiin si uu uga gaashaanto. m.f.dh, digid. 

digaag m.l.u Shimbir aan duulin, la dhaqdo oo 
hilibkeeda iyo ukunteedaba la cuno; dooro; 
luki. ld diyaad, diyaaj. 

digarrogo f.mg3 (-gtay, -gatay) Xero 
dhiriqowday ama si kale u xumaatay, xero kale 
oo u dhow uga guurid; oodrogasho. m.f.dh, 
digarrogasho. 

digdigle m.l (-layaal, m.l/dh) Qof faan iyo 
dafdaf badan. 



digiigix 

 

digiigix m.l 1. Naxariis. 2. Meel hoobad ah. ld 
dagiigix. 

digiigixo f.mg3 (-gixday, -gaxatay; -gaxan) 1. 
U d.: cid u naxariisasho. 2. Meel hoobad ah ka 
daadegasho. m.f.dh, digiigaxasho. ld 
dagiigoxo. 

digiiran m.l.u Nooc shimbiraha ka mid ah oo 
digaagga ka weyn, aan meel fog u duulin, leh 
midab baraashirix qurxoon, oo hilibkiisa la 
cuno. ld digirin. 

digir m.dh 1. Nooc dalagga ka mid ah, dhala 
miro u eg qaabka kellida, leh midabbo iyo 
jaadad kala geddisan; diir. 2. Dabar. 3. Midab 
madow oo ilkuhu yeeshaan. 

digirro m.dh (-ooyin, m.l) Qayb ka mid ah 
qalabka beeraha lagu falo oo dibidu jiidaan. 

diglee f.mg2 (-leeyay, -laysay) 1. Dig sameyn 
(wadne). 2. Nabar iwm dikaamid. m.f.dh, 
diglayn. 

diglow m.l Cabbitaan laysku dacar falo oo laga 
sameeyo qashir bun oo la kariyey. 

digniin kamadambeys ah m.dh (siyaa.) Xagga 
qawaaniinta caalamiga, waa shuruudaha ugu 
dambeeya wada hadal, ku gacan seeriddiisuna 
ay keento joojin wada xaajoodka socday ama 
ku dhaqaaqid awood wax ku xallin. 

digniin m.dh 1. War cid dareensiinayo dhibaato 
ku soo foolle si uu uga gaashaanto. 2. Hadal, 
qoraal iwm oo cid gef sameysay la siiyo si aanu 
mar labaad ugu noqon. 

digo¹ m.dh 1. Saalo. 2. Saalo burburtay oo 
badan. 

digo² f.g/mg3 (-gtay, -gatay) 1. (f.g) Aroos cid 
ugu wacasho. 2. (f.mg) Ku d.: col jabay, qof 
laga adkaaday iwm hadal lafajebis ah ku 
dhihid. m.f.dh, digasho. 

digoo f.mg3 (-ooday, -ootay) Digo dhigid 
(xoolo, ugaar iwm). 

digood m.f.l eeg digoo. 
digri¹ m.l (dii.) Qasaa'id diini ah oo ay qaadaan 

wadaaddada dariiqooyinka; xadro. 
digri² f.mg1 (-iyay, -iday; -iyi) (dii.) Digri qaadid 

(wadaad dariiqo). m.f.dh, digriyid. 
digrii m.l 1. (fiis.) Halbeegga heerkulka oo la 

doorsooma kolba qiyaasta la adeegsanayo, 
sida santigireedh ama feeranhayt. 2. (juqr.) 
Halbeegga loolka ama dhigaha ee la 
adeegsado si loo muujiyo meel ka mid ah 
dhulka dushiisa. 

digsi m.l (-iyo, m.l) Weel macdan ka samaysan, 
af ballaaran leh oo cunnada lagu karsado; 
sufriyo. 

digtoon f.mg4 (-naa, -nayd) 1. Qof diyaar u ah 
wax uu filayo ahaansho. 2. Qof si toosan u 
taagan oo labadiisa lugood si simman isu 

garab yaalliin ahaansho (millatari). m.f.dh, 
digtoonaan. 

digtooni m.dh Taxaddar. 
digtoonow f.mg3 (-naaday, -naatay) 1. Qof 

diyaar u ah wax uu filayo noqosho. 2. 
(millatari) Qof si toosan u taagan oo labadiisa 
lugood si siman isu garab yaalliin noqosho. 
m.f.dh, digtoonaansho. 

dihin f.mg4 (-hnaa, -hnayd) 1. Wax aan weli la 
lisin ahaansho (xoolo). 2. Wax aan weli sidii la 
rabay looga faa'iidaysan ahaansho (dhul). 
m.f.dh, dihnaan. ld dahan. 

di'i f.g2 (-iyay, -isay) Roob keenid (Ilaah). 
m.f.dh, di'in. 

diibaaji m.l Lacag yar oo horumarin ahaan qof 
wax uu iibsaday ka dhiibo. ld deebaaji, 
dibaaji. 

diid¹ m.l Wareer lala dhaco tamardarro awgeed. 
diid² f.mg1 (-day, -dday) Tamardarro awgeed la 

dhicid (qof). m.f.dh, diidid¹. 
dįid f.g1 (-day, -dday) Codsi, amar, siismo, iwm 

ku gacan sayrid. m.f.dh, dįidid. 
dįiddo m.dh Ku gacan sayridda lagu gacan sayro 

codsi, amar, siismo iwm. 
diidid m.dh (daaw.) Suuxid muddo gaaban oo ay 

keentay dhiigga maskaxda taga oo yaraaday. 
dįidmo m.dh ld dįid. 
diidsan f.mg4 (-naa, -nayd) Wax tamardarro 

awgeed la dhacay ahaansho (qof). m.f.dh, 
diidsanaan. 

diif m.dh Tamardarro, jiil, daal iwm oo jirka ka 
muuqda. 

dįif m.l Biyaha iyo qoyaanka kale oo sanka ka 
yimaada, durey ama hargab dartiis; siin. ld 
dųuf. 

dįifso f.mg3 (-saday, -satay) Diif iska tirid 
(qof). m.f.dh, dįifsasho. ld dųufso. 

diihaal m.l Gaajo aad u daran. ld daahiil. 
diilalyo m.dh Dhaxan aad u badan. 
diillimee f.g2 (-meeyay, -maysay) Meel wax 

ku dul xarriiqid. m.f.dh, diillimayn. ld diilimee. 
diillin m.dh (-imo, m.l) 1. Xarriiq; jiitin. 2. Roob 

xoog leh oo dabayl wata. 3. Caws cusub oo ka 
soo fufay meel gubad ah. ld diilin. 

diillincaanood m.dh Diillin ballaaran cirka ku 
dhereran oo ka kooban xiddigo yaryar oo 
badan. 

diimbiyood m.l (-dyo, m.dh) Jaad ka mid ah 
diinka oo yar oo biyaha ku dhex nool. ld 
diinceelaad. 

diimmoon f.mg4 (-naa, -nayd) Ka d./u d.: cid 
aan wax ogeyn ahaansho. m.f.dh, 
diimmoonaan. 

diin¹ m.l (-nan, m.l) Nooc xamaaratada ka mid 
ah aad u gaabiya, leh qolof adag oo ku 



diis 

 

dahaaran afar lugood iyo qoor dheer oo aan 
dhogor lahayn; diindiin. ld dįindiin. 

diin² m.l/dh (-iimo, m.l) 1. Caqiido cid ku 
xiraysa awood ka sarraysa oo ay 
aaminsantahay in ay wax yeeli karto, waxna u 
tari karto. 2. Qawaaniin Eebbe u soo dejiyey 
dadka dunida ku nool si ay waxa wanaagsan u 
falaan, waxa xunna uga reebtoomaan. 3. 
Quraan. 

diin³ f.mg1 (-iimay, -iintay; -iimi) 1. Ku d.: qof 
wax la yaab leh oo aanu hore u arki jirin 
qaadan waayid. 2. Ku d.: wax araggooda 
waayid. m.f.dh, diimid. 

diinfedeysi m.l (fals.) Hab koox bulsheed, ama 
waxbarasho, oo aaminsan in aanay iintu qeyb 
ka ciyaari karin mushkiladaha iyo 
dhacdooyinka nolosha. 

diinfidiye m.l (-yayaal, m.l/dh) (dii.) Qof 
kiristaan ah oo loo soo diray waddan 
shisheeye si uu u baro kirishtaanimada. 

diinlaawe m.l (-wayaal, m.l/dh) 1. Qof aan diin 
aaminsanayn. 2. Qof aan akhlaaq wanaagsan 
lahayn. 

diinley m.dh (-yo, m.l) Goggaaleysi. 
diinta Budhiismaha m.dh (dii.) Diinta ay dadka 

qaarkood aaminsanyihiin inay ku barayso sida 
aad isaga baabbi'in lahayd murugta, waxaana 
lagaga dhaqmaa Aasiyada bari, iyo Aasiyada 
dhexe. 

diiq¹ m.l 1. ld diig (-qaq, m.l) Digaagga kiisa 
lab. 2. Kalluun yaryar oo gudguduudan. 3. 
Ciriiri. 4. D. ah: si dhib leh. 

diiq² f.mg1 (-qay, -qday) 1. Wax sii yaraansho, 
sii liciifid. 2. U d.: cid dhibaataysan wax ugu 
deeqid. m.f.dh, diiqid. 

diiqad m.dh Dareemidda la dareemo ciriiri ama 
farxad la'aan (qof). 

diiqlay m.l (bot.) Geed-gaab leh dheecaan 
guduudan, laamo dhuudhuuban oo ka baxa 
dhulka jilicsan oo aan lahayn qodax. 

diiqoo f.mg3 (-oobay, -ootay) Ku d.: ciriiri 
dareemid. m.f.l, diiqood. 

diiqood m.f.l eeg diiqoo. 
diiqyeer m.l Arooryo hore. 
diir¹ m.l Kulayl, uumi. 
diir² f.mg1 (-ray, -rtay) 1. Wax in yar 

kululaansho. 2. Qof, in yar xanaaqid. m.f.dh, 
diirid. 

dįir¹ m.l Dubka sare ee lafta geedka. 
dįir² f.g1 (-ray, -rtay) 1. Geed diir ka qaadid. 2. 

Wax qaawin. m.f.dh, dįirid. 
diirad¹ m.dh (-do, m.l) Aalad lagu kala garto 

jahooyinka, leh qaab sacadeed oo lagu 
hoggaamiyo maraakiibta. 

diirad² m.dh (-do, m.l) (nax.) Marka uu qof 
hadlayo, weer kastoo ka mid ah warkiisa 
waxaa ka mid ah qayb uu si gaar ah u 
danaynayo, sidaas darteed hadluhu wuxuu 
adeegsadaa summad (baa/ayaa, waa) u 
baaqda dhegeystaha qaybtaas. 

diiradayn m.dh (nax.) Marka diirad la saaraayo 
qayb ka mid ah weerta (eeg diirad 2.). 

diiradeeye m.l (nax.) Qurubyada wax diiradeeya 
oo kala ah: "baa"/"ayaa", "waa" (eeg qurub 
diiradeed). 

dįiran¹ f.mg1 (-rmay, -rantay; -rmi) Wax diirkii 
ka dhacay noqosho. m.f.dh, dįirmid. 

dįiran² f.mg4 (-rnaa, -rnayd) Wax la diiray 
ahaansho. m.f.dh, dįirnaan. 

diirane m.l (-nayaal, m.l/dh) (xis.) Dhakhsaha 
isbeddelka ee fansaar marka loo eego 
doorsoomaha madax bannaan. Waxa kale loo 
yaqaan wehliyaha xigsineed ama fansaar 
diiran. . 

diirane-koowaad m.l (-nayaal ..., m.l/dh) (xis.) 
Fansaarka j = f(x) waa d. k. marka uu 
diiranihiisu yahay heerka koowaad, waxaana 
loo qoraa dy/dx ama f'(x). 

diirdiir¹ m.l (-rro, m.dh) Jaad ugaarta ka mid ah 
oo diillimo leh; goodir. 

diirdiir² m.dh Cayayaan yar oo jilicsan, leh duf 
badan, wuxuu ku dulnoolyahay dhirta, 
aakhirutaankana wuxuu noqdaa balanbaalis, 
nirgadhoob iwm. ld diir. 

diirdiirxariireed m.dh Nooc diirdiirta ka mid ah 
oo dunta xariirta sameysa. 

diirhoose m.l (-ayaal, m.dh) (bot.) Botani ahaan, 
nudaha u dhexeeya dubka sare iyo habdhiska 
kalli ee jirridaha iyo xididdada geedka. 

diiri f.g2 (-iyay, -isay) Wax in yar kululayn. 
m.f.dh, diirin. ld diirri. 

diirnax¹ m.l Dareen raxmad leh oo qof ku 
dhasha marka uu arko qof dhibaateysan. 

diirnax² f.mg1 (-xay, -xday; -nixi) U d.: dareen 
raxmad leh cid u hayn. m.f.dh, diirnixid. 

dįiro f.g3 (-rtay, -ratay) Wax qobka ka 
fuqsasho, Tus." mooskii baan diirtay". m.f.dh, 
dįirasho. 

diirran f.mg4 (-naa, -nayd) Wax aan aad u 
kululayn ahaansho. Tus. "Caano diirran baan 
cabbey". m.f.dh, diirranaan. 

diirrimaad m.l 1. ld diirsimaad. Kulayl aan aad 
u badnayn. 2. ld diirin. 

diirso f.g/mg3 (-saday, -satay) 1. (f.g) Biyo, 
caano iwm in yar kululeysasho. 2. (f.mg) Ku d.: 
Wax diirrimaad ka helid. m.f.dh, diirsasho. 

diis f.g1 (-say, -stay) Wax buusid (weel iwm). 
m.f.dh, diisid. 



diisan 

 

diisan f.mg4 (-snaa, -snayd) Wax hoos u godan 
ahaansho. m.f.dh, diisnaan. 

diiwaan m.l (-nno, m.dh) 1. Buug lagu aruuriyo 
maanso qof leeyahay. 2. Buug lagu qoro 
waxyaabo la rabo in la xasuusto. 

diiwaangeli f.g2 (-iyay, -isay) Wax diiwaan ku 
qorid. m.f.dh, diiwaangelin. 

diiwaanhaye m.l (-yayaal, ml/dh) Qof wax 
diiwaaniya. 

diiwaanhayn m.dh Meel wax lagu diiwaaniyo; 
arkiifiyo. ld diiwaaniye. 

dikaan¹ m.l Dhaqdhaqaaq yar oo isdabajoog ah 
sida kan dhiigga xididdada xulaaya ama meel 
malaxi ku jirto. 

dikaan² f.mg1 (-aamay, -aantay; -aami) 
Dikaan dareemid (nafley). m.f.dh, dikaamid. 

diktatoor m.l Keligi-taliye. 
diktatooriya m.dh xukun qof kali ahi ku 

ammarkutaagleeyo. ld diktatooriyad. 
dil¹ m.l 1. Qurgoynta nafley qurta laga gooyo. 2. 

Garaacid nafley la garaaco. 
dil² f.g1 (-ilay, -ishay) 1. Nafley qurgoyn. 2. 

Nafley garaacid. m.f.dh, dilid. 
dilaa m.l 1. Qof ama bahal aad wax u laaya. 2. 

Cudur nafleyda safmar u dila. ld dile. 
dilan¹ m.l 1. Ilmo dhawr bilood ah oo uurka ku 

qoonmay. 2. Dhul mudda badan la daaqaayay 
oo xaalufay. 

dilan² f.mg1 (-lmay, -lantay; -lmi) 1. Iska 
dhimasho; iyadoo aan la dilin, iska geryoomid. 
2. Ilmo dhawr bilood ah uur ku qoonmid. 
m.f.dh, dilmid. 

dilan³ f.mg4 (-lnaa, -lnayd) 1. Wax la 
qurgooyay ahaansho (nafley). m.f.dh, dilnaan. 

dildillaac¹ m.l Jeexjeex uu yeesho dhul, jir nafley 
dhar iwm. 

dildillaac² m.l (jool.) Kala jeex-jeexanka 
dhadhaabaha, marka ay la kulmaan cadaadis 
heer sare ah; waxa ay noqdaan qaydad ama 
xaashiyo khafiif ah. m.f.dh, dildillaacid. 

dildillaac³ f.mg1 (-cay, -cday) Dhul, dhar, oogo 
nafley, jeexjeex yeelasho. Tus. "Dhulki baa 
dildillaacay". m.f.dh, dildillaacid. 

dildillaaci f.g2 (-iyay, -isay) Wax dildillaac u 
yeelid. m.f.dh, dildillaacin. 

dildillaacsan f.mg4 (-naa, -nayd) Wax 
dildillaacay ahaansho. m.f.dh, dildillaacsanaan. 

dilindillee f.g2 (-leeyay, -laysay) Wax duuban 
ama kankoonsan sida birmiil iwm 
garaangarin. m.f.dh, dilindillayn. 

dilindillo m.dh Garangarinta wax kankoonsan 
ama duuban oo la garaangariyo. ld 
dilindillayn. 

diliq¹ m.l Hanjaleelo. 

diliq² f.mg1 (-lqay, -liqday) Ilmo yar oo dad 
hanjaleelo daadin. m.f.dh, dilqid. 

dillaac¹ m.l Meesha bannaan ee u dhaxaysa wax 
is haystay oo in yar kala fuqay. 

dillaac² f.mg1 (-cay, -cday) 1. Wax jeexmid, 
qarxid. 2. Ciid, dagaal, iwm bilaabasho. 3. Wax 
beryid. m.f.dh, dillaacid. 

dillaaci f.g2 (-iyay, -isay) Wax dillaac u yeelid. 
m.f.dh, dillaacin. 

dillaacsan f.mg4 (-naa, -nayd) Wax dillaac leh 
ahaansho. m.f.dh, dillaacsanaan. 

dillaan¹ m.l 1. Dhicidda wax culusi dhinac u 
dhaco. 2. ld dillaamid. Leexashada wax 
badani hal mar dhinac u wada leexdo. 

dillaan² f.mg1 (-aamay, -aantay; -aami) 1. 
Wax culus dhinac u dhicid. 2. Wax badan hal 
mar u wada leexasho. m.f.dh, dillaamid. ld 
dullaan. 

dimcad m.l (-ddo, m.dh) (bit.) Quraca dhallinta 
yar oo ulo jilicsan oo xoog badan iyo mayrax 
aad u cad oo wanaagsan laga helo. ld dincad. 

dimoqaraadi m.l (-iyiin, m.dh) Qof ama dad 
dimoqaraaddiyad aaminsan ama ku dhaqma. 
ld dimuqaraaddi. 

dimoqraadiyad m.dh Nidaam dawli ah oo 
taliskiisa si madax bannaani ah dadweynuhu u 
soo doortaan. ld dimuqraadiyad. 

dimoqraadiyee f.g2 (-yeeyay, -yaysay) 
Nidaam dimoqraaddi ka dhigid. m.f.dh, 
dimoqraadiyayn. ld dimuqraadiyee. 

diq¹ m.l.kh 1. Raad badan. 2. D. ah: meel wax 
badan la dagganaa oo ciiddeedu xumaatay. 3. 
D. ah: biyo dhadhankoodii iyo urtoodii 
isbeddeleen. 

diq² f.mg1 (-qay, -qday) 1. Ku d.: meel cagta ku 
badin (xoolo, ugaar iwm). 2. Ka d.: wax aad u 
nicid. 3. D. ah: weel buuxa in kale ku ciriiriyid. 
m.f.dh, diqid. 

diqaysan f.mg4 (-snaa, -snayd) Wax 
dhadhankoodii iyo urtoodii doorsantay 
ahaansho (biyo). m.f.dh, diqaysnaan. 

diqo m.dh 1. Yaqyaqsi. 2. Hilib la shiiday oo 
suugada lagu daro. 3. Meel dhiriq iyo wasakh 
badan. 

diqoo f.mg3 (-ooday, -ootay) Ka d.: wax 
yaqyaqsi leh aad u nicid. m.f.l, diqood. 

diqood m.f.l eeg diqoo. 
diqow¹ m.l Isbeddelka dhadhanka iyo urta 

biyaha ku dhaca. 
diqow² f.mg1 (-oobay, -owday; -oobi) Diq 

noqosho (biyo). m.f.dh, diqoobid. 
diqsi m.l ld duqsi, tixsi. 
dir¹ m.l Dad ama xoolo isku asal ah oo meel ka 

soo wada jeed; jaad; dhur. 



 

 

dir² m.l (-rar, m.l) (baay.) Heer loo isticmaalo 
kala soocidda noolayaasha, taasi oo ka 
kooban hal ama in ka badan oo isku eg. 
Dirarka isu eg waxa loo kooxeeyaa faylan 
ahaan. m.f.dh, dirid. 

dir³ m.l (-rar, m.l) (nax.) Waxaa lagu magacaabaa 
koox ereyo ah oo wadaaga hal ama dhawr 
dabeecadood, sida magacyada. 

dir4 f.g1 (-ray, -rtay) 1. Wax meel joogay ama 
yiil meel kale aaddin. 2. Ku d.: qof, qof kale 
xumaan uga dheegid si uu ula colloobo. m.f.dh, 
dirid. 

diraac m.dh 1. Afarta xilli oo sanadku u 
qaybsamo, mid ka mid ah oo u dhexeeya 
dayrta iyo guga; jilaal. 2. Xilli barwaaqo ah oo 
guga bartamihiisa ah. 

diraacgood m.l Bisha toddobaad ee sannad 
qorraxeedka. 

diraddiraale m.l (-layaal, m.l/dh) Qof aad isku 
dira oo dhexdooda fidna ka abuura. ld 
diraddiroole. 

diraddiree f.g2 (-reeyay, -raysay) Dad wax 
isaga sheegid si ay u coloobaan. m.dh, 
diraddirayn. 

dirayn m.dh (nax.) Curiyayaal loo kala saaro 
kooxkoox hadba sida ay isugu dhowyihiin 
naxwe ahaan. 

dire m.l.u Tirxi yar yar, saxarrada soo raaca, oo 
daba cun cun leh. ld diro. 

direys m.l (-syo, m.dh) Labbis gaar ah oo ay 
qaataan ciidammada qalabka sida. 

diric m.l (-cyo, m.dh) 1. Nin karti iyo ragannimo 
dheeraad ah leh. 2. Canbuur khafiif ah, si 
holofholof ah u tolan oo haweenku qaataan. 

diricnimo m.dh Nin karti iyo ragannimo 
dheeraad ah leh ahaansho. 

diriqso f.g3 (-saday, -satay) Wax xoog ku meel 
marsasho. Tus. "Cali hawshaas markii hore 
looma dirin ee isagaa diriqsaday". m.f.dh, 
diriqsasho. 

dirir¹ m.dh Dagaal; colaad. 
dirir² f.mg1 (-ray, -rtay) Cid la dagaallamid. 

m.f.dh, diririd. 
dįrir m.l 1. Xiddig ifweyn oo naafaha ugu 

dambeeya oo u dhexeeya dirirday iyo garbo. 
2. ld dįrirsagaaro. D. cawleed: gu'ga 
bartamihiisa. 

dirirsan f.mg4 (-naa, -nayd) La d.: qof, qof kale 
la dagaalay ahaansho. m.f.dh, dirirsanaan. 

dirqi¹ m.l 1. Khasab. 2. (fk) Si dhib leh. 
dirqi² f.g2 (-iyay, -isay) Cid khasbid. m.f.dh, 

dirqin. 
dirso f.g3 (-saday, -satay) 1. Wax adeegsasho. 

Tus. "Telefoon baan dirsaday". 2. Wax 

dalbasho. Tus. "Cumar baa shaah dalbaday". 
m.f.dh, dirsasho. 

disembar m.dh Bisha 12aad ee sanadka 
Masiixiga. ld diisembar. 

dishibiliin m.l Asluub; maaddo. 
distuur m.l (-rro, m.dh) (siyaa.) Nidaam 

dawladeed oo leh sharci, iyo aasaas oo la rabo 
in lagu maamulo dawlad. 

dix m.dh Togga intiisa biyuhu maraan oo ciidda 
jilicsan. 

dixi m.dh (bot.) Cawska xooluhu daaqaan kuwa 
ugu nafaqa badan mid ka mid ah, jilicsan oo 
meelaha biyo-qabatinka leh ka baxa. ld duxi. 

dixiri m.l Dulin xamaarta, noocyo badan, lafo 
iyo lugo lahayn oo oogadiisna xibnoxibno u 
qaybsantahay. ld dixri, tixri. 

dixo f.mg3 (-xday, -xatay) 1. Ciidda ka dusid 
(biyo ama hoore kale). 2. Biyo qulqulid. 3. U 
d.: cid u naxariisasho. m.f.dh, dixasho. 

diyaafad m.dh (-do, m.l) Martiqaad weyn oo 
dad badani ka qaybgalaan oo cunta badan 
lagu cuno. ld dayaafad. 

diyaaleetiko m.dh Xeeladda fekerka iyo ra'yi 
isdhaafsiga. ld diyaalegtiko. 

diyaar m.l D. ah: wax u darban in ay wax 
qabtaan ama lagu qabto. 

diyaargarayso f.g3 (-stay, -satay) Wax 
diyaarsasho. m.f.dh, diyaargaraysasho. 

diyaargaree f.g2 (-reeyay, -raysay) Wax diyaar 
ka dhigid. m.f.dh, diyaargarayn. 

diyaargarow¹ m.l  Isdiyaarinta qof isu diyaariyo 
wax uu rabo inuu qabto ama ku soo fool leh. 

diyaargarow² f.mg1 (-oobay, -owday; -oobi) 
U d.: wax diyaar u ah inuu wax qabto 
noqosho (qof). m.f.dh, diyaargaroobid. 

diyaari f.g2 (-iyay, -isay) Wax diyaar ka dhigid. 
m.f.dh, diyaarin. 

diyaarsan f.mg4 (-naa, -nayd) Wax la 
diyaariyey ama is diyaarshey ahaansho. m.f.dh, 
diyaarsanaan. 

diyaarso f.g3 (-saday, -satay) Wax diyaar ka 
dhigasho (qof). m.f.dh, diyaarsasho. 

diyeenjeefaloon m.l (-nno, m.dh) (c.nafl.) Qayb 
ka mid ah maskaxda oo ka kooban: 
epithalamus, dorsal thalamus, iyo fentral 
thalamus. 

diyo m.dh Hanti ku waajibtay qof cid dilay oo la 
siiyo ehelada qofka laga dilay; mag. 

diyuuteeriyam m.l (kiim.) Sumaddeedu waa D. 
Iskugod haydarojiin oo deggan si dabiici ahna 
u jira, bu'diisuna ka koobantahay hal 
borotoon iyo hal niyuutaroon. Markaas cuf-
atamkiisu waa ugu dhawaan labanlaabka kan 
haydarojiinta. 

doc m.dh (-co, m.l) Barbar; dhinac. 
dockayeer m.l (-rro, m.dh) Qof hadal socda, 

hadal aan xikmad lahayn ku darsada. 
doco f.mg3 (-cday, -cotay) 1. Saxaro adkaatay 

xoog isaga keenid; jiirasho. 2. Jiirasho (nafley 
dhaleysa). m.f.dh, docosho. 

dokhosh m.l Dhismo gaboobay oo jajabay oo 
ka samaysan qoryo iyo caws duug ah. 

doktoor m.l (-rro, m.l) 1. Takhtar. 2. Qof 
shahaado jaamacad laga bixiyo tan ugu 
sarraysa haysta. ld dotoor. 

dokumenti m.l 1. Warqad war muhiim ihi ku 
yaallo sida shahaado, warqad aqoonsi iwm. 2. 
Raad taariikheed muhiim ah. 

dolmayt m.l (-tyo, m.dh) (jool.) Macdan ku dhow 
ili-ka-gudubtay oo ka kooban kaarboonayt 
laba luxdan oo ah kaalshiyam iyo 
magniisiyam; amase waa dhadhaab sida 
qaalibka ah loo yaqaan magniisiyam-dhagax 
nuuradeed oo macdantu tahay qaybta ugu 
mudan. 

doob m.l (-bab, m.l) Nin aan weli guursan. 
doobbi m.l (-iyo, m.dh) Meel u furan in dadka 

dharka loogu dhaqo oo lacag looga qaato. 
doobi m.l (-iyo, m.dh) Weel af ballaaran, dabool 

lahayn, la tolay ama la qoray oo geela lagu 
maalo. ld doobke, toobke, toobte. 

dǫod m.l.kh D. ah: nooc kabaha ka mid ah oo 
saanta geriga laga sameeyo. 

dood¹ m.dh (-do, m.l) Hadal lagu falanqaynaayo 
arrin lagu muransanyahay oo la rabo in laga 
gungaaro. 

dood² m.dh (-do, m.l) 1. (xis.) Marka laga 
hadlayo loojig, waa susun hawraaro ama 
weedho ah oo ka bilaabanta urur 
qaadashooyin ah kuna dhammaata go'aan. 2. 
(xis.) Urur hawraaro ama weedho ah oo loo 
yaqaan afeef iyo hawraar lagu soo gooyay oo 
loo yaqaan go'aan. 

dood³ f.mg1 (-day, -dday) Arrin lagu 
muransanyahay oo la rabo in lagu gun gaaro 
ra'yi ka jeedin. m.f.dh, doodid. 

doodaa m.l (-aayaal, m.l/dh) Nin hadal yaqaan 
ah; aftahan; doode. 

doodcilmiyeed m.l/dh Shir ay isugu yimaadaan 
aqoonyahanno oo lagu soo bandhigo afkaar 
cusub. 

doofaar m.l (-rro, m.dh) Naasley caws-kunool 
ah idaha la eg ka ballaaran,leh madax weyn, 
gano iyo dhogor yar oo hilibkiisu muslimiinta 
xaaraan ka yahay. ld doonfaar. 

doog¹ m.l 1. Caleenta iyo cawska cusub ee uu 
roobka soo saaro; naq; tigaad. 2. Xilli roob 
da'ay, dhulku cagaaranyahay dadka iyo 
xooluhuna baraare ku jiraan. 

doog² m.dh 1. Soo laba kacleynta uu soo laba 
kacleeyo nabar hore u biskooday. 2. D. ah: 
biyo cirka ka yimid oo weel loo hoorsaday. 3. 
daab². 

doog³ f.mg1 (-gay, -gtay) 1. Nabar hore u 
biskooday mar labaad soo kicid. 2. Roob 
da'aya weel u hoorsasho (qof). m.f.dh, doogid. 

doogow f.mg1 (-oobay, -owday;-oobi) Wax 
doog ka soo baxay noqosho (meel). m.f.dh, 
doogoobid. 

doogso f.mg3 (-saday, -satay) 1. Roob iyo 
barwaaqo helid. 2. Xoolo biyo la doonid. 3. 
Ka d.: nabar, dhibaato iwm ka bogsasho. 
m.f.dh, doogsasho. 

dool m.l (-lal, ml.) Qof dilaa ah, tuug khatar ah, 
bahal halis ah iwm oo meel aan laga aqoon 
yimid. 

doolaal m.l.kh 1. D. ah: qof ka tegey meeshiisii 
oo ku sugan meel kale oo ka fog oo uusan 
camal ku hayn loogana baahanayn. 2. D. ah: 
dugaag meelo kala fog ka ugaarsada. 

doollar m.l Lacagta rasmiga ah ee waddanka 
Mareykanka. 

doolli m.l (-iyo, m.dh) Jiir. 
doolshe m.l Macmacaan ka sameysan bur, 

ukun, caano, sonkor iwm. ld doorshe. 
doomo m.l Nagaarka ka soo hoos baxa dalagga 

la beero. 
dǫon m.dh (-oomo/-nyo, m.l) Gaadiid badeed 

shiraac leh oo markabka ka yar bedenkana ka 
weyn; xaryan. ld doonni. 

doon f.g1 (-nay, -ntay; -ni) 1. Wax rabid. 2. 
Wax raadin. 3. Gabadh guur laga doonayo 
reerkooda weydiisasho. m.f.dh, doonid. 

doondoon f.g1 (-nay, -ntay; -ni) Wax aan la 
hayn ama lumay hadba meel ka dayid. m.f.dh, 
doondoonid. 

doonnan f.mg4 (-naa, -nayd) Wax nin la siiyey 
ahaansho (gabar). m.f.dh, doonnanaan. 

doono f.g3 (-ntay, -natay) Wax raadsasho 
(nafley). m.f.dh, doonasho. 

dooq m.l Dareen dadka u gaar ah oo qola 
jecleysiiya waxyaabo isku nooc ah. 

dooqlaawe m.l (-wayaal, m.l/dh) Qof aan dooq 
lahayn. 

dǫor m.l (-rar, m.l/awdaar, m.dh) 1. Kaalinta uu 
ka qaato hawl hirgelinteeda. 2. Kal; d.kii hore: 
mar kowaad. Tus. "D.kii hore baastaa timid". 
ld dawr, dowr. 

door m.l (-rar, m.l) 1. Wax xul ah. 2. In d. ah: 
wax aan la tirin karin oo qiyaas ahaan badan. 

doorashada dabeecada m.dh (baay) Aragtida 
isbeddelka ay xayawaanka, iyo dhirtu ay ku 
noolaadaan, ama ay ku dhintaan marka la 



dųb 

 

fiiriyo awoodda ay ku qabatimaan naftooda 
degaanka ay ku noolyihiin. 

doorbid f.g1 (-day, -dday) Wax wax kale ka 
jeclaansho; fadilid. m.f.dh, doorbidid. 

dǫori f.g2 (-iyay, -isay) 1. Siduu ahaa maahee si 
kale ka dhigid; wax wax kale dhaafin; 
beddelid. 3. Sarrifid (lacag). m.f.dh, dǫorin. 

dooribeyn m.l (-nno, m.dh) Qalab yar oo 
bikaaco leh oo waxa fog muuqaalkooda soo 
dhaweeya. 

dooro¹ m.dh 1. (u) Shimbir aan buubin, guri joog 
ah oo dadku manaafacaadsadaan; digaag. 2. 
(u) Digaagga middeeda dheddig. 3. Baaro. 

dooro² f.g3 (-rtay, -ratay) 1. Wax xulasho. 2. 
Cid doorasho ku jirta codsiin. m.f.dh, 
doorasho. 

doorroone m.l (-nayaal, m.l/dh) Qof aad u 
wanaagsan. 

doorsan f.mg1 (-amay, -antay; -ami) Wax 
siduu ahaa si ka duwan noqosho. m.f.dh, 
doorsamid. ld doorsoon. 

doorshaan m.l Cayayaan wasakh ku nool ah oo 
leh qolof adag, baalal iyo lix lugood; 
xaarwalwaal. 

doorso f.g/mg3 (-saday, -satay) 1. (f.g) Wax, 
wax kale ku beddelasho. 2. (f.g) Wax sarrifasho 
(lacag). 3. (f.mg) Cudur ka bogsasho. m.f.dh, 
doorsasho. 

doorsoome m.l (-mayaal, m.l/dh) (xis.) Xaddi 
isbeddela sida x oo u taagan xaddi dahsoon 
ama aan la aqoon, badanaaba ah tiro. Tusaale 
ahaan: 3y - 1= 8, y waa doorsoome. 

doorsoome-kuxiran m.l (xis.) Haddii y ay tahay 
fansaarka x, taas oo, haddii fansaarka hal 
qiime oo y ah uu ku aadayo qiime kasta oo x 
ah, markaa ay waa doorsoome ku xiran. 

doorsoome-madaxbannaan m.l (-mayaal ..., 
m.l/dh) (xis.) Isleeqta y = f(x), doorsoomaha 
la geshaha ah ee x. 

doorsoon f.mg4 (-naa, -nayd) Wax sidii hore ka 
duwan ahaansho; wax beddelan ahaansho. 
m.dh, doorsoonaan. 

doorte m.l (-tayaal, m.l/dh) Qof cid doorasha u 
taagan codkiisa siiya. 

doox f.g1 (-xay, -xday) Wax af leh calool nafley 
ku dhufasho si uur-kujirtu uga soo dhacdo. 
m.f.dh, dooxid. 

dooxada rift m.dh (juqr.) Waadi ka samaysmay 
lab dillaac oo barbarro ah dhulka u dhexeeya 
oo hoos u degay. Dooxadaasi aad bay u 
dheertahay marka la fiirsho ballaceeda. 
Tusaale loogu aqoon ogyahay waa dooxada 
rift oo kala fidsan iyadoo dhexmaraysa 
Suuriya, Israil, iyo Jordan, iyo bariga Afrika, 

dherer keedu wuxuu ka badanyahay 4.800 
km. (3,000 mayl). 

dooxan f.mg1 (-xmay, -xantay; -xmi) 1. Wax 
caloosha laga soo riday noqosho. 2. Nafley 
aad u shubmid. m.f.dh, dooxmid. 

dooxato m.dh.u Koox burcad ah oo waxa ay 
arkaan dhaca ama dila. 

dooxo¹ m.dh (-ooyin, m.l) Dhul hooseeya oo 
dhinacyada buuro ama dhulal sarreeya ka 
xigan. 

dooxo² m.dh (-ooyin, m.l) (juqr.) Godan 
dhuuban, dheer oo dhulka korkiisa ah, oo 
badanaa leh tiiro hoosaad caadi joogto u ah. 

dooxodaldalan m.dh (-ooyin ..., m.l) (juqr.) 
Waadi laageed ku darma waadi weyn, laagtaas 
oo ka soo dhacaysa meel joog door ah ka 
sarraysa waadiga weyn, sidaas darteed biyaha 
ku qulqulaya waadi laageedkaas waxay ku 
galaan waadiga weyn si biyo dhac ama daadag 
ah. D.ooyinka ama waadiyaasha daldalan 
waxay caan ku yihiin dhulalka socodka baraf 
weynuhu uu gooyay. 

dooy m.l Dhul ciiddiisu midab gaduudan 
leedahay. 

doqon m.l (-nno, m.dh) Nin aan caqli iyo garaad 
badan lahayn; dabbaal. 

dorraad m.dh Maalinta la joogo maalinteeda 
saddexaad ee la soo dhaafay, maalintii shalay 
ka horreysay. ld darraad, dorraato. 

dowddar m.l (-rro, m.dh) Qof mashaqeeste ah 
oo aan wax laheyn. ld dawdar¹. 

dowlad m.dh ld dawlad. 
dowli m.l 1. (-iyo, m.dh) Xarig adag, dheer, oo 

inta wadaanta lagu xiro, ceelasha lagu shubo. 
2. Wax dawladaha adduunka oo dhan u 
dhexeeya; duwali. 

dowlodamiin m.l Ciyaar dhaqameed laga 
yaqaan degaanka Banaadir. 

dowr m.l (-rar, m.l) 1. Ceel biyihii ka guureen, 
goof, gorof. 2. (riw.) ld dǫor. Kaalin. 

dub¹ m.l (-bab, m.l) 1. Maqaar, harag iwm. 2. 
Qolof adag oo ay dusha ku yeeshaan geedaha 
ama miraha qaarkood. 

dub² m.l (c.nafl.) Qaybta adag ee weliba ah 
lakabka ugu hooseeya ee aragga 
lafdhabarleyda. Lakabka kale waa d.ka bare. 
Haraggu wuxuu ka koobanyahay nudo isku 
xidhayaal miiqan, kuwaas oo ay ku dhex jiraan 
dhuumaha dhiiggu, (dhammaadka 
dareenwadka iyo naasleyda) goonka tina ah, 
qanjidhada dufanka iyo narinnada dhididka. 

dųb f.g1 (-bay, -btay) Hilib iwm dab ku solid. 
m.f.dh, dųbid. 



dubaalad 

 

dubaalad m.dh (-do, m.l) Tidic dun ah oo la 
geliyo feynuusta, matramakiska, fadiisha iwm 
oo marka la shido iftiin iyo olol bixiso; liifad. 

dubaaqo m.dh Nabar weyn oo jirka gaaray. 
dųban¹ f.mg1 (-bmay, -bantay; -bmi) Wax la 

dubay noqosho. m.f.dh, dųbmid. 
dųban² f.mg4 (-bnaa, -bnayd) Wax la dubay 

ahaansho. m.f.dh, dųbnaan. 
dubbad m.dh (-do, m.l) Bir kuusan oo lugo ay 

isku taagto iyo dhego la qabto leh oo 
tumaalku biraha uu tumayo dusha ka saaro. 

dubbadhac f.mg1 (-cay, -cday; -dhici) Isku d.: 
is abaabulid; is habayn. m.f.dh, dubbadhicid. 

dubbarrid f.g1 (-day, -dday) Isku d.: wax 
abaabulid; wax habayn. m.f.dh, dubbarridid. 

dubbe m.l (-bayaal, m.l/dh) Qalab ka kooban 
bir kuusan oo qalab kala duwan leh iyo daab 
madaxa kula jira oo farsamayaqaanku ku 
garaaco biraha uu farsamaynayo; burris. 

dubbee f.g2 (-beeyay, -beysay) Wax dubbe ku 
garaacid. m.f.dh, dubbayn. 

dubbur m.l Tuubada dheef-shiidka afkeeda 
hore ee saxaradu ka baxdo; futo. 

dubdhacsi m.l (c.nafl.) Isbedelka degdegga ah ee 
caydiga laga tegayo loona gudbayo 
qaangaadh, kaas oo ka dhaca meerta 
nololeedka lafdhabarla' fara badan iyo 
berribiyood, tusaale: buuley ilaa cayayaan 
qaangaadh ah. 

dubdhexaad m.l (c.nafl.) Lakab jinsi oo u 
dhexeeya dub duleedka iyo dub gudeedka, 
waxaana uu soo saaraa nudo isku-xidhayaal 
dhiiqa, muruqyada iwm. 

dubduleed m.l 1. (c.nafl.) Lakab jinsiyeedka 
dusha ee uurjifka, kaasi oo u kora timo, 
ganjidho kala duwan iwm. 2. (baay.) 
Lakabkaugu sareeyo ee unugyada gasturulaha, 
kaas oo isku beddeli doona dubka sare ee 
maqaarka iyo habdhiska dareenwadka ee 
qaangaadhka. 

dublo m.dh (-ooyin, m.l) Qalab yar oo leh af 
ballaaran oo wareegsan iyo dabo dhuuban oo 
dhuun leh oo weelasha afka dhuubanhooraha 
lagula shubo. ld diblad, diblo, dublad. 

dubnad m.dh Dhagax yar yar oo qaab 
sanduuqeed leh oo tirooyin kala duwan oo 
dhibco ahi ku samaysanyihiin oo dadku ku 
dheelo. ld dumnad. 

dubnax¹ m.l Naxariis; jixinjix. 
dubnax² f.mg1 (-xay, -xday; -nixi) U d.: cid 

dhibaato haysato uga jixinjixid. m.f.dh, 
dubnixid. 

dųbo f.g3 (-btay, -batay) Cunto raran ku 
bislaysasho. m.f.dh, dųbasho. 

dubsare m.l (-bab ..., m.l) (c.nafl.) Sooloji ahaan 
lakabka ugu sareeya ee unugyada jidhka 
xayawaanka. 

dubsoohdin m.l (fiis.) Lakab khafiif ah ee 
dareere oo ku samaysan oogada walax adke 
ah, taas oo dareeraha uu lakabku ka 
samaysanyahay uu socdo. Xoogga qalaad 
isjiidadka ayaa sababa in molikiyuulada 
dareeraha ee ugu dhow adkuhu ayna 
dhaqaaqin oo ay taagnaadaan, marka loo eego 
dareeraha ay ka midka ahaayeen. 

ducee f.mg2 (-ceeyay, -ceysay) Eebbe khayr ka 
dalbid. m.f.dh, ducayn. 

duceysan f.mg4 (-snaa, -snayd) Qof duco ku 
dhacday ahaansho. m.f.dh, duceysnaan. 

duceyso f.mg3 (-stay, -satay) 1. Eebbe khayr 
weyddiisasho. 2. Ka d.: cid duco ka kasbasho. 
m.f.dh, duceysasho. 

duco m.dh (-ooyin, m.l) Oraah Eebbe khayr 
lagaga dalbayo. 

dud f.mg1 (-day, -dday) 1. Qof caro muujin 
isagoo u fooltubaaya qofkuu u caraysnaa. 2. 
Gurigeeda ka tagid caro awgeed (qof haween 
ah). Tus. "Xaliima ninkeedii bay ka soo 
dudday". 3. U d.: wax ul, gacan iwm u baacin. 
m.f.dh, dudid. 

duddumagale m.l (-layaal, m.l/dh) Naasley 
dabaggaallaha la bah ah, laakiin wax yar ka 
roon, koox koox u socda, oo duddumooyinka 
gala; kadabjiir. 

duddun m.l/dh (-ooyin, m.l) Taallo dhoob adag 
ka samaysan, godad leh oo nooc aboorka ka 
mid ahi candhuuftiisa ku dhiso. ld duddumo, 
dundumo, dundun. 

dudduub f.g1 (-bay, -btay) Qof, garbaduub u 
qabasho. m.f.dh, dudduubid. 

dudmo m.dh Caro lagu muujiyo fooltub iyo 
aftuur. 

dudsan f.mg4 (-naa, -nayd) Wax caraysan 
ahaansho (qof). m.f.dh, dudsanaan. 

duf m.dh 1. D. ah: wax rifan, wax calal ah. 2. D. 
ah: dulli. 3. D. iyo dooriso!: hoog!; ba'!. 

dųf m.l/dh (-faf, m.l) 1. Dhogor badan oo is-
haysata. 2. Wax dhogor leh. 3. Mayrax la 
jilciyey oo la feeray. 4. Shukumaan. 

dufan m.l (-nno, m.dh) Subag, saliid, xayr, iwm 
oo wax lagu iidaanto laguna subkado. 

dufandawaco m.dh Cunno yar oo aan laga 
dhergin. 

dufandhawr m.l (-rro, m.dh) Maro ama wax 
kale oo la gashado si dufanka iwm laysaga 
ilaaliyo. 

dufantire m.l (-rayaal, m.l/dh) Cad maro ah oo 
afka iyo faraha la isaga tiro cunnada ka dib. 



 

 

dufee f.g2 (-feeyay, -faysay) Cid dulli badid. 
m.dh, dufayn. 

dugaag m.l.u 1. Bahalaha intooda hilib ku 
noolka ah. 2. Qof laayaan ah oo naxariis 
daran. 

dugaagad m.dh (-do, m.l) Garaangar dahab, 
qalin iwm ka sameysan oo haweenku 
gacmaha gashadaan xarrago darteed. 

duggaal m.l (-llo, m.dh) Meel dhaxanta celisa. 
duggaalsan f.mg4 (-naa, -nayd) Wax duggaal 

leh ahaansho. m.f.dh, duggaalsanaan. 
dugsi m.l (-iyo, m.dh) 1. Meel duggaal ah. 2. 

Meel wax lagu barto. 
dugsiley m.dh Ardo quraan dhigata. 
dugso f.g3 (-saday, -satay) Meel dhaxan ka 

gelid. m.f.dh, dugsasho. 
dugul m.l.kh D. ah: midab aad u madow. 
duhur m.l 1. Waqtiga u dhexeeya harka ilaa 

casarka. 2. Salaadda xilliga la tukado. 
dukaafad m.dh (-do, m.l) Meel qashinka lagu 

daadsho; qashinqub. ld duggaafad, 
kuddaafad. 

dukaan m.l (-nno/-ammo, m.dh) Qol 
khaanado alaabta la saaro leh oo cuntada, 
dharka iwm lagu gado. 

dukaanle m.l (-layaal, m.l/dh) 1. Qof dukaan 
iibiya. 2. Qof dukaan leh. 

dul¹ m.dh (-llo, ml.) 1. Oogada sare ee wax kasta 
leeyihiin. 2. Meel sare oo dhulka intiisa kale ka 
yara kacsan. 3. Sabir iyo adkeysi dhibaato loo 
yeesho. 

dul² m.dh (-llo, m.l) (juqr.) Aad u fidsan, waa heer 
ama ugu badnaan heer meeleed oo dhul 
dheer, dhul sare ah. 

dųl m.l (-lal, m.l) 1. Labada dalool ee sanka 
middood. 2. Dalool kasta oo yar. 

dulaandul m.l (-llo, m.dh) Labada muruq ee 
dhaadheer oo lafdhabarta labadeeda dhan ku 
kala yaal midkood; daqay. 

dulalaati m.l Dalool yar, ka bannaan wax is 
haysta ama jiq oo cirku muuqdo. ld dululaati. 

dulbaax m.dh 1. Xuub jilicsan, cad oo haragga 
iyo hilibka u kala dhexeeya. 2. Hilib aan marax 
ahayn. 3. Dooxo. 

duldhig f.lg1 Wax wax kale ka dhigid. m.f.dh, 
duldhigid. 

duleed m.l (-dyo, m.dh) 1. Agagaar. 2. Wax 
gadaashiis dambe. 

duleel m.l ld dalool¹. 
dulfadhi f.g1/2 (-iyay, -iday/-isay; -iyi) 1. 

Wax meel ku sugan la joogid si looga 
warqabo. 2. Wax duljoogid iyadoo aan wax 
laga qabaneyn. 3. Wax meel ku sugan ilaalin. 
Tus. "Ciidan baa na dulfadhiya". m.f.dh, 
dulfadhiyid. 

dulin m.l (-nno, m.dh) 1. Cayayaanka yaryar ee 
xoolaha ku dul nool; qaniin; deriskunnoole.. 
2. ld dulmi¹. 

dulinduleed m.l (-dyo, m.dh) (c.nafl.) Noole 
dulin ah oo soorihiisa dusha kaga nool. Tus. 
"Injirta". 

dulingudeed m.l (-dyo, m.dh) (c.nafl.) Noole 
dulin ah oo soorihiisa ku dhex nool. Tus. 
"Gooryaan mullaax". 

dulinnimo m.dh (c.nafl.) Marka noole uu ku kor 
noolyahay (dulin dibadeed) ama uu ku dhex 
noolyahay (dulin gudeed) jidhkanoole kale, 
kaasi oo uu ka helo wuxuu nafaqo u 
baahanyahay ayaa loo yaqaan dulinnimo. 
Dulinnada qaarkood waxyeello badan ma 
gaadhsiiyan soorahooda, sababta oo ah addii 
ay dilaan soorahooda waxa dhammaanaya 
qudkooda, haseyeeshee badankoodu waxay 
sababaan cudur. 

duljoog f.g1 (-gay, -gtay) 1. Wax meel ku sugan 
la joogid si looga warqabo. 2. Hawl iwm iska 
dul taagnaan iyadoo aan wax laga qabaneyn. 
3. Cid dhaqdhaqaaqeed ilaalin. m.f.dh, 
duljoogid. 

dullee f.g2 (-leeyay, -leysay) Qof dulli badid. 
m.f.dh, dullayn. 

dulleyso f.g3 (-stay, -satay) Qof si xun oo 
bani'aadannimada ka baxsan oo uu raalli ka 
yahay ula dhaqmid. m.f.dh, dulleysasho. 

dulli m.l 1. Xaalad dacdarro, dacas, silic iyo 
sharaf dhacoo cid' ku sugnaato. 2. D. ah: qof 
liita oo aan wax xun ka xishoon. 

dulman f.mg4 (-naa, -nayd) Wax dulmi lagu 
sameeyey ahaansho. m.f.dh, dulmanaan. ld 
dulmisan. 

dulmar¹ m.l Hadal si kooban loo sheego. 
dulmar² f.g/mg1 (-ray, -rtay) 1. (f.g) Wax 

dardarid. 2. (f.mg) Hadal si kooban u sheegid. 
m.f.dh, dulmarid. 

dulmeeran m.l (xis.) Shaxan joometiriyeed oo 
ku dul meeran ama wareegsan kuna oodan 
shaxan joometiriyeed ee kale. Tusaale ahaan: 
goobo ayaa lagu dul sawiri karaa geesaha 
labajibbaarane, markaa goobadu waa shaxan 
dulmeeran ah labajibbaaranuhuna waa 
dhexmeeran (eeg dhexmeeran). 

dulmi¹ m.l Fal sameyntiisu cid xadgudub ku 
tahay. ld dulan, dulin, dulun. 

dulmi² f.g1/2 (-iyay, -iday/isay; -iyi) Cid 
dulun ku sameyn. m.dh, dulmiyid. ld dulan, 
dulin, dulun. 

dulmiley m.dh Qof dumar ah oo dulmi 
samaysa. 

dulmilow m.l (-wyaal, m.l/dh) Nin dulmi 
sameeya. 



dulnool 

 

dulnool f.mg4 (-laa, -layd) Ku d.: qof ka 
faa'iidaysasho; qof dhiigmiirasho. m.f.dh, 
dulnoolaan. 

dulqaad m.l Dhabta oo loo adkaysto; sabir. 
dulqaado f.mg3 (-aatay, -aadatay) U d.: sabir 

yeelasho. m.f.dh, dulqaadasho. 
dulqami f.mg2 (-iyay, -isay) Ka d.: cid in ay 

hadal badan oo aan laga fiirsan tiraahdo ku 
khasbid. m.f.dh, dulqamin. 

dulsaar¹ m.l (-rro, m.dh) 1. Faa'iido laga helo 
lacag bangi la dhigtay. 2. Lacag dheeraad ah 
oo laga qaato lacag cid la amahiyey. 3. D. ah: 
qof ka shaqeeya hay'adda uu ka tirsanyahay 
mid aan ahayn. 4. D. ah: cid ciddii 
mas'uuliyaddu ka saarrayd aan ahayn la nool. 

dulsaar² f.g/lg1 (-ray, -rtay) 1. (f.lg) Ood weyn 
oo oodafada ka kormarid. 2. (f.g) Lacag la 
amaahday faa'iido dheeraad ah ku kordhin. 
m.f.dh, dulsaarid. 

dulsaaran f.mg4 (-rmay, -rantay; -rmi) Lacag 
la amaahday faa'iido ku korortay noqosho. 
m.f.dh, dulsaarmid. 

dulsaaro f.g3 (-rtay, -ratay) Lacag la amaahday 
faa'iido dheeraad ah ku kordhisasho. m.f.dh, 
dulsaarasho. 

dulsabbee f.g2 (-beeyay -baysay) Heehaabid. 
m.f.dh, dulsabbayn. 

duluc¹ m.l (-cyo, m.dh) 1. Googgaradda 
haweenka xarigga kor uga jira oo lagu xiro 
marka la qaadanayo. 2. Googgaradda 
xaggeeda sare ee xarigga duluca ah la geliyo. 

duluc² m.dh 1. Nuxurka hadalka. 2. Ujeeddada 
hadalka. Tus. "Dulucda hadalkiisu waa in 
dagaalka la joojiyo". 

duluglee f.mg2 (-leeyay, -leysay) Qof cayr ah, 
aan hoy lahayn nolol-maalmeedkiisa socod ku 
raadin. m.f.dh, duluglayn. 

dulyar f.mg4 (-raa, -rayd) Wax aan dulqaad 
lahayn ahaansho. m.f.dh, dulyaraan. 

dulyeelo f.mg3 (-eeshay, -eelatay) Sabir iyo 
dulqaad ku sifoobid (qof). m.f.dh, dulyeelasho. 

dumaal¹ m.dh 1. Naag laga dhintay oo nin 
qaraabo la ahaa ninkeedi hore guursado. 2. 
Roob yar; shuux. 

dumaal² f.g1 (-aalay, -aashay) Naag nin 
qaraabo ahi ka dhintay guursasho. m.f.dh, 
dumaalid. 

dumaashi¹ m.l (-iyaal, m.l/dh) Nin naagta uu 
qabo walaasheed wax uu u yahay. 

dumaashi² m.dh (-iyaal, m.l/dh) Qof dumar ah, 
waxa ay u tahay ninka walaasheed qaba. 

duman¹ f.mg1 (-ummay, -umantay; -unmi) 
Isu d.: wax isu ururay noqosho (dad ama 
xoolo). m.f.dh, dunmid. 

duman² f.mg1 (-mnaa, -mnayd) Wax la isu 
ururiyay ahaansho (dad ama xoolo). m.f.dh, 
dumnaan. 

dumar m.l.u Dadka intiisa dheddig. 
dumi f.g2 (-iyay, -isay) 1. Dhisme burburin. 2. 

Dhisme furfurid. m.f.dh, dumin. 
dummad m.dh (-do, m.l) 1. Yaanyuur; bisad. 2. 

Dakhalka doonyaha meesha ugu sarreysa. 
dun¹ m.dh (-umo, m.l) Liilimo laga soohay 

cudbi, dhogor, xariir iwm oo laga sameeyo 
dharka, meeshii ka dillaacdana lagaga tolo. 

dun² f.g1 (umay, -untay; -umi) Dad ama xoolo 
meel isugu ururin. m.f.dh, dumid. 

dųn f.mg1 (-umay, -untay; -umi) 1. Dhisme 
iwm burburid. 2. Gabbal dhicid. m.f.dh, 
dum(ø)id. m.f.dh, dųmid. 

duni m.dh Koon; adduun. 
dunida saddexaad m.dh Waaddamada Aasiya, 

Afrika, iyo Laatiin Ameerika ayaa laysku 
yiraahdaa waddamada d. s., waa waddamo 
aalaaba sabool ah. 

dunsan f.mg4 (-naa, -nayd) Wax la dumiyey 
ahaansho. m.f.dh, dunsanaan. 

duq m.l (-qey/-qeyti, m.dh) 1. (-qow, m.dh) Qof 
da' weyn. 2. (-qey/qeyti, m.dh) Qof bulsho 
madax u ah. 3. D. ah: wax gaboobay. 

duqee f.g/mg2 (-qeeyay, -qeysay) 1. (f.g) Hub 
culus meel ku garaacid. 2. (f.g) Wax burburin. 
3. (f.mg) Kharabid (matoor). 4. (f.mg) Ka d.: 
arrin oday ka noqosho. m.f.dh, duqayn. 

duqow f.mg1 (-oobay, -owday; -oobi) Duq 
noqosho. m.f.dh, duqoobid. 

duqsi m.l Cayayaan, duula, laba baal iyo lix 
addin leh, meelaha wasakhada ka dhasha oo 
ka qayb qaata faafinta cudurrada. ld daqsi, 
diqsi, tixsi. 

dur f.g1 (-ray, -rtay) 1. Wax caarad dhuuban cid 
ku mudid. 2. Cid dawo cirbad ku siin. 3. 
Marag, dood, iwm. iin u yeelid. m.f.dh, durid. 

durey m.l (daaw.) Cudur fiirus keeno oo dunida 
oo dhan ku faafsan kaas oo keena 
halamacoodka sanka, cunaha iyo dhuumaha 
neefta. Cudurka waxa la isku qaadsiiya qufaco 
iyo hindhisada. 

durba m.dh.fk D./d.diiba: si degdeg ah, la raagis 
la'aan, ciyow. m.dh.fk, durbadiiba. 

durbaan m.l (-nno, m.dh) (muus.) Qori xordan 
oo labadiisa af harag khafiif ahi ku 
dahaaranyahay oo ciyaaraha loo tumo, cod 
weynna bixiya. ld gurbaan. 

durdur m.l (-rro, m.dh) 1. Tog yar oo leh biyo 
joogto ahaan u qulqula oo aan go'in. 2. D. ah: 
Biyo si joogto ah u qulqulaya oo aan go'ayn. 



duudsi¹ 

 

durdurkulul m.l (-rro ..., m.dh) (jool.) Il dabiici 
ah oo biyaheedu kululyihiin, taas oo biyo kulul 
iyo qiiq kor u soo tuurta, amminta u dhexaysa 
kor u soo tuuridda way isla ekaan kartaa ama 
way kala duwanaan kartaa. 

durey m.l Hargab. 
dureysan f.mg4 (-snaa, -snayd) Wax durey 

hayo ahaansho. m.f.dh, dureysnaan. 
duriyad m.l (-do, m.l) Qofka ama noolaha kale 

ee leh awoowe, ayeeyo, ama awoowe 
awoowihiisa. 

durki f.g2 (-iyay, -isay) 1. Wax meel yiil sikin. 
2. Wax fogeyn. m.f.dh, durkin. ld durgi, durji, 
durqi. 

durqun m.l Hadal xaniif iyo gardarro leh oo la 
is dhaafsado. 

durraamo f.g/lg3 (-aantay, -aamatay) 1. (f.g) 
Ilaah baryid. 2. (f.g/lg) Ka d./d.: wax 
weyddiisasho saraadii ku jirto; yu'asho; 
dhaawasho. 

durriyad m.dh Dad aabbe keliya ka soo wada 
farcamay. 

durruqso f.mg3 (-saday, -satay) Si itaal yari iyo 
jirro ka muuqato u socosho. m.f.dh, 
durruqsasho. 

durug f.mg1 (-rkay, -rugtay; -rki) 1. Meel ka 
sikasho. 2. Meel ka fogaansho. m.f.dh, durkid. 
ld duruq. 

durugsan f.mg4 (-naa, -nayd) 1. Wax la 
durkiyey ahaansho. 2. Wax fogaaday 
ahaansho. m.f.dh, durugsanaan. ld durjisan, 
duruqsan. 

durugso f.g3 (-saday, -satay) Wax meel yaal 
sikisasho. m.f.dh, durugsasho. 

duruuf m.dh.w 1. ld duruufo. Xaalad lagu 
suganyahay. 

dus f.mg1 (-say, -stay) 1. Ka d.: wax ciriiri ah 
dhex marid. 2. Ka d.: wax ka hoos bixid. 
m.f.dh, dusid. 

dusi f.mg2 (-iyay, -isay) Ka d.: wax, wax kale 
dhex tararsiin. m.f.dh, dusin. 

duub¹ m.l (-bab, m.l) 1. Maro yar oo si gaar ah 
madaxa loogu xirto. 2. Nin beeshiisi u soo 
dooratay in uu madax u noqdo; boqor, ugaas, 
suldaan, malaaq iwm. 3. D. ah: xirmo 
tubaako, dhis, gaarso iwm ah. 

duub² f.g/mg1 (-bay,-btay) 1. (f.g) Dermo, 
maro, xarig iwm dhowr jeer isku-dulwareejin. 
2. (f.g) Nabar gaarso ku marid. 3. Cid boqrid. 
4. Cajalad, hadal, hees, iwm ku sajalid. 5. (f.g) 
Xoolo si ay u dheereeyaan u kaxayn. 6. Xoolo 
si loo kaxeeya meel isugu keenid. 7. (f.g) Xoolo 
jihaday u socdeen ka leexin. 8. (f.mg) Isk u d.: 
qof ku dhegid. m.f.dh, duubid. 

duuban¹ f.mg1 (-bmay, -bantay; -bmi) 1. Wax 
duubmay noqosho. 2. Isku d.: wax midaysan 
noqosho. m.f.dh, duubmid. 

duuban² f.mg4 (-bnaa, -bnayd) 1. Derin iwm 
wax la duubay ahaansho. 2. Nabar wax gaarso 
lagu maray ahaansho. 3. Cajalad wax hadal 
lagu duubay ahaansho. 4. Isku d.: wax 
midaysan ahaansho. m.f.dh, duubnaan. 

duubcad m.dh Askaartii soomaaliyeed oo 
Talyaanigu u qortay inay 1935 kala qaybgalaan 
dagaalkii Amxaarada. 

duubi m.l (-iyo, m.dh) 1. Lafta shanshada iyo 
hilibkeeda oo goonni loo gooyey. 2. Nin tol 
boqorraday. 3. Galoolid; ku marid. 

duubo f.g3 (-btay, -batay) 1. Wax fidsan 
laalaabasho. 2. Nabar gaarso ku duubasho. 3. 
Qof boqor ka dhigasho. 4. Duub madaxa ku 
xirasho. 5. Indho maro ku xirasho. 6. Maro 
guntasho. m.f.dh, duubasho. 

duud m.l (-dad, m.l) 1. Dhabar. 2. Meel dhulka 
ka sarreysa oo labada dhan dooxooyin ama 
togag ka xigan. 

dųud m.dh 1. Dhir badan oo waaweyn oo 
xoonsan; toon; kayn. 2. Qof odayga uu ku 
abtirsanayo aan wax badan ka tirsan. 3. Reer; 
qabiil. 

duuddhadhaabeed m.l (-dyo, m.dh) (jool.) 
Duud bataax ama dhadhaab ah oo in yar ka 
hooseeya badda ama wabiga dushiisa, oo 
khatar ku ah bad maaxidda. 

duudduub f.g1 (-bay, -btay) 1. Dhawr jeer isku 
duubid; isku laablaabid; canyayuubid; 
haryuubid. 2. Guudmarid. m.f.dh, 
duudduubid. ld duubduub. 

duudduuban¹ f.mg1 (-bmay, -bantay; -bmi) 
Wax duudduub yeeshay noqosho. m.f.dh, 
duudduubmid. ld duubduuban. 

duudduuban² f.mg4 (-bnaa, -bnayd) Wax 
duudduub yeeshay ahaansho. m.f.dh, 
duudduubnaan. ld duubduuban. 

duudi f.g2 (-iyay, -isay) 1. Weel biyo yar oo 
salkiisa ku haray ka shubid. 2. Lafo heen ka 
bixin. m.f.dh, duudin. 

duud-oogeed m.l (jool.) Oogo dhadhaab 
shiileed ah, inta badan ufuq ahaan, wuxuu 
samaysmaa marka magma soo herdiyo laba 
lakab oo dhadhaab lakabeed dhexdood oo 
halkaa ku qaboobo kuna adkaado; qaradiidu 
waxay gaadhi kartaa xoogaa sentimitirro ah 
ama dhowr boqol mitir, laakiin ufuqiisu inta 
badan wuu ka weynyahay marka la 
barbardhigo qaradiisa. 

duudsi¹ m.l Xaq ama gar qof leeyahay oo la 
seejiyo. 



duudsi³ 

 

duudsi³ f.lg1 (-iyay, -iday; -iyi) Xaq qof lahaa 
seejin. m.dh, duudsiyid. ld duudsii. 

duuf f.mg1 (-fay, -ftay) Ku d.: cid si loola 
dagaallamo ku boodid. m.f.dh, duufid. 

dųuf f.mg1 (-fay, -ftay) Ka soo d.: soo 
farabbaxsasho (dagaal); weyrax. m.f.dh, dųufid. 

duufaan m.l/dh (-nno, m.dh) Dabayl xoog leh, 
roob wadata oo waxyeello dhulka gaarsiisa. 

duufaankulaalay m.l (-nno ..., m.dh) (juqr.) 
Gobol cadaadis hoose leh, dhulkeedu wuu yar 
yahay, laakiin waxay leedahay duufaan xoog 
leh, oo ka soo bilaabma gobollada kullalayda, 
runtii, waxay la mid tahay godan, laakiin way 
yartahay aadna way u xoog badantahay. 

duufaanonkodle m.l (-nno ..., m.dh) (fiis.) 
Duufaan maayado hawo sare oo xooggan leh, 
oo sameeya daruuro kumuloonimbas ah oo 
aad u kobocsan, oo leh dhibco aad u 
waaweyn, oo yeelan kara baraf dhagax ah, 
kolkaa danab qulqulka sameysmaa bhaliyo 
hillaacyo, iyo onkod ka dhashay fididda 
hawada kulka badan e hilaaca darteed. 

duufsan f.mg1 (-amay, -antay; -ami) Wax la 
duufsaday noqosho. m.f.dh, duufsamid. 

duufso f.g3 (-saday, -satay) Cid fal xun in ay 
samayso u hor kicid. m.f.dh, duufsasho. 

duug¹ m.l Wax muddo badan lagu dhaqmayey. 
duug² m.l (taar.) (qadiim) Waxay tilmaamaysa 

waayadii hore, xilliyadii Masaaridii hore, 
Giriiga, iyo Roomaanka. 

duug³ m.dh Xoolaha la qalo marka qof dhinto; 
axan; qoriqaad. 

duug4 f.g1 (-gay, -gtay) 1. Wax xabaalid. 2. Qof 
muruqyadu xanuunayaan u daliigid. 3. Harag 
iwm jilcin. 4. Geellisid. m.f.dh, duugid. 

duugan¹ f.mg1 (-gmay, -gantay; -gmi) Wax la 
xabaalay noqosho. m.f.dh, duugmid. 

duugan² f.mg4 (-gnaa, -gnayd) Wax la 
xabaalay ahaansho. m.f.dh, duugnaan. 

duugmo m.dh 1. Daliigidda qof muruqyadu 
xanuunayaan la daliigo. 2. Jilcinta harag la 
jilciyo, iyada oo la daliigayo. 

duugow f.mg1 (-oobay, -owday; -oobi) Duug 
noqosho (wax). m.f.dh, duugoobid. 

duul¹ m.l (baay.) Heer loo isticmaalo kala 
soocidda noolayaasha, kaas oo ka kooban tiro 
sinjiyaddoodu ay isku egyihiin ama ay isku 
dhawyihiin. 

duul² f.mg1 (-uulay, -uushay) 1. Diyaarad, 
shimbir iwm hawada dhexdeeda marid. 2. 
Diyaarad iwm ku safrid. m.f.dh, duulid. 

dųul¹ m.l (-lal, m.l) 1. Dad aad u badan oo aan 
la aqoon. 2. Jinni. 

dųul² f.mg1 (-uulay, -uushay) Dad badan in ay 
dagaal qaadaan u bixid. m.f.dh, dųulid. 

duulduul¹ m.l  Fudayd iyo wax ka fiirsasho 
la'aan cidi ku sifoowdo. 

duulduul² f.mg1 (-uulay, -uushay) Fudayd iyo 
wax ka fiirsasho la'aan ku kicid. m.f.dh, 
duulduulid. 

duuli f.g2 (-iyay, -isay) Diyaarad iwm hawada 
dhexdeeda ku wadid. m.f.dh, duulin. 

dųuli f.g2 (-iyay, -isay) Col dagaal u 
hoggaamin. m.f.dh, dųulin. 

duuliye m.l (-yayaal, m.l/dh) Qof diyaaradaha 
wada. 

dųullaan m.l 1. ld dųullan, dųullimaad. 
Aadidda col dagaal aado. 2. D. ah: col in ay 
dagaal qaadaan u socda. 

duullimaad m.l Ku socoshada diyaarad, 
shimbir iwm hawada ku dhex socdaan. 

duumo m.dh (daaw.) Cudur qandho qabow iyo 
kulayl isugu jirta leh oo dadku ka qaadaan 
kaneecada nooceeda dheddig. 

duunkiyeel m.l Qof madax adag oo aan talada 
dadka raacin ee sidii uu doono yeela. 

duunyo m.dh 1. Hanti, maal. 2. Bahaayin. 
duur m.l 1. Meel geedo badan oo jiq ah leh, oo 

aan cidi degganayn. 2. D.gal: duudgaloobidda 
(qof). 3. (-rar, m.l) Nooc cawska ka mid ah oo 
aad u dhaadheer, oo hawdka ka baxa 
xooluhuna cunaan. 

duurgal m.l 1. Neef aan xoolaha raacin. 2. Qof 
ehelkiisa ka carara. 3. Hanti ajuuro ahaan loo 
siiyo dadka dhirta wax ku daweeya. 

duurjoog m.dh 1. ld cidla'joog. Nafleyda inta 
duurka ku nool ee dadka nacfiga u leh. 2. 
Dhammaan xaywaanka aan ladhaqan (saynis). 

duurxul¹ m.l Hadal sarbeeb ah oo cid loo 
jeediyo. 

duurxul² f.mg1 (-ulay, -ushay) U d.: hadal 
sarbeeb ah cid u jeedin. m.f.dh, duurxulid. 

duw f.g/mg1 (-uway, -uday; f.a: du') 1. (f.g) 
Wax leexin. 2. (f.g) Cid wax tusid. 3. (f.mg) Ku 
d.: wax meeshii lala rabay ku toosin; aadsiin; 
ku leexin. 4. (f.mg) Isku d./isu d.: wax isku 
dubbarrid. f.a, du'. m.f.dh, duwid. 

duwali m.l 1. Wax dawladaha adduunka oo 
dhan u dhexeeya. 2. ld dowli (2). 

duwan f.mg4 (-naa, -nayd) 1. Ka d.: wax la 
duway ahaansho. 2. Kala d.: wax, wax kale aan 
la nooc ahayn ahaansho. m.f.dh, duwanaan. 

duwanow f.mg3 (-naaday, -nnatay) Ka d.: wax 
aan wax kale la nooc ahayn noqosho. m.f.dh, 
duwanaansho. 

dux¹ m.dh Dufan, dheef, shux. 



duxfoosfeyt 

 

dux² m.l (-yo, m.dh) (baay.) Koox iskudhis 
oorgaanika ah oo laga helo noolayasha 
kuwaas oo aan ku milmin biyaha haseyeeshee 
ku milma milayaasha oorgaanikada sida 
koloorofoom, baasiin iwm. 

dux³ f.mg1 (-xay, -xday) Laf iwm dufan 
dibadda u soo saarid. m.f.dh, duxid. 

duxfoosfeyt m.l (-tyo, m.dh) (kiim.) Dux ay ku 
jirto koox foosfeyt oo qayb muhiim ka ah 
molikiyuulka. Waxa laga soo dhiraan dhirriyey 
gilisarool ku dhegsan laba asiidh duxeed, koox 
foosfeyt iyo beys naytaroojiin. D. f.ku waa 
waxyaabaha ugu muhiimsan ee ay ka 
samaysanyihiin xuubabka unuggu. 



 



e (e') m.dh Xarafka shanaad ee alifka Soomaaliga 
kana mid ah shaqallada. 

eber m.l 1. Tiro xisaabeed oo marka ay kaligeed 
tahay aan macne lahayn, laakiin marka tiradu 
midig ka raacdo toban ku dhufata. 2. Barta 
kala barta toganaha iyo tabanaha xisaabta. 3. 
E. ah: wax ama meel maran. 

eber sugan m.l (fiis.) Heerkulka ugu hooseeya ee 
aragti ahaan suurtagala. Waa heerkulka tamar 
socodka molikiyuulada iyo atamadu uu ugu 
hooseyo, wuxuuna u dhigmaa -273.15 C ama 
-459.67 F. 

ebi f.g1 (-byay, -biday; -byi) Hawl hore loo 
billaabay ama qabyo ahayd dhammaystirid. 
m.f.dh, ebyid. 

ebinefiriin m.l (baay.) Hormoon uu soo daayo 
medullaha qanjidh kelyoodku, kaas oo 
kordhiya garacaa wadnaha, kor u qaada 
awoodda iyo dheeraynta dhaqdhaqaaqa 
muruqyada iyo kordhinta dhaqsaha iyo 
qotada neefsiga, si uu ugu diyaariyo jidhka 
cabsi, orod ama dagaal. Waxa kale oo uu 
joojiyaa dheefshiidka iyo qashinsaarka. 

ebyan¹ f.mg1 (-amay, -antay; -ami)) Wax la 
dhammaystiray noqosho. m.f.dh, ebyamid. ld 
ebyoon. 

ebyan² f.mg4 (-naa, -nayd) Wax la 
dhammaystiray ahaansho. m.f.dh, ebyanaan. ld 
ebyoon. 

ebyoon f.mg1 (-oomay, -oontay; -oomi) ld. 
ebyan¹ 

edbi f.g2 (-iyay, -isay) 1. Qof anshax xun 
toosin. 2. Asluub fiican cid ku barbaarin. m.dh, 
edbin. 

edeb m.dh Asluub iyo anshax wanaagsan. 
edebdaran f.mg4 (-rnaa, -rnayd) Wax anshax 

iyo asluub xun ahaansho. m.f.dh, edebdarnaan. 
edebdarro m.dh 1. ld edebdarri. Anshax iyo 

asluub xun. 2. ld edebdarnaan. 
edebdarroo f.mg3 (-ooday, -ootay) Ka e.: 

anshax xun ku kicid. 
edebdarrood m.f.l eeg edebdarroo. 
edebsami m.dh Anshax ama asluub wanaagsan 

oo cidi ku sifowdo. ld edebsamo. 
edebsan f.mg4 (-naa, -nayd) Wax anshax fiican 

ahaansho (qof). m.f.dh, edebsanaan. 
edebso f.mg3 (-saday, -satay) Ilmo anshax 

wanaagsan u yeelasho. m.f.dh, edebsasho. 
edeg m.l (-gyo, m.dh) 1. Xero yar oo dhasha 

xoolaha irmaan lagu xereeyo. 2. Meel 
ciriiryoon. 

ee xi. 1. Erey lagu xiriiriyo laba weerood aan xor 
ahayn. Tus. "Nin wanaagsan ee geesi ah", 
"Xarunta dhexe ee xisbiga". 2. Eray lagu 
xiriiriyo laba weerood xor ah. Tus. "Ha kicin 
wuu bukaa ee ama wuu bukaa ee ha kicin", 
"Meel kastaba aynu ka eegno ee heli mayno", 
"Cali wuu shaqayay ee Maryam baa seexatay". 
ld e. 

eebbe m.l Sarreeyaha awoodda leh oo wax kasta 
abuura oo weligiis jirey, jirina doona; Ilaah; 
Rabbi, Guulle, waaq, madhinte, weyne. 



eebo 

 

eebo m.dh (-ooyin, m.l) 1. Nooc ka mid ah 
warmaha yaryar oo la tuuro. 2. Balaayo. 

eed¹ m.dh (-do, m.l) 1. Denbi cid uusan ku 
caddayn lagu soo oogey. 2. Gef; denbi. 

eed² f.g1 (-day, -dday) Fal, arrin iwm 
samayntooda natiijo xun kala kulmid. m.f.dh, 
eedid. 

eedaq m.l Caano garoor ah. 
eedaysan f.mg4 (-snaa, -snayd) Wax dembi 

loo haysto ahaansho; eed saarid. m.f.dh, 
eedaysnaan. 

eedaysane m.l (-nayaal, m.l/dh) Qof dembi loo 
haysta laakiin weli aan caddeyn; tuhun dembi. 

eedayso f.g3 (-stay, -satay) Eed isu jeedin. 
m.f.dh, eedaysasho. 

eedbax¹ m.l.kh E. ah: wax uu isku daafaco qof 
eed lo haysto. 

eedbax² f.mg1 (-xay, -xday; -bixi) Cid eed loo 
haystay iska daaficid. m.f.dh, eedbixid. 

eeddo m.dh (-ooyin, m.l) 1. Haweeneyda 
aabaha la dhalatay. 2. Haweeneyda aabuhu 
qabo oo aan hooyada ahayn; aayo. 3. U.j: 
eeddoy! 4. U.j: wiilka aan eeddada u ahayow!; 
gabadha aan eeddada u ahayey! 

eedee f.g2 (-deeyay, -daysay) Cid eed u jeedin. 
m.f.dh, eedayn. 

eedow f.mg1 (-oobay, -owday; -oobi) Eed 
gelid. m.f.dh, eedoobid. 

eedsheego f.mg3 (-gtay, -gatay) Godob laga 
galay sheegasho. m.f.dh, eedsheegasho. 

eedsii f.g2 (-iiyay, -iisay) Fal, arrin iwm ah oo 
cidi samaysay in ay natijijo xun kala kulanto 
gayeysiin. m.f.dh, eedsiin. 

eedso f.g3 (-saday, -satay) Fal, arrin iwm 
samayntooda natiijo xun kala kulmid. m.f.dh, 
eedsasho. 

eeg f.g1 (-gay, -gtay) 1. Qof ama wax indho ku 
hayn. Tus. "Beerta eeg". 2. Soo ee.: booqasho 
ku tegid (meel). Tus. "Cali oo jiraan baan soo 
eegay". 3. Ka ee.: halis ka ilaalin. Tus. 
"Carruurta dabka kaa eeg". 4. Ku ee.: wax ku 
tijaabin. Tus. "Albaabka furaha ku eeg". 5. Isu 
ee.: isbarbardhigid dad, waxyaabo, arrin iwm. 
Tus. "Labada qoraal isueeg". 6. Iska ee.: wax, 
waxyeelladooda ka foojignaan. m.f.dh, eegid. 

eegmo m.dh Daymo; fiiro. 
eel m.l Dhibaato aad u ballaaran. 
eeraarin m.l (bot.) Geed faalala oo leh xidido laga 

sameeyo xargaha adag sida dawliska iwm. 
eerg m.l (-gag, m.l) (fiis.) Halbeegga C.G.S. ee 

tamarta. 1 eerg = 10 juul. 
eerso f.g3 (-saday, -satay) Dhibaato dhacday 

cid u aanayn. Tus. "Muraayadihii iga jabay 
Axmed baan u eersanayaa". m.f.dh, eersasho. 

eex m.dh Garsoor aan caddaalad lagu fulin oo 
cid xaqeeda lagu seejiyo. ld eexo. 

eexo m.dh ld eex. 
eexo f.mg3 (-xday, -xatay) Eex ku kicid (cid). 

m.f.dh, eexasho. 
eey¹ m.l (-eey/-yo, m.dh) (c.nafl.) Naasley dab 

joog ah, yeyda ay isku bah yihiin, hilib cun ah, 
oo loo adeegsado ugaarsiga iyo ilaalinta 
guryaha, xoolaha, beeraha iwm. ld ey. 

eey² m.dh (-eey/-yo, m.dh) Eey dheddig ah. ld 
eeyad, ey. 

eg f.mg4 (ekaa, ekayd) 1. Arrin in la yeelo ku 
wanaagsan ahaansho. Tus. "Waxaa eg in 
salaadda waqtigeeda la tukado". 2. Ku e.: wax 
aan meel dhaafin ahansho. 3. U e.: wax, wax 
kaale ay qaabka isaga mid yihiin ahaansho. 4. 
La e. ama le'eg: wax, wax kale la jin ah 
ahaansho. m.f.dh, ekaan. 

egsosfeer m.l (c.fal.) Gibilka ugu fog 
atmoosfeerka dhulka. 

ehel m.l Qaraabo, sokeeye, xigto. ld ahal,  
ehelo. 

ehelukhayr m.l (-rro, m.dh) Qof caadeystay 
samaynta xumaha oo aan ku dhaqmin 
caqiidada islaamkaa. ld ehelakhayr, 
ehlukhayr. 

ehelunnaar m.l (-rro, m.dh) Qof cadaab 
mutaystay. ld ahlunaar. 

ekaysii f.g2 (-iiyay, -iisay) Wax isle'eg ama wax 
kale u eg, ka dhigid. m.f.dh, ekaysiin. 

ekee f.g/mg2 (-keeyay, -kaysay) 1. Xoolo meel 
ku caashaqid. 2.(f.g) Labo wax ama ka badan 
wax isle'eg ka dhigid. 3. (f.mg) Ku e.: wax meel 
ku joojin. 4. (f.mg) Isu e.: wax qaabkiisa isu 
yeelid. m.f.dh, ekayn. 

ekinokookas m.l (baay.) Deriskunoole ka mid 
ah qaybta "Tapeworms" dhererkiisu gaaro 8 
mm. 

ekisrey m.l (fiis.ex-ray) Fallaaro elektaro-
magneetiyeed oo leh dherermowjadeed aad u 
gaaban (beyond the ultraviolet) kuwaaso leh 
awood weyn oo ay ku dhex galaan walaxda 
uusan ifku dhex mari karin. Fallaraha ekis 
waxay sameysmaan marka elektaroons tamar 
aad u sarreysa leh ay ku dhacaan maaddo. 
Waxa loo isticmaala cuduraqoonsi ee 
farsamada raadiyograafiga iyo noocyada 
qaarkood raajo ku daaweynta. 

ekistarasistol m.l (daaw.) Garaac wadne oo ka 
bilowdey meel ahayn halkuu caadi ahaan ka 
bilawan jiray, "Sinoatrial node". 

ekogaraafi m.l (-iyo, m.dh) (daaw.) Farsamada 
adeegsata mawjadaha ultarasawndiga ah si loo 
darso qaabka gudaha ee jirka. 



eydhis 

 

ekokardiyogaraafi m.l (daaw.) Isticmaalka 
mawjado ultrasawnd ah si loo ogaado 
shaqada iyo garaaca wadnaha. 

elegtroonig m.l Habab kala duwan oo ay 
adeegsadaan aaladaha elegtaroonka ku 
shaqeeya sida raadarada, telefeeshinnada, 
combiyuutarka iwm. ld eletroonig. 

elektarokardiyogaraam m.l (-myo, m.dh) 
(daaw.) (EKG) Ku qorista, shaqo 
koronteedka wadnaha warqad socota 
dusheed. 

elektaroon m.l (-nno, m.dh) (fiis.) Saxar saleed 
sita saldanab tabaneed. 

elektaroon-kaaftoon m.l.u (-nno, m.dh) (kiim.) 
Elektaroon dibedeedka atamka ee ka qayb 
gala samaynta dabarrada kiimikaad. 

embolas m.l (-syo, m.dh) (daaw.) Walax, sida: 
xinjir, dufan, hawo, xabka ilamaha, dhiigaa 
raaca ka dibna ku joogsada meel oo xididka 
awda; dhiiggana halkaas wareegiisa ku joojiya. 

emen m.dh Meel jiq ah oo dhirtu ku badantahay 
kuna fiican ku dhuumashada, badanaana 
dugaagga aan laga waayin. 

emfiseema m.l (daaw.) Ereygu wuxu ka soo 
jeedaa gariig micnihiisuna waxa weeye 
"dabeyl gashay soohyada" waxaase loo 
isticmaalaa xaalad cudur gaar u ah sambabada 
taaso ay keentay jiidmadii iyo isku soo roorkii 
(elasticity) sambabada oo luntay. Waxa 
yaraada isdhaafshadii O2 iyo CO2 markas 
waxaa timaadda dhibaato neefsasho. 

endoorfiino m.l (baay.) Dareen-mootiye 
bebtoyd ah oo laga helo qanjidhka bituwitary 
iyo haybutalmaska, kaasi oo leh astaamaha 
kaar jebiyaha. 

engeg f.mg1 (-gay, -gtay) Wax qoyanaa qalalid. 
m.f.dh, engegid. 

engegan f.mg4 (-gnaa, -gnayd) Wax qalalay 
ahaansho. m.f.dh, engegnaan. 

engegsan f.mg4 (-naa, -nayd) Wax engegay 
ahaansho. m.f.dh, engegsanaan. 

engeji f.g2 (-iyay, -isay) Wax qoyaan ka qalajin. 
m.f.dh, engejin. 

entameeba m.dh (baay.) Nooc ameebaha ka mid 
ah oo qaarkood deriskunool yahay siiba 
qaybta dheefshiidka ee dadka. "E. 
Histolytica" wuxu dhexgalaa oo baabi'iyaa 
xiidmaha isagoo keena xundhur iyo daloolinta 
xiidmaha, wuxuuna ku fidi karaa beerka oo ay 
ku sameeysmi karto malax. 

ereg m.dh Wax cid si ku-meelgaar ah loogu 
dhiibto. 

erey m.l (-yo, m.dh) 1. Dhawaaq kasta oo weer 
ka mid ah oo macne lagu garto gudbiya; 
kelmed. 2. Muran aan loo bogin. 

ereybixi f.mg2 (-iyay, -isay) Ereyo cusub 
samayn. m.f.dh, ereybixin. 

ereybixin m.dh 1. (nax.) Siinta magac u gaar ah 
laa siiyo farsamo; fikrad, cilmiyeed iwm. 2. 
Wadajirka ereyo u gaar ah hal bed aqooneed 
ama farsamo. 

erey-dareen m.l (nax.) Cod muujinaya hadlaha 
shucuurtiisa sida yaab, naxdin farxad iwm. 
Tus. "Ba'a!", "Alla hayow!". 

ereyfur m.l (nax.) Wadajirka ereyo u gaar ah hal 
bed aqooneed ama farsamo, iyadoo erey 
walba la qeexayo waxa uu yahay. 

ergee f.g/mg2 (-geeyay, -geysay) Farriin, war 
iwm tol, qolo dawlad iwm u qaadid. m.f.dh, 
ergayn. 

ergey m.l (-go, m.dh) 1. Qof farriin, war ama 
arrin gaar ah loo dhiibo oo tol, qolo ama 
dawlad gaarsiiya. 2. Qof loo doortay inuu dal 
kale wakiil uga noqdo wadankiisa. Tus. 
"Saalax waa ergeyga soomaaliya u jooga 
jimciyadda quruumaha ka dhexeysa". 

ergeyso f.mg3 (-stay, -satay) Ergey dirasho. 
m.f.dh, ergeysasho. 

ergi f.lg2 (-iyay, -isay) Xoolo, alaab iwm. in 
muddo ah cid siin. m.f.dh, ergin. 

ergo¹ m.dh.w 1. eeg ergey. 2. Dhambaal nabad 
lagu doonayo. 

ergo² f.g3 (-gaday, -gatay) Ereg u qaadasho 
ama u dhiibasho (wax). m.f. dh, ergasho. 

ergoo f.mg3 (-ooday, -ootay) Ergo aadid. 
ergood m.f.l eeg ergoo. 
eri f.g1/2 (-ryay, -riday/risay; -ryi) 1. Wax 

cayrin. 2. Nafley meel ay ku noolayd in ay 
joogto u diidid. 3. Ku e.: dalool wax ku librin. 
m.f.dh, eryid. 

eryo f.g3 (-yaday, -yatay) Wax ordayo cayrin. 
m.f.dh, eryasho. 

eryoo f.g3 (-ooday, -ootay) Wax ordaya 
cayrsasho. 

eryood m.f.l eeg eryoo. 
etooloji m.l (baay.) Barashada bayoolajiga 

asawga xayawaanka. 
ey¹ m.l ld eey¹ 
ey² m.dh ld eey². 
eyddin m.dh (-imo, m.l) 1. Xanuun daran oo 

saableyda wareema; oof. 2. Noocyada geela 
mid ka mid ah. 3. Meesha qodaxdu muddo 
nabar ka samaysan. 4. Tolliin gacmeed ka 
horreeya tolliinka harqaanka. 

eydhis m.l (daaw. AIDS) Cudur uu keeno fiirus 
wuxuuna ku yimaadaa fiiruska oo baabi'ya 
qaybhoosaad ka mid ah unugyada 
"linfosaytis" la yiraahdo taaso keenta hoos u 
dhicid difaaca jirka. E.ku, sida badan, wuxu ka 
mid yahay cudurrada galmada. 



eyfaad 

 

eyfaad f.g1 (-day, -dday) Dhibaato culus 
awgeed la dalaabid. m.f.dh, eyfaadid. ld 
eynfaad. 

eynaad m.l (bot.) Geed leh caleemo yaryar, 
qodxo gaagaaban, ur silloon iyo asal guduudan; 

tarraxo. ld eynood. 
eyni m.l Cumri; qeyr; da'. 
eysin¹ m.l (-nno, m.dh) Wiilka walaashu dhasho. 
eysin² m.dh (-nno, m.dh) Gabadha walaashu 

dhasho. 



f (fa') m.dh Xarafka saddex iyo tobnaad ee 
xuruufta afka Soomaaliga, waa shibbane.  

faadumo m.dh Farta u dhaxeysa faryarada iyo 
fardhexaadda.  

faaf¹ m.l Meesha wabiyadu iyo daadadku ku 
fatahaan.  

faaf² f.mg1 (-fay, -ftay) Biyo, cudur, war iwm 
meel ku baahid. m.f.dh, faafid. ld faah, faax. 

faafi f.g2 (-iyay, -isay) War, cudur iwm meel si 
ballaaran ugu baahin. m.f.dh, faafin¹. ld faahi, 
faaxi. 

faafin m.dh F. rasmi ah: wareegto rasmi ah.  
faafreeb m.l Guddiga baara filimada, jaraa'idka, 

buugaagta iyo riwaayadaha inta aan loo 
bandhigin dadweynaha.  

faag f.g1 (-gay, -gtay) 1. Dhul iyadoo aan hoos 
loo dheereyn qodid. 2. Geed, koor iwm laga 
qorayo qaabayn. m.f.dh, faagid.  

faago f.g/mg3 (-gtay, -gatay) 1. (f.g) Dibi 
jixinaya raaf dhul ku jiidid. 2. (f.g) Dhul hoos 
u qodid. 3. (f.mg) Ka f.: in yar ka fogaasho. 
m.f.dh, faagasho.  

faahfaahin m.dh (hadal iwm) sii caddayn; sii 
balballaarin; waxkasheeg; faallayn.  

faahfaahi f.g2 (-iyay, -isay) Si buuxda arrin u 
sharaxid. m.f.dh, faahfaahin.  

faahfaahsan f.mg4 (-naa, -nayd) Wax la 
faahfaahiyey ahaansho. m.f.dh, 
faahfaahsanaan.  

faahin m.l (-miin m.dh) Qof fahmo badan.  

faa'iid f.g1 (-day, -dday) Munaafacaad 
dheeraad ah oo wax loo hawl galay ka helid. 
m.f.dh, faa'iidid. ld faa'id. 

faa'iidee f.mg2 (-deeyay, -deysay) U f.: cid 
faa'iido u tarid.m.dh, faa'iidayn. ld faa'idee. 

faa'iideyso f.mg3 (-stay, -satay) 1. Wax 
kororsasho (cid). 2. Ka f.: si dhagari ku jirto 
cid dan uga fushad. m.dh, faa'iideysasho. ld 
faa'ideyso. 

faa'iido m.dh (-ooyin, m.l) 1. Munaafacaad 
dheeraad ah oo wax loo hawl galay laga helo. 
2. Badeeca marka la gado, inta raasumaalkii 
hore ku kororta. ld faa'ido. 

faajafaajo m.dh Qof ladan isaga oo aan dan 
lahayn tago meelo kala duwan, ama waxaan 
muhim ahayn lacag ku kharajgarayo.  

faajafajoo f.mg3 (-ooday, -ootay) Qof ladan oo 
waxan muhim ahayn lacag badan ku 
kharajgarayn, xarrago ama faakihaysi dartii.  

faajafajood m.f.l eeg faajafaajoo.  
faajir m.l (-riin/-rro, m.dh) Nin wax diintu 

xaaraantimaysay sameeya.  
faakihayso f.mg3 (-stay, -satay) Raaxo waqti 

isku dhaafin. m.f.dh, faakihaysasho.  
faal m.l Farsamo loo adeegsado kuul, aleel, 

turub, dhulxarriiqid iwm oo lagu mala'awaalo 
wax dhacay ama dhici doona.  

faalal f.mg1 (-alay, -ashay) 1. Dhul ku kor 
faafid. 2. Lugabaxsi meel aan fogeyn ku tegid. 
m.f.dh, faalalid.  



faalallow 

 

faalallow m.l (-wyo, m.dh) 1. Nin faalka yaqaan. 
2. Sixirrow. ld faalshow, faashow. 

faali f.mg2 (-iyay, -isay) Faal dhigid. m.f.dh, 
faalin.  

faalig f.g1 (-gay, -gtay) 1. Si aan nidaamsanayn 
wax u feteshid. 2. Si aan nidaamsanayn wax u 
cunid. m.f.dh, faaligid. ld faalug. 

faallee f.g2 (-leeyay, -laysay) Faallo wax ka 
bixin. m.f.dh, faallayn.  

faallo m.dh (-ooyin, m.l) Faahfaahin lagaga 
hadlayo dhacdo, meel, wax iwm. ld faalle. 

faalloo f.mg3 (-ooday, -ootay) Ka f.: wax faallo 
ka bixin.  

faallood m.f.l eeg faalloo.  
faan¹ m.l Hadal aan dhab ahayn oo cid lagu 

ammaano; ammaan.  
faan² m.dh (-no, m.l) 1. Ilig dheer. 2. Foolasha 

maroodiga ee dhaadheer midkood.  
faan³ f.mg1 (-nay, -ntay) Hadal aan dhab ahayn 

isku ammaanid. m.f.dh, faanid.  
faanfaan m.l Fal kibir ku jiro oo cid muujiso si 

loogu ammaano.  
faani f.g2 (-iyay, -isay) Faan ka sheegid. m.f.dh, 

faanin.  
faanto m.dh Xaar lo'aad oo qoyan.  
faaqid f.g1 (-day, -dday) Shay dhumay oo la 

raadinayo wax kale ka dhex baarid. m.f.dh, 
faaqidid.  

faaqidaad m.dh Faallo.  
faar¹ m.l Caano, dawo, rinji iwm intooda adkaata 

marka ay kala baxaan.  
faar² f.g/mg1 (-ray, -rtay) 1. (f.mg) Caano, dawo 

iwm bur iyo u biyo u kala bixid. m.f.dh, faarid. 
2. (f.g) ld far.  

faarad m.dh (-do, m.l) Qalab yar oo gacan 
buuxis ah oo dhexda ku leh xalleefato loo 
isticmaalo turxaanbixinta iyo sulux ka 
dhigidda alwaaxda; raando.  

faaradee f.g2 (-deeyay, -daysay) Alwaax 
faarad ama raando ku simid. m.f.dh, faaradayn.  

faaranhayt m.l (fiis.) Qiyaasta heerkulka ee uu 
keenay fisigisyahan Jarmal ah oo la yiraahdo 
Gabriyeel Faaranahyt (1686 - 1736) waxaana 
looga isticmaalaa waddama Ingiriisiga ku 
hadla. Barta barafowga iyo tan karka ee 
biyuhu waxay kala yihiin 32 iyo 212 sida ay u 
kala horreeyaan.  

faarmaan m.l (-nno, m.dh) Qori dheer oo 
xooggan oo shiraaca doonta kor ka haya, 
markuu furanyahay, marka kalena lagu 
duubo.  

faaruq¹ m.l.kh F. ah: weel aan wax ku jirin ama 
meel aan wax oollin.  

faaruq² f.g1 (-qay,- qday) Wax maran, wixii ku 
jiray laga saaray. m.f.dh, faaruqid.  

faaruqi f.g2 (-iyay, -isay) 1. Weel wax ku jira ka 
marin. 2. Meel wax yaalliin ka marin. m.f.dh, 
faaruqin.  

faas m.l (-sas, m.l) Qalab bir ah oo godinta u eg 
oo loo isticmaalo geeda gooynta. ld faash. 

faashad m.dh (-do, m.l) Gabal dhar oo cad oo 
lagu duubo meelaha dhaawacan ee jirka.  

faasid m.l (-diin, m.dh) Qof sameeya 
waxyaalaha foosha xun ee diintu reebtay.  

faasiq m.l (-qiin/-qyo, m.dh) Qof fisqi badan 
sameeya. ld faasuq. 

faataadhugle m.l (-layaal m.l/dh) Qof faan 
badan oo sheegta wax uusan ahayn. ld faataa. 

faataadhuglee f.mg2 (-leeyay, -leysay) 
Faataadhugle samayn. m.f.dh, faataadhuglayn. 
ld faataalee. 

faataxayso f.mg3 (-stay, -satay) Faataxo 
akhrisasho. m.f.dh, faataxaysasho.  

fac m.l (-cac, m.l) 1. Da'. 2. F. ah: dad isku da' 
ah oo isku waqti nool, jiil. 3. ld faacad.  

facayso f.g3 (-stay, -satay) Wax ama qof iskala 
fac dhigid. m.f.dh, facaysasho. ld filayso. 

fackaallo m.dh Qof nuguur ama dabeecad xun 
oo aan lala dhaqmi karin.  

facshar m.l (-rro, m.dh) 1. Ceeb iyo sharafdhac 
weyn. 2. ld facsharid. 3. Kashifaad. ld 
faxshar. 

facsharan f.mg1 (-rmay, -rantay; -rmi) Qof la 
facsharayay noqosho. m.f.dh, facsharmid. ld 
faxsharan. 

fadaq m.l.kh F. ah: qof badnaa da' yar oo aan 
xasilloonayn.  

faddaaddo m.dh 1. Wax shaki leh ama aan 
caqligal ahayn. 2. Dillaac dhaawac caallirasan. 
3. Marin laga bixiyey deyr ama qoqob. 4. ld 
faddaro.  

faddare m.l.kh 1. F. ah: qof ku dhaqma wax aan 
diinta Islaamka iyo dhaqanku oggoleyn; 
nijaas. 2. F. ah: wax nijaasi gaartay. ld faddaro. 

faddarow f.mg1 (-oobay, -owday; -oobi) Wax, 
faddaro noqosho. m.f.dh, faddaroobid.  

fadeexee f.g2 (-xeeyay, -xaysay) Cid fadeexo 
ku samayn; dacaayadeyn. m.f.dh, fadeexayn.  

fadeexo m.dh (-ooyin, m.l) Fal xun oo aan 
qarsoonayn; ceeb, facsharo.  

fadeexow f.mg1 (-oobay, -owday; -oobi) 
Fadeexo la kulmid. m.f.dh, fadeexoobid.  

fadhaq-dareen m.l (daaw.) Miiqaqo 
dareenwadaha ee unugga dareenwade, 
kuwaasi oo u gudbiyo gujooyinka dareen 
wade jidhka unugga dareen wadaha.  

fadhi¹ m.l (-iyo, m.dh) 1. Qaabka iyo xaalada qof 
salka dhulka ku haya. 2.(-iyo, m.dh) Rug la 
degganyahay. Tus. "Fadhigeygu waa 
Afgooye". 3. Lo' tiradeedu boqol gaartay. 4. 



falaadxun 

 

Shir muhim ah. Tus. "Fadhigii shalay la galay 
go'aan wax-ku-ool ah ayaa ka soo baxay". 5. 
Caano f. ah: caano garoor ah; eedaq. 6. Qolka 
f.ga: qol loogu taloggalay in la fadhiisto.  

fadhi² f.mg1/2 (-iyay, -iday/isay; -iyi) 1. Salka 
meel dhigid. 2. Rasmi ahaan meel u degid. 
m.f.dh, fadhiyid.  

fadhibarad m.l Ilmo yar oo bilaabay fadhi.  
fadhiid m.l.kh F. ah: ilmo cudur, nafaqaxumo 

awgeed waqtigii uu socon lahaa aan socon.  
fadqalallee f.g2 (-leeyay, -laysay) Fadqalallo 

samayn. m.f.dh, fadqalallayn.  
fadqalallo m.dh (-ooyin, m.l) Qasidda meel 

xasilloonideeda iyo nabaddeeda la qaso; 
arbushid; rabsho.  

faduul m.dh Maag, daandaansi.  
faduuli¹ m.l.kh F. ah: qof wax aan loo dirsan 

ama aan raalli looga ahayn ama aan daniba 
ugu jirin, iska dhexgala; aabi iyo faduul badan.  

faduuli² f.g2 (-iyay, -isay) Cid faduul ku 
samayn. m.f.dh, faduulin.  

fag m.dh.sh.r F. dheh: orod! 
fagaare m.l (-rayaal, m.l/dh) Meel dad badani 

isugu soo baxay oo ciyaar iwm lagu hayo.  
fagax m.dh.sh.r 1. Orodka ugu dhaqsaha badan 

ee nafleydu samayso. 2. Orod ka mid ah 
ciyaraha fudud ee lagu tartamo oo ah 100 m.  

fahamsan f.g4 (-naa, -nayd) Qof wax gartay 
ahaansho. m.f.dh, fahamsanaan. ld fahansan. 

fahamsii f.lg2 (-iiyay, -iisay) Qof wax ka 
dhaadhicin. m.f.dh, fahamsiin. ld fahansii. 

fahan f.g1 (-hmay, -hantay) Wax garasho. 
m.f.dh, fahmid.  

fahmaddaran f.mg4 (-rnaa, -rnayd) Wax 
xanuun aan weynayn hayo ahaansho. m.f.dh, 
fahmaddarnaan.  

fahmaddarro m.dh Xanuun aan weynayn.  
fahmajab f.mg1 (-bay, -btay; -jebi) Qof wax 

uu u hanweynaa waayey raallinnimodarro 
dareemid. m.f.dh, fahmajebid.  

fahmaysan f.mg4 (-snaa, -snayd) Wax farxad, 
fudayd iyo firfircooni dareensan ahaansho. 
m.f.dh, fahmaysnaan.  

fahmayso f.mg3 (-stay, -satay) Qof wax farxad 
iyo firfircooni geliya samayn. m.f.dh, 
fahmaysasho.  

fahmo m.dh 1. Garashada si sahlan wax loo 
garto. 2. Farxad iyo firfircooni. ld fahmad. 

fajac¹ m.l Amakaag; ashqaraar; yaab.  
fajac² f.mg1 (-cay, -cday; -jici) Si aad ah wax ula 

yaabid. m.f.dh, fajicid.  
fajacsan f.mg4 (-naa, -nayd) Wax fajac hayo 

ahaansho. m.f.dh, fajacsanaan.  
fajar m.l Waaberiga qorraxdu inta aysan soo 

bixin. ld fajir. 

faje m.l (daaw.) Cudur xariirta lafdhabarta ku 
dhaca oo keena gasarka ama tuurta. ld fajo, 
fujo. 

fajici f.g2 (-iyay, -isay) Cid fajac ku ridid. m.f.dh, 
fajicin.  

fajiciso m.dh.kh F. ah: dhacdo amankaag iyo 
argagax leh. ld fajeciso, fejeciso. 

fajiiste m.l (-tayaal, m.l/dh) Qof aamminsan 
aragtida Fashiisamka. ld fashiiste. 

fajo m.dh Oogada dadka oo faraha aad loogu 
mudmudo oo loogu garaaco, si jirku u 
baraarugo, dhiigguna qummaati ugu wareego. 
ld fujo. 

fakad m.l 1. F. ah: qof meel uu joogey fasax 
la'aan ka tegey; baxsad. 2. ld fakasho.  

faki f.g2 (-iyay, -isay) 1. Cid halis ka badbaadin. 
2. Wax waasac ka dhigid. 3. Wax meeel si 
xoog leh u qabsaday ka sii deyn. m.f.dh, fakin.  

fako f.mg3 (-kaday, -katay) 1. Si xoog leh u 
ordid. 2. Wax gacmo ka farabaxsasho. 3. Meel 
ama wax ka baxsasho. 4. Halis ka badbaadid. 
m.f.dh, fakasho. ld fiko. 

fal¹ m.l (-lal, m.l) 1. Wax qabad; samays. 2. Ficil. 
3. Sixir.  

fal² m.l (nax.) Qayb ka mid ah koox naxweedda 
isbedbeddesha, waxayna tilmaantaa wax la 
sameeyo ama wax la ahaado. Tus. "Guuleed 
wuu yimid", "Sucaad way kortay". F. gudbe: 
waxaa lagu magacaabaa fal u baahan layeele 
toosan si uu u hawlgalo sida "arag", "cun", 
"taabo". Tus. "Sabriye ayaa tufaaxa cunay"; f. 
magudbe: fal aan oggolaanayn in uu si toos ah 
u yeesho layeele sida "soco", "buub", 
"weynow". Tus. "Ismahaan baa soo socota", 
"Ismahaan baa u soo socota dugsiga"; f. sifo: 
waxaa jira falal aan muujinayn waxa uu qabto 
yeeluhu, balse muujiya xaaladda uu ku 
suganyahay iyo sifadiisa; falalkani waxay mar 
waliba ay ku tiirsanyihiin fal "ahaansho". Tus. 
"Gabadhu way wanaagsantahay".  

fal³ f.g1 (-alay, -ashay) 1. Wax samayn. Tus. 
"Arrintan anigaa falay". 2. Wax sixrid. 3. Beer 
qodid. Tus. "Beertii baan soo falay". 4. Dhul 
bannayn. Tus. "Ciisaa dhabbe falay". 5. Harag 
jilcin. m.f.dh, falid. 

falaad¹ m.l (-ddo/-dyo, m.dh) 1. Fal aan 
ujeeddo lahayn oo waqtiga lagu lumiyo. 2. 
Anshax, dhaqan.  

falaad² f.mg1 (-day, -dday) Hawl aan ujeeddo 
laga lahayn oo waqtiga lagu luminayo 
qabasho. m.f.dh, falaadid.  

falaadxumo m.dh 1. Dhaqan xumo. 2. ld 
falaadxumaan.  

falaadxun f.mg4 (-umaa, -umayd) Wax 
dhaqan xun ahaansho. m.f.dh, falaadxumaan.  



falaanfal 

 

falaanfal f.g2 (-lay, -ashay) Cid sixrid. m.f.dh, 
falaanfalid. ld falaanful. 

falaas m.l 1. Nooc ka mid ah cayaaraha turubka 
oo qof kasta oo cayaaraya saddex xabbo la 
siiyo. 2. Tarmuus.  

falan¹ m.l 1. F.kay, f.kaa iwm: dartay, dartaa 
iwm. 2. "F.kiisii gal!": "Arrintiisii gal!".  

falan² f.mg1 (-lmay, -lantay; -lmi) 1. Wax 
sixran noqosho. 2. Beer wax la falay noqosho. 
3. Dhul wax la banneeyey noqosho. m.f.dh, 
falmid.  

falan³ f.mg4 (-lnaa, -lnayd) Wax la falay 
ahaansho.  

falanqee f.g2 (-qeeyay, -qaysay) Arrin si dhab 
ah uga doodid; arrin u kuurgelid, arrin gudo 
gelid. m.f.dh, falanqayn.  

fale¹ m.l (-layaal, m.l/dh) (kiim.) Walax 
kimikeed oo isbeddel keena.  

fale² m.l (-layaal, m.l/dh) (nax.) Yeelaha weerta.  
faleebbo m.dh (-ooyin, m.l) (daaw.) Hoore ka 

kooban, dawo, cusbo, fitimiinno, sonkor oo 
qof cunto qaadan waayey lagu mudo.  

faleen m.l Dhirta dhasha beeyada.  
falfal m.l 1. Hilib cad, ama cadad waaweyn oo 

biyo lagu kariyey. 2. Jid laangooyo lagu 
sameeyey. 3. Sixir.  

falfalliir¹ m.l 1. Digir dubkii laga qaaday oo aad 
loo kariyey. 2. (m.u) Jeexjeexa qori qallalan 
yeesho.  

falfalliir² f.g1 (-ray, -rtay) Wax sida qori iwm 
falfalliir u yeelid. m.f.dh, falfalliirid.  

falgal taxan m.l (-llo ..., m.dh) (kiim.) Falgal 
iswada oo maxsuulka tallaabada hore uu 
curiyo tallaabada xigta.  

falgal-geddismikara m.l (kiim.) Falgalka 
kiimikaad ee labada dhinacba u socon kara. 
Guud ahaan, falgaleyaasha iyo maxsuulladu 
waxa ay isku yihiin iskujir dheellitiran.  

falgalkeene m.l (-nno, m.dh) (kiim.) Iskudhis la 
falgala mid kale (oo ah ka la danaynayo). 
Ereygan, f., waxa badanaaba lagu isticmaalaa 
kiimikallada shaybaarka ee caadiga ah sida: 
naatriyam haydarogsaydh, haydarokoloorig 
asiidh, iwm ee loo adeegsado tijaabada iyo 
saafidda.  

falkaab m.l (nax.) Erey ku kordhiya faahfaahin 
micnaha falka, sida: "soo", "sii", "wada", iwm.  

falkaaliye m.l (nax.) Fal loo adeegsado in uu fal 
kale oo qaab masdar leh ka kaaliyo xagga 
habka, muuqaalka, amminka, qofka, tirada 
iwm; waxaa ka mid ah "jir", "doon", "leh"; 
waxaana loo adeegsadaa ammin iyo hab 
go'an. Tus. "Kubbad buu cayaari jiray".  

falki f.g2 (-iyay, -isay) Falko samayn. m.f.dh, 
falkin. ld falag. 

falko m.dh (-ooyin, m.l) 1. Daar, derin iwm oo 
caw ka samaysan oo aan midab lagu xardhin.  

fallaadh-cireed m.l (-dyo, m.dh) (fiis.) Kaaha 
saxar tamaraysan oo soo gaadha dhulka kana 
yimaada cirka. Waxa ay badanaaba ka 
koobanyihiin borotoono leh xaddiyo yaryar 
oo bu'o culus ah. Waxa kale oo ku jira 
footoono iyo nooc ka mid ah niyuutaroonada 
dhexdhexaadka ah.  

fallaadho-qotintabane m.l (-ayaal, m.l/dh) 
(fiis.) Durdur elektaroono oo ka soo baxa 
qotin tabanaha tuubbada madhan ee leh qotin 
tabane iyo qotin togan.  

fallaago m.l.u 1. Dad hubaysan oo dawlad ka 
fakaday oo duur ku jir ah; burcad. 2. Nin f. ah: 
qof ka mid ah burcad hubaysan.  

fallaagow f.mg1 (-oobay, -owday; -oobi) 
Fallaago noqosho. m.f.dh, fallaagoobid.  

fallaar m.dh (-ro, m.l) 1. Bir yar, dhuuban, afka 
gammuun looga daabo, qaansooyinka laga 
gamo oo loo adeegsado dagaalka iyo 
ugaarsiga. 2. Nudo dhuudhuuban oo iftiinka 
qorraxda keena.  

fallaar gaama m.l (-rro ..., m.l) (fiis.) Kaah birlab 
danabeed ay si joogto ah u bixiyaan walxo 
kaahfala marka ay walaxdu ku jirto 
kalaguurbu'eed.  

falliir¹ m.l (-rro, m.dh) Cad yar oo ka dillaacay 
dhagax, qori, bir iwm.  

falliir² f.g1 (-ray, -rtay) Qori, bir iwm in yar oo 
dhuuban ka jeexid. m.f.dh, falliirid.  

falliiran f.mg1 (-rmay, -rantay; -rmi) Wax 
falliirmay noqosho. m.f.dh, falliirmid.  

fallis¹ m.l  Tartan lagu tartamo qiimakordhin, 
badeeco la naadinayo.  

fallis² f.g1 (-say, -stay) Ku f.: badeeco la 
naadinayo qiime la gaarsiiyey wax ku kordhin. 
m.f.dh, fallisid.  

fallooci m.l/dh 1. Dabci xun oo qof dadka ka 
dhex saarta. 2. F. ah: qof dabci xun oo aan 
dadka la heshiin karin.  

falnaq m.l (-qyo, m.dh) (daaw.) Hawl uu fuliyo, 
ogaanla'aan, xiriirka ugu fudud ee unug 
maskaxeed iyo muruq. Sidaas darteed 
dareenka xannunka leh sida irbad mudid 
waxay keeneysaa dhaqaaq deg-deg ah oo 
faraha lala boodo inta maskaxdu ayan amar u 
soo dirin muruqii ay saameysan.  

falo f.g3 (-ashay, -alatay) Cid beer qodasho, 
beer falasho. m.f.dh, falasho.  

falooriin m.dh (-nno, m.dh) (kiim.) Curiye neef 
ah, aadna u firfircoon midabkiisuna yahay 
hurdi cagaaran kana tirsan haloojiinada 
(ururka VII ee tusaha kalgalka curiyayaasha).  



far¹ 

 

falsafada xaqiiqaraadiska m.dh (fals.) Falsafad 
ku salaysan helitaanka xaqiiqada oo ka baxsan 
mala awaalka.  

falsafo m.dh (-fado, m.l) 1. Barashada xaqiiqda 
jiritaanka koonka iyo xeerarkiisa. 2. Wax jira 
figradda laga qabo. ld falsafad. 

falsamo m.dh 1. Farsamo loo sameeyo hab 
quruxsan oo isha iyo uurku jeclaystaan. 2. ld 
falsamaan.  

falxad m.dh Wax la abshireysto oo nasiib 
wanaagsan.  

fąn m.l 1. Xirfad bani-aadamku ku soo bandhigo 
ama ku matalo dareenka uu ka qabo 
dabeecadda ama dhacdooyinka nolosha. 2. ld 
fan. Dusha gaadiidka, qaybta hore ama 
dambe ee alaabta yaryar la saaro.  

fanax¹ m.l Meesha laba farood oo kasta iska 
galaan.  

fanax² m.dh (-nxo, m.l) Laba fool oo kala 
durugsan inta u dhexeysa (ilkaha dadka).  

fandhaal m.l (-llo, m.dh) Qaaddo qori ka 
samaysan.  

fandhar f.g1 (-ray, -rtay) Meel malax ama 
qodaxi ku jirto aayar furid. m.f.dh, fandharid. ld 
findhir, findhiri. 

fangar¹ m.dh Meel wax ka go'ay daloolka ay 
yeelato. ld fongor. 

fangar² f.g1 (-ray, -rtay) Wax dalool u yeelid. 
m.f.dh, fangarid.  

fangaran f.mg4 (-rnaa, -rnayd) Wax fangar leh 
ahaansho. m.f.dh, fangarnaan. ld fongoran. 

fangi m.l.u (-iyo, m.dh) (baay.) Koox ka tirsan 
dhirta yar yar oo aan lahayn cagaariye.  

fanjidile m.l (-layaal, m.l/dh) (daaw.) Dawo lagu 
dilo fangaska.  

fannaan m.l (-niin/-nno, m.dh) 1. Nin masrax 
ka heesa. 2. Nin fanka ku xeel dheer.  

fannaanad m.dh (-do, m.l) 1. Haweeney masrax 
ka heesta. 2. Haweeney fanka ku xeel dheer.  

fannid f.g1 (-day, -dday) 1. Wax, wax kale ka 
dhex raadin. 2. Wax heerheer u kala saarid. 
m.f.dh, fannidid.  

fanqooq¹ m.l 1. Wax meel uu ku dhegganaa ka 
soo fuqay laakiin weli meel yar ka haysta. 2. 
Fadhi aan salka dhulka lagu hayn; kadalloob. 
3. Wax meeshi ay saarnaayeen in yar kor uga 
kacay.  

fanqooq² f.g/mg1 (-qay, -qday) 1. Wax meel ay 
saarnaayeen ama ku dhegganaayeen in yar kor 
uga kicid. 2. Kadalloob u fariisasho. m.f.dh, 
fanqooqid.  

fansaar¹ m.l 1. Alaabo yar oo aan cuslayn oo 
gaadiidka dheegga laga saaro marka la raraayo. 
2. ld fangelid. 

fansaar² m.l (xis.) Qaanuun xisaabeed ka 
dhexeeya laba urur (xaddi), kaas oo, kutirsane 
kasta oo ka mid ah ururka hore (horaad) uu 
ku aado kutrisane keliya oo ka mid ah ururka 
dambe (dambeed).  

fansaar-is-haysta m.l (xis.) Fansaar aan ku 
dhicin isbeddel dhaqso ah marka 
doorsoomaha madax bannaan ee fansaarku 
uu kordho ama yaraado.  

fansaar-jibbaar m.l (xis.) Fansaarka f(x) = e oo 
loo qoro f(x) = exp(x). Waxa kale oo loo 
isticmaalaa fansaarrada noocan oo kale ah, ax, 
oo a ay tahay madoorsoome. Guud ahaan, 
waa fansaar leh doorsoomayaal loo jibaaxay 
jibbaar ahaan.  

fansaar-labasaable m.l (xis.) Urur fansaarro oo 
leh astaamooyin u eg marka dhan laga eego 
kuwa fansaarrada tirignometeri waxaana lagu 
magacaabaa saynka labasaable (sinh (x)), 
kosaynka labasaable (cosh (x)) iwm. Waxa la 
xiriiraan laba saab sida ay fansaarrada 
tirignometeriga ula xiriiraan goobada.  

fansaar-tirigonometari m.dh (-rro ..., m.l) (xis.) 
Fansaarro leh qiime maangal sida sin(x), 
cos(x) iyo tan(x) ee laga helo dheehashada 
qaar ka mid ah saamiyada dhinacyada saddex-
xagal qumman.  

fanto m.dh (daaw.) Cudur jirka ku dhaca oo 
nabarro dhacaan iyo malax lihi ka soo yaacaan 
oo goggooyaan.  

faq¹ m.l Hadal hoos la isugu sheegid.  
faq² f.mg1 (-qay, -qday; fiqi) Hadal hoos isugu 

sheegid; shawrid. m.f.dh, faqid.  
faqiir¹ m.l (-rro/fuqaraa, m.dh) Qof dan yar ah 

oo aan hanti lahayn; cayr, sabool.  
faqiir² f.mg1 (-ray, -rtay) Faqiir noqosho. m.f.dh, 

faqiirid. ld faqiirow, faqri. 
faqiiri f.g2 (-iyay, -isay) Cid faqiir ka dhigid. 

m.f.dh, faqiirin. ld faqiirtee. 
faqrad m.dh Qayb kastoo ka mid ah qaybo 

qoraal.  
faqri m.l 1. Hanti la'aan. 2. F. ah: qof aan hanti 

lahayn.  
faquuq¹ m.l 1. Takoor; karatiil; karaantiil.  
faquuq² f.g1 (-qay, -qday) Wax ama qof 

takoorid. m.f.dh, faquuqid.  
faquuqan f.mg4 (-qnaa, -qnayd) Nafley intii ay 

la nooleyd wax ka takooran ahaansho. m.f.dh, 
faquuqnaan.  

far¹ m.dh (-ro, m.l) 1. Xubnaha dhuudhuban oo 
ciddiyuhu ku yaallaan oo gacmaha iyo cagaha 
dadku ku dhammaadaan middood. 2. Hab 
loo qoro af. 3. Jeex biyo mareen ah. 4. 
Fandhaal 5. Xuruuf loo adeegsado qorista 
afka. 6. Hab farshaxan oo wax loo sameeyo.  



far² 

 

far² f.g1 (-ray, -rtay) 1. Meel, jir iwm qalab 
caarad dhuuban ku qodid. 2. Cid farriin u 
dhiibid. 3. Cid amar siin. m.f.dh, farid.  

faraati m.l (-iyo, m.dh) 1. Shay farta la gashado 
xarrago darteed. 2. Ilmasidaha afkiisa (minka).  

farabbadan f.mg4 (-naa, -nayd) Wax badan 
ahaansho.  

farabbadni m.dh Badnaanta wax tiradoodu 
badantahay. ld farabbadnaan. 

farabbar m.l 1. Carbin, agabar.  
farabbarad m.l 1. Qof wax dhigasho bilaabay. 

2. Qof farshaxannimo bilaabay.  
farabbax m.l.kh F. ah: qof asluub xun, madax 

adag oo laga quustay. ld farakabbax, 
farakalabbax. 

farabbaxso f.mg3 (-saday, -satay) 1. Cararid. 2. 
Ka f.: wax la hayey gacan ka fakasho. 3. U f.: 
qof inuu la dagaallamo qof kale u fakasho. 
m.f.dh, farabbaxsasho.  

farac¹ m.l (-cyo, m.dh) 1. Durriyad. 2. Laan 
hay'adeed, bangi, xisbi iwm oo meel ka furan.  

farac² m.l (-cyo, m.dh) (nax.) Habdhac uu erey 
uga soo farcamo mid kale. Tus. "fur + e -> 
fure".  

farachunguri m.l (daaw.) Mid ka mid ah 
dhuumaha hawada ee sambabka. Hunguri 
cadku wuxuu u qaybsamaa laba f. h. oo 
waaweyn, iyada oo sambab waliba mid 
leeyahay kuwaas oo u sii kala qaybsama f. 
h.yaal yaryar, kaddibna noqda farac hunguri 
yarayaal.  

farad m.dh (bot.) Timir laf yar oo aad u macaan 
oo leh midab guduud madow xigeen ah.  

faradduug m.l Wax yar oo abaalmarin ahaan 
loo siiyo hawl la qabtay.  

faradh m.l (-dho, m.dh) (fiis.) Summad F. 
Halbeegga Caalamiga (H.C.) ee madhxinta, 
waxana loo qeexaa madhxinta madhxiye 
kasbaday saldanab 1 kuulam, marka keyd 
taraqiisa la gaarsiiyey 1 foolt. F. waa halbeeg 
ka weyn istiicmaalka caadiga ah, waxana la 
qaataa jajabkiisa oo ay ka mid yihiin biiko-f. 
(PF) iyo maykaro f. (µF).  

farafaree f.mg2 (-reeyay, -raysay) Wax fara ku 
taataabasho. m.f.dh, farafarayn.  

faraggal m.l 1. (daaw.) Cudur faraha gala oo u 
yeela dhaawacyo aad u xanuun badan. 2. ld 
farammar. ld fargal. 

faraggeli f.g2 (-iyay, -isay) Wax si toos ah wax 
uga qabasho. m.f.dh, faraggelin.  

farakacayaar m.l Isjiidjiid ama legdan aan dhab 
ahayn oo dheeldheel loo sameeyo.  

farakannax f.mg1 (-xay, -xday) ld farkannax². 

farakh m.l (-khyo/furuukh, m.dh) Ilma aan 
meher xalaal ah ku dhalan; wacal; garac. 
m.dh.w, furuukh.  

farakuhayn m.dh 1. Shaqo socota oo markaas 
gacanta lagu hayo. 2. Qabashada si joogto ah 
hawl loo qabto. ld farakuhays. 

faral m.l.kh f. ah: wax qasab ay qofka ku tahay in 
uu sameeyo (diinta).  

farallaab m.l In yar oo lacag ah oo hoos laysugu 
dhiibo.  

farammaggooggo m.dh (c.nafl.) Bahal jaadad 
badan leh oo badda ku nool oo leh jir 
buufimo yar la moodo iyo siddeed lugood 
ama gacmood oo dhuudhuuban oo hoos u 
jeeddada ku leh goobooyin yaryar oo wax ku 
dhega ama nuuga. ld farammuggo,  
farabbadan. 

farammaran f.mg4 (-rnaa, -rnayd) 1. Qof aan 
hanti lahayn ahaansho. 2. Wax farammar leh 
ahaansho (qof). 3. Qof aan gacanta wax ugu 
jirin ahaansho (hub, lacag iwm). m.f.dh, 
farammarnaan.  

farammarooji f.g2 (-iyay, -isay) Ka f.: qof wax 
gacanta ugu jirey xoog uga qaadid. m.f.dh, 
farammaroojin. ld farammaroori. 

farammarooqso f.g3 (-saday, -satay) Ka f.: 
qof wax gacanta ugu jirey xoog uga qaadasho. 
m.f.dh, farammarooqsasho. ld 
farammaroorso. 

faran f.mg4 (-rnaa, -rnayd) 1. Wax farriin la 
faray ahaansho. 2. Wax fandharan ahaansho 
(nabar). m.f.dh, farnaan.  

faranfar m.l (-rro, m.dh) (c.nafl.) Naasley yar, god 
uu dhulka ka qotay ku nool oo leh laba ilig oo 
dhaadheer iyo af dhuuban. ld ferenfer. 

farankaboolo m.dh (-ooyin, m.l) Waraq boosto 
ee yar oo lagu dhejiyo baqshadaha dushooda.  

faraq¹ m.l (-qyo, m.dh) 1. Daliigo yaryar oo 
badan oo laamaha geeduhu yeeshaan; raamo. 
2. Dun soohan ama wax u eg oo maryaha 
dacalkooda iyo alaabadii kaloo la qurxina 
hayo loo yeelo oo laga lullulo; bul; taarash.  

faraq² m.l (xis.) Inta ay laba xaddi is-dheeryihiin 
ama jawaabta la helo marka laba xaddi ama 
tibaax la kala gooyo. ld farqi. 

faraqaad¹ m.l  Qaadidda raadka faraha siiba 
kuwa gacanta iyada oo lagu sameeynayo 
xaanshi iwm dushooda si dembi iwm ee uu 
qofku galay loo raadsho.  

faraqaad² f.mg1 (-day, -dday) U f.: cid dagaal 
ku billabid. m.f.dh, faraqaadid.  

faraqabsi m.l 1. Ul yar, dhagax iwm oo la qaato 
si aan loo fara marraan. 2. Lacag yar oo cid 
safrayso la siiyo.  



farooley 

 

faraqarrar m.l 1. Fantaxda u dhaxeysa faraha 
nafleyda. 2. Cudur faraha dhexdooda ku 
dhaca oo dhaliya dhaawac xanuun badan. 3. ld 
faraqaris.  

faraqxiro f.mg3 (-rtay, -ratay) Ku f.: 
saaxiibnimo awgeed cid ula socosho. m.f.dh, 
faraqxirasho.  

faras m.l (-rdo/-rso, m.l) 1. (c.nafl.) Naasley 
qurxan, dheereysa, afar addin leh, guudka iyo 
qanaanta halab dheer oo jilicsan ku leh oo loo 
adeegasado fuulidda, rarashada iyo falashada 
beeraha. 2. Fardaha kooda lab. m.l.w, fardo.  

farasaar¹ m.l 1. Dagaal laba qof ka dhex dhaca 
oo aan wax weyn lays gaarsiin. 2. Lacag yar oo 
horumarin ahaan la isu siiyo.  

farasaar² f.g1 (-ray, -rtay) Dagaal aan weyneyn 
cid u geysasho. m.f.dh, farasaarid.  

farasayr f.mg1 (-ray, -rtay) Ku f.: si kama 
dambays ah wax u diidid. m.f.dh, farasayrid.  

farasmagaalo m.dh Bartamaha magaalada. ld 
farasmagaale. 

farax¹ m.l Dareen nayaayiro iyo naallo leh. ld 
faarax. 

farax² f.mg1 (-rxay, -raxday; -rxi) Nayaayiro 
iyo naallo dareemid. m.f.dh, farxid. ld faarax. 

faraxal¹ m.l Biyo yar oo faraha lagu dhaqo. ld 
faradhaq, farammayr. 

faraxal² f.mg1 (-alay, -ashay) Cid gacmo u 
dhaqid. m.f.dh, faraxalid. ld faradhaq. 

faraxalo f.mg3 (-ashay, -alatay) 1. Biyo faro ku 
dhaqasho. 2. Ka f.: hawl lagu guda jirey ebyid. 
m.f.dh, faraxalasho. ld faradhaqo, 
farammayro. 

faraxsan f.mg4 (-naa, -nayd) Wax farax 
dareemaya ahaansho. m.f.dh, faraxsanaan. ld 
faaraxsan, farxaansan. 

faraxumee f.g2 (-meeyay, -meysay) Qof 
dumar ah oo aan kugu mehersanayn si qasab 
ah ugu tegid. m.f.dh, faraxumayn.  

faraxumo m.dh 1. Tuugo iyo wax qaadqaad. 2. 
ld faraxumayn.  

farayar f.mg4 (-raa, -rayd) Wax aan tiro 
badnayn ahaansho. m.f.dh, farayaraan. 

farayarayso f.mg3 (-stay, -satay) Ku f.: wax si 
wanaagsan u farsamayn. m.f.dh, 
farayaraysasho.  

farbarasho m.dh 1. Barashada qoridda iyo 
akhrinta ee af. 2. Aqoonta qaabbilsan qurxinta 
habka qoridda.  

farbaro f.mg3 (-rtay, -ratay) 1. Qof wax 
dhigasho billaabid. 2. Qof farshaxannimo 
billaabid.  

farcan¹ m.l 1. Aabbayaalkii laga soo unkamay. 2. 
Badasho; tarmid.  

farcan² f.mg1 (-amay, -antay; -ami) 1. Wax 
tarmay noqosho. 2. Ka f.: wax meel ka soo 
unkamay noqosho. m.f.dh, farcamid.  

fardhexo m.dh Farta u dhexeysa murugsatada 
iyo kayarada.  

fardooley¹ m.dh.u 1. Rag fardo leh ama fuli 
yaqaan. 2. Ciidan hubaysan oo fardaha ku 
dagaala.  

fardooley² m.dh.u (taar.) Qarniyadii dhexe waxaa 
loo yiqiin askari, badanaa ka dhasha 
dabaqadda sare, una shaqeeya boqorka ama 
taliya waqtiyada dagaalka.  

faree f.g2 (-reeyay, -raysay) Cunto, cabid iwm 
faro dhex gelin. m.f.dh, farayn.  

fargal m.l 1. (-llo, m.dh) ld fargashi. 2. ld 
faraggal.  

fargan m.l (-nno, m.dh) 1. Qori yar, farraaro leh 
oo labadiisa farraar isugu xiranyihiin cijir laga 
gamo quruurux, fud iwm; farlaash. 2. Ciyaar 
carruureed.  

fargashi m.l Kaatun, faraanti. ld fargal. 
fargeeto m.dh (-ooyin, m.l) 1. Shay maacuunka 

ka mid ah, faro leh oo loo adeegsado in wax 
lagu cuno. 2. Faraley.  

fariid m.l 1. Nin karti iyo caqli badan; diric. 2. 
(fk) Waa tahay, waa hagaag.  

fariin m.l Qalab baabuurka ku samaysan oo 
loogu talaggalay inuu joojiyo ama hakiyo 
socodka baabuurka.  

fariisin m.l 1. Meel xoolo ama dad la dejiyey. 2. 
Hantida ugu horreysa ee macallin quraan laga 
siiyo arday markaas loo keenay. 3. Dhanka 
laga fariisto lo'da marka la lisayo. 4. Mingis-
seeridda marxaladda labaad. ld fadhiisin. 

fariiso f.g/mg3 (-stay, -satay) 1. (f.g) Salka meel 
saarid. 2. (f.mg) Dareere garoorid. 3. (f.mg) Ka 
f.: wax ka joogsasho. m.f.dh, fariisasho. ld 
fadhiiso. 

farkannax¹ m.l Dareen cabsi leh oo qofka ku 
dhaliya in uu wax gacmahiisa ku jira xukumi 
kari waayo. ld farakannax, fargannax. 

farkannax² f.mg1 (-xay, -xday) Dareen cabsi 
leh oo qofka ku dhaliya in uu wax gacmahiisa 
ku jira xukumi kari waayid. m.f.dh, farkannixid. 
ld farakannax, fargannax. 

farmaajo m.dh Cunto laga sameeyo caano la 
garooriyey lana qallajiyay.  

farmashiye m.l (-yayaal, m.l/dh) Dukaanka 
daawooyinka lagu iibiyo. ld farmasi. 

farmasi m.l ld farmashiye. 
faro f.g/lg3 (-rtay, -ratay) 1. Wax fandharasho. 

2. Cid farriin u dhiibasho. m.f.dh, farasho.  
farooley m.dh Qalab bir ah oo daab dheer oo 

qori ah leh oo beeraha looga shaqeeyo. ld 
faraley. 



farow 

 

farow m.l (-wyo, m.dh) 1. Gammaan dibadeed, 
leh midab isugu jira diillimo caddaan iyo 
madow ah oo laga helo Afrika kaliya. 2. 
Xoolaha aadka u cayila. 3. Xararka rarada lagu 
dhigo jaad ka mid ah.  

farqi m.l Kala duwanaanta laba wax ama ka 
badan leeyihiin. ld faraq. 

farraarre m.l Meereeyeyaasha u dhexeeya 
dhulka iyo cirjeexda midkood; Mariikh.  

farriin m.dh (-iimo, m.l) Hadal aan qorrayn oo 
qof loo dhiibo si uu u gaarsiiyo qof kale; 
adeeg.  

farsamabarad m.l (-dyo, m.dh) Qof xirfad 
baranaya.  

farsamadhaari m.l.kh F. ah: qof farsamo aad u 
yaqaan.  

farsamaxun f.mg4 (-umaa, -umayd) Wax 
farsamo gacanta lagu sameeyo iin lahaansho. 
m.f.dh, farsamaxumaan.  

farsamayaqaan m.l (-nno, m.dh) Qof farsamo 
gaar ah oo gacanta laga qabto aqoon u leh.  

farsamaysan f.mg4 (-snaa, -snayd) Wax la 
farsameeyey ahaansho. m.f.dh, farsamaysnaan.  

farsamee f.g2 (-meeyay, -maysay) Hawl tab 
iyo aqoon u baahan qabasho. m.f.dh, 
farsamayn.  

farsamo m.dh (-ooyin, m.l) Aqoon iyo tab lagu 
qabto hawlgacmeed.  

farshaxan m.l 1. Fanka qoridda, aslidda, 
soohidda, falkinta iwm. 2. Qof fanka qoridda, 
aslidda iwm aad u yaqaan.  

farsho m.dh Waab alaabo kala geddisan lagu 
iibiyo. ld firsho. 

farsug f.mg1 (-gay, -gtay) Farqoraal 
sixitaankeeda sugid. m.f.dh, farsugid.  

faruur¹ m.dh (-ro/-ryo, m.l) 1. Labada 
bushumood oo afka nafleyda middood. 2. 
(daaw.) Kala jeex faruurta sare ku sameysma 
iin awgeed.  

faruur² f.g1 (-ray, -rtay) 1. Hoore (sida biyaha 
iwm) marin u dillaacin. 2. Bushin dillaacin. 
m.f.dh, faruurid.  

faruuran f.mg1 (-rmay, -rantay; -rmi) Wax 
meel weyn dillaacsaday noqosho (hoore). 
m.f.dh, faruurmid.  

farxaan m.l.kh F. ah: qof farxadi hayso.  
farxi f.g/mg2 (-iyay, -isay) Ka f.: cid farxad 

gelin. m.f.dh, farxin.  
farxumi m.dh 1. Hab qoraal-gacmeed oo qof 

wax u qoro oo ay adagtahay si loo akhriyo. 2. 
Hab aan quruxsanayn oo qof u sameeyo 
farshaxan. ld farxumo. 

farxun f.mg4 (-umaa, -umayd) 1. Qof qoraal-
gacmeedkiisa si loo akhriyo ay adagtahay 

ahaansho. 2. Qof farshaxannimadiisu aanay 
wanaagsanayn ahaansho. m.f.dh, farxumaan.  

faryaro m.dh Gacmaha iyo lugaha farahooda 
midda ugu yar.  

fas m.l (-sas, m.l) 1. ld fad (3). Dhagxaanta 
qaaliga ah cad laga gooyo oo fargashiyada lagu 
dhejiyo si ay u yeeshaan qurux. 2. Waraaqaha 
turubka inta tobanle ka sarreysa. 3. Warqad 
turub oo aan la qaban karin.  

fasaaxad m.dh Hadal kari ogaan; codkarnimo. ld 
fasaaxo. 

fasahaad¹ m.dh 1. Dawga toosan oo laga leexdo. 
2. Kibir.  

fasahaad² f.mg1 (-day, -dday) 1. Dawga toosan 
ka weecasho. 2. Kibrid. m.f.dh, fasahaadid.  

fasahaadi f.g2 (-iyay, -isay) 1. Dawga toosan 
ka weecin. 2. Cid kibrin. m.f.dh, fasahaadin.  

fasahaadsan f.mg4 (-sanaa, -sanayd) Wax 
fasahaaday ahaansho. m.f.dh, fasahaadsanaan.  

fasakh¹ m.l Furidda haweeney laga furo 
saygeeda isaga oo aan ogeyn ama ka raali 
ahayn.  

fasakh² f.g/mg1 (-khay, -khday) 1. (f.g) 
Haweeney saygeeda oo aan ogeyn ama raali 
ka ahayn furid (qaalli). 2. (f.mg) Dhar iwm 
liinbixid. m.f.dh, fasakhid. ld fasaq. 

fasakhan¹ f.mg1 (-khmay, -khantay; -khmi) 
Wax liinbaxay noqosho (dhar iwm). m.f.dh, 
fasakhmid. ld fasaqan. 

fasakhan² f.mg4 (-khnaa, -khnayd) Wax la 
fasakhay ahaansho. m.f.dh, fasakhnaan. ld 
fasaqan. 

fasakho f.g3 (-khday, -khatay) Haweeney 
saygeeda oo aan ogeyn ama ka raalli ahayn 
iska furid. m.f.dh, fasakhasho. ld fasaqo. 

fasal m.l (-llo, m.dh) 1. Qaybaha buug leeyahay 
midkood. 2. Heerarka waxbarashada dugsiga 
midkood. 3. Xilli wax la beeri karo. 4. Dalagga 
hal xilli beer ka soo go'a.  

fasaleeti m.l (-iyo, m.dh) 1. Maro yar oo afka 
lagu tirto. 2. Maro yar oo midabo leh oo 
haweenku madaxa saartaan; masar.  

fasas¹ m.l 1. (daaw.) Caallir dhaawac yeesho. 2. 
F. ah: neef si wada jir ah loo qasho, qofkii 
lahaana hadhow si wadajir ah loogu gudo.  

fasas² f.mg1 (-say, -stay) (daaw.) Dhaawac 
caallirid. m.f.dh, fasasid.  

fasasi f.g2 (-iyay, -isay) (daaw.) Dhaawac 
caallirin. m.f.dh, fasasin.  

fasax¹ m.l 1. Oggolaan. 2. Nasasho hawlaha iyo 
dugsiyada lagaga nasto.  

fasax² f.g1 (-xay, -xday; -sixi) 1. Oggolaansho 
siin. 2. Hawl ka nasin (cid). m.f.dh, fasixid.  

faseexad m.dh Bir yar oo layskula dhejiyo 
qalbacyada, albaabada, daaqadaha iwm.  



fayras 

 

fashal¹ m.l 1. Guuldarro.  
fashal² f.g/mg1 (-alay, -ashay) 1. Guuldarro la 

kulmid. m.f.dh, fashalid. 2. ld fashali. ld fashil. 
fashalan f.mg1 (-lmay, -lantay; -lmi) Wax 

fashal la kulmay noqosho. m.f.dh, fashalmid. ld 
fashilan. 

fashaq m.l.kh 1. Qoyaan. 2. F. ah: wax aad u 
qoyan.  

fashaqsan f.mg4 (-naa, -nayd) Wax fashaqay 
ahaansho. m.f.dh, fashaqsanaan.  

fasiix m.l.kh 1. F. ah: qof hadalka si fiican u 
jeedin yaqaan. 2. Hadal bayaan ah oo si 
qeexan loo yiri.  

fasir f.g1 (-ray, -rtay) 1. Wax laga hadlayo 
faahfaahin ka bixin. m.f.dh, fasirid. 2. ld fasil.  

fasiraad m.dh Micne; laqbo; caddeyn. ld fasir. 
fasiro f.g3 (-rtay, -ratay) Wax fasir u helid. 

m.f.dh, fasirasho.  
fataal¹ m.l (-llo, m.dh) Nin aan wax tashiilan.  
fataal² f.mg1 (-alay, -ashay) Ku f.: hanti ku 

ciyaarid. m.f.dh, fataalid.  
fataan m.l (-nno, m.dh) Qof dadka isku dira; 

fidnoole; diradiroole.  
fatah f.g/mg1 (-hay, -hday; -tihi) 1. (f.g) Wax 

meel ku jira ka daadin. 2. (f.mg) Ku f.: cid si 
xisaab la'aan ah wax u siin. 3. (f.mg) Biyo meel 
ku faafid. m.f.dh, fatihid.  

fatahaad m.dh Jabsashada ay biyo, bad, webi 
iwm ay jabsadaan xaydaankii ay ku jireen.  

fatahan f.mg1 (-hmay, -hantay; -hmi) Wax la 
fatahay noqosho. m.f.dh, fatahmid.  

fatash¹ m.l Baaritaan meel ama wax lagu 
sameeyo. ld fatish. 

fatash² f.g1 (-shay, -shtay) Meel ama wax 
baaritaan ku samayn. ld fatish. 

fatasho f.g3 (-shtay, -shatay) Wax, wax kale ka 
dhex baarasho. ld fatisho. 

fatuurad m.dh (-do, m.l) Baabuur yar oo gudaha 
ku leh kuraas jilicsan oo lagu fariisto, 
dhinacyadana albaabo iyo muraayado. ld 
fatuuro. 

fatwo m.dh (-ooyin, m.l) Jawaabta mufti ka 
baxsho arrin diin ku saabsan oo adag.  

fax¹ m.dh.sh.r F. ka dheh: dhidid, nabro iwm si 
lama filaan ah hal mar ay soo wada baxaan.  

fax² f.mg1 (-xay, -xday) Dhidid, nabro iwm si 
lama filaan ah hal mar ay soo wada bixid. 
m.f.dh, faxid.  

faxal¹ m.l (bot.) Rimaygacmeed lagu sameeyo 
geedaha aan labaabshaha ahayn sida timirta 
iyadoo la goynaayo khaylka lab oo marka la 
qallajiyo lala dhaco khaylka dheddig oo 
geedkiisii ku yaal.  

faxal² m.l (-llo, m.dh) (baay.) 1. Xubuub cufan oo 
ka kooban gaamaytyada lab ee iniinta geedka, 

kuwaas oo ka baxa iyaga oo farabadan 
kiishfaxalka. 2. Labada laab ee sare ee faxal-
sidaha geedka kuwaas oo had iyo jeer 
midabkoodu yahay hurdi, laab waliba waxa uu 
ka koobanyahay laba kiishfaxal oo ay ku dhex 
jiraan boodh faxal badani, kuwaas oo soo 
baxa marka faxalku qarxo.  

faxal³ f.g1 (-xlay, -xashay; -xli) (bot.)Faxal 
sameyn. m.f.dh, faxlid.  

faxalside m.l (-dayaal, m.l/dh) (baay.) Mid ka 
mid ah qaybaha taranka ee lab ee ubaxa. 
Waxay ka koobantahay qayb sare oo 
bacrinsami karta (faxal) oo ku dul taalla liif 
dheer oo ma dhaleys ah.  

faxlid tallow m.l (-wyo, m.dh) Gudbinta faxalka 
ee laga soo qaado faxalsidaha geed loona 
gudbiyo fur ubo-ubaxda geed kale.  

faxlid m.dh (bot.) Dariiqadda uu faxalku ku tago 
sibiisha fur ubo-ubax.  

fay f.mg1 (-aaday, -ayday) Xaalad 
caafimaadqab ku sugnaansho; ladnaansho.  

fayadhawr m.l (daaw.) Qayb ka mid ah cilmiga 
dhakhtarnimo oo lagu barto ka hortagga 
cudurrada. ld fayodhow. 

fayaqab¹ m.l 1. Xaalad jirro la'aaneed oo lagu 
suganyahay. 2. ld fayaqabid.  

fayaqab² f.mg1 (-bay, -btay) Xaalad 
caafimaadqab ku sugnaan. m.f.dh, fayaqabid.  

fayiig m.l Daymo aan indhaha aad loo kala 
qaadeyn iyadoo la fiirinayo wax fog ama iftiin 
xoog badan oo indhaha ka horyimaada.  

fayl¹ m.l (-lal, m.l) 1. Gal. 2. Kaabiga ugu 
sarreeya ceel afkiisa.  

fayl² m.dh (-lo, m.l) Boqonta lugta.  
faylaggoo f.g2 (-gooyay, -goysay) 1. Nafley 

boqongoyn. 2. Cid khasaare ballaaran u 
geysasho. m.f.dh, faylaggoyn.  

faylam m.l (-yo, m.dh) (baay.) Heer loo 
isticmaalo kala soocidda noolaha kaas oo ka 
kooban hal ama in ka badan oo isku dhow oo 
dir. Faylamka waxa ka mid ah borotosoowa, 
borifera, nimatoodha, artaroboodho, 
moolaska iyo koordhaata.  

faylasuuf m.l (-fyo, m.dh) Nin cilmiga falsafada 
yaqaan.  

fayo m.dh Caafimad, jiro la'aan, bedqabid.  
fayodhowr m.l (daaw.) Cilmiga caafimaadka iyo 

aqoonta ilaalinta caafimaadka gaar ahaan 
horumarinta nadaafadda.  

fayow f.mg4 (-oobaa, -oobayd) Wax caafimaad 
qaba ahaansho. m.f.dh, fayoobaan.  

fayraq m.l (-qyo m.dh) Maro si dhuudhuub ah 
loo jeexay jeex ka mid ah.  

fayras m.l (-syo, m.dh) (daaw.) Saxar aad u yar oo 
aan lagu arki karin weyneyso fudud ama aan 



faytamiin 

 

lagu shaandhayn karin shaandho, laakiinse 
awood u leh, inuu ku dhalo kuna dheefsado 
unug kale dhexdiisa.  

faytamiin m.l.u (-no, m.dh) (baay.) Mid ka mid 
ah iskudhisyada oorgaanikada ah ee 
noolayaashu uga haahanyihiin xaddi yar si ay 
cafimaadkooda u sugaan. ld fitamiin. 

febraayo m.dh Bisha labaad ee sanadka 
miilaadiga ah.  

federaali m.l (siyaa.) Midow dhex mara gobollo 
madaxbannaan oo mid waliba leedahy 
sharcigeeda gudaha, laakiin uu ka dhexeeyo 
dastuur kaliya. ld federaal. 

feedh m.dh (-dho, m.l) (daaw.) Mid ka mid ah 
lafaha dhuudhuuban oo xoodan, kuwaas oo 
sameeya qafis daboola ilaaliyana wadnaha iyo 
sambabada. Feedhuhu waxay u 
samaysanyihiin lammaane ku xidhan 
taxanaha lafdhabarta xammaaratada, 
shimbiraha iyo naasleyda) ilaa iyo kalxanta oo 
xagga hore ah.  

feegaar¹ m.l 1. Far la iska qoro iyadoo aan dan 
laga lahayn. 2. Farbarasho qof sameeyo.  

feegaar² f.mg1 (-ray, -rtay) 1. Far aan dan laga 
lahayn qorid. 2. Farbarasho samayn. m.f.dh, 
feegaarid.  

feejigan f.mg4 (-naa, -nayd) ld feeyigan. 
feejignaan m.dh ld feeyignaan. 
feejigni m.dh taxaddar.  
feer¹ m.dh (-ro, m.l) 1. Lafaha dhuudhuuban, 

xooggan ee ku xeeran dhawraarintana u ah 
uur ku jirta nafleyda inteeda sare. 2. Hareer; 
gees, dhinac. 3. (w) Qaaxo.  

feer² f.g/mg1 (-ray, -rtay) 1. (f.g) Fara duuban 
wax ku dhufasho. 2. (f.g) Tin iwm shanlayn. 3. 
(f.g) Wax dalliig u dillaacin. 4. (f.mg) Roob 
da'ayay joogsasho.  

fęer m.l (-rar, m.l) Dhufashada wax lagu dhufto 
gacanta oo duuban.  

feeraar m.l Kala fogaan, kala durugsanaan.  
feeraari f.g2 (-iyay, -isay) Wax kala durgin. 

m.f.dh, feeraarin. ld firaari. 
feeraarsan f.mg4 (-naa, -nayd) Wax la 

feeraariyay ahaansho. m.f.dh, feeraarsanaan. ld 
firaarsan. 

feeragashi m.l (-iyo, m.dh) Funaanad;garan ama 
shaati.  

feero¹ m.dh (-ooyin, m.l) Qalab bir ah, gacan la 
qabto leh, oo dharka lagu kaawiyadeeyo; 
kaawiyad.  

feero² f.g3 (-rtay, -ratay) 1. Timo shanlo ku 
habaysasho. 2. Caw, mayrax iwm 
jeexjeexasho.  

feertan¹ m.l 1. Ciyaar laba qof feer ay ku 
tartamaan. 2. Isdhaafsashada laba qof feer ku 
dagaallamaan.  

feertan² f.mg1 (-amay, -antay; -ami) 1. Laba 
qof feer ku tartamid. 2. Feer ku dagaallamid. 
m.f.dh, feertamid.  

feeryahan m.l (-nno, m.dh) Nin xeeladaha 
feerka yaqaan.  

feex m.dh (-xo, m.l) (daaw.) Buro carjaw ah, 
oogada nafleyda ka soo baxda jug hore oo 
gaartay awgeed. ld faax, fayiix, fiix. 

feeyig f.mg4 (-gaa, -gayd) 1. Wax digtoon 
ahaansho. 2. Wax dhiillo hayso ahaansho. 
m.f.dh, feeyignaan. ld feejig, feejigan, 
feeyigan, foojigan. 

feeyigan f.mg4 (-naa, -nayd) ld feeyig. 
feeyignaan m.dh ld feejignaan, feejigni. 
feker¹ m.l (afkaar, m.dh) 1. Garasho. 2. Wax 

qofka maskaxdiisa ku soo dhaca oo uu iskula 
hadlo. ld fakar, fikir. 

feker² f.mg1 (-ray, -rtay) 1. Fikrad raadin. 2. 
Wax maan ku hayn. m.f.dh, fekerid. ld fakar, 
fikir. 

fekersan f.mg4 (-naa, -nayd) Wax fekeraya 
ahaansho. m.f.dh, fekersanaan. ld fakarsan, 
fikirsan. 

feleg m.l 1. Cilmi al f.: xiddigaha wareeggooda 
iyo sida ay dadka u saameeyaan. 2. Xiddig 
weyn. 3. (-gyo, m.dh) Ayaandarro, dhibaato, 
hoog, masiibo. ld fąlag. 

fennid f.g1 (-day, -dday) Wax feteshid. m.f.dh, 
fennidid.  

fenooloji m.l Sayniska ku shuqul leh raadka ay 
ku yeeshaan isbeddelka xilliyadu xoolaha iyo 
dhirtaba.  

fered m.l 1. Wax wanaagsan oo khayr leh. Tus. 
"Fered Alla ha kuu furo". 2. Inkaar, habaar.  

ferenji m.l. Nin cad oo aan muslin ahayn.  
feterinari m.l Xanaanada xoolaha.  
feyd f.g1 (-day, -dday) 1. Wax, wax ku gudban 

ka weecin. 2. Wax, wax ku daboolan ka 
qaadid. m.f.dh, feydid.  

feydan f.mg4 (-dnaa, -dnayd) Wax la feydey 
ahaansho. m.f.dh, feydnaan.  

feydo f.g3 (-ytay, -ydatay) Qayb jirka ka mid ah 
maro ka qaadid. m.f.dh, feydasho.  

feynuus m.l (-syo, m.dh) Qalab guryaha lagu 
iftiinsado leh sal gaas lagu shubo, gal quraarad 
ah iyo liifad holacda. ld faanuus. 

fibrin m.l (baay.) Borotiinta aan milmin ee 
samaysa miiqa yaryar ee laga helo meelaha 
dhaawacma, kuwaas oo aasaas u ah 
xinjirowga dhiigga.  



fiiradheer 

 

fibrinojiin m.l Borotiinta ku milan balaasmada 
dhiigga, taas oo marka si habboon loo 
firfircooniyo isu beddesha miiqaq fibrin oo 
aan milmayn.  

ficil¹ m.l 1. ld ficilo. Dareen cid loogu hiillinayo. 
2. (afcaal, m.dh/facaayil, m.l) Waxqabad.  

ficil² m.l (afcaal, m.dh/ faacaayil, m.l) (nax.) eeg 
fal².  

ficiltan¹ m.l  Dareen tartan xin lihi ku jiro oo cid 
ku dhaca ama muujiso.  

ficiltan² f.mg1 (-amay, -antay; -ami) U f.: 
tartan dareen xin lihi ku jiro ku kicid ama 
muujin.  

fid f.mg1 (-day, -dday) Wax meel ku baahid. 
m.f.dh, fidid.  

fidde m.l Werdi loo akhriyo dadka dhinta. ld 
fiddow, fidyo. 

fidi f.g2 (-iyay, -isay) 1. Wax baahin. 2. Wax 
kala bixin. m.f.dh, fidin.  

fidnawale m.l (-layaal, m.l/dh) Qof dadka isku 
dira oo fidna ku dhex beera. ld fidmawade,  
fidnawade. 

fidnee f.g2 (-neeyay, -naysay) Fidno ku 
abuurid. m.f.dh, fidnayn. ld fidmee. 

fidno m.dh 1. Colaad iyo isnecbaan dad dhex 
taal, rabsho, qalaanqal. 2. Nin f. badan: 
fidnawale.  

fidnoole m.l (-layaal, m.l/dh) Qof dadka isku 
dira oo colaad dhex dhiga.  

fidro m.dh (dii.) Seko dadka laga bixiyo oo ay 
waajib ku tahay in uu bixiyo qof kasta oo 
muslin ah oo awooda dhammaadka bisha 
Ramadaan.  

fidsan f.mg4 (-naa, -nayd) Wax la kala bixiyey 
ahaansho. m.f.dh, fidsanaan.  

fidso f.g3 (-saday, -satay) Wax kala baxsasho. 
m.f.dh, fidsasho.  

fig m.dh (-gyo, m.dh) (jool.) Meesha fiigan ee 
buurta, ee ka dul taagan dhulka ku wareegsan 
ama buurta inteeda kale.  

figee f.g2 (-geeyay, -geysay) Cid iyadoo 
caloosha dhulka loo dhigayo garbadduub u 
xirid. m.f.dh, figayn.  

fiic m.l.kh F. ah: qof karti iyo hufnaan ku 
sifoobey.  

fiican f.mg4 (-cnaa, -cnayd) 1. Wax wanaagsan 
ahaansho. 2. Ku f.: wax si gaar ah wax ugu 
wanaagsan ahaansho. m.f.dh, fiicnaan.  

fiicnee f.g2 (-neeyay, -naysay) Wax wanaagsan 
ka dhigid. m.f.dh, fiicnayn.  

fiicnow f.mg3 (-naaday, -naatay) Wax 
wanaagsan noqosho.  

fiid m.dh.u 1. Buur, laan iwm meesha ugu 
sarreysa. 2. Ubax.  

fįid m.l (-dad, m.l) Amminta u dhexeysa 
maqribka illaa cishaha.į  

fiiddhacso f.mg3 (-saday, -satay) Geed ubax 
daadin. m.f.dh, fiiddhacsasho.  

fiidi f.mg2 (-iyay, -isay) 1. Geed ubax bixin. 2. 
U f.: xoolo, fiid daajin. m.f.dh, fiidin.  

fiidimo m.dh Cuntada fiidkii la cuno; casho.  
fiidmeer m.dh Haad naasleyda ka mid ah, 

cayayaanka ku nool leh, baalal xuub adag oo 
ay wax ku dareento oo habeenkii duusha; 
kibilli.  

fiidso f.mg3 (-saday, -satay) Waqti fiid ah 
maararroobid. m.f.dh, fiidsasho.  

fiig f.mg1 (-gay, gtay) 1. Neef qalo la cararid. 2. 
Irdhoobid. m.f.dh, fiigid.  

fiigsan f.mg4 (-naa, -nayd) Wax la fiijiyey 
ahaansho. m.f.dh, fiigsanaan.  

fiiji f.mg2 (-iyay, -isay) Fooryid. m.f.dh, fiijin.  
fįiji f.g2 (-iyay, -isay) Wax didid. m.f.dh, fįijin.  
fiillo m.dh (-ooyin, m.l) Aqal weyn oo gooni u 

go'an oo deyd leh.  
fiilo m.dh 1. Daliigo bir ama naxaas ama macdan 

kale ka samaysan oo korontada la raacsiyo. 2. 
(muus.) Xargaha shareerada.  

fiin m.dh 1. Jaad ka mid ah shimbiraha oo leh 
qaylo dheer oo meel fog laga maqlo, dadkuna 
rumaysanyahay inay ka digto colaad ama roob 
badan; galaw, dhebed. 2. Geed, buur iwm. 
meeshooda ugu sarreysa. 3. Kuul yaryar oo 
haweenku xirto.  

finbarbaar m.dh Findoob.  
fiiq¹ m.l (-qyo, m.dh) 1. Caarad, af. 2. Qalista 

indhaha. 3. Qashin. 4. Meesha u sarreysa wax 
dheer.  

fiiq² f.g/mg1 (-qay, -qday) 1. (f.g) Wax diir ka 
qaadid. 2. (f.g) Wax caarad dhuuban u yeelid. 
3. (f.g) Indho qalid. 4. (f.g) Meel xaaqid. 5. (f.mg) 
Far ku f., gacan ku f.: wax dhuuban wax ku 
tilmaamid. m.f.dh, fiiqid.  

fiiqan¹ f.mg1 (-qmay, -qantay; -qmi) 1. Wax 
dubka laga qaaday noqosho. 2. Wax caarad 
dhuuban loo yeelay noqosho. m.f.dh, fiiqmid.  

fiiqan² f.mg4 (-qnaa, -qnayd) 1. Wax dubka 
laga qaaday ahaansho. 2. Wax caarad dhuuban 
loo yeelay ahaansho. 3. Wax indhaha laga 
qalay ahaansho. 4. Wax qashin laga xaaqay 
ahaansho. m.f.dh, fiiqnaan.  

fiiqo f.g3 (-qday, -qatay) 1. Wax dub ka 
qaadasho. 2. Wax caarad dhuuban u yeelasho. 
3. Meel qashin ka xaarasho. m.f.dh, fiiqasho.  

fiiqso f.g3 (-saday, -satay) Hoore aayar 
kabbasho. m.f.dh, fiiqsasho.  

fiiradheer f.mg4 (-raa, -rayd) Wax garasho 
wanaagasan ahaansho (qof). m.f.dh, 
fiiradheeraan.  



fiiraggaaban 

 

fiiraggaaban f.mg4 (-bnaa, -bnayd) Wax feker 
yar ahaansho (qof). m.f.dh, fiiraggaabnaan.  

fiiri f.g/mg2 (-iyay, -isay) 1.(f.g) Wax eegid. 2. 
(f.g) Wax ka fekerid. 3. (f.mg) Isu f.: waxyaabo 
isbarbardhigid. 4. (f.mg) Ka f.: wax, wax kale 
ka ilaalin. 5. (f.mg) Ka f.: cid wax ka sixid. 6. 
(f.mg) Ku f.: wax, wax kale ku tijaabin. 7. (f.mg) 
U f.: cid wax u raadin. m.f.dh, fiirin.  

fiiro m.dh 1. Daymo, eegmo. 2. Feker. 3. F. gaar: 
wax si gaar ah in loo eego loo baahanyahay.  

fiirso f.g3 (-saday, -satay) 1. Wax meel ka 
dayasho. 2. U f.: wax si fiican uga fekerid. 
m.f.dh, fiirsasho.  

fiirus m.l (baay.) Noole yaryar oo aan lagu arki 
karin mikariskoobka caadiga ah oo keena 
cudurro halis u ah xoolaha, dadka iyo 
geedaha.  

fiish m.l 1. Daaf. 2. Malaxda ka timaad indhaha 
marka daaf ku dhaco.  

fiisiko m.dh Barashada xeerarka suga dhismaha 
uunka marka loo eego maatarka iyo tamarta 
ee ay ka koobantahay. Caado ahaan, 
barashada waxa loo qaybin jirey qaybo: kul, 
ileys, jabaq, danab iyo birlabnimo, iyo 
mekaaniko. ld fiisika, fiisikis, fisikis. 

fiistola m.l (-layaal, m.l/dh) Isudalooshamid 
aan caadi ahayn ee labo xubnood oo 
uurkujirtada ka mid ah ama xubin jirka 
dibeddiisa.  

fiito m.dh 1. Ubax aan weli dillacin o isku 
duuban. 2. Caws cosob ah oo aan la daaqin. 3. 
Dhaawac biskoon waayey. 4. Cudur idaha 
irmaan naasaha ka gala.  

fil¹ m.l 1. Wadarta sano ee noole jiro. 2. Da', 
cimri. 3. La f.: isku da'ah; isku gu'yaal jira.  

fil² f.mg1 (-ilay, -ishay) 1. F./u f.: wax malayn. 
2. Wax rajayn. m.f.dh, filid.  

filaariya m.l (daaw.) Deriskunool ka tirsan 
qaybta "nematodeka" wuxuuna wax 
yeelleeyaa soohyada xiriirinta iyo linfaatikada.  

filan f.mg4 (-lnaa, -lnayd) 1. Ku f.: wax, wax 
kale deeqa ahaansho. 2. Isku f.: wax aan cid 
wax uga baahnayn ahaansho. m.f.dh, filnaan.  

filanwaa m.l.fk Dhacdo yaab iyo amankaag leh 
oo aan la sugeyn. ld filawaa. 

fildaran f.mg4 (-rnaa, -rnayd) Wax foolxun 
ahaansho. m.f.dh, fildarnaan.  

fildarro m.dh Foolxumo.  
filfil m.dh Miro yaryar, madmadow leh dhadhan 

kulul oo uu dhalo geed faalala oo ka baxa 
dhulka kulul.  

filig¹ m.l 1. Qalab yar oo inta sun lagu shubo 
cayayaanka lagu buufiyo. 2. Sun hoore ah oo 
cayayaanka lagu buufiyo.  

filig² f.g1 (-gay, -gtay) 1. Wax nidaamsanaa kala 
daadin. 2. Wax iska filqid. m.f.dh, filgid.  

filim m.l (-mmo/aflaam, m.dh) 1. Daliig dheer, 
dhuuban, xalleefsan oo dusha laga mariyo 
maaddo dareemi og iftiinka oo wax lagu 
sawiro. 2. Muuqaallo sawirro ah, 
dhaqdhaqaaqa hadala oo la daawado. 3. 
Fagaaraha lagu daawado aflaanta; shaneemo. 
ld filin. 

filiq f.g1 (-lqay, -liqday; -lqi) Wax sayrin. m.f.dh, 
filqid.  

filiqsan f.mg4 (-naa, -nayd) Wax la filqay 
ahaansho. m.f.dh, filiqsanaan. ld firiqsan. 

filiqsanaanta-qawmiyadaha m.dh (juqr.) 
Barashada sayniseed ee fliqsanaanta goboleed 
ee faracyada ama jinsiyadaha bani-aadamka 
iyo dhaqamadooda.  

fillan f.mg1 (-amay, -antay; -ami) Ku f.: dhib 
ama hawl ama wax la bixinayo, dad badan 
wadaajin, u qaybin; xisaabtamid. m.f.dh, 
fillamid.  

filnaysii f.g2 (-iiyay, -iisay) Ku f.: wax, wax kale 
deeqsiin. m.f.dh, filnaysiin.  

filnow f.mg3 (-naaday, -naatay) Ku f.: wax, 
wax kale baahi tiri kara noqosho.  

filo f.g3 (-ishay, -ilatay) Wax malaysasho. 
m.f.dh, filasho.  

filoojani m.l (-iyaal, m.l) (baay.) Taariikhda 
tadawurka ee noole ama koox noolayaal ah oo 
xidhiidh ka dhexeeyo.  

filqo f.mg3 (-qaday, -qatay) Wax wax hayay 
ama la hayay ama wax ku mudnaa ama ku 
tiirsanaa, xoog sidbasho ku jirto u boodid, u 
bixid, u siibasho. m.f.dh, filqasho.  

filsan f.mg4 (-amaa, -amayd) Wax muuqaal 
qurxoon leh ahaansho. m.f.dh, filsamaan.  

filweyn f.mg4 (-naa, -nayd) Wax da' weyn 
ahaansho. m.f.dh, filweynaan.  

fin¹ m.l (-nan, m.l) Nabar oogada nafleyda ka 
soo baxa oo mid xun iyo mid sanba leh; 
kasoobbax; dhullax.  

fin² m.l (-nan, m.l) (daaw.) Nabarro yaryar oo ka 
soo baxa maqaarka intiisa sare. Sida badan 
waxa lagu arkaa jadeecada.  

findhicil m.l 1. Geed quwaax dhuux adag oo leh 
laamo gaagaaban, qodxo dhaadheer, caleemo 
yaryar iyo asal. 2. Cunto la cunayo wax yar oo 
kaga hara ilkaha dhexdooda. 3. (-illo, m.dh) 
Qori yar oo cuntada ilkaha dhexdooda ku 
harta looga saaro.  

findhicilo f.g3 (-ishay, -ilatay) Findhicil ilko ka 
baxsasho. m.f.dh, findhicilasho.  

findoob¹ m.l Fin yaryar oo aan cudur ahayn oo 
dadka dhallinta yar wejigooda ka soo yaaca.  



fiyoor 

 

findoob² m.l (daaw.) Fin yar oo malax afka ku 
wata oo maqaarka ka soo baxa waxay noqon 
kartaa infekshin baktiiriyaad ee daloollada 
maqaarka oo xirmay iyo dufan ay soo daayeen 
qanjirrada xayrta ee maqaarka ku yaal.  

finiin¹ m.l (-nno, m.dh) 1. Cadad yaryar oo 
meeshi ay ku dhegganaayeen xoog iyo dhaqso 
uga soo fuqay, ama uga soo ganmay. 2. Ciyaar 
carruureed ah dhaqxaan yaryar oo faraha lagu 
gamayo. ld faniin. 

finiin² f.mg1 (-nay, -ntay) 1. Wax ordaya xoog 
uga dhicid. Tus. "Baabuurkii ayuu xoog uga 
finiinay". 2. Wax meeshii ay joogeen ama ku 
dhegganaayeen xoog uga soo go'id ama uga 
soo ganmid. Tus. "Dhagax baa soo finiinay". 
3. Xoolo gaar u cararid. Tus. "Faras baa naga 
finiinay". m.f.dh, finiinid. ld faniin. 

finjil f.g1 (-ilay, -ishay) Sabuul badar iniino ka 
fujin. m.f.dh, finjilid.  

fintir m.l (fintir, m.dh) (bot.) Geed yar oo jilicsan 
oo lug tool ah oo ubax qurxoon kor ku leh, 
hoosna buruq kuusan oo kulul oo xooluhu ku 
dhacaartaan waxna lagu dhayo; wamme.  

fiq m.dh Buurta meesha ugu sarreysa. ld fig. 
fiqi¹ m.l (-iyo, m.dh) 1. Axkaamta laga soo 

qaatay Qur'aanka iyo xadiiska Nabiga. 2. Qof 
ku xeel dheer diinta islaamka.  

fiqi² f.g2 (-iyay, -isay) Cid hoos ula hadlid. 
m.f.dh, fiqin. ld faqi. 

fir m.l 1. Taxanaha abtirsiimada ee laga soo 
askumay. 2. Cagaarka ugu horreeya ee 
geedaha ka soo baxa. ld firfir. 

firaaqee f.g2 (-qeeyay, -qaysay) Firaaqo ka 
dhigid (meel). m.f.dh, firaaqayn.  

firaaqo m.dh 1. Meel aan cidi joogin ama aan 
wax oollin. 2. Meel aan ciriiri ahayn.  

firaaqow f.mg1 (-oobay, -owday; -oobi) 
Firaaqo noqosho. m.f.dh, firaaqoobid.  

firaash¹ m.l (-shyo/furshaan, m.dh) 1. Joodari. 
2. Maryaha, bustaha iwm ee la dul saaro 
joodariga. ld furaash. 

firaash² f.g1 (-shay, -shtay) Maro, buste iwm 
joodari dul saarid. m.f.dh, firaashid.  

firaashan f.mg4 (-shnaa, -shnayd) Wax la 
firaashay ahaansho. m.f.dh, firaashnaan.  

fircoon m.l 1. Magac boqorradii Masaaridii hore. 
2. F. ah: qof naxariis la'.  

firdhaad m.l 1. Wax weyn oo qarxaday ama col 
jabay, waxa ka soo go'a ama ka soo yaaca. 2. 
Dad ama xoolo kala yaacid. ld firdhad. 

firdhi f.g2 (-iyay, -isay) Kala tuurtuurid; kala 
yaacin. m.f.dh, firdhin. ld firiri. 

firdho f.mg3 (-dhaday, -dhatay) Wax qarxaday 
ama col jabay, wax ka kala yaacid, ka soo go'id. 
m.f.dh, firdhasho.  

firdowso m.dh Siddeedda janno middood.  
firee f.g2 (-reeyay, -raysay) 1. Wax firo u yeelid. 

2. Waraaq turub oo gembisan dhanka kale u 
rogid. 3. Kala f.: wax meeshu u jeedey ma 
ahee meel kale u jeedin. m.f.dh, firayn.  

firfircoon f.mg4 (-naa, -nayd) Qof hawl iwm u 
dhiifoon ahaansho. m.f.dh, firfircoonaan.  

firiimaale m.l (bot.) Geed gaab aan qodax lahayn 
oo leh laamo dhuudhuuban kana mid ah 
dhirta daawada.  

firiiric m.l Nabarro yaryar oo jirka dadka ka soo 
baxa waqtiyada kulaylka ah; roobsugow. ld 
furuuruc. 

firijideer m.l (-rro, m.dh) Qaboojiye. ld firijiteer. 
firiley m.dh 1. Meseggo. 2. Badar.  
firimbi m.l (-iyo, m.dh) Aalad yar oo bir ama 

caag ah oo leh laba dalool oo marka la afuufo 
sii daysa foori dheer. ld firinbi. 

firir f.mg1 (firdhay/firiray, firirtay; -rdhi/-riri) 
F./kala f.: wax wada jirey kala yaacid. m.f.dh, 
firdhid.  

firirsan f.mg4 (-naa, -nayd) Wax wada jirey oo 
kala yaacay ahaansho. m.f.dh, firirsanaan. ld 
firdhisan. 

firo m.dh 1. Wax jajabay oo habaasoobey oo 
dabayshu qaaddo; saxar, boor. 2. Nooc ka 
mid ah ciyaarta turubka oo lagu khammaaro.  

firqo m.dh Dad koox ah; horin.  
firsho m.dh 1. (-ooyin, m.l) ld farsho. Waab 

alaabo kala geddisan lagu iibiyo. 2. Degaan 
aan bacrin ahayn.  

firxo f.mg3 (-xaday, -xatay) 1. Si aan 
nidaamsanayn u cararid. 2. Kala f.: wax wada 
jirey meelo kala duwan u kala cararid. m.f.dh, 
firxasho.  

fisikada qaraamiga m.l (fiis.) Qaybaha fisikiska 
ee soo jireenka ahaa ilaa qarnigii 19aad, ka hor 
aragtida kuwaantum iyo u-eegidda intaan la 
ogaan. F. q.u waxa ay badanaa ku dhisnayd 
mekaanikada niyuutan iyo aragtida 
birlabdanabeedka ee Jaymis Maakiswel.  

fisiyooloji m.l (baay.) Barashada shaqooyinka 
dhismayaasha iyo dariiqooyinka 
bayokimikeed ee ka dhaca dhismayaasha iyo 
noolaha guud ahaanba.  

fisqi m.l Falal xun oo aan diinta iyo dhaqankuba 
oggolayn. ld fisiq, fusqi, fusuq. 

fitamiin m.l.u (-no, m.dh) Qayb ka mid ah 
nafaqooyinka cuntada laga helo oo jirka ka 
shaqaysiisa. ld faytamiin. 

fiyooliin m.l (muus.) Nooc ka mid ah qalabka 
muusikada.  

fiyoor m.l (-ro, m.dh) (juqr.) Bad-jiid dheer oo 
dhuuban oo gala dhulka xeebta badda, kaas 
oo leh dhinacyo tiiradoodu ay taagantahay.  



fog 

 

fog f.mg4 (-gaa, -gayd) 1. Wax durugsan 
ahaansho. 2. Ka f.: wax, wax kale ka durugsan 
ahaansho. m.f.dh, fogaan.  

fogaan m.dh (xis.) Summad d. Dhererka xarriijin 
u dhexeysa laba barood, xarriiqood sallax 
iwm. Tusaale ahaan, f.ta u dhexeysa laba 
xarriiqood oo barbarro ah waa dhererka 
xarriijin qotanta ee isku xirta labadooda; 
halbegga caalamiga ah ee f.ta waa mitir (m.).  

fogaanxagleedka u dhexaysa laba barood 
m.dh (xis.) Fogaanta u dhexaysa laba barood 
marka laga cabbiro xagasha u dhexeysa laba 
xarriqood oo mara baraha iyo bar tixraac oo 
wadaag ah. Tusaale ahaan fogaan xagleedka u 
dhexeya baraha A iyo B iyada oo loo eegayo 
barta T waa xagasha ATB.  

fogee f.g2 (-geeyay, -geysay) 1. Cid ama wax 
meel durugsan geyn. 2. Cid shisheeyenimo ula 
dhaqmid. m.f.dh, fogayn.  

fogow f.mg3 (-gaaday, -gaatay) Meel durugsan 
tegid.  

folkaano m.dh (-ooyin, m.l) (jool.) Dhul qaab 
toobineed leh oo ku yaal oogada dhulka oo ay 
samaysay maagma xoog ugu soo baxay 
oogada dhulka; dhadhaab dhalaashan, ama 
laarfa, ayaa ugu dambeynta soo baxa, oo 
marmarka qaarkood leh qarax xoog leh, 
burbur dhadhaabeed iyo dambas ayaana 
hawada u baxa. Soo bixidda laarfaha, ama 
qaraxyada ayaa inta badan ka dhiga f. ney 
yeelato qaabka kur-toobineed ama buur, 
kaddibna si tartiib ah ayay dhismayaal u 
sameeyaan waxyaalihii soo baxay, kasoo si 
aadna u qaro weyn uguna tuulma hareeraha 
daloolka. F.oyinka sida badan badaha agtooda 
ayay ku suganyihiin. Folkaanku wuxuu noqon 
karaa: mid nool, mid hurda ama mid aan 
noolaynba oon dib dambe u qarxaynin.  

foloora m.dh (juqr.) Nafleyda dhirta ee gobol 
ama kal jiyoolojiyeed. Foloora wuxuu la xiriira 
erayga foona oo loo isticmaalo nafleyda 
xayawaanka.  

fongor m.dh 1. Dabci xumi qof leeyahay. 2. 
Summad xoolaha lagu dhigo. 3. ld fangar¹. 
Meel wax ka go'een daloolka ay yeelato.  

fongoran f.mg4 (-rnaa, -rnayd) 1. Wax la 
fongoray ahaansho. 2. ld fangaran. Wax cad 
ka maqanyahay ahaansho. m.f.dh, fongornaan.  

fooc¹ m.l (-cyo, m.dh) Dhul, jir iwm. wax ka soo 
taagan.  

fooc² f.mg1 (-cay, -cday) 1. Wax siman kor u 
soo kuusmid. 2. Abuur dhul kasoo bixid. 
m.f.dh, foocid.  

fooci f.g2 (-iyay, -isay) 1. Wax kor u soo kuusid. 
2. Jago ka qaadid (qof). m.f.dh, foocin.  

fooc-lalmada m.l (-cyo ..., m.l) (daaw.) Fooc, 
sida badan san, oo ka baxa xuubka malaaska. 
Sida badan waxa laga helaa sanka iyo 
daaloollada kale oo sanka xiga, wuxu keenaa 
awdid, daloollada, infekshin muddo dheer iyo 
sandareer.  

foocsan f.mg4 (-naa, -nayd) Wax soo foocay 
ahaansho. m.f.dh, foocsanaan.  

food m.dh (-do, m.l) 1. Timaha intooda hore ee 
wejiga korkiisa ku beegan. 2. F. u reeb: timo 
yar oo loogu reebo madaxa carruurta, siiba 
gabdhaha, meel wejiga korkiisa ku beegan. 3. 
Aqal soomaaliga meesha irridda korkeeda ku 
beegan.  

foodcadde m.l (bot.) Geed-nagaar, wada cad, leh 
bul weyn oo jilicsan oo dhiigga nabarrada ka 
socda lagu joojiyo.  

foodley m.dh Gabar yar oo aan weli qaangaarin; 
dhoocil.  

foodsaar f.g1 (-ray, -rtay) 1. Wax kafool kafool 
uga hor tegid. 2. Meel ku gabbasho. m.f.dh, 
foodsaarid.  

foof¹ m.l 1. Xoolo daaq doonad ah. 2. Meesha 
xooluhu daaqaan. 3. Inta u dhexeysa xerada 
iyo daaqsinta. 4. Kadin geel ah. 5. Daaq. ld 
soof. 

foof² f.mg1 (-fay, -ftay) Xoolo daaq doonasho. 
m.f.dh, foofid. ld soof. 

foofi f.g2 (-iyay, -isay) Xoolo daaq geyn. m.f.dh, 
foofin. ld soofi. 

foofiye m.l (-yayaal, m.l/dh) (baay.) Meel yar oo 
diisan oo ku taalla badhtanka qaybta dambe 
ee natiinaha qaar ka mid ah lafdhabarleyda. 
Waa meesha ugu muhiimsan ee uu ku soo 
dhaco ilaysku, waana halka aasaaska u weyn 
ee ragga. Waxa laga helaa qorratada, qaar ka 
mid ah shimbiraha iyo garadleyda ay ku jiraan 
dadku.  

foofso f.g3 (-saday, -satay) Xoolo daaq 
geysasho. m.f.dh, foofsasho. ld soofso. 

fookhad m.dh Ur udgoon oo ka soo baxa cunto 
geedeysan oo bisil ama la bisleynayo.  

fool¹ m.l (-lal, m.l) 1. Weji. 2. Afarta ilig ee 
dhoollaha u dhexeeya midkood. 3. Jiko. 4. 
Toos; horay.  

fool² m.dh Dareen xanuun leh oo dheddigga 
qabta marka ay umulayaan.  

fool³ m.dh (daaw.) Qabashooyin isku xig xiga oo 
dhallaan iyo mandheer uga soo baxaan ilma-
sidaha naag xaamilad ah.  

foolbaxso f.mg3 (-saday, -satay) 1. Bun 
marsasho. 2. Foolcararid. m.f.dh, 
foolbaxsasho.  

fooldhaqo f.g3 (-qday, -qatay) Weji mayrasho.  
fooldhaw m.l Bun la dubay oo jirka la marsado.  



fooxi 

 

fooldiin m.l Xanuun fooleed qabta 
dheddigoodka dhalaya marka ay soo sid 
dhoweeyaan. ld foolbeenaad. 

foolkaano-dambaseed m.l (-dyo, m.dh) (jool.) 
Qurubyo yaryar oo laarfa, oo badanaa leh 
qaab goobo, kaasoo dibadda u soo tuurtay 
foolkaano iyadoo dareere ah, adkaanaysana 
markey soo dhacdo.  

foolmaroodi m.l Labada ilig ee dhaadheer ee 
maroodiga gafuurkiisa ka taagan.  

foolo f.mg3 (-ooshay, -oolatay) Fooldareemid. 
m.f.dh, foolasho.  

foolt m.l (fiis.) Summad V. Halbeegga caalamiga 
ee keyd faraqa ama xoogga danab wadidda 
(x.d.w.), waxaana loo qeexaa keyd faraqa u 
dhexeeya laba barood oo ku yaalla gudbiye 
sida qulqul danab oo le'eg hal ambiyeer, 
marka awoodda ku baxday laba barood inta u 
dhexeysa ay tahay hal waat. Waxa loogu 
magac daray aqoonyahankii Alesandaro Folt.  

foolt-beege m.l (-gayaal, m.l/dh) (fiis.) Qalab 
lagu cabbiro xaddiga keyd faraqa ee u 
dhexeeya laba barood. F. waxaa mareegta 
loogu xidhaa barbarro.  

fooltub¹ m.l Yuur ka muuqata qof wejigiisa 
marka uu xanaaqo. 

fooltub² f.mg1 (-bay, -btay) Weji yuur ka 
muujin. m.f.dh, fooltubid.  

foolwaa m.l (xis.) Xaddi leh laxaad, hase yeeshee 
aan lahayn jiho. Barbar dhig leeb.  

foolxumi m.dh ld foolxumo. 
foolxumo m.dh eeg foolxun.  
foolxumow f.mg3 (-maaday, -maatay) Wax 

foolxun noqosho.  
foolxun f.mg4 (-umaa, -umayd) Wax aan 

qurxoonayn ahaansho. m.f.dh, foolxumaan.  
foona m.dh (juqr.) Nafleyda xayawaanka ee 

gobol ama kal jiyoolojiyeed. Foona waxay la 
xiriirtaa erayga foloora oo isna loo isticmaalo 
nafleyda dhirta. ld fawna. 

fooq m.l (-qaq, m.l/-qyo, m.dh) Guri, guri kale 
ka dul dhisan; dabaq. ld fookh. 

foor f.g1 (-ray, -rtay) Ciyaar turub, dubnad iwm 
cid uga dhicid. m.f.dh, foorid.  

foorad m.dh Hal mar oo qof ciyaar turub, 
dubnad iwm. looga dhaco. ld fooro. 

foorari f.g2 (-iyay, -isay) ld foorori. 
foore m.l Dabayl dhaxan badan oo habeenkii 

soo dhacda.  
foori¹ m.dh Dhawaaq yeera marka bushimaha 

laysu dhaweeyo oo neef xoog leh la afuufo.  
foori² f.mg1/2 (-ryay, -iday/isay; -ryi) 

Bushimaha oo laysu dhoweeyo oo neef 
xooggan lagu afuufo cod ka yeerin. m.f.dh, 

fooryid.  
foormaliin m.dh (kiim.) Milan ka kooban biyo 

iyo 40% oo "formaldehyde" ah loona 
isticmaalo jeermidile (sterilization) ama 
dhajiye (fixative) gaar ahaan qaybta cudur 
barashada (pathology) waxaana lagu dilaa 
"antharax spores".  

foorno m.dh (-ooyin, m.l) Tinaarka rootiga lagu 
dubo.  

fooro m.dh ld foorad. 
fooror¹ m.l 1. Iyadoo la taaganyahay qaarka sare 

oo hoos loo laallaadiyo.  
fooror² f.mg1 (-ray, -rtay) Iyadoo la taaganyahay 

qaarka sare hoos u laallaadin. m.f.dh, foororid. 
ld foorar. 

foorori f.g2 (-iyay, -isay) Wax madaxiisa hoos 
marin. m.f.dh, foororin. ld foorari. 

foororsan f.mg4 (-naa, -nayd) 1. Wax la 
foorariyey ahaansho. 2. Wax madaxa loo hoos 
mariyey ahaansho. m.f.dh, foororsanaan. ld 
foorarsan. 

foororso f.mg3 (-saday, -satay) Iyadoo la 
taaganyahay qaarka sare hoos u laallaadsasho. 
m.f.dh, foororsasho. ld foorarso. 

foos m.l (-sas m.l) 1. Dad badan oo hubaysan. 
2. F. ah: qofka qaybinaya turubka qofka ku 
xiga ee midig ka jira.  

foosil m.l (-lo, m.dh) (jool.) Hadhaaga ama 
raadadka ka sii muuqda raqda noole hore u jiri 
jirey.  

foosto m.dh (-ooyin, m.l) ld fuusto. 
footon m.l (-nno, m.dh) (fiis.) Saxar leh cuf neg 

oo le'eg eber, kana kooban kuwaantam kaah 
birlab-danabeed. F.ka waxa kale oo lagu 
tilmaamaa halbeeg tamar oo le'eg hf, taas oo 
ah ay tahay madoorsoomaha blaank iyo f oo 
ah rakaadka kaahinta oo lagu cabbiro Heertis. 
F.nadu waxa ay ku socdaan xawaaraha ileyska.  

footoobeegid m.dh (fiis.) Barashada kaahinta la 
arko, gaar ahaan xisaabinta iyo cabbiraadda 
itaalka iftiimeed, falaqaska iftiimeed iwm. 
Xaaladaha qaarkood, xisaabinta f.du waxa ay 
gaartaa ilaa hirarka birlab-danabeedka ee 
casaan-hoosaadka iyo altaraafiyooletka.  

footoosintasis m.l (baay.) Dariiqadda kiimikeed 
ee ay dhirta cagaarani ku samaystaan 
iskudhisyo orgaanikeed iyaga oo ka 
samaysanaya kaarboon laba ogsaydh, biyo iyo 
ilays.  

foox m.l Xabag laga helo geedaha qaarkood, sida 
maydiga oo loo shito udgin; beeyo; luubaan.  

fooxi f.g/mg2 (-iyay, -isay) 1. (f.g) Foox shidid. 
2. (f.g) Foox ka faallin. 3. (f.mg) 
Cabsasho.m.f.dh, fooxin.  



fosforas 

 

fosforas m.l (kiim.) Curiye bir ma ahe oo adke 
ah aadna u firfircoon; waana curiyaha labaad 
ururka V ee tusaha kalgalka.  

fud m.l (-dad, m.l) Kuus ciid ah oo is haysta.  
fudayd m.l 1. Culaysyaraanta wax leeyihiin. 2. 

Dabci wax ka fiirsasho la'aaneed oo qof ku 
sifoobo. 3. ld fududaan. Firfircooni.  

fudbarafeed m.l (fiis.) Cadad biyo fadhiista ah 
oo ku samaysma dhulka dushiisa, marka 
heerkulka hawadu uu hoos u dhaco ilaa iyo ka 
hoos.  

fudud f.mg4 (-daa, -dayd) 1. Wax aan cuslayn 
ahaansho. 2. Wax sahlan ahaansho. 3. Wax 
fadaq ah ahaansho. 4. Wax firfircoon 
ahaansho. m.f.dh, fududaan. ld fudfudud. 

fududayso f.mg3 (-stay, -satay) 1. Wax culus 
fudayd ka dhigasho. 2. Wax adag sahal ka 
dhigasho. m.f.dh, fududaysasho. ld fudaydso. 

fududee f.g2 (-deeyay, -daysay) 1. Wax fudayd 
ka dhigid. 2. Wax sahal ka dhigid. m.f.dh, 
fududayn. ld fudaydi. 

fududow f.mg3 (-daaday, -daatay) 1. Wax 
fudayd noqosho. 2. Wax sahal noqosho. 3. 
Qof fadaq noqosho. 4. Qof wax firfircoon 
noqosho.  

fuf f.mg1 (-fay, -ftay) Dhir la jaray ama la daaqay 
iyadoo aan roob ku di'in fiid bixin. m.f.dh, 
fufid.  

fujaan m.l (-nno/fanaajiin/faraajiin, m.dh) 
Weel yar oo dheg leh oo sida badan dhoob ka 
samaysan oo dareeraha lagu shubto. ld fijaan, 
finjaan. 

fuji f.g2 (-iyay, -isay) 1. Wax meel ku dheggan 
rujin. 2. Dharbaaxo f.: qof dhabanaanayn. 
m.f.dh, fujin.  

ful f.mg1 (-ulay, -ushay) 1. Xoolo wabax ah 
ama dhaan cokan ceel ka tegid. 2. Hawl ama 
arrin hirgelid. m.f.dh, fulid.  

fulaaliso m.dh (-ooyin, m.l) (dii.) Ducooyin la 
akhriyo ama cashar la qoro marka haweenay 
foolanaaysaa sahal u dhali weydo. ld falaaliso. 

fuley m.l (-yo, m.dh) Qof cabsi badan.  
fuli f.g2 (-iyay, -isay) 1. Xoolo wabax ah ama 

dhaan cokan ceel ka wadid. 2. Hawl ama arrin 
hirgelin. m.f.dh, fulin.  

funaanad m.dh (-do, m.l) 1. Feeragashi aan 
gacmo lahayn oo shaati laga hoos qaato; 
garan. 2. Hu' jilicsan oo sida shaatiga u tolan 
oo kulaylaha la qaato. 3. Hu' culus oo kor laga 
qaato oo badi ahaan ka samaysan dhogor oo 
dhaxanta laga gashado.  

fuq f.mg1 (-qay, -qday) Wax, wax uu ka mid 
ahaa ka soo go'id. m.f.dh, fuqid.  

fuqso f.g3 (-saday, -satay) Wax meel ku 
dheggan ka ruqsasho. m.f.dh, fuqsasho.  

fur¹ m.l (-rar, m.l) Wax afka looga shiro weel, 
sida buraashad, dhalo,iwm.  

fur² f.g1 (-ray, -rtay) 1. Albaab, dariishad iwm 
ballaqid. 2. Guntin xarig kala bixin. 3. Gaadiid 
rar ka dhigid. 4. Halxiraale fasirid. 5. 
Mashruuc, dhisme iwm ballaarintooda ku 
dhawaaqid. 6. Xabbado badan ridid. 7. Wax 
meel ku jira sii dayn. 8. Haweeney la qabo 
dalaaqid. m.f.dh, furid.  

furan¹ f.mg1 (-rmay, -rantay; -rmi) Wax la 
furay noqosho. m.f.dh, furmid.  

furan² f.mg4 (-rnaa, -rnayd) 1. Albaab, 
dariishad iwm wax la ballaqay ahaansho. 2. 
Wax guntintiisa la kala furay ahaansho (xarig). 
3. Wax meel ku xirnaa wax la sii daayey 
ahaansho. 4. Halxiraale wax, la fasiray 
ahaansho. 5. Haweeney wax la dalaaqay 
ahaansho. 6. Awr wax rarkii laga dhigay 
ahaansho. 7. Mashruuc, dhisme, barnaamij 
iwm hawshooda wax la billaabay ahaansho. 
m.f.dh, furnaan.  

furayso f.g3 (-stay, -satay) Wax fur ku xirasho. 
m.f.dh, furaysasho.  

furdaami f.g2 (-iyay, -isay) 1. Cid sixir ka 
daaweyn. 2. Arrin iwm xal u raadin. m.f.dh, 
furdaamin.  

furdad m.dh ld furdo. 
furdo m.dh (-ooyin, m.l) 1. Meel xeeb ku taal oo 

loogu talagalay in ay doonyaha, maraakiibta 
iwm ku xirtaan. 2. Meel loogu talagalay in 
alaabada ganacsiga oo dal imaanaysa ama ka 
baxaysa lagu canshuuro. ld furdad. 

fure m.l (-rayaal, m.l/dh) 1. Qalab bir ah oo 
qaabab iyo weynaan kala duwan leh oo lagu 
furo ama lagu xiro qufullada iwm. 2. Xal. 3. 
Calaamad loo adeegsado tusmada maababka.  

furfur¹ m.l.kh F. ah: soor gallay oo maraq lagu 
kariyay oo aan budo lagu darin si ayna isku 
dhegin.  

furfur² f.g1 (-ray, -rtay) 1. Wax xubnihii uu ka 
koobnaa kala bixbixin. 2. Arrin xalkeeda 
fududayn. m.f.dh, furfurid.  

furfuran f.mg4 (-rnaa, -rnayd) 1. Wax 
bashaashnimo ka muqaato ahaansho (qof). 2. 
Wax xubnihii uu isugu jirey la kala bixiyey 
ahaansho. 3. Tolmo wax duntii isu haysey 
furatay ahaansho. m.f.dh, furfurnaan.  

furfurdee f.g2 (-deeyay, -daysay) Qori, ul, 
dhagax iwm xoog u tuurid. m.f.dh, furfurdayn.  

furfurdo m.dh Tuuryo xoog leh.  
furfurista-garaafeed ee isle'eg m.dh (xis.) Hab 

lagu furfuro isle'egyo wadajira iyada oo la 
sawirayo garaafka isle'eg kasta. Furfurista 
labada isle'eg waxa ku siiya kulannada baraha 



fuxshi 

 

is goyska, madaama barahani ay raali geliyaan 
qiimeyaal isku mid ah ee x iyo y.  

furfuro f.g/mg3 (-rtay, -ratay) 1. (f.g) Wax 
xubnihii uu ka koobnaa u kala baxsasho. 2. 
(f.mg) Tolmo duntii isu haysay ka furasho. 3. 
(f.mg) Wax xubnihii uu isugu jirey u kala bixid. 
m.f.dh, furfurasho.  

furmaato m.dh Heshiis dhexmara laba qolo oo 
dagaallansan si aysan isaga layn maxaabiista 
dagaalka ay ku kala qabsadeen.  

furo f.g/mg3 (-rtay, -ratay) 1. (f.g) Albaab iwm 
ballaqsasho. 2. (f.g) Wax xarig ku xirnaa ka 
baxsasho. 3. (f.g) Wax horay loo dhacay xoog 
ku soo ceshasho. 4. (f.g) Wax sida dhar, lacag 
iwm cid xoog uga qaadasho. 5. (f.g) Qof qaan 
u xirnaa si loo furo qaantii loo haystey bixin. 
6. (f.g) Kitaab qur'aan iibsasho. 7. (f.mg) Ka f.: 
saaxiibtinnimo qof lala lahaa burin. m.f.dh, 
furasho.  

furqaan m.l 1. Kitaabkii Eebbe u soo dhiibey 
Nebi Maxamed. 2. Diinta Islaamka.  

fursad m.dh (-do, m.l) 1. Xaalaad ku habboon in 
wax la qabsado. 2. Waqti wax la qabto.  

furso f.mg3 (-saday, -satay) Ka f.: Wax ka 
kaaftoomid. m.f.dh, fursasho.  

furtuur-folkaaneed m.l (jool.) Soo dirqinta 
waxyaabo adke, dareere, ama neef ah, iyadoo 
folkaane uu ka soo saarayo dhulka gudihiisa 
una soo saarayo ilaa dhulka dushiisa.  

furun m.l 1. Rooti. 2. Tinnaarka rootiga lagu 
dubo. ld furin. 

furuq m.l (daaw.) Cudur la isqaadsiiyo oo muddo 
gaaban, waxaa keena fiirus. Astaamo: qandho 
iyo finan nabar ku reeba maqaarka.  

furuqbiyoole m.l (daaw.) Nooc furuqa ka mid 
ah oo halkii ay nabarrada malaxi ka geli lahayd 
biyo ka galaan.  

furux m.l Kalagoosyada oogada oo lafuhu iska 
galaan midkood.  

fusho f.g3 (-shaday, -shatay) 1. Xoolo wabax 
ah ceel ka kaxaysasho. 2. Wax dani ku jirto 
qabsasho.  

futo m.dh 1. Afka malawadku ku dhammaado 
oo saxaradu ka baxdo. 2. Halka dhulka la 
dhigto marka dadku fariisanayo; sal.  

fuud¹ m.l Dhacaanka ka baxa hilib xoolaad ama 

mallay iwm. oo biyo lagu kariyey; maraq.  
fuud² f.g1 (-day, -dday) Hoore si tartiib ah uga 
dhergid. m.f.dh, fuudid.  
fųud m.l (cabbir cagood) Cabbir wax lagu 
cabbiro oo u dhigma yaardi saddex meelood loo 
qaybiyey meeshiis.  
fuul f.g1 (-uulay, -uushay) 1. Wax kor u tafid. 

2. Wax dushiisa ku boodid. 3. Haweeney 
kufsasho. m.f.dh, fuulid.  

fuulin m.l (-immo, m.dh) Muruqa bawdada 
ragga.  

fuundi m.l (-iyo, m.dh) Nin xirfadda daaraha 
lagu dhiso yaqaan; wastaad.  

fuunto m.dh.kh Ukun waqtigii la isticmaali lahaa 
dhaaftay oo aan waxtar lahayn. ld fuundo. 

fuuntow f.mg1 (-oobay, -owday; -oobi) Ukun 
fuunto noqosho. m.f.dh, fuuntoobid. ld 
fuundow. 

fuuq¹ m.l (-qyo, m.dh) Dhuunta baaruudda 
xabbadda qarxisaa ku jirto; qashir.  

fuuq² f.g1 (-qay, -qday) Hoore si tartiib ah uga 
dhergid. m.f.dh, fuuqid.  

fuuqbax m.l (daaw.) Biyaha oo ka yaraada 
soohyada jirka, waxayna ka iman kartaa: 
qaadasho la'aan biyo jirka ku filan. Biyo badan 
oo ka baxa jirka (dhidid, matag, shuban). 
Astaamo: harraad badan, itaal darro iyo 
lallabo.  

fuuqso f.g3 (-saday, -satay) Wax hiinsasho. 
m.f.dh, fuuqsasho.  

fųur¹ m.l 1. Geed gaab aad u baxay oo dhulka 
qariyey. 2. Wax dhulka ka soo fooca. 3. F. ah: 
caano dhanaanay oo intii faarka ahayd kor soo 
martay.  

fųur² f.mg1 (-ray, -rtay) 1. Dibirid. 2. Dhulka ka 
soo foocid. 3. Caano dhanaan awgeed faar 
kor soo marid. m.f.dh, fųurid.  

fųursan f.mg4 (-naa, -nayd) Wax fuurey 
ahaansho. m.f.dh, fųursanaan.  

fuushan f.g4 (-naa, -nayd) Wax, wax kale 
dusha ka saaran ahaansho. m.f.dh, fuushanaan.  

fuusto m.dh (-ooyin, m.l) Weel bir ah, adag, 
qaab dhululubo leh oo laba boqol oo litir 
qaada; barmiil. ld foosto. 

fuxshi m.l Fal xun oo aan diinta iyo dhaqankuba 
oggolayn.  

 



 



 

 

g (ga') m.dh Xarafka toddobaad ee xuruufta 
afka Soomaliga, ahna shibbane. 

gaab m.l Qof ama wax dheererkiisu 
gaabanyahay. 

gaaban f.mg4 (-bnaa, -bnayd) Wax aan joog 
dheer lahayn ahaansho. m.f.dh, gaabnaan. 

gaabi¹ m.dh Qiyaas dheerer oo intii laga rabay ka 
gaaban. 

gaabi² f.g/mg2 (-iyay, -isay) 1. (f.g) Wax dheeraa 
wax ka dhimid. 2. (f.mg) Aayar u socosho. 
m.f.dh, gaabin. 

gaabis m.l 1. G. ah: socod yaraan. 2. ld gaabin. 
gaabso f.g/mg3 (-saday, -satay) 1. (f.g) Wax 

dheer, wax gaaban ka dhigasho. 2. (f.mg) 
Codka g.: cod hoos u dhigid. 3. (f.mg) Ka g.: 
wax ka tanaasulid. m.f.dh, gaabsasho. 

gaad f.g1 (-day, -dday) Nafley si lama filaan ah 
ugu kedin. m.f.dh, gaadid. 

gaaddo m.dh 1. Xabad. 2. (-ooyin, m.l) Ulo af 
dhuuban leh oo shacdurka lagu ciyaaro. 

gaade m.l (-dayaal, m.l/dh) 1. Col yar oo 
hubaysan oo isu raaca in ay wax dilaan; 
dooxato. 2. Xanuun sambabada wareema. 

gaadiid m.l.u Wax kasta oo la rarto, laguna guuri 
karo. 

gaadmo m.dh Kedinta si lama filaan ah wax 
loogu kediyo. ld gaadid. 

gaado f.g3 (-atay, -adatay) Wax gaadmo ku 
dilid ama ku qabasho. m.f.dh, gaadasho. 

gaaf m.l (-faf, m.l) 1. Xaflad loo sameeyo labada 
is aroosay maalinta ay toddoba baxayaan. 2. 
Dhisme ku meelgaar ah. 3. Kaltan. 4. Dad shir 

u fadhiya looga arrinsanayo xaajo waxku'ool 
ah. 5. Hareer. 6. Dibad. 7. Meesha gorayada 
ku dhasho. 8. Midab geelu yeesho oo madow 
xigeen ah. 

gaafmeer f.mg1 (-ray, -rtay) Meel cidla ah 
socosho iyada oo layska ilaalinayo dad; 
kormeerid; afmeerid. m.f.dh, gaafmeerid. ld 
gaafammeer, gaafwareeg. 

gaafwareeg f.mg1 (-gay, -gtay) 1. ld gaafmeer 
Ku g.: meel ku agwareegid. 2. Cidla wareegid. 
m.dh, gaafwareegid. 

gaaggax f.mg1 (-xay, -xday; -gixi) Godolkii ku 
baabi'id, wax la qoonsaday darteed. m.f.dh, 
gaaggixid. ld gaagax. 

gaaggaxsan f.mg4 (-naa, -nayd) Xoolo 
gaaggaxay ahaansho. m.f.dh, gaaggaxsanaan. ld 
gaagaxsan. 

gaajabbeel f.mg1 (-eelay, -eeshay) Nafley 
baahneyd gaajo iska reebid. m.f.dh, 
gaajabbeelid. ld qaajabbeel. 

gaajaysan f.mg4 (-snaa, -snayd) Wax gaajo 
hayso ahaansho. m.f.dh, gaajaysnaan. ld 
qaajaysan. 

gaajo m.dh Dareen jirku dareemo marka 
cuntadu ka raagto. ld qaajo. 

gaajoo f.mg3 (-ooday, -ootay) Gaajo dareemid. 
gaajood m.f.l eeg gaajoo. 
gaal¹ m.l (-lo, m.dh) 1. Nin aan muslin ahayn. 2. 

Nin aan raxmad lahayn. 3. ld faranji. 4. Ceel 
biyo badan oo aan dhano la hayn; ceelgaal. 5. 
ld geel (haruubgaal, ceelgaal, xeryagaal 
iwm). 



gaal² 

 

gaal² m.dh 1. Haweeney aan muslin ahayn. 2. 
Haweeney aan raxmad lahayn; gaalad. 3. Hab; 
dabeecad. 

gaalee f.g2 (-leeyay, -laysay) Cid gaal ka 
dhigid. m.f.dh, gaalayn. 

gaalis m.l (-syo, m.dh) (xis.) Urur tirooyin ah 
ama baro ah oo ku yaalla habdhis kulan oo 
qeexaya dhammaan qiimayaasha u dhexeeya 
laba bar dhammaad. Haddii labada bar 
dhammaad ay jiraan g.ka waa gaalin oodan, 
haddii an ku jirinna waa g. furan. 

gaalisfuran m.l (-syo ..., m.dh) (xis.) Urur ka 
kooban tirooyinka u dhexeeya laba tiro oo la 
isa siiyey oo aan ku jirin bar dhammaadyada. 
G.ka f. ee u dhexeeya laba tiro oo maangal ah 
a iyo b waxa loo qoraa (a,b). Marka g.ka f. lagu 
muujinayo xarriiq tiro bar dhammaadyada 
goobo ayaa la geliyaa. 

gaalisxidhan m.l (-syo ..., m.dh) (xis.) Urur ka 
kooban tirooyinka u dhexeeya laba tiro oo la 
isa siiyey oo ay ku jiraan bar dhammaadyada. 
Gaaliska xidhan ee u dhexeyaa laba tiro oo 
maangal ah a iyo b waxa loo qoraa [a,b]. 
Marka gaaliska xidhan lagu muujinayo xarriiq 
tiro bar dhammaadyada waxa ugu 
calaamadeeyaa goobo gudahooda la 
madoobeeyay. 

gaalow f.mg1 (-oobay, -owday; -oobi) Gaal 
noqosho. m.f.dh, gaaloobid. 

gaalshire m.l Xabsi. 
gaameyt m.l (-yo, m.dh) (baay.) Unug taran oo 

dhex gala gaamayt kale, si uu u abuuro 
bacrimane. 

gaamur f.mg1 (-ray, -rtay) Aad u xoogaysi 
(nafley). m.f.dh, gaamurid. 

gaan m.l 1. Wax xooggan oo adkaysi leh. 2. Geel 
aan irmaanayn. 3. G. ah: wax aad u badan. 

gaanni m.l (-iyo, m.dh) 1. Yaxaas lab oo dilaa ah. 
2. Ugaarta nooceeda waaweyn; ishin. 

gaantay m.l (-yo, m.dh) (jool.) Xabuub khafiif oo 
dhadhaab lakabeed oo ka dhashay dhoobo, 
waxa laga yabaa iney ku sameysantey cadaadis 
culeyska dhadhabaha kor saaran dartood, ama 
sibidhow (cementation), sida nuuradda. 

gaar¹ m.l 1. Wax cid si gooni ah u khuseeya. 2. 
Qof loo xilsaaray, inuu ilaaliyo xafiis, dukaan 
iwm. 3. G. ah: khaas ah.4. Dhaawac callirsan. 

gaar² m.l (nax.) Magac guud iyo magac g. 
gaar³ f.g/mg1 (-ray, -rtay) 1. (f.g) Meel tegid. 2. 

(f.g) Cid, cid ka horreysa ka daba tegid. 3. (f.g) 
Jir cananno ku suntid. 4. (f.g) Dhiil, abxad iwm 
dahaarid. 5. (f.mg) Wax, wax ku filnaansho. 
m.f.dh, gaarid. 

gaaraabbidhood m.l Cayayaan yar, duula oo 
qaarka dambe ku leh maaddo iftiin bixisa 
habeenkii. ld gaaraabbidhaan. 

gaardi¹ m.l Socod habeysan oo tallaabada la isla 
helayo oo ciidammada u gaar ah. 

gaardi² f.mg1/2 (-iyay, -iday/-isay; -iyi) 
Socod habeysan oo tallabada la isla helayo. 
m.f.dh, gaardiyid. 

gaardisii f.g2 (-iiyay, -iisay) Cid gaardi ku 
socodsiin. m.f.dh, gaardisiin. 

gaarhaye m.l (-yayaal, m.l/dh) Qof loo 
xilsaaray inuu ilaaliyo guri, xafiis iwm. 

gaari¹ m.l (-iyo, m.dh) 1. (gawaari, m.dh) Gaadiid 
dhuleed matoor leh oo dadka iyo xamuulka 
lagu qaado. 2. Gaarigacan. m.dhw, gawaari. 

gaari² m.dh Haweeney maamulka aqalkeeda iyo 
nadaafadda jirka aad u ilaalisa oo uga adag. 

gaariddameer m.l (-rro, m.dh) Qalab oogo 
fidsan, laba shaag wax lagu rarto, oo dameer, 
baqal iwm jiidaan. 

gaarifaras m.l (-syo, m.dh) Gaadiid rakaab fuula 
oo faras jiida. 

gaarigacan m.l (-nno, m.dh) Gaadiid dhuleed 
yar, matoor lahayn, gacanta lagu wado oo hal 
shaag leh. ld gaarigacmeed. 

gaariwale m.l (-layaal, m.l/dh) Nin 
gaaridameer, gaarifaras iwm ku shaqeeya. 

gaaroodi f.g2 (-iyay, -isay) Xubin bararan wax 
kulul ku kubbayn. m.f.dh, gaaroodin. 

gaarsii f.lg2 (-iiyay, -iisay) 1. Ammaano meel 
loo rabo geyn. 2. Cid meel geyn. 3. Wax, cid 
si habboon ugu qaybin. m.f.dh, gaarsiin. 

gaas m.l 1. Dareere loo isticmaalo ifsashada 
aqallada iyo cunto karinta. 2. (-sas, m.l) 
Ciidamo badan oo hal meel laga xukumo; 
qayb. 

gaashaaman f.mg4 (-mnaa, -mnayd) 1. Wax 
hubkii uu isku difaaci lahaa u dhanyahay 
ahaansho. 2. Wax dahaar adag oo aan hub 
fudud kari karin leh ahaansho. m.f.dh, 
gaashaamnaan. 

gaashaambuur m.dh Dad dhawr qolo ah oo 
ciidamada isku darsaday oo xooggooda 
mideeyay. 

gaashaambuurayso f.g3 (-stay, -satay) Cid 
gaashaambuur la noqosho. m.f.dh, 
gaashaambuuraysasho. ld gaashaambuurso. 

gaashaamo f.mg3 (-aantay, -aamatay) Ka g.: 
wax soo socda waxyeeladooda ka 
tabaabushaysasho. m.f.dh, gaashaamasho. 

gaashaan m.l (-nno/-ammo, m.dh) Qalab bir 
ama harag adag ah, oo looga gabbado riddada 
warmaha, fallaaraha iwm. 



gablan¹ 

 

gaashaandhig m.l  Quwadda dal u qaabbilsan 
in ay ka difaacdo cadowga dibadda. 

gaashaanle m.l (-layaal, m.l/dh) 1. Darajada 
ciidan oo u dhexeysa dhamme iyo gaashaanle-
dhexe. 2. Biciid lab oo haraggiisa laga sameeyn 
karo gaashaan. 

gaashi m.dh (-iyo, m.l) Bar weyn oo midab ah 
oo ku taal neef xoola ah oogadiisa. ld gaasho, 
geesho. 

gaasir¹ m.l.kh Wax, miisaankiisa ama cabbirkiisu 
aannu dhammayn. 

gaasir² f.g1 (-ray, -rtay) Wax, miisaankiisa ama 
cabbirkiisa wax ka dhimid. m.f.dh, gaasirid. 

gaasiran¹ f.mg1 (-rmay, -rantay, -rmi) Wax 
gaasir ah noqosho. m.f.dh, gaasirmid. 

gaasiran² f.mg4 (-rnaa, -rnayd) Wax gaasir ah 
ahaansho. m.f.dh, gaasirnaan. 

gaastarig-cariye m.l (-gayaal, m.l/dh) (c.nafl.) 
Hormoon laga sameeyo qaybta xiidmaha ugu 
xigta ee caloosha. Soo deyntiisa waxaa 
fududeeya cunnada caloosha soo gasha; 
dhiigga ayuu raaca wuxuu fududeeya soo 
deynta dheecaanka caloosha. 

gaatan¹ m.l   Socod dhukis ah oo wax lagu 
gaadayo (nafley). 

gaatan² f.mg1 (-amay, -antay; -ami) Dhukin 
iyada oo wax la gaadayo. m.f.dh, gaatamid. 

gaatir m.dh 1.Haragga oogada oo adkaada, siiba 
kan sacabbada iyo cagaha. 2. Harag qolof 
adag noqday oo shafka, goroflegedka iyo 
cagaha geelu ku yeesho. 3. Geed-nagaaraad 
oo yar. ld gaatur. 

gaatirow f.mg1 (-oobay, -owday; -oobi) Gaatir 
noqosho. m.f.dh, gaatiroobid. ld gaaturow. 

gaawe m.l (-wayaal, m.l/dh) Haruub weyn oo 
geela lagu maalo, toobe; haruubgaal. 

gaaweeto m.dh (-ooyin, m.l) Weel yar, macdan 
ah, dheg leh oo ciidanku wax ku shubto. 

gaax m.dh 1. Caano isgaaray oo candho xoolaad 
ku baaqday. 2. Wixii waqtigii la soo saari jirey 
aan la soo saarin ee la urursho oo dib loo 
dhigo oo dhan. 

gaaxsan f.mg4 (-naa, -nayd) Wax caano ku 
baaqdeen ahaansho (candho xoolaad). m.f.dh, 
gaaxsanaan. 

gaayimad m.dh (-do, m.l) Waraaqo yaryar oo 
gadaal isaga dheggan oo wax lagu qoro; 
nootbuug. 

gab¹ m.dh.sh.r Cod lagu muujiyo shanqar gaaban 
oo kedis ah. ld geb. 

gab² f.g1 (-bay, -btay) 1. Xil saaran ka soo bixi 
waayid (qof). 2. Wax samayntiisa awood u 
waayid. m.f.dh, gabid. 

gabaabsi m.l Wax sii dhammaanaya oo wax yar 
ka dambeeya. 

gabaabso f.g3 (-saday, -satay) Wax sii 
dhammaanaya oo wax yar ka dambeeyaan 
noqosho. m.f.dh, gabaabsasho. 

gabadh m.dh ld gabar. 
gabaggabee f.g2 (-beeyay, -beysay) Wax 

gabagabo ku samayn. m.f.dh, gabaggabayn. ld 
gebagebee. 

gabaggabeysan f.mg4 (-snaa, -snayd) Wax la 
gabagabeeyay ahaansho. m.f.dh, 
gabaggabeysnaan. ld gebaggebeysan. 

gabaggabo m.dh 1. Dhac weyn. 2. 
Dhameystirka lagu sameeyo hawl, arrin iwm. 
ld gebaggebo. 

gabal m.l Qayb, jab. ld gobol. 
gaban m.l (-nno, m.dh) 1. Inan yar. 2. Deero yar 

oo lab ah. 3. G. ah: wax tiro yar. ld gibin. 
gabar m.dh (-bdho, m.l) 1. Haweyney aan weli 

la guursan; inan. 2. Cadrad. ld gabadh. 
gabareymaanyo m.dh Nafley la rumeysanyahay 

inay badda ku nooshahay, taasoo qaarka 
sarana ka ah gabar qaarka dambena mallay. 

gabay¹ m.l (-yo, m.dh) Nooc maansada ka mid 
ah oo leh qaafiyad, luuq iwm oo aan muusig 
loo tumin. 

gabay² f.mg1 (-byay, -bayday; -byi) Gabay 
tirin. m.f.dh, gabyid. 

gabayre m.l 1. Meel dhaxan badan oo aan 
gabbaad lahayn. 2. Dhaxan badan. ld 
gabaayoox, gabayoox. 

gabbaad m.l (-do, m.dh) Wax, wax kale looga 
gabbado. 

gabbaadso f.g3 (-saday, -satay) ka g.: wax 
gabbaad ka dhigasho. m.f.dh, gabbaadsasho. 

gabbaan m.l.kh G. ah: neef aan caano badan 
lahayn. 

gabbaati m.l Hanti yar oo laga bixiyo gabar la 
guursanayo oo yaradka ka horreeya. 

gabbal m.l Qorrax sii dhaceysa. 
gabbaldaye m.l Geed-gaab la beero oo leh 

caleemo balballaaran iyo ubax wareegsan oo 
hurud ah oo hadba meesha qorraxdu ka jirto 
u jeesta oo laga miiro mirihiisa saliid. ld 
gabbalday. 

gabbaldhac m.l Waqti qorraxdu sii dhacayso 
iftiinkeeduna gabaabsi yahay. 

gabbo f.mg3 (-baday, -batay) Wax la soo riday 
ama lo soo tuuray gabbaad ka gelid. m.f.dh, 
gabbasho. ld gabboo, gambo. 

gabiib m.dh.kh Dhul carro san ah oo aan qaniin 
lahayn. ld gebiib. 

gabiyo m.l (jool.) Carro tuulka ku samaysma 
webiga labadiisa dacal marka uu fataho. 

gablan¹ m.l.kh Qof gaboobay oo aan carruur 
lahayn. ld goblan. 



gablan² 

 

gablan² f.mg1 (-amay, -antay; -ami) 1. Qof 
carruurtii ka le'atay noqosho. 2. Qof 
gaboobay oo aan carruur lahayn noqosho. 
m.f.dh, gablamid. ld goblan. 

gableyshimbir m.dh Ciyaar dhaqameed oo 
qaabka loo dheelo ama dhaqdhaqaaqeeda laga 
soo minguuriyay shimbirka la yiraahdo 
gabley. 

gabood m.dh Dulmi; gardarro, eex. 
gaboodfal¹ m.l  Gardarro bareer ah oo cid lagu 

sameeyo. 
gaboodfal² f.mg1 (-alay, -ashay) Ku g.: 

gardarro bareer ah cid ku samayn. m.f.dh, 
gaboodfalid. 

gabooye m.l (-yayaal, m.l/dh) Galka fallaaraha 
lagu rito; qule. ld gabooyo. 

gabow¹ m.l Duqnimo iyo da'weyni nafleydu 
gaarto markay muddo dheer noolaato. 

gabow² f.mg1 (-oobay, -owday; -oobi) 1. 
Muddo badan noolaansho. 2. Da' weyn oo 
aan wax la qabsan karin gaarid. m.f.dh, 
gaboobid. 

gabraarato m.dh.u Dad ugaarsiga ku nool. 
gabsas m.dh (c.nafl.) Naasley yar oo gafuur 

dhuuban, dabo dheer oo duf badan iyo midab 
casaan xigeen ah leh oo ku nool meelaha jiqda 
ah; saangur. 

gabyaa m.l Nin hal-abuurka maansada yaqaan. 
ld gabayaa. 

gacal m.l.u 1. Jacayl cid loo hayo. 2. 
Saaxiibtinnimo, qaraabannimo, iwm oo cid ka 
dhexeysa. 

gacaliso m.dh Qof haween ah oo aad loo 
jecelyahay. ld gacalo. 

gacaliye m.l Nin aad loo jecelyahay. 
gacaltooyo m.dh Is jeclaan iyo is qaddarin dad 

ka dhexeysa. ld gacalo. 
gacan¹ m.l (-ammo/-nno, m.dh) Khoori. 
gacan² m.l (-ammo/-nno, m.dh) (xis.) Xarriiq 

toosan ee ka timaada xuddunta kuna 
dhammaata bar ku taalla meeriska goobada 
ama fogaanta ka bilaabata xuddunta kubbad, 
kuna dhammaata bar ku taal dusha kubbadda. 

gacan³ m.dh (-cmo, m.l) 1. Xubinta faraha leh 
ee dadka wax ku qabsado. 2. Xubin dheer, 
madaxa maroodiga ka laallaadda oo uu wax 
ku qabsado kana neefsado. 3. Dhegta 
weelasha iwm. 

gacan-adag f.mg1 (-kaa, -kayd) Wax, 
waxbixinta ku adagtahay ahaansho (qof); 
bakhayl; muudal, dhabcaal. m.f.dh, gacan-
adkaan. 

gacan-adayg m.l.kh Bakhaylnimo. 
gacandhaaf¹ m.l   Faragelinta idan la'aan lagu 

sameeyo wax qof kale leeyahay. 

gacandhaaf² f.g1 (-fay, -ftay) Wax dad kale 
leeyahay idin la'aan faragelin. m.f.dh, 
gacandhaafid. 

gacandur m.l (daaw.) Mudidda xididdada 
dhiigga celiya midkood (aroore). 

gacangal f.mg1 (-alay, -ashay; -geli) 1. 
Dhibaato la kulmid. 2. U g.: qof cadow ah ka 
xoog badan oo aan u tureyn gacantiisa gelid. 

gacangeli f.g2 (-iyay, -isay) 1. Cid dhibaato 
dhaxalsiin. 2. U g.: cid kale oo cadow ah 
gacantooda gelin. m.f.dh, gacangelin. 

gacanhaadi f.mg2 (-iyay, -isay) 1. U g.: cid 
gacan u lulid ayadoo salaan loola jeedo. 2. U 
g.: cid gacan u lulid iyadoo la wacayo. m.f.dh, 
gacanhaadin. 

gacankudhiigle m.l (-layaal, m.l/dh) Qof 
dambi dil ahi ku cad yahay. 

gacankutaagle m.l Nin keligii tashade ah oo 
aan garqaadan. 

gacanqaad¹ m.l 1. Dagaal yar oo gacan la 
adeegsanayo. 2. Salaan kalgacaltooyo. 3. Siin; 
waxbixin. 

gacanqaad² f.g/mg1 (-day, -dday) 1. (f.g) Cid 
gacan ku salaamid. 2. (f.g) Qof xaal siin. 3. 
(f.mg) Dagaal bilaabid. 4. (f.mg) U g.: cid wax 
ugu deeqid. m.f.dh, gacanqaadid. 

gacanqabo f.g3 Cid taageerid. m.f.d, 
gacanqabasho. 

gacanqabsi m.l 1. Ul ama wax la mid ah oo 
marka la socdo gacanta lagu qaato. 2. Lacag 
yar oo lagama maarmaanka lagu iibsado. 3. 
Lacag yar oo ganacsi lagu bilaabo. 

gacansaar¹ m.l 1. Iib qiimaha la bixinayo marka 
wax la kala gato. 2. Xiriir saaxiibnimo oo dhex 
mara laba qof ama ka badan. 3. G. ah: lacag 
caddaan ah oo wax lagu kala iibsado. 

gacansaar² f.g/mg1 (-ray, -rtay) 1. (f.g) Cid, cid 
dagaal ka dhexeesa la heshiin. 2. (f.mg) Is g.: 
cid, cid kale dagaal gacanta la adeegsanayo 
isweydaarasho. m.f.dh, gacansaarid. 

gacansarree f.mg2 (-reeyay, -raysay) Ka g.: 
wax ka lib keenid. m.f.dh, gacansarrayn. 

gacansayr f.mg1 (-ray, -rtay) Ku g.: talo, amar 
iwm si qayaxan u diidid. m.f.dh, gacansayrid. 

gacansiin m.dh Gargaaridda, caawinidda. 
gacantogaalee f.g2 (-eeyay, -eysay) 1. Wax 

durugsan laacid. 2. Ammaano loo dhiibtay ku 
takrifalid (qof). 3. Hanti si tashiil la'aan ah u 
isticmaalid. m.f.dh, gacantogaalayn. 

gacanyare¹ m.l (-rayaal, m.l/dh) Kaaliye; 
hoosjiooge. 

gacanyare² m.l (-rayaal, m.l/dh) (taar.) 
Bulshadii dhulgoosiga ninka ilaaliya boqorka, 
una qabta hawlaha militriga, kaddibna hela 
dhul uu ku noolaado. 



galabso 

 

gacmagelis m.l Harag, shiraac, balaastig iwm 
oo gacmaha la gashado. 

gad f.g1 (-day, -dday) 1. Badeeco lacag ku 
beddelid. 2. Wax tirid. Tus. "Roob baa raadkii 
gaday." 3. Weyso burin. m.f.dh, gadid. 

gadaafee f.g2 (-eeyay, -eeysay) Cid 
gardareysasho. m.f.dh, gadaafayn. 

gadaal m.dh Docda dhabarka ku aaddan; xagga 
dambe; dib. 

gadaafo m.dh Dulmi, gardarro. 
gadaal baah m.l (fiis.) Baahidda ama 

qalloocsanka hirar, marka ay dhexmarayaan 
dalool ama la laabmayaan wareegga geftinka 
oodan ama hor-joogsi sida derbi. 

gadaale s. Dib xiga; gadaaleeya. 
gadaalkagaar m.l Qof dhawaan meherad, 

balwad iwm bilaabay oo aan waaya-aragnimo 
u lahayn. ld gadaalmagaar. 

gadaaman f.mg4 (-mnaa, -mnayd) Wax 
gadaan loo yeelay ahaansho. m.f.dh, 
gadaamanaan. 

gadaf m.l 1. Wax qaab wareegsan leh. 2. Wax 
lagu qariyo wax kale. ld gedef. 

gadawaar m.l  Cirku marka uu qaawan yahay oo 
uusan daruur lahayn. 

gadfan f.mg4 (-naa, -nayd) 1. Wax, wax ku 
gadaaman ahaansho. 2. Wax, wax kale dahaar 
looga dhigay ahaansho. m.f.dh, gadfanaan. ld 
gedfan. 

gado f.g3 (-atay, -adatay) Badeeco lacag ku 
baddalasho. m.f.dh, gadasho. 

gadoob m.l (-byo, m.dh) 1. Saabley. 2. Qaybta 
dambe ee lafdhabarta. 3. Weel aan buuxin. 

gadood¹ m.l 1. Lo'gisi iwm weeyraxa ay 
sameeyaan. 2. Kacdoon dad badani 
sameeyaan, iyagoo si adag uga dhiidhiyaya 
wax ay diiddanyihiin. m.f.dh, gadoodid. ld 
gedaad , gedood. 

gadood² f.mg1 (-day, -dday) 1. Lo'gisi iwm 
weyrixid. 2. Dad badan, wax ay diiddanyihiin 
si adag uga dhiidhiyid. m.f.dh, gadoodid. ld 
gedaad , gedood, gidaad . 

gadoodsan f.mg4 (-naa, -nayd) Wax gadooday 
ahaansho. m.f.dh, gadoodsanaan. ld 
gedaadsan, gedoodsan. 

gaf¹ m.l (-faf, m.l) 1. Khalad. 2. Meelkadhac. ld 
gef. 

gaf² f.g/mg1 (-fay, -ftay) 1. (f.g) Khalad samayn. 
2. (f.g) Haleeli waayid. 3. (f.mg) U g.: cid 
meelkadhac ku samayn. m.f.dh, gafid. 

gafane m.l (-nayaal, m.l) Dulin shilinta ka 
weyn, maqaar jilicsan oo ku nool dhiigga 
nafleyda. 

gafsan f.mg4 (-naa, -nayd) Wax gaf sameeyey 
ahaansho. m.f.dh, gafsanaan. 

gafuur m.l (-rro, m.dh) Afka iyo sanka nafleyda. 
gafuurtaag¹ m.l   Kibir iyo isla weyni wajiga ka 

muuqda. 
gafuurtaag² f.mg1 (-gay, -gtay) Kibir iyo isla 

weyni weji ka muujin. m.f.dh, gafuurtaagid. 
gaggab¹ m.l 1. Kufidda iyo miyirbeelidda uu 

dhaliyo nabar surka ku dhacay. 2. Xanuun 
surka culaysiya. 

gaggab² f.mg1 (-bay, -btay) 1. Nabar surka ku 
dhacay la miyir beelid. 2. Xanuun surka 
culaysiya dareemid. m.f.dh, gaggabid. 

gaggabi f.g2 (-iyay, -isay) Cid, nabar ay la miyir 
beesho surka kaga dhufasho. m.f.dh, gaggabin. 

gaggabsan f.mg4 (-naa, -nayd) Wax la 
gaggabiyey ahaansho. m.f.dh, gaggabsanaan. 

gahayr m.dh Geed gaab u eg dhafaruurta oo leh 
laamo dhuudhuuban oo aqallada lagu dhisto. 

gal¹ m.l (-lal, m.l) 1. Meel godan oo biyo ku 
jiraan. 2. Warqad adag oo xaashiya lagu 
kaydiyo; fayl. 

gal² m.l/dh (-lal, m.l) 1. Nuur dayaxa isku 
wareejiya. 2. Buqshad. 3. Shay wax lagu xafido 
(sida seef, billaawe iwm). 

gal³ f.g/mg1 (galay, gashay; geli) 1. (f.g) Wax 
dhexdi ama gudihii gaarid. 2. (f.g) Arrin, hawl 
iwm wax ka qabasho. 3. (f.mg) Ka g.:god 
muhiim ah qof uga hor marid (shax). 4. (f.mg) 
U g.: shisheey isu dhiibid. 5. (f.mg) U g.: cid 
maqan howl u qabasho. 6. (f.mg) U g.: cid meel 
ugu gabbasho. 7. (f.mg) Ku g.: Wax laga 
quustay heliddooda noqosho (baadi). m.f.dh, 
gelid. 

galaafo f.g3 (-ftay, -fatay) Cid waxyeelladeeda 
sabab u noqosho. m.f.dh, galaafasho. 

galaan¹ m.l (-nno, m.dh) 1. Xarig awrka lagu 
keeneeyo. 2. Weel yar oo biyaha lagu darsado. 
3. Weel dheg leh oo afar litir qaada. 4. Saab 
digaagga lagu qaado marka la guuraayo. 

galaan² f.g1 (-aamay, -aantay; -aami) Si gaar 
ah timo u tidcid. m.f.dh, galaamid. 

galaangali f.g2 (-iyay, -isay) Wax dildilleyn. 
m.f.dh, galaangalin. ld galgali. 

galaas m.l (-syo, m.dh) 1. Weel macdan ah oo 
wax lagu shubto. 2. Fasal. 

galab m.dh (-lbo, m.l) Gelinka dambe ee 
maalinta. 

galabayso f.mg3 (-stay, -satay) Ku g.: galab 
meel joogid. m.f.dh, galabaysasho. 

galabdheer m.dh Xilliga u dhexeeya saddexda 
galabnimo ilaa afarta. 

galabgaab m.l Galabnimada inteeda dambe ee 
qorraxdhaca ka horreysa. 

galabso f.mg3 (-saday, -satay) Cid fal xun oo 
lagu sameeyey istaahilid. m.f.dh, galabsasho. 



galaktoos 

 

galaktoos m.l (kiim.) Sonkor sahlan (C6 H12 
O6), taas oo dabeeci ahaan ka timaadda mid 
ka mid ah maxsuulka dheefshiidka insaymeed 
ee sonkor caanoodda laaktows, asal ahaanna 
waa xabag carbeed. 

galawkooma m.dh (daaw.) Xaalad cudureed oo 
cadaadiska isha dhexdeeda uu aad u sarreeyo 
wuxuuna keeni karaa indhabeel. 

galaykojiin m.l (-nyo/-no, m.dh) (kiim.) 
Boolisakarayd ka kooban bolimeer gulukows 
ah oo faracyo badan leh oo laga helo nudaha 
xayawaanka, gaar ahaan beerka iyo unugyada 
muruqyada. Waa kaydka muhiimka ah ee 
tamarta kaarboohaydrayd ee unugyada 
xayawaanka, waxaanay u egtahay rucub 
xubuub ah oo saxarro yar ah. 

galaysan f.mg4 (-snaa, -snayd) Wax gal ku jira 
ahaansho. m.f.dh, galaysnaan. 

galbeed m.l Dhanka qorraxdu u dhacdo; 
bogox, bugux. 

galbi f.g2 (-iyay, -isay) 1. Aroos aqalgeyn. 2. 
Cid meel aadeysa sagootin. m.f.dh, galbin. ld 
gelbi. 

galbin m.f.dh eeg galbi. ld galbis, gelbin. 
galbo f.mg3 (-baday, -batay) 1. Galab 

carraabid. 2. Tegid aan soo noqosho lahayn 
sameyn. 3. Aqalgelid (guur). m.f.dh, galbasho. 

galdhacso f.mg3 (-saday, -satay) Nafley sida 
mas, abeeso iwm xuubka sare ridid. m.f.dh, 
galdhacsasho. 

gale m.l (-layaal, m.l/dh) 1. Cudur ku dhaca 
xubnaha taranka ee dadka, oo keena dhabar 
xanuun iyo dhalmo la'aan; jabto. 2. Dabayl 
xoog leh. 3. Gebi tog. 

galgalo f.mg3 (-laday, -latay) Dhulka oo la jiifo 
hadba dhan isu rogid. m.f.dh, galgalasho. ld 
galangalo. 

galiilyo m.dh Walbahaar daran oo ka dhasha 
xaajo caloolyow leh. 

galiilyoo f.mg3 (-ooday, -ootay) Walbahaar 
daran lahaansho. 

galiilyood m.f.l eeg galiilyoo. 
gallad¹ m.dh Deeq; liibaan; abaal; mahad. 
gallad² f.g/mg1 (-day, -dday) 1. (f.g) Cid abaal u 

gelid. 2. (f.mg) Ku g.: nimco weyn bixin 
(Eebbe). m.f.dh, galladid. ld galladee. 

galladaysan f.mg4 (-snaa, -snayd) Wax gallad 
la kulmay ahaansho. m.f.dh, galladaysnaan. 

galladayso f.g/mg3 (-stay, -satay) 1. (f.g) Cid 
abaal u gelid si abaalgud looga helo. 2. (f.mg) 
Ku g.: cid nimco weyn siin (Eebbe). m.f.dh, 
galladaysasho. 

gallayr m.l (-rro, m.dh) Nooc haadda ka mid ah, 
la bah ah dafada, hilib cun ah, manjo iyo af 

guduudan leh oo loo adeegsan karo ugaarsiga 
iyo ilaalinta beeraha. ld gariir¹ (2). 

galley m.dh Geed ka mid ah dalagga la beerto oo 
leh caleemo balballaaran, dhaadheerna, 
wuxuuna dhalaa iniino badar oo la cuno 
lagana miiro saliid; arabbikhi. 

galliin f.mg1 (-nay, -ntay) U g.: Laba dhinac oo 
dhibaato dhextaalay heshiisiin; ergayn. ld 
gelliin². 

galmo m.dh 1. Isu tegidda ragga iyo haweenka. 
2. ld gelid. 

galmoo f.mg3 (-ooday, -ootay) U g.: nin, naag 
u tegid. 

galmood m.f.l eeg galmoo. 
galool¹ m.l (-llo, m.dh) 1. Geed weyn, qaydarka 

la bah ah, laf adag, mayrax adag iyo asal 
wanaagsan leh. 2. Duub wareegsan oo liifad, 
tubaako iwm ka sameysan. 3. Xidid hab gaar 
ah loo wareejiyay oo sagaarada lagu dabo. 

galool² m.dh 1. Qayb ka mid ah mindhicirta 
nafleyda. 2. Qayb ka mid ah debinka ugaarta 
loo dhigo. 

galow m.l Labka fiinta. 
galti m.l (galti/-iyo, m.dh) Qof tegay degaan 

uusan dhaqankiisa aqoon. 
galtibbax f.mg1 (-xay, -xday; -bixi) Qof, 

degaan uu ku cusub yahay dhaqankiisa la 
qabsasho. m.f.dh, galtibbixid. 

galtibbixi f.g2 (-iyay, -isay) Qof galtinimo ka 
saarid. m.f.dh, galtibbixin. 

galtimacruuf m.l.kh Qof ismooda in uu ilbax 
yahay laakiinse aan ahayn. 

gama'¹ m.l 1. Gelidda la galo hurdo. 
gama'² f.mg1 (-m'ay, -ma'day; -m'i) Hurdo 

gelid. m.f.dh, gam'id. 
gamaanyo m.dh Lulmo; hurdo. 
gamaanyoo f.mg3 (-ooday, -ootay) Gamaanyo 

dareemid. 
gamaanyood m.f.l eeg gamaanyoo. 
gamaayaysan f.mg4 (-snaa, -snayd) Qof 

gamaanyo hayso ahaansho. 
gama'san f.mg4 (-naa, -nayd) Wax hurdo galay 

ahaansho. m.f.dh, gama'sanaan. 
gama'sii f.g2 (-iiyay, -iisay) Nafley hurdisiin. 

m.dh, gama'siin. 
gambar m.l (-rro, m.dh) Shey ka samaysan afar 

lugood oo gaaban iyo maqaar isku haya, garbo 
lahayn oo lagu fadhiisto. ld gember, 
wambar. 

gambo¹ m.dh (-ooyin, m.l) 1. Maro madow, 
qafiif ah, daldalool leh oo haweenku madaxa 
saartaan. 2. Kumi (lacag). 3. Geeso xoolaad 
oo gadaal u jeeda. 

gambo² f.mg3 (-baday, -batay) Wax la soo 
tuuray ka leexasho. ld gabbo. 



garaaf 

 

gambooley m.dh.u Haweenka inta gambo xirata 
oo la qabo ama la guursaday; naago, dumar. 

gambuus m.l (-syo, m.dh) (muus.) Nooc ka mid 
ah qalabka muusikada lagu tumo oo ka 
samaysan qori ama bir wareegsan oo hal 
dhinac harag kaga haaranyahay. 

gamiitofayt m.l (-tyo, m.dh) (bot.) Faca ku dhex 
jira meertada nololeed ee dhirta, kaas oo 
muujinaya organnada taranka ee dhalaya 
gaameytyo. 

gam'iwaa m.l Hurdada oo la iska waayo. 
gammaan m.l.u Naasleyda qayb ka mid ah oo 

ay ka mid yihiin fardaha, baqlaha, dameeraha 
iyo farowga. 

gamuun m.l (-nno, m.dh) Ul yar, dhuuban, afka 
hore ka gammooxan, gadaalna fantax iyo 
baalal ku leh oo qaansada laga gemo. 

gamuuxan f.mg4 (-xnaa, -xnayd) Wax aan af 
fiiqan lahayn ahaansho. m.f.dh, gamuuxnaan. 
ld gamuuran, gumuuxan. 

gan¹ m.l 1. Dhogorta nafleyda oogadeeda ka 
baxda. 2. Farqaha dhan-hoosaadka dermada, 
kebedda iyo raarka. 3. Heer dhaqaale, bulsho 
ama siyaasad. 

gan² m.dh (-ano, m.l) 1. Gammuunka halkiisa 
dambe oo jeexan oo xarigga la saaro marka la 
gamayo. 2. Labada ilig ee sare middood. 3. Bir, 
qori iwm qoroofan oo wax la suro. 

gan³ f.g1 (-amay, -antay; -ami) Xabbad, fallaar 
iwm ridid, tuurid. m.f.dh, ganid. ld gen. 

ganaax¹ m.l (-xyo, m.dh) Ciqaab maaliyadeed 
oo cid xeer jebisay lagu xukumo in ay bixiso. 

ganaax² f.g1 (-xay, -xday) Ciqaab maaliyadeed 
cid dambi fashay bixinteeda ku xukumid. 
m.f.dh, ganaaxid. 

ganaaxan f.mg4 (-xnaa, -xnayd) Wax la 
ganaaxay ahaansho. m.f.dh, ganaaxnaan. 

ganac m.l (-cyo, m.dh) (c.nafl.) Xubin dhuuban 
oo ku taalla caloosha hoosteeda; waxay ka 
laallaaddaa oo dhacaankeeda ku shubtaa 
godanta (xiidmaha madaxdooda hore oo 
caloosha xiga). 

ganacjaban f.mg4 (-bnaa, -bnayd) Wax raqiis 
ah ahaansho. m.f.dh, ganacjabnaan. 

ganacjebi f.g2 (-iyay, -isay) Badeeco 
qiimaheeda hoos u dhigid. m.f.dh, ganacjebin. 

ganacsato m.dh.u Dad meheraddooda tahay 
ganacsi. 

ganacsi m.l  Xirfad ku saleysan is dhaafsi 
badeeco, lacag iwm. 

ganacso f.mg3 (-saday, -satay) Ka g.: ganacsi 
sameyn. m.f.dh, ganacsasho. 

gane m.l (-nayaal, m.l/dh) Bir, qori, iwm 
qaroofan oo wax la suro. 

gąndi m.l ld. Gendi. 

ganjidhtarmeed m.l (-dyo, m.dh) (c.nafl.) 
Organno had iyo jeer lammaane ah oo laga 
helo xayawaanka, kuwaas oo soo saara 
gaameytyo. 

ganley m.dh (-layaal, m.l/dh) (c.nafl) Dir ka mid 
ah faylam hoosaadka siliyofaara; xubnaha 
dirkana noloshooda oo dhan waxay leeyihiin 
gan. 

gantaal m.l (-llo, m.dh) 1. Wax la ganay oo 
fallaar iwm. 2. Qalab ama hub halis ah oo 
meel fog wax ka dila. ld gentaal. 

gantoob m.l 1. Xijaab ka samaysan kebed ama 
dermo oo kala qaybiya aqal gudihiisa. 2. Wax 
la soo gaabshay; aan la dhammaystirin. ld 
gandoob. 

gar¹ m.l (-rar, m.l) 1. Timaha ka baxa 
dhabannada iyo daamanka ragga. 2. Halka ay 
isaga yimaadaan labada daan. 3. Garraarka 
haweenka guntintiisa. 4. Dhan, dhinac. 5. 
Xarig adag oo awrta lagu raro. 6. Wadnaha 
intiisa adag oo baruurta yeelata. ld ger. 

gar² m.dh 1. Dood loogu xaqsoorayo laba 
dhinac oo arrin isku haya. 2. Daw; xaq. 

garaac¹ m.l 1. Ku dhufashada wax si xoog iyo 
noqnoqosho leh wax kale loogu dhufto. 2. 
Nuugid badan. 

garaac² m.dh.u Dhir la beerto oo la cuno inta ay 
curdanka tahay oo aanay weli miro yeelan. 

garaac³ f.g1 (-cay, -cday) 1. Wax si xoog iyo 
noqnoqosho leh wax kale ugu dhufasho. 2. 
Dhaaryid. 3. Nafley gacan wax ku yeelid. 4. 
Makiinad wax ku qorid. 5. Gacan kaga 
dhawaajin (qalab muusiko). m.f.dh, garaacid. 

garaacan f.mg4 (-cnaa, -cnayd) Wax la 
garaacay ahaansho. m.f.dh, garaacnaan. 

garaad m.l Kartida maskaxdu u leedahay 
waxgarashada; caqli; dhug. 

gąraad m.l (-dyo, m.dh) Nin qolo madax u ah; 
ugaas; wabar. 

garaadlaawe m.l (-wayaal, m.l/dh) Qof aan 
fahamsanayn xaaladda lagu suganyahay; aan 
lahayn garaad fiican. 

garaadley m.dh (c.nafl.) Duul ka tirsan naasleyda 
oo ay ka mid yihiin daayeerada iyo dadka. 

garaadxumo m.dh Garasho iyo caqli gaabida 
cidi ku sugantahay. ld garaadxumaan. 

garaadxun f.mg4 (-umaa, -umayd) Wax aan 
caqli ku filan lahayn ahaansho. m.f.dh, 
garaadxumaan. 

garaadyar f.mg4 (-raa, -rayd) Qof caqli yar 
ahaansho. m.f.dh, garaadyaraan. 

garaaf m.l (-fyo, m.dh) (xis.) Jaantus muujinaya 
xiriirka ka dhexeeya laba tiro ama laba xaddi. 
Waxa la adegsadaa dhidibbo iyo kulanno. 



garaam-isudhigan 

 

garaam-isudhigan m.l (-mmo ..., m.l) (xis.) 
Culays isudhiganka walaxi leedahay oo lagu 
tibaaxay garaamyo. 

garaamme m.l 1. Kiilo kun meelood loo 
qaybiyey meel ka mid ah. 2. Raashin, hal meel 
xaq u leeyahay. ld garaam, garaammo, 
garaan. 

garaammo m.l 1. ld garaamme. 2. ld 
garoomey. 

garaar m.dh (-ro, m.l) 1.Jileec xusullada 
gacmuhu yeeshaan oo gadaal gacmuhu u 
jirdaacmaan. 2.Duuduub iyo mardimo dadka 
cayilani surka ku yeeshaan. 3.Dhaqdhaqaaq; 
dikaan. 

garaari f.mg2 (-iyay, -isay) Qof suuxay 
ahaansho. Tus. "Far garaarisa baa laga 
waayay". m.f.dh, garaarin. 

garaash m.l (-shyo, m.dh) Meesha baabuurta 
lagu dayactiro ama habeenkii la dhigto. 

garab m.l (-rbo, m.dh) 1. Lafta isu haysa 
karraysta, sararta iyo gacanta. 2. Baalka 
shimbiraha. 3. Kaalmo af iyo addin leh. 4. 
Daruura is haysta oo da'aysa. 

garabdaar m.l Garasho dheeraad ah oo qof wax 
aan weli dhicin uu ku mala awaalo; 
uurkubaalnimo. 

garabdhig f.lg1 (-gay, -gtay) Isbarbardhig. 
m.f.dh, garabdhigid. 

garabgal¹ m.l 1. Taakuleynta loo geysto qof 
tabar yar iyada oo gacanta laga qabanayo. 

garabgal² f.g1 (-alay, -ashay) Cid tabar yar 
taakulo siin iyada oo la tukubinayo. m.f.dh, 
garabgelid. 

garabkutaagle m.l Awood maammul oo si aan 
sharci ahayn loo adeegsado. ld 
garabkutaaglayn. 

garabqabo f.g3 (-btay, -batay) Cid taageerid. 
m.f.dh, garabqabasho. 

garabsii f.g2 (-iiyay, -iisay) Cid taakulayn. 
m.f.dh, garabsiin. 

garabso f.g3 (-saday, -satay) 1. Cid garab ka 
dhigasho. 2. Wax garab saarasho. m.dh, 
garabsasho. 

garac m.l (garac/-cyo, m.dh) Ilmo aan meher 
ku dhalan; wacal; wecel. 

garan m.l (-nno, m.dh) Hu' hoosaad qafiif ah   
oo shaatiga laga hoos gashado si uu dhididka 
uga ilaaliyo. 

garanayt m.l (-tyo, m.dh) (jool.) Dhadhaabo 
wiriqyadeedu waaweynyihiin oo dhulka 
hoostiisa ku adkaata. Macaadinta "quartz" iyo 
"feldspar" iyo kuwo kale ayaa dhadhaabtaan 
laga helaa. G.ku wuxuu ka mid yahay 
dhadhaabaha ugu adag uguna adkaysi badan, 

waa kan loogu heli ogyahay dhadhaab 
shiileedda hoose, waana dhadhaabta ugu 
badan dhulka. 

garangar¹ m.dh (-ro, m.l) 1. Bir wareegsan 
dhexda ka bannaan oo carruurtu ku ciyaarto. 
2. Hab loo dego oo aqallada lagu wareejiyo 
xoolaha. ld garaangar, garaangir, girangir. 

garangar² f.mg1 (-ray, -rtay) Wax si dilindillo 
ah u socosho. m.f.dh, garangarid. ld 
garaangar, garaangir, giraangir. 

garangari f.g2 (-iyay, -isay) Wax wareegsan 
dilindillayn. m.f.dh, garangarin. ld garaangari, 
garaangiri, giraangiri, girangiri. 

garangoor m.f.kh Malax adag oo dhiig yari ku 
jiro. 

garannuug m.dh Jaad ugaarta waaweyn ka mid 
ah oo geeso iyo sur dheer leh. ld gerennuug. 

garansii f.lg2 (-iiyay, -iisay) 1. Cid wax 
xusuusin. 2. Cid wax ka dhaadhicin. m.f.dh, 
garansiin. 

garanwaa m.l Wax garasho waayidda. 
garas m.l Geed weyn oo ka mid ah 

geedmadowga ama geed-abaareedka oo leh 
miro la cuno iyo hoos wanaagsan. 

garawaati m.l (-iyo, m.dh) Maro dhuuban, xariir 
ka sameysan oo shaarka kulleetigiisa lagu 
xirto. 

garays m.l (-syo, m.dh) Guntiino midabbo leh 
oo haweenku xirtaan. 

garayso f.g3 (-stay, -satay) 1. (f.g) Wax, inuu 
garyahay qirid. 2. (f.mg) Garays xirasho. 3. 
(f.mg) Garraar xirasho. m.f.dh, garaysasho. 

garbadduub¹ m.l G. u qabo/g. u xir: qabashada 
cid gacmaha gadaal loo qabto ama loo xiro. ld 
gardadduub. 

garbadduub² f.mg1 (-bay, -btay) U g.: cid 
gacmaheeda gadaal qabasho ama u xirid. 
m.f.dh, garbadduubid. ld gardadduub. 

garbadduuban f.mg4 (-bnaa, -bnayd) Cid 
gacmaheeda gadaal qabasho ahaansho. m.dh, 
garbadduubnaan. ld gardadduuban. 

garbadhac¹ m.l Kala rayn waayidda ay kala rayn 
waayaan laba qof oo legdemaaya. 

garbadhac² f.g1 (-cay, -cday) Laba qof oo 
legdemaaya, kala rayn waayid. m.f.dh, 
garbadhicid. 

garbasaar m.l/dh (-rro, m.dh/-ro, m.l) Maro 
jilicsan oo haweenku kor ka qaataan. 

garbasaaro f.mg3 (-rtay, -ratay) Garbasaar isku 
dadid. m.f.dh, garbasaarasho. 

garbi f.g2 (-iyay, -isay) 1. Cid, garab ku riixid. 
2. Wax, garab ku qaadid. m.f.dh, garbin. 

garbixi f.g2 (-iyay, -isay) Arrin la isku hayo cid 
kala doodid. m.f.dh, garbixin. 



garowshiinyo 

 

garcadde m.l Bariid ama baasto aan sanuunad 
ama suugo lahayn oo caano ama iidaan kale 
lagu daray. ld gaarcadde. 

gardaad m.l Xabad; gaaddo; laab. 
gardaadi f.g2 (-iyay, -isay) Si loo xambaaro, 

ilmo afartan beri jirey lugaha u kala bixin; 
bannaanbixin. m.f.dh, gardaadin. 

gardaran f.mg4 (-rnaa, -rnayd) Wax gardarro 
falay ahaansho. m.f.dh, gardarnaan. 

gardarrayso f.g3 (-stay, -satay) Cid gardarro 
ku samayn. m.f.dh, gardarraysasho. 

gardarri m.dh ld gardarro. 
gardarro m.dh Xumaan aan la mutaysan oo qof, 

qof kale ku sameeyo; gef; gaboodfal. ld 
gardarri. 

gardarroo f.mg3 (-ooday, -ootay) Ku g.: 
waxaan gar ahayn qof ku samayn. 

gardarrood m.f.l eeg gardarroo. 
gardiid m.l 1. G. ah: qof aan garta qaadan in lala 

garramana oggolayn. 2. Rati aan oggolayn in 
la hoggaamiyo. 3. Neef qof uu yaqaan 
mooyee qof kala uusan lisi karin. 

gareen m.l Nooc kalluunka badda ka mid ah oo 
af dubba ah leh. 

garfaad m.l Libaax badeedka jaad ka mid ah oo 
leh oogo xaleefsan oo u eg shimbir duulaya 
iyo dabo sida xarig yar u dhuuban. 

garfeer m.dh (-ro, m.l) Shanlo yar oo badanaa 
garka lagu feero. 

gargaar¹ m.l 1. Kaalmo wax ku ool ah oo 
dhaqso leh. 2. G.ka degdegga ah: kalkaalo 
caafimaadka dhaqsaha leh oo loo galo qofka 
jirradu ku soo booddo ama shil ku 
dhaawacma. ld gargaarsimo, gergaar. 

gargaar² f.mg1 (-ray, -rtay) U g.: cid taakulayn. 
m.f.dh, gargaarid. ld gergaar. 

gargaardegdeg m.l (daaw.) Habab takhtareed 
oo la adeegsado marxaladaha lama filaanka ah 
dhakhsana u baahan si loogu gargaaro qof 
dhaawacmay ama buka inta an isbitalka la 
jiifin. 

gargaarso f.g3 (-saday, -satay) Cid gargaar ka 
doonid. m.f.dh, gargaarsasho. 

gargelyo m.dh Garawsashada cid xumaan laga 
galay la garawsado iyadoo loo hoyanayo. 

gargelyoo f.mg3 (-ooday, -ootay) U g.: cid 
xumaan laga galay u hoysasho si loo raali 
geliyo. 

gargelyood m.f.l eeg gargelyoo. 
gargeyr m.dh.u Duqow; guurti. 
gargoo f.mg2 (-ooyay, -ooysay) U g.: laba qof 

ama ka badan oo wax isku haysta 
dhexdhexaadin. m.f.dh, gargoyn. 

gargooyo m.dh Dhexdhexaadinta la 
dhexdhexaadiyo laba qof oo gar isku haysta. 

garhel f.mg1 (-elay, -eshay) Qof dacwo uga 
rayn. m.f.dh, garhelid. 

gariir¹ m.l 1. Dhaxan ama jirro oo jirku la ruxdo. 
2. ld gallayr. 

gariir² f.mg1 (-ray, -rtay) Cabsi, dhaxan iwm 
awgeed la ruxasho. m.f.dh, gariirid. 

gariirad m.dh (-do, m.l) Qeybta kor iyo hoos u 
loodsami karta ee kor u haysa qeybta sare ee 
baabuurka; moollo. 

gariircabire m.l (jool.) Aalad lagu kaydiyo 
naxdinta dhulgariirka. 

garmadow m.l.u Nin da'diisu u dhaxeyso 
soddon ilaa afartan jir. ld garmadoobe. 

garmaqaate m.l (-tayaal, m.l/dh) 1. G. ah: qof 
madax adag oo aan gar qaadan. 2. Bud 
gaaban, xooggan, labada dhinac ka fiiqan, oo 
wax lagu halgaado. 

garmash m.l G. ah: rooti aad loo bisleeyay. 
garnaq¹ m.l Dhexdhexaadin loo sameeyo dad 

wax isku haya. 
garnaq² f.mg1 (-qay, -qday; -niqi) U g.: laba 

qof oo wax isku haya dhexdhexaadin. m.f.dh, 
garniqid. 

garnayl m.l (-llo, m.dh) Bambo yar oo gacanta 
lagu tuuro. 

garo f.g3 (-rtay, -ratay) 1. Wax fahmid. 2. Wax 
aqoonsasho. m.f.dh, garasho. 

garoob m.l (-bbo, m.dh) Haweeney la furay ama 
ninkeedu dhintay. 

garoocan f.mg4 (-cnaa, -cnayd) 1. Wax, wax in 
yar laga gooyay ahaansho. 2. Wax, wax ka 
maqan. m.f.dh, garoocnaan. 

garoomey m.dh.kh G. ah: gabar yar, hanaqaad 
galeen ah oo aan weli timatidcan. ld 
garaammo. 

garoon m.l (-nno, m.dh) Barxad weyn, bannaan 
oo siman. Tus. "G.ka kubbadda; g.ka 
dayuuradaha". 

garoor¹ m.l 1. Caano lo'aad ama ari fadhi ah oo 
aan subag laga saarin. 2. Ciir. 

garoor² f.mg1 (-ray, -rtay) Fadhi aan subag laga 
saarin noqosho (caano lo'aad ama ari). m.f.dh, 
garoorid. 

garoori f.g2 (-iyay, -isay) Garoor ka dhigid. 
m.f.dh, garoorin. 

garoorshe m.l (-shayaal, m.l/dh) Geedgaab 
laanlaan u baxa, qodxo yaryar oo miro lacuno 
leh oo macaan. 

garow m.l.kh 1. Badar aan aad u bislaan. 2. 
Shaah caddays ku yar yahay. 3. Miro aan aad 
u bislaan. 

garowkari f.g2 (-iyay, -isay) Hilib, masaggo 
iwm biyo ku karin. m.f.dh, garowkarin. 

garowshiinyo m.l Oggolaanta wax gar ah la 
oggolaado. 



garowso 

 

garowso f.g3 (-stay, -satay) Wax inuu daw 
yahay aqoonsasho. m.f.dh, garowsasho. 

garqaad f.g/mg1 (-day, -dday) 1. (f.g) Wax 
hoggaamin. Tus. "Cali baa ragga u 
garqaaday". 2. (f.mg) Laba qof ama ka badan 
oo is haysta u garniqid. m.f.dh, garqaadid. 

garqaado f.mg3 (-aatay, -aadatay) Cid, gef ay 
gashay aqoonsasho. m.f.dh, garqaadasho. 

garqaybi f.mg2 (-iyay, -isay) U g.: laba qof ama 
ka badan oo wax isku haya u garniqid. m.f.dh, 
garqaybin. 

garraar m.l 1. Guntinta isu haysa labada dacal ee 
sare ee guntiino iwm. 2. Dagta laga xirto 
guntiino iwm. ld garxir. 

garran¹ m.l 1. Dood loogu xaqsooray laba 
dhinac oo arrin isku haaya. 2. ld garramid. 

garran² f.mg1 (-amay, -antay; -ami) 
Garsheegasho. m.f.dh, garramid. 

garransii f.g2 (-iiyay, -iisay) Laba qof ama ka 
badan oo wax isku haya wada hadalsiin. m.f.dh, 
garransiin. 

garri m.dh 1. Dhagxan yaryar oo wax lagu dhiso; 
quruurux; jaay. 2. Turumbo. 

garruuman f.mg4 (-naa, -nayd) 1. Wax timihii 
laga xiiray ahaansho (qof). 2. Wax baarka sare 
laga jaray ahaansho. m.f.dh, garruunnaan. 

garruumee f.g 2 (-meeyay, -meysay) Cid 
garruun la dhicid. m.f.dh, garruumayn. 

garruun¹ m.l (-nno,/-ummo, m.dh) Bur weyn 
oo madax buuran leh. 

garruun² f.g/mg1 (-uumay, -uuntay; -uumi) 1. 
Madax timo ka wada xiirid. 2. Laamo iwm 
baarka sare ka jarid. 3. Si xun u abaahin (awr). 
m.f.dh, garruumid. 

garsoor¹ m.l  Si aan eex lahayn oo wax loo 
xukumo; cadaalo. 

garsoor² f.mg1 (-ray, -rtay) Si aan eex lahayn 
wax u xukumid. m.f.dh, garsoorid. 

garsoore m.l (-rayaal, m.l/dh) 1. Nin sharci 
yaqaan ah oo u idman inuu dadka u garnaqo. 
2. Ninka ciyaaraha kubbadda 
dhexdhexaadiya. 

garsuge m.l (-gayaal, m.l/dh) Nin xabsi ku jira 
oo aan xukunayn; rumaan. 

garwaaqsan f.g4 (-naa, -nayd) Wax, dhibaato, 
arrin, iwm in ay jiraan xusuusan ahaansho. 
m.f.dh, garwaaqsanaan. 

garwaaqsii f.g2 (-iiyay, -iisay) Cid in ay wax 
garwaaqsato gayeysiin. m.f.dh, garwaaqsiin. 

garwaaqso f.g3 (-saday, -satay) Arrin, 
dhibaato, iwm in ay dhaceen xusuusnaan. 
m.f.dh, garwaaqsasho. 

garwadneed m.l (-dyo, m.dh) (c.nafl) Dhuun 
dhiigga ugu weyn ee laga helo lafdhabarleyda 

sare, kaas oo ka qaada dhiigga ogsajiinta leh 
wadnaha dhinaca caloolyarada bidix. 

garwate m.l (-tayaal, m.l/dh) Qof, cid dacwo u 
qaba; muddaci, eedeeye. 

garweyn m.dh (-nno, m.dh) Qalab bir ah oo af 
fiiqan iyo af ballaaran leh oo dhexda daab qori 
ah ku leh oo dhulka lagu qodo. 

garxiir¹ m.l Nin weyn oo aan gar lahayn. 
garxiir² m.dh Bir yar oo garka lagu xiirto. 
garyaqaan m.l (-nno, m.dh) 1. Nin xeerarka iyo 

dhaqammada bulshada ku xeeldheer. 2. Qof 
sharciga dawliga ah aqoon u leh. 

gas xidid m.l (-dyo, m.dh) (baay.) Kor ka bax hal 
unugley ah oo dhuumaysan oo ka soo baxa 
dubka sare ee unugga xididka. Waxa uu 
leeyahay derbi dhuuban oo had iyo jeer deris 
la ah carrada. Tiro badan oo gas xidid ah ayaa 
ka baxa dub duleedka, marka uu xididku sii 
dheeraadana waxa baaba'a gas xididka 
gaboobey waxaana soo baxa midcusub. 

gasaaro m.dh Noocyada lo'da jaad ka mid ah oo 
gaagaaban, caal aan lahayn, lehna geeso yaryar 
iyo caano badan. 

gasar m.l Cudur ku dhaca xiriirta lafdhabarta oo 
qaarka sare isku jajabiya oo dadka tuur u yeela; 
faje. 

gąsariir m.l 1. Abaar daran. 2. Turriinsho la'aan; 
naxdiin la'aan. ld geseriir. 

gashaan¹ m.l (-nno, m.dh) Nin, naag uusan 
qabin ula dhaqmo sida ooridiisii. 

gashaan² m.dh 1. Naag, nin aan qabin ula 
dhaqanto sida saygeeda. 2. ld gashaanti. 

gashaanti m.dh (-iyo, m.l) Gabar da' ahaan u 
bisil aqalgal ama aroos. ld gashaan. 

gashan f.g4 (-naa, -nayd) Wax shay la fasilay 
ama la tolay xiran ahaansho. m.f.dh, gashanaan. 

gashi m.l (-iyo, m.dh) 1. Shaati. 2. Qaan; mag. 
gąshiisho m.dh Galley shiidan oo la kariyey; 

soor. ld geshiisho. 
gasho f.g/lg3 (-shaday, -shatay) 1. (f.g) Wax la 

fasilay xirasho. 2. (f.g) Wax la tolay xirasho 
(kabo iwm). 3. (f.lg) Wax gudihiisa, wax ku 
ridasho. Tus. "Jeebka lacagta gasho". m.f.dh, 
gashad. 

gąsiin m.l Cunto; calaf; dheef; dhuuni. ld gesiin. 
gastiriite m.dh (daaw.) Halamacoodka xuubka 

daboola caloosha gudaheeda. 
gąw m.l (-wyo, m.dh) 1. Jar dheer; qar. 2. Weel 

afkiisa sare. ld gǫw. 
gawaad m.l (-dyo, m.dh) Nin, rag iyo haweenka 

isu geeya; rufiyaan. 
gawaan m.l Dhul didib ah oo adag. 
gawdiid m.l Taagnaan badan oo meel lala 

istaago jirro, dhibaato iwm awgeed. ld 
gawriir. 



geedaggoys 

 

gawnax m.l (-xyo, m.dh) Labada dhinac ee 
surka midkood. 

gawr m.l Xubinta taranka haweenka. 
gawrac f.g1 (-cay, -cday) Neef si loo xalaaleeyo 

hilibkiisa, cunaha mindi kaga jarid; gowrac, 
birays. m.f.dh, gawricid. 

gawracan f.mg4 (-naa, -nayd) Wax gawrac la 
mariyey ahaansho. m.f.dh, gawracnaan. 

gawracato m.dh (-ooyin, m.l) 1. Cudur cunaha 
ku dhaca oo halis ah. 2. Cudur faraha lugaha 
jeexjeexa. 

gawraco f.g3 (-cday, -catay) Neef xoolaad 
gawrac marsasho m.f.dh, gawracasho. 

gawre m.l Dhaxan badan oo marka dayrtu 
dhammaato dhacda. 

gaxandho m.dh Geed nagaar faalala, xooluhu 
cunaan, dhalo miro qodax leh oo markay 
qallalaan muda dadka iyo xoolaha. ld 
gacandho, gocondho. 

gaxarato m.dh Cunto la bisleeyey inta weelka 
salkiisa ku dhegta; guggub. 

gaxash m.l 1. Nooc kalluunka badda ka mid ah. 
2. Nagaar geel. 3. Nagaar geelu daaqiddiisa 
jecelyahay. 

gayaan m.l.kh G. ah: laba qof oo guurkooda is 
cuntamo; kuf. ld geyaan. 

gayax m.l 1. Nooc kalluunka badda ka mid ah. 
2. G. ah (nirig): aan weli ababin oo caana 
keliya ku nool. 

gayradaac m.l Waqti dabayl qaboobi dhacdo oo 
galab ah. 

gebbagebeyso f.mg3 (-stay, -satay) Ciid ku 
weysaysasho. m.f.dh, gebbagebeysasho. 

gebi m.l (-iyo, m.dh) 1. Qar; jar; daan. 2. Meel 
qar hoostiis ah oo roobka, qorraxda, dhaxanta 
iwm laga galo. 3. G. ahaan: giddi; gebigood; 
giddigood. 

gebidhac m.l 1. Dalambaabiyidda wax socda 
sabbaynaya sameeyaan. 2. Wax dhulka 
hoostiisa u sooda oo hadba gebi ku sii dhaco. 

gebidhaclee f.mg2 (-leeyay, -laysay) 1. Si 
dalambaabi ah u socosho. 2. Wax hadba 
dhinac ku dhicid. 

gebikayeer m.l Codka ay soo celiyaan qararka 
iwm. marka u dhowi dhawaaqsan. 

gebsii f.g2 (-iiyay, -iisay) Weel afka u rogid. 
geddiyid; daadin. m.f.dh, gebsiin. 

ged m.dh (-do, m.l) 1. Dhaqanka iyo baxaalliga 
qof leeyahay; dabeecad. 2. G.diisa: caadadiisa. 

geddi¹ m.l (-iyo, m.dh) 1. Webi, tog, iwm 
labadooda dhinac mid ka mid ah; daan; gebi. 

geddi² f.g1/2 (-iyay, -iday/isay; -iyi) 1. Wax 
afrogid. 2. Is g.: wax laysku ogaa wax ka 
baddalan muujin. m.f.dh, geddin. m.f.dh, 

geddiyid. ld gaddi. 
geddis m.l 1. Rogrogis; ganacsi. 2. ld gaddis. 
geddisan f.mg4 (-snaa, -snayd) 1. Wax afkiisa 

hoos la mariyey ahaansho. 2. Wax isbeddel ku 
dhacay ahaansho. 3. Kala g.: wax aan isku 
nooc ahayn ahaansho. m.f.dh, geddisnaan. 

geddisley m.dh.u Dad hawshoodu tahay iibinta 
iyo gadidda badeecooyinka kala duwan; 
ganacsato. ld gaddisley. 

geddiso f.g3 (-stay, -satay) 1. Wax meel ku 
jiray, meel kale ku shubasho. 2. Badeeco 
ganacsi ku samaysasho. m.f.dh, geddisasho. 

geddoon f.g1 (-oomay, -oontay; -oomi) 1. 
Wax dhinac u dhicid. 2. Muruqyo, xanuun, 
caro iwm awgeed isbeddelid (qof). 3. Dib u 
noqosho (wax). m.f.dh, geddoomid. ld 
gaddoon. 

gedef m.dh (-fo, m.dh) Xaad dhaadheer oo ka 
baxda gacmaha dadka. 

gedgeddi f.g1/2 (-iyay, -iday/isay; -iyi) 1. 
Wax hadba dhinac u rogid. 2. Badeeco 
ganacsi ku sameyn. 3. Eray fal ah rogrogid. 
m.f.dh, gedgeddiyid. ld gadgaddi. 

gedgeddoon¹ m.l Isrogrogidda wax hadba 
dhinac isu rogaan. 

gedgeddoon² f.mg1 (-oomay, -oontay; -
oomi) Wax hadba dhinac u rogmay noqosho. 
m.f.dh, gedgeddoomid. ld gadgaddoon. 

gedmi f.g2 (-iyay, -isay) Tiro, xisaab iwm cid 
ka khaldid. m.f.dh, gedmin. 

gedmisan f.mg4 (-snaa, -snayd) Wax 
gadmaday ahaansho. m.f.dh, gedmisanaan. 

gedmo f.mg3 (-maday, -matay) Tiro, xisaab 
iwm khaldamid. m.f.dh, gedmasho. 

gedo m.l.kh G. ah: isku fil ah. ld ged. 
gee f.g/mg2 (-eeyay, -eysay) 1. (f.g) Wax meel 

yiil ama joogay meel kale gaarsiin. 2. (f.mg) Isu 
g.: laba wax ama ka badan isku darid. m.f.dh, 
gayn. 

geed m.l (-do, m.l) Nooc dhirta ah oo leh jirrid 
oo iskeed isu taagi karta iyo laamo leh oo 
dhulka ka kacsan. 

geed-abaareed m.l Dhirta inteeda had iyo jeer 
cagaarka ah. 

geed-adari m.l Dhir cuntada lagu daro si ay 
udgoon ama kulayl u siiso. 

geed-adayg m.l 1. Geed jirrid adag leh oo ayan 
birtu sahal u karin; geedlab. 2. G. ah: qof 
dhibaatada u adkaysta. 

geedaggoo f.mg2 (-gooyay, -goysay) 1. Wax 
sixrid. 2. Laamo u jarid, si ay u daaqaan 
caleenta ku taal (xoolo). m.f.dh, geedaggoyn. 

geedaggoys m.l 1. Qof yaqaan sida geedaha la 
isugu daweeyo ama la isugu sixro.  



geedakaris 

 

geedakaris m.l 1. Aqoonta isku daridda iyo 
diyaarinta geedaha laysku daweeyo. 2. Qof 
yaqaan geedekariska. 

geedamaal m.l.u Dhirta faleenka, shalabowga, 
waabaayada leh dadka ka shaqaysta. ld 
geedmaal. 

geedaqor m.l/dh Xallaafato. ld geedqor, 
geedqorid. 

geedaqorid m.dh Habka loo farsameeyo 
geedaha. 

geedatiris m.dh Nooc daayeerka ka mid ah, aad 
u yaryar, leh dhego dhaadheer iyo dabo dheer 
oo buul badan oo geedaha dushooda kora; 
kore. 

geeddan m.l Col yar oo ka dambeeya colka 
weyn oo loogu taloggalo inuu celiyo cadowga 
gadaal ka imanaya; raacdareeb. 

geeddi m.l 1. Socod meel la degganaa lagaga 
guuro oo meel ka durugsan laga dego. 2. Dad 
iyo xoolo guuraya oo aan weli degin. 3. 
Fogaan gelin socod ah. 4. Xarig dhuuban oo 
hal mar raro la mariyo. 5. Duub xirig ah, 
dhuuban oo rarada lagu sameeyo. 

geedee f.g2 (-deeyay, -deysay) Cunto dhir 
udgoon ku darid. m.f.dh, geedayn. 

geedeysan f.mg4 (-snaa, -snayd) Wax dhir 
udgoon lagu daray ahaansho (cunto). m.f.dh, 
geedeysnaan. 

geedgaab m.l.u Dhirta inteeda in yar dhulka ka 
kacsan ee aan hoos dadku harsan karo lahayn. 

geedgoleed m.l Sanduuq gaar ah oo shinnida 
lagu xannaaneeyo. 

geed-hindi m.l Geed dheer, xididdo dhaadheer, 
hoos weyn oo aan xooluhu daaqin; mirimiri. 

geed-hoosaad m.l.u Geedaha intooda aan 
bixidda dheere yeelan. 

geedjinni m.l Nagaar weyn, leh caleemo 
balballaaran, miro kulkulucsan oo qodxo 
dusha ka leh, oo iniinihiisa lagu wareero 
marka la cuno. 

geedlab m.l (-byo, m.dh) Geed-adayg. 
geedmirood m.l.u Dhirta inteeda miraha uu 

dadku cuno leh. 
geednugeyl m.l.u Geedaha intooda lafta 

jilicsan, abaarta u adkeysi yar ee si sahlan loo 
tallaali karo, mirihiisa dhaqso u bislaadaan. 

geedo m.l.u 1. Bari, xidid, caleen, qolof, dhacaan 
iwm oo dhir laga soo guray oo daawo ahaan 
loo isticmaalo. 2. Caleen, miro bari iwm oo 
dhirta qaarkeed laga soo guro oo cuntada lagu 
daro si dhadhan loogu yeelo. 3. eeg geed. 

geedqaad¹ m.l 1. Geeda ka jaridda meel beer ah 
wax kale laga dhigayo. 2. G. ah: beer hal mar 
la geedqaaday. 3.   ld oodqaad. 

geedqaad² f.g1 (-aaday, -aatay) Geed ka jarid 
(dhul). m.f.dh, geedqaadid. ld oodqaad. 

geedqaaqle m.l.u Dhirta inteeda sunta leh. 
geedqodxeed m.l.u Dhirta inta qodaxda leh. 
geedquwaax m.l.u Geedka qasabka. 
geedsaar m.l.u Dhirta inteeda aan keli u istaagi 

karin oo geedaha isku marta; saar; saaq. 
geedsaraad m.l.u Geedaha intooda dhulka aad 

uga sara-kacda, oo aan saar ahayn. 
geedxajiin m.l.u Dhirta inta xajiinta leh. 
geegaali m.dh Waabaayo aad u daran oo aan la 

kicin. ld geegali. 
geel m.l.u (-lal, m.dh) Xoolaha la dhaqdo midka 

ugu weyn, wuxuu leeyahay hal ama labo 
kurus, addimo dhaadheer, cago balballaaran; 
gaal. 

geelcaacis m.dh Farabbadan; dhurtaxanyo. 
geeldhugeeye m.l Xamaarato yar oo qallajista 

le'eg oo hadba midab isu yeesha; jirjirroole. ld 
geelrugeeye, geel-ururugleeye. 

geeljire m.l.u (-rayaal, m.l/dh) Nin geela raaca 
ama dhaqaaleeya. ld geelijir. 

geelkacabaadis m.dh Nooc xamaaratada ka 
mid ah oo in yar roorka ka weyn, madax weyn 
oo madaxa ku leh midab gaashiyo ah. ld 
geelkacabaajis. 

geelley m.dh.u Dadka geela dhaqda. 
geelmaanyo m.dh Naasley aad u weyn ee badda 

ku nool oo nibiriga u eg. 
geenyo m.dh (-ooyin, m.l) Faras dheddig. 
geeraar¹ m.l (-rro, m.dh) Maansada qayb ka mid 

ah oo gabayga ka tix gaaban, si gaar ahna 
loogu luuqeeyo. 

geeraar² f.mg1 (-ray, -rtay) Geeraar tirin. m.f.dh, 
geeraarid. 

geeri m.dh Wed; dhimasho. 
geeriggo'an m.l/dh.kh Meel aan dad joojin, aan 

wax dhaqaaqa joogin; cidla'. ld eeriggo'an. 
geeriyoo f.mg3 (-ooday, -ootay) Wax dhintay 

noqosho (nafley). ld geeryoon. 
geeriyood m.f.l eeg geeriyoo. ld geeryoomid. 
gees¹ m.l (-so, m.l) 1. Cad sida lafta u adag oo 

ka baxa maxada raafleyda qaarkood (lo'da, 
ariga, ugaarta iwm), madaxa raafleyda. 2. 
Dhinac; hareer. 3. Laba saneeg oo ka baxa 
madaxa cayayaanka qaarkii; geesdareen. 

gees² m.l/dh 1. Dhan; dhinac; jaho. 2. 
G.kayga/g.tayda, g.kaaga/g.taada iwm: 
dhinacayga, dhinacaaga iwm. 

geesaley m.dh.u Xoolaha iyo ugaarta inta 
geesaha leh. 

geesarriyood m.l/dh Geed faalala oo leh miro 
yaryar oo sida geesaha ariga u dhuudhuuban 
oo la cuno. ld geesarriyaad. 



gibil² 

 

geesdareen m.l (-nno, m.dh) Labada gees, 
jiljilicsan, madaxa cayayaanka qaarkii ku yaal, 
oo ay wax ku dareemaan. 

geesi m.l (-iyaal, m.l/dh) Nin dhiirran oo aan 
cabsan. 

geesiggeli f.g2 (-iyay, -isay) Cid dhiirrin. m.f.dh, 
geesiggelin. 

geesley m.dh.u Xoolaha iyo ugaarta inta geesaha 
leh. 

geesoole m.l (-layaal, m.l/dh) 1. Cayayaan leh 
labo gees dhaadheer iyo qolof adag. 2. Miro 
yicibeed oo aan la dhilin oo labadii qolfoodba 
leh. 

geestaan m.dh (daaw.) Xanuun laga dareemo 
dhabarka oo raaca dhinaca bowdada, lugta iyo 
cagta. Waxaana keena cadka labada lafdhabar 
ku dhexjira oo qallala ka dibna meeshiisa ka 
baxa oo ruxa xididdada dareenka e ku yaal 
moxogga hoose ama araxda sare. 

geestahanyo m.dh Cudur sinta dadka ku dhaca 
oo labada lugood lala gaabiya. ld geestaan. 

geesxir m.l.kh Neef lo' ah oo guri ku xiran oo 
aan dibad u daaq doonan. 

gef m.l (-faf/-fef, m.l) eeg gaf. 
gegi m.dh (-iyo, m.l) 1. Meel didib ah, bannaan, 

aan weynayn, oo aan dhir lahayn. 2. Garoon. 
ld gego. 

gelengel m.dh.kh Meel cidlo ah oo aan dhir iyo 
dhisme midna lahayn. 

geli f.g2 (-iyay, -isay) Cid, wax dhaxdii, wax 
kale gaarsiin, ku ridid. m.f.dh, gelin. 

gelin m.l 1. Maalinta ama habeenka barkooda 
hore ama dambe. 2. Calal. 

gelindambe m.l 1. Habeenka oo laba meelood 
loo dhigo qaybtiisa dambe. 2. Maalinta oo 
laba meelood loo dhigay qaybteeda dambe. ld 
gelindambeed. 

gelindambeed m.dh 1.Lixda saacadood oo 
maalinta ugu dambeysa. 2.Afarta saacadood 
oo habeenka ugu dambeeya. ld gelindambe. 

gelindhexe m.dh Habeenka oo saddex qaybood 
loo dhigo qaybtiisa dhexe. 

gelinhoraad m.l Habeenka oo saddex qaybood 
loo dhigay qaybtiisa hore. 

gelinsii f.g2 (-iiyay, -iisay) Cid wax ka 
dhaadhicin. m.f.dh, gelinsiin. 

gelitaan m.l 1. Irid laga galo meel. 2. ld gelid. 
gelliin¹ m.l 1. Gelid. 2. Heshiisiinta laba dhinac 

oo dhibaato dhex taal. ld galliin. 
gelliin² f.g/mg1 (-iimay, -iintay; -iimi) U g.: 

Laba dhinac ee dhibaato dhex taal heshiisiin. 
m.f.dh, gelliimid. ld galliin. 

gember m.l ld gambar. 
gembi¹ m.l 1. Dagaal weyn oo lagu hoobto. 

gembi² f.g1/2 (-iyay, -iday/isay; -iyi) 1. Wax 
afrogid. 2. Dagaal ku kicid. m.f.dh, gembiyid. ld 
gambi. 

gembisan f.mg4 (-snaa, -snayd) Wax la 
gembiyey ahaansho. m.f.dh, gembisnaan. 

gendi m.l (c.nafl.) Diqsi weyn oo dhiigga dhuuqa 
oo laga helo Afrika kana tirsan qaybta 
"golossina" loo yaqaan "tsé-tsé" oo caarad 
dheer afka ku leh, maalintii ayuu naaslayda 
dhiigga ka dhuuqaa, waxayna u gudbiyaan 
deriskunool keena cudurka hurdada badan. ld 
gąndi. 

geni m.l 1. Lacag dahab ah oo Ingiriisku samayn 
jirey waayadii hore. 2. Lacag waraaq ah oo u 
dhiganta labaatan shilin. ld gini. 

genso f.g3 (-saday, -satay) Wax ka shakiyid 
ama qoonsasho. m.f.dh, gensasho. ld ganso. 

gerbi m.l Naasley cunta xoolaha iyo dadka oo 
badi ahaan ku nool dalalka qabow. 

geri m.l.u 1. Naasley ugaarta ka mid ah, laxaad 
weyn, Afrika laga helo, raamsata, luqunta iyo 
addimada u dheer, oo leh harag adag oo 
barbarro leh. 2. Ul yar oo u dhexeysa laanta 
digirta iyo balagga. 

geribbaxan m.dh Naag aan la qabin. 
gersur m.l Ciyaar qof meel sare oo uu gacmaha 

ku hayo garka la surto. 
gesh m.l.u Alaab; qalab. ld gash. 
gesiin m.l Cuntada dadka iyo duunyaduba 

quutaan. ld gąsiin. 
gey f.g1 (-yay, -yday; -yi) Guur u qalmid. m.f.dh, 

geyid. 
geyfan f.mg4 (-fnaa, -fnayd) U. g: hawl 

qabashadeed, wax u diyaar ah ahaansho. 
m.f.dh, geyfnaan. 

geyi m.l Dhul; dal. ld gayi, giyi. 
geyow f.mg1 (-oobay, -owday; -oobi) Ka g.: fal 

dhameystirkiisa awood u waayid. m.f.dh, 
geyoobid. 

geyr m.l Qaybta baabuurta iwm u qaabilsan 
isbeddelka dhaqdhaqaaqa iyo xawliga; 
marsho. 

geyso f.g/lg3 (-stay, -satay) 1. Wax meel ku 
sugan meel kale dhigasho. 2. Cid wax gaarsiin. 
3. Cid waxtarid. m.f.dh, geysasho. 

gibil¹ m.l Haragga ama maqaarka sare ee dadka 
iyo xoolaha. 

gibil² m.l (jool.) Atomosfeer: hawada ku gedfan 
dhulka oo badanaa isugu jirta neefo ay ka mid 
yihiin ogsajiin (21%), Naytrojiin (78%), 
kaarboon dhayogsayd (0.03%), Argon 
(0.94%), Helium iyo neefo kale oo ku yar 
gibilka (0.01%) marka ay hawadu 
qallalantahay, iyo uumi-biyood xaddegiisu 
doorsoomo. 



gibilbiyood 

 

gibilbiyood m.l (jool.) Dhammaan biyaha 
dunida, kuwaas oo ka soocan oogada dhulka, 
iyo gibilka. 

gibilcad m.dh.u Dadka midibkiisu cad yahay. 
gibilmadow m.dh.u Dadka midabkiisu madow 

yahay. 
gibir m.l Cashuur dadka laga qaado sannadkiiba 

mar. 
gibli m.l (c.cimi.) Dabayl qallalan oo kulul, kana 

dhacda dalka Libiya ee Woqooyiga Afrika oo 
gaarta ilaa Yurub. 

gidaar m.l (-rro, m.dh) Dhisme ballac leh, 
dhagax, shamiinto, iwm ka samaysan, oo wax 
celiya, ama waxyaabo lagu kala qoqobo; derbi. 

gidaar-unug m.l (baay.) Lakab sare oo adag oo 
ku wareegsan xuubka unugga ee dhirta iyo 
bakteeriyada laakiin unugga xayawaanku ma 
leh. Gidaarka unuggu waxa uu ilaaliyaa 
qaabna u yeelaa unugga dhirta maacila'da ama 
wuxuu siiyaa taageero makaanikeed. 

giddi m.l Wax aan kala maqnayn; wadajir; 
dhammaan. 

giddicune m.l (-nayaal, m.l/dh) Noole cuna 
hilib iyo miro iwm. 

giigsan f.mg4 (-naa, -nayd) Wax aad loo 
giijiyey ahaansho (xarig, maro, iwm). m.f.dh, 
giigsanaan. ld giijisan. 

giiji f.g2 (-iyay, -isay) Xarig iwm xoog u togid. 
m.f.dh, giijin. 

giijiso f.g3 (-stay, -satay) Xarig, maro iwm si 
tognaan ah u qabasho u xirasho. m.f.dh, 
giijisasho. 

giir¹ m.l 1. Madow iyo caddaan si isle'eg isuga 
jira; jiir. 2. Dhogor dhaadheer oo orgida, 
dameeraha, biciidka iwm tunkooda ka baxda. 
3. Wejitub; biriir; u furuqdhoon. 

giir² f.g1 (-ray, -rtay) Midabbo kala duwan wax 
u yeelid; giir u yeelid. m.f.dh, giirid. 

giiran f.mg1 (-rmay, -rantay) Wax midab giir 
ah leh ahaansho. m.f.dh, giirnaan. 

giirgiir f.g1 (-ray, -rtay) Midabayn aan 
habaysanayn; giir badan u yeelid. m.f.dh, 
giirgiirid. 

giiro f.g/mg3 (-rtay, -ratay) 1. (f.g) Calaamado 
kala duwan wax u yeelasho. 2. (f.mg) Ku g.: 
wax in la fuliyo la isku ogaa iyadoo xanaaq la 
muujinayo ka bixid. m.f.dh, giirasho. 

giirre m.l Neef lo'aad oo midab giir ah leh. 
gilgil f.g1 (-ilay, -ishay) Wax si xooq leh u 

ruxid. m.f.dh, gilgilid. 
gilgilan f.mg1 (-lmay, -lantay; -lmi) Wax la 

gilgilay noqosho. m.f.dh, gilgilmid. 
girgir m.l (-rro, m.dh) 1. Wax wareegsan afkiisa 

sare. 2. Mindi dhankeeda aan wax goyn. 

girgire m.l (-rayaal, m.l) Shay dhoob ah ama 
dhagax laga qoro oo qaab mooye leh iyo laba 
meelood oo la qabsado oo wax lagu karsado; 
burjike. 

go'¹ m.l (-'yaal, m.l/dh) 1. Maro aan afka isaga 
tolnayn oo raggu xirto ama huwado. 2. Gabal; 
cad. 

go'² f.mg1 (-'ay, -'day) 1. Wax meel ka jarmid. 
2. Dhimasho. 3. Wax wada jiray qaar, goonni 
uga soocmid. 4. U g.: niyadda wada siin. 5. 
Biyo iwm meel ka dhammmaansho. 5. Caano 
baqid. m.f.dh, go'id. 

go'aami f.g2 (-iyay, -isay) Arrin go'aan ka 
gaarid. m.f.dh, go'aamin. 

go'aan m.l (-nno, m.dh) Guddoonsiga xaajo 
laga dooday meelmarinteeda la guddoonsado. 

go'aangaarid m.dh Isku raacidda la isku raaco 
go'aan. 

go'aanso f.g3 (-saday, -satay) Go'aan ka 
dhigasho. m.f.dh, go'aansasho. 

go'an f.mg4 (-'naa, -'nayd) Wax la gooyay 
ahaansho. m.f.dh, go'naan. 

gob¹ m.l Geedqodxeed dheer oo leh miro la 
cuno oo macaan oo ag kuwa xammurka. 

gob² m.dh.u 1. Qof dad la dhaqan wanaagsan oo 
asluub loo bogo leh. 2. G. ah: inta talada u 
haysa bulsho meel ku wada nool. 

gobannimaddoon m.l (-nno, m.dh) 1. Jabhad 
hubaysan oo u dagaallanta xurriyada gobol 
ama dal. 2. Qof ka tirsan jabhad. 

gobannimo m.dh 1. Gob ahaansho. 2. Xurriyad, 
madaxbannaan. 3. ld gobnimo. 

gobol m.l (-llo, m.dh) 1. Qayb, cad. 2. Qaybaha 
dal u qaybsan yahay middood. ld gabal. 

gobolaysi m.l 1. Xiriir kalgacayl oo ka dhexeeya 
dad isku gobol ah. 2. ld gobolaysasho. 

gobolayso f.g3 (-stay, -satay) Is g.: cid si 
gobolaysi ah u raacid. m.f.dh, gobolaysasho. 

goboldabiici m.l (-llo ..., m.dh) (juqr.) Meel 
gudaha xuduuddeeda ay ka jiraan darajo sare 
ee mid ahaansho qaabeed, marka la bar-bar 
dhigayo meelo kale, ha ahaato xagga kala 
sarraynta, cimilada, degaanka, sidaas darteed 
ilaa xad mid ahaansho qaabeed ee xagga 
dhaqaaqa dadka. 

gobolkulaalexige m.l (-llo ..., m.dh) (juqr.) 
Gobolka u dhexeeya kulaleyaasha iyo gobolka 
dhexdhexaadka ah. Wuu ka duwanyahay 
kulaaleyaasha wuxunna leeyahay xilliyo kala 
duwan oo ay ugu muhiimsanyihiin jiilaalka iyo 
xagaagu, cimiladuse guud ahaan way ka 
diirantahay gobolka dhexdhexaadka ah. 

goco f.g3 (-cday/-coday, -catay/-cotay) 
Dhacdo lahan-reeb ah dib u xusuusasho; 
tebid; garwaaqsasho. m.f.dh, gocasho. 



gole 

 

gocoso m.dh Bari yar oo dhulka laga qoto oo 
geedka xaynxayndhadu dhalo oo la cuno. 

god¹ m.l 1. (-dad, m.l) Dalool dheer oo hulan 
oo dhulka ka samysma ama laga sameeyey. 2. 
Siddeed iyo tobanka hogood ee dayaxa 
midkood. 

god² f.g1 (-day, -dday) 1. Wax qalloocin. 2. 
Wax deri u yeelid. m.f.dh, godid. 

godadle m.l 1. Nin naaga guursi badan oo 
xiisaalow ah. 2. Nin labo naag ama ka badan 
isku kol qaba. 

godan f.mg4 (-dnaa, -dnayd) Wax la godey 
ahaansho. m.f.dh, godnaan. 

godanweyn m.dh (juqr.) Dooxo ballaaran oo ku 
dhacda oogada dhulka. Dooxadaasi waxay 
fidsantahay fogaansho gaaraysa dhawr boqol 
oo mayl. 

godgal¹ m.l Qof dhintay, habeenka ama 
maalinta ugu horreysa ee uu qabriga u hoydo. 

godgal² f.mg1 (-alay, -ashay; -geli) 1. Qof 
dhintay, qabri u hoyasho. 2. U g.: wax 
sababtiisa awgeed u dhimo. m.f.dh, godgelid. 

godin m.dh (-dmo, ml.) 1. ld godimmo, 
gudimmo, gudin. Qalab bir ah oo faaska ka 
yar oo leh daab gaaban oo qori ah oo geedaha 
lagu jaro. 2. Xiddigaha raqaha loo yaqaan 
kuwa ugu horreeya. 3. ld godan. 

godkunoole m.l (-layaal, m.l/dh) Kunoole god 
ama dhagax hoostii. 

godlan f.mg4 (-naa, -nayd) Wax godladay 
ahaansho. m.f.dh, godlanaan. 

godlo f.mg3 (-laday, -latay) Neef irmaan godol 
keenid. m.f.dh, godlasho. 

godob m.dh Xadgudub qof lagu sameeyo oo aan 
laga xaalmarin oo reeba utun iyo qaan. 

godobso f.g3 (-saday, -satay) Cid godob ka 
gelid. m.f.dh, godobsasho. 

godobtir m.l Gabar la siiyo reer dad laga dilay si 
heshiis uga dhex dhasho; godobreeb. 

go'doomi f.g2 (-iyay, -isay) Cid meel ku 
xannibid. m.f.dh, go'doomin. ld go'doomee. 

go'doon¹ m.l.kh G. ah: xaalad cid geyaysiisa in 
uu meel ku xayirmo. 

go'doon² f.mg1 (-oomay, -oontay; -oomi) 
Meel, wax aan la geli karin lagana bixi karin 
noqosho. m.f.dh, go'doomid. 

goggobeyso f.g3 (-stay, -satay) Ciid ku 
waysaysasho. m.f.dh, goggobeysasho. ld 
gaggabeyso, goggobbeyso. 

goggobo m.dh 1. Geed-nagaar leh caleemo 
yaryar iyo xididdo lagu daweeyo cudurro 
badan waxna lagu dhayo. 2. Ciidda oo lagu 
weyseysto. ld gąggabo, geggebo, 
goggobbo. 

goggon m.l In yar oo hoore ah oo weel salkiisa 
ku haray. 

goglan f.mg4 (-naa, -nayd) Wax la goglay 
ahaansho. m.f.dh, goglanaan. 

goglo f.g3 (-laday, -latay) Gogol dhigasho. 
m.f.dh, goglasho. 

gogol¹ m.dh (-glo, m.l) 1. Wax kasta oo dhul la 
dhigto si loogu seexdo ama loogu fariisto. 2. 
Shir yar oo dad is-rabaa arrin kaga 
xaajoodaan. 

gogol² f.g1 (-glay, -goshay; -gli) 1. Wax dhul 
ku fidsasho si loogu seexdo ama loogu 
fariisto. 2. Sariir firaashid. m.f.dh, goglid. 

gogoldhaaf¹ m.l Oggolanshaha naag la qabo ay 
oggolato in uu u galmoodo nin kale. 

gogoldhaaf² f.g1 (-fay, -ftay) Naag la qabo nin 
kale in uu u galmoodo aqbalid. m.f.dh, 
gogoldhaafid. 

gogoldhigad m.l 1. Keenidda cidi, cid ay wax 
ka tabanayso keento madal si ay ugala 
xaajooto arrintaas. 2. Gogoldhigasho; 
ararsasho. 

gogolxaar f.mg1 (-ray, -rtay) U g.: wax la rabo 
in la sameeyo waxyaabo sahlaya samayn. 
m.f.dh, gogolxaarid. 

gojilic m.l Meesha u dhexeysa feercalaanta iyo 
misigta ee jirka dadka iyo xoolaha. 

gol m.dh (-lo, m.l) 1. Nafleyda labadeeda dhinac 
oo jilicsan. 2. Dhul geedo badan oo qaniin leh 
oo xoolaha daaqaa ku jirradaan. 3. Daaddegga 
buuraha. 4. Cudur xoolaha ku dhaca oo ay ka 
qaadaan gendiga. 5. Foorad. 6. Maryaha 
dumarka oo la maraarsado laabkooda hore oo 
caloosha ku abbaaran; nabas. 7. G. lahaan: 
ujeeddo; dan. 

golajoog m.l 1. Haybad iyo muuqaal qurxoon 
oo qof leeyahay. 2. Goobjoog. 3. Qof waaya-
aragnimo dheeraad u leh sida garta loo qaado. 

golalataliyaal m.l (-layaal, m.l/dh) (siyaa.) Koox 
dad ah oo la magacaabay ama loo xushay talo 
bixinta, sharci dejinta ama qorshe samaynta. 

goldaloolo m.dh 1. Meel doc ka bannaan ama ka 
daloosha oo wax laga cabsanayaa ka iman 
karo. 2. Iin. ld goldaloosho. 

goldoox¹ m.l 1. Goldillaacinta neef dhali waayey 
gosha laga dillaaciyo, si ilmaha looga soo 
saaro. 2. G. ah: ilmaha gosha laga soo bixiyo. 

goldoox² f.g1 (-xay, -xday) 1. Dheddig dhali 
waayey golkadillaacin si ilmo looga dhaliyo. 2. 
Arrin qarsoodi ah kashifid. m.f.dh, goldooxid. 

gole m.l (-layaal, m.l/dh) 1. Meel dad si joogto 
ah isugu yimaaddaan oo ay danahooda ugaga 
wada hadlaan. 2. Goob, fagaaro. 3. 
Mudanayaal si dastuuri ah dad u soo doortay. 
ld gale. 



golekusimid 

 

golekusimid m.dh (siyaa.) Awodda xukunka 
maamuka ee ay bixisay Ururkii Qaramada 
dagaalkii kowaad ka dib. 

goljilic m.dh Oogada labadeeda dhinac, halka ay 
ku dhammaadaan feeraha, goljilic; gol. ld 
gollan. 

golobuliin m.l (c.nafl.) Mid ka tirsan qayb 
borotiin ah oo ku milma milancusbeed aan 
rasiin ahayn kuna xargaga kulka. Qaybta 
badan oo golobuliin ah ayaa dhiigga ku jira: 
alfa, beeta iyo gaamma golobuliinka qaarkood 
ayaa ah ka hortagayaasha jeermiga iwm. 
Qaarna waxayd qaadaan: birta, dufanka iyo 
kobbarka dhiigga ku jira. 

golxo m.dh Soo godnaanta qaarka sare in yar 
godanyahay. 

golxob m.l/dh (-bo, m.l) Toorrey dheer godan 
oo lagu dagaallamo. ld golxad. 

gomoshaa m.l Geedgaab caleemo balballaaran 
leh iyo miro macaanoo la cuno. ld gomosh. 

gondaddeg f.mg1 (-gay, -gtay) U g.: arrin si 
fiican uga baarandegid. m.f.dh, gondaddegid. 

gonfi m.dh Bir adag oo dhuuban oo sida godinta 
daab qori ah leh oo ceelasha; xabaalaha iwm 
lagu qodo. 

goo f.g/mg2 (-ooyay, -oysay) 1. (f.g) Wax jarid. 
2. (f.g) Xaajo go'aan ka gaarid. 3. (f.g) Qaraabo 
saaxiib iwm xiriir u jarid. 4. (f.mg) Ka g.: tiro 
mid kale ka jarid (xisaab). 5. (f.mg) Ka g.: ilmo 
nuugmo ka joojin. 6. (f.mg) Ka g.: wax, wax 
kale ka leexin. 7. (f.mg) Ka g.: cid dambi ay 
gashay kajeebid. 8. (f.mg) Ku g.: meel wax ku 
xannibid. 9. (f.mg) Ku g.: hadal iwm xad gaar 
ah kujoojin. 10. (f.mg) La g.: wax ka baxsasho. 
11. (f.mg) U g.: cida ballan kaga bixid. m.f.dh, 
goyn. 

goob¹ m.l 1. Si wadajir ah oo wax loo qabto 
(beer). 2. Meesha badarka lagu ururiyo marka 
beerta laga soo jaro. 

goob² m.dh (-bo, m.l) 1. Meel bannaan oo lagu 
soo bandhigo ciyaaraha. 2. Wax qeyb qeyb u 
yaalo middood. 3. Meesha ay herintu degto 
marka ay oroobka tahay. 4. (riw.) Meesha lagu 
sameeyo masraxiyadda. 

goob³ f.g1 (-bay, -btay) Wax baadiddoonid. 
m.f.dh, goobid. 

goobaab f.g1 (-bay, -btay) Xarriiq wareegsan 
samayn. m.f.dh, goobaabid. ld koobaab. 

goobaaban f.mg4 (-bnaa, -bnayd) Wax la 
goobaabay ahaansho. m.f.dh, goobaabnaan. ld 
koobaaban. 

goobada-aartig m.dh (juqr.) Xarriq marta loolka 
66° 32' ee woqooyi oo badanaa loo qaato 66° 
30'. 

goobada-antaartig m.dh (juqr.) Xariiqda marta 
loolka 66°32' ee koonfureed oo badanaa loo 
qaato 66° 30' 

goobare m.l.kh Nin aan markaa naag qabin 
waxse horay u soo guursaday. 

goobdumis m.l.kh G. ah: qof ciyaaraha 
dhabqiya ama fadqalaleeya. 

goobee f.g2 (-beeyay, -baysay) Wax goob-
goob ka dhigid. m.f.dh, goobayn. 

goobjoog m.l Qof dhacdo markay dhacday 
ogaa. 

goobmilixeed m.l (-dyo, m.dh) (juqr.) God, 
hore ay ugu jireen biyo, kaas oo tuullimaad 
cusbo ah looga tegay uumi baxa biyaha ku 
dhacay awgiis. 

goobo f.g/mg3 (-btay, -batay) 1. (f.g) Wax 
lumay ama maqan raadsasho. 2. (f.mg) Ku g.: 
cid si wada jir ah wax u yeelid m.f.dh, 
goobasho. 

goobohale m.l/dh (-layaal, m.l/dh) (xis.) 
Goobo ama kubbad leh gacan dhererkiisu 
le'egyahay hal halbeeg. 

goobwaqtiyeed m.l (-dyo, m.dh) (juqr.) Waqtiga 
bar kasta oo dhulka dushiisa ah kaasoo laga 
xisaabiyo booska qorraxda. 

good m.l (-dad, m.l) 1. Halaq midab guduud-
xigeen iyo sun halis ah leh oo madaxa ka 
madow. 2. Nin ku caanbaxay ciyaar gaar ah. 

gǫod m.l (-dad, m.l) Maro; dhar; go'. 
gooddi¹ m.l 1. Haddidaad. 2. (-iyo, m.dh) Dacal; 

dhinac. 
gooddi² f.mg1/2 (-iyay, -iday/isay; -iyi) U g.: 

hadal cabsigelin leh cid u jeedin. m.f.dh, 
gooddiyid. 

goodir m.l 1. Ugaar weyn oo leh geeso 
dhaadheer oo marooqsan iyo diillimo 
dhinacyada kaga yaal. 2. G.ah: midab madow-
xigeen ah oo geelu yeesho. 

goof¹ m.l (-faf, m.l) 1. Beer gabowday oo aan 
badar ka baxayn. 2. Ceel, webi, tog iwm oo 
biyihii ka gureen. 3. G. ah: god indhood oo 
ishii ka maqan. 4. G. ah: qof aan caqli badan 
lahayn. 

goof² f.mg1 (-fay, -ftay) Wax, waxtarkiisi gabay 
noqosho (beer, ceel iwm). m.f.dh, goofid. 

googgaa e.d Erey la sheegayo markaas 
googgaale la bandhiggi rabo. 

googgaale m.l Halxiraale da'yartu isku 
maaweeliso, oo ay isku xujeeyaan sheegidda 
macnaha sarbeebta ah. 

googgaalayso f.mg3 (-stay, -satay) 
Googaaleysi ciyaarid. m.f.dh, googaalaysasho. 

googgarad m.dh (-do, m.l) Maro hoosaad duluc 
leh dheer oo dumarku qaarka dambe ku 
xirtaan. ld gorgorad. 



gorgortan¹ 

 

googgo'¹ m.l.u 1. Wax cad-cad aan is haysan 
noqday. 2. Lacag sarrif ah oo yar. 

googgo'² f.mg1 (-'ay, -'day) Cad cad noqosho 
(wax). m.f.dh, googgo'id. 

googgo'an f.mg4 (-'naa, -'nayd) Wax cad cad 
u kala qeybsamay ahaansho. m.f.dh, 
googgo'naan. 

googgoo f.g/mg2 (-gooyay, -goysay) 1. (f.g) 
Wax cad-cad ka dhigid. 2. (f.mg) Wax ka 
dhuumasho. m.f.dh, googgoyn. 

gǫojo m.dh Dawo hoore ah oo dhibic-dhibic 
afka looga qaato. 

gool¹ m.l (-lal, m.l) 1. Ciyaarta godadowga afar 
xabbadood oo isku god ku jira. 2. Awr 
buuran. 3. Waraaqaha maraakiibta iyo 
dayaaradaha ay u adeegsadaan safarradooda. 

gool² m.dh (-lo, m.l) 1. Libaax dheddig. 2. Neef 
dheddig oo buuran. 3. Neef dheddig oo rimay 
la'aan ku weynaaday. 

gǫol m.l (-lal, m.l) Ciyaaraha kubbadda 
dhibcaha lagu tartamayo oo middood la helo. 

gǫolhaye m.l (-yayaal, m.l/dh) Ciyaartoy 
gǫolka kubbadda ka ilaaliya. ld gǫolwale. 

goombaar m.dh Naag aan karti ay aqalkeeda ku 
maamusho lahayn; basari; baali. 

goomme m.l Nooc doofaarka ka mid ah oo aan 
ilka waaweyn lahayn. 

goommoon f.mg4 (-naa, -nayd) Wax gaajo, 
harraad iyo daal oogadiisa ka muuqda 
ahaansho. m.f.dh, goommoonaan. ld 
golmoon, goomman. 

goon¹ m.l 1. Bari yar, miraha galleyda le'eg; qolof 
khafiif leh, la cuno, oo dhulka laga qoto. 2. (-
ooman, m.l) Dhafoor. 3. (-nyo, m.l) Dhinac. 

goon² m.l (c.nafl.) Dalool, kiish ama qanjir 
dhacaan soo sara, sida daloolka ugxaanleyda. 

goon³ m.dh.u Buuro dhagax ah oo badaha 
dhexdooda iyo xeebaha ku yaal; shacaab. 

gooni¹ m.dh 1. g: ah: meel gaar ah. 2. (fk) Wax 
keligii ah. ld goonni. 

gooni² f.mg2 (-iyay, -isay) Ka g.: wax badhiisa 
ka duwan ahaansho. 

gooni-ugoosasho m.dh (siyaa.) Ka goosasho 
koox, ama gobol uu ka goosto kooxdii ka 
weynayd ama waddan marka la kala qeybiyo 
sidii hore uu ahaa, ama uu ka go'a koox. 

goonjab m.l Xanuun dhafoorka aad u 
xanuujiya. ld goonjebshe. 

goonnibbaar m.l Wax toogashada lagu barto. ld 
goolobbaar. 

goonno m.dh (-ooyin, m.l) Googgarad gaabaan 
oo aan duluc lahayn oo haweenku qaataan. 

goor m.dh 1. Waqti la yaqaan oo bilow iyo 
dhammaad leh; kol; xilli; waqti; ammin. 2. 

G.tiiba: isla waqtigii. 3. Goor ka goor ama ka 
goor ka goor: waqti ilaa waqti. 

gooryaan m.l.u Deriskunool dhuuban, dheer, 
cad, oo caloosha nafleyda qaarkeed ku nool. 

gooryaanmiiq m.l.u (c.nafl.) Deris ku nool ka 
tirsan qaybta la yiraahdo "nematode" wuxuu 
ku noolyahay qaybta sare ee xiidmaha 
waaweyn dhediggu (12 mm.) way ka 
weyntahay labka. Dabada ayuu ka soo baxaa, 
ukuntiisana ku daadiyaa waana dhintaa. 
Haddii ukumaha qof liqo way dillaacayaan. 
Wuxu keenaa cudur caruurta addunka oo 
dhan ku dhaca. 

gooryaanmulaax m.l.u (c.nafl) Midkasta oo ka 
tirsan koox gooryaan ah oo kor dheer oo 
dhuuban leh, wuxuuna ku dul noolyahay 
xiidmaha dadka iyo lafdhabarleyda. 

goosan m.l (-nno, m.dh) 1. Koox ari ah oo 
luntay. 2. Koox aan badnayn oo ciidan ah. 

goosato¹ m.dh 1. Kasoobax weyn oo meesha uu 
ka soo baxo gooya. 2. Cambaarmadow. ld 
goosey, gooye. 

goosato² m.dh Geed weyn oo aan qodax lahayn 
oo dhala miro macaan oo la cuno. ld goosey. 

goosgoos m.l 1. Ereyo ama dood laba qof 
isdhafsato. 2. (riw.) Maadeys gaaban oo aan 
duluc keliya ka hadleyn ee arrima dhawr ah 
midba la soo bandhigo. 3. ld googgoos. 

goosh f.mg1 (-shay, -shtay) Iskaga g.: bad, 
dhul, cir ku safrid. m.f.dh, gooshid. 

gooso f.g/mg3 (-stay, -satay) 1. (f.g) Wax, wax 
ka jarasho. 2. (f.g) Wax mutansasho. Tus. "Cali 
abaalmarintii la siiyey waa goostay". 3. (f.g) 
Arrin fulinteed go'aansasho. Tus. "Caasha 
waxay goosatay in ay guursato." 4. (f.mg) Cid 
baxsasho. Tus. "Cali waa goostay." m.f.dh, 
goosasho. 

goray m.l (-yo, m.dh) 1.Gorayo lab. 2. G. ah: awr 
aan gulgulada soo ridi karin. 

gorfe m.l (-fayaal, m.l/dh) Nooc ka mid ah 
gorgorka oo ka weyn guduriga. 

gorfee f.g2 (-feeyay, -faysay) Arrin laga 
doodayey si fiican uga hadlid. m.f.dh, gorfayn. 

gorgor m.l (-rro, m.dh) Nooc haadda hilib-
kunoolka ah ka mid ah, jaadad badan u kala 
baxda, xoog badan oo duullimaad dheer. 

gorgorafuul m.l Gorgoro been ah oo beec lagu 
kordhiyo. 

gorgori f.g2 (-iyay, -isay) Shay beec ah 
qiimihiisa cid weyddiin. m.f.dh, gorgorin. 

gorgoro m.dh Weyddiinta shay beec ah cid 
qiimihiisa la weyddiiyo. ld gorgorin. 

gorgortan¹ m.l Isdhaafsiga laba qof oo wax kala 
gadanaya ay isdhaafsadaan gorgoro. 



gorgortan² 

 

gorgortan² f.mg1 (-amay, -antay; -ami) Laba 
qof oo wax kala gadanaya gorgoro isdhaafsi. 
m.f.dh, gorgortamid. 

goriilla m.l Nooc daayeerka ka mid ah oo dadka 
u eg oo ku nool Afrika oo dhererkiisu gaaro 
laba mitir ama ka badan. ld gooriilla. 

gorof m.l (-fyo, m.dh) 1. G. ah: haruub ama weel 
duug ah ceel iwm oo aan muddo la 
isticmaalin. 2. Haruub. 

goror¹ m.l 1. Dhiig sanka ka yimaada. 2. Hoore 
yar oo weel salkiis ku jira. 3. ld gororid. 

goror² f.g/mg1 (-ray, -rtay) 1. (f.g) Istaag ku 
daalid. 2. (f.mg) Dhiig sanka ka imaansho. 
m.f.dh, gororid. 

gorori f.g2 (-iyay, -isay) In yar oo hoore ah oo 
weel salkiis ku haray ka shubid. m.f.dh, gororin. 

goroyo m.dh Haadda dunida ku nool midda ugu 
weyn, aan duulin, sur dheer oo aan dhogor 
lahayn, baalal qurxoon leh oo hilibkeeda la 
cuno. 

goryaanu-eke m.l (-ayaal, m.l/dh) (c.nafl.) Nooc 
gooryaanka ka mid ah oo labada afba dhiigga 
ku dhuuqa. Waxa laga helaa waddamada 
cimilada kulul, biyaha iyo dhulka qoyan 
dhexdooda. Qaar ka mid ah waxay dhiigga ka 
dhuqaan xoolaha iyo dadkaba qaniinyaduna 
waxay sameysa cuncun mararna caabuq ama 
infekshin. 

goshongol m.dh Geedgaab faalala oo leh bari 
weyn oo dharka lagu dhaqdo waxna lagu 
daaweeyo. 

goso m.dh Maroodi dheddig ; qalanjo. 
gosol m.dh (-llo, m.dh) Wiyil dheddig. 
gotin m.l (-nno, m.dh) Meel godan oo biyuhu 

fariistaan. 
gowle m.l (-layaal, m.l/dh) Ciyaar jaan iyo or leh 

oo badanaa haweenku ciyaaraan. 2. Guuxa 
libaaxa. 

gowrac¹ m.l 1. Biraynta xoolaha la qalanayo la 
bireeyo si hilibkoodu u xalaaloobo. gowrac² 
f.g1 (-cay, -cday; -rici) Wax birayn. m.f.dh, 
gowricid. 

gowracan f.mg4 (-cnaa, -cnayd) Wax la 
gowracay ahaansho. m.f.dh, gowracnaan. 

gowre m.l Dabayl qabow oo soo dhacda 
galabnimada iyo habeennimada xilliga 
xagaaga. 

gows¹ m.l Surta inteeda cillanka ukunta u eg. 
gows² m.dh (-so, m.l) (c.nafl.) Ilkaha qofka, iligga 

6aad, 7aad iyo 8aad oo dhinac walba ee 
saamanka waxaa la yiraahda gows. 

gowsdambeed m.l (-dyo, m.dh) Gowsaha 
gowska ugu dambeeya. 

gowsdheero m.dh Gows inta debca wax yar kor 

u soo baxa oo dabadeed wax lala calalin 
waayo: takhtar yaqaan oo baxsha haddaan loo 
helin xooluhu waa ku dhibtoodaan. 

gows-hayso f.mg3 (-stay, -satay) 1. Arrin aan 
la jeclayn, ka hadalkeed, iska ilaalin, ka 
aammusid. 2. Ka g.: qof dįiddan ahaansho. 
m.f.dh, gows-haysasho. 

gows-horaad m.l (-dyo, m.dh) Ilka gowska ka 
hormaraya. 

gu' m.l 1. Afarta nur oo sanadu u qeybsanto 
midkood: wuxuu u dhexeeyaa diraacda (jiilaal) 
iyo xagaaga, waana xilli roob. 2. 12-bilood; 
sano. 

gub f.g1 (-bay, -btay) Dab ku dhejin, qabadsiin. 
m.f.dh, gubid. 

gubad m.l 1. ld gubato. Dhul dab geedihii sare 
ka dhammeeyey. 2. Dab. 3. ld gubasho. 

guban¹ m.dh.u Dhul-xeebeed, kulul, aan geedo 
lahayn, cusboole ah oo ku dhereran badda 
cas. 

guban² f.mg4 (-bnaa, -bnayd) Wax dab maray 
ahaansho. m.f.dh, gubnaan. 

gubasho m.dh (kiim.) Falgal kimikaad ee walaxi 
si dhakhso ah ula falgasho ogsijiin, 
maxsuulkuna noqdo kul iyo ileys. Falgallada 
noocaani, badanaaba waa silsiladda falgallada 
xidiidshaha xorta ah. 

gubnood m.l Cunta la karinayo inta weelka 
salkiisa ku dhegta;gugub, qolof. 

gubo f.mg3 (-btay, -batay) 1. Dab ku 
waxyeelloobid. 2. Kulayl dareemid. 3. Ka g.: 
waxyeello cid loo geestay ka xanaaqid. m.f.dh, 
gubasho. 

gubte m.l Waxyaaba dhaqso u holca. 
guclee f.mg2 (-leeyay, -leysay) Orod gaaban 

ordid. m.f.dh, gucleyn. 
gucun m.l.u (-mmo, m.dh) 1. Duub yar oo caw, 

argeeg, qabo iwm oo weelasha la tolayo 
meerisyada kor iyo hoos laga mariyo. 2. Gas 
yar oo ku hara weelasha la tolo oo laga jaro 
inta aan la xoolayn. 3. Cad dun ah. 

gud¹ m.dh Geedgaab laamo dhuudhuuban leh 
oo dhala miro macaan oo loo yaqaan yicib. 

gud² f.g/mg1 (-day, -dday) 1. (f.g) Cid buuryo 
ka goyn. 2. (f.g) Deyn bixin. 3. (f.mg) Habeen 
socosho. 4. (f.mg) Ku g.: haweenay daba gurid. 
m.f.dh, gudid. 

gudaggal f.g1 (-alay, -ashay; -geli) Hawl iwm 
u gondadegid. m.f.dh, gudaggelid. 

gudban f.mg4 (-naa, -nayd) 1. Wax babac u 
yaal ahaansho. 2. Ku g.: wax, wax kale ku 
aaddan ahaansho. m.f.dh, gudbanaan. 

gudbe¹ m.l Qof tartan ama imtixaan ku 
guuleystay. 



 

 

gudbe² m.l.kh (nax.) G. ah: fal wax qabadkii u 
tallaabo wax kale ama yeele iyo layeele u 
baahan. Tus. "Cali baa aqalkii dhisay". 

gudbi f.g/lg2 (-iyay, -isay) G./u g.: wax, wax 
kale dhaafin. m.f.dh, gudbin. 

gudbinfirfircoon m.l (baay.) Socodka walxahu 
ay kaga gudbiyaan xuubabka unugyo nool, 
inta badan wuxuu ka soo horjeedaa ribnaanta 
tiro: waa dariiqad u baahan tamar dheefsasho. 

gudbin-gudbiyemilme m.l (kiim.) Isbedelka 
kiimikaad ee ka dhasha saldanab danabeed oo 
la dhexmariyey hoorar gudbiye ah (gudbiye-
milmeyaal). 

gudbitaandanabeed m.l (fiis.) Rogaalka 
caabbitaanka (lammaanaha caabbiga P) ee 
walax. Waxa lagu cabbiraa saymen (S) halkii 
oom (S/omega). Gudbin danabeed (mdh.): 
maritaanka saldanab dhexmaro walax 
(gudbiye), marka ay badad danab saamayso 
walaxdaasi. 

gudbitaankul m.l (fiis.) Cabbirka kartida ay 
walaxi ku gudbiso kul. 

gudbiye m.l (-yayaal, m.l/dh) (c.nafl) Noole, 
sida badan cayayaan oo ka qaada deriskunoole 
qof oo u gudbiya qof kale sidaas darteed ay 
cudur u keenaan. Sida kaneecadu u tahay 
gudbiyaha duumada, filaariyasiga iyo qandho 
dillaanta. 

gudboon f.mg4 (-naa, -nayd) 1. Wax habboon 
ahaansho. 2. Wax wax kale la siman ahaansho. 
Tus. "Marka la joogo ùgarasboorama Xamar 
iyo Kismaayo waa g.yihiin." m.f.dh, 
gudboonaan. 

gudcur m.l 1. Iftiin la'aan; mugdi. 2. Bisha 
dayaxa lagu tiriyo qaybteeda dambe; mugdi. 

guddi m.l/dh (-iyo, m.dh) 1. Dad loo xilsaaray 
inay ka arrimiyaan xaajo doodi ka taagantahay. 
2. Dad loo xilsaaray inay socodsiiyaan 
maamul dawladeed, shirkadeed iwm. 

guddoomi f.g2 (-iyay, -isay) Guddoon ridid. 
m.f.dh, guddoomin. 

guddoomiye m.l (-yayaal, m.l) Nin madax u ah 
guddi. ld guddoonshe. 

guddoon¹ m.l 1. Go'aan. 2. Maamul 
guddoomiye madax ka yahay. 

guddoon² f.mg1 (-oomay, -oontay; -oomi) 1. 
Wax aqbalid. 2. Wax qaadasho. m.f.dh, 
guddoomid. 

guddoonshe m.l ld guddoomiye. 
guddoonsii f.lg2 (-iiyay, -iisay) Cid wax u 

dhiibid. m.f.dh, guddoonsiin. 
guddoonso f.g3 (-saday, -satay) Arrin go'aan 

ka qaadasho. m.f.dh, guddoonsasho. 
gudniinka-ragga m.l (daaw.) Buuryada wiilasha 

oo la gooyo sida badan waxa loo sameeyaa 

sabab diimeed ama caado, laakiin mararka 
qaarkood daweyn ayuu noqdaa. 

gudo¹ m.l.fk Wax mug leh dhexdiisa. 
gudo² f.g3 (-dday, -datay) 1. Waajib oofin. 2. 

Wax cid lagu lahaa ama laga tirsanayey ka 
goosasho. 3. Caruur buuryo ka goyn. m.f.dh, 
gudasho. 

gudo-noqoddhan m.l (fiis.) Marka fallaadh ilays 
kaga dhacdo dusha dhextaal cufnaan obtikaad 
yar, xagal abbaar ka weyn xagal qirinqiirka, 
halkii ay uga gudbi lahayd dhextaalka 
cufnaanta yar ayay dib ugu soo noqotaa 
dhextaalka cufnaanta badan. 

gudo-unug m.l.u (baay.) Unugga dhexdiisa, 
tusaale ahaan: waxqabadka insaymada 
badankoodu waxay ka dhacaan unugyada 
dhexdooda. 

gudub f.g/mg1 (-dbay, -dubtay; -dbi) 1. (f.g) 
Wax dhaafid. 2. (f.mg) Ku g.: wax dhexdooda 
wax kale ku goyn. m.f.dh, gudbid. 

guduud m.l.kh Midab dhiigga u eg. 
guduudan f.mg4 (-dnaa, -dnayd) Wax midab 

guduud ah leh ahaansho. m.f.dh, guduudnaan. 
guduudane m.l Bahal bisadda u eg kase weyn 

oo midab guduudan leh oo ariga cuna. 
guduudi f.g2 (-iyay, -isay) Wax guduud ka 

dhigid. m.f.dh, guduudin. 
guduudo f.mg3 (-uutay, -uudatay) Wax midab 

guduudan yeeshay noqosho. m.f.dh, 
guduudasho. 

guf m.l (-faf, m.l) 1. Cad yar oo maro ah 
weelasha haruubkooda lagu cufeyo. 2. 
Hambo. 3. Maro. 

gufaaco¹ m.dh (-ooyin, m.l) 1. Roob dabayl soo 
harbinayso. 2. Hirar waaweyn oo dabayli ku 
dheehantahay oo badda kacsani soo daacdo. 

gufaaco² m.dh (juqr.) Gobol cadaadis gibilkiisu 
hooseeyo, oo kala ah laba nooc. Nooc wuxuu 
gaar u yahay loolalka cimiladoodu ay tahay 
meel dhexaadka; nooca kalena waxaa loo 
yaqaanaa gufaacada kulaaleyda. Labada nooc 
waa isu egyihiin, sababtoo ah labaduba waxay 
uga dhac aan galoob-badhka woqooyi si lid 
saacad wareeg ah, galoob-badhka 
koonfureedna si saacad wareg ah. 

gufacaale m.l (-layaal, m.l/dh) Roob badan oo 
dabayl xooggani waddo. 

gufar m.l Wax yar oo adag oo hoos uga degey 
hoore meel ku jira. 

gufee f.g2 (-feeyay, -feysay) Meel guf gelin. 
m.f.dh, gufayn. 

gufi m.dh 1. Jirrid xabaalan oo geed la jaray ka 
hartay. 2. Sabuul gallay oo mirihii laga finjilay. 

gugac¹ m.l Onkod. ld guguc¹ 



gugac² 

 

gugac² f.mg1 (-gcay, -gacday; -gci) Onkod 
sameyn. m.dh, gugcid. ld guguc². 

gugub m.l Cunto yar oo weelka lagu karinayo 
salkiisa ku dhegta; gubnood. 

guguc m.l ld gugac¹. 
guhaad m.dh 1. Baxaalli; dabci. 2. Caro, xanaaq. 
gujee f.g2 (-eeyay, -eysay) Gujo ku dhufasho 

(candho xoolaad). m.f.dh, gujayn. ld guji. 
gujis m.l (-syo, m.dh) 1. Markab dagaal oo 

quusa. 2. ld gujayn. 
gujo m.dh Gacanta oo duuban oo xoog loogu 

dhufto candho neef irmaan si loo maalo. 
guluf m.l 1. Koox yar oo fardooley ah oo dagaal 

u jeedda. 2. Orod aan xawli ahayn oo waqtiga 
dhiillada iyo colaadda la sameeyo. 

gulukows m.dh (kiim.) Sonkor badankeeda laga 
helo dhirta iyo xaywaanka. G.tu waa il ay 
tamar badan ka helaan noolayaashu. Sonkorta 
xilliga neefsashada waxa ku dhaca ogsidhayn 
taas oo soo saarta kaarboon laba ogsaydh leh, 
biyo iyo tamar. Dhirtu waxay ku heshaa g.ta 
habka footoosintasiska, waxaanay u 
keydsantaa istaarj ahaan, xayawaankana 
waxay uga timaadaa dheefshiidka ku dhaca 
dhaysakaraydhyada iyo boolosakraydhyada, 
waxaanay u keydsantaa staarj xayawaan 
ahaan. 

gulukows burburin m.dh (baay.) Falgallo 
bayokiimikeed oo taxane ah, oo guluukowsta 
loo jejebiyo bayruufeyt iyada oo loo sii 
daynayo tamar loo isticmaali karo qaabka 
ATP. 

guluub m.l (-byo, m.dh) Aalad yar, kuusan, if 
bixisa oo tooshashka iyo korontooyinka lagu 
xiro. 

guluus m.l (-syo, m.dh) Shay xalleefsan oo sida 
badan dharka la xirto dacal looga tolo suu 
isugu xiro laba daraf; badhan. ld galuus. 

gumaad¹ m.l Baabi'inta wax la baabi'iyo. 
gumaad² f.g1 (-aaday, -aatay) Wax baabi'in. 

m.f.dh, gumaadid. 
gumaar m.l (-rro, m.dh) 1. Halka bisqintu ka 

baxdo oo xubnaha taranka ee dadka ka 
sarreysa. 2. (-rro, m.dh) Dhaawac dab oo 
biskooday. 

gumar m.l/dh Geedgaab qodax, mayrax, xabag 
iyo miro leh oo ka mid ah dhirta daawada leh. 

gumburi m.l Dameer dibadeed ku nool 
gobollada Nugaal iyo Sanaag. 

gumeysi m.l Hab dawladaha waaweyni kaga 
maroorsadaan dawladaha yaryar 
xorriyaddooda, dhaqaalahooda iwm. 

gumeyso f.g3 (-stay, -satay) Cid addoonsasho. 
m.f.dh, gumeysasho. 

gumeyste m.l (-tayaal, m.l/dh) Qof wax 
addoonsada. 

gummaad m.l (-dyo, m.dh) Cunto; gasiin. 
gummud m.l (-dyo, m.dh) 1. Dabo sigaar; 

haash. 2. Wax la jaray sida gacan iwm inta ka 
harta. 

gumuc m.l (-cyo, m.dh) 1. Xabbad; rasaas. 2. 
Salka, fuuqa barta fargaddu ku dhacdo. ld 
gumac. 

gun m.dh 1. Dad tol yari lagu liido. 2. Dadweyne; 
tol. 3. Weel halka uu ka unkamo. 4. Jirridda 
geedka iwm. 

gunaad m.l Nabar kor ka biskooday oo hoos ka 
jirran. 

gunaanad¹ m.l Dhammaystiridda wax la 
dhamaystiro. 

gunaanad² f.g1 (-day, -dday) 1. Qof 
dhimanaya quraan ku akhriyid. 2. Dood iwm 
dhammaystirid. m.f.dh, gunaanadid. 

gunbur m.dh (-ro, m.l) (juqr.) Qayb yar oo 
dhulka dushiisa ka mid ah oo ka kacsan 
waxyaabaha hareeraheeda ah, kana joog 
hoosaysa buur. 

gundhig m.l Wax la biirinayo ama la tarminayo 
inta ugu horreysa oo laga bilaabo; saldhig; 
raasamaal. 

gungaar f.mg1 (-ray, -rtay) Ka g.: wax ka 
jibakeenid; ka salgaarid. m.f.dh, gungaarid. 

gunno m.dh 1. Lacag la siiyo cid shaqo dheeraad 
ah qabatay. 2. Hanti yar oo cid loogu 
naxariisto ama lagu laaluusho. ld guno. 

guntan¹ f.mg1 (-amay, -antay; -ami) 1. Xarig 
iwm wax la guntay noqosho. 2. Dhiig iwm 
wax fariistay noqosho. m.f.dh, guntamid. 

guntan² f.g/mg4 (-naa, -nayd) 1. (f.g) Wax 
qaarka dambe maro uga xiran ahaansho. 2 
(f.mg) Xarig iwm wax guntin leh ahaansho. 3. 
(f.mg) Dhiig iwm wax fadhiya ahaansho. m.f.dh, 
guntanaan. 

gunti m.l 1. Marada raggu hoos ka qaato 
labadeeda duub oo yaryar oo ay ku leedahay 
la simaadka labada fiiq oo miskaha. 2. Hab 
go'yaasha dharka raggu u xirto. 

guntiino m.dh (-ooyin, m.l) Maro ay haweenku 
xirtaan oo 4 yaardi ama ka badan ah. 

guntin m.dh (-imo, m.l) 1. eeg gunti. 2. In yar oo 
maro ama wax kale ah oo meel ku xiran. 3. 
Siriq. 

guntindareen m.dh (-no ..., m.dh) (c.nafl.) Nud 
dareenwade isku cufan oo ka kooban unugyo 
jidh iyo xidhiidhiyo dareen wade oo had iyo 
jeer ku xidhan kiish ka samaysan nudo isku 
xidhayaal. Lafdhabarleyda badankeeda 
guntinta dareenwade waxa laga helaa dibadda 
habdhiska darenwadka dhexe. Waxa ka 



gurxan¹ 

 

reebban guntin dareenwadaha salka ah ee 
maskaxda. 

gunto f.g/mg3 (-taday, -tatay) 1. (f.g) Wax si loo 
xafido meel ku xirasho. 2. (f.mg) Maro sabarka 
ku xirasho. 3. (f.mg) U g.: hawl qabashadeeda 
isu diyaarin. m.f.dh, guntasho. 

gunud¹ m.dh Meesha xarig ama laba ay isaga 
xirmaan. 

gunud² f.mg1 (-ntay, -nudday; -nti) Xarig iwm 
guntin u yeelid. m.f.dh, guntid. 

gunuunuc¹ m.l Hadal hoos loo yiraahdo oo 
diidmo ku jirto. ld dunuunuc, gunuunus. 

gunuunuc² f.mg2 (-cay, -cday) Hadal diidmo 
ku jirto hoos u dhihid. m.f.dh, gunuunucid. ld 
dunuunuc, gunuunus. 

gur f.g/mg1 (-ray, -rtay) 1. (f.g) Geedo, timo 
iwm jarid. 2. (f.g) Wax meel yiil ka qaadid. 3. 
(f.g) Cunto digsi ku jirta ka bixin. 4. (f.g) Miro 
geed ku yaal ka goyn. 5. (f.g) War qof ka jiibin. 
6. (f.mg) ld gųr². m.f.dh, gurid. 

gųr¹ m.dh 1. Gacanta bidix. 2. Gardarro. 
gųr² f.mg1 (-ray, -rtay) 1. Neef irmaanaa 

candhadiisa caano ka idlaasho. 7. Ceel biyo 
lahaa dawrid. m.f.dh, gųrid. ld gur (6). 

guraabbaas m.l 1. Hadal badan oo aan murti 
lahayn oo qof carraysani ku hadlo. 

guran f.mg4 (-rnaa, -rnayd) 1. Wax aan caano 
lahayn ahaansho. 2. Wax aan biyo lahayn 
ahaansho. 3. Wax weelkay ku jireen laga 
saaray ahaansho (cunno). m.f.dh, gurnaan. 

gurbi f.g2 (-iyay, -isay) Wax badan oo daadsan 
midba mar qaadid. m.f.dh, gurbin. 

gurbood m.l.u Dhallaan; carruur. 
gurey m.l Nin gacanta bidixda uga isticmaal 

badan gacanta midigta. 
gurguurad m.l.kh G. ah: ilmo marxaladdii 

fadhiga iyo istaagga u dhexeeya oo jilbaha iyo 
labada gacmood ku socda. 

gurguuro f.g3 (-rtay, -ratay) Gacmaha iyo 
lowyaha ku socosho (qof). m.f.dh, 
gurguurasho. 

guri¹ m.l (-ryo, m.l) 1. Hooy; aqal. 2. G. ah: 
nafley heshay difaac ka celiya waxyeellada 
cudur horay ugu dhacay. 

guri² f.g2 (-iyay, -isay) 1. Nafley irmaan, maalid 
iyo nuugid ka dhaafid. 2. La g.: cid xumo 
wadda la sii wadid, si loo tuso waxyeelladeeda. 
m.f.dh, gurin. 

guridambays m.l Carruur isku hooyo ah kan 
ugu dambeeya. 

guriggal f.mg1 (-alay, -ashay; -geli) Laba qof 
oo isguursaday markii ugu horraysay si rasmi 
ah guri u wada gelid. m.f.dh, guriggelid. 

gurijoog m.dh.u 1. Haweeney aqalkeeda ka 
shaqaysa oo aan shaqo kale lahayn. 2. 

Xayawaanka dadka la nool, sida bisadda eeyga 
iwm. 

guriyow¹ m.l.kh G. ah: cudur guri noqday 
(nafley). 

guriyow² f.g1 (-oobay, -oowday; -oobi) 
Nafley cudur guri ka noqosho. m.f.dh, 
guriyoobid. 

gurmad m.l (-yo, m.dh) 1. G. ah: gargaar degdeg 
ah oo cid loo fidiyo. 2. G.ka booliska: koox ka 
mid ah booliska oo heegan u ah meeshii ay 
rabsho ka dhacdo. 3. Tababar ciidameed oo 
waajib ku ah dhallinta qaangaarka ah ee dal u 
dhashay.  

gurmo f.mg3 (-maday, -matay) Cid gargaar 
degdeg ah u fidin. m.f.dh, gurmasho. 

guro¹ m.dh 1. Meel godan oo gaadiid raran 
dushiisa laga sameeyo oo la saaro carruur, 
maqal iwm. 2. Rako. 

guro² f.g/mg3 (-rtay, -ratay) 1. (f.g) Wax meel 
yaal ka qaadasho. 2. (f.g) Miro geed ka 
goosasho. 3. (fg.) Cunto iwm weel ka 
baxsasho. 4. (f.mg) Kala g.: wax lagu 
tartamayey kala badin waayid. 5. (f.mg) Kala g.: 
waxyaalo isku dhex jiray kala saarid. 6. (f.mg) 
Kala g.: col is-hor fadhiya dib u kala qaadasho. 
7. (f.mg) La g.: hadallo qadaf ah isdhaafsasho. 
8. (f.mg) Dib u g.: si tartiib ah xeeladi ku jirto 
gadaal ugu noqosho. m.f.dh, gurasho. 

gurood m.l (-dyo, m.dh) Wadda yar; wadiiqo; 
diqdiq. 

gurrac f.g1 (-cay, -cday) Wax qalloocin. m.f.dh, 
gurricid. 

gurracan¹ f.g1 (-cmay, -cantay; -cmi) Wax la 
gurracay noqosho. m.f.dh, gurracmid. 

gurracan² f.mg4 (-cnaa, -cnayd) Wax la 
gurracay ahaansho. m.f.dh, gurracnaan. 

gurran f.mg4 (-naa, -nayd) Qof adeegsiga 
gacanta bidix ku badsada ahaansho. m.f.dh, 
gurranaan. 

gurro m.dh Dhibaatada niyadda ka gaarta ilmo 
ay korisay naag aabbihii qabo. 

gurso f.g3 (-saday, -satay) Dheri dab saaran, 
dhul iwm dareere dhuuqid. m.f.dh, gursasho. 

gurubso f.g3 (-saday, -satay) Wax meel 
daadsan mid mid u qaadasho. m.f.dh, 
gurubsasho. 

guruddambays m.l (-syo, m.dh) Wiil ama gabar 
hooyo ku dhalmaddeysay oo wax ay dhasho 
ugu dambaysa. ld garuddambays. 

gurux m.l 1. Isha inteeda kuusan ee baararka ka 
hooseysa. 2. Dhaqdhaqaaqa isha. 

gurxan¹ m.l Cod gaar ah oo nafleyda qaarkeed 
samayso oo badanaa ku lug leh guhaad ama 
wax doon (libaax, ey, iwm). 

gurxan² f.mg1 (-amay, -antay; -ami) Gurxan 
samayn. m.f.dh, gurxamid. 

guryan f.mg1 (-amay, -antay; -ami) Hadal 
badan oo aan murti lahayn dabeebasho. 
m.f.dh, guryamid. ld duryan. 

gus m.l (-sas, m.) Xubinta taranka ee ragga. 
guubaabi f.g2 (-iyay, -isay) Cid inay wax ku 

tallaabsato ku boorin. m.f.dh, guubaabin. 
guud m.l 1. Aan gaar ahayn. 2. Timaha dheer oo 

fardaha iwm surkooda, dhinaca kore, ku yaal. 
3. Timaha weyn oo madaxa oo dadka deysto. 
4. Wax kor u dheer, madaxa ugu korreeya; 
kore; sare; baar. 

guudmar f.g1 (-ray, -rtay) Hadal duuban oo 
kormar ah ku hadlid. m.f.dh, guudmarid. 

guugguule m.l Shimbir cidiisu "guuguu" tahay; 
dhoor buu leeyahay; hud'hud. 

guul¹ m.dh (-lo, m.l) Dagaalka ama tartanka oo 
lagu adkaado; lib; libin; liibaan. 

guul² f.g/mg1 (-uulay, -uushay) 1. (f.g) Cid 
haddadid. 2.(f.mg) Xoolo aroor ama wabax ah 
meel ceelka u dhow habeen u hoyasho. 3. 
(f.mg) Xoolo iwm dhaan isugu keenid. Tus. 
"Geelii wuxuu isugu guulmay gasada". m.f.dh, 
guulid. 

guulallow¹ m.l Welwel iyo cabsi ku dhasha 
qofka marka uu ka baqayo dhibaato ku soo 
fool leh. 

guulallow² f.mg1 (-oobay, -owday; -oobi) 
Dhibaato ku soo fool leh awgeed welwel iyo 
cabsi dareemid. m.f.dh, guulalloobid. 

guulallowsan f.mg4 (-naa, -nayd) Wax 
guulallow hayo ahaansho (qof). m.f.dh, 
guulallowsanaan. 

guuldarrayso f.mg3 (-stay, -satay) Guuldarro 
la kulmid. m.f.dh, guuldarraysasho. 

guuldarro m.dh Ku fashilmidda dagaal, tartan 
iwm lagu fashilmo. 

guuleyso f.mg3 (-stay, -satay) Lib helid. m.f.dh, 
guulaysasho. 

guulle m.l Ilaah; Eebbe. 
guulwade m.l (-dayaal, m.l) Mid ka mid ah 

ciidamada maleesiyada ummadda. 
guumeys¹ m.l Nin da' weyn oo aan weli 

guursan. 
guumeys² m.l/dh Shimbir ka mid ah 

shimbiraha habeenkii ugaarsada oo leh madax 

ballaaran iyo indho waaweyn oo baalal adagi 
ku xariiranyihiin. 

guumeys³ m.dh Gabar inannimo ku weynaatay 
oo aan la guursan. 

guur¹ m.l 1. Xiriir mideynaya nin iyo naag 
ayadoo wada noolaanshahooda lagu 
saleynayo heshiis sharciyeysan oo 
dammaanad u ah xaas inuu unkamo. 2. Meel 
la degganaa ka tegid (cid, reer, dad). 

guur² f.mg1 (-ray, -rtay) Reer meel uu degganaa 
ka guurid, ayadoo uu meel kale degayo. m.f.dh, 
guurid. 

guurdoon m.l.kh 1. Qof in uu guursado diyaar 
u ah. 2. Qof gaaray da'dii lagu guursan lahaa. 

guure m.l Socodka habeenkii la socdo. ld 
guureggal. 

guurgal m.l.kh Gabar gaartay da'dii ay guri iyo 
nin ku hanan lahayd. 

guuri f.g/mg2 (-iyay, -isay) 1. (f.g) Aroos gelbin. 
2. (f.g) Qoraal meel kala ku naqilid. 3. (f.mg) U 
g.: wiil ama gabar u aroosin. m.f.dh, guurin. 

guurow m.l Qayb ka mid ah maansada oo 
gabayga la miisaan ah. 

guurso f.g3 (-saday, -satay) 1. Naag ama nin 
xiriir guur cid la samaysasho. 2. Qoraal meel 
ku qoran meel kale ku naqilasho. m.f.dh, 
guursasho. 

guurti m.dh (-iyo, m.l) Guddi; ikhyaar; duqow. 
guurto m.dh 1. Hantida qaybaheeda la rari karo, 

sida xoolaha nool. 2. G. ah: reer miyi xoolo 
dhaqato ah oo hadba meeshii deegaan leh u 
guura. 

guuto m.dh.u (-ooyin, m.l) 1. Qaybaha 
ciidamadu u qaybsanyihiin mid ka mid ah oo 
gaasna ka yar, ururna ka badan. 2. Dad badan 
oo wadajira. 

guux¹ m.l 1. Cod weyn oo cunaha awr, goray 
iwm ka soo baxa. 2. Codka matoorrada. 3. 
Cudur geela cunaha ka barariya. 

guux² f.mg1 (-xay, -xday) 1. Cod weyn sameyn 
(awr, goray iwm). 2. Matoor cod samayn. 3. U 
g.: wax u riyaaqid. m.f.dh, guuxid. 

guwaaniin m.l (baay.) Mid ka mid ah kuwa ugu 
muhiimsan beysaska nukliyootaydhada iyo 
asiidh bu'eedyada DNA iyo RNA. Waxa laga 
soo dhiraan dhirriyey buurin. 



h (ha') m.dh Xarafka siddeedaad ee farta 
Soomaaliga, ahna shibbane. 

ha qr. 1. (nax.) Qurub ka hormara falka wax lagu 
farayo cid kale. Tus. "Wiilasha buugta ha 
akhriyeen". 2. Qurub ka hormara falka wax 
lagu reebayo (fal amar diidmo). Tus. "Ha 
keenin!". 

haabo f.g3 (-btay, -batay) Wax in yar durugsan 
gacan ku laacid. m.f.dh, haabasho. 

hąad¹ m.l 1. Buunshe. 2. H. ah: qof fudfudud. 3. 
Xad. 4. (-dad, m.l) Hal turub afartiisa qaybood 
mid ka mid ah. 5. Inta qof hal mar isku cuno 
(turub). 6. Dhinaca loo oggolyahay in baabuur 
waddada ka maro. 7. Cudur maskaxeed geela 
ku dhaca. 

hąad² m.l (haad, m.dh) Nafleyda inta duusha oo 
baalka leh. 

hąad³ f.mg1 (-day, -dday) 1. Wax baalal leh 
dhul kor uga kicid. 2. Ka h.: naf, qof ka bixid. 
Tus. "Cali way ka haadday". m.f.dh, haadid. 

haadaan m.dh (-aamo, m.l) 1. Dhul jeexan, 
weyn oo hoos u dheer; qar ama bohol. 2. 
Geedka dharkeynka. 

hąad-hąad m.l.kh Fudfudayd xagga dabeecadda 
ah. 

haadi f.g/mg2 (-iyay, -isay) 1. Badar la tumay 
buunshe ka saarid. 2. Haad cayrin. 3. Diyaarad 
kicin. 4. Gacan h.: gacan ruxid oo salaan ama 
baaq looga golleyahay. m.f.dh, haadin. ld haati. 

haadraac m.l (-cyo, m.dh) Warmooge; suufi. 
hąadso f.g3 (-saday, -satay) Badar buunsho ka 

saarasho. m.f.dh, hąadsasho. 

haah qr. Qurub tilmaama oggolaansho ama wax 
ku raacid. ld haa, hahey. 

haaheeyarraac m.l (-cyo, m.dh) Qof wixii loo 
sheego rumaysta. 

haajir f.mg1 (-ray, -rtay) Qof meeshii uu ku 
noolaa ka qaxid. m.f.dh, haajirid. ld haayir. 

haalaati m.l Dareenka ku dhasha qof marka uu 
waayo wax uu caadeystey, sida sigaarka iwm; 
xaraarad; hamuun. ld halaati, halalaati. 

haamanad m.dh (-dyo, m.dh) Naag naxariis 
daran oo xalaal iyo xaaraan isugu mid yihiin. 
ld hamaanad. 

haami f.g2 (-iyay, -isay) Wax si aad ah loo 
jecelyahay qalbi ku hayn. m.f.dh, haamin. 

haan m.dh (-aamo, m.l) 1. Weel aagaanka ka 
weyn, saab iyo haruub leh oo biyaha iyo 
caanaha lagu shubto. 2. Weel weyn oo bir ama 
shamiinto ka samaysan oo biyaha iyo 
shidaalka lagu kaydsado. 

haaneed m.l (-dyo, m.dh) 1. Dhinaca bidixeed 
ee geela laga istaago marka la lisayo. 2. Hab 
wanaagsan, habsami. 

haaneedi f.g2 (-iyay, -isay) 1. Haaneed ka 
dhigid; qurxin. 2. Lisid u diyaarin (geed). 3. ld 
haneed. m.f.dh, haaneedin. 

haanyoo f.mg3 (-ooday, -ootay) U h.: qof, qof 
kale kalgacal awgiis u soo ordid. m.f.l, 
haanyood. 

haanyood m.f.l eeg haanyoo. 
haar m.dh (-ro, m.l) 1. Raadka nabar ama 

dhaawac bogsooday ku reebo oogada. 2. Meel 
bannaan oo aan dhir lahayn. 3. Taag, buur 
gaaban. 



hąar¹ 

 

hąar¹ m.l Qaylo, taah, dhaqdhaqaaq iwm oo uu 
sameeyo qof xanuun badani hayo. 

hąar² f.mg1 (-ray, -rtay) Xanuun awgiis la taahid 
(qof). m.f.dh, haarid. 

haaraan¹ m.l 1. Eedeynta cid wax ayna qabin oo 
ay ka gubanayso lagu eedeeyo. 2. Ceebayn cid 
loo jeediyo.  

haaraan² f.g1 (-aamay, -aantay; -aami) 1. Ku 
h.: eed aan sal lahayn cid u jeedin. 2. Cid 
ceebeyn. m.f.dh, haaraamid. 

haaree f.g2 (-reeyay, -raysay) Qof haar u 
yeelid. m.f.dh, haarayn. 

haasaawe m.l 1. Sheeko maaweelo leh oo laba 
qof ama ka badan dhex marta. 2. Sheeko nin 
iyo naag isku xodxodanaya dhax marta. 

haash m.l (-shash, m.l) 1. Sigaar la cabbay inta 
ugu dambaysa; gumud. 2. ld qaash. 

haasow f.mg1 (-saaway,-saawday;-saawi) La 
h.: haasaawe samayn. m.f.dh, haasaawid. 

haatan fk. Hadda tan la joogo; amminka, hadda. 
haatif m.l Wax hadalkooda la maqlo oo aan 

muuqan. ld haatuf. 
haawiya m.dh Naar ka mid ah toddobada 

naarood. 
haawo f.mg3 (-waday, -watay) 1. Weel af 

bannaan dabayl qaadasho. 2. Si qarsoodi 
la'aan ah wax u sheegid. m.f.dh, haawasho. 

hab¹ m.l (-bab, m.l) 1. Sida wax loo qabto ama 
loo sameeyo. 2. Caano ama biyo aan badnayn 
oo loogu talaggalay in carruurta la siiyo.  

hab² m.l (-bab, m.l) (nax.) Habka uu hadluhu u 
soo bandhigo hawlaha (ama sifooyinka) ay 
falalku muujiyaan. 

hab³ f.g/mg1 (-bay, -btay) 1. (f.g) Ilmo dhashay 
caano ama biyo ku qabasho. 2. (f.mg) Weel, 
hoore dhibic-dhibic u sii dayn. m.f.dh, habid. 

habaabi f.g2 (-iyay, -isay) Qof marinka toosan 
ka weecin. m.f.dh, habaabin. 

habaar¹ m.l Dhibaato cid Eebbe looga baryo. 
habaar² f.g1 (-ray, -rtay) Cid belaayo haleesha 

Ilaah uga baryid. m.f.dh, habaarid. 
habaaran¹ f.mg1 (-rmay, -rantay; -rmi) Wax 

habaar ku dhacay ahaansho. m.f.dh, 
habaarmid. 

habaaran² f.mg4 (-rnaa, -rnayd) Wax habaar 
ku dhacay noqosho. m.f.dh, habaarnaan. 

habaarqabe m.l (-bayaal, m.l/dh) 1. Qof dhib 
badan. 2. Qof waalidkii habaaray. 

habaas m.l 1. Ciid budo ah oo dabayshu kiciso. 
2. H. ah: jimic (xoolo). 

habac m.dh 1. Daal iyo kala daadsanaan wax ku 
yimaad. 2. Dhereg. 3. Biyo ceel ama weel ku 
raagey. 

habar m.dh (-bro, ml.) 1. Naag duq ah. 2. 
Hooyo. 3. Dubaarad, dubnad. 

habardugaag m.l.u Dugaag oo dhan. 
habareymaanyo m.dh Nafley la aaminsanyahay 

in ay badda ku nooshahay oo qaarka sare 
gabar ka ah qaarka dambena mallaay. ld 
gabareymaanyo. 

habarwadaag m.l.u Walaalo isku hooyo keliya 
ah. 

habaryar m.dh (-ro, m.l) Hooyada walaasheed. 
habay f.mg1 (-byay, -bayday; -byi) Weel 

dareere lagu shubay sii dayn. 
habaysan¹ f.mg1 (-smay, -santay; -smi) Wax 

la nadaamiyey noqosho. m.f.dh, habaysmid. 
habaysan² f.mg4 (-snaa, -snayd) Wax la 

nadaamiyey ahaansho. m.f.dh, habaysnaan. 
habbiso m.dh Culays mar mar dadka fuula oo 

fahmada iyo waxqabadka ka qaada. 
habboon f.mg4 (-naa, -nayd) 1. Wax hagaagsan 

ahaansho. 2. Ku h.: Wax, wax ku fiican 
ahaansho. m.f.dh, habboonaan. ld habban. 

habciye m.dh (-yayaal, m.l/dh) (daaw.) 
Dawooyin yareeya shaqada qaybaha jirka. 

habdaran f.mg4 (-rnaa, -rnayd) Wax aan la 
nidaamin ahaansho. m.f.dh, habdarnaan. 

habdarro m.dh Nidaamdarro. 
habdhaqaaq m.l (fiis.) eeg isle'egta socodka. 

Qaybta mekaanikada ee la xiriirta socodka 
walxaha, taas oo aan lagu tixgelinin xoogaggii 
dhaliyey socodkaasi. 

habdhis m.l (-syo, m.dh) Xubno isku shaqo ah 
oo jirka nafleyda ka mid ah sida kuwa 
dheefshiidka, wareegga dhiigga iwm. 

habdhis-dareenwade m.l (-dayaal, m.l) (baay.) 
Habdhiska unugyada iyo nudaha 
xayawaannada unugyo badanleyda ahi ay ugu 
kala gudbiyaan wararka unugyada dareenka 
iyo organnada dhaqdhaqaaqa, sida, 
muruqyada iyo qanjidhada. 

habdhisdegaan m.l (-no, m.dh) (baay.) Beel 
bayolojiyeed iyo deegaanka muuqaaleed ee la 
xidhiidha iyada. 

habdhiska dareeniswade m.l (c.nafl.) Qaybta 
dareenwadka dhexe ee lafdhabarleyda taas oo 
ka qaada guyooyinka dareenwade 
qaabilayaasha, geysana miiqyada muruqyada 
sisiban ee wadnaha, dheefmareenka iyo 
organnada kale ee gudaha. 

habdhis kulan m.l (-syo ..., m.dh) (xis.) 
Qaanuun, bar kasta oo ku taalla dulalaati lagu 
muujiyo urur tirooyin ah. 

habdhislimfeed m.l (-dyo, m.dh) (c.nafl.) 
Dhuumo shaqadoodu isku xidhantahay, 
kuwaas oo ka soo qaada hooraha nudaha una 
gudbiya qulqulka dhiigga. 

habdhis-tirolabaale m.l (-syo ..., m.dh) (xis.) 
Habdhis tiro oo ku salaysan sal laba godadka 



haddaayey 

 

0 iyo 1 oo keliya ayaa la adeegsadaa, halka 
habdhiska tobanle lagu adeegsado toban god. 
Godadka waxa ay u taaganyihiin koowaad, 
labaadyo, afraadyo, siddedaadyo, toban iyo 
lixaadyo iwm; halka habdhiska tobanle ay u 
taaganyihiin koowaadyo, tobnaadyo, 
boqollaadyo iwm. 

habdhistobanle m.l (-syo ..., m.dh) (xis.) 
Habdhis tiro ee ku salaysan tirada toban. 
Tirooyinka waxaa lagu muujiyaa godadka 0, 1, 
2, 3, 4, 5, 6, 7, 8, iyo 9 oo qiimahoodu ku xiran 
yahay hadba rugta ay yaalliin (eeg sal tiro). 

habee f.g2 (-beeyay, -baysay) H./isku h.: wax 
kala daadsan ama aan nidaamsanayn isku 
duwid. m.f.dh, habayn. 

habeen m.l (-nno, m.dh) Waqtiga u dhexeeya 
kolka qarraxdu dhacdo iyo kolka ay soo 
baxayso. ld hameen. 

habeendhax m.l (-xyo, m.dh) 1. Safar habeen 
lagu dhaxo. 2. Gunno yar oo la siiyo qof 
shaqo meel u aaday. 

habeennimo m.dh.fk Waqti habeen ah. 
habeeno m.dh Iin araggu yeesho oo si fiican 

habeenkii aan wax loo arag. m.dh, habeeniso. 
ld habeeniso. 

habfarsamadeed m.l (-dyo, m.dh) 1. Hab gaar 
ee wax qabad, badanaa hab la xiriira xirfad 
gacan ka qabasho. 2. Xirfad iyo awood ee 
farshaxan, isboorti ama waxqabasho 
gacmeed, taasoo aad horay ugu martay 
tababar iyo hawl gacmeed. 

habkulxidh m.l (fiis.) Hab kul daynaamikaad oo 
dhaca ama dhammaysyirma iyada oo aanu kul 
soo gelin kana bixin. Guud ahaan, isbeddelka 
kul-xidh waxa uu keenaa kor u-kaca ama hoos 
u-dhaca heerkulka. 

hablo m.l.w Tiro gabdho ah oo hal ka badan. 
habow¹ m.l 1. Dhumidda laga dhumo jidka 

toosan. 2. ld haabab. H. ah: qof jidkii toosnaa 
ka dhumay. 3. H. ah: dad cayr la dalaabay.  

habow² f.mg1 (-baabay,-baabtay;-baabi) 1. 
Jidka toosan ka lumid. 2. Cayrnimo la 
dalaabid. m.f.dh, habaabid. 

habqoraxeed m.l Qorraxda iyo meereyaasha 
waaweyn ee ku dul wareega. 

habrawadaag m.l.u Dad hooyooyinkood 
walaalo. 

habsaan¹ m.l 1. Daahid qof ka daaho meel laga 
sugayey. 2. H. ah: Qof ka daahay meel laga 
sugayey.  

habsaan² f.mg1 (-aamay, -aantay; -aami) Wax 
dib u dhacay ahaansho. m.f.dh, habsaamid. 

habsami m.dh Si asluub iyo maamuus leh oo loo 
dhaqmo. ld habsamaan. 

habsan f.mg4 (-amaa, -amayd) Wax si fiican 
loo farsameeyey ahaansho. m.f.dh, habsamaan. 

habsii f.g2 (-iiyay, -iisay) Cid kalgacayl dartii 
isku duubid. m.f.dh, habsiin. 

habso f.mg3 (-saday, -satay) 1. Si aan 
habsamayn u fariisasho. 2. Ku h.: abaar, cudur 
iwm si cid u saamayn. Tus. "Abaar baa dalka 
ku habsatay". m.f.dh, habsasho. 

habuuq m.l.u (-qyo, m.dh) Sabuulka marka 
iniinihiisu jilacsanyihiin laakiin uu cunnimo 
galo; iniino meseggo ama galley oo curdun ah. 
ld haquuq. 

habxun f.mg4 (-umaa, -umayd) 1. Wax aan si 
habboon isugu dubaridnayn ahaansho. 2. Qof 
si aan wanaagsanayn wax u farsameeyey 
ahaansho. m.f.dh, habxumaan. 

had m.dh (-do, m.l) 1. Waqti la yaqaan oo bilaw 
iyo dhammaad leh; goor, kol, ammin. 2. H. 
iyo goor ama had iyo jeer: mar kastaba. 3. 
H.ahaa: goortan, waqtigaan. 4. H.ba: kolkii in 
la joogaba; marmar. 5. H.da: goorta la joogo; 
amminka. 6. H.daa: waqtigaan, goortan. 7. 
H.daba: sidaas darteed. 8. H.dana: kol labaad, 
kol dambe; misana. 9. H.dee: sidaas darteed, 
haddaba. 10. H.deer: hadda, amminka. 11. 
H.ma?: goorma? 12. H.diiba: waqtiga la joogo; 
amminka, hadda. 

hadaaf f.mg1 (-fay, -ftay) Socod tartiib ah 
socosho. m.f.dh, hadaafid. 

hadaf m.l (-fyo/ahdaaf, m.dh) 1. Ujeeddo, 
himilo. 2. ld hadfid. 

hadal¹ m.l (-llo, m.dh) Dhawaaq afka dadka ka 
soo baxa, ereyo ka kooban oo macno leh. 

hadal² f.mg1 (-dlay, -dashay; -dli) Ereyo 
macno leh sheegid. m.f.dh, hadlid. 

hadalbadi m.dh Dabeecad qof leeyahay oo ah in 
uu had iyo jeer sheego hadal tiro badan oo aan 
loo baahnayn. ld hadalbadni. 

hadalcun m.l Qof aan hadalku si bayaan ah uga 
soo bixin. 

hadalhee f.g2 (-heeyay, -haysay) 1. Wax 
muhimad gaar ah la siiyo wax ku saabsan 
sheeggiddiisa ku celcelin. 2. Qof maqan wax 
ku saabsan sheegid. m.f.dh, hadalhayn. 

hadaljeeli m.dh Rabitaan qof rabo in uu ka 
hadlo mar kasta meel hadal lagu hayo. 

hadalsii f.mg2 (-iiyay, -iisay) Ka h.: Qof in uu 
hadlo ku qasbid. m.f.dh, hadalsiin. 

hadaltiro m.dh Hadal badan oo aan loo 
baahnayn. 

hadalyaqaan m.l.kh H. ah: qof cod kar ah. 
hadar f.mg1 (-dray, -dartay; -dri) 1. Qof jirran 

ama waalan hadal aan micno lahayn ku hadlid. 
2. Wax runta ka fog ku faanid. m.f.dh, hadrid. 

haddaayey fk. Goor dhoweyd. 



haddee 

 

haddee fk. Sidaas darteed; haddaba. 
haddid f.g1 (-day, -dday) Cid cabsi gelin. m.f.dh, 

haddidid. ld handad. 
haddidaad m.dh Hadal ama ficil cid lagu cabsi 

gelinayo.  
haddii xi. 1. Erey lagu xiriiriyo weer shardiley 

ama waqtiley ah. Tus. "Haddii aad dersiga 
akhrin lahayd, imtixaanka waad ku gudbi 
lahayd", "Haddii Warsame yimaado, 
farriintayda gaarsii". 2. H. kale: haddii sidaas 
aysan noqon. xi., had. 

hadhiin m.l.u Afarta haad ee turubka mid ka 
mid ah. 

hadhow fk. Had dhow, goor aan fogeyn oo soo 
socota. ld hadhowto. 

hadi m.l Geed quwaax xabag udgoon oo laga 
ganacsado leh. 

hadimo m.dh (-ooyin, m.l) Dhibaato weyn oo 
khiyaamo ku jirto. 

hadiyad m.dh (-do, m.l) Hanti yar oo cid la 
sharfayo loo geeyo; deeq. 

hadiyee f.g2 (-yeeyay, -yeysay) Qof dhintay 
quraan u akhrin. 

hadli f.mg2 (-iyay, -isay) Ka h.: hadalsii. m.f.dh, 
hadlin. 

hadoodil m.l 1. Balbalo. 2. Dedidda meel dusha 
sare laga dedo si har loogu yeelo.  

hadoof m.l Hadal aan waxba ka jirin. 
hadur m.l 1. War badan oo aan murti lahayn. 2. 

H. ah: qof hadal badan oo aan murti lahayn 
ku hadla. 

hafar m.l Masabididda wax been ah oo aan cid 
la siin lagu masabido. ld hafaryo, hafriin, 
hafriinyo. 

hafi f.g2 (-iyay, -isay) 1. Nafley si uu u harqado 
biyo quusin. 2. Hilib dab ku yacyacoodin. 
m.f.dh, hafin. 

hafo f.mg3 (-ftay, -fatay) Nafley biyo ku 
qaraqmid. m.f.dh, hafasho. 

hafto m.dh Daal aan lala ordi karin, markay 
nafley muddo orodo kaddib; neeftuur. 

haftoo f.mg3 (-ooday, -ootay) Xiiqid ama 
xuurto dareemid. 

haftood m.f.l eeg haftoo. 
hąg f.g1 (-gay, -gtay) Qof indho la' hoggaamin. 

m.f.dh, hagid. 
hagaag¹ m.l (-gyo, m.dh) 1. Oogada dadka 

inteeda hore; soojeed. 2. H. ah: toos; wanaag; 
sax.  

hagaag² f.mg 1 (-gay, -gtay) 1. Wax sidii laga 
rabay noqosho. 2. Ka h.: wax ama meel ka 
tegid. 3. Ku h.: wax, ama meel si toos ah u 
abbaarid. m.f.dh, hagaagid. 

hagaagsan f.mg4 (-naa, -nayd) 1. Wax 
wanaagsan ama toosan ahaansho. 2. Ku h.: 

Wax, wax ku habboon ahaansho. m.f.dh, 
hagaagsanaan. 

hagaagso f.g3 (-saday, -satay) Wax si toosan 
ama wanaagsan ka dhigasho. m.f.dh, 
hagaagsasho. 

hagaaji f.g2 (-iyay, -isay) 1. (f.g) Wax toosin 
ama wanaajin. 2. (f.mg) Ku h.: wax meel uu u 
socdo ku toosin. 3. (f.mg) Ku h.: warqad, 
farriin, alaab iwm cidda ay u socoto meesha 
laga heli karo u dirid. m.f.dh, hagaajin. 

hagar m.dh Isku ladidda hawl ama arrin wax ka 
qabashadeeda la isku lado; xoogdhabiil; 
dhagar. 

hagarbax¹ m.l  Si aan hagari ku jirin oo wax loo 
qabto.  

hagarbax² f.mg1 (-xay, -xday; -bixi) Si aan 
hagari ku jirin oo wax loo qabto. m.f.dh, 
hagarbixid. 

hagardaamo m.dh (-ooyin, m.l) Dhibaato cid 
aan ka digtoonayn lagu sameeyo. ld 
hagardaanyo. 

haghag m.l Iin qof yeesho oo u diidda in uu 
hadalka si bayaan ah u yiraahdo; shigshigid. ld 
haghago. 

haghagle m.l (-layaal, m.l/dh) Qof hadalka 
shigshiga; shigshigow. 

haghaglee f.mg2 (-leeyay, -laysay) Shigshigid. 
ld haghag. 

hagoog¹ m.dh (-go, m.l) 1. Maro qaarka sare ee 
dadka oo aan indhuhu ku jirin lagu daboolo. 
2. Sida marada hagoogta ah loo xirto. 3. 
Gambada haweenku madaxa saartaan. 4. 
Koofiyadda inteeda wejiga hareysa. 

hagoog² f.g1 (-gay, -gtay) 1. Wax dedid. 2. 
Meel har u yeelid. m.f.dh, hagoogid. 

hagoogan f.mg4 (-gnaa, -gnayd) Wax hagoog 
leh ahaansho. m.f.dh, hagoognaan. 

hagoogo f.g3 (-gtay, -gatay) 1. Maro qaarka 
sare oo aan indhuhu ku jirin ku daboolasho. 
2. Haweenay ganbo madaxa saarasho. m.f.dh, 
hagoogasho. 

hagro f.g3 (-raday, -ratay) Si aan daacad ahayn 
wax u qabasho. m.f.dh, hagrasho. 

hakad m.l (-dyo, m.dh) 1. Joogsad yar oo wax 
soconayey sameeyaan. 2. Astaan qoraal oo 
kala qoqobta ereyada iyo weeraha. 3. ld 
hakasho. 

hakadwadneed m.l (-dyo, m.dh) (c.nafl) Wejiga 
garaaca wadnaha ka dhex dhaca labada isku 
soo urur ee wadnaha, marka ay muruqyada 
wadnuhu dabcaan ee caloolyaradana dhiiggu 
ka buuxsamo. 

haki f.g2 (-iyay, -isay) Wax in yar joojin. m.f.dh, 
hakin. 



hallowsan 

 

hakis m.l (fiis.) Summad: X. Dhalanka mareeg 
leh saagin ama madhxin oo wadajir ahaan 
caabbiga mareegta kula dhaliya xayir. Hakiska 
waxaa lagu cabbiraa oom. 

hako f.mg3 (-kaday, -katay) In yar joogsasho. 
m.f.dh, hakasho. 

hal¹ m.l (-lo, m.l) 1. Tirada eber iyo laba u 
dhexeysa; kow. Tus. "Wuxuu dhalay hal wiil 
iyo hal gabar". 2. Eray; hadal. 3. H. ah: Wax 
isku duuban ama wada jira. Tus. "Annagu hal 
baynu nahay". 4. Meel; xag. Tus. "Halkan 
dhig: meeshan dhig". 

hal² m.dh (-lo, m.l) Neef geel dhedig ah oo 
curtay. 

halaag¹ m.l  Baaba'; le'asho.  
halaag² f.g1 (-gay, -gtay) Wax baaba' ka dhigid. 

m.f.dh, halaagid. ld hallig. 
halaagan f.mg1 (-gmay, -gantay; -gmi) Wax 

baaba'ay noqosho. m.f.dh, halaagmid. ld 
halligan. 

halaamacoodka soohmaskaxeedka m.l 
(daaw.) Halaamacoodka maskaxda waxa keeni 
kara fiirus ama baktiiriya ama waxay ka iman 
kartaa jir kahsi ka yimid talaal. 

halaammacood m.l Wax dab lagu dubay oo 
aan la bislayn. 

halaanhal m.l 1. Hadal been ah oo cid lagu 
beerdulucsanayo. 2.Hees jiib leh, aan jaan 
lahayn oo wiglada la bah ah. 

halaaqo m.dh (-ooyin, m.l) Kala qaadidda qof 
kala qaado afka hurdo ama daal awgiis; 
hamaansasho. 

hal-abuur¹ m.l (-rro, m.dh) Curinta maansada. 
hal-abuur² f.g1 (-ray, -rtay) Maanso curin. 

m.f.dh, hal-abuurid. 
halac m.l 1. Uumi kulul. 2. Olol. 3. H. ah: qof 

hamuun gorayo leh ama aad u cir weyn. 
hal-adayg m.l Dabeecad qof leeyahay oo ah in 

uusan go'aankiisa ka noqon. ld hal-adkaan. 
halako m.dh (-ooyin, m.l) Dhaawac culus. 
halamacood m.l Holac. 
halaq m.l (-qyo, m.dh) 1. Xamaaratada inta 

bogga ku socota sida maska, goodka iwm. 2. 
Nooc ka mid ah masaska. 3. Jinni. 

halaqjafle m.l Cunto yar oo saddexda goor ee 
wax la cuno maalinta, ka hor la cuno oo 
cuntada lagu sugo . 

halaydh m.l (-dhyo, m.dh) (kiim.) Iskudhis uu 
ku jiro halojiin. 

halbeeg m.l (-gyo, m.dh) Xaddi lagu heshiiyey 
in uu u taaganyahay cabbir (mitir, dherer, 
seken, ammin, kiilogaraam, cuf iwm). 

halbeeg H.C. m.l (-yo H.C., m.dh) (xis.) H.ga 
H.C. (Habka Caalamiga) waa hab caalamku ay 
wadajir ahaan isugu raaceen, loona adeegsado 

laamaha cilmiga. Habkani waxa uu ku 
salaysanyahay habka M.K.S. (mitir, kiilogaram 
iyo seken), waxanau beddelay habka C.G.S. 
(santimitir, garaam iyo seken) iyo F.B.S. 
(fuudh, bawnd iyo seken). 

halbowle m.l (-layaal, m.l/dh) 1. Xididdaha 
waaweyn ee wadnaha dhiigga ka qaada oo 
oogada wada gaarsiiya midkood. 2. Meel ama 
wax muhiim ah. 

halbowlebawdeed m.l (-dyo, m.dh) (c.nafl.) 
Halbowle ka soo baxa halbowle dibadeedka 
misigta, wuxuuna waraabiya muruqyada 
bawdada. 

halbowlebuufiye m.l (-layaal ..., m.l/dh) 
(c.nafl.) Halbowlaha ugu weyn ee dhiigga 
gaadhsiiya madaxa. 

haldhaa m.l (-aayo, m.dh) Gorayada keeda lab. 
haldhac m.l (-cyo, m.dh) 1. Eray ama hadal aan 

la doonayn in la sheego oo si aan loo qasdiyin 
u soo dhacay. 2. Deelqaaf; gaf. 3. (u) Miro 
bislaaday oo soo daatay. 

haldhan m.l Badar buunshadii laga saaray. 
haleel f.g1 (-eelay, -eeshay) 1. Wax la kulmid. 

2. Wax helitaankoodu muhiim yahay la 
kulmid. m.f.dh, haleelid. 

haleelsii f.lg2 (-iiyay, -iisay) Wax, wax kale la 
kulansiin. m.f.dh, haleelsiin. ld haleeshii. 

halgan¹ m.l Hawl ama wax kale oo 
qabashadooda loo dagaallamo ama loollan 
loo galo. 

halgan² f.mg1 (-amay, -antay; -ami) Wax u 
dagaalamid ama u loollamid. m.f.dh, halgamid. 

halhays m.l 1. Erey ama weer qof caadaysto in 
uu hadalkiisa soo dhexgeliyo had iyo jeer; 
halqabsi. 

halhee f.g2 (-heeyay, -haysay) Mar kasta wax 
ama qof ka hadlid. m.f.dh, halhayn. 

halis m.dh 1. Xaalad waxyeello weyn keenta. 2. 
H. ah: khatar ah (meel). 

halkudheg m.l (-gyo, m.dh) 1. Dulucda hadalka 
ku jirta. 2. Hadal kooban oo murti 
xambaarsan. 

hallaysan f.mg4 (-snaa, -snayd) Wax la 
halleeyey ahaansho. m.f.dh, hallaysnaan. 

hallee f.g2 (-leeyay, -laysay) 1. Wax qarribid. 2. 
Ku h.: qof wax ku aaminid. m.f.dh, hallayn. 

hallow¹ m.l 1. ld hallaabid. Lumidda wax ka 
lumaan jidka toosan. 2. H. ah: nafley jidkii 
toosnaa ka luntay. 

hallow² f.mg1 (-laabay, -lowday; -laabi) 1. 
Wax lumid. 2. Wax qarraabid. m.f.dh, 
hallaabid. 

hallowsan f.mg4 (-naa, -nayd) Nafley wax 
jidka toosan ka lumay ahaansho. m.f.dh, 
hallowsanaan. 



halmaal 

 

halmaal f.mg1 (-aalay, -aashay) Wixii la 
halmaala: wixii la xariira. m.f.dh, halmaalid. 

halmaan¹ m.l 1. Xusuus la'aanta la xusuusan 
waayo wax hore loo soo maray.  

halmaan² f.g1 (-aamay, -aantay; -aami) Wax 
illoobid. m.f.dh, halmaamid. ld hilmaan. 

halmaansii f.lg2 (-iiyay, -iisay) Qof wax 
illoowsiin. m.f.dh, halmaansiin. ld hilmaansii. 

halojiin m.dh (-nno, m.dh) (kiim.) Urur 
curiyayaal ah (ururka VII ee tusaha kalgalka 
curiyayayaasha) oo ka kooban foloriin, 
koloriin, boromiin, ayoodhiin, iyo curiyaha 
cimriga gaaban ee astatiin. 

haloosi m.l.kh H. ah: jid weyn oo aan lahayn 
dhagxan, geedo, godad iwm. ld haloodi. 

halow¹ m.l 1. Midab madow oo dabku ku reebo 
wax gubtey. 2. Kulka ololka dabka ka soo 
baxa. 

halow² m.dh 1. ld galow. Meesha godan ee ay 
iska galaan luqunta iyo sakaarka; dhuun, 
rubad. 2. H. ah: waddo haloosi ah. 

halqabso f.mg3 (-saday, -satay) 1. Ku h.: qof 
in uu hadal guro u adeegsasho. 2. Ku h.: wax, 
wax kale tilmaan ugu qaadasho. m.f.dh, 
halqabsasho. 

halunugley m.dh (-do, m.l) (baay.) Noole hal 
unug ka kooban. 

halxiraale m.l (-layaal, m.l/dh) Su'aal adag oo 
sarbeeban oo ka jawaabiddeeda laysku 
xujeeyo. 

halyey m.l (-yo, m.dh) 1. Uubatada keeda lab. 2. 
Geesi, wabar. 

hamaan m.l.kh Nin naxariis daran oo xalaal iyo 
xaaraan isugu mid tahay. ld haamaan. 

hamaanso f.mg3 (-saday, -satay) 1. Hurdo 
ama caajis awgiis af la kala qaadid. 2. Naftii 
baa ka h. satay: wuu dhintay. 3. ld hamaan. 

hambabar f.mg1 (-ray, -rtay) Hurdo si degdeg 
ah uga soo boodid naxdin darteed; 
baraarugid. m.f.dh, hambabarid. 

hambalaal m.l Kalluunku meesha uu ka 
neefsado oo dhegaha ka hooseysa. 

hambalyee f.mg2 (-yeeyay, -yaysay) Cid 
hambalyo u jeedin. m.f.dh, hambalyayn. 

hambalyo m.dh Hadal xambaarsan shucuur 
farxad leh oo loo jeediyo cid heshay ama soo 
hoyisay wax lagu farxo. 

hambee f.g2 (-beeyay, -baysay) Cunto la 
cunayo qaar reebid. m.f.dh, hambayn. 

hambo m.dh Cunto la cunay inta weelka lagu 
reebo. 

hammada m.l (juqr.) Nooc ka mid ah 
lamaddegaanka, gaar ahaan Saxarada 
woqooyi Afrika. Lamaddegaanka h., dhulka 

dushiisu sida badan waxay ka kooban tahay 
dhadhaab qaawan, oo dabayshu ay ka 
qaadday bataaxda iyo boorka. 

hamsa m.l/dh (nax.) Shibbane dhawaaqyada 
hadalka ka mid ah; waa aamus yar, wuxuuna 
dhashaa kolka xargaha codku si degdeg ah u 
xirmaan oo xiisadda dabaysha u joojiyaan, 
degdegna u furmaan; astaantiisu waa <'>. ld 
hamse, hamso. 

hamuu m.l.u Digir duban oo marka la karinayo 
aan si fiican loo bislayn. 

hamuuntir m.l Cunto yar oo hamuunta la isaga 
bi'iyo. 

han m.l   Isla weynaan aan kibir ku jirin; qab. 
hanad m.l (-ddo/-dyo, m.dh) Nin karti iyo 

hufnaan dheeraad ah isku darsaday; diric. 
hanaq m.l (-qyo, m.dh) Dhuunta meesheeda 

hoose oo godan; galaw; halaw. 
hanaqaad¹ m.l 1. H. ah: qof filka mas'uuliyad 

lagu hanan karo gaaray; tabargal. 2. Diric, 
geesi. 3. ld hanaqaadid. 

hanaqaad² f.mg1 (-day, -dday) Qof fil uu 
mas'uuliyad ku hana karo gaari; tabargalid. 
m.f.dh, hanaqaadid. 

handabo m.l/dh Xaalad nafsaani ah oo qofka ku 
qasabta waxa uu jecelyahay in uu falo. Tus. 
"Cali naaguhuu handabo ku qabaa". 

handad f.g/mg1 (-day, -dday) 1. (f.g) Qof u 
cagajuglayn. 2. (f.mg) Bootin fudud nafley 
dagaal maagani boodid. 3. (f.mg) Qof hurda 
nixid. m.dh, handadid. 

handadaad m.dh Cabsi gelin cid loo gaysto. ld 
haddidid. 

handadi f.g2 (-iyay, -isay) Cid sasin. m.f.dh, 
handadin. ld hanfadi. 

handaraab m.l (-byo, m.dh) Bir albaabada lagu 
qataaro qufulkana lagu xiro. 

handuul m.l (-llo, m.dh) 1. Sariir yar oo ilmaha 
lagu lulo. 2. Naxash. 3. Sariir doomaha 
derbiyadooda ku dheggan oo ay seexdaan 
rakaabka qaarkood. 

hanfaafuryo m.dh (-ooyin, m.l) Cunto yar oo 
qadada ama cashada ka hor la cuno. ld 
hanfaafurro. 

hanfariir f.mg1 (-iiray, -iirtay) Bixid, argagixid. 
m.f.dh, hanfariirid. ld anfariir. 

hanfi¹ m.l Dabayl kulul. 
hanfi² m.l (juqr.) Dabayl kulul oo qallalan oo ka 

soo dhacda meelaha dulaha ah una soo 
dhacda xeebaha, gaar ahaan dalka koonfurta 
Afrika; waxaana ay dalkaas ka dhacdaa xilliga 
jiilaalka. Hanfigu wuxuu dhulka Soomaalida 
ka dhacaa xilliga xagaaga, waxaanu ka dhacaa 
Xeebta Badda Cas, sida Berbera iyo Jabuuti. 



hanweyn 

 

hangal m.dh (-llo, m.dh) Maro cad oo ay in 
muddo ah xirato haweeney ninkeedii dhintay; 
asay. ld hengel. 

hangaraarac m.l Cayayaan yaryar oo lugo 
badan leh, oogadiisuna leedahay girgiro, 
midabkiisuna yahay madow. ld hanqaraarac. 

hangaralle m.l (-layaal, m.l/dh) Harraan, 
dibqallooc, hanraar. 

hangool m.l (-llo, m.dh) Qalab qori oh oo labo 
gantood iyo gar soo godan leh oo reermiyigu 
xoolaha ku ootaan. ld hankool. 

haniye¹ m.l (-yayaal, m.l/dh) Labada carrab oo 
yaryar oo ku yaal qalalka wadnaha: dhiigga 
wadnaha soo gelaya ayay soo daayaan oo soo 
wareegaan inuu dib u noqodana u diidaan. 

haniye² m.l (-yayaal, m.l/dh) (c.nafl.) Sooh qaab 
gaar ah leh oo ay xubnaha qaarkood oo qaab 
dhuumeed leh u yaal ama meelo ciriiriya 
socoshada dareere dhex maraya, xubnahaas 
oo hal jiho oo keliya oo sii deynaya. Gufafku 
waxay lagama maarmaan u yihiin: aroorrada, 
wadnaha iyo xididdada liinfada. 

haniye-seddexfaraale m.l (c.nafl.) Gufka u 
dhexeeya qolqolka sare ee midig iyo qolqolka 
hoose ee midig, wuxuu leeyahay saddex 
farood oo u sii daaya dhiigga ka yimaada 
qolqolka sare in uu ku shubmo qolqolka 
hoose, wuxuuna celiya in dhiigu kor u soo 
noqdo. 

hanjab f.mg1 (-bay, -btay) U h.: qof u 
cagajuglayn. m.f.dh, hanjabid. ld hanjan. 

hanjabaad m.dh Ereyo iyo cagajuglayn cid lagu 
cabsi gelinayo.     

hanjaleelo m.dh Matag yar oo sida badan 
carruurta caananuugga ah ka yimaada; diliq. 

hannaan m.l (-nno, m.dh) 1. Wax si wanaagsan 
u agaasiman. 2. Qaab wanaagsan oo wax 
leeyihiin. 

hano f.g3 (-ntay, -natay) 1. Wax 
mas'uuliyaddooda ku filnaasho. 2. Wax 
hantiyid ama qabsasho. 

hanqal m.l Qaarka sare ee dadka inta madaxa 
iyo caloosha u dhexeysa. ld hangal. 

hanqalaal m.l (-llo, m.dh) Daloolka meesha 
sanka iyo afku isaga furanyihiin ku yaal. 

hanqaloocso f.g3 (-saday, -satay) Si wax meel 
hoose ku jira loo eego hanqal laalaadin. m.f.dh, 
hanqaloocsasho. 

hanqaltaag¹ m.l 1. Si wax fog loo arko hanqalka 
oo kor loo taago. 2. Wax aan helitaankoodu 
sahlanayn oo la higsado. 

hanqaltaag² f.mg1 (-gay, -gtay) U h.: Wax aan 
helitaankoodu sahlanayn higsasho. m.f.dh, 
hanqaltaagid. 

hansad m.dh (-do, m.dh) Dhul gariir iyo dabayl 
xooggan oo ka dhasha meel qarax weyn iwm 
ku dhacay. 

hantaaqo m.dh 1. Turaanturro. 2. Wax lagu 
turaanturroodo. 3. Dhibaato. ld hataaqo, 
hintaaqo. 

hantaaqoo f.mg3 (-ooday, -ootay) Hantaaqo la 
kulmid. m.f.dh, hantaaqood. ld hataaqoo, 
hintaaqoo. 

hantaaqood m.f.dh eeg hantaaqoo. ld 
hataaqood, hitaaqood. 

hantaatac m.l Hadal aan milgo lahayn. ld 
hantatac. 

hantaaturro m.dh 1. Wax soconaya ama ordaya 
waxa horay u rida. 2. Dhibaato. 

hanti¹ m.dh 1. Wax mood iyo nool ah ee cidi 
leedahay. 2. Maal badan. 

hanti² f.g1/2 (-iyay, -iday/isay; -iyi) 1. Wax 
mas'uuliyaddooda ka adkaansho. 2. Wax 
lahaanshihiisa la wareegid. m.f.dh, hantiyid. 

hantidhawr m.l 1. Xaafiis dawlad, hay'ad, qof 
iwm u qaabbilsan ilaalinta lacagta in sidii 
loogu talaggalay loo isticmaalay. 2. H. ah: qof 
xaafiiskaas ka shaqeeya. 

hantiggelin m.dh Maalggelin. 
hantiggoosi m.l Hab dhaqan-dhaqaale oo 

qalabka waxsoosaarka iyo faa'iidadaba dad 
gaar ahi leeyahay. ld hantigoosad. 

hantigoosad-dawladeed m.l (siyaa.) Hab 
dhaqaale, ama siyaasad, ee hantida ganacsiga, 
iyo warshadaha ay leeyihiin dad gaar ah, oo 
aan ahayn dawlad, kuwaas oo ku tartama 
fa'idada. 

hantiile m.l (-layaal, m.l/dh) 1. Qof hanti leh. 2. 
Qof maaliyad badan leh. 

hantiwadaag m.l Hab dhaqan-dhaqaale oo 
qalabka waxsoosaarka iyo waxa la soo saaraba 
dadweynuhu u simanyahay. 

hantiwadaag-dawladeed m.l (siyaa.) Qaran 
siyaasaddiisa iyo dhaqaalahiisu ku 
nidaamsanyahay mabda'a hantiwadaagga. 

hanuun¹ m.l Raacidda la raaco waddada toosan 
ee Eebbe jideeyey. 

hanuun² fk. Aad iyo aad, si weyn. Tus. "Beerka 
hanuun buu i xanuunayaa". 

hanuun³ f.mg1 (-nay, -ntay) Qof xume u 
samayn jirey ka waantoobid. m.f.dh, hanuunid. 

hanuuni f.g2 (-iyay, -isay) 1. Cid dawga san ku 
toosin. 2. Dhaqan, figrad, ama aragti cid ku 
barbaarin. 3. Cid meel aanay garanayn tusid. 
m.f.dh, hanuunin. 

hanuunsan f.mg4 (-naa, -nayd) Wax 
hanuunsan ahaansho. m.f.dh, hanuunsanaan. 

hanweyn f.mg4 (-naa, -nayd) U h.: qab weyn 
lahaansho. m.dh, hanweynaan. 



hanweyni 

 

hanweyni m.dh Dareen qof ku dhaliya in uusan 
qaadan, waxyaabaha uu u qabo in aanay u 
qalmin; qab weyn leh.  

hanweynow f.mg3 (-naaday, -naatay) Qof 
hanweyni qaba noqosho. 

haqabbeel¹ m.l Baahibeelidda wax laga 
baahibeelo.  

haqabbeel² f.mg1 (-eelay, -eeshay) Ka h.: wax 
inta looga baahanyahay ka qaadasho. m.f.dh, 
haqabbeelid. 

haqabtir f.g1 (-ray, -rtay) Cid baahi tirid. m.f.dh, 
haqabtirid. 

har¹ m.l (-rar, m.l) 1. Wax if qabtay hooska uu 
bixiyo. 2. Meel dusha ka dedan, waab, guri 
iwm hooskooda qabow. 

har² f.g/mg1 (-ray, -rtay) 1. (f.g) Digo iwm meel 
ka xaarid. 2. (f.mg) Safar iwm dad u bixi lahaa 
mid ka mid ah ka baaqasho. 3. (f.mg) Qof dad 
uu la socday ka gaabin. 4. (f.mg) Wax la 
isticmaalay in yar ka baaqi noqosho. 5. (f.mg) 
U h.: qof dhintay xoolo ka dhaxlid. m.f.dh, 
harid. 

haraa m.l 1. H. ah: Neef xoolo ah oo weligiiba 
ka hara xoolaha uu la soofo. 2. Baaqi;  
hardabaa. 

haraati¹ m.dh Si xoog leh oo cagta wax loogu 
dhufto. ld harraati. 

haraati² f.g1/2 (-iyay, -iday/isay; -iyi) Si xoog 
leh cagta wax ugu dhufasho. m.f.dh, haraatin. 
ld harraati. 

haram m.l (-mmo, m.dh) (xis.) Muuqaal adke 
ah. 

haramcad m.l Naasley duur joog ah, hilib ku 
nool ah, oo laga helo Afrika, una eg shabeel, 
laakiin ka jurmi weyn. ld haramcas. 

harammo m.dh Caws yaryar oo beeraha ka baxa 
oo dalagga guba haddii aan laga falin. ld 
harame. 

harari m.l.kh Nooc jaadka ka mid ah oo Harar 
ka baxa. 

hardan¹ m.l Isku dhufashada laba nafley 
madaxa isku dhuftaan.  

hardan² f.mg1 (-amay, -antay; -ami) Laba 
nafley madaxa ku dagaalamid. m.f.dh, 
hardamid. ld hertan. 

hardi¹ m.dh Madaxa oo wax lagu dhufto. ld 
herti. 

hardi² f.g1/2 (-iyay, -iday/isay; -iyi) Madaxa 
ku dagaalamid. m.f.dh, hardin. ld harati, herti. 

haree f.g2 (-eeyay, -eeysay) 1. Wax har u 
yeelid. 2. Wax iftiin ka qarin. 

hareed m.l Timo ka soo baxa labada dhaban ee 
ragga. ld harreed. 

hareer m.dh (-ro, m.l) Dhinac; barbar. 

hareeree f.g2 (-reeyay, -raysay) Wax dhinac 
kasta ka marid. m.f.dh, hareerayn. 

hareereysan f.mg4 (-naa, -nayd) Wax hareer 
kasta looga meersan yahay ahaansho. m.f.dh, 
hareereysnaan. 

hareeri m.l (hareeri, m.dh) Geed aan qodax 
lahayn, dhirta waaweyn ka mid ah oo toos u 
baxa. 

hargaanti m.l/dh (-iyo, m.l) 1. Qof 
ugaarsashada aad u yaqaan. 2. Qof hawlkar 
ah. 

hargab¹ m.l Xanuun qufac, hindhiso iyo 
xummad leh oo dadka ku dhaca; duray. ld 
hergeb. 

hargab² m.l (daaw) Cudur muddo gaaban oo la 
is qaadsiiyo waxaana keena fiirus. Wuxuu ku 
dhacaa xubnaha neef mareenka. 

hargabsan f.mg4 (-naa, -nayd) Wax hargab 
hayo ahaansho. m.f.dh, hargabsanaan. 

hargal¹ m.l 1. Waqtiga u dhexeeya duhurkii iyo 
casirkii. 2. ld hargalmo, hergel. 

hargal² f.mg1 (-alay, -ashay; -geli) 1. Qorrax 
hoos ka gelid. 2. U h.: cid waqti duhur ah u 
martiyid. m.f.dh, hargelid. ld hergel. 

harimo m.dh (-ooyin, m.l) 1. Cuntada harkii la 
cuno; qado. 2. Wax jirro awgeed loo takooro. 

harjad m.l 1. H. ah: qof sakaraad ah oo naftu 
dhibayso. 2. H. ah: qof mintid ah.  

harmataan m.l (juqr.) Dabayl xoog leh oo ka 
soo dhacda woqoogi-bari oo saamaysa 
galbeedka Afrika. Waxay si toos ah uga soo 
dhacdaa lamaddegaanka Saxara, waa kulayl, 
qallalayl, booryley - iyadoo sidaas u kulul una 
qallalan ayay haddana kala dillaacisaa jiridaha 
geedaha. 

haro m.dh (-ooyin, m.l) 1. Biyo badan oo 
fadhiya oo aala macaan oo dhinac walba dhul 
kaga wareegsanyahay; balli weyn. 2. 
Hungowga ku dhaca herinta marka ugaar la 
soo waayo. 

harofolkaaneed m.l (-dyo, m.dh) (jool.) Biyo-
fadhiisin ku samaysmay karaytar folkaano oo 
cidhib go'ay. 

harowso f.g3 (-saday, -satay) Hadal been iyo 
khiyaamo ku jirto qof ka dhaadhicin. m.f.dh, 
harowsasho. 

haroxeebeed m.l/dh (juqr.) Biyo gun gaaban oo 
qayb ahaan ama dhammaan uu liid dhuleed 
dhuuban badda ka gooyo. 

harqaaman f.mg4 (-naa, -nayd) Wax tolan 
ahaansho. m.f.dh, harqaamaan. 

harqaan m.l (-nno, m.dh) 1. Dhul beereed, aan 
carro madow ahayn, ee dhagxaanta iyo carro 
guduuddu ku badantahay, oo dhulka adablaha 



 

 

ah xagga dhagaxa ka xiga. 2. ld kharqaan, 
sharqaan. Makiinad dharka lagu tolo. 

harqaanle m.l (-layaal, m.l/dh) Qof dharka 
makiinad ku tola. ld sharqaanle. 

harqi f.g2 (-iyay, -isay) 1. Cid biyo ku hafin. 2. 
Cid wax aad uga dhergin. 3. ld hirqi. m.f.dh, 
harqin. 

harqood m.l (-dyo, m.dh) Qalab ay jiidaan laba 
dibi oo beeraha lagu falo. 

harraad¹ m.l Baahi biyo loo qabo. 
harraad² f.mg1 (-day, -dday) Biyo u baahasho. 

m.f.dh, harraadid. 
harraadan f.mg4 (-dnaa, -dnayd) 1. Wax 

harraad hayo ahaansho. 2. U h.: Wax, wax aad 
u jecel ahaansho. m.f.dh, harraadnaan. ld 
harraadsan. 

harraan m.l (-no, m.dh) Cayayaan lix lugoodle 
ah, dalalka kulul ku nool, oo dib sun 
xambaarsan oo uu wax ku qaniino leh. ld 
hanraar, harraar. 

harsan f.mg4 (-naa, -nayd) Wax intoodii 
badnayd tagtay, wax ka haray ahaansho. Tus. 
"Waqtigii wax baa inooga harsan ee hawsha 
wada". m.f.dh, harsanaan. 

harsimo m.dh Waqtiga maalinta bartankeeda ah 
ee qorraxdu ugu kulushahay. ld harsiimo. 

harso f.mg3 (-saday, -satay) 1. Qorrax meel 
hoos ah ka gelid. 2. Goor maalin ah cid marti 
u noqosho. m.f.dh, harsasho. ld herso. 

haruub m.l (-bbo/byo, m.dh) 1. Daboolka 
haanta ama dhiisha. 2. Weelcaanoodka aan 
daboolka lahayn. 

haruubgaal m.l (-llo, m.dh) Haruub weyn oo 
geela lagu liso. 

haruur m.l Nooc dalagga la beerto ka mid ah, la 
cuno, oo leh bal, sabuul, iyo miro yar-yar. 

haryuub m.dh (-byo, m.dh) 1. Duuduubka 
haragga dadka aad u duqoobay yeesho. 2. 
Buuryo. 

hashuur m.l (-rro, m.dh) (juqr.) Xarriiqyo harayn 
oo gaagaaban oo khariidadda lagu dul sawiro 
si loo muujiyo farqiga u dhexeeya tiirada 
dhulka. Haddii tiiradu ay taagantahay 
xarriiqyadu waa dhumuc weynyihiin waana 
isku dhawyihiin; haddiise tiiradu ay 
sahlantahay, xarriiqyadu waa 
dhuudhuubanyihiin waana kala 
durugsanyihiin. 

hawaan m.l Wax la is yeelsiiyo; xoog; dirqi; 
sandulle, khasab. 

hawaawir f.mg1 (-ray, -rtay) 1. Si aan sugnayn 
u muuqasho (wax). 2. Caloolyow dareemid. 3. 
Ur xun urid (wax). m.f.dh, hawaawirid. 

hawaggeddis m.l 1. Tegidda laga tago meel, oo 
la aado meel ka hawo duwan, si loo nasto ama 
caafimaad looga helo.  

hawammareen m.l Xubnaha neeftu marto ee 
nafleyda. 

hawd m.l (-dad, m.l) 1. Dhul dhir dhaadheer oo 
cuur ah leh, buuro lahayn oo aan biyo 
badnayn. 2. Xarigxarig. 

haween m.l.u Dheddigga dadka guud ahaan; 
dumar. 

haweeney m.dh Qof dumar ah oo la guursaday. 
haweyso f.g3 (-stay, -satay) Hawo ka gelid; 

niyaysasho; isu qaadid. m.f.dh, haweysasho. 
hawir m.l 1. Gelinta wax khatar la geliyo. 2. 

Dhibaato weyn oo wax loo gaysto.  
hawkar m.l.kh Dhibaato, daal, cabsi iwm oo 

lagala kulmo socdaal. 
hawl¹ m.dh (-lo, m.l) Waxqabad ujeeddo leh oo 

la adeegsanayo muruq, maskax iwm; shaqo. 
hawl² f.g1 (-awlay, -awshay) 1. Qof shaqo u 

yeelid. 2. Cid dhibaateyn. m.f.dh, hawlid. 
hawlaysan f.mg4 (-snaa, snayd) Qof shaqo 

haya ahaansho. m.f.dh, hawlaysnaan. 
hawldabre m.l (-rayaal, m.l/dh) Qof ama wax 

shaqo curyaamiya. 
hawldiiddo m.dh Necbaanta hawsha la 

necbaado. ld hawldiid. 
hawlfududayn m.dh 1. Wax shaqada 

qabashadeeda sahla. 2. Wax la siiyo qof la 
rabo in uu shaqo qabto. 

hawlgab m.l (-byo, m.dh) H. ah: qof gabow 
awgii shaqo uga fariistay. ld hawlgeb. 

hawlgacmeed m.l Shaqo gacmaha laga qabto. 
hawlgal¹ m.l 1. Gaashaanqaad. 2. Si hawsha loo 

qabto. 3. Waqtiga shaqada la billaabo. 
hawlgal² f.mg1 (-alay, -ashay) 1. Shaqo 

bilaabid. 2. U h.: wax helitaankooda ku 
dedaalid m.f.dh, hawlgelid. 

hawlgeli f.g2 (-iyay, -isay) Shaqo gelin. m.f.dh, 
hawlgelin. 

hawlkar m.l.kh H. ah: qof hawsha 
qabashadeeda karti dheeraad ah u leh. 

hawlla' f.mg4 (-'aa, -'ayd) Qof aan hawl hayn 
ahaansho. m.f.dh, hawlla'aan. 

hawllan f.mg4 (-naa, -nayd) Qof wax hawl 
haya ahaansho. m.dh, hawllanaan. ld 
hawlloon, hawshoon. 

hawlmaalmeed m.l Shaqo maalin la qabto. 
hawl-obtikeed m.dh (fiis.) Awoodda ay u 

leeyihiin iskudhisyada qaarkood in ay ku 
wareegaan sallaxa ciriflanimada ee sallax ilays 
cirifaysan marka ilays la dhex mariyo. H. o.da 
waxaa laga arki karaa wiriqaha, neefaha, 
hoorarka iyo milannada. 



hawlwadaag 

 

hawlwadaag m.l Ishtiraakiya; hantiwadaag. 
hawlwadeen m.l (-nno, m.dh) 1. Qofka hawsha 

kala haga ama maamula. 2. Shaqaale. 
hawlyar f.mg4 (-raa, -rayd) Dhib yar; fudud. 

m.f.dh, hawlyaraan. 
hawlyarayso f.mg3 (-stay, -satay) 1. Ka h.: 

hawl wax ka qabashadeeda sahlasho. 2. Ka h.: 
arrin ka welwelid la'aan. m.f.dh, 
hawlyaraysasho. 

hawlyaree f.g2 (-reeyay, -raysay) U h.: wax 
qabashadooda cid u fududeyn. m.f.dh, 
hawlyarayn. 

hawlyari m.dh Si aan dhib lahayn oo lagu 
suganyahay.  

hawo m.dh 1. Dabayl gabow. 2. Inta cirka iyo 
dhulka u dhexeysa oo eberka ah. 3. Wax 
maanka laga jecelyahay. 4. Damac. 

hawoo f.mg3 (-ooday, -ootay) Wax damcid. 
hawood m.f.l eeg hawoo. 
hawraar m.dh Hadal; oraah; weer. 
hawshoo f.mg3 (-ooday, -ootay) Hawl ku 

mashquulid. 
hawshood m.f.l eeg hawshoo. 
hay f.g/mg2 (-yay, -ysay) 1. (f.g) Wax xafidid. 2. 

(f.mg) La h.: wax kahelid. 3. (f.mg.) U h.: rati, hal 
abaahisiin. m.f.dh, hayn. 

hayaan¹ m.l 1. Dhawr geeddi, aan kala go' 
lahayn, oo meel fog loogu guuro. 2. H. ah: dad 
iyo xoolo guuraya oo meel fog u socda. 

hayaan² f.mg1 (-aamay, -aantay; -aami) 
Dhawr geeddi oo aan kala go' lahayn meel fog 
ugu guurid. m.f.dh, hayaamid. 

hayb m.dh Qolo, tol, jinsiyad iwm oo ay cidi ka 
soo jeeddo. 

haybad m.dh Sharaf, xishood, golajoog iwm oo 
cid ka muuqda. 

haybadeyso f.mg3 (-stay, -satay) Ka h.: Cid 
amarkeeda si xushmadi ku jirto u fulin. m.f.dh, 
haybadeysasho. ld haybayso. 

haybermetrobiya m.l (-yooyin, ml.) (daaw.) 
Xaalad arag oo ay fallaraha ifku ku dhacayaan 
meel ka dambeysa xuubka aragga (reetina) 
marka qofku si caadi ah wax u eegayo. Wixii 
yaal meel ka dhaw lix mitir si fiican u muuqan 
maayan, wixii yaal lix mitir meel ka fogna si 
fiican u muuqan mayaan laaki in mararka 
qaarkood indhaha oo la khasbo ayaa lagu 
arkaa. Waxa ugu fiican ayadoo la qaato 
muraayadaha indhaha oo takhtar uu qoro. 

haybi f.lg2 (-iyay, -isay) 1. Baadi cid weyddiin. 
2. Wax cid weyddiin. m.f.dh, haybin. 

haybotayrodism m.l (daaw.) Shaqada 
qanjirdhiiga taayrodka oo yaraata. Haddii lagu 
dhasho oo an la daawayn waxay keeneysa 
karaetiniism. Haddii qof weyn ku dhacdo 

waxay keentaa hoos u dhac maskax iyo jirba, 
qabow dareen dheeraad ah, garaaca wadnaha 
oo yaraada, culeyska oo kordha iyo maqaarka 
oo dildillaca. 

haybso f.g3 (-saday, -satay) 1. Cid haybtiisa 
weyddiin. 2. Cid wax weyddiisasho. m.f.dh, 
haybsasho. 

haydarojiin m.l (kiim.) Summadda H. Curiye 
neef ah oo ur iyo midab midna aan lahayn. 
Waa curiyaha ugu fudud uguna badan 
adduunka. Wuxuu ku jiraa biyaha iyo 
dhammaan iskudhisyada organikada ah. 

haydarojiinayn m.dh (kiim.) Falgalka dhexmara 
iskudhis iyo haydarojiin. 

haydarojiincursan m.l (kiim.) Nooc gaar ah oo 
haydarojiin aad u firfircoon ah oo la rumeysan 
yahay inuu jiri karo muddo gaaban oo u 
dhaxaysa marka uu sameysmo iyo marka uu u 
muuqdo xumbo ahaan. 

haydarokaarboon m.l (-nno, m.dh) (kiim.) 
Iskudhisyada kiimikaad ee ka kooban 
karboon iyo haydarojiin oo keliya. 

haydarokoloorik asiidh m.l (-dyo, m.dh) 
(kiim.) (HCl) Hoor bida oo midablaawe ah oo 
sameysma marka haydarojiin koloraydh lagu 
daro biyo. 

haydaro'ogsaydh m.l (-dyo, m.dh) (kiim.) 
Iskudhis uu ku jiro ayoonka OH- ama kooxda 
-OH. 

haydh m.l (-dooyin, m.l) (fiis.) Hummaagga oo 
yeesha iin-muuqaal, ayna sababtay, bikaaco 
ama muraayad xoodan. Haydh midabkeeda 
humaaggu waxa uu yeeshaa hariiryo 
midabaysan, taas oo ay ugu wacantahay 
hannaanka kala geddisan ee ay midabada kala 
geddisan u qalloocdaan. 

haydka aayoonaynta m.l (fiis.) Tamarta loo 
baahan yahay si atomka gaaska (uumiga) 
looga saaro elegtroon. 

haydroograafi m.l (juqr.) Maaddada la xiriirta 
barashada biyaha ee dunida dusheeda ah, gaar 
ahaan marka la fiirinayo muuqaallada 
dabiiciga ah, rugaha, mugga, iwm. 

haye fk. Waa tahay; hawraarsan; hallayeelo. ld 
hayeh. 

hayeeshee xi. Saas ay tahay; laakiin; ha'ahaatee; 
yeel; hase-ahaatee ld, haseyeshee. 

hayin m.l (-nno/-immo, m.dh) 1. Rati la rarto 
oo aan buubaal ahayn. 2. H. ah: hayiminta. 

hayl m.l Iniino qolof ku dahaaranyahay, oo 
cuntada, shaaha, iwm lagu udgiyo. ld heyl. 

haylaan m.l 1. Shuban aan la celin karin. 
hayndarro m.dh (daaw.) Soo dhaafid aan la 

ogeyn ee kaadida ama saxarada. 



herin 

 

hayso f.g/mg3 (-stay, -satay) 1. (f.g) Wax ku 
dhegid. 2. (f.g) Wax gacan ku hayn. 3. (f.mg) U 
h.: wax, wax u malayn. "Cali waxaan u haystaa 
in uu wanaagsanyahay". 4.(f.mg) U h.: cid wax 
u qabsasho. 5. (f.mg) Isu h.: cid wax aanay 
ahayn ismoodid. 6. (f.mg) La h.: cid xiriir fiican 
la yeelasho. 7. (f.mg) La h.: hees, war iwm 
dhegeysigooda dhegta u raaricin. m.f.dh, 
haysasho. 

hebel m.l Qof aan la aqoon magaciisa ama aan 
la doonayn in la sheego. 

heblaayo m.dh Haweeney aan magaceeda la 
aqoon ama aan la doonayn in la sheego. ld 
heblaa. 

hee fk. Erey "ku maqlay" ka dhigan oo qofka 
loo yeeraa yiraahdo. ld heeh. 

heegan m.l/dh 1. Col yar oo col weyn dib u 
reeba; raacdareeb. 2. Wax diyaar ah. ld 
heeggan. 

heehow f.mg1 (-haabay, haabtay; -haabi) 
Wax fudud biyo, hawo iwm dul sabbayn. 
m.f.dh, heehaabid. ld heehaab. 

heellan f.mg4 (-naa, -nayd) 1. Qof wax u dhega 
nugul ahaansho. 2. Qof wax u diyaar ah 
ahaansho. m.f.dh, heellanaan. ld heelloon. 

heello m.dh (-ooyin, m.l) Nooc heesaha jacaylka 
ah ka mid ah oo waayadii hore la qaadi jirey. 

heen m.l 1. Dufanka kor fuula fuudka, hilib la 
karinayo. 2. Hoore yar oo weel salkiis ku 
haray. 

heense m.l (-sayaal, m.l/dh) Inta fardaha la 
saaro kolka la fuulayo (koore, xakame iwm). 

heer m.l (-rar, m.l) 1. Dareere weel lagu shubay 
raadka uu reebo. 2. Jago; derejo. 

heeraar¹ m.l 1. Timo wareeg ah oo gabdhaha 
aan weli qaan gaarin loogu reebo madaxa. 2. 
Ood iwm oo meel ku wareegsan. 

heeraar² f.g1 1. Gabar yar oo aan weli 
qaangaarin, iyadoo food loo reebayo dhalada 
ka xiirid. 2. Ood iwm meel ku wareejin. m.f.dh, 
heeraarid. 

heeraaran f.mg4 1. Wax heeraar loo yeelay 
ahaansho (gabar). 2. Ood iwm meel ku 
wareegsan. m.f.dh, heeraarnaan. 

heerbadeed m.l (-dyo, m.dh) (juqr.) Heerka 
baddu haddii aaney jirin mowjado, hirar ama 
haraaci. 

heerdhul m.l (fiis.) Xaalad tamareedka neg, 
uguna hoose, ee molikiyuul, atam ama bu'. 
Tusaale ahaan, marka elektaroonka atamka 
hydaroojin ugu dhow bu'da, ayaa heerka 
tamarta atamka haydaroojin ugu hooseeyaa. 
Taas ayaa ah heer dhulka atamka. 

heerdiirane m.l (xis.) Inta jeer ee la sammeeyo 

xigsinaynta. 
heerkul m.l (-lyo/-lo, m.l/dh) (fiis.) Garaadaha 

kulka shay, inta baddanna waxaa lagu cabbiraa 
qiyaasta garaadaha santigiraydh (selsis) ama 
qiyaasta fahranhayt ama waxa lagu qiyaasaa 
heerkulbeeg. 

heerkulqiirqiir m.l (fiis.) Heerkulka heer ka 
sareeya, aanay neefi ku hooroobeyn, xataa 
haddii la kordhiyo cadaadiska saaran. 

heerkulbeeg m.l (-gyo, m.dh) (fiis.) Aalad loo 
isticmaalo qiyaasta heerkulka badanaa iyada 
oo isbeddelayo mugga meerkuriga ama 
isbiirada ku jirta dhuun quraarad ah oo dabo 
wareegsan leh. ld heerkulbeege. 

heersuge m.l (-gayaal, m.l/dh) (xis.) Tirada 
dhinac u taxyada ama joog u taxyada ee ku jira 
sugaha. 

heertamar m.dh (kiim.) (Atam). Dhiska 
elektarooneed ee tilmaamaya sida 
elektaroonada ku gadaaman bu'du u 
habaysanyihiin, gaar ahaan heertamarrada ay 
ku sugan yihiin. Elektaroon kasta waxa 
xaaladdiisa. Lagu asteeyaa afarta tiro 
kuwaantam. 

heertamar electaroon m.l (-nno, m.dh) (kiim.) 
Kuwantamka ugu muhimsan tiradiisa n 
waxay soo saarta heerka ugu muhimsan ee 
tamarta, waxayna leedahay qiimaha 1, 2, 3 
iwm (markastoo tirada badato, elegtoroonku 
wuu ka sii fogaadaa bu'da). 

heertis m.l Summad: Hz. Halbeegga Caalamiga 
ee rakaadka loona qeexo rakaadka fafaalo 
kaleed oo leh kal hal seken ah. 

heerxood m.l (-rar xood, m.l) Darajada isle'egta 
u taagan xood ama dul. 

heeryo m.dh Rarada awrka kolka la rarayo dusha 
laga saaro. ld reeryo. 

hees¹ m.l/dh (-so, m.l) Tix hab dhisan leh oo 
lagu luuqeeyo. 

hees² f.mg1 (-say, -stay) Hees qaadid. m.f.dh, 
heesid. 

heesaa m.l (-aayaal, m.l/dh) Qof heesta ku 
luuqayn yaqaana. 

hegtar m.l (-rro, m.dh) Cabbir beereed u dhigma 
boqol mitir oo isku wareeg ah. 

hel f.g1 (-elay, -eshay) Wax lumay arkid. m.f.dh, 
helid. 

helikobtar m.l/dh (-rro, m.l/dh) Nooc ka mid 
ah diyaaradaha oo qumaati u kaca. 

helli f.g2 (-iyay, -isay) Neef irmaan canug uu 
dhalay si uu u godliyo ku sii dayn. m.f.dh, 
hellin. 

herin m.dh.u Koox ugaarsato ah oo bahowday 
oo xeer iyo xeeladba wadaagta. 



herisle'eg-xigsineed 

 

herisle'eg-xigsineed m.l (-rar ..., m.l) (xis.) 
Heerka diiranaha ugu sarreeya ee ku jira isle'eg 
xigsineed. 

heshii f.mg2 (-iiyay, -iisay) La h.: qof arrin ku 
raacid. m.f.dh, heshiin. 

heshiis m.l (-syo, m.dh) 1. Isku raacidda arrin 
go'aankeed la isku raaco.  

heshiisii f.g2 (-iiyay, -iisay) Dad heshiis ka 
dhex dhalin. m.f.dh, heshiisiin. 

hey'ad m.dh (-do, m.l) Maamul xafiis iyo 
shaqaale u gaar ah leh; wakaalad. ld hay'ad. 

hibee f.g2 (-beeyay, -beysay) Wax, hibo u 
bixin. m.f.dh, hibayn. 

hibnoosis m.l (daaw.) Xaalad hurdo ahaaneed ee 
lagu sameeyo sida badan qof u jenjera 
duufsashada iyo xasuusta dhacdooyinkii hore; 
waxaana sameeya qof xeeladda hibnoosiga 
yaqaan (hypnotist). 

hibo m.dh Deeq aan dan gaar ah laga lahayn oo 
cid la siiyo. 

hiddarraac¹ m.l 1. Baaridda dad ama xoolo 
meesha asalkoodu ka soo jeedo la raadiyo. 2. 
Qof ku dhaqma caadooyinka soo jireenka ah 
ee dadkiisa.  

hiddarraac² f.g/mg1 (-cay, -cday) 1. (f.g) Dad 
ama xoolo abkood iyo isirkood baarid. 2. 
(f.mg) Dad iyo xoolo firkood raacid. m.f.dh, 
hiddarraacid. 

hidde m.l Soo yaal fil weyn oo la iska dhexlo oo 
ummad gaar ahi leedahay. ld hiddo. 

hiddobarasho m.dh (baay.) Laan ka mid ah 
cilmiga bayoolojiga oo ku shuqul leh 
barashada hiddaha iyo kala duwanaanshaha. 

hiddabarasho tirada dadka m.l (baay.) 
Barashada filiqsanaanta, dhaxlidda, kala 
duwananshaha koox noole ah oo isku sinji ah. 

hiddosheeg m.l (-gyo, m.dh) (baay.) Samayska 
hiddo-side ee noole, taa waxa loola jeedaa isku 
darka aliilada uu leeyahay. 

hiddoside m.l (-dyaal, m.l/dh) (baay.) Halbeeg 
hidde oo ka kooban DNA. H. waxa loo qeexi 
karaa in uu yahay dhererka ugu gaaban ee 
koromosoom kaas oo aan la jejibin karin, ama 
mari karo dhalan geddis-hiddoside; labada 
halbeegba waxa loo garan karaa hal lammaane 
oo sal u ah taxanaha niyukliyootaydhka, kaas 
oo sameeya DNA. 

hididdiilo m.dh (-ooyin, m.l) Filasho la fisho 
wax la sugayey. ld yididdiilo. 

higgaad m.dh Ku dhawaaqidda ama qoridda 
xuruufta erey ka koobanyahay. ld hikaad, 
hingaad. 

higgaadi f.g2 (-iyay, -isay) Xuruufta erey ka 
koobanyahay qorid ama ku dhawaaqid. m.f.dh, 
higgaadin. ld hikaadi. 

higgo¹ m.dh ld hingo. 
higgo² f.mg3 (-ooday, -ootay) ld hingoo. 
higgood m.l ld hingood. 
higil m.l (-llo, m.dh) Muuqaal meel fog laga arko 

oo aan la sixi karin waxa uu yahay. 
higso f.g3 (-saday, -satay) Si degdegsiinyo leh, 

wax horay u tegey u tiigsasho. m.f.dh, higsasho. 
hiil m.l Taageero la siiyo laba qof ama ka badan 

oo wax isku haysta midkood. ld hiillo. 
hiili f.mg2 (-iyay, -isay) Qof, qof kale uga 

danaanin. m.f.dh, hiilin. ld hiil, hiilli. 
hiiliyam m.l (kiim.) Neef hal atamle ah oo 

midab aan lahayn; xubinta ugu horreysa 
neefaha wahsada (ururka 0 ee tusaha kalgalka 
curiyayaasha). 

hiilyam m.l (kiim.) Mid ka mid ah neefaha 
naadirka ah ee ku jira hawada, 
dhammaantood waxay ka koobanyihiin 
boqolkiiba .01 ee hawada qallalan; xaddiga 
hiiliyam mid buu ka yahay 200,000. 

hiimo m.dh (kiim.) Molikiyuul bir ka kooban, 
kaas oo ugu xidhan borotiinnada sida 
kooinsaymyada ama kooxo falgallada dedjiya 
si ay u sameeyaan hiimoborotiinno. 

hiimofiiliya m.dh (daaw.) Astaan ama cudur lagu 
yaqaanno labka, kaas oo awoodda xinjirowda 
dhiigga ay ka maqantahay. 

hiimoglobiin m.l (c.nafl.) Mid la mid ah koox 
borotiinno ah oo wareegsan oo badanaaba 
laga helo xayawaanka iyada oo loo adeegsado 
inay qaadaan ogsajinta dhiigga. 

hiinraac m.l (-cyo, m.dh) Qof si fudud u 
rumaysta hadallada naca iyo diradiruhu ku 
jiro. 

hiir m.dh 1. Arooryo hore. 2. Salxanyo 
dhaadheer. ld hiiro. 

hijro m.dh Dhibaato dhacday awgeed oo meel 
laga tago. ld hijra. 

hil¹ m.l (-lal, m.l) 1. Boqol siib oo caw ah oo isku 
xiran. 2. Meel jiq ah oo webiga jiinkiisa ah. 3. 
Suuman ama xargo lagu xiro weelasha. 4. In 
culays ah oo nafley mar qaadi karto (h.kiisa, 
h.keeda). 5. Jawaan, derin iwm oo dhowraarin 
looga dhigo qarbadka la dhaansado. 

hil² f.g/mg1 (-ilay, -ishay) 1. (f.g) Weel xarig, 
suun iwm afka kaga dhuujin. 2. (f.g) Wax 
dhowraarin u yeelid. 3. (f.mg) Ku h.: gaadiid 
wax uu qaadi karo saarid. m.f.dh, hilid. 

hilaadi f.g1/2 (-iyay, -iday/isay; -iyi) 1. Wax 
qiyaastooda malayn. 2. Wax odorosid (roob). 
m.f.dh, hilaadiyid. 

hilib m.l (-lbo, m.l) Jiirta iyo baruurta ka baxda 
oogada nafleyda. 

hilibcinjir m.l (-rro, m.dh) Dhiig fariistay 
dhaawac awgiis. 



histeeriya 

 

hilibcune m.l (-nayaal, m.l/dh) (c.nafl.) 
Xayawaan quuta cunto ka timid xayawaan. 
Hilib cunayaashul waxay leeyihiin ilko 
fiiqfiiqan oo si fiican u jar jari kara hilibka. 
Tusaale: libaaxa. 

hilibdalqe m.l Hilib yar oo dhuuban oo dalqada 
korkeeda ka soo laallaada. ld hilibdalqo. 

hilible m.l (-layaal, m.l/dh) 1. Qof hilibka ka 
ganacsada; kawaanle. 2. Kawaan. 

hilin m.l (-immo/-nno, m.dh) Waddo ay 
samaysay cagta dadka ama xoolaha. 

hillaac¹ m.l (-cyo, m.dh) Iftiin xoog leh oo 
daruuraha isku dhaca ay bixiyaan waqtiga 
roobka. 

hillaac² f.mg1 (-cay, -cday) Daruuro isku 
dhacay iftiin bixin. m.f.dh, hillaacid. 

hilow¹ m.l Dareen jacayl ku jiro oo qof ama 
meel loo qabo. 

hilow² f.mg1 (-oobay, -owday; -oobi) Xiiso 
qof ama meel u qabid. m.f.dh, hiloobid. 

hilqad m.dh (-do, m.l) 1. Biro sida faraatiga u 
galgaloolan oo daahyada iyo qoriga lagu 
xirayo isku haya. 2. Dhegaha dumarku ay 
qaataan middood. 3. Fadhi dad badan si 
wareeg ah u fadhiyaan. 4. Summad xoolaha 
lagu dhigo. 

himilo m.dh 1. Hawo; riyo. 2. Himmad galmo. 
himli f.g2 (-iyay, -isay) Wax culayskooda 

qiyaasid. m.f.dh, himlin. 
himmajab¹ m.l Niyadxumo ku dhacda qof wax 

uu u hanweynyahay waayay. ld himmadjab. 
himmajab² f.mg1 (-bay, -btay) Qof wax uu u 

hanweynyahay waayey niyadxumo dareemid. 
m.f.dh, himmajabid. ld himmadjab. 

himmajebi f.g2 (-iyay, -isay) Cid himmadjab 
ku ridid. m.f.dh, himmajebin. ld himmadjebi. 

himmo m.dh Niyad rabitaan oo wax loo hayo. 
himmoo f.mg3 (-ooday, -ootay) Rabitaan 

galmo dareemid. 
himood m.f.l eeg himmoo. 
hinaas¹ m.l Masayr. ld hinaaso. 
hinaas² f.mg1 (-say, -stay) Masayr dareemid. 

m.f.dh, hinaasid. 
hinaasi f.g2 (-iyay, -isay) Cid masayr ku 

abuurid. m.f.dh, hinaasin. 
hindhis f.mg1 (-say, -stay) Hindhiso sii dayn. 

m.f.dh, hindhisid. 
hindhiso m.dh Neef kedis ah, xoog leh, wadata 

duuf oo laga sii daayo sanka iyo afka. 
hindis f.g1 (-say, -stay) Wax cusub oo aan hore 

u jirin abuurid. m.f.dh, hindisid. 
hindisaad m.dh Abuuridda wax aan hore u jirin 

oo cusub la abuuro.  
hindise m.l (-ayaal, ml./m.dh) 1. Wax cusub. 2. 

Himilo. ld hindiso. 

hindisoo f.mg3 (-ooday, -ootay) Wax 
gaaristood ku taamid. 

hindisood m.f.l eeg hindisoo. 
hingo m.dh Neef si xoog leh dhuunta dadka u 

soo marta oo qaarka sare dhaqaajisa. ld higgo, 
hungo (2). 

hingoo f.mg3 (-ooday, -ootay) Higgo sii deyn. 
m.f.dh higgasho. ld higgoo. 

hingood m.f.l eeg hingoo. ld higgood. 
hinji f.g2 (-iyay, -isay) 1. Wax culus in yar kor 

u qaadid. 2. Culays weyn qaadid. m.f.dh, hinjin. 
hinni m.l (-iyo, m.l/dh) Meel dhirtu ku 

badantahay; jiq. 
hir¹ m.l (-rar, m.l) 1. Dhaqdhaqaaq biyaha baddu 

sameeyaan o heerkoodu kor iyo hoos ugu 
kaco. 2. Muuqaal fog ee caad, bad, buuro iwm 
ah. 3. Mowjadaha hawada ee baahiya codadka 
iyo muuqaallada; mowjad. 

hir² m.l (-rar, m.l) (fiis.) Labid kaleed ee dhextaal 
ama dululaati. Marka uu hir socdo, garurka 
ayaa tamarta meel ka kexeeya, geeyana meel 
kale. 

hiraab m.dh (-bo, m.l) 1. Saacadaha dambe ee 
habeenka inta aan waagu beryin. 2. Cuntada 
soonka ee la cuno habeenka saacadihiisa 
dambe inta aan waagu beryin. 

hiraabo f.mg3 (-btay, -batay) Suxuur cunid. 
m.f.dh, hiraabasho. 

hiraabood m.l Habeenka qaybtiisa dambe 
intaysan qorraxdu soo bixin. 

hiraahir¹ m.l Neeftuur xooluhu sameeyaan 
marka ay qorrax kulul qabato. ld haraahir, 
haraanhir, hiraanhir. 

hiraahir² f.mg1 (-ray, -rtay) Nafley qorrax kulul 
qabatay neeftuur samayn. m.f.dh, hiraahirid. ld 
haraahir, haraanhir, hiraanhir. 

hirgal f.mg1 (-alay, -ashay; -geli) Hawl, shaqo 
iwm sidii loogu talaggalay u fulid. m.f.dh, 
hirgelid. 

hirgeli f.g2 (-iyay, -isay) Hawl, shaqo iwm sidii 
loogu talaggalay u fulin. m.f.dh, hirgelin. 

hirimmaale m.l (-layaal, m.l/dh) Nooc ciyaarta 
sayliciga ka mid ah, laga ciyaaro aroosyada 
lagana dheelo xeebaha badda cas; hiddiwaale, 
hiyiwaale (2). 

hiro f.mg3 (-rtay, -ratay) Ku h./u h.: cabsi, 
baahi iwm cid ula tegid si kaalmo looga helo. 
m.f.dh, hirasho. 

hirqo f.mg3 (-qaday, -qatay) 1. Biyo weel ka 
buuxsasho. 2. Cunto ama biyo si aad ah uga 
dhergid. m.f.dh, hirqasho. ld harqo. 

hirwo m.dh Nooc ka mid ah ciyaaraha jaanta iyo 
jiibta leh oo dhaantada isku bahyihiin. 

histeeriya m.dh (daaw.) Xaalad cudur maskaxeed 
oo astaamaheeda ugu waaweyn ay ka mid 

yihiin caadifad aan dagganeyn kalahadal, 
duufsasho u dabacsanaan iwm. 

histoogaraam m.l (-mmo, m.dh) (xis.) Muujin 
garaafeedka ee 'data' kooxaysan, ama garaf 
bedeed leh ballacyo saamiggal la ah 
doorsoomaha ku yaalla dhidibka jiifa iyo 
rakaadyada ku yaalla dhidibka taagan. 

histooloji m.l (baay.) Barashada nudaha 
noolayaasha iyada oo la adeegsanayo 
weyneyso. 

hitrosaygas m.l (baay.) Marka la sharxayo noole 
labo aliil oo kala duwan leh, kaas oo xukuma 
muuqaal gaar ah. Xaaladda muuqaalka 
nooluhu soo saaray waxay noqonaysaa mid 
ku xidhan aliilka shiiqiyaha ah. 

hiwaayad m.dh (-do, m.l) Xiisaynta wax si gaar 
ah loo xiiseeyo. 

hiyi m.l Laab; kal; qalbi; niyad. 
hiyikac¹ m.l Welwel iyo degganaan la'aan ku 

dhasha qof niyadda laga rabo awgeed; 
hawakac, niyadkac. 

hiyikac² f.mg1 (-cay, -cday; -kici) Welwel iyo 
degganaan la'aan dareemid, wax niyadda laga 
rabo awgeed. m.f.dh, hiyikicid; hawakac, 
niyadkac. 

hiyiwaale m.l 1. Kasha waxyaalo saldhig iyo 
xasilloonaan u diida, ku soo rida; hiyiga waala 
oo kiciya. 2. ld hirimmaale.  

hobbobboro m.dh (-ooyin, m.l) Jaadadka 
neberiga mid ka mid ah oo yar oo caano leh; 
waxay leedahay gafuur afka shinbiraha u qaab 
eg oo qalka kore keliya ilko ku leh, hilibkana 
waa ay cuntaa; hoonbaro. 

hod f.g1 (-bay, -btay) Qof dagid; khatalid. 
m.f.dh, hodid. 

hodan¹ m.l.kh (-nno, m.dh) H. ah: qof hanti 
badan leh. ld hodon. 

hodan² f.mg1 (-dmay, -dantay; -dmi) 1. Qof 
hanti badan leh noqosho. 2. Wax la dagay 
noqosho. m.f.dh, hodmid. 

hog m.l/dh (-gag/-go, m.l) 1. Meel hoos u 
qodan; god. 2. God deb lagu shido oo hilib 
lagu dubo. 3. God daawo ku jirto oo ariga ama 
lo'da lagu dhayo. 

hogatus m.l (-syo, m.dh) 1. Tusaale cid arrin laga 
siiyo. 2. Sawir iyo wax u eg oo wax lagu 
muujiyo. 

hoggaami f.g2 (-iyay, -isay) 1. Awr hoggaan 
ku wadid. 2. Dad hor kicid ama meel tusid. 3. 
Wafdi, hay'ad iwm madax u noqosho. m.f.dh, 
hoggaamin. 

hoggaamiye m.l (-yayaal, m.l/dh) 1. ld 
hoggaanshe. Qof dad hor kaca. 2. Qof wax 
maamula. 

hoggaan m.l (-aamo, m.dh) 1. Xarigga awrta la 
rarto luqunta iyo madaxa lagaga xiro oo lagu 
wado. 2. Maamul sare ee hay'ad dowladeed u 
qaabilsan arrimo gaar ah. 3. Qof howl-wadeen 
ah. 

hoggaansan¹ f.mg1 (-amay, -antay; -ami) 
Wax arrin, xeer iwm oggol noqosho (qof). 
m.f.dh, hoggaansamid. 

hoggaansan² f.mg4 (-naa, -nayd) 1. Wax xeer, 
arrin iwm oggol ahaansho (qof). 2. Wax 
hoggaan lagu wado ahaansho (awr). m.f.dh, 
hoggaansanaan. 

hogmacdan m.dh (-no, m.dh) Godka macdanta 
laga qodo. 

hogof m.dh (-gfo, m.l) Iin luguhu la qalloocdaan 
oo ay isku soo jeestaan. 

hogol m.dh.u 1. Daruur. 2. Sayn roob ah oo meel 
ka curtay. 

hogotusaalee f.g2 (-eeyay, -eysay) Arrin 
xaqiiqdeeda wax ka sheegid. m.f.dh, 
hogotusaalayn. ld hogatusaalee. 

holac¹ m.l (-yo, m.dh) Kulayl; dab; olol; holoc. 
holac² m.l (daaw.) Xaalad cudur oo ka timaadda 

falgal jirku kaga hortagayo dhibaato dibedda 
uga timid, waxay xaaladdaasu noqon kartaa: 
mid muddo gaaban ama mid muddo dheer. 
H.a muddada gaaban waa falgal difaac oo 
deg-deg ah oo ay soohyadu kaga hortagaan 
dhibaato ka timaadda: jermi nool, walax 
kiimikaad ama fiisikaado. Astamaha: xanuun, 
kul, casaan, barar iyo hawl gab. Xididdada 
dhiiga ee goobta waxaasi ka dhacayaan way 
dabcayaan oo ballaaranayaan sidaas darteed 
socodka dhiigga waa ku badanyahay 
goobtaas. Unugyada cad-cad galaan soohyada 
waxayna bilaawaan in heeraaryeeyaan 
baktiiriyada iyo waxyaabaha dibedda ka yimid 
soohyada waxay cunaan wixii dhintay oo way 
nadiifinayaan marar waxa sameysma malax 
waxaana bilowda biskood. 

holac'cad-hunguri m.l (-cyo .., m.dh) (daaw.) 
Halaamacood hunguriga cad oo neeftu marto 
sida badan ka yimaada infekshin marka hore 
ku dhaca cunaha iyo sanka, oo ay keeneen 
fiirus ama baktiiriya. Cudurku wuxuu keena 
xanfaf laabta hoose, qufac xanuun leh, waxaa 
aalaaba weheliya dhuun-neef-holac 
(bronchites). 

holacdulul m.l (-cyo .., m.dh) (daaw.) 
Halaamacoodka mid ama ka badan ee dulalka 
agagaarka sanka ku yaal oo hawadu ku jirto. 

holackaadihays m.l (-cyo .., m.dh) (daaw.) 
Halaamacoodka kaadihaysta, inta badan waxa 
keena baktiiriyada "escherichia coli". 
Astaamo: kaadirabid badan, kaadi gubid iwm. 

holackaadimareen m.l (-cyo .., m.dh) (daaw.) 
Halaamacoodka kaadi mareenka cadkiisa 
hore, waxaana sida badan keena jabti (specific 
urethritis), ama infekshin ka yimaada 
cudurrada galmada (nonspecific urethritis). 

holackiishyaro m.l (-cyo ..., m.dh) (daaw.) 
Halaamacoodka kiish yar oo ka sameysma 
hunguriga iyo xiidmaha. Marka ay xiidmaha 
ka sameysmanto waxay keentaa; xanuun 
uurkujirtada hoose, shuban ama calool joogsi. 

holacqabsiinood m.l (-cyo .., m.dh) (daaw.) 
Jirrada ama h. q. oo astaanta ugu horreysa ay 
tahay uur xanuun dhinaca midig ee hoose. 
Waxaa weheliya, sida badan, matag iyo 
qandho. 

holac-xuububuceed m.l (-cyo ..., m.dh) (daaw.) 
Halaamacoodka xuubka ubacda. Infekshinka 
Iaad ee xuubka waxa keena baktiiriya dhiigga 
la socda, sida: bleeumokooko, baktiiriyada 
qaaxada, iwm. Astamo: xanuun ku faafsan 
uurkujirtada, qandho, iyo culeyska jirka oo is 
dhima. Biyo ayaa xuubka fariisan kara ama 
infekshinka ayaa sii kordhiya uur biyood 
horay u jiray. Infekshinka 2aad xuubka waxa 
keena dalooshamid ama dillac ka dhaca xubin 
ka mid ah uurkujirtada xubnaheeda - sida 
boog xiidmeed, qabsin waxaana u sabab ah 
soo gelitaanka jeermi iyo dhacaanka xubnaha 
uurkujirtada oo waxyeelleya xuubkaas. 

holac-xuubwadneed m.l (-cyo .., m.dh) (daaw.) 
Halaamacood muddo gaaban ama muddo 
dheer ee xuubka wadnaha (pericardium) ku 
daboolan. 

holce m.l (-cayaal, m.l/dh) Waxyaabo si sahlan 
dabka u qabsan og, sida aalkolada, baansiinka 
iwm. 

holci f.g2 (-iyay, -isay) 1. Dab holac ka keenid. 
2. Wax gubid. m.f.dh, holcin. 

holli f.g2 (-iyay, -isay) Wax tijaabin. m.f.dh, 
hollin. 

holoc¹ m.l Ololka uu bixiyo dabka marka uu 
huro. ld holac. 

holoc² f.mg1 (-lcay, -locay; -lci) Dab olol bixin. 
m.f.dh, holcid. 

hongod m.dh Garbaha oo hore yara u soo gota. 
ld hungod. 

honog¹ m.l eeg honog²; sangoror. 
honog² f.mg1 (-ngay, -nogtay; -ngi) Sanka 

dhiig ka sii deyn. m.f.dh, hongid. ld hunug. 
hoo m.dh Siinta cid wax la siiyo. 
hoobaan m.dh.u Miro aad u bislaaday. 
hoobad m.l (-dyo, m.dh) 1. (-dyo, m.dh) Meel 

degaandeg ah. 2. ld hoobasho. 
hoobal m.l (-llo, m.dh) 1. Qof heesaa ah ama jila 

riwaayadaha. 2. (riw.) Qof dheela ciyaaraha. 3. 

(riw.) Shaydaanka ugu weyn cayaaraha la 
tunto. ld hobol. 

hoobi f.g2 (-iyay, -isay) 1. Ka h.: wax meel ka 
soo daadin. 2. Nafley layn. m.f.dh, hoobin. 

hoobiye m.l (-yayaal, m.l/dh) Qori boobe culus 
ah, lugo lagu istaajiyo leh oo xabbado badani 
ka dhacaan. 

hoobo f.mg3 (-btay, -batay) 1. Meel taag ah ka 
daaddegid. 2. Nafley le'asho. m.f.dh, 
hoobasho. 

hoodaar m.l 1. H. ah: qof karti badan; diric; rag. 
2. H. ah: qof nasiib badan. 3. (e.d) H.!: waa 
tahay!. ld hooddaar. 

hooddeyn e.d Jawaabta loo celiyo qofka 
yiraahdo hooddi. 

hooddi e.d Erey la yiraahdo kolka la doonayo in 
la galo guri cid kale leedahay, yacnii "ma soo 
geli karaa!". ld hoodi. 

hoodo m.dh Nasiib. 
hoog¹ m.l Dhacdo leh dhibaato lagu hoobto; 

ba'; belo. 
hoog² f.mg1 (-gay, -gtay) Dhacdo dhibaato 

lagu hoobto leh la kulmid. m.f.dh, hoogid. 
hooji f.g2 (-iyay, -isay) Cid hoog ku ridid. 

m.f.dh, hoojin. 
hool f.g1 (-olay, -oshay) 1. Wax xoqid. 2. Timo, 

dhogor iwm hoobin. 3. Wax dub ka qaadid. 
m.f.dh, hoolid. 

hoolan¹ f.mg1 (-lmay, -lantay; -lmi) 1. Wax la 
xoqay noqosho. 2. Timo ama dhogor wax la 
xiiray noqosho. 3. Wax dubka laga qaaday 
noqosho. m.f.dh, hoolmid. 

hoolan² f.mg4 (-lnaa, -lnayd) 1. Wax la xoqay 
ahaansho. 2. Timo ama dhogor la xiiray 
ahaansho. 3. Wax dubka laga qaaday 
ahaansho. m.f.dh, hoolnaan. 

hoolato m.dh Cudur madaxa ku dhaca oo 
timaha ka hoobiya. 

hoombaro m.dh Naasley badda ku nool, leh af 
dheer oo u eg kan shimbiraha, kor ka madow 
hoosna ka cad, la aaminsanyahay inuu 
leeyahay garaad fiican oo la tababbari karo; 
hobbabboro. 

hoomiyostaasis m.l (daaw.) Sugidda xaaladaha 
joogtada ah ee gudaha noolaha, taas oo u 
oggolaanaysa unugyada inay si wanaagsan u 
shaqeeyaan, iyaga oo anay saamaynin isbeddel 
kasta oo ka dhaca degaanka dibadda ee 
noolaha. 

hoon m.l (-nan, m.l) Aalad ku rakiban gaadiidka 
(baabuurta, tareenka, iwm) oo la dhawaajiyo 
markii wax loo digayo. 

hoor¹ m.l 1. Dhibco biyo ah oo meel ka soo 
dhacaya. 2. Illin. 

hoor² m.l (kiim.) Wejiga maatarka ee saxarrada 
walaxdu ay ka koobantahay isugu 
dabranyihiin si debecsan. m.f.dh, hoorid. 

hoor³ f.mg1 (-ray, -rtay) 1. Roob di'id. 2. 
Dhibco biyo ah meel ka soo dhicid. m.f.dh, 
hoorid. 

hoori f.g/mg2 (-iyay, -isay) 1. (f.g) Hoore 
shubmaya weel u dhigid. 2. (f.g) Hees iwm cid 
la jiibin. 3. (f.g) Wax fiirin. 4. (f.mg) Ka h.: hoore 
weel ku jira ka wada shubid. m.f.dh, hoorin. 

hooromoon m.l (-nooyin, m.l) (c.nafl.) Walax 
loo soo saaro loona dhiiqiyo xaddi yar iyada 
oo qulqulka dhiigga ku dhiiqiyo qanjirka 
mariinla'aha ama unug dareen wade gaar ah. 
Waxa uu joogteeyaa koritaanka ama shaqada 
nudo ama organno goonni ah oo jidhka ka 
mid ah. 

hoorri m.l (-iyo, m.dh) 1. Aqal Soomaali. 2. Qof 
aad u madow. 3. Dabayl kulul. 

hoorso f.g3 (-saday, -satay) Weel, gacan iwm 
in wax lagu shubo u dhigasho. m.f.dh, 
hoorsasho. 

hoos¹ m.l (-sas, m.l) Shey if ku qabtay oo 
ileesmagudbiye ah harka ka soo baxa. 

hoos² m.dh Meel ay wax kale ka sarreeyaan. 
hoosaysii f.g/mg2 (-iiyay, -iisay) Ka h.: wax, 

wax kale ka hoos marin. m.f.dh, hoosaysiin. 
hooscarreed m.l (jool.) Lakab walxo ah oo hoos 

yaal carro rumeedka, ama carrada kore, walxa 
dhintayna way kaga yaryihiin kan ku xiga 
waxaana laga yaabaa in muxtawiyaadkiisa 
macdaneed kala duwanyahay, wuuna ka yare 
dahsoonyahay wakiillada ogsidhaynta iyo 
haydaraynta. Wuu ka bacrimin yaryahay 
carrada kore. Laakiin waxa hoos u gala 
xididdada dhirta iyo deegaanta. 

hoosdhaw m.l 1. Shaqalka carabiga mid ka mid 
ah oo xuruufta hoos loogaga dhigo. hoose s. 
Meel hoos ah ku sugan; hooseeya. 

hooseeye m.l (-yayaal, ml/dh) Lambarka 
hooseeya lambarada jajabka. 

hooseeyewadaag m.l (-yayaal ..., m.l/dh) (xis.) 
Dhufsanaha ay wadaagaan hooseyeyaasha 
laba ama dhawr jajab, ama tirada haraa la'aan 
u qaybsanta hooseeye kasta ee jajabka. 
Hooseeye yaraha ay wadaagaan waa tirada 
ugu yar ee ah dhufsane ay wadaagaan 
hooseyeyaasha jajab. 

hoosgal f.g1 (-alay, -ashay; -geli) Cid 
maganteeda gelid. m.f.dh, hoosgelid. 

hoosgashi m.l (-iyo, m.dh) Dharka intiisa hoos 
laga xirto ee aan waxba ka hooseyn. 

hoosgunti m.l (-iyo, m.dh) Maro raggu hoos ka 
xirto. 

hoosjooge m.l (-gayaal, m.l/dh) Qof dad kale 
ka hoos shaqeeya. 

hooskatuur m.l Colaad yar oo dad ka dhexeysa. 
hooso m.dh (-ooyin, m.l) 1. Dhis yar oo la 

harsado. 2. Meel dhisan oo hawl lagu qabto; 
garaash. 

hoosudhac m.l (dhaq.) Xilli waddan 
dhaqaalihiisu uu hoos u dhaco, dhinaca wax 
soo saarka, beeraha, warshadaha, taaso ay 
keento hoos u dhac qiimaha lacagta, iyo 
shaqo la'aan. 

hooy u-j 1. War h.!: erey qof lala hadlayo 
dareenkiisa lagu soo jeediyo; waryaa! 2. Naa 
h.!: marka qof haween ah lala hadlayo ayaa la 
adeegsadaa naayaa. 3. Hooyaay!: marka dad 
badan lala hadlayo ayaa la adeegsadaa 
waryaadahee. u.j.w, hooyaay. 

hooyaale m.l Ereyo lagu luuqeeyo ama lagu 
heeso, si jaangooyo looga dhigo tixaha 
gabayga ama heesaha. ld hoobaale, hoobale. 

hooyo m.dh (-ooyin, m.l) 1. Qof dumar ah oo 
wax dhashay. 2. Erey gacalo. 3. u-j hooyoy! 4. 
u-j wiilkaygiyow!; gabadhaydiyey! 

hor m.dh 1. Had la soo dhaafay; hore ah. 2. 
Dhanka loo jeedo. 3. (fk) horta: marka hore, 
calaakullixaal. 

horaad¹ m.l (-ddo, m.dh) 1. Naasaha xoolaha 
labada horreeya oo xagga xudunta xiga 
midkood. 2. Naasaha dumarka. 

horaad² m.l (xis.) Ururka dhammaan xubnaha 
hore ee lammaaneyaal horsan ee xiriir. Guud 
ahaan waa ururka leh x kutirsaneyaal ee la 
dhigo dhidibka jiifa (dhidibka-x) ee garaaf. 

horan f.mg4 (-rnaa, -rnayd) Xoolo wax biyo 
loo horay ahaansho. m.f.dh, hornaan. 

horay fk. 1. Hor. 2. Waqtigii hore. 
hordhac m.l (-cyo, m.dh) 1. Arar (suugaanta); 

gogol. 2. Hadal kooban oo qoraal ah, oo 
ujeedada buugga lagu koobo. 

hordhalad m.l (-dyo, m.dh) 1. Curad. 2. Horgal. 
hordhig f.g1 (-gay, -gtay) 1. Wax, wax kale ku 

hor gudbid. 2. Arrin, dacwad iwm cid wax ka 
qaban karta hor gayn. 3. Cunto, cabbid iwm 
cid u gayn. m.f.dh, hordhigid. 

hordiyuulam m.l (-myo, m.dh) (daaw.) 
Halaamacood muddo gaaban ee qanjir ku yaal 
baalka isha salkeeda oo uu keeno baktiiriya. 
Qanjirku waa adkaanaayaa dhexdiisana malax 
baa ku jirta. 

hore fk. Wax safan ama socda caaradkooda ku 
sugan; horreeya. ld horay. 

horee f.g/mg2 (-reeyay, -reysay) 1. (f.g) Xoolo 
meel ku reebid. 2. (f.mg) Ka h.: xoolo meel ka 
reebid. m.f.dh, horayn. ld hor. 

horgal m.l (-llo, m.dh) Meher-kaweyne. 
horin m.dh (-immo, m.dh) 1. In xoolo ah oo mar 

biyo loo sii daayo. 2. Koox dad ah; hormo. 
horjoog f.g/mg1 (-gay, -gtay) 1. (f.g) Nafley 

hortooda taagnaansho. 2. (f.mg) Ka h.: cid wax 
u diidid. m.f.dh, horjoogid. 

horjooge m.l (-gayaal, m.l/dh) Qof koox 
madax u ah. 

horjoogso f.g3 (-saday, -satay) Cid wax ka hor 
istaagid. m.f.dh, horjoogsasho. 

horkabe m.l (nax.) Lifaaq ku dhega ereyga 
bilowgiisa. Tus. "aqaan, taqaan, yaqaan". 

horkeen f.g/lg1 (-nay, -ntay) 1. (f.lg) Qof wax 
hor dhigid. 2. (f.g) Ka h.: laba qof is tusid. 3. 
(f.g) Iska h.: dad isku dirid. m.f.dh, horkeenid. 

horleh f.mg4 (-lahaa, -lahayd) Wax aan hore u 
jirin ahaansho. 

hormar¹ m.l Koritaan dhaqaale, siyaasad, 
dhaqan oo la gaaro. ld horummar. 

hormar² f.mg1 (-ray, -rtay) 1. Ka soo horrayn. 
2. Horay u socosho. m.f.dh, hormarid. 

hormari f.g2 (-iyay, -isay) 1. Dad horumar 
gaarsiin. 2. Cid safka hore gelin. 3. Lacag iwm 
cid hore u siin. m.f.dh, hormarin. ld 
hoummari. 

hormarso f.g3 (-saday, -satay) Wax hore u 
qadimasho. m.f.dh, hormarsasho. 

hormo m.dh 1. Horin; ormo. 2. horayn. 
hormoggal m.l (xis.) Isku xiridda saddex ama 

dhowr kutirsane oo uu u dhexeeyo xisaabfal 
labaale (*), taas oo natiijada aan ku xirnayn 
sida loo kooxeeyo lammaneyaasha 
kutirsaneyaal. Isugeynta iyo iskudhufashadu 
waa xisaabfallo hormoggala, kalagoynta iyo 
isuqaybintuna ma hormoggalaan. 

hormoon m.l (baay.) Dhacaan ay qanjirrada jirka 
qaarkood dhalaan oo dhiigga ku daraan 
dabadeedna dhaxalsiiya xubno badani inay 
shaqadooda fuliyaan, korriimada jirkana qayb 
weyn ka qaata. 

hormuud m.l (-dyo, m.l) 1. Qof kulliyad, 
machad iwm madax u ah. 2. Qof xeerbeegti 
garwadeen u ah. 3. Madax, hogaamiye. 

hornaq m.l (c.cimi.) Waqti xagaaga ama jiilaalka 
ah marka qorraxdu dul joogto barta ugu fog 
woqooyiga ama koonfurta badhaha. 

horor m.l.kh H. ah: qof ama dugaag xoog wax 
ku qaata. 

horree f.mg2 (-reeyay, -raysay) Ka h.: wax, wax 
kale hortiisa jirid. m.f.dh, horrayn. 

horseed¹ m.l (-dyo, m.dh) Qof marka la degayo 
hore loo diro oo meesha la degayo sii asteeya. 

horseed² f.mg1 (-day, -dday) 1. Cid wax u 
horkicid. 2. Cid geeddiga meel la dejiyo u soo 
arkid. m.f.dh, horseedid. 

hortaag f.lg1 (-gay, -gtay) Wax dhanka hore 
istaajin. m.f.dh, hortaagid. 

hortaagan f.mg4 (-gnaa, -gnayd) Wax, wax ku 
hor gudban ahaansho. m.f.dh, hortaagnaan. 

hortag f.g/mg1 (-gay, -gtay; -tegi) 1. (f.g) Cid 
dan laga leeyahay u tegid. 2. (f.mg) Ka h.: wax 
agtooda ka fogaansho. m.f.dh, hortegid. 

horujeed m.l.kh (-dyo, m.dh) 1. Qof wax 
hareerihiisa ka socda aan la socon. 2. Arday 
quraankii weli wada oo aan naqtiin gaarin. 3. 
Qof daacadnimo badan. 

horummarin m.dh 1. Gaarsiinta cid horumar la 
gaarsiiyo. 2. Lacag yar oo cid loo qaddimo. 

horummarsan f.mg4 (-naa, -nayd) Cid 
horukac gaartay ahaansho. m.f.dh, 
horummarsanaan. 

horusocod m.l (siyaa.) Qofkii haysta fikrad 
horusocod, oo jecel isbeddel in uu dhaliyo. 

horyaal m.l (-llo, m.dh) 1. Madax; horfiiq. 2. 
Cidda koobka ciyaarta ku guulaysato. 3. (-llo, 
mdh) Xakabadda ceelasha kan ugu weyn oo 
ugu hooseeya. 

horyaale m.l (-layaal, m.l/dh) (nax.) Curiye aan 
doorsoomin oo hawshiisu tahay in layeele 
dadban uu qabadsiiyo falka weerta. Tus. 
"Safiya baa salligaas ku tukatay". 

hoteel m.l (-llo, m.dh) Aqal dadka socotada ahi 
kiraystaan. 

hoy m.l (hooyo m.l) Meel la deggan yahay oo 
dad ku noolyahay; guri. 

hu m.l.u 1. Dhar la qaato. 2. ld hub¹. 
hub¹ m.l.u 1. Qalab lagu dagaalamo. 2. ld hu. 
hub² f.g1 (-bay, -btay) Arrin xaqiiqdeeda 

ogaansho. m.f.dh, hubid. 
hubaal m.dh Xog run ah oo wax la xiriirta; 

xaqiiq. 
hubanti m.dh Wax hubaal ah. 
hubaysan¹ f.mg1 (-smay, -santay; -smi) 1. Cid 

qalab lagu dagaalamo haysata noqosho. 2. Cid 
arrad tiran noqosho. m.f.dh, hubaysmid. 

hubaysan² f.mg4 (-snaa, -snayd) 1. Cid qalab 
lagu dagaalamo haysata ahaansho. 2. Cid 
arrad tiran ahaansho. m.f.dh, hubaysnaan. 

hubee f.g2 (-beeyay, -baysay) 1. Cid qalab 
dagaal siin. 2. Cid dhar siin. m.f.dh, hubayn. 

hubi f.g2 (-iyay, -isay) Wax runtooda gaarid. 
m.f.dh, hubin. 

hubkadhigid¹ m.dh Qaadidda cid hub laga 
qaado. 

hubkadhigid² m.dh (siyaa.) Dhimid, ama 
joojinta isticmaalidda hubka. 

hubsiimo m.dh U kuurgelidda wax xaqiiqdooda 
loo kuur galo.  

hubso f.g3 (-saday, -satay) Wax xaqiiqdooda 
ogaasho. m.f.dh, hubsasho. 



hud-hud 

 

hud-hud m.l (-do/-dyo, m.dh) 1. Shimbir yar 
oo dhoor, dabo dheer iyo midab qurxoon leh. 
2. Qof dadka isku dira. 

huf m.dh (-fo, m.l) Shimbir hilibka cunta; dafo. 
hufan¹ f.mg1 (-fmay, -fantay, -fmi) 1. Wax la 

sifeeyey ama boor laga qaaday noqosho. 2. 
Wax la kala saaray noqosho. m.f.dh, hufmid. 

hufan² f.mg4 (-fnaa, -fnayd) 1. Wax la sifeeyey 
ama boorka laga qaaday ahaansho. 2. Wax la 
kala saaray ahaansho. 3. Qof aan ceeb lahayn 
ahaansho. m.f.dh, hufnaan. 

hugo f.g3 (-gtay, -gatay) Maro, buste iwm 
dusha iska saarid m.f.dh, hugasho. ld hugso. 

hugsan f.mg4 (-naa, -nayd) Maro, raar iwm 
wax dusha laga saaray ahaansho. m.f.dh, 
hugsanaan. ld hugan. 

hugun m.l (-nno/-ummo, m.dh) Shanqar xoog 
leh. 

hujuum m.l Weerar cid lagu qaado. ld hujuun. 
hujuun f.g1 (-umay, -untay; -umi) Cid weerar 

ku qaadid. m.f.dh, hujuumid. 
hul m.l (-lal, m.l) God yar oo ciriiri ah. 
hulan f.mg4 (-lnaa, -lnayd) God si hul ah loo 

qoday ahaansho. m.f.dh, hulnaan. 
hule m.l Cudur qanjirrada gala oo baabi'iya. 
humbuluuluq¹ m.l Meel oogada ka mid ah oo 

gubatay dabadeed biyo gashatay. ld 
hambalaalaq. 

humbuluuluq² f.mg1 (-qay, -qday) Meel 
gubatay biyo gashasho. m.f.dh, 
humbuluuluqid. ld hambalaalaq. 

hummaag m.l (-gyo, m.dh) Muuqaal aan si 
fiican loo arag. 

hundhur m.l Madax foorarinta qof madaxa 
hoos u foorariyo murugo ama ciil dartiis. 

hunfey m.dh (-yo, m.l) Nooc shimbiraha ka mid 
ah oo hilibka iwm dafta; dafo. 

hungo m.dh 1. Meel aan waxba oollayn. 2. ld 
hingo¹. 

hungow f.mg1 (-oobay, -owday; -oobi) Cid 
wax seegid. m.f.dh, hungoobid. 

hunguri¹ m.l 1. (-iyo, m.dh) Dhuunta afka, sanka 
iyo caloosha nafleyda isu haysa oo cuntadu 
marto. 2. ld hunguri-cad. 3. Cunto. 

hunguri² m.l (-iyo, m.l) (c.nafl.) Qaybta 
dheefmareenka ee u dhaxayso dalqada iyo 
caloosha. Waa dhuun muruqaysan oo 
shaqadeedu tahay inay cuntada u gudbiso 
caloosha. Habka isku soo ururka ee ay 
cuntada u gudbisana waxa loo yaqaan 
dubaaxis. 2. ld hungiri-cad. 

hunguricad¹ m.l 1. Xubin dhuunta ka mid ah 
oo neeftu marto. 2. ld hunguri. 

hunguricad² m.l (-dyo, m.dh) (c.nafl.) Dhuun 
haweedka lafdhabarleyda neefta qaadataa: 

waa dhuun hawada ka soo qaadda hunguri 
cadka una gudbisa farac hunguri cadka, waxa 
adkeeya maraaryo qaybo ah oo carjaw ka 
samaysan. 

hungurijuqjuq m.l Rabitaan dheeraad ah oo cid 
ku dhaliya in ay cuntada sugi weydo. 

hunguriweyn f.mg4 (-naa, -nayd) Qof dhuuni 
ah ahaansho. m.f.dh, hunguriweynaan. 

hungurixumo m.dh Si xun oo wax loo doono. 
hunguriyee f.g2 (-yeeyay, -yeysay) Wax 

damcid. m.f.dh, hunguriyayn. 
hunguriyoo f.mg3 (-ooday, -ootay) U h.: wax 

damcid (qof). m.f.l, hunguriyood. 
hunguriyood m.f.l eeg hunguriyoo. 
hunnuhunnu m.dh 1. Hadal hoos loo yiri oo 

aan si wacan loo maqlayn. 2. War aan la hubin. 
hunqaac f.mg1 (-cay, -cday) Mantagid. m.f.dh, 

hunqaacid. 
hunqaaci f.g2 (-iyay, -isay) Qof mantajin. 

m.f.dh, hunqaacin. 
hunqaaco m.dh Matag. 
huq m.dh 1. Dareen xooggan oo murugo leh. 2. 

Uurkutaallo. 
hur f.g/mg1 (-ray, -rtay) 1. (f.g) U h.: cid wax u 

hibayn. 2. (f.mg) Dab bixid. m.f.dh, hurid. 
huran f.mg4 (-rnaa, -rnayd) Wax lagu 

khasbanyahay ahaansho. m.f.dh, hurnaan. ld 
hurran. 

hurdeysan f.mg4 (-snaa, -snayd) Cid hurdo 
hayso ahaansho. m.f.dh, hurdeysnaan. 

hurdeysii f.g2 (-iiyay, -iisay) Cid seexin. m.f.dh, 
hurdeysiin. ld hurdisii. 

hurdi m.l Midab u dhexeeya midabka cagaarka 
iyo kan liinta una eg midabka sacfaraanka. 

hurdo m.dh Xaalad xubnaha jirka nafleydu 
nasasho ku jiraan, indhaha la isku hayo oo aan 
garaadka iyo maankuba shaqaynayn. 

hurdodiid m.l Nooc ka mid ah ciyaaraha la 
raacsiiyo muusikada shareero, waxaana 
ciyaara beeraleyda ku sugan degaanka webiga 
Shabeelle. 

hurdoo f.mg3 (-ooday, -ootay) Cid hurdo 
dareemid. 

hurdood m.f.l eeg hurdoo. 
hurdoyari m.dh (daaw.) Hurdo imaasho la'aan 

ama seexasho la'aan muddo caadi ah, taas oo 
keenta daal joogto ah. 

hurguf f.g1 (-fay, -ftay) Habaas, biyo iwm wax 
ka daadin. m.f.dh, hurgufid. 

hurgun¹ m.l (daaw.) Dhiig ku uruursamid xubin 
dhexdeed. Waxaana keena cadaadiska ku soo 
noqda xididdada dhiigga cabburidda 
sambabada iyo beerka waxay dhacdaa markii 
uu wadnuhu hawl gabo. m.f.dh, hurgumid. 



huyuumas 

 

hurgun² f.mg1 (-umay, -untay; -umi) Meel 
hore u bugtay hoos ka caalirid. m.f.dh, 
hurgumid. 

huri f.g2 (-iyay, -isay) 1. Dab shididdiisa 
bilaabid. 2. Dab ololin. m.f.dh, hurin. 

huriwaa m.l.kh H. ah: wax lagu qasbanyahay oo 
meel kale oo laga maro aysan jirin;  huriweyto. 

hurre m.l Midab madowdhalaal ah. 
hurud f.mg1 (-rday, -rudday; -rdi) Hurdo dhex 

gelid. m.f.dh, hurdid. 
huruud m.dh 1. Sacfaraan. 2. Budo hurdi ah oo 

haweenku wejiga, gacmaha iyo lugaha ku 
qurxistaan. 

huruuf m.l 1. Astaan wejiga laga muujiyo oo cid 
colaad loogu muujinayo.  

huunfey m.dh Haad hilib cun ah oo wax dafa; 
dafo; so'laduul. ld hunfey. 

huur¹ m.l Kulayl hawo la'aani keentay. 
huur² m.l (fiis.) Xaaladda gibilka marka la eego 

uumi biyoodka ku jira hawada. m.f.dh, huurid. 
huur³ f.mg1 (-ray, -rtay) Nafley kulayl 

dareemid. m.f.dh, huurid. 
huurbeeg m.l (-ooyin, m.l) (fiis.) Qalab loo 

sameeyay in lagu cabbiro huur u eegidda 
(huurka la isu eegayo hawada inta ku jirta 
uumi biyood iyo inta ay qaadi karto) gibilka. 

huuri¹ m.l (-iyaal, m.l/dh/-iyo, m.dh) Gaadiid 
badeed yar, bedenka ka yar oo lagu 
kalluumaysto. 

huuri² f.g2 (-iyay, -isay) 1. Wax meel aan dabayl 
lahayn dhigid. 2. Cid xabbisid. m.f.dh, huurin. 

huuro m.dh Wasaq ilkuhu yeeshaan. 

huursan f.mg4 (-naa, -nayd) 1. Wax meel kulul 
la geliyey ahaansho. 2. Wax xabbis la geliyey 
ahaansho (qof). m.f.dh, huursanaan. 

huurtuse m.l (-sayaal, m.l/dh) (fiis.) Qalab 
tusinaya isbeddellada huurka hawada, habka 
tusinta wuxuu u adeegsadaa isbeddellada ku 
dhaca muuqaalka iyo addimada walax. 

huur-u-eegid m.dh (fiis.) Saamiga u dhexeeya 
xaddiga dhabta ah ee uumibiyooodka ku jira 
mug lagu siiyay ee hawada ah iyo xaddiga ku 
jiri lahaa iyadoo heerkulku isku midyahay, 
badanaa waxaa lagu tibaaxaa boqolley. 

huwan¹ m.dh (-nno, m.dh) Dad dano gaar ah 
heshiis ku ah. 

huwan² f.mg4 (-naa, -nayd) Cid wax ku 
daboolan ahaansho. m.f.dh, huwanaan. ld 
hugan. 

huwi f.lg2 (-iyay, -isay) Cid wax ku daboolid. 
m.f.dh, huwin. ld huwisii. 

huwo f.g3 (-waday, -watay) Wax dusha isaga 
daboolid (maro, buste iwm.). m.f.dh, 
huwasho. 

huyuc m.l Isbeddelidda wax huuray urkoodu 
isbeddelo. ld hunyuc. 

huyuumas m.l (baay.) Maatar kiimiko ahaan 
burburay ama qayb ka mid ah burburtay 
kana mid noqday carrada, kaasoo asal 
ahaan ka yimid dhir ama xayawaan. Dhulka 
aan beernayn huyumasku waxuu uga 
yimaadaa dhir hore oo si dabiici ah u 
quruntay; dhulka qodan ee la beeray 
huyumaska wuxuu ka helaa digada xoolaha 
lagu bacrimiyo. 



 



 

 

i (i') m.dh Xarafka sagaalaad ee alifka Soomalida. 
i mu.dhm.ly Magacuyaal layeele oo tilmaamaya 

qofka koowaad ee kelida ah, oo laga hadlaayo. 
ib m.dh (-bo, m.l) 1. Dalool yar oo naasaha 

caaraddooda ku yaal oo ay caanuhu ka soo 
baxaan. 2. Dalool ku yaal xubinta taranka 
laboodka oo ay kaadidu ka soo baxdo. 3. 
Dhuun yar oo xanjo ka samaysan oo 
dhurduhu u maro surta. 

ibi m.dh (-byo, m.l) (c.nafl.) Mandheerta 
haweenka. 

ibidimooloji m.l (daaw.) Barashada cudurrada 
sida dhakhsaha leh u fida dad badanna mar ku 
wada dhaca si loo garto habkii loo joojin lahaa 
ama loo hakin lahaa iyo habkii looga hortagi 
lahaa mustaqbalka. Ma aha cudurrada la is 
qaadsiyo keliya waxa ku jira cudurro kale oo 
bey'adda la xiriira: kansarka, cudurrada 
wadnaha iwm. 

ibitiiliyam m.l (-mo, m.dh) (baay.) Nudo laga 
helo lafdhabarleyda oo ka samaysan unugyo 
aad isugu cufan oo ay u dhexeeyaan walax 
unug-gudeed ahi. Waxay samaysaa xuubka 
sare ee ku wareegsan jidhka iyo gidaarka 
moqorrada gudaha. Waxa kale oo ay 
sameysaa qanjidhada iyo qaybo ka tirsan 
organnada dareenka. Shaqooyinkooda waxa 
ka mid ah: ilaalin, nuugid, dhiiqid iyo dareen. 

ibliis m.l (-syo, m.dh) Uun xun oo dadka 
duufsada oo xumaanta iyo wixii Ilaah lagaga 
dheeraanayo u horkaca. 

ibriiq m.l (-qyo, m.l/dh) Weel ka samaysan 
macdan, naxaas dhoob iwm oo af dhuuban, 

dhegdheer iyo dabool leh oo shaaha lagu 
karsado ama lagu shubto; kirli; jalmad. 

ibtilee f.g2 (-leeyay, -leysay) Dhibaato daran 
cid gaarsiin. m.f.dh, ibtilayn. ld ebtilee. 

ibtileysan f.mg4 (-snaa, -snayd) Wax ibtilo ku 
dhacday ahaansho m.f.dh, ibtileysnaan. ld 
ebteleysan. 

ibtilo m.dh (-ooyin, m.l) Dhib weyn. ld ebtilo. 
iclaan m.l War la sheego oo aad loo faafiyo oo 

dadka la wada garsiiyo; ogeysiis. 
icraab¹ m.dh (-bo, m.l) (nax.) Dhismaha 

qaybaha naxwe ee ay weeri ka koobantahay. 
icraab² f.g1 (-bay, -btay) (nax.) Qaybaha naxwe 

ee ay weer ka koobantahay sheegid. m.f.dh, 
icraabid. ld icraabi. 

ictikaaf m.l Fadhi masaajidka gudahiisa muddo 
la fariisto oo cibaado loo niyoodo. 

ictiqaad¹ m.l (-dyo, m.dh) Rumaysnaanta wax 
waxtarka uu leeyahay ama wax yeeladiisa. 

ictiqaad² f.g1 (-day, -dday) Diin, mabda' iwm 
aaminid. m.f.dh, ictiqaadid. 

ictiraaf¹ m.l Aqoonsi, cid wanaaggeeda loo 
aqoonsado. 

ictiraaf² f.g1 (-fay, -ftay) Cid wanaaggeeda 
aqoonsasho. m.f.dh, ictiraafid. 

ictiraafsan f.mg4 (-naa, -nayd) Wax, wax 
wanaaggiisa aqoonsaday ahaansho (qof). 
m.f.dh, ictiraafsanaan. 

idaacad m.dh (-dyo, m.l) Warka raadiyaha ama 
TVga laga sii daayo. ld idaaco. 

idan¹ m.l (-nno, m.dh) 1. Oggolaansho, rukhso. 
2. Qalab ka samaysan dhagax jilicsan ama 



idan² 

 

dhoobo oo inta dhuxulo nool lagu guro dhirta 
udgoon lagu shito; dabqaad; idin. 

idan² f.g1 (-dmay, -dantay; -dmi) Wax 
samayntooda cid fasax u siin. m.f.dh, idmid. 

idanqaado f.mg3 (-aatay, -aadatay) Wax 
sameyntoodu fasax u qaadasho. m.f.dh, 
idanqaadasho. 

idil f.mg4 (-dlaa, -dlayd) Wax aan wax ka 
maqneyn ahaansho. m.f.dh, idlaan. 

idin mu.dhm.ly (nax.) Magacuyaal layeele oo 
tilmaamaya qofka labaad ee wadarta ah, oo 
lala hadlayo. Tus.: "waan idin arkay". 

idinka mu.eb (nax.) Magacuyaal yeele oo 
tilmaamaya qofka labaad ee wadarta ah. Tus.: 
"waxaas idinka ayaa ku shaqa leh". ld idin. 

idinna mu.eb (nax.) Magacuyaal tilmaama qofka 
labaad ee wadarta ah oo ka kooban: idin 2 iyo 
na. 

idiyaalismo m.dh Aragti ku dhisan falsafad leh 
in aqoontu ay tahay miro maskaxeed. 
idlaad f.mg1 (-day, -aatay, -aadeen) Wax aan 

wax ka harin ahaansho. 
idlayso f.g3 (-stay, -satay) 1. Wax 

dhammaantood isticmaalid. 2. Wax inta ugu 
dambeysa isticmaalid. m.f.dh, idlaysasho. 

idlee f.g2 (-leeyay, -laysay) Wax dhammeyn. 
m.f.dh, idlayn. 

idman f.mg4 (-naa, -nayd) Wax hawl fulinteed 
u madax bannaan ahaansho (cid). m.f.dh, 
idmanaan. 

ido m.l Ariga intiisa leh bari weyn, macal, iyo 
dhogor badan. 

idolojiyo m.dh Aragti siyaasadeed. 
if¹ m.l (-faf, m.l) 1. Kaah walxaha uu hayo suurta 

geliya in ay ishu aragto. 2. Adduunyo. 
if² f.mg1 (-fay, -ftay) Kaah indhuhu wax ka arki 

karaan bixin. m.f.dh, ifid. 
ifafaale m.l (-layaal, m.l/dh) Dhacdooyin iyo 

tilmaamo muuqda oo tusaale u ah wax soo 
socda. 

ifbax f.mg1 (-xay, -xday; -bixi) 1. Soo i.: wax 
bidhaantooda muuqasho. 2. Soo i.: wax caan 
ah noqosho. m.f.dh, ifbixid. 

ifi f.g2 (-iyay, -isay) 1. Wax iftiin ku qabasho. 2. 
Raadraac yar arrin iwm ka bixin; iftiimi. m.f.dh, 
ifin. 

ifiso m.dh (-ooyin, m.l) 1. Wax la qoro ama la 
akhriyo oo wixii lumay lagu helo, birbiriso. 2. 
Xabbad iftiin bixisa oo habeenkii cadowga 
lagu yoolbaaro. 

ifqorraxeed m.l (ifaf ..., m.l) (fiis.) Iftiinka toos 
uga yimaadda qorraxda, kaasoo suurtageliya 
in la arko waxyaalaha dhulka oogadiisa ah. 
Wuxuu ka koobanyahay qeybta kaah 

cadceedeedka ee leh dherer mowjadeedka ee 
u dhexeeya kuwa cas iyo iftiinka casuusta. 

ifraac m.l (-cyo, m.dh) (baay.) Koridda organno 
ka mid ah geedka ay koraan iyagoo u 
jawaabayo ilayska. Xiddo haweedyadu waxay 
sida badan u koraan dhinaca ilayska iyada oo 
xididdo haweedyaduna ay u baxaan dhinaca 
ku liddiga ah ilayska. 

iftiin¹ m.l (-nno, m.dh) 1. Kaah wax lagu arki 
karo. 2. Wakhti si fiican wax loo arki karo oo 
qorraxdu soo baxayso ama dhacayso. 

iftiin² m.l (-nno, m.dh) (fiis.) Sii deynta kaaha ka 
imanaya walax saxarradeedu nuugeen tamar, 
iyagoo gaadhaya xaalad kacsan, kaddibna ku 
noqday xaalad tamar hooseysa markii ay sii 
daayeen kaaha birlab-danabowga. m.f.dh, 
iftiimid. 

iftiin³ f.mg1 (-imay, -intay; -imi) Wax kaah 
yeelasho. m.f.dh, iftiimid. 

igaar m.l (igaar, m.dh) Wiil, kuray, inan. 
igar m.l (-rro, m.dh) Neef irmaan oo aan ilmo 

lahayn oo la maalo (oo cucub lagu sasabo loo 
sameeyey). ld eger. 

igbay m.l Doodda laga qabo gar la naqay; 
racfaan. 

igtishaaf m.l Soo saaridda wax cusub oo aan 
hore loo arag ama loo aqoon. 

ihaanee f.g2 (-neeyay, -neysay) Cid ihaano u 
geysasho. m.f.dh, ihaanayn. 

ihaano m.dh Hadal xun oo cid sharafteeda wax 
lagu yeelo, meelkadhac. 

iib m.l Kala gadashada laba wax ama ka badan la 
kala gato. 

iibgee f.g2 (-geeyay, -geysay) Wax meel lagu 
iibsado geyn. m.f.dh, iibgayn. 

iibi f.g2 (-iyay, -isay) Lacag badeeco ku 
beddelid. m.f.dh, iibin. 

iibshe m.l (-shayaal, m.l/dh) Qof wax iibiya. 
iibso f.g3 (-saday, -satay) Bedeeco lacag ku 

beddelesho. m.f.dh, iibsasho. 
iidaaman f.mg4 (-mnaa, -mnayd) Wax iidaan 

loo yeelay ahaansho. m.f.dh, iidaamnaan. 
iidheh m.dh (-hyo, m.l/dh) Xayeysiis iyo 

ammaan dheerad ah oo laga sheego wax. 
iil¹ m.l (-lal, m.l) Meesha yar oo godka xabaasha 

dhinaceeda hoose ku taal oo qofka dhintay la 
dhigo. 

iil² f.g1 (iilay, iishay) Wax inyar weecin. m.f.dh, 
iilid. 

iilo f.mg3 (iishay, iilatay) 1. U ii.: cid dhankeeda 
isu buurin. 2. Daciif noqosho. 3. Dhiibaato 
aan laga soo kaban karin la kulmid. m.f.dh, 
iilasho. 



ilaal² 

 

iimaan m.l (-nno, m.dh) 1. Rumeysnaanta 
jiritaanka Ilaah, nabiyada, kutubta, malaa'igta 
iyo qiyaamaha. 2. Qanaaco. 3. Ugaas, Islaan. 

iimaandarro m.dh Qanaaco la'aanta. ld 
iimaanxumo. 

iimaanso f.mg3 (-saday, -satay) Wax yar ku 
raali noqosho. m.f.dh, iimaansasho. 

iimaanyoog m.l.kh I. ah: qof wax kastoo la siiyo 
saluuga. 

iimaysan f.mg4 (-snaa, -snayd) Wax iin leh 
ahaansho (nafley). m.f.dh, iimaysnaan. 

iimee f.g2 (-meeyay, -maysay) Wax iin u 
yeelid. m.f.dh, iimayn. 

iin m.dh (iimo, m.l) Ceeb ama wax kale oo 
qiimaha wax leeyihiin hoos u dhiga. 

iincufaad m.dh (-iimo ..., m.l) (kiim.) Cufka u 
dhigma tamarta isku haysa bu'da atamka. 
Qiimaha tamartaas waxa lagu heli karaa adoo 
adeegsada isle'egta Anistan E = mc2 (taas o E 
= tamarta, m = cuf, c = xawaaraha ileyska). 
Cufkaasi waxa lagu helaa faraqa cufka bu'da 
iyo wadarta cufafka borootoonnada iyo 
niyuutaroonnada. 

ijaabo m.dh (dii.) Aqbalidda duco Ilaah loo 
jeediyo oo uu aqbalo. 

ijaar¹ m.l (-rro, m.dh) 1. Lacag laga helo guri 
baabuur iwm oo kireysan, kiro. 2. I. ah: guri, 
baabuur iwm oo dadka isticmaalaya lacag laga 
qaado. ld ajuuro, ijaaro. 

ijaar² f.g1 (-ray, -rtay) Guri, baabuur, iwm cidda 
isticmaalaysa lacag si joogto ah uga qaadid. 
m.f.dh, ijaarid. 

ijaaran f.mg4 (-rnaa, -rnayd) Wax cidi ijaaratay 
ahaansho (baabur, guri iwm) m.f.dh, ijaarnaan. 

ijaaro f.g3 (-rtay, -ratay) Guri, baabuur iwm 
ijaar ka qaadasho ka baxsasho. m.f.dh, 
ijaarasho. 

ijaaso m.dh (-ooyin, m.l) 1. Idan, fasax. 2. 
Aqoonsi diimeed ee uu sheekha dariiqadu 
siiyo xertiisa qaarkeed. 

ijbaar f.g1 (-ray, -rtay) Qof wax ku qasbid. 
m.f.dh, ijbaarid. 

ijmaac m.l 1. Kulan fikradeed oo shuyuukhda 
waaweyn ee madaahibta Islaanka isku 
raaceen. 2. Midka saddexaad ee afarta addilo 
oo diinta Islaanka loo cuskado. 

ijtihaad¹ m.l (-dyo, m.dh) 1. Arrin sharci ah oo 
aan quraanka iyo xaddisku ka hadlin oo ra'yi 
qof mujtahid ahi leeyahay lagu meel-mariyo. 
2. Dadaal badan. 

ijtihaad² f.mg1 (-day, -dday) 1. Arrin sharci ah 
oo aan quraanka iyo xaddisku ka hadlin ra'yi 
qof mujtahid ahi leeyahay ku meel-marin. 2. 
Ku i.: dadaal badan muujin. m.f.dh, ijtihaadid. 

ikaynoodeermaata m.dh (baay.) Faylam 
wanqaran gacaneed laf dhabarla' ah oo had 
iyo jeer leh shan fallaadhood oo unugyo 
badanley ah, kuna nolol degaan badeed. 
Tusaale ah: kalluun xiddigeed. Faylamkani ma 
laha madax iyo habdhis dareenwade. 

ikhtilaaf m.l Isweydaar; ismaandhaaf; heshiis 
la'aan. ld iskhilaaf. 

ikhtiraac f.g1 (-cay, -cday) Wax hindisid. 
m.f.dh, ikhtiraacid. 

ikhtiyaar m.l Madax-bannaani iyo awood loo 
lahaado wax la doonayo in la sameeyo. ld 
istikhyaar, khiyaar. 

ikhwaan m.l (-nno, m.dh) Walaalnimo diineed. 
ikhyaar m.dh Bulsho dadka madaxda u ah ee 

taladeeda gooysa. ld aqyaar. 
ikhyaaree f.mg2 (-reeyay, -reysay) Arrin, xaajo 

iwm ka odayeyn m.f.dh, ikhyaarayn. ld 
aqyaaree. 

ikooloji m.l Barashada xidhiidhada ka dhexeeya 
noolaha iyo degaankiisa dabeeciga ah, ha 
noolaado ama yaanu noolaan. Sababtaa 
awgeedi koolajiyahannadu waxay bartaan 
noolayaasha marka laga eego dhinaca tirada 
dadka iyo beelaha, kuwaas oo ay isku kooxayn 
karaan iyo habdhisyada degaan ee ay ka qayb 
qaataan. 

il m.dh (-lo, m.l) 1. (indho, m.l) Xubinta aragga. 
2. Meel biyo ka soo burqadaan. 3. Siriq. 4. 
Kartida ishu cid wax ku yeeli karto (senen); 
dhabato. 5. Dabool iniinaha badarka kor kaga 
dhegsan. 6. Dhul bannaan oo kaymo 
hareeraha ka xigaan. 

il-aragtay m.l (c.cimi.) Fogaanta ugu dheer ee 
walax kaga arki karto "isha qaawan" ee 
fiirsade, oo lagu sheego mitirro (waarar) ama 
kiloomitirro (maylal). 

ilaa h I. ama i. iyo inta: jeer laga gaaro; laga 
bilaabo; tan iyo. Tus. "I. (ama i. iyo intaa) aan 
soo noqonayo halkaan joog". 

Ilaah m.l (dii.) Sarreeyaha awoodda leh oo wax 
kasta abuura oo weligiis jiray, jirina doona; 
Rabbi; Eebbe; Alle. 

ilaahcaabud m.l.kh (dii.) I. ah: qof Ilaah ka baqa 
oo cibaado badan. ld allacaabud. 

ilaahcaabudid m.dh (dii.) Camalsan oo Ilaah 
cabsidiisa loo sameeyo. ld allacaabudid. 

ilaahnimo m.dh (dii.) Ilaah ahaansho. 
ilaal¹ m.l (-llo, m.dh) Askar degmooyinka, waagi 

hore laga qori jirey oo madaxda degmooyinka 
la shaqeyn jirey mid ka mid ah. 

ilaal² f.mg1 (-aalay, -aashay) Ilmo dhashay 
neef loogu ducaynayo u qalid. m.f.dh, ilaalid. 



ilaali 

 

ilaali f.g2 (-iyay, -isay) 1. Wax beylah ka 
dhowrid. 2. Iska i.: khatar iska jirid. m.f.dh, 
ilaalin. 

ilaaliye m.l Qof wax ilaaliya. 
ilaalo m.dh Cuntub yar oo colka shisheeyaha soo 

eega oo war ka keena. 
il-adayg m.l Dhiirranaan iyo gabbasho la'aan uu 

qof leeyahay. ld il-adkaan. 
ilays m.l (-syo, m.dh) Iftiin. 
ilaysraac m.l 1. Fal gaar ah oo ay dhirta qaarkeed 

samayso marka ilays ku dhaco. 2. I. ah: 
waxyaabaha ilaysku soo jiito. 

ilbax¹ m.l.kh I. ah: qof aqoon iyo waayo-
aragnimo u leh nolosha magaalada. 

ilbax² f.mg1 (-xay, -xday; -bixi) Nolol magaalo 
aqoon iyo waayo-aragnimo u yeelasho. m.f.dh, 
ilbixid. 

ilbaxnimo m.dh 1. Ilbax ahaansho. 2. Heer, 
horumar xagga dhaqaalaha, dhaqanka iwm 
laga gaaro. 

ilbaxsan f.mg4 (-naa, -nayd) 1. Reermagaal 
ahaansho. 2. Qof nolol magaalo aqoonsan, 
ahaansho. m.f.dh, ilbaxsanaan. 

ilbiriqsi¹ m.l (-iyo, m.dh) Muddada u dhexeysa 
il baalasheeda si deg deg ah la isugu qabtay, 
degdegna loo kala qaaday. ld ilbidhiqsi, 
ilbiliqsi, ilmilicsi, ilmiliqsi, ilnib. 

ilbiriqsi² m.l (-iyo, m.dh) 1. (fiis.) Halbeeg 
cabbiraadeed oo waqti oo la eg hal-lixdaneed 
daqiiqo. 2. (juqr.) Halbeeg cabbiraaddeed oo 
lool iyo dhig oo la eg hal-lixdaneed daqiiqo. 

ilbixi f.g2 (-iyay, -isay) 1. Qof ilbax ka dhigid. 
2. Meseggo iwm il ka saarid. m.f.dh, ilbixin. 

ilcad m.dh (c.nafl.) Nooc shimbiraha ka mid ah, 
midab bay ah leh, badanaaba ku nool guryaha 
iyo beeraha agtooda. 

ildaran f.mg4 (-rnaa, -rnayd) Wax aad u liita 
ahaansho. m.f.dh, ildarnaan. 

ildarro m.dh Dhibaato iyo diif cid ka muuqata. 
ildheer f.mg4 (-raa, -rayd) Wax rafaad ka 

muuqdo ahaansho. m.f.dh, ildheeraan. 
ildheeri m.dh 1. Aragti-dheer ahaansho. 2. ld 

ildheeraan. 
ilduuf¹ m.l 1. Hog aan loo baahnayn oo laga 

guuro ama laga qaado ama la dego (shax). 2. 
Jidkii loo baahnaa oo laga habaabo. 

ilduuf² f.mg1 (-fay, -ftay) 1. Hogaan loo 
baahnayn ka guurid, ka qaadid ama degid. 2. 
Jidkii loo baahnaa ka habaabid. m.f.dh, 
ilduufid. 

ileyso f.g3 (-stay, -satay) Cid il wax ku yeelid. 
m.f.dh, ileysasho. 

ilfajaas m.l (daaw.) Cudur indhaha barariya. 

ilfuur m.l/dh (-rro, m.dh/-ro, m.l) I. ah: qof wax 
si qarsoodi ah loo samayn lahaa joogiddiisu 
xayirto. 

ilgaal m.l 1. Geed-saar caleemo ballaaran leh oo 
dhala miro kuuskuusan oo biseyl iyo qardaba 
lagu cuno. 2. Miraha ilgaalka. 

ilgalacle m.l (-layaal, m.l/dh) Eegid marba meel 
la eego iyadoo indhaha la kala hayo. ld 
ilbalacle. 

ilgeeriyaad m.l Xaalad dhimasho muujinaysa 
oo qof sakaraadaya ka muuqato. 

ilgiir¹ m.l Qof daymo kulul. 
ilgiir² f.g1 (-ray, -rtay) Qof daymo kulul ku 

eegid. m.f.dh, ilgiirid. 
ilgoon m.l (-nno, m.dh) Lafaha koodadka oo 

indhaha ku wareegsan. 
ilgurux m.l (-xyo, m.dh) Isha oo dhan oo aan 

xididdadu ku jirin. 
ilhaami f.mg2 (-iyay, -isay) Ku i.: cid ilhaan siin 

(Eebbe). m.f.dh, ilhaamin. 
ilhaan¹ m.dh (dii.) Wax qof maskaxdiisi ku soo 

dhaca oo xagga Alle uga yimid. 
ilhaan² f.mg1 (-aamay, -aantay) Wax qof 

maskaxdiisi ku soo dhaca oo xagga Alle uga 
imaansho. m.f.dh, ilhaamid. 

ilig m.l (ilko, m.l) (c.nafl.) Xubno cadcad, adag 
ku teedsan daamanka lafdhabarreyda ee wax 
lagu gooyo laguna calashado middood. 

iliindi m.l 1. Dhar gaar ah oo Banaadir laga 
sameeyo. 2. Waddooyin bahallaha yaryari sida 
quraanyada, jiraca iwm ay sameeyaan. ld 
aliindi. 

ilikuwareertay m.dh Xarriiqda soo koobta 
aragga ama la moodo in dhulka iyo cirku iska 
qabtaan. ld ilkuwareerto, ilwareerto. 

iljebi f.mg2 (-iyay, -isay) 1. Hal mar il isku 
qabasho. 2. U i.: qof isha ugu baaqid. m.f.dh, 
iljebin. 

ilkacaddee f.mg2 (-deeyay, -daysay) Qosol yar 
iyo farxad ilkaha ka muujin. m.f.dh, 
ilkacaddayn. 

ilkaddawaco m.dh (daaw.) Cudur ilkeed, 
caruurta yaryar ku dhaca marka ilkaha u soo 
baxayaan; ilkow. ld ilkow. 

ilkayso f.mg3 (-stay, -satay) 1. Ilko yeelasho. 2. 
Meel la qabsasho. m.f.dh, ilkaysasho. 

ilkuleeble m.l (-layaal, m.l/dh) Qof la aaminsan 
yahay inuu nafleyda isha wax ku yeeli karo. 

ilkulul¹ m.l/dh Il laga cabsado leh. 
ilkulul² m.l/dh (jool.) Biyo kulul oo qulqulaya oo 

ka soo baxaya dhulka, badanaa marka 
magmadu kululaysa, sida darteed waxaa aad 
looga helaa gobollada folkaanaha marka 
qaraxa folkaanuhu uu istaago. 



imbaryoolaji 

 

illa' f.mg4 (-'aa, -'ayd) Wax hal il lahayn ah. 
m.f.dh, illa'aan. 

illaa e.d Erey yaab ku jiro. Tus. "Illaa Cali waa 
geesi!". ld illayn. 

illaaco m.dh Waxyeello la aaminsan yahay inay 
ka timid il dad; dhabato; il. 

illayn xi. 1. ld illeen. Erey hadalka lagu 
adkeynayo. 2. ld illaa. 

illin¹ m.l (-mmo/-nno, m.dh) Meesha furan oo 
guryaha, xeryaha, qolalka iwm laga galo; irrid. 

illin² m.dh 1. (m.u) Biyaha indhaha ka yimaadda; 
ilmo. 2. ld illis. 

illintir m.l Hanti yar oo cid waxyeello loo 
geystay la siiyo. 

illow¹ m.l Xasuus la'aanta loo yeesho wax hore 
loo yiqiin. ld illowsho. 

illow² f.g1 (-laabay/-loobay, -lowday; -
laawi/-loobi) Wax hore loo yiqiin xasuusan 
waayid. m.f.dh, illoobid. 

illowsan f.g4 (-naa, -nayd) Cid, wax ay hore u 
tiqiin aan xusuusnayn ahaansho. m.f.dh, 
illowsanaan. 

illowse xi. Laakiinse, hase yeeshee. Tus. "Beerta 
ayaan galay, illowse miro kama guran". ld 
illayse. 

illowsii f.lg2 (-iiyay, -iisay) Qof wax uu 
xasuusnaa maskaxdiisa ka saarid. m.f.dh, 
illowsiin. 

ilma-abti m.l.u 1. Nin iyo naag walaalo ah 
ilmaha ay dhaleen waxa ay isu yihiin. 2. Ilmo 
waxa ay u yihiin carruurta eedadood dhashay. 

ilma-adeer m.l.u Ilmaha laba nin oo walaala ah 
ay dhaleen waxa ay isu yihiin. 

ilma-eeddo m.dh.u Ilmo waxa ay u yihiin 
carruurta abtigood dhalay. 

ilmaggaleen m.l (-nno, m.dh) (c.nafl.) Xubinta 
nafleyda dheddiga ahi ilama ku siddo inta ay 
ka dhaleyso; min. 

ilmahabreed m.dh.u Laba haween oo wada 
dheshay ilmahooda waxa ay isuyihiin. ld ilma-
aayo. 

ilmaqabato m.dh.kh Wax aad u yar oo aan 
indhaha lagu arki karin in weyneysa loo 
adeegsado mooyee. 

ilmarooji f.mg2 U i.: qof u iljebin. m.f.dh, 
ilmaroojin. 

ilmaside m.l ld imasideen. 
ilmasideen m.l (-nno, m.dh) Ilmaggaleen. ld 

ilmasid, ilmaside. 
ilmee f.mg2 (-meeyay, -maysay) 1. Ilmo iska 

keenid. 2. Beydad faal badin. 3. Caruurr iska 
dhigid. m.f.dh, ilmayn. 

ilmo¹ m.l.u Dhallaan; caruur; ubad. 
ilmo² m.dh.u Dhibco biyo dhanaan ah oo 

qanjirrada indhaha ka yimaadda; ilin. 

ilmacalooleed m.l (-dyo, m.dh) (c.nafl.) Uurjiifka 
naasleyda, gaar ahaan dadka, marka 
korrinkiisu gaadho heer loo aqoonsan karo 
muuqaallada qof weyn. Dadka uurjifkiisu laga 
billaabo siddeed toddobaad ilaa inta uu 
dhalanayo waxaa la idhaahdaa ilmo calooleed. 

ilmooley m.dh Haweeney carruur badan oo 
yaryar leh. 

ilmud m.l (daaw.) Cudur indhaha ku dhaca oo 
ilma badan ka keena. 

ilo m.l.u Dulduleelka oogada nafleyda ku yaal oo 
dhididku ka soo baxa. 

ilqabato m.dh 1. ld ilqabad. Qurux indhuhu aad 
u soo jiita. 2. I. ah: wax indhaha lagu arki karo, 
iyadoon wax qalab ah la adeegsan. 

ilqayto m.dh (daaw.) Iin indhuhu ay yeeshaan oo 
ay hal mar isku dhinac eegi karin. 

ilqod m.l (daaw.) Cudur indhaha ku dhaca. 
ilqooraadso f.mg3 (-saday, -satay) Si ilqooraad 

ah wax u eegid m.f.dh, ilqooraadasho. 
ilqooreed m.l/dh (c.nafl.) Isha dhinaceeda 

dambe oo dhegta xiga. ld ilqoor, ilqooraad. 
iltuke m.l Geed yar oo dhulka ku faallala oo 

miro yaryar oo la cuno leh. 
ilwaad m.dh Muuqaal quruxsan. 
ilwalliije m.l (-jayaal, m.l/dh) Qof labadiisa 

indhood aysan isku meel hal mar wada eegi 
karin. 

ilwareen m.l (daaw.) Cudur indhaha ku dhaca. 
ilxaad m.l Inkiridda jiritaanka Ilaah. 
ilxaax f.mg1 (-xay, -xday) 1. Wax indhaha ka 

batay rabiddii loo qabay lumid. 2. Wax si aad 
ah u baryid. m.f.dh, ilxaaxid. 

ilxaydh m.l (-dhyo, m.dh) (c.nafl.) Lakabka sare 
ee adag ee isha lafdhabarleyda. Isha xaggeeda 
hore, ilxaydhu waxay isu beddeshaa koorniya. 

ilxayr m.l Meesha godan oo isha iyo dhegta u 
dhexeeysa. 

ilxir m.l (-rro, m.dh) 1. Maro, derin iwm oo aqal, 
qol, iwm lagu kala qoqobo. 2. Inta ka 
dambeysa ilxirka oo la seexdo (qolka). ld ila-
xir. 

ilxun f.mg4 (-umaa, -umayd) Wax aan 
xaaladdiisu wanaagsaneyn ahaansho. m.f.dh, 
ilxumaan. 

ilyar m.dh 1. Nooc gambada ka mid ah oo leh 
ilo badan oo yaryar. 2. Nooc shabaagta lagu 
jillaabto ka mid ah. 

imaam m.l (-mmo/-nno, m.dh) 1. Nin dadka 
salaadda tujiyo. 2. Madax. 3. Nin aqoonta 
diinta muslimka aad ugu xeel-dheer. ld 
imaan. 

imbaryoolaji m.l (baay.) Barashada koritaanka 
xayawaanka marka laga soo bilaabo ukun 



imberadooriyad 

 

bacrisan ilaa iyo uu ka noqdo noole 
qaangaadh ah. 

imberadooriyad m.dh (-do, m.l) Boqortooyo. 
imbili m.l (-iyo, m.dh) 1. Furka dhalooyinka 

cabitaanka. 2. Ciyaar ay caruurtu ciyaarto oo 
ay ku ciyaaraan furka dhalaooyinka. 

imbiryaaliyad m.dh Siyaasad dawlad weyni ku 
dhaqanto oo dawladaha yar yar ku khasbaya 
in ay danaheeda fuliyaan. ld imberyaaliyad. 

imkaniyad m.dh Awood dhaqaaleed. 
imminka m.dh.fk Goorta la joogo; hadda; 

haddeer; eegga. ld amminka. 
immisa mu.we Tiro weyddiimeed oo caddad, 

qiime ama saacad lagu hubsanayo; inma?, 
intee?. Tus. "Waa immisadii?"; meeqa?. Tus.  
"Waa meeqa saac?". 

imow f.mg3 (yimid, timid) Meel qofka lala 
hadlaya ama kan hadlayaba jooga tegid. m.f.dh, 
imaasho. 

imtixaaman f.mg4 (-aamaa, -aamayd) 1.Wax 
imtixaan laga qaaday ahaansho. 2. Dhibaato 
cid ku dhacda oo lagu tijaabinayo 
dulqaadkeeda ahaansho. m.f.dh, imtixaannaan. 
ld intixaaman, itixaaman. 

imtixaan¹ m.l (-nno, m.dh) 1. Imtixaan lagu 
tijaabo cid aqoonta. 2. Dhibaato cid ku 
dhacda oo lagu tijaabinayo dulqaadkeeda. ld 
intixaan, itixaan. 

imtixaan² f.g1 (-nay, -ntay) 1. Tijaabin heerka 
aqooneed ee qof. 2. Cid dulqaadkeeda 
tijaabin. m.f.dh, imtixaamid. ld intixaan, 
itixaan. 

in¹ m.dh 1. (ino, m.l) Xoogaa, qaar, wax aan 
badnayn; wax; tiro. 2. Qayb, cad. 3. Waqti, 
goor. 4. Xag, meel, kob. 5. Inna: waxna. 

in² xi. 1. (nax.) Erey lagu xiriiriyo weer 
dhammaystire ah (weer yeele ah, weer layeele 
ah iwm). Tus. "In uu imaanayaa waa hubaal", 
"Waxaan doonayaa in aan tago", "Magaaladii 
buu u tegey in uu dawo soo iibsado". 2. Eray 
lagu xiriiriyo weer waqtiley, haddii. Tus. "Bal 
inaan eegi karo aan soo durko", "Weyddii bal 
inay fog tahay". 3. Inta: erey lagu xiriiriyo weer 
waqtiley ah. Tus. "Inta aan soo noqonayo", 
"Ninku wuu hadlaa intii uu ka noogo". 4. Waa 
intaas: malaha, waxaa suuraggal ah in. Tus. 
"Waa intaasuu yimaadaa ee cunto meel u 
dhig". 

ina mu.dhm.ly (nax.) Magacuyaal layeele oo 
tilmaamaya qofka koobaad ee wadarta ah, oo 
aan kuwa lala hadlayaa ku jirin. Tus.: "Ninku 
waa ina wada arkay ee maxaynu samaynaa?" 
ld inna. 

ina-abti m.l/dh (ilma-abti, m.l) Wiil ama gabar 
abti dhalay. 

ina-adeer m.l/dh (ilma-adeerro, m.dh) Wiil 
ama gabar adeer dhalay. 

ina-eeddo m.l/dh (ilma-eeddo, m.l) Aabaha 
walaashiis wiilka ama gabarta ay dhashay. 

inahabreed m.l/dh (ilma-habreed, m.dh) 
Hooyada walaasheed wiilka ama gabarta ay 
dhashay. 

inan¹ m.l (-ammo, m.dh) 1. Wiil, 2. Nin dhalin 
yar. 3. ld iran (2). 

inan² m.dh (-amo, m.l) 1. Gabar. 2. Gabar 
gaartey da'dii guriyeelashada welise aan la 
guursan. 

inanlayaal m.l (-llo, m.dh) Nin la deggen reer uu 
gabadh ka guursaday. 

indha-adag f.mg4 (-dkaa, -dkayd) Qof aan 
ceeb ka baqaynin ama xishood yar ahaansho. 

indha-adayg m.l Qof aan ceeb ka baqayn ama 
xishood yar. ld indha-adkaan. 

indhabbeel¹ m.l Indhaha oo nuurkii aragga ka 
taga. 

indhabbeel² f.mg1 (-eelay, -eeshay) Indho 
nuurkii aragga lumin. m.f.dh, indhabbeelid; 
aragbeel. 

indhacaddee f.mg2 (-deeyay, -deysay) 1. 
Sakaraadid. 2. Dood aan wax loo cuksado 
lahayn ku indha adaygid. m.f.dh, 
indhacaddayn. 

indhacagaarshe m.l (daaw.) Cudur dadka ku 
dhaca oo cagaar ka dhiga midabka indhaha. ld 
indhacagaarshow. 

indhacaseeye m.l (daaw.) Cudur dadka ku 
dhaca oo casaan ka dhiga midabka indhaha. 

indhadaraandar¹ m.l 1. Wareeridda lagu 
wareero wax si aad u qurxoon. 2. Wax arki 
waayidda, iftiin xoog badan oo indhaha ku 
dhaca dartii wax lala arki waayo. 

indhadaraandar² f.mg1 (-ray, -rtay) 1. Wax aad 
u qurxoon ku wareerid. 2. Iftiin xoog badan 
oo indhaha ku dhacay awgii wax la arki 
waayid. m.f.dh, indhadaraandarid. 

indhaddaalis m.l (-byo, m.dh) 1. Marriin 
qurxoon oo lagu sameeyo rarada iwm.2. 
Ujuuro la siiyo cid wax qortay ama wax 
akhriday. 

indhadduuban f.mg4 (-bnaa, -bnayd) Wax 
indhaha loo duubay ahaansho. m.f.dh, 
indhadduubnaan. 

indhadheeri m.dh Arkidda meel fog wax laga 
arko. 

indhafiiqan f.mg4 (-qnaa, -qnayd) Wax meel 
dheer wax ka arka ahaansho. m.f.dh, 
indhafiiqnaan. 

indhafiiqid m.dh Qalidda indha lagu sameeyo si 
araggooda loo soo cesho. 



inkir¹ 

 

indhafuran f.mg4 (-rnaa, -rnayd) 1. Wax 
feejigan ahaansho. 2. Wax meel shaqo iwm 
aad u kala yaqaan ahaansho. 3. Wax aan loo 
jeedin wax arka ahaansho. m.f.dh, 
indhafurnaan. 

indhagaduudso f.mg3 (-saday, -satay) Muddo 
yar seexasho. m.f.dh, indhagaduudsasho. ld 
indhacasayso. 

indhagarad m.l 1. Aqoon yar oo cid loo 
leeyahay. 2. Qof dadka aqoon wax ugu qabta. 

indhahabeeno m.dh Cudur indhaha ku dhaca 
oo aysan habeenkii si wanaagsan wax u arag. 

indha-indhee f.g2 (-dheeyay, -dhaysay) Wax 
kormeerid. m.f.dh, indha-indhayn. 

indhakugaraadle m.l Qof marba xaaladda uu 
ku joogo wax ku qaybsada oo aan eegin waxa 
soo socda. 

indhakuul¹ m.dh Budo madow, dhowr jaad u 
kala baxda oo haweenku indhaha 
xirribahooda ku quruxsadaan. 

indhakuul² f.g1 (-uulay, -uushay) Budo 
beycad ah indhaha ku qurxin; u i.: cid 
indhakuul u marin. m.f.dh, indhakuulid. 

indhakuulan f.mg4 (-lnaa, -lnayd) Wax 
indhakuul marsaday ahaansho (cid). m.f.dh, 
indhakuulnaan. 

indhakuulo f.mg3 (-uushay, -uulatay) 
indhakuul marsasho (cid). m.f.dh, 
indhakuulasho. 

indhalaawe m.l (-wayaal, m.l/dh) Qof aan 
indhaha wax ka arkin. 

indhasaab¹ m.l (-byo, m.dh) 1. Wax indhaha 
lagu xiro si aysan wax u arag. 2. Sixir. 

indhasaab² f.g1 (-bay, -btay) 1. Indhaha wax 
ku xirid si aan wax loo arag. 2. Dareenka 
aragtida cid ka sixrid. m.f.dh, indhasaabid. 

indhasaaban f.mg4 (-bnaa, -bnayd) Wax la 
indhaasabay ahaansho. m.f.dh, indhasaabnaan. 

indhasarcaad m.l 1. Muujin wax sidii ay 
ahaayeen si ka beddelan loo muujiyo. 2. Si 
buunbuunsan oo wax quruxdooda loo 
muujiyo. 

indhasarcaadi f.g2 (-iyay, -isay) Cid 
indhasarcaad ku samayn. m.f.dh, 
indhasarcaadin. 

indhasarcaadsan f.mg4 (-naa, -nayd) Cid 
indhasarcaad ku dhacay ahaansho. m.f.dh, 
indhasarcaadsanaan. 

indhashareer m.l (-rro, m.dh) Masar ama duub 
kale oo maro ah oo wax laga arki karo oo ay 
dumarka muslimka ahi wejiga ku detaan. 

indhashareeran f.mg4 (-rnaa, -rnayd) Wax 
indhashareer qaba ahaansho. m.f.dh, 
indhashareernaan. 

indhatir f.g1 (-ray, -rtay) 1. Cid cammayn. 2. 
Iska i.: dareenka aragtida iska sixirid. m.f.dh, 
indhatirid. 

indheergarad m.l (-do, m.dh) 1. Qof caqli 
badan leh. 2. Qof cilmi meel sare ka gaaray. 

indheergarasho m.dh Awood aad ku fahmi 
kartid fikrad ama ra'yi ama akhbaar. 

indhoole m.l (-layaal, m.l/dh) Nafley aragga 
indhaha beeshay. 

indifiiduwalism m.dh (bul.) Aragti bulshadeed 
oo tixgelinaysa ficil madaxbanaan ama ra'yi 
xornimo buuxda ee shakhsiyo gar ahaaneed, 
oo ka soo horjeedda aragtida tixgelinaysa tan 
dawladda. 

infuluwenso m.dh (daaw.) Nooc hargabka ka 
mid ah oo xumad badani iyo qufac leh. 

ingudbiye m.l (-yayaal, m.l/dh) (kiim.) Walax 
astaanteeda gudbineed ay u dhexeysa tan 
gudbiye (bir) iyo tan ma-gudbiye (caag). 
Marka loo eego gudbiyeyaasha, caabbiga in-
gudbiye waxa uu la sii yaraadaa korodhka 
heerkulka. In-gudbiyeyaasha waxa ka mid ah 
adkeyaasha wiriqlaha ah sida jeermaniyam iyo 
silikon. 

iniin m.dh (-no, m.l) Mirta ay dhirtu ka 
abuuranto. ld iniix. 

injiil¹ m.l (-lo, m.l) Kitaabkii nebi Ciise (n.k.h.a.). 
injiil² m.l (dii.) Axdiga Cusub. Qeyb ka mid ah 

kitaabka kirishtaanka kaasoo la xiriira noloshii 
Nebi Ciise, iyo diinta Masiixiga Kaniisadii 
hore ee Masiixiyiinta. 

injiin m.l (-nno, m.dh) (fiis.) Makiinadda tamarta 
kulka u geddisa hawl makaanikaad, sida 
injiinka uumiga ama injiinka batroolka. 

injiin-dhuundhas m.l (fiis.) Injiinka dayuurad 
ee loo isticmaalo in uu dhaliyo dhaqaajin 
dhuundhaas. 

injinyeer m.l (-rro/-riin, m.dh) Qof ku xeel 
dheer cilmiga dhismaha, korantada, 
makaanikada iwm; muhandis. 

injir m.dh Cayayaan yaryar oo aan baala lahayn 
oo dhiig ku nool ah oo timaha iyo dharka ka 
gasha dadka aan nadiifta ahayn. 

injirbooddo m.dh Booddo, takri. 
inkaar¹ m.dh Dhibaato qof Ilaah looga baryo in 

ay ku dhacdo. 
inkaar² f.g1 (-ray, -rtay) Dhibaato Ilaah cid uga 

baryid. m.f.dh, inkaarid. 
inkaaran f.mg4 (-rnaa, -rnayd) Wax la inkaaray 

ahaansho. m.f.dh, inkaarnaan. 
inkaarqabe m.l (-bayaal, m.l/dh) Qof inkaari 

ku dhacday. 
inkasta xi. Xataa; walow. 
inkir¹ m.l  Dafiraad. 



inkir² 

 

inkir² f.g1 (-ray, -rtay) Wax laysku ogaa, laysku 
lahaa, ama laysku soo eedeeyey, diidid. m.f.dh, 
inkirid. 

inkirsan f.mg4 (-naa, -nayd) Wax laysku ogaa, 
laysku lahaa, ama laysku soo eedeeyey, wax 
diiddan ahaansho (cid). m.f.dh, inkirsanaan. 

inna mu.diid waxba. ld in. 
innaga mu.eb Magacuyaal tilmaama qofka 

koowaad ee wadarta ah oo ku jira kuwa lala 
hadlayo ama wax loo qorayo. 

innana mu.eb (nax.) Magacuyaalka qofka 
kowaad oo wadar ah ee ka kooban inna (oo 
ah innaga oo la soo gaabiyay) iyo na². 

inqilaab¹ m.l (-byo, m.dh) Hab aan sharci ahayn 
oo dawlad dhisan lagu beddelo; afgembi. 

inqilaab² f.g1 (-bay, -btay) Dawlad dhisan si 
aan sharci ahayn ku beddelid; afgembin. 
m.f.dh, inqilaabid. 

insaan m.l.kh I. ah: qof raxmad badan, oo hab 
wanaagsan dadka kula dhaqma. 

insaaniyad m.dh Dabci wanaagsan oo qof 
leeyahay; dadnimo; raxmad. ld insaaniyo. 

insaykolobiidiya m.dh (-ayaal, m.l/dh) Buug 
culuunta guud ama maadda gaar ahi ay ku 
qorantahay oo sida ay xarfaha isu xigaan loo 
habeeyey. 

insaym m.l (-myo, m.dh) (baay.) Borotiin u 
dhaqma sida dedejiyaha marka ay dhacayaan 
falgallada bayokimikeed. Insaym kasta waxa 
uu goonni u yahay falgal gaar ah ama koox 
falgalladoodu ay isku mid yihiin. 

insi m.l Nafleyda inta nabi Aadan ka soo 
farcanta. 

insuliin m.l (-no, m.dh) (daaw.) Hormoon 
brotiin ah, oo ay dhiiqaan ilaha langerhan ee 
ganaca, kaa oo horumariya qaadashada 
glukows ay qaadanayaan unugyada jidhku, iyo 
weliba ku-xukumidda ribanaanta dhiigga. 

inta fk. 1. Erey tixda qaarkeeda hore ama danbe 
had la'aan iyo ulajeeddo qabyo ah u yeela una 
baahi geliya ereyo kaloo caddeeya. Tus. "Inta 
(aad) dugsiga tagtid, ardayga soo wad", 
"Lacagtaan inta (uu) qaado, cunno ha soo 
gado". 2. Halka, meeshaan, kobtaan. 

intalbi m.l (-iyo, m.dh) (fiis.) Summada H ayaa 
lagu asteeyaa waana wadarta tamargudeedka 
(U) iyo cadaadiska (P) iyo mugga (V) ee hab 
leeyahay ( H = U + PV). 

intee e.we 1. Immisa? 2. Xaggee? 
intifaac¹ m.l   Waxtar. 
intifaac² f.mg1 (-cay, -cday) Ku i.: wax, 

waxtarkiisa ku dhaqmid. m.f.dh, intifaacid. 
intifaacso f.g3 (-saday, -satay) Wax intifaac ka 

helid. m.f.dh, intifaacsasho. 

intikhaab m.l (-byo, m.dh) Doorasho dadku u 
codbixiyo qof loo wakiilanayo barlaamaan 
iwm. 

intimooloji m.l Barashada cayayaanka. 
iqtiraax m.l (-xyo, m.dh) Arrin la soo jeediyo oo 

loo filayo in ay faa'iido leedahay; talo. 
iran m.l (-nno/-aamo, m.dh) 1. Daliig lagu 

sameeyo weelasha la tolaayo oo gucunka kor 
ka maro. 2. ld inan¹ (3). Isha birteeda. 3. 
Meesha banka iyo dhulka dhirta leh iska 
galaan. 4.(-mo, mdh.) Meel kayn ah oo godan, 
hareerahana ka bannaan. 

irbad m.dh (-do, ml.) 1. Bir yar oo dhuuban oo 
caarad fiiqan iyo dalool leh oo inta dun la 
gesho wax lagu tolo. 2. Bir yar oo dhuuban oo 
caarad fiiqan iyo dalool yar dhaxda ku leh 
gadaalna ku leh dhuun oo inta daawo lagu 
shubo wax lagu mudo. 3. In daawo ah oo hal 
mar la isku mudo. ld cirbad. 

irbadee f.g2 (-deeyay, -daysay) Nafley daawo 
ku mudid. m.f.dh, irbadayn. ld cirbadee. 

irdhow f.mg1 (-oobay, -owday; -oobi) Cabsi 
darteed la cararid. m.f.dh, irdhoobid. 

iritorosaytis m.l (-syo, m.dh) (c.nafl.) Nooca ugu 
badan tiro ahaan unugyada dhiigga, kuwaas 
oo ka kooban midab cas oo loo yaqaan 
himogolobiin, isla markaana wuxuu masu'uul 
ka yahay qaadista ogsajiinta. 

irkig m.l Dhakafaar iyo dhabanna hayn. ld 
argag, erkeg. 

irmaan m.l Xoola dheddig oo aan gurneyn oo 
caano leh. 

irrid m.dh (-do/irdo, m.l) Meel furan oo laga 
soo galo (deyr, guri qol iwm); illin¹. 

irsaaq m.dh Wax la cuno oo lagu noolaado. ld 
arsaaq, arsaaqad, irsaaqad, irsiq. 

is¹ m.l I.kayga, i.kaaga iwm: qof laftiisa, nafta tiisi 
ah iwm. 

is² mu.dhm.ly (nax.) 1. Magacuyaal layeele oo 
falka ku celiya falsameeyaha, taasoo 
macneheedu yahay in yeelaha iyo layeeluhu 
isla mid yihiin. Tus. "Cali ayaa is faanshay". 2. 
Magac-uyaal layeele oo dhacdada falka 
wadaajiya dhowr ruux ama waxyaalo kale. 
Tus. "Labadoodu waa is waayeen". 

isafdhaaf f.mg1 (-fay, -ftay) Hadal dagaal ku 
jiro laba qof ama ka badan dhex marid. m.f.dh, 
is-afdhaafid. 

isafgaranwaa m.l Is fahmid la'aan. 
isaga mu.eb (nax.) Magacuyaal tilmaama qofka 

saddexaad ee kalida lab ah (kan laga hadlayo 
ama wax laga qoraya). ld isa. 

isarag m.l (-gyo, m.dh) 1. Kulan laba qof ama ka 
badan dhex mara. 2. Tartan dhex mara laba 
kooxood. 



isfoohaari 

 

isbaandhays m.l 1. Geed dheer oo qodax leh 
oo dhala miro midab huruud ah leh oo la 
cuno dhexdana ku leh laf qodaxyo leh. 2. 
Miraha geedkaas dhala. ld isboondheys. 

isbahaysi m.l Xiriir isgaashaanbuuraysi oo ka 
dhexeeya dad, ummado, dawlado, iwm oo 
sokeeye ahaan isku raaca. 

isbahayso f.mg3 (-stay, -satay) Dad, ummado, 
dawlado, iwm xiriir isgaashaanbuuraysi oo 
sokeeye ahaan uga dhexeeya isku raacid. 
m.f.dh, isbahaysasho. 

isbarbardhig¹ m.l Isu eegidda la isu eego laba 
shey waxa ay iskaga mid ka yihiin. 

isbarbardhig² f.g1 (-gay, -gtay) Isu eegid laba 
shey waxa ay iskaga mid ka yihiin. m.f.dh, 
isbarbardhigid. ld barbardhig. 

isbeddel¹ m.l (-llo, m.dh) 1. Gaddoonka 
muuqaal iwm oo ku dhaca walxaha. 2. Wax 
cusub oon hore u jirin oo soo kordha. 

isbeddel² f.mg1 (-elay, -eshay) Wax 
muuqaalkoodii iyo siday ahaayeen ka 
gaddoomid. m.f.dh, isbeddelid. 

isbeddelcadaadis m.l (c.cimi.) Isbeddelka ku 
dhaca cadaadiska gibilka kaas oo ka dhaca bar 
gaar ah iyo waqti gaar ah, badanaa saddex 
saacadood, oo ka horraysa, indha indhayn 
lagu sameeyo gibilka. 

isbeddelkiimikaad m.l (kiim.) Isbeddelka ku 
dhaca walax; kaas oo la xiriira dhinaca 
dhismaha kiimikaad; kuna yimaada atammada 
molikuyuulka oo kordha, yaraada ama dib-u-
habayn sameeya. 

isbeermatosuw m.l (-wyo, m.dh) (baay.) Unug 
taranka dhammayska ah ee socda ee 
xayawaanka lab, kaas oo soo saaraan 
xiniinyuhu. Wuxuu ka koobanyahay qayb 
madaxa oo leh bu' dhiman iyo akrasoom, kaas 
oo u oggolaada xawada inay gasho, ukunta 
markay bacrimintu dhacayso, qayb dhexe oo 
leh mitokondoriya siisa tamarta 
dhaqdhaqaaqa iyo qayb dabo ah oo u 
samaysan qaab hore u socodsiiya xawada. 

isbig m.l Afarta jaad ee uu haadaadka turubku u 
kala baxo middood. 

isbitaal m.l (-llo, m.dh) Meesha dadka jirran lagu 
daaweeyo lana seexiyo. ld cisbitaal, 
cusbitaal. 

isboondheys m.l Miro la cuno. ld isbaandhays. 
isboorti m.l Madaddaalo ciyaareed oo xeerar leh 

iyo qawaaniin oo lagu tartamo. 
iscasil f.mg1 (-ilay, -ishay) Qof jago iwm oo uu 

hayey iskiis u wareejin. m.f.dh, iscasilid. 
isdaafac¹ m.l Baadbaadinta qof naftiisa ka 

badbaadiya halis ku soo fool leh. ld isdifaac. 

isdaafac² f.mg1 (-cay, -cday) Dhibaato iska 
badbaadin. m.f.dh, isdaafacid. ld isdifaac. 

isdabamar m.l 1. Isdhaafidda ay laba wax ama 
ka badan ay isu dhaafaan jihooyinka isku lid 
ah. 2. Khayaano. ld isdabammar. 

isdhaaf¹ m.l 1. Waalli. 2. I. ah: laba addin oo aan 
isku dhinac ahayn. 

isdhaaf² f.mg1 (-fay, -ftay) 1. (f.g) Laba wax ama 
ka badan oo jihooyin kala duwan u socda 
isweydaarasho. 2. (f.g) Laba ama ka badan oo 
wax isku hayey isnabadgelin. 3. (f.mg) Cid 
waalasho. m.f.dh, isdhaafid. 

isdhaafdhaaf¹ m.l Is waydaarka ay labo 
waxyaabood ama ka badan ay jahooyin kala 
duwan isu weydaartaan dhawr jeer. 

isdhaafdhaaf² f.g1 (-fay, -ftay) Laba 
waxyaabood ama ka badan jahooyin kala 
duwan dhawr jeer isu weydaarasho. m.f.dh, 
isdhaafdhaafid. 

isdhaafdhaafsan f.mg4 (-naa, -nayd) Wax 
isdhaafdhaafay ahaansho (cid). m.f.dh, 
isdhaafdhaafsanaan. 

isdhaafi f.g2 (-iyay, -isay) 1. Laba wax oo 
jihooyin kala duwan u socda isweydaarin. 2. 
Wax khaldid. 3. Cid waalid. 4. Jirro qof haysay 
mid kale ku wareejin iyada oo sixir la 
adeegsanaayo. m.f.dh, isdhaafin. 

isdhaafsan f.mg4 (-naa, -nayd) 1. Wax la sixray 
ahaansho. 2. Wax la khalday ahaansho. m.f.dh, 
isdhaafsanaan. 

isdhegammari f.g2 (-iyay, -isay) Wax la 
diiddanyahay maqalkiisa ismoogeysiin. m.f.dh, 
isdhegammarin. 

isdhexgal m.l (fiis.) Kulanka laba hir waxa dhici 
karta inay is taageeraan oo hir maxsuulku uu 
noqdo wadarta tamarta labada hir, ama ay is 
tirtiraan oo maxsuulku noqdo faraqa labada 
hir. 

isdhin¹ m.l (dhaq.) Nusqaamidda shey uu ka 
nusqaamo sidii uu ahaa. 

isdhin² f.mg1 (-imay, -intay; -imi) Shay siday 
ahaayeen ka nusqaamid. m.f.dh, is-dhimid. 

isdoqondiidsii f.mg2 (-iiyay, -iisay) Dhibaato 
jirta ismoogeysiin. m.f.dh, isdoqondiidsiin. 

isfanji m.l (c.nafl.) Nafley yar oo badda ku nool 
oo leh oogo jilicsan oo daldaloosha. 

isfaxlid m.dh Gudbinta faxalka ee laga soo 
qaado faxal sidaha geed loona gudbiyo fur 
ubo-ubaxda isla geedkaas. 

isfeel m.l Ciyaar lagu tartamo oo la tunto 
habeennada bisha Ramadaan, waxaana ku 
tartami jiray xaafadihii hore ee magaalada 
Xamar. 

isfoohaari f.mg2 (-iyay, -isay) Xarrago 
islaweyni ku jirto muujin. m.f.dh, isfoohaarin. 



isgaarsii 

 

isgaarsii f.mg2 (-iiyay, -iisay) 1. War iwm isu 
gudbin. 2. Wax isdeeqsiin. m.f.dh, isgaarsiin. 

isgaarsiin m.dh (tegno.) Barashada iyo adeegsiga 
hababka gudbinta wararka, sida raadiyaha, 
telifoonka ama telifishanka iwm. 

isgarabdhig f.g1 (-gay, -gtay) Laba wax ama 
ka badan waxay ku kala geddisanyihiin ama 
isaga mid yihiin isu eegid. m.f.dh, 
isgarabdhigid. 

isgarabtaag f.g1 (-gay, -gtay) Cid arrin ay 
wadato taageerid. m.f.dh, isgarabtaagid. 

isgiriirixi f.mg2 (-iyay, -isay) Qof, wax 
caraysan iska dhigid. m.f.dh, isgiriirixin. 

isgoo f.g/mg2 (-ooyay, -ooysay) 1. (f.g) Qof 
jirkiisa meel ka mid ah wax af leh isaga jarid. 
2. (f.mg) Qof cayilan isliska cajarradiisa uu isku 
liso awgeed la dhaawacmid. m.f.dh, isgoyn. 

isgoysdareenwade-aragtida m.dh (isgoysyo 
..., m.dh) (daaw.) Labada dareenwade ee 
aragtida oo mid il ka yimid meesha ay isku 
gooyaan oo ku beegan xarriiqda maskaxda 
kala barta una dhow qanjirdhiiqa "bitwitariga" 
dareenwadayaasha ka yimaada xuubka 
aragtida (reetina) dhankiisa sanka xiga ee il 
walba waxay kudarsamaan dareenwadayaasha 
ka yimaada xuubka aragtida (reetina) 
dhankiisa dibedda xiga ee isha kale. Cadadka 
aragtida oo ka sameysma isku darsankaas 
kaddib waxay kala nadan qoqob maskaxeedka 
jeegada ee labada dhinac. 

ishaafalad m.l Waxa la falayo ama la qabo kolka 
lagu xiro hadba saha joogaa siduu yahay. 

ishaafalatee f.g/mg2 (-teeyay, -taysay) Wax 
dan laga leeyahay iska hubin. m.f.dh, 
ishaafalatayn. 

ishaafalato m.dh Hubinta la hubiyo wax dan 
laga leeyahay. 

ishaaro m.dh Saadaalinta wax aan weli dhicin la 
saadaaliyo. 

is-haysasho m.dh (fiis.) Caabbiga ka horjeeda 
socodka ka dhasha dareere. Ha ahaato, 
socodka dareere marka uu qulqulayo ama 
socodka walax adke ah oo dhexmaraaya 
dareere. I. waxa uu ka dhashaa xoogga isliska 
ee ka jira dareeraha gudihiisa, waxana sababa 
xoogga ah isjiidadka ka dhexeeya 
molikuyuulada dareeraha. ld isjiidasho. 

ishkin m.l (-nno, m.dh) Geela iyo lo'da (xoolo). 
ld ishin, isjin. 

ishtiraakiyad m.dh Hawl-iyo-hantiwadaag. 
isir m.l (-ro, m.dh) 1. Asalkii hore ee nafleydu ka 

soo farcantay. 2. Taranta laba tibxood iyo 
wixii ka badan. 

isirwadaag¹ m.l (-rro ..., m.dh) (xis.) Tirada isir 

ahaan ay u wadaagaan laba ama dhowr tiro, 
tusaale ahaan 4 iyo 6 waa isirrada ay wadagan 
24 iyo 36 (eeg qaybshaha ay wadaagaan). 

isirwadaag² m.l.u Dad awoowyaashoodii hore 
wada dhasheen. 

iskaambe m.l 1. (c.nafl.) Xayawaan badeed 
midabkiisa caddaan iyo casaan isugu jira yahay 
oo dusha qolof ku leh jirkiisuna xubno-xubno 
u qeybsanyahay. 2. (c.nafl.) Nafley badda ku 
jirta oo jaadad badan ah oo hilibkooda aad loo 
jeecelyahay; kaambe. 

iskaashato m.dh (-ooyin, m.l) Dad ururay oo 
xoog iyo hantiba wadaaga. 

iskacelin-dembiile m.dh (qaan.) Marka qof la 
qabto oo ahaa burcad ama shufto oo loo 
celiyo dawladdii uu dambiga ka galay. 

iskadhal m.l.kh 1. I. ah: qof labadiisa waalid 
aysan isku jiinsiyad ahayn. 2. I. ah: qof 
labadiisa waalid ay isku qoys yihiin. 

iskafaale m.l (-layaal, m.l/dh) Qalab leh 
qaanado furan oo saf ahaan isu dul saaran oo 
alaab, buugag iwm la saaro. 

iskahorimaad m.l 1. Is qaabilidda ay is 
qaabilaan laba kooxood oo qilaaf ka 
dheexeyo. 2. Laba shay oo iskaga soo 
horjeeda si toos ah. 3. Isburin. 

iskaylheerkul m.l (-llo ..., m.dh) (fiis.) Susunka 
qiimayaasha ee u taagan heerkul. Susunka 
noocani ah waxa la helaa, sida badan, in la 
doorto labo barood oo maguuraan ah; taas oo 
inta u dhexeyso loo qaybiyo qayb-hoosaadyo 
ku salaysan hab laysku raacay. Tusaale ahaan 
iskaylka Selsiyas waxa uu leeyahay 9 qaybood 
oo u dhexeeya (0° C) barta dhalaashanka ee 
biyaha iyo (100° C) oo ah barta karka ee 
biyaha. 

iskool m.l (-llo, m.dh/-laad, m.l) Meel dhisan oo 
ardada tacliinta lagu baro; dugsi. ld iskuul. 

iskooris m.l (-syo, m.dh) Wiil yar oo aan helin 
xanaano waalid ama dad kale oo isagu naf-
naftiisa isbarbaarshay. 

isku-aad¹ m.l Isku abbaaridda ay laba shay ama 
kooxood isku abbaarmaan. ld aad. 

isku-aad² f.mg1 (-day, -dday) Laba walxood 
iwm isku abbaarmid. m.f.dh, isku-aadid. 

isku-aaddan f.mg4 (-naa, -nayd) Wax la isku 
aaddiyay ahaansho. m.f.dh, isku-aaddanaan. 

isku-aaddi f.g2 (-iyay, -isay) Laba walxood 
ama ka badan isku abbaarid. m.f.dh, isku-
aaddin. 

iskucadaadis m.l (fiis.) Xariiq ku muujisan 
khariidad ama kaarto iskuna xidha baraha 
ama meelaha cadaadiskooda gibileed uu isku 
mid yahay. 



islaan¹ 

 

iskudaran f.mg1 (-rmay, -rantay) Cid 
maankeedu is dhintay noqosho. m.f.dh, 
iskudarmid. 

iskuddar m.l 1. Waxyaabo kala jaad ah oo la isku 
qasay. 2. Isugeynta xisaab. 

iskuddaran m.l.kh I. ah: qof waayeelnimo 
awgeed garaadkiis isdhimay. 

iskuddubbadhac¹ m.l 1. I. ah: wax si nidaam 
leh oo aan kala go' layahan u socda. 

iskuddubbadhac² f.mg1 (-cay, -cday) Wax si 
nidaam leh u socosho. m.f.dh, 
iskuddubbadhicid. 

iskuddulnoolaad m.l Hab dhaqan-dhaqaale oo 
qof wax soo saarkiis ay cid kale ku nooshahay. 

iskudduwe m.l (-wayaal, m.l/dh) Qof mas'uul 
ah oo hawlaha hay'adda isku habeeya. ld 
isudduwe. 

iskudhegbu'eed m.l (kiim.) Falgal bu'eed oo ka 
dhex dhaca bu' atameedyada fudud, ayna 
samaysanto bu' atameed culus oo la jirto 
tamar baxda oo laxaad weyn leh. Tamartaasi 
waxa sababa cufka lumay. ld isu dheg 
bu'eed. 

iskudhis m.l (-syo, m.dh) 1. Ku faanidda darajo 
ama hanti ee qof kale leeyahay. 2. Laba curiye 
ama ka badan oo si falgal kiimikeed isugu taga. 

iskudhisgiraansan m.l (-syo ..., m.dh) (kiim.) 
Molikuyuul atammadiisu yihiin qool xiran, 
sida bensiin ama saykaloohegsayn. Marka laba 
giraamood u xiriirsamaan hab ay wadaagaan 
laba atam, waxa ay noqdaan giraan 
dhalaashan. Naaftaliin waxa ay tusaale u tahay 
iskudhis giraan dhalaashan. 

iskudhufasho m.dh (xis.) Summad x. 
Xisaabfalka labaale ee lagu helo taranka laba 
ama dhowr xaddi. Dhinac kale marka laga 
eego iskudhufashadu waa isugeyn soo 
noqnoqata. Tusaale ahaan, 3 x 4 = 3 + 3 + 3 
+ 3 = 12. 

iskudhufasha-foolwaa m.dh (xis.) 
Iskudhufashada leeb iyo xaddi foolwaa ah, 
taas oo yaraysa ama fidisa dhererka leeb. 

iskudhufashaleeb m.dh (xis.) Iskudhufshada 
laba ama dhowr leeb. Taas oo loo qeexi karo 
laba siyaabood iyada oo loo eegayo in 
jawaabtu tahay leeb ama foolwaa midkood. 

iskudubbarid¹ m.l Agaasimidda si wanaagsan 
loo agaasimo hawl. 

iskudubbarid² f.g1 (-day, -dday) Cid hawl si 
wanaagsan u agaasimid. m.f.dh, isku-
dubbaridid. 

iskufac m.l.kh I. ah: laba wax oo ay da'ddoodu 
isku mid tahay. 

iskugod m.l (kiim.) Atamyo isku curiye ah, oo 
iskaga mid ah tirada borotoonnada ee ku jira 

bu'da atamyada; laakiinse ku kala geddisan 
tirada niyuutaroonnada ee bu'da. 

iskuheerkul m.l 1. (fiis.) Xariiq ku muujisan 
khariidad; ama kaarto, iskuna xirta baraha 
ama meelaha heerkulkoodu isle'egyahay. 2. 
(fiis.) Xood ku muujisan garaaf oo u taagan 
qiyaaso laga cabbir qaatay heerkul 
madoorsoome ah (sida, xiriirka ka dhexeeya 
cadaadiska iyo mugga neef, marka heerkulku 
yahay madoorsoome). 

iskujaad m.l (-dad, m.l) Waxyaabaha isku 
midka ah. 

iskujir m.l (-rro, m.l) Waxyaabo kala jaad ah oo 
isku qasan. 

iskujoog m.l Lebis dhan oo hal mar la isu 
qaadan karo. 

iskukaan m.l (-nno, m.dh) (baay.) Marka la 
sharaxayo noole leh laba aliil oo isku mid ah 
oo ukumaya muuqal gaar ah shiiqiye iyo 
shiiqsane midkuu doono ha ahaadee. 

iskumagac m.l Laba wax oo hal magac 
wadaaga. 

iskumar m.l.kh I. ah: laba wax oo waqtigoodu 
isku mid yahay. 

iskunaaneysnimo m.dh (kiim.) Jiritaanka laba 
ama in ka badan oo iskudhisyo kiimikaad oo 
leh naaneys molikiyuul isku mid ah 
haseyeeshee dhis-naaneys molikiyuulka 
waxaa la yidhaahdaa iskunaaneysyo. 

iskunuug m.l Neef xoolo ah ama haweenay 
dhashay iyadoo la nuugayo. 

iskuroor-dhuunneefeed m.l (daaw.) 
Iskuroorka muruqyada dhuumaha neefta ee 
xiiqda (neefta) iyo dhuun neef holaca 
(bronkiitada). 

iskushub m.l 1. I. ah: derin ama harar la 
xiddeeyey. 2. Laba lammaanood oo qoryo ah. 

iskutaallo m.dh Shanshada iyo bowdada ama 
tagoogda iyo cududda ee nafleyda. 

iskutallaab m.dh (-bo, m.l) Calaamad ka 
kooban laba xariiqood oo dhexda si qumaati 
ah isaga goya; laanqayr. ld istallaab. 

iskuul m.l ld iskool. 
iskuxireyaal m.dh (nax.) Curiyeyaal hawshoodu 

tahay in ay isku xiriiriyaan ereyada hadalka, 
waxayna u kala baxaan labo koox: 
"xiriiriyeyaal" iyo "horyaalayaal". 

islaami f.g2 (-iyay, -isay) Qof islaan ka dhigid. 
m.f.dh, islaamin. 

islaan¹ m.l 1. Diinta nebi maxamed loo soo 
dhiibay oo muslimiintu haystaan. 2. I. ah: qof 
diinta nebi Maxamed rumeysan. 3. (-nno/-
aammo, m.dh) Qof madaxnimo beeleed loo 
doortay. 4. Nin da'weyn. 



islaan² 

 

islaan² m.dh (-aamo, m.l) Qof dumar ah oo da' 
weyn. 

islaan³ f.mg1 (-aamay, -aantay; -aami) 
Muslim noqosho. m.f.dh, islaamid. 

islaaw m.l (-wyo, m.dh) Qof ka dhashay qoyska 
boqran. 

islaax m.l Nabad, wanaag. 
islaaxi f.g2 (-iyay, -isay) Meel nabad ka dhalin. 

m.f.dh, islaaxin. 
islanoolaansho m.l (baay.) Isdhexgal ka dhex 

dhaca laba noole oo sinyjiyo kala duwan ah. 
Erayga islanoolaanshaha badanaa waxa lagu 
xaddiddaa isdhexgalka labada sinjiba faa'iido 
ka helayaan. Laakiin waxa kale oo loo 
adeegsadaa xidhiidhka kale oo ku dhow sida 
wada noolaanshaha. 

islaweyni m.dh 1. Qab weyni laysu qabo. 2. 
Marka la amminsanyahay in dalka ama qolada 
laga tirsanyahay ay ka wanaagsanyihiin, 
muhimmadna ka leeyihiin waxa kale oo dhan. 

isle'eg dhab ah m.dh (-gyo ..., m.dh) (xis.) Nooc 
ka mid isle'eg xigsineed taas oo wadarta 
xigsineed ee fansaar uu le'eg yahay eber. 

isle'eg¹ m.dh (-gyo, m.dh) (xis.) Weedh 
sheegaysa isle'ekaanshaha laba tibaax 
xisabeed, taas oo, labada tibaxood la isugu 
xiro astaanta isle'ekaanshaha (=), sida y = 3x, 
(x + y)2 = x2 + 2xy + y2. 

isle'eg² f.mg4 (-ekaa, -ekayd) Isku jin 
ahaansho. m.f.dh, isle'ekaan. 

isle'egkiimikeed m.l (-gyo ..., m.dh) (xis.) Hab 
loo muujiyo falgalka kiimikaad iyada oo lagu 
astaynayo summado saxarrada falgalaya 
(atammo, molikuyuullo, ayoonno iwm). 
Tusaale ahaan: x A + y B z C + w D . 
"Calaamadda waxa loo akhriyaa leebab". 
Halka leeb waxa lagu isticmaalaa falgalka 
magedismaha ah, leebabka lammaanna 
falgalka gedismaha ah. 

isle'egkubbad m.dh (-gyo ..., m.dh) (xis.) 
Habdhiska kulannada kaartis ee isle'egta 
kubbad sansaankeedu waa: (x - a)2 + (y - b)2 
+ (z - c)2 = Y2 taas oo a, b iyo c ay yihiin 
kulannada xuddunta. Marka xudduntu tahay 
unugga isle'egtu waxa ay noqonaysa x2 + y2 
+ z2 = r2. 

isle'eg-saabley m.dh (-gyo ..., m.dh) (xis.) 
Isle'eg tibxaale oo jibbaarkeeda ugu sarreeya 
ee doorsoomaha uu yahay darajada labaad. 
Sansaanka guud ee isle'eg saabley ah ee 
dorsoomaha x waa: ax+ bx + c = 0, taas oo 
a, b iyo c ay yihiin madoorsoomeyaal. 

isle'eg-saddexjibbaar m.dh (-gyo ..., m.dh) 
(xis.) Isle'eg tibxaale oo jibbaarka ugu sarreeya 
ee doorsoomaha isle'egtu yahay darajada 

saddexaad. Sansaanta guud ee isle'eg saddex-
jibbaar waa: ax3 + bx2 + cx + d = 0, taas oo 
a, b, c, iyo d ay yihiin madoorsoomayaal. 

isle'eg-xaaladmaatar m.dh (fiis.) Isle'eg 
xisaabeed oo xiriirisa cadaadiska P, mugga V, 
iyo heerkulka kul daynaamikada T ee xaddi 
walax n. Isle'egta ugu fudud waa tan neefaha 
mitaaliga ah: PV = nRT, taas oo R ay tahay 
madoorsoomaha neefaha. Laakiin, 
adkeyaasha, hoorarka iyo neefaha kaleba, 
isle'egtu waa murakab adag. 

isle'egta-socodka m.dh (xis.) Mid ka mid ah 
afarta isle'egood loona adeegsado walxaha 
xariiq toosan ku maraaya karaar 
madoorsoome ah (a), isle'egyaadan oo 
fogaanta la jaray (s) ku xidhiishinaayo 
amminta ay qaadatay (t). 

isle'eg-tirignoometeri m.dh (-gyo ..., m.l) (xis.) 
Isle'eg uu ku jiro ugu yaraan hal doorsoome 
oo urur horaadkiisu yahay ururka xagallo rug 
beegaal ah. 

isle'egtoosan m.dh (-gyo ..., m.dh) (xis.) Isle'eg 
jibbaarka ugu sarreeya ee tibxaha 
doorsoomeyasha ah uu yahay darajada 
kowaad. Sansaanka guud ee isle'eg toosan waa 
ax + = 0, taas oo, a iyo c ay yihiin 
madoorsoomayaal. 

isle'egxigsiineed m.dh (-dyo, m.dh) (xis.) 
Xiriirka ka dhexeeya doorsoome 
madaxbannaan x, doorsoome ku xirane y, iyo 
mid ama wax ka badan ee diiraneyaal y ah oo 
loo eego x ama waa isle'eg ay ku jiraan 
diiraneyaal. 

isle'egxigsineed ee heerkalabaad m.dh (-gyo 
.., m.dh) (xis.) Isle'eg xigsineed oo ku jira 
diirane heerka labaad ah dy2/dx2. Ama jiro 
diirane ka sarreeya heerkan. 

isle'egyo-seegmaweydo m.dh (xis.) Urur 
isle'egyo ah oo doorsoomeyaashoodu ay 
wada raaliggelin karaan ugu yaraan hal urur 
furfuris. Tusaale ahaan: isle'egyada x + y = 2 
iyo x + 4y = 6 waxa raaligeliya x = 2/3 iyo y 
+ 4/3. Isle'egyada x + y = 4 iyo x + y = 9 ma 
aha seegmaweydo waayo ma jiro lammaane 
qiimeyaal oo wada raaligeliya labada isle'eg. 

islis m.l (fiis.) Xoogga caabbinaya socodka dul 
marka loo eego dul kale oo ay is taabanayaan. 

ismaandhaaf¹ m.l Isfahmiwaayid laba qof ama 
ka badan ka dhex dhacda. 

ismaandhaaf² f.mg1 (-fay, -ftay) Laba qof ama 
ka badan isfahmiwaayid. m.f.dh, 
ismaandhaafid. 

ismale'eg m.dh (-gyo, m.dh) (xis.) Weedh 
xisaabeed sheegaysa in tibaaxi ay ka 
weyntahay ama ay ka yartahay tibaax kale 



istareex¹ 

 

qiime ahaan. Waxa la adeegsadaa 
summaddahan > iyo <. x > y, waxa loo 
akhriyaa "x waa ay ka weyntahay y", iyo x < y 
waxa loo akhriyaa "x waa ay ka yartahay y". 
Summadda >= waa ka weyn ama le'eq, 
summadda <= waa ka yar ama le'eq. 

ismaquudiye m.l (baay.) Nooc nafaqada ka mid 
ah taas oo ah tamar laga soo dhiraandhiriyey 
qaadashada iyo dheefshiidka walxo organigga 
ah; caadi ahaan nudo xayawaan ama geed. 
Maxsuulka burburay ee dheefshiidka ayaa loo 
isticmaalaa samaynta walxaha orgaanigga ah 
ee uu u baahanyahay nooluhu. Xayawaanka 
oo dhami waxay cuntadooda ku helaan 
tabtan. 

ismar f.mg1 (-ray, -rtay) Caro darteed wax la 
kala garan waayid. m.f.dh, ismarid. 

ismaris m.l Rooti subag iyo macmacaan dhexda 
looga tiray. 

ismoodsii f.g/mg2 (-iiyay, -iisay) 1. (f.g) Wax is 
gudbin. 2. (f.mg) Wax, wax kale maleyn. m.f.dh, 
ismoodsiin. 

ismoogeysii f.g2 (-iiyay, -iisay) Wax la garanyo 
is-illowsiin. m.f.dh, ismoogeysiin. 

ismutuxi f.mg2 (-iyay, -isay) Qof meel aan 
looga baahneyn isa soo taagid. m.f.dh, 
ismutuxin. 

isnidaamis m.l Cadho. 
isniin m.dh Maalinta u dhexeysa axadda iyo 

talaadada. 
isnoolee f.mg2 (-leeyay, -leysay) 1. Karti iyo 

firfircooni isu yeelid. 2. Is nafaqay. m.f.dh, 
isnoolayn. 

isquudiye m.l (baay.) Nooca nafaqada ka mid ah 
uu nooluhu ka sameyo walxo orgaanigga ah 
ee uu u baahanyahy, kuwaas oo uu ka 
sameeyo il aan orgaanig ahayn. Dhirta 
cagaaran oo dhami waa isquudiye, waxaanay 
ilayska u isticmaalaan il tamareed. 

israac m.l (-cyo, m.dh) Isutagga laba ummadood 
iwm ay yeeshaan iyagoo maamul siyaasadeed 
oo isku mid ah wadaaga. 

israaci f.g2 (-iyay, -isay) 1. Wax aad u 
jecleysasho. 2. Qof dhaawac ah dilid. 3. 
Qabyo dhammaystirid. 4. Qoryo shidmaya 
afkooda isugeyn. m.f.dh, israacin. 

isrogrog m.l (nax.) Nadooca ama isrogrogga ku 
dhaca falka, arrinkaasoo ku xiran: habka, 
amminka, qofka, tirada iwm. Tus. "Hibaaq 
way tagtay", "Hibaaq iyo Cigaal way tageen". 

istaadiyo m.dh (-yayaal, m.l) Fagaaro loo 
habeeyey in lagu qabto tartamada ciyaaraha. 

istaafilokookaas m.l (-syo, m.dh) (baay.) Qayb 
ka tirsan kooxda baktiriyada ee 
garaambositiifka ah. Wuxu leeyahay qaab 

wareeg oo isugu urura xirmooyin laamaha 
canabka u eg. Noocyo ka mid ah cudur ma 
keenaan qaarna waa deris ku nool. Noocyo 
badanna waxay soo daayaan sun. 

istaag¹ m.l Taagnaan aan dhaqdhaqaaq lahayn. 
istaag² f.mg1 (-gay, -gtay) 1. Jirka oo ligan 

lugaha meel ku hayn. 2. Socod ka joojin 
ahaasho. m.f.dh, istaagid. 

istaagan f.mg4 (-gnaa, -gnayd) Wax ligan 
ahaansho. m.f.dh, istaagnaan. 

istaahil¹ m.l 1. Fal u dhigma xumaan ama 
wanaag la gaystey. 2. ld istaahilid. 

istaahil² f.g1 (-ilay, -ishay) Qof wanaag ama 
xumaan geystey fal u qalma ku abaal marin. 
m.f.dh, istaahilid. 

istaaji f.g2 (-iyay, -isay) 1. Wax hoos yiil kor u 
qaadid iyadoo la taagayo. 2. Wax socday 
joojin. m.f.dh, istaajin. 

istaandar m.l (fiis.) Xaalad beegaal. 
istaaqfurow m.l Waqti dabayl xoog leh oo siigo 

xambaarsan jirto. ld astaaqfurow, 
istaaqfurlow. 

istaaqfurulleyso f.mg3 (-stay, -satay) Ilaah 
dembi dhaaf wayddiisasho. m.f.dh, 
istaaqfurulleysasho. 

istaarj m.l (-jyo, m.dh) (baay.) Boolisakraydh ka 
kooban saamiyo kala duwan oo leh gulukows, 
boolimeer, amilows iyo amilobektin. I.ka 
badanaa waxa laga helaa dhirta, gaar ahaan, 
xiddiddada, tuyuubarka, iniinyaha iyo 
khudaarta, sida kaarbohaydrayt tamar kayd. 
Haddaba i.ku wuxuu xayawaanka u yahay il 
tamareed. Marka la dheefshiido marka u 
dambaysa waxa laga helaa gulukows. 
Xubuubka s.ku kuma milmaan biyaha qabow, 
laakiinse haddii la kululeeyo ay burburaan oo 
waxay sameeyaan milan isjiidanaya. 

istaarj xayawaan m.l Glaykojiin. 
istaraatiiji m.l.kh (-iyo, m.dh) I. ah: meel difaaca 

ku habboon. 
istaraatiijiyad m.dh (-do, m.l) Qorshe loo 

dejiyo in lagu maamulo hawl gaashaandhig, 
siyaasad, ama dhaqaale. ld istaraatiijiyo. 

istarabtokokas m.l (-syo, m.dh) (baay.) Qayb ka 
tirsan kooxda baktiiriyada garaam bositifka ah 
oo qaab wareeg ah leh sida silsiladdana u 
sameysma qaybo ka mid ah ayan cudur keenin 
qaarna waa cudur wadayaal. 

istarabtomaysiin m.l (-nno, m.dh) (daaw.) 
Dawo laga soo saaray baktiiriyada la yiraahdo 
"streptomyces riseus" oo lagu daweeyo 
infekshinno ay keenaan baktiiriyaal kala 
duwan. 

istareex¹ m.l Raaxo. 



istareex² 

 

istareex² f.mg1 (-xay, -xday) Raaxo helid. 
m.f.dh, istareexid. 

istareexsan f.mg4 (-naa, -nayd) Wax istareex 
ku jiro ahaansho. m.f.dh, istareexsanaan. 

istebis m.l (-syo, m.dh) (juqr.) Dhul cawsaadka 
loolka dhexe, oo ka kooban heer, guud ahaan 
bannaanada aan dhirta lahayn ee yurayshiya, 
oo fidsan gobollada hoose ee Danuub, iyo jiid 
weyn oo ah koonfurta yurub ee midowga 
soofiyati iyo koonfurta galbeed ee Sayberiya. 

isteerin m.l (-mmo, m.dh) Bir wareegsan oo 
dareewilku gacanta ku qabsado oo hadba 
baabuurka meesha uu doono ugu duwo. 

ister m.l (-ryo, m.dh) (kiim.) Nooc iskudhis 
orgaanig ah oo ku samaysma falgal dhexmara 
asiidh iyo alkohool. 

isticmaal¹ m.l (-llo, m.dh) Adeegsiga shey loo 
adeegsado waxa lagu qaban karo. 

isticmaal² f.g/mg1 (-aalay, -aashay) Wax 
adeegsasho. m.f.dh, isticmaalid. 

isticmaar m.l (-rro, m.dh) (siyaa.) Hab waddan 
quwad lehi uu ku xukumo waddan kale aan 
awood lahayn, isaga oo isticmaalaya 
kheyraadkiisa, si uu u kordhiyo awooddiisa. 

isticmaarso f.g3 (-saday, -satay) 1. Xukun 
qasab ah ummad kula kicid iyadoo xaqooda la 
duudsinayo. 2. Cid addoonsasho. m.f.dh, 
isticmaarsasho. 

istiibiyam m.dh (kiim.) Summad: sb. Bir wiriqle 
ah midabkeeduna yahay caddaan qalin ah 
kana tirsan ururka V ee tusaha kalgalka 
curiyeyaasha. Waxa loo helaa curiye ahaan, 
ogsaydh ahaan ama salfaydh ahaan (istibnayt, 
Sb2S3). Culays-atam: 121.75; tiro-atam: 51. 

istijo m.dh (-ooyin, m.l) 1. Biyo yar oo lagu 
darbado. 2. Nadiifinta la nadiifiyo xubnaha 
saxarada iyo kaadidu ka timaado. 

istijoo f.mg3 (-ooday, -ootay) Xubnaha 
saxarada iyo kaadidu ka timaaddo nadiifin. 

istijood m.f.dh eeg istijoo. 
istikhaaro m.dh Salaad sunno ah, soon iyo 

ducooyin loo sameeyo muraad adkaaday in 
Eebbe sahlo. 

istikhyaar m.l ld ikhtiyaar. 
istiqaalad m.dh ld istiqaalo. 
istiqaalo m.dh (-ooyin, m.l) Qoraal lagu 

codsanayo xil ka degid. ld istiqaalad. 
istiqfaar m.dh Dalbashada Ilaah laga dalbado 

dembi dhaaf. 
istiqlaal m.l Madax bannaani; xorriyad. 
istiraatijiyad m.dh (-do, m.dh) 1. (siyaa.) Qorshe 

la qabto si loo gaaro himilo, gaar ahaan 
siyaasadda, dagaalaha, ganacsiga. 2. (siyaa.) 
Qorshe xirfadeed in lagu meeleyo ciidan iyo 

hubka, si loo helo guusha ama faa'idada ugu 
fiican. 

istomata m.l (-ooyin, m.l) (baay.) Dalool ku 
dhex yaallo saytobalaasamka unug nool kaas 
oo ay ka buuxaan hawo, biyo, dareereyaal 
kale, dheecaan ama saxaro cunto ah. 
Unugyada dhirta, had iyo jeer waxay leeyihiin 
dalool weyn oo keliya, laakiin unugyada 
xayawaanku inta badan waxay leeyihiin dhowr 
dalool oo yaryar. 

istoykiyoometri m.l (-iyo, m.dh) (kiim.) Saamiga 
isu beegma ee curiyeyaasha marka 
iskudhisyadu samaysmayaan ama walxuhu 
isla falgalayaan. 

istraatosfeer m.l Gibil labaad ee fidsan ilaa 50 
km. Heerkulka gibilkani, ugu dhawaan, waa 
madoorsoome, waana gibilka ku habboon 
duulimaadyada dayaaradaha dhuundhaska ku 
shaqeeya. 

istroojin m.l (-nno, m.dh) (baay.) Koox 
hormoonno ah mid ka tirsan, sida: istiriyool, 
istiroon iyo istradiyool, kuwaasoo suga 
koridda qaab dumareedka ayagoo 
horumarinaya koritaanka iyo hawlqabadka 
xubno jinsiyeedka dumarka iyo qaab 
jinsiyeedka labaad ee dumarka sida: korista 
naasaha. 

istun m.l Xus dhaqameed weyn oo ula la isla 
dhaco oo sanadkiiba mar lagu qabto 
magaalada Afgooye. 

istutus m.l Wax loo sameeyo halagaa sheego. 
istuudiyo m.l (-yayaal, m.l/dh) Qol ama ka 

badan oo wararka, filmada iwm lagu duubo 
ama lagu keydiyo. 

isu-ekaansho m.dh Isbarbardhig ama isku 
ekaansho ka dhexeysa laba shay, taaso isaga 
mid yihiin hal dariiqo. "Isu-ekeyn" waa marka 
aad is barbardhigtid laba shay, si aad u 
sharaxdid ama aad u fahamtid waxa ay yihiin. 

isudaran m.l (nax.) Labo curiye oo aan is qaban 
karin oo midba midka kale aan u oggolaanayn 
in ay iskula jiraan hal meel. 

isudhigan kiimikeed m.l (-dyo, m.dh) culays-
isudhigan. 

isu'eg m.l (-gyo, m.dh) (xis.) Laba ama dhowr 
shaxan oo u kala duwan iskeel ahaan, hase 
yeeshee qaab ahaan aan u kala duwaneyn. 
Laba shaxan joometeri waa ay isu egyihiin 
haddii midkood uu yahay kan kale oo la 
weyneeyay. Geesooleyaasha isu'eg waxa ay 
leeyihiin xaglo gudboon oo isle'eg iyo 
dhinacyo isku aaddan oo saamiggal isu ah. 

isu-ekee f.g2 (-keeyay, -keysay) (riw.) Jilid; 
dhaajin. m.f.dh, isuekayn. 



iyukaaryootig 

 

isugee f.g2 (-geeyay, -geysay) Laba tiro ama 
ka badan isku darid. m.f.dh, isugayn. 

isugeyn m.l (xis.) Astaanta +. Xisaabfalka la 
isugu keeno laba ama dhowr xaddi si ay u 
sammeeyaan xaddi kale oo lagu magacaabo 
wadar. 

isugeyso f.mg3 (-stay, -satay) 1. Laba tiro ama 
ka badan iskudarid. 2. Dhibaato is badid. 
m.f.dh, isugeysasho. 

isuqaybin m.dh (xis.) Astaanta :. Xisaabfalka 
labaale ee lagu helo qaybta laba xaddi (tiro). 
Isuqaybinta waa xisaabfalka weydaarka u ah 
iskudhufashada. 

isutag m.l 1. Is raaca laba dawladood, laba 
ummadood ama ka badan ay is raacaan iyagoo 
hab siiyaasi wadaagaya. 2. Galmoodka dhex 
mara ragga iyo haweenka. 

isutallow m.l (-wyo, m.dh) (baay.) Isku beddelka 
qaybo ka mid ah koromotaydhyada u 
dhexeeya. Koromosoomyo isku mid ah. 

iswaafaqsanaan m.l (nax.) Curiyeyaal weerta oo 
isku waafaqa xagga caynta tirada iwm. Tus. 
"Inantu dawo ayay cabtay", "Inanku dawo 
ayuu cabay". 

isweydaar¹ m.l Iskahorimaad; isdhaaf. 
isweydaar² m.l.kh 1. I. ah: lug iyo addin aan isku 

dhinac ahayn. 2. I. ah: isdhaafidda la isu 
dhaafo labo jaho oo isku cid ah. 

isweydaarsi m.l Siin iyo qaadasho. 
isxabaalid m.dh (baay.) Xaalad hurdo oo kale ah, 

taasi oo xayawaanka qaarkood kaga gudbaan 
bilaha jilaalka ee ay jiraan cunta yaraanta iyo 
qabowgu. Waxay xayawaanku sameeyaan 
isbeddello fisiyoolajiyeed oo ay ka mid yihiin 
hoos u dhaca heerkulka jidhka iyo garaaca 
wadnaha, waxa anay ku noolaadaan keydka 
duxdooda. 

isyeelyeel m.l Wax aan la ahayn oo la iska dhigo. 
ld iskayeeleel. 

itaalbirlabeed m.l (-dyo, m.dh) (fiis.) Summad 
H. Xaddi leeb laguna qeexo bar gaar ah ku taal 
badad birlabeed keenaysana cabbirka qaybta 
cufnaan burqaad birlabeedka (B), xorna ka ah 
dhextaalka ay ku falmayaan xoogagga badada 
birlabeed. Waxa lagu cabbiraa halbeegga 
(A/m). 

itaaliftiimeed m.l (-dyo, m.dh) Burqad 
iftiimeedka ku abbaaran dul yar oo jiho gaar 
ah kaga yaal il-ilays ku ligan jihadan. 

itaal¹ m.l Xoog. 
itaal² m.l (fiis.) Summad 'I' (jabaq). Dhakhsaha 

ay tamarta jabaqda ku dhexmarto halbeeg bed 
ah oo ku ligan foolkabaahidda hirarka 
jabaqda. Itaalku waxa uu saamiggal quman la 
yahay laba jibaarka qotonka gariirka hawada. 
Halbeegga taalka waa desibal. b) eeg itaalka 
birlabeed. t) eeg itaalka danabka. j) eeg itaalka 
iftiimeed. 

itaaldanabeed m.l (-dyo, m.dh) (fiis.) Summad 
E. Itaalka badada danabka ee bar, waa xoogga 
saaran halkii saldanab togane ah oo yaalla bar 
ka mid badada danabka. Xoogga, F, ee ku 
abbaaran saldanabka, Q, waxa lagu helaa F = 
QE, markaas E = F/Q halbeegga itaalka 
danabku waa (N/C). 

itaaldarro m.dh Tabaryari. 
itaalsheego f.mg3 (-gtay, -gatay) U i.: wax 

xoog ku maquunin. m.f.dh, itaalsheegasho. 
itanol m.l (kiim.) Alkohool hoor ah oo bida, 

midabna aan lahayn. Itanoolka waxa lagu soo 
saaraa dariiqadda khamiirinta sonkorta. 

iter m.l (-rro, m.dh) (kiim.) Nooc iskudhis 
organig ah oo leh kooxda -O-. Iteryada fududi 
waxay leeyihiin naaneysta R-O-R', halkas oo 
R iyo R' ay yihiin kooxo alkayl ama arayl ah 
oo aan ahayn iskumid. 

itixaad m.l Isutagga siyaasadeed, dhaqaale, iwm 
ee dhex mara laba dawlad iwm; midow. 

ixsaan m.l Wanaag cid loo galo. ld isxaan. 
ixtiraam¹ m.l Dareen xurmo iyo qaddarin leh 

oo cid loo muujiyo. 
ixtiraam² f.mg1 (-aamay, -aantay) Dareen 

xurmo iyo qaddarin leh cid u muujin. m.f.dh, 
ixtiraamid. 

iya mu.eb 1. Iyada. 2. Iyaga. 
iyada mu.eb (nax.) Magacuyaal tilmaama qofka 

saddexaad ee kelida oo dheddig ah (tan laga 
hadlayo ama wax laga qorayo). ld iya (1). 

iyaga mu.eb (nax.) Magacuyaal tilmaama qofka 
saddexaad ee wadarta ah (kuwa laga hadlayo 
ama wax laga qorayo). ld iya (2). 

iyama mu.we Waa kuwee? 
iyana mu.eb (nax.) 1. Magacuyaalka qofka 

saddexaad ee kelida ah oo ka kooban ' iya (1)' 
iyo 'na² (2)'. 2. Magacuyaalka qofka saddexaad 
ee wadarta ah oo ka kooban 'iya (2)' iyo 'na² 
(2)'. 

iyo xi. (nax.) Erey lagu xiriiriyo magacyo ama 
tixo. Tus. "Hilib iyo bariis", "Inuu yimid iyo 
in kale soo hubso". 

iyukaaryootig m.dh (-gyo, m.dh) (baay.) Noole 
ka kooban unugyo, ay ku jiraan walxaha 
hiddo-barasho oo leh bu' muuqata. 



 



 

 

j (ja') m.dh Xarafka tobnaad ee xuruufta 
Soomaaliga, ahna shibbane. 

jaabajaabo m.dh.u 1. Qoryo yaryar oo laysu soo 
uruuriyey. 2. Xoolo iyo dad tiro iyo tayaba 
liita. 

jaabo m.dh.u 1. Qoryo qallalan oo dabka lagu 
shido; xaabo; qoryo. 2. Alaab aan qiimo 
lahayn. ld jaabajaabo. 

jaad m.l 1. ld qaad 1. Geed caleentiisa, 
laamahiisa curdanka ah iyo diirkiisa la 
calashado oo lagu marqaamo. 2. Nooc. 3. 
Kala j.: kala duwan. 

jaafi m.l/dh 1. J. ah: shay qiro leh. 2. Derin weyn 
oo ka samaysan caw baar ama mayro oo 
labadeeda dhinac duf lahayn. 

jaah m.l 1. Sharaf: magac-weyni. 2. Soo jeedka 
qofka inta indhaha ka sarreysa; weji, fool. 3. 
Woqooyi (bad). 

jaahid m.l (-diin, m.dh) Qof diinta islaamka u 
dagaallama. 

jaahil m.l (-liin/-llo, m.dh) 1. Qof aan wax 
akhrin, waxna qorin. 2. Kasgaab. 

jaahilbixi f.mg2 (-iyay, -isay) Ka j.: cid arrin ka 
dahsooneed u iftiimin. m.f.dh, jaahilbixin. 

jaahwareer¹ m.l 1. Qas iyo shaki maskaxda galay 
wax lala garan waayo. 

jaahwareer² f.g1 (-ray, -rtay) Qas iyo shaki 
maskaxda galay wax la garan waayid. m.f.dh, 
jaahwareerid. ld jahawareer. 

jaahwareeri f.g2 (-iyay, -isay) Cid qas iyo shaki 
gelin. m.f.dh, jaahwareerin. ld jahawareeri. 

jaahwareersan f.mg4 (-naa, -nayd) Wax 
jaahwareeray ahaansho. m.f.dh, 
jaahwareersanaan. ld jahawareersan. 

jaa'ifee f.g2 (-feeyay, -feysay) 1. Waxyeello 
weyn oo aafeed cid gaarsiin; aflagaaddee. 2. 
Nabar foolxumo reeba cid wejiga ka gaarsiin. 
m.f.dh, jaa'ifayn. 

jaa'ifo m.dh (-ooyin, m.l) 1. Nabar wejiga la 
gaarsiiyo oo foolxumo reeba. 2. Hanti la siiyo 
qof jaa-ifo loo geystey. 

jaajaale m.l (-layaal, m.l/dh) Qof maadlow ah 
oo dadka ka qosliya; maadeeye. 

jaajuur m.l (-rro, m.dh) Shay afar gees leh oo ka 
samaysan shamiito iyo ciid laysku qasay oo 
guryaha lagu dhiso; bulukeeti. 

jaakad m.dh (-do, m.l) Dhar culus, kor laga 
qaato oo lagu xarragoodo dhaxantana laga 
qaato; jubbad; koor. 

jaal m.l (-lal, m.l) 1. Saaxiib dhab ah; rafiiq; 
waday. 2. Koox tartan ciyaareed ku wada jira 
qof ka mid ah. 

jaalabuto m.dh 1. Cayaar ay cayaaraan goroyada, 
shimbiraha iwm oo ay cagaha dhulka la 
dhacaan. 2. Socod nafley badani ay koox-
koox ugu socoto. 3. Feer, haraati iwm oo cid 
lala dhaco. 

jaalle m.l (-layaal, m.l/dh) 1. Wadey; saaxib; jaal. 
2. Qof shaqo, farxad, murugo iwm la 
qaybsada cid kale. m.f.dh, jaango'naan. 

jaamac m.l 1. Kitaabka Quraanku ku 
qoranyahay. 2. Masaajidyada magaalada kan 
ugu weyn. 



jaamacad 

 

jaamacad m.dh (-do, m.l) Xarun waxbarasho 
oo cilmi sare laga barto una qaybsan kulliyado. 

jaamee f.g/mg2 (-meeyay, -maysay) 1. (f.g) 
Kab cid la dhicid. 2. (f.mg) Iyadoo cagaha iyo 
sacabbada laga shanqarinayo ciyaar dheelid. 3. 
(f.g) Jaamo ka dhigid: cad cad ka dhigid. m.f.dh, 
jaamayn. 

jaamici m.l (-iyo/-iyiin, m.dh) Qof ay u 
dhammaatay waxbarasho jaamacadeed. 

jaamojoog m.dh (c.nafl.) Shimbir midabbo 
badan, lugo dhaadheer iyo luqun dheer leh oo 
durdurrada iyo biyo-fariisiyada ku nool. 

jaan¹ m.l 1. Caano geel oo aad u dhanaan. 2. 
Biyo kharaar oo dhano ah. 3. Ciid dhanaan; 
carro seel. 4. Caws aan loo baahnayn oo 
dalagga la soo baxa. 

jaan² m.dh (-aamo, m.l) 1. Cad yar oo saan ah 
oo loo jaray qaab kabeed. 2. Meel bannaan. 3. 
Gabal yar oo shay ah. 4. Kab dhammaatay. 5. 
Naqshad farsamo. 6. (muus.) Ridmada sacabka 
iyo lugaha laga sameeyo marka ciyaaraha 
hiddaha iyo dhaqanka la ciyaarayo. 

jąan m.l Uun rooxaan ah oo aan aadamuhu arki 
karin; jinni. 

jaandheer m.dh Ciyaaraha jiibta iyo jaanta leh oo 
la dheelo mid ka mid ah. 

jaango'an f.mg4 (-'naa, -'nayd) Ku j.: wax, wax 
kale la cabbir ah ahaansho. 

jaangoo f.g/mg2 (-gooyay, -gooysay) 1. (f.g) 
Wax qorshaysan samayn. 2. (f.mg) Ku j.: wax, 
wax kale ka simid. 3. (f.g) Kabo jaan u samayn. 
m.l/dh, jaango'naansho. m.f.dh, jaangoyn. 

jaangooyo m.dh 1. Qorshe habaysan oo la raaci 
karo. 2. ld  jaangooyn. 

jaanqaad f.mg1 (-day, -dday) 1. Qaadista 
tallaabada, shanqar ka yeersiin (qof kabo 
qaba). 2. Saanqaadid; socosho. m.dh, 
jaanqaadid. 

jaantus m.l (-syo, m.dh) Naqshad ama sawir 
lagu muujiyo fikrad. 

jaantus Argrand m.l (-syo ..., m.dh) (xis.) (Sallax 
murakab) Laba addimaale habdhiska 
kulannada kaartis ee lagu muujiyo tirooyinka 
murakabka ah. Tirada x + iy waxa lagu muujin 
karaa barta kulannadeedu yihiin (x, y). 

jaar m.l (-rar, m.l) 1. Dad guryo isu dhaw 
deggan. 2. Xakame yar oo fardaha afka looga 
xiro. 3. Haruub; bire. 

jaariyad m.dh (-do, m.l) Qof haween ah oo guri 
aanay lahayn shaqaale ka ah. 

jaasee f.mg2 (-seeyay, -seysay) Ka j.: fal xun oo 
qof sameeyey ku ciqaabid. m.f.dh, jaasayn. 

jaaso m.dh (-ooyin, m.l) Wax looga gudo qof 
xumaan sameeyey. 

jaasuus¹ m.l (-siin/-syo, m.dh) 1. Qof si 
qarsoodi ah xog u uruuriya una gudbiya 
meelaha ay qusayso (qaran, urur, qof iwm); 
basaas. 2. Qof dadka hadalka isaga qaada oo 
isku dira; warxungee. ld jaajuus. 

jaasuus² f.g1 (-say, -stay) Cid si qarsoodi ah sir 
uga bixin. m.f.dh, jaasuusid. ld jaajuus. 

jaawe m.l Waxyaabo laysku shiilo markay 
qallalaanna loo shito udug ahaan oo qiiq caraf 
leh bixiya. ld jaawi. 

jaawi f.mg2 (-iyay, -isay) 1. ld farjaawi, farjawi. 
Fardhexada iyo suulka gacanta oo si xoog ah 
laysugu xoqo ka shanqarin; suuldhabaalayn. 2. 
Haad turub ka yamxeerin (ciyaar turub). 
m.f.dh, jaawin. 

jab¹ m.l (-bab, m.l) 1. Wax qaybsamay ama 
burburay in ka mid ah. 2. Lafaha, qoryaha 
iwm kala go' ama dillaac ku dhaca. 3. Fal 
natiijo xumi ka soo baxdo. 

jab² m.l (-bab, m.l) (daaw.) Jab lafeed oo 
dhammeystiran ama bacran ah. m.f.dh, jabid. 

jab³ f.mg1 (-bay, -btay) 1. Wax dillaacid ama 
kala go'id. 2. Col iwm guuldarro la kulmid. 3. 
Geed, dhismo iwm dumid. 4. Badeeco 
qiimeheeda hoos u dhicid. m.f.dh, jabid. 

jabad m.l (-dyo, m.dh) Berrin waa hore laga 
guurey oo ooddii raadkeedii weli yaal. ld jabo. 

jaban f.mg4 (-bnaa, -bnayd) 1. Wax jab gaarey 
ahaansho. 2. Wax qiimahoodu hoos u dhacay 
ahaansho (badeeco). m.f.dh, jabnaan. 

jabaq¹ m.l Shanqar yar. ld yabaq. 
jabaq² m.dh (-qo, m.l) (fiis.) Gariirka dhex 

maraya dhextaal loodsame ah, lehna rakaad 
iyo itaal nashaadin kara dareenka maqalka ee 
dhegta aadamaha. Rakaadka jabaqdu waxa uu 
u dhexeeyaa. 20 --> 20,000 heertis, waana 
gaalis maqalka. 

jabhad m.dh (-do, m.l) 1. Weji. 2. Urur u 
halgama xurriyad iyo madaxbannaani. 

jabniin m.l 1. Wax is haystey oo kalajab ku 
dhecay. 2. Meesha nabarka wax jebshey ku 
dhacay. 3. ld jabid. 

jabso f.g3 (-saday, -satay) 1. Adke qayb ka 
goosasho (ul, caday iwm). 2. Adke wax ku 
dhex jira ka baxsasho (ukun, qare, laf iwm). 
m.f.dh, jabsasho. 

jabto¹ m.dh Cudur ku dhaca xubnaha dhalmada 
iyo kaadida: waxaa ka yimaada malax iyo 
carun, waana lays qaadsiiyaa. ld jabti. 

jabto² m.dh (daaw.) Cudur ka mid ah cudurrada 
galmada waxaana keena baktiiriyada loo 
yaqaan "Neisseria gonorrhoeae" wuxuu ku 
dhacaa xubnaha cawrada ee ragga iyo 
dumarkaba. 



jalabbute 

 

jac m.dh 1. Biyo kulul oo danabka ka dhasha oo 
nafleyda guba marka ay gaaraan. 2. Ceeb aad 
u weyn. 3. Cudur ariga ku dhaca xilliyada 
roobka oo jirku yeesho finan iyo dildillaac. 

jacayl m.l Rabitaan weyn oo wax gaar ah loo 
hayo. 

jacbur m.l (-rro, m.dh) 1. Suugaan, gabay iwm 
oo ula kac loo deelqaafiyey. 2. Waxyaallo aan 
isku nooc ahayn oo laysku daray. 

jacburan f.mg4 (-rnaa, -rnayd) Waxyaabo aan 
isku nooc ahayn oo isku dhexjira ahaansho. 
m.f.dh, jacburnaan. ld  jacbursan. 

jacjac m.l Dildillaac yaryar oo maqaarka kore ee 
dadku yeesho qabow iwm awgood. 

jacjacle m.l 1. Geedgaab laan laan u baxa, qodax 
lahayn, udgoon, weelasha lagu cusho oo arigu 
daaqo. 2. (daaw.) Jirro dadka madaxa ka 
bararisa. 

jacjuun m.l Qof aan bulshay ahayn oo aan 
furfurnayn. 

jactad m.l 1. Muuqaalka uu yeesho dhar iwm oo 
aan si fiicanu kala fidsanayn; canbus, 
canyayuub. 2. Garaawshiinyo ama 
oggolaansho la'aan; muran foolxun. 

jactadan f.mg4 (-dnaa, -dnayd) Wax jactaday 
ahaansho. m.f.dh, jactadnaan. 

jadeeco¹ m.dh Cudur lays qaadsiiyo oo badanaa 
carruurta ku dhaca; wuxuu leeyahay qandho 
kulul iyo qumankoo barara oogadana waxaa 
ka soo yaaca nabarro iyo finan badan. 

jadeeco² m.dh (daaw.) Cudur aad la isu qaadsiiyo 
oo uu keeno fiirus, wuxuu u badanyahay in uu 
ku dhaco carruurta, labadii sano ama 
saddexdii sano mar ayuu noqdaa safmar. 
Astaamo: calaamadaha dureyga oo ay 
weheliso qandho aad u sarreysa baro yaryar 
oo cas-cas oo dhexda caddaan ku leh (balihii 
Koblik) iyo canka gudihiisa ka soo baxa. 
Finan cascas ayaa ka soo baxa marka hore 
dhegaha xaggooda dambe, wajiga iyo jirka oo 
dhan. 

jadeer m.l 1. Nooc ka mid ah geedgaabka oo 
laamo dhuudhuuban iyo caleemo balballaaran 
leh oo aan qodax lahayn. 2. Socod dheer. 

jadiin m.l (-nno, m.dh) 1. ld jidiin. 2. Cunto. 
jadwal m.l (-llo, m.dh) Qorshe ammineed 

muujinaya sida hawl loo fulinayo. 
jaf f.g1 (-fay, -ftay) 1. Gogol iwm boor ka 

duulin. 2. Geed si qolofta looga goosto 
garaacid. 3. Geed garaacid ama ruxid si 
mirihiisi ay u soo daataan. m.f.dh, jafid. 

jafeeco m.dh (bot.) Nagaar weyn oo weligi si 
hunbulan u baxa; wuxuu bixiyaa ubax cillaan 
ah oo aad u qurux badan. 

jagaf m.l (-fyo, m.dh) 1. Weel sida badan bir ama 
caag ka samaysan oo qashinka lagu qaado. 2. 
Qalabka guriga la dhigo ama laga sameeyo oo 
baalid ah. 

jago m.dh (-ooyin, m.l) 1. Meel bannaan oo aan 
weli degaan laga dhigin. 2. Heer darajo oo 
shaqo. 

jaguug m.l Xoolo ama qof madax adag oo 
hoggaamintiisu ay dhib badan tahay. 

jahaad¹ m.l (dii.) Dagaal loo galo difaaca iyo 
fidinta diinta Islaamka. ld jihaad. 

jahaad² f.mg1 (-day, -dday) (dii.) Difaaca iyo 
fidinta diinta islaamka ku dagaallamid. m.f.dh, 
jahaadid. ld jihaad. 

jahannamo m.dh Magacyada naaraha mid ka 
mid ah. 

jahaysan f.mg4 (-snaa, -snayd) Wax la jaheeyey 
ahaansho. m.f.dh, jahaysnaan. ld jihaysan. 

jahee f.g2 (-heeyay, -haysay) Qof jaho aadsiin. 
m.f.dh, jahayn. ld jihee. 

jahli m.l Aqoon la'aan. 
jaho m.dh (-ooyin, m.l) 1. ld jiho 1. Afarta qiblo 

midkood. 2. Doc; gees; dhinac. 
jajab¹ m.l 1. Xanuun murqaha ku dhaca. 2. 

Dhacaan cayayaanka qaarkood ka yimaada oo 
markuu jirka gaaro lagu xajiimoodo. 3. Wax 
burburay gobol ka mid ah. 4. Dildillaac ku 
dhaca oogada siiba bishimaha iyo cagaha oo 
qabowga badani keeno. 5. Lacagta inteeda aan 
xaashida ahayn. 6. Dahab aan saafi ahayn. 

jajab² m.l (-byo, m.dh) (xis.) Tiro aan hal 
dhammayn, oo la qaybiyey midkeed. 

jajabcaadi m.l (-byo ..., m.dh) (xis.) Jajabka 
sarreyehiisa iyo hooseeyehiisuba ay yihiin 
abyooneyaal, waa tiro u qoran qayb ahaan sida 
a, a waa sarreeye, b-na waa hooseeye. Waxa 
kale oo lagu magacaabaa jajab fudud. 

jajabe m.l (-bayaal, m.l/dh) (c.nafl.) Cayayaan u 
eg ukun yar, cad, leh qodxo yaryar soo 
taagtaagan oo qofkii ay ku jabto gaarsiisa 
dhibaato. 

jal m.l 1. Caano yar oo ilmaha yaryar la siiyo. 2. 
J. ah: cunug aan si fiican u korin nafaqo yari 
darteed. 3. Dabbidka yar ee la siiyo qof aad u 
jirran; jeenan. 

jalaal m.l 1. Ganaax lagu xukumo qof dembi yar 
galay. 2. Kitaab Quraan ah sharrax leh. 

jalaato m.dh Waxyaabo macmacaan oo laysku 
daray oo inta la qaboojiyo markay fariistaan la 
muudmuudsado ama la leefleefo. 

jalabbute m.l 1. Shir aan la fadhin ee dadku 
yoobsanyihiin. 2. Socod raaxaysi iyo 
majabaxsi looga jeedo oo hadba meel la 
habshahabsheeyo. 3. Ciyaar socod iyo 
boodbood leh. 



jalammad 

 

jalammad m.dh (-do, m.l) Weel macdan, dhoob 
iwm ka samaysan oo dheg (siddo) iyo naas leh 
oo shaaha iyo qaxwaha lagu karsado. 

jalaq m.l.sh.r 1. In yar oo biyo ama caano ah oo 
weel guntiis ku haray. 2. Koor yar oo laba 
carrab leh oo geela lagu xiro. 3. Dheg u j. sii: 
hadal raacid. 

jalaqley m.dh Calaacasha iyo dhudhunku 
meesha ay iska galaan. 

jalaqsan f.mg4 (-naa, -nayd) Qof xubno 
dabacsan oo qurxoon ahaansho. m.f.dh, 
jalaqsanaan. 

jalaw m.l Miraha digirta, yicibta iwm oo geedka 
ku qallalay. 

jalbeeb m.dh Sheeko iyo kaftan aan turxaan 
lahayn; kaftan; haasaawe. 

jalbo m.dh ld jidbo. 
jalboo f.mg3 (-ooday, -ootay) ld jidboo. 
jalbood m.l ld jidbood. 
jaleefan m.l (bot.) Geed qodxeed cadaadda la 

bah ah, quulle iyo xabagcad oo la cuno leh. 
jaleelo m.dh (bot.) Geedgaab aan qodax lahayn 

oo caleentiisa daawo ahaan loo isticmaalo. 
jaliilad m.dh (-do, m.l) Nooc ka mid ah 

bumbooyinka waaweyn ee diyaaraduhu 
tuuraan. 

jallaad m.l 1. Kutub Quraanka oo dhami ku 
qoranyahay. 2. (-dyo, m.dh) Toddobada subac 
ee quraanku ka koobanyahay midkood. 3. (-
dyo, m.dh) Jildi korka kaga dahaaran kutub. ld 
jillaad. 

jallaaf f.g1 (-fay, -ftay) Cid socota si ay u kufto 
lug u dhigid. m.f.dh, jallaafid. ld jallaafee, 
jillaaf, jillaafee. 

jallaafo m.dh (-ooyin, m.l) Wax loo dhigo qof 
socda si uu u dhaco. ld jillaafo. 

jalleec f.g1 (-cay, -cday) Wax dhinac u eegid. 
m.f.dh, jalleecid ; dhalleex. 

jalleeco m.dh Daymo dhinac la eego. 
jaloof m.dh (bot.) Qolofta sare, adag ee digirta, 

lowska iwm leeyihiin oo iniinuhu ku 
dhexjiraan. 

jalwi f.g2 (-iyay, -isay) 1. Miro digir, lows iwm 
qallajin. 2. Gabay ku luuqayn. 3. Tusbax ku 
werdiyid. m.f.dh, jalwin. 

jalxad m.dh (-do, m.l) Weel dhoobo ka 
samaysan oo biyaha lagu shubto; Ashuun; 
Mardabaan. 

jamaad m.dh Wax indhuhu jeclaystaan oo aad u 
qurxoon. 

jamaahiir m.dh.w Wadar dad ah. 
jamaal m.l Qurux. 
jamaamuur m.dh.u Ragga intiisa wax garadka ah 

ee la tixgeliyo; waayeel. ld qamaamuur. 

jamac m.l 1. Dad badan oo salaad wada 
tukanaya. 2. Wadar. 

jambareero m.dh Dhibaato harraad, gaajo iyo 
daal badani dhaliyaan. ld jambareer. 

jamce m.l Maalinta u dhaxayso, sabtiga iyo 
axadda. ld jimce, jimco. 

jamciyad m.dh (-do, m.l) Dad urur siyaasadeed, 
bulsho, dhaqaale iwm ku midoobey. 

jameeco m.dh 1. Dad isku meel wada deggan oo 
ku nool. 2. (-ooyin, m.l) Ururo diimeed oo 
meel wada deggan.3. Dad salaad wada 
tukanaya. ld jameecad. 

jamhuuriyad m.dh (-do, m.l) Dal xur ah oo 
madaxdiisa shacbigu soo doorto. 

jamo f.g3 (-antay, -amatay) Si aad ah wax u 
jeclaysasho. m.f.dh, jamasho. 

jan m.l/dh 1. Wax jeclaysi jirro oo kale ah oo ku 
dhaca haweenka uurka leh. 2. Jacayl xad dhaaf 
ah. 

janaaso m.dh 1. Waxa meydka loo sameeyo, 
kolka uu dhinto taniyo kolka laga aaso. 2. 
Qaadidda meydka, meesha uu ku dhintay, 
taniyo xabaalaha. 3. ld jinaaso. Tukashada 
(salaad) meydka lagu tukado. ld jannaaso. 

janan m.l (-nno, m.dh) Derejo sare oo 
ciidamadu leeyihiin oo ka sarreysa gaashaanle 
sare. 

janjal m.l 1. Saabka gadawgiisa sare ee 
wareegsan. 2. Qufad yar oo lagu rido alaabta 
udugga ah. 3. J. ah: qof toosan oo qurxoon. 

janjeer¹ m.l Wax gees u iilan. ld janjeedh. 
janjeer² f.mg1 (-ray, -rtay) Wax gees u 

qalloocsamid. m.f.dh, janjeerid. 
janjeeri f.g2 (-iyay, -isay) Wax dhan u 

qalloocin. m.f.dh, janjeerin. 
janjeersan f.mg4 (-naa, -nayd) Wax janjeera 

ahaansho. m.f.dh, janjeersanaan. 
janjeerso f.mg3 (-saday, -satay) Wax dhinac u 

iilasho. m.f.dh, janjeersasho. 
jannaayo m.dh Bilaha qorraxda lagu xisaabo ee 

sanadka midda ugu horraysa. 
janno m.dh Meel raaxo badan leh oo Eebbe 

dadka wanaagsan ku abaalmariyo. 
jaq f.g1 (-qay, -qday) Wax nuugid. m.f.dh, jaqid. 
jaqaf m.l (-fyo, m.l) 1. Weel sida badan bir ama 

caag ka samaysan oo qashinka lagu qaado. 2. 
Qalab duug ah. 

jaqal m.l (-llo, m.dh) Daanka dadka xaggiisa 
hoose. ld jiqil. 

jaqaqari m.dh (bot.) Dhir roob iyo xareed badan 
heshay oo laamo curdun ah iyo caleen 
hamash ah leh. 

jaqsii f.g2 (-iiyay, -iisay) Wax nuujin. m.f.dh, 
jaqsiin. 



jawrfal² 

 

jar¹ m.l 1. Ariga intiisa cayillan ee laga ganacsado. 
2. Roobka j. ah: roobka ugu horreeya guga. 3. 
(-rar, m.l) Qarka gawgiisa. 

jar² m.dh Ciyaar fadhiga lagu dheelo sida shaxda 
iwm. ld jare. 

jar³ f.g1 (-ray, -rtay) 1. Wax goyn. 2. Ciyaar 
turub haad la degey midkii lagu booleeyey ku 
qabasho. m.f.dh, jarid. 

jaran¹ f.mg1 (-rmay, -rantay; -rmi) Wax la jaray 
noqosho. m.f.dh, jarmid. 

jaran² f.mg4 (-rnaa, -rnayd) Wax la jaray 
ahaansho. m.f.dh, jarnaan. 

jaranjaro m.dh (-ooyin, m.l) 1. Dhagxaan 
shamiintaysan, kala hooseeya oo aqallada lagu 
fuulo ama looga soo dego. 2. Laba tiir oo 
cagasaarro badani isu hayaan oo 
dhismayaasha lagu fuulo ama looga soo dego. 
ld jaranjar. 

jardiino m.dh (-ooyin, m.l) Beer lagu nasto ama 
lagu raaxaysto oo aan miro la cuno lahayn. 

jaree f.g/mg2 (-reeyay, -raysay) 1. (f.g) Xarig 
jare ah xoolo ku xirid. 2. (f.mg) Dheesha jarta 
ku adkaan. 3. (f.mg) Baqdin, naxdin ama 
xanuun la gariirid. m.f.dh, jarayn. 

jareer¹ m.l 1. Qof timo adag 2. Geed-gaab aan 
qodax lahayn oo qoryihiisu dhaqso u qoyin. 

jareer² m.dh.u Timo adag. 
jareexo m.dh (-ooyin, m.l) 1. Dhaawac cid la 

gaarsiiyo. 2. Ceeb cid lagu sheego. 3. Cay cid 
loo gaysto. 

jariidad m.dh (-raa'id, m.l) Wargeys 
toddobaadle ama ka badan oo lagu soo 
bandhigo maqaallo waxyaalo kala duwan ka 
hadlaya iyo xayeysiis. m.l.w, jaraa'id. ld jariido. 

jariimo m.dh Dembi weyn oo cid laga galo. ld 
jariimad. 

jariir m.dh.u Badar la tumay inta aan budada 
ahayn ee yaryar. ld jiriir. 

jar-iskaxoor m.l.kh (-rro, m.dh) J. ah: qof khatar 
isku dhextuura, oo aan ka fekerin cawaaqibka 
dambe. ld jar-iskatuur . 

jarjar¹ m.l.u 1. Lacag inta ka samaysan bir, maar, 
macdan iwm oo sarrifka ah. 2. Dad aan isku 
dhalasho ahayn oo la isu keenay. 3. Kalaankal. 

jarjar² f.g1 (-ray, -rtay) Wax mid ahaa qaybo u 
googoyn. m.f.dh, jarjarid. 

jarjaran¹ f.mg1 (-rmay, -rantay) Wax mid ahaa 
oo qaybo loo googooyay noqosho. m.f.dh, 
jarjarmid. 

jarjaran² f.mg4 (-rnaa, -rnayd) Wax mid ahaa 
oo qaybo loo googooyay ahaansho. m.f.dh, 
jarjarnaan. 

jarmaad f.mg1 (-day, -dday) Aroor hore 
socosho. m.f.dh, jarmaadid. ld jermaad. 

jarmo m.dh Kayn aan la mari karin; jed. 

jaro f.g3 (-rtay, -ratay) 1. Wax qayb ka 
goosasho. 2. Timo si wanaagsan u goyn. 3. 
Haad booladu tahay haad kale ku qabsasho. 4. 
Shax xabbad qaadid. m.f.dh, jarasho. 

jarrad m.dh 1. Doonta marka shiraaca kor loo 
saaro si ay socodka u badiso. 2. Safar u aqool. 
3. Hab xisaabeed wax loo tiriyo (hal jarrad, 
laba jarrad iwm). 

jarreero m.dh 1. Ladnaan. 2. Axsaan, wanaag, 
naxariis. 

jarri m.dh (c.nafl.) Shimbir yar oo af guduudan oo 
xoolaha shilinta ka gurata. ld jirri. 

jasaar m.l (-rro, m.dh) Qofka wanaaggii loo galo 
ka abaal dhaca. ld jisaar. 

jasiirad m.dh (-do, m.l) (jool.) Gabal dhul ah oo 
ay ku wareegsanyihiin biyo, gabalkaasi dhulka 
ah wuxuu ku dhexyaal badweyn, bad, haro, 
ama webi. ld jasiiro. 

jasiirad-shacaabi m.dh (-do ..., m.l) (jool.) Dhul-
badeed ka samaysan dhagaxshacaabi ka fog 
dhul kale, kuna dhex taal bad ama biyo weyn 
oo kale, joogeeduna aad uma sarreeyo. 

jasiirad-u-eke m.l (-kayaal, m.l/dh) (jool.) Dhul 
badankiisa biyo ku wareegsanyihiin. 

jasuur m.l (-rro, m.dh) Aqal dhagax ah; daar; sar. 
jaw¹ m.l Yoon dhegta dhexdeeda laga dareemo, 

kaddib markii aad loo harraado. 
jaw² m.dh 1. Kaamil. 2. Jibaad meel fog laga 

maqlaaya. 3. Keli ah. 
jawaab¹ m.dh (-bo, m.l) Warcelin. 
jawaab² f.mg1 (-bay, -btay) 1. Wixii lays 

weyddiiyey ka warcelin. 2. Xoolo la shubaya 
hees u qaadid. m.f.dh, jawaabid. 

jawaan m.l (-nno, m.dh) Kiish ka samaysan 
liilammo ama xargo yaryar oo la isku falkiyay. 
ld joonyad, juuni. 

jawdheer m.dh 1. (bot.) Geed caleemo 
madmadow oo yaryar iyo laamo oo 
dhuudhuuban oo asal fiican leh. 2. (m.u) Laan 
la jaray oo mayraxdii laga gurtay oo engegtay 
oo ul laga dhigto ama la shito. 3. Masalle harag 
ah. 

jawharad m.dh (-do, m.l) Dhagax qaali ah. ld 
johorad, jowhar. 

jawi m.l 1. Hawada dhulka ku wareegsan. 2. 
Cimilo. 

jawni f.g2 (-iyay, -isay) Miro qolof ka saarid. 
m.f.dh, jawnin. 

jąwr m.l Xukun aan xaq ahayn; caddaalad darro. 
ld jowr. 

jawrar m.l 1. Dildillaac wax yeeshaan. 
jawrfal¹ m.l Xadgudub, caddaaladdarro cidi 

samayso ld jowrfal. 
jawrfal² f.mg1 (-alay, -ashay) Ku j.: qof ku xad 

gudbid. m.f.dh, jawrfalid. ld jowrfal. 



jąws 

 

jąws m.l (bot.) Miro yicibta u eg oo shaaha lagu 
darsado. ld jows. 

jaxaas m.l (baay.) Xuub ku daboolan sooh ama 
xubin. Tusaale: kelyaha, qanjir kelyoodyada, 
indhaha birtooda waxa ku daboolan j. ld 
yaxaas. 

jaxeer m.l 1. Cawl lab. 2. Qof aan da'du ka 
muuqan. 3. Qof kaftan badan. ld jexeer. 

jay m.l 1. ld jaay. Dhagxaan yaryar oo dhismaha 
loo isticmaalo. 2. J. ah: qof dhuuban oo xoog 
badan. 

jaynaf m.l Qolof jirku yeesho oo qabowgu 
keeno. 

jebi f.g2 (-iyay, -isay) 1. Wax is haystay xoog u 
kala qaybin. 2. Wax taagnaa dumin. 3. Xoolo 
iwm oo tiradoodu badantahay yarayn. 4. 
Xoolo iwm kala qaybin. 5. Sharci ku xad 
gudbid. 6. Col iwm baabi'in. 7. Ka j.: soon, 
salaad iwm cid ka burin. 8. Ka j.: shax, jar iwm 
cid dhawr jeer badisay ka badin. 9. Sicir yarayn 
(ganacsi). m.f.dh, jebin. ld jabi. 

jebis m.l 1. In is haysata oo kol meel ka jabta 
ama ka go'da. 2. (-syo, m.dh) Ood weyn oo is 
haysata oo kol la gooyo; tis. 3. Rarada iwm 
meesha afka ah ee laga laabo. 4. J. ah: waddo 
weyn oo aan la falin ee maritaan keliya ku 
samaysantay. 5. Laba dawlis oo laysku soohay. 
6. J. ah: ceel markaas la qoday. 

jebiso m.dh (-ooyin, m.l) Halaq weyn, u eg 
abeesada oo waxa ay ugaarsanayso isku 
duubta kaddibna burburisa. 

jebsiino m.dh Xannuun haweenka qabta marka 
ay foolanayaan; jajab. 

jebsin m.dh (-imo, m.l) (daaw.) Xubin ka mid ah 
laf dhabarta oo dhawr ricirood leh. ld jibsin. 

jecel f.g4 (-claa, -clayd) Wax, wax aad u raba 
ahaansho. m.f.dh, jeclaan. 

jecleysii f.g2 (-iiyay, -iisay) 1. Wax 
rabitaankooda cid ku abuurid. 2. Is j.: wax 
rabitaankooda is xijin. m.f.dh, jecleysiin. 

jecleyso f.g3 (-stay, -satay) Wax aad u rabid. 
m.f.dh, jeclaysasho. 

jeeb¹ m.l Meel wax lagu rito oo dharka la 
gashado ku tolan. 

jeeb² f.g1 (-bay, -btay) 1. Wax si tartiib ah u 
goyn. 2. Ka j.: wax, wax kale iyadoo inta 
dheeriga ah laga jarayo la ekeysiin. 3. Ka j.: cid 
dembi ay gashay ka gudid. m.f.dh, jeebid. 

jeeban f.mg4 (-bnaa, -bnayd) 1. Wax qiyaas 
lagu gooyey ahaansho. 2. Ku j.: wax, wax kale 
lala ekeysiiyey ahaansho. m.f.dh, jeebnaan. 

jeebisdherer m.l (-ryo, m.dh) (baay.) Nooc ka 
mid ah sida ay u habaysanyihiin qaybaha iyo 
organnada xayawaanku kaas oo jidhka loo 
qaybin karo laba badh oo ah hummaagyo 

muraayadeed oo mid waliba sallax goonniya 
saaranyahay. Xayawaannada jeebis dherer 
waxay leeyihiin hab dhaqdhaqaaq oo u 
goonniya, kaas oo had iyo jeer hal dhinac 
jidhka u hoggaamiya. 

jeebisgudub m.l (-byo, m.dh) (xis.) Marka 
shaxan adke ah loo jaro sallax ahaan ama 
shaxan sallax ah ee ka soo baxa jariddaas oo 
kale. Tusaale ahaan, j.i.ka mara dhexbartanka 
kubbad waa goobo. 

jeeble m.l (-layaal, m.l/dh) 1. Ganacsade yar oo 
badeecada la wareega. 2. Qof sigaarka ku gada 
bannaanka. 

jeed f.mg1 (-day, -dday) 1. Sii j.: cid dhabarka 
xijin. 2. Soo j.: habeen hurdo ka tegid (cid). 3. 
U j.: muuqaal il ku hayn. 4. U j.: meel aadid. 5. 
Ula j.: fal ama hadal ujeeddo gaar ah ka lahaan. 
m.f.dh, jeedid. 

jeedal¹ m.l (-llo, m.dh) Suun adag oo dabo la 
qabsado leh oo fardaha iwm lala dhaco si ay 
orodka u badiyaan; nadi. ld jeydal. 

jeedal² m.l (baay.) Shaabuug qaab dherer yar leh 
ilaa 150 maykaroon/m. oo laga helo oogaada 
unugyada qaarkood, gaar ahan unugyada 
taranka ee socda. Tusaale ahaan 
isbeermatosowa, bakteeriya iyo qaar ka mid 
ah borotosowa. m.f.dh, jeedalid. 

jeedalley m.dh (baay.) Dir ka tirsan faylamka 
borotosoowa, xubnahoodu waxay leeyihiin 
jeedal loo adeegsado socodka. 

    jeedaali f.g2 (-iyay, -isay) 1. Wax meel fog ka 
eegid. 2. Dibi sac wadaalin. m.f.dh, jeedaalin. 
jeedi f.g2 (-iyay, -isay) 1. Wax foolkoodu jiho 
gaar ah ku aaddanaa meel kale u duwid. 2. Cid 
hawl ay fulin lahayd ka hoosaasin. 3. Hadal, 
khudbad, iwm meel fagaare ah ka sheegid. 
m.f.dh, jeedin. 
jeedshe m.l (-shayaal, m.l/dh) (xis.) Xarriiq 

toosan oo la xiriirta toobineed. Fogaanta 
xarriiqdani ay u jirto bar kasta oo ku taalla 
toobineed oo loo qaybiyey fogaanta ay 
barmaguuraan ah u jirto bar taasi waa saami 
madoorsoome ah. 

jeedsii f.mg2 (-iiyay, -iisay) U j.: cid dusha wax 
ka tusid. m.f.dh, jeedsiin. 

jeedso f.g3 (-saday, -satay) Ra'yi soo 
bandhigasho. m.f.dh, jeedsasho. 

jeeg m.l (-gag, m.l) 1. ld joog 1 (3). Weel bir ama 
macdan ka samaysan oo dabool leh oo 
caanaha iwm lagu shubto. 2. Xaashi si gaar ah 
loo habeeyey oo cid la siiyo si uu banki lacag 
uga qaato. 

jeegaan m.dh (-nno, m.dh) (fiis.) Filiqsanaanta 
kaahinta birlabdanabeed sida, muuqaalka 



jel 

 

midabeed ee ka dhasha kalaxaydka dhudo 
ileys ee soo dhexmara birisam. 

jeegaanbarasho m.dh (fiis.) Daraasad ku 
saabsan habka loo baaro ilayska (spectrum). 

jeegaanbeegcuf m.l (-gyo ..., m.dh) (fiis.) Qalab 
loo isticmaalo soo saaridda iyo saafidda 
ayoonno neef ah iyadoo la fiirinayo saamiga 
ay isuyihiin saldanabka ayoonnada iyo 
cufkoodu. 

jeegaan-birlabdanabeed m.dh (-dyo, m.dh) 
(fiis.) Tooxda tamar birlabdanabeedka ee si 
taxan ugu habaysan kororka ama yaraanta 
hirbaaca ama rakaadka. 

jeegaxiir m.l 1. Timaxiir; jeego xiiridda. 2. (-rro, 
m.dh) Nin dhallinyaro ah oo aan weli guursan. 

jeego m.dh (-ooyin, m.l) Madaxa dadka xaggiisa 
dambe; qadaad. 

jeekam m.l (-mo, m.dh) (daaw.) Qayb xidmeed 
oo ku yaal meesha ay iskaga dhegsanyihiin 
xiidmaha yar yar iyo xiidmaha waaweyn. Afka 
sare wuxuu ka mid yahay kolonka, afka 
hoosana waxa ku yaal qabsinka. 

jeel¹ m.l 1. Wixii dhab loo jecelyahay, araggooda 
ama maqalkooda ama dhadhankooda, iwm, u 
bogidda, jamaadda iyo macaanka laga helo. 2. 
Dareen rabitaan oo ku abuurma xoolaha 
marka ay waayaan dhanaan. 3. (-lal, m.dh) 
Meesha dadka dembiga gala lagu xiro; xabsi. 

jeel² f.mg1 (-eelay, -eeshay) 1. U j.: wax u jeel 
qabid; wax xiisayn. 2. U j.: xoolo si aad ah 
dhanaan u rabid. m.f.dh, jeelid. 

jeelbax¹ m.l 1. Wax jeelka bi'iya. 2. J. ah: xoolo 
dhanaan ku filan cunay. 

jeelbax² f.mg1 (-xay, -xday; -bixi) 1. Jeelgooyn; 
xiisadhicid. 2. Xoolo dhanaan ku filan helid. 
m.f.dh, jeelbixid. 

jeeni m.l (-iyo, m.l/dh) Labada lugood ee 
xayawaanka afar addinlaha ee hore middood. 

jeeniwareen m.l (daaw.) Xanuun xummad iyo 
qufac leh oo inta badan hargab xumaaday 
reebo; oofwareen. 

jeenso f.mg3 (-saday, -satay) 1. Dib ama 
dhinac wejiga ama oogada u duwid. 2. U j.: 
wax mudnaanta koowaad siin. m.dh, 
jeensasho. ld jeeso. 

jeer¹ m.l 1. Goor; Waqti; Ammin. 2. J. ma: 
goorma? 

jeer² m.dh (c.nafl.) Naasley beri biyood ah, xoog 
leh, af ballaaran, aan dhogor lahayn, lugo 
gaagaaban oo ku nool webiyada Afrika. 

jeerin m.l (bot.) Geedgaab qodax qaroofan, miro 
kuwa mooska u eg leh oo iniinahooda la 
cuno, xabag macaanna leh. 

jeerjeer m.l 1. Nooc libaax badeedka ka mid ah 
oo la cuno. 2. Maqal yaryar oo loo kobciyo in 

la qasho. 3. Nooc ka mid ah garbasaaraha 
haweenka oo khafiif ah. 

jeermi m.l.u Noole aad u yar, ili-maqabatay ah 
oo cudurrada keena. 

jeermidile m.l (-layaal, m.l/dh) (daaw.) Walax 
kiimikeed oo disha ama reebta koritaanka 
bagtiiriyada iyo jeermiyada kale ee cudurrada 
keena isla markaasna aan sun ahayn oo aan 
wax u dhimeyn jirka, afka, nabarrada iwm. 

jeermixiidmeed m.l (baay.) Baktiiriya caadi 
ahaan ku jira xiidmaha, qaarkood waxay 
sameeyaan fitamiin k (vit. K). Waxay ka 
hortagaan cudurrada baktiiriyada 
cudurwaddada ah oo aasidh badan ayey 
meesha ku sameeyaan si jeermiga kale ugu 
dhinto. 

jeermisdile m.l (-layaal, m.l/dh) 1. (daaw.) eeg 
caabuqtire. 2. (daaw.) Daawo disha ama 
dhaqda jeermiyada waxaana loo isticmaalaa in 
lagu nadiifiyo qalabka qalliinka iyo qalab 
kaleba. 

jeermisdilid m.dh 1. (daaw.) Hab looga tirtiro 
jeermiska qalab sida: dhar ama biro ayadoo la 
isticmaalayo jeermidileyaal. 2. (fiis.) Kul, 
qiiqbiyood (oomaar), ama reeys iyo kuwo 
kiimikaad. 

jeermitir f.g1 (-ray, -rtay) Wax jeermi ka 
dhammayn. m.f.dh, jeermitirid. 

jeermitire m.l (-rayaal, m.l/dh) Daawo jeermiga 
lagu dabar gooyo. 

jees m.l (-sas, m.l) Qoys meel gooni ah deggan. 
jeesjees¹ m.l 1. Hadal si kibir ah loo yiraahdo oo 

cid lagu xumaynaayo; kajan; likaaco. 
jeesjees² f.mg1 (-say, -stay) Hadal kibir iyo 

digasho ku jirto cid u jeedin. m.f.dh, jeesjeesid. 
jeex¹ m.l (-xyo, m.dh) 1. Wax la kala dillaacshay 

qayb ka mid ah. 2. ld jeexo. Biyo mareen 
dhuuban. 

jeex² f.g1 (-xay, -xday) Wax dillaacin. m.f.dh, 
jeexid. 

jeexan¹ f.mg1 (-xmay, -xantay; -xmi) Wax 
dillaacay noqosho. m.f.dh, jeexmid. 

jeexan² f.mg4 (-xnaa, -xnayd) Wax dillaacay 
ahaansho. m.f.dh, jeexnaan. 

jeexdin m.dh 1. Meel dillaacsan. 2. Meel godan 
oo dhulka ka hoosaysa. 3. Meel dillaacsan oo 
dhulka ku taal oo ay biyuhu maraan. 

jeexgogol m.l/dh (-lo, m.l) Derin weyn oo la 
goglado. 

jeexo f.g3 (-xday, -xatay) Wax cad ka 
dillaacsasho (maro, qare, maqaar iwm). m.f.dh, 
jeexasho. 

jel m.l (-lal, m.l) (fiis.) Heehaab layofilik ah oo 
caadi ahaan deggan laakiin lagu khasbi karo, 



jelemed 

 

marka uu ku suganyahay xaalado gaar ah, inuu 
qayb xinijiroobo. 

jelemed m.dh Kirli. 
jelled f.g1 (-day, -dday) 1. Buug, kitaab iwm 

jeldi u samayn. 2. Maqaar il, kor u rogid. 3. 
Badar kala saarid. m.f.dh, jelledid. ld jillad. 

jengeli m.l (-iyo, m.dh) Nin aan ilbax ahayn; 
badaw. 

jeri f.g2 (-iyay, -isay) Wax raadin. m.f.dh, jerin. 
jeysh m.l (-shash, m.l) Ciidanka qalabka sida ee 

dal leeyahay. 
jibaad¹ m.l Reen xoog leh oo ka soo baxa dadka 

ama duunyada jirran. 
jibaad² f.mg1 (-day, -dday) Xoog u reemid; aad 

u taahid. m.f.dh, jibaadid. 
jibaal m.l 1. (-llo, m.dh) Cabbir dhul beereed 25 

tallaabo oo labajibbaaran ah. 2. Ded dhismo 
dhagax ah korka laga saaro. 

jibaax f.g1 (-xay, -xday) Meel dhir ama dad 
badan leh xoog ku dhex marid. m.f.dh, 
jibaaxid. 

jibbaar¹ m.l Tiro, tiro kale ku xooggan oo 
sheegeysa inta jeer ee tirada lagu 
xoogganyahay layskudhufanayo. 

jibbaar² m.l (-rro, m.dh) (xis.) Tiro lagu qoro 
dusha sare ee midig ee tiro ama doorsoome 
oo ku sinaysa inta jeer ee tiradaasi laysku 
dhufanaayo. 

jibbaaran f.mg4 (-rnaa, -rnayd) Xisaab wax la 
jibbaaray ahaansho. m.f.dh, jibbaarnaan. 

jibin m.dh 1. Dhadhaabo waaweyn oo adag, 
cirka ka soo dhaca, kul xambaarsan oo marka 
ay dhulka ku dhacaan qarxa. 2. Burburka 
jibinta oo dhulka korkiisa ku soo daata; 
shiilmadoobe. 3. Yeerta weyn ee ka yeerta. 

jiciir m.dh 1. Ceeb weyn; bayuur. 2. Midab ciiro 
casaan ku jiro leh. 

jid m.l (-dad, m.l) 1. Meel la maro; waddo; 
dhabbe. 2. Sida quman ee gartu tahay. Tus. 
"Cali jid buu leeyahay". 3. Sharci; qaanuun. 

jidbaysan f.mg4 (-snaa, -snayd) (dii.) Qof wax 
jidbo hayso ahaansho. m.f.dh, jidbaysnaan. ld 
jadbaysan, jalbaysan, jilbaysan. 

jidbo m.dh (dii.) Khushuuc diini ah oo qof ku 
dhaliya in uu is-hanan waayo oo qofku u 
ekaado mid maqan ama miyirkii ka tegey, 
badanaana qaylo ama suuxdini weheliso. ld 
jadbo, jalbo, jilbo. 

jidboo f.mg3 (-ooday, -ootay) (dii.) Jidbo 
dareemid. ld jadboo, jalboo, jilboo. 

jidbood m.f.l eeg jidboo. ld jadbood, jalbood, 
jilbood. 

jidcaanood m.l 1. Diillincaanood; waq-habaar. 
2. Wadiiqo isku xirta xerada geela iyo guriga. 

jidcadde m.l Waddo baabuurtu marto oo carro 
adag lagu sameeyey oo aan laami ahayn; jid 
cad. ld jidcad. 

jiddaran f.mg4 (-rnaa, -rnayd) Qof aan gar 
lahayn ahaansho. m.f.dh, jiddarnaan. 

jidee f.g2 (-deeyay, -deysay) Wax sharci ka 
dhigid. m.f.dh, jidayn. 

jidh-dhintay m.l (-dhadh ..., m.l) (daaw.) Qayb 
jirka ka mid ah oo dhimatay dhiig yari ama 
dhiig la'an awgeed. 

jidhi m.dh (-iyo, m.dh) (bot.) Nooc deegaan ah 
oo ka kooban geed qaab bixitaankiisu gaabiyo 
iyo dhir hagaastay (sfunted tress), inta 
badanna dhererkoodu waa 1-2 mitir, mar 
marna leh dhir dhaadheer. Waxa laga helaa 
gobollada roobku ku yaryahay ama leh carro 
aad ugu xun inay kaymo ka baxaan, sida 
dhulka oomane-u-eka ah ee cidhifyada 
lamadegannada; dadka dagganina waxa laga 
yabaa iney noqdaan reerguuraa, xoolo 
dhaqato. 

jidhidadhexe m.dh (bot.) Geed abaareed gaaban 
ee ka baxa gobolka badda cad, wuxuuna ka 
koobanyahay dhir yaryar iyo qodxaaley. 
Kuwaas oo adkaysi u leh abaarta; dhirtaas 
waxaa ka mid ah oliifka iyo mayrtalka. 
Dhirtani faa'iidada ay u leedahay 
bani'aadamka waa yartahay, maxaayeelay waa 
adagtahay si loogu banneeyo beeris. 

jidhka Golji m.l (baay.) Koox ama kooxo 
moqorro siman ah oo ku dhex jira 
saytoobalaasamka unugga oo ay ku 
wareegsanyihiin xuubab, kuna xidhan iliilo 
balaasmo gudeed laakiin loo isticmaali karo 
ku xidhidda kaarboohaydraytyada 
borotiinnada. 

jidiin m.l (-iimo, m.dh) 1. Hunguriga cunnadu 
marto oo isu haya afka iyo caloosha. 2. 
Dhuuniga la cuno; gasiin. 

jid-kafogaanta m.l (xis.) Summad d. Fogaanta 
u dhexeysa laba barood (x ,y ) iyo (x ,y ) ee ku 
yaalla kulannada kaartis waana sidan: d = (x2-
x1) + (y2-y1). 

jidkiimikeed m.l (-dyo, m.dh) (kiim.) Hab loo 
dhigo iskudhiska kiimikaad iyada oo la 
adeegsado summado taagan atammada. 
Naanays-molikuyuulku waxay sheegtaa keliya 
noocyada iyo tirada atammada. Dhis-naanays 
molikuyuulku waxay muujisaa sida atammadu 
u habaysanyihiin. Dhis naanays molikuyuulku 
waxaa kale oo ay muujisaa sida atammada 
ama kooxuhu ugu aaddanyihiin dululaatiga. 

jidmar m.l Sahay lacag ama cunto ah oo loo 
qaato safar. 



jįir 

 

jidow f.mg1 (-oobay, -oowday) Wax sharci laga 
dhigay noqosho. m.f.dh, jidoobid. 

jifi m.dh 1. Dufan baruurta laga shiilo oo fariisata 
markay qabowdo; xayr; xuuki. 2. ld jufo. 

jigo m.dh Madaxa dadka iyo xayawaanka 
dhankiisa dambe, meesha ay iska galaan 
luqunta xaggeeda sare iyo madaxu; jeego. 

jigre m.l (-rayaal, m.l/dh) Buntuq waayadii hore 
la isticmaali jirey oo xabbad kaliyaale ah. 

jiheeye m.l (-yayaal, m.l/dh) Aalad muujisa 
jahooyinka; diirad. 

jiib m.l 1. Hoorinta iyo isla qaadidda heesaha 
cayaaraha. 2. Cayaar gaar ah. 

jiibi f.g2 (-iyay, -isay) Jiib tirin. m.f.dh, jiibin. 
jiic m.l (jiic, m.dh) (bot.) Geed abaareed dhirta 

dhaadheer ka mid ah oo aan qodax lahayn 
qoryahiisana wax lagu shito. 

jiid f.g1 (-day, -dday) 1. Wax si xoog leh u soo 
dhufasho. 2. Dun aliindi oo la midabeeyey 
ama qoyan si loo qallajiyo kala bixin. m.f.dh, 
jiidid. 

jiidan¹ f.mg1 (-dmay, -dantay) Wax la jiidey 
noqosho. m.f.dh, jiidmid. 

jiidan² f.mg4 (-dnaa, -dnayd) Wax la jiidey 
ahaansho. m.f.dh, jiidnaan. 

jiiddadhexe m.dh (-dyo ..., m.l) (c.fal.) Loolalka 
dhexe, waa jiidda u dhaxaysa jiidda kulul iyo 
jiidda barafadeed; kubbad-badhka woqooyi 
waxay u dhaxaysa kulaalaha woqooyi iyo 
goobaha artig, kubbad-badhka koonfureedna 
waxay u dhaxaysaa kulaalaha koonfureed iyo 
goobaha antaqartic. Qorraxdu waligeed ma 
duljoogsato, laakiin kaaheedu wuu ku kala 
gedisanyahay jihooyinka, markaa waxa jirta 
xilliyo diirimaad iyo qabow ama xagaa iyo 
deyr. 

jiidkubbadeed m.dh (-dyo, m.dh) (xis.) Qaybta 
dul ee kubbad oo ku soohdimaysan laba sallax 
oo barbarro ah. Joogga jiid waa fogaanta u 
dhexaysa sallaxyo. Sallaxyada barbarrada ah 
waxa ay kubbadda ka gooyaan laba goobo oo 
ah salalka jiidka. Jiidka hal sal waxa uu 
sammeysmaa marka mid ka mid ah sallaxyada 
barbarrada ah uu yahay taabtaha kubbadda. 

jiido¹ m.dh (-ooyin, m.l) (c.fal.) Shanta gobol 
ama jiidood ee dhulka marmarka qaarkood 
loo qeybiyo. Waa meelaha ku dhex jira 
goobaha Artik iyo goobaha Antaartik, oo sida 
ay kala horreeyaan loo yaqaan jiid baradeedka 
woqooyi koonfur; meelaha u dhexeeya 
goobada artik iyo kulaalaha wqooyi, iyo 
goobada Antaartik iyo kulaalaha koonfureed 
waxa loo yaqaan sida ay u kala horeeyaan 
jiidda dhexe; reelaha labaa dhinac ee 
dhulbadhaha ee u dhexeeya kulaalaha 

woqooyi iyo kulaalaha koonfureed, waxa loo 
yaqaan jiidda kulul. 

jiido² f.g3 (-iitay, -iidatay) 1. Soo j.: docdiisa u 
jiidid. 2. Wax la tegid iyadoo dhulka lagu 
jiidayo. 3. Meel fog aadid, tegid. 4. Dhimasho. 
m.f.dh, jiidasho. 

jiif¹ m.l 1. Dhinaca oo dhulka la dhigo si loo 
nasto; Hurdo; seexad. 2. Dhacdiid ama 
dhabbac ama dhinac loo yaal. 

jiif² f.g1 (-fay, -ftay) Si loo nasto dhinaca dhulka 
dhigid. m.f.dh, jiifid. 

jiifi f.g2 (-iyay, -isay) 1. Cid meel seexin. 2. Shay 
dhinac meel u dhigid. m.f.dh, jiifin. 

jiifto m.dh Nooc maansada ka mid ah oo 
badanaa lagu tiriyo qasaa'idka diinta, 
gabayadana ka miro yar. 

jiil m.l 1. Qolof bushimaha kor fuusha marka 
oon ama xanuun ku yimaado. 2. (-lal, m.l) 
Qoryo fiiqfiiqan, si farsamo ah loo habeeyey 
oo nirgaha afka looga xiro. 3. Dalab. 4. (-lal, 
m.l) Fac. 

jiilaal¹ m.l (-llo, m.dh) 1. Afarta xilli mid ka mid 
ah, oo u dhexeeya dayrta iyo gu'ga; diraac. 2. 
Xilli kastoo aan roob iyo barwaaqo lahayn 
(siiba diraacda iyo xagaaga). 

jiilaal² m.l (-llo, m.dh) (c.fal.) Loolalka dhexe, waa 
xilliga ku xiga dayrta, cilmiga gibilka wuxuu ku 
dhammaadaa kubbad-badhka waqooyi min 
hornaqa jiilaalka (ilaa 22 disembar) ilaa 
caanomaallada isle'eg ee gu'ga (ilaa 21 
maarso). 

jiin m.l (-iiman, n. m.) 1. Ag; coon; qar; af. 2. (-
iiman, m.l) Webiga hareerihiisa. 

jiinbaar m.dh (-ro, m.l) Sariir yar oo maqaar 
lo'aad iyo qoryo ka samaysan. 

jiingad m.dh (-do, m.l) Bir qiro yar oo guryaha 
dusha laga saaro; tarniig. 

jiiq m.l (jiiq, m.dh) (bot.) Geed ka mid ah dhirta 
dhaadheer ee qodaxda leh oo ka baxa webiga 
agagaarkiisa oo gumarka u eg. 

jiiqjiiqle m.l 1. Geedgaab qodax leh oo jeerinka 
la bah ah oo leh xabag iyo miro la cuno, iyo 
mayrax xargo laga samaysto. 2. Cayayaan 
jirriqaaqa u eg. 

jiiqo m.dh 1. Wax sinnaa meesha ay 
dhumucdiisu ka yaraato.2. Dhabar godnaanta 
dadka iyo xooluhu yeeshaan. 3. Wasaq ama 
qashin aan kala soocnayn. 

jįir m.l (-rar, n. m.) 1. Hilibka intiisa aan 
baruurta lahayn. 2. (-rar, m.l) Naasley yar, dabo 
dhuuban iyo lugo yaryar leh, miro cun ah oo 
badanaa ku nool meelaha qashinka leh; doolli. 
3. Midab madow ama guduud ah oo baro cad-
cadi ku dhafanyihiin. 



jiir 

 

jiir f.g1 (-ray, -rtay) 1. Meel xoog ku marid. 2. 
Wax, wax kale xoog dusha uga marid. m.f.dh, 
jiirid. 

jiiraan m.l (-nno, m.dh) Dad guryohoodu isu 
dhawyihiin; deris; ollog. ld jaaraan. 

jiiraggo'¹ m.l Xanuun muruqyada ku dhaca daal 
ama jug gaartay awgeed. ld jiirgo. 

jiiraggo'² f.mg1 (-'ay, -'day) Qof jug gaartay 
ama daal awgiis murqo xanuunid. m.f.dh, 
jiiraggo'id. ld jiirgo'. 

jiirgo' m.l ld jiiraggo'¹. 
jiirgo' f.mg1 (-'ay, -'day) ld jiiraggo'². 
jiirnac m.l Nacayb iyo karaahiyo cid loo qabo. 
jiirnax¹ m.l Dareen raxmad leh oo qof ku 

dhasha marka uu arko qof dhibaateysan. 
jiirnax² f.mg1 (-xay, -xday; -nixi) U j.: dareen 

raxmad leh cid u hayn. m.f.dh, jiirnixid. 
jiirsii f.g2 (-iiyay, -iisay) 1. Wax meel ciriiri ah 

xoog ku marin. 2. Wax, wax kale xoog ku dul 
marin. m.f.dh, jiirsiin. 

jiis m.l (-sas, m.l) 1. Qof lugaha middood wax 
ka qaba oo socodkiisu dhantaalanyahay; 
laangarre. 2. Dhasha yaryar ee labka ah ee 
sagaarada. 

jiitan f.mg1 (-amay, -antay; -ami) 1. Arrin wax 
ka qabashadeed muddo dheer qaadasho. 2. 
Wax meel lagu jiidey raad ku reebid. m.f.dh, 
jiitamid. 

jiitin m.dh (-imo, m.l) 1. Xarriiq meel ku taal. 2. 
Ood weyn oo xeryaha xoolaha iridkooda lagu 
gooyo; ood-afo. 

jijin m.dh (-imo, m.l) Garangaro yar oo dahab 
ama qalin ah oo dumarku cududaha 
gashadaan. ld jinjin. 

jikaar¹ m.l (-rro, n. f.) 1. Muran lagu diido 
xaqiiqo jirta; asaraar; canaad. 2. (-rro, m.dh) 
Baratan huuriyo lagu tartamo. 

jikaar² f.mg1 (-ray, -rtay) 1. Xaqiiq jirta ka 
murmid. 2. Ku j.: Qof inuu wax sameeyo ku 
khasbid. m.f.dh, jikaarid. 

jiko m.dh (-ooyin, m.l) 1. Qolka cunnada lagu 
kariyo. 2. Dumarka ka tirsan gabooleyda. 

jil¹ m.l 1. Daliigo suun ah oo dhigaha lagu maro. 
2. Qayb, miilo. 3. Lo' bulsho ah. 4. Jurmi 
nafley. 

jil² f.g1 (-ilay, -ishay) 1. Wadaaddo ama ardo 
quraan, muddo quudin. 2. Muuqaal iyo fal 
ahaan wax isaga dhigid. 3. (riw.) Cid dhaajin. 
m.f.dh, jilid. 

jilaa m.l (riw.) Qof metela ruwaayadaha, filimada 
iwm. ld jile. 

jilan f.mg4 (-lnaa, -lnayd) Qof cid kale la nool 
ahaansho; qof jil la siiyo. m.f.dh, jilnaan. 

jilay m.l (-yo, m.dh) Dheri jajabay jabkiis. 

jilbajabsan f.mg4 (-naa, -nayd) Wax jilba 
jabsaday ahaansho (qof). m.f.dh, 
jilbajabsanaan. 

jilbajabso f.mg3 (-saday, -satay) Qof jilbaha 
iyo faraha ku fariisasho. m.f.dh, jilbajabsasho. 

jilbajoog m.l Istaagga jilbaha lagu istaago. 
jilbajoogso f.mg3 (-saday, -satay) Qof jilba ku 

istaagid. m.f.dh, jilbajoogsasho. 
jilbis m.l Halaq aad u madow oo waabaayo 

daran leh. 
jilcan f.mg4 (-naa, -nayd) 1. Wax la jilciyey 

ahaansho. 2. Wax jileec ka muuqdo ahaansho. 
m.f.dh, jilcanaan. 

jilci f.g2 (-iyay, -isay) 1. Wax jileec ka dhigid. 2. 
Wax sahal ka dhigid. m.f.dh, jilcin. 

jildi m.l (-iyo, m.dh) Galka buugta iyo kutubta 
dusha looga dahaaro. ld jaldi, jeldi. 

jileec m.l 1. Adkaan la'aan; fudayd; debec. 2. 
Karti iyo awood-darro cid ka muuqata. 

jilib m.l 1. (-lbo, m.l) Meesha shanshada iyo 
bawdada dadku iska galaan. 2. Buur yar. 3. (-
byo, m.dh) Qayb ka mid ah qolooyin wada 
dhashay. 4. (-byo, m.dh) Bir yar oo caarad 
godan leh oo kalluunka lagu dabo; maqaalin. 
5. J. u dhig: qof ama wax iska daaficid. 6. 
Jilbaha u dhig: qof ama wax iska dhicin. 

jilibdhig f.mg1 (-gay, -gtay) U j.: cadaw si adag 
u caabbiyid. m.f.dh, jilibdhigid. 

jilibdhigo f.mg3 (-gtay, -gatay) U j.: arrin si 
deggan uga baaraanndegid. m.f.dh, 
jilibdhigasho. 

jilic f.mg1 (-cay, -cday; -lci) 1. Wax aan adkayn 
noqosho. 2. Nafley wax awooddiisa iyo 
xooggiisu isdhimay noqosho. m.f.dh, jilcid. 

jilicsan f.mg4 (-naa, -nayd) 1. Wax aan adkayn 
ahaansho. 2. Nafley wax awooddiisa iyo 
xooggiisu isdhintay ahaansho. m.f.dh, 
jilicsanaan. ld jilacsan. 

jilif m.dh (-lfo, m.l) Qolofta sare ee geedaha. 
jiljilo f.g3 (-laday, -latay) Geed iwm si ay miro 

uga soo daataan ruxruxasho. m.f.dh, jiljilasho. 
jillaab¹ m.dh 1. Hab loo ugaarsado kalluunka. 2. 

Qalabka wax lagu dabto. 
jillaab² f.g1 (-bay, -btay) Kalluun dabid. m.f.dh, 

jillaabid. 
jillaabo f.g3 (-btay, -batay) Kalluun dabasho. 

m.f.dh, jillaabasho. 
jillab m.l (bot.) Geed nagaarka ka mid ah oo aan 

qodax lahayn oo geelu daaqo, weelasha 
caanahana lagu deebiyo. 

jimbac m.l 1. (bot.) Nooc geedgaabka ka mid ah 
oo laamo dhuudhuuban leh oo aan qodax 
lahayn oo caraf gaar ah leh.. 



jirraaqo 

 

jimci f.g2 (-iyay, -isay) 1. Si naxariis iyo turaal 
leh qof jirka ugu duugduugid. 2. Harag jilcin. 
m.f.dh, jimcin. 

jimco m.dh ld jamce, jimce. 
jimee f.g2 (-meeyay, -maysay) Laba wax ama 

ka badan isla ekaysiin. m.f.dh, jimayn. 
jimeysan f.mg4 (-snaa, -snayd) Wax laysla 

ekeysiiyey ahaansho (laba wax ama ka badan). 
m.f.dh, jimeysnaan. 

jimeyso f.g3 (-stay, -satay) Laba wax ama ka 
badan isla ekeysasho. m.f.dh, jimeysasho. 

jimic m.l 1. Naxariis; kaalmo; turaal; jixinjix. 2. 
Sidkiisa dhammaad ku dhowyahay (xoolo); 
habaasiyey. 

jimicsi m.l 1. Oogo daashay ama curuqday oo la 
kala bixbixiyo. 2. Hab gaar ah oo loogu 
talaggalay in oogada, siiba muruqyada, lagu 
dhiso oo lagu adkeeyo. 

jimicso f.mg3 (-saday, -satay) Jimicsi samayn. 
m.f.dh, jimicsasho. 

jimlee f.g2 (-leeyay, -leysay) 1. Tiro xisaabeed 
isku darid. 2. Badeeco jimlo u gadasho. m.f.dh, 
jimlayn. ld jamlee, jumlee. 

jimleyso f.g3 (-stay, -satay) 1. Wax si jumla ah 
u gadasho. 2. Xisaab isku darsasho. m.f.dh, 
jimleysasho. ld jamleyso, jumleyso. 

jimlo¹ m.dh Badeeco isku nooc ah, badan oo 
laysku iibsado. 

jimlo² m.dh (xis.) Tiro xisaabeed oo laysu geeyey 
wadarteeda. ld jamlo, jimlad, jumlo. 

jin¹ m.l 1. Uun Eebbe oo ka duwan malaa'igta 
iyo Aadamiga, isugu jira caasi iyo caabud oo 
dadku uusan arki karin. 2. J. ah: wax isla eg. 3. 
J. ah: Qof dhib badan. 

jin² m.dh (-imo, m.l) Dhudhunka gacanta 
geestiisa calaacasha xigta. 

jinaab f.mg1 (-bay, -btay) Qof hurdaya shahwo 
sii dayn. m.f.dh, jinaabid. ld junub, junuub. 

jinaabo m.dh Qubays ku waajiba qof shahwo ka 
timid. ld janaabo, junub, junuub. 

jinac m.l Cayayaan yaryar oo jaadad badan u kala 
baxa oo magangooyaha ka yar quraanyadana 
ka weyn; jirac. ld jirac. 

jinaw m.l (-jinaw, m.dh) 1. Geedquwaax dheer 
oo cufan, caleen dhanaan oo la cuno leh. 2. J. 
ah: caano oo dhanaan noqday. 

jinni m.l 1. Ilwaad; bilic. 2. (-iyo, m.dh) ld jin¹  (1). 
jinnoole m.l (-layaal, m.l/dh) Qof waalan ama 

caro badan. 
jinsi¹ m.l (-iyo, m.dh) 1. Asal nafley ka soo 

jeeddo. 2. Cayn; nooc; jaad. 
jinsi² m.l (-iyo, m.dh) (nax.) Dabeecadaha kala 

duwan ee leh shakhsiyaad ama noolayaal isku 
dir ah (lab iyo dheddig). 

jinsiyad m.dh (-do, m.l) Dhalasho qaran ee cidi 
leedahay. 

jiq m.dh Meel geedo badan oo aan la dhex mari 
karin; hawd. 

jir¹ m.l (-rar, m.l) 1. Oogada dadka. 2. Roob 
badan oo habeen da'a. 

jir² f.g/mg1 (-ray, -rtay) 1. (f.g) Meel ku 
maqnaansho. 2. (f.g) Nafley iwm mudda 
noolaan. 3. (f.g) Wax sugnaantooda hubid. 4. 
(f.mg) La j.: xoolo ilaalin. 5. (f.mg) La j.: cid la 
socosho ama la joogid. 6. Jirtoo: waa yahay 
ee.... Tus. "Naahoy, jirtoo hadduu aabbahaa 
dhul kala dillacay isku kabi karayo waa nin rag 
ah, hayeeshee aniga meesha aabbahay joogo 
dhulkuba kama kala dillaaco!". 7. Iska j.: Ka 
digtoonow! 8. Shay intuu ka fogyahay shay 
kale. m.f.dh, jirid. 

jiraab m.l (-bo/-byo, m.dh) 1. Kolay harag ama 
wax kale ka samaysan oo cuntada miraha ah 
lagu gurto. 2. Konton (50) kiilo oo timir ah oo 
jiraab caw ka samaysan ku jirta. 

jirbe m.l Nooc cawska ka mid ah oo lo'du aad 
ugu naaxdo. 

jirdil m.l (taar.) Xad ciqaab oo lagula dhaqmo 
koox, ama qof kale si xaq daro iyo xad gudub, 
sababo siyaasadeed ama mid diineed. 

jiriid m.l (-ddo, m.dh) Lafta daanka ee dhegta ka 
hoosaysa. 

jiriiricaysan f.mg4 (-snaa, -snayd) Wax jiriirico 
hayso ahaansho. m.f.dh, jiriiricaysnaan. 

jiriirico m.dh Firiiric yaryar oo daldaloollada 
oogada ka soo yaaca kolka dhaxan iwm la 
dareemo. 

jiriiricoo f.mg3 (-ooday, -ootay) Jiriirico 
dareemid. 

jiriiricood m.f.l eeg jiriiricoo. 
jiririq m.dh.sh.r Cod ay sameeyaan xayawaanka 

iyo cayayaanka qaarkood. J. dheh: jiririqleyn. 
ld jirriq. 

jirjir m.l 1. Dhabarka dadka iyo nafleya kale. 2. 
Labada dhinac ee feeraleyda midkood. 3. 
Mindi iwm dhinaca wax gooya, ma ahee 
dhinaca kale. 4. Webi, beer iwm gawgooda. 

jirjirroole m.l 1. Nafley yar afar addin iyo dabo 
dheer leh oo hadba meesha ay joogto 
midabkeeda yeelata; roor; geeldhugeeye. 2. J. 
ah: Qof isbedbedel badan. 

jirme m.l (bot.) Geedgaab, qodax yaryar iyo 
caleemo balballaaran leh, dhulka buuralayda 
ah ka baxa oo qoloftiisa wax lagu aslado. ld 
jirmo. 

jirraaqo m.dh (c.nafl) Nooc ka mid ah 
quraanyada waaweyn, madmadow, madaxyo 
waaweyn oo raxanraxan u socota; buulallo. 



jirrab¹ 

 

jirrab¹ m.l 1. Dhibaato badan. 2. J. ah: meel 
maritaankeedu dhib yahay. 3. J. ah: qof 
dhiblow ah. 4. Tijaabo. 

jirrab² f.g1 (-bay, -btay) 1. Cid dhibaato 
gaarsiin. 2. Ku j.: cid wax ku qasbid. 3. Wax 
tijaabin. m.f.dh, jirrabid. 

jirrabaad m.l Dhibaato weyn. 
jirraban¹ f.mg1 (-bmay, -bantay; -bmi) Wax 

jirrab la mariyey noqosho. m.f.dh, jirrabmid. 
jirraban² f.mg4 (-bnaa, -bnayd) Wax jirrab la 

mariyey ahaansho. m.f.dh, jirrabnaan. 
jirran f.mg4 (-naa, -nayd) Nafley wax jirro 

hayso ahaansho. m.f.dh, jirranaan. 
jirrid m.dh (-do, m.l) Qaybta hore ee geedka ee 

xididdada ka sarraysa; sal; gun. 
jirridmaskaxeed m.l (-dyo, m.dh) (daaw.) 

Qaybta maskaxda ee ka kooban maskax 
dambeed, maskax dhexaad iyo boonas. 
Waxay u egtahay kuna xidhiidhsantahay 
xangullaha. Maskax dhexaadku waxay 
xukuntaa isuna keenta falnaqyada, sida 
neefsashada kuwaas oo ka yimaada xarumaha 
sare ee maskaxda iyaga oo sii mara marinno 
dareenwade oo wada shaqeeya. 

jirriqaa m.l (c.nafl.) Cayayaan kabajaaga la bah ah 
oo afar lugood iyo baalal adag leh, dooggana 
cuna; warriiq. 

jirriqjirriqlee f.mg2 (-leeyay, -leysay) Ilko isku 
lisid; jiririq samayn. m.f.dh, jirriqjirriqleyn. 

jirro¹ m.dh (-ooyin, m.l) Isbeddel ku dhaca 
xubnaha jirka nafleyda oo wax u dhima 
caafimaadkooda; bugto; fayoobi la'aan; cudur; 
xanuun. 

jirro² f.mg3 (-raday, -ratay) Isdbeddel ku dhaca 
xubnaha jirka nafleyda oo wax u dhima 
caafimaadkooda la kulmid; bukasho; 
xanuunsasho. m.f.dh, jirrasho. 

jirrodhimireed m.l (-ooyin ..., m.l) (daaw.) 
Isbeddel ku dhaca mid ama wax ka badan ee 
hawlaha dhimirka (sida caadifiyadda, 
dareenka, xasuusta iyo fakarka), taas oo u 
keenta silic bukaanka iyo dadka kaleba. 

jirroole m.l (-layaal, m.l/dh) Qof aan 
caafimaadkiisu wanaagsanayn; qof jirro 
badan. 

jirxumo m.dh 1. Caato iyo nafaqadarro nafley 
jirkeeda ka muuqata. 2. Adkaysi la'aan uu jir u 
leeyahay difaaca cudurrada maqaarka. 

jirxun f.mg4 (-umaa, -umayd) 1. Wax caato iyo 
nafaqdarro hayso ahaansho. 2. Wax camal 
xun ahaansho (qof). 3. Wejitub iyo caro layska 
muujiyo, si cid lagu fogeeyo. m.f.dh, jirxumaan. 

jiscin m.l.u 1. ld jicsin. Cuntada loo qaato safar 
ama socdaal; Sahay. 2. (-mo, m.dh) Xargaha 

wadaanta siddada looga dhigo midkood. 
jiso m.dh Abaal marinta uu ka mutaysto qof fal 

uu sameeyey. ld jisad. 
jisyo m.dh Canshuur muslinku ka qaadi jirey 

dadka ehelu kitaabka ah sida Kirishtaanka iyo 
Yuhuudda. ld jisyad. 

jitaabi f.g2 (-iyay, -isay) Wax imtaxaanid. 
m.f.dh, jitaabin. ld tijaabi. 

jixinjix¹ m.l 1. Naxariis; raxmad. 
jixinjix² f.mg1 (-xay, -xday) U j.: cid naxariis u 

yeelasho. m.f.dh, jixinjixid. 
jiyoofisiko m.dh (juqr.) Barashada dariiqadaha 

fisikeed ee la xiriira dhismaha dhulka. 
Barashadaasi waa mid la xiriirta oogada 
dhulka, gibilka, iyo biyooleyda. 

johor m.dh (-rro, m.dh) Wasaq, jilif iwm oo ay 
yeelato oogada dadka. ld joxor. 

joodari m.l (-iyo, m.dh) Gal weyn oo maro ah 
oo sariirta dherer la eg oo inta waxyaalo 
jilicsan sida cudbi, dhogor, isboonyo iwm laga 
buuxsho si gaar ah loo tolo, sariiraha la saaro 
oo lagu kor seexdo; koodari; kashkaash. ld 
goodari. 

joof m.l (-faf, m.l) Timo adag oo taagtaagan. 
joog-ekeeye m.l (-yayaal, m.l/dh) Xarriiq isku 

xira meelaha jooggoodu isku mid yahay ee ka 
sarreeya bad lasimanta. 

joog¹ m.l 1. Cabbirka dherer ee wax taagani 
leeyihiin. 2. (-gag, m.l) Dhar ama kabo mar la 
isu qaadan karo. 3. ld jeeg (1). Weel bir ama 
macdan ka samaysan, siddo iyo dabool leh oo 
wax lagu shubto. 

joog² m.l (juqr.) Fogaanshaha qotonka ee ka 
sarreeya celceliska bad la simanta laguna 
cabbiray mitirro ama cago. 

joog³ f.mg1 (-gay, -gtay) 1. Meel ku nagaan. 2. 
Jirid; noolaansho. m.f.dh, joogid. 

joogjoogso f.mg3 (-saday, -satay) 1. Socod 
hadba meel istaagid. 2. Ku j.: qof dhulka jiifa 
oo muruq hayo si turaal ah ugu istaagid. m.f.dh, 
joogjoogsasho. 

joogsi m.l 1. (nax.) Astaan dhibic ah oo hadal 
dhan oo qoraal ah dhammaadkiisa lagu dhigo.  

joogso f.mg3 (-saday, -satay) 1. Socod joojin. 
2. Fadhi ka istaagid. m.f.dh, joogsasho. 

joogtee f.g2 (-teeyay, -teysay) Fal si joogto ah 
u qabasho. m.f.dh, joogtayn. 

joogteyn-naytaroojiin m.dh (kiim.) Dariiqad 
kiimikeed taas oo naytaroojinta gibilku isu 
beddesho iskudhisyo orgaanik ah 
noolayaasha dhexdooda, ka dibna ay marto 
meertada naytroojiin. Kartida lagu 
joogteynayo naytaroojiinta waxa iska leh 
bakteeriya aar ah. 



juqraafiga nafleyda 

 

joogto¹ m.dh.kh 1. J. ah: wax aan isbeddel lahayn 
ama aan kala go'ayn. 2. Shaqaale hay'adeed oo 
aan maalin goosato ahayn. 

joogto² m.dh (nax.) Ammin faleed tilmaama fal 
dhacaya isla marka la joogo oo lagu 
dhawaaqayo warka. 

joohaarad m.dh 1. Dhagax dubnadeed oo 
wejiga ciyaarta loogu talaggalay labadiisa 
dhinac min afar dhibcood ku leh. 2. Wax if 
bixiya oo masjoohaarku habeenkii markuu 
ugaarsanayo soo tufo. 

jooji f.g2 (-iyay, -isay) 1. Wax dhaqaaq ka celin. 
2. Wax dhulka yaal istaajin. 3. Wax socday 
hakin. m.f.dh, joojin. 

joojiye m.l (-yayaal, m.l/dh) (baay.) Walax hoos 
u dhigta ama joojisa falgal uu xukumayo 
insaym. 

joojiyefalgal m.l (-ayaal ..., m.l/dh) (kiim.) 
Walax yareysa waxtarka kaalkaaliyaha, taas oo 
ah, dhakhsaha falgalka oo yaraada. 

jookar m.l Warqad turubka ka mid ah oo marka 
iskaalada la ciyaarayo meel kasta oo warqad ka 
maqantahay buuxiya; maato. 

jooloji m.l Barashada qaabka iyo habdhiska 
dhulka. Barashadan waxaa ka mid ah walxaha 
uu ka koobanyahay dhulka, kala 
filiqsanaantooda, taariikhdooda, nolosha 
dhirta iyo xayawaanka ku nool ama ku 
noolaan jiray. 

joometeri m.l (xis.) Laan ka mid ah xisaabta oo 
lagu barto adkeyaal, dulo, xarriiqyo, xoodad, 
iyo baro ku yaalla dulalaati. Tusaale ahaan 
joometeriga waxa ay la xiriirtaa cabbiridda iyo 
xisaabinta xagallo u dhexeeya xarriiqyo 
toosan, astaamaha asaasiga u ah goobooyinka 
iyo xiriirka ka dhexeeya xarriiqyo iyo baro ku 
yaalla sallax. 

joometeriga saafan m.l (xis.) Barashada 
shaxanno joometeriyeed iyo xoodad iyada oo 
la isticmaalayo habdhis kulan iyo habab 
aljebareed; joometeriga kaart. 

joometeriga Yuklid m.l (xis.) Habdhis 
joometeri oo ku saleysan qeexo iyo 
dhardhaarro uu dejiyey xisaabyahankii giriigga 
ahaa "Euclid", kuna qoray buugga la yiraahdo 
"The Elements". Buuggiisa koowaad waxa uu 
ka bilowdaa 23 qeexo oo ah nooca: "Bar waa 
mid aan qayb lahayn", "xarriq waa dherer aan 
ballal lahayn". Ka dibna waxa raaca 10 
dharhdaarood oo "Euclid" uu u qaybiyey 5 
fikrado wadaaga ah iyo weedho. 

joqofey m.l Boog aan dhaqso u raysan. 
jornaal m.l (-llo, m.dh) 1. Wargeys. 2. Waraaqo 

meelaha ganacsiga wax looga duubto. 

jubbad m.dh (-do, m.l) Dhar culus oo raggu 
qaarka sare ka gashado oo gacmo dhaadheer 
iyo jeebab leh; koor; koodh. 

judub m.l Gacanta oo faruhu duubanyihiin oo 
inta kor loo qaado si xoog leh wax loogu 
dhufto; tantoonyo. 

jug m.dh 1. (sh.r) Nabar, ay waxa gammuuxani 
geystaan. 2. (sh.r) Wax qarxay ama si xoog leh 
meel ugu dhacay, sanqadhooda. 3. J. ah: haad 
fas badan laga hayo (turub). 

jugee f.g2 (-geeyay, -geysay) 1. ld jukee. 2. 
Turub iyadoo la muujinayo in haad fas badan 
laga haayo bad ku dhufasho. m.f.dh, jugayn. 

jugley m.dh Shimbir weyn oo ay goroyada isku 
bahyihiin, oo aan duullimaad dheer samayn 
karin. 

jugleyn m.dh (daaw.) Hirar cadaadis ah oo is 
daba joog ah oo dhex maraya halbowle 
waxaana keenay iskuroorka hannaansan ee 
muruqa qolka bidix ee wadnaha, sidaas 
darteed waxay u dhigmaan xawliga garaaca 
wadnaha inta goor uu wadnuhu 
(garaaco/daqiiqaddiiba) waxa si sahal ah 
looga dareemi karaa halbowlayaasha meel 
soke ku yaal, sida halbowlaha kalka dibadeed 
ee tagoogta (radial artery) ama halbowlaha 
luqunta (karotid artery). 

jukee f.g2 (-keeyay, -keysay) 1. ld jugee (1). Si 
isdabajoog ah wax u tumid 2. Dhar la dhaqayo 
baaf iwm gudihiisa ku garaacid ama ku 
xafuujin. m.dh, jukayn. 

junuub m.l 1. ld jinaabo. Shahwada ka timaad 
qof hurda. 2. Afarta joho ee waaweyn mid ka 
mid ah oo u dhexeysa bari iyo galbeed, kana 
soo horjeeda woqooyi; koofur. 

juqee f.g2 (-qeeyay, -qaysay) Wax caarad 
fiiqan leh wax ku mudmudid. m.f.dh, juqayn. 

juqraafi m.l Maaddada sharaxda dhulka 
dushiisa, muuqalladeeda ay ka mid yihiin 
kuwa fisikada, cimilada, carrada, maxsuullada, 
ummadaha iwm iyo filiqsanaantooda. 

juqraafiga dabiiciga m.l (juqr.) Laan ka mid ah 
juqraafiga oo ku shuqul leh muuqaallada 
dabiiciga ah ee dhulka ee ay ka mid yihiin 
berriga, biyaha iyo hawada. 

juqraafiga dadka m.l (juqr.) Barashada 
juquraafiga dabeecaddu sida uu u saameeyo 
nolosha iyo tacabka dadka iyo juquraafi 
dhaqameedku sida uu u saameeyo 
dabeecadda. 

juqraafiga nafleyda m.l (juqr.) Barasha 
noolosha dabiiciga ah (xoolaha iyo deegaanta) 
oo anuu ku jirin dadku. Waxa la darsaa 
dariiqooyinka iyo siyaabaha xoolaha iyo 



juqufsan 

 

deegaantu ugu fidaan, uguna filiqsanyihiin 
dhulka dushiisa. 

juqufsan f.mg4 (-naa, -nayd) Qof dhuuban oo 
godan ahaansho. m.f.dh, juqufsanaan. ld 
joqofsan. 

jus m.l (-sas, m.l) 1. Soddonka qaybood oo 
kitaabka Quraanku u qaybsamo midkood. 2. 
Kitaab weyn oo dhawr qaybood loo kala 
daabacay midkood. 

jusur m.l/dh (-rro, m.dh) Kuul yaryar, 
madmadow oo barbaarku qoorta ku xirto si 
uu ugu xarragoodo. 

jusuur m.l (-rro, m.dh) Guri weyn oo dhagax ka 
samaysan oo ab-ka-ab layska soo dhaxlay. 

juuc m.l 1. Daal xanuun yar leh. 2. Baahi. ld 
juucjuuc. 

juucjuucsan f.mg4 (-naa, -nayd) Qof daal 
xanuun yar leh hayo ahaansho. m.f.dh, 
juucjuucsanaan. 

juudaan¹ m.l Cudur halis ah oo dadka oogadiisa 
googooya. 

juudaan² m.l (daaw.) Cudur muddo dheer oo uu 
keeno "mycobacterium leprae". Wuxuu wax 
yeelleeyaa maqaarka, dareemayasha iyo 
xuubka gudaha ka mara xubnaha daloola 
(mucous membrane). Waxaa laga helaa 
dalalka cimilada kulul, si toos ah ayaa la isaga 
qaada. 

juul m.l (-lal, m.l) (xis.) Summad J. Halbeegga 
Caalamiga (H.C.) ee hawsha iyo tamarta, 
waxana uu le'egyahay hawsha la qabtay, marka 
xoog hal niyuutan (n) ah dhaqaajiyo walax 
fogaan (s) hal mitir ah. Waxa loogu magac 
daray aqoonyankii (1818-18 89) ee Jaymis 
Biriskot Juul. 

juunyo m.dh Bisha lixaad ee sanadka masiixiga. 
ld juun. 

juuq m.dh 1. Hadal yar oo kooban. 2. J. ha 
dhihin: ha hadlin. 

 



 

 

k (ka') m.dh Xarafka kow iyo tobnaad ee alifka 
Soomaaliga, waana shibbane. ld kaaf. 

ka¹ mu.ti.l (kuwa, w) Magacuyaal tilmaame oo 
lab, oo wax ama cid hadlaha u dhow lagu 
tilmaansado. Tus. "Ka yimid waa Cali". ld 
kan¹. 

ka² h (nax) Qurub lagu isticmaalo falka 
bidixdiisa ama hortiisa : a) qurub la xiriira 
meesha laga dhaqaaqay ama wax laga qaaday. 
Tus. "Balcad ayuu ka yimid", "Qalin ayuu 
jeebkiisa ka soo bixiyay", "Tuulo ka tuulo 
ayuu nastaa"; b) qurub barbardhigid loo 
isticmaalo. Tus. "Marka waxaa ka weyn 
Xamar"; c) qurub la xiriira meel uu fal ka 
dhacay ama laga gudbayo. Tus. "Kooxdan 
buu ka cayaarayaa", "Halkaas buu guri ka 
dhisay", "Waddada buu ka tallaabay". 

ka³ (-ka) q.l Qodob magaca lab dib loogu 
qodbo si looga dhigo wax cayiman. Wuxuuna 
raacaa magacyada lab oo ku dhammaada b, d, 
f, l, n, r, s (sh). Qodobkaa waxaa ka farcama: -
ga, -ha, -a oo raacaan magacyada kale ee labka 
ah. Tus. " nin+ka->ninka, buug+ka-
>buugga". 

kaa¹ mu.ti.l  ld kaas. 
kaa² mu.dhm.ly Magacuyaal layeele oo 

tilmaamaya qofka labaad ee kelida ah. Tus. 
"Cali wargeyska ayuu iiga kaa qaatay". 

kaa³ (-kaa) dk.lh.l ld kaaga². 
kaa4 (-kaa) mu.ti.l ld kaas². 
kaab f.g1 (-bay, -btay) Wax xoojin. m.f.dh, 

kaabid. 

kaabad m.dh (-do, m.l) 1. Dhismo yar oo dhulka 
ka kacsan. 2. Buundo. 

kaabi m.l 1. Kab yar oo falag ah oo derinta afka 
looga tolo. 2. (fk) Meel aad u dhaw. 3. (-iyo, 
m.dh) Qoryaha ceelka afka laga saaro 
midkood; raar; xakab. 

kaabsul m.l Xuub qira yar oo daawo buda ahi 
ku jirto oo afka laga qaato. ld kaabsol. 

kaadar m.l (-rro, m.dh) Qof loo diyaariyey 
maamul ama hoggaan siyaasadeed. ld kaadir. 

kaadi¹ m.dh Dareere kelyuhu dhiigga ka soo 
miiraan oo isugu soo urura kaadihaysta kana 
soo gudba dhuunta kaadimareenka. 

kaadi² m.dh (baay.) Dareere biyo ah oo ay 
sameeyaan organnada qashinsaarka ee 
xayawaanku, si ay ugu saaraan qashinka ka 
soo hadha dheefsashada. Xayawaanka sare, 
kaadida waxa soo saara kelyaha, waxa lagu 
keydiyaa kaadi haysta, waxaana laga 
qashinsaaraa kaadimareenka ama koloykaha. 
Marka laga reebo biyaha, waxyaabaha ugu 
muhiimsan ee ay kaadidu ka koobantahay 
waxa ka mid ah: maxsuulka dheefsashada 
naytroojiin oo ah yuuriyo, amuuniya, asiidha 
yuurik iyo kiritaniin iyo ayoonno aan orgaanik 
ahayn. 

kaadi³ f.mg1/2 (-iyay, -iday/-isay; -iyi) Kaadi 
sii deyn. m.f.dh, kaadiyid. 

kąadi f.mg2 (-iyay, -isay) U k.: hawl, arrin iwm 
oo la fulin lahaa in yar dib u dhigid. m.f.dh, 
kąadin. 



kaadibadshe 

 

kaadibadshe m.l (-shayaal, m.l/dh) (daaw.) 
Daawo badisa kaadida ayadoo biyo iyo 
cusbooyin ka soo deyneysa kelyaha. 

kaadicaso m.dh 1. Cudur lo'da ku dhaca oo 
shilintu keento midabka kaadiduna guduud ka 
dhiga. 2. Cudur kelyaha dadka ku dhaca oo 
kaadida caseeya. 

kaadidhiig¹ m.l Cudur dadka ku dhaca oo laga 
qaado biyaha wasakhda ah ee fadhiya, 
kaadidana dhiig ka dhiga. 

kaadidhiig² m.l (daaw.) Cudur dalalka cimilada 
kulul laga helo oo uu keeno deriskunoolka 
"bilharzia". Ukumaha deris ku noolka oo soo 
raaca saxarada ama kaadida qofka qaba 
cudurka, waxay ku koraan bocoolaha ku jira 
biyaha macaan kuwaaso u sii daaya biyaha 
deris-ku-nool yaryar ah oo ka galaya jirka 
qofka ku mayranaya biyahaas. Astaamaha: 
kaadida oo dhiig soo raaca. 

kaadigubasho m.dh (daaw.) Xanuun iyo kaadida 
oo lagu dhibtoodo, waxa badanaa keena holac 
kaadihays ama holac kaadimaren. ld 
kaadiqabad. 

kaadihays m.dh (-syo, m.dh) Xuub adag oo 
kaadidu ku keydsanto inta aaney ka iman 
nafleyda. 

kaadi-kuceshoomid m.dh (daaw.) Kaadida oo 
soo bixi weyda oo ku ceshoonta kaadi haysta. 

kaadimacaan m.l (daaw.) Cudur ay keento 
shaqo xumo ku dhacda ganaca, kaas oo soo 
saara insooliin. Insuliinta jidhka ku yaraatana 
waxay sababtaa sonkorta oo dhiigga ku 
badata, ka dibna loo qashinsaaro kaadi ahaan. 
ld kaadimmacaan. 

kaadimareen¹ m.l (-no, m.dh) Dhuunta 
kaadidu marto. 

kaadimareen² m.l (-no, m.dh) (c.nafl.) Tuyuub 
laga helo naasleyda, kaas oo ka soo qaada 
kaadida kaadihaysta oo bannaanka uga saara 
jidhka. Ragga, kaadi mareenku wuxuu dhex 
maraa guska, waxaana uu ku dhex xidhan 
yahay xawo mareenka, sidaa darteed waxa 
kale oo uu u shaqeeyaa marin xawaduna 
marto. 

kaadiqabad m.l Cudur dadka iyo xoolahaba ku 
dhaca oo kaadida ku xira. ld kaadiqabsasho. 

kaadishiil m.l Cudur keenna kaadida oo qofka 
gubta. 

kaaditaran m.l (-no, m.dh) Organ wada qaba 
habdhisyada taranka iyo kaadi mareenka. 

kaadiyaro m.dh (daaw.) Sameynta kaadida oo si 
aan caadi ahayn u yaraata. 

kaadsanla' f.mg4 (-'aa, -'ayd) Sugid la'aan, ku 
degdegid (wax). m.f.dh, kaadsanla'aan. 

kaadsiinyo m.l Ku degdegid la'aan. 

kaadso f.mg3 (-saday, -satay) U k.: wax dib u 
dhigasho. m.f.dh, kaadsasho. 

kaaf m.l (-faf, m.l) Xarafka ka'. ld k (ka'). 
kaafi f.mg1 (-iyay, -iday; -iyi) Wax ku fillaan. 

m.f.dh, kaafiyid. 
kaafir m.l (-rro/-riin, m.dh/kufaar, m.l) (dii.) 

Qof aan muslin ahayn. m.dh.w, kaafiriin. ld 
kufri. 

kaaftoon¹ m.l (-nno, m.dh) (kiim.) Awoodda ku 
darsamidda ee curiye ama xidishe leeyahay, oo 
le eg tirada atammada haydarojiinta ah ee ku 
darsama ama barabixiya hal ataam oo curiye 
ah. Molikuyuullada dabarwadaagga ee fudud 
kaaftoonkooda si toos ah ayaa loo helaa, 
tusaale ahaan kaaftoonka kaarboonka ku jira 
CH waa 4, kan naytarojiinta ku jirta NH3 waa 
3. Ayoonnada kaaftoonkooda waxa loo 
tixgeliyaa in uu u dhigmo laxaadka 
saldanabka. 

kaaftoon² f.mg1 (-oomay, -oontay; -oomi) Ka 
k.: wax ka maarmid. m.f.dh, kaaftoomid. 

kaaga¹ mu.lh.l (kuwaaga, w) Magacuyaal 
lahaansho oo lab ah oo tilmaamaya wax adigu 
(qofka labaad ee kelida ah ee lahadlaha ah) aad 
leedahay. Tus. "kaaga ayaa ka fiican". 

kaaga² (-kaaga) dk.lh.l Dibkabe lahaansho oo 
lab ah oo tilmaamaya wax adigu (qofka labaad 
ee kelida ah ee lahadlaha ah) aad leedahay. 
Tus. "Qalinkaaga baa cusub". 

kaah m.l Iftiin yar oo wixii sababay sida dab, 
qorrax iwm ayan muuqan. 

kaaha-altaratyolet m.l (-tyo, m.dh) (fiis.) 
Kaahinta birlabdanabeed ee hirbaacoodu u 
dhexeeya kan midabka cinab sare iyo 
fallaadhaha-x (x=egs), taas oo ah inta u 
dhexeysa 400 naanomitiri (nm) iyo 4 
naanoomitiri (nm). 

kaahfalid m.dh (fiis.) Burburka dabiiciga ah ee ku 
dhaca bu'da atamyada qaarkood, ayna 
weheliso bixinta saxarrada alfa, bu'da heliyam, 
saxarrada beta elektaroonno, ama fallaaraha 
gaama. 

kaahin m.l (-nno, m.dh) Qof waxa soo socda ka 
warrama. 

kaah-birlabdanabeed m.dh (fiis.) Hirar 
tamareedka ka dhasha saxaro danabaysan iyo 
badada danab iyo badada birlabta ee la xiriira. 
Hirarka kaah birlabdanabeedku uma 
baahdaan dululaati ay ku dhex baahaan. 

kaahin-dulmadow m.dh (fiis.) Kaahinta kuleed 
ee ay dulmadow bixiso heer kasta ee heerkul, 
lehna filiqsanaan tamareed oo leh muuqaalka 
jeegaanta. 

kaah-qorraxeed m.l (fiis.) Tamar kaahda dhulka 
iyo meereyaasha kale ay ka helaan qorraxda. 



kaarboon 

 

Kaaha gorraxdu si la taaban karo ayuu ugu 
kala duwanyahay dhulka dushiisa. Xaddiga 
kaah gorraxeedku wuxuu isla beddelaa kolba 
xagasha ay fallaaraha ilaysku uga soo 
dhacayaan dhulka maalinta dhexdeeda. 

kaaki m.l 1. Midab u dhow casuuraa. 2. Dhar 
adag oo badanaa askartu xirato. 

kaal m.dh (-lo, m.l) 1. Fandhaal weyn oo bir ama 
qori ka samaysan. 2. Dhulmadda labadeeda 
qalbac midkood. 3. Xoolo la siiyo qof 
guursaday. 

kaalandar m.l (-ooyin, m.l) (c.fal.) Nidaam loo 
qaybiyo waqtiga aminno go'an oo 
halbeegyada dabiiciga ahi yihiin maalinta (ku 
wareegga dhulka ee dhidibdhexaadkiisa) iyo 
sannadka (ku wareegga dayaxa ee dhulka) iyo 
toddobaadku waa qaybo lagu heshiiyay. 
Wareegga dhulka ee qorraxdu wuxuu qaataa 
waqti dhan 365 maalmood, shan saacadood, 
48 daqiiqadood iyo 46 ilbiriqsi. Samaynta 
kaalandarka waxaa lagala kulmaa 
dhibaatooyin, haddii wareegga dayaxa ee 
dhulka hareerihiisa oo qaato halbeeg dabiici 
ah, waayo, wareeg noq-noqoshada dayaxa ee 
12 jeer ahi wuxuu u dhigmaa 364 maalmood, 
ka qorraxda laga isaabiyaana waa 365 
maalmood. 

kaalay f.a (kaalaya, w) Agtayda imow. 
kaalin¹ m.l (-immo, m.dh) 1. Ceelka meesha 

biyaha lagala soo baxo, darkana ku aaddan. 2. 
Meelaha shidaalka laga qaato. 

kaalin² m.dh 1. Hawl guud inta qof kaga aaddan. 
2. ld kaalid. 

kaaliyam m.l (kiim.) Summad : K. Bir firfircoon 
oo jilicsan. Waa midda saddexaad ee biraha 
alkaliga (ururka I ee tusaha kalgalka); bar-
dhalaashan: 63.7° C; bar-karid: 756° C; 
cufnaan beegan: 0.86; tiro borotoon: 19; cuf-
atameed: 39.09. 

kaaliye m.l (-yayaal, m.l/dh) Qof caawiya qof 
hawl haya; gargaare. 

kaalmayso f.g3 (-stay, -satay) Wax kaalmo ka 
dhigasho. m.f.dh, kaalmaysasho. 

kaalmee f.g2 (-meeyay, -maysay) Cid 
caawinid. m.f.dh, kaalmayn. 

kaalmo m.l/dh Gargaar ama caawimaad cid loo 
fidiyo. 

kaalori m.l (-iyaal, m.l/dh) (fiis.) K. halbeeg. 
Xaddiga kulka ee loogu baahdo in uu 
heerkulka 1 garaam oo biyo ah kor u qaado 1° 
C (1° K). Halbeegga kaalori beryahan looma 
adeegsado xisaabinta fisikaad, waxana la 
qaataa Juul. 1 kaalori = 4.1868 juul. 

kaalsiyam m.dh (kiim.) Bir firfircoon oo jilicsan, 
heerkul hoosana ku dhalaasha. Waa curiyaha 

saddexaad ee ururka II ee tusaha kalgalka 
curiyayaasha. Waxay ku badantahay jeesada 
ama dhagaxa didibka iyada oo ah CaCO3, 
jibsimka iyada oo ah CaSO4 2H2 O, jibsim 
ooman iyada oo ah CaSO4, faloorasbaar 
iyada oo ah CaF2 iyo abatayt iyada oo ah 
CaF2 Ca3 (PO4). Marka kaalsiyam lagu gubo 
meel hawo leh, waxa samaysma kaalsiyam 
ogsaydh (CaO) oo ah adke yooneed oo cad, 
waxase ka habboon in ogsaydhka laga 
diyaariyo kaarbooneytyada kaalsiyam kaas oo 
u kala baxa ilaa 800° C. Ogsaydhka iyo birta 
nafteeduba waxay sameeyaan haydarogsaydh 
(Ca(OH)2) marka ay la falgalaan biyaha.ù m.l, 
kaalsiyam haydarogsaydh. m.l, kaalsiyam 
kaarboneyt. m.l, kaalsiyam salfeyt. 

kaamil¹ m.l.kh K. ah: wax dhan. 
kaamil² f.g1 (-ilay, -ishay) Wax kala dhiman 

dhameystirid. m.f.dh, kaamilid. ld kammil. 
kaamilan¹ f.mg1 (-lmay, -lantay; -lmi) Wax la 

kaamilay noqosho. m.f.dh, kaamilmid. ld 
kammilan. 

kaamilan² f.mg4 (-lnaa, -lnayd) Wax la 
kaamilay ahaansho. m.f.dh, kaamilnaan. ld 
kammilan. 

kaar¹ m.l 1. Xannuun sida holaca u kulul oo 
nabar ama meelbugtaa yeelato. 2. Waraaq yar 
oo afar gees ah oo wax lagu qorto. 

kaar² f.mg1 (-ray, -rtay) Xanuun laxow badan 
dareemid. m.f.dh, kaarid. 

kaarbogsilik-asiidh m.l (kiim.) Nooc ka tirsan 
iskudhisyada orgaanigga ee naanaystooda 
guudtahay COOH. Kaarbogsilik asiidho 
badan ayaa si dabiici ah ugu jira dhirta, duxda 
iyo saliiddana waxay ugu jiraan miistar ahaan. 
Sidaa awgeed kaarbogsilik asiidhada noocan 
ah waxa loo yaqaan asiidho duxeed. 

kaarboohaydrayt m.l (-tyo, m.dh) (kiim.) Mid 
ka mid ah koox iskudhisyo orgaanigga ah oo 
ku salaysan astaanta guud ee cx (H2 O). 
Karbohaydraytyada ugu sahlani waxa weeye 
sonkorta (sakaraydhyo) oo ay ka mid yihiin 
gulukowsta iyo sukurowsta. 
Boolisakaraydhyadu waa kaarboohaydraytyo 
culays molikiyuulladoodu weyn yahay oo 
kakan. Tusaale ahaan: istaarj, istaarj xayawaan 
iyo selilows. 

kaarboon m.l (kiim.) Curiyaha koowaad ururka 
IV ee tusaha kalgalka curiyeyaasha. 
Kaarboonku xubin caan ah ayuu kaga jiraa 
maatarka nool. Sidaa awgled, iskudhisyo 
kaarboon ah; sida kaarbooneytyada (jeeso iyo 
irdib) iyo shidaalada foosil (dhuxul-dhagax, 
saliid iyo neef) iyo shidaallada ayaa laga 
dheegaa walxaha ku aroora noole. 



kaarboonhal-ogsaydh 

 

kaarboonhal-ogsaydh m.l (kiim.) Neef sun ah, 
olosha, midablaawe ah oo samaysanta marka 
kaarboonka lagu gubo meel ogsijiintu ku yar 
tahay (gubasho dhiman). Warshad ahaan, 
waxa lagu diyaariyaa ogsidhaynta kaarboon 
ama neefta dabiiciga ah, ama falgalka lagu 
magacaabo biyo-neefeed. Waa neef ah 
yareeye laxaad badan laguna isticmaalo cilmi-
bireedka. 

kaarboonlaba-ogsaydh m.l (kiim.) Neef aan 
ololin, midablaawe ah; urna aan lahayn oo 
samaysanta marka kaarboonka lagu gubo 
meel ogsijiintu ku badantahay. Neef-
qaadashaduna way soo saartaa neeftaasi. 
Kaarboon laba-ogsaydhka ku jira 
atmosfeerku waa 0.03 % mug ahaan, dhirtuna 
waxay u rogtaa kaarboo-haydareytyo marka 
footoosintasisku dhacayo. 

kaarbuuno m.dh (-ooyin, m.l) Aalad batari ku 
shaqaysa oo gacanta lagu qabsado waxna lagu 
iftiimiyo; toosh. ld karbuuno. 

kaarto m.dh (-ooyin, m.l) (juqr.) Khariidad nooc 
ay doontaba ha ahaatee; amase khariidad 
loogu talaggalay inay caawiso 
badmareennada. 

kaartoogaraafiyada m.dh (juqr.) Farshaxanka 
ama sayniska samaynta khariidadaha iyo 
kaartooyinka. 

kaas¹ mu.ti.l (kuwaas, w) Magacuyaal tilmaame 
oo lab, oo wax ama cid hadlaha ka fog lagu 
tilmaansado. Tus. "Kaas ayaa fiican". mu.ti.w, 
kuwaas. ld kaa¹ 

kaas² (-kaas) dk.ti.l Dibkabe tilmaame oo 
magac lab dib looga qodbo, oo wax ama cid 
hadlaha ka fog lagu tilmaansado. Tus. 
"Dukaankaas Cali baa leh". ld kaa⁴. 

kaasho f.g3 (-shaday, -shatay) Hawl wax u 
adeegsasho. m.f.l, kaashad. 

kaatuun m.l (-uummo, m.dh) Shay ka 
samaysan badanaa macdan qaali ah oo qurux 
darteed faraha gacmaha loo gashado; 
marwad, faraati, fargashi. ld kaatun. 

kaawiyad m.dh (-do, m.) 1. Aalad dhuxul ama 
koronto kululeyso oo dharka la marmariyo, si 
jactadka looga bi'iyo. 2. ld kaawi. 

kaawiyadee f.g2 (-deeyay, -daysay) Wax 
kaawiyad jactad kaga bi'in. m.f.dh, 
kaawiyadayn. 

kaawo m.dh (-ooyin, m.l) Meesha laga qodo 
dhagaxa, guruuraxa, ciidda iwm oo wax lagu 
dhiso. 

kaay¹ m.dh Meel wax lagu qariyo. 
kaay² f.g1 (-kaayay, -kaayday; -kaayi) Wax 

qarin. 

kaayaga¹ mu.lh.l (kuwayaga, w) Magacuyaal 
lahaansho oo lab ah oo tilmaamaya wax 
annagu (qofka koowaad ee wadarta ah oo 
kuwa lala hadlayaa aynan ku jirin) aanu 
leenahay. Tus. "Baabuurkiinna, kaayaga ayaa 
ka weyn". 

kaayaga² (-kaayaga) dk.lh.l Dibkabe 
lahaansho oo tilmaamaya wax annagu (qofka 
koowaad ee wadarta ah oo kuwa lala hadlayaa 
aynan ku jirin) aanu leenahay. Tus. 
"Dalkaayaga ayaa ka ballaaran dalkiinna". 

kaayo mu.dhm.ly Magacuyaal layeele oo 
tilmaamaya qofka koowaad ee wadarta ah, oo 
kuwa lala hadlayaa aysan ku jirin. Tus. "Waa 
isku kaayo mid". 

kaayso f.g3 (-saday, -satay) Wax meel ku 
qarsasho. m.f.dh, kaaysasho. 

kab¹ m.l 1. Qoryaha laf jabtay lagu xiro si ay isu 
qabsato. 2. In yar oo maro, bir, qoray ah oo 
wax jabay ama duleeshamay lagu awdo. 

kab² m.dh (-bo, m.l) Jaamo harag, caag iwm ah 
oo inta laysku toltolo, cagaha la gashado. 

kab³ f.g1 (-bay, -btay) Wax kala jabay ama kala 
go'ay kab ku xirid. m.f.dh, kabid. 

kabaab m.l Hilib shiidan oo dhir lagu daray oo 
inta la kuuskuuso la shiilo. 

kabaabyo m.dh 1. Dareen beelidda ku dhacda 
meel jirka ka mid ah. 2. Daawo la qaato oo 
jirka ka lumisa dareenka. 

kabaabyoo f.mg3 (-ooday, -ootay) Kabaabyo 
dareemid. m.f.dh, kabaabyood. 

kabaabyood m.f.dh eeg kabaabyoo. 
kabajaa m.l Xasharaadka duula nooc ka mid ah 

oo ayaxa isku bahyihiin. ld kabajaan, 
kobojaa. 

kaballeef m.l (-fyo, m.dh) Qof liidnimo darteed 
wax kasta oo dadnimada ku xun u 
hoggansama; kabaqaad. 

kaban¹ m.l (-nno, m.dh) (muus.) Alaabaha 
muusikada nooc ka mid ah. ld kaman. 

kaban² f.mg1 (-bmay, -bantay; -bmi) Wax la 
kabey noqosho. m.f.dh, kabmid. 

kaban³ f.mg4 (-bnaa, -bnayd) Wax la kabay 
ahaansho. m.f.dh, kabnaan. 

kabar¹ m.l (-rro, m.dh) 1. Janfar, jeefaar; dhalfo. 
2. Qalab qori ama bir ka sameysan lehna 
albaab iyo khaanado, dharka iwm lagu rito; 
armaajo. 

kabar² m.dh Daloolada xanjada ka sameysan ee 
shinnidu malabka ku keydsato. 

kabarray m.dh Nooc shinbiraha ka mid ah oo 
aan duulimaad badneyn, abuurka beertana la 
baxda. Midab bey ah leh oo hilibkeeda la 
cuno; barakadley. 



kadeed² 

 

kabatole m.l (-layaal, m.l/dh) 1. Qofka kabaha 
tola. 2. ld kabatol. Qalabka kabaha lagu tolo 
mid ka mid ah, oo mudaa weyn u eg. 

kabbax¹ m.l.kh K. ah: nafley cudur ku dhacay 
kana bogsootay oo jirkeedu sameystay difaac. 

kabbax² m.l (daaw.) Xaaladda aanu xayawaanku 
u nuglayn caabuqa kaga yimaada noolayaasha 
cudurrada dhaliya ama waxyeellada ka soo 
gaadhi karta suntooda; kabbaxu waxa uu ku 
xidhanyahay marka ay dhiigga ku jiraan lid 
jidh-galayaal iyo unugyada cad-cadi 
(limfosayto) kuwaas oo soo saara jawaabis 
kabbaxeed. 

kabbo¹ m.dh (-ooyin, m.l) 1. Caano, biyo iwm 
in cantuugo ka yar oo kol afka lagu qaado. 2. 
Qasac yar oo lagu cabbiro, saliid, gaas iwm. 

kabbo² f.g3 (-baday, -batay) Caano, biyo iwm 
in cantuugo ka yar kol afka ku qaadid. m.f.dh, 
kabbasho. 

kabbood m.l (-dyo, m.l) Lebbis qaab shaati leh 
qariya qoorta ilaa lawga, qaro uu dhaxanta ku 
celiyana leh. 

kabco m.dh (dii.) Dhismo muqaddas ah oo 
muslimiintu u jiheystaan markay tukanayaan, 
oo Maka ku yaal. ld kacbo. 

kabee f.g2 (-beeyay, -baysay) Cid kab ku 
garaacid. m.f.dh, kabayn. 

kabeebey m.dh Ciyaar dhaqameed ragga iyo 
dumarku wada ciyaaraan, leh durbaan, jiib iyo 
jaan oo laga ciyaaro gobollada koonfureed. 

kabiir m.l (-rro, m.dh) Arday horjooge u ah 
arday Quraan. 

kable m.l Caleen dhul-beereedka ka baxda oo 
inta la kariyo soorta lagu iidaamo. 

kabriid m.l (-ddo, m.dh) Qoryo yaryar oo afka 
baaruud ku leh, oo markii meel lagu xoqo deb 
bixiya; qaraf; tarraq. ld kebriid, kibriid. 

kabsar m.dh.u Nagaar caleemo yaryar oo 
cunnada lagu udgisto. ld kabsaro. 

kabsid m.l (-dyo, m.dh) 1. Midiidinka liita oo 
kabaha dadka u qaada; kabaqaad. 2. Qof aan 
ra'yigiisa ku meel mari karin oo had iyo jeer 
cid ku tiirsan. 

kabso f.g/mg3 (-saday, -satay) 1. (f.g) Kabo 
illasho. 2. (f.mg) Ka k.: dhibaato cid ku 
dhacday ka barbixid. m.f.dh, kabsasho. 

kabtan m.l (-nno, m.dh) Sarkaal saddex 
xiddigood leh; dhamme. 

kabuubyo m.dh Dareemaha xubnaha jirka 
midkood oo is dhimma waxyeello darteed 
lana dareemo jiriiricyo. 

kabuubyoo f.mg3 (-ooday, -ootay) 
Kabuubyoo dareemid. 

kabuubyood m.f.l eeg kabuubyoo. 

kac f.mg1 (-cay, -cday; -kici) 1. Istaagid, 
joogsasho, sarakicid. 2. Maalbeelid, khasaarid. 
3. Roob da'ayey qaadid. 4. U k.: tegid, aadid. 
5. Ula k.: kas u yeelid; maagid. 6. Ku k.: yeelid, 
samayn. m.f.dh, kicid. 

kacaan¹ m.l 1. Isbeddel hawada gala oo keena 
kuleyl iyo daruuro badan oo muujinaya 
saadaal roob. 2. Isbeddel siyaaso, dhaqaale iyo 
bulsho oo qaran gudihiisa ku dhaca; tawrad. 
3. Hiyikaca ku dhaca qof safar raba inuu galo. 

kacaan² f.mg1 (-aamay, -aantay; -aami) 1. 
Hiyi kicid. 2. Hawo isbeddelid. m.f.dh, 
kacaamid. 

kacbo m.dh ld kabco. 
kacdood f.mg1 (-day, -dday) Nabar inuu 

bogsaday la moodayey caalirid. m.f.dh, 
kacdoodid. ld kacdoon. 

kacdoon m.l (taar.) Bannanbax lama filaan u 
dhaca ay la socoto xasillooni daro laguna 
diiddanyahay siyaasad dal laguna doonayo 
isbeddel siyaasadeed. 

kackac m.l Bur jilicsan oo kuuskuusan oo la 
shiilay dhedhen macaanna leh. 

kacsan f.mg4 (-naa, -nayd) Wax aan degganeyn 
ahaansho. m.f.dh, kacsanaan. 

kacsi m.l Dareenka rabidda galmo. 
kacso f.mg3 (-saday, -satay) 1. Kacsi dareemid. 

2. Wax fadhiya istaagsasho. m.f.dh, kacsasho. 
kadabshiir m.l Naasleyda nooc ka mid ah oo 

dabaggaallaha u eg kase madow, koox-
kooxna u socda oo dudumooyinka gala. ld 
kadafjiir, kadafshiir. 

kadaf m.l Bahal dhirxagata ka mid ah oo 
dabaggaallaha u eg. 

kadalan m.l Jirriqaa; warriiq. 
kadalloob m.l 1. Fadhi aan salka dhulka lagu 

hayn oo cagaha keliya lagu fadhiyo. 
kadalloobsan f.mg4 (-naa, -nayd) 1. Cid 

kadalloobay ahaansho. 2. Cid degdegsan meel 
u socota ahaansho. m.f.dh, kadalloobsanaan. 

kadalloobso f.mg3 (-saday, -satay) Si 
kadalloob ah u fadhiisasho. m.f.dh, 
kadalloobsasho. 

kadankood m.l Si kadalloob ah oo loo 
fadhiisto. 

kaddib¹ fk. Dib, dabadeed. 
kaddib² f.mg1 (-bay, -btay) Rasaas iwm dhici 

waayid. m.f.dh, kaddibid. ld katib. 
kaddiifad m.dh (-do, m.l) Gogol dun adag, 

cudbi iwm ka samaysan, qurux leh oo lagu 
goglado guryaha gudahooda. ld katiifad, 
gaddiifad, kaddiifo. 

kadeed¹ m.l Dhibaato; jirrab. 
kadeed² f.g1 (-day, -dday) Wax aad u dhibid. 

m.f.dh, kadeedid. 



kadeedan¹ 

 

kadeedan¹ f.mg1 (-dmay, -dantay; -dmi) Wax 
la kadeeday noqosho. m.f.dh, kadeedmid. 

kadeedan² f.mg4 (-dnaa, -dnayd) Wax la 
kadeeday ahaansho. m.f.dh, kadeednaan. 

kadi f.mg2 (-iyay, -isay) Si kedo ah u dhicid. 
m.f.dh, kadin. ld kedi. 

kadin m.l (-immo, m.dh) 1. Xero ama guri 
meesha furan ee laga galo; irrid, illin, albaab. 
2. Boqol neef oo geel ah. 3. Geel gaar u foofi 
kara oo cid anfici kara. 

kaduud¹ m.l 1. Laalaabka saanta wejiga. 
kaduud² f.g1 (-day, -dday) Saanta wejiga 

laalaabid. m.f.dh, kaduudid. ld kuduud. 
kafaa'iideyste m.l (-tayaal, m.l/dh) (daaw.) 

Jeermiyo ka-faa'iideysta xaalad bukaan oo 
difaaca jirku dhimmanyahay. Difaac la'aanta 
oo ay keeni karto: infekshin cudurro kale ama 
dawo jeermiyada ka-faa'iideystayaasha sida 
badan jirro uma keeni karaan qof caafimaad 
qaba. 

kafaalad m.dh Dammaanad. 
kafaalaqaad¹ m.l Ballan. 
kafaalaqaad² f.g1 (-day, -dday) 1. Cid 

masuuliyadda nolosheeda qaadid. 2. Ka k.: cid 
dammiinasho. m.f.dh, kafaalaqaadid. 

kafaalo m.l 1. Daryeel. 2. Cid masuuliyaddeeda 
oo la qaado. 

kafaaraggud m.l 1. (dii.) Bixinta la bixiyo 
kafaaro la galay. 2. (dii.) Wax kafaaro laga dhigi 
karo ama geli kara ama guda. 

kafaaro m.dh (dii.) Wax Ilaah dartii loo sameeyo 
ama loo baxsho sida soon, sadaqo iwm oo gef 
ama dembi la falay daboola. 

kafad m.dh (-do, m.l) 1. Saxanka miisaanka. 2. 
Qoriga doonta lagu wado afka hore ee 
ballaaran. 3. Dembiisha weyn ee fooxa. ld 
kefed. 

kafan¹ m.dh (-fno, m.l) Marada cad oo meydka 
la aasayo lagu duubo. ld karfan. 

kafan² f.g1 (-fnay, -fantay; -fni) Maro cad ku 
duubid (meyd). m.f.dh, kafnid. ld karfan. 

kafee f.g2 (-feeyay, -feysay) Wax deeqid, ama 
ka fillaansho. m.f.dh, kafayn. 

kaftan¹ m.l 1. Hadal aan xumi lahayn oo qosol 
leh oo laba qof ama ka badani isdhaafsadaan. 

kaftan² f.mg1 (-amay, -antay; -ami) Hadal aan 
xumi lahayn oo maad leh isdhaafsasho (laba 
qof ama ka badan). m.f.dh, kaftamid. 

kaftanlow m.l.kh Qof kaftan badan. 
kaho f.g3 (-haday, -hatay) Wax karaahsasho. 

m.f.dh, kahasho. ld kahso. 
kahortag m.l (daaw.) Hab walba oo looga 

hortago cudurrada, sida: tallaalka gawracatada 
iyo kixda, ama falooreynta oo looga hortago 
suuska ilkaha caruurta. 

kahortagga-cudurrada m.l (daaw.) Qaybta 
dawada ee hawsheeda ugu weyn ay tahay ka 
hortagga cudurrada; waa qayb ballaaran oo 
shaqaaluhu ku hawlanyahay xalka mas'alado 
ka dhexeeya tallaalka liddiga ku ah cudurrada 
la isqaadsiiyo sida gawracatada, kixda iwm. 
Ilaa helitaanka habab lagu baabi'iyo 
qaadayaasha (gudbiyayaasha) cudurrada, sida 
kaneecada gudbisa deriskunoolka duumaada. 

kahsi m.l (daaw.) Xaalad uu jidhku ku soo saaro 
jawaab ah kabbax an caadi ahayn qaar ka mid 
ah lid jidh dhaliyayaasha oo la yidhaahdo 
allarjiino, kaas waxa ka mid ah boodhka, 
faxalka, cuntooyinka qaarkood iyo 
dawooyinka ama dhogorta. 

kahsitire m.l (-ayaal, ml./m.dh) (daaw.) Dawo 
joojisa falka "istamiinka" ayadoo dabooleysa 
meelaha ay qabsato. 

kajan¹ m.l Hadal beeni ku jirto oo kaftan iyo 
ciyaar u eg. 

kajan² f.mg1 (-amay, -antay; -ami) Ku k.: cid 
ku jeesjeesid. m.f.dh, kajamid. 

kakan f.mg4 (-naa, -nayd) Wax adag ahaansho. 
m.f.dh, kakanaan. 

kakanaanta beerka m.dh (daaw.) Xaalad beerku 
buko oo ay ka dhex sameysmaan karrimo 
sooh mayraxeed ah kuwaasoo ay ku dhex 
yaallaan jasiirado ka sameeysan unugyo soo 
badanaya oo beddalaya kuwi dhintay. Beerku 
wuxu yeeshaa midab hurdi madow ah iyo 
kuus-kuus. 

kal¹ m.l (-lal, m.l) 1. Wąa; goor; sano. 2. Miile. 
kal² m.dh (-lo, m.l) 1. Hiyi; laab; qalbi. 2. Lafaha 

dhudhammada midkood. 3. Tibta mooyaha 
wehelisa ee badarka lagu tumo ama awrta lagu 
raro. 4. Meel ballaaran oo biyuhu galaan. 

kal³ m.dh (jool.) Qayb ka mid ah taxanaha waqti 
jiyoolojiyeedka, oo ah in ka mid ah waaga, kal 
naftigiisa waxaa loo sii qayb-qaybiyaa saman-
saman. 

kala qr.fk 1. Qurub tilmaamaya wax ka durkid 
ama ka soocmid. Tus. "Way kala tegeen. 
Kalluunka yaa kala yaqaan?". 2. Qurub 
tilmaamaya ka gooni ahaansho. Tus. "Way 
kala fiicanyihiin". 

kalaamidiya m.dh (daaw.) Jeermi u dhexeeya 
fiiruska iyo baktiiriyada oo jirro u keena dadka 
iyo shimbiraha cudurrada shimbiraha oo ay 
keento kalaamidiyadu waxaa loo gudbin karaa 
dadka, cudurka indhaha ee tarakooma waxa 
keena "kalaamidiya trachomatis". 

kalabbar m.l 1. Laba meelood meel dhex 
dhexaad u ah. 2. Laba qeybood oo isle'eg wax 
loo qeybiyey qeybtood. 3. Wax muggiisii bar 
ku jiro. 



kalgacal 

 

kalabbax¹ m.l Kala miirmidda laba waxood oo 
isku jiray ay kalamiirmaan. 

kalabbax² m.l (kiim.) Falgalka kiimikaad ee 
iskudhis u kala jabiya iskudhisyo ka kooban 
molikuyuullo fudud. m.f.dh, kalabbixid. 

kalabbax³ f.g1 (-xay, -xday) 1. Laba shay oo 
isku jiray kala miirmid. 2. Laba shey ama ka 
badan oo isku jiray kala furmid. 3. Derin, 
maro iwm kala siibmid. 4. Kala tegid. m.f.dh, 
kalabbixid. 

kalabbaxsan f.mg1 (-naa, -nayd) Wax 
kalabbaxay ahaansho. m.f.dh, kalabbaxsanaan. 

kalabbayr m.l (-ro, m.dh) Meel laba dhabbe ama 
xarriiqood isku weydaartaan. 

kalabbixi f.g2 (-iyay, -isay) 1. Wax isku jirey 
kala saarid. 2. Badar shiidan budo iyo jariir u 
kala saarid. m.f.dh, kalabbixin. 

kalabbixiye m.l (-yayaal, m.l/dh) (c.nafl.) Noole 
ka hela tamarta burburka kiimikeed ee 
noolayaal dhintay ama qashinka dhirta. 
Tusaale ahaan: dirxi dhuleed, fangiga iyo 
bakteeriya fara badan. 

kaladheereynta-dhalmada m.dh (daaw.) Ka 
hortagidda uur qaadidda lama filaanka ah. 

kaladurug-qaaradeed m.l (jool.) Kala sikashada 
gudubka qaybo ka mid ah qaaradihii hore, 
kuwaas oo sameeyay dhul-weynaha 
qaaradaha dunida ee maanta. 

kalafaa'iidaysi m.l (baay.) Xidhiidhka ka 
dhexeeya laba ama in ka badan oo sinjiyo ah, 
kaas oo labaduba ka faa'iidaysanayaan. 
Mararka qaarkood labada sinji midna ka kale 
la'aanti ma noolaan karo, mararka 
qaarkoodna midba ka kale la'aantii wuu 
noolaan karaa. 

kalafuqsan f.mg4 (-naa, -nayd) Wax kala fuqay 
ahaansho. m.f.dh, kalafuqsanaan. 

kalafuran m.l (kiim.) Dumid ku dhacda 
molikuyuul una kala furta laba molikuyuul, 
laba atam, laba xididshe ama laba ayoon. 

kalaggoyn m.dh (xis.) Asto (-). Xisaabfalka 
labaale ee lagu helo faraqa u dhexeeya laba tiro 
ama xaddi. Kalaggoyntu waa waydaarka 
isugeynta. 

kalaggoys m.l (-syo, m.dh) 1. Labo xubnood oo 
lafo leh meesha ay iska haystaan; laabato. 2. 
Laba waddo meel ay iska gooyaan. 

kalagguur¹ m.l 1. Labo reer kala guuriddooda 
2. K. ah: isbeddelka xilliyada, marxaladaha 
iwm. 

kalagguur² m.l 1. (daaw.) Cudur caruurta ku 
dhaca oo madax weyneeya. 2. (baay.) Heerka 
saddexaad ee qaybsanka unugga. 

kalajaad m.l.kh K. ah: ka kooban noocyo kala 
geddisan. 

kalajeexid m.dh Jeexid ama qalid noole, si loo 
muujiyo anatamiga xubnihiisa had iyo jeerna 
waxa loo adeegsadaa xirfad ahaan iyo aqoon 
korodhsi ama baadhis cilmi ah. 

kalakaan m.l (kiim.) Wax la xidhiidha in ka 
badan hal weji. Iskujir kala kaan ah, tusaale 
ahaan, wuxuu ka koobanyahay laba ama 
dhowr weji oo kala muuqda. 

kalaqaad f.g1 (-day, -dday) 1. Wax isku jirey 
kala soocid. 2. Af, indho iwm kala furid. m.f.dh, 
kalaqaadid. 

kalarog m.l (-gyo, m.dh) (juqr.) Xariiq 
xuduudeed kacsan oo kala soocda durdurrada 
waaweyn kuwaasoo laag u ah saxan webiyo 
kalageddisan. 

kalasaar f.g1 (-ray, -rtay) 1. Wax isku jirey kala 
soocid. 2. Hadal, fikrad iwm oo la garan 
waayey caddeyn. 3. U gar qaybin (cid). m.f.dh, 
kalasaarid. 

kalasarree f.mg2 (-reeyay, -reysay) 1. Wax, 
wax kale korkiisa saaran ahaansho. 2. Qof, 
qof kale ka derejo sarreeya, ahaansho. 3. 
Waxaan isku dherer ahayn ahaansho (dhul). 
m.f.dh, kalasarreyn. 

kalasarreyn m.dh (juqr.) Faraqyada kacsanaanta 
meel kasta oo dhulka dushiisa ka mid ah. 

kalasooc f.g1 (-cay, -cday) Wax kala jaad ah oo 
isku darsan intii is lehba gooni u saarid. m.f.dh, 
kalasoocid. 

kalasoocid m.dh (baay.) Habaynta noolayaasha 
iyada oo loo kala qaybinayo kooxo taxane ah, 
laguna salaynayo fisiyoolajigooda, 
anatamigooda, bayokiimiko ahaan ama 
xidhiidho kale oo ka dhexeeya. 

kalatag f.mg1 (-gay, -gtay; -tegi) 1. Wax wada 
joogay ama meel ku wada dhaqmayey qaarba 
doc aadid. 2. Nin iyo naag is qabey is furid. 
m.f.dh, kalategid. 

kalaxayad m.l (fiis.) U kalabbaxa dhud ileys ee 
dhudo midabeysan oo u baaha si ay u 
sameeyaan muuqaal jeegaan. 

kalaxigso f.g3 (-saday, -satay) Labo qof oo 
wax isku haysta midkood u hiillin. m.f.dh, 
kalaxigsasho. 

kaldheer m.dh (-ro, m.l) Lafaha dhuuxa leh ee 
dhaadheer middood. 

kaldibadeedka dhudhunka m.l (c.nafl.) Kalka 
xagga dibedda xiga ee dhudhunka. 

kale s. 1. Dheeraad ah, aan la mid ahayn. 2. Oo 
k.: sidiis, camal. Tus. "Waa aabbihiis oo kale". 
ld kaleto. 

kalfadhi m.l (-iyo, m.dh) Fadhi waqti cayiman la 
qabto oo looga hadlo arrimo muhiim ah. 

kalgacal m.l Rabitaan iyo qaddarin qoto dheer 
oo cid loo hayo. ld kalgacayl. 



kalgal 

 

kalgal m.l (-llo, m.dh) Habka ay curiyayaasha 
kiimikadeed ay u nidamsanyihiin. 

kalhuuris¹ m.l (daaw.) Muddada u dhexeysa 
marka qof jeermi qaado iyo marka lagu arko 
astaanta ugu horreysa ee cudurka. 

kalhuuris² m.dh (-syo, m.dh) Xilliga u dhexeeya 
marka ukunta la dhalo ilaa inta ay ka 
dillaacayso. 

kaligitaliye m.l (-yayaal, m.l/dh) 1. Qof madax 
ah oo aan talada cid kale wax ka siin. 2. Qof 
madax adag. ld keligitaliye. 

kaliil m.dh (-lo, m.l) Xilliga roobka gu' bilawdo 
ama roobka dayreed oo hawadu aad u 
kululaato. 

kali-talis m.l (siyaa.) Dawlad keli talis ah, waa 
nidaam dawladeed ee xisbi keliya waddanka 
xukumo, oo aan u oggoleyn kooxo ka soo 
horjeesta. 

kalkaal¹ m.l Gargaar; kaalmo; taageero; waxtar. 
kalkaal² f.g1 (-aalay, -aashay) Cid taageero u 

fidin ama wax tarid. m.f.dh, kalkaalid. 
kalkaaliso m.dh (-ooyin, m.l) Qof dumar ah oo 

loo tababbaray inay kaalmeyso dhakhtarrada. 
kalkaaliye m.l (-yayaal, m.l/dh) Nin loo 

tababbaray inuu kaalmeeyo dhakhtarrada. 
kalkulas m.dh (xis.) Laan ka mid ah xisaabta oo 

lagu barto xigidda iyo abyinaynta fansaarada 
iyo mawaadiicda la xiriira. Waxaana loo 
qaybiyaa kalkulas abyineed iyo kalkulas 
xigsinayd. 

kalkulas-abyineed m.dh (xis.) Qayb ka mid ah 
kalkulaska ee lagu barto abyinaynta iyo 
adeegsigiisa. Waxa lagu dabaqaa raadinta 
bededka, mugagga, dhererrada xoodka ama 
furfurista xigsineed. 

kalkulas-xigsineed m.dh (xis.) Waxa ay la 
xiriirta dhakhsaha isbeddelka ee fansaaro 
marka loo eego isbeddellada ku dhaca 
doorsoomaha madax bannaan. Waxa ay ka 
soo ifbaxday dhibatooyinka la xiriira soo 
saaridda taabteyaasha xoodka. 

kallah f.mg1 (-hay, -hday) Aroorta hore meel 
ka tegid. m.f.dh, kallahid. 

kalli m.l (c.nafl.) Dhisme ka kooban dhuumo 
kuwaas oo gudbiya dareerayaasha. Dhinaca 
dhirta dareerayaashu waa biyo, milanno ka 
samaysan cusbooyin aan orgaanik ahayn ama 
milanno cunto ah. Dhinaca xayawaanka 
dareerayaashu inta badan waa dhiig, ama dhiig 
iyo limf dhinaca lafdhabarleyda. 

kallif¹ m.l Wax fulintoodu ay dhib tahay. 
kallif² f.g1 (-fay, -ftay) Wax fulintoodu ay dhib 

tahay cid ku khasbid. m.f.dh, kallifid. 
kalloorad m.dh (-do, m.l) Weel macdan ka 

samaysan sal ballaaran, af dhuuban iyo siddo 

la qabsado leh oo caanaha, subagga iwm lagu 
shubto; jeeg. ld gadhoorad, kadhoorad. 

kalluumaysato m.dh.u Dad noloshoodu ku 
xiran tahay kalluumeysiga; kalluunsato. 

kalluumayso f.mg3 (-stay, -satay) Kalluun 
dabasho. m.f.dh, kalluumaysasho. 

kalluun m.l.u (c.nafl.) Nafley dhiig qabow leh oo 
jaadad badan, wuxuu leeyahay laf dhabar iyo 
xubin la yiraahdo qoonbiyaal, biyaha ayuu ku 
dhex nool yahay, hilibkiisana waa la cunaa; 
mallaay. 

kalnugeyl m.l 1. Niyad dabacsanaan raxmadi ku 
jirto. 2. Fuleynimo. 3. Adkaysi yari. 

kalsami m.dh Daacadnimo iyo uurfayoobi wax 
loo hayo. 

kalsan f.mg4 (-naa, -nayd) Wax laabtiisu 
deggan tahay oo aan shiddo ku jirin ahaansho. 
m.f.dh, kalsamaan. 

kalshiyamside m.l (-dayaal, m.l/dh) (jool.) K. 
ah: wax uu ku jiro saami weyn oo kaalshiyam 
kaarboonayt ah; badanaa, waxaa lagu 
istcmalaa dhadhaabaha iyo ciidda. 

kalsoon f.mg4 (-naa, -nayd) Ku k.: aan dareen 
ka qabin ama aaminsan ahaansho. m.f.dh, 
kalsoonaan. 

kalsoonidarro m.dh Aan aamin lagu qabin. 
kaltan m.l (-nno, m.dh) Miileysiga hawl 

qabashadeed la miileysto; moogtan. 
kalxan m.dh (-amo, m.l) (c.nafl.) Laf samaysa 

qayb ka mid ah garabka, taas oo iskuxidha 
lafta ballaaran ee garabka iyo lafta dhafka. 

kamas m.dh Inta u dhexeysa koodka iyo 
sanqaroorka oo ku beegan indhaha oo aad u 
godan. 

kambani m.l (-iyo, m.l) Hay'ad madax bannaan 
oo ku hawlan hawlo ganacsi, cilmibaaris iwm. 

kambiyaale m.l (-layaal, m.l/dh) Lacag bangi 
laga deynsado oo muddo xaddidan lagu 
bixiyo oo ribisaarkeedu badan yahay. 

kambrian-kahorreeye m.l (jool.) Waqtiga dhan 
ee qiyaas jiyooloji oo ka horeysay xilligii 
kambriyanka ee waagii 600 oo milyan oo sano 
ka hor. 

kamiin m.dh 1. Cabbid horaadda xoolo ooman. 
2. Rabitaan saa'id ah oo cunto iyo cabbitaan 
loo qabo. 

kamma' m.l.fk Wax aan kas ama ula kac loo 
falin. ld kama'. 

kamuun m.dh Nagaar laamo badan, ubaxiisuna 
guduud iyo caddaan yahay. Wuxuu leeyahay 
miro dhuudhuuban oo leh iniinyo udgoon oo 
cunnadana lagu darsado dawana laga dhigto. 

kan¹ mu.ti.l (kuwan, w) Magacuyaal tilmaame 
oo lab, oo wax ama cid hadlaha u dhow lagu 



karahso 

 

tilmaansado. Tus. "Waa kan ninka qoray 
buugga"; ld ka¹. 

kan² (-kan) dk.ti.l Dibkabe tilmaame oo magac 
dib looga qodbo, oo wax ama cid hadlaha u 
dhow lagu tilmaansado. Tus. "Ninkan baa 
dheer". 

kanaal m.l (-llo, m.dh) Laag ama far biyomareen 
ah oo beeraha lagu waraabiyo. 

kandeela m.dh (-ooyin, m.l) (fiis.) Summad: Cd. 
Halbeegga Caalamiga (H.C.) ee itaal 
iftiimeedka, ku qotoma jihada, dul madow oo 
ah 1/600,000 mitir laba jibbaaran, 
heerkulkuna le'egyahay heer barafowga 
balaatinam, cadaadiskuna yahay 101,325 
niyuutan halkii mitir (n/m). 

kaneeco m.dh.u (c.nafl.) Cayayaanka duula nooc 
ka mid ah oo qaarkeed ay keento cudurro 
xunxun oo ay duummada ka mid tahay; 
dhilmaanyo. 

kanguuro m.dh.u (c. nafl.) Naasley lugaha 
dambe ku socota, uurka ku leh kiish ay ilmaha 
ku qaadato, oo ku nool Ustaraaliya. 

kaniisad m.dh (-do, m.l) Meel dhisan oo ay 
masiixiyiintu wax ku caabudaan. 

kankan f.mg1 (-amay, -antay; -ami) Ka k.: ur 
udgoon meel ka soo carfid. m.f.dh, kankamid. 

kankoonsan f.mg4 (-naa, -nayd) Wax 
wareegsan ahaansho. m.f.dh, kankoonsanaan. 

kanooni m.l (-iyo, m.dh) Qori af weyn leh oo 
meel fog wax ka baabi'iya; mafdac. 

kansar m.l (-rro, m.dh) (daaw.) Buro xume oo 
dhan ha ahaado "karjinome" ama 
"sarkoome" wuxu ka sameysmaa unug oo si 
aan caadi ahayn oo dhakhso badan u 
qaybsama, kasoo dabadeed dhex gala oo 
burburiya (xubnaha) soohayaasha ku ag 
dhow. Waxa dhacda in unug ka mid ah 
burada uu raaco dhiigga ama liinfada oo ku 
beermo meel kale oo jirka ka mid ah 
(metastasis). 

kansarbeereed m.l (daaw.) Burobahalaad ka 
baxda beerka waxay ku badantahay Afrika iyo 
waddamada kale ee cimilada kulul waxa keeni 
kara fangas iyo sumo kale. 

kansarka dhuuxa m.l (daaw.) Cudur ay 
sababaan unugyada dhiigga ee cad cad markay 
aad u bataan. Cudurkani dhiig yari ayuu keena 
beeryaraduna way ballaadhataan. Noocyada 
kala duwan ee unugyada dhiigga cadcadi 
markay bataan, waxay jidhka ku ridaan 
noocyo kala duwan oo kansarka dhuuxa ah. 
Cudurkani wuxuu keeni kaara dhimasho. 

kansarka sambabka m.l (daaw.) Kansar ka 
baxa dhuumaha neefta (kansar dhuumeed) 
ama sambabka. 

kansho m.l Waqti u cuntama arrin ama hawl la 
qaban lahaa; fursad. 

kansi m.l (-iyo, m.dh) Lacag, dhagax, bir iwm oo 
qaali ah si gaar ahna loo ilaaliyo. ld kensi. 

kar¹ m.l 1. Aburka kulaylka biyaha iyo wixii la 
mid ah soo saaraan. 2. (-rar, m.l) Cad wax lagu 
karo. 

kar² m.dh (-ro, m.l) 1. Gabal yar oo harag, xaashi 
adag iwm. oo wax lagu karo. 2. Madax 
nirgood oo la cucubay oo hal lagu maalo. 

kar³ f.g/mg1 (-ray, -rtay) 1. (f.g) Wax 
sameyntooda awood u yeelasho. 2. (f.g) Meel 
dillaacsan wax ku dul tolid. 3. (f.mg) Hoore 
burid. 4. (f.mg) Wax muggooda kordhin. 5. 
(f.mg) Moos iwm bislaansho. 6. (f.mg) Middi af 
yeelasho. m.f.dh, karid. 

karaahiyo m.dh.kh K. ah: wax naftu kahato. 
karaamaysan f.mg4 (-snaa, -snayd) Wax 

karaamo leh ahaansho. m.f.dh, karaamaysnaan. 
karaamee f.g2 (-meeyay, -meysay) 1. Cid 

karaamo siin (Eebbe). 2. Cid xurmayn. m.f.dh, 
karaamayn. 

karaamo m.dh 1. (dii.) Heybad Ilaah siiyo qof 
cibaado badan. 2. (-ooyin, m.l) Arrin la yaab 
leh oo aan lagu fasiri karin xeerarka dabiiciga 
ah, oo Eebbe ku mannadeysto awliyadiisa. 

karaan m.l Awood wax qabad. 
karaaniyam m.l (c.nafl.) Qayb ka mid ah 

gambada madaxa ee lafdhabarleyda taas oo 
daboosha ilaalisana maskaxda. Waxay ka 
samaysantahay dhowr lafood oo 
balballaadhan oo isdhexgalay, oo ay u 
dhexeeyaan kalagoysyo aan dhadhaqaaqin. 

karaar¹ m.l 1. Cayil; buurran. 2. Xowliga wax 
leeyihiin. 3. Buux; badasho. 

karaar² m.l (fiis.) Summad: a. Dhakhsaha 
korodhka xawaaraha iyo keynaanka. Waxaa 
lagu cabbiraa mitir halkii seken ee laba 
jibbaaran (m/s2). 

karaar-cufisjiidad m.l (fiis.) Summad: g. 
Karaarka ay la kulanto walax iskeed ugu soo 
dhex dhacda badada cufisjiidadka dhulka. 
Tijabo ahaan, karaarka cufisjiidadku, ugu 
dhawaan, waa madoorsoome marka loo eego 
oogada dhulka, waana ka xor dabeecada iyo 
samayska walaxda soo dhacaysa (taas oo aan 
la tixgelin cadaadiska hawada).Tani waxa ay 
xaqiijisaa saamigalnimada culeyska walaxda 
iyo cufka walaxda. 

karaawil m.l Afarta nooc ee turubku u kala baxo 
mid ka mid ah. 

karah f.g1 (-rhay, -rahday; -rhi) Wax niyadda 
ka nicid. m.f.dh, karhid. 

karahso f.g3 (-saday, -satay) Wax niyadda ka 
nicid. m.f.dh, karahsasho. 



karan 

 

karan f.mg4 (-rnaa, -rnayd) Wax kar leh 
ahaansho (maro, harag iwm). m.f.dh, karnaan. 

karantiin m.l (daaw.) Muddada qof ama neef 
xoolo ah lagu hayo meel duwan si looga 
hortago fidista cudur la isqaadsiiyo. Waagii 
hore muddada karantiinku wuxuu ahaa 40 
beri, hadda cudurrada kala duwan waxay 
leeyihiin muddo karantiin oo kala duwan. 

karatey m.l Hab loo dagaallamo oo aan wax hub 
ah la isticmaalin, oo lugaha, gacmaha iwm la 
adeegsado. 

karawaliin m.l Dareere kiimika ku jirto oo 
musqulaha lagu dhaqo. 

karaytar m.l (-rro, m.dh) (jool.) Dalool wareegsan 
oo ku yaalla toobinka folkaanaha dushiisa. 

karbaash¹ m.l (-shyo, m.dh) 1. Suun dhuuban 
oo dheer oo dabo la qabto leh, waxna lala 
dhaco, jeedal. 2. Calallo, jawaano iwm oo la 
isku tolo oo waxyeellada rarka looga celiyo 
gaadiidka. 

karbaash² f.g1 (-shay, -shtay) Wax jeedal la 
dhicid. m.f.dh, karbaashid. 

karho f.g3 (-haday, -hatay) Wax niyadda ka 
necbeysasho m.f.dh, karhasho. 

kari f.g2 (-iyay, -isay) 1. Dab iyo biyo wax ku 
bislayn. 2. Biyaha iwm aad u kululeyn. m.f.dh, 
karin. 

kariim m.l 1. (dii.) Macagyada Eebbe mid ka mid 
ah; Kariin. 2. Qof deeqsi ah. 

karin m.l (-rmo/-imo, n. m.) 1. Raadka, 
raridda badani u yeesho awrta baarkeeda. 2. 
Xiriirka buuraha duudkooda sare, meel inta 
kale ka gaaban. 3. (-rmo/-imo, m.l) Cad wax 
lagu karo; karmo. 4. Xerada xoolaha oodda 
lagu oodo barkeeda sare meel ka bannaan. 

kariwaa m.l Qof madax adag oo aan wax laga 
dhaadhicin karin. 

karjinooma m.l (daaw.) Kansar walba oo ka 
dhasha sooha ebiteliyamka oo saameeya 
maqaarka iyo uurkujirtada. 

karkaar m.l (-rro, m.dh) Qoryaha ceelka afkiisa 
la saaro ee marka ceelka wadaanta laga soo 
saarayo dawliska lagu dul jiido; makaab. 

karkabeysan f.mg4 (-snaa, -snayd) Cid wax 
degdeg ku jiro ahaansho. 

karkabo m.dh Ku dirqinta hawl qabashadeeda 
lagu dirqiyo cid iney si degdeg u qabato. ld 
karkabad. 

karkar m.l 1. Tolmo lagu sameeyo dhar iwm. oo 
meelo badan ka dildillaacay. 2. K. ah: qof dirac 
ah. 3. Karka iyo rogmashada biyaha iyo waxii 
la mid ah oo kululaada. 

karood m.l 1. Cudur si degdeg ah wax u dila; 
habaar. 2. Dhul taag ah, dhagax leh oo dhirtu 
ku yartahay. 

karoor m.l (-rro, m.dh) 1. Meel dhisan oo lagu 
kaydiyo dalagga ka soo go'a beeraha, kana 
samaysan tiirar kor loo dhisay dushana laga 
saaray caws iyo hargo. 2. Wax badan oo lays 
dulsaaray. 

karooto m.dh Nooc qudaarta ka mid ah oo leh 
bari cas oo cunta lagu darsado; dabacase. 

karraani m.l (-iyo, m.dh) Qof xafiis, dukaan 
iwm ka shaqeeya oo wixii qorid u baahan 
qora. 

karrays m.dh (-so, m.l) Luqunta iyo feeraha lafta 
u dhexeysa, garbahana kala reebta. 

karrayso f.mg3 (-stay, -satay) 1. Meel dhibaato 
leh meel ka fiican ka doorsasho. 2. Jirro ka 
bogsasho. m.f.dh, karraysasho. 

karsan f.mg4 (-naa, -nayd) Wax la kariyey 
ahaansho. m.f.dh, karsanaan. 

karso f.g3 (-saday, -satay) Wax dab iyo biyo ku 
bislaysasho. m.f.dh, karsasho. 

karti m.dh Awood u suurtaggelineysa qof inuu 
hawl si fiican u qabto. 

kartidarro m.dh Karti yaridda uu qof leeyahay 
oo u diidda in uu hawl si fiican u fuliyo. ld 
kartixumo, kartili'i. 

karuur m.l Caano geel oo dhanaan. 
karwaliin m.l Dareere kiimiko ku jirto oo 

musqulaha lagu dhaqo. 
kas¹ m.l 1. Awood maskaxeedka wax lagu kala 

garto. 2. Ulakac; bareer. 
kas² f.g1 (-say, -stay) 1. Wax macnihiisa 

garasho. 2. U k.: wax ulakac u sameyn. m.f.dh, 
kasid. 

kasab¹ m.l Hanti dhibaata badan loo maray 
helitaankeeda. 

kasab² f.g1 (-sbay, -sabtay) Wax si dhib leh ku 
helid; tacbid. m.f.dh, kasbid. 

kasbo f.g3 (-baday, -batay) 1. Wax tacbasho. 
2. Cid kalsoonideeda hanasho. m.f.dh, 
kasbasho. 

kasdaran f.mg4 (-rnaa, -rnayd) Wax aan 
garasho badan lahayn ahaansho. m.f.dh, 
kasdarnaan. 

kasdarro m.dh 1. Garasho yari. 2. Degganaan 
la'aan iyo fudfudeyd cidi leedahay. 

kashif¹ m.l 1. K. ah: meel aan asturneyn. 2. 
Fadeexad. 

kashif² f.g1 (-fay, -ftay) 1. Wax la qariyey 
sheegid. 2. Cid fadeexo ku sameyn. m.f.dh, 
kashifid. 

kashifan¹ f.mg1 (-fmay, -fantay; -fmi) 1. Wax 
qarsoonaa oo la sheegay noqosho. 2. Wax la 
ceebeeyey noqosho. m.f.dh, kashifmid. 

kashifan² f.mg4 (-fnaa, -fnayd) 1. Wax 
qarsoonaa oo la sheegay ahaansho. 2. Wax la 
ceebeeyey ahaansho. m.f.dh, kashifnaan. 



kaynbadhaale 

 

kashiisho m.dh Badar la shiiday oo la karshey 
oo lagu cuno sanuunad ama caano; soor. ld 
gashiisho. 

kashiito m.dh (-ooyin, m.l) Nafley caws ku nool 
ah oo leh qodxo dhaadheer oo midabbo 
caddaan iyo madow isugu jira leh, beerahana 
aad u waxyeelaysa; yaadaddo; dhiddo; 
caanaqub. 

kashkaash m.l Caws nagaar iwm oo aqallada 
lagu goglo, si reyska gogosha looga xijiyo. 

kaslaan m.l Qof aan hawsha jecleyn; caajis. 
kasmo m.dh Awood maskaxeed wax lagu kala 

garto. 
kasoobbax¹ m.l (-xyo, ml.) Nabar weyn oo 

oogada ka soo baxa oo caalir leh. 
kasoobbax² m.l (-xyo, m.l) (daaw.) Nabar sida 

qaalibka ah ka weyn kasoobax kuna oolli kara 
jirka sare iyo uurkujirtadaba. 

kasoobbax-naas m.l (-xyo ..., m.dh) (daaw.) 
Halaamacoodka naaska oo sida badan uu 
keeno baktiiriya ka soo gala ibta. 

kasta s. Mid walba oo ka mid ah wax wada jira 
oo aan la kala reebeyn; mid k.: mid walba. 

kastan m.l (-ammo, m.dh) Xafiis lagu 
canshuuro badeecadaha dibadda loo 
dhoofiyo iyo kuwa laga keensanayaba. 

kasxumo m.dh 1. Garaad yarida qof leeyahay. 2. 
Fudfudeyd iyo degganaan la'aan qof leeyahay. 

kasxun f.mg4 (-umaa, -umayd) Wax garaad 
yar ahaansho. m.f.dh, kasxumaan. 

katoolig m.l (dii.) Madaahibta diinta masiixiga 
mid ka mid ah. 

kaw m.dh.sh.r Erey ulajeeddadiisa laga garto wax 
go'ay (xarig go'ay; naf baxday); kaf. 

kawaan m.l (-nno, m.dh) 1. Meel ama dukaan 
hilibka lagu iibiyo ama lagu gado. 2. Meesha 
xoolaha lagu qalo. 

kawaanle m.l (-layaal, m.dh) Qof meheraddiisu 
tahay inuu hilibka ka ganacsado. 

kawaanley m.dh.u Wadar kawaanle. 
kawaawe m.l Qalabka beeraha nooc ka mid ah 

oo ka kooban bir af ballaaran iyo daab qori ah. 
kax m.dh Meel bannaan oo aan lahayn geedo 

dhaadheer, caws iyo nagaarse leh. 
kaxayso f.g3 (-stay, -satay) Wax soconaya oo 

meel joogey wadasho. m.f.dh, kaxaysasho. 
kaxee f.g2 (-xeeyay, -xaysay) Wax soconaya 

oo meel joogey ka wadid. m.f.dh, kaxayn. 
kay¹ mu.dhm.ly Magacuyaal layeele ee 

tilmaamaya qofka koobaad ee kelida ah. Tus. 
"Waa isku kay mid". 

kay² (-kay) dk.lh.l ld kayga². 
kayaga (-kayaga) dk.lh.l ld kaayaga². 

kayd m.l (-dad, m.l) Cunno, lacag iwm oo meel 
loo dhigto in waa dambe la cuno ama wax 
lagu qabsado. 

kayd-ayoonayn m.l (-ded ..., m.l) (kiim.) 
Summad: IP. Taranta loo baahanyahay in 
lagaga qaado hal elektaroon atam (ama 
molikiyuul koox) markuu yahay wejiga neefta. 

kaydfaraq m.l (-dad ..., m.l) (fiis.) Summad: V. 
Hawsha lagu qabtay dhaqaajinta saldanab laba 
barood oo mareeg danab ka mid ah 
dhexdooda. Halbeegga Caalamiga ee keyd 
faraqu waa foolt (V). V = W/Q. 

kayd-haye m.l (-yayaal, m.l/dh) Qof wax kayd 
ah haya. 

kaydi f.g2 (-iyay, -isay) Wax kayd ahaan meel u 
dhigid. m.f.dh, kaydin. 

kaydsan f.mg4 (-naa, -nayd) Wax la kaydiyey 
ahaansho. m.f.dh, kaydsanaan. 

kaydso f.g3 (-saday, -satay) Cunno, lacag iwm 
meel dhigasho si aad mar kale u isticmaashid. 
m.f.dh, kaydsasho. 

kayga¹ mu.lh.l (kuweyga, w) Magacuyaal 
lahaansho oo lab oo tilmaamaya wax anigu 
(qofka koowaad ee kelida ah ee hadlaha ah) 
aan leeyahay. Tus. "Midkan kayga ma ah". 

kayga² (-kayga) dk.lh.l Dibkabe lahaansho oo 
tilmaamaya wax anigu (qofka koowaad ee 
kelida ah ee hadlaha ah) aan leeyahay. Tus. 
"Dalkaygu waa hodan". ld kay. 

kaylli m.l 1. Xannuun badan oo meel dhaawac 
ah haya. 2. (-iyo, mdh.) God dheer oo ugaarta 
lagu dabo. ld keylli. 

kaymadow m.dh Haweenay nasiib xun. 
kaymayn m.dh (juqr.) Dariiqadda dhul looga 

dhigo mid kayn leh iyada oo aan meeshaasi 
hore u lahayn dhir. 

kaymo-caleenirbadlay m.dh (bot.) Dhirlayda 
calemahoodu u egyihiin irbadaha ama 
qodxaha. 

kayn¹ m.dh (-ymo, m.l) 1. Nasiibdarro, 
ayaandarro, cawaxumo. 2. (-ymo, m.l) Meel 
dhir badan; hawd; jiq; toon. 

kayn² m.dh (-ymo, m.l) (juqr.) Erey lagu 
magacaabo dhul aan beernayn oo ay ka 
baxaan hoosbaxayaal isku cufan; mararka 
gaarkood waxaa loo adeegsadaa, iyadoo waxa 
la isku qanciyaa yaryihiin , inay yihiin kaymaha 
mansuunta nooc ahaantooda. 

kaynbadhaale m.l (-layaal, m.l/dh) (juqr.) 
Kaymaha cagaar-ma-dhigeyaasha ah ee ka 
baxa dhulalka badhaalaha, halkaas oo roobku 
uu culusyahay, Xilli oomane ahna usan jirin; 
meelaha qaarkood kaymahaani waxay ku sii 
fidsanyihiin dhulalka mansuunta dhabta ah. 



kayn-maanguruuf 

 

kayn-maanguruuf m.l (-fyo, m.dh) (juqr.) Dhul 
qoyan oo biyo fedhiyaan oo badanaa ay 
buuxiyeen kayn maanguruuf ah, kan 
maanguruuftu badanaa waxay ku dhacdaa 
dhul xeebeedka hoose ee gobollada 
kulaalayda, waxayna ugu sii badantahay 
agagaaraha webiga afkiisa. 

kayn-mansuun m.l (-nno, m.dh) (juqr.) Nooc 
kaymaha kulaalayda oo astaan u ah gobollada 
hela cimilo mansuunta dhabta ah, halkaas oo 
roobku uu gaarayo 1,000 ilaa 2,000 mm 
sannadku. Geedaha caleemaha waaweyn leh 
waxaa badanaa lagu sharxaa inay u eg yihiin 
geedaha caleen - dhacseyaalka; caleemahooda 
waxay daadiyaan xilliga oomanaha ah, laakiin 
caleen cusub ayaa u soo baxda marka 
roobabka mansuuntu billaabanayaan labada 
geed oo loogu aqoon ogyahay kaymaha 
mansuunta waa tiik iyo saal labadoodaba 
waxaa laga helaa loox adag oo qiimo leh. 

kaynroobaad m.dh Kolka roob da'ayo ee ifka 
qorraxda iyo dhibicda roobku isqabtaan, 
muuqaalka isku duuban ee midabbada badan 
leh oo qaabka qaansada u eg, cirkana ka dhex 
muuqda; qaanso-roobaad; jeegaan; caasha-
carrabdheer. 

kayntirid m.dh (juqr.) Goynta dhirta iyo 
bannaynta kaynta. 

kays m.l (nax.) Isbeddel sarfeed oo ku dhaca 
qaabka ereyada qaarkood (siiba magacyada), 
oo muujinaya xiriirka naxweed ee qaabkaasi 
uu la leeyahay weerta inteeda kale; waa 
seddaxda habdhis kaysyada soomaaliyeed 
waxaana ka mid ah: kays yeelaale oo ah marka 
magaca yeele uu dhammaadkiisa ka muuqdo 
-u ama -i. Labada kale waa: kays yeermo iyo 
kays lahaansho. 

kaytiin m.l (-no, m.dh) Walax geeso oo kale ah 
oo laga helo gidaarada unugyada fangi 
farabadan; waxaana uu ka koobanyahay 
boolisakaraydhyo. Waxa uu ka mid yahay 
walxaha daboola jidhka cayayaanka. 

kebbis¹ m.l (-syo, m.dh) Lakab adag oo ka 
samaysan dhagax, dhoobo, qoryo ama wax 
kale oo lagu sameeyo dhismaha iwm laguna 
qurxiyo. ld kabbis. 

kebbis² f.g1 (-say, -stay) Lakab adag oo ka 
samaysan dhagax, dhoobo, qoryo iwm. meel 
ku sameyn. m.f.dh, kebbisid. ld kabbis. 

kebbisan f.mg4 (-snaa, -snayd) Wax la 
kabbisay ahaansho (dhisme iwm). m.f.dh, 
kebbisnaan. ld kabbisan. 

kebed m.dh (-bdo, m.l) Gogol badanaa mayrax 
ka samaysan oo dun midabyo leh lagu 
qurxiyo. 

kedi m.l Geed qodxeed miro la cuno leh oo 
qolof adag leh, layskuna daaweeyo; shillin; 
kulan; quud. 

kedis m.l 1. Fal u dhaca si lama filaan ah. 2. 
Barnaamaj aqooneed oo lagu tartamo. 

kedo m.dh 1. Wax si degdeg iyo lamafilaan ah ku 
dhaca; aan la iska jirin; lamafilaan. 2. (fk) Si 
kedis ah; islamarkiiba. 

kee¹ mu.we.l (kuwee, w) Magacuyaal 
weyddiimeed oo lab oo iskii u taagan, oo wax 
ama qof lagu hubsado. tus. " Waa kee midka 
aaday xafiiska?." 

kee² (-kee) dk.we.l Dibkabe weyddiimeed oo 
lab, oo wax ama qof lagu hubsado. Tus. 
"Wiilkee baa kula hadlay?". 

keeb m.l (-bab, m.l) Bir yar oo qaroofsan oo 
kolka farta dib loogu soo jiido, qarxiyaha ka 
wareegta, oo xabbaddu dhacdo; riishad. 

keeda¹ mu.lh.l (kuweeda, w) Magacuyaal 
lahaansho oo dhaddig, oo tilmaamaya wax 
isagu (qofka saddexaad ee kelida ah ee 
dhaddig) ay leedahay. Tus."keedu wuxuu ka 
muuqdaa halkaas". 

keeda² (-keeda) dk.lh.l Dibkabe lahaansho oo 
tilmaamaya wax isagu (qofka saddexaad ee 
kelida ah ee dheddig) ay leedahay. ld keed. 

keen¹ mu.dhm.ly Magacuyaal layeele ee 
tilmaamaya qofka koowaad ee wadarta ah oo 
kuwa lala hadlayaa ay ku jiraan. Tus. "Cali baa 
isugu keen yeeray". 

keen² f.g1 (-nay, -ntay) 1. Wax meel durugsan 
yaal meel dhow u soo qaadid. 2. Cid wax u 
dhiibid. m.f.dh, keenid. 

keenna¹ mu.lh.l (kuweenna, w) Magacuyaal 
lahaansho oo lab oo tilmaamaya wax innagu 
(qofka koowaad ee wadarta ah oo kuwa lala 
hadlayo ay ku jiraan) aynu leennahay. Tus. 
"Gurigiisa keenna ayaa ka dhow". 

keenna² (-keenna) dk.lh.l Dibkabe lahaansho 
oo tilmaamaya wax innagu (qofka koowaad 
ee wadarta ah oo kuwa lala hadlayo ay ku 
jiraan) aynu leennahay. Tus. "Aan aadno 
gurigeenna". ld keen³. 

keen³ (-keen) dk.lh.l ld keenna². 
keenso f.g3 (-saday, -satay) Wax meel 

durugsan ka qaadasho. m.f.dh, keensasho. 
keer¹ mu.ti.l (kuweer, w) Magacuyaal tilmaame 

oo lab, oo wax ama cid hadlaha ka fog yarana 
jaahiisa ka babcan lagu tilmaansado. Tus. 
"Keer baa fariistay meeshaadii ee ka kici". 

keer² (-keer) dk.ti.l Dibkabe tilmaame oo 
magac lab dib looga qodbo oo wax ama cid 
hadlaha ka fog yarana jaahiisa ka babcan lagu 
tilmaansado. 



khajilaad 

 

keeratoosis m.l (daaw.) Wax walba sidii gees, 
maqaarka ka baxa. 

kelbed m.dh (-do, m.l) Qalab ka samaysan laba 
birood oo istallaabsan, iskuna qodban oo 
kolkii laysku qabto afkoodu isu yimaado, 
waxaana lagu soo fujiyaa masaabiirta, 
siliggana lagu gooyo; biinso. ld kalbad. 

keli¹ m.l (-iyo, m.dh) 1. Geed yar oo leh laamo 
wada buruqburuq ah oo aroorro leh oo dhirta 
daawada ka mid ah. 2. Oo k. ah: mid ah, aan 
la wehelin. 3. ld kelli¹. 

keli² m.l (nax.) Lidka wadarta (tus.: gabar (keli) 
gabdho (wadar)); eeg tiro. 

keli³ m.dh Wax aan la wehelin. ld kali. 
keligitaliye m.l (keligood taliyayaal, m.l/dh) 

(siyaa.) Hoggaamiye waddan ku qabsaday 
xoog, awoodda xukunkana ku haysta si 
kelinnimo ah, tashi la'aan. ld kaligitaliye. 

keligitashe m.l (keligood tashayaal, m.l/dh) 
(siyaa.) Hoggaamiye, ama qof kale oo leh 
awood weyn, oo awooddiisuna ku isticmaala 
si xaq daro iyo cadowtinnimo. ld 
kaligitashade. 

kelitalis m.l (-syo, m.dh) (siyaa.) Waddan 
dawladdiisu uu haysto qof keliya lehna awood 
kama dambaysi ah. 

keliya s. Aan wax wehlin; uun. 
keliyeyso f.mg3 (-stay, -satay) Ku k.: keli ku 

ahaansho (wax). m.f.dh, keliyeysasho. 
kelli¹ m.l (-iyo, m.dh) Biyomareen yar oo 

beeraha lagu waraabiyo. ld keli. 
kelli² m.dh (-iyo, m.l) Mid ka mid ah labada cad 

oo digirta qaabkeeda leh oo uurka ku jirta 
(lafdhabarta labadeeda dhinac) oo waxa 
oogadu raacdo iyo dhiigga kala soocda, oo 
kaadi ahaan dibadda uga soo saarta. 

kelli³ m.dh (-iyo, m.dh) (c.nafl.) Xubin muhim ah 
oo qashinsaarka u qaabilsan lafdhabarleyda, 
taas oo laga saaro walxo wasakh naytaroojiin 
ah (inta badan, kaadi ahaan). Naasleydu waxay 
leeyihiin lammaane kelya ah oo ku yaalla 
bucda. 

kellibadeed m.l (-dyo, m.dh) (juqr.) Gacan 
badeed oo aan aad u ballaarayn oo iskuxira 
laba badood, oo dhex mara laba dhul oo 
waaweyn. 

kelya-adayg m.l Dhiirranaan cidi leedahay. ld 
kelya-adkaan. 

keratiin m.l (baay.) Koox ka mid ah 
borotiinnada miiqan ee laga helo timaha, 
baalasha, qoobobka iyo geesaha. 

khaaddin m.l (-immo, m.dh) 1. Nin meel 
barakaysan sida masaajid iwm. ka adeega oo 
barako doon ah. 2. Nin wadaad u adeega oo 

barako doon ah. ld khaaddun. 
khaa'in m.l (-niin/-nno, m.dh) Qof dhagar 

badan. m.dh.w, khaa'iniin. ld khaayin. 
khaalis m.l.kh Wax saafi ah oo aan wax kale ku 

jirin. 
khaanad m.dh (-do, m.l) Meel yar oo wax lagu 

rito oo lagu sameeyo armaajada, miiska iwm. 
khaarij m.l Dal, dalalka kale ee xuduuddiisa 

dibadda ka ah. 
khaariji f.g2 (-iyay, -isay) 1. Qof dilid. 2. Qof, 

qof kale wax ka raba ka reebid. m.f.dh, 
khaarijin. 

khaas m.l 1. K. ah: wax gaar ah oo lagu keli 
yahay. 2. K. ahaan: gaar ah, gooni ah. 

khaash m.l Cunno, miro, dawo iwm oo intay 
raageen xumaadey; faad. ld qaash. 

khaatimo m.dh Sida wax waliba ku 
dhammaadaan ama ku dambeeyaan; 
ciribdambeed. ld khaatumo. 

khaatir m.l 1. ld khaatil. Qof dhagar badan. 2. 
Kh. ka joog: qof, qof kale shiddaysan. ld 
khaati. 

khabaar m.l (-rro, m.dh) Wax aan horey loo 
ogeyn oo laysu sheego ama la helo; war. ld 
khabar. 

khabar¹ m.l 1. Dhacdo naxdin leh. 2. ld 
khabaar. 

khabar² m.l (nax.) Curiye weerta ka tirsan oo 
tilmaama waxa yeelaha laga sheego. Tus. 
"Saalax waa wiil fiican". 

khabiir m.l (-rro/khubaro, m.dh) Qof laamaha 
cilmiga ama fanka mid ka mid ah aqoon gaar 
ah oo dheer u leh. m.dh.w, khubaro. 

khad m.l/dh Wax shubma oo madow ama 
midab kale oo wax lagu dhigo ama wax lagu 
daabaco; anqaas. 

khaddaab m.l Qad lagu xardho soo jeedka 
haweenka si loogu qurxiyo. 

khaddiib m.l (-bbo, m.dh) Ninka khudbadda 
jimcaha ka akhriya masaajidka. 

khadyaan m.l.kh K. ah: qof dhibaato uusan wax 
ka qaban karin daashatay. 

khafiif¹ m.l 1. Kh. ah: wax culays yar; wax jurmi 
yar. 2. Qof maskaxdiisa wax u dhimanyihiin. 

khafiif² f.mg1 (-fay, -ftay) 1. Qof maskaxda wax 
uga dhimman yihiin noqosho. 2. Ku kh.: wax 
jacayl awgii ku waalasho. m.f.dh, khafiifid. 

khafiifi f.g2 (-iyay, -isay) Wax khafiif ka dhigid. 
m.f.dh, khafiifin. 

khafiifsan f.mg4 (-naa, -nayd) Wax 
maskaxdiisu wax u dhiman yahay ahaansho 
(qof). m.f.dh, khafiifsanaan. 

khajilaad m.dh Dareen naxdin iyo xishood 
badan leh cid fagaara joogto ay muujiso. 



khal 

 

khal m.l Waxyaalaha lagu saqraamo oo cinabka 
la khamiiriyay laga sameeyo oo kala go'a 
dhanaanna isu roga. 

khaliif¹ m.l 1. (dii.) (khulafaa, m.dh) Afartii 
madax oo Nebi Maxamed (n.k.h.a) ku xigtay 
(Abuubakar, Cumar, Cismaan iyo Cali) 
darajada iyo magaca loo yiqiin. 2. (-fyo, m.dh) 
Nin wakiil ka ah Shiikh xertiisu meelo badan 
joogto. 

khaliif² f.g1 (-fay, -ftay) (dii.) Khaliif ka dhigid. 
m.f.dh, khaliifid. 

khaliifan f.mg4 (-fnaa, -fnayd) (dii.) Qof la 
khaliifay ahaansho. m.f.dh, khaliifnaan. 

khalkhal¹ m.l.kh 1. Kh. ah: xasillooni darro qof 
ku dhacda cabsi, farax, naxdin iwm awgood. 
2. Kh. ah: qalab xubno badan ka kooban oo 
adkaantii iyo is-haysashadii ka ba'do; 
kharraab. 

khalkhal² f.mg1 (-alay, -ashay) 1. Qof 
xasilloonidarro muujin. 2. Qalab kharraabid. 
m.f.dh, khalkhalid. 

khalkhal-birlabeed m.l (c.fal) Qulqulad weyn 
oo ku dhacda bed birlabeedka dhulka oo 
dunida oo dhan saamaysa, taas oo dhammaan 
ama sida badan qarinaysa isbeddelka 
maalmeed. 

khalkhali f.g2 (-iyay, -isay) Cid khalkhal ku 
abuurid. m.f.dh, khalkhalin. 

khalkhalsan f.mg4 (-naa, -nayd) 1. Wax 
khalkhal la geliyey ahaansho. 2. Wax la 
kharraabiyey ahaansho. m.f.dh, 
khalkhalsanaan. 

khalqi m.l. u Uun badan. 
khamaar¹ m.l Cayaaro lacag lagu kala helo. ld 

khammaar. 
khamaar² f.mg1 (-ray, -rtay) 1. Khamaar 

ciyaarid. 2. Ku k.: wax biimo gelin. m.f.dh, 
khamaarid. ld khammaar. 

khamiir¹ m.l 1. Badar cajiiman, muddo la 
huuriyo si loo dubi karo. 2. Badar yar, 
cajiiman oo canjeero, bur iwm lagu fixiyo. 

khamiir² f.mg1 (-ray, -rtay) Badar cajiiman 
khamiir noqosho. m.f.dh, khamiirid. 

khamiiri f.g2 (-iyay, -isay) Khamiir ka dhigid. 
m.f.dh, khamiirin. 

khamiirid m.dh (baay.) Isbeddel kiimikaad oo ay 
walxaha orgaanikada ku dhaliyaan waxyaabo 
nool (sida: yiist, baktiiriya, iwm). Falkaasna 
waxa keena insaymo. Waa dariiqada lagu 
diyaariyo alkoollada (sida: itanool). Marka 
insaymka loo yaqaan siyaameys uu la falgalo 
sonkoraha (sakaraydhada) ku jira istaarijka. 

khamiis¹ m.l (-syo, m.dh) Dhar tolan oo ilaa 
canqowyada jooga, gacmo dheerna leh oo 
raggu gashadaan. ld qamiis. 

khamiis² m.dh (-so, m.l) Maalmaha 
toddobaadka mid ka mid ah oo arbacada iyo 
jimcaha u dhexeysa. 

khamraysan f.mg4 (-snaa, -snayd) Ahaansho 
qof khamri cabsan. m.f.dh, khamraysnaan. 

khamro m.dh Wax kasta oo la cabbo oo aalkol 
ku jirto oo lagu sakhraamo. ld khamri. 

khamsiin m.l (juqr.) (Carabi) Dabayl 
koonfurlayda kulul oo qallalan oo ka dhacda 
masar, waxay la xiriirta sirookada woqooyiga 
Afrika. 

khaniis m.l Baane; siiba midka carruurta 
faraxuumeeya. 

khansiir m.l (-ro, m.dh) Naasley jaadad badan 
leh oo Muslinka iyo Yuhuudda maahee dadka 
kale hilibkiisa cunaan. 

kharaab¹ m.l K. ah: qalab gabay hawshuu 
qabanayey. ld kharraab. 

kharaab² f.mg1 (-bay, -btay) 1. Shaqeyn waayid 
(qalab). 2. Hawl gabid (qalab). m.f.dh, 
kharaabid. ld kharraab. 

kharaabsan f.mg4 (-naa, -nayd) Ahaansho 
wax kharaabay. m.f.dh, kharaabsanaan. ld 
kharraabsan. 

kharaf m.l (-fyo, m.dh) Qof fudud oo iska hadla 
oo warkiisa aan waxba laga soo qaadin. 

kharaj m.l Wax allaale wixii lacag ah oo jeebka 
ka baxa. ld kharash. 

khariidad-borojakhsaneyd m.dh (juqr.) 
Muujisanaanta ay ku muujisantahay dhulka 
dushiisa oo dhan ama qayb ka mid ah dul 
fidsan korkeed, si loogu muujiyo muuqaallada 
dabeecadda, siyaasadeed, ama muuqaallo kale; 
bar kasta oo ku taal khariidadda dusheeda 
waxay u taagantahay ama xiriir la leedahay 
meel juqraafiyeed oo ka mid ah dhulka runta 
ah iyadoo la adeegsanayo qiyaas go'an ama 
borojekshan. 

khariidad-kalasarreynta m.dh (-o ..., m.l) 
(juqr.) Khariidad muujinaysa kala sarraynta 
meel. 

khariiddo m.dh (-ooyin, m.l) Naqshad warqad 
iwm lagu sameeyo oo muujineysa dhulka oo 
dhan ama qeyb ka mid ah. ld khariidad. 

kharrib¹ m.l Dhis ama alaabo ama wax kale oo 
wanaagsan oo la xumeeyo, la burbursho, 
kharaab laga dhigo. ld kharribaad. 

kharrib² f.g1 (-bay, -btay) Wax wanaagsanaa 
xumeyn. m.f.dh, kharribid. 

kharribaad m.dh Halleynta wax wanaagsanaa la 
halleeyo. ld kharrib. 

kharriban¹ f.mg1 (-bmay, -bantay; -bmi) Wax 
la kharribay noqosho. m.f.dh, kharribmid. 

kharriban² f.mg4 (-bnaa, -bnayd) Wax la 
kharribay ahaansho. m.f.dh, kharribnaan. 



khilaafsan 

 

khasaanad m.dh (-do, m.l) 1. Bir aad u adag oo 
sida sanduuqa u sameysan oo lacagta, 
dahabka iwm lagu keydiyo. 2. Quful si adag u 
xirma oo dhawr wareeg leh. 

khasaar f.mg1 (-ray, -rtay) Khasaaro la kulmid. 
m.f.dh, khasaarid. 

khasaari f.g2 (-iyay, -isay) Cid khasaaro gelin. 
m.f.dh, khasaarin. 

khasaaro m.dh (-ooyin, m.l) Dhibaato ku 
timaada qof hantidiisa. 

khasab¹ m.l 1. Dirqinta cid lagu dirqiyo wax 
aysan raali ka ahayn. 2. Geed bal iyo alammo 
leh oo toos u baxa oo dheecaankisa sonkorta 
laga sameeyo. 

khasab² f.g1 (-sbay, -sabtay; -sbi) Wax cid ku 
dirqin. m.f.dh, khasbid. 

khashiin m.l (-iimiin, m.dh) Qof degaanka uu 
joogo dhaqankiisa aan aqoon u lahayn. m.dh.w, 
khashiimiin. 

khashin m.l Wax walba oo wasakh, haraa cunto, 
iwm ah ee la iska xaaqo lagana fogeeyo degaan 
lagu nool yahay. ld qashin. 

khashinsaar m.l (c.nafl.) Saaridda wasakhda jirka 
sameeyey sida badan ay kelyaha laga soo 
saaro. 

khashkhash f.g1 (-shay, -shtay) 1. Hadal 
badan oo been iyo khayaano ah cid wax kaga 
qaadid. 2. Cid dhibid, ku dheelid ama lagu 
dheelo. m.f.dh, khashkhashid. ld qashqash. 

khashkhashaad m.dh 1. Hadal badan oo been 
iyo khayaano ah cid wax looga qaado. 2. Cid 
la dhibo ama lagu dheelo. ld qashqashaad. 

khashuuc¹ m.l Dareen beernugeyl diimeed leh 
oo qof ka muuqda. ld khushuuc. 

khashuuc² f.mg1 (-cay, -cday) 1. Dareen 
beernugeyl diimeed leh muujin. 2. U k.: wax 
ka raalli noqosho ama la dhicid. m.f.dh, 
khashuucid. ld khushuuc. 

khashuucsan f.mg4 (-naa, -nayd) Wax 
khashuuc hayo ahaansho. m.f.dh, 
khashuucsanaan. ld khushuucsan. 

khasir¹ m.l 1. Maal lacag ah oo si aan 
habboonayn lagu bixiyo ama lagu lumiyo. 2. 
Ganaax; xaal; yake. ld khasiraad. 

khasir² f.g1 (-ray, -rtay) 1. Hanti si aan 
habbooneyn u isticmaalid. 2. Cid ganaaxid. 
m.f.dh, khasirid. 

khasiraad m.dh Ganaax cid la saaro. ld khasir. 
khasiyad m.dh (-do, m.l) Wax la qoonsado oo 

gardarro ah oo cid lagula kaco. 
khasnad m.dh (-do, m.l) Bir aad u adag oo sida 

sanduuqa u samaysan oo lacagta, dahabka 
iwm lagu kaydiyo. ld qasnad. 

khasnaji m.l (-iyo, m.dh) Qofka lacagta bixiya, 
khasnaddana furaheeda haya. 

khatal f.g1 (-alay, -ashay) Cid been lagu 
khayaamayo u sheegid. m.f.dh, khatalid. 

khatalan f.mg1 (-lmay, -lantay; -lmi) Wax 
ismoodsiis iyo malahabow ku dhacay 
noqosho. m.f.dh, khatalmid. 

khatar m.dh 1. Dhibaato halis ah. 2. K. ah: wax 
waxyeello ama dhibaato ka iman karta, halis. 

khatin¹ m.l 1. Gabagabeynta iyo gunaanadka 
Quraan iyo duco la soo akhriyay. 

khatin² f.mg1 (-imay, -intay; -imi) Quraan iyo 
duco la akhriyay gunaanadid. m.f.dh, khatimid. 

khawaaf m.l.kh (-fiin, m.dh) Qof magaalo joog 
ah oo rug iyo raaslaawe ah oo wuxuu doonaba 
sameeya. m.dh.w, khawaafiin. 

khiyaamo m.dh ld khiyaano. 
khayaan f.g1 (-aamay/-aanay, aantay; -

aami/-aani) Cid khayaano ku samayn. 
m.f.dh, khayaanid. 

khayaanalow m.l (-wyo, m.dh) Qof dhagar 
badan. 

khayaanee f.g2 (-neeyay, -naysay) Cid 
khayaano ku samayn. m.f.dh, khayaanayn. ld 
khiyaamee, khiyaanee. 

khayaano m.dh Dhib si qarsoodi ah cid loogu 
geysto; dhagar; sir. ld khiyaamo, khiyaano. 

khaymad m.dh (-do, m.l) 1. Aqal fudud oo 
kolna la dhiso, kolna la furfuro oo lala guuro. 
2. Teendho; taanbuug. 

khayr m.l (-raad, m.l) Wax wanaag ku jira oo 
dhan. 

khayraad m.l.w 1. Waxyaabaha dabiiciga ah oo 
banii'aadanka manaafacaad u leh oo laga helo 
oogada ama gudaha badda iyo berrigaba. 2. eeg 
khayr. 

khibrad m.dh (-do, m.l) Waayo-aragnimada iyo 
aqoonta uu qofku ka soo kasbo hawl uu 
muddo badan hayey. ld khibro. 

khiddad m.dh (-do, m.l) Qorshe loo sameeyo 
hawl, mashruuc iwm. 

khidmee f.g2 (-meeyay, -meysay) Qof la 
xurmaynayo hawl u qabasho. m.f.dh, 
khidmayn. 

khidmo m.dh 1. (dii.) Soddonka jus ee quraanka 
oo kol isku meel lagu wada akhriyo. 2. Hawl 
cid loo qabto; adeeg. 3. (-ooyin, m.l) Lacagta la 
siiyo qof hawl fudud qabtey. ld khidmad. 

khidmo-shuruud m.dh (dii.) Quraanka oo dhan 
ama qaarkiis oo qof jirran lagu dul akhriyo. 

khilaaf¹ m.l Heshiis la'aan; isafgaranwaa. 
khilaaf² f.g1 (-fay, -ftay) Arrin iwm cid ku 

diidid. m.f.dh, khilaafid. 
khilaafo m.dh Nidaam muslimiinta oo dhan ku 

dooran jireen khaliifkooda. 
khilaafsan f.mg4 (-naa, -nayd) 1. Wax, wax 

kale ka duwan ahaansho. 2. Arrin iwm 



khilaawo 

 

waxaan raacsaneyn ahaansho. m.f.dh, 
khilaafsanaan. 

khilaawo m.dh Kelinnimo, meel gaar ah, 
muddo go'an arrin gaar ah oo Ilaah looga 
baryo. ld khalaawo, khalwo, qalwo. 

khoof m.l Cabsi; baqdin. 
khoori m.l (-iyo, m.dh) Gacan yar oo bad berriga 

soo gudaggala. 
khoori m.l (-iyo, m.dh) 1. (juqr.) Dhul ballaaran 

oo biyaha baddu ama kuwa harooyinku ay 
soo galeen. 2. (juqr.) Liid dhuleed dhuuban oo 
isku xira laba dhul oo waaweyn, tusaale ahaan: 
labo dhul qaaradeed oo waaweyn, ama 
jasiirad-u-eke ku xira dhul-weynaha; tusaale 
caad waxaa noqon kara qooriga Panama iyo 
qooriga Suez. 

khubaro m.dh.w eeg khabiir. 
khudaar m.dh ld khudrad. 
khudbad m.dh (-do, m.l) Hadal dad badan 

hortii laga jeediyo. ld khudbo. 
khudbasireed m.l Meher qarsoodi ah. 
khudbasireyso f.g3 (-stay, -satay) Si qarsoodi 

ah haweenay u mehersasho. m.f.dh, 
khudbasireysasho. 

khudbee f.mg2 (-beeyay, -beysay) Khudbad 
jeedin. m.f.dh, khudbayn. 

khudbo m.dh ld khudbad. 
khudrad m.dh.u Dhir yaryar oo ka kooban ubax, 

caleemo iyo xididdo oo dadku cuno, 
cuntadana ku darsado. ld khudaar. 

khuraafaad m.l.u Waxyaabo aan jirin oo la 
rumaysto; sanan. 

khusee f.g2 (-seeyay, -saysay) Arrin iwm ku 
lug lahaan. m.f.dh, khusayn. 

khushi m.l Kh.gay, kh.gaa iwm: bareer; ulakac; 
ogaan; ikhtiyaar. 

khusuusi m.l 1. Lataliyeyaashii Sayidka mid ka 
mid ah. 2. Wax gaar ama khaas ah. ld 
qusuusi. 

khuuri f.mg2 (-iyay, -isay) Khuuro samayn. 
m.f.dh, khuurin. 

khuuro m.dh Shanqar aan loo bogin oo kolka la 
hurdo neefsashada la socota oo afka ka 
timaadda. 

kibilli m.l Fiidmeer. ld kobolli. 
kibir¹ m.l Qab iyo islaweyni. 
kibir² f.mg1 (-bray, -birtay; -bri) Qab iyo 

islaweyni muujin. m.f.dh, kibrid. 
kibirsan f.mg4 (-naa, -nayd) Qof kibray 

ahaansho. m.f.dh, kibirsanaan. 
kibis m.dh (-bso, m.l) Cunno laga sameeyo bur 

ama budada badarka oo biyo, caano ama wax 
kale lagu qaso oo dabadeed inta qaabab badan 
loo yeelo la dubo; muufo. 

kibraan m.l Qof kibir badan. 

kibri f.mg2 (-iyay, -isay) Cid kibir ku abuurid. 
m.f.dh, kibrin. 

kici f.g/mg2 (-iyay, -isay) 1. (f.g) Wax fadhiya 
istaajin. 2. (f.g) Qof hurda toosin. 3. (f.g) 
Qoraal hikaadin. 4. (f.g) Matoor iwm 
howlgelin. 5. (f.mg) Ku k.: col meel ku 
weerarid. m.f.dh, kicin². 

kicin m.l Isbeddel daruuraha iyo hawada gala 
kolka xilliga roobku bilaabanayo; kacsan. 

kicitin¹ m.l Socdaal; safar. 
kicitin² f.mg1 (-imay, -intay; -imi) Meel u 

socdaalid. m.f.dh, kicitimid. 
kifaax¹ m.l 1. Hawl qabashadeeda ama wax 

hanashadooda loo dagaallamo; halgan. 2. 
Raaxo. 

kifaax² f.mg1 (-xay, -xday) 1. Hawl 
qabashadeeda ama wax hanashadooda u 
dagaallamid. 2. Raaxaysasho. m.f.dh, kifaaxid. 

kifaayo m.dh In wax ku filan; wax deeqa. 
kii¹ mu.ac.l (kuwii, w) Magacuyaal aan 

cayinnayn oo lab, oo cid ama wax la isla ogaa 
oo maqan oo aan magaciisa la sheegayn. Tus. 
"Kanu waa kii beryahanba aan raadinayay": 
"Kii baa yimid". 

kii² (-kii) q.l Qodob magac lab dib looga 
qodbo, kaasoo tilmaamaya waxay hadlaha iyo 
maqluhu isla ogyihiin. Tus. "Ninkii baa yimid" 

kiil f.g1 (-iilay, -iishay) 1. Wax cabbirid, beegid. 
2. Ciyaar turub bilaabid. m.f.dh, kiilid. 

kiilan f.mg4 (-lnaa, -lnayd) Wax la kiilay 
ahaansho. m.f.dh, kiilnaan. 

kiilo¹ m.dh (-ooyin, m.l) Kun garaam 
culayskood; kiilogaraam. 

kiilo² f.g3 (-iishay, -iilatay) 1. Wax cabbirasho; 
miisaamid. 2. Ciyaar turub bilaabasho. m.f.dh, 
kiilasho. 

kiilomitir m.l (-rro, m.dh) Fogaan kun mitir 
dhan. 

kiilowaat m.l (fis.) Kun waad oo ah awoodda 
korontada ama makaanikada. 

kiimika m.dh Cilmiga laga barto walxuhu waxa 
ay ka sameysan yihiin iyo isbeddellada mid 
kasta ku imanaya nooca uu yahay. 

kiin mu.dhm.ly Magacuyaal layeele ee tilmaamaya 
qofka labaad ee wadarta ah. Tus. "Wuu iga 
kiin waday". 

kiinna¹ mu.lh.l (kuwiinna, w) Magacuyaal 
lahaansho oo tilmaamaya wax idinku (qofka 
labaad ee wadarta ah) aad leedihiin. Tus. 
"Kiinna warkiisa iskaba daa!". 

kiinna² (-kiinna) dk.lh.l Dibkabe lahaansho oo 
tilmaamaya wax idinku (qofka labaad ee 
wadarta ah) aad leedihiin. Tus. "Dad badan 
baa dhagaysta warkiinna". ld kiin. 



kob 

 

kiintaal m.l (-llo, m.dh) Boqol kiilogaraam 
culayskood; jawaan. 

kiis¹ m.l (-sas, m.l) 1. Dacwad maxkamadeed. 2. 
ld xiish. Xereynta geel laga xereeyo dad mag 
lagu leeyahay. 

kiis² f.g1 (-say, -stay) 1. Wax cidid. 2. Dad mag 
lagu leeyahay xoolo ka xereyn. m.f.dh, kiisid. 

kiisa¹ mu.lh.l (kuwiisa, w) Magacuyaal 
lahaansho oo lab ah, oo tilmaamaya wax isagu 
(qofka saddexaad ee kelida ah ee lab) uu 
leeyahay. Tus. "Buuggaaga qaado kiisana meel 
u dhig". 

kiisa² (-kiisa) dk.lh.l Dibkabe lahaansho oo lab 
ah oo tilmaamaya wax isagu (qofka saddexaad 
ee kelida ah ee lab) uu leeyahay. Tus. "Aaway 
qalankiisa?". ld kiis. 

kiish m.l Kolay maro, harag iwm ka samaysan 
oo wax lagu rito. ld kiis. 

kiishyaro m.l (-shash ..., m.l) (daww.) Kiish yar 
oo ka sameysma meelaha dabacsan ee 
xubnaha dheefshiidka. 

kiish-dabachalbawle m.l (daaw.) Kiish dhiig ka 
buuxo oo ka sameysma halbawlayasha jirka, 
waxaana keena xididka oo meel ka dabca. 

kiishka xabka m.l (c.nafl.) Kiishka xabku ka 
buuxo oo ilmaha uurka ku jira ku dhex jiraan 
waxaana daboola xuubka "amnion". 

kiitoon m.l (-nno, m.dh) (kiim.) Molikuyuullada 
leh urur shaqaale RCOR'. eeg urur shaqo. 

kilkilo m.dh (-ooyin, m.l) Meesha godan ee ku 
taal meesha cududda iyo garabku isaga 
yaalliin, dhankeed hoose; shaqfal. 

kiloogaraam m.l (-mo, m.dh) Summad: Kg. 
Halbeegga caalamiga (H.C.) ee cufka loona 
qeexo cuf le'eg muunadda caalamiga ee ka 
samaysan balaatinam, iridiyam, laguna 
keydiyo waaxda keydinta cabbirka iyo 
misaanka, kuna taalla Sefres, agagaarka 
Baariis. Muunadda caalamigu waxa ay ka 
samaysan tahay dhululubo jooggeedu 
le'egyahay dhexroorkeeda kana diyaarsan 
iskudhaf ka kooban 90% balaatinum iyo 10% 
iridiyam. 

kimistariga noolaha m.l (kiim.) Barashada 
kiimistariga noolayaasha, gaar ahaan 
dhismayaashooda iyo shaqada waxyaabaha 
kiimikeed ee ay ka koobanyihiin, sida badan 
borotiin, kaarboohaydrayt, dux iyo asiidho 
bu'eed. 

kimistariga oorgaanigga ah m.l (kiim.) 
Kiimistariga iskudhisyada kaarboon. 

kimistariga orgaanigma-ahe m.l (kiim.) Laan 
ka mid ah kiimistariga oo la xiriita 
curiyayaasha (marka laga reebo kaarboon) iyo 
weliba diyaarintooda, astaamahooda iyo 

falgallada isku dhisyadooda iskudhisy fudud 
oo kaarboon ah oo kooban oo ay ka mid 
yihiin ogsaydhadu ayaa lagu bartaa 
kiimistariga orgaanig-ma-ahe. 

kiniini m.l (-iyaal, ml/dh) (daaw.) Dawo la 
adkeeyey oo iniinaha laga dhigo, guud ahaan 
oo afka laga qaato. 

kintir m.l (-rro, m.dh) (c.nafl.) Xubin yar oo 
jilicsan oo u eg dhoorka digaagga oo ku taal 
xubinta taranka haweenka, kuna shaqo leh 
dareenka macaansiga galmada. 

kiree f.g2 (-reeyay, -reysay) Hanti gaar ah sida 
baabuur, guri iwm manaafacaadsigooda cid 
kale lacag kul heshiin. m.f.dh, kirayn. 

kireyso f.g3 (-stay, -satay) Hanti gaar ah sida 
baabuur, guri iwm ijaarasho. m.f.dh, 
kireysasho. 

kirishboy m.l (-booyo, m.dh) Inan yar oo ka 
shaqeeya baabuurka oo caawiya wadaha. 

kirishowmirish m.l Xayr, calool iyo mindhicir 
la isku maray oo la karsado. 

kirishtaan m.l (-nno, m.dh) (dii.) Nin aaminsan 
diinta Masiixiga. 

kirkir m.l (-ro, m.dh) 1. (daaw.) Cudur 
bulshadeed ragga kaga dhaca guska oo inta 
hore gooya, lagana qaado galmada. 2. (daaw.) 
Nabar furan oo aan xanuun lahayn oo ka 
samysma meesha jeermigu jirka ka galay 
(guska, dibnaha, iwm) waana astaanta ugu 
horreysa ee xabbadda (siifilis). 

kirli m.l (-iyo, m.dh) Weel biyaha iyo shaaha lagu 
karsho oo siddo fur iyo naas leh; ibriiq; 
jalmad. 

kiro m.dh Hanti laga baxsho wax aan la lahayn 
oo la manaafacsanayo. 

kis m.dh In yar; xoogaa; kistoo. 
kisi m.l 1. K. ah: tiro aan qaybsami karin oo 

weligeed wax soo haraan (sida: 3, 5, 7, iwm). 
2. (-iyo, m.dh) Qof aan meher ku dhalan. 

kistoo f k. Kis yar; xoogaa. 
kitaab m.l (kutub, m.dh/kutubo/-bbo, m.l) 1. 

(dii) Buug ay ku yaalliin waxyaabo badanaa 
diini ah oo farta carabiga ku qoran. 2. (u) 
Ballanbaalis. 

kitaabfur m.l Hantida ugu horreysa oo la siiyo 
wadaad qof jirran daaweynaya. 

kitaabgaab m.l Nin diinta si xun ugu shaqeysta; 
fiqidduur. ld kitaabgaablow. 

kix m.dh Cudur badanaa carruurta ku dhaca oo 
leh qufac iyo neefraac xiriira oo qaylo dheer; 
xiiqdheer. ld jix, qix. 

kob m.dh (-bo, m.l) 1. Meel kooban oo la 
tilmaami karo. 2. Daliigo caw laga falkiyey oo 
dhaadheer ballacooduse yaryaryahay oo kolkii 
laysku toltolo dermada noqda middood. 3. 



kobci 

 

Meel geedo dhaadheer leh oo hareeraha ka 
bannaan . 4. ld kab². 

kobci f.g2 (-iyay, -isay) 1. Dhasha dadka iyo 
xoolaha cayilin. 2. Dhaqaale iwm kordhin. 
m.f.dh, kobcin. 

koboc f.mg1 (-bcay, -bocday; -bci) 1. Nafley 
yar cayilid. 2. Dhaqaale iwm korid. m.f.dh, 
kobcid. 

kodhon m.l (-no, m.dh) (baay.) Beys naytaroojin 
saddexan ah oo ku jira molikiyuulka DNA 
ama ka RNA da, taasi oo taxda amiino asiidh 
gaar ah xilliga samaynta borotiinka ku jira 
unugga. 

kog f.mg1 (-gay, -gtay) Wax fidsanaa isku soo 
roorid. m.f.dh, kogid. 

kojiye m.l (-yayaal, m.l/dh) Toddoba-
maggaarto; teetano. 

kol¹ m.l 1. ld kal 1. (kolal, m.l) Waqti, jeer; mar. 
Tus. "Cali kol baan arkay". 2. K.ba: mar 
walba. 3. K.ka: haddaba, sidaas darteed. 4. 
K.kiiba: isla waqtigii. 5. K.naba ama k.laba: si 
kastaba; dhab ahaan. 6. Waa k. iyo laba: 
marmar buu dhacaa. 

kol² xi. K.ka ama k.kii: erey lagu xiriiriyo weer 
waqtiley ah. Tus. "Kolka uu geelu oomo ayuu 
olol badnaadaa." xi., kolka. xi., kolkii. 

kolay m.l (-yo, m.dh) Kiish ama qandi alaabta 
lagu rito. 

kolayfiiq m.l (-qyo, m.dh) Weel qashinka lagu 
ururiyo. 

kolaytis m.l (daaw.) Halaamacoodka 
mindhicirka waaweyn. Astaamaha u badan 
waa: shuban mararka qaarkood ay la socdaan 
dhiig iyo axal iyo xanuun urkurjirtada hoose. 

kolka xi. eeg kol². 
kolkol m.l.fk Waqtiyo kala durugsan; marmar. 
kolla fk. Marnaba; marna. 
kollajiin m.l (-no, m.d) (c.nafl) Borotiin miiqsan 

oo ma milme ah lagana helo nudo isku 
xidhayaasha maqaarka, taharta iyo lafta. 

kollaydh m.dh (-ooyin, m.l) (baay.) Kollaydhada 
markii ugu horreysey waxa uu u qeexay 
Thomas Graham sannadkii 1861, walxo 
ahaan, sida istaarj ama jellatiin, kuwaas oo aan 
ka gudbi karin xuub. 

kolley fk. K.ba: si kastaba; dhab ahaan. 
kollooydh-soocid m.dh (baay.) Dariiqo 

molikuyuulada waaweyn (sida istaarajka ama 
borotiinka) iyo molikuyuulada yaryar (sida 
guluukows ama amiino asiidhada) oo ku wada 
jira milan lagu kala sooco iyada oo la 
adeegsanaayo siimow xulasho oo la 
dhexmarinaayo xuub badh-habe ah. 

kolmaysan f.mg4 (-snaa, -snayd) Wax kolmo 
loo yeelay ahaansho. m.f.dh, kolmaysnaan. 

kolmo m.l (nax.) Astaan qoraal (" ") oo sida 
badan loo adeegsado iyadoo labo labo ah oo 
hor iyo gadaal laga mariyo hadal, weer, erey, si 
loo muujiyo hadalka tooska ah, yacni sida qof 
afkiisa uga soo baxay (tus. Cali wuxuu yiri: 
"berri baan imanayaa"). 

kolon m.dh (-lmo, m.l) 1. Labo cad oo yaryar oo 
dhuudhuuban oo cunaha ariga qaarkiis ka 
baxa midkood. 2. Buro jirka meel ka mid ah 
ka soo baxda oo laallaadda. 3. (w) eeg kolmo. 

koloraydh m.l.u (-dyo, m.dh) (kiim.) Iskudhis uu 
ku jiro koloriin. 

koloriin m.dh (-nno, m.dh) (kiim.) Curiye neef 
cagaar-hurdi ah oo firfircoon kana tirsan 
haloojinnada (ururka VII ee tusaha kalgalka 
curiyeyaasha). Waxa laga helaa biyaha badda, 
cusbada harooyinka iyo helaytka (NaCl) oo 
tuulma fadhiisimo dhul-hoosad ah. K.ta oo 
ah ogsidheeye xooggan, waxa lagu xisaabay in 
dhulka oogadiisa ay ka tahay 0.055%. 

kombiyuutar m.l (-rro, m.dh) (tegno.) Aalad ku 
shaqeysa elektroonik si gaar ahna u qabata 
xogta lagu kaydiyo, marka loo baahdana si 
qeexan uga jawaabta. 

kongerees m.l (-syo, m.dh) Shirweyne dad 
badan isugu yimaadaan oo arrimo muhiim ah 
lagaga hadlo. 

kontarabaan m.l Badeeco aan canshuureyn oo 
si sharci-darro ah dal ku soo gasha ama uga 
baxda. ld kontrobaan. 

kontomaad m.l.t.j Midka ku abbaaran tirada 
konton. ld kontonaad. 

kontomeeye m.l.t. Tiro qiyaas ahaan konton u 
dhow. ld kontomeeyo. 

konton m.l.t. Tiro ka kooban shan meelood oo 
min toban ah; shan tobnaad; "50". 

kontonaad m.l.t.j Tirada jagaale, kan kontonka 
u dhigma. ld kontomaad. 

kontorool¹ m.l 1. Wax baaridda wax la baaro. 2. 
Meel wax lagu baaro. 

kontorool² f.g1 (-oolay, -ooshay) Wax baarid. 
m.f.dh, kontoroolid. 

K   oo¹ mu.ti.l (kuwoo, w) Mgacuyaal tilmaame 
oo lab, oo wax qofka hadlaya aad uga fog oo 
farta la isugu fiiqayo lagu tilmaansado. 

koo² mu.ac.l (kuwoo, w) 1. Magacuyaal aan 
cayinnayn oo lab ah oo tilmaama wax ama qof 
jooga meel kan hadlaya ka fog. 2. (t) ld kow. 

koob¹ m.l (-bab, m.l) 1. Weel yar oo badanaa 
dheg leh oo wax lagu cabbo; fijaan. 2. Qalab 
ka samaysan dahab, qalin iwm oo lagu kala 
qaato tartamada cayaaraha. 

koob² f.g1 (-bay, -btay) 1. Wax dhammaantood 
wada marid ama wada aqoon. 2. Soo k.: arrin 
iwm soo gaabin. m.f.dh, koobid. 



koox 

 

kooban¹ f.mg1 (-bmay, -bantay; -bmi) Ku k.: 
wax koobmay noqosho. m.f.dh, koobmid. 

kooban² f.mg4 (-bnaa, -bnayd) 1. Wax la 
koobay ahaansho. 2. Ku k.: wax ku eg meel 
oo aan dhaafsaneyn ahaansho. "Ceebtaasi 
Cali bay ku koobantahay". 3. Ka k.: wax 
dhawr shey isugu jira ahaansho. m.f.dh, 
koobnaan. 

kood¹ m.l (-dad, m.l) 1. Lafaha gebiga ah oo 
indhaha ka korreeya oo sunnayaashu ku 
yaalliin midkood. 2. Hadal hoos laysugu 
sheego; faq. 3. Xodxodasho. 4. Neef bayr leh 
oo aan la qaban karin; farow. 5. (m.l./dh) (-do, 
m.l) Dhul siman meel ka yara sarreysa. 

kood² (-kood) dk.lh.l ld kooda². 
kooda¹ mu.lh.l (kuwooda, w) Magacuyaal 

lahaansho oo tilmaamaya wax iyagu (qofka 
saddexaad ee wadarta ah) ay leeyihiin. Tus. 
"Kooda ayaa ka wanaagsan kiinna". 

kooda² (-kooda) dk.lh.l Dibkabe lahaansho oo 
tilmaamaya wax iyagu (qofka saddexaad ee 
wadarta ah) ay leeyihiin. Tus. "Macallinkooda 
ayay la tashadaeen". ld kood². 

koodhi m.l Canshuur dadka laga qaado. 
koodhiin m.dh (-nno, m.dh) (daaw.) Dawo 

xanuun bi'iso ah oo laga sameeyo morfiinta 
laakiinse awooddeeda xanuun bi'inta iyo 
dejinta maskaxdaba ay yartahay, waana sun 
yartahay waxa laga qaataa afka iyo duritaan si 
xanuun loo yareeyo ama qufac loo joojiyo. 

koodi f.g2 (-iyay, -isay) 1. Hadal sir ah cid ku 
qarsasho. 2. Cid shukaansasho. m.f.dh, koodin. 

koofaar m.dh (-ro, m.l) Magac aan qof kiisii 
runta ahaa ahayn; naanays. 

koofiyad m.dh (-do, m.l) Shey ka samaysan dun, 
dhar iwm. oo raggu madaxa gashadaan. ld 
koofi, koofiyo. 

koofiyad xidid m.l (baay.) Dhisme daboola fiiqa 
ugu horreeya ee xididka (dhinaca carrada). 
Waxay ilaalisaa xididka inta uu korayo si uu u 
dhex maro carrada. 

koofur m.dh Jiha waqooyiga liddiga ku ah. ld 
koonfur. 

koo-insaym m.l (-myo, m.dh) (baay.) Molikiyuul 
aan borotiin ahayn oo orgaanik ah, kaas oo ku 
xidhiidhiya molikiyuul insaym dedejinta 
falgallada baayokiimikeed. 

kookas m.l (-syo, m.dh) (baay.) Nooc 
bakteeriyada ka mid ah oo qaab 
dhululubaysan leh. 

kooke m.l (-kayaal, m.l/dh) Qof cunto kariska 
si fiican u yaqaan. 

kookeyn m.dh (daaw.) Alkolooyd laga sameeyey 
caleenta geedka loo yaqaan kooka 
(erythroxylon coca) amaba shaybaarrada lagu 

diyaariyo, waxa loo isticmaalaa dawo suuxiso 
meel kooban ee jirka, sida: qalliinka isha, 
dhegta, sanka iyo cunaha. 

koolestarool m.l (c.nafl.) Isterool badankeeda 
laga helo nudaha xayawaanka iyo qaar ka mid 
ah dhirta sare iyo aljiga. K.ka waxaa laga 
nuugaa mindhicirka yar ama waxaa lagu 
sameeyaa beerka. Naasleyda sare waxaa laga 
helaa dhiigga, waxaanay kaalin weyn ka 
ciyaartaa qaadidda duxda iyo soo saaridda 
horomoonada. 

koolkooli f.g2 (-iyay, -isay) Ilmo yar si gacalo 
leh u barbaarin. m.f.dh, koolkoolin. 

kooma m.dh Miyirbeel. 
koombo m.dh Weel yar oo bir ka samaysan oo 

wax lagu cabbiro ama biyaha la darsado. 
koon m.l Duni; adduun. 
koone m.l Laba xarriiqood meesha ay isugu 

yimaadaan dhinaca dibadda ah. 
koor¹ m.l (-rar, m.l) Dhar adag oo culus oo 

raggu qaarka sare ka qaataan oo dhaxanta laga 
geshado, laguna xarragoodo; jubbad. ld 
koodh. 

koor² m.dh (-ro, m.l) Dawan geed laga qorey oo 
xoolaha qoorta loogu xiro. 

koore m.l (-rayaal, m.l/dh) Shey badanaa idiin 
(harag la megdey) ka sameysan oo la saaro 
fardaha iyo baqlaha, si marka la fuulo fadhigu 
raaxo u yeesho. 

kooree f.g2 (-reeyay, -raysay) Koore saarid 
(Faras, baqal). m.f.dh, koorayn. 

koorniya m.dh (-yayaal, m.l/dh) (c.nafl.) Dabool 
ilays gudbiye ah oo ku yaalla kubbadda isha 
xaggeeda hore. Waa isbedel socda oo ka 
yimaadda ilxaydha. 

koosaar¹ m.dh Hilib, caano, subag iwm oo 
cuntada la cunayo lagu iidaanto. ld goosaar. 

koosaar² f.g1 (-ray, -rtay) Cunto iidaan ku 
darid. m.f.dh, koosaarid. ld goosaar. 

koosaaran f.mg4 (-rnaa, -rnayd) Wax la 
koosaaray ahaansho. m.f.dh, koosaarnaan. ld 
goosaaran. 

koostik-bootash m.l (kiim.) Kaaliyam 
haydarogsaydh, KOH. 

koostik-soodha m.dh (kiim.) (Naatriyan 
haydarogsaydh). Adke cad oo sayax-milme ah 
una habaysan duneed, ilays gudbintiisuna 
liidato. Milanka uu ku jiraa waa alkali xooggan 
waana gudbiye-milme. 

koowaad m.l 1. (t.j) Lambarka tirada jagaalada 
ah ugu horreeya. 2. (-dyo, m.dh) Halbeeg. ld 
koobaad, kowaad. 

koox m.dh (-xo, m.l) 1. Tiro isku duuban oo aan 
badnayn. 2. (muus.) Dad badan oo aaladaha la 
afuufo ama la garaaco ee muusikada yeeriya. 



kooxaha dhiigga 

 

3. Dad badan oo ciyaartoy ah oo kubbadda 
nooc ka mid ah ciyaara. 

kooxaha dhiigga m.l (baay.) Noocyada 
farabadan ee dhiigga dadka loo kala sooco. 
Waxay ku xidhan tahay joogista iyo 
maqnaanshaha qaar ka mid ah borootiinnada 
(lid jidh-dhaliyayaal) unugyada cascas 
guudkooda. Koox dhiiggoodu waxa uu ka 
koobanyahay lid jidh-galayaal ku jiramuudka 
kaas oo ka hor yimaadda lid jidh-
dhaliyayaasha kooxaha kale. 

koox-amayno m.l (-xo ..., m.l) (kiim.) Iskudhis 
leh kooxda - NH -halkaas oo atamka 
naytarojiin aanu ku dheggeneyn kooxo 
kaarbonayt ama atamyo kale oo haydarojiin 
ah. Ururku waa kooxda amayno. 

kooxee f.g2 (-xeeyay, -xaysay) Koox koox ka 
dhigid. m.f.dh, kooxayn. 

koox-kaarbogsayl m.l (-xo ..., m.l) (kiim.) 
Kooxda orgaanikada ee - COOH, taas oo laga 
helo kaarbogsilik asiidhada. 

kor¹ m.l 1. Meel sare; dul. 2. Wada jirka xubnaha 
nafleyda, madax, gacmo, lugo iwm; oogo; jir. 

kor² f.mg1 (-ray, -rtay) 1. Nafley markii fil ku 
kordhaba weynaan iyo dherer yeelasho. 2. 
Meel sare lug ku fuulid ama wax dusha ka 
fuulid. m.f.dh, korid. 

kordhi f.g2 (-iyay, -isay) Wax hore loo hayey 
wax ku sii darid; badin. m.f.dh, kordhin. 

kordhis m.l Khudaar la cuno oo ka baxda dhul-
beereedka, meelaha carro-madowga ah, 
waqtiga roobka. 

kordhiso f.g3 (-stay, -satay) Wax horey loo 
hayey wax ku darsasho. m.f.dh, kordhisasho. 

kordhiye m.l (-yayaal, m.l/dh) (fiis.) Qalab 
kordhiya itaalka sinyaala danabeed sida codka 
oo tamar dheeraad ah ka soo dheegata il 
danab kale. 

kore s. Meel sare ku sugan; korreeya. 
kori f.g2 (-iyay, -isay) 1. (f.g) Wax dhashay ama 

yar dheefin si uu u weynaado. 2. (f.mg) Ka k.: 
nafley dhibaato ka nabad-gelin (Ilaah). m.f.dh, 
korin. 

koritaan-dhaqaale m.l (dhaq.) Koritaan 
warshad ama dhaqdhaqaaq dhaqaale, wax 
kordha lacagta ku baxda iyo wax-soo-saarka. 

korjooge m.l (-gayaal, m.l/dh) Cid dusha ka 
ilaalin; gaarhaye. 

kormeer¹ m.l (-rro, m.dh) Baaris iyo ka warqabid 
hawl iwm socodkooda iyo baahidooda. 

kormeer² f.g1 (-ray, -rtay) Hawl iwm 
socodkooda u kuurgelid. m.f.dh, kormeerid. 

kormeere m.l (-rayaal, m.l/dh) 1. Qof ay 
hawshiisu tahay inuu wax soo kormeero. 2. 

Askari darajadiisu ka korreysa saddex alifle 
kana hooseysa xiddigle. 

kornayl m.l (-llo, m.dh) Derajo askareed ah 
gaashaanledhexe ama gaashaanle-sare. 

korniimo m.dh Kobaca iyo weynaanta ay nafley 
marto. ld korniin, korriimo, korriin. 

korolla-ilaacayaal m.l (-lo, m.dh) (bot.) 
Laacayaasha ubaxa. Wuxuu ku 
wareegsanyahay faxal sidaha iyo aarballada. 

koromatidhyo m.dh (baay.) Xidhmo dun oo 
kala ah oo ka somaysantay koromosoom 
xilliga wejiyada hore ee qaybsanka unugga. 

koromatiin m.l (baay.) Walaxda ay 
koromosoomyadu ka samaysan yihiin. Waxay 
ka kooban tahay borotiinno (gaar ahaan 
histoono), DNA iyo waxoogaa yar oo RNA 
ah. 

koromosoom m.l (-myo, m.dh) (baay.) Dhisme 
dun oo kale ah oo laga helo bu'da unugyada 
dhirta iyo naflayda . Koromosoomyadu 
waxay ka koobanyihiin koromatiin, waxaanay 
qaadaan hiddo-sidaha, kaasoo suga astaamaha 
noolaha. 

koromosoom-jinsi m.l (-myo ..., m.dh) (baay.) 
Korokosoomyada xukuma xayawaanka 
dhalanayaa lab iyo dheddig midka uu 
noqonayo. Waxay ku leeyihiin bu'da hal sinji 
lammaane koromosoomo oo isku kaan ah. 

koron m.l (-ommo, m.dh) Rati la dhufaanay. ld 
koran. 

koronkor¹ m.l Sabuul meseggo oo iniinihiisu 
caanacaano yihiin oo aan weli bislaan. 

koronkor² m.dh Mesego la kariyay, iyadoo aan la 
shiidin; cambuulo. 

koronkorro m.dh.u Ayaxa dhashiisa aan weli 
duulid baran. 

korontayaqaan m.l (-nno, m.dh) Qof yaqaan 
farsamada korontada. 

koronto m.dh (-ooyin, m.l) 1. Qeyb cilmiga 
fisikada ka mid ah oo isku dhaf ah oo loo 
yaqaan danab, loona isticmaalo quwad dhalin 
sida guryo ifinta, karinta, waraabka iwm. 2. 
Danabka lafteeda. 

kor'ood m.l Meel beerta dhinaceeda laga oodo 
oo xoolaha la daaqsado marka jiilaal la gaaro; 
oodan. 

koroomiyam m.l (kiim.) Bir ka tirsan 
curiyeyaasha kalaguurka ah, dabiici ahanna u 
jirta koromayt. Waxay aad ugu badantahay 
dalka Simbaabwi. 

koror¹ m.l Inta, wax ku darsanta. 
koror² m.l (kiim.) Isbeddel togan ama taban ee 

ku dhaca doorsoome. Koror guud ahaan 
waxaa loo isticmaalaa micno ahaan isbeddel 
yar. m.f.dh, kordhid. 



kudhac 

 

koror³ f.mg1 (-ray, -rtay) 1. Wax is khordin. 2. 
Ku k.: wax, wax kale ku darid. 

kororsiimo m.dh Waxa ku siyaada wax horay u 
jiray. 

kororso f.g3 (-saday, -satay) Wax kororsiimo 
ku darsasho. m.f.dh, kororsasho. 

korow m.l Jaadadka daanyeerka mid ka mid ah 
oo yaryar aadna u fudfudud; kore. 

korree f.mg2 (-reeyay, -raysay) Meel sare ku 
sugnaan. m.f.dh, korrayn. 

korsaar¹ m.l 1. Wax la iibinayo faa'iidada laga 
helo. 2. Dhinacdhow. 

korsaar² f.g/mg1 (-ray, -rtay) 1. (f.g) Wax, wax 
kale ka kor marin. 2. (f.mg) U k.: badeeco iwm 
faa'iido saarid. m.f.dh, korsaarid. 

korsaaran f.mg4 (-rnaa, -rnayd) Wax, wax kale 
dushiisa yaalla ahaansho. m.f.dh, korsaarnaan. 

korsii f.g2 (-iiyay, -iisay) Cid meel sare fuulin. 
m.f.dh, korsiin. 

korso f.g3 (-saday, -satay) Nafley yar 
xannaanaysasho si ay u korto. m.f.dh, 
korsasho. 

korsocod m.l 1. Faa'iidada laga helo ganacsiga. 
2. Lacag laysku dhigto marka turub la 
cayaarayo oo bannaanka ka ah wixii lagu 
ciyaarayey. 3. Dad dhexdhexaadiya laba qolo 
oo dagaashan. 

kosayn m.l 1. (xis.) Fansaan tirigonoomeeteri ee 
xagal. Kosayska xagal + (cos+) ee saddexagal 
qumman waa saamiga dhinaca la deriska ah 
xagasha + iyo shakaalka. 2. Absiisaha bar ku 
taalla goobo halbeeg ah marka laga hadlayo 
habdhiska kulannada laydi. 

kotaanjant m.l (xis.) Fansaar tirigonoomeeteri 
ee xagal, kaas oo la mid ah rogaalka 
tanjankiisa. 

kow m.dh.t Lambarka tirada laga billaabo oo 
labada ka horreeya; hal, mid; "1". ld koow. 

kowk m.l (jool.) Adke aan cufnayn oo burbura 
midabkiisuna yahay boor oo ay ku jiraan ilaa 
80% kaarboon ahi. Waa hadhaaga la helo 
marka la samaynayo neefta dhagax-
dhuxuleedka. Waxa kale oo laga diyaariyaa 
dhagax-dhuxuleedka oo lagu shido heerkul 
hoose. 

kowso f.mg3 (-saday, -satay) Tiro bilaabasho. 
m.f.dh, kowsasho. 

koyto m.dh.u Dad yimid oo degey dhul aanay ku 
dhalan. 

ku dhalasho m.dh (baay.) Xaalad qof ku dhasho 
sida badanna uu waalidka ka dhaxlay. 

ku¹ mu.dhm.ly Magacuyaal layeele oo tilmaama 
qofka labaad ee kelida ah, oo lala hadlayo. 

ku² mu.ac.l (kuwo, w) Magacuyaal aan 
cayinnayn oo lab ah oo cid ama wax maqan 

tilmaamaya. Tus. " Maanta ku aan isku fasal 
ahayn baan arkay". mu.ac.w, kuwo. 

ku³ h (nax.) Qurub la isticmaalo falka bidixdiisa: 
a) qurub la xiriira wax ama meel gudohooda 
fal uu ka dhacayo. Tus. "Biyaha weelka ayay 
ku jiraan"; b) qurub la xiriira wax ama qof uu 
fal taabanayo. Tus. "Kursigii ayuu ku 
fadhiyaa", "Xarigga geedka ku xir!"; c) qurub 
la xiriira wax wax lagu qabsado. Tus. "Qalinka 
wax ku qor!"; d) ugu: qurubyo lagu cabbiro 
kalasarraynta. Tus. "Wiilasha asaga ayaa ugu 
wanaagsan". 

kub m.l (-bab, m.l) Cagta iyo lowga xubinta u 
dhexeysa. 

kubaddawaco m.dh Mid ka mid ah afarta 
caloolood ee raamsatada oo leh laallaabyo ay 
ku shiiddo cuntada. 

kubbad m.dh (-do, m.l) 1. Shey kankoonsan oo 
ka sameysan cinjir, harag iwm oo neefi ku jirto 
looguna talaggalay in lagu ciyaaro; banooni. 2. 
Wax qaabka banooniga leh oo wareegsan. 

kubbadbadh m.dh (-do .., m.l) (juqr.) Nuska 
dhulka, marka sallax dhexdiisa la matiyay uu 
labo gabal o isla eg u qaybiyo. Dhulka 
badanaa waxaa loo qaybiyaa kubbad badhka 
woqooyi iyo kubbad badhka koonfureed, kan 
hore waa badhka ushiisa ah ee dhulka 
badhaha woqooyi ka xiga, kan dambena waa 
midka koonfur ka xiga dhul badhaha. 

kubbee f.g2 (-beeyay, -baysay) Wax diirran 
meel dhiig fadhiistay saarsaarid. m.f.dh, 
kubbayn. 

kubeerto m.dh (-ooyin, m.l) Go' weyn oo 
dhogor jilicsan laga sameeyo oo dugsoon oo 
sariiraha la saaro, xilliga dhaxantana la 
huwado; buste. 

kubram m.l (kiim.) Curiye kalaguur ah, 
midabkiisu yahay baroor-cas, summaddiisuna 
tahay Cu. Tiro atamkiisu waa 29, cuf 
atamkiisu waa 63.546. Bar dhalaashankiisu 
waa 1083.4° C. 

kud¹ m.l Cudur dadka iyo xoolahaba ku dhaca 
oo badanaa aan laga kicin. 

kud² f.g/mg1 (-day, -dday) 1. (f.g) Gammaan is 
abaahin. 2. (f.mg) Orod bootin ku bilaabid. 
m.f.dh, kudid. 

kudaankudi f.g2 (-iyay, -isay) Wax horey u 
tikhaantikhin. 

kuddar m.l Xisaab xisaab kale lagu daro; 
isugayn. 

kuddayasho m.dh Sameynta cid falkeed laga 
daba sameeyo. ld kuddayad. 

kudhac m.dh (-cyo, m.l) Suuq lagu iibiyo 
waxyaabaha duugga ah. 



kudkude 

 

kudkude m.l Dulin shilinta u eg dhiig-kunool ah 
oo badanaa laga helo meelaha digada xooluhu 
ku badanyihiin; hooskuhar. 

kudmo m.dh 1. Saarashada dibi ama faras saarto, 
sac deggan ama geenyo beydalan. 2. ld kudid. 

kuf¹ m.l.kh K. ah: isu qalmidda ay isu qalmaan 
laba qof xagga guurka, iyadoo laga eegayo 
dhinacyo badan sida: dhalasho, xirfo, 
caafimaad iwm; geyaan. 

kuf² f.mg1 (-fay, -ftay) Nafley socota horay u 
dhicid. m.f.dh, kufid. 

kufi f.g2 (-iyay, -isay) Noole socda horay u 
ridid. m.f.dh, kufin. 

kufri f.mg1/2 (-iyay, -iday/-isay; -iyi) (dii.) 
Nabiga iyo diinta Ilaah dafirid. m.f.dh, kufriyid. 

kufrisii f.g2 (-iyay, -isay) Cid kufri ka dhigid. 
m.f.dh, kufrisiin. 

kufso f.g3 (-saday, -satay) Qof dumar ah oo 
aan meher kuu ahayn iyadoo aan raalli ka 
ahayn xoogid. m.f.dh, kufsasho. 

kuftin m.dh Dhicidda horay loo dhaco jillaafo 
awgeed. ld kufid. 

kug m.dh Wax walba oo taagan, meesha ugu 
korreysa; dhako. 

kuhaan m.l 1. Habaar. 2. (-nno, m.dh) Qof 
gabayga ku habaarrama. 3. Kaahin. 

kuhaanlow m.l 1. Nin ku dheer kuhaanka. 2. 
Gabyaa habaarkiisu kaco. 

kujiye m.l (-yaal, m.l/dh) (daaw.) Cudur muddo 
gaaban oo la isqaadsiiyo, kuna dhaca qaybta 
maskaxda iyo dareenwadayaasha, waxaana 
keena baktiiriyuumka la yiraahdo "cloridium 
tetani". Infekshinku wuxuu ka yimaadaa 
nooca adkeysta ee baktiiriyada oo gaarta meel 
dhaawacan oo jirka ka mid ah, baktiiriyadu 
way badataa waxayna soo saartaa sun kicisa 
dareemayaasha oo muruqyada isku koojiya. 
Toddobamagaarto, teetano. 

kul m.l Diirimaadka fallaaraha qorraxda iyo 
shidaal gubanaya bixiyaan oo jirka nafleydu 
kahdo. 

kulaalaha-koonfureed m.l (juqr.) Barbar la-ahe 
lool, qiyaas ahaan 23° k, oo muujinaya dacalka 
ugu koonfureeya ee qorraxdu toos isu dul 
taagto duhurka. 

kulaalaha-waqooyi m.l (juqr.) Barbar la-ahe 
lool, qiyaas ahaan 23° w, oo tilmaamaya 
dacalka woqooyi ugu xiga ee qorraxdu toos 
isu dul taagto duhurkii. 

kulaalayaal m.l/dh (juqr.) Gobolka ku yaal inta 
u dhexaysa kulaalaha woqooyi iyo kulaalaha 
koonfureed oo marmarka qaarkood loo 
yaqaan jiidda kulul. Jiidaas waxay qorraxdu 
toos isu dul taagtaa laba jeer sannadkii, iftiinka 
qorraxduna uguna dhaco jeenjeedh, cimilo 

ooreededuna waa kulaal. Eraygu wuxuu inta 
badan xambaarsanyahay meelo ku qabsan 
loolka sare, tusaale, ugu fogaan ilaa 30° w iyo 
k, halkaasoo xaaladda cimilada kulaalayda, 
tusaale, ahaan, laga helo. 

kulaale m.l (-layaal, m.l/dh) Dhulka u dhexeeya 
labada lool ee dhulbaraha hareeraha ka mara 
cimiladiisuna kulushahay. 

kulan¹ m.l (-ammo, m.dh) Isu imaadka dad 
meel isugu yimaadaan; urur; shir. ld kulanti. 

kulan² m.l (xis.) Urur tirooyin ah oo lagu 
muujiyo bar ku taalla dulalaati. Bar maguuraan 
ah oo la yiraahdo unugga iyo xarriiqyo 
maguuraan ah oo la yiraahdo dhidibbo ayaa 
tixraac ahaan loo adeegsadaa. m.f.dh, kulmid. 

kulan³ f.mg1 (-lmay, -lantay; -lmi) Dad meel 
isugu imaansho ama ku shirid. 

kulannada Kaartis m.l (xis.) Habdhis kulan ee 
rugta ay bari taallo lagu helo fogaanta ay 
bartaasi u jirto xarriiqyo tixraac oo lagu 
magacaabo dhidibbo. Laba addimaaleyaasha 
waxaa la adeegsadaa laba xarriiqood, 
badanaaba labada xarriiqood waa ay isku 
qotomaan. Waxa ayna sammeeyaan 
habdhiska kulannada laydi. Xarriiqda jiifta 
waa dhidibka - x, tan taaganna waa dhidibka - 
y. Barta ay labada xarriiqood iska gooyaan 0, 
waa unugga habdhiska kullanka. 

kulanno-cidhifeed m.l (xis.) Bar ku taalla sallax 
loona muujin karo kulanno ahaan (r, theta)), 
taas oo theta ay tahay xagasha u dhexeysa 
dhidibka togan ee x iyo fallaadha ka bilaabanta 
unugga kuna dhammaata barta, r - na waa 
dhererka fallaadha. 

kulansan f.mg4 (-naa, -nayd) Wax kulmay 
ahaansho. m.f.dh, kulansanaan. 

kulayl m.l Holan, humri iwm ee ka yimaada 
qorraxda, dabka iwm. 

kulayle m.l 1. Xilli kulul. 2. Meel kulul. 3. Dhul 
aad u dhir badan oo aan marino lahayn oo 
manena ah. 

kulbeege m.l (-gayaal, m.l/dh) (fiis.) Qalab loo 
isticmaalo cabbiraadda heerkulka walax. ld 
kulbeeg. 

kulbixiye¹ m.l (-yayaal, m.l/dh) Shay kulka 
dhaliya sida qorraxda, matoorrada iwm. 

kulbixiye² m.l (-yayaal, m.l/dh) (fiis.) Falgalka 
kiimikaad ee sii daaya kulka (taas macnaheedu 
waa kulku wuxuu ka baxaa habka ama 
heerkulka ayaa kordha). Gubashadu waa 
falgal kul bixiye ah. 

kuldahsoon m.l (fiis.) Summad L. Xaddiga 
kulka ee ay qaadato ama ay bixiso walax 
marka u weji-geddoon ku dhacayo, 
heerkulkuna yahay joogto. Sida weji-



kumuloonimbas 

 

geddoonka adkaha uu noqdo hoor, marka 
heerkulku yahay barta dhalaashanka, ama 
weji-geddoonka hoorku uu noqdo neef, 
marka heerkulku yahay barta karka. 

kuldaynaamika m.l (fiis.) Barashada xeerarka 
xukuma isu-rogidda qaababka tamarta, jihada 
uu kulku u gudbo iyo helitaanka tamar lagu 
qabto hawl. 

kuldhac m.l (daaw.) Hoos u dhac kulka jirka oo 
ka hoos mara cabbirka caadiga ah ayna jirinna 
falalka difaaca jirka sida - qarqaryada. Badanaa 
waxay ku dhacdaa caruurta iyo waayeelka 
haddii ay ku noolyihiin guryo aan la kululeyn 
ayna haysan dhar huwasho oo ku filan. 

kul-dhexdhexaadin m.l (-lal ..., m.l) (fiis.) 
Tamarta la sii daayo hal mool oo beys ama 
asiidh ah la dhexdhexaadiyo. 

kuldhibib m.l (daaw.) Xaalad cudureed ay 
xubnaha saxa kulka jirka hawlgabaan taas oo 
keenta kulka jirka oo kor u kaca,dhidid la'aan 
iyo miyir beel. 

kuldhuleed m.l (jool.) Kulka ka immaanaya 
dhulka gudihiisa, in heerkulkiisu sarreeyana 
waxaa muujiya magmada ka timaada dhulka 
gudihiisa. 

kulekeeye m.l (-yayaal, m.l/dh) (juqr.) Xarriiq 
khariidad ku yaal, oo isku xira meelaha 
celceliska heerkulkoodu isku mid yahay in 
muddo go'an ah. 

kulfalgal m.l (-lal ..., m.l) (fiis.) Tamarta la sii 
daayo ama la nuugo marka falgal kiimikaad oo 
dhammeystirani ka dhex dhaco xaddiyo 
moolan oo falgalayaal ah. 

kulgubash m.l (-lal gubasho, m.l) (kiim.) 
Tamarta la sii daayo marka hal mool oo walax 
ahi ay si dhammeystiran u ogsidhowdo. 

kulgudbin m.dh (fiis.) Mootinta kulka ee walax 
gudaheeda, isaga oo kulku ka tegayo meesha 
heerkulkeedu sarreeyo, una gudbaya meesha 
heerkulkeedu hooseeyo. Neefaha iyo badanka 
hoorarka, gudbinta kulka waxa dhaliya is-
hirdiga atamyada iyo molikiyuulada tamar 
socodkoodu kala duwanyahay. 

kuljiir m.l.kh K. ah: kul yar oo aan badnayn oo 
hoore iwm. ay yeeshaan;qandac. ld kuldiir. 

kullaab m.dh (-bo, m.l) 1. Gan qaroofsan oo 
wixii culus la suro oo kor loogu qaado. 2. 
Nooc ka mid ah tarashka maryaha 
dacalladooda lagu sameeyo oo sawirro leh. 

kullan m.l Geed abaareed dheer oo qodxo, qori 
adag iyo miro macaan oo la cuno leh; dhirta 
daawada laga sameeyana ka mid ah. ld shillan. 

kulliyad m.dh (-do, m.l) Qeyb ka mid ah 
Jaamacad oo lagu barto cilmi gaar ah sida 
sharciga, daawada iwm. 

kulmi f.g2 (-iyay, -isay) Meel isugu keenid 
(nafley). m.f.dh, kulmin. 

kulmis m.l (xis.) Bar la xariirta toobineed. 
Fogaanta u dhexeysa kulmiska iyo bar kasta 
oo ku taalla xoodka waxa ay saami maguuraan 
ah la samaysaa fogaanta u dhexaysa bartaasi 
iyo xirriiqda loo yaqaanno jeedshe. 

kulqaad m.l (fiis.) Summad: C. Xaddiga kulka ee 
loogu baahdo in uu sare u qaado heerkulka 
walax hal digrii kelfin (IK) ama 1° C. 
Kulqaadka waxaa lagu cabbiraa. Juul halkii 
kelfin (J/K). 

kulqaadgaar m.l (fiis.) Summad: c. Kulqaadka 
halkii halbeeg ee cuf ah, oo ah xaddiga kulka 
ee loogu baahdo in uu sare u qaado heerkulka 
hal halbeeg oo cufka walax hal digrii kelfin 
(IK). Kulqaadka gaarka ee walax waxa lagu 
cabbiraa Juul/Kg K. 

kulqaate m.l (-tayaal, m.l/dh) (fiis.) Dariiqo 
tilmaamaysa nuugidda kulka ee hab ama 
walax ku jirta falgalid (waxa kale oo lagu 
sharxi karaa kulka bannaanka uga baxa walax, 
ama hoos-u-dhaca heerkulka). 

kulsamays m.l (-lal ..., m.l) (fiis.) Tamarta la sii 
daayo ama la nuugo marka hal mooloo 
iskudhis ahi ka samaysmo curiyayaasha uu ka 
koobanyahay. 

kulul f.mg4 (-laa, -layd) 1. Wax kul leh 
ahaansho. 2. Qof xanaaq badan ahaansho. 
m.f.dh, kululaan. 

kulxidhan m.l (fiis.) Isbeddellada ku dhaca neef 
xagga cadaadiska iyo heerkulka, marka aan la 
kordhin amase aan la dhimin kulka neefta. 

kuma mu.we.l (kuwama. w) Magacuyaale 
weyddiimeed oo lab oo wax ama qof lagu 
hubsado; waa ayo? yaa waaye?. 

kumaankun m.l.t. Tiro ka kooban dhowr kun 
oo la isu geeyay; tiro aad u badan oo aan 
go'nayn. 

kumbis m.l 1. Hilib jiir ah oo laga dhigo cadad 
bagbagafsanoo subag lagu shiilo, kaydna gala. 
2. Hog daawo ku jirta oo xoolaha cadhada 
qaba la geliyo si loogu daaweeyo; jarcays. 3. ld 
kumbin. 

kummeelgaar m.l.kh 1. K. ah: qof jago uu hayo 
aan rasmi ku ahayn. 2. K. ah: wax 
isticmaalkood aan joogto ahayn ee inta wax 
rasmi ah laga helayo lagu sii sugo. 

kumulas m.l (-yo, m.dh) (c.cimi.) Daruur u 
kobacsan si joog maangal, inkasta oo ay ka 
yartahay kumuloonombaas. 

kumuloonimbas m.l (-syo, m.dh) (c.cimi.) 
Daruur culus oo madaw oo qaradeedu tahay 
4.500 mitir ama in ka badan. Badanaa waxay 
u fidsantahay si heebhaab ah oo u eg ubbad. 



kumus 

 

kumus m.l (-syo, m.dh) Hilib gumaarka fuula oo 
ay haweenka qaarkood leeyihiin. 

kun m.l.t. (-umanaal/-umanyaal, m.l) Tiro ka 
kooban toban meelood oo min boqol ah; 
toban boqolaad; "1000". m.l.w, kumanaal. 
m.l.w, kumanyaal. 

kur¹ m.l (-rar, m.l) Madax; unuun. 
kur² m.dh (-ro, m.l) 1. Duco iyo Alla-bari 

dumarka uurka lihi sameeyaan kolka 
sidkoodu dhammaad ku dhow dahay; kuraysi; 
madaxshub; sagaalaysi; tararaysi. 2. Buur yar; 
kood. 3. Xeero yar oo bunka lagu shubto. 4. 
Weel qori ah oo qaabka dhiisha loo qoro oo 
lagu kaydiyo burcadka inta aan la shiilin. 

kuraankur m.dh (-ro, m.l) 1. Laf wareegsan oo 
lowga korkiisa ku taal. 2. ld karaankur. 

kuraas m.dh.w eeg kursi. 
kuray m.l (-yo, m.dh) Will carruurnimo ka baxay 

oo aan weli qaangaarin. 
kurayso f.mg3 (-stay, -satay) Haweeney kur 

samaysasho; sagaalaysasho. m.f.dh, 
kuraysasho. 

kurbaysan f.mg4 (-snaa, -snayd) Cid kurbo 
hayso ahaansho. m.f.dh, kurbaysnaan. 

kurbee f.g2 (-beeyay, -baysay) Cid kurbo ku 
ridid. m.f.dh, kurbayn. 

kurbin m.dh (-no, m.l) Xeero yar oo bunka lagu 
shubto. ld kur. 

kurbo m.dh Dareen, welwel, cabsi iyo tiiraanyo 
leh oo ka dhasha mushkilad cusub oo cid ku 
timaadda oo aan maaro loo hayn. 

kurboo f.mg3 (-ooday, -ootay) U k.: kurbo 
dareemid. 

kurbood m.f.l eeg kurboo. 
kurdad m.dh (-do, m.l) Gashi dheer oo 

haweenku qaataan oo googgaradda qariya; 
canbuur. 

kursi m.l (-iyo/kuraas, m.dh) 1. Qalab qaabab 
badan loo yeelo oo lagu fariisto, lana dhigto 
guryaha, xafiisyada iwm. 2. Goob loogu 
talaggalay in ay fariistaan mudanayaal la soo 
doortay. m.dh.w, kuraas. 

kursijiif m.l (-fyo, m.dh) Kursi fidsan oo fadhi 
iyo ku jiifba loo isticmaali karo. 

kurtun m.l (-ummo, m.dh) 1. Qori ama jirrid 
geed oo gaaban oo dhulka ku aasan oo afkiisu 
soo taaganyahay. 2. Laan la gooyey oo intii 
hartay ay geedka ka soo taagantahay. ld 
kurtin. 

kurus m.l (-syo, m.dh) Cad baruur ah oo weyn 
oo geela dhabarkiisa ka baxa. 

kuryo m.dh 1. Qaab sida kan kubbadda u 
wareegsan, u kankoonsan. 2. Huryo. 3. 
Madaxa inta luqunta ka sarreysa. 

kush m.l Dhir badan oo aan la dhex mari karin; 
juq; kayn. 

kusheeg m.l Is k.: qof isuqabe ah ama sheegte 
ah. 

kushiin m.l (-nno, m.dh) Qol cunnada lagu 
kariyo; jiko; alawaad. 

kusime m.l (-mayaal, m.l/dh) Qof jago uu hayo 
aan rasmi ku aheyn; kumeelgaar. 

kusin f.g1 (-imay, -intay; -imi) 1. Kumeelgaar. 
2. Ku wareejin. m.f.dh, kusimid. 

kutaan m.dh.u Dhiqle. ld tukhaan. 
kutirikuteen m.l.kh K. ah: war aan xaqiiqadiisa 

la hayn oo la sheegsheego. 
kutirsane m.l (-nayaal, m.l/dh) (c.nafl) Xubin ka 

mid ah xubnaha urur, tusaale ahaan, 6 waa 
kutirsane ururka bilaha sannadka. 2. (xis.) 
Xarriijinta ka samaysanta qayb ka mid ah 
dusha sallaxan ee toobin ama dhululubo 
summad: E. 

kuud m.l (-dad, m.l) 1. Dhismo adag oo salkiisu 
wareegsanyahay ama afar gees yahay oo qurux 
ama in lagu dagaallamo loogu talaggalay. 2. 
Dhismo loogu talaggalay in korkiisa wax laga 
daawado, dhismayaasha kale oo dhanna ka 
dheer. 

kuudud m.l 1. Fadhi foolxun; yoxoob, 
kamandhuur. 

kuududshe m.l Cudur dadka iyo duunyadaba 
ku dhaca oo addimadu soo laabmaan, 
dhaqdhaqaaqana u diida. ld kuududiye. 

kuug m.l 1. (-gag, m.l) Qof cuntada si 
wanaagsan u karin yaqaana; kooke. 2. K. ah: 
nooc tusbaxyada ka mid ah qurux badan oo 
aan qayirmin. 

kuul¹ m.dh (-lo, m.l) Iniinyo kulkulucsan oo 
dhalo iwm ka sameysan, dhexdana ka daloola 
oo inta dun lagu taxo qoorta haweenku ku 
xirtaan, si ay ugu xarragoodaan. 

kuul² f.g1 (-uulay, -uushay) Khad madow 
indho marin. m.f.dh, kuulid. 

kuulam m.l (fiis.) Summad: C. Halbeegga 
Caalamiga ah (H.C.) ee saldanabka danab, 
waxana loo qeexaa saldanabka uu ku raro hal 
sekend qulqul danab hal ambiyeer ahi. 

kuulan f.mg4 (-lnaa, -lnayd) 1. Qof wax 
indhakuul marsadey ahaansho. 2. Indhaha 
agagaarkooda madow ku leh ahaansho (sac 
iwm).. m.f.dh, kuulnaan. 

kuuli m.l 1. K. ah: shaqaalaha dhisme ka 
shaqeeya oo an farsamayaqaan ahayn. 2. (u) 
Dad shaqaale ah. 

kuulo f.mg3 (-uushay, -uulatay) Indhakuul 
marsasho. m.f.dh, kuulasho. 



kuxigeen 

 

kuuni f.g1 (-nyay, -niday; -nyi) Wax qiimo 
dheeraad ah leh oo cidi haysato, cid kale oo u 
baahani ku cawriyid. m.f.dh, kuunyid. 

kuunkuun m.l Ciyaar ay ilmuhu ciyaaraan. 
kuunto m.dh (-ooyin, m.l) Futo. 
kuur f.g1 (-ray, -rtay) Cid cabsiin, indho ku 

gubid. m.f.dh, kuurid. 
kuurgal f.mg1 (-alay, -ashay; -geli) U k.: wax 

si aad ah ugu dhabbagelid. m.f.dh, kuurgelid. 
kuus¹ m.l (-sas, m.l) 1. Wax buuran ama qaab 

kankoonsan leh. 2. K. lacag ah: lacag badan 
oo wax qiimo leh goysa. 

kuus² f.mg1 (-say, -stay) Wax badan meel yar 
isugu keenid. m.f.dh, kuusid. 

kuusan¹ f.mg1 (-smay, -santay; -smi) 1. Wax 
qaab kankoonsan leh noqosho. 2. Wax meel 
laysugu keenay noqosho. m.f.dh, kuusmid. 

kuusan² f.mg4 (-snaa, -snayd) 1. Wax qaab 
kankoonsan leh ahaansho. 2. Wax meel 
laysugu keenay noqosho. m.f.dh, kuusnaan. 

kuuskuus f.g1 (-say, -stay) Dhoobo iwm 
dhawr waxyaabood oo qaabab kankoonsan 
leh ka sameyn. m.f.dh, kuuskuusid. 

kuwa mu.ti.w eeg ka¹. 
kuwaa mu.ti.w ld kuwaas. 
kuwaaga mu.lh.w eeg kaaga¹ / taada¹. 
kuwaantam m.l (fiis.) Qaybta ugu yar ee tamar, 

lagana heli karo kaah birlabdanabeed leh 
rakaad go'an. Mar kasta, tamarta kaah 
birlabdanabeedku waa dhufsanaha 
kuwaantum. 

kuwaartsayd m.l (jool.) Dhadhaabo aad u kakan 
oo ka kooban kuwaarts (badan 90% ma ka) 
waxayna ka samaysantaa dhagax bataax; 

kuwaartsaydku daldaloolo ma laha sida dhagax 
bataax. 
kuwaas mu.ti.w eeg kaas¹. ld kuwaa. 
kuwaatis m.l (jool.) Mid ka mid ah macaadintra 

aad loo helo, oo ku jirta dhadhaabooyin iyo 
carrooyin badan iyadoo leh qaabab kala. 
duwan, badanaa waxay buuxisaa dhuumaha, 
isgalooyinka, iyo hogagga dhadhaabaha. 
Badanaa waxaa ku qasan macaadin kale, oo ay 
ka mid yihiin birta ceeriin. Waxay ka 
samaysantahay silika iyo ogsajiin. Waxay 
samaysaa xaddigu ugu badan ee bataaxda. 

kuwama mu.we.w eeg kuma, tuma¹. 
kuwan mu.ti.w eeg kan¹. 
kuwayaga mu.lh.w eeg kaayaga 1 / taayada¹. 
kuwayga mu.lh.w eeg kayga 1 / tayda 1. 
kuwee mu.we.w eeg kee¹, tee¹. 
kuweeda mu.lh.w eeg keeda¹ / teeda¹. 
kuweenna mu.lh.w eeg keenna¹ / teenna¹. 
kuweer mu.ti.w Magacuyaal tilmaame oo wadar, 

oo wax ama cid hadlaha ka fog yarana jaahiisa 
ka babcan lagu tilmaansado. Tus. “ Waa 
kuweer hablihii Soomaaliyeed". 

kuwii mu.ac.w eeg kii. 
kuwiinna mu.lh.w eeg kiinna¹ / tiinna¹. 
kuwiisa mu.lh.w eeg kiisa¹ / tiisa¹. 
kuwo mu.ac.w eeg ku². 
kuwoo mu.ac.w eeg koo 2 (1). 
kuwoo mu.ti.w eeg koo¹/too¹ 
kuwooda mu.lh.w eeg kooda¹ / tooda¹. 
kuxige m.l (-gayaal, m.l/dh) Qof jago uga 

hooseeya cid kale. ld kuxigeen. 
kuxigeen m.l ld kuxige. 



 



 

 

l (la', laan, laam) m.dh Xarafka laba iyo 
tobnaad ee xuruufta Soomaaliga, ahna 
shibbane. 

la' f.g4 (-'aa, -'ayd) Wax, wax ka maqanyihiin 
ahaansho. m.f.dh, la'aan. 

la¹ mu.y.ac Magacuyaal tilmaamaya in faluhu uu 
yahay qof aan la aqoon ama aan la caddaynin. 
Tus. "Waa la yiri". 

la² h Qurub lagu isticmaalo falka bidixdiisa oo 
tilmaamaya wehelin ama wax wada qabsi. 
Tus. "Cali buu la socdaa", "Wuu ila 
shaqeeyaa", "Kursigaan la tag!". 

laab¹ m.l (-bab, m.l) 1. Calaamadda uu reebo 
shay fidsan oo laysku soo rogey. 2. Meel 
leexsan; luuq. 

laab² m.l (-bab, m.l) (jool.) Qallooc ku dhacay 
lakabyo dhadhaabeed, oo ay keeneen 
dhaqdhaqaaqyo ku dhacay oogada dhulka. 

laab³ m.dh 1. Jirka dadka soo jeedka inta u 
dexeysa luqunta iyo caloosha; xabad. 2. Qalbi; 
niyad. 

laab  f.g1 (-bay, -btay) Maro, bir, warqad iwm 
dacalladeeda isku soo celin. m.f.dh, laabid. 

laaban¹ f.mg1 (-bmay, -bantay; -bmi) Wax aan 
fidsanayn noqosho. m.f.dh, laabmid. 

laaban² f.mg4 (-bnaa, -bnayd) 1. Wax aan kala 
baxsanayn ahaansho. 2. Wax aan weli la 
samayn ahaansho. m.f.dh, laabnaan. 

laabato m.dh (-ooyin, m.l) 1. Meesha xubnaha 
waaweyni iska galaan oo laallaabata. 2. ld 
laabad. 

laabbis m.l (-syo, m.dh) Qalin qori ah oo 
dhexda dhuxul madow uga jirto; qalin rasaas. 
ld laabis. 

laabjeex m.l (daaw.) Kulayl iyo xanuun wada 
socda oo laga dareemo jadiinka iyo caloosha. 
ld laabqarrar. 

laabla' f.mg4 (-'aa, -'ayd) Qof aan xusuus 
lahayn ahaansho. m.f.dh, laabla'aan. 

laablaab¹ m.l Xeelad dan lagu fushanayo. ld 
laallaab. 

laablaab² f.g1 (-bay, -btay) 1. Wax fidsanaa 
duudduubid. 2. Arrin aan fuliddeeda la rabin 
ka warwareegid. m.f.dh, laablaabid. ld laallaab. 

laablaaban¹ f.mg1 (-bmay, -bantay) Wax isku 
duudduubmay noqosho. m.f.dh, laablaabmid. 
ld laallaaban. 

laablaaban² f.mg4 (-bnaa, -bnayd) Wax isku 
duudduuban ahaansho. m.f.dh, laablaabnaan. 
ld laallaaban. 

laablakac m.l Fal fiirsi la'aan iyo caadifadi 
hoggaamiso. 

laablakicid m.dh Fal ka fiirsi la'aan iyo caadifadi 
hoggaamiso dareemid. 

laabo f.g/mg3 (-btay, -batay) 1. (f.g) Wax fidsan 
ama jilicsan isku soo ceshasho. 2. (f.mg) Jiho 
loo socday ka weecasho. m.f.dh, laabasho. 

laabraac m.l U bogid wax loo bogo oo niyadda 
laga jeclaysto. 

laabsami m.dh Caloolsami, niyedsami. 
laabtaxaw m.dh (c.nafl.) Carjaw yar oo ka lulata 

lafta sakaarka dhankeeda hoose. ld 
laabxuunsho, labxo. 



laabtuurle 

 

laabtuurle m.l (-layaal, m.l/dh) (jool.) Muuqaal 
dhuleed qaanso u eg oo ka dhasha isa soo 
cadaadinta dhagxaanta dhulka hostiisa. 

laac¹ m.l Muuqaalka guud ee geedaha cagaaran. 
laac² f.g/mg1 (-cay, -cday) 1. (f.g) Gacan fidsan 

wax ku tiigsasho. 2. (f.mg) Ka l.: cunto, 
cabbitaan iwm deg-deg u dhammaysasho. 3. 
(f.mg) Naq baxay muuqasho. m.f.dh, laacid. 

laacayaal m.dh (bot.) Mid ka mid ah qaybaha 
ubaxa taas oo samaysa korollaha. Laacayaasha 
dhirta cayayaanku faxliyey had iyo jeer aad 
ayey u ifaan, badanaana way udgoonyihiin. 

laace m.l (-cayaal, m.l/dh) (xis.) Xarriiqda 
toosan ee uu xood aad ugu dhawaado (ama 
sigo) hase yeeshe aan weligii taaban. Tusaale 
ahaan, labosaabka waxa uu leeyahay laba 
laace. Marka xoodka isle'egtiisu tahay 1 garaaf 
ahaan loogu muujiyo laba addimaale 
kulannada kaartis waxa ay laaceyaashiisu 
noqonayaan x = 0 iyo y = 0 (eeg: labosaab). 

laacib m.l (-byo/-biin, m.dh) Qof ciyaar aad u 
yaqaan; xariif. 

laad¹ m.l (-dad, m.l) Lugta oo horay wax loogu 
dhufto; haraati. 

laad² f.g1 (-day, -dday) Lugta horay wax ugu 
haraatiyid. m.f.dh, laadid. 

laadadyo m.dh Laqanyo, wadnabaab. 
laadadyoo f.mg3 (-ooday, -ootay) Ladaadyo 

dareemid. ld  laqanyoo. 
laadadyood m.f.l eeg laadadyoo. 
laado f.mg3 (-aatay, -aadatay) Kubbad 

darbaysasho (cid). m.f.dh, laadasho. 
laaf m.dh (-ooyin, m.l) (jool.) Dhadhaab 

dhalaashan ama magma oo ka soo 
burqanaysa dhulka gudihiisa oo soo gaarta 
dhulka dushiisa, taas oo ka soo baxda 
karaytarka folkaanaha ama jeex-jeex dhulka 
dushiisa ah. Dhulka dushiisa laafadu si dhaqso 
leh ayay ugu adkaataa marka loo eego 
dhaqsaha adkaashadeeda ee dhulka gudihiisa. 

laafyo m.l/dh Hore iyo gadaal u tuuridda 
gacmaha marka la soconayo iyadoo la 
isdhaafinayo. 

laafyoo f.mg3 (-ooday, -ootay) Iyadoo la 
iswaydaarinayo gacmaha marka la soconayo 
horay iyo gadaal u ridid. 

laafyood m.f.l eeg laafyoo. 
laag¹ m.l 1. Fac; asaag; mataan. 2. (m.l./dh) Meel 

biyo baxeen oo haadaan ah. 
laag² m.dh (-go, m.l) 1. (juqr.) Togagga iyo 

webiyadu meesha ay badda uga darmaan. 2. 
(bot.) Geedku meesha uu labada qaybood uga 
kala baxo; labalaako. ld lag (4). 

laag³ m.dh (-go, m.l) (juqr.) Laag webi ama 
durdur oo ku biirisa biyaheeda webi weyn, 

isagoo kaga biyo daraya labada dhinac ama 
bar marinkiisa ka mid ah. 

laagfaaf m.l (-fyo, m.dh) (juqr.) Farac ka baxa oo 
ka taga webiga intiisa mudan oo aan mar 
dambe ku soo noqon oo biyaha uu sido ku 
dara badda ama haro. Waxaa lagu isticmaalaa 
keliyada badan ee webiga afkiisa ee loo yaqaan 
delta ama marawaxad suubaaneed. 

laagwebi m.dh (-go ..., m.l) (juqr.) Laan ama 
farac ku darmaya mid kale oo ka weyn oo 
webi. 

laahi m.l (-iyo, m.dh) Qof aan wax xafidin; aan 
is dhibayn. 

laaji m.l (-iyo/-i'in, m.dh) Qof waddankiisii ka 
cararay oo waddan kale jooga. 

laakiin xi. (nax.) Erey xiriiriya laba tixood oo 
ulajeeddooyinkoodu is diiddanyihiin; illowse, 
ha ahaatee, hase yeeshee. Tus. "Waxaan ku iri 
wax ma haysto, laakiin ima aadan rumaysan". 
ld walaakiin. 

laakoliit m.l (jool.) Kuus weyn oo dhadhaabo 
shiileed ah oo ka hooseeya dhulka dushiisa, 
oo marka qaarkood gaaraysa baaxadda buur; 
waxaa sababa magmada oo soo dhex gasha 
qolofta dhulka iyadoon soo gaarin dusha, 
lakabyada dusha waxaa kor u xooda soo 
gelitaanka. 

laaktays m.l Insaym uu soo dhiijiyo mindhicirka 
yari, kaas oo kalkaaliya falgalka biyood ee 
maltows uu isugu beddelayo laba molikiyuul 
oo gulukows ah. 

laal¹ m.l Ciyaar laba kooxood loo ciyaaro oo ku 
dhisan orod iyo isaseemid. ld lool. 

laal² f.g1 (-aalay, -aashay) 1. Wax meel kore 
saarid. 2. Sharci ama xeer hore u jirey tirtirid. 
3. Wax meel sare yaal gacan ku tiigsasho. 4. 
Laal ciyaarid. 5. Gar iyo dood laba dhinac ka 
dhexeysa meel adag gelin. m.f.dh, laalid. 

laalac f.mg1 (-cay, -cday) Wax meel sare ka 
lalmasho. 

laalan¹ f.mg1 (-lmay, -lantay; -lmi) Wax meel 
kore saaran noqosho. m.f.dh, laalmid. 

laalan² f.mg4 (-lnaa, -lnayd) 1. Wax meel sare 
la saaray ahaansho. 2. Arrin aan go'aan laga 
gaarin ahaansho. 3. Sharci wax la baaba'shey 
ahaansho. m.f.dh, laalnaan. 

laali f.g2 (-iyay, -isay) Cid warwareejin. m.f.dh, 
laalin. 

laallaad f.mg1 (-day, -dday) Wax meel sare ka 
raaracid. m.f.dh, laallaadid. 

laallaadi f.g2 (-iyay, -isay) Wax meel sare ka 
raaricin. m.f.dh, laallaadin. 

laallaadsan f.mg4 (-naa, -nayd) Wax meel ka 
lalmada ahaansho. m.f.dh, laallaadsanaan. 



labaatanaad² 

 

laaluush¹ m.l Lacag ama wax kale oo loo bixiyo 
ama loo qaato in arrin aan gar ahayn lagu 
fuliyo. 

laaluush² f.g1 (-shay, -shtay) Laaluush siin. 
m.f.dh, laaluushid. 

laama m.dh (c.nafl.) Naasley geela la bah ah oo 
aan kurus lahayn, lagana helo Ameerikada 
koofureed, leh sur dheer oo dhuuban, dhego 
dhaadheer iyo dhogor jilicsan, cufan oo 
dhaadheer oo la rarto, hilibkeedana la cuno, 
dhogorteedana dhar laga sameeyo. 

laamaddoo f.mg3 (-ooday, -ootay) Lulmo 
darteed in yar indho isku qabasho. 

laamaddood m.f.l eeg laamaddoo. 
laambad m.dh (-do, m.l) 1. Qasac yar oo af 

dheer iyo dheg la qabsado leh oo la ifsado. 2. 
Nal. 

laamee f.mg2 (-meeyay, -maysay) 1. Geed 
laamo yeelasho. 2. Ilmo laan yar la dhicid. 
m.f.dh, laamayn. 

laami m.l (-iyo, m.dh) Gufar madow oo ka hara 
badroolka, dhuxusha iwm oo lagu sameeyo 
waddooyinka. 

laan¹ m.l 1. Xubinta taranka ee haweenka. 2. 
Geed lugtool ah. 3. Geed bixiya miro laysku 
daaweeyo. 4. ld laam. Magaca carbeedka 
xarafka "L". 

laan² m.dh (-aamo/-aano, m.l) 1. Faraca ka soo 
baxa jirridda geedka. 2. Qayb ka soo farcanta 
waax hay'adeed. 3. Qori af buuran oo badarka 
la karinayo lagu waalaqo. 

laandheer f.mg4 (-raa, -rayd) L. ah: qabiil tira 
badan ama gobnimo ku faano. m.f.dh, 
laandheeraan. 

laandheere m.l (-rayaal, m.l/dh) 1. Qof qabiil 
tira badan ka dhashay oo gobnimo ku faano. 
2. Qabiil tiro badan. 

laangare m.l (-rayaal, m.l/dh) Qof lug la' ama 
ka dhuntinaya; jiis. ld laangarre. 

laangooyo m.dh 1. ld laangooyn. Goynta xilli 
abaar ah xoolo loo gooyo geedaha magoolay 
laamahooda. 2. Jaridda meel jiq ah laame laga 
jaro si loo maro. 3. Astaan lagu muujiyo jaho 
la aaday. 

laanqayr m.dh (-ro, m.l) Astaan istilaab ah. 
laaqi f.mg2 (-iyay, -isay) Luuqayn. m.f.dh, laaqin. 
laas¹ m.l (-sas,   m.l/-syo, m.dh) Ceel yar. 
laas² m.l (-sas, m.l/-syo, m.dh) (juqr.) Bed 

lamaddegaanka bartamahiisa ku yaal oo 
biyaha laga helo agtood bacrin ah. 

laashin m.l (-nno, m.dh) Qof maansada tiriya. 
laasim¹ m.l.kh Wax joogto ah. 
laasim² fk. Lamahuraan ah. ld laasin. 

laasim³ f.g/mg1 (-intay, -imatay; -imi) 1. (f.g) 
Wax caado ka dhigasho. 2. (f.mg) Meel muddo 
badan joogid. m.f.dh, laasimid. 

laasimo f.g3 (-intay, -imatay) 1. Wax 
caadaysasho. 2. Meel ku raagid. m.f.dh, 
laasimasho. 

laastiko m.dh Wax ka samaysan maaddo marka 
la kala jiido aan go'in ee kala baxa. 

laatiin m.l Far ama af qaddiim ah oo 
Roomaaniyiintii hore ku dhaqmi jireen. 

laaxin m.l Hadal siduu u dhawaaqi lahaa aan loo 
qorin ama loo akhrin; gef; qalad. 

laayac¹ m.l (-cyo, m.dh) 1. Qof xoolaha lumiya 
oo aan si fiican u ilaalin. 2. Wax aan la ilaalin. 
ld layac. 

laayac² f.g1 (-cay, -cday; -yici) Wax baylihid. 
m.f.dh, laayicid. ld layac. 

laayacan¹ f.mg1 (-cmay, -cantay; -cmi) Wax 
aan la ilaalinayn noqosho. m.f.dh, laayacmid. ld 
layacan. 

laayacan² f.mg4 (-cnaa, -cnayd) Wax la layacay 
ahaansho. m.f.dh, laayacnaan. ld layacan. 

lab¹ m.l 1. Labada jaad ee nafleydu u kala baxdo, 
midka aan uurka yeelan; labood, rag. 2. Qas. 

lab² f.g1 (-bay, -btay) 1. Wax isku qasid. 2. Wax 
jaah-wareerin. m.f.dh, labid. 

labajibbaarane m.l (-nayaal, m.l/dh) Afar 
geesle leh afar dhinac oo toosan oo isle'eg iyo 
afar xaglood oo qumman. Bedka 
labajibbaarane waxa lagu helaa labajibbaarka 
dhinac ka mid ah dhinacyadiisa. 

laba'aabbur f.g1 (-ray, -rtay) 1. Weel iyo 
aabburkii, sida dhiil iyo haruubkeed, oo inta 
labadaba la wada buuxsho, laysku aabburid. 2. 
Col si loo laayo horay iyo gadaal uga 
imaansho. m.f.dh, laba'aabburid. 

laba'aabburan f.mg4 (-rnaa, -rnayd) Wax la 
laba'aabburay ahaansho. m.f.dh, 
laba'aabburnaan. 

labaad m.l.t.j Tirada jagaalaha ah, kan u dhigma 
labada; darajada ay hal darajo ka sarrayso. 

labaale m.l Warqad turub oo dhexda laba 
dhibcaad ku leh. 

laba-atamle m.l (-layaal, m.l/dh) (kiim.) 
Molikuyuul ka kooban laba atam. Haydarojiin 
(H), ogsajiin (O), naytarojiin (N) iyo 
halojiinaduba waxay tusaale u yihiin 
curiyayaasha laba-atamlaha ah. 

labaatan m.l.t Tiro ka kooban laba meelood oo 
min toban ah; laba tobnaad; "20". 

labaatanaad¹ m.l Sanadaha u dhexeeya labaatan 
ilaa soddon. 

labaatanaad² m.l.t.j Tirada jagaale, keeda 
labaatanka u dhigma. ld labaatamaad. 



labaataneeye 

 

labaataneeye m.l Tir qiyaas ahaan soddon u 
dhow. ld labaatameeye, labaatameeyo, 
labaataneeyo. 

lababogle m.l (-layaal, m.l/dh) Hadba dhinac u 
gaddoonka qof sameeyo, jirro ama ciil dartii. 

labacanlee f.g2 (-leeyay, -laysay) Labada daan 
isku mar wax ku calalin. m.f.dh, labacanlayn. 

labacidhifle m.l (-layaal, m.l/dh) (fiis.) Labo 
saldanab oo isle'eg, isku lid ah, iskuna jira 
fogaan kooban. Taranta saldanabyada 
midkood iyo fogaanta u dhexeysa ayaa ah 
maroojinta labacidhifle. 

labaclabac m.l/dh Qof aan go'aan lahayn. 
labacodlee f.mg2 (-leeyay, -leysay) Hadallo 

isburinaya sheegid. m.f.dh, labacodlayn. 
labacqooye m.l (bot.) Geed nagaar ah oo wax 

lagu daweeyo. 
labadanab m.l (-bo, m.dh) (fiis.) Ma-gudbiyaha 

dhextaalka u ah madhxiyaha, ee marka badad 
danab la dhex dhigo, dhaliya barabaxa 
danabka ee aan oggolaanin qulqulka danabka. 

labaddaraadle fk. Si kastaba; hubaal ahaan. 
labaddible m.l Xiridda gacmaha qof gadaal loo 

xiro; garbadduub. ld labaddiblayn. 
labadduub m.l Mardimo geesaha xoolaha iyo 

ugaartu yeeshaan oo da'dooda lagu xisaabiyo. 
ld laba-duub. 

labadhegood m.l 1. Geedka galleyda, 
meseggada marka uu yaryahay oo laba 
caleemood yahay. 2. Fallaar ama hooto laba 
ganood leh. 3. Weel dhinacyada laba siddo ku 
leh. 

laba-duub m.l Magaca loogu yeero ugaarta inta 
geesaha leh, (labaduub, saddex-duub...) 
iyadoo laga soo qaaday wareegga geesaha, 
halkii wareegba (duub) hal gu'. 

laba-eefle m.l (-layaal, m.l/dh) (kiim.) Walaxda 
leh astaamaha asiidha iyo kuwa beyskaba. 
Ereygan waxa sida caadiga ah loo adeegsadaa 
ogsaydhada iyo haydarogsaydhada biraha 
sameeya ayoonnoo togan iyo ayoonnoo 
kakan oo taban labadaba. 

labaggeeriyoo f.mg3 (-ooday, -ootay) Silic u 
dhimasho. 

labaggeeriyood m.f.l eeg labageeriyoo. 
labajibbaar¹ m.l (-rro, m.dh) 1. Tiro, tiro la eg 

lagu dhuftay. 2. Isku laabidda xarig laba jeer 
laysku laabo. 

labajibbaar² f.g1 (-ray, -rtay) 1. Tiro, tiro la eg 
ku dhufasho. 2. Xarig laba jeer isku laabid. 
m.f.dh, labajibbaarid. 

labajibbaaran f.mg4 (-rnaa, -rnayd) 1. Tiro, 
wax tiro la eg lagu dhuftay ahaansho. 2. Xarig 
laba mar laysku laabay ahaansho. m.f.dh, 
labajibbaarnaan. 

labakacle m.l 1. Iyadoo la ordayo oo marba lug 
lagu boodo. 2. Orod, socod, hawl iwm oo 
dardar cusub lagu kordhiyo.  

labakaclee f.g2 (-leeyay, -laysay) Labakacle 
samayn. m.f.dh, labakaclayn. 

labakelyood m.l.kh L. ah: qof dhiiran. 
laballaab¹ m.l 1. L. ah: tiro lagu daray tiro la eg. 

2. Wax lagu xoojiyay wax la mid ah. ld 
labanlaab. 

laballaab² f.g1 (-bay, -btay) 1. Tiro, tiro la eg 
ku darid. 2. Wax, wax la mid ah ku xoojin. 
m.f.dh, laballaabid. ld labanlaab. 

laballaaban¹ f.mg1 (-bmay, -bantay; -bmi) 
Wax la labanlaabay noqosho. m.f.dh, 
laballaabmid. ld labanlaaban. 

laballaaban² f.mg4 (-bnaa, -bnayd) Wax la 
labanlaabay ahaansho. m.f.dh, laballaabnaan. ld 
labanlaaban. 

laballaabee f.g2 (-beeyay, -baysay) Laba 
arrimood oo wax laga qaban lahaa ku 
tallamid. m.f.dh, laballaabayn. 

laballaabow m.l Kala doorashawaayidda qof 
laba arrimood oo gudboon kala dooran 
waayo. 

laballabo¹ m.dh.fk 1. Wax laballabo isugu 
lammaan. 2. Laba arrimood oo gudboon oo 
la kala dooran waayo. 

laballabo² m.dh.u Tirooyin badan oo middiiba 
labo ka koobantahay. 

laballugood m.l.kh 1. L. ah: qof socoto ah oo 
aan gaadiid fuushanayn ee lug ku socda 
xoolana wadan. 2. Xarig labadhudood isugu 
soohan. 

labamadaxle m.l (-layaal, m.l/dh) (c.nafl.) 
Muruq laba madax leh. Laba madaxlaha 
cududda wuxuu ku yaal inta u dhexeysa 
isgooyska garabka ila isgooyska xusulka 
wuxuu laabaa cududda iyo dhudhunka 
wuxuuna xagga calaacasha u rogaa 
dhudhunka iyo gacanta laba madaxlaha 
shanshada wuxuu ku yaal xagga dambe ee 
bawdada wuxuuna qabtaa laabidda jilibka, 
fidinta bowdada iyo rogidda lugta xagga 
dibadda. 

labammidigle m.l (-layaal, m.l/dh) Qof labada 
gacmood isku si wax ugu qabta. 

laban¹ f.mg1 (-bmay, -bantay; -bmi) Wax isku 
qasmay noqosho. m.f.dh, labmid. 

laban² f.mg4 (-bnaa, -bnayd) Wax isku qasmay 
ahaansho. m.f.dh, labnaan. 

labaqalbacle m.l.kh (-layaal, m.l/dh) (c.nafl.) 
Miro laba beer leh. 

labaqotinle m.l (-layaal, m.l/dh) Qalab danab 
oo leh laba qotin, loona isticmaalo badanaaba 
qumiye danab. 



lafallafo 

 

labasaab m.l (-byo, m.dh) (fiis.) Nooc toobineed 
oo leh xoodbeeg ka weyn hal, ama waa xood 
furan oo leh laba laamood iyo laba dhibcood 
ee wanqareed. Habdhiska kullannada kaartis, 
isle'egla beegaalka ah ee labasaab waa: x2 - y2 
= 1. ld labosaab. 

labasakaraydh m.dh (-dhyo, m.dh) (kiim.) 
Sonkor molikuyuuladeedu ka kooban yihiin 
laba xubnood oo hal sakaraydh ah. Sukrows 
iyo maaltows ayaa tusaale u ah. Kuwan waxa 
isku xiriiriya seeto -O- ah (seeto 
galaykoosydheed). eeg sonkor. 

labaxiddigle m.l (-layaal, m.l/dh) Sargaal ciidan 
oo darajadiisu tahay laba xiddig. 

labayso f.g3 (-stay, -satay) Wax la haystay, wax 
labaad ku darsasho. m.f.dh, labaysasho. 

labbax f.mg1 1. Dad badan ama waxyaalo 
badan, qof ama wax ka doorasho. 2. Qof la 
soo bixid. 3. Gabar guursasho. m.f.dh, 
labbixid. 

labbis¹ m.l (-syo, m.dh) 1. Dhar lagu 
xarragoodo. 2. Dhar gaar ah oo lagu yaqaano 
ciidamada, ardada iwm. ld lebbis. 

labbis² f.g1 (-say, -stay) Qof dhar xirasho. 
m.f.dh, labbisid. ld lebbis. 

labbisan f.mg4 (-snaa, -snayd) Qof dhar 
qurxoon xirtay ahaansho. m.f.dh, labbisnaan. ld 
lebbisan. 

labbiso f.g/mg3 (-stay, -satay) Labbis 
qaadasho. m.f.dh, labbisasho. 

labee f.g2 (-beeyay, -baysay) Wax mid ahaa 
wax kale ku darid. m.f.dh, labayn. 

labeeb m.l (-byo, m.dh) 1. Nafley astaamihii 
dheddigga iyo labkaba leh. 2. Xayawaan ama 
geed ubaxley ah oo xubnaha taranka ee 
dheddigga iyo labkaba leh. ld labeebshe, 
labeebyo. 

labeebshe m.l 1. ld labeeb. 2. (bot.) Geedgaab 
leh caleemo yaryar, qodxo yaryar oo 
toostoosan, laamo toostoosan oo cadcad iyo 
miro macaan oo la cuno; garoorshe. 

labeen m.dh Lakab xalleefsan oo dufan ah oo 
badanaa caanaha dhayda ah dusha ka fuula. 

laben m.l 1. Shay dhoobo ka samaysan oo la 
dubo qaabab badanna loo yeelo oo wax lagu 
dhiso. 2. Caano. 

labo¹ m.dh.t 1. Tirada kowda iyo saddexda u 
dhexeysa; "2". 2. Labadaba. Tus. "Labadaba 
way fiicanyihiin". 

labo² f.g3 (-btay, -batay) Wax qasasho. m.f.dh, 
labasho. 

labood m.l Nafley inta labka ah ee aan dheddig 
ahayn. 

lacaaf m.dh (-fyo, m.l) 1. Hilib yar oo la suro 
jilibka oo kalluunku soo raaco. 2. Wax kasta 

oo lagu soo jiito wax la ugaarsanayo; callaal; 
callaaf. 

lacag m.dh.u 1. Warqado ama macdan xordan, 
qaab go'an leh oo dawlad ama banki sharci u 
lihi sameeyo si badeecooyinka loogu bedesho. 
2. Bati. 

lacagaale m.l (bot.) Geedgaab qodax leh oo 
miro la cuno, mayrax iyo xabag macaanba leh, 
oo ka baxa dhadhaabaha, jeerinkana la bah ah. 

lacagee f.g2 (-geeyay, -geysay) Badeeco lacag 
ku beddelid. m.f.dh, lacagayn. 

lacageyso f.mg3 (-stay, -satay) 1. Badeeco 
lacag ku beddelasho. 2. Lacag yeelasho. m.f.dh, 
lacageysasho. 

laciif¹ m.l.kh (-fyo/-fiin, m.dh) l. ah: qof aad u 
tabar daran. ld daciif, liciif. 

laciif² f.mg1 (-fay, -ftay) Nafley tabaryarayn. 
m.f.dh, laciifid. ld daciif, liciif. 

laciifi f.g2 (-iyay, -isay) Wax laciif ka dhigid 
(nafley, feynuus iwm). m.f.dh, laciifin. ld 
daciifi, liciifi. 

laciifsan f.mg4 (-naa, -nayd) Wax tabar yar 
ahaansho. m.f.dh, laciifsanaansho. ld 
daciifsan. 

lad f.mg1 (-day, -dday) 1. Isku l.: wax xil iska 
saari waayid. 2. Ku l.: wax ku raaxaysasho. 
m.f.dh, ladid. ld led. 

ladaadyoo f.mg3 (-ooday, -ootay) Laqanyo 
dareemid. m.f.dh, ladaadyood. 

ladaadyood m.f.dh eeg ladaadyoo. ld laqanyood. 
ladan f.mg4 (-dnaa, -dnayd) 1. Wax caafimaad 

qaba ahaansho. 2. Wax barwaaqaysan 
ahaansho. m.f.dh, ladnaan. 

ladhac f.mg1 (-cay, -cday) Ka helid. m.f.dh, 
ladhicid. 

laf m.dh (-fo, m.l) 1. Mid ka mid ah qalfoofta 
nafleyda. 2. Bur yar. 3. Qolo; jilib. 4. Qaybta 
adag ee ku dhex jirta miraha. 5. L.tayda (-
taada, -tiisa iwm): eray sii adkaynaya qofka 
laga hadlay oo sheegaya in qofku qofkaas 
yahay ee aan cid kale la sheegayn; qofka 
naftiisa. 

lafaggur¹ m.l 1. Bixinta meel jabtay lafaha laga 
bixiyo. 2. Ka baaraandegga arrin iwm lagu 
sameeyo.  

lafaggur² f.g1 (-ray, -rtay) 1. Meel lafi ka jabtay 
burbur ka bixin. 2. Timir, hilib iwm lafo ka 
gurid. 3. Arrin ka baaraandeggid. m.f.dh, 
lafaggurid. 

lafajebis m.l 1. Qori ama bir lafaha lagu jejebiyo. 
2. L. ah: hadal sharafta iyo shaqsiyadda qofka 
wax u dhima. 

lafallafo m.l.kh L. ah: qof caato awgeed lafahiisu 
muuqdaan. 



laf-arax 

 

laf-arax m.dh (c.nafl.) Qayb godan oo qaab 
saddex gees leh ee lafdhabarta waxayna ka 
koobantahay shan (5) lafood oo iskudhafan. 
Waxay kaga dhaggantahay laf-xariirta ugu 
hooseysa qaybta moxogga ee lafdhabarta, 
hoos waxa ka ah lafta dabagibinta 
dhinacyadana lafaha miskaha ayaa ka xiga. 

lafbolol m.l (-fo ..., m.l) (daaw.) Baaba'a sooha 
lafta oo keena in lafuhu khafiif noqdan oo ay 
jabi ogyihiin. 

lafdhabar¹ m.dh (-rro, m.dh) 1. Xiriir lafo ah oo 
ka kooban riciro yaryar oo is-haysta oo isku 
xira tunka iyo dabagibinta. 2. Wax kasta 
qaybta ugu muhimsan. ld lafduud. 

lafdhabar² m.dh (-rro, m.dh) (c.nafl.) Xiriirka 
lafaha dhabarka oo ka bilowda salka lafta 
madaxa kuna dhammaada dabaggibinta. 
Waxay ka koobantahay 33 lafood waxaana 
dhex mara xangullaha, waxay isgoys xubneed 
la wadaagaan lafta madaxa, feeraha iyo 
miskaha; waxayna u kala baxaan 7 surka, 12 
sabalayda, 5 dhabarka hoose, 5 araxda iyo 4 
dabaggibinta. 

lafdhabarla' m.dh.u Xayawaan aan lahayn 
lafdhabar. 

lafdhabarley m.dh.u Nafleyda inta lafdhabarta 
leh. 

lafdhumuq m.dh (c.nafl.) Meesha misigta iyo 
bowdadu iska galaan. 

lafdi m.l (nax.) Qaabka codeed ee astaan 
afeeddu ay leedahay, yacni ereyga qaabkiisa. 

lafguri m.dh 1. Carjaw ku samaysanta xubinta 
taranka ee haweenka afkeeda sare marka la 
gudo ka dib. 2. Feex. 

lafholac m.l (-fo ..., m.l) (daaw.) Halaamacoodka 
lafta oo uu keeno caabuq, waxyeelo ama 
isbeddel meetabooliisiimka. 

lafil m.l Qof la fil ah qof kale; asaag; eyni. 
lafilaan m.l.kh L. ah: wax la saadaalin karo. 
lafjeego m.dh (-fo jeegooyin, m.l) (c.nafl.) Laf 

qaab weel godan leh ee ka mid ah qaybaha 
lafta madaxa oo sameysa qaarka dambe ee 
lafta madaxa iyo qaar ka mid ah salka lafta 
madaxa. 

laflay m.dh (bot.) Midho jiidh leh oo ka yimaada 
hal ama dhowr kaarbal oo isku dhalaalay oo 
leh mid ka mid ah iniiyaha badan. Iniiyaha 
waxa ku daboolan qolof adag oo ah gudo 
midheedka midhaha. Tus.: qumbe. 

lafmadax m.dh (c.nafl.) Lafta madaxa oo 
gudeheeda maskaxdu ku jirto. 

lafo m.l (dhaq.) Lacagta hore ee ganacsiga la 
geliyo; raasamaal. 

lafsakaar m.dh (c.nafl.) Laf fidsan oo laabta 
bartankeeda ku taal oo karreesaha iyo feeraha 
kore isugu haysa. 

lag m.l 1. Tiro aan cayinnayn oo ka badan kun. 
2. Tiro dhan boqol kun. 3. Kun malyuun; 
bilyan. 4. ld laag. 

lagamamaarmaan m.l.kh L. ah: wax aan la huri 
karin. 

lagarroone m.l (-nayaal, m.l/dh) 1. Qof wax 
matare ah; nacas. 2. Ciniin. 

lagas m.l (-gyo, m.dh) (fiis.) Summad: Lx. 
halbeegga caalamiga (H.C.) ee iftiimida, 
le'egna iftiinka uu soo kaahiyo burqad 
iftiimeedka 1 luuman ah, kuna fidsan bed hal 
mitir labajibbaaran. 

lagudhasho m.l (daaw.) Xaalad qaabdarro ama 
cudur oo qofka ku dhasho qaabdarrada lagu 
dhasho waxay isugu jiraan cudurrada la 
dhaxlo iyo kuwa bey'addu keento. 

lagudhufte m.l (-tayaal, m.l/dh) (xis.) Tirada 
ama tibixda lagu dhufto tiro ama tibix kale 
(dhufte) marka la sammeynayo iskudhufasho. 

lahaye m.l (-yayaal, m.l/dh) Qof xabsi ku jiro 
oo aan maxkamadi xukumin. 

lahjad m.dh (-do, m.l) Afguri. 
laho f.mg3 (-haday, -hatay) 1. Laabta wax ka 

jecleysasho. 2. U l.: wax si aad ah u filasho. 
m.f.dh, lahasho. 

lakab¹ m.l (-byo, m.dh) 1. In is-haysato oo 
fidsan oo isku qira ah; baal; dabool. 2. Ilig 
agtiisa ilig kale ka soo baxo. 

lakab² m.l (-byo, m.dh) (jool.) Ha badnaado hase 
yaraadee waa lakab gooni ah oo dhadhaabeed, 
oo ka mid ah rasooyinka dhulka oogadiisa. 

lakabbayga maskaxhoraad m.l (-dyo, m.dh) 
(c.nafl.) Lakab ka kooban walax ramaadi ah 
kaas oo sameeya lakabka sare ee siribaramka 
lafdhabarley badan. Waxay aad ugu 
horumarsan tahay naasleyda. Waxay masu'uul 
ka tahay xukunka iyo isugeynta dhaqdhaqaaqa 
iraadiga ah iyo dareennada aragga, maqalka, 
taabashada iwm. Waxa kale oo ay ka kooban 
tahay xarumo ku shuqul leh xusuusta, 
luqadda, fekerka iyo garaadka. 

lal f.mg1 (-alay, -ashay) Wax duulid. m.f.dh, lalid. 
lali f.g2 (-iyay, -isay) Wax duulin. m.f.dh, lalin. 
lallabo¹ m.dh 1. Laqanyo; yaqyaqsi. 2. 

Qayladhaan gurmad degdeg ah. 3. Dareenka 
in qofka mataggu hayo oo kale, sida dadka 
safarka badda ama wallaca. ld labballabbo, 
lablabbo, lallabbo. 

lallabo² m.dh (daaw.) Dareenka in qofka 
mataggu hayo oo kale, sida dadka safarka 
badda ama wallaca. 



laxaw 

 

lallaboo f.mg3 (-ooday, -ootay) Yaqyaqsi 
dareemid. 

lallabood m.f.l eeg lallaboo. 
lalleemo m.dh (daaw.) Gariir gacmaha dadku 

yeeshaan gabow ama jirro awgeed. 
lalmi f.g2 (-iyay, -isay) Wax laallaadin. m.f.dh, 

lalmin. 
lalmo f.mg3 (-maday, -matay) Wax laallaada 

noqosho. m.f.dh, lalmasho. 
lamaddegaan¹ m.l (-nno, m.dh) Dhul ballaaran 

oo aan dhir iyo biyo midna lahayn, dad iyo 
duunyana ku dhaqmi karin. 

lamaddegaan² m.l (-nno, m.dh) (juqr.) Dhul aan 
deegaani ka bixin oo roobka iyo qoyaanka 
kaleba ku yaryihiin oo aan qoyaanku si fiican 
u kaalmayn deegaanta lamaddegaan aan haba 
yaraatee deegaani ka bixin, ma aha caadi. 
Waxaa laga yaabaa in lamaddegaanku yahay 
mid uu caws aad u liitaa ka baxo ama dhir aad 
u liidataa. Waxaa jira lamaddegaanno dhawr 
nooc ah sida: lamaddegaan dhadhaabeed, 
lamaddegaan dhagaxeed, iyo lamaddegaan 
bacaadeed. Lamaddegaannada waxaa loo 
qaybiyaa labo nooc: lamaddegaannada 
kulaalayda iyo kuwa loolalka dhexe. Kawa 
kulaaleyda waxaa ugu caacsan tan Sahaara iyo 
tan Areebiya. Kuwe loolka dhexena waxaa 
ugu caansan midda Goobi iyo midda 
Turkistan. 

lamafilaan m.l L. ah: wax si kedis ah ku dhaca 
ama ku yimaad. 

lamahuraan m.l.kh Wax aan la'aantoodu la 
ahaan karin, aan la huri karin. 

lambar m.l (-rro, m.dh) Mid ka mid ah ah tiro 
taxane ah oo wax leeyihiin. ld nambar. 

lammaan¹ m.l 1. Nafley laba isdhashay ah oo 
meel ku wada sugan. 2. Labo weligood wada 
socda. 3. ld dammaan. 

lammaan² m.l (baay.) Marka la sharraxayo bu'da, 
unug ama noole leh labanlaabka tiro dhiman 
oo koromosooma ah ee astaanta sinjiyada. 

lammaan³ f.mg4 (-naa, -nayd) Nafley laba 
isdhashay wax meel ku wada sugan ahaansho. 
m.f.dh, lammaanaan. 

lammaane m.l (nax.) Erey ka kooban labo erey 
ama in ka badan oo kala duwan, yeeshana 
micno cusub. Tus. "dhul + bare -> dhulbare". 

lammaane-horsan m.l (-nayaal ..., m.l/dh) 
(xis.) Lammaane kutirsaneyaal ah sida (x,y) oo 
kala horreysiintoodu ay micne weyn ku 
fadhido. Tusaale ahaan, lammaanaha horsan 
(2,3) lama mid aha lammaanaha horsan (3,2), 
marka lagu muujiyo dhidabbada kaartis. 

lammaani f.mg2 (-iyay, -isay) Ku l.: wax, wax 
kale ku xoojin, ku labayn, raacsiin. m.f.dh, 
lammaanin. 

laqan¹ m.l 1. Nin dhalinyaro ah oo qas badan. 2. 
Geerida ku timaad qof dhalinyaro ah. 3. 
Shaah ama kafee lagu daray cabbitaan kale oo 
adag. 

laqan² f.mg1 (-qmay, -qantay; -qmi) 1. Nin 
dhalinyaro ah oo qas badan noqosho. 2.Da' 
yaraan ku dhimasho. m.f.dh, laqmid. 

laqanyo m.dh (daaw.) Liidaanyo ay keenaan 
baruur iyo subag badan oo la cunay; ladaadyo; 
lallabbo. 

laqanyoo f.mg3 (-ooday, -ootay) Laqanyo 
dareemid. 

laqanyood m.f.l eeg laqanyoo. 
laqbee f.g2 (-beeyay, -baysay) Kutub wax ku 

qoran fasirid. m.f.dh, laqbayn. 
laqbo m.l/dh Fasiridda wax kutub ku qoran la 

fasiro. 
laqdabo m.dh 1. Khiyaano; dhagar. 2. ld 

ladqabo. 
laqin f.mg1 (-nay, -ntay) 1. U l.: qof wax la 

barayo u meerin. 2. U l.:qof sakaraad ah oo in 
uu dhimanayo la moodo ashahaado u marin. 
m.f.dh, laqinid. 

laqlajis m.dh (bot.) Geed faalala oo leh laamo iyo 
caleemo jilicsan oo xooluhu daaqaan. 

laqwi m.l Oraah diinta gef ku ah oo bareer loo 
yiraahdo. 

lar f.g1 (-ray, -rtay) 1. Wax, wax kale ku 
kordhin. 2. Wax, wax kale ku qurxin. m.f.dh, 
larid. 

laran f.mg4 (-rnaa, -rnayd) Wax, wax kale lagu 
laray ahaansho. m.f.dh, larnaan. 

lataliye m.l (-yayaal, m.l/dh) Qof aqoon gaar ah 
ku taqasusay oo arrimaha la xiriira kala taliya 
madax dawladeed ama hay'adeed iwm. 

lax m.dh (-xo, m.l) 1. Neef ido ah oo curtay. 2. 
Meesha xoonku ku hoydo oo ilmaha gashado. 

laxaamad¹ m.dh Macdan dhulka laga qodo, 
jaadad badan, jilicsan, oo marka la dhalaaliyo 
wax lagu alxamo. 

laxaamad² f.g1 (-day, -dday) Bir iwm alxamid. 
m.f.dh, laxaamadid. 

laxaamadan f.mg4 (-dnaa, -dnayd) Wax la 
alxamay ahaansho (bir iwm). m.f.dh, 
laxaamadnaan. 

laxamee f.g2 (-meeyay, -meysay) (muus.) 
Laxan u yeelid. m.f.dh, laxamayn. 

laxan m.l Iswaafajinta ereyada iyo muusigga 
(hees). 

laxaw m.l Kaar iyo xanuun, meel gaar ah oo jirka 
nafleyda ka mid ah dareemo. 



laxle 

 

laxle m.l.u (c.nafl.) Xasharaad yaryar oo leh baalal 
iyo midab madow xigeyn ah, dhexdana u 
dhuuban oo qaniinyo kulul leh; xoon. 

laxni m.l Wax si qalad ah loo qoro ama loogu 
dhawaaqo. 

laxo m.l Urur xiddigo ah oo tiradoodu lix ka 
kooban tahay. ld lixo. 

laxoox m.dh.u Kimis ballaaran, xalleefsan oo bur 
ama budo la dubay ka samaysan; canjeero. 

lay f.g2 (-aayay, -aysay) 1. Wax baabi'in. 2. Wax 
dhammayn. m.f.dh, layn. ld laa. 

layaab m.l Dareen aan caadi ahayn oo ka dhasha 
dhacdo lamafilaan ah. ld yaab. 

laydi m.l (-iyo, m.dh) 1. Afargees xaglo quman 
oo labada dhinac ee iska soo horjeeda ay isla 
egyihiin. 2. Nooc gogosha ka mid ah. 

layeele m.l (nax.) Magaca tilmaama qofka ama 
shayga uu ku dhaco falka yeeluhu sameeyo. 
Tus. "Saynab waraaq ayay qortay". 

layiig m.l Hoore markuu shubmayo jiidma ee 
aan googo'in. 

layli m.l 1. Rati aan weli rar baran. 2. 
Tababbaridda qof loo tababbaro hawl gaar 
ah. 

layloon m.l Dhar jilicsan, qafiif ah, jirku ka 
muuqdo oo aan ka samaysnayn cudbi, iyo 
xariir midna. ld nayloon. 

layn m.l (-nan, m.l) 1. Xarriiq toosan oo meel 
ku calaamadaysan. 2. Saf. 3. Xarig koronto, 
taleefan iwm oo isku xira laba meelood ama 
in ka badan. 

layr m.dh Dabayl aan xoogganayn oo qabow; 
neecaw. 

layri f.g2 (-iyay, -isay) Wax dabayl u dhigid. 
m.f.dh, layrin. 

layrso f.mg3 (-saday, -satay) Neecaw isu 
dhigid. m.f.dh, layrsasho. 

layso f.g3 (-stay, -satay) Wax dhammaysasho. 
m.f.dh, laysasho. ld laaso. 

leben m.l 1. Dhoobo si gaar ah loo dubo oo 
qaabab badan loo yeelyeelo oo sida dhagaxa 
wax lagu dhiso. 2. Caano. 

lebi m.l (bot.) Geed dhirta waaweyn ka mid ah 
oo aan qodax lahayn, ubax qurxoon dhala, oo 
laga qoro kooraha iyo mooyaha. 

leeb¹ m.l (-bab, m.l) Ul yar oo dhuuban oo afka 
bir fiiqani kaga jirto oo qaansada laga gano; 
gamuun. 

leeb² m.l (-bab, m.l) (xis.) Teed kasta oo tiro ah 
lehna hal dhinac u tax ama hal joog u tax. 

leef f.g1 (-fay, -ftay) Si tartiib ah carrabka wax u 
marin. m.f.dh, leefid. 

le'eg f.mg4 (-ekaa, -ekayd) La siman; la mid ah; 
la fil ah; aan ka yarayn kana weyneyn. m.f.dh, 
le'ekaan. 

le'ekaysii f.g2 (-iiyay, -iisay) Ku jaangoyn; wax 
le'eg ka dhigid; la simid. m.f.dh, le'ekaysiin. 

le'ekee f.g2 (-keeyay, -kaysay) La ekayn; la 
mid noqosho; la simid; isku in keenid. m.f.dh, 
le'ekayn. 

leelleel m.l Masiibo. 
leexi f.g2 (-iyay, -isay) Wax jihadii ay u jeedeen 

ka duwid. m.f.dh, leexin. 
leexo¹ m.dh 1. Dabayl dhacda oo cirka u kacda. 

2. Ciyaar xarig geedo isu dhow labadiisa dacal 
lagu kala xiro oo carruurtu fuusho iskuna 
ruxaan. 3. Qallooc gala kurus geel. 

leexo² f.mg3 (-xday, -xatay) Jid lagu socday ka 
weecasho. m.f.dh, leexasho. 

leexsan f.mg4 (-naa, -nayd) Wax dhinac u 
weecsan ahaansho. m.f.dh, leexsanaan. 

leexso f.g3 (-saday, -satay) Wax dhinac u 
weecsasho. Tus. "Biyaha beerta u leexso". 
m.f.dh, leexsasho. 

leg m.l (-gag, m.l) Saraarka iyo hilibka saaran. 
legdan¹ m.l Ciyaar laba qof isaga horyimaadaan 

oo ay si gaar ah isu qabsadaan, oo mid walba 
ku dadaalayo in uu kan kale dhulka dhigo. 

legdan² f.g1 (-amay, -antay; -ami) Legdan 
samayn. m.f.dh, legdamid. 

leged f.g1 (-gday, -gedday; -gdi) Qof 
legdamaya dhul ku dhufasho. m.f.dh, legdid. 

leh f.g4 (lahaa, lahayd) 1. Wax qabid. 2. Hadal 
dhihid. 3. Is l.: wax malayn. Tus.: "Waxaan is 
leeyahay berri halkan imow". m.f.dh, lahaan. 

leked m.l (-dyo, m.dh) Qof rabsho badan oo 
madax adag. 

le'o f.mg3 (-'day, -'atay) Dad, xoolo, ugaar iwm 
aad u dhimasho. m.f.dh, le'asho. 

lexejeclo m.dh Kalgacal maal loo qabo. 
leylisarkaal m.l (-raakiil, m.dh) Qof tababbar 

ugu jira in uu noqdo sargaal ciidan. 
leysin m.l (-immo/-inno, m.dh) Warqadda 

oggolaanshaha baabuur wadidda. 
lib m.dh 1. Adkaashaha dagaal ama wax kale oo 

lagu adkaado; guul. 2. Abaal. 
libaax m.l (-xyo, m.dh) (c.nafl.) Bahal hilib ku 

nool ah, weyn, xoog badan leh, midabkiisuna 
cawl yahay, oo kiisa lab qaarka hore ku 
leeyahay shaash oo dadka iyo xoolahaba cuna, 
kiisa labina (aarka) qaarka hore ayuu ku 
yeeshaa dhogor dhaadheer oo farabbadan. 

libaaxbadeed m.l.u (c.nafl.) Nafley badda ku 
nool oo kalluunka qaabkiisa leh aadna uga 
weyn, oo dadka iyo kalluunka yaryar cunta. 

libays m.l (-syo, m.dh) (c.nafl.) Insaym ay 
dhiijiyaan ganaca iyo qanjidhada mindhicirka 
yar ee lafdharleyda, kaas oo dedejiya 
burburinta duxda loo beddelayo asiidh 
duxeed iyo gilisarool. 



liifan 

 

libdhi f.mg2 (-iyay, -isay) Ku l.: wax meel wada 
gelin. Tus.: "Musbaarka derbiga ku libdhi". 
m.f.dh, libdhin. ld libri. 

libgad¹ m.l L. ah: qof jisaar ah.  
libgad² f.mg1 (-day, -dday) Ka l.: qof ku 

jisaarid. m.f.dh, libgadid. 
libin m.dh Guul. 
libiqso f.mg3 (-saday, -satay) Si deg-deg ah il 

isugu qabasho una kala qaadid. m.f.dh, 
libiqsasho. 

libir f.mg1 (-bdhay/-bray, -birtay; -bdhi) 1. 
Indho ka qarsoomid. 2. Ku l.: bidhaan hawd, 
jeex iwm ku qarsoomid. m.f.dh, libdhid. 

liciifis-habdhismakiineed m.l (-dyo, m.dh) 
(fiis.) Yaaranta qotonka gariirka ayna ugu 
wacantahay tamarta ka lunta qaybaha 
gariiraya, kuna baxda ka-hortagga xoogagga 
isliska ama xoogagga caabbiga. 

lid¹ m.l 1. L. ah: wax aan wax kale la mid ahayn 
oo dabeecadda kaga duwan. Tus. "Mugdiga 
ayaa caddada lid ku ah." 2. Cadaw ku ah. Tus.: 
"Cali ayaa lid ku ah Cabdi" ld liddi. 

lid² m.l (nax.) Labo erey oo mataana ah oo 
micnahoodu iska soo horjeedo sida: 
"dheer/gaab", "weyn/yar" iwm; cagsi. 

lidgufaaco m.l (-ooyin, m.l) (juqr.) Gobol 
cadaadiska gibilkiisu ka sarreeyo kan gobolka 
deriska la ah. 

lid-jidhdhaliye m.l (-yayaal, m.l/dh) (baay.) 
Walax kasta oo uu jidhku u arko walax qalaad, 
sidaa darteed uu ka bixiyo jawaab is kabaxeed. 

lid-jidhgale m.l (-layaal, m.l/dh) (baay.) 
Borotiin ay soo saaraan qaar ka mid ah 
unugyada cad cadi (Limfosaytyo), waxaanay 
ugu jawaabaan soo galitaanka ay jidhka soo 
gelayaan walxo qalaad (Lid-jidh-dhaliye), si 
aanay wax dhibaato ah u geysan. 

lidlogaridam m.l (-myo, m.dh) (xis.) Fansaarka 
weydaarka u ah logardamka tiro ama tiro 
logardamkeedu yahay tiro la isa siiyey. 
Logardamka caadiga ah, lidlogga ee x waa 
10x. Logardamkanabiir idlogga ee x waa ex. 
Lidlogardam waxa loosoo gaabiya "lidlog". 

lifaaq¹ m.l (-qyo, m.dh) 1. Dun yar oo cirbad 
dulkeed ku jirta. 2. Dokominti la dirayo 
warqad la raaciyo oo sii kaabaysa dulucda. 

lifaaq² m.l (-qyo, m.dh) (nax.) Qurub lagu kaabo 
erey salkiisa, si uu u beddelo qiimaha iyo 
waxqabadka ereygaas; lifaaqyadu waxay u kala 
baxaan: "horkabe" (ereyga hortiisa ayuu ku 
lifaaqmaa), "dibkabe" (ereyga 
dhammaadkiisa) iyo "dhexkabe" (ereyga 
dhexdiisa). 

lifaaq³ f.g1 (-qay, -qday) 1. Cirbad dulkeed dun 
gelin. 2. Ku l.: dokominti la dirayo warqad sii 

raacin. 3. Maro iwm mid kale ku tolid. m.f.dh, 
lifaaqid. 

ligane m.l (-nayaal, m.l/dh) (xis.) Xarriiq ama 
sallax waxaa la yiraahdaa waxa ay ligane u 
tahay xood haddii ay ku qotonto taabtaha 
xoodka halka barta ay xarriiqda iyo xoodku ku 
kulmaan. Tusaale ahaan, gacanka goobo 
wuxuu ku liganyahay meeriskaa goobo. 

liglig f.g1 (-gay, -gtay) Ruxruxid, 
dhaqdhaqaajin. m.f.dh, ligligid. 

lignayt m.l (-tyo, m.dh) (jool.) (ama dhuxul - 
dhagaxda kafeega ah) Dhuxul dhagax leh 
muuqaal qori, oo loo aqoonsanyahay inay ka 
joogto heerka ee maatar hireedka 
dhalanroggu ku dhacay. Heerka koowaad oo 
ay soo martay inta aysan noqon dhuxul-
dhagax waa heerka biitka. 

lihi m.dh Wax qof leeyahay oo aan lala wadaagin. 
liibaan¹ m.dh Khayr; baraare; guul. 
liibaan² f.mg1 (-nay, -ntay) Khayr la kulmid. 

m.f.dh, liibaanid. 
liic f.mg1 (-cay, -cday) Wax dhinac u janjeerid. 

m.f.dh, liicid. 
liici f.g2 (-iyay, -isay) Wax dhinac u jenjeerin. 

m.f.dh, liicin. 
liicliic f.mg1 (-cay, -cday) Hadba dhinac u 

janjeersasho. m.f.dh, liicliicid. 
liicsan f.mg4 (-naa, -nayd) Wax dhinac u 

qallooca ahaansho. m.f.dh, liicsanaan. 
liicso f.mg3 (-saday, -satay) Wax dhinac u 

janjeersasho. m.f.dh, liicsasho. 
liid¹ m.l.kh 1. L. ah: qof jilicsan oo tabar yar. 2. 

Nacas, doqon. 
liid² f.g1 (-day, -dday) Cid quursasho; yasid. 

m.f.dh, liidid. 
liidaanyo m.dh (daaw.) Dareen dadka saaqa, 

matag keeni kara, oo ka dhasha xanuun ama 
cunto la cunay; laqanyo; lallabbo; ladaadyo. 

liidaanyoo f.mg3 (-ooday, -ootay) Liidaanyo 
dareemid; laqanyoo. 

 liidaanyood. m.f.l eeg liidaanyoo. 
liido f.mg3 (-iitay, -iidatay) Cid cudur ama 

dhaqaale darro awgeed la tabar yarayn. m.f.dh, 
liidasho. 

liif m.l 1. ld lųuf. 2. Xashiish jilicsan oo ka hara 
alwaaxda la qoro. 3. Dhagax xalleefsan oo 
lagu luufo. 4. Qaynbaar. 5. Sooloji ahaan, 
dhisme timaha oo kale ah oo dheer, sida 
tifafka yar yar ee baalasha shimbiraha. 

liifad m.dh (-do, m.l) 1. Tidac dun ah, la geliyo 
feynuusyada gaaska oo marka la shido bixiya 
iftiin. 2. Bir yar, buntuqa afkiisa hore ku 
samaysan oo wax lagu shiisho. 

liifan f.mg1 (-fmay, -fantay; -fmi) Wax 
caatobay noqosho. m.f.dh, liifmid. 



liilami 

 

liilami f.g2 (-iyay, -isay) Ku l.: wax meel ku 
safid. m.f.dh, liilamin. 

liilan m.l (-mmo, m.dh) Dun dhuuban, miiqan 
oo wax lagu tosho. 

liimonaato m.dh Walax budo ah oo la qaso 
laiskuna qaras bixiyo. 

liimo-xaali m.dh Liin bambeelmada ka yaryar 
liin dhanaantana ka waaweyn oo dhadhan 
macaan leh. ld liin-xaali. 

liin m.dh 1. Miro yaryar, kuuskuusan, leh biyo 
dhanaan oo laga helo fitimiin C. 2. Geedka 
mirahaasu ka baxaan. 3. Midabka dharka lagu 
naqshadeeyo. ld liimo. 

liinbax f.g1 (-xay, -xday) Dhar iwm 
midabkooda dhaqmid marka biyo la geliyo. 
m.f.dh, liinbixid. ld dhiinbax. 

liindhanaan m.dh Nooc liinta ka mid ah oo 
dhadhan dhanaan ah leh. ld liimadhanaan. 

liinfoomo m.dh (-mooyin, m.l) 1. (daaw.) Buro 
daran oo ka baxda qanjirrada liinfada. 2. 
(daaw.) Kansarka qanjirrada liinfada. 

liinmacaan m.dh Nooc liinta ka mid ah oo 
dhadhan macaan leh; liimo-xaali. 

liin-ugunji m.dh (bot.) Geed caleemo 
dhuudhuuban leh, dhala miro kulkulucsan oo 
midab hurdi ah leh, lana miirto biyaheeda. ld 
liimo-ugunji. 

liiqliiqo f.mg3 (-qday, -qatay) Wax aan si fiican 
meel u haysan ruxruxasho. m.f.dh, liiqliiqasho. 

liire m.l (dhaq.) Lacag dalal dhawr ah laga 
isticmaalo ama laga isticmaali jiray sida dalka 
talyaaniga. 

liis m.l (-sas, m.l) Magacyo badan oo meel ku 
tixan. ld liisto. 

liishaan¹ m.l Ku aadinta hub la ridayo meel si 
waanagsan loogu aadiyo. 

liishaan² f.g1 (-aamay, -aantay; -aami) Wax 
shiishid. m.f.dh, liishaamid. 

liitir m.l (-rro, m.dh) Halbeeg lagu cabbiro 
hooraha una dhigma 1000 senti mitir oo 
saddex jibbaaran. ld litir. 

liitiyam m.l (-mo, m.dh) (kiim.) Bir firfircoon oo 
fudud oo sida xariirta oo kale ah; waana 
curiyaha ugu horreeya biraha alkali (ururka I 
ee tusaha kalgalka curiyayaasha). Waxay ku 
jirtaa silikeytyo kakan oo badan. 

likaaco m.dh Hadal jeesjees ah. 
likaysan f.mg4 (-snaa, -snayd) Wax meel ku 

mudan oo aan dhaqdhaqaaqin ahaansho. 
m.f.dh, likaysnaan. 

like m.l Geed yar oo dhulka ka soo fooca oo aan 
caleemo iyo ubax midna yeelan, midabkiisuna 
guduudyahay, boqoshaaga u eg oo la cuno. 

lillaahi m.dh 1. Daacadnimo. 2. L. ah: qof 
daacad ah. 

limf m.l (-fo, m.l) (c.nafl.) Dareere aan midab 
lahayn oo laga helo habdhiska limf, kaas oo ka 
soo shubma meelaha u dhexeeya unugyada. 
Limfku wuxuu u egyahay balaasmaha dhiigga 
wuxuuna ka koobanyahay biyo iyo walxo kale 
oo ku milan, sida cusbo iyo borotiinno. 

limfosayt m.l (-tyo, m.dh) (c.nafl.) Nooc ka mid 
ah unugyada cad cad ee dhiigga oo leh bu' 
ballaadhan iyo saytoobalaasam yar. 
Limfosaytyadu waxay ku samaysanyihiin 
gummudka limfka, waxaanay soo saaraan ilaa 
rubuc ka mid ah unugyada cad cad. Muhimad 
weyn ayey ku leeyihiin xagga difaaca jidhka, 
waxaanay masu'uul ka yihiin falgallada ka 
baxeed marka ay jirto nashaadin lid jidh-
dhaliye si loo soo saaro lid jidh-gale. 

lin f.g1 (-imay, -intay; -imi) Beer abuuran 
haramo ka jarid. m.f.dh, limid. 

linfogaranuloomo m.dh (-mooyin, m.l) (daaw.) 
Cudur ka mid ah cudurrada galmada oo uu 
keeno kalaamiidiya; wuxuuna ku badanyahay 
dalalka cimilada kulul leh. Nabarka ugu 
horreya oo ku dhaca (cawrada) xubnaha 
galmada waxa weheliya qanjirbararsarcada, 
xididdada liinfada ee ku yaal xubnaha galmada 
way xirmi karaan taas oo keenta adkaansho 
maqaarka meeshaas. 

liq f.g1 (-qay, -qday) Cunto ama cabbitaan 
jadiinka marin. m.f.dh, liqid. ld laq. 

liqsii f.g2 (-iiyay, -iisay) Cid in ay wax jadiinka 
mariso gayeysiin. m.f.dh, liqsiin. ld laqsii. 

lis¹ m.l/dh 1. Caano markaas la lisay. 2. Wax 
kastoo caano ama dhacaan leh sida xabagta 
iyo cinjirka iyo dhiinka miraha, oo la soo 
tuujiyo. 

lis² f.g1 (-say, -stay) 1. Caano maalid. 2. Mindi 
af u yeelid. m.f.dh, lisid. 

lise m.l (-sayaal, m.l/dh) Dhagax mindiyaha 
iwm lagu afeeyo. ld lisin. 

liso f.g3 (-stay, -satay) 1. Mindi iwm lisin ku 
afayn. 2. Xoolo maalid. m.f.dh, lisasho. 

lix m.dh.t Tirada shanta iyo toddobada u 
dhexeysa; "6". 

lixaad¹ m.l.t.j Tirada jagaale, keeda u dhigma 
lixda. ld laxaad. 

lixaad² m.l 1. Xoog, itaal. 2. Baaxad. 3. Lixda l.: 
indhaha, lugaha iyo gacmaha. 

lixaadla' f.mg4 (-'aa, -'ayd) Qof curyaan ah 
ahaansho. m.f.dh, lixaadla'aan. 

lixaadso f.mg3 (-saday, -satay) Xoog yeelasho. 
m.f.dh, lixaadsasho. ld laxaadso. 

lixdameeye m.l Tiro qiyaas ahaan u dhow 
lixdan. ld lixdameeyo, lixdaneeye, 
lixdaneeyo. 



lug 

 

lixdan m.l.t Tiro ka kooban lix meelood oo min 
toban ah; lix tobnaad; "60". 

lixdanaad¹ m.l Sanadaha u dhexeeya lixdanka 
ilaa lixdan iyo sagaalka. 

lixdanaad² m.l.t.j Tirada jagaale, kan lixdanka u 
dhigma. ld lixdamaad. 

lixee f.g2 (-xeeyay, -xeysay) Tiro lix ka dhigid. 
m.f.dh, lixayn. 

lixeyso f.mg3 (-stay, -satay) Tiro lix ka 
dhigasho. m.f.dh, lixeysasho. 

lixle m.l 1. Xaashi turub oo lix dhibcood leh. 2. 
Buntuq qafiskiisu qaado lix xabbadood. 

liyuukoosayt m.l (-tyo, m.dh) (c.nafl.) Unug aan 
midab lahayn oo bu' leh, lagana helo dhiigga 
iyo limfka. Unugyada cad cad ee dhiigga waxa 
sameeya gumudyada limf iyo dhuuxa lafta ee 
cas, waxayna awood u leeyihiin inay 
sameeyaan dhaqdhaqaaq amiibeed. Waxay 
soo saari karaan lid jidh-galayaal. 

lo' m.dh.u 1. Naasley caws ku nool ah oo xoolaha 
la dhaqdo ka mid ah, leh geeso, sayn dheer, 
raafaf iyo tuur, lana manaafacaadsado 
caanaheeda, hilibkeeda, haraggeeda iwm. 2. 
Koox xiddigo ah oo si xiriir ah isu daba yaal; 
saco. 

logaridam m.l (-myo, m.dh) (xis.) Tiro loo 
tibaaxay jibbaarka tiro kale tiro kasta x waxa 
loo qori karaa sansaanka x = ay, taas oo y ay 
tahay logardamka x ee sal a, logardam waxa 
loo soo gaabiyaa "log". 

logaridam caadi m.l (-myo ..., m.dh) (xis.) 
Logardam salkiisu yahay toban tusaale ahaan, 
log = 2 ama 100 = 10. 

logaridam nabiir m.l (-myo ..., m.dh) (xis.) 
Logardam la adeegsado salka e = 2.71828..., 
log x badanaaba waxa loo qoraa "lnx". 

lohod m.l (c.nafl.) Nafley yaryar, badda ku jirta, 
jaadad badan leh oo aan lahayn lafo iyo riciro, 
kuna dhexjirta bacool laba qalbac ah oo la 
cuno. 

lo'jir m.l (-rro, m.dh) Qof lo'da ilaaliya. 
lo'ley m.dh.u Dad lo'da dhaqda. 
loodi f.g2 (-iyay, -isay) Wax fidsan xoog ku 

laabid. m.f.dh, loodin. 
loodsanaan m.dh (fiis.) Astaanta walxaha 

qaarkood u oggolaata in ay ku noqdaan 
qaabkoodii salka ahaa marka laga qaado 
xooggii qaabka walaxda dooriyey. 

loof m.l 1. Harraad badan. 2. Lahan; laxaw. 
loofar¹ m.l (-rro, m.dh) Nin maalka si xun u 

isticmaala ee aan dhaqaalayn. 
loofar² f.mg1 (-ray, -rtay) Ku l.: maal si xun u 

isticmaalid. m.f.dh, loofarid. 
loog f.mg1 (-gay, -gtay) Marti xoolo u qalid. 

m.f.dh, loogid. 

lool¹ m.l (-lal, m.l) 1. Jaad ka mid ah dhigaha 
aqalada miyiga lagu dhiso. 2. Dhagax 
mindiyaha iwm lagu afeeyo. 3. Xarriiq dhulka 
gudub u gooysa oo la siman dhulbaraha. 4. ld 
laal¹. 

lool² m.l (-lal, m.l) (juqr.) Xarriiq dhigeed ama 
barka goobooyinka waaweyn midkood, 
goobooyinkaas oo mara cirifyada, badhahana 
xaglo quman u gooya; xarriiqaasi ma ahin 
goobo buuxda maxaa yeelay waxaa jira faraq 
80 oo dhig ah iyo waqti 12 sacadood ah oo u 
dhexeeya labada badh ee goobooyinka 
waaweyn ee mara cirifyada. 

looli f.g2 (-iyay, -isay) Mindi iwm afayn. m.f.dh, 
loolin. 

loolib m.l (-byo, m.dh) Qalab af fiiqan oo aroor 
dheeri ku wareegsanyahay leh oo loogu 
talaggalay, in uu dalool dhexda aroor ku leh 
dhex galo isaga oo wareegaya. 

loollan¹ m.l (-nno, m.dh) Dagaal ama tartan laba 
quwadood oo iska soo horjeeda ka dhexeeya. 

loollan² f.mg1 (-amay, -antay; -ami) Wax 
laysku haysto dagaal ama tartan u gelid. m.f.dh, 
loollamid. 

loox m.l (-xyo, m.dh) 1. Qori dheer, dhumuc yar, 
ballaaran, xalleefsan oo quraanka lagu dhigto. 
2. Qori dheer, xalleefsan, oo guryaha lagu 
dhiso, alaab kalena laga sameeyo. 

looxad m.dh Sawir gacmeed qiima leh oo ku 
sawiran waraaq iwm. 

looxul-maxfuud m.l Diiwaan muslimiintu ay 
rumaysanyihiin in lagu qoro waxa adduunka 
ka dhaca ama ka dhici doona oo idil. ld 
looxalmaxfuud. 

looyaan m.dh 1. Nasiino iyo joogsad la'aan. 2. 
Xasillooni la'aan; wareer. 

low m.l (-wyo, m.dh) Bowdada iyo kubku 
meesha ay iska galaan dhankeeda sare; jilib. 

lowgal m.l (-lyo, m.dh) Cudur jilibka ku dhaca 
oo biyo geliya. 

lows m.l (bot.) Geed-nagaar leh xididdo miro la 
cuno dhala saliidna laga sameeyo. 

loxod m.l ld luxud. 
lud m.dh Hilib jiir iyo baruur isugu jira oo aan laf 

lahayn. 
luf m.l (-faf, m.l) Cad yar oo wax dhammaaday 

ka soo haray. 
lufluf¹ m.l.u Cunto hambo ah oo laysu soo 

uruuriyey. 
lufluf² f.g1 (-fay, -ftay) Cunto yar oo hambo ah 

uruurin. m.f.dh, luflufid. 
luflufo f.mg3 (-ftay, -fatay) Hambo uruursasho. 

m.f.dh, luflufasho. 
lug m.dh (-go, m.l) 1. Bilawga bowdada ilaa 

cagta ama qoobka. 2. Jeex weyn oo laag ku 



lugabaxsi 

 

dara dhirna leh. 3. Socod aan gaadiid la 
fuushanayn. 

lugabaxsi m.l eeg lugabaxso. 
lugabaxso f.mg3 (-saday, -satay) Socod 

curuqtirasho ah meel dhow ku tegid. m.f.dh, 
lugabaxsasho. ld majabaxso. 

lugbax f.mg1 (-xay, -xday; -bixi) Kala l.: wax 
iska reebid. m.f.dh, lugbixid. 

lugdambeedi f.mg2 (-iyay, -isay) Cid lala 
socday wax yar ka harid. m.f.dh, lugdambeedin. 

lugee f.mg2 (-geeyay, -gaysay) Gaadiid la'aan 
meel socod ku aadid. m.f.dh, lugayn. m.f.dh, 
lugayn. 

lugey m.l Qof lug la'. 
luggeli f.g2 (-iyay, -isay) 1. Arrin aan wax ka 

qabashadeeda daacad loo ahayn isku dirqiyid. 
2. Arrin, hawl iwm carqaladayn. m.f.dh, 
luggelin. 

luggelis m.l 1. L. ah: xoogsade aan si joogto ah 
u shaqayn ee hadba kol shaqeeya. 2. ld 
luggelin. 

luggo' f.mg1 (-'ay, -'day) Meel wax laga doonay 
ka waayid. m.f.dh, luggo'id. 

luggoo f.g2 (-gooyay, -goysay) 1. Cid waqti ka 
lumin. 2. Si kas ah qof marin toosan uga 
habaabin. 3. Cid ballan been ah siin. m.f.dh, 
luggoyn. 

luggooyo m.dh Hagardaamo iyo dibindaabyo 
cid loo geysto. ld luggoyn. 

lugleh f.mg4 (-lahaa, -lahayd) Ku l.: saamayn 
ku leh, la xiriira. m.f.dh, luglahaan. 

lugtool m.l (bot.) Geed dheer oo toos u baxa oo 
aan laamo ka farcama lahayn. 

lugyaro m.dh (daaw.) Cudur ku dhaca lugaha oo 
lugtii uu ku dhaco ay ka yaraato lugta kale ama 
ka gaabato. 

luki m.dh Digaag. 
lul f.g1 (-ulay, -ushay) 1. Wax ruxid. 2. Wax 

meel ka soo lalmin. m.f.dh, lulid. 
lulan f.mg1 (-lmay, -lantay; -lmi) Wax la lulay 

noqosho. m.f.dh, lulmid. 
lullume¹ m.l 1. Kalluun aad u yaryar oo biyaha 

macaan ku nool. 2. Cayayaan yaryar oo biyaha 
macaan ka dhasha; miraxareedeed. ld 
lullumo. 

lullume² m.l (c.nafl.) Heerka caydiga ee raha. 
Wuxuu leeyahay dabo dheer iyo waafyo. 
Lulumadu heerka caydiga oo dhan waxay ku 
nooshahay biyaha. Lugaha dambe ayaa ka hor 
kora lugaha hore, aakhirkana dabada ayaa ka 
go'da inta aanu noqon rah qaangaadh ah. 

lulmo m.dh Daal iyo caajis la dareemo marka 
jirku hurdo u baahanyahay. ld lulo. 

lulmoo f.mg3 (-ooday, -ootay) Lulmo 
dareemid. ld luloo. 

lulmood m.f.l eeg lulmoo. ld lulood. 
lulo f.g/mg3 (-ushay, -ulatay) 1. (f.g) Caano 

iwm si subag looga dhaliyo ruxasho. 2. (f.g) 
Geed si miro looga daadiyo ruxasho. 3. (f.mg) 
Barwaaqo ku noolaansho. 4. (f.mg) Ka l.: wax 
meel sare ka soo laallaadsasho. m.f.dh, lulasho. 

lumee f.g2 (-meeyay, -meysay) Beer la 
abuurayo lun u yeelid. m.f.dh, lumayn. 

lumi f.g2 (-iyay, -isay) 1. Habaabin; anbin. 2. 
Xoorid; khasaarid. m.f.dh, lumin. 

lun¹ m.l 1. Meel dhoobo qoyan oo jilicsan leh oo 
marka cagta la saaro hoos ula degta. 2. (-
uman, m.l) God marka beeraha la abuurayo 
miraha lagu duugo.3. God hoos u dheer. 4. L. 
ah: dhar duug ahoo diindiimaya. 

lun² f.mg1 (-umay, -untay; -umi) Wax dhumay 
noqosho. m.f.dh, lumid. 

luncaddo m.l L. ah: beer roobka ka hor la 
abuuray. 

lunsan f.mg4 (-naa, -nayd) Wax lumay 
ahaansho. m.f.dh, lunsanaan. 

lunso f.g3 (-saday, -satay) Ammaano ama 
baadi cid haysay ku tagri falasho. m.f.dh, 
lunsasho. 

luqluqo f.mg3 (-qday, -qatay) Afka gudihiisa 
biyo yar ku dhaqasho. m.f.dh, luqluqasho. 

luqmad m.dh (-do, m.l) In cunto ah oo hal mar 
afka la geliyo ama la goosto. ld luqmo. 

luqun m.dh (-umo/-qmo, m.l) Oogada 
nafleyda, inta u dhexeysa madaxa iyo garbaha; 
sur; qoor. 

luqunjab m.l Qoor xanuun, barkin ka dhac. 
lur¹ m.dh Dhibaato, shiddo, luggooyo. 
lur² f.g1 (-ray, -rtay) Cid dhibid, shiddayn, 

luggoyn. m.f.dh, lurid. 
luubaan m.dh Xabag ka baxda geedaha xijiga ah 

oo udgoon, la shito; mayddi, foox. 
luud f.mg1 (-day, -dday) Tabardarro awgeed 

tartiib u socosho. m.f.dh, luudid. 
luudi f.g2 (-iyay, -isay) Wax tartiib u wadid; si 

tabar yar u socodsiin (qof). m.f.dh, luudin. 
lųuf m.l (-faf, m.l) 1. Cad yar oo wax 

dhammaaday ka soo haray (hilib, rooti). 2. ld 
liif. 

luufluuf m.l.u Wax ka soo hara wax 
dhammaaday ama kala jajabay. 

luufood m.l (bot.) Geed ka mid ah geedaha 
beeyada dhala. 

lųul m.l.u Iniino kulkulucsan, sida dhagaxa u 
adag oo cad ama midab kale leh aadna qaali u 
ah, kuna dhex jira laba qalbac oo dhulman ah 
oo laga helo badda gudaheeda. 

luuliyo m.dh Sanad qorraxeedka bishiisa 
toddobaad; juulaay. 



luxud 

 

luuman m.l (-nno, m.dh) (fiis.) Summad: Lm. 
Halbeegga caalamiga ee burqad iftiimeedka, 
loona qeexo burqadka iftiinka ee ka soo kaaha 
bar iftiin oo itaalkeedu yahay hal kandeela 
(cd), una baahaya hab toobineed leh xagal 
adke oo ah hal istaraadiyan. Sidaas awgeed, 1 
lm = (1/4Ò)cd. 

luumbi m.l Ciyaar dhaqameed lagu jidboodo oo 
laga yaqaan degaanka Banaadir, 
muusikadeeduna waa shareero, durbaan iyo 
codad kala duwan. ld nuumbi. 

luun m.l (-uumo, m.l) 1. Dhudda uu ku 
taaganyahay geed meseggo ama gallay. 2. 
Qolof iyo xayaabo layiig ah oo qof aad u 
harraaday faruuryihiisi yeeshaan; jiil. 3. 
Hammuun, qadsanaar. 

luuq¹ m.l (-qyo, m.dh) Wadiiqo yar oo aad ciriiri 
u ah hareerahana guryo ka xigaan. 

luuq² m.dh (-qo, m.l) 1. Cod gaar ah oo 
gabayada iyo heesaha lagu qaado; cod lagu 
dheeraysto oo laga xareediyo. 2. ld laaq. 

luuq³ m.dh (nax.) Weer qaybaheeda kala leh luuq 
kala duwan. 

luuqad m.dh (-do, m.l) Af ay ummadi leedahay 
oo ay isku fahmaan. ld luqad, luqo, luuqo. 

luuqee f.mg2 (-qeeyay, -qaysay) Ku l.: hees 
ama gabay iwm cod macaan ku qaadid. m.f.dh, 
luuqayn. 

luusluus¹ m.l 1. Liqid la liqo cunto iyadoo aan 
la ruugin. 2. L. ah: qof waayeel ah oo 
tallaabada iyo waxqabdkuba dhibaan. 

luusluus² f.g1 (-say, -stay) Cunto iwm iyadoo 
aan la calalin liqid. m.f.dh, luusluusid. 

luusluuso f.g3 (-stay, -satay) Cunto iwm 
iyadoo aan la calalin liqid. m.f.dh, luusluusasho. 

luxud m.l 1. Iil. 2. Qoryaha iilka xabaasha afka 
laga saaro. ld loxod. 



 



m (ma') m.dh Xarafka saddex iyo tobnaad ee 
xuruufta af Soomaaliga, waa shibbane. 

ma¹ qr.diid Qurub tilmaamaya in weerta 
falkeeda uu yahay fal diidmo. Tus. "Cali ma 
imaanayo". 

ma² qr.we 1. Qurub tilmaama in ay su'aali saaran 
tahay ereyga uu weheliyo. Tus. "Cali ma 
yimid?", "Ma Cali baa yimid?", "Ma waxaa 
yimid Cali?", "Ma waad imaanaysaa?". 2. 
Qurub tilmaama in ay su'aali saarantahay 
erayga uu ku nudanyahay. Tus. "Goorma?", 
"Inma?", "Idinma?", "Kuwama?". 3. Qurub 
ka muuqda su'aal ee qof lagu dhiirigelinayo in 
uu fal sameeyo. Tus. "Maad iska celisid 
qofkaa?". 

maab m.l (-bab, m.l) Shax warqad ku sawiran 
oo tilmaamaysa dhulka oogadiisa, ama qayb 
ka mid oo ay leeyihiin waddammada, badaha, 
webiyada, buuraha iwm; khariiddada. 

maaci m.dh 1. Geedaha intooda dhuuxa adag. 2. 
Waxkastoo adag. 

maacuun m.l/dh.u Qalabka jikada looga 
adeegto ee wax lagu cuno ama cabbo, sida 
suxuunta, digsiyada, mindiyaha iwm. 

mąad m.dh (-do/-dooyin, m.l) (riw.) Hadal ama 
sheeko lagu qoslo. 

maadaama xi. Eray lagu xiriiriyo weer sababley 
ah. Tus. "Maaddaama roob uu da'ayo iska 
joog". ld maaddaama. 

maaddi¹ m.l.kh M. ah: qof lacagta, xoolaha aad 
u jecel oo dantiisa wax kasta ka hormariya. 

maaddi² m.l.kh (fiis.) M. ah: tibix la cabbiri karo 
ama qiimaheeda xisaabeed la soo saari karo. 

maaddiyad m.dh (fals.) Fikrad falsafadeed oo 
aammisan in adduunka aan jirin wax aan 
maaddo ahayn. 

maaddo m.dh (-ooyin, m.l) 1. Saddexda nooc 
walxaha dunida yaalla u qaybsamaan mid ka 
mid ah oo kala ah: adke, hoore, iyo neef. 2. 
Qayb cilmiyeed isku wax ka hadleysa. ld 
maaddad. 

maadee f.mg2 (-deeyay, -deysay) (riw.) Hadal 
ama sheeko lagu qoslo sheegid. m.f.dh, 
maadeyn. 

maadeys m.l 1. (riw.) (-syo, m.dh) Jilid qosol leh. 
maadeyso f.mg3 (-stay, -satay) Ku m.: qof ku 

dheeldheelid. m.f.dh, maadeysasho. 
maadlow m.l (-wyo, m.dh) Nin shaaciro badan. 
maadso f.mg3 (-saday, -satay) Ku m.: qof ku 

dheeldheelid. m.f.dh, maadsasho. 
maag¹ m.l  Daandaansi; gardarro; abyood. 
maag² f.mg1 (-gay, -gtay) 1. Qof 

gardarraysasho. 2. Doonid ama damcid. 
m.f.dh, maagid. 

maageer¹ m.l (-rro, m.dh) Deyr wareegsan oo 
dhagax iwm ka samaysan. ld meegaar, 
waageer, weegaar. 

maageer² f.g1 (-ray, -rtay) Dhagax iwm ku 
meel ood, meel ku wareejin. m.f.dh, maageerid. 
ld meegaar, weegar, waageer. 

maageeran f.mg1 (-rmay, -rantay) Ku m.: ood 
dhagax, iwm wax meel lagu wareejiyey 
ahaansho. m.f.dh, maageernaan. ld 
maageersan, meegaaran, meegaarsan, 
waageeran. 



maageero 

 

maageero f.g3 (-rtay, -ratay) Meel ood dhagax 
iwm ku wareejisasho. m.f.dh, maageerasho. ld 
meegaaro, waageero, weegaaro. 

maaggan f.g/mg4 (-naa, -nayd) 1. (f.g) Qof mid 
kale ku gardaroonaya ahaansho. 2. (f.mg) Qof 
raba in uu wax sameeyo ahaansho. m.f.dh, 
maagganaan. 

maagma m.dh (-ooyin, m.l) (jool.) Walax 
dhalaashan oo laga helo hoosta dhadhaabada 
adag ee qolofta dhulka, mararka qaarkoodna 
waaxa la arkaa marka ay folkanaha ka soo 
baxayso. 

maahmaah¹ m.dh (-ho, m.l) Ereyo kooban, 
qaafiyad leh, oo sheegaya murti waayo-
aragnimo xambaarsan. ld maahmaahyo. 

maahmaah² f.mg1 (-hay, -hday) Maamaah 
sheegid ama allifid. m.f.dh, maahmaahid. 

maahsan f.mg4 (-naa, -nayd) Qof aan fiiro iyo 
feejegnaan u lahayn goobta uu joogo wax ka 
dhacaya oo qalbigiisu ku hawlanyahay meel 
kale ahaansho. m.f.dh, maahsanaan. 

maajo m.dh Bisha shanaad ee taariikhda 
miilaadiga ah. 

maal¹ m.l 1. Hanti. 2. ld maashi. (-lal, m.l) Neef 
irmaan oo cid la ammaanaysiiyo si uu u 
intifaacsado. 

maal² f.g1 (-aalay, -aashay) Neef irmaan caano 
ka lisid. m.f.dh, maalid. 

maalgeli f.mg2 (-iyay, -isay) Mashruuc 
hantigelin si loo hormariyo. m.f.dh, maalgelin. 

maaliki¹ m.l (dii.) Qofka mad'habta maalikiyada 
haysta; maalikiyadu waxay ka midtahay afarta 
mad'habood oo waa weyn oo Islaamka, 
waxaana asaasay Imaam Maalik (715-795 M.). 

maaliki² m.dh (dii.) Afarta mad-habood oo 
waaweyn ee diinta Islaanka mid ka mid ah. 

maalin dayaxeed m.dh (-lmo ..., m.l) (c.fal.) Inta 
uu soconayo hal isrog oo dhulku dhidibkiisa 
isku rogo iyadoo loo fiirinayo dayaxa, ama 
waa muddo waqti ah oo u dhexaysa labo 
udub oo isku xiga oo dayaxu ku sameeyo 
dhig. Muddadaas oo la eg ilaa 24 saacadood 
iyo 50 daqiiqo. 

maalin m.l/dh (-lmo, m.l) Muddada u dhaxaysa 
marka qorraxdu soo baxdo ilaa ay dhacdo (12 
saac). 

maalindhaaf m.l.fk Wax maalin la sameeyo 
malinna la dhaafo; fal hawl iwm oo inta 
maalin la qabto maalinna la baajiyo.. 

maalingoosad m.l Qof shaqaale ah oo la siyo 
maalin walba waxa uu goosto. ld 
maalingoosato. 

maalinjoog¹ m.l 1. Xoolo maalin dhan ceel 
jooga. 2. Booqasho hal maalin ah. 

maalinjoog² f.mg1 (-gay, -gtay) Booqashada 
hal maalin ah cid ugu tegid. m.f.dh, 
maalinjoogid. 

maalinnimo m.dh 1. Inta qorraxdu soo jeeddo. 
2. (fk) Isla maalinta. 

maalin-qorraxeed m.dh (-lmo ..., m.l) (c.fal.) 
Celceliska dhererka maalin cadceed, oo le'eg 
86,400 ilbidhiqsi - 24 ka saac ama maalinta 
oogga waqtiga. 

maalmadoone m.l Bisha afaraad ee bilo-
dayaxeedka sanadka soomaaliga. 

maalooti m.l 1. ld magallooti (3) Si daran wax 
u laaya (bahal ama geesi); aan biqin; 
dhiigyacab. 2. M. ah: qof waxmatara ah. 

maalqabeen m.l (-nno, m.dh) Qof hanti badan 
leh. 

maammul¹ m.l 1. Habka hawl loo fuliyo. 
maammul² f.g1 (-ulay, -ushay) Hawl hab 

wanaagsan u fulin. m.f.dh, maammulid. ld 
maamul. 

maammule m.l (-layaal, m.l/dh) 1. Qof hawl 
agaasinkeeda madax ka ah. 2. Qof dugsi 
madax ka ah. ld maamule. 

maammulo f.g3 (-ushay, -ulatay) Hawl si 
wanaagsan u agaasimasho. m.f.dh, 
maammulasho. ld maamulo. 

maammulxumo m.dh Hab aan wanaagsanayn 
oo hawl loo fuliyo. ld maamulaxumo. 

maamuus¹ m.l Xushmad; xurmo; wanaag. ld 
naamuus. 

maamuus² f.g1 (-say, -stay) Cid si xushmad iyo 
wanaag leh u soo dhaweyn. m.f.dh, 
maamuusid. ld naamuus. 

maamuusjab m.l Sharafta iyo xushmadda oo la 
waayey ceeb dhacday darteed, maskabjab. ld 
naamuusjab. 

maamuusjebi f.g2 (-iyay, -isay) Cid sharafta 
ka qaadid. m.f.dh, maamuusjebin. ld 
naamuusjebi. 

maan¹ m.l Awoodda garashada ee qof leeyahay. 
maan² m.dh 1. Maalinta la joogo. 2. M.ta: beriga. 

3. M.ta layl: maalinta oo idil. 4. M.tii 
saddexaad: maalintii saddexaad. 5. M.tii hore: 
maalmihii la soo dhaafay. ld maantay. 

maandhaaf f.g1 (-fay, -ftay) Is m.: is-
afgaranwaayid, isku khilaafid. m.f.dh, 
maandhaafid. 

maandhay u.j Erey qof dheddig ah oo lala 
hadlayo, waalidna loo yahay, dareenkiisa lagu 
soo jeediyo. ld maandha. 

maandhe u.j Erey qof labood ah oo lala 
hadlayo, waalidna loo yahay, dareenkiisa lagu 
soo jeediyo. ld maandhow. 



maato 

 

maandoori f.g2 (-iyay, -isay) 1. Cid maankeeda 
beddelid.2. Qof sakhraamin. m.f.dh, 
maandoorin. 

maandooriye m.l (-yayaal, m.l/dh) Waxyaaba 
miyirka qofka lumiya sida khamriga, 
xashiishka iwm; mukhaddaraad. 

maandoorsan f.mg4 (-naa, -nayd) Wax 
miyirkii ka lumay ahaansho (qof). m.f.dh, 
maandoorsanaan. 

maangaab m.l Qof caqli iyo garaad yar. 
maangaaban f.mg4 (-bnaa, -bnayd) Qof wax 

caqli yar ahaansho. m.f.dh, maangaabnaan. 
maangad m.l Arrin adag oo caqliga ka weyn. 
maangal m.l.kh M. ah: hadal caqligu 

oggolyahay, caqliggal, suurtaggal. 
maangalnimo m.dh (fals.) Aragti falsafadeed oo 

amminsan in maanku ama caqligu uu yahay 
shuruudda ugu muhimsan wax garasho kasta. 

maanganiis m.l (-yo, m.dh) (kiim.) Summad 
Mn. Curiye ka tirsan curiyayaasha kala guurka 
ee tusaha kalgalka, una jira dabiici ahaan 
ogsaydh ahaan sida bayroolusayt (MnO). 
Waxaana loo adeegsadaa sameynta 
birdhafyada istiilka iyadoo laysku darayo 
bayroolusayt iyo xadiid laguna gubayo 
marraaq-danabeed. 

maangaro f.g3 (-rtay, -ratay) 1. Qof wax uu 
rabo isaga oo aan sheegin fahmid. 2. Arrin 
laga hadlay dulucdeeda fahmid. m.f.dh, 
maangarasho. 

maankaal m.l Gufurka ka soo baxa sisinta 
marka la shiido, oo xooluhu cunaan. ld 
maakaal. 

maanlaawe m.l (-wayaal, m.l/dh) Nin aan caqli 
badan lahayn. 

maanomitir m.l (-rro, m.dh) (fiis.) Qalab lagu 
cabbiro cadaadiska. 

maansayahan m.l Qof maanso curinta yaqaan; 
gabyaa; heesaa; laashin. 

maansee f.mg2 (-seeyay, -saysay) Maanso 
tirin. m.f.dh, maansayn. 

maanso m.dh (-ooyin, m.l) Suugaanta qayb ka 
mid ah oo ka kooban waxyaabo badan oo la 
tirsho sida, gabayga, masafada, heesta iwm. 

maansoo f.mg3 (-ooday, -ootay) Maanso tirin; 
gabyid. ld maansee. 

maansood m.f.l eeg maansoo. 
maantomaanto m.dh Sheekoxariir carruurta iyo 

dhallinyaradu isku maaweeliyaan. 
maantoole m.l Sheekooyin (hore) aan dhicin oo 

carruurta lagu maaweeliyo. 
maanyar f.mg4 (-raa, -rayd) Qof caqliyar 

ahaansho. m.dh, maanyaraan. 
maanyo m.dh 1. Bad. 2. Hees ay dabatadu 

ugaarta ku sasabato. 3. Nooc dhirta ka mid ah 

oo ay xawayaanku nafaqo ka helaan marka ay 
cunaan. 

maaqal m.l (-llo, m.dh) 1. ld maqal¹ (2). 
Khaanad ku samaysan armaajo, miis iwm oo 
wax lagu rito. 2. Findoob. 

maar¹ m.l (-rar, m.l) 1. Lakaybo isdul saar-
saaran. 2. Afarta meesi ee xoolaha midkood. 
3. Degaan geedo iyo ciid isku mid ah leh. 4. 
Dhawr warqadood oo turub ah oo hal mar la 
isku qaato ama la wada bixiyo. 5. Maal. 

maar² m.dh 1. Macdan cawlan, jilicsan, oo 
lacagta iyo alaabooyin kale laga sameeyo. 2. 
Daxalka biraha dushooda ku samaysan. 3. 
Biyo muddo fadhiyey wasakhda ka dhalata. 4. 
Caws jilicsan oo xooluhu daaqaan raradana 
laga sameeyo. 5. Midab, guduud madow yari 
ku jiro ah oo lo'du yeelato. 

maaran f.mg1 (-rmay, -rantay; -rmi) Ka m.: 
wax ka kaaftoomid. m.f.dh, maarmid. 

maaree f.g2 (-reeyay, -reysay) 1. Si farsama leh 
arrin u xallin. 2. Maar ka dhigid. m.f.dh, 
maarayn. 

maareeye m.l (-yayaal, m.l/dh) Qof madax ka 
ah mashruuc weyn ama wakaalad. 

maareyso f.mg3 (-stay, -satay) 1. Bir 
daxalaysasho. 2. Biyo muddo fadhiyey wasakh 
yeelasho. 3. Arrin xal u raadsasho. m.f.dh, 
maareysasho. 

maaro m.dh (-ooyin, m.l) 1. Tab mushkilad lagu 
xalliyo. 2. Awood; karti; tamar. 3. Jid khatar 
ah. 

maarow f.mg1 (-oobay, -owday; -oobi) 1. Wax 
daxalasatay noqosho (bir). 2. Biyo muddo 
fadhiyey wax wasakh yeeshay noqosho. m.f.dh, 
maaroobid. 

maarriin m.l Midab dadka u gaar ah oo u 
dhexeeya casaan iyo madowga. 

maarso m.dh Bisha saddexaad ee sannadka 
miilaadiga ah. 

maas m.l 1. Dhul nabaadguuray. 2. Dhul la 
abuuray oo aan weli wax ka soo bixin. 3. 
Deyn. 4. Saanta lo'da oo la magdiyey. 5. 
Midab guduud xigeen ah oo geelu yeesho. 

maasha xi. (nax.) Xiriiriye tilmaamaya waxa ku 
dhashay sabab. Tus. "Maasha xaashiyuhu 
duule ee dabayl baa jiidday". ld maansha. 

maashoo f.mg3 (-ooday, -ootay) Biyo, hadal 
iwm ku harqasho. 

maashood m.f.l eeg maashoo. 
maato m.dh (-ooyin, m.l) 1. Dadka intiisa 

tamarta yar sida carruurta, waayeelka, iyo 
haweenka. 2. ld maati. Warqadaha turubka 
mid ka mid ah oo wax nin u eg ku 
sawiranyahay, mar kastana raaci karta; jookar. 



maaweeli 

 

maaweeli f.g2 (-iyay, -isay) Cid si xiiso iyo 
raaxo leh waqtiga ku dhaafin. m.f.dh, 
maaweelin. 

maax¹ m.dh Biyo badan oo ceel ku jira, oo 
dhulka hoose ka soo baxay. 

maax² f.g1 (-xay, -xday) Biyo dhex marid. 
m.f.dh, maaxid. 

maaxi f.g2 (-iyay, -isay) 1. Ceel biyihiisa 
muddo u deyn si uu maax u yeesho. 2. Biyo 
calowsan muddo dhigid si gufarku uga 
fariisto. m.f.dh, maaxin. 

maaxo f.mg3 (-xday, -xatay) 1. Ceel maax 
yeelasho. 2. gabay, hees oo badan iwm allifid. 
3. Ku m.: wax horey la isugu ama la isu faray 
dib u soo xusuusasho. 4. Biyo calowsan kala 
miirmid. m.f.dh, maaxasho. 

maayliin m.dh (-no, m.dh) (c.nafl.) Lakab ka 
samaysan walxo dux ah oo ku wareegsan, 
danabeed ahaan ugu dahaadhan dhambaal, 
dire unugyada lafdhabarleyda badankeeda iyo 
unug dareenwadaha qaar ka mid ah 
lafdhabarla'da. ld mayliin. 

mabda' m.l (-'yo/-baadi', m.dh) 1. Feker iyo 
aaraa habaysan oo cidi aamminsan tahay. 2. 
Aasaaska fikradaha cilmiga ah ee ku saabsan 
sayniska, diinta akhlaaqda iwm. 3. Ujeeddo. 
m.dh.w, mabaadi'. 

mac¹ m.dh 1. Dhadhan wanaagsan oo dhuuni 
leeyahay. 2. Neef aan caato ahayn, baruur 
badanna lahayn; lafqab. 3. Dhunkasho 
(caruureed). 

mac² f.mg4 (-caa, -cayd) 1. Wax macaan 
ahaansho. 2. Cano dhay eh ahaansho. 3. Wax 
cayilan ahaansho (neef). m.f.dh, macaan. 

macaammilo m.dh (-ooyin, m.l) 1. Dhaqan; 
falfal. 2. Xiriir wanaagsan oo dad badan dhex 
mara. ld macaamil, macaamilo, 
macaammil, macbil. 

macaammiloo f.mg3 (-ooday, -ootay) 1. Ku 
m.: hab gaar ah ku dhaqmid. 2. La m.: cid si 
wanaagsan ula dhaqmid. m.f.dh, 
macaammilood. ld macaamiloo. 

macaammilood m.f.dh eeg macaammiloo. ld 
macaamilood. 

macaan¹ m.l 1. Dhadhanka sonkorta, malabka, 
xalwada iwm. 2. Dhadhan kasta oo carrabku 
jeclaysto. 

macaan² f.mg4 (-naa, -nayd) 1. Wax dhadhan 
carrabku aad u jeclaysto leh ahaansho (cunto, 
cabbitan). 2. Qof aad u dabci wanaagsan 
ahaansho. m.f.dh, macaanaan. 

macaanee f.g2 (-neeyay, -neysay) Wax 
macaan ka dhigid. m.f.dh, macaanayn. ld 
macee. 

macaaneyso f.g3 (-saday, -satay) Cunto 
cabbitaan iwm wax macaaneeya ku darsasho. 
m.f.dh, macaaneysasho. ld macayso. 

macaanow f.mg3 (-naaday, -naatay) 1. Wax 
macaan noqosho (cunto, cabbitan). 2. Qof 
dabci wanaagsan noqosho. ld macow. 

macaanso f.g3 (-saday, -satay) 1. Wax 
dhadhankiisa jeclaysasho. 2. Sheeko, salaax, 
iwm u bogid. m.f.dh, macaansasho. 

macaash¹ m.l 1. Faa'iidada laga helo badeeco la 
gaday. 2. Badeeco. 

macaash² f.g1 (-shay, -shtay) Ka m.: macaash 
ka helid; faa'idid. m.f.dh, macaashid. 

macaawino m.dh (-ooyin, m.l/-naad, m.l/dh) 
Kaalmo; taageero. ld macaawinad, 
mucaawinad, mucaawino. 

macal m.dh (-clo, m.dh/-calo, m.l) Cadka aan 
lafta lahayn oo cunaha idaha ka laallaada. 

macalgad m.dh (-do, m.l) Fandhaal macdan ah 
oo cuntada lagu cuno, qaaddo. ld macalgo,  
malcaqad, malgacad, malqacad. 

macallin m.l (-nno/-immo/-imiin, m.dh) Nin 
arday wax bara. 

macaluul¹ m.dh Dhuubnaan ama xayeesinnimo 
ku dhacda nafleyda oo ka dhalata 
nafaqadarro. 

macaluul² f.mg1 (-uulay, -uushay) Naflay 
nafaqo-darro ama jirro darteed u caatoobid. 
m.f.dh, macaluulid. 

macaluulan f.mg4 (-lnaa, -lnayd) Nafley caato 
ahaansho. m.dh, macaluulnaan. ld 
macaluushan. 

macangag¹ m.l.kh M. ah: qof aan waxba laga 
dhaadhicin karin. 

macangag² f.mg1 (-gay, -gtay) Ku m.: arrin 
diididdeeda ama fulinteeda ama aad ugu 
adkeysasho. m.f.dh, macangagid. 

macasalaamee f.g2 (-meeyay, -meysay) Qof 
laga tegayo sii nabadgelyeyn. m.f.dh, 
macasalaamayn. 

macasalaamo m.dh Nabadgelyo. 
macatab m.l (-byo, m.dh) (dii.) Shay qaab 

iskutallaab leh oo dadka kiristaanka ah astaan 
diineed u ah. 

macawis m.dh (-syo, m.l) Maro, inta badan 
midabbo leh, labada daraf iskaga tolon oo 
raggu qaarka hoose ka xirtaan. 

macayshad m.dh (-do, m.l) Cuntada lagama 
maarmaanka ah ee lagu noolaan karo. ld 
maceeshad, maciishad. 

macbil m.l 1. ld macbiil, macmiil. Cid si joogta 
ah meel wax uga gadata ama uga iibsata. 2. ld 
macaammilo. 



madaxbannaan 

 

macbilo f.g3 (-ishay, -ilatay) Shay xumaaday si 
loo isticmaalo dib u hagaagaasho. m.f.dh, 
macbilasho. 

macbuud m.l (dii.) Eebbe; Alle. 
macdaar m.l (-rro, m.dh) Dukaan yar oo cunto 

iwm oo tafaariiq ah lagu gado. 
macdan¹ m.dh (macaadin, m.dh) 1. 

Dhammaan khayraadka dabiiciga ah ee laga 
helo dhulka hoostiisa. 2. Walax bir ama 
birwalb ah oo dhulka gudihiisa laga helo sida 
dahabka, maarta, batroolka. 3. Maaddada 
alumminyam. 

macdan² m.l (macaadin, m.dh) (kiim.) Walax 
dabiici ah, oo noole aan ahayn ama aan ka 
imaan, oo leh isku dhis kiimikaad, isla 
markaasna leh astaamo fisikeed iyo kiimikeed 
oo cad. Halkaa waxaa ah ilaa 2000 
macdanood oo la maranayo, oo leh qaabab 
wiriqeed oo kala duwan, laakiin macaadinta 
bah wadaagta ah kala duwanaashahoodu waa 
yaryahay. 

macduun m.l M. ah: wax helitaankiisu dhif iyo 
naadir ah. 

macduur m.l.kh (dii.) M. ah: qof waajib uu 
gudan lahaa ka baaqdo cudurdaar awgii; 
marmarsiinyo haysto. 

machad m.l (-dyo/macaahid, m.dh) Dugsi 
mihnadeed oo ka heer sarreeya dugsiga sare, 
kana heer hooseeya kulliyad jaamacadeed. 
m.dh.w, macaahid. 

maciin m.l ld miciin. 
maciinso f.g3 ld miciinso. 
macmacaan m.l.u Cunto ama cabbitaan si gaar 

ah loo sameeyo oo dhadhan macaan leh sida 
buskudka, doolshaha, xalwada, dheecaanka 
liinta iwm. 

macmil m.l (-llo, m.dh) Shay aan kii dhabta ahaa 
ahayn oo si ku meel gaar ah loo adeegsado. ld 
macbil. 

macne m.l (-nayaal, m.l/dh) 1. Ulajeeddada 
erey ma hadal ka dambaysa. 2. Qeexidda wax 
la sharxay la siiyo. 3. Faa'iido: macne maleh: 
faa'iido maleh. ld macno, micne, micno. 

macnee f.g2 (-neeyay, -naysay) 1. Ulajeeddada 
erey ama hadal sheegid. 2. Wax sharaxooda 
sheegid. 3. Is m.: wax muhiin ah iska dhigid 
(qof). m.f.dh, macnayn. 

macooyo m.dh (-ooyin, m.l) Abooto, ayeeyo. ld 
mocooyo. 

macquul m.l.kh M. ah: wax suurta gal ah. 
macriifad m.dh Aqoon dheeraad ah oo wax loo 

leeyahay. ld macriifo. 
macruuf m.l 1. Ixsaan; wanaag; samafal. 2. (-

fyo/-caariif, m.dh) M. ah: qof aad loo yaqaan, 
caan. 3. ld macriifo. Xiriir aan saaxiibnimo 

gaarsiisnayn oo cid ka dhexeysa. m.dh.w, 
macaariif. 

macsarad m.dh (-do, m.l) Saliid cunto oo laga 
helo miraha geedka sisinta marka la shiido. ld 
macsaro (2). 

macsaro m.dh 1. Saliid m. ah: saliid sisin lagu 
sameeyay. 2. ld macsarad. 

macsi m.dh (-iyo, m.l) (dii.) Isu galmoodka nin 
iyo naag aan meher u dhexeyn; sino. 

macsiley m.dh (-yo, m.l) (dii.) Haweeney 
macsida badsata. 

macsilow m.l (-wyo, m.l) (dii.) Nin macsida 
badsada. 

macsuum f.g1 (-uunay, -uuntay) Cid marti 
qaadid. m.f.dh, macsuumid. 

macsuuman f.mg4 (-naa, -nayd) Qof la 
macsuumay ahaansho. 

madaal m.l (-llo, m.dh) 1. Weel badarka iwm 
lagu cabbiro. 2. Badar dhan hal madaal 
muggis. 

madaddaali f.g2 (-iyay, -isay) Cid maawelin. 
m.f.dh, madaddaalin. 

madaddaalo m.dh (-ooyin, m.l) Wax xiiso leh 
oo waqtiga la isku dhaafiyo. 

madal m.dh 1. Meel dad badani isugu yimid. 2. 
Ballan. ld madar. 

madar m.l 1. Tooxo yar oo buuro u dhexeysa. 
2. Nooc bulukeetiga ka mid ah oo ka 
samaysan dhoobo iyo caws la isku qallajiyey. 

madax¹ m.l (-xyo, m.dh) 1. Oogada qaybta sare 
ee nafleyda. 2. Maskax, laab, caqli. 3. Baab. 4. 
Koox, qayb. 5. Dhool (roob); garab; saylaan. 
6. Bayd faal, dhinaca qofka faalka dhigaya soo 
xiga ma ahee dhinaca kale. 

madax² m.dh.u Qof meel ama dad u sarreeya; 
duq waayeel. 

madax-adag f.mg4 (-dkaa, -dkayd) Qof aan 
wax laga dhaadhicin karin ahaansho. m.f.dh, 
madax-adkaan. 

madax-adayg¹ m.l Wax ka dhaadhicid la'aanta 
qof ku sugnaado, garmaqaatenimo. 

madax-adayg² f.mg1 (-gay, -gtay) 1. Ka m.: 
wax samayntooda diidid. 2. Ku m.: wax ku 
adkaysasho. m.f.dh, madax-adaygid. 

madax-adhaxley m.dh (c.nafl.) Faylam hoosaad 
ka tirsan adhaxleyda oo xubnaha ka tirsan oo 
dhani ay yaryaryihiin, dirxiga ayey u egyihiin, 
waana xayawaan biyood ku nool ciidda. 
Astaamahooda waxa ka mid ah a) Maskax ma 
leh, b) qalfoof lafeed ma leh. Tusaale: 
amfiyooksas. ld madax-araxley. 

madaxbannaan f.mg4 (-naa, -nayd) 1. Hay'ad 
iwm oo danahooda u xor ah ahaansho. 2. 
Haweeney aan nin lahayn ahaansho. 3. 



madaxbuq 

 

Dawlad calan leh oo xor ah ahaansho. m.f.dh, 
madaxbannaanaan. 

madaxbuq m.dh (bot.) Geedgaab faallala oo leh 
laamo jilicsan iyo bari weyn oo dharka lagu 
mayrto; maskaxbuq; qasanqas; madaxbushi. 
ld madaxbushi, maskaxbuq. 

madaxfalluuq m.l Caro iyo dulqaad yari qof 
dabeecad u leeyahay. 

madaxfarad m.l Wareer iyo xanuun dadka 
madaxa ka qabta. 

madaxfurad m.l 1. (-dyo, m.dh) Hanti iwm oo 
lagu furto qof la qafaalay. 

madaxfuro f.g3 (-rtay, -ratay) Qof la qafaalay 
hanti ku soo furasho. m.f.dh, madaxfurasho. 

madaxkuti m.dh 1. Dugaag naasleyda ka mid ah 
oo leh dhogor duf ah, cago balballaaran iyo 
dabo aad u gaaban, kuna nool dhulka 
qaboobaha ah. 2. Sheeko khayaali ah oo ku 
saabsan naag hal jirtay oo dadka aaminsanaa 
in ay habeenkii soo bixi jirtay oo dadka cuni 
jirtay. 

madaxsalaax f.mg1 (-xay, -xday) U m.: cid 
sasabid. m.f.dh, madaxsalaaxid. 

madaxshub m.l 1. Sadaqo loo bixiyo qof 
haween ah oo dhintay. 2. Allabbari haweenku 
bixiyaan marka ay soo sid-dhaweeyaan; 
kuraysi; taraaraysi; sagaalaysi. 

madaxtooyo m.dh Rugta uu madaxweynuhu 
fadhiisto. 

madaxtus m.l 1. Tegidda la tago meel hawl laga 
hayo iyadoo aan la doonayn in laga qayb 
qaato. 2. Kormeer aan toos ahayn oo cid hawl 
haysa lagu sameeyo. 

madaxweyne m.l (-nayaal, m.l/dh) 1. Qof 
qaran madax u ah. 2. Bayd faal oo madaxa ka 
ah labo, saddexda hogood oo kalena min hal. 

madaxanuun m.l (daaw.) Xanuun madaxa ku 
dhaca; madax-wareer. 

madaxyaro m.dh (daaw.) Iin madaxa ku dhacda 
oo yareeysa. 

madbacad m.dh (-do, m.l) Meel dhisan oo ay 
yaalliin mashino waaweyn oo wax lagu 
daabaco. ld madbaco. 

maddaad m.dh 1. Khad; dawaad. 2. Awrta 
waaweyn siiba kuwa qooqan madowga ay ku 
yeeshaan qadaadka. ld middaad. 

maddaale m.l (-layaal, m.l/dh) Qof aan hawsha 
ka daalin, hawlkar. 

maddane m.l (-nayaal, m.l/dh) Bir xalleefsan 
oo daab la qabto leh oo iyadoo kulul xoolaha 
lagu sunto. ld madane. 

maddiibad m.l/dh (-dyo, m.dh/-do, m.l) 
Baaquli; daafiri. 

maddooya-maddooyo m.dh Nooc ka mid ah 
cayaaraha carruurtu dheesha oo qori inta la 

tuuro iyadoo iska dhowraysa in la taabto. ld 
maddooyo. 

madduul m.l Madow uu qaacu ku reebo 
meelaha uu saameeyo. ld maduul. 

madfac m.l (-cyo/-daafiic, m.dh) Qalab hubka 
waaweyn oo lagu dagaallamo ka mid ah, ka 
samaysan birlab ama macdan kale oo adag, 
lehna dhuun dheer oo ay ka ridmaan jaliilado 
qarxada oo wax guba waxna burburiya. 
m.dh.w, madaafiic. 

madhaafaan m.l 1. Heerka wax ugu sarreeya oo 
ayan moodi karin. 2. Wax qiimo iyo qaayo 
badan leh. 3. Arrin iwm oo xallinteedu 
qasabtahay. 

mad-hab m.dh (-bo, m.l) (dii.) Afarta dugsi oo 
waaweyn ee fiqiga Islaamka middood (Xanafi, 
Shaafici, Xanbali iyo Maaliki). 

madhale m.l (-layaal, m.l/dh) Nin aan naag 
rimin karin. ld madhaleys. 

madhalennimo m.dh (daaw.) Awoodid la'aan 
ilmo dhalidda oo ka timaadda ama bacrin 
la'an ama qof dhali karey oo qalliin lagu 
sameeyey oo si ula kac ah ama aan ula kac 
ahayn wax u gaareen mid ka tirsan xubnaha 
taranka. ld madhaleysnimo. 

madhan m.dh (fiis.) Dululaati uu ka jiro cadaadis 
hoose oo neef ah micnaheeduna tahay 
xaddiga atamyada ama molikiyuulada ayaa aad 
u hooseeya. 

madhasho m.dh (-ooyin, m.l) Naag aan rimi 
karin. ld madhaleys. 

madhinte m.l (-tayaal, m.l/dh) 1. (dii.) Eebbe, 
Ilaah. 2. (dii.) Aan dhiman. 

madhxin m.dh (fiis.) Summad C. Astaanta 
keydinta saldanabka ee ay gudbiye ama urur 
gudbiyeyaal iyo ma-gudbiye leeyihiin. 
Madhxinta madhxiye waa saami saldanabka 
Q ee hal gudbiye iyo keyd faraqa u dhexeeya 
labada gudbiye. Halbeegga madhxintu waa 
farad. C = Q/V. 

madhxiye m.l (-yayaal, m.l/dh) (fiis.) Ratibaad 
laba gudbiye oo uu magudbiye u dhexeeyo, 
leh awoodda kaydinta saldanabka. Madhxinta 
madhxiyuhu waxa ay ku xirantahay xajmiga, 
qaabka iyo habka ratibaadda gudbiyeyaasha. 

madi m.l (-iyo, m.dh) Nin aan lahayn walaalo rag 
ah. 

madiix¹ m.l (-daa'iix, m.dh) 1. (dii.) Gabay ama 
hees cid aad loogu ammaano. 2. Cod 
wanaagsan oo dheguhu jecleystaan. m.dh.w, 
madaa'iix. 

madiix² f.mg1 (-xay, -xday) 1. (dii.) Gagay ama 
hees cid aad ugu ammaanid. 2. Cod macaan 
oo dheguhu jeclaystaan ku dhawaaqid. m.f.dh, 
madiixid. 



magaggooye 

 

madluun¹ m.l 1. M. ah: qof niyad xun oo aan 
raalli ahayn. 2. Qof la dulmiyey. 

madluun² f.mg1 (-uumay, -uuntay; -uumi) 
Qof niyad xun oo aan raalli ahayn noqosho. 
m.f.dh, madluumid. 

madluunsan f.mg4 (-naa, -nayd) Qof la 
madluumiyey ahaansho. m.f.dh, 
madluunsanaan. 

madoobaad m.l Midab madow oo shay ama 
wax yeeshaan. 

madoobee f.g/mg2 (-beeyay, -beysay) 1. (f.g) 
Wax midab madow u yeelid. 2. (f.mg) Ka m.: 
cilmi, garaad iwm oo cid maskaxdeeda ku jira 
ka tirtirid. m.f.dh, madoobayn. 

madoobeysan f.mg4 (-snaa, -snayd) Wax 
midab madow loo yeelay ahaansho. m.f.dh, 
madoobeysnaan. 

madoobeyso f.mg3 (-stay, -satay) Wax midib 
madow u yeelasho. m.f.dh, madoobeysasho. 

madoobow f.mg3 (-baaday, -baatay) 1. Wax 
midib madow leh noqosho. 2. Uurkutaallo 
darteed midab madow yeelasho. 

madoorsoomaha kalafuranka m.l (kiim.) 
Madoorsoomaha dheelitiran ee falgal 
noociisu yahay kala furanka. 

madoorsoomayaal-fisikaad ee salka ah 
m.l/dh (fiis.) Qiyaaso fisikaad oo aan 
isbeddelin meel kasta ama xilli kasta oo la 
joogo. 

madoorsoome m.l (-mayaal, m.l/dh) 1. (xis.) 
nambar aan isbeddelin. 2. (fiis.) xiriirka ka 
dhexeeya laba xaddi ama ka badan tiro go'an 
oo aan isbeddelin ka soo baxdo isu 
qaybintooda ama isku dhufashadooda 
(X=c=4=4x2) b 2 2x2. 

madoorsoome-neef m.l (-mayaal ..., m.l/dh) 
(fiis.) Madoorsoomaha ku jira isle'egta neefta 
caalamiga ah (eeg heerarka neefta). Waxa uu 
leeyahay qiimaha 8.31434 JK -1 mol -1. 

madow¹ m.l 1. Midibka dhuxusha. 2. Mugdi, 
gudcur. ld madoow. 

madow² f.mg4 (-oobaa, -oobayd; 
madmadow) 1. Wax midibka dhuxusha oo 
kale leh ahaansho. 2. Wax mugdi ah ahaansho 
(meel). 3. Qof uurkutaaleysan ahaansho. 
m.f.dh, madoobaan. ld madoow. 

madowhadh m.l (-wyo ..., m.dh) (c.fal.) Hadh 
dhexaadka dhan ee dhulka ama dayaxa ee 
madoobaada. 

madrasad m.dh (-do, m.l) 1. Dhismo ardada 
cilmi lagu baro; dugsi. 2. Dugsi ay 
maaddooyinka lagu dhigto carabi ku baxaan. 
ld madraso. 

mag m.dh (-go, m.l) Diyo. 

magaad m.l Budo cad, dhadhan qaraar leh oo 
tubaakada lagu cuno, siyaabo kalena loo 
isticmaalo. 

magaalammadax m.dh (-xyo, m.dh) Caasimad. 
magaalee f.g2 (-leeyay, -leysay) Meel magaalo 

ka dhigid. m.f.dh, magaalayn. 
magaalo m.dh (-ooyin, m.l) Meel dad badani 

wada degganyahay oo leh guryo badan, 
waddooyin, dukaamo, dugsiyo, isbitaallo 
iwm; beled. 

magaay m.l Jecleysashada uu qof jecleysto 
cunto aan markaa la hayn. Cali magaaygu wuu 
ka bi'i lahaa hadduu timir helo. 

magac¹ m.l (-cyo, m.dh) 1. Erey qof, meel ama 
wax gaar ahaan loo yaqaan oo loogu yeero. 2. 
M. leh: qof sharaf, wanaag iyo geesinnimo 
lagu yaqaan. 

magac² m.l (-cyo, m.dh) (nax.) Qaybaha hadalka 
mid ka mid ah, oo tilmaama wax nool (gabar, 
faras iwm), wax aan noolayn (bir, loox iwm) 
iyo waxyaabo kale. M. caadyaal: wuxuu 
tilmaama waxyaabo la taaban karo (buug, 
qalin iwm); m. cillaneed: wuxuu tilmaama 
shay leh tayo aanay dareemi karin shanta 
dareemayaal (jacayl, fikrad, run iwm); m. gaar: 
magac si gaar ah u tilmaama noole ama shay 
(Maandeeq, Xamar, Cali, Jubba iwm); m. 
guud: magac si guud ah u tilmaama qof, 
xayawaan ama shay (gabar, lo', magaalo iwm); 
m. urur: magac tilmaama koox noole ama 
shay (xayn, geel, dad iwm). 

magacdar f.mg1 (-ray, -rtay) Ugu m.: qof, qof 
kale kala magac dhigid. m.f.dh, magacdarid. 

magacdarro m.dh Sumcad xumo qof la soo 
gudboonaato. ld magacdarri. 

magacdheer f.mg4 (-raa, -rayd) Wax caan ah 
ahaansho (qof ama meel). m.f.dh, 
magacdheeraan. 

magacow¹ m.l 1. Qof magiciisa oo loogu yeero. 
2. Qof darajo iyo madaxnimo lagu meeleeyo. 

magacow² f.g/mg1 (-caabay,-cawday; -caabi) 
1. (f.g) Nafley u yeerid. 2. (f.mg) U m. cid wax 
mas'uuliyaddooda u dhiibid. m.f.dh, 
magacaabid. 

magacsiin m.dh Magac u bixinta nafley magac 
loo baxsho. 

magacuyaal m.l (-llo, m.dh) (nax.) Qayb 
hadalka ka mid ah oo magac baddesha 
waxayna kala yihiin; m. ebyoon oo ah kuwa 
keligooda istaaga oo qodob yeelan kara (aniga, 
adiga iwm), iyo kuwo aan abyoonayn ama 
dhammayn, qodobna qaadan karin (i, na, ku, 
idin). 

magaggooye m.l (c.nafl.) Cayayaan jiraca u eg, 
kase weyn oo kolkii la cariyo ur aad u 



magallooti 

 

qurmuun sii daaya; noole ura. ld 
magangooye. 

magallooti m.l (-iyo, m.dh) 1. Muuqaal meel fog 
ka muuqda oo aan si wanaagsan u qeexnayn. 
2. Dhis qaab dad leh oo inta waxyaabo 
shanqara loo sameeyo beeraha xeryaha 
xoolaha iwm la dhextaago si ay dugaagga iwm 
uga baqaan. 3. ld maalooti Qof aan karti 
lahayn. 

magan m.dh 1. Badbaadinta la siiyo cid tabar 
darran. 2. Qof tabar darran oo qof kale ku 
tiirsan si uu badbaado u helo. 

magangal f.g/mg1 (-alay, -ashay; -geli) Cid 
magan u noqosho (qof). m.f.dh, magangelid. 

magangeli f.g2 (-iyay, -isay) Qof magangelyo 
siin. m.f.dh, magangelin. 

magangelyo m.dh Qof cid ka soo cararay oo la 
daba joogo badbaadinta iyo xannaaneynta 
cidda uu u tago ay siiso. 

magdhaw¹ m.l Qiimaha looga qaato qof 
khasaaraha uu geystay. 

magdhaw² f.mg1 (-dhabay, -dhawday) U m.: 
qof khasaare uu geystay qiimaheeda bixin. 
m.f.dh, magdhabid. 

maggarafoon m.l (-nno, m.dh) Qalab xoojiya 
codadka yaryar oo hirarka jabaqda u beddela 
tamardanabeed, kaasoo loo sii beddeli karo 
jaqab marka lagu qaado silig ama silig la'aanba. 
ld maggaroofan. 

magguur m.dh (-ro, m.l) 1. Xabaal; qabri. 2. 
Dhis, qof jabay oo dhaqdhaqaaqa loo diidayo 
lagu fariisiyo ama lagu xiro. 

magguuraan m.l 1. M. ah: astaan ama wax kale 
oo jiritaankooda aanu tirmin. 2. Hantida aan 
socon karin sida beeraha, guryaha iwm. ld 
magguure. 

magguurto m.dh 1. Hanti m. ah: hanti aan 
guurguurin oo deynta lagu qaadan karo, sida 
beeraha guryaha iwm. 2. Dad si joogto ah 
meel u deggan oo xoolo dhaqato iyo beeraley 
isugu jira. 

magmag f.g1 (-gay, -gtay) Ku m.: wax meel 
daloosha oo ciriiri ah ku riixid. m.f.dh, 
magmagid. 

magniisiyam m.l (-mo, m.dh) (kiim.) Summad 
Mg. Curiye fudud oo bir ah; curiyaha labaad 
ee ururka II ee tusaha kalgalka curiyayaasha 
(biro dhul alkaliin). M. waa curiye muhim u ah 
warshadaha sababta oo ah waxay xubin weyn 
ka tahay birdhafyada fudud (marka lagu daro 
aluumiiniyam iyo sink). 

magoog¹ m.l 1. Tacabka beeraha. 2. M. ah: geed 
har weyn leh geed-saar ka dulbaxay. 3. Qof 
aan waxtar lahayn. 

magool² f.mg1 (-oolay, -ooshay) Geedo caleen 
bixin xilli aan roob jirin; fufid. m.f.dh, 
magoolid. ld magooli. 

magoolayaal m.dh.u (bot.) Dhir gu'yaal jire ah oo 
daadiya caleenta xilli gaar ah, dabadeed 
muddo caleen la'aada, ka dibna magoola. Tus. 
"Galool". ld magool. 

magubte m.l (-tayaal, m.l/dh) Walax ka 
samysan maaddo aan dhaqso dabku u karin. 

magudbe¹ m.l (-bayaal, m.l/dh) Qof imtixaan 
ku dhacay. 

magudbe² m.l (-bayaal, m.l/dh) (nax.) Fal aan 
lahayn layeele. 

magungi m.l Nooc mallaayga ka mid ah lahna 
qaab mas, oo aan la cunin. 

mahabe¹ m.l (-bayaal, m.l/dh) 1. Weel aan 
biyaha ka dusaynin. 2. Ciid aan si fudud biyaha 
u dhuuqayn. 

mahabe² m.l (jool.) Dhadhaabaha aan 
shirqadaha lahayn oo aan biyaha gudbin: 
tusaale ahaan dhadhaabahaasi biyaha roobka 
uma oggolaanayaan inay dhex galaan oo ay ka 
dusaan. 

mahad m.dh Wanaag qof cid kale u hayo oo ka 
dhasha abaal loo galay. 

mahadceli f.g2 (-iyay, -isay) U m.: cid abaal 
gashay u mahadnaqid. m.f.dh, mahadcelin. 

mahadho m.dh (-ooyin, m.l) 1. Dhacdo 
saamays weyn leh oo aan la illaawi karin. 2. 
Sheeko. 

mahadi f.g2 (-iyay, -isay) Cid abaal ay gashay u 
shugriyid. m.f.dh, mahadin. 

mahadnaq¹ m.l 1. Ereyo xushmad iyo qaddarin 
loo jeediyo cid samafashay. 

mahadnaq² f.mg1 (-qay, -qday; -niqi/naaqi) 
U/ku m.: cid samafashay ereyo xushmad iyo 
qaddarin leh u jeedin. m.f.dh, mahadniqid. 
mahadsan f.mg4 (-naa, -nayd) Wax la 

mahadiyey ahaansho. m.f.dh, mahadsanaan. 
mahadsanid e.d Erey qofkii wax wanaagsan 

sameeya lagu yiraahdo, isaguna uu kolkaas 
yiraahdo: "Adaa mudan!". 

mahaysato m.dh.u Dad aan hanti ku filan 
haysan; sabool. ld maxaysato. 

mahdi m.l 1. Nin diinta Islaamku sheegtay inuu 
aakhiru-sabaanka imaan doono. 2. Barwaaqo. 

mahiigaan m.l.kh M. ah: wax tiradoodu aad u 
badantahay (roob iyo col). ld mahiiggaan, 
mihiigaan, mihiiggaan. 

mahrajaan m.l (-nno, m.dh) 1. Bannaanbax 
weyn oo lagu soo bandhigo cayaaro 
dhaqanno, sawirro iwm. 2. Magac xiddig. 

mahuraan m.l.kh M. ah: wax aan laga fursan 
karin, lama huraan, lagamammaarmaan. 



malaas³ 

 

majaajillo m.dh (riw.) Ereyo iyo falal loogu 
talaggalay in dad looga qosliyo. ld majaajilo. 

majaajilloo f.mg3 (-ooday, -ootay) (riw.) 
Majaajillo samayn. ld majaajiloo. 

majaajillood m.f.l eeg majaajilloo. ld 
majaajillood. 

majabe m.dh 1. Nagaar aan qodax lahayn oo 
dusha xaad ku leh; wuxuu leeyahay caleemo 
yaryar, dhirta dawadana waa ka mid. 2. M. ah: 
aan jabin; aad u adag. 

majallad m.dh (-do, m.l) Wargeys ka kooban 
baalal badan oo aan maalin walba soo bixin. 

majarafad m.dh (-do, m.l) Qalab ka kooban bir 
af ballaaran iyo daab dheer oo qori ah oo sida 
badan loo adeegsado ciid qaadidda ama 
qufidda; badiil. 

majare m.l (-rayaal, m.l/dh) 1. Dhabbe ama 
xariiq maraakiibta ama dayuuradaha lagu 
wado. 2. Waddo la maro. 3. 32 xariiqood ee 
ku yaal diiradda dusheeda middood. 

majeero f.g3 (-rtay, -ratay) 1. Wax si aad ah u 
jeclaansho; jammasho. 2. Wax ku dhaygagid. 
m.f.dh, majeerasho. 

majiir f.g1 (-ray, -rtay) 1. Wax jahada uu u 
socday ka weecin. 2. Maro qoyan majuujin si 
biyuhu ugu daataan. 3. Is m.: wax socda 
dhankii uu ka yimid isla markiiba ku noqosho. 
4. Isku m.: meel ciriiri ah xoog ku dhexmarid. 
m.f.dh, majiirid. 

majiire-dayaxeed durugsan m.l (-yaal ..., 
m.l/dh) (c.fal.) Barta ugu fog ee uu maro meere 
(gaar ahaan dayaxa) marka loo eego dhulka. 

majiire-qorraxeed durugsan m.l (-yaal ..., 
m.l/dh) (c.fal.) Barta ugu fog ee uu maro meere 
marka loo eego qorraxda. Marka uu dhulka 
ugu fogyahay wuxuu qorraxda u jiraa 94.5 
milyan oo mayl. 

majiiro f.g3 (-rtay, -ratay) Calool xanuun dartii 
la rogrogmasho. Tus. "Caloosha baa i 
majiiranaysa". m.f.dh, majiirasho. 

majin m.dh (-jamo/-jo/-anjo, m.l) 1. Xubin ka 
mid ah addimada xoolaha oo u dhexeysa 
jilibka iyo qoobka. 2. Xirmooyin yaryar oo loo 
qeybshay marduuf qaad ah middood. 3. 
Xiddig naafaha ka mid ah oo u dhexeysa 
afqaysta iyo koxdinta. ld mijin. 

majlis m.l (-syo/-jaalis, m.dh) 1. Meel fadhi 
wanaagsan leh oo la iskugu yimaado. 2. Shir 
wax lagu go'aaniyo. 

majuuji f.g2 (-iyay, -isay) Maro qoyan, liin iwm 
xoog u maroojin si hooraha ku jiro looga 
saaro. m.f.dh, majuujin. 

majuusi m.l (dii.) Dadka dabka caabuda. 
makaan m.l (-nno, m.dh) 1. Hoy; guri. 2. 

Ilmagaleenka haweenka. 

makaanig m.l.kh M. ah: qof yaqaan 
farsameynta matoorrada. 

makaraan m.l (-nno/makaraan, m.dh) 1. 
Cadad, qori ah oo dhir gaar ah laga soo jaray, 
oo harag ku jallaadan oo caadaqaatayaashii 
hore, kolka wiilasha dhashay wax laga siiyo ay 
u xiri jireen. 2. Qardhaas; xirsi. 

makaroofi m.l Qof dhib badan oo dhega-adag. 
makas m.dh.u 1. Dadka inta garashadoodu 

gaabantahay; maangaab; caamo. 2. Ilmo aan 
weli caqli fiican yeelan. ld makasto. 

makhaayad m.dh (-do, m.l) Meel cunto karsan 
lagu iibsado oo leh kuraas iyo miisas cuntada 
lagu cuno iyo shaqaale cuntada keena. ld 
makhaayo, maqaayad, maqaayo. 

makhabbiyad m.dh (-do, m.l) Qof dumar ah oo 
gurigeeda ku dhowrsan oo aan loo oggoleen 
in ay dibadda u soo baxdo. ld makhabbiyo. 

makiinad m.dh (-do, m.l) 1. Mashiin. 2. Sakiin. 
maktabad m.dh (-do, m.l) 1. Meel buugag 

badan oo kala jaad ah yaalliin oo laga 
amaahsado ama lagu akhristo. 2. Dukaan 
buuggagta, wargeysada, waraaqaha xafiiska 
iwm loogu iibsho. 

makuuti m.l Caws guryaha carshaanta ah la 
saaro oo laga sameeyo geedka qunbaha. 

mal m.l 1. Saxaro jilicsan oo dhasha yaryar oo 
caano ku noolka ahi dhigaan. 2. Cudur kala 
goysyada ku dhaca oo kuuduudiya. 3. Cudur 
dhasha geela ku dhaca oo kuduudiya. 

mala-abbaar f.g1 (-ray, -rtay) Wax 
mala'awaalid. m.f.dh, mala-abbaarid. 

malaace m.l (-cayaal, m.l/dh) (bot.) Mid ka mid 
ah qaybaha ubaxa. Malaacayaasha waxa loo 
qaatay in ay yihiin caleemo horumaray oo leh 
dhismo sahlan. 

malaa'ig m.dh 1. Saddexda uun ee caanka ah, 
kan aan ahayn insiga iyo jinka oo nuurka iyo 
iftiinka laga abuuray. 2. Heer ka mid ah 
koritaanka xasharaadka qaarkood oo u 
dhexeeya heerka diirdiirrada, lullumada iwm 
iyo heerka ugu dambeeyo ee ay gaaraan. 3. eeg 
malag¹. 

malaakh m.l (-khyo, m.dh) Qof qolo madax u 
ah; ugaas; garaad iwm. ld malaaq. 

malaaq m.l ld malaakh. 
malaas¹ m.l Salaaxidda dhoobo, shamiito, 

nuurad iwm ee derbi lagu sameeynayo la 
salaaxo. 

malaas² m.dh 1. Dhoobo gaar ah oo madaxa la 
marsado si ay tiinta u caseeyso; xaraar; tarro. 
2. Tin aad u jilicsan. 

malaas³ f.g1 (-say, -stay) Wax, wax kale sida 
dhoobo iwm si wanaagsan ugu dhoobid. 
m.f.dh, malaasid. 



mala'awaal¹ 

 

mala'awaal¹ m.l Wax aan la hubin oo male ku 
dhisan. 

mala'awaal² f.g1 (-aalay, -aashay) Wax aan la 
hubin qiyaasid. m.f.dh, mala-awaalid. 

malab m.l Miid aad u macaan oo shinnidu 
sameeyso. 

malafso f.mg3 (-saday, -satay) 1. Carrabka 
bushimaha ku leefleefid. 2. Hamuungoror 
yeelasho. m.f.dh, malafsasho. ld malabso. 

malag m.l (-laa'ig, m.dh) 1. Mid ka mid ah 
uunka, oo laga abuuray nuur iyo iftiin. 2. 
Malag loo soo diro nafleyda in uu nafta ka 
qaado. 3. Dhimasho; wed. ld meleg¹. 

malaha fk. Sida maluhu u badan yahay; 
mindhaa, armaa. Tus. "Malaha galabta roob 
baa di'i doonaa". ld male. 

malakamawd m.l 1. (dii.) Malag Eebbe u soo 
diro nafleyda in uu nafta ka qaado; malag. 2. 
Wed; dhimasho. 

malawad m.l Qabsinka qaybta ugu dambeyso 
oo saxaradu ka baxdo. ld walammad. 

malax m.dh (daaw.) Dhacaan midab cad ama 
cawl leh oo nabarrada hurguma ay yeeshaan. 

malaxaysan f.mg4 (-snaa, -snayd) Wax malax 
yeeshay ahaansho (nabar). m.f.dh, 
malaxaysnaan. 

malaxayso f.mg3 (-stay, -satay) (daaw.) Malax 
yeelasho (nabar). Majaajillo samayn. m.f.dh, 
malaxaysasho. 

malax-dareer m.dh (daaw.) Cudur ku dhaca 
soohyada haya ilkaha, sida: cirridka iyo lafta. 
Waxaa keena baktiiriyada huurada ilkaha; 
malax ayaa cirridka fariisata ilkuhuna salka 
ayay ka bololaan. Ereyga "Pyorrhoea" wuxu 
noqon karaa malax meel jirka ka mid ah ka 
dareerta markaas ereyga "Cirrid" ayaa laga 
reebaya waxay noqoneysaa malax-dareer af 
soomaaliga. 

malayso f.g3 (-stay, -satay) Wax filasho. m.f.dh, 
malaysasho. 

malcuun m.l 1. M. ah: qof xun. 2. Nacaladi ku 
dhacday. 

maldah f.g1 (-hay, -hday; -dihi) Hadal 
sarbeebid. m.f.dh, maldihid. 

maldahan f.mg4 (-hnaa, -hnayd) Wax la 
maldahay ahaansho (hadal). m.f.dh, 
maldahnaan. 

male m.l (-layaal, m.l/dh) 1. Wax aan la hubin. 
2. (fk) Mindhaa. 3. ld malo. 

malee f.g/mg2 (-leeyay, -laysay) 1. (f.g/mg) 
M./u m.: wax aan la hubin xaqiiqdooda fikrad 
ku cabbirid. 2. (f.mg) Isu m.: isu haysasho. 
m.f.dh, malayn. 

maleeg f.g1 (-gay, -gtay) 1. Wax soohid. 2. Cid 
shirqool u dhigid. m.f.dh, maleegid. 

maliiddo m.dh (-ooyin, m.l) Mindi yar oo 
madaxa lagu xiirto, hargaha lagu hoolo, 
ilmahana lagu gudo. ld maddiil, mandiil, 
mindiil. 

maliil m.l 1. ld mariil 1. Qof tabartii ku 
dhamaatay jirro muddo haysay ama hayso 
awgeed. 

malkad¹ m.l (-dyo, m.dh) Kal yar oo wax lagu 
tumo. 

malkad² m.dh (-do, m.l) (muus.) Nooc ka mid ah 
qalabka muusikada oo la afuufo badanaana 
loo isticmaalo xafladda istunka. 2. Calaamad 
caan ah oo wax leeyihiin. 

makhaayad m.dh ld maqaaxi, maqaayad. 
malkhabad m.dh (-do, m.l) Garbasaar qafiif ah, 

qurxoon oo dumarku qaatan. ld malkhamad, 
malqabad. 

malko m.dh (-ooyin, m.l) 1. Biyo fariisin weyn. 
2. Webiga halka ay xooluhu ka cabbaan. 

mallaay m.l.u Kalluun. ld mallay. 
malluug m.l (-gyo, m.dh) Wax meel fog laga 

arko oo aan qaabkooda la sixi karin. 
malmal m.l/dh 1. Geed quwaax dhala, xabag ur 

leh oo daawo loo isticmaalo. 2. Xabagta 
geedka malmalka. 

malmalaaddo m.dh (-ooyin, m.l) Macmacaan 
laga sameeyo qudaar kala duwan siiba babbay, 
tufaax, cananaas iwm oo la cuno. 

maluuq f.g/f.mg1 (-qay, -qday) 1. Madax timo 
ka wada xiirid. 2. Ku maluuq subag, dhoob, 
wasaq iwm meel ku dhoobid. m.f.dh, 
maluuqid. 

malyuun m.l.t. (-nno/-laayiin, m.dh/-
uumaad, m.l) Tiro ka kooban kun meelood 
oo min kun ah; kun kumaad; "1.000.000". 
m.dh.w, malaayiin. ld malyan, milyan. 

mam f.mg1 (-may, -mtay) Wax isticmaalkooda 
caadeeysasho. m.f.dh, mamid. ld mab. 

mamilme m.l (-mayaal, m.l/dh) (kiim.) 
Iskudhis milmiddiisu aad u hooseeyso (marka 
lagu daro mile gaar ah). 

mamlakad m.dh (-do, m.l) Boqortooyo. ld 
mamlako. 

mamman f.mg4 (-naa, -nayd) 1. Wax mammay 
ahaansho. 2. Wax, wax ku dhiirran ahaansho. 
m.f.dh, mammanaan. 

mamnuuc m.l.kh M. ah: wax aan fasax loo 
qabin sameeyntooda. 

man m.l (-nan, m.l) Ubax yar oo udgoon oo 
waqtiga jiilaalka geedaha qaarkood baxshaan. 

manaafacaad¹ m.l Waxtarka iyo faa'iidada wax 
leeyihiin. 

manaafacaad² f.mg3 (-day, -dday) Ku m.: wax 
ka faa'iideysasho. m.f.dh, manaafacaadid. 



maqaar-dhexaad 

 

mandaq m.l (fals.) Baaris iyo aragti falsafadeed, 
malaha iyo fekerka aasaas u ah. 

mandariin m.l Liin xaali. ld mandariini. 
mandhareer m.l Hoore layig ah oo midabka 

biyaha u eg, jiijiidma oo kala goysyada 
nafleyda ku jira. 

mandheer m.dh (c.nafl.) Xubin laga helo 
naasleyda iyo xayawannada kale ee ilmaha 
dhala, kaas oo uurjiifku ku dhejisan yahay 
gidaarka ilmagaleenka. ld maldheer. 

mandheerrey m.dh (c.nafl.) Naasley mandheer 
leh. 

manfac m.l 1. Wax, waxtar leh. 2. M. leh: wax 
fariiddo leh. ld manfaco. 

manhaj m.l (-naahij, m.dh) Barnaamij wax 
barasho loo dejiyo. m.dh.w, manaahiij. 

manjabbaxso f.mg3 (-saday, -satay) Socod 
gaaban oo raaxaysi ku jiro samayn. m.f.dh, 
manjabbaxsasho. ld majabbaxso, 
mijabbaxso, minjabbaxso. 

manjagoror¹ m.l 1. Daal taagnaan badan ka 
dhasho. 

manjagoror² f.mg1 (-ray, -rtay) Taagnaan 
badan darteed ku daalid. m.dh, manjagororid. 
ld majagoror, mijagoror, minjagoror. 

manjarroor f.mg1 (-ray -rtay) Taagnaan badan 
ku daalid. m.f.dh, manjarroorid. ld majarroor, 
mijarror, minjarror. 

manjasaar f.g1 (-ray, -rtay) Ilmo saxaroonayo 
ama kaadshayo lugo saarid. m.f.dh, 
manjasaarid. ld majasaar, mijasaar, 
minjasaar. 

manjasuux f.mg1 (-xay, -xday) 1. Taagnaan 
badan darteed manjo ku daalid. 2. Naxdin 
awgeed la tabardarreyn. m.f.dh, manjasuuxid. 
ld majasuux. 

manjaxaabi f.g2 (-iyay, -isay) 1. Qof taagan 
ama socda lugihiisa dhulka ka qaadid si uu u 
dhaco. 2. Xukun afgembin. m.f.dh, 
manjaxaabin. ld majaxaabi, mijaxaabi, 
minjaxaabi. 

mannasheego f.mg3 (-gtay, -gatay) Cid u 
abaalsheegasho. m.f.dh, mannasheegasho. ld 
minnasheego. 

mannee f.mg2 (-neeyay, -neysay) Ku m.: Alle 
cid wax ugu deeqid. m.f.dh, manneyn. ld 
minnee. 

manneyso f.mg3 (-stay, -satay) 1. Ku m.: Alle 
cid wax ugu deeqid. 2. Cid ku abaal 
sheegasho. m.f.dh, manneysasho. ld 
minneyso. 

manno m.dh (-ooyin, m.l) 1. Deeq Eebbe 
bixiyo. 2. Abaal sheegashada cid wax la siiyay 
lagu abaalsheegto. ld minno. 

manqas m.l (-syo, m.dh) Laba birood oo isku 
xiran afna leh oo wax lagu jaro; qardhabo. ld 
maqas. 

mansab m.l (-byo, m.dh) Darajo. 
mansuun m.l (-no, m.dh) (juqr.) Erey ka soo 

askunmay kelmadda carabiga ah ee 
"mawsim" macnaheeduna yahay "xilli", 
carabta ayaana u isticmaasha dabaylo, 
xilliyeedka ka dhaca Badda Carbeed, kuwaas 
oo muddo lix bilood ah ka soo dhaca dhanka 
koonfurta galbeed (KG), lix biloodna ka soo 
dhaca dhanka woqooyi bari (WB). Imminka 
guud ahaan waxaa lagu isticmaala dabaylaha 
jihadoodu xilliyada isla beddesho. Waxay si 
gaar ah xoog ugu leeyihiin kulaalayaasha 
dhanka bari ee qaaradaha, laakiin, sidaas oo 
kale, waxay ka dhacaan kulaalayaasha a 
bannaanka, maxaa yeelay Bariga Aasiya waxay 
gaaraan ilaa 60 ee woqooyi. 

mantag¹ m.l Cunto caloosha ku jirto oo afka 
laga keeno. ld matag. 

mantag² f.g1 (-gay, -gtay) Cunto caloosha ku 
jirto afka ka keenid. m.f.dh, mantagid. ld 
matag. 

mantaji f.g2 (-iyay, -isay) 1. Cid mantag ka 
keenid. 2. Ka m.: cid fal ay sameeysay eedsiin. 
m.f.dh, mantajin. ld mataji. 

maqaalad m.dh (-do, m.l) Qoraal mawduuc 
saameeyo oo lagu soo daabaco joornaal ama 
majallad. ld maqaal, maqaalo. 

maqaale m.l War la maqlay aan goobjoog loo 
ahayn. 

maqaalin m.dh (-no, m.l) Bir af qoroofan oo 
xagga dambe dalool ku leh oo mallaayga lagu 
dabo. 

maqaan m.l 1. (-nno, m.dh) Meel la yaqaan oo 
sheekh caan ah lagu xuso. 2. ld mekhaan. 

maqaar¹ m.l (-rro, m.l/maqaar, m.dh) Dub. 
maqaar² m.l (c.nafl.) Qaybta adag ee weliba ah 

lakabka ugu hooseeya ee haragga 
lafdhabarleyda. Lakabka kale waa dubka bare. 
Haraggu wuxuu ka koobanyahay nudo isku 
xidhayaal miiqan, kuwaas oo ay ku dhex jiraan 
dhuumahadhiiggu, dhammaadka 
dareenwadka iyo naasleyda) goonka tina ah, 
qanjidhada dufanka iyo marinnada dhididka. 

maqaardhac m.l (daaw.) Cudur muddo dheer 
oo maqaarka ku dhaca, waxa lagu yaqaan 
haaro qolfo leh oo cuncun badan oo ka 
sameysma suxullada, dhudhummada, jilbaha, 
lugaha, madaxa iyo meelo kale oo jirka ka mid 
ah. 

maqaar-dhexaad m.l (c.nafl.) Lakab jinsi oo u 
dhexeeya dub duleedka iyo dub gudeedka, 



maqaarholac 

 

waxaana uu soo saaraa nudo isku-xidhayaal 
dhiiqa, muruqyada iwm. 

maqaarholac m.l (-rro .., ml.) (daaw.) 
Halaamacoodka haragga oo inta badan uu 
keeno dulan dibadda uga imaada. 

maqaar-kudur m.dh (daaw.) Mudidda ila 
maqaarka hoostiisa. 

maqaarsaar m.l 1. Saaridda hal ama sac ilmo ka 
dhintay maqaarkiisa loo saaro ilmo kale si ay 
ugu godlato. 2. M. ah: qof waxa uu u 
magacaabanyahay aan awood u lahayn. 

maqaawiir m.dh.u Dad xigmad, awood iyo 
sharaf ku dhantahay oo wax hoggaamin kara. 

maqaaxi m.dh Makhaayad. 
maqal¹ m.l 1. Awood dheguhu wax ku 

dareemaan. 2. ld maaqal (1) Khaanad ku 
samaysan armaajo, miis iwm oo wax lagu rito. 
3. Dixiri yaryar oo digada xoolaha ka dhasha; 
maqli. 

maqal² m.dh.u Ubadka ariga. 
maqal³ f.g1 (-qlay, -qashay; -qli) Shanqar iwm 

dhegaha ku dareemid. m.f.dh, maqlid. 
maqan f.mg4 (-qnaa, -qnayd) 1. Cid aan joogin 

ahaasnho. 2. Wax lumay shaanbo. 3. Qof 
maahsan ahaansho. m.f.dh, maqnaan. 

maqanajooge m.l (-gayaal, m.l/dh) Qof 
maahsan. 

maqashii f.lg2 (-iiyay, -iisay) Cid war 
dhagaysiin. m.f.dh, maqashiin. ld maqalsii. 

maqbaro m.dh 1. Qabriyo badan oo meel ku 
wada yaal. 2. Siyaaro lagu sameeyo qabriyaha. 

maqiiq f.mg1 (-qay, -qday) 1. Ku m.: meel 
xoog ku jiirsiin (wax). 2. Ku m.: wax wax kale 
si xoog leh ugu tuurid. 3. Isku m.: si gabbasho 
la'aan ah oo dagaal ku jiro cid isugu taagid. 
m.f.dh, maqiiqid. 

maqnaddiis m.l 1. Maaddo dhulka oogadiisa 
iyo gudahiisa laga helo oo awood u leh soo 
jiidashada biraha. 2. Xoog wax soo jiita. 

maqnow f.mg3 (-naaday, -naatay) 1. Qof aan 
joogin noqosho. 2. Qof maahsan noqosho. 

maqrib m.l 1. Galabnimada marka qorraxdu 
dhacdo. 2. (dii.) Salaadda la dukado marka 
qorraxdu dhacdo. ld makhrib. 

maqsin m.l (-nno, m.dh) 1. Baqaar. 2. Qol. ld 
makhsin. 

maqsinka dawada m.l (maqaasiin ..., m.l) 
(daaw.) Meel dawooyin takhtar soo qoro lagu 
diyaariyo oo lagu siiyo bukaannada sida badan 
waxay ka mid tahay qaybta bukaansocod-
eektaada ee isbiitaal leeyahay. 

maqsuud¹ m.l.kh M. ah: qof wuxuu rabo haysta. 
ld mabsuud. 

maqsuud² f.mg1 (-day, -dday) Qof raalli 
noqosho. m.f.dh, maqsuudid. ld mabsuud. 

maqsuudi f.g2 (-iyay, -isay) Cid maqsuud ka 
dhigid. m.f.dh, maqsuudin. ld mabsuudi. 

maquur f.g1 (-ray, -rtay) Biyo hoos u gelid. 
m.f.dh, maquurid. ld makhuur, mukhuur, 
muquur. 

maquuri f.lg2 (-iyay, -isay) Cid biyo hoos ugu 
riixid. m.f.dh, maquurin. ld makhuuri, 
mukhuuri, muquuri. 

maquursan f.g4 (-naa, -nayd) Wax la 
maquuriyey ahaansho. m.f.dh, maquursanaan. 
ld makhuursan, muquursan. 

mar¹ m.l 1. (-rar, m.l) Waqti la yaqaan oo bilow 
iyo dhammaad leh; goor, kol. 2. M.kayga, 
m.kaaga iwm: kolkayga, kolkaaga iwm. 3. 
M.kiiba: isla waqtigiiba, durba.  

mar² xi. 1. (nax.) Isla m.ka ama isla m.kii: oraah 
lagu xiriiriyo weer waqtiley ah oo tilmaamaysa 
fal dhacay isla waqtigii midka weerta xorta ahi 
uu bilaabmayo. Tus. "Isla markii uu yimid 
shaqo ayuu bilaabay". 2. (nax.) M.ka ama 
m.kii: oraah lagu xiriiriyo weer waqtiley ah. 
Tus. "Markii uu Warsame dhoofay ayaan 
gegida dayuuradaha ka soo noqday". m.f.dh, 
marid. xi., marka. xi., markii. 

mar³ f.g1 (-ray, -rtay) 1. Meel gudbid. 2. 
Dhaarasho. 3. Wax, wax ku duubid. 4. Wax 
baabuur iwm dardarid. 5. Nafley dabayl jin 
iwm ku dhicid. 6. Isku m.: wax xoog isku 
duubid. 7. Isu m.: laba meel oo kala jaho ah 
socod gaadiid iwm ku wada gaarid. m.f.dh, 
marid. 

maraamiir m.l (c.nafl.) Nooc mallaayga gadiirka 
u eg oo badda soomaaliyeed ku badan. 

maraarnimo m.dh (daaw.) Xaalad cudureed oo 
ka timaada ayadoo lagu dhasho shaqi yari 
qanjirdhiiqa taayroyd. Astaamaha ahaan: 
gaabni, caqli dhimanaan, muuqaalka wajiga 
oo gaar ah. 

marabbi m.dh Neef rabbaayad ah oo aan dadka 
ka cararin. ld murabbi. 

marabboob m.dh (bot.) Ubax la mood qodxo 
yaryar ah oo ka baxa nooc cawska ka mid ah 
oo dharka ku dhega. 

marag m.l (-gyo, m.l/dh; -gyaal, m.l/dh) 1. Qof 
wax dhacay goobjoog u ahaa; markhaati. 2. 
Arrin ama raad caddaynayo wax dhacay. 

maragfur¹ m.l Sheegidda wax dhacay oo 
goobjoog loo ahaa la sheego. 

maragfur² f.mg1 (-ray, -rtay) Wax dhacay oo 
goobjoog loo ahaa sheegid. m.f.dh, 
maragfurid. 

maragkac f.mg1 (-cay, -cday; -kici) Wax 
dhacay oo goobjoog loo ahaa sheegid. m.f.dh, 
maragkicid. 



markhaatifur² 

 

maragmaddoonto m.dh.kh M. ah: dhacdo cad 
oo aan markhaati u baahnayn. 

marakaneeco m.dh Dhar khafiif ah, dulduleel 
yaryar ah leh oo inta hab gaar ah loo tolo 
sariiraha korkooda lagu dedo, kaneecadana 
laga galo; sinsinyeeri. 

maran f.mg4 (-rnaa, -rnayd) 1. Weel wax aan 
wax ku jirin ahaansho, neef irmaan wax 
candhada laga maray ahaansho. 2. Qof wax 
maskaxda laga galay ahaansho. m.f.dh, 
marnaan. 

maranti m.dh (-iyo, m.l/-iyaal, m.l/dh) Oori; 
afo. 

maraq m.l (-rqo, m.l) 1. Meyrax la jilciyay oo 
geela naasaha looga maro si aan loo nuujin. 2. 
Fuud. 

marasho m.dh Dhar ninku siiyo naagta uu qabo. 
ld marashi. 

maratoon m.l Orod dheer oo lagu tartamo. 
marawaxad m.dh (-do, m.l) 1. Qalab bir, caag 

iwm ah oo koronto ku shaqeeya, wareegsado 
oo guriyaha la suro ama meel la saaro oo 
neecaaw qabow keena. 2. Babbis. 3. Qufac 
isdabajoog ah; riiraxiyo. ld marawaxo, 
marwaxad, marwaxo. 

maraweyn m.dh Dad inta maalqabeenka iyo 
madaxda ah. 

marax m.l 1. Wax la kaydsado; dhaqaale. 2. Hilib 
muddo yiil oo aan isbeddelin. 3. Ur suyac ah. 

maraykaan m.dh Dhar cad, suuf ah, adag oo 
reer miyigu qaataan. 

mardaaddi¹ m.l Xarragada dhar qurxoon lagu 
xarragoodo. 

mardaaddi² f.mg1/2 (-iyay, -iday/-isay) Dhar 
qurxoon xirasho. m.f.dh, mardaaddiyid. 

mardabee f.g2 (-beeyay, -baysay) Cid 
khiyaamid si loo lugooyo. m.f.dh, mardabayn. 

mardabo m.dh (-ooyin, m.l) Khiyaamo waqti 
lumin iyo luggooyo ku jirto; dhagar. ld 
mardaddabaan, mardaddabo. 

mardhoof m.l (-fyo, m.dh) Qof hal mar dhoofay 
oo faan iyo been badan. 

mardo m.dh (-ooyin, m.l) Xirmo dhis ah oo 
carshaanta, muddullada iwm lagu wareejiyo 
iyaga oo isku xiraya dhista gurigu ka 
sameysanyahay. 

marduuf m.l (-fyo, m.l/dh) 1. Maro cad, culus 
oo loo isticmaalo shiraaca doonayaha. 2. 
Xirmo qaad ah oo ka kooban toban majood. 
3. Xarig labaraab ah. 

mareeg m.dh 1. Qoolasha maqasha qoorta loo 
geliyo. 2. Summad geela qoorta looga dhigo, 
oo ah goobaabin qoorta ku wareegsan. 

mareeg-daabacan m.dh (fiis.) Mareeg 
elektarooniko oo ka samaysan gudbiye, kuna 

daaban oogada xaashi-sallax ma gudbiye ah. 
Mareegaha noocani waxa beryahan aad loogu 
isticmaalaa qalabka elektaroonikada. 

mareer m.l 1. Geed qodax lahayn, miro cas oo 
macaan, oo la cuno caleemo yaryar iyo ulo 
toosan leh oo geelu aad u jecelyahay. 2. 
Miraha geedka mareerka. 

margo¹ m.dh Qabashada nafley cunaha la qabto 
iyadoo neefta lagu celinayo ceego. ld mergo. 

margo² f.mg3 (-gaday, -gatay) Wax cunaheeda 
cunto aan mari karin isku taagtay noqosho 
(nafley). m.f.dh, margasho. ld mergo. 

mari f.g2 (-iyay, -isay) 1. Xarig xooggan 
soohid. 2. Wadaan ceel biyo uga dhurid. 3. 
Dufan ama midab wax ku malaasid. 4. U m.: 
qof wax u akhriyid. 5. U m.: gabay cid u tirsin. 
6. Cid rasaas ku layn. 7. Wax goob ku 
socodsiin. m.f.dh, marin. 

mariid m.l 1. Waabaayo la mariyo fallaaraha, 
warmaha, iwm. 2. Geed mariidka laga liso. ld 
maliid, meriid. 

mariikh m.l (c.fal.) Meerayaasha mid ka mid ah 
oo u dhexeeya dhulka iyo mushtarka; cirjeex; 
farraarre. 

marin m.l (-nno, m.dh) 1. Jid; waddo. 2. Gar; 
sharci. 

marin-cidhiidhi m.l (-nno ..., m.dh) (juqr.) 
Luuq badeed isku xidha laba badood oo 
waaweyn, waxa laga yaabaa inuu sameeyey 
dillaac-qoori gudbani, ama bad daafaha 
mareysey oo hoos u degtey ama carro guur. 

marin-ganacsi m.l (-nno ..., m.dh) (juqr.) Marin, 
waddo dhul, bad, ama hawo, oo ganacsigu 
maro. 

maris m.l 1. Saabuun m. ah: saabuun adag oo 
dharka lagu dhaqdo. 2. Shimbir yar oo 
mucjisad leh; waxay si layaab leh ugu 
hoggaamisaa ninka herinka ah oo keliya, 
ugaar, habar dugaag, halaqa qaar ka mid ah, 
malabka shinnida iwm. Waris, buli, shimbir 
malab. 3. ld marin. 

marjac m.l (-cyo,/-raajic, m.dh) Buug cilmi 
badan ku qoranyahay oo wixii loo baahdo laga 
helo. m.dh.w, maraajic. 

markab m.l (-byo, m.l/dh/-raakiib, m.dh) 
Gaadiid badeed weyn oo u kala baxa qaar lagu 
dagaallamo iyo xamuulka qaada. m.dh.w, 
maraakiib. 

markhaati m.l (-iyo, m.dh) 1. Qofka fura 
dhacdo uu goobjoog ka ahaa. 2. Goobjoog. ld 
markhaanti, marqaati. 

markhaatifur¹ m.l 1. Wax caddeeya dhacdo. 
markhaatifur² f.mg1 (-ray, -rtay) Qof dhacdo 

uu goobjoog ka ahaa sheegid. m.f.dh, 
markhaatifurid. 



marmar¹ 

 

marmar¹ m.l 1. Murqaha luqunta, tun. 2. 
Dhagax midabbo badan leh oo derbiyada 
ama sibirka guryaha lagu qurxisto. 

marmar² m.l.fk Kolkol. ld mar¹. 
marmar³ f.g/mg1 (-ray, -rtay) 1. (f.g) Il wax ku 

dhaceen farta ku rugid. 2. (f.mg) Meel hore iyo 
gadaal ugu socosho. m.f.dh, marmarid. 

marmaro f.g3 (-rtay, -ratay) Indha farta ku 
rugasho (qof). m.f.dh, marmarasho. 

marmarsiinyo m.dh Sabab lagu caddeynayo 
wax dhacay; cudurdaar. ld marmarsiino. 

marmarsiinyoo f.mg3 (-ooday, -ootay) 1. 
Marmarsiiyo sheegid. 2. Ku m.: wax 
marmarsiinyo ka dhigasho. m.f.dh, 
marmarsiinyood. ld marmarsoo. 

marmarsiinyood m.f.dh eeg marmarsiinyoo. ld 
marmarsood. 

marmarsoo f.mg3 (-ooday, -ootay) ld 
marmarsiinyoo. 

marmarsood m.l ld marmarsiinyood. 
marnow f.mg3 (-naaday, -naatay) 1. Weel aan 

wax ku jirin noqosho. 2. Naas geel wax maraq 
lagu maray noqosho. 3. Qof jinni madaxa ka 
maray noqosho. 4. Gacan m.: qof cayr 
noqosho. 

maro¹ m.dh (-ooyin/-ryo, m.l) Gabal dhar ah. 
maro² f.g/mg3 (-rtay, -ratay) 1. (f.g) Naas geel 

maraq ku marasho. 2. (f.mg) Weel wax aan wax 
ku jirin noqosho. 3. (f.mg) Ku m.: dhar, xarig 
iwm meel ku duubasho. m.f.dh, marasho. 

maroodi m.l (-iyo, m.l) (c.nafl.) Naasleyda 
berriga ku nool midka ugu weyn oo leh gacan 
dheer oo uu ka neefsado, waxna ku laayo, 
labo-ilig waaweyn dhaadheer, qaali ah oo ka 
soo baxsan goomankiisa, iyo cago 
balballaaran oo aan faro lahayn oo ku nool 
Afrika iyo Hindiya. 

maroodiyow m.l (daaw.) Cudur xun, luga 
barariya oo dadka iyo xoolaha ku dhaca; 
abeesow. 

maroogsin m.dh (-imo/-inno, m.l) Dambiil 
weyn. 

marooji f.g2 (-iyay, -isay) 1. Si maroor ah wax 
u wareejin. 2. Maro qoyan isku duubid si ay 
biyuhu uga daataan. m.f.dh, maroojin. 

maroojis-labacirifle m.l (-ayaal, m.l/dh) (kiim.) 
Taranta soo baxda marka la isku dhufto 
saldanabka togan (ama midka taban ee saxar) 
iyo fogaanta u dhaxaysa labada saldanab. 

marooq m.l 1. Xarig, maro, iwm oo la 
maroojiyey meesha ay iskaga guntamaan. 2. 
Qallooc. 

marooqsan f.mg4 (-naa, -nayd) 1. Wax 
marooq yeeshay ahaansho (xarig, maro iwm). 2. 

Wax marooq yeeshay ahaansho (gees, qori 
iwm). m.f.dh, marooqsanaan. ld maroogsan. 
marooqso f.g3 (-saday, -satay) Cid wax 

gacanteeda ku jira xoog kaga qaadasho. m.f.dh, 
marooqsasho. ld maroogso, maroorso. 

maroor m.l Meesha nafleydu ka saxarooto. 
marooro m.dh (bot.) Geed-saar ka kooban laamo 

jilicsan oo la cuno, oo dhadhankiisu 
dhanaanyahay. 

maroorsan¹ f.mg1 (-amay, -antay; -ami) Wax 
maroor leh noqosho (xarig, maro iwm). 
m.f.dh, maroorsamid. 

maroorsan² f.mg4 (-naa, -nayd) Wax maroor 
leh ahaansho (xarig, maro iwm). m.f.dh, 
maroorsanaan. 

marqaami f.g2 (-iyay, -isay) Marqaan gayeysiin 
(qof). m.f.dh, marqaamin. ld marqaansii, 
murqaami. 

marqaan¹ m.l 1. Farxad iyo firifircooni laga helo 
cunida qaadka. 2. M. ah: qof ay ka muuqato 
farxad iyo firfircoon qaad uu cunay dartii. ld 
murqaan. 

marqaan² f.mg1 (-aamay, -aantay; -aami) 
Qaad cuniddiisa farxad iyo firfircooni ka helid 
(qof). m.f.dh, marqaamid. ld murqaan. 

marqaansan f.mg4 (-naa, -nayd) Wax 
marqaamay ahaansho (qof). m.f.dh, 
marqaansanaan. ld murqaansan. 

marras m.dh.u Dadka intiisa jilicsan sida 
carruurta, odayada iyo masaakiinta. 

marre m.l (dii.) Qur'aanka caddaddiisa (114) oo 
hal mar la akhriyo. ld marro. 

marriin m.l 1. Dharka haweenka. 2. Daliig 
midab leh oo maro marsan. 3. Qalab 
haweenku isku qurxin darteed u gashadaan. 

marsan f.g/mg4 (-naa, -nayd) 1. (f.g) Haweenay 
maro ay xirantahay wax dhexda ka xiran 
ahaansho. 2. (f.mg) Wax midab, dufan iwm 
meel laga mariyey ahaansho. 3. (f.mg) Maro, 
darin iwm oo liid midabo ah lagu qurxiyey 
ahaansho. m.f.dh, marsanaan. 

marsho m.dh (-ooyin, m.l) 1. Birta geerarka 
baabuurka bedbeddesha. 2. Makiinadda 
geerarka baaburka. 3. Socod dheer oo 
ciidanku sameeyaan. 

marsii f.lg2 (-iiyay, -iisay) 1. Cid arrin si khasab 
ah ku oggoleysiin. 2. Wax kale dul marin 
(wax). 3. Wax meel ku dul socodsiin. 4. Arrin 
cid kale ogaysiin (gob). 5. Arrin, warqad iwm 
meel geyn si ay meeshaasi u sii gudbiso (qof). 
m.f.dh, marsiin. 

marso¹ m.dh (-ooyin, m.l) 1. Dhismo xeebaha 
badaha laga dhiso oo doonayaha iyo 
maraakiibta ku xirato. 2. Diilliin madow oo 
iduhu dhexda ku yeeshaan. 



masalo 

 

marso² f.g3 (-saday, -satay) 1. Cunto, lacag 
iwm dhammaysasho. 2. Wax meel ka 
gudbisasho. 3. Dufan, rinji iwm ku 
dhaashasho. 4. Cashar cid ula tegid si loogu 
akhriyo (qof). 5. Marada ay xirantahay dhexda 
ka xirasho (haween). 6. Arrin meel gole ah ka 
caddeysasho. m.f.dh, marsasho. 

marsubaaliya m.dh (-yayaal, ml./m.dh) (c.nafl.) 
Dir hoosaad ka tirsan naasleyda, hababka kala 
soocidda qaarkood dir hoosaadkan waxa loo 
yaqaanaa mataseria, marsubaaliyana waxay 
noqonaysaa duul ka tirsan dir hoosaadkan. 
Xubnaha dir hoosaadkan degaankoodu wuu 
xaddidanyahay, badankoodana waxaa laga 
helaa Ustaraaliya iyo koonfur Ameerika. Tus. 
"Kaanguruu". 

martabad m.dh (-do, m.l) 1. Jago sare oo la 
gaaro. 2. Meherad. 

marti¹ m.l (marti, m.dh) Qof laga soo 
dhaweeyey guri aanu lahayn. 

marti² m.dh.u Dad laga soo dhaweeyey guri aanu 
lahayn. 

marti³ f.g/mg1 (-iyay, -iday; -iyi) M./u m.: cid 
marti u noqosho. m.f.dh, martiyid. 

martiggeli f.g2 (-iyay, -isay) Qof marti ahaan 
u soo dhawayn. m.f.dh, martigelin. 

martiqaad¹ m.l  Sooryo qof marti ah la siiyo. 
martiqaad² f.g1 (-day, -dday) Cid marti ah 
soorid. m.f.dh, martiqaadid. 
martisoor f.g1 (-ray, -rtay) Cid marti ah soorid. 

m.f.dh, martisoorid. 
marwaxad-neefeed m.dh (-dyo ..., m.dh) (tegno.) 

Neef ka timid cadaadis motoor oo loo 
adeegsado motoor wax wareejiya. 

marwo m.dh 1. Haweeney la qabo oo sumcad 
fiican ku leh dadka dhexdiisa; gaari. 2. 
Haweenay. 3. ld murwo. 

marxabba fk. 1. Waa yahay!. 2. Soo dhowow! 
marxabbee f.g2 (-beeyay, -beysay) U m.: qof 

si wanaagsan u soo dhoweyn. m.f.dh, 
marxabbayn. ld marxabbeysii. 

marxalad m.dh (-do, m.l) 1. Sida wax xaaladdii 
ku sugantahay. 2. Muddo dhawr waqti loo 
qeybiyey mid ka mid ah. 3. ld marxal. 

marxuum m.l (-mo, m.dh) Qof mar hore 
dhintay. 

mas m.l (-sas, ml.) 1. Xammaarato aan lugo 
lahayn, dheereysa, nafleyda qaniinta, sun halis 
ahna leh. 2. Koombo yar oo miraha dalagga 
lagu cabbiri, u dhiganta nus madaal. 

masaafir f.mg1 (-ray, -rtay) Qof meel joogay ka 
dhoofid. m.f.dh, masaafirid. ld masaafur, 
musaafur. 

masaafiri f.g2 (-iyay, -isay) Dalkiisa ama 
degaankiisa khasab kaga dhoofin (qof). m.f.dh, 
masaafirin. ld masaafuri, musaafiri. 

masaafo m.dh (-ooyin, m.l) 1. Fogaan, dherer; 
meel inta loo socdo. 2. Ka fogeynta laga 
fogeeyo naag la doonayo in la mehriyo 
weligeeda (waalid, walaal iwm). 3. M. ah: naag 
lala baxay. 

masaajid m.l (-ddo/-dyo, m.dh) 1. (dii.) 
Dhismo inta badan qubbad ama munaarad 
dheer dusha ku leh oo muslimiintu Eebbe ku 
caabudaan. 2. (dii.) Meel kasta oo u habaysan 
in muslimiintu Eebbe ku caabudaan. 

masaamax f.g1 (-xay, -xday; -mixi) Qof cid 
dambi ka galey cafin. m.f.dh, masaamixid. ld 
masabaax. 

masaar m.dh (-ro, m.l) Qalab ka kooban daab 
iyo bir af leh oo geedaha iwm lagu gooyo; 
godin. 

masaariif m.dh Lacag joogto ah oo hal beri la 
biishado; biil. ld masruuf. 

masaaxad m.dh (-do, m.l) 1. Masaaxo; bed. 2. 
Tirtire; goome. 

masaaxo m.dh ld masaaxad. 
masabbid¹ m.l Ku nabidda cid fal aanay samayn 

dusha laga saaro. 
masabbid² f.g1 (-day, -dday) Cid fal aysan 

samayn ku nabid. m.f.dh, masabbidid. 
masabbido f.g3 (-itay, -idatay) Cid fal aanay 

samayn ku nabid. m.f.dh, masabbidasho. 
masacagaley m.dh (c.nafl.) Masalugaley 

xammaarato weyn caws ku nool ah, oo 
socodka yaxaaska uga eg, oo leh maqaar adag, 
iyo afar addin oo aan nafleyda qaniin, sunna 
lahayn. ld mansacagaley, mansalugaley, 
mansalugooley. 

masaf m.dh (-fo, m.l) Saxan weyn oo caw, qabo 
iwm laga tolay, oo badarka la tumay lagu hufo; 
xaarin. 

masafo m.dh (-ooyin, m.l) Nooc ka mid ah 
maansada oo wadaaddada khaas u ah. 

masal¹ m.l (-llo, m.dh) 1. Tusaale. 2. M.kayga, 
m.kaaga iwm: wax, wax kale kala mid ah xagga 
dhaqanka, jimirka, dhererka iwm. ld mesel, 
metel, matal. 

masal² f.g1 (-alay, -ashay) 1. (riw.) Filim, 
riwaayad iwm jilid. 2. Cid wakiil ka noqosho. 
3. Ku m.: wax, wax kale ku qiyaasid. m.f.dh, 
masalid. ld matil, mesel, metel. 

masalle m.l (-layaal, m.l/dh) Salli maqaar ka 
samaysan oo qaabab kala duwan leh. 

masalo m.dh (-ooyin, m.l) 1. Arrin la yaab leh. 
2. Xisaab leh siin oo la raadinayo natiijadeedii 



masar 

 

iyadoo la adeegsanayo jidad iyo xeerar u gaar ah. 
3. Su'aal cilmi kudhisan. ld mas'alo. 
masar m.l (-rro, m.dh) 1. Maro yar midabbo leh, 

jilicsan oo haweenku gambaystaan; fasaleeti. 
2. Gabal maro ah, oo loogu talagalay 
dhididka, diifka iwm in la isaga tiro. 

masarafad m.dh (-do, m.l) Dhawraarin yar oo 
caws ka samaysan, oo cunnada gogosha laga 
xijiyo. 

masawir¹ m.l (-rro, m.dh) 1. Aaladda wax 
sawirta. 2. Muuqaal ka taagan wax oo lagu 
daabacay warqad. loox, derbbi iwm iyada,oo 
la adeegsanayo gacan ama qalab kale. 3. 
Shaxan, jaantus. ld taswiir. 

masawir² f.g1 (-ray, -rtay) 1. Muuqaalka ka 
taagan wax laftiisa warqad, loox derbi, iwm ku 
daabicid iyada oo la adeegsanayo gacan ama 
qalab kale. 2. Shaxan ama jaantus sawirid. 
m.f.dh, masawirid. 

masax f.g1 (-xay, -xday; -sixi) 1. Maro, xaashi 
iwm wax ku tirtirid. 2. Ku m.:dufan, dhoobo 
iwm meel ku dhoobod. 3. Ku m.:wax si xoog 
ah wax kale ugu dhufasho. m.f.dh, masixid. 

masaxad m.dh (-do, m.l) Maro, xaashi iwm oo 
wax lagu tirtiro; catir. ld masaxo. 

masaxan f.mg4 (-xnaa, -xnayd) Wax la 
masaxay ahaansho (sabuurad, jir miis iwm). 
m.f.dh, masaxnaan. 

masaxo¹ m.dh Maro yar oo wax lagu tirtiro. ld 
masaxad. 

masaxo² f.g3 (-xday, -xatay) Wasakh, boor 
iwm meel ka tirtirasho. 

masayr¹ m.l 1. Cuqdo qof qaado marka uu 
ogaado qof uu jeclaa inuu qof kale xiriir la 
leeyahay. 2. U quuriwaayidda qof kale oo wax 
uu haysto loo quuri wayo. 

masayr² f.mg1 (-ray, -rtay) 1. Qof masayr ku 
beermid. 2. Qof wax haysto u quuriwaayid. 
m.f.dh, masayrid. 

masayri f.g/mg2 (-iyay, -isay) M./ka m.: cid 
masayr ku beerid. m.f.dh, masayrin. ld 
masayrsii. 

masayrrey m.dh (-reeyo, m.dh) Naag masayr 
badan. 

masayrrow m.l (-wyo, m.l/dh) Nin masayr 
badan. 

masayrsan f.mg4 (-naa, -nayd) Cid masayr 
hayo ahaansho. m.f.dh, masayrsanaan. 

masayrtir m.l Hanti la siiyo naag masayrsan si 
loo raalliggeliyo. 

mascaanood m.l (c.nafl.) Mas dheer oo 
midabkiisu casaan xigeenyahay oo aan dadka 
qaniinin. 

mascadde m.l (c.nafl) Nooc masaska ka mid ah 
oo midab cad leh. 

masciideed m.l (c.nafl) Nooc masaska halista ah 
ka mid ah oo leh midab dhiin ah oo badanaa 
jooga dhulka cadduunka ah. 

masdar m.l (-rro/-saadir, m.dh) (nax.) Magac-
faleedka falka, yacni waa qaab faleed aan ku 
dhicin isrogrog la xariira tirada, caynta iyo 
amminkaba; badanaa waxaa la raaciyaa fal ka 
kaaliya xagga nadooca. Tus. "Axmed wuu 
akhrin karaa", "Wiilasha way akhrin karaan". 
m.dh.w, masaadir. ld mesder. 

masdarad m.dh (-do, m.l) Qori xalleefsan oo 
qaybo isle'eg qaybsan, oo wax lagu cabbiro, 
ama xarriiqaha lagu sadriyo. ld masdaro, 
mastarad, mastaro. 

mase¹ m.l 1. ld mise 1. Laba wax ama ka badan 
oo isku mid ah ama isu dhigma. 2. Sinnaan. 

mase² xi.we (nax.) Erey lagu xiriiriyo labada 
dhinac ee weyddiinta. Tus. "Ma midigta mase 
waa bidixda?", "Cali mase Faarax?". ld mise. 

mashaqayste m.l (-tayaal, m.l/dh) Qof shaqa 
la'aanta jecel oo cajislow ah. 

mashaqo¹ m.dh (-ooyin, ml.) Dhibaato; shiddo; 
mixno; mushkulad. 

mashaqo² m.dh (fiis.) Cabbirka xaddiga walaxi 
qaab doorsoontay, marka la saaro xoog qaab-
dooriye ah. Qaab doorintu marka ay tahay 
dherer, mashaqadu waxa ay le'egtahay 
saamiga isbeddel dhererka iyo dhererka salka 
ah. 

masharaaf m.l (-fo, m.l) Tuubbo dheer oo 
macdan ama balaastig ah, guryaha dushooda 
ka soo dejisa biyaha roobka oo keenta dhulka 
si aan biyuhu guriga wax u yeelin; maracaad; 
manjarrar. ld masharafad. 

mashashuur f.g1 (-ray, -rtay) Is m.: xishood 
badan oo ismacnayni ku jirto yeelasho. m.f.dh, 
mashashuurid. ld mansahshuur. 

mashiin m.l (-nno, m.dh) 1. Makiinad. 2. 
Motoor. 

mashiingaan m.l (-nno, m.dh) Qori boobe ah 
oo cago leh oo xabbadihiisu silsilad dheer ku 
taxanyihiin. ld mashiiggaan, mishiggaan. 

mashmash¹ m.l 1. Miro aad u bislaaday; 
dhuguc. 2. Nooc bur-saliidka ka mid ah oo 
macaan. 

mashmash² f.mg1 (-shay, -shtay) Miro aad u 
bislaasho. m.f.dh, mashmashid. 

mashquul¹ m.l.kh M. ah: hawllan oo aan 
faraaqo lahayn. 

mashquul² f.mg1 (-uulay, -uushay) Ku m.: qof 
hawllan oo aan faraaqo lahayn noqosho. 
m.f.dh, mashquulid. 

mashquuli f.g2 (-iyay, -isay) Ku m.: qof 
mashquul ka dhigid. m.f.dh, mashquulin. 



mataatac 

 

mashquulsan f.mg4 (-naa, -nayd) Wax la 
mashquuliyey ahaansho (qof). m.f.dh, 
mashquulsanaan. 

mashruuc m.l (-cyo/-shaaric, m.dh) 1. 
Dhismo lagu hirgelinayo qayb abuurta ilo 
dhaqaale, sida warshad, beer, iwm. 2. Hay'ad 
wax-soosaar oo badanaaba dawladi maal 
geliso. 3. Qorshe. m.dh.w, mashaariic. 

mashxarad m.dh (-do, m.l) Dhawaaq dheer, 
googo'an oo haweenku carrabkooda ku 
sameeyaan waqtiga farxadda, arooska iwm; 
alalaas; carrabdhow. 

masiibo m.dh ld musiibo. 
masiil m.dh 1. Dheecaanka geedaha. 2. Dharab. 
masiix m.l (dii.) Magacyada nabi Ciise mid ka 

mid ah. 
masiixi m.l (-iyiin, m.dh) (dii.) Qof diintii nebi 

Ciise haysta. 
masjid m.l (-dyo/-saajid, m.dh) (dii.) Masaajid. 

m.dh.w, masaajid. 
masjoohaar m.l (-rro, m.dh) Mas weyn oo leh 

jawharad uu habeenkii ku mirta. 
maskab m.l 1. Meherad. 2. Sharaf. 
maskar¹ m.l (-rro, m.dh) 1. Sharaf. 2. Mowjad; 

hir. 3. Maskab. 
maskar² m.dh (bot.) Geed faalala, dabrada u eg 

oo xooluhu cunaan. 
maskax m.dh (-koxo, m.l) 1. (c.nafl.) Dhuux 

weyn, cad lafta madaxa gudaheeda ku jirta oo 
xukunta garashada, hadalka, maqalka, aragga, 
dhadhanka, urta iyo dhaqdhaqaaqa nafleyda. 
2. Garaad, caqli. 

maskax-dambeed m.dh (-yo, m.dh) (c.nafl.) 
Qaybta dambe ee maskaxda ee ku dhereran 
ilaa iyo xangulaha. Shaqooyinka ay qabato 
waxa ka mid ah xidhiidhinta gujooyinka 
qaabilayaasha taabashada, maqalka iyo 
organnada dhadhanka. Waxa kale oo ay 
xukuntaa hababka iswada sida garaaca 
wadnaha, isku soo ururka iyo kala baxa 
dhuumaha dhiigga iyo falnaqyo kale duwan. 

maskaxyaraan m.dh (daaw.) Caqli iyo garaad 
yaraan. 

maskaxyaro¹ m.dh 1. Maskaxda qaybteeda 
dambbe ee qadaadka ku taal. 2. ld 
maskaxyari. 

maskaxyaro² m.dh (c.nafl.) Qaybta maskaxda 
lafdhabarleyda ee khusaysa xidhiidhinta iyo 
joogtaynta waxqabadka muruqyada, 
waxaanay sugtaa baaxadda muruqa iyo 
dheellitirkiisa. Maskaxyarada naasleydu waxay 
ka koobantahay laba gibil oo isku xidhan, kaas 
oo ka samaysan maatar cad oo wareegsan iyo 
lakab sare oo aad u laalaaban. 

maslax¹ m.l 1. Heshiis la dhex dhigo laba dhinac 
ama ka badan oo muransan. 

maslax² f.g1 (-xay, -xday; -lixi) 1. Laba qof oo 
dagaalsan heshiisiin. 2. Cid wax ay gocanayso 
ama ka carootey ku raaliggelin. m.f.dh, 
maslixid. 

masnac m.l (-cyo/-saanic, m.dh) Warshad ama 
hooso. m.dh.w, masaanic. 

maso m.dh (-ooyin, m.l) 1. Abeeso; mas. 2. 
Abeesolugaley. ld manso. 

masrax m.l (-xyo/masrax, m.dh) 1. Gole lagu 
bandhigo riwaayadaha, filimmada iwm. 2. 
(riw.) M. geeraar: m. jilayaashiisu ay u 
hadlayaan qaab maanso. 

masrixiyad m.dh (-do, m.l) (riw.) Sheeko murti 
iyo maaweelo leh oo lagu bandhigo masrax; 
riwaayad, maadeys. 

masruuf¹ m.l Lacag, cunto iwm oo si joogto ah 
loo siiyo qoys, qof iwm. ld masaariif. 

masruuf² f.g1 (-fay, -ftay) Lacag, cunto iwm si 
joogto ah qoys qof, iwm u siin. m.f.dh, 
masruufid. 

masruufo f.g3 (-ftay, -fatay) Lacag, cunto iwm 
si joogto ah u cunid. m.f.dh, masruufasho. 

masuug¹ m.l 1. Bakhaylidda wax lagu bakhaylo. 
2. M. ah: qof bakhayl ah. 

masuug² f.g1 (-gay, -gtay) Wax ku bakhaylid. 
m.f.dh, masuugid. 

masuugsan f.g4 (-naa, -nayd) 1. Wax, wax 
saluugsan ahaansho. 2. Wax, wax dhaliishan 
ahaansho. m.f.dh, masuugsanaan. 

mas'uul m.l (-llo/-liin, m.dh) 1. Qof xil qaadi 
kara. 2. Qof jago sare ummad u haya. 3. 
Xilkas. 4. Ka m. ah: qof wax xilkoodu saaran 
yahay. 5. Ka m. ah: qof dhacdo sabab u ahi. ld 
masuul. 

mas'uuliyad m.dh Xil qof saaran. ld 
mas'uuliyo, masuuliyad, masuuliyo. 

mataan¹ m.l (-no, m.l) 1. Labo ilmood oo 
hooyo isla mar dhashay midkooda labka ah. 
2. Labo waxyaalood oo laysugu magac daro. 

mataan² m.dh (-no, m.dh) 1. Labo ilmo oo 
hooyo isla mar dhashay midkooda dheddigga. 
2. Laba waxyaalood oo laysugu magacdaro 
ama la israaciyo. 3. Ceel af dhuuban, biyo 
badan oo ceelal kale ku dhow. 

mataanee f.g2 (-neeyay, -naysay) 1. Mataano 
dhalid (nafley). 2. Labo walxood hal magac ka 
dhexaysiin. m.f.dh, mataanayn. 

mataansan f.mg4 (-naa, -nayd) 1. Ku m. wax, 
wax kale mataan la ah ahaansho. 2. Wax, wax 
kale lagu biiriyey ahaansho. m.f.dh, 
mataansanaan. 

mataatac m.l 1. Hadal aan murti lahayn. 



mataatax¹ 

 

mataatax¹ m.l 1. M. ah: hilib karis ka batay 
awgiis aad u jilcay. 2. Maro duugnimo awgeed 
aad u jilicday. 3. Miro aad u bislaaday. 4. ld 
motootax, mutuutax. 

mataatax² m.l (fiis.) Dhalan-rogga bu' kaahfale 
ihi iskeed ugu beddelanto bu' farcan ah taas 
oo ah ama aan ahayn kaahfale. Marka 
bixitaanka hal ama in ka badan oo saxarro 
ama footoono ah. 

mataatax³ f.mg1 (-xay, -xday; -tixi) 1. Hilib 
karis ka batay oo aad u jilcay noqosho.2. Maro 
aad u duugowday noqosho. 3. Miro aad u 
bislaaday noqosho. m.f.dh, mataatixid. ld 
motootax, mutuutax. 

mataatax-biita m.l (-xo ..., m.l) (fiis.) 
Doorsoonka kaahfaleed ee bu' atam ay 
noqoto iskugodka atamka xiga, ayna weheliso 
bixinta elektaroon ama burotoon bu'da soo 
baxda waxa ay leedahay cuf atameed le'eg tan 
bu'da asalka ah, waxase ay ku kala 
geddisanyihiin tiro atameedka xaddi hal ah. 

mataatulle m.l (-layaal, m.l/dh) Qoryo, cajillo, 
callalo iwm oo inta laysu geeyo loo yeelo qaab 
dad ama wax kale ayadoo laga ag dhisayo 
xeryaha xoolaha ama beeraha si loogu 
cabsiiyo cawameerta. 

matag m.l (daaw.) Wixii caloosha ku jiray oo afka 
si xoog ah uga soo baxa, waxaana keena fal 
aan loo talin. 

matal m.l ld masal¹, misaal. 
mataraariye m.l (-yayaal, m.l/dh) Nooc ka mid 

ah buntukhda ciidammo oo leh labo addin, si 
darandorri ahna u dhaca; boobe. 

matiitix m.l Wax duugnimo ama karis badan 
awgiis la googo'aya. 

matilaad m.dh (riw.) Habka wax loo jilo. 
matirsame m.l (nax.) Magac aan oggolaanin in 

uu noqdo wadar, wuxuuna tilmaama shay aan 
tirsamin, sida: biyo, sonkor, saliid; si wadar 
looga dhigo waa in erey kale loo raadiyaa sida: 
biyo badan iwm. 

matoor m.l (-ro, m.dh) ld motoor. 
matoor danabeed m.l (-dyo, m.dh) (fiis.) 

Makiinad tamar danabka u beddesha tamar 
makaanikaad. Makiinadaha noocani waa 
nadiif, deggan, lehna karti aad u sarreysa (75-
90%). 

matoor q.t. m.l (fiis.) Matoor danab oo u 
habeysan in uu ku shaqeeyo qulqul 
talantaaliya. 

matxaf m.l (-fyo/-taaxif, m.dh) Guri lagu 
xafido waxyaabaha taariikhda leh. m.dh.w, 
mataaxif. 

mawaa qr.we (nax.) Erey weyddiimeed oo 
muujinaya shaki. 

mawd m.l Dhimashada nafleyda. ld mowd. 
mawduuc m.l (-cyo, m.dh) Duluc. 
mawjad¹ m.dh (-do, m.l) 1. Dhaqdhaqaaqa 

biyuhu sameeyaan marka ay dabeeshu ku 
dhacdo. 2. Qulqul baahsan, xiriir ah oo ay 
samayso korontadu marka hawada lagu sii 
daayo. ld mowjad; hir. 

mawjad² m.dh (-do, m.l) (juqr.) Kicidda iyo 
degista oogada badda, ugu dhowaan laba jeer 
maalintii, oo uu dhaliyo cufisjiidadka dayaxa 
iyo xoogga kan qorraxda ah. Oogada 
badweynta, faraqa u dhexeeya mawjadaha 
sare iyo kuwa hoose wuu ka yaryahay 1 m.; 
laakiin badaha godan ee qaaradaha xadka la 
leh waxaa laga yaabaa inuu ka bato 6 m., 
mawjadaha afafka dhuuban ee webiyada 
wuxuu gaadhaa 15 m. ama ka badan. Qulqul 
mawjadeed: waa u socodka biyaha mawjadda 
xagga khoori, af-webi, deked, iwm ee fatah 
mawjadeedka ama dusheeda ama mawjad 
noqdo. 

mawjad-dayreed m.dh (-o ..., ml.) (juqr.) 
Mawjadaha aad u waaweyn kolka dhulka, 
qorraxda, iyo dayaxu ay xariiq toosan oo isku 
mid ah yihiin; xoogga cufisjiidadka ee 
qorraxdu wuxuu ka yimaadaa jiho la mid ah 
tan dayaxa, markaana wuu hiirigeliyaa. 

mawjad-gaaban m.dh (-o gaagaaban, m.l) 
(juqr.) Hirar ballac yar oo abuurma marka 
cufisjiidadka qorraxdu uu lid ku noqdo si 
xagal quman ah kan dayaxa. 

mawjiid m.l Roob weyn oo dhul ballaaran ku 
fida, daaq badanna bixiya; mahiigaan. 

mawle m.l (dii.) Magacyada Ilaah mid ka mid ah; 
Eebbe; Alle; Weyne. ld mowle. 

mawliid m.l 1. (dii.) Maalinta uu dhashay 
Rasuulku (n.k.h.a.). 2. (dii.) Xuska loo 
sameeyo dhalashada Rasuulka(n.k.h.a.). 3. 
(dii.) Bishii uu dhashay Rasuulku (n.k.h.a.). ld 
mowliid, mowluud. 

mawqif m.l (-fyo, m.dh) Go'aan cad oo uu qof 
iska taago arrin adag. ld mowqif. 

maxaa e.we (nax.) Erey loo adeegsado wax 
wayddin sida: m. dhacay? Sida badanna 
magacuyaallo ayaa lagu lifaaqaa, sida: maxaad 
(maxaa+aad) rabtaa? 

maxaad m.l (-ddo/-dyo, m.dh) Cirbad weyn oo 
lagu tolo jawaanka qobtolka, karnaashka iwm; 
maxaar. ld maxaar. 

maxabbo m.dh Jacayl. ld muxubbo. 
maxaddo m.dh (-ooyin, m.l) Xarunta baska 

tareenka iwm ka baxaan loogana dego. 
maxajabad m.dh (-do, m.l) Qof haween ah oo 

aan guriga ka bixin. ld maxajabo. 



maysiiliyam 

 

maxal m.l (-llo, m.dh) Ilmogaleenka 
dhaddigoodka; makaan; ilmoside; min. 

maxan m.l.kh M. ah: neef ishkin ah, aad u 
buuran oo aan dhalin. 

maxas m.dh Dad ama duunyo la itaal yar leh da' 
ama dhibaato darteed. 

maxay e.we (nax.) 1. Erey weyddiimeed oo ka 
kooban 'maxaa' iyo 'ay', labo xaaladood 
ayaana loo adeegsadaa, sida: a) "Waa maxay?"; 
b) "Maxay doonaysaa ama doonayaan?" 2. 
Erey lagu xiriiriyo weer sababley ah; sababtu 
waxaa weeye; maxaawacay; maxaayeelay; 
waayo. Tus. "Shalay kuuma imaan, 
maxaajiraa, hawl baan lahaa". 

maxaysato m.dh.u ld mahaysato. 
maxbuus m.l (-syo/-xaabiis, m.dh) Qof 

ikhtiyaarkii laga qaaday oo meel gaar ah lagu 
ilaaliyo. m.dh.w, maxaabiis. 

maxdin m.l (-nno, m.dh) Labo dhagax oo mid 
fidsanyahay kan kaleetana mucdanyahay oo 
badarka lagu riqdo, iyadoo labada dhagax 
laysku rugayo; shiid. ld mixdin. 

maxkamad m.dh (-do, m.l) 1. Hoy dacwadda 
lagu qaado. 2. Xukun hab dawli ah loo qaado. 
2. Dadka xukunka qaada. 

maxlal¹ m.l (-llo, m.l) Meherka naag la furay oo 
nin kale muddo gaaban ay guursato si ay ugu 
noqoto ninkeedii hore. 

maxlal² f.g1 (-alay, -ashay) Naag rabta in ay 
ninkedii hore ku noqoto nin kale muddo 
gaaban mehersasho. m.f.dh, maxlalid. 

maxmil m.l (-llo/-xaamil, m.dh) 1. Rixli. 2. Bir 
qaroofan oo yaxaasbadeedka lagu dabo. 3. 
Maro xariir-madow ah oo tal iyo quraan lagu 
qurxiyey oo kabcada lagu dado. m.dh, 
maxaamil. 

maxmiyad m.dh (-do, m.l) (juqr.) Degaan ay 
sameeyeen dad ka soo fogaaday dalkii ay u 
dhasheen; degaanka cusubi sida caadiga ah 
waa mid aan hore loo degganeyn amase loo 
degganaa si teel-teel ah. 

maxsuul-aayooneed m.l (-yo, m.dh) (kiim.) 
Taranta ribnaannada: kw = [ H+ ] [ OH- ] ee 
biyaha oo ka dhalatay ayoonoobidda xaddi 
yar oo biyo ah. 

maya diid. (nax.) Erey tilmaama jawaab diidmo 
ah. ld may. 

mayac¹ m.l 1. Caano dhaynimadii ka tegay 
suusacna aan gaarin. 2. Kibir. ld manyac. 

mayac² f.mg1 (-cay, -cday; -yici) 1. Mayac 
noqosho (caano). 2. Wax kibray noqosho. 
m.f.dh, maydicid. m.f.dh, mayicid. ld manyac. 

mayal m.l (-llo, m.dh) Siddada gaashaanka. 
mayay m.l (-llo, m.dh) Roob xoog leh oo 

maalinta gelinkeeda hore da'a. ld mayaay. 

mayddi¹ m.l/dh (bot.) Geed-quwaax dhererkiisu 
meel dhexaad yahay, qodax lahayn, caleen 
yaryar iyo laamo jilicsan leh,oo ka baxa 
buuraha dhaadheer iyo dhadhaabah 
korkooda, oo dhale xabag udgoon oo la shito. 

mayddi² m.dh Nooc ka mid ah faleenka oo ah 
geedka ugu heer sarreeya. 

maydhax m.dh (-xo, m.dh) (bot.) Nudo cunto 
gudbiya oo ay leeyihiin dhirta keliya. Cuntada 
waxay ka soo qaadaan halka lagu sameeyo, 
waxaanay geeyaan meelaha looga 
baahanyahay, sida meelaha korritaanka. 

mayici f.g2 (-iyay, -isay) 1. Caano mayac ka 
dhigid. 2. Cid kibrin. m.f.dh, mayicin. 

maykarafoon m.l (-nno, m.dh) Qalab tamarta 
jabaqda u beddesho tamar danab. Waa qaybta 
ugu horreysa ee telefoonnada iyo war 
baahiyayaasha. 

mayl m.l (-lal, m.l) Cabbir dhererkiisu yahay 
1609.35 mitir. ld miil. 

maylbadeed m.l (-lal ..., m.l) (juqr.) Halbeeg 
fogaansho ee lagu isticmaalo maaxidda badda 
oo la eg dhererka hal daqiiqo (1') ee tigraar 
goobo weyn oo ku sawiran isfeer la bed ah 
dhulka; mayl badeed waa 6,080 ft. ugu 
dhawaan. 

mayl-juqraafi m.l (-lal ..., m.l) (juqr.) Cabbir 
dherer oo la mid ah hal lixdameedka digrii 
ama hal daqiiqo ee lool; dabcan wuu isla 
beddelaa loolka, laakiin ugu dhawaan wuxuu 
la egyahay cabbirkaasi 6,080 cagood, 
cabbirkanina waa midka guud ahaan la 
aqbalsanyahay. 

mayoonge m.l Xasharaad yaryar, duula, oo 
quuta dhacaanka ubaxa, dadka iyo 
duunyadaba dhiba. 

mayr f.g1 (-ray, -rtay) 1. Wax biyo ku dhaqid. 
2. U m.: cid u qubayn. m.f.dh, mayrid. ld 
maydh. 

mayran¹ f.mg1 (-rmay, -rantay; -rmi) 1. Wax la 
mayray noqosho. 2. Dhar iwm midab bixid. 
m.f.dh, mayrmid. ld maydhan. 

mayran² f.mg4 (-rnaa, rnayd) Wax la mayray 
ahaansho. m.f.dh, mayrnaan. ld maydhan. 

mayrax m.dh (-xo, m.l) Isku jirka jillawda iyo 
mullaaxda. ld maydhax. 

mayro f.g/mg3 (-rtay, -ratay) 1. (f.g) Wax, sida 
dhar iwm biyo ku dhaqasho. 2. (f.mg) 
Qubaysasho (qof). m.f.dh, mayrasho. ld 
maydho. 

maysiiliyam m.l (-myo, m.dh) (bot.) Hayfa wada 
shaqeeya oo sameeya jidhka fangaska. Wuxuu 
ka koobanyahay hayfa quudiye iyo hayfa taran 
oo wada jira, kaas oo dhala boodhsidayaal iyo 
gaametajiyam. 



maytokondoriya 

 

maytokondoriya m.l (-ooyin, m.l) (baay.) 
Dhisme laga helo saytobalaasamka unugga 
dhirta iyo xayawaanka taasi oo qaadda 
neefsashada ogsajiinta leh: waa meesha ay ka 
dhacdo meertada kerbis iyo silsiladda 
gudbinta ilaktaroon, iyo weliba soo saarista 
tamarta unugga. 

maytoosis m.l (baay.) Qaybsanka unugga si uu u 
sameeyo laba unug oo mataanaysan oo mid 
kastaa leeyahay bu' ay ku jiraan tiro isku mid 
ah oo isku nooca oo koromosoomya ah, sida 
unugga ay ka yimaadeen. 

mee e.we (meedey; meeye/maye) Xaggee 
ayuu jiraa?, aaway?. Tus. "Wiilku mee?", "Ku 
mee?". e.we, maye. e.we.dh, meeday. e.we, 
meeyay. e.we, meeye. 

meedulla m.dh (c.nafl.) Qaybta gudaha ku taal ee 
xubin ama sooh marka ay ka duwantahay 
qaybta xagga dibedda xigta ee islaxubintaas 
ama isla soohaas gaar ahaan kelyaha, qanjir 
kelyodyada iyo qanjirrada liinfada (qanjir-
liinfoodyada). 

meehannow f.mg1 (-naabay, -nawday) Nafley 
meel aan baad iyo biyo midna lahayn ku 
warwareegid. m.f.dh, meehannaabid. 

meel m.dh (-lo, m.l) Goob; kob. 
meelanooma m.l (-ooyin, m.l) (daaw.) Buro aad 

u daran (kansar ah) oo ka sameysmata 
unugyada meelaniinka sameeya (unug 
meelaniineed). Sida badan kansarkaasu 
wuxuu ku dhacaa maqaarka, waxyaabaha 
keenana waxaa ka mid ah qorrax isu dhigga 
badan. Waxa kale oo u ku dhacaa cudurkaasu 
indhaha iyo xuubka gudaha ka marsan 
dalloollada, iwm. 

meeldhexaad m.l 1. M. ah: wax leh qiyaas caadi 
ah. 2. M.ka: celcelis. 

meelee f.g2 (-leeyay, -laysay) Wax meel 
dhigid. m.f.dh, meelayn. 

meelgaar¹ m.l.kh M. ah: wax si aan rasmi ahayn 
loo hayo ama loo isticmaalo. ld 
meelkuggaar. 

meelgaar² f.g1 (-ray, -rtay) 1. Ku m.: wax si aan 
joogto ahayn u hayn ama u isticmaalid. 2 
Hanti, gaadid iwm meel ku tegid. m.f.dh, 
meelgaarid. 

meelkadhac m.l Khalad cid lagu sameeyo. 
meelmar¹ m.l 1. M. ah: arrin, talo iwm oo aqligal 

ah. 
meelmar² f.mg1 (-ray, -rtay) Arrin, talo iwm 

suurto gelid. m.f.dh, meelmarid. 
meelmari f.g2 (-iyay, -isay) Arrin, talo iwm 

hirgelin. m.f.dh, meelmarin. 
meemman m.l (-nno, m.dh) 1. Ninka dahabka 

sameeya. 2. Meesha dahabka lagu sameeyo. 

meeqa mu.we Immisa. 
meer¹ m.l (-rar, m.l) 1. Xarig dheer oo lagu 

wareejiyo aqal soomaaliga dadkiisa sare, si 
aysan dabayshyu u qaadin. 

meer² f.mg1 (-ray, -rtay) 1. Socod wareeg ah 
socosho. 2. Ku m.: xarig wax ku xirid. 3. Ku 
m.: maal, derejo iwm cid kale ku wareegid. 
m.f.dh, meerid. 

meereyare m.l (-rayaal, m.l/dh) (c.fal.) Ku-
wareege yar: waxaa jira qaar badan oo ku 
warega gorraxda, una dhexeeya majiireyaasha 
Maars iyo Jubitar; ka u weyn dhexroorkiisu 
waa 700 Km., ka u yarna dhexroorkiisu 
wuxuu ka yaryahay 30 Km. 

meere¹ m.l (-rayaal, m.l/dh) Xiddigo qaboobey 
oo dhulal noqday oo qorraxda la socda oo ku 
wareega oo iftiinka ka qaata midkood; 
meereyaashu (sayaariin) waa sagaal. Dusaa, 
(cuddaar), Waxaraxir ama Xiddigta Waabberi 
(sahra), Dhulkeenna, Farraarre (mariikh), 
Cirjeex ama Cirjiir (mushtar), Raage (saxal), 
Uraano, Netuun, Buluto. 

meere² m.l (-rayaal, m.l/dh) (c.fal.) Mid ka mid 
ah walxaha qiyaas ahaan goobada ah, oo 
gaadhaya dhowr boqol, kuwaas oo ku 
meeraysta qorraxda oo mara tub qorraxeedyo 
loo yaqaan tubo. Waxa jira sagaal meere oo 
waaweyn, uu ku jiro dhulku, oo in door ah ka 
weyn kuwa oo hadhay, iyo meereyaal yaryar 
oo badan ama meere yareyaal. Meereyaasha 
dhulka ka weyni waa: Nebtuun, Yuraanas, 
Jaateen iyo Jubitar, kuwa ka yaryarina waa: 
Feenus, Maaris, Meerkuri iyo Buluuto. 
Feenus iyo Meerkuri ayaa qorraxda uga dhow 
dhulka kuwa soo hadhay ay ka sii fogyihiin. 
Buluuto, oo la helay 1930, ayaa ugu fog 
qorraxda, marka laga reebo qorraxda iyo 
xiddigaha, sida dayaxa meerayaasha kale 
waxay ku faan noqodka qorraxda. 

meereysan f.mg4 (-snaa, -snayd) 1. Ku m.: 
wax, wax kale dusha kaga wareegsanyihiin 
ahaansho. 2. Wax rarkiisa saani ku dadantahay 
ahaansho (awr raran). m.f.dh, meereysnaan. 

meeri f.g2 (-iyay, -isay) 1. Cashar iwm akhriyid. 
2. Xarig iwm wax kale ku dul duubid. 3. Ku 
m.: wax meer ku dul wareejin. 4. Ku m.: hanti, 
wax iwm cid kale ku wareejin. m.f.dh, meerin. 

meeris¹ m.l 1. Hal geeddi (xarig) oo raar, derin, 
haan iwm la sameeyo. 2. Dersi, cashar iwm. 

meeris² m.l (xis.) Fogaanta ku wareegsan xood 
oodan oo kasta ama dhererka goobada oo la 
mid ah 2r, taas oo, r tahay gacanka goobada. 

meerkac-biyood m.l (juqr.) Wareeg goobeed 
biyaha badda dhexdeeda ama webiga 
dhexdiisa oo ka dhashay kala sarraynta 



meherso 

 

kanaalka, ama kulanka laba maayadood, ma 
sababo la mid ah. 

meerkac-dabayleed m.l (c.cimi.) Kolmo yar oo 
dabayleed oo degdeg ugu wareegaysa dhidib 
taagan ama wax yara janjeedha, oo dhexda ku 
leh meel cadaadiska jawigu hooseeyo. 
Marmarka qaarkood way dheertahay, 
lamadegaannadana waxay ka kicisaa siigo, 
ama, qiyaas yar; xanfaley. 

meerkiyuuri m.l (kiim.) Curiye ka tirsan 
curiyayaasha kala guurka ee tusaha kalgalka, 
dabiici ahaanna ugu jira macdanta sinabaar 
uumigiisuna waa sun khatar ah. ld meerkuri. 

meerkiyuurik-salfaydh m.l (kiim.) Iskudhis 
dabiici ahaan ugu jira macdanta sinabaar (adke 
cas) iyo metasinabar (adke madow). 

meerkiyuuroos-koloraydh m.l (kiim.) Iskudhis 
ruushi cad ah oo aan ku milmin biyaha 
(kalomeel Hg Cl). 

meerkuri m.l Hoore bir ah cad cufnaan weyn 
oo badanaa loo adeegsado heerkulbeegyada. 
ld meerkiyuuri. 

meermeer¹ m.l  Warwareeg aan dani ku jirin. 
meermeer² f.mg1 (-ray, -rtay) 1. Warwareeg 

aan dani ku jirin samayn. 2. Ka m.: wax 
sameyntooda ka leexleexasho. 3. Ku m.: wax 
ku dul warwareegid. m.f.dh, meermeerid. 

meermeeri f.g2 (-iyay, -isay) Cid wax sugaysay 
madadaalo aan run ahayn ku waqtiseejin. 
m.f.dh, meermeerin. 

meermeerto m.dh (-ooyin, m.l) 1. Biyo mool ah 
oo xiis hoos ku leh. 2. Kukta madaxa meesha 
ay timuhu wareegga ka billaabaan. ld 
meertammeerto. 

meersan f.mg4 (-naa, -nayd) Wax, wax kale ku 
dulwareegsanyihiin ahaansho. m.f.dh, 
meersanaan. 

meertada kaalfin m.dh (baay.) Tallaabooyinka 
ka dhaca heerka mugdiga ee footoosintasiska, 
kaas oo uu yaraado karboonka laba 
ogsaydhku iyada oo la isticmaalayo 
haydroojiin la soo saaray heerkii ilayska; 
lagana sameeyey kaarboohaydaytyo, isla 
markaana la isticmaalayo tamarta ATP oo 
iyana samaysantay xilligii ilayska. 

meertada kaarboon m.dh (baay.) Silsilad ama 
dhacdooyin meerto ah, taas oo ah wareegidda 
kaarboonka ee degaanka iyo noolayaasha. 
Dhirtu waxay ka qaadataa kaarboon laba 
ogsaydh gibilka, waxaanay u beddeshaa 
kaarboonaydraytyo, borotiino iyo dux. Qaar 
ka mid ah kaarboonka laba ogsaydh waxay 
dib ugu noqdaan gibilka dhirta waxa cuna 
daaq cunayaasha, kuwaas oo iyagana ay sii 
cunaan hilib cunayaashu. Marka ay daaq 

cunayaasha iyo hilib cunayaashu dhintaan 
waxaa quuta bakhti-ku-noollada iyo kala-
bixiyayaasha, sidaa darteed kaarboonku 
wuxuu ku noqdaa ciidda ama wuxuu gelaa 
gibilka, isaga oo ah maxsuulka neefsashada 
bakteeriyada iyo fangiga. 

meertada kerb m.dh (baay.) Qayb ka mid ah 
neefsashada unugyada, kaas oo asiidha 
bayruufig marka ay ogsajiin joogto, way marto 
meerto kakan oo falgal isnaym xukumo ah, 
una soo saarta tamar qaab ah ATP, iyo kuwo 
dhexe oo soo saara walxo kale, sida asiidh 
duxeed iyo amiino-asiidhyo. Meertada Kerb 
waxay ka dhacdaa mitokondoriyada. 

meerto m.dh (-ooyin, ml.) 1. Si wareegto ah oo 
wax loo qaybsado; kaltan; miilo. 2. 
Meermeerto; mid. 3. M. ah: geel karreeb ah. 4. 
Marti muddo gaaban joogto. 

meesi m.l (-iyo, m.dh) 1. Duunyada la dhaqdo 
nooc ka mid ah. 2. Isku m.: isku fil; isku nooc. 
ld meesin. 

meesiyeyn m.dh (baay.) Isbedellada koritaanka 
nudaha ee ka bilaabma sahlanaan ilaa uu ka 
noqdo dhisme kakan, kaas oo khaas u ah 
shaqooyin gaar ah. Meesiyeyntu waxay 
dhacdaa xilliga koritaanka uurjiifka, dib isu 
kabid, iyo dhinaca dhirtana waxqabad 
caydineed. 

meetroo m.l Gaadiid u eg tareen oo ku socda 
aalaa dhulka hoostiisa oo la isaga raaco 
magaalo gudeheeda ama aaggeeda. 

megdee f.g2 (-deeyay, -deysay) Maqaar 
meged ka dhigid. m.f.dh, megdayn. ld 
magdee. 

megdeysan f.mg4 (-snaa, -snayd) Wax la 
megdeeyey ahaansho (maqaar). ld 
magdeysan. 

meged m.dh (-gdo, m.l) 1. Harag la hoolay oo 
asal iyo waxyaalo kale lagu jilciyey. 2. Asalka 
wax magdiyo. 3. Geed-gaab leh caleemo 
yaryar oo qodxo leh, oo jiliftiisa haragga lagu 
megdiiyo. 

meher m.l (-rro, m.dh) 1. Heshiis diini ah oo isu 
xira nin iyo naag isguursanaya. 2. Maal naag la 
guursanayo lagula heshiiyo oo ay si sharci 
ahaan ah ninka ugu yeelato. ld mahar. 

meherad m.dh (-do, m.l) Hawl gaar ah oo qof 
dhab u yaqaan oo uu ku xoogsado. 

meheri f.g2 (-iyay, -isay) Naag si sharci ah nin 
ugu xirid (guur). m.f.dh, meherin. ld mahari. 

mehersan f.mg4 (-naa, -nayd) Ku m.: 
haweeney meher ku xiranyahay ahaansho. 
m.f.dh, mehersanaan. ld maharsan. 

meherso f.g3 (-saday, -satay) Naag meher ku 
xirad. m.f.dh, mehersasho. ld maharso. 



mekaaniko 

 

mekaaniko m.dh (fiis.) Barashada raadka ay 
xoogaggu ku leeyihiin walxaha; waxana loo 
qaybiyaa labo: a) negayaal, oo ah raadka ay 
xoogaggu ku leeyihiin walxaha dheelitiran; b) 
daynaamik, oo ah raadka ay xoogaggu ku 
leeyihiin walxaha socda ama neg. 

mekhaan m.l 1. Darajo. 2. Sharaf; maamuus; 
qaymo. 3. maqaan (2). 

menijiito m.dh (daaw.) Cudur ka mid ah 
cudurrada la is qaadsiiyo oo uu keeno 
baktiiriyada loo yaqaan "neisseria 
meningitidis" waxana la isugu gudbiyaa 
qufaca, hindhisada wuxuuna badanaa ka 
dillaacaa meelaha dadku ka badto, ilmaha ayaa 
u jilicsan qaadista cudurka. 

mergi m.l (-iyo, m.dh) (c.nafl.) Daliigo seedo ah, 
xoog leh, isu haaya xubnaha nafleyda 
qaarkood, sida lafdhabarka labadeeda dhinac 
iyo luqunta. 

merji f.g2 (-iyay, -isay) Nafley cuneheeda xoog 
uga qabasho si neefta ugu ceshanto. m.f.dh, 
merjin. ld margi, marji, mergi. 

meseggo m.dh Nooc badarka ka mid ah, 
midabbo badan leh, galleyda ka yaryar 
geedkeedu dusha sare sabuul kuusan oo soo 
godan ku leh, aadna nafaqo u leh. ld 
masaggo. 

metafisikis m.l (fals.) Qeyb ka mid ah barashada 
falsafadda ee la xiriirta aragtiya wixii jira, iyo 
sidii aan ku aqoon lahayn in uu jiro. 

metasoowa m.l (-yo, m.dh) (baay.) Boqortooyo 
hoosaad xayawaanka ka tirsan oo jidhkoodu 
ka samaysan yahay unugyo farabbadan oo 
nudo u kooxooba, kuwaas oo uu xidhiidhiyo 
habdhiska dareenwadku. Waxa ka mid ah 
dhammaan lafdhabarleyda iyo lafdhabarla'da 
marka laga reebo borotosoowaha iyo 
boorifeera (Isboonjiyaasha). 

meyd m.l (-dad, m.l) 1. Qof naftii ka dhacday 
oo aan weli la xabaalin. 2. M. ah: qof karti yar 
oo aan wax qabsan karin. 

meygaag m.l (meygaag, m.dh) 1. Geed-
abaareed weyn oo laf adag oo dhuxul aad u 
madow oo wanaagsan leh. 2. Geed-abaareed 
weyn oo aan qodax lahayn oo qoryihiisa 
weelasha lagu cusho. 

meyoosis m.l (baay.) Nooc ka mid ah qaybsanka 
unugga, kaas oo soo saara afar unug taran, 
mid kastaana uu wato tirada 
koromosoomyada unugga waalidka. 

meyti m.dh.u Inta dhimatay. ld meyto, mowti, 
mowto. 

mici m.l/dh (-iyo, m.l/dh) 1. Ilkaha fiiqfiiqan ee 
u dhexeeya foolaha iyo gawsaha midkood. 2. 

Dalag meseggo, galley iwm oo markaa soo 
baxaaya. 

miciin¹ m.l Waxtar, kaalmo, gargaar, jimic, 
jixinjix. 

miciin² f.mg1 (-nay, -ntay) Cid gargaar u fidin. 
m.f.dh, miciinid. ld maciin. 

miciinso f.g3 (-saday, -satay) Cid miciin ka 
dhigasho. m.f.dh, miciinsasho. ld maciinso. 

miciyaliso f.mg3 (-stay, -satay) Awr ama 
bahalaha kale ee qoor ah, marka ay wax 
guulayaan miciyo isku xoqid. m.f.dh, 
miciyalisasho. ld miciliso. 

micraaj m.l (dii.) Habeenkii Nebi Maxamad 
(n.k.h.a.) samada loo korsiiyay (27 bisha 
rajab). 

mid¹ m.l.t 1. Erey wax lab oo keli ah tilmaama; 
hal. Tus. "Labadii m. baa yimid". 2. Dad is-
raacsan oo isku ujeeddo ah. 3. Kala m. ah: wax 
kala duwan. 4. Kala m. ah: fikrad, muuqaal, 
midab iwm cid ka raacid. 5. Jiididda la jiido 
shaqalka carabiga marka lagu dhawaaqayo. 

mid² m.dh 1. (m.t) Wax tiro ahaan hal ah oo 
dheddig. 2. Meermeerto weyn oo biyaha 
baddu sameeyaan. 

mid³ f.g1 (-day, -dday) Shaqal carabi ah ku 
dhawaaqiddiisa jiidid. m.f.dh, midid. 

midaal m.l (xis.) Isle'eg ay ku rumoobayso 
dhammaan qiimayaasha suurtagalka ah ee loo 
doorto doorsoomeyaasha ku jira isle'eg. 

midab m.l (-bbo/-byo, m.dh) 1. Marka 
fallaaraha ilaysku ku dhacaan walax ee ay ka 
soo noqdaan, muunadda ay isha tusaan: sida 
casaan, cagaar iwm. 2. Nooc ka mid ah 
kalluunka oo yaryar, oo sharaxsharax leh. 

midabarag-la'aan m.dh (daaw.) Xaalad 
cudureed uusan qofka kala sooci karin aragga 
midabyo qaarkood. Nooca uga badan waxa la 
yiraahda daltoonism (protanodia), arkid la'an 
cagaarka iyo gaduudka (yacnii waa laysku 
khaldaa labadaa midab). 

midabaysan¹ f.mg1 (-smay, -santay; -smi) 
Wax la midabeeyey noqosho. m.f.dh, 
midabaysmid. 

midabaysan² f.mg4 (-snaa, -snayd) Wax la 
midabeeyey ahaansho. m.f.dh, midabaysnaan. 

midabbee f.mg2 (-beeyay, -baysay) 1. Hadba 
nooc iska dhigid. 2. Wax midabbo u yeelid. 
m.f.dh, midabbayn. 

midabee f.g2 (-beeyay, -baysay) 1. Wax midab 
u yeelid. 2. Reer hayaan ah habeen meel ku sii 
dhixid; midbee. m.f.dh, midabayn. 

midabfaquuq¹ m.l Yasidda iyo qiimadilka, qof 
lagu sameeyo midabkiisa awgiis. ld 
midabtakoor. 



miinaysan 

 

midabfaquuq² f.g1 (-qay, -qday) Cid 
midabkeeda ku takoorid. m.f.dh, 
midabfaquuqid. ld midabtakoor. 

midabgaddoon m.l Isbeddelka ku dhaca wax 
midabkiisa. 

midabgumayso f.g3 (-stay, -satay) Cid 
midabgumaysi ku samayn. m.f.dh, 
midabgumaysasho. 

midabsawir-saafid m.l (kiim.) Xeelad lagu kala 
sooco ama lagu saafo iskujirrada kakan. 
Dhawr xeeladood oo la xiriira habkan ayaa 
jira, kuwa ugu muhiimsanina waa: midabsawir 
saafid dhuumeed, midabsawir saafid 
warqadeed, midabsawir saafidda lakabka 
dhuuban, midabsawir saafid neefeed iyo 
midabsawir saafidda isweydaarinta ayooneed. 

midabside m.l (-dayaal, m.l/dh) (baay.) Walax 
midab leh, sida: mayogolobiin oo ah nooc ka 
mid ah himogolobiin lagana helo unugyada 
muruqa, iyo kolorokurooriin oo ah midabside 
neefsasho oo ka kooban bir laga helo dhiigga 
qaar ka mid ah faylamka analiida. 

midabtakoor¹ m.l 1. (fals.) Falsafad xun oo 
dadka midab midab u kala soocda oo isku 
dirta intà gun iyo gob ka kala dhigta. 2. (siyaa.) 
Hab siyaasadeed oo lagaga dhaqmi jiray 
koonfur Afrika, kaasoo dadka lagu kala 
soocoyo sharci ku dhisan midabtakoor. ld 
midabfaquuq. 

midabtakoor² f.g1 (-ray, -rtay) Cid 
midabkeeda ku faquuqid. m.f.dh, 
midabtakoorid. ld midabfaquuq. 

midee f.g2 (-deeyay, -deysay) Dad figrad iyo 
degaan kala duwan lahaa israacin. m.f.dh, 
midayn. ld mideysii. 

mideysan f.mg4 (-snaa, -snayd) Wax la 
mideeyay ahaansho (dad). m.f.dh, mideysnaan. 

midig m.dh (-gyo, m.l/dh) 1. Qof wejigiisu 
waqooyi u jeedo dhiniciisa bari xiga. 2. Labada 
gamcood ee qof, midda aan bidixda ahayn ee 
badanaa la adeegsado. 

midigee f.g2 (-eeyay, -eysay) 1. Geel la lisayo 
hadba mar caanaheeda cantuugid. 2. Wax 
dhanka midig ugu xigid. m.f.dh, midigayn. 

midigsaar m.l M. ah: xiriir saaxiibtinimo oo 
dhexmara laba qof ama ka badan, gacansaar. 

midiidin¹ m.l (-nno, m.dh) Qof la nool cid uu u 
shaqeeyo oo aan wax abaalmarin ah lahayn; 
aadeege; khaaddin. ld madiidin. 

midiidin² f.g1 (-imay, -intay; -imi) 1. Hawl si 
aad ah u barasho. Tus. "Cali hawshii buu 
midiidimay." 2. Weel la culay aad u catireyn. 
m.f.dh, midiidimid. ld madiidin. 

midnimo m.dh Mid ahaansho (dad). 
midow¹ m.l  Mid noqosho (dad). 

midow² f.mg1 (-oobay, -owday; -oobi) Wax 
kala firirsanaan mid noqosho. m.f.dh, 
midoobid. 

midxin m.dh (-no, m.dh) (baay.) Meel ballaaran 
oo ku taalla dheefmareenka oo samaysa kiish, 
kaas oo derbiyadiisa muruqyo adagi ku 
yaallaan. Shaqadiisu waxa weeye ridqidda 
cuntada. Waxaa laga helaa shimbiraha iyo 
lafdhabarla'da badankeeda. 

mihin m.dh Qof in wax la siinayo la dareensiiyo, 
oo kolkuu wax fisho, haddana aan wixii la siin; 
walacsi. ld mehin, mohin, mohis. 

mihinse m.l Figrad aan dhaqan gelin oo 
maskaxda lagu hayo. 

mihnad m.dh (-do, m.l) Hawl gaar ah oo qofku 
si dhab ah u yaqaan oo ku xoogsado. 

miid m.dh 1. ld miir 2. Hoore layiig ah oo 
shubma, sida: malabka, subagga iwm. 2. M. 
ah: hoore saafi ah oo aan wax kale ku labnayn. 

miidaami f.g2 (-iyay, -isay) 1. Wax meel 
durugsan oo ka soo noqodkeedu dhib yahay 
u eryid. 2. Nabar ama riddo si qiyaas la'aan ah 
meel ugu gemid. m.f.dh, miidaamin. 

miidaamo m.dh 1. Wax aan la rabin oo meel 
uusan ka soo nabad noqonayn loo diro. 2. 
Nabar aan loo meel deyin oo la rido. 3. ld 
miidaan. 4. ld miidaamin. 

miidaan m.l (-nno, m.dh) Goob dadku isugu 
yimaado oo lagu qabto waxyaalo kala duwan. 

miig m.l Nooc ka mid ah dayaaradaha dagaalka 
oo lagu sameeyo dalka Ruushka. 

miige m.l (-gayaal, m.l/dh) 1. Qori ama bir af 
dhuuban oo dhulbeereedka lagu mudmudo si 
abuurka loogu rido. 2. Kar bir ah oo 
khudraddo iwm lagu shiido. ld miigo. 

miigee f.g2 (-geeyay, -geysay) Qof gamcihiisa 
iyo lugihiisa dib isugu xirid. m.f.dh, miigayn. 

miiji f.g2 (-iyay, -isay) 1. Nafley si xoog leh 
ceego ugu dhegid. 2. Xab biyo ka buuxaan 
afka ka xirid. m.f.dh, miijin. 

miijis m.l 1. Suuq aan sharciyeysnayn. 2. ld 
miijin. 

miil m.l (-lal, m.l) 1. Labada madax oo 
markabka ama doonta midkood. 2. Hilibka la 
siiyo deriska marka la shiraysto. 3. Hilib 
dhinacyada geela laga gooyo. 4. ld mayl. 

miilaadi m.l Taariikh lagu tiriyo hab 
qorraxeedka ee ka soo bilaabatay dhalashadii 
Nebi Ciise. ld miilaaddiyad. 

miile m.l Toogeysiga wax lagu kaltamo. ld miilo. 
miin m.dh Duuduubka haragga dadku yeesho, 

da' awgeed. 
miinaysan f.mg4 (-snaa, -snayd) Wax la 

miineeyey ahaansho. m.f.dh, miinaysnaan. 



miinee 

 

miinee f.g2 (-neeyay, -naysay) 1. Wax miino 
ku xirid, miino gelin. 2. Cid kontorobaan u 
dhiibid. m.f.dh, miinayn. 

miino m.dh (-ooyin, m.l) 1. Qalab gudihiisa wax 
qarxa ka buuxaan oo loogu talo galay in lagu 
burburiyo, dhismo, dhagax, iwm. 2. 
Kontorobaan. 

miinshaar¹ m.l Nooc mallaayga ka mid ah oo af 
miinshaar ah leh. ld miishaar. 

miinshaar² m.dh (-rro, m.dh) Qalab bir ka 
samaysan oo lagu gooyo qoryaha, birta, 
dhagaxa iwm. ld miishaar. 

miiq¹ m.l (-qyo, m.dh) 1. Liilan dun ah. 2. ld 
miiqid. 

miiq² m.l (-qyo, m.dh) 1. (c.nafl.) Dhisme kala 
jaadjaad ah oo duno oo kale ah oo laga helo 
jidhka xayawaanka, sida miiqyada muruqyada, 
miiqyada dareenwadka, ama miiqyo kollayiin. 
2. (baay.) Unug dhireed dheeraaday oo 
gidaaradiisa ay adkaysay xabag ku dahaadhani. 
m.f.dh, miiqid. 

miiqan f.mg4 (-qnaa, -qnayd) 1. Dun dhuuban 
ahaansho. 2. Qof caatoobay ahaansho. m.f.dh, 
miiqnaan. 

miiqruxasho m.dh (daaw.) Garaac dhakhso leh 
oo isdhaafsan oo unugmuruqeed walba ee 
wadnaha uu gooni u sameeyo taasoo keenta 
in muruq si wadajir ah oo waxtar leh u ururo; 
qaybta wadnaha ka mid ah oo dhibta qabtana 
dhiig ma saarto. 

miir¹ m.l 1. Wax la miiray. 2. ld miyir. 
miir² f.g1 (-ray, -rtay) Hoore gufur ka saarid. 

m.f.dh, miirid. 
miiran¹ f.mg1 (-rmay, -rantay; -rmi) 1. Hoore 

saafi noqosho. 2. Nafley isku dhex jirtay intii 
islehba wax gooni isugu soocmay noqosho. 
m.f.dh, miirmid. 

miiran² f.mg4 (-rnaa, -rnayd) 1. Hoore saafi 
ahaansho. 2. Wax aan larnayn ahaansho. 3. 
Wax badan ahaansho. Tus. "Xoolo caano 
miiran ah." m.f.dh, miirnaan. 

miirid m.dh (kiim.) Dariiqada saxarrada adkaha 
ah lagaga soocaayo hoorka iyadoo la 
adeegsanaayo walax daloolo leh. Shaybaarka 
waxaa badanaaba lagu isticmaalaa warqadda 
miirtada. 

miirow m.l 1. Nooc ka mid ah qaadka ka baxa 
dalka Kenya. 2. Nooc tubaakada ka mid ah. 

miis¹ m.l 1. ld miisad. Qalab ka samaysan 
alwaax, bir, ama wax kale oo fidsan lugo ku 
taagan oo siyaalo kala geddisan loogu 
isticmaalo xafiisyada iyo guryaha. 2. Xoogaa 
cunto ah oo beegan oo aan bislayn. 3. Heer 
nolosha laga gaaro. 4. Meel dad koox ahi 
cunto loogu sameeyo. 

miis² f.g1 (-say, -stay) Cunto beegid. m.f.dh, 
miisid. 

miisaan¹ m.l (-nno, m.dh) 1. Qalab wax lagu 
cabbiro. 2. Culeys; culaab. 

miisaan² f.g1 (-aamay/-aanay, -antay; -
aami) Miisaan wax ku cabbirid. m.f.dh, 
miisaamid. 

miisaaniyad m.dh (dhaq.) Qorshe waqtiyeysan 
oo maaliyadeed oo loogu talaggalay in hawl 
lagu fuliyo. 

miisad m.dh Qalab ka sameysan alwaax, bir, 
iwm fidsan oo lugo uu ku taagnaado leh oo 
siyaalo kala duwan guryaha iyo xafiisyada 
loogu isticmaalo. ld miis. 

miiso f.g3 (-stay, -satay) Cunto beegasho. 
m.f.dh, miisasho. 

mikroskoob m.l (-byo, m.l/dh) Qalab loo 
adeegsado inuu aad u weyneeyo waxyaalaha 
aad u yaryar ee aan isha caadiga ahi lagu arki 
karin. 

mil¹ m.l Milme hoore lagu qasay natiijada ka soo 
baxda. 

mil² f.g1 (-ilay, -ishay) Adke milme ah, sida 
sonkor, cusbo iwm hoore ka dhigid. m.f.dh, 
milid. 

milaad m.dh (-do, m.l) Qiyaasta qof 
maskaxdiisa wax ka qiyaaso. 

milaal m.l Buuxinta wax muggooda laga 
buuxsho wax kale. 

milan caadi ah m.l (-nno ..., m.dh) (kiim.) 
Milanka ay ku jiraan culays hal garaam 
isudhigan halkii litir ee Milan ahba. Waxa lagu 
asteeyaa summadda N, sida O.2N, I.ON, 
iwm. 

milansare m.l (-rayaal, m.l/dh) (baay.) Marka 
laga hadlayo habdhiska siimowga, milanka ka 
ribnaanta badan milanka kale. 

milan¹ m.l (-nno, m.dh) (kiim.) Hoor ka 
unkamay laba ama dhawr nooc ama walxood 
kuwaas oo isugu dhex baahay si heer 
molikuyuuleed ah. Haddaba, milanku waa 
isku kaan buuxa. Xubinta hadba badan ee 
milan waxa la yiraa mile, badanaaba waa hoor 
saafi ah xubinta yarna waxa la yiraa milme 
(neef, hoor ama adke). 

milan² f.mg1 (-lmay, -lantay; -lmi) 1. Milme 
wax hoore ku qasmay noqosho. 2. Dhar wax 
liinbaxay noqosho. m.f.dh, milmid. 

milan³ f.mg4 (-lnaa, -lnayd) Milme wax hoore 
ku qasmay ahaansho. m.f.dh, milnaan. 

milanhoose m.l (-sayaal, m.l/dh) (baay.) Marka 
laga hadlayo habdhiska siimowga, milanka ka 
ribnaanta yar milanka kale. 

milan-joogtayn m.l (kiim.) Milanka ku nagaada 
qiime pH oo madoorsoome ah marka lagu 



 

 

daro asiidho ama alkaliyo. Milannada 
joogtaynta waxa badanaaba ku jira asiidh 
daciif ah iyo hal nooc oo cusbooyinkeeda ah 
taas oo ka dhalatay beys xooggan sida milan 
ah asitig asiidh iyo naatriyam asiteyt. 

milay m.l (-yo, m.dh) 1. Xilli roob da'o. 2. Goor, 
ammin. ld melay. 

mile m.l (-layaal, m.l/dh) (kiim.) Hoor awood u 
leh milidda walxaha kale (adke, hoor, ama 
neef) si milan u samaysmo. Milihu guud ahaan 
waa xubinta ugu badan milanka. 

milgee f.g2 (-geeyay, -geysay) 1. Cid xurmayn. 
2. Hadal asluub u yeelid. 3. Shabaag qaab 
milgo ah u samayn. 4. Ceel miileyn. m.f.dh, 
milgayn. 

milgo m.dh (-ooyin, m.l) 1. Ulajeeddo 
wanaagsan, xurmo, muuno. 2. Shabaag ilo 
yaryar leh oo kalluunka lagu jillaabto. 3. Kal; 
miile. 

milic m.dh 1. Qorrax. 2. Kulka fallaaraha 
qorraxda. 

milicso f.g3 (-saday, -satay) 1. Wax laabtu u 
bogtay eegistooda isha la raacid. 2. Wax deg-
deg u eegid. m.f.dh, milicsasho. 

miliilico f.g3 (-cday, -catay) Wax ay laabtu u 
bogtay eegitaankooda isha la sii raacid. m.f.dh, 
miliilicasho. 

milil f.mg1 (-ilay, -ishay) 1. Nabar hurgumay 
dhecaan iyo malax yeelasho. 2. Nafley 
dhimatay dhecaan ka dareerid. m.f.dh, mililid. 

militeri m.l Ciidan ku hubaysan qalab dagaal oo 
dal u qaabilsan daafaca. 

milix m.l Cusbo. 
milixsanaan m.dh (juqr.) Darajada 

cusbaysanaanta ama milixsanaanta ee 
badweynada, badaha, balliyada, iyo webiyada, 
badanaa waxaa loo tibaaxaa tirada qaybaha 
kunkiiba, ama miisaanka cusbada ku milan 
kunkii qayboodba oo biyo ah. Celceliska 
milixsanaanta biyaha baddu, tusaale ahaan, 
waa 35 kunkiiba, laakiin milixsanaantu waxay 
ku kala duwantahay laga billaabo 40 ka kor 
kunkiiba biyaha Badda Dhexe ilaa iyo 30 
kunkiiba badaha cirifyada. Baraha agtiisa 
waxaa jira gobol milixsanaantiisu ay hoosayso, 
roobka culus ee ka da'a awgiis. 

millad m.dh (-do, m.l) Diin. 
milligraam m.l (-mmo, m.dh) Hal garaam oo 

kun meelood loo qaybshay meel ka mid ah. 
millilitir m.l (-rro, m.dh) Hal liitir oo kun 

meelood loo qaybshay meel ka mid ah. 
millimitir m.l (-rro, m.dh) Hal mitir oo kun 

meelood loo qaybshay meel ka mid ah. 

milliqso f.mg3 (-saday, -satay) Carrabka si 
joogto ah u soo bixin iyada oo bishiimaha wax 
saaran la leefleefayo. m.f.dh, milliqsasho. 

milme m.l (-mayaal, m.l/dh) 1. Adke marka uu 
hoore saameyo milma. 2. M. ah: qof la 
dulmiyey oo ciil ka batay. 

mimbar m.l (-rro, m.dh) (dii.) Meel masaajidka 
gudihiisa ku taal, kor u qaadan, oo qofka 
khudbadda wacdiga akhriyayaa fuulo, si uu u 
muuqdo, codkiisana loo maqlo. ld mambar, 
minaawar. 

min¹ m.l (-nan, m.l) 1. Guri, aqal. 2. 
Ilmaggaleen, ilmasideen. 3. Kolay weyn oo 
timir ah. ld minan. 

min² fk. Midkiiba. Tus. "Nimankan min kun 
shilin sii". 

minaaq m.l (-qyo, m.dh) Laba qori oo yaryar oo 
darafyadooda sare harqoodka galaan, 
darafyada hoosana indhali isu hayso, oo 
dibiga qoortiisu ku dhex jirto. 

mindhaa fk. Waxaa laga yaabaa; malaha. Tus. 
"Mindhaa wuu imaanayaa". 

mindhicir¹ m.l (-rro, m.dh) Xuub uurkujirta 
qaarkeed haya, siiba xiidanka yaryar, sida uu u 
badanyahay. 

mindhicir² m.l (-rro, m.dh) (c.nafl.) Qayb ka mid 
ah dheefmareenka oo ka hoosaysa caloosha. 
Shaqooyinkeeda ugu waaweynina waxa weeye 
dhammaystirka dheefshiidka cuntada 
caloosha ka timaada, nuugista milannada 
cuntada, nuugista biyaha iyo soo saaridda. 

mindhismo m.dh 1. U hawlgalka guur cusub 
samayntiis. 2. Muddada arooska lagu jiro. 3. 
Nin la deggan reerka uu wax ka qabo. 4. 
Qalabka ama hantida lagu taakuleeyo laba qof 
oo aroos gelaya. 

mindi m.dh (-iyo, m.l) Shay bir ah oo ka mid ah 
qalabka guriga looga adeegto, oo leh af wax 
lagu gooyo iyo daab la qabsado. ld middi. 

mingis m.l 1. (dii.) Rooxaan ama jin la 
rumaysanyahay in uu dadka cudur geliyo. 2. 
Cudur dadka ku dhaca oo la aamminsanyahay 
inuu ka yimaado rooxaanta (mingiska). 3. 
Cayaar jiib, jaan iyo durbaan leh oo loo tumo 
qofka jirrada mingiska qaba. 

minguuri f.g2 (-iyay, -isay) Ka m.: wax meel 
ku qoran, meel kale ku qorid. m.f.dh, 
minguurin. 

mino m.dh Dareere layiig ah oo ka yimaada 
xubnaha taranta ee laboodka; shahwo. ld 
mani. 

mintid¹ m.l M. ah: qof wuxuu qabanayo si 
naftihurennimo ah u qabto. ld mitid. 



mintid² 

 

mintid² f.mg1 (-day, -dday) 1. Hawl si naf-
hurnimo ah u qabasho. 2. Ku m.: wax in aysan 
gacantiisa ka bixin ku dadaalid (qof). m.f.dh, 
mintidid. ld mitid. 

minweyn m.dh Naago nin wada qabo tan ugu 
guur horraysay. 

minyaro m.dh Naago nin wada qabo tan ugu 
guur dambeysay. 

mir¹ m.l Wax tiradoodu hal tahay. 
mir² m.dh 1. Falalka habeenkii dhaca ama la 

sameeyo. 2. Habeen. 3. Roob habeen da'a. 4. 
Daajinta geel habeen la daajiyo. 

mir³ f.g/mg1 (-ray, -rtay) 1. (f.g) Habeen nafley 
cunto siin. 2. (f.mg) Col, roob iwm habeen 
imaansho. 3. Xoolo, badar iwm oo isku dhex 
jira sida ay leeyihiin u kala saarid. m.f.dh, mirid. 

miran f.mg4 (-rnaa, -rnayd) 1. Qof roob ama 
col miray ahaansho. 2. Qof ama wax la miray 
ahaansho. m.f.dh, mirnaan. 

miratahan m.dh Noole miro ku nool. 
miraxareedaad m.l (c.nafl.) Ukunta kaneecada 

iyo xayawaanka kale ee biyo ku noolka ahi ka 
abuurmaan. 

mirdhis m.dh Carjaw xalleefsan oo sanka 
labadeeda dul kala qoqobta. 

miree f.g/mg2 (-reeyay, -raysay) 1. (f.g) Xabbad 
lafo burburin. 2. (f.mg) Geed miro yeelasho. 3. 
(f.g) Hees iwm mireheeda tirin. m.f.dh, mirayn. 

mirif m.dh Saxarro yaryar oo dabaysha bitin 
karto. ld muruf. 

mirigsii f.mg2 (-iiyay, -iisay) Indhaha ka m.: si 
cabsi leh wax u eegid. m.f.dh, mirigsiin. 

miriq¹ m.dh.sh.r Muuqaal mar la arko ka dibna 
qarsooma. 

miriq² f.mg1 (-rqay, -riqday; -rqi) 1. Bidhaan 
fogaatay muuqaalkeeda qarsoomid. 2. 
Muuqaal deg u qarsoomid. m.f.dh, mirqid. 

mirir¹ m.l 1. Dheeh guduudan oo uumi-
biyoodku biraha ku dul sameeyo. 2. Cida ay 
riyuhu sameeyaan marka ay dhashooda 
waayaan. 3. (-rro, m.dh) Daqiiqad. 

mirir² f.mg1 (-rdhay, -rirtay) 1. Bir mirir 
yeelasho. 2. Ri' ilmeheeda wayday ciyid. m.f.dh, 
miririd. 

mirirsan f.mg4 (-naa, -nayd) Wax miriray 
ahaansho. m.f.dh, mirirsanaan. 

mirkac m.l Habeenka gelinkiisa dambe oo la 
tooso. 

miro¹ m.l.u 1. Timaarta dhirtu dhasho. 2. 
Xabuubka beeraha ka baxa. 3. Tix ay heesi ka 
koobantahay. 4. Lohod iwm. 

miro² f.g/mg3 (-rtay, -ratay) 1. (f.g) Xoolo kale 
ka soocasho. 2 (f.mg) Xoolo habeen 
daajisasho. 3. (f.mg) Xoolo habeen daaqid. 
m.f.dh, mirasho. 

misaal m.l (-llo, m.dh) Wax, wax kale tusaale 
ahaan loogu qaato. ld masaal, mataal, 
mitaal. 

misana xi. Laakiin, ha ahaatee. Tus. "Afka 
carabiga wuu fahmayaa, misana kuma hadli 
karo". ld misna. 

misbaax m.dh (-xo, m.l) Faynuus, siraad. ld 
musbaax. 

miscilil m.dh (-lo, m.l) 1. Irridda xerada. 2. 
Xoolaha labada dhinac ka xiga ee ay ood-
afadu korka ka qabato. 3. Ood astaan ahaan 
loo dhigto jabad si aan cid kale u degin. ld 
miscirir. 

mise m.l 1. Isku m.: isku mid. 2. M. haaga miihi: 
kula mid mi ihi. 3. ld. mise (erey lagu xiriiriyo 
labada dhinac ee weyddiinta). ld mase. 

misee f.g2 (-seeyay, -seysay) 1. Laba wax ama 
ka badan mase ka dhigid. 2. Ku m.: wax, wax 
ku matalid. m.dh, misayn. ld masee. 

misig m.dh (-sko, m.l) Xubinta u dhexayso 
bawdada iyo lafdhabarka xaggeeda hoose; sin. 

miski m.l Cadar aad u udgoon. 
miskiin m.l (-nno/masaakin, m.dh) 1. Nin aan 

hanti lahayn ama cayr ah. 2. Nin aan shiddo 
badnayn. m.dh.w, masaakiin. ld maskiin. 

mislee f.g2 (-leeyay, -leysay) Ku m.: 1. Wax, 
wax kale ku matalid. 2. Wax, wax kale la simid. 
m.f.dh, mislayn. 

misow f.mg1 (-oobay, -owday; -oobi) Wax, 
wax kale la mid noqosho. m.f.dh, misoobid. ld 
masow. 

mistisiimo m.dh (dii.) Ficil diineed ay dadku ku 
doonaayeen runta, aqoonta, midnimada 
Ilaaha. 

mitan m.l  Kaltan. 
mitimiye m.l (-yayaal, m.l/dh) (kiim.) Dhuun 

quraarad ah oo leh heerar cabbir oo lagu 
qiyaaso mugga hoor ka shubmaya iyada 
marka la furo xubin qasabad ah oo ku 
samaysan. Waxa lagu isticmaalaa habka saafid 
muggeedka. 

mitir¹ m.l (-rro, m.dh) Cabbir dhererka lagu 
qiyaaso oo boqol sentimitir ama 1.093 yaardi 
ka dhigan. 

mitir² m.l (fiis.) Summad m. Halbeegga 
caalamiga (H.C.), ee dhererka loona qeexo 
dherer le'eg muunadda caalamiga ee ka 
samaysan balaatinam, iridiyam, laguna xafido 
waaxda keydinta cabbirka iyo miisaanka, kuna 
taalla Sefres, agagaarka Baariis. 

mitiri f.g2 (-iyay, -isay) Wax mitir ku cabbirid. 
m.f.dh, mitirin. 

mitirkubbe m.l 1. Cabbir hooraha lagu qiyaaso, 
oo saddex jibbaaran.2. Guri m. ah: guri ka 
samysan alwaax laysku dhedhejiyey. 



moolikiyuul-weyne 

 

mitirsan f.mg1 (-samay, -santay) Wax mitir 
lagu cabbiray ahaansho. m.f.dh, mitirsanaan. 

mixnad m.dh (-do, m.l) Dhibaato badan. ld 
mixno. 

mixno m.dh ld mixnad. 
mixraab m.l (dii.) Maasaajidka gudihiisa meesha 

imaanka dadka tujiya loo sameeyo oo dhismo 
yar oo kuusan oo bannaanka u baxsan leh. 

miyaa qr.we (nax.) Qurub tilmaamaya in ay 
su'aali saaran tahay ereyga ama weerta uu 
weheliyo. Tus. "Wiilasha miyaa yimid?", 
"Miyuu Cali yimid?", "Miyuusan Cali 
imaanayn?". 

miyelooma m.l (daaw.) Cudur daran (kansar) oo 
ku dhaca dhuuxa lafta. Astaamo: a) unugyada 
balasma oo aad ugu bata dhuuxa lafta; b) 
kansarka oo lafaha gala oo raajada lagu 
kashifo godad lafta ku yaal; c) gaamma 
Golobulin aan caadi ahayn oo dhiigga laga 
helo; sida badan IgG (Immunoglobulin). 

miyi m.l Dhul magaalooyinka ka fog oo xoolo 
dhaqatadu ku noolyihiin; baadiyo. 

miyir m.l 1. Kartida wax lagu kale sooco ama 
lagu garto, caqli; maan. 2. Digtoonaan iyo 
isjirid wax lagu qabto si aan wax dhibaato 
keena u dhicin, degganaan, xasilloonaan. 3. ld 
miir. 

miyirbeel-gaaban m.l (daaw.) Qallal. 
miyirbeel¹ m.l  Lumidda garashadu ka lunto 

qof. 
miyirbeel² m.l (daaw.) Xaalad miyir la'aaneed. 
miyirbeel³ f.mg1 (-eelay, -eeshay) Suuxid 

dhaawac, cudur iwm oo qof ku dhacay wax 
lakala garan waayid. m.f.dh, miyirbeelid. 

miyiri f.mg2 (-iyay, -isay) 1. U m. qof si tartiib 
ah wax ugu sheegid. 2. U m.: si deggan wax u 
qabasho. m.f.dh, miyirin. 

miyirso f.mg3 (-saday, -satay) 1. Suuxdin ama 
wax kale oo caqliga dooriya kaddib miyir 
yeelasho. 2. Qof dhallinyaro ah oo fudud 
xasilid. 3. Qof sarkhaanay saaxi naqosho. 
m.f.dh, miyirsasho. ld miirso. 

miyirtir f.g1 (-ray, -rtay) 1. Qof, wax maanka 
dooriya siin. 2. Qof jug dhaawac iwm oo 
miyirkiisa dooriya gaarsiin. m.f.dh, miyirtirid. 

miyobi m.dh Arag dhowaad. 
mohaar m.l (-rro, m.dh) Qiyaas nus jawaan dhan 

oo lagu cabbiro dalagga beerta. ld mohoor. 
mongolisam m.l (daaw.) Nooc dhimanaasho 

garaad oo lagu dhasho, waxaana keena 
isbeddel ku dhaca koromosoomka lam. 21 oo 
noqda (3) saddex koromosoom meeshi laga 
rabey (2) labo. Astaamaha ugu waaweeyn: 
indhaha oo si dadban u jeexan sida dadka reer 
Mongooliya oo magaca cudurka laga soo 

xigtay, madax wareeg ah, kamas aad u 
muuqata calaacallo aan caadi ahayn, sida 
xarriiq keliya oo calaacasha dhexmareysa, 
gaabnaan, laalaab maqaareed, dhego yar-yar 
oo wareeg ah, carrab kala jeexan. 

monosakaraydh m.l (-dhyo, m.dh) (baay.) 
Kaarboohaydraytyo aan ku burburi karin 
falka asiidhada badhaxan. 

moobil m.l Qalabka guryaha la dhigto, sida 
sariiraha, armaajooyinka iwm oo ka samaysan 
alwaax la qurxiyey. 

mood¹ m.l 1. Maalka inta aan xoolaha nool 
ahayn. 2. Meyd. 

mood² e.d Erey duco ah oo madaxda loo 
dabbaaldegayo lagu yiraahdo; raag!. 

mǫod f.g/lg1 (-day, -dday) 1. (f.g) Wax meel 
dhaafid. 2. (f.lg) Si gef ah wax, u qaadasho. 
m.f.dh, moodid. 

moodsii f.g2 (-iiyay, -iisay) Wax meel 
dhaafsiin ama gudbisiin. m.f.dh, moodsiin. 

moodsiin m.f.dh eeg moodsii. ld moodsiis. 
moog¹ m.l (-gag, m.l) 1. Kol; mar. 2. Kal; mile; 

jil. 
moog² f.g4 (-gaa, -gayd) Cid aan ogeyn 

noqosho; aan wax ka ogeyn; cid aan wax 
aqoon noqosho. m.f.dh, moogaan. 

mool m.l (-lal, m.l) Meel biyo fadhiyaan oo 
dhulkii aan la gaari karin ama aad u fogyahay; 
qusur. 

moolal m.l (kiim.) Ribnaan. 
moolarnaan m.dh (kiim.) Tirada moolasha ah ee 

milme ee ku jira hal disimitir oo saddex 
jibbaaran (1 litir) oo mile ah. 

moolaska m.l (c.nafl.) Faylam jidh jilicsan leh oo 
ka tirsan lafdhabarla'da oo ay astaan tahay jidh 
aan maraaryo lahayn, oo u kala baxsan, 
madax, lug hoosaad muruqaysan oo loo 
isticmaalo socodka, iyo tuur sare oo harag 
laabani ku daboolanyahay iyo dubaalad taas 
oo sinjiyada badankooda dhiiqda qolof adag 
oo dabool ah. 

moolikiyuul m.l (-llo, m.dh) (kiim.) Saxar 
samaysma marka atammo isugu tagaan saami 
tiro idil. 

moolikiyuul-cirifle m.l (-layaal ..., m.l/dh) 
(kiim.) Molikuyuulka dabarradiisa ciriflaha ahi 
aanay midina u habaysnayn wanqaran 
qumman, sidaa darteedna aan dheellitirnayn. 
Molikuyuullada noocan ahi waxa ay leeyihiin 
maroojis laba cirifle. 

moolikiyuul-weyne m.l (-layaal ..., m.l/dh) 
(kiim.) Moolikiyuul weyn; taas macnaheedu 
waa taran badane dabiici ah ama mid dadku 
sameeyeen ah. 



moollo 

 

moollo m.dh (-ooyin, m.l) 1. Gariirad. 2. Wax 
jilicsan oo diismay. 

moonooboli m.l (-looyin, m.l) (dhaq.) Haysasho 
buuxda ee ka ganacsi alaab ee gaar u ah qof 
ama koox ayna ku adagtahay dadka kale inay 
ka qayb galaan ganacsigaas. 

moonosayt m.l (-tyo, m.dh) (baay.) Nooca ugu 
weyn ee unugga dhiigga cad, kaasi oo uu soo 
saaro habdhiska limf, muhimaddiisuna tahay 
ka difaacidda jidhka cudurrada. Wuxuu 
leeyahay bu'weyn iyo saytobalaasam saafi ah. 

moor m.l (-rar, m.l) 1. Shay cusub ama aan la 
doonayn in la furo wax lagu xiro. 2. Lacagaha 
la bixinayo canshuur yar oo boqolkiiba in 
dawladdu ku leedahay. 3. M. ah: qof cayr ah. 

mooradduug m.l Dhac aan wax la isku reebin. 
moordi m.l 1. Cadhada xoolaha murxisa. 2. 

Meseggada yaryar ee midabka guduudan leh. 
mooro m.dh (-ooyin, m.l) 1. Xerada xoolaha la 

geliyo ama lagu xereeyo. 2. Faalka baydadkiisa 
dhexda ku jira. 3. Manaasisha dayaxu fariisto 
mid ka mid ah. 

mooryaan m.dh.u 1. Dad cayr ah. 2. Dad ku 
nool boob, dhac iyo dil. 3. M. ah: xoolo 
jirkooda cadho jilifaysay. 

moos¹ m.l (-sas, m.l/-syo, m.dh) 1. Dhis 
dhoobo ama wax kale ah oo loogu talagalay 
inuu biyaha daadka ah celiyo. 2. Biyamareen 
yar oo daadka weeciya ama biyo fadhiya wada. 
3. Cabbirka beeraha oo dhan jibaal afar 
meelood loo qaybiyey meel ahaan. 

moos² m.l (-sas, m.l/-syo, m.l) 1. (bot.) Geed 
tallaal, caleemo balballaaran dhaadheer, oo 
waxyaabo badan laga wershedeeyo leh, oo 
miro macaan oo khudrad ahaan loo cuno leh. 
2. (bot.) Miro dhaardheer oo dhumuc leh oo 
soo godgodan oo si qurux badan cuntub ugu 
baxa; midabkoodu, kolkay bisladaan, waa 
cawl dahabka u eg, aadna waa u macaanyihiin. 
ld muus. 

moos³ f.g1 (-say, -stay) 1. Dhis ama dhoobo 
beer iwm biyo kaga celin. 2. Biyo daad ah 
weecin ama duwid. m.f.dh, moosid. 

moosan f.mg4 (-snaa, -snayd) Wax la moosay 
ahaansho. m.f.dh, moosnaan. 

moosbukeeni m.l Moos waaweyn oo marka la 
kariyo la cuno. 

moosdameeri m.l Nooc mooska ka mid ah oo 
waaweyn. 

moosin m.l (-nno, m.dh) 1. Dabayl xilli ku 
socota oo ka dhacda badweynta Hindiya iyo 
Aasiyada koofureed. 2. Xilli; wakhti. 3. Nooc 
ka mid ah doonyaha. 

moos-wabiyeed m.l (-dyo, m.dh) (jool.) Dhul 
sare oo ka dhinac samaysma webi dhex 

maraya bannaan, markii uu sabab darteed 
webigu billaabo xoqid joog ah mar kale, 
sababtaas oo ay suurtoggal tahay iany tahay 
dhallinyarayn. 

mootan f.mg4 (-naa, -nayd) 1. Wax dhintay 
ahaansho. 2. Qoor aan dheddigoodka u 
kacsanayn ahaansho. m.f.dh, mootanaan. 

mooti f.g2 (-iyay, -isay) Wax meel dhaafin ama 
gudbin. m.f.dh, mootin. 

mootin m.dh (fiis.) Astaanta ay walaxi ku 
oggolaato in kaah dhex maro, isaga oo aan la 
nuugin ama aanu weecan. 

mooto m.dh (-ooyin, m.l) Gaadiid laba lugood, 
matoor iyo laba meelood oo la qabsado leh 
oo la fuulo. 

mooyaane qr. Qurub macnihiisu yahay "haddii 
laga reebo"; ma ahee. Tus. "Adiga m. qof kale 
ma imaan". ld maahane, mooyee, mooyiye. 

mooye m.l (-yayaal, m.l/dh) 1. ld moy. Weel 
qori ama bir ka samaysan oo ay tibi weheliso 
oo badarka iwm lagu tumo. 2. ld mooy M. ah: 
neef lo' ah oo aan geeso lahayn. 

moqor m.l (-rro, m.dh) 1. Dalool yar oo jirridaha 
dhirta waaweyni yeelato oo kolkii biyaha 
roobku galaan dhuuno lagaga cabbo. 2. 
Dululaati hulan oo ku dhex jira jidh adag. ld 
maqoor. 

moqor-sambabeed m.l (-dyo, m.dh) Dhinaca 
naasleyda, qayb ka mid ah qaaxada (saabka) 
hore ee bogga, waxaana ku jira sambabada. 

moqorka kalka wadnaha m.l (c.nafl) Moqor uu 
ku yaallo wadnuhu. Dhinaca lafdhabarleyda 
waa qayb ka mid ah qaaxada oo ka soocan 
moqorka kalka ubucda. 

moqorof m.l (-fyo/moqorof, m.dh) Shay bir ka 
samaysan oo af xalleefsan leh oo ciidda iwm 
lagu qaado marka wax la dhisayo. 

moraal m.l Dareen ku taxalluqa dabeecadda 
aadanaha ee kala sooca saxa iyo khaladka. 

morayn m.dh (jool.) Bur-bur dhadhaabeed kasta 
oo ka hara dhaqaaqa dhadhaabta baraf 
weynuhu uu hoosta ku jiidayo. 

morfiin m.dh (-nno, m.dh) (daaw.) Dawo aad u 
xoog badan oo xanuunka bi'sa keentana 
hurdo, waxaa loo isticmaalaa in lagu yareeyo 
xanuun daran oo joogto ah. 

morfooloji m.l (Baay.) Barashada qaabka iyo 
dhismaha, noolayaasha, gaar ahaan 
qaababkooda dibadda. 

moroh m.l (moroh, m.dh) Jaad ka mid ah dhirta 
oo dhala beeyo udgoon. 

motoor m.l (-rro, m.dh) Qalab qaab tamareed 
sida, tamar danab u beddela tamar socod; 
mashiin. ld matoor. 

mowd m.l mawd. 



muhim 

 

mowhibo m.dh (dii.) Hibo waxgarasho oo 
Eebbe ku manaysto dadka qaarkiis. 

mowlac m.l (-cyo, m.dh) (dii.) Meel yar oo lagu 
cibaadaysto oo Eebbe lagu baryo. ld mawlac. 

moxog m.l 1. Dhabarka dadka intiisa hoose. 2. 
ld moxoggo. 

moxoggo m.dh 1. (bot.) Geed la beero oo 
xididdo buruq waaweyn oo dhulka ku 
xabaalan, dad iyo duunyaba way cunaan, bur 
wanaagsanna waa laga sameeyaa. 2. ld 
moxog. 

moxor m.l (moxor, m.dh) Geedaha xijiga jaad 
ka mid ah oo beeyada dhala. 

mu'aammarad m.l (-do, m.l) Dibindaabyo 
qarsoodi ah oo cid lagu waxyeellaynayo. 

mu'addin m.l (-nno/-mmo, m.dh) (dii.) Ninka 
masaajidka ka addima. 

mu'allif m.l (-fiin, m.dh) (riw.) Qof riwaayad 
iwm curiya. 

mubaax m.l.kh M. ah: fal aan samayntiisu dembi 
lahayn. 

muc m.dh 1. Xudun. 2. Hadalka nuxurkiisa. 
mucaarad m.l (-dyo/-diin, m.dh) Cid fikrad 

liddi ku ah. 
mucjiso m.dh (-ooyin, m.l) 1. Dhacdo aan 

horey loo arkin faliddeeduna aadanaha ku 
adagtahay. 2. Wax aad loola yaabo. 

mųd f.g1 (-day, -dday) 1. Shay badanaa fiiqan 
meel ku turqid. 2. Cid daawo durid. m.f.dh, 
mudid. 

mudaa m.l (-aayo, m.dh) Qalab wax lagu tolo 
oo kobotolana ka yar, mudacana ka weyn oo 
caarad ballaaran leh. 

mudac m.l (-cyo, m.dh) Qalab af dhuuban oo 
daab qori ah oo la qabsado leh, laguna tolo 
dhiilaha, haamaha iwm. 

mudan¹ m.l (mudan, m.l) Qaddarin gaar ah qof 
la siiyo; wax la mutaystay. ld mudanti. 

mudan² f.mg4 (-dnaa, -dnayd) 1. Qof wax u 
qalma ahaansho. 2. Qof wax sharaf huwan 
ahaansho. m.f.dh, mudnaan. 

mųdan f.mg1 (-dmay, -dantay; -dmi) Wax 
meel ku turqan noqosho (shay). m.f.dh, 
mudmid. 

mudane m.l (-nayaal, m.l/dh) 1. Xubin 
baarlamaan oo la soo doortay; xildhibaan. 2. 
Qof sharfid mudan. 

mudbaxsan f.mg4 (-naa, -nayd) Ka m.: wax, 
wax la socday ama la sinnaa wax ka soo hor 
muuqda ahaansho. m.f.dh, mudbaxsanaan. ld 
murbaxsan. 

muddaaharaad¹ m.l (-dyo, m.dh) Bannaanbax 
ay dadweyne tiro badan meel fagaaro ah ku 
sameeyaan, iyagoo wax taageeraya ama 

diidaya. ld mudaaharaad. 
muddaaharaad² f.mg1 (-day, -dday) 

Dadweyne tiro badan oo wax taageeraya 
amaba diidaya fagaaro isugu soo bixid. m.f.dh, 
muddaaharaadid. ld mudaaharaad. 

muddac¹ m.l (-cyo, m.dh) Ninka garta 
sheeganaya. 

muddac² f.mg1 (-cay, -cday; -dici) La m.: cid 
la garramid ama dacwiyid. m.f.dh, muddicid. 

muddac-calayhi m.l Cid garta loo haysto ama 
loo dhigtay. 

muddee f.g2 (-deeyay, -deysay) Cid waqti ama 
muddo u qabasho. m.f.dh, muddayn. 

muddeec m.l.kh M. ah: qof wixii la faro si fudud 
u yeela; aan wax diidin; baarri ah. ld muddiic. 

muddeysan f.mg4 (-snaa, -snayd) Wax wakhti 
ama muddo loo qabtay ahaansho. m.f.dh, 
muddeysnaan. 

muddo m.dh Waqti, goor, waa, shin. 
muddug m.l 1. Aan la wehelin; keli ah. 2. Aan 

waxba sidan; qaawan. 3. Faro maran; aan 
hanti lahayn. 

mudnow f.g/mg3 (-naaday, -naatay) Qof wax 
u qalmo noqosho ama ahaansho. m.f.dh, 
mudnaansho. 

mųdo f.g3 (-ųtay, -ųdatay) Wax meel ku 
turqasho. m.f.dh, mųdasho. 

mufanid m.l Nin tayada hargaha iyo saamaha 
aqoon u leh. 

mufsid m.l (-dyo, m.dh) Qof fasahaad badan oo 
xun. 

muftaax m.l (-xyo/mafaatiix, m.dh) Fure. 
m.dh.w, mafaatiix. ld miftaax. 

mufti m.l (-iyaal/-iyo, m.dh) (dii.) Caalin weyn 
oo arrimaha diinta Islaamka laga wareysto. 

mug m.l 1. Weel ama wax kale oo gudo leh, inta 
qaadkiisu le'egyahay. 2. Inta shay gudo leh 
buuxin karta. 3. Kol; mar. 

mugdi m.l Iftiin la'aan; gudcur. 
mugsaafid m.dh (kiim.) Hab ka mid ah 

xeeladihii u horreeyey saafid xaddiyeedka. 
Waa hab u salaysan cabbiridda mugga milan 
ribnaantiisa la yaqaano, muggaas oo ah inta 
looga baahanyahay in uu la falgalo milanka 
walaxda la raadinayo. Milanka ribnaantiisa la 
yaqaan (milan beegal ah) waxa si tartiib ah 
looga soo daayaa mitimiye. 

muhaajir m.l (-rro/-riin, m.dh) 1. Qof 
degaankiisii uga tegey risiq doon ama diin 
fidinteed. 2. (dii.) (m.w) Asxaabadii Nebi 
Maxamed (n.k.h.a.) la haajirtey oo inta Maka 
ka tegtey mid ka mid ah. 

muhim m.l.kh M. ah: wax qiimo dheeraad ah 
cid u leh. ld muhiim. 



muhimmad 

 

muhimmad m.dh (-do, m.l) Qiimaha, qaayaha 
ay wax leeyihiin. ld muhiimmad, 
muhiimmo, muhimmo. 

muho f.mg3 (-hday, -hatay) 1. Wax ku 
hungoobid. 2. U m.: cid ama wax kalgacayl 
ama rabid u qabid; uurka wax ka doonid; wax 
laabraacid. 3. U m.: khatar uga baqid (cid). 
m.f.dh, muhasho. ld maho, moho. 

mujaahid m.l (-dyo/-diin, m.dh) Qof wax xaq 
ah u dagaalamaya. 

mujrim m.l (-miyaal, m.l/dh,/-myo/-miin, 
m.dh) Qof meheraddiisu tahay dhac iyo dil. 

mujtahid m.l (-diin, m.dh) 1. Qof dadaal badan. 
2. (dii.) Qof diinta Islaamka aad u yaqaan oo 
baaritaan badan ku sameeyey xaqiiqadana 
gaaray. 

mujtamac m.l (-cyo, m.dh) Dad meel ku wada 
nool; bulsho. 

mukay m.l (mukay, m.dh) (bot.) Geed weyn oo 
jirrid aad u weyn leh, kana baxa hareeraha 
durdurrada iyo webiyada, miro macaan oo la 
cunana leh; daray. 

mukhaaddaraad m.l Waxyaabaha maanka 
dooriya. ld muqaaddaraad. 

mukhlis m.l (-syo/-siin, m.dh) 1. Qof daacad 
ah. 2. (dii.) Qof cibaadada Eebbe ku 
wanaagsan. 

mukulaal m.dh (-lo, m.l) Bisad; basho; 
dummad, yaanyuuro. 

mukulaalduureed m.dh (mukulaalduureed, 
m.l) Mukulaal duur ku nool ah. 

mukulaalsabaad m.dh (mukulaalsabaad, m.l) 
Mukulaalduureed laf weyn oo giirgiir leh. 

mulac m.l (-cyo, m.dh) Xammaarato yar oo afar 
addin iyo dabo dhuuban oo dheer leh oo ay 
malowga isku bah yihiin laakiin ka jirmi yar. ld 
bulac. 

muldhi f.g2 (-iyay, -isay) 1. Wax diirka sare ka 
fujin. 2. Cid huga ka wada qaadid. 3. Timo 
madax ka wada xiirid. m.f.dh, muldhin. 

mulki f.g1 (-iyay, iday/-isay) Hanti la 
wareegid. m.f.dh, mulkiyid. ld milki. 

mullaax m.dh (-xyo, m.dh) 1. Xuubabka 
mayraxda kaa ugu jilicsan oo geedka laftiisa 
adag xiga. 2. Dhuub kasta oo sida mullaaxda 
u jilicsan. 

mullaay m.dh (-yo, m.dh) 1. Lakab mayrax ah oo 
u dhexeeya jillowda iyo lafta geedka. 2. Liid 
jilicsan ee cajaladda ku dhexjira oo hadalka, 
heesaha, muusika iwm lagu duubo. 3. Liid 
maro ah, jilicsan, khad leh oo teebka ku dhex 
jira oo farta warqadda lagu qoray muujisa. 

mulul¹ m.l 1. (m.u) Haweenay ama neef xoolaad 
oo uur yeeshay ama rimay iyada oo ilmihii 
weli nuujinaysa. 2. M. ah: dheddig dad ama 

xoolaad oo sano walba dhasha. 3. M. ah: neef 
ari ah oo aad caato u ah. 

mulul² f.mg1 (-ulay, -ushay) 1. Dheddig dad 
ama xoolaad isaga oo weli ilmihii hore 
nuujinaya rimid ama uur yeelasho. 2. Neef ari 
ah aad u caatoobid. m.f.dh, mululid. 

muluq¹ m.l (-lqo, m.l/muluq, m.dh) Ilmo 
da'diisu ka yartahay (6) lix bilood; murjuc. 

muluq² m.dh 1. Qof qaawan; murduq. 2. Qof 
wixii uu lahaa ama haystay laga wada qaaday. 

muluqmuluq m.dh 1. Socod badan oo meelo 
kala duwan la gelayo iyada oo aan ujeeddo 
fiican laga lahayn. 2. M. leh: wax gacanta ka 
sibiibixanaya. 3. Khayaano iyo 
mardaddabaan. 

mulxid¹ m.l (-diin, m.dh) (dii.) Gaal, kufri; qof 
aan diimaha rumaysnayn. (fals.) Qof aan 
xiisayn ama aan dan ka lahayn arrimaha ku 
saabsan diinta. 

mulxid² m.l (-diin, m.dh) (fals.) Qof aan xiisayn 
ama aan dan ka lahayn arrimaha ku saabsan 
diinta. 

mu'min m.l (-niin, m.dh) (dii.) Qof awaamiirta 
Ilaahay siday ahayd u fuliya. ld muumin. 

munaafaq m.l (-qyo/-fiqiin, m.dh) 1. Qof 
hadalka uu sheego iyo falka uu samaynayaa is-
khilaafsanyihiin. 2. (dii.) Qof sheegta inuu 
diinta Islaamka rumaysanyahay laakiin aan 
aaminsanayn. 

munaasab m.l.kh M. ah: hadal habboon ama 
macquul ah. ld munaasib. 

munaasabo m.dh (-ooyin, m.l) Wakhti arrin 
wax ku qabashadeed ku habboon. 

mundul m.l (-llo, m.dh) Aqal wareegsan oo inta 
badan dhis iyo dhoobo ka samaysan oo leh 
saqaf dhis iyo caws ah oo kor u fiiqan. ld 
muddul, mundulle. 

munkar m.l 1. (dii.) Magac guud oo kulmiya 
falalka Eebbe addoomihiisa ka 
xaaraantiimeeyey oo dhan. 2. (dii.) Labada 
malag ee dadka dhinta qabriga wax ku su'aala 
midka aan Nakiir ahayn. 

munnaarad m.dh (-do, m.l) 1. Kuud kor u 
dheer oo dusha iftiin ku leh oo xeebaha 
badaha lagu sameeyo si gaadiidka badaha 
loogu hago marsooyinka. 2. (dii.) Qudbiga 
masaajidka ee laga addimo. ld minaarad. 

muqaal m.l (riw.) Qayb ka mid ah riwaayad ama 
filin. 

muqaal-dambe m.l (riw.) Sawirro lagu bilo 
goob masraxeedda. 

muqaddas m.l 1. (dii.) Waxyaabaha diinta la 
xiriira oo la dhowro ee aan dhaliil laga bixin 
karin, sida quraanka iyo xadiiska. 2. (dii.) Meel 



 

 

Eebbe lagu caabudo. 3. Waajib ay 
khasabtahay in fuliyo. 

muqarrar m.l (-rro, m.dh) Qorshe habaysan oo 
ku saabsan waxbarasho. 

muqmad m.dh Hilib aad u yaryar oo shiilan oo 
cunno ahaan dad u keydsadaan; oodkac. 

muqshabeel m.l (-llo, m.dh) 1. Harimcad. 2. 
Qof ay iska dhaleen dheddig iyo lab kala 
midab ah. 

muquuno m.dh (-ooyin, m.l) 1. Xoolo aan 
qiimo lahayn oo cid deeq ahaan loo siiyo. 2. 
Khasab, sandullays. ld maquuno. 

muquunso f.g3 (-saday, -satay) Xoog wax ku 
meel marsasho. m.f.dh, muquunsasho. ld 
maquunso. 

muquus f.g1 (-say, -stay) Biyo hoos u quusid. 
m.f.dh, muquusid. ld maquus. 

mur¹ m.l Kalluun aad u yaryar oo markaas 
ugxantii ka baxay oo lullumada qaabkeeda leh. 

mur² m.dh Wadiiqo yar. 
mųr m.l Xubinta taranka ee haweenka. 
muraad¹ m.l (-ddo/-dyo, m.dh) 1. Dan; 

ujeeddo. 2. Allebari; sab. 
muraad² f.mg1 (-day, -dday) U m.: cid ama 

meel dan ka yeelasho. m.f.dh, muraadid. 
muraaddee f.g2 (-deeyay, -deysay) Wax 

xaraashid ama qiimo jaban ku iibin. m.f.dh, 
muraaddayn. ld munaaddee. 

muraadso f.mg3 (-saday, -satay) Soo m.: 
muraad qunsasho; danaysasho. m.f.dh, 
muraadsasho. 

muraaqo m.dh (dii.) Jidbo; burur. 
muraaradillaac¹ m.l Naxdin weyn oo lala 

argaggaxo; qarracan. ld marooradillaac. 
muraaradillaac² f.mg1 (-cay, -cday) Si aad ah 

u nixid. m.f.dh, muraaradillaacid. ld 
marooradillaac. 

muraaradillaaci f.g2 (-iyay, -isay) Cid si aad ah 
uga nixin. m.f.dh, muraaradillaacin. ld 
marooradillaaci. 

muraayad m.dh (-do, m.l) 1. Cad dhalo ah oo 
inta dhinac laga mariyo dheeh lacageed iwm 
layska arko; madarad; beladdaye. 2. (m.w) (-
do, m.l) Laba dhalo oo si ah loo farsameeyey 
oo ku dhex jira bir ama caag wareegsan oo 
indhaha la gashado,si loo saxo indho arag 
diciif ah leh, ama looga celiyo nuurka xooggan 
ee qorraxda; okiyaale. ld miraayad, miraayo, 
muraayo. 

muran¹ m.l Dood aan layska gar qaadanayn oo 
asaraar miiran ah. 

muran² f.g1 (-rmay, -rantay; -rmi) La m.: si 
asaraar ku jiro cid ula doodid. m.f.dh, murmid. 

muransan f.mg4 (-naa, -nayd) Laba qof ama ka 
badan wax murmay ahaansho. m.f.dh, 
muransanaan. 

murbay m.l (-yo/murbay, m.dh) Koob aad u 
yar oo ka samaysan dhoob, dheg la qabsadana 
aan lahayn oo qaxwada lagu cabbo. 

murcanyo m.dh 1. (bot.) Geed-nagaar caleemo 
yaryar oo cagaaran, leh miro gadguduudan oo 
afar-afar isugu dheggan lana cuno; miracas. 2. 
Miraha geedka murcanyada. ld mircanyo. 

murcood m.l ld murcud. 
murcud m.l (murcud, m.dh) 1. (bot.) Geed weyn 

oo qodax gaagaaban iyo caleemo yar-yar oo 
cagaaran leh, oo dhala miro kulkulucsan oo 
dhexda laf weyni uga jirto, dhadhan dhanaan 
ahna leh oo la cuno. 2. Miraha geedka 
murcudka. ld murcood. 

murdi f.g2 (-iyay, -isay) 1. Badar bisil, subag, 
caano, malab iwm oo weel ku haray far ku 
tirid. 2. Cunto weel ka wada dhammayn. 
m.f.dh, murdin. ld mudri. 

murdux m.l.kh 1. M. ah: qof aan dhar xirnayn. 
2. M. ah: nafley dhogor ama baalal aan lahayn. 

murduxan f.mg4 (-xnaa, -xnayd) Nefley wax 
murdux ah ahaansho. m.f.dh, murduxnaan. 

murgici f.g2 (-iyay, -isay) Xubnaha 
kalagoysyada lafaha dhaadheer kala maroojin 
jug ku gaarsiin. m.f.dh, murgicin. 

murgoo f.mg3 (-ooday, -ootay) ld murugoo. 
murgood m.l ld murugood. 
murguco¹ m.dh Lafaha kalaggoysyada. ld 

murgoco, murkuco. 
murguco² f.mg3 (-cday, -catay) 1. Xubnaha 

kalagoysyada lafaha dhaadheer kala maroojin 
jug ku gaarsiin. 2. Ka m.: arrin sidii loo rabay 
ka marin habaabid. Tus. "Arrintii cali waa ka 
murgucatay". m.f.dh, murgucasho. ld 
murgaco, murkuco. 

murgucsan f.mg4 (-naa, -nayd) Qof wax 
murgucday ahaansho. m.f.dh, murgucsanaan. 
ld murgacsan, murkucsan. 

murgux m.l.kh M. ah: wax adag, gaaban oo kor 
sulub ah leh oo faraha ka siibta. 

murjaan m.dh 1. Dhagax-la-mood qaali ah, 
midabbo badan leh, ka samysma dheecaan 
adkaaday oo ay dhalaan bahallo yaryar oo 
badda ku jira, oo suuqiyadaha dumarku isku 
qurxiyaan laga sameeyo. 2. Wax kasta oo 
murjaanta laga sameeyo. ld marjaan. 

murji f.g2 (-iyay, -isay) 1. Xarig iwm si xun 
isugu marid. 2. Arrin iwm waxaan la xallin 
karin ka dhigid. 3. Cid murugo gelin. m.f.dh, 
murjin. ld murgi. 



murjuc 

 

murjuc m.l (-cyo, m.dh) Ilmo yar oo markaas 
dhashay; muluq. ld murjuq, murjux. 

murkud m.dh Xabag aad u macaan oo uu dhalo 
geedka gubaalida ama xiiska. 

murmi f.g2 (-iyay, -isay) Cid muran gelin. 
m.f.dh, murmin. 

murre m.l Xabag aad u qaraar oo uu dhalo 
geedka dheddin oo daawo ahaan loo 
isticmaalo; malmal. 

murriyad m.dh (-do, m.l) Kuul qalin ama dahab 
ka samysan oo dumarku qaataan. ld murriyo. 

murtad m.l (-diin, m.dh) (dii.) Qof muslim ahaa 
oo diinta Islaamka ka baxay. 

murti m.dh Ulajeeddo kasmo, aqoon iyo waaya-
aragnimo ku jirto oo hadalka, heesaha, 
gabayada iwm laga dhex helo; xigmad. 

murtiyeysan f.mg4 (-snaa, -snayd) Hadal, 
hees, gabay iwm wax murti loo yeelay 
ahaansho. m.f.dh, murtiyeysnaan. 

murudsato m.dh Farta gacanta oo suulka iyo 
fardhexada u dhexeysa. ld murugsato. 

murug¹ m.dh 1. ld murugo. Uurkutaallo; 
caloolxumo. 2. ld murud. 

murug² f.g1 (-rgay, -rugtay; -rgi) 1. Xarig iwm 
si aad ah isku dhex gelid. 2. Arrin iwm wax 
aan la xallin karin noqosho. m.f.dh, murgid. 

murugee f.g2 (-geeyay, -geysay) Cid murugo 
gayeysiin. m.f.dh, murugayn. 

murugeysan f.mg4 (-snaa, -snayd) Cid wax 
murugo hayso ahaansho. m.f.dh, 
murugeysnaan. 

murugo m.dh (c.naf.) Xaalad maskaxeed oo 
qofku aad u qalbi xunyahay. Dhaqdhaqaaqu 
wuxuu noqon karaa mid kacsan oo aan 
xasillooneyn ama mid gaabiya oo an 
firfircooneyn. Dabeecadda qofka waxa ka 
muuqata rajobeel iyo beelosheeg. Hurdada, 
cuntada iyo fakarkaba oo xumaada. 

murugoo f.mg3 (-ooday, -ootay) Murugo 
dareemid. ld murgoo. 

murugood m.f.dh eeg murugoo. ld murgood. 
muruq diillimaysan m.l (-qyo ..., m.dh) (c.nafl.) 

Sooh muruqyada jirku ka sameysanyihiin, 
waxa kale oo loo yaqaan muruq qalfoofeed, 
maxaa yeelay wuxuu ku dheganyahay 
qalfoofka wuxuuna dhaqaajiyaa lafaha; waxa 
kale oo loo yaqaan muruqa loo taliyo 
maxaayeelay dhaqaajintisu waxay ku 
xirantahay qofka taladiisa. 

muruq iraadi ah m.l (-qyo ..., m.dh) (c.nafl.) 
Muruq dhaqdhaqaaqiisa lagu xukumo 
rabitaan, inta badanna waxa uu ku 
dhegsanyahay qalfoofka. 

muruq iraadla' m.l (-qyo ..., m.dh) (c.nafl.) 
Muruq aan dhaqdhaqaaqiisa xukumin 

rabitaan, laakiinse uu wado habdhiska 
darenwadka iswada. Inta badan waxa uu ku 
dhacaa falnaq. 

muruq miiqle m.l (-layaal, m.l/dh) (c.nafl.) 
Muruq lagu xukumo rabitaan oo guud 
ahaanba ku dheggan qalfoofka. Muruqa keli 
ahi waxa uu ka koobanyahay rucub ah miiqyo 
muruq oo dheer, mid walibana wuxuu 
leeyahay bu'o badan, muruqa oo dhan waxa 
ku daboolan xuub nudo iskuxidhayaal adag 
oo midwaliba ku xidhanyahay dhammaadka 
lafta. 

muruq sisiban m.l (-no, m.dh) (c.nafl.) Muruq 
waxqabadkiisa aan la xukumi karin, 
xukunkiisu waxa uu hoos yimaadaa 
habdhiska dareenwadka dhexe. Muruq 
iraadla' oo ka kooban unugyo dhaadheer oo 
qaab toobin oo kale ah oo aan miiqnayn. 
Unugyadaas waxa loo helaa keli keli, kooxo 
ama waxay ku fidsanyihiin maqaarka, waxay 
ku wareegsanyihiin gummudka timaha, waxa 
kale oo laga helaa marinka dheefshiidka, 
marinka hawada, marin kaadi taranka iyo 
habdhiska wareegga dhiigga. 

muruq¹ m.l (-qyo, m.dh) Xanuun ka yimaada 
muruq gala ama ku roora meel aan meeshiisii 
ahayn (sida kan lafta garabka hoosteeda gala). 

muruq² m.l (-qyo, m.dh) (c.nafl.) Sooh 
unugyadiisu ay leeyihiin awood isku roor 
iyagoo sameynaya xoog ama dhaqaaq. 
Muruqyadu waxay leeyihiin, habab ay tamarta 
kiimikaad ugu rogi karaan tamar 
makaanikaad. 

muruqmaal m.l Qof shaqaale ah oo aan 
farsamo gaar ah lahayn, kuna nool waxa ka 
soo baxa xooggiisa. ld addinmaal. 

muruqroor m.l (-ryo, m.dh) (daaw.) Muruq 
iskuroor xoog weyn oo dhici kara ama cudur 
guud ahaan jirka saameeya sida: curyaamidda 
muruqa koogsan. Ama meel kooban ee jirka 
xaalad xanuun badan awgeed. 

muruqxanuun m.l (-qyo ..., m.dh) (daaw.) 
Iskuroorid muruq iyo xanuun muddo dheer 
socda. 

murux m.l 1. Miraha qaarkood sida garaska iwm 
oo dubkii kore laga qaaday. 2. M. ah: qof 
qaawan. 3. M. ah: wax aan diir lahayn. 

muruxsan f.mg4 (-naa, -nayd) 1. Wax la 
murxiyey ahaansho. 2. Wax qaawan 
ahaansho. m.f.dh, muruxsanaan. 

murwo m.dh 1. Sharaf; maamuus. 2. ld marwo. 
Haweeney gaarinnimo karti, dabeecad iyo 
akhlaaq isku darsatay. 

murxi f.g2 (-iyay, -isay) 1. Wax dubka ka 
qaadid. 2. Wax qaawin. 3. Harag iwm 



muunad 

 

dhogorta ka hoolid. 4. Qof meel madal ah aad 
ugu canaansho. m.f.dh, murxin. 

mus m.l (-sas, m.l) 1. Meel geeda badan oo aan 
marin lahayn; xas. 2. Oodda xerada xoolaha 
inta aan miscilisha ahayn. 

musallad m.l (-dyo, m.dh) Qof aad u dhib 
badan oo dhibaatadiisu joogto tahay. 

musallif f.mg1 (-fay, -ftay) Qof ganacsade ah 
qasaare aan wax u reebin la kulmid. m.f.dh, 
musallifid. ld masallaf, musallaf. 

musaraar m.l 1. ld musaraarid. Ku farxidda 
qof aad ugu farxo wax uu helay. 2. Argagax 
ama sas ama wax kale oo lala maanwareero; 
jidbo. 

musareen m.l (-nno, m.dh) 1. Laba xiddig oo 
waaweyn oo ka soo baxa cirka dhankiis 
koofureed. 2. Dabayl sanadka bishiisa 
koowaad ama labaad ka dhacda woqooyiga 
Soomaaliya. 

mushaalli m.dh Cunto jilicsan oo laga sameeyo 
badar iyo biyo laysku kariyey oo noqda hoore 
rib ah; shurbad. ld mishaari, mushaari. 

mushaar m.l (-rro, m.dh) Lacagta qof hawl uu 
qabto laga siiyo bishii. ld munshaar, 
munshaaro, mushaaro. 

mushaax¹ m.l  Socod aayar ah oo xarrago ku 
jirto; tamashle. 

mushaax² f.mg1 (-xay, -xday) Si tartiib ah oo 
xarrago ku jirto u socosho. m.f.dh, mushaaxid. 

mushkilad m.dh (-do/mashaakil, m.l) Dhib 
aad u weyn. m.dh.w, mashaakil. ld mushkilo. 

mushrig m.l (-ikiin, m.dh) (dii.) Qof Eebbe 
midnimadiisa shariig u yeela; gaal. 

mushtar m.l 1. Meeraha shanaad oo u dhexeeya 
mariikha iyo sulka; cirjeex; cirjiir. 2. (-ryo, 
m.dh) Ganacsi. 

musiibo m.dh (-ooyin, m.l) Dhibaato weyn; 
belaayo; hoog. ld masiibo, masuubo. 

muslimi f.g2 (-iyay, -isay) (dii.) Cid muslin ka 
dhigid. m.f.dh, muslimin. 

muslin¹ m.l (-imiin, m.dh) (dii.) Qof diinta 
Islaamka rumaysan. 

muslin² f.mg1 (-imay, -intay; -imi) (dii.) Diinta 
Islaamka rumayn. m.f.dh, muslimid. 

musmaar¹ m.l (-rro/masaamiir, m.dh) Bir yar 
alwaaxda layskula qabto, oo af dhuuban iyo 
sal ballaaran leh. m.dh.w, masaamiir. ld 
musbaar. 

musmaar² f.g1 (-ray, -rtay) 1. Musmaar wax 
iskula dhejin. 2. Ku m.: cid,cid kale ku dirid. 
m.f.dh, musmaarid. ld musbaar. 

musmaaran f.mg4 (-rnaa, -rnayd) Wax 
musmaar lagu dhuftey ahaansho. m.f.dh, 
musmaarnaan. ld musbaaran. 

musqul m.l/dh (-lo, m.dh) Dhismo yar oo 
gudihiisa uu ku yaal god lagu saxaroodo 
laguna kaadiyo; suuli. ld muqsul. 

mustacmarad m.dh (-do, m.l) Dal xukun 
gumaysi ku hoos jira. 

mustacmir m.l (-riin, m.dh) Qof wax gumaysta. 
mustaqbal m.l Timaaddo; aayo. 
mustareex¹ m.l Dhib la'aan iyo nasiino; raaxo. 
mustareex² f.g1 (-xay, -xday) Dhib la'aan iyo 

nasiino ku jirid. m.f.dh, mustareexid. 
mustareexsan f.mg4 (-naa, -nayd) Wax raaxo 

ku jira ahaansho. m.f.dh, mustareexsanaan. 
musuqmaasuq¹ m.l Khayaamo, eex, iyo 

mardadabaan cidi ku dhaqanto. 
musuqmaasuq² f.mg1 (-qay, -qday) 

Khayaano, eex iyo mardadabaan cid kula 
dhaqmid. m.f.dh, musuqmaasuqid. 

mutacallin m.l (-imiin, m.dh) Qof waxbarasho 
meel sare ka gaaray. 

muteysii f.lg2 (-iiyay, -iisay) Qof dhibaato 
badan badid. m.f.dh, muteysiin. 

muteyso f.g3 (-stay, -satay) Qof wax istaahilid. 
m.f.dh, muteysasho. 

mutux m.l.kh 1. M. ah: qof qaawan. 2. M. ah: 
qof keli ah oo aan cidi wehelin. 3. M. ah: hadal 
aan asluub iyo xishood lahayn. ld matax. 

mutuxan f.mg4 (-xnaa, -xnayd) 1. Qof keli ah 
oo cidi wehelin ahaansho. 2. Hadal aan asluub 
iyo xishood lahayn ahaansho. 3. Qof qaawan 
ahaansho. m.f.dh, mutuxnaan. ld mataxan. 

muud¹ m.l (-do, m.dh) (baay.) Dareere hurdi-
caddaan saafiya ah, kaasi oo soo hadha marka 
dhiiggu xinjiroobo kaddib, badanaana wuxuu 
ka kooban yahay balaasmo aan lahayn 
wakiillada xinjirowga dhiigga. 

muud² f.mg1 (-day, -dday) 1. Si dhuumasho 
ama qarsoodi ah kayn ama biyo dhexdood u 
marid. 2. Ka m.: biyo, kayn iwm meeshii laga 
galay ma'ahee meel kale oo ka fog ka soo 
bixid. 3. U m.: meel si qarsoodi ah u aadid. 
m.f.dh, muudid. 

muudal m.l (-llo, m.dh) Bakhayl; dhabcaal. 
muufo m.dh 1. Kimis ballaaran, wareegsan oo 

badarka laga sameeyo. 2. God ama dhismo 
kale oo aad u kulul oo wax lagu dubo ama lagu 
shiilo. ld moofo. 

muuji f.g2 (-iyay, -isay) 1. Hadal, arrin iwm 
ujeeddadooda caddayn. 2. Wax, wax muuqda 
ka dhigid. m.f.dh, muujin. 

muun m.l (-nan, m.l) 1. Ugaarta midkooda lab 
ee hoggaamiya inta kale. 2. Dameer weyn oo 
lab ah. 

muunad m.dh (-do, m.l) 1. Tayo wanaagsan. 2. 
Qurux haybad. 3. Xurmo iyo sharaf. 4. Qayb yar 



muunadaysan 

 

oo u taagan alaab la suuq-gaynayo lagana arki 
karo nooca iyo sifada alaabtaas. ld muuno. 
muunadaysan f.mg4 (-snaa, -snayd) Muunad 

leh ahaansho (wax). m.f.dh, muunadaysnaan. ld 
muunaysan. 

muunadee f.g2 (-deeyay, -daysay) 1. Cid 
sharfid ama xurmayn. 2. Wax qeymo u yeelid. 
m.f.dh, muunadayn. ld muunee. 

muunajebi f.g2 (-iyay, -isay) Qof sharaf iyo 
qiimo uu lahaa ka dhumin. m.f.dh, 
muunajebin. 

muuq m.l (-qaq, m.l) Bidhaanta ishu aragto. ld 
muug. 

muuqaal¹ m.l (-llo, m.dh) 1. Muug. 2. Waxa la 
daawado oo dhan sida filinka, masraxiyadda 
iwm. 

muuqaal² m.l (nax.) Qaab muujinaya habdhaca 
falka oo la xiriira muddada dheer ama gaaban 
ee falku dhacayo iyo dhammaadshihiisa. 

muuqdoori f.g2 (-iyay, -isay) (riw.) Dad wax 
matilaya haaneedin, qurxin; turukeyn. 

muuqo f.mg3 (-qday, -qatay) 1. Wax la arki 
karo noqosho. 2. U m.: wax dhab ahaantiisa 
mooyaane si kale u arkid ama u fahmid. m.f.dh, 
muuqasho. 

muuqsheeg m.l (-ooyin, m.l) (baay.) Astaamaha 
ka muuqan kara noolaha. Astaamahaasi 
waxay ku xidhanyihiin hiddo-sidihiisa, 
xidhiidhka shiiqsanaanta ee ka dhexeeya 
aliiladiisa, iyo laqabsiga hiddo-sidaha 
degaankiisa. 

muurso f.g3 (-saday, -satay) Adke dhadhan 
leh oo afka ku dhex jira candhuuf iyo 

dhaqdhaqaaqa daamanka hoore la liqi karo ka 
dhigid. m.f.dh, muursasho. ld muudso. 

muus¹ m.l (-sas, m.l) 1. Mindiil daab leh, isku 
laabanta, oo lagu xiirto. 2. ld moos. 

muus² f.mg1 (-say, -stay) Biyo hoos u gelid. 
m.f.dh, muusid. 

muusaw f.mg1 (-saabay, -sawday; -saabi) 
Qosol yar oo dhooluhu muuqdaan sameyn. 
m.f.dh, muusaabid. ld muusoo. 

muusid m.dh (jool.) Dusidda biyuhu ay ka 
dusayaan dulduleellada carrada iyo jeexjeexa 
dhadhaabaha iyagoo markaas dhulka hoos u 
sii gelaya. 

muusika m.dh 1. Dhawaaq dheguhu ku 
raaxaystaan dhabaq lahayn oo ka dhasha 
qalab ama wax ka badan oo la garaaco ama la 
yeeriyey. 2. Hees iyo qalab la tumayo oo 
wadajira. ld muusiqa. 

muuso m.dh Qosol yar oo dhoolluhu 
muuqdaan. 

muusoo f.mg3 (-ooday, -ootay) ld muusaw. 
muusood m.l eeg muusaw. 
muwaaddin m.l (-niin/-nno, m.dh) Qof ka 

mid ah dad waddan u dhashay. 
muwaafaqo m.dh (-ooyin, m.l) Heeshiis iyo 

samo lagu wada noolaado. 
muxaadarad m.dh (-do, m.l) Khudbad 

cilmiyeed oo meel fagaare ah laga jeediyo. ld 
muxaadaro. 

muxaadaro m.dh (-ooyin, m.l) ld muxaadarad. 
muxtaaj m.l.kh M. ah: qof baahi wax u qaba. 
muxubbo m.dh ld maxabbo. 
 



n (na') m.dh Xarafka afar iyo tobnaad ee 
xuruufta af Soomaaliga, waa shibbane. 

na¹ mu.dhm.ly Magacuyaal layeele oo tilmaamaya 
qofka koobaad ee wadarta ah, oo kuwa lala 
hadlayaa aanay ku jirin. Tus. "Idinkaa na siiyay 
buuggan". 

na² (-na) xi. 1. (-na) Qurub lagu xiriiriyo laba 
tixood. Tus. "Dariishadda fur, nalkana demi". 
2. Xataa. Tus. "Waxa Guuled la siiyay 
Warfaana ha la siiyo". 3. Midkoodna, mana. 
Tus. "Midkoodna ma imaan karo, qofna ma 
iman", "Waxaan oo kale weligay ma arkin 
mana maqlin". 

naa u.j Erey qof dumar ah loogu dhawaaqo ama 
loogu yeero ama lagu soo jeediyo; magac ayaa 
badanaa ka dabadhaca. Tus. "Naa Kaaha!", 
"Naa Ubax". ld naayaa. 

naab¹ m.dh (daaw.) Qolof qallalan oo fuusha 
bishimaha qofka marka uu harraado ama uu 
bukoodo; jiil. 

naab² f.g1 (-bay, -btay) 1. Wax fur ku adkeyn. 
2. Ku n.: wax la kor saaray wax kale ku dhejin. 
m.f.dh, naabid. 

naaban f.mg4 (-bnaa, -bnayd) 1. Wax fur lagu 
naabay ahaansho. 2. Wax wax kale kor lagaga 
dhejiyey ahaansho. m.f.dh, naabnaan. 

naadi¹ m.l (-iyo/-iyaal, m.l/dh) 1. Rug dad isku 
dan ahi ku kulmaan. 2. Dad isugu tegay 
arrimo siyaaso, jinsiyad, ama bulsho. 

naadi² f.g2 (-iyay, -isay) 1. Wax la rabo in dad 
badan la ogeysiiyo ku dhawaaqid. 2. Wax la 
rabo in la iibiyo qiimihiisa ku dhawaaqid. 

m.f.dh, naadin. 
naadir¹ m.l.kh Aan had iyo goor la heli karin 

(wax); dhif ah. 
naadir² m.l (juqr) Bar ku dhisan aragtida aan 

sababaysnayn ee laga helo samada gudaheeda, 
taas oo lid ku ah fuqa. 

naafcadde m.l Xiddigga naafaha ugu horreeya; 
wuxuu u dhexeeyaa afagaal iyo naafmadoobe. 

naafee f.g2 (-feeyay, -faysay) 1. Nafley naafo 
ka dhigid. 2. Xag dhaqaale, xoog iwm 
dhaawicid. m.f.dh, naafayn. 

naafeysan f.mg4 (-naa, -nayd) Wax naafo 
noqday ahaansho (nafley). m.f.dh, 
naafeysnaan. 

naafo¹ m.dh Nafley addimadeeda midkood 
ama qaarkood wax ka qaba oo aan wax ku 
qabsan karin. 

naafo² m.dh Awood la'an kaamil ah ama 
dhimman uu qof naafo ah u yeelan karo 
hawlaha xagga bulshada ama xagga shaqada. 

naafow f.mg1 (-oobay, -owday; -oobi) Naafo 
noqosho. m.f.dh, naafoobid. ld naafo. 

naag m.dh (-go, m.l) 1. Haweenay la guursaday; 
afo; oori; arad; maranti. 2. Haweenay karti iyo 
xishood leh. 3.Labada qof ee isqaba midka 
dheddig. 

naagayso f.g3 (-stay, -satay) 1. Naag ka 
dhigasho. 2. Naag xiriir galmo la yeelasho. 
m.f.dh, naagaysasho. 

naa'ib m.l (-byo, m.dh) 1. Mudane ka tirsan 
barlamaanka. 2. Wakiilka qof madax ahi 
leeyahay. 



naajax¹ 

 

naajax¹ m.l 1. Miro bislaaday. 2. Qof la 
oggolaysiiyay inuu fuliyo arrin laga lahaa. 3. 
Qof dhaqaalo ahaan ladan. 

naajax² f.mg1 (-xay, -xday; -jixi) 1. Midho ama 
arrin wax bislaaday noqosho. 2. Hanti badan 
yeelasho. 3. Arrin raalli ka noqosho. m.f.dh, 
naajixid. 

naajaxsan f.mg4 (-naa, -nayd) 1. Wax bisil 
ahaansho. 2. Wax dhinac kasta ka raalli ah 
ahaansho. m.f.dh, naajaxsanaan. 

naakhuude m.l (-dayaal, m.l/dh) Qof markab 
ama dooni madax ka ah. 

naakirad m.dh (-do, m.l) Naag sharcigu 
caddeeyay in ay ninkeeda caasi ku noqotay oo 
aan nin kale guursan karin; naashiddo, 
naashiso, naashuusho.ld naakiro. 

naallee f.mg2 (-leeyay, -leysay) ld naalloo. 
naallo m.dh (-ooyin, m.l) 1. Ladnaan xag 

dhaqaalo iyo caafimaad. 2. Yididdiilo 
wanaagsan. 

naalloo f.mg3 (-ooday, -ootay) Ku n.: 1. Farax 
iyo guul ku jirid. 2. Wax rajo ku eegid. m.f.dh, 
naallood. ld naallee. 

naallood m.l eeg naalloo. 
naanays¹ m.dh (-so/-syo, m.dh) Magac dheeri 

ah oo loo yaqaan qof, kaas oo aan ahayn 
magaciisa dhabta ah; koofaar. ld naynaas. 

naanays² m.dh (-syo, m.dh) (Kiim.) Hab loo 
qoro iskudhis kimikaad iyadoo la isticmaalayo 
summadaha atamyada ku jira. 
Hoosgalayaashu waxay u taaganyihiin tirada 
atamyada. Naaneys molikiyuulku waxay ku 
tustaa oo keliya nooca iyo tirada atamyada ah 
ee ku jira iskudhiska. Dhis naaneys 
molikuyuulkuna waxay muujisaa sida 
atammadu u ratibanyihiin. 

naanays³ f.mg1 (-say, -stay) 1. Ku n.: qof 
magac dheeri ah oo aan kiisii dhabta ahaa 
ahayn u bixin. 2. Ku n.: cid falkeeda dhaliilid. 
m.f.dh, naanaysid. ld naynaas. 

naaqus¹ m.l.kh 1. N. ah: wax aan dhaamayn. 2. 
N. ah: qof garashadiisu yartahay. ld naaqis. 

naaqus² f.mg1 (-say, -stay) 1. Wax yaraaday 
noqosho. 2. Qof aan dhammayn noqosho. 
m.f.dh, naaqusid. ld naaqis. 

naar¹ m.dh (-ro, ml.) 1. Meesha la geeyo jinniga 
iyo insiga xagga Eebbe danbiilayaasha ka ah 
marka ay aakhiro tagaan; cadaab. 2. N. ah: 
wax aad u kulul. 

naar² f.g1 (-ray, -rtay) 1. Cid naar gelin (Eebbe). 
2. Wax aad u gubid. m.f.dh, naarid. 

naar-afuuf m.l (-fyo, m.dh) 1. Qof dadka isku 
dira. 2. Mulac weyn; amuur; xayroxade. 

naarajiin m.dh 1. Geedka qunbaha. 2. Saliidda 
laga miiro qunbaha. 

naas m.l (-so, m.l) 1. Labada xubnood ee 
caanuhu galaan ee ku yaal laabta dumarka 
midkood. 2. Labada cad ee ka soo taagan 
laabta ragga midkood. 3. Cad dhuuban oo 
xayawaanka caanaha leh candhadooda ka soo 
laalaada. 4. Dhuun ka soo taagan weelasha 
wax lagu shubto qaarkood; Ib; gulgulo. 

naasacelis m.l (-syo, m.l) Maro dumarka 
naasaha ku xidhaan oo dhexda ku leh laba 
god oo naasuhu geli karaan, dacalladeeduna 
ku dhamaadaan biro isa sudimi kara; keeshali; 
rajabeeto. 

naasaley m.dh.u Nafleyda inta ilmaha dhasha oo 
nuujisa. ld naasley. 

naasley m.dh.u (c.nafl.) Dir ka tirsan 
lafdhabarleyda oo ka kooban ilaa 250 sinji. 
Naasleydu waa xayawaan dhiig diirane ahoo 
maqarkoodu leeyahay qanjidho dhidid, 
kuwaas oo soo daaya dhidid qoboojiya jidhka. 
Jidhkoodana waxa ku daboolan timo. 
Naasleydu dhammaantood waxay leeyihiin 
naaso, kuwaas oo soo daaya caano ay ku 
quudiyaan ilmahooda. ld naasaley, 
naasooley. 

naasnuuji f.g2 (-iyay, -isay) Si qarsoodi ah qof 
wax u siin. m.f.dh, naasnuujin. 

naastro m.dh (-ooyin, m.l) 1. Qalab hadalka 
iwm ku duuba cajaladaha. 2. Silsilad 
xabbadaha qorigu ku jiraan oo boobayaasha 
culus la geliyo. 3. Mullaax maro ah oo khad 
leh loo isticmaalo makiinadaha qoraalka. 

naatariyam m.l (-mo, m.dh) (kiim.) Bir 
firfircoon oo jilicsan; waana curiyaha labaad 
ee biraha alkaliga (ururka I ee tusaha kalgalka). 

naatariyam-haydaroogsaydh m.l (-dhyo, 
m.dh) (kiim.) (koostic sooda, NaOH). Adke 
cad oo sayax-milme ah una habaysan duneed, 
ilays gudbintiisuna liidato. Milanka uu ku jiraa 
waa alkali xooggan waana gudbiye-milme. 

naatariyam-koloraydh m.dh (-dhyo, m.dh) 
(kiim.) (cusbada caadiga ah, NaCl). Adke cad 
oo laga helo biyaha badda iyo biyaha qaraar. 
Waxa kale oo laga helaa cusbo dhagax ah oo 
dabiici ahaan u tuuran meelo gaar ah. Waxa 
lagu isticmaalaa dhanaanaynta cuntada iyo 
dhawridda tayadeeda. Dhinaca warshadaha, 
waxa loo isticmaalaa walaxda cayriin ee laga 
sameeyo naatriyam kaarboonayt (habka 
Solfey), naatriyam haydarogsaydh 
(danabsoocid) iyo saabuunta. Naatriyam 
koloraydhu badanaaba kuma milanto 
alkohoolka. 

naawil f.g1 (-ilay, -ishay) 1. Wax inay 
dhacayaan malayn; filid. 2. U n.:cid wax u 
gudbin. m.f.dh, naawilid. 



nacaladee 

 

naax f.mg1 (-xay, -xday) Nafley cayilid. m.f.dh, 
naaxid. 

naaxi f.g2 (-iyay, -isay) Nafley cayilin. m.f.dh, 
naaxin. 

naaxsan f.mg4 (-naa, -nayd) Wax cayilay 
ahaansho. m.f.dh, naaxsanaan. 

naayaa u.j Erey haweeney lala hadlayo 
dareenkeeda lagu soo jeediyo, xushmadarrana 
huwan. ld naa. 

nab f.g1 (-bay, -btay) 1. Cid fal ama hadal aanay 
samayn ama dhihin ku sheegid; masabidid. 2. 
Is n.: wax hurda iska dhigid. 3. Ku n.: wax 
meel ku dhejin. 4. Ciid, timo iwm dhejin. 5. ld 
naab². m.f.dh, nabid. 

nabaaddiinaxir m.l (dii.) Duco ama quraan loo 
akhriyo si wax lumay Eebbe u badbaadiyo; 
xirsixir. 

nabaaddiino m.dh 1. Ku sugnaan xaalad aan 
waxyeello iyo colaad lahayn; nabad. 2. Duco 
dad kala tegayaa isku sagootiyaan; 
nabadgelyo. 

nabaadguur¹ m.l (-ray, -rtay) Nafaqaddarro 
dhulka gaartay awgeed, geedo soo bixi 
waayaan. 

nabaadguur² f.mg1 (-ray, -rtay) Nafaqaddarro 
dhulka gaartay awgeed geed soo bixi waayid. 
m.f.dh, nabaadguurid. 

nabaadguuri f.g2 (-iyay, -isay) Dhul 
nabaadguur ku ridid. m.f.dh, nabaadguurin. 

nabaal m.l Isku dar kiimikaad oo laga sameeyo 
bombo wax gubta. 

nabad¹ m.dh 1. Waxyeello iyo colaad la'aan. 2. 
Caafimaad iyo ladnaan. 

nabad² f.mg1 (-bday, -badday; -bdi) La n.: 
Qof, qof kale oo ay colaadi dhex tiillay la 
heshiin. m.f.dh, nabdid. 

nabadayn e.d Nabadgeliyo. 
nabadbax f.mg1 (-xay, -xday; -bixi) Ka n.: 

Dhibaato ka samatabixid. m.f.dh, nabadbixid. 
nabadbixi f.g2 (-iyay, -isay) Ka n.: Cid 

waxyeello ka badbaadin. m.f.dh, nabadbixin. 
nabaddoon m.l (-nno, m.dh) 1. Qof loo 

xilsaaray in uu cido colaadi dhextaal 
heshiisiyo. 2. Qof qabiil madax u ah; caaqil; 
ugaas. 

nabadee f.g2 (-deeyay, -daysay) Meel nabad 
ka dhalin. m.f.dh, nabadayn. 

nabadgal f.mg1 (-alay, -ashay; -geli) 
Waxyeello ka badbaadid. m.f.dh, nabadgelid. 

nabadgeli f.g2 (-iyay, -isay) Waxyeello ka 
badbaadin. m.f.dh, nabadgelin. 

nabadgelyee f.g2 (-yeeyay, -yeysay) 
Macsalaamee. m.f.dh, nabadgelyayn. 

nabadgelyo m.dh Xaalad nabad iyo degganaan 
leh oo lagu sugnaado. 

nabadjeceyl m.l (fals.) Dhaqdhaqaaq ka soo 
horjeeda dagaallada oo loo adeegsado xallinta 
mashaakillada, uguna baaqa adduunweynaha 
nabad ku wada noolaansho. 

nabadsugid m.dh Ciidan ka tirsan ciidammada 
qalabka sida oo u xilasaaran la socoshada 
deggenaanta iyo nabadgelyada dalka. 

naban f.mg1 (-bmay, -bantay; -bmi) Timo, 
ciid iwm la nabay noqosho. m.f.dh, nabmid. 

nabar¹ m.l (-bro, m.l/-rro, m.dh) 1. Dillaac 
haragga ama jidhka gaadha dhaawac ku 
dhacay awgeed; qoon. 2. Raad uu qofka ku 
reebo dhaawac bogsaday. 3. Kol; mar. 4. 
Ooddin; aydin; qabatin. 

nabar² f.g1 (-bray, -bartay; -bri) Cid jug, 
dhaawaq iwm. gaarsiin. m.f.dh, nabrid. 

nabarkul m.l (-ro-kulul, m.dh) (daaw.) Awood 
darro iyo joog ka dhicid ay keeneen hoos 
udhac cadaadiska dhiigga iyo tirada dhiiggaba. 
Waxaana u sabab ah biyo badan iyo 
cusbooyin oo jirka ka baxa kul aad u badan oo 
dheeraada ama aan loo baran awgiis. 

nabdaad f.mg1 (-day, -dday) Cabsi yar darteed 
hurdo ka kicid; hambabbaar. m.f.dh, 
nabdaadid. 

nabdaaddi f.g1/2 (-iyay, -iday/-isay; -iyi) Cid 
salaamid; bariidin. m.f.dh, nabdaaddin. 

nabiiso m.dh (-ooyin, m.dh) Ul rabadh ka 
samaysan oo bilayska dadka ku kala eryaan. 

nabrayso f.mg3 (-stay, -satay) Jir nafley nabro 
yeelasho. m.f.dh, nabraysasho. 

nabsi m.l 1. Hoog iyo dhibaato lagu abaal 
mariyo qof abaaldarnaaday ama ballan furay. 
2. Hoog iyo dhibaato uu la kulmo qof eed 
galay. 

nac¹ m.l Colaad uurka la isugu hayo; nacayb. 
nac² f.g1 (-cay, -cday; -nici) 1. Rabid la'aan. 2. 

Is n.: quus iyo rajo la'aan. m.f.dh, nicid. 
nacab m.l 1. Cadow; xaasid. 2. Qof aan naxariis 

lahayn. 
nacalad¹ m.dh (-do, m.l) Caro Eebbe dusha ka 

saaro cid caasidey. ld lacanad, lacnad, 
nacallad, nacalle. 

nacalad² f.g1 (-day, -dday) 1. Caro Eebbe cid 
caasidey ku dhicid. 2. Cid cay iyo eedayn u 
jeedin. m.f.dh, nacaladid. ld lacanad, lacnad, 
nacallad. 

nacaladaysan f.mg4 (-naa, -nayd) 1. Wax 
nacalad ku dhacday ahaansho. 2. Wax aad loo 
ceebeeyay ahaansho. ld lacanadeysan, 
lacnadeysan, nacalladeysan. 

nacaladee f.g2 (-eeyay, -eysay) 1. Eebbe cid 
nacalad ku ridid. 2. Cid xumaan weyn ku 
tilmaamid; ceebayn. m.f.dh, nacaladeyn. ld 
lacanadee, lacnadee, nacalladee. 



nacas 

 

nacas m.l (-so, ml, -syo/nacas, m.dh Qof caqli 
yar; doqon; dabbaal. 

nacash m.l 1. Ciyaar caruureed la is eryado oo 
qofka wax eryanaya marka uu taabto ka uu 
eryanayo uu yiraahdo nacash. 2. ld naxash 
Sanduuqa meydka lagu qaado marka qabriga 
loo wado. 

nacasow f.mg1 (-oobay, -owday; -oobi) Nacas 
noqosho. m.f.dh, nacasoobid. 

nacayb m.l Colaad uurka la isugu hayo; nac¹. ld 
necayb. 

nacfi¹ m.l 1. Wax faa'iido leh. 2. Cunto waxtar 
leh. ld nafac, nafci. 

nacfi² f.mg1 (-iyay, -iday; -iyi) Ku n.: xoolo, 
qalab iwm si looga faa'iidaysto u adeegsasho. 
m.f.dh, nacfiyid. 

nacnac m.l Macmacaan yaryar udgoon oo la 
muudsado. 

nacnaclee f.mg2 (-leeyay, -leysay) Si aan 
macno lahayn u hadlid. m.f.dh, nacnacleyn. 

nacsii f.lg2 (-iiyay, -iisay) Cid wax ay rabtay in 
ay nacdo gayeysiin. m.f.dh, nacsiin. 

nadaafad m.dh ld nadaafo. 
nadaafo m.dh Uskag iyo wasakh la'aan. ld 

nadaafad. 
nadiif m.l.kh 1. N. ah: wax aan uskag iyo wasakh 

lahayn. 2. N. ah: qof aan khayaamo, 
xaasidnimo iwm lahayn. 

nadiifi f.g2 (-iyay, -isay) Wax uskagga iyo 
wasakhda ka bi'in. m.f.dh, nadiifin. 

nadiifsan f.mg4 (-naa, -nayd) Wax la nadiifiyay 
ahaansho. m.f.dh, nadiifsanaan. 

nadiifso f.g3 (-saday, -satay) Wax nadiif ka 
dhigasho. m.f.dh, nadiifsasho. 

nadooc¹ m.l (nax.) Habdhac sarfeed oo 
hawshiisu tahay in salka (falka ama magaca 
iwm) la raaciyo kabayaal ama dhammaadyo 
muujinaya tirada, caynta iyo qofka. 

nadooc² f.mg1 (-cay, -cday) Ul, rabar iwm 
loodsan ku dhicid. 

nadoocsan f.mg4 (-naa, -nayd) Wax la 
nadoociyay ahaansho. m.f.dh, nadoocsanaan. 

nadwad m.dh 1. Uumi-biyood. 2. Qabow 
qoyaan leh oo habeenkii soo dhaco; dhado. 

naf m.dh (-fo, m.l) 1. Waxa nafleyda ku jira oo 
aan la arkin, lana taaban karin, la'aanteedna 
aan la noolaan karin; ruux. 2. N. ah: wax 
dhimasho u dhow. 3. N. ma leh: qiimo ama 
waxtar yari. 

nafaqadarro m.dh (daaw.) Xaalad cudureed oo 
ay keento cunno aan isu miisaanneyn, qofku 
waxa uu cuno iyo waxa jirkiisu u baahanyahay. 

nafaqaxumo m.dh Yaraanta wax la quuto ay 
dheeftu ku yartahay. 

nafaqayso f.g3 (-stay, -satay) 1. Wax nafaqo ka 
dhigasho. 2. Wax masruufasho. m.f.dh, 
nafaqaysasho. 

nafaqee f.g2 (-qeeyay, -qaysay) Wax nafaqo 
siin. m.f.dh, nafaqayn. 

nafaqo¹ m.dh (-ooyin, ml.) 1. Cunnada nafley 
cunto inta nuxurka leh; dux. 2. Cunto; 
masaruuf. 

nafaqo² m.dh (daaw.) Barashada cunnada iyo 
xiriirka ay la leedahay hawlaha dabiiciga ah ee 
jirka oo ku xiran qaadashada cunnada ee jirka: 
kormitaanka, tamar ameynta, dib u sameynta 
soohyada jirka iwm cilmiga nafaqada waa 
barashada cunnooyinka iyo cudurrada ka 
yimaada yaraantood. 

nafbax f.mg1 (-xay, -xday; -bixi) Nafley 
dhimasho. m.f.dh, nafbixid. 

nafhur f.mg1 (-ray, -rtay) U n.: Qof ama wax 
dartii naf u hurid. m.f.dh, nafhurid. 

nafjeclayso f.mg3 (-stay, -satay) 1. Khatar u 
beerdhigeddeeda ka cabsasho. 2. Ka n.: wax 
nafac leh oo dad ka dhexeeya gaar u 
qaadasho. 3. Ka n.: saaxiib dhib kaga 
baxsasho danaysi dartii. m.f.dh, nafjeclaysasho. 

naflacaari m.l.kh N. ah: nafley xaalad xun oo 
wax ka qabashadeedu adagtahay ku sugnaan. 

nafley m.dh.u Uunka dunida guudkeeda ku nool 
inta nafta leh. 

nafsad m.dh 1. Wax nafleyda ku jira oo aan la 
arkin, lana taaban karin, la'aanteedna aan la 
noolaan karin. 2. Niyad. 3. Tabar; itaal. 

naftihafar m.l (-rro, m.dh) Qof maal ama derajo 
aanu lahayn sheegta oo ku faana. 

naftihure m.l (-rayaal, m.l/dh) N. ah: qof 
naftiisa u hibeeya difaaca dalkiisa, dadkiisa, 
dantiisa iwm. 

nafto m.dh Saliidda shidaalka ee cayriin marka la 
sifeeyo qaybaha soo baxa mid ka mid ah oo 
loo adeegsado shidaalka matoorrada diisalka 
ah. ld naafto. 

nagaar m.l.u Dhir yar-yar oo gaagaaban. 
najaar m.l (-rro, m.dh) Nin yaqaan farsamada 

alwaaxda; sarmali; faryaame. ld nijaar. 
najaas m.l (-syo, m.dh) (dii.) Qof faddaro ah. ld 

nejis, nijaas. 
najaasee f.g2 (-seeyay, -seysay) (dii.) Qof 

wasakh gaarsiin. m.f.dh, najaasayn. ld nijaasee. 
nal m.l (-lal, m.l) 1. Qalab dusha quraaradi kaga 

dahaarantahay oo iftiin bixiya marka 
korontadu soo gaadho. 2. Iftiinka korontadu 
dhaliso. 

namiin m.l (-nyo, m.dh) Qof dadka isku dira. ld 
nabiib. 



nax 

 

naq¹ m.l 1. Caleenta iyo cawska ay soo saaraan 
biyo ama roob; doog; tigaad. 2. Hadal dood 
iyo dacwad isugu jira. 

naq² f.g/mg1 (-qay, -qday) 1. (f.g) Wax meeshii 
uu ka yimid ku celin. 2. (f.g) Gar qaadid. 3. (f.g) 
Cid dood iyo dacwo u jeedin. 4. (f.mg) U n.: u 
meerin, u akhrin. 5. (f.mg) Ku n.: ku celi. m.f.dh, 
naqid. 

naqad m.l Lacag caddaan ah. ld naqdi. 
naqas m.l 1. Neef aan ur wanaagsan lahayn. 2. 

Neefta dadka uurkiisa ku jirta. 
naqash¹ m.l Xarar ama midab wax lagu qurxiyo. 
naqash² f.g1 (-qshay, -qashtay; -qshi) Wax 

xardhid ama midab ku qurxin. m.f.dh, naqshid. 
naqdi¹ m.l 1. Dood looga faalloodo wax 

wanaaggiisa ama dhalliishiisa. 2. ld naqad. 
naqdi² f.g1 (-iyay, -iday, -iyi) Wax wanaaggiisa 

ama dhaliishiisa sheegid. m.f.dh, naqdiyid. 
naqraac m.l Guuridda la aado meel naq leh. 
naqsan f.mg4 (-naa, -nayd) 1. Wax la celiyay 

ahaansho. 2. Gar la xalliyay ahaansho. m.f.dh, 
naqsanaan. 

naqshad m.dh 1. Naqash. 2. Shaxan tilmaamaya 
hab ay wax u dhisanyihiin, ama u 
samaysanyihiin. 

naqshadee f.g2 (-deeyay, -daysay) Wax 
naqshad u samayn. m.f.dh, naqshadayn. 

naqso f.g/mg3 (-saday, -satay) 1. (f.g) Wax dib 
u soo ceshasho. 2. (f.g) Quraan akhrisasho. 3. 
(f.mg) U n.: wax mar labaad. 4. (f.mg) Gar cid u 
jeedsasho. m.f.dh, naqsasho. 

naqtiin m.l 1. Dib u so bilaabidda quraan, 
duruus iwm oo hore loo dhammeeyey. 2. N. 
ah: qof dhammeeyey quraan, duruus iwm oo 
mar labaad soo bilaaba. ld naqtiimo. 

naruuro m.dh 1. Waxtar ama faa'iido. 2. In yar 
oo wax la'aanta dhaanta. 

nas m.l 1. Meesha ugu dhow wax laga nishaabi 
karo. 2. (dii.) Kitaab, qaanuun iwm oo la qoray 
hadalkiisa hore oo asalka ah oo ka duwan 
sharaxa ama waxyaale kale oo gadaal cid kale 
kaga darto. 

nasaaro m.dh.u (dii.) Dadka sheegta inay 
haystaan diinta Nebi Ciise; Kiristaan; Masiixi. 
ld nasaari. 

nasab m.l 1. Tafiir iyo farac laga soo jeedo. 2. N. 
ah: qof wanaagsan. 

nasahan f.mg4 (-hnaa, -hnayd) Ka n.: wax aan 
xumaan lahayn ahaansho. m.f.dh, nasahnaan. 

nasakh f.g1 (-khay, -khday) 1. Qof fikraddiisa 
wanaagsan mid xun ugu beddelid. 2. Burin 
beddelid (aayad, diin). m.f.dh, nasakhid. 

naseex m.l 1. Qof talo daacad ah bixiya. 2. Wax 
qof dan u ah. ld nasteex. 

naseexee f.mg2 (-xeeyay, -xaysay) 1. U n.: cid 
daacadnimo ula talin. 2. U n.: cid u danayn. 
m.f.dh, naseexayn. ld nasteexee. 

naseexo m.dh (-ooyin, m.l) 1. Talo daacad ah oo 
cid loo jeediyo; waano; caqlicelin. 2. 
Daacadnimo. ld nasteexo. 

nash m.dh Meesha madaxa carruurta kol dhow 
dhalatay xaggiisa sare ku taal ee boodboodda; 
nasiso, nasin. ld nashley, nashnashley. 

nashir f.g1 (-ray, -rtay) Akhbaar faafin. m.f.dh, 
nashirid. 

nashlee f.g2 (-leeyay, -leysay) Daba n.: cid u 
qabbaanid. m.f.dh, nashlayn. 

nashnaash¹ m.l.u 1. Sii qurxinta wax hore u jiray 
sida dhismo, farsamo iwm. 2. Inta lagu 
kordhiyo hadal hore murtidiisa loo yiri. ld 
naashnaash. 

nashnaash² f.g1 (-shay, -shtay) 1. Dhismo, 
farsamo iwm qurxin. 2. Hadal murtidiisa hore 
loo yiri wax ku darid. m.f.dh, nashnaashid. ld 
naashnaash. 

nashnaashi f.g2 (-iyay, -isay) Qurux iyo 
wanaag wax u yeelid. m.f.dh, nashnaashin. ld 
nashnaash. 

nasi f.g2 (-iyay, -isay) Cid hawl muddo gaaban 
ka fadhiisin si daalku uga ba'o. m.f.dh, nasin. 

nasiib m.l Hoodo; cawo; ayaan. 
nasiibdarro m.dh 1. Nasiib wacan la'aan. 2. 

Dhibaato; mushkilad. ld nasiibxumo. 
nasiibwanaag m.l Hoodo iyo ayaan wanaagsan. 
nasiino m.dh Xaalad hawl iyo dhibaato 

la'aaneed. ld nasiin. 
naso f.mg3 (-stay, -satay) Hawl muddo gaaban 

ka fadhiisasho si daalkeedu u ba'o. m.f.dh, 
nasasho. 

nasraani m.l (-iyiin, m.l) (dii.) Qof sheegta inuu 
haysto diinta nebi Ciise. 

nasri m.l 1. Guul laga gaadho dagaal, arrin iwm. 
2. Nabadgelyo iyo barwaaqo. 

nasro m.dh 1. (muus.) Durbaan yar oo lagu tumo 
qasaa'idka Nabi ammaanka ah; darbuugad. 2. 
(muus.) Durbaan tumid iyo qasaa'id Nabi 
ammaan ah oo wada socda. 

natarik-asiidh m.l (kiim.) Hoore midablaawe ah 
oo bida, oo dharka iyo jidhkaba cuna. Waa 
asiidh xoog badan. 

natiijo m.dh (-ooyin, m.l) Fal la sameeyo wax ka 
soo baxa. 

nawaaxi m.l.u Dhulka ku xeeran hadba meesha 
laga hadlayo. 

nax f.mg1 (-xay, -xtay; -nixi) 1. Cabsi iyo 
welwel kedis ah dareemid. 2. U n.: qof wax 
wanaagsan la jeclaysasho iyadoo laga 
xanunsanayo dhib haysata. m.f.dh, nixid. 



naxaas 

 

naxaas m.dh (jool.) Macdan adke ah, dhulka laga 
qodo, leh midab cagaar ah, dusha lagaga 
dahaadho xadiidka si uu mirirka uga ilaaliyo, 
lagana sameeyo qalab badan oo la adeegsado. 

naxariis m.dh Dareen raxmadeed oo cid ku 
dhasha dhib cid kale haysata darteed. 

naxariiso f.mg3 (-stay, -satay) U n.: cid naxariis 
u gelid. m.f.dh, naxariisasho. 

naxash m.l Handuul ama raar afar addin iyo 
meelo la qabsado leh oo meydka lagu qaado; 
nacash. 

naxdin m.dh Dareen cabsi ku jirto oo qof ku 
dhacda marka uu la kulmo waxyeello aanu 
filanayn. 

naxli m.l.u 1. Xumaan xaasidnimo ku jirto. 2. ld 
laxni. 3. Dheecaanka ka soo baxa nabar buka. 

naxsan f.mg4 (-naa, -nayd) Wax naxay 
ahaansho. m.f.dh, naxsanaan. 

naxso f.mg3 (-saday, -satay) Ka n.: cid naxdin 
ku abuurid. m.f.dh, naxsasho. 

naxwe m.l 1. Laan cilmi afeedka ka mid ah oo 
lagu barto weereynta, dhismaha ereyada iyo 
codeynta. 2. Hadal si wanaagsan u dhisan oo 
murti iyo macno leh. 3. Buug xeerarka 
naxwaha ka hadlaya. 

nayaayiro m.dh 1. Dareen farxad leh oo qofka 
ku dhaliya furfurnaan dheeraad ah. 2. Rajo. 

nayl¹ m.l (-lo, m.l) Maqasha idaha keeda lab. 
nayl² m.dh (-lo, m.l) Maqasha idaha keeda 

dheddig. 
naytareyd m.l (-yo, m.dh) (kiim.) Cusbada ama 

istarka natarik asiidh. 
naytarojiin m.dh (-nno, m.dh) 1. (kiim.) 

Curiyaha ugu horreeya ururka V ee tusaha 
kalgalka curiyayaasha; curiye elektaroon 
jiidasho badan,una jira isagoo molikiyuullo 
laba atamle ah (N )oo neef ah. Naytarojiinta 
hawada ku jirtaa waa 78 % mug ahaan. 
Naytarojiin waxa ay samaysaa ogsaydho ay ka 
mid yihiin laba-naytarojiin hal-ogsaydh. 
Naytaras ogsaydh (N O) oo ah ogsaydh 
dhexdhexaad ah; iyo natarojiin laba-ogsaydh 
(NO) oo soo saarta iskujir ka kooban naytaras 
asiidh iyo naytarik asiidh marka biyo lagu 
daro. 2. (kiim.) Neefta ugu badan gibilka, oo 
mug ahaan buuxisa 78% ee hawada engegan; 
neeftani kiimika ahaan ma firfircoona, waxay 
tartaa inay misho ogsajiinta. 

nebcayso f.g3 (-stay, -satay) Cid niyadda ka 
nicid. m.f.dh, nebcaysasho. ld necbayso. 

neberi m.l Nafley naasleyda ka mid ah oo waxa 
badda ku nool ugu weyn. ld nibiri. 

nebi m.l (-iyo, m.l/dh/ambiyo, m.dh) Qof 
Eebbe doortay oo waxyi loo soo dhiibay. 

nebi-ammaan¹ m.l (dii.) Sugaan ama qasiido 
lagu ammaano wanaagga iyo wax qabadka 
nebi. 

nebi-ammaan² f.mg1 (-nay, -ntay) (dii.) 
Suugaan ama qasiido ku tirin wanaagga iyo 
waxqabadka nebi. m.f.dh, nebi-ammaanid. 

necbow f.mg1 (-oobay, -owday; -oobi) Aan 
wax jeclayn noqosho (cid). ld nebcow. 

neceb f.g4 (-cbaa, -cbayd/-ebcaa, -ebcayd) 
Wax aan la rabin kashasho. m.f.dh, nebcaan. 

neecaabi f.g2 (-iyay, -isay) Wax neecow u 
dhigid. m.f.dh, neecaabin. ld naacaabi, 
neecaawi. 

neecaw¹ m.dh Hawo qabow oo nadiif ah; laydh. 
ld naacaw. 

neecaw² m.dh (juqr.) Eray badanaa lagu 
isticmaalo maayad hawo ah oo aad uga 
khafiifsan dabayl. Amase, waxaa lagu 
isticmaalaa noocyo ka mid ah dabaysha oo 
dhacdo joogto ah leh. 

neecow-badeed m.dh (fiis.) Sarraynta  
/hoseynta socodka hawada ka timaada badda 
ee u socota beriga ee ay sababtay kala 
duwanaanta heerkulka. Maalintii kulaylka 
berrigu wuxuu keenaa in hawadu kor u kacdo, 
hawada badduna halkeedii ayey beddeshaa. 

neef-wahsada m.dh (-faf ..., m.l) (kiim.) 
Curiyayaasha ururka 0 ee tusaha kalgalka 
curiyayaasha. Neefo hal atamlayaal ah oo leh 
heerkul kar oo hooseeya. 

neef¹ m.l (-faf, m.l) 1. Xoolaha la dhaqdo mid ka 
mid ah. 2. Faras si gaar ah u tilmaaman. 3. Qof 
garasho yar. 

neef² m.dh (-fo, m.dh) 1. Hawada nafleyda. 2. 
Qaybaha hawadu u kala baxdo mid ka mid ah 
sida haydarojiinta, ogsojiinta iwm. 3. Cudur 
dadka ku dhaca oo neefsashadu dhibto. 

neef³ m.dh (fiis.) Wejiga maatarka ee xoogagga 
isjiidashada ee u dhexeeya saxarrada walaxdu 
ka koobantahay uu yaryaryahay. Saxarradaasu 
waxay leeyihiin xorriyad dhadhaqaaq, sidaas 
awgeedna neefuhu ma laha qaab iyo mug 
go'an midna. 

neefi f.g/mg2 (-iyay, -isay) 1. (f.g) Wax neefta ku 
jirta ka saarid. 2. (f.mg) Ka n.: cid hawl ku 
daashay ka nasin. 3. (f.mg) Ka n.: cid hadal u 
ciil qabta dhageysad. 4. (f.mg) Ku n.: neefta 
lo'da cid ku daaweyn. m.f.dh, neefin. 

neefqaadasho m.dh (-faf ..., m.dh) (c.nafl.) 
Qaadashada hawo ama neefo kale, kuwaas oo 
ballaadhiya sambabada. 

neefqabatin m.l (-faf ..., m.l) (daaw.) Dhibaato 
neefsasho oo ay sabab u noqon karto xiran 
dhuumaha neefta xiiqda, borinkiito ama 
cudurro kale oo sambabada ku dhaca. 



niinf 

 

neefsasho m.dh Dariiqadda dheefsasho ee 
xayawaanka iyo dhirta taas oo walax orgaanik 
ah la burburinayo lagana dhigayo walxo 
sahlan isla markaana tamar la soo saarayo, 
iyada oo lala kaashanayo molikiyuullo gaar ah 
oo tamarta qaada oo loo isticmaalo 
dariiqooyin dheefsasho oo kale. Dhirta iyo 
xayawaanka badankooda neefsashadu waxay 
u baahantahay ogsajiin, iyo kaarboon laba 
ogsaydh oo ah dhammaadka maxsuulka. 

neefsasho ogsajiin la' m.l (baay.) Nooc ka mid 
ah neefsashada oo cuntadu (gaar ahaan 
kaarboohaydraytyada) ay qayb ahaan u 
ogsidhooban iyagoo sii daynaya tamar 
kiimikeed, kuna sii daynaya dariiqad ogsajiin 
aan u baahnayn. 

neefsasho ogsajiin leh m.dh (baay.) Nooc ka 
mid ah neefsashada, oo cuntadu (gaar ahaan 
kaarboohydraytyada) ay dhammaantood u 
ogsidhoobaan kaarboon laba ogsaydh iyo 
biyo, iyaga oo siidaynaya tamar kiimikeed, 
kuna sii daynaya dariiqad u baahan ogsajiin. 

neefso f.mg3 (-saday, -satay) 1. Nafley, neef sii 
deyn. 2. Muddo yar nasasho. m.f.dh, 
neefsasho. 

neeftuur¹ m.l Neef xooggan oo ka soo baxda 
nafley xiiqday. ld neefgur. 

neeftuur² f.mg1 (-ray, -rtay) Nafley xiiqday neef 
xooggan sii dayn. m.f.dh, neeftuurid. ld 
neefgur. 

neeuroosis m.l (c.naf.) Cudur dhimireed lagu 
yaqaan isbeddel xagga caadifiyadda taas oo 
keeneysa dhaqan iyo hab fakar duwan oo 
qofka silciya. 

nefis¹ m.l 1. Meel aan ciriir ahayn. 2. Waqti yar 
oo hawl laga nasto. ld nafis. 

nefis² f.mg1 (-say, -stay) Hawl muddo yar ka 
nasasho. m.f.dh, nefisid. 

neg f.mg4 (-gaa, -gayd) 1. Wax aan 
dhaqdhaqaaqayn ahaansho. 2. Wax socdaal ka 
baaqday ahaansho. 3. Cid niyadda ka deggan 
ahaansho. m.f.dh, negaan. ld nag, nagi, negi. 

negaadi f.g2 (-iyay, -isay) Geeddi ka baajin; 
dejin. m.f.dh, negaadin. ld nagaadi. 

negayaal m.l/dh (fiis.) Qayb ka mid ah 
mekaanikada oo la xidhiidha walxo ay saaran 
yihiin xoogag sidkan ama isku dheelitiran, 
taasina ay keento in walaxdu ku xawaarayso 
socod madoorsoome ah ama ay negaato. 

negow f.mg3 (-gaaday, -gaatay) Wax socod, 
geeddi iwm ka baaqday noqosho. m.f.dh, 
negaansho.. ld nagow. 

netuun m.l Mid ka mid ah meerayaasha aad u 
fog oo lix jeer dhulka ka weyn. 

neyruus m.l 1. Sannad qorraxeedka la tirsado 
bilowgiisa. 2. Dabbaaldeg la sameeyo sannad 
qorraxeedka dhammaadkiisa. 

nicmee f.g2 (-meeyay, -meysay) Wax xag 
kasta ka barwaaqayn. m.f.dh, nicmayn. ld 
nimcee. 

nicmeysan f.mg4 (-snaa, -snayd) Wax xag 
kasta ka barwaaqaysan ahaansho. m.f.dh, 
nicmeysnaan. ld nimceysan. 

nicmo m.dh Nabadgelyo, barwaaqo iyo 
caafimaad lagu suganyahay. ld nicmad, 
nimcad, nimco. 

nidaam m.l Hannaanka ay u dhisanyihiin wax 
kasta oo habeysan. ld nadaam. 

nidaamdarro m.dh Hab iyo hannaan la raaco 
la'aan. ld nadaamdarro, nidaam-la'aan. 

nidaami f.g2 (-iyay, -isay) Wax la habeeyay 
ahaansho. m.f.dh, nidaamin. ld nadaami. 

nidaamsan f.mg4 (-naa, -nayd) Wax la 
nidaamiyay ahaansho. m.f.dh, nidaamsanaan. 
ld nadaamsan. 

nidar m.l 1. Ballanqaad qof naftiisa waajib kaga 
dhigo inuu fuliyo haddii arrintiisu u hagaagto. 
Tus. "Waxaan n. ku galay inaan wan bixiyo 
haddii aan arigii iga lumay helo". 2. Waxa loo 
bixiyo ballanqaadka qof naftiisa ku waajibiyey 
inuu fuliyo haddii arrintiisu u hagaagto. Tus. 
"Wankani waa n.". ld nidir. 

nidir f.g/mg1 (-dray, -dirtay; -dri) 1. (f.g) Si 
muraad loo helo magac Eebbe ballan ku gelid. 
Tus. "Cali wuxuu nidray inuu neef bixiyo 
hadduu muraadkiisii helo". 2. (f.mg) Cid 
dhaarasho. Tus. "Cali wuu nidiray". m.f.dh, 
nidrid. 

nifaaq m.l Wanaag la muujiyo iyadoo xumaan la 
garsanayo. 

nifaas m.l Dhiigga ka yimaada haweenka 
markay dhalaan kaddib. 

niib f.g1 (-bay, -btay) 1. Wax si adag meel ugu 
dhejin. 2. Meel dalooshay oo la buuxshay 
ahaansho. m.f.dh, niibid. 

niiban f.mg4 (-bnaa, -bnayd) 1. Meel 
dalooshay oo la buuxshay ahaansho. 2. Wax 
si adag meel ugu dheggan ahaansho. m.f.dh, 
niibnaan. 

niibo f.g3 (-btay, -batay) 1. Ku n.: wax meel 
daloosha ku buuxsasho. 2. Dhegaha n.: 
xayawaan aad u ordid. 3. Dhego furaysasho. 
m.f.dh, niibasho. 

niinf m.dh (c.nafl.) Heer ay maraan xasharaadka 
qaarkood intaayan weynaan sida: kaboyaaga 
marka ukunta ka soo baxaan niinfigu waxay u 
egyihiin kuwa waaweyn; waxay kaga duwan 
yihiin oo keliya: a) way ka yaryaryihiin; b) 
baalal uma soo wada bixin; c) mana baaluqin. 



nijaas 

 

nijaas m.dh (-syo, m.dh) 1. (dii.) ld najaas. 2. 
Wax aan daahir ahayn. 3. Wax daahirnimada 
buriya. 

nijaasaysan f.mg4 (-naa, -nayd) Wax nijaaso 
ka ba'day ahaansho. m.f.dh, nijaasaysnaan. ld 
najaasaysan. 

nikaax¹ m.l (-xyo, m.dh) Xarig diini ah oo isu 
xalaaleynaya nin iyo naag is guursanaya. 

nikaax² f.g1 (-xay, -xday) Qof haween ah nin 
raba inuu guursado u xalaaleyn. m.f.dh, 
nikaaxid. ld nikaaxi. 

nikaaxso f.g3 (-saday, -satay) 1. Naag nikaax 
ku xirasho (nin). 2. Naag, nin guursasho. 
m.f.dh, nikaaxsasho. 

nikal m.l (kiim.) Curiye ka tirsan curiyayaasha 
kala guurka ee tusaha kalgalka oo dabiici 
ahaan u jira isagoo salfaydh ama silikeyt ah. 
Nikalka waxa loo adeegsadaa kalkaaliye ahaan 
marka la samaynaayo falgalka 
haydarojiineynta ee alkiinada, sida soo 
saaridda margariin, iyo birdhafyada lacagta. 
Summad Ni; bartadhalaalka 1450 C ; 
cufnaanta 8.9; tirada atamka 28; cufka atamka 
58.7. 

nikotiin m.l Maaddo aadanaha wax yeeleysa oo 
laga helo tubaakada. 

nin m.l (-iman, m.l) 1. Qof lab oo qaangaar ah. 
2. Qof lab ah oo wanaag iyo karti dheeraad ah 
leh. 3. Labada qof ee isqaba midka lab; say. 

nin-laxoreeye m.l (niman ..., m.l) (taar.) 
Waqtiyadii hore addoonka marka la xoreeyo, 
beertiisa wuu falan jirey xorna wuu ahaa; 
xoryeel. 

ningax¹ m.l Mayrax, maro iwm. oo qarka lagaga 
duubo haruub si uu weelka aad ugu qabsado. 
ld lingax, niggax. 

ningax² f.g1 (-xay, -xday; -gixi) Haruub qarka 
mayrax, maro, iwm ugu duubid si uu weelka 
aad ugu qabsado. m.f.dh, ningixid. ld lingax, 
niggax. 

ningaxan f.mg4 (-xnaa, -xnayd) Haan wax la 
ningaxay. m.f.dh, ningaxnaan. ld lingaxan, 
niggaxan. 

nintooxso f.g3 (-saday, -satay) 1. Ceel keli 
shubasho. 2. Hawl keli ku qabasho. m.f.dh, 
nintooxsasho. 

nirig¹ m.l (-rgo, m.l) Ubadka geela midka lab; 
qurbac. 

nirig² m.dh (-rgo, m.l) Ubadka geela midka 
dheddig. 

nisbee f.g2 (-beeyay, -beysay) U n.: wax inuu 
wax kale ka soo jeedo u aqoonsasho. Tus. 
"Deeqsinimada Cali waxaa loo nisbeeyaa 
aabbihiis". m.f.dh, nisbayn. 

nishaab¹ m.l (-byo, m.dh) 1. Aqoonta 
toogashada yoolka. 2. Daldaloollada loo yeelo 
dhufaysyada si cadowga looga ilaaliyo. ld 
niishaab. 

nishaab² f.g/mg1 (-bay, -btay) Waxa la toogana 
hayo, toogta ku duwid, ku abbaarid. m.f.dh, 
nishaabid. ld niishaab. 

nixi f.g2 (-iyay, -isay) Ka n.: cid naxdin ku 
abuurid. m.f.dh, nixin. 

niyad m.dh ld niyo. 
niyadsmi m.dh Caloolsami. 
niyajab¹ m.l Rajoxumo ka dhalata wax sidii laga 

rabay noqon waayay; nafsadjab. ld niyadjab. 
niyajab² f.mg1 (-bay, -btay) Rajaxumo 

dareemid, wax sidii la rabay u dhici waayey 
awgeed; nafsadjab. m.f.dh, niyajebid ld 
niyadjab. 

niyajabsan f.mg4 (-naa, -nayd) Wax niyadjab 
ku dhacay ahaansho. m.f.dh, niyajabsanaan. ld 
niyadjabsan. 

niyajebi f.g2 (-iyay, -isay) Cid niyajab ku 
abuurid. m.f.dh, niyajebin. ld nafsajebi, 
niyadjebi. 

niyakici f.g2 (-iyay, -isay) Cid niyakac ku 
abuurid. m.f.dh, niyakicin. 

niyasamow f.mg3 (-maaday, -maatay) 
Xumaan iyo xiqdi jirtay illaabid. m.f.dh, 
niyasamaansho. ld niyadsamow. 

niyasan f.mg4 (-amaa, -amayd) Qof aan 
xumaan ama xiqdi u hayn ahaansho. m.f.dh, 
niyasamaan. ld niyadsan. 

niyaxumow f.mg3 (-maaday, -maatay) 1. Qof 
aan niyo wanaagsanayn noqosho. 2. Ka n.: 
wax rajo aan wanaagsanayn ka qabid. m.f.dh, 
niyaxumaansho. ld niyadxumow. 

niyaxun f.mg4 (-maa, -mayd) 1. Qof aan 
daacad ahayn ahaansho. 2. Qof aan niyo 
wanaagsanayn ahaansho. m.f.dh, niyaxumaan. 
ld niyadxun. 

niyeyso f.g3 (-stay, -satay) Wax in la helo 
filasho. m.f.dh, niyeysasho. 

niyo m.dh 1. Meesha damaca, jacaylka, xumaha 
iwm dadku ku qaado. 2. Rabitaan wax loo 
hayo. ld niyad. 

niyoo f.mg3 (-ooday, -ootay) U n.: hanti iwm 
wax dartii u bixin. 

niyood m.f.l eeg niyoo. 
niyooroofilis m.l (-yo, m.dh) (baay.) Nooc ugu 

caansan unugyada cadcad, kuwaas oo 
bannaanka uga bixi kara qulqulka dhiigga una 
gudbi kara nudaha jidhka si ay u soo dabaan 
bakteeriyada meel kasta oo ay jidhka ka 
weerarto. Unugyadani markay dhintaan 
waxay noqdaan malax. 



nukliyootaydh 

 

niyurooloji m.l (daaw.) Barashada qaabdhiska, 
shaqada, iyo cudurrada qaybta maskaxda, 
xangullada iyo dareenwdayaasha. 

niyuuratoon m.l (-nno, m.dh,) (kiim.) Saxar 
saleed ku jira bu'da, leh cuf le'eg ka 
borotoonka mase leh saldanab. Xaaladaha 
qaarkood, niyuutaroonku waxa uu u 
mataataxaa orotoon, elektaroon iyo lid-
niyuutariino aan celceliska cimrigoodu ka 
badanin 12 daqiiqo, marka ay ka baxaan bu'da 
atamka. 

nolol m.dh 1. Muddada naftu joogto ee u 
dhaxaysa dhalashada iyo dhimashada. 2. Si 
lagu noolyahay oo lagu dhaqmo. 

nololey m.dh Qaybta ka mid ah oogada dhulka 
iyo gibilkiisa ee ay nafleydu ku noolaan karto, 
amase, ay nafleydu ku nooshahay. 

nololley m.dh Dhammaan Gobolka sare ee 
dhulka, badda, iyo hawada oo ay ku noolyihiin 
noolayaal. 

nolol-maalmeed m.l Dhaqaale qofka baahidiisa 
ku filan muddo 24 saac ah. 

nolosha ruuxiga ah m.dh 1. Mid la xiriirta ama 
u dhow nolosha ruuxiga oo ku xiran 
noocyada ama dano qoto dheer. 2. Waxaan 
ahayn walxaha oo ah dabeecada ruuxiga. 

nooc m.l (-cac, m.l/-cyo, m.dh) Qayb wax ka 
mid ah oo leh tilmaamo u gaar ah; cayn; 
namuun. 

nood m.l Lacagta inteeda waraaqda ah. ld 
noodh. 

noofember m.l Bisha kow iyo tobnaad ee 
sannadka miilaadiga ah. ld nofembar. 

noog¹ m.l Dareenka la dareemo awood la'aan, 
hawl fara badanoo la qabtay iyo socod dheer 
oo la galay awgood. 

noog² f.mg1 (-gay, -gtay) Hawl darteed tamar 
yarayn. m.f.dh, noogid. 

noogan f.mg4 (-gnaa, -gnayd) Wax noogay 
ahaansho. m.f.dh, noognaan. 

nooji f.g2 (-iyay, -isay) Cid wax noogay ka 
dhigid. m.f.dh, noojin. 

nool¹ m.l.u Hantida inta aan moodka ahayn; 
duunyo la leeyahay. 

nool² f.mg4 (-laa, -layd) 1. Wax nafi ku jirto 
ahaansho. 2. Wax aan dansanayn ahaansho 
(dab). 3. Ku n.: wax qof noloshiisu ku 
xirantahay ahaansho. Tus. "Cali wuxuu ku 
noolyahay mushaharkiisa." m.f.dh, noolaan. 

noola-ohis m.l (baay.) Soo saaridda 
molikiyuullada uu soo saarayo unugga nooli, 
taas oo lagama maarmaan u ah qaabka 
dheefsamaynta. 

noole m.l (-layaal, m.l/dh) Wax kasta oo nool; 
noolayaashu way koraan, tarmaan iwm. 

noole jirro-dhaliye m.l (-yayaal, m.l/dh) (baay.) 
Jeermi sida baktiiriyada ku dul noolaada xoolo 
ama geed ama qof oo cudur u keena. 

noolee f.g2 (-leeyay, -laysay) 1. Cid gaajo ama 
harraad hayo cunto ama biyo siin. 2. Wax naf 
gelin (Eebbe). 3. Arrin horey loo illaaway dib 
u soo cusboonayn. 4. Dab sii damaya shidid. 
m.f.dh, noolayn. 

nǫoli m.l Lacagta baabuurta, maraakiibta, iyo 
dayaaraduhu ka qaataan dadka iyo xamuulka 
ay rakaabsadaan. ld nǫol. 

noolow f.mg3 (-laaday, -laatay) 1. Wax cumri 
dheer yeeshay noqosho (nafley). 2. Cid 
barwaaqoobid. 3. Ka n.: wax ka haqab beelid 
(cid). 4. Ku n.: cid wax kale nolosheedu ku 
xirantahay noqosho. 5. Ku n.: cid meel 
deggan noqosho. m.f.dh, noolaansho. 

nootaayo m.dh (-ooyin, m.l) Xafiis awood loo 
siiyey in uu u sharciyeeyo dadweynaha 
waxyaabaha ay kala beddelanayaan ama 
dhaxalka. 

noqo f.mg3 (-qtay, -qotay) 1. Wax jihadii uu ka 
yimid dib ugu laabasho. 2. Cid ama wax sidii 
hore si ka duwan isu rogid, dabeecado gaar ah 
yeelasho. 3. Ilmo yar saqiirid. 4. La n.: cid arrin 
iwm si gaar ah ugu muuqasho. 5. La n.: cid 
saaxiibnimo, qaraabanimo, ama xiriir kale la 
yeelasho. 6. Ku n.: hawl mar labaad dib ugu 
laabasho (cid). m.f.dh, noqosho. 

nud¹ m.dh Meesha la iskaga xiro xarko, dun 
iwm. 

nud² f.g1 (-day, -dday) Xarko, marooyin iwm 
isku xirid. m.f.dh, nudid. 

nuday m.l Nafaqada laga helo wax la quuto. 
nude m.l (-dayaal, m.dh) (c.nafl.) Urur unugyo 

ah oo u habaysan inay wada qabtaan hal 
shaqo ama in ka badan oo u gaar ah, tusaale 
ahaan, nudaha dareenwadku waxay gaar u 
yihiin inay qabtaan gudbiyaanna nashaadinta. 
Organnada sida wadnaha ama kelyaha waxay 
ka koobanyihiin noocyo badan oo nudo kala 
duwan ah. 

nugaal m.dh Dhul ciid jilacsan oo boor leh. 
nugayl m.l Adkasyandarro, jileec. 
nuglow f.mg3 (-laaday, -laatay) Ku n.: cid wax 

u dabacsan noqosho. m.f.dh, nuglaansho. 
nugul¹ m.l/dh.u Xoolaha aan harraadka u 

adkeysi badnayn sida lo'da, fardaha iyo idaha. 
nugul² f.mg4 (-glaa, -glayd) Nafley aan adkeysi 

lahayn ahaansho. m.f.dh, nuglaan. 
nuguur m.dh Dabeecad; akhlaaq. 
nukliyootaydh m.l (-yo, m.dh) (baay.) Iskudhis 

orgaanik ah oo ka samaysmay raybows 
asiidha foosfoorik iyo naytroojiin. 



nuqsaan¹ 

 

nuqsaan¹ m.dh.kh N. ah: wax aan dhammayn. ld 
nusqaan. 

nuqsaan² f.mg1 (-amay, -antay; -ami) Wax 
aan dhammayn noqosho. m.f.dh, nuqsaamid. 
ld nusqaan. 

nuqul m.l (-llo, m.dh) Sawir ama koobi laga 
sameeyo qoraal asal ah. 

nur m.l 1. Xilli roobku da'o. 2. Daaq waxtar leh. 
nus m.l Wax laba meelood oo is le'eg loo 

qaybshey, meeshood; bar. Tus. "N. kiilo bariis 
ah". 

nuud m.l (c.nafl.) Liid hilib ah oo isku xira 
xiniinyaha iyo futada xayawaanka lab. 

nuug f.g1 (-gay, -gtay) 1. Caano naas ka jaqid. 
2. Biyo, naafto iwm tuubbo ku dhuuqid iyada 
oo la adeegsanayo bishimaha iyo carrabka. 3. 
Hoore isbuunyo, cudbi iwm ku soo qaadid. 
m.f.dh, nuugid. 

nuugid m.dh (c.nafl.) Nuugidda soohyadu 
nuugaan biyaha iyo walaxda kale ee jirku u 
bahanyahay. Cunnada nafaqadeeda waxa laga 
nuugaa xubnaha dheefshiidka waxayna 
raacdaa dhiigga iyo liinfada. 

nuugitaannimo m.dh (fiis.) Sumad . (Syn. la 
micnotahay isirka nuugidda). Cabbirka 
kartida walaxi ay ku nuugto kaah, waana 
saamiga kaaha ama burqad iftiimeedka la 
nuugay iyo kaaha ama burqad iftiimeedka 
abbaaraa. 

nuuji f.g2 (-iyay, -isay) Ilmo naas jaqsiin. m.f.dh, 
nuujin. 

nuuni f.g2 (-iyay, -isay) Fikrad, cilmi, suugaan 
iwm curin. m.f.dh, nuunin. 

nuur¹ m.l Kaaha ka baxa walax iftiimaysa. 
nuur² f.mg1 (-ray, -rtay) Walax iftiinta kaah 

bixin. m.f.dh, nuurid. 
nuurad¹ m.dh (-do, m.l) Maaddo midab cad leh 

oo laga helo dhagxaan si gaar ah loo gubay, 
dhismayaashana lagu dhisaa ama lagu 
caddeeyaa. ld nuuriyad, nuuriyo. 

nuurad² m.dh (kiim.) Kaalsiyam. 
nuuradaysan f.mg4 (-snaa, -snayd) Guri iwm 

wax nuurad marsantahay ahaansho. m.f.dh, 
nuuradaysnaan. ld nuuriyadaysan. 

nuuradee f.g2 (-deeyay, -daysay) Wax nuurad 
marin. m.f.dh, nuuradayn. ld nuuriyadee. 

nuuri f.g2 (-iyay, -isay) Wax nuur u yeelid. 
m.f.dh, nuurin. 

nuuxi f.g2 (-iyay, -isay) Wax meeshii uu joogay 
in yar ka dhaqaajin. m.f.dh, nuuxin. 

nuuxso f.mg3 (-saday, -satay) Wax meesha uu 
joogay in yar ka dhaqaaqid. m.f.dh, nuuxsasho. 

nuxnux m.dh Hadal qarsoodi ah oo laba qof iyo 
wax ka badani hoos ugu sheekeystaan. 

nuxrur m.l Dheef tayo leh oo laga helo cuntada 
qaarkeed. ld nuxur. 

nuxur¹ m.l Waxtar gaar ah oo cunnada qaarkeed 
laga helo; dheef; uraad. 

nuxur² m.l (-ryo, m.dh) (taar.) Qaybta asalka u 
ah iyo tilmaamaha gaarka ah ee lagu yaqaan 
shay. 

nuxus m.l ld nuxuus. 
nuxuus m.l (-syo, m.dh) 1. N. ah: xilli ay dadku 

sharaystaan. 2. N. ah: qof dhashay maalin la 
sharaysto. 3. N. ah: tabar yari nafley ka 
muuqata. ld naxuus, nuxus. 



 

 

o (o') m.dh Xarafka shan iyo tobnaad ee 
xuruufta af Soomaaliga ah, waana shaqal. 

obiyum m.l (daaw.) Dawo laga miiro geedka la 
yiraahdo "poppy papaver somniferum" oo 
xanuun bi'is ah hurdana keenta maadama ay 
morfiin ku jirto. 

oday m.l (-yaal, m.l/dh) 1. Nin da' weyn; duq; 
waayeel. 2. Nin waxgarad ah ama xil qaadi 
kara, mas'uul; xilkas. 

odayee f.g/mg2 (-deeyay, -deysay) 1. (f.g) Geel 
la lisayo caanihiisa qeybin. 2. (f.mg) Ka o.: 
hawl, arrin iwm si xilkasnimo leh u dhexgelid. 
m.f.dh, odayayn. 

odayow f.mg1 (-oobay, -owday; -oobi) 1. Da' 
weyn gaarid; waayeeloobid. 2. 
Waayoaragnimo yeelasho. m.f.dh, odayoobid. 

oddoros¹ m.l 1. Qiyaas lagu maleeyo roob meel 
durugsan ka da'ayo. 2. Cilmi lagu male-awaalo 
waxa mustaqbalka dhici doona. 

oddoros² f.g1 (-say, -stay) 1. Roob muuqda 
meeshuu ku da'ayo qiyaasid. 2. Mustaqbalka 
waxa dhici doona ama soo socda male-
awaalid. m.f.dh, oddorosid. 

og f.g4 (-gaa, -gayd) Dhacdo, arrin iwm ka 
warhayn. m.f.dh, ogaan. 

ogaal m.l 1. ld ogaan (1). Garasho wax loo 
leeyahay; arrintaas ogaal baan u falay. 2. Xog 
wax laga hayo. Tus. "Ogaalkay nabadgelyo 
ayaa halkaa ka jirtay". 3. Xog'ogaal: oogaanta 
wax guntooda la ogyahay. 

ogaan m.f.dh 1. ld ogaal, eeg og. 2. Ulakac; kas, 
maag. O. buu u yeelay: kas buu u yeelay. 

ogeysii f.lg2 (-iiyay, -iisay) Cid xog u sheegid. 
m.f.dh, ogeysiin. 

ogeysiis m.l 1. War la rabo in cid loo sheego. 
oggol¹ m.l 1. O. ah: cid aan wax diiddanayn. 2. 

Neef irmaan oo ubad waliba nuugo; hebed. 
oggol² f.g4 (-laa, -layd) 1. Wax aan wax 

diiddanayn ahaansho. 2. Wax, wax kale ka 
hela ahaansho. m.f.dh, oggolaan. 

oggolaysii f.g2 (-iiyay, -iisay) 1. Cid wax ku 
qancin. 2. Nafley in ay wax oggolaato ku 
khasbid. m.f.dh, oggolaysiin. 

oggolow f.mg3 (-laaday, -laatay) Wax, wax 
oggolaaday noqosho. m.f.dh, oggolaasho. 

ogow f.g3 (-gaaday, -gaatay) Cid, wax ka 
warhaysa noqosho. m.f.dh, ogaansho. 

ogsajiin¹ m.dh 1. Curiye kiimikaad oo neef ah, 
midab dhadhan iyo urna lahayn oo ku jira 
hawada iyo biyaha muhimna u ah noolaha. 2. 
Curiyeyaasha biyuhu ka samaysmaan mid ka 
mid ah. ld ogsijiin, oksijiin. 

ogsajiin² m.dh (kiim.) Neef laba atamle ah oo 
aan ur iyo midab midna lahayn. Curiyaha ugu 
horreeya ururka VI ee tusaha kalgalka 
curiyayaasha. Waxa ay ku jirtaa 
atomosfiyeerka, macdanta badankeeda, iyo 
dhagaxda. Ogsajiintu waa curiye lama huraan 
u ah noolaha oo dhan. Ogsajiinta curiyaha ahi 
waxa ay leedahay laba qaab: molikiyuulka laba 
atamlaha ah (O) iyo molikiyuulka 
deganaanshaha yar ee saddex-ogsajiin 
(Osoon), O. Osoonta waa jinsi ka mid ah 
jinsiyada ogsajiin. 



ogsidhayn 

 

ogsidhayn m.dh (kiim.) Habka atam, ayoon, 
ama molikiyuul ku lumiyo elektaroonno. 
Habkani waxa uu u dhici karaa si kiimikaad 
iyada oo la adeegsanaayo falgal uu ku jiro 
ogsidheeye, ama si danabeed iyada oo 
ogsidhayntu ka dhacayso qotinka togan. 
Tusaale ahaan, 2Na + Cl --> 2Na + 2Cl 
halkaas oo koloriin ay tahay ogsidheeye, 
naatriyamna la ogsidheeyay. Wejiga 
ogsidhaynta ee atam waxa lagu tilmaansadaa 
tirada elektaroonnada lumay; taas oo ah tirada 
ogsidhaynta. Tirada ogsidhaynta ee ayoon 
tabani way tabantahay. ld ogsidheeye. 

ogsoon f.g4 (-naa, -nayd) Cid wax ka war haysa 
ahaansho. m.f.dh, ogsoonaan. 

ogsoonow f.g3 (-naaday, -naatay) Arrin 
xogteeda wax la socda noqosho. m.f.dh, 
ogsoonaansho. 

oksiin m.dh (-no, m.dh) (baay.) Koox ka tirsan 
walxaha koritaanka dhirta oo masu'uul ka ah 
dariiqooyinka ay ka mid yihiin kor u qaadidda 
koritaanka si uu unuggu u ballaadho, sugidda 
shiiqista figeed iyo bilaabidda samayska 
xididka marka la jaro. 

oktet m.l.u (-tyo, m.dh) (kiim.) Heertamarta 
deggan ee atam ee ay ku jiraan siddeed 
elektaroon. Dhammaystirka oktetku waxa uu 
keenaa degganaansho gaar ah, waana salka 
aragtida liiwis ee oktetka. 

oktoobar m.l Sanad qorraxeedka bishiisa 
tobnaad. 

ollog¹ m.l (-gyo, m.dh) 1. Daymo, fiiro. 2. 
Dhowaan. 3. Deris. 

ollog² f.g1 (-gay, -gtay) Wax si gaar ah u dayid. 
m.f.dh, ollogid. 

olol¹ m.l (-llo, m.dh) 1. Holac. 2. Cida geela 
marka uu oomman yahay ama ubadkiisa 
waayo. 

olol² f.mg1 (-olay, -oshay) 1. Dab holcid. 2. 
Geel oomman ama ubadkiisa waayey ciyid. 
m.f.dh, ololid. 

ol'ole m.l (-layaal, m.l/dh) Isku dubbarididda si 
dhakhso ah la isugu dubbarido hawl, arrin 
iwm. ld olole. 

ol'olee f.mg2 (-leeyay, -leysay) Olole samayn. 
m.f.dh, ol'olayn. ld ololee. 

ololi f.g2 (-iyay, -isay) 1. Dab olol u yeelid. 2. 
Wax dab qabadsiin. m.f.dh, ololin. 

omos m.l Dhul kulul oo aan biyo lahayn; 
oommane. 

onkod¹ m.l (-dyo, m.dh) Shanqar weyn oo 
kolkay daruuraha biyaha leh isku dhacaan ka 
yeerta; gugac. ld unkod. 

onkod² f.mg1 (-day, -dday) Daruuro biyeysan 
oo isku dhacay shanqarid; gugacid. m.f.dh, 
onkodid. 

onkojiin m.l (-nno, m.dh) (baay.) Jiin ay leeyihiin 
fiirusyadu iyo unugyo naasley oo keeni kara 
kansar. 

onkooloji m.l (daaw.) Barashada iyo ku 
shaqeynta daaweeynta kansarka. 

ontoogoni m.l (baay.) Korritaanka noolaha laga 
bilaabo unug bacrinsan ilaa inta uu 
qaangaadhayo. 

ontor m.l Ur qurmuun oo ka soo baxda wax 
qurmay. 

ontorro m.dh (bot.) Geed weyn qodax lahayn, 
hoos fiican, oo leh miro kulkulucsan oo 
macaan. ld hontorro. 

oo xi. 1. (nax.) Xiriiriye loo adeegsado in laysku 
xiro labo weer tabineed oo abyoon. Tus. "Cali 
waa nin wanaagsan oo deeqsi ah", "Cali oo 
Xamar joogay ayaan la kulmay, adoo harsan 
waayay ma laguu soo harsaday?" 2. (nax.) 
Xiriiriye isku xira laba fal oo isku mar la 
qabtay. 

ood¹ m.dh 1. Dhir la gooyey oo xero iwm lagu 
sameeyo. 2. Geed qodax leh. 

ood² f.g1 (-day, -dday) 1. Geed la gooyey xero 
ka samayn. 2. Xero, guri iwm afka ka 
daboolid. m.f.dh, oodid. 

oodan¹ m.l 1. Qof ka dhashay qolo xoog iyo tiro 
badan. 2. Bawdka beerta. 3. Meel dhir badan 
leh oo mariddeedu dhibtahay. 

oodan² f.mg1 (-dmay, -dantay; -dmi) 1. Wax 
xirmay noqosho (albaab, xero iwm). 2. Arrin, 
hadal iwm wax naan meel haysan noqosho. 
m.f.dh, oodmid. 

oodan³ f.mg4 (-dnaa, -dnayd) 1. Xero wax la 
ooday ahaansho. 2. Qof aan waxba la dhacsiin 
karin ahaansho. m.f.dh, oodnaan. 

ooddin m.dh Xanuun saableyda qabta oo ka 
dhasha jug, dabayl xoog leh ama muruqo go'. 

oodkac m.l Hilib yaryar oo shiilan oo keyd gala; 
muqmad. 

oodo f.g3 (-ootay, -oodatay) Xero iwm ood ku 
wareegsasho. m.f.dh, oodasho. 

oof m.dh 1. Saableyda dadka labadeeda dhinac 
midkood. 2. Xanuun daran oo saableyda ku 
dhaca. 

oofi f.g2 (-iyay, -isay) Ballan, arrin iwm fulin. 
m.f.dh, oofin. 

oofso f.g3 (-saday, -satay) Arrin fushasho. 
m.f.dh, oofsasho. 

oofwareen m.l (-nno, m.dh) Cudur qufac iyo 
xummad leh oo saableyda dadka ku dhaca. 



orgood 

 

oog¹ m.l Iftiinka ugu horreeya ee tilmaama 
waaberiga. 

oog² m.dh 1. Subaxnimo. 2. Dab weyn oo sida 
badan loo shido in la isaga digo colaad. 3. 
Calaamad cad oo ay lo'da qaarkeed wejiga ku 
yeelato. 

oog³ f.g1 (-gay, -gtay) 1. Dab weyn shidid. 2. 
Dacwo, rabsho iwm abaabulid. 3. Salaad 
waajibaadkeeda si wanaagsan u fulin. m.f.dh, 
oogid. 

oogo m.dh (-ooyin, m.l) 1. Jirka sare ee nafleyda. 
2. Dhulka meeshiisa aan cadduun iyo dooxo 
ahayn. 3. Wax dushood sare. Tus. "Buurta 
oogadeeda". 

oogo-dhul m.dh (-ooyin-dhul, m.l) 1. (jool.) 
Qaybta adag ee qolofta dhulka, taas oo ku kala 
fidsan gun gaaraysa ilaa iyo 65 Km. (40 mayl) 
ka hos dhulka dushiisa. 2. (jool.) Qaybta u 
serraysa dhulka ee ka sarraysa xarriiga moho, 
garadeeduna waa 8 ilaa 40 km. badanaa waxay 
ka koobantahay dhadhaabo shiileed. 

oohi f.mg2 (-iyay, -isay) Ka o.: cid oohin ka 
keenid. m.f.dh, oohin. ld boohi, ooy. 

oohin m.dh Dareen qofka ilmo ka keena. 
oojiniisis m.l (baay.) Soo saarista iyo korista 

ugxanta ee ilmagaleenka xayawaanka 
gudihiisa. 

ookiyaale m.l (-llo, m.dh) Muraayad indhaha la 
gashado oo araggu ku saacido ama qorraxda 
laga gashado. 

ool f.mg1 (-lay, -ooshay) 1. ld aal. 2. Socod, 
geeddi iwm ka baaqasho. 3. Ka o.: wax 
helitaankooda ka quusasho. m.f.dh, oolid. 

oomaar m.l 1. Kul badan. 2. Ur ka dhasha cunto 
gubatay biyo la'aan awgeed. 

oomane m.l (-ayaal, m.l/dh) (c.cimi.) Roob yari: 
badanaa waxaa lagu isticmaalaa cimilo ama 
gobol uu roobku ku yaryahay oo uu deegaanta 
si liidata ugu filanyahay. Mararka qaarkood 
waxaa lagu isticmaalaa meelaha celceliska 
roobku ka yaryahay 250 mm (10 hiisk). 

oomane-u-eke m.l (-yaal, m.l/dh) (juqr.) Ereyo 
loo istiicmalo cimilada iyo deegaanta siday u 
kala horeeyaan gobollada cidhifyada 
lamadegaannada halkaasoo roob 
sannadeedku in yar badanyahay deegaantuna 
xoogaa ka filiqsantahay meelaha ku xiga, sida 
lamadegaanka kulul iyo safaanaha 
dhexdooda. 

oomi f.g2 (-iyay, -isay) 1. Nafley biyo u diidid. 
2. Cid hadal badan ku daalin. m.f.dh, oomin. 

oomiye m.l (-yayaal, m.l/dh) (daaw.) 
Kaadisokorow. 

oomman f.mg4 (-naa, -nayd) 1. Cid wax oon 
hayo ahaansho. 2. Cid wax si aad ah wax ugu 
baahan ahaansho. m.f.dh, oommanaan. 

oommane m.l (-nayaal, m.l/dh) 1. Meel aan 
biyo lahayn. 2. O. ah: dhaan aan gaarin biyihii 
meesha uu ka heli lahaa. 

oon¹ m.l Baahi biyo la cabbo loo qabo; harraad. 
oon² m.dh Wax kasta oo la cuno ama la cabbo, 

cunto. 
oon³ f.mg1 (-oomay, -oontay; -oomi) Biyo 

rabid. m.f.dh, oomid. 
oonbeel f.mg1 (-eelay, -eeshay) Biyo aan laga 

dhergin cabbid; harraadbeel. m.f.dh, 
oonbeelid. 

oontir f.g1 (-ray, -rtay) Nafley biyo ay oonka 
uga baxdo siin. m.f.dh, oontirid. 

oordinayt m.l (-tyo, m.dh) (xis.) Kulanka-y oo 
barbarro ahaan loogu cabbiro dhidibka-y ee 
ku yaalla habdhiska kulannada kaartis 
(Barbardhig Absiisa). 

oori m.dh (-iyo, m.l) Haweeney la qabo; afo. 
ooro m.dh (daaw.) Cudur dhegaha xoolaha 

dushooda sare ku dhaca oo qolfo iyo finan u 
yeela. 

oosayt m.l (-tyo, m.dh) (baay.) Unug taran laga 
helo ugxansidaha xilliga oojiniisiska. Waxay 
ka timaadaa korriinka oogooniyamka. 

ooy f.mg1 (-yay, -yday; -yi) Oohin sameyn. 
m.f.dh, ooyid. ld booy. 

or m.l (orar, m.l) Cod wada jir ah oo dad meel 
fog jooga ka yeera. 

ǫr m.l (orar, m.l) 1. Dhar; maro. 2. Calal. 3. Bulka 
cawsa meyrada. 

oraah m.dh (-ho, m.l) 1. hadal xigmad 
xambaarsan oo munaasabad ama waqti gaar 
ah loo adeegsado. 2. Ereyo la isu geeyey oo 
macna la fahmo sameeya. 3. Hadal. ld oroh. 

oranjo m.dh Liin kulkulucsan, waxoogaa ka 
waaweyn liimadhanaanta oo macaan. ld 
araanjo. 

organ m.l (-no, m.dh) (c.nafl.) Qayb ka mid ah 
jidhka noolaha oo u khaas ah, inay qabato hal 
shaqo ama in ka badan. Tusaale, xayawaanka: 
dhegaha, indhaha, sambabada iyo kelyaha. 
Tusaale, dhirta: caleemaha, xididdada iyo 
ubaxa. Organku wuxuu ka koobanyahay 
nudo badan oo kala duwan. 

organ yare m.l (-rayaal, m.l/dh) Qayb kasta oo 
ka mid ah unugga, sida bu'da ama jeedalka, 
taas oo qabata shaqo gaar ah. 

orgi m.l (-iyo, m.dh) Laboodka aricadka. 
orgoo f.mg3 (-ooday, -ootay) Sac ama ri' wax 

boodid u baahan noqosho. 
orgood m.f.l eeg orgoo. 



ori 

 

ori f.mg2 (-iyay, -isay) 1. Kor u dhawaaqid. 2. 
Cod dheer ku heesid. m.f.dh, orin. ld orri. 

ormo m.dh (-ooyin, m.l) Koox. ld hormo. 
orod¹ m.l Lugaha oo si degdeg ah oo socodka ka 

dhaqso badan kana fudud loo qaado; roor. 
orod² f.mg1 (-rday, -rodday; -rdi) Lugaha si 

degdeg ah oo socodka ka dhaqso badan kana 
fudud u qaadid; roorid. m.f.dh, ordid. 

orodsii f.g2 (-iiyay, -iisay) Wax inuu ordo ku 
kellifid. m.f.dh, orodsiin. ld ordisii. 
otomaatig m.l (-gyo, m.dh) Matoor keligiisa is 

wada. 



 

 

q (qa') m.dh Xarafka lix iyo tobnaad ee alifka 
Soomaaliga oo shibbane ah. 

qaab m.l (-bab, m.l) 1. Hannaanka wax 
leeyahay. 2. Hab. 3. Caano garoor ah. 4. 
Caano yar oo garoor ah oo caanaha dhayda ah 
lagu daro si ay durba garoor u noqdaan; salsal; 
khamiir. 

qaabbil¹ m.l (-llo, m.dh) 1. Docda wejiga ah oo 
soo jeedda. 2. Cid ka hor imaad, soo dhoweys. 
3. Q.kayga: hortayda, tooskayga. 

qaabbil² f.g1 (-ilay, -ishay) 1. Cid la kulmid. 2. 
Cid la shirid, cid soo dhoweyn. m.f.dh, 
qaabbilid. 

qaabbilaad m.dh Kulan laba qof ama ka badan 
dhex mara. 

qaabbilsan f.g4 (-naa, -nayd) 1. Qof wax u 
qaybsan ahaansho. 2. Wax, wax kale ku 
aaddan ahaansho. m.f.dh, qaabbilsanaan. 

qaabbilsii f.g2 (-iiyay, -iisay) Wax, wax kale ka 
horgeyn. m.f.dh, qaabbilsiin. 

qaabdaran f.mg4 (-rnaa, -rnayd) Wax qaab 
xun ahaansho. m.f.dh, qaabdarnaan. 

qaabdarro m.dh Qaab xumaanta ay wax 
leeyihiin; qaabxun. ld qaabdarri. 

qaabdhuleed m.l (-bab ..., m.l) (jool.) Erey 
mararka qaarkood lagu isticmaalo in lagu 
muujiyo qaabka dhulka. 

qaabi f.g2 (-iyay, -isay) 1. Wax qaab u yeelid. 2. 
Caano qaab ku darid. m.f.dh, qaabin. ld qaab, 
qaaban. 

qaabile-kiimikaad m.l (-layaal ..., m.l/dh) 
(baay.) Qaabile, kaas oo baadha jiritaanka 
kiimikooyin gaar ah. Noolayaashaas unug 

badanleydo ah waxay u tebiyaan wararka 
dareemaha dareen wadayaasha. Tusaale ahaan 
waxa ka mid ah ruqur dhadhannada. 

qaablaawe m.l 1. Aan qaab lahayn (wax). 2. Q. 
ah: qof aan hab wanaagsan u dhaqmin. 

qaabsami m.dh Xeelashada qaab wanagsan wax 
yeeshaan. ld qaabsamaan, qaabsamo. 

qaabsan¹ f.mg4 (-amaa, -amayd) Wax qaab 
wanaagsan leh noqosho. m.f.dh, qaabsamaan. 

qaabsan² f.mg4 (-naa, -nayd) Wax qaab leh 
ahaansho. m.f.dh, qaabsanaan. 

qaabxumo m.dh Qaab aan qurxooneyn oo wax 
yeeshaan. ld qaabxumi. 

qaabxun f.mg4 (-umaa, -umayd) Wax aan 
qaab wanaagsaneyn ahaansho. m.f.dh, 
qaabxumaan. 

qaac¹ m.l Uumi daruur la moodo oo wax 
gubanaayo ka soo baxa oo hawada ku baaho. 
ld qiic, qiiq, qiiqaab. 

qaac² f.mg1 (-cay, -cday) Wax gubanaayo qaac 
bixin. m.f.dh, qaacid. ld qiic, qiiq, qiiqaab. 

qaacido m.dh (-ooyin, m.l) 1. Saldhig xoog leh 
oo militari. 2. Xeer kooban oo maaddo cilmi 
ahi ay leedahay. 

qaad¹ m.l 1. Mugga ay wax leeyihiin. 2. 
Awoodda qaadis ee wax leeyihiin. 3. ld jaad  
(1). Laamo yaryar oo u xirxiran majimo iyo 
marduufyo laga soo guro geedo meelo kala 
duwan ka baxa la cuno inta ay jilcanyihiin oo 
lagu marqaamo. 4. ld qaadid: magacyada 
lammaanan. Tus. "Dulqaadka". 

qaad² f.g/mg1 (-day, -dday) 1. (f.g) Wax meel 
yiil meel kale geyn. 2. (f.g) Wax gudo leh in ku 

filan ku shubid. 3. (f.g) Wax meel yiil kor u 
hinjin. 4. (f.g) Ciil, ceeb iwm meel kala tegid. 5. 
(f.g) Hanti dhicid. 6. (f.g) Nafley cudur ku 
dhicid. 7. (f.g) Hees ku luuqayn. 8. Yibir cid 
habaarid. 9. (f.g) Hadal, arrin iwm carrab ku 
dhufasho. 10. (f.g) Jaad cunid. 11. (f.mg) Roob 
feerid. 12. Dabool ka q., dub ka q.: wax 
daahsoonaa sheegid. m.f.dh, qaadid. 

qaadaadhig f.g1 (-gay, -gtay) Arrin si dhab ah 
u faaleyn. m.f.dh, qaadaadhigid. 

qaaddac f.g1 (-cay, -cday; -dici) 1. Wax diidid. 
2. Xiriir goyn. 3. Dhagax lagu huufayo dhagax 
kale ku dhufasho. m.f.dh, qaaddicid. 

qaaddacaad m.dh Go'aan wax lagu diido. 
qaaddiro m.dh Caajis, daal iyo hurdo la'aan ka 

yimaada cunidda qaadka. 
qaaddo m.dh (-ooyin, m.l) 1. Fandhaal macdan 

ka samaysan; malgacad. 2. Bir yar oo 
wareegsan ama afar gees ah oo badanaa 
dhexda carrab yar oo af dhuuban ku leh oo 
suumanka iwm inta madaxa lagaga xiro, 
dacalka kale daldaloolladiisa la suro oo lagu 
qabto. 3. eeg qaa'id. 

qaado f.g3 (-aatay, -aadatay) 1. Wax meel yiil 
meel kale geysasho. 2. Wax milkintooda la 
wareegid. 3. Talo, fikrad, dawo iwm ku 
dhaqmid. 4. U q.: wax si gaar ah u 
aqoonsasho, u malayn. 5. Naag guursasho. 6. 
U q.: wax,wax kale ku gudasho. m.f.dh, 
qaadasho. 

qaadqaad f.g1 (-day, -dday) Ku q.: cid nabarro 
si degdeg ah oo aan kala go' lahayn ugu 
dhufasho. m.f.dh, qaadqaadid. 

qaadsii f.lg2 (-iiyay, -iisay) 1. Wax la ekeysiin, 
wax lagu shubi karo ama lagu ridi karo ama la 
saari karo. 2. Xoog ama tabcid wax ku 
oggoleysiin. 3. Cudur cid ku ridid. 4. Nafley 
meel marin. m.f.dh, qaadsiin. 

qaadwale m.l (-layaal, m.l/dh) Qof ka 
ganacsada qaadka. 

qaaf m.l Xarafka kow iyo labaatanaad oo alifka 
carbeedka magaciisa. ld qa'. 

qaafil m.l.kh (-llo/-liin, m.dh) 1. Q. ah: qof aan 
si sahlan wax lagu dhacsiin karin. 2. Xog ogaal 
la'aan. 3. Qof maskaxdiisu meqantahay, 
maahsan. 

qaafiyo m.dh Xarafka ay ku socoto maansada. ld 
qaafiyad. 

qaa'id m.l (-dyo/qaaddo, m.dh) Qof ciidan 
hoggaamiya. 

qaajeer m.dh Uskag cad oo jirka dadka, dharka 
iwm ku samaysma marka uu dhidid ama 
qoyaan gaaro isaga oo wasaq leh. 

qaali m.l 1. Q. ah: wax qiimihiisu badanyahay. 2. 
ld qaal. 

qaalib m.l.kh Sida qaalibka ah: sida loo badan 
yahay. 

qaaligaree f.g2 (-reeyay, -raysay) Wax qaali ka 
dhigid. m.f.dh, qaaligarayn. 

qaaligarow f.mg1 (-oobay, -owday; -oobi) 
Wax qaali ah noqosho. m.f.dh, qaaligaroobid. 

qaalin¹ m.l (-immo, m.l) Neef geel oo lab ah oo 
aan da'dii rarashada weli gaarin. 

qaalin² m.dh (-lmo, m.l) Neef geel ama lo' ah oo 
aan weli gaarin da'dii curashada. 

qaaliyee f.g2 (-yeeyay, -yeysay) Wax qaali ka 
dhigid. m.f.dh, qaaliyayn. ld qaalee. 

qaaliyow f.mg1 (-oobay, -owday; -oobi) Wax 
qaali noqosho. m.f.dh, qaaliyoobid. ld qaalow. 

qaalli m.l (-iyo, m.dh/-iyaal, m.l/dh) Garsoore 
diinta Islaamka wax ku xukuma. ld qaaddi. 

qaalmarrogad m.l Rogmasho uu qof hawada 
dhexdeeda ku sameeyo mar ama laba. 

qaamowqanshiir¹ m.l Cudur ku dhaca 
qanjirada oo barariya in muddo ah; 
camanbafuufi. 

qaamowqanshiir² m.l (daaw.) Cudur la 
isqaadsiiyo oo ku dhaca caruurta da'dodu u 
dhaxyso shan (5) ilaa shan iyo toban (15). 
Bararka qanjirka calyada oo ku yaal daanka 
hoose dadabiisa ee labada dhinacba, waxa ka 
horreeya: qandho, madax-xanuun iyo matag 
bararka labada qanjir way kala hormaraan 
mararka qaarkoodina mid keliya ayuu 
cudurku ku dhacaa. 

qaamuus m.l (-syo, m.dh) Buug lagu ururiyey 
ereyo badan oo af leeyahay oo isugu xiga sida 
alifka u kala horreeyo, eray walbana ay ku hor 
qoranyihiin macnihiisa, qaabkiisa iwm. 

qaan¹ m.l.u 1. Nooc kalluunka ka mid ah. 2. 
Geela intiisa da'da yar oo aan weli curan ama 
raridda gaarin. 3. (-aaman, m.l ) Meesha 
dhuuban ee daanka. 

qaan² m.dh Hanti, dhiig iwm oo cid lagu yeesho. 
qaanbax f.mg1 (-xay, -xday; -bixi) Deyn cid 

lagu lahaa bixin. ld qaambax. 
qaangaar¹ m.l (-rro, m.l) Qof gaaray da'dii shan 

iyo tobnaad. 
qaangaar² f.mg1 (-ray, -rtay) Qof 15 sano 

gaarid. m.f.dh, qaangaarid. 
qaanqaami f.g2 (-iyay, -isay) Arrin la qaban 

doono waxyaalaha ay u baahantahay oo ku 
fuli doonto isku duwid. m.f.dh, qaanqaamin. 

qaansaley m.dh.u Colka intiisa qaansada ku 
dagaalanta. ld qaansoley. 

qaansarroobaad¹ m.dh (-dyo, m.dh) Midabyo 
dhowr ah oo si iskorsaar ah u samaysama 
daruurta marka uu roob da'ayo; 
caashacarrabdheer; keynroobaad; jeegaan. 

qaansarroobaad² m.dh (-dyo, m.dh) (fiis.) 
Qaansada midabbaysan oo ka kooban 
midabbada isbektramka, oo la arko marka 
ilayska qorraxdu ku dhaco roobka, waxaana 
sababa noqodka iyo qalloocashada fallaaraha 
ilays ee ku dhacaya dhibcaha roobka. 

qaansheeg m.dh (-gyo, m.l) (dhaq.) Qoraal cid 
lagu weyddiinayo badeeco ay hore u qaadatay 
qiimahooda in ay bixiso. 

qaanso¹ m.dh (-ooyin, m.l) 1. Qalab ka 
samaysan ul iyo wax la mid ah, oo lagu 
nadoocshay xarig labada af lagaga xiray, oo 
leebka iyo gammuunka laga gano. 2. Summad 
loo adeegsado ah hadalka ama codadka 
intooda kale, sababa kala duwan awgooda: 
qaansooyin deriley: {}; qaansooyin geesaley: 
[]; qaansooyin bileed: (). 

qaanso² m.dh (-ooyin, m.l) (xis.) Qayb ka mid 
ah xood is-haysta. Haddii meeriska goobo 
ama xoodad kale oo oodan loo qaybiyo 
labaqaybood oo aan isle'ekeyn, labada qaanso 
midda dheer waa qaanso weyn, midda 
gaabanna waa qaanso yar. Labadooda waxa ay 
sammeeyaan lammaane qaansooyin oo xisti 
ah. 

qaansoole m.l (bot.) Nooc geedgaabka ka mid 
ah oo baxsha laamo kor u baxa oo soo 
qalloocda, qaabka qaansada yeesha, kana baxa 
cadduunka. 

qaanuun m.l (-nno/qawaaniin, m.dh) 1. 
Sharciyo iyo nidaamyo isku duuban oo qolo 
gaar ah ku dhaqanta. 2. Dhaqan. m.dh, 
qawaaniin. ld qaynuun, qeynuun. 

qaaqle m.l (-layaal, m.l/dh) 1. Qof qaylo iyo 
dhib badan. 2. Qof aan waxba haysan. 3. Nin 
xishood yar. 

qaaqlee f.mg2 (-leeyay, -leysay) Hadal aan 
macno lahayn sheegid. m.f.dh, qaaqlayn. 

qaar m.l (-rar, m.l) 1. Qayb wax ka mid ah; in, 
wax, qayb. 2. Jirka nafleyda labadiisa qayb mid 
ka mid ah. 3. Dhanka dambe. 4. Ardaaga 
aqalka. 5. Xero yar oo xerada weyn dhexdeeda 
laga sameeyo oo xoolaha inta caano nuugga 
ah la geliyo; edeg. 

qaaraami m.l 1. Heesihii hore oo caashaqa ku 
saabsanaa. 2. Q. ah: qof heesihii hore ee 
caashaqa tirin jirey. ld qaraami. 

qaaraan m.l (-nno/-ammo, m.dh) Xoolo dad 
badan laga uruursho oo qof u baahan la siiyo 
ama arrin dadweynaha u dan ah lagu fuliyo 
ama si kale oo samafal ah loo bixiyo. 

qaarad m.dh (-do, m.l) Shanta qaybood ee 
waaweyn oo dhulku u qaybsan yahay 
middood. 

qaarjeex m.l Cudur sambabada caaliriya oo leh 
xummad iyo qunfac daran; oofwareen. 

qaarood m.l Deyd. 
qaarxabaal m.l 1. (bot.) Geed sida qaraha u 

faalala oo kor ku yeesha miro waaweyn kuwa 
bocorta la eg, hoosna ku leh buruq weyn oo 
inta la jarjaro xoolaha lagu oon baxsho. 2. 
(daaw.) Xabaalidda qof lafo xanuun qaba 
qaarka dambe carro kulul loogu duugo si 
loogu daweeyo. 

qaate m.l (-tayaal, m.l/dh) (kiim.) Atamka ama 
kooxda atamada ah ee lammaane 
elektaroonno ah la siiyo marka dabarka 
elektaroon-deeqe ahi sameysmayo. 

qaawan f.mg4 (-naa, -nayd) 1. Qof aan dhar 
xirneyn ahaansho. 2. Dhisme, wax aan kor ka 
deydnayn ahaansho. 3. Hadal aan asturnayn 
ahaansho. m.f.dh, qaawanaan. 

qaawanow f.mg3 (-naaday, -naatay) Qof 
qaawan noqosho. 

qaawi f.g2 (-iyay, -isay) 1. Qof dhar ka furid. 2. 
Dhismo, dedka kore ka qaadid. m.f.dh, qaawin. 

qaaxo¹ m.dh 1. Dhiska ka samaysan feeraha iyo 
lafdhabarta iyo waxa ku guda jira (oogada 
nafleyda); saab, saabley. 2. Cudur xun oo lays 
qaadsiiyo oo ku dhaca sida badan sambabada; 
feero sanbab. 

qaaxo² m.dh (c.nafl.) Moqor dheecaan ka buuxo 
kaas oo sameeya moqorka ugu weyn ee 
xayawaannada lafdhabarleyda ah iyo kuwa 
lafdhabarla'da ah badankooda. 

qaaye m.l Qiimo; waxtar. 
qaayib f.g1 (-bay, -btay) 1. Wax la bartay ka 

caado yeelasho. 2. Wax si aad ah ugu bogid. 
m.f.dh, qaayibid. 

qaayimo m.dh (-ooyin, m.l) 1. Qiimaha iyo 
kharashka uu ku fadhiyo wax iib u yaal. 2. Liis 
muujinaaya qiimaha badeeco la gadaayo. 

qab¹ m.l 1. Qiimaha iyo sharafta qof waliba 
moodo inuu leeyahay; han. 2. Xero yar oo 
waxaraha iyo naylaha lagu xereeyo oo kor ka 
dedan; edeg. 

qab² f.g1 (-bay, -btay) 1. Wax mulki ahaan u 
haysasho. 2. Naag lahaansho. 3. Fikrad iwm si 
u aaminid. 4. Jirro, cuqdad iwm qof ku dhicid. 
5. Dhar iwm xirnaan. m.f.dh, qabid. 

qabaal¹ m.l (-llo, m.dh) 1. Weel xoldhan oo geed 
jirriddii laga qoro oo xoolaha la waraabinayo 
biyaha loogu shubo. 2. Weel gudihiisa dadku 
ku mayrto iyo mid dharka lagu dhax meyro. 

qabaal² m.l (-llo, m.dh) (xis.) Nooc ka mid ah 
toobineed oo leh xoodbeeg u dhexeeya oo 
iyol (oleli). Tubta bar socota sallax oo wadarta 
fogaanta ay u jirtaa laba barood oo maguuran 

ah ay tahay madoorsoome. Labada barood ee 
maguuraanka waxa la yiraahdaa kulmisyo. 

qabadsii f.lg2 (-iiyay, -iisay) 1. Wax, wax kale 
ku dhejin. 2. Cid wax xafidsiin. 3. Wax, wax 
kale ku dirid. 4. Cudur isku daarasho. m.f.dh, 
qabadsiin. 

qabandhaco m.dh Jariirico oogada ku fidda oo 
ay dhaliso naxdin, dhaxan ama jirro. 

qabandhacoo f.mg3 (-ooday, -ootay) 
Qabandhaco dareemid. 

qabandhacood m.f.l eeg qabandhacoo. 
qabanqaabi f.g2 (-iyay, -isay) Wax la fulin 

lahaa isku dubbaridid. m.f.dh, qabanqaabin. 
qabanqaabo m.dh Isku dubba rididda hawl la 

rabo in la qabto. 
qabatin¹ m.l (c.nafl.) Marka laga hadlayo 

taduwurka, isbeddel kasta oo ku dhaca 
dhismaha ama shaqada noolaha taas oo ka 
dhigta mid ku habboon degaankiisa. 

qabatin² m.dh 1. Xanuun mar mar dadka qabta; 
eyddin; nabar. 2. Tabta awrku wax u qabto. 3. 
ld qabatimid. Wax loo barto, la qaayibo. 4. 
Wax sameyntooda loo bartay. 5. ld qabasho. 

qabatin³ f.g1 (imay, -intay; -imi) Meel 
nolosheeda u barasho. m.f.dh, qabatimid. 

qabato m.dh.kh Qalab sida manqaska laba 
birood oo isweydaar ah ama hal bir oo la isku 
soo laabay ka samaysan oo waxyaalaha aadka 
u kulul lagu qabto. 

qabatoon¹ m.l 1. Cudur qabatiin leh oo soo 
noqnoqda. 2. Muddo dheer oo la qado 
dhibaatada ka timaadda. 

qabatoon² f.mg1 (-oomay, -oontay) 1. Cudur 
qabatiin leh oo soo noqnoqda dareemid. 2. 
Cunto iyo cabbid muddo dheer laga raagay 
darteed dhibaato badan dareemid. m.f.dh, 
qabatoomid. 

qabbaan m.l (-nno, m.dh) 1. Qof qof kale u 
adeega; midiidin. 2. Miisaan weyn oo 
waxyaabaha culus lagu miisaamo. 

qabiil m.l (-llo, m.dh/qabaa'il, m.l) Dad 
dhalasho wada sheegta. ld qabiilo. 

qabiili m.l (-iyo/-iyiin, m.dh) 1. Qof 
qabyaaladda aad u daneeya oo ku dhaqma. 2. 
Qof qabiil tiro badan ka dhashay. 

qabiix m.l.kh 1. Q. ah: hadal ama fal aad u fool 
xun. 2. Q. ah: qof xun. 

qablan m.l Hadal ama shanqar weyn oo culus; 
bulaan; hugun. 

qabo¹ m.dh 1. (bot.) Geed leh caano, qodxo iyo 
sooh wanaagsan oo weelal iyo alaabo kaleba 
laga sameysto. 2. Weelasha caanaha lagu 
shubto inta aan weli la xoolayn. 3. Weel qabo 
ka samaysan. 

qabo² f.g3 (-btay, -batay) 1. (f.g) Wax gacan ku 
dhigid. 2. (f.g) Dhul, dad iwm hub ku hanasho. 
3. (f.g) Cid fal xun ku kici lahayd ka celin. 4. 
(f.g) Shaqo fulin. 5. (f.g) Meel aadid. 6. (f.mg) Is 
q.: arrin iwm oo lagu kici lahaa ka harid. 7. 
(f.mg) Laba qof ama ka badan iska hor 
imaasho. 8. (f.mg) Is q.: laf jabtay xiriirsamid. 
m.f.dh, qabasho. 

qaboobe m.l Waqtiga hawadu aad u qabowdo 
meelaha qaarkoodna uu baraf ka dhaco. 

qabooji f.g2 (-iyay, -isay) 1. Wax, wax qabow 
ah ka dhigid. 2. Wax xasilin. m.f.dh, qaboojin. 

qaboojiye m.l (-yayaal, m.l/dh) Makiinad leh 
qol magudbiye hawo oo lagu keediyo 
alaabooyinka, cunnada iyo cabbitaanka si 
aanay u xumaan ama qabow u ahaadaan; 
tallaajad. 

qabow¹ m.l 1. Kuleyl la'aan. 2. Q. ah: wax aan 
kululeyn. 

qabow² f.mg1 (-oobay, -owday; -oobi) 1. Wax 
heerkulkiisu hooseeyo noqosho. 2. Qof 
xasilan noqosho. m.f.dh, qaboobid. 

qabow³ f.mg4 (-boobaa, -boobayd) 1. Wax 
heerkulkiisu hooseeyo ahaansho. 2. Qof 
xasilan ahaansho. m.f.dh, qaboobaan. 

qaboyaro m.dh (bot.) Qabo silloon oo qodxo 
yaryar leh iyo dhecaan cad oo caanaha u eg oo 
haddii dadka afka iyo indhaha ka gaaraan 
guba. 

qabqable m.l (-layaal, m.l/dh) 1. Qof dadka 
isugu muujiya in uu leeyahay karti dheeraad 
ah; faataadhugle. 2. Qof firfircoon oo 
mas'uuliyad aan loo dirin isu xilsaara. 

qabqabow m.l Cabbitaan qabow oo la cabbo. ld 
qaqabow. 

qabri m.l (-iyo/qubuur m.dh; qabuuro/ 
qubuurro, m.l) 1. Godka meydka la gesho oo 
lagu aaso; xabaal. 2. Q. ah: qof calool adag oo 
aan sir iwm ka bixin. 

qabsan f.mg4 (-naa, -nayd) 1. Hawl iwm wax 
la qabtay ahaansho. 2. Ku q.: wax meel ku 
dhegsan ahaansho. 3. Tuug, dugaag iwm wax 
casiimo lagu akhriyey oo aan wax bi'in karin 
ahaansho. m.f.dh, qabsanaan. 

qabsato m.dh (-ooyin, m.l) Xubinta geedsaarku 
leeyihiin oo ay geedaha kale ku qabsadaan. 

qabsin m.l (-nno, m.dh) 1. Xiidmaha weyn ee 
nafleyda. 2. Xanuunka qabsinnada ku dhaca. 

qabsin-ood m.l 1. Cad yar oo buro ah oo 
dhuuban, oo doc af ku leh docna ka oodan oo 
qabsinka madaxiisa ka laallaada; kolon. 2. 
Xanuun qabsin-oodka qabta. ld qabsin-
oodane. 

qabsin-oodan m.l Xirmidda ay xiidmuhu 
xirmaan. 

qabso f.g/mg3 (-saday, -satay) 1. (f.g) Wax cid 
ka qaadasho. 2. (f.g) Naag kufsasho. 3. (f.g) 
Dad, dal iwm xoog ku hanasho. 4. (f.g) 
Dhibaato la kulmid. 5. (f.mg) Ku q.: wax cid 
wadato kula dhegid. 6. (f.mg) U q.: cid deyn 
iwm ku dacweyn. 7. (f.mg) La q.: hawl, degaan 
iwm dabeecaddooda barasho. m.f.dh, 
qabsasho. 

qabsoon f.mg1 (-oomay, -oontay; -oomi) 
Hawl iwm wax la fuliyey noqosho. m.f.dh, 
qabsoomid. 

qabuuro m.l 1. ld qabuur, qubuurro. Meel ay 
qabuur badan ku yaalliin oo loogu talaggalay 
in dadka dhintay lagu aaso. 2. eeg qabri. 

qabweyn f.mg4 (-naa, -nayd) Qof islaweyni 
badan ahaansho. m.f.dh, qabweynaan. 

qabweyni m.dh Dabeecad isla weyni kibir leh oo 
qof yeesho. ld qabweynaan. 

qabyaalad m.dh Nidaam siyaasadeed oo ku 
salaysan dhaqanka qabiilka; kala qaybinta 
ummad loo kala qaybiyo qoloqolo. 

qabyaaladee f.g2 (-deeyay, -deysay) Nidaam 
qabyaaladeed qof kula dhaqmid; qof 
qabyaalad darteed uga eexasho. m.f.dh, 
qabyaaladayn. 

qabyo m.dh.kh Q. ah: wax aan 
dhammeystirneyn. 

qad f.mg1 (-day, -dday) 1. Wax la qaybsanayey 
wax ka waayid. 2. Cuntocunid la'aan. m.f.dh, 
qadid. 

qadaad m.l (-dyo, m.dh) Madaxa docdiisa 
dambe; jeego. 

qadaf¹ m.l Aflagaaddo weyn oo qof sharaftiisa 
lagu dhaawacayo. 

qadaf² f.g1 (-dfay, -daftay; -dfi) Aflagaaddo 
weyn oo qof sharaftiisa lagu dhaawacayo u 
jeedin. m.f.dh, qadfid. 

qaddar¹ m.l 1. Karti; awood. 2. Sharaf. 3. Q. ah: 
xoogaa; kis. 4. Q. ah: qiyaas (waqti). 5. ld 
qaddar². 

qaddar² m.l/dh (dii.) Awood Rabbaani ah, oo 
aan aadamiga ku lahayn wax hawl ah. 

qaddar³ f.g1 (-ray, -rtay) Wax ahaysiin (Ilaah). 
m.f.dh, qaddarid. 

qaddaran f.mg4 (-rnaa, -rnayd) Wax Eebbe 
qaddarey ahaansho. m.f.dh, qaddarnaan. 

qaddari f.g2 (-iyay, -isay) Qiimeyn; sharaf; 
tixgelin. m.f.dh, qaddarin. 

qaddin f.g1 (-imay, -intay; -imi) Wax waqtigii 
la sameyn lahaa ama la bixin lahaa ka soo 
hormarin. m.f.dh, qaddimid. 

qaddiyad m.dh Dan iyo ujeeddo ay cid ama 
ummad leedahay. 

qadduun m.dh (-uumo, m.l) 1. Shey duug ah oo 
aad u da' weyn oo waayihii hore lagu dhaqmi 

jirey. 2. Meel qof ama dad ku duuganyihiin; 
qabri. 3. Seef godan oo daab qori ah leh. 

qadee f.mg2 (-deeyay, -deysay) Qado cunid. 
m.f.dh, qadeyn. 

qadeysii f.g2 (-iiyay, -iisay) Qof dharaarad u 
dhiibid. m.f.dh, qadeysiin. 

qadi f.g2 (-iyay, -isay) 1. Cid wax u diidid. 2. 
Cunto siin waayid. Tus. "Naagtii baa carruurta 
iga qadisay." m.f.dh, qadin. 

qadiid m.l 1. Culay weelka biyaha ama caanaha 
lagu nadiifiyo. 2. Madowga culaygu uu weelka 
u yeelo. 

qadiim m.l.kh 1. Q. ah: shey gaboobay oo waqti 
hore ahaa. 2. Q. ah: wax waqtigii la isticmaali 
lahaa la soo dhaafay oo xumaaday. ld qadiin. 

qado m.dh (-ooyin, m.l) Cunnada harki la cuno. 
qafaal¹ m.l 1. Si xoog ah oo cid loo kaxeeyo si 

dano laga lahaa loogu fushado. 2. Meel dhir 
lahayd oo la baneeyo si beer looga dhigto. 

qafaal² f.g1 (-aalay, -aashay) 1. Cid xoog ku 
kaxayn si dan laga lahaa loogu fusho. 2. Meel 
dhir ka bannayn si beer looga dhigo. m.f.dh, 
qafaalid. 

qafaalan f.mg4 (-lnaa, -lnayd) Wax la qafaalay 
ahaansho. m.f.dh, qafaalnaan. 

qafaalo f.g3 (-aashay, -aalatay) Cid xoog ku 
kaxeeysasho si dan laga lahaa loogu fushado. 
m.f.dh, qafaalasho. 

qafas m.l 1. (-syo, m.dh) ld qafis. Sanduuq 
shabaq ka samaysan oo shimbiraha, ugaadha 
iwm lagu hayo. 2. Qasac yar oo maar ah, 
qaada tiro xabbado ah oo buntuqa, 
bistooladda iwm la geliyo. 

qafil¹ m.l (-llo, m.dh) 1. Shey bir ka samaysan oo 
gacan yar oo qoolaaban iyo duleel yar oo uu 
furaha galo leh, oo faseexadda albaabka, 
sanduuqa iwm lagu xiro. ld. quful, qunful. 

qafil² f.g1 (-ilay, -ishay) Albaab, sanduuq iwm 
faseexaddooda qafil ku xirid. m.f.dh, qafilid. ld 
quful, qunful. 

qafilan f.mg4 (-lnaa, -lnayd) Wax qafil ku 
xiranyahay ahaansho. m.f.dh, qafilnaan. ld 
qufulan, qunfulan. 

qafilo f.g3 (-ishay, -ilatay) Albaab, sanduuq 
iwm qafil ku xirasho. m.f.dh, qafilasho. ld 
qufulo, qunfulo. 

qahar¹ m.l Dhibaato lagala kulmo hawl, socod 
iwm oo la qabto. ld qaxar. 

qahar² f.g1 (-hray, -hartay; -hri) Cid dhibaato 
gaarsiin. m.f.dh, qahrid. 

qajaar m.l.u Miro yaryar oo cagaaran oo qudaar 
ahaan loo cuno. 

qal f.g1 (-alay, -ashay) 1. Neef nool gowracid, 
oo kala dhigdhigid. 2. Meel jirka nafleyda ka 
mid ah jeexid si loo daaweeyo. m.f.dh, qalid. 



qalaad 

 

qalaad s. Dhul kale ama tol kale ah; aan sokeeye 
ahayn; shisheeye. 

qąlaad¹ m.l Cida orgiga marka uu riyaha 
orgeynayo. 

qąlaad² f.mg1 (-day, -dday) Orgi qooqan ciyid. 
m.f.dh, qąlaadid. 

qalab m.l 1. Alaabta wax lagu qabsado ama lagu 
dhaqmo oo dhan. 2. Hubka lagu dagaalamo 
oo dhan. 3. (muus.) Qalabka muusikada. 

qalabee f.g2 (-beeyay, -baysay) 1. Meel qalab 
u yeelid. 2. Cid hubeyn. m.f.dh, qalabayn. 

qalad¹ m.l (-dyo, m.dh) Samaynta wax, fal, hadal 
iwm. loo sameeyo si aan sax ahayn; gef. 

qalad² f.g/mg1 (-lday, -ladday; -ldi) 1. (f.g) Wax 
si aan sax ahayn u samayn. 2. (f.mg) Ku q.: wax, 
wax kale oo aan ku habbooneyn ku qasid. 
m.f.dh, qaldid. 

qalal m.l (daaw.) Isku roorid muruqeed oo aan 
qofku ogeyn keentana qalqalloc jirka iyo 
addimada. 

qalalaas m.l Degganaan iyo xasilooni la'aan. ld 
qalalaase, qalalaaso. 

qalan¹ f.mg1 (-lmay, -lantay; -lmi) 1. Wax la 
qalay noqosho (nafley). 2. U q.: wax, wax 
istaahilid. m.f.dh, qalmid. 

qalan² f.mg4 (-lnaa, -lnayd) 1. Wax la qalay 
ahaansho (nafley). 2. U q.: wax, wax istaahila 
ahaansho. m.f.dh, qalnaan. 

qalanjo m.dh (-ooyin, ml.) 1. Maroodiga 
dheddig. 2. (riw.) Haweeney jisha qeybta ugu 
muhiimsan ee filin ama riwaayad. 3. Naag aad 
u qurux badan. 

qalaw m.dh 1. Kalagoyska cududda iyo garabka. 
2. Xanuun ku dhaca kalagoyska cududda iyo 
garabka. 

qalax m.l 1. Q. ah: dhul dhagax badan oo 
oomane ah. 2. Nooc ka mid ah dhulmanta 
waaweyn oo laba qalbac leh. 

qalbac m.l (-cyo, m.dh) Labada fuq ee isle'eg, 
xalleefsan, isku aabburan oo miruhu leeyihiin 
middood. 

qalbi m.l (quluub, m.dh) 1. Laab; kal. 2. Xasuus. 
qalbifuran f.mg4 (-rnaa, -rnayd) Cid niyad 

wanaagsan leh ahaansho. m.f.dh, qalbifurnaan. 
qalbifurnow f.mg3 (-naaday, -naatay) Niyad 

wanaagsan yeelasho. ld qalbifurrow. 
qalbijab¹ m.l 1. Dareen murugo leh oo ku 

dhasha qof wuxuu rabo waayey; niyadjab. 
qalbijab² f.mg1 (-bay, -btay; -jebi) Wax ka rajo 

dhigid. m.f.dh, qalbijebid. 
qalbijebi f.g2 (-iyay, -isay) Cid qalbijab ku 

ridid. m.f.dh, qalbijebin. 
qalbisamo m.dh Samaan cidi uurka ku haysa; 

niyadsami. ld qalbisami. 

qalbisamow f.mg3 (-maaday, -maatay) Cid 
wax niyaddiisu fiicantahay noqosho. 

qalbisan f.mg4 (-snaa, -snayd) 1. Qof niyad 
wanaagsan ahaansho; niyadsan. 2. Ku q.: cid 
kalsooni ku qabid. m.f.dh, qalbisamaan. 

qalbixumo m.dh Xumaan cidi uurka ku hayso. 
qalbixumow f.mg3 (-maaday, -maatay) Cid 

wax niyaddu ka xumaatay noqosho. 
qalbixun f.mg4 (-maa, -mayd) 1. Cid tiiraanyo 

hayso ahaansho. 2. Cid aan niyad wanaagsan 
lahayn ahaansho. m.f.dh, qalbixumaan. 

qalcad m.dh (-do, ml.) Dhismo xoog badan oo 
dhagax ka samaysan oo waayadii hore 
cadowga laga geli jiray. ld qalco. 

qalee f.g2 (-leeyay, -laysay) Bariis inta aan 
biyaha lagu darin dallac ku shiilid. m.f.dh, 
qalayn. m.f.dh, qalayn. 

qalfoof m.l (-fyo, m.dh) Oogada nafleyda ee 
riciraha leh, iskujoogga lafahooda. 

qalfoon m.l 1. Wax gudo leh oo dubkii sare oo 
muuqda mooyaane aanay hoosta waxba kaga 
jirin. 2. ld qamboob 3. Geed faalala oo miro 
kulkulucsan leh oo arigu aad u jecelyahay kana 
mid ah geedaha wax lagu daaweeyo. 4. Qaybta 
sare ee lafta madaxa. 

qalin m.l (-lmaan, m.dh.w) 1. Qalab af dhuuban 
oo wax lagu qoro. 2. Lacag (macdan). 3. 
Summad geela lagu dhigo oo ah diillin daanka 
loogu jiido si gudub ah. 

qalinjebi f.mg2 (-iyay, -isay) 1. Quraan 
dhammeyn (arday). 2. Tacliin dhammeyn. 3. 
Ka q.: dugsi sare ama jaamacad la yaqaan ka 
soo bixid. m.f.dh, qalinjebin. 

qalinshube m.l (-bayaal, m.l/dh) Waxyaabaha 
la isku qurxiyo (siyaakhad) qof ka sameeya 
qalin iyo dahab. 

qallafsan f.mg4 (-naa, -nayd) 1. Wax aan 
jilicsaneyn ahaansho. 2. Wax aan sulub ahayn 
ahaansho. 3. Wax aan sahlanayn ahaansho. 4. 
Qof dabeecad adag oo aan soo loodsamin 
ahaansho. m.f.dh, qallafsanaan. 

qallaji f.g2 (-iyay, -isay) Wax qoyan engejin. 
m.f.dh, qallajin. 

qallajis m.l.u (c.nafl.) Xamaarato yar oo jaadad 
badan ah oo leh dhex dhuuban, dabo 
dhuuban iyo afar addin oo sida badan ku nool 
dhulka kuleylaha ah. 

qallal¹ m.l 1. Cudur maskaxeed nafleyda ku 
dhaca oo suuxdin iyo gariir keena. 2. Cudur 
nafleyda dhinac naafeeya; dabeyl. 

qallal² f.mg1 (-alay, -ashay) 1. Wax qoyanaa 
engegid. 2. Qof sarco qaba suuxid. 3. Xubin 
jirka nafleyda ka mid ah hawl gabid. m.f.dh, 
qallalid. 



qanac 

 

qallalan f.mg4 (-lnaa, -lnayd) 1. Wax qoyanaa 
wax engegay ahaansho. 2. Xubin jirka 
nafleyda ka mid ah wax hawsheedii gabtay 
ahaansho. m.f.dh, qallalnaan. 

qallayl m.l 1. Qoyaan iyo jileec la'aan. 2. ld 
qallalnaan. 

qalle m.l Waajib waqtigii la samayn lahaa la soo 
dhaafay oo waa dambe la guto, siiba salaadda 
iyo soonka. 

qallee f.g2 (-leeyay, -laysay) Qalle gudasho. 
m.f.dh, qallayn. 

qallib f.g1 (bay, -btay) Wax afgembiyid. m.f.dh, 
qallibid. 

qalliban¹ f.mg1 (-bmay, -bantay; -bmi) Wax la 
afgembiyay noqosho. m.f.dh, qallibmid. 

qalliban² f.mg4 (-bnaa, -bnayd) Wax la 
afgembiyey ahaansho. m.f.dh, qallibnaan. 

qalliin m.l (daaw.) Qayb ka mid ah cilmiga 
daawada oo ku saabsan xirfadda qalliinka 
dhaawaca, qaabdarrada xubnaha iyo cudurro 
kale. 

qallooc¹ m.l (-cyo, m.dh) 1. Qaab dhan u 
janjeera oo aan toosnayn. 2. Q.ah: hadal aan 
munaasab ahayn. 

qallooc² m.l (juqr.) Golxo laga helo haloodka 
webiga, oo si isdabjoog ah ugu leex leexanaysa 
dhinac ilaa dhinac, iyada oo samaynaysa 
laabyo waaweyn markuu webigu ku socdo oo 
uu qoynayo dhul siman. 

qallooc³ f.mg1 (-cay, -cday) Wax qaabkiisa 
dhan u janjeerin. m.f.dh, qallocid. 

qalloocan f.mg4 (-cnaa, -cnayd) 1. Wax qaab 
toosnayn oo dhan u janjeera leh ahaansho. 2. 
Hadal wax aan munaasab ahayn ahaansho. 3. 
Qof aan dabeecad wanaagsan lahayn 
ahaansho. m.f.dh, qalloocnaan. ld qalloocsan. 

qallooci f.g2 (-iyay, -isay) Wax qaabkiisa dhan 
u janjeerin. m.f.dh, qalloocin. 

qallooco f.mg3 (-cday, -catay) 1. Wax dhan u 
janjeersasho. 2. Ka q.: hadal si aan 
habbooneyn u dhihid. 3. ld qallooc³. m.f.dh, 
qalloocasho. 

qalloocso f.g3 (-saday, -satay) Wax dhan u soo 
janjeersasho. m.f.dh, qalloocsasho. 

qalo¹ m.dh 1. Dareen ku dhasha nafleyda marka 
ay taagan yihiin meel aysan hore u joogi jirin 
ama ay la kulmaan dad aysan aqoon. 2. Q. ah: 
neef baadi ah oo xoolo uusan aqoon u tegay. 

qalo² f.g3 (-ashay, -alatay) Si loo cuno xoolo 
gowracasho. m.f.dh, qalasho. 

qaloo f.mg3 (ooday, -ootay) Nafley qalo 
dareemid. 

qalood m.f.l eeg qaloo. 
qaloon m.l 1. Maseggo, galley, digir iwm oo la 

dubay. 2. Meesha qalloocan oo salka 
hunguriga nafleyda. 3. Jirro ku dhacda qoorta 
oo bararisa. 

qalqaali f.g2 (-iyay, -isay) Hawl qabashadeeda 
isku taxluujin ama qabanqaabin. m.f.dh, 
qalqaalin. 

qalwi f.g2 (-iyay, -isay) 1. Hilib iwm holac ku 
dubid. 2. Weel iwm holac ku diirin. 3. Fuud, 
dawo iwm nafley afka uga shubid. m.f.dh, 
qalwin. ld halwi. 

qamaan f.mg1 (-aamay, -aantay; -aami) Meel 
ay wax yaalliin ama wax ka dheceen ku yaacid. 
m.f.dh, qamaamid. 

qamadi m.l/dh Badar bariiska u eg lana eg 
laakiin ka midab duwan oo la cuno. 

qamandhaceysan f.mg4 (-snaa, -snayd) Wax 
qamandhaco hayso ahaansho. m.f.dh, 
qamandhaceysnaan. 

qamandhaco m.dh Qarqaryo jariirico wadata 
oo ku dhalata oogada marka ay dhaxan badan 
dareento. 

qamandhacoo f.mg3 (-ooday, -ootay) 
Qamandhaco dareemid. m.f.l, 
qamandhacood. 

qamandhacood m.f.l eeg qamandhacoo. 
qamboob m.l Geed yar oo dhulka ku faalala 

bixiya miro kulkulucsan oo gas leh oo inta la 
dubo la cuno; qalfoon (2). 

qamis m.l Laab hoggaanka ka mid ah oo ratiga 
gafuurka loo geliyo si loo hoggaamiyo. 

qammaad m.l 1. Baajinta ama ka wareegidda 
wax sameyntooda. 2. Miyir doorsoomidda 
lala miyirdoorsoomo harraad, gaajo iyo daal 
badan. 3. Leexashada meelhalis ah laga 
leexdo. 

qamuunyo m.dh Ciil iyo caro badan oo 
bushinta hoose lala qaniino. 

qamuunyoo f.mg3 (-ooday, -ootay) Ciil iyo 
caro badan darteed faruuryo la qaniinid. m.f.l, 
qamuunyood. 

qamuunyood m.f.l eeg qamuunyoo. 
qanaat m.l (-tyo, m.dh) (juqr.) Sida Iiraan looga 

yaqaan, waa marin biyood dhulka ka 
hooseeya oo biyaha waraabka ka soo qaada 
buuraha roobku ku badanyahay geeyana 
dhulalka qallalan ee ka hooseeya. Marinka 
qanaatka waxaa laga arki karaa hawada, maxaa 
yeelay waxaa jira daloollo wareegsan oo in isu 
jir-jira oo u eg karaytarro yar-yar. Qanaatka 
waxay isleeyihiin foggaaraha woqooyiga 
Afrika. 

qanac f.mg1 (-ncay, -nacday; -nci) 1. Qof arrin 
ama wax kale raali ku noqosho. 2. Wax ka 
quusasho. m.f.dh, qancid. 



qanacsan 

 

qanacsan f.mg4 (-naa, -nayd) 1. Cid, wax raali 
ku ah ahaansho. 2. Cid, wax ka quusatay 
ahaan. m.f.dh, qanacsanaan. 

qanax m.l (-xyo, m.dh) Q. ah: qalab bir, qori 
iwm ka sameysan oo duugoobay ama 
khalkhalay. 

qandac m.l.kh Q. ah: wax kuleylkoodu yar 
yahay. 

qandacsan f.mg4 (-naa, -nayd) Wax qandacay 
ahaansho. m.f.dh, qandacsanaan. 

qandacso f.g3 (-saday, -satay) Wax in yar 
kululeysasho. m.f.dh, qandacsasho. 

qandaraas m.l (-syo, m.dh) Heshiis hawleed 
laba dhinac dhex mara. 

qandhada deng m.dh (daaw.) Cudur la 
isqaadsiyo oo fiirus keeno waxaana qaada 
jeermiga kaneecada la yiraadhdo "aedes 
aegypty". Astaamo: xubno xanuun, qandho, 
madax xanuun, muruqyo xanuun, ilmayn, 
cuno xanuun, finan cuncun leh oo oogada ka 
soo baxa. Astaamahaasu waxay jiraan muddo 
ayaamo ah. 

qandhicil m.l.u Ugxaanta yaryar oo cadcad oo 
ay injirtu dhasho. 

qandho¹ m.dh 1. Xummad. 2. Jirro. 3. Duumo. 
qandho² m.dh (daaw.) Kulka jirka oo ka 

saramara kulka caadiga ah ee jirka: haddii afka 
laga cabbiro waxa weeye: 98,6° F oo u 
dhiganta 37° C. Haddii futada laga cabbirana 
waxa weeye = 99° F oo dhiganta = 37° C. 
m.f.dh, qandhasho. 

qandho³ f.mg3 (-oday, -otay) Cid jirro ku 
dhicid. ld qandhoo. m.f.dh, qandhood. 

qandho-baaratifo m.dh (daaw.) Cudur la 
isqaadsiiyo oo uu keeno baktiiriyada 
salmonella baaratiifay: (A, B, iyo C). 
Baktiiriyada waxay ku badantahay saxarada 
bukaannada cudurkaas qaba iyo kuwa cudur 
sidayaasha ah oo aan bukin - wuxuuna 
cudurkaasu dillaaca markii nadaafad xuma u 
badato ama si aan fayodhowr lahayn oo 
cunno loo aqoolo. Kalhuuriska oo ah 1-10 
maalmood, ka dib astaamo ay ka mid yihiin; 
shuban, qandho ladifan iyo firiiric ka soo baxa 
laabta, ayaa bilowda waxayna socdaan muddo 
toddobaad ah. 

qandhuufo¹ m.dh Far iyo suul ciddiyahooda oo 
xoog meel qof jirkiisa ka mid ah loogu qabto 
si loo xanuujiyo. ld qanjaruufo. 

qandhuufo² f.g3 (-ftay, -fatay) 1. Far iyo suul 
ciddiyahooda cid ku xanuujin. 2. Cid hoos 
ugu baaqid. m.f.dh, qandhuufasho. ld 
qanjaruufo. 

qandi m.l (-iyo/qandi, m.dh) Kolay yar oo wax 
lagu gurto. 

qandici f.g2 (-iyay, -isay) Wax in yar kululayn. 
m.f.dh, qandicin. 

qandiir f.mg1 (-ray, -rtay) Wax in yar 
kululaansho. m.f.dh, qandiirid. 

qandiiri f.g2 (-iyay, -isay) Wax in yar kululayn. 
m.f.dh, qandiirin. 

qaneecaad f.mg1 (-day, -dday) 1. Wax barako 
yeelasho. 2. Ku q.: wax ku liibaanid. m.f.dh, 
qaneecaadid. ld caneeqaad. 

qani m.l.kh Q. ah: qof maalqabeen ah. 
qaniimad m.dh 1. Hanti badan. 2. Maal gaalo 

laga qabsaday, kaddib markii la jebiyay 
colkooda. ld qaniimo. 

qaniin¹ m.l Guud ahaan cayayaanka yaryar ee 
xoolaha dhiiggooda ku nool sida shilinta, 
dhuugga iwm. 

qaniin² f.g1 (-nay, -ntay) 1. Ilko si xoog leh wax 
ugu qabasho. 2. Cayayaan nafley dhiig ka 
jaqid. m.f.dh, qaniinid. 

qaniinyo m.dh (-ooyin, m.l) Ilkaha oo si xoog 
leh wax loogu qabto. 

qanjaruufo f.g3 (-ftay, -fatay) ld qandhuufo. 
qanje m.l Cudur ariga ku dhaca oo markiiba dila. 

ld qanjo. 
qanjidh m.l (-dho, m.l) (c.nafl.) Organ soo saara 

walxo si uu u dhiijiyo. Qanjidhku wuxuu 
noqon karaa mid weyn, tusaale ahaan: beerka, 
ama wuxuu noqon karaa mid yar; qanjidh 
dhidid. ld qanjir. 

qanjidh-dhidid m.l (-dho ..., m.l) (c.nafl.) 
Qanjidh dhuuban oo leexleexsan oo ku yaalla 
dubka. Waxa uu soo daayaa dhidid. Tirada 
qanjidh dhididku waa ay ku kala duwantahay 
xayawaanka. 

qanjidh-kelyood m.l (-dho ..., m.l) (c.nafl.) 
Lammaane ka mid ah qanjidhada marinka la' 
oo laga helo kelyaha dushooda. Qaybta 
gudaha ee qanjidh kelyoodyada oo loo 
yaqaanno 'medula' ayaa waxay dhiijisaa 
horomoonada kala ah adirinaliin iyo 
noradirnoliin. 

qanjidh-marinla m.l (c.nafl.) Qanjidh kasta oo 
xayawaanka laga helo, kaas oo soo saara 
horomoonno, si toos ahna ugu dhiijiya 
qulqulka dhiigga, si ay shaqo uga qabtaan 
meelo kala durugsan oo jidhka ka mid ah 
qanjidhada marinkala' waxay xukumaan 
waxqabadyada qunyar socodka ah ee waqti 
dheer qaata ee jidhka, sida koritaanka qofka 
iyo korriinka sinjiyeed. 

qanjidh-marinleh m.l (c.nafl.) Qanjidh marin 
leh oo dheecaanno qanjidheedka ku sii daaya 
guudka ibitiiliyalka ee jidhka dushiisa ama 
moqor unugeedka calool yarada. 



qarandi 

 

qanjidh-tarmeed m.l (c.nafl.) Organno had iyo 
jeer lammaane ah oo laga helo xayawaanka, 
kuwaas oo soo saara gaameytyo. 

qanjidh-taymas m.l Qanjir ku yaal lafta shafka 
xaggeeda gudaha xigta, caruurta keliya ayaa 
leh, dadka waaweyn waa ka baaba'a, wuxuuna 
ka tirsanyahay qaybta difaaca jirka. 

qanjidh-tayroydh m.l (c.nafl.) Qanjidh marinla' 
oo laba laab leh oo laga helo lafdhabarleyda 
kuna yaalla salka qoorta. Wuxuu dhiijiyaa laba 
horomoon oo ay ku jirto ayoodhiin, oo kala 
ah tayrogsiin iyo tarayodhoytayrosiin, kuwaas 
oo xukuma dariiqooyinka dheefsasho ee 
jidhka oo dhan. Waxa kale oo ay duudsiyaan 
koritaanka duleed. 

qanjir m.l 1. Cad yar jirka nafleyda ku yaal oo 
dhala dheecaano uu jirku u baahanyahay. 2. 
Q. ah: qof aan shakhsiyad wanaagsan lahayn. 

qanjirbarar¹ m.l Qanjirka oo jirro awgeed 
barara. ld qanjirabarar. 

qanjirbarar² m.l (daaw.) Halaamacoodka 
qanjirrada liinfada kuwaas oo barara, xanuun 
yeesha ayna adkaadaan xaaladaha qaarkood 
waa hallaamacood muddo dheer (cronica) 
sida qanjibararka ka yimaada cudurka 
qaaxada, inta badanse waa cudur muddo 
gaaban (acuta) oo ku kooban meel jirka ka 
mid ah oo u dhow addin dhaawacan. 

qanjir-bituwitary m.l (c.nafl.) Qanjir dhiiqa ugu 
muhiimsan: qanjir yar oo ku yaal 
"hypothalamus-ka" hoostiisa wuxuuna ku jira 
god laf ka dhex qodan lafta madaxa salkeeda. 

qanjir-borosteyd m.l (c.nafl.) Qanjir dheeraad 
ah oo raggu leeyahay oo u furan kaadi 
mareenka ka hooseeya kaadihaysta iyo 
dhuumaha shahwada meeshaay kaga 
darsamaan. Xilliga biyobixidda ragga wuxu 
qanjirku soo daaya biyo alkalayn ah oo ku 
darsama shahwada. 

qanjir-kelyood m.l (c.nafl.) Laba qanjir dhiiqe oo 
qaab saddex gees leh, kuna kala yaal labada 
kelyood dushooda. 

qanjir-liinfeed m.l (c.nafl.) Qanjirro yaryar oo 
kuuskuusan oo ku yaal xarumo kala duwan oo 
ka mid ah waddada xididdada liinfada. 

qansax m.l (qansax, m.dh) Geed quraca la bah 
ah oo leh qodxo yaryar, mayraxiyo xabag 
wanaagsan. 

qanshiir m.l (-rro, m.dh) Daan. 
qar¹ m.l (-rar, m.l) 1. Buur dheer oo dhagax ah; 

cal. 2. Meesha u korreysa oo ku dhammaado 
(weel); af. 3. Gow (bohol, ceel, webi); daan. 

qar² m.l (-rar, m.l) (juqr.) Dhadhaab leh weji ay 
tiradiisu ku dhawdahay qonton, ha ahaato 
meel berri ah amase bad. 

qaraab¹ m.l.u 1. Miro, xabag iwm. oo duurka ka 
baxa oo la cuno. 2. Hunguri, lacag iwm aan la 
shaqeysan oo meelo laga soo shaxaado. 

qaraab² f.mg1 (-bay, -btay) Soo q.: 1. Miro, 
xabag iwm duur ka doonid. 2. hunguri, lacag 
iwm la shaqaysan meelo ka shaxaadid. m.f.dh, 
qaraabid. 

qaraabaggooys m.l 1. Q. ah: qof aan 
qaraabadiisa daryeelin. 

qaraabakiil¹ m.l Eexasho qaraabannimo 
awgeed loo sameeyo. ld karaabakiil, 

qaraabakiil² f.g1 (-iilay, -iishay) Cid 
qaraabannimo awgeed ugu eexasho. m.f.dh, 
qaraabakiilid. 

qaraabayso f.g3 (-stay, -satay) Cid qaraabo ka 
dhigasho. m.f.dh, qaraabaysasho. 

qaraabo m.dh.u Dad xagga hooyo ama aabbe 
xiriir dhalasho ka wadaaga. 

qaraar¹ m.l (-rro, m.dh) 1. Dhadhan aan 
macaanayn. 2. Go'aan. 3. Maseyrka laga 
maseyro cid waxay haysato. ld xaraar. 

qaraar² m.l (-rro, m.dh) (taar.) Go'aan rasmi ah, 
ee ka soo baxa boqor, boqorad ama madax 
kale. m.f.dh, qaraarid. 

qaraar³ f.mg1 (-ray, -rtay) Cid wax ay haysato 
ka masayrid. m.f.dh, qaraarid. 

qaraaxad m.dh 1. Qalab bir, caag iwm ka 
samaysan oo inta ogsijiin, gaas iwm lagu 
shubo sigaarka lagu shito, walaacad. 2. 
Weynaanta cod. 3. Xajmiga iyo weynaanta qof 
leeyahay. 

qarabbax m.dh Barashada la sii barto cashar 
qur'aan oo aan weli la gaarin. 

qarafeyso f.mg3 (-stay, -satay) Hadba cid 
baryid. m.f.dh, qarafeysasho. 

qaramada midoobay m.dh (taar.) Urur la 
sameeyey dagaalkii II ee adduunka kaddib, oo 
ay xubin ka yihiin waddamada adduunka oo 
dhan, loona dhisay iskaashiga iyo wax-wada-
qabsiga Caalamiga. 

qaramee f.g2 (-meeyay, -meysay) Qaran, 
hanti cidi leedahay la wareegid. m.f.dh, 
qaramayn. 

qaran m.l (-ammo/-nno, m.dh) 1. Dad ay ka 
dhexeyso qawaaniin iyo maamul siyaasadeed 
oo leh seere ama xad adduunyadu aqoonsan 
tahay iyo calan u gaar ah. 2. Usha balka 
galleyda ama meseggada. 

qarandi m.dh (-iyo, m.l) Bahal duurjoog ah oo 
leh af dhuuban iyo gafuur dheer, dhego 
dhaadheer oo kuwa dameeraha u eg, lugo 
gaaggaaban oo xoogag badan, dhabar sida 
qaansada u xoodan iyo dabo sal weyn leh oo 
cuna aboorka, quraanyada iwm; xabaalaquf; 
saddexsuulley. 



qaranful 

 

qaranful m.l Miro yaryar, madmadow, 
dhuudhuuban oo madax kuuskuusan leh oo 
shaaha lagu udgiyo. ld qorofol, qoronful. 

qarar m.l (-ryo, m.dh) (c.nafl.) Jeex jeex ku dhaca 
maqaarka gaar ahaan afka qarkiisa ama meelo 
kale oo dhaqaaq badan leh ee jirka. Jeex 
jeexyada ku yaal afka iyo sanka caruurta ku 
dhalata waraabowga waxay marka noqdaan 
qararyo. 

qararamso f.g3 (-saday, -satay) Wax adag ilko 
ku burbursasho. m.f.dh, qararamsasho. ld 
qararabso. 

qaras m.dh 1. Wasakh midab cagaaran leh oo ku 
raagta caloosha oo ka dhalata cuntada qofka 
cuno. 2. Hadal badan oo xun. 

qarash m.l (-shyo, m.dh) 1. Macdan jilicsan oo 
weelasha iwm laga sameeyo. 2. ld kharash. 

qarasow f.mg1 (-oobay, -owday; -oobi) Wax 
qaras qaaday noqosho. m.f.dh, qarasoobid. 

qaraw¹ m.l Hadal iyadoo la hurdo lagu hadlo. 
qaraw² f.mg1 (-rway, -rawday; -rwi) 1. Riyo 

dhexdeed hadal la maqlayo ku dhawaaqid. 2. 
Xanuun la tarsaasiyid (qof). m.f.dh, qarwid. 

qarax¹ m.l 1. Shanqar xoog leh oo ka dhalata 
walxaha marka ay kulayl dareemaan ama wax 
kale saameeyaan. 2. Q. ah: cunto aan iidaan 
lahayn. 3. Q. ah: dhul oomane ah oo aan biyo 
lahayn. 4. Q. ah: hadal aan murti ku 
dheehnayn. 

qarax² f.mg1 (-rxay, -raxday; -rxi) Wax, qarax 
sameyn. m.f.dh, qarxid. 

qarbaqarbee f.g2 (-beeyay, -beysay) Wax si 
degdegsiinyo ah u samayn. m.f.dh, 
qarbaqarbayn. 

qarbed m.l (-dyo, m.dh) 1. Harag cukad ah oo 
loo farsameeyey in biyaha lagu shubto. 2. 
Weel maro adag ka sameysan oo biyaha lagu 
shubto. ld qarbad. 

qarbud¹ m.l Qasid wax nidaamsanaa lagu 
sameeyo. 

qarbud² f.mg1 (-day, -dday) 1. Rabsho sameyn. 
2. Wax nidaamsanaa isku qasid. m.f.dh, 
qarbudid. 

qarbudaad m.dh 1. Qasidda la isku qaso wax 
nidaamsanaa. 

qardajeex¹ m.l Socod lagu maro meel dhir 
badan oo aan waddo la maro lahayn. 

qardajeex² f.g1 (-xay, -xday) Meel dhir badan 
oo aan waddo lahayn marid. m.f.dh, 
qardajeexid. 

qardee f.g2 (-deeyay, -daysay) 1. Dhul geedo 
ka gurid si wax loogu beerto ama hawl kale 
loogu qabsado. 2. Cid wax amaah ahaan u 
siin. m.f.dh, qardayn. 

qardhabo m.dh (-ooyin, m.l) 1. Qalab yar oo bir 
ah oo ka kooban laba af oo is qabsata marka 
la isku riixo oo timaha iwm lagu sii-siibo. 2. 
Nooc ka mid ah kelbadaha. 3.Manqas. 

qardho m.dh.u Miro aan weli bislaan. 
qardo m.dh (-ooyin, m.l) 1. Dhul keyn ah oo aan 

waddo lahayn. 2. Miro aan weli bislaan. 3. 
Wax amaah ahaan loo qaato. 

qare m.l 1. Geed dhulka ku faalala oo leh caleen 
balballaaran iyo miro waaweyn oo 
kankoonsan oo dhacaan macaan oo lagu oon 
baxo leh; xabxab. 2. Miraha geedka qaraha. 

qareen m.l (-nno, m.dh) 1. Dad dhalashadoodu 
isu dhowdahay; xigto. 2. Qof gar yaqaan ah 
oo dadka u dooda. 

qari f.g2 (-iyay, -isay) Wax meel aan laga arki 
karin gelin. m.f.dh, qarin. 

qariib¹ m.l (-byo, m.dh) Q. ah: qof meel uu 
dadkeeda aqoon jooga. 

qariib² f.mg1 (-bay, -btay) U q.: wax 
helitankooda dhibaato iyo xakaar u marid. 
m.f.dh, qariibid. 

qariisad m.dh (-do, m.l) (baay.) U jajabnaan 
dabiici ah oo loogu dhaqmo si gaar ah, taas oo 
aan koritaankeeda, uga baahnayn barasho 
waayo aragnimo gaar ah leh. Sidaa darteed 
waa aqoon dhalasho oo dabeeci ah. 

qar-iskatuur m.l Qof naftiisa meel halis ah 
geliya; naftihalig. ld jar-iskatuur. 

qarni m.l (-iyo, m.dh) Boqol sano. 
qaroobbe m.l (-bayaal, m.l/dh) 1. Fur ubbo oo 

qori ah oo dalool yar dhexda ku leh. 2. 
Gafuurka shimbiraha. 

qaroof f.g1 (-fay, -ftay) Wax toosan qalloocin. 
m.f.dh, qaroofid. 

qaroofan f.mg4 (-fnaa, -fnayd) Wax la soo 
qalloocshey ahaansho. m.f.dh, qaroofnaan. 

qaroon m.dh (-oomo, m.l) Geed quwaax aan 
qodax lahayn, leh asal wanaagsan, xabag la 
calashado iyo qolof shaah laga dhigto. 

qarqar¹ m.l Inta u dhexeysa garabka korkiisa iyo 
luqunta; deg. 

qarqar² f.mg1 (-ray, -rtay) Qarqaryo dareemid. 
m.f.dh, qarqarid. 

qarqarsi f.g1 (-iyay, -iday; -iyi) 1. Awr la rarayo 
jeenigiisa iyo luquntiisa xarig iskula xirid si 
uusan u kicin inta la rarayo. 2. Ku q.: cid wax 
ku khasbid. m.f.dh, qarqarsiyid. ld qarqarsii. 

qarqaryo m.dh Gariirid ay dhaxan ama jirro 
keento. 

qarqaryoo f.mg3 (-ooday, -ootay) Qarqaryo 
dareemid. 

qarqaryood m.f.l eeg qarqaryoo. 



qaswade 

 

qarracan¹ m.l Dareen xanuun leh oo dadka ku 
dhasha marka uu wax naxdin ama ciil keena 
ku yimaadaan. 

qarracan² f.mg1 (-cmay, -cantay; -cmi) Qof 
naxdin weyn la kulmey noqosho. m.f.dh, 
qarracmid. 

qarradh m.l (-dho, m.l) (juqr.) Kala jab ku dhaca 
oogada dhulka kaas oo uu la socdo dhaqaaq, 
islamarkaas lakabyada dhadhaabada 
qarradhka labadiisa dhinac ah iskuma 
sargo'na. Inkasta oo uu dhaqaaqu badanaa 
yahay mid atoma, haddana waxaa dhici karta 
qarradhku inuu jiho kasta aato oo ay ku jirto 
tan jiifku. 

qarrar m.l Dillaac, jeex. ld tarrar. 
qarrir f.g/mg1 (-ray, -rtay) 1. (f.g) Wax 

qiimahooda, wakhtigooda, tiradooda iwm 
xaddidid. 2. (f.mg) ld qarrer. Dhul, dhar iwm 
dillaacid. m.f.dh, qarririd. 

qarriran f.mg4 (-rnaa, -rnayd) Arrin iwm wax 
go'aan laga gaaray ahaansho. m.f.dh, 
qarrirnaan. 

qarsan f.mg4 (-naa, -nayd) Wax la qaryey 
ahaansho. m.f.dh, qarsanaan. 

qarsho m.dh (-ooyin, m.l) 1. Weel quraarad ka 
samaysan oo wax lagu shubto; dhalo. 2. 
Maaddo adke ah, jebi og, aan midab lahayn, 
ilays mootiye ah oo ka sameysan ciid iyo 
soodhe la isku dhalaaliyey. ld qarshad. 

qarsin m.l (-nno/-immo, m.dh) Fandhaal 
weyn; qudde. 

qarso f.g3 (-saday, -satay) Wax meel aan laga 
arki karin dhigasho. m.f.dh, qarsasho. 

qarsoodi m.l 1. Q. ah: arrin, hadal iwm oo aan 
la oggoleyn inla maqlo ama la arko; sir. 2. Q. 
ah: hadal hoos la isugu sheego si dadka kale 
aysan u maqal. 

qarsoon¹ f.mg1 (-oomay, -oontay; -oomi) 
Wax muuqaalkoodu libdhay noqosho. m.f.dh, 
qarsoomid. 

qarsoon² f.mg4 (-naa, -nayd) Wax 
muuqaalkoodu libdhay ahaansho. m.f.dh, 
qarsoonaan. 

qaruurad m.dh (-do, m.l) Qarsho; dhalo. 
qarxi f.g2 (-iyay, -isay) Wax qarax ku burburin. 

m.f.dh, qarxin. 
qarxo f.mg3 (-xaday, -xatay) Wax qarax 

sameyn. m.f.dh, qarxasho. 
qas¹ m.l 1. Rabsho iyo xasillooni la'aan. 2. Siil. 3. 

Gumaar. 4. Meesha ay iska galaan miskaha iyo 
sabiisha geela. 

qas² f.g1 (-say, -stay) 1. Milme iyo hoore isku 
labid. 2. Wax kala jaad ah isku darid. 3. 
Rabsho iyo xasillooni la'aan meel ka abuurid. 
4. Ka q.: hadal, ciyaar iwm oo cid si 

wanaagsan ugu socotay ka dhabqin. m.f.dh, 
qasid. 

qasaanqas m.dh (c.nafl.) Nafley yar badda ku 
jirta leh midabka quraaradda, oogo jilicsan oo 
dhegdheg leh oo biyaha dul sabbeysa. 

qasab m.l Geed leh quwaax sonkorta laga 
sameeyo, laanlaan ubaxa, alamo leh oo dhulka 
kulul ka baxa. 

qasabad m.dh (-do, m.l) Dhuun dheer oo bir, 
caag ama wax kale ka samaysan oo biyaha 
iwm ay maraan. 

qasac m.l (-cyo, m.dh) Weel yar oo macdan ama 
nooc kale oo bir ah ka samaysan oo cunnada 
iyo sharaabka lagu alxamo; daasad. ld 
qasacad. 

qasacadee f.g2 (-deeyay, -daysay) Cunto, 
sharaab iwm qasac lagu shubay ku alxamid. 
m.f.dh, qasacadayn. 

qasacadeysan f.mg4 (-snaa, -snayd) Cunto, 
cabitaan iwm wax qasacad lagu shubay 
ahaansho. m.f.dh, qasacadeysnaan. 

qasad¹ m.l (-dyo, m.dh) 1. Muraad; dan. 2. Fal si 
ulakac ah loo sameeyo. ld qasdi. 

qasad² f.g/mg1 (-sday, -sadday; -sdi) 1. (f.g) 
Wax samayntooda damcid. 2. (f.mg) U q.: meel 
ama wax muraad ka yeelasho. m.f.dh, qasdid. 

qasan¹ f.mg1 (-smay, -santay; -smi) 1. Biyo 
iwm wax kale ku labmid. 2. Qof xasillooni 
darro maskaxeed la kulantay noqosho. m.f.dh, 
qasmid. 

qasan² f.mg4 (-snaa, -snayd) 1. Biyo iwm oo 
wax ku labmay ahaansho. 2. Qof 
xasilloonidarro maskaxeed la kulantay 
ahaansho. m.f.dh, qasnaan. 

qash m.l 1. Geedo yar oo isku baxay; fuur. 2. Q. 
ah: cunto si xun loo karshay. 

qashinqub m.l (-byo, m.dh) Meel qashinka lagu 
daadsho. 

qashir m.l 1. Qayb ka mid ah qaybaha xabbadda 
badanaa ka samaysan maar, leh qaabka 
dhululubada, oo ay ku dhex jirto baaruud, 
afka horena ku wadata sulub. 2. Gufarka 
caleenta shaaha ama bunka oo weelka salkiisa 
ku hara. ld gashir, qashar. 

qasiido m.dh (-ooyin, m.l) (dii.) Maanso 
diimeed, lagu ammaano ama lagaga 
sheekeeyo shaqsiyaad gaar ah oo diinta 
Islaamka magac iyo maamuus ku leh. 

qasli m.l Dahaarad la'aanta ku dhacda qof galmo 
sameeyey ama junnuubay. ld qaslad. 

qasri m.l 1. Tirada rakcadaha salaadda oo la soo 
gaabsho marka safar dheer iwm lagu jiro. 2. (-
iyo, m.dh) Daar weyn dhul ballaaran ku 
fadhida oo qaab quruxsan u dhisan. ld qasir. 

qaswade m.l.kh Qof rabshoole ah. 



qataar¹ 

 

qataar¹ m.l (-rro, m.dh) 1. Qori yar oo albaabka 
hoos looga xiro; handaraab. 2. Bir xoog leh oo 
qoryaha iyo dhagxaantaba lagu jajebiyo. 3. Q. 
ah: baabuur aad u duugoobay oo kala daadsan 
laakiin socda. 4. Nooc sixirka ka mid ah oo 
inta geed musmaar lagu taago isla markiiba 
qofka la sixraayo xanuunsada. 

qataar² f.g1 (-ray, -rtay) 1. Qori adag albaab 
hoos uga xirid. 2. Qof sixrid, iyadoo geed 
musmaar loogu taagayo. m.f.dh, qataarid. 

qataaran¹ f.mg1 (-rmay, -rantay) Irrid wax 
xirantay noqosho. m.f.dh, qataarmid. 

qataaran² f.mg4 (-rnaa, -rnayd) 1. Irrid iwm 
wax la qataaray ahaansho. 2. Qof la sixray 
ahaansho. m.f.dh, qataarnaan. 

qatan f.mg4 (-naa, -nayd) 1. Nafley cunto ama 
cabid aan helin ahaansho. 2. Wax la 
qaybinayey cid aan wax ka helin ahaansho. ld 
qadsan. 

qatin¹ m.l 1. Muddada ay xooluhu biyaha ka 
qadaan. 2. Q.ah : xoolo aan kalkoodi gelin. 

qatin² f.mg1 (-imay, -intay; -imi) 1. Xoolo 
muddo biyo ka qadid. 2. Ka q.: wax la 
qaybsanayo wax ka waayid. m.f.dh, qatimid. 

qatooyo m.dh 1. Ku sugnaanta nafley muddo ku 
sugnaato wax cunid la'aan. 2. Wax siin la'aanta 
qof wax doonaya. 3. qadid. 

qaw m.l Meel cirif ah oo haadaan dheeri ka 
hooseysa. 

qawad m.l 1. Saluugidda la saluugo wax la isa 
siiyo. 2. ld qawid. Cudur aan halis ahayn oo 
maqaarka dadka ku dhaca oo barobaro 
cadcad leh; cambaarcad. 

qawl m.l 1. Curdanka baarka geedaha ka soo 
baxa. 2. Hadal; erey. 3. Q. leh: qof axdi leh. 4. 
Cabbitaan qof jirran afka loogu shubo; kawl. 

qawlal m.l (-llo, m.dh) Labada dacal ee afka 
middood oo ku aaddan miciyaha ama gaws-
horaadka. 

qawmiyad m.dh (-do, m.l) Jinsiyad. ld 
qowmiyad. 

qawrar m.l Dildillaac yaryar oo jirka nafleyda, 
dhulka derbiyada iwm yeeshaan marka uu 
kulayl ama qabow badan ku dhaco. 

qawsii f.mg2 (-iiyay, -iisay) Shanqar "qaw" ku 
dhalin. m.f.dh, qawsiin. 

qax¹ m.l Guuriitaan meel si degdeg ah looga 
cararo cabsi awgeed. 

qax² f.mg1 (-xay, -xday; qaxi/qixi) Cabsi 
awgeed meel si degdeg ah uga guurid. m.f.dh, 
qixid. 

qaxaabad m.dh (-do, m.l) Naag jirkeeda ka 
ganacsata; dhillo. 

qaxaanqax m.l Qaylada ay samayso dooradu 
marka ay ukun dhali rabto. ld qaxaanqixid, 
qaxanqax. 

qaxan f.mg1 (-xmay, -xantay; -xmi) Dhuxul, 
wax shidmay noqosho. m.f.dh, qaxmid. 

qaxmi f.g2 (-iyay, -isay) Dhuxul shidid. m.f.dh, 
qaxmin. 

qaxooti m.l/dh Dad dalkoodii nabadgelyo 
la'aan, abaar iwm awgeed uga cararay. 

qaxwe m.l Cabbitaan bun la shiiday laga 
sameeyo oo shaah ahaan loo cabbo. ld 
qahwe, qaxwo. 

qaxwee f.mg2 (-weeyay, -waysay) Qaxwe 
cabbid. m.f.dh, qaxwayn. 

qayaayo m.dh.kh 1. Q. ah: wax qabyo ah oo 
waxa ka dhimani ay iin u yeeleyso. 2. Faro, 
ilko iwm oo is dulsaaran. 

qayax m.l.kh 1. Q. ah: wax aan qarsoonayn oo 
si wanaagsan loogu wada jeedo. 2. Wax sida 
badar, geed iwm oo diirka laga qaaday. 3. Laf 
hilibkii laga guray. 

qayaxan f.mg4 (-xnaa, -xnayd) 1. Wax diirka 
sare laga qaaday ahaansho. 2. Laf, wax hilibkii 
laga guray ahaansho. 3. Hadal iwm wax si 
wanaagsan loo sheegay ahaansho. m.f.dh, 
qayaxnaan. 

qayb-bulsho m.dh (-bo ..., m.l) (bul.) Dabaqad 
bulsheed, ama nidaam dawlad oo ku dhisan u 
kala qeybinta dadweynaha kooxo, iyada oo 
fiirinaysa reerkooda, darajadooda, maalkooda 
iyo shaqadooda iwm. 

qayb-goobo m.dh (-bo ..., m.l) (xis.) Qayb ka 
mid ah goobada ee ka sammaysanta laba 
gacmood dhexdood iyo meeriska. Bedka q. g. 
waa 1/2 r +, taas oo r ay tahay acanka, +-na 
tahay xagasha. 

qayb¹ m.dh (nax.) Qaybaha hadalka: magac 
waagii hore aad loogu adeegsan jiray xagga 
kooxaynta ereyada, kala soocnaantooduna 
waxay ku salaysanayd xagga qaab 
naxweedyada iyo xagga micnahaba. m.f.dh, 
qaybid. 

qayb² m.l Wax Alle mooyee cid kale ogaan karto 
aan jirin. 

qayb³ f.g1 (-bay, -btay) Wax kor ka barasha. 
m.f.dh, qaybid. 

qaybgal¹ m.l Ka q.: ka qayb qaadashada hawl la 
qabanayo. 

qaybgal² f.mg1 (-alay, -ashay; -geli) Ka q.: 
hawl la qabanayey ama wax kale qayb ka 
qaadasho. m.f.dh, qaybgelid. 

qaybgale m.l (-layaal, m.l/dh) Ka q.: qof hawl 
ama tartan la qabanayo ka qayb qaadanayo. 

qaybgeli f.g2 (-iyay, -isay) Ka q.: qof hawl, 
tartan, arrin iwm in uu qayb kaqaato u 
oggolaan. m.f.dh, qaybgelin. 

qaybi f.g2 (-iyay, -isay) 1. Wax dhawr qaybood 
ka dhigid. 2. Ku q.: hawl, arrin iwm cid kale 
ku aaddin. m.f.dh, qaybin. m.l, qaybis. 

qayblibaax m.l Wax qaybtooda ugu badan ama 
ugu muhiimsan. 

qaybqaado f.mg3 (-aatay, -aadatay) Ka q.: 
hawl, arrin iwm xubnaha fulinaya ka mid 
noqosho. m.f.dh, qaybqaadasho. 

qaybsan unug m.l (baay.) Samaysanka laba 
unug oo mataanaysan oo ka yimid unugga 
waalidka. Marka hore waxa qaybsanta bu'da, 
taasi uu daba socdo samaysanka xuub u 
dhexeeya bu'aha mataanaha. 

qaybsan¹ f.mg1 (-amay, -antay; -ami) Wax la 
qaybiyey noqosho. m.f.dh, qaybsamid. 

qaybsan² f.g/mg4 (-naa, -nayd) 1. (f.g) Qof wax 
xafidsan ahaansho. 2. (f.g) Wax la qaybiyay 
ahaansho. 3. (f.mg) Ku q.: qof hawl, arrin iwm, 
fulinteeda iwm, lagu aaddiyey ahaansho. 
m.f.dh, qaybsanaan. 

qaybshaha ay wadaagaan m.l (xis.) Tirada 
haraa la'aan qaybisa laba ama dhawr 
tiro.Tusaale ahaan, 3 waa qaybshaha ay 
wadaagaan 12, 18 iyo 33. 3 waxa kale oo la 
oran karaa isirka ay wadaagaan 12, 18 iyo 33. 

qaybsii f.lg2 (-iiyay, -iisay) Cid wax xafidsiin. 
m.f.dh, qaybsiin. 

qaybso f.g3 (-saday, -satay) 1. Wax dhowr 
meelood u kala dhigasho. 2. La q.: cid tartan 
la gelid. m.f.dh, qaybsasho. 

qaybta kaadimareenka m.dh (c.nafl.) Qaybta 
oo dhan ee isugu jirta dhuumo iyo faro oo 
kaadida ka soo qaada keliya dibeddana u 
saara. Waxay ka koobantahay: a) kaadi 
mareennada kaadihaysta ka sarreeya; b) kaadi 
haysta; c) kaadi mareenka hoose. 

qaybta lafaha m.l (daaw.) Aqoonta ama ka 
shaqeynta toosinta qaabdarro uu keenay 
cudur ama waxyeello kale oo lafaha iyo xubno 
is goysyada ku dhaca. 

qaybta liimbigada ee maskaxda m.dh (c.nafl.) 
Qayb maskaxda ka mid ah oo ka kooban 
dareemayaal mareenno sameynaya xarun 
unugyeed kala duwan waxay qaabilsantahay 
dareenno dadka ku qarsoon oo nolosha laga 
maarmin iyo fahamada kuna xiran qaybaha 
qanjirdhiigga iyo dhaqaaqa ee jirka. 

qayb-xareedayn m.dh (-bo ..., m.l) (kiim.) Hab 
xareedayn ah oo la sameeyo iyada oo la 
isticmaalayo dhuun fidsan oo ku qotonta 
dhalada xareedaynta. Habkani wuxu 
suurogelinayaa in hoorarka loo kala sooco 

qaybo heerka bididdoodu kala duwantahay 
laguna ururiyo herkullo kala geddisan. 

qayd f.g1 (-day, -dday) Dhul cabbirid. m.f.dh, 
qaydid. 

qaydan f.mg4 (-dnaa, -dnayd) Wax la cabbiray 
ahaansho (dhul). m.f.dh, qaydnaan. 

qayil f.mg1 (-ilay, -ishay; -yli) Qaad cunid. 
m.f.dh, qayilid. m.f.dh, qaylid. 

qayilaad m.dh Fadhi habeysan iyo sheeko ay 
dad badani qaad ku wada cunaan. 

qayilsan f.mg4 (-naa, -nayd) Qof jaad cunay 
ahaansho. m.f.dh, qayilsanaan. 

qayiran f.mg1 (-rmay, -rantay; -rmi) Wax 
midabkiisa, dhadhankiisa, urkiisa iwm 
beddelmay noqosho. m.f.dh, qayirmid. 

qayladhaan m.dh Dhawaaq kaalmo dalab ah oo 
cid loo jeediyo ama loogu digo. ld cilladhaan, 
qayladhaamo. 

qayladhaanso f.mg3 (-saday, -satay) U q.: 
qayladhaan cid u dirasho. m.f.dh, 
qayladhaansasho. ld cilladhaanso. 

qaylakeen f.mg1 (-nay, -ntay) Meel dareen ka 
dhacay warkeeda keenid. m.f.dh, qaylakeenid. 

qayli f.mg2 (-iyay, -isay) 1. Cod dheer ku 
dhawaaqid. 2. Ku q.: cid canaan u jeedin. 3. U 
q.: cid taageerid. 4. U q.: cid u yeerid. 5. La q.: 
dhibaato darteed la dhawaaqid. m.f.dh, qaylin. 

qaylisii f.mg2 (-iiyay, -iisay) Ka q.: cid ka 
dhawaajin. m.f.dh, qaylisiin. 

qaylo m.dh 1. Dhawaaq dheer oo nafley 
sameyso. 2. Canaan. 3. Digniin. 

qayoo f.mg3 (-ooday, -ootay) Roob wax feeray 
noqosho. 

qayood m.f.l eeg qayoo. 
qeex f.g1 (-xay, -xday) Wax si wanaagsan u 

sharxid. m.f.dh, qeexid. 
qeexan f.mg4 (-xnaa, -xnayd) Wax la qeexay 

ahaansho. m.f.dh, qeexnaan. 
qeyd m.l (-dad, m.l) Cad yar oo maro ah oo ilaa 

laba yaardi dhan oo sida badan ay carruurtu 
qaataan. 

qiblo m.dh 1. Jahada kabcada oo ay muslimiintu 
u jeestaan marka ay dukanayaan. 2. (-ooyin, 
m.l) Jaho. ld qiblad. 

qiil m.l (-lal, m.l) Wax la cuskado oo shirci ah 
oo aan aad u weyneyn, laakiin caqli gal ah. 

qiilqiil m.dh 1. Xaalad halis ah. 2. Q. ah: ciriiri 
badan oo wax helitaankoodu galo. 

qiimabbarar m.l Kor u kicidda qiimaha 
badeecada; sicirbarar. 

qiimadhac m.l (dhaq.) Hoos u dhicidda qiimaha 
badeecadda. 

qiimaha sugan ee leeb m.l (xis.) Dhererka 
leebka iyadoo aan la tixgelin jihada leebka. 
Qiimaha sugan ee lebka xi+yi+zk waa xidid 

labajibbaarka wadarta labajibbaarka 
xubnihiisa, taas oo ah, jihada leebka. Qiimaha 
sugan ee leebka xi+yi+zk waa xidid 
labajibbaarka wadarta labajibaarka xubnihiisa, 
taas oo ah, /xi+yi+zk/ = x2+y2+z2 

qiimaha sugan ee tiro maangal ah m.l (xis.) 
Tiro togan oo laxaadkeedu la mid yahay tiro 
la isa siiyey. Summadda qiimaha sugan ee 
tirada A waxaa loo qoraa A. Qiimaha sugan 
ee tirada 6 waa 6, qiimaha sugan ee - 6 waa 6 

qiimaha sugan ee tiro murakab ah m.l (xis.) 
Xidid labajibbarka wadarta labajibbaarada ee 
qaybteeda maangalka iyo qaybteeda 
khayaaliga ah. Waxa kale oo la yiraahdaa 
laxaadka tiro murakab ah. 

qiimasheeg m.dh (-gyo, m.dh) Warqad ay ku 
qoran tahay kharashka ku baxay badeeco 
meel loo diray, qaa'imad. 

qiime m.l 1. Sicirka ay joogto badeecadi. 2. 
Waxtarka nafley ama wax kale ay leeyihiin. ld 
qayme, qiimad, qiimo. 

qiimo m.l eeg qiime. 
qiime tamar-gubasho m.l (fiis.) Kulka ka soo 

baxa gubashada halkii halbeeg ee cufka walax. 
Qiimaha tamar gubashada waxaa loo 
isticmaalaa in lagu ogaado qiimaha tamarta 
shidaalka. Badanaa waxa lagu cabbiraa meega-
juul halkii kiiloogaraam (mj/kq). 

qiimee f.g2 (-meeyay, -maysay) 1. Nalfey, 
badeecad iwm qiimahooda sheegid. 2. Cid 
sharfid. m.f.dh, qiimayn. ld qaymee. 

qiiq m.l 1. Q. isku qarin: hargalulid (qof), iska 
yeelyeelid (qof). 2. ld qaac. 

qiiqbiyood m.l Uumibiyood. 
qiiq-iskuqarin m.dh Wax aan la ahayn oo la iska 

yeelo si loo maldaho xumo la sameeyey ama 
la sameyn doono. ld qiiq-iskuqaris. 

qiiro m.dh Dareen ficiltan ku jira oo dadka ku 
dhasha. 

qiiroo f.mg3 (-ooday, -ootay) Qiiro dareemid. 
qiirood m.f.l eeg qiiroo. 
qiixdheer m.dh Cudur badanaa carruurta ku 

dhaca oo leh qufac, neefraac iyo matag. 
qilqiil m.l Xaalad adag ama halis ah oo lagu 

sugnaado. 
qindi m.l Qalab dibida lagu xiro oo beerta lagu 

falo. 
qir f.g1 (-ray, -rtay) Arrin doodi ka taagneyd 

caddeyn. m.f.dh, qirid. 
qiraal m.l Caddeynta la isku caddeeyo arrin 

doodi ka taagnayd eeddeeda. 
qiro¹ m.dh Inta xalleefsanaanta ballaarku 

le'egyahay; dhumuc; baaxad. ld qaro. 
qiro² f.g3 (-rtay, -ratay) Qof fal in uu sameeyey 

caddeyn. m.f.dh, qirasho. 

qirsan f.mg4 (-naa, -nayd) Qof fal uu sameeyey 
qiray ahaansho. m.f.dh, qirsanaan. 

qisaas¹ m.dh Dilka sharci ahaan loo dilo qof qof 
kale dilay. 

qisaas² f.g1 (-say, -stay) Qof, qof kale dilay si 
sharci ah u dilid. m.f.dh, qisaasid. 

qisee f.mg2 (-seeyay, -saysay) 1. Ka q.: sheeko 
cid ama arrin ku saabsan cid u sheegid. 2. U 
q.: cid u skeekayn. m.f.dh, qisayn. 

qish¹ m.l Si tuugannimo ah oo imtixaan looga 
shaqeeyo. 

qish² f.g1 (-shay, -shtay) Imtixaan si 
tuugannimo ah uga shaqayn. m.f.dh, qishid. 

qiso m.dh 1. Sheeko; taariikh. 2. Wax dhacay; 
war. 

qisoo f.mg3 (-ooday, -ootay) ld qisee. 
qixi f.g2 (-iyay, -isay) 1. Si degdeg ah cid meel 

uga rarid cabsi awgeed. 2. Dab si degdeg ah u 
ololin. m.f.dh, qixin. ld qaxi. 

qiyaame m.l 1. Maalinta wixii dhintay oo dhan 
la soo nooleeyo oo wanaagga iyo xumaha qof 
walba sameeyey la xisaabo. 2. Dhib; shiddo; 
hoog. 

qiyaas¹ m.l (dii.) Qayb ka mid ah tiirarka 
sharciga Islaamka oo la adeegsado marka 
arrin la xukumayo laga waayo quraanka, 
xaddiiska iyo ijmaaca. 

qiyaas² m.dh 1. Cabbirka xag mug, dherer iyo 
culays ee wax leeyahay. 2. Oddoros; male. 

qiyaas³ f.g1 (-say, -stay) 1. Mugga culayska, iyo 
dhererka ee wax leeyahay cabbirid. 2. Wax 
oddorosid. 3. Ku q.: wax in ay wax kale la 
egyihiin iyo in kale ku eegid. m.f.dh, qiyaasid. 

qiyaasan f.mg4 (-snaa, -snayd) 1. Wax 
muggooda, dhererkooda iyo culayskooda la 
cabbiray ahaansho. 2. Ku q.: wax meel ama 
wax kale ku aaddan ahaansho. m.f.dh, 
qiyaasnaan. 

qiyaas-khariidadeed m.l (-dyo, m.dh) (juqr.) 
Saamiga fogaanshaha laba barood oo 
khariidadda dusheeda ah iyo fogaanshaha 
runta ah ee uu u taaganyahay. 

qob m.l (-bab, m.l) 1. Diir; dub; qolof. 2. Qof 
ducadiisa ama habaarkiisu kaco. 

qobtol m.l (-llo, m.dh) Heeryo qaab joodari leh 
oo ka samaysan caws adag oo maryo jiljilicsan 
dusha kaga dahaaran yihiin. 

qod f.g1 (-day, -dday) 1. Meel duleelin. 2. Beer 
ka sha+D501qeyn. m.f.dh, qodid. 

qodaal m.l 1. Hawl ku saabsan wax qodidda iyo 
falidda siiba beeraha. 2. Q. ah: dhul ku 
habboon beerashada. 3. Daloolinta la 
dalooliyo dhul. 

qodaal-buureed m.l (-dyo, m.dh) Hab qodaal 
oo u gaar ah tiirooyinka buuraha iyo kuraha la 

beerto; tiirooyinka ayaa la googooyaa gidaaro 
ama dhinacyo dhiidhi ah waxa si wareeg ah 
looga dhisaa karinnada samaysmay, markaa 
biyaha waraabka iyo carradaba way xajistaan. 

qodan¹ f.mg1 (-dmay, -dantay; -dmi) Dhul 
wax la qoday noqosho. m.f.dh, qodmid. 

qodan² f.mg4 (-dnaa, -dnayd) 1. Dhul, meel 
iwm wax la qoday ahaansho. 2. Beer wax la 
falay ahaansho. m.f.dh, qodnaan. 

qodato m.dh.u Dad beeraley ah oo ku nool 
tabcashada beeraha. 

qodax m.dh (-dxo, m.l) Caaradda yar oo fiiqan, 
waxna mudda oo geedaha qaarkood bixiyaan. 

qodban f.mg4 (-na. -nayd) 1. Wax la qodbay 
ahaansho. 2. Gabar bikro ahaansho. m.f.dh, 
qodbanaan. 

qoddo m.dh 1. Dhererka meel la qoday 
leedahay. 2. Wax intiisa aasan. 3. Macnaha fog 
ee hadal leeyahay. ld qoto. 

qoditaan m.l Qodidda la qodo god iwm. ld 
qodid. 

qodo f.g3 (-otay, -odatay) 1. Dhul falasho. 2. 
Meel dumsasho. m.f.dh, qodasho. 

qodob¹ m.l (-dbo, m.l) 1. Dun, xarig iwm oo 
laba waxood ama ka badan la iskula qabto. 2. 
Musmaar gaaban oo dabada u buuran oo 
kabaha lagu qurxiyo. 3. Qaybaha sharciga u 
qaybsama mid ka mid ah. 4. Summad xoolaha 
lagu dhigto oo u eg nuunka carabiga oo hoos 
u jeeda. 5. Qormooyinka wargeyska ku qoran 
mid ka mid ah; maqaal; qormo. 

qodob² m.l (-dbo, m.l) (nax.) Qurub magacyada 
qaarkood ka raaca dhammaadka si uu uga 
dhigo wax cayiman. Tus. "Aqal-ka", "inan-ta".  

qodob³ f.g1 (-dbay, -dobtay; -dbi) 1. Dun, 
xarig iwm laba waxood iskula qabasho. 2. 
Musmaar gaaban oo daba buuran leh kabo 
iwm ku qurxin. 3. Gabadh la guday tolid. 
m.f.dh, qodbid. 

qodobka rh m.l (-bo ..., m.dh) (baay) Lid jidh-
dhakooliye oo joogistiisa ama 
maqnaanshihiisu unugyada cascas ee dhiigga 
guudkooda ay ku samayso salka habdhiska 
kooxaha dhiigga ee rh. 

qof¹ m.l/dh (-faf, m.l) 1. Shakhsi aadami ah. 2. 
Q.na: ninna, cidna. 3. Q.af: dad. 

qof² m.l/dh (nax.) Mid ka mid ah 
kaqaybgalayaasha warisgaarsiinta: "aniga" waa 
qofka 1aad oo hadlaya, "adiga" waa qofka 
2aad oo ah lala hadlaha, "isaga"/"iyada" waa 
qofka 3aad oo ah laga hadlaha; saddexdaan 
qof kala keliga ah mid weliba waa 
wadaroobaa: 1aad "annaga/innaga", 2aad 
"idinka", 3aad "iyaga". 

qol m.l (-lal, m.l) Qaybaha uu guri u qaybsamo 
middood oo aan ahayn musqusha iyo jikada. 
ld qawlad, qoolad. 

qolfayso f.g/mg3 (-stay, -satay) 1. (f.g) Haraa 
xaabid (nafley). 2. (f.mg) Qolof yeelasho (nabar 
iwm). m.f.dh, qolfaysasho. 

qolo m.dh (-ooyin, m.l) 1. Qabiil. 2. Ummad. 3. 
Koox isku meherad ah. 

qolof m.l/dh (-lfo, m.l) 1. Dubka sare ee 
geedaha. 2. Jilif xalleef ahoo ay nabarradu 
yeeshaan siiba marka ay biskoonayaan. 3. 
Dubka sare ee xammaaratada iyo mallayga. 

qolofdhacso f.mg3 (-saday, -satay) 1. 
Xamaarato, mallay iwm xuub siibasho. 2. 
Nabar qolof ka dhicid. m.f.dh, 
qolofdhacsasho. 

qolqol m.l (-llo, m.dh) 1. Maro lagu kala qoqobo 
aqal gudahiisa; daah. 2. Aqal la kala qoqobay 
intiisa qarsoon. 3. Maqaar weyn oo tolan oo 
hilibka iwm lagu qaato; xashin. 4. Dillaacinta 
nirgo naaska hooyadood laga goynayo 
carrabka laga dillaaciyo. 5. Oodda sarsarka 
kore iyo xerada xoolaha meel u dhexeysa oo 
awrtu fariisato. 

qombob f.mg1 (-bay, -btay) Wax kala baxsanaa 
isku soo roorid engeg ama kulayl dartii. m.f.dh, 
qombobid. 

qombobsan f.mg4 (-naa, -nayd) Wax 
qombobay ahaansho. m.f.dh, qombobsanaan. 

qoo f.g2 (-ooyay, -oysay) Wax qallalan biyo 
gelin. m.f.dh, qoyn. ld qooy. 

qoob m.l (-bab, m.l) 1. Lugta ariga, lo'da 
gammaanka iyo ugaadha inteeda hoose ee 
qanjaafaha leh. 2. Anqow. 3. Taakada kabaha. 

qoofal m.l 1. Dabar suun ka samaysan oo awrta 
iyo fardaha jeenyaha hore lagaga seeteeyo. 

qool m.l (-lal, m.l) 1. Suun ama xarig siriq leh oo 
maqasha iwm surka lagaga xiro. 2. Ul weyn. 3. 
Kuul. 4. Summad wareeg ah oo xoolaha 
luqunta looga dhigo. 5. Diillin cad oo neef ido 
ah kurka uga taal. 

qoolaab m.l 1. Qallooc; nadooc; qolxo. 2. 
Agaasin loo sameeyo dab shididdiis. ld 
qoolaaw. 

qoolley m.dh Nooc shimbiraha ka mid ah 
dhowr jaad u kala baxda oo kuwa ugu 
caansani surka daliig yar, madow oo qool la 
moodo ku leeyihiin; ceelal joog; humburuq; 
adar; curcurri. 

qoomammee f.mg2 (-meeyay, -maysay) Gef 
la sameeyey ka xumaansho. m.f.dh, 
qoomamayn. 

qoomammo m.dh Shallayto qof gef sameeyey 
ku dhacda. 

qoombi m.l (-iyaal/-iyo, m.dh) Xubinta uu 
malayga ka neefsado. 

qoon¹ m.l (-ooman, m.l) Ummad, dad isku jinsi 
ah oo meel ku wada nool. 

qoon² m.dh 1. Cudur, dhibaato. 2. (-oomo, m.l) 
Dhaawac; nabar. 

qoon³ f.g1 (-oomay, -oontay; -oomi) 1. Cid 
dhaawac gaarsiin. 2. Cid dhibaato gayeysiin. 
m.f.dh, qoomid. 

qoondayso f.g3 (-stay, -satay) Wax 
qorsheysasho. m.f.dh, qoondaysasho. 

qoondee f.g2 (-deeyay, -daysay) Wax 
qorsheyn. m.f.dh, qoondayn. 

qoone m.l.u 1. Miraha geedka baarta. 2. Iniin ku 
dhex jirta miraha geedka baarta oo inta la 
farsameeyo loo xiro geela. 3. Geed la qoray oo 
lagu shubto tubaakada. 

qoonsimaad m.l Shaki iyo kahsasho laga qaado 
wax la nabcaystay. 

qoonso f.g3 (-saday, -satay) Wax dhibsasho. 
m.f.dh, qoonsasho. 

qooq¹ m.l 1. Xoolaha lab siiba awrta sida ay 
noqdaan xilliga ay diyaar u yihiin inay wax 
abaahiyaan. 2. Ciyaar; dheel. 3. Kacsi. 4. Kibir; 
islaweyni. 

qooq² f.mg1 (-qay, -qday) 1. Xoolo lab qooq ku 
dhicid. 2. Ciyaarid; dheelid. 3. Dad kibrid. 4. 
Gabar galmo u baahasho. m.f.dh, qooqid. 

qooqan f.mg4 (-qnaa, -qnayd) 1. Xoolo lab 
wax qooq hayo ahaansho. 2. Dugaag ama 
halaq wax dad cun ah ahaansho. 3. Qof kibir 
badan ahaansho. 4. Gabar wax galmo u 
baahan ahaansho. m.f.dh, qooqnaan. 

qoor m.dh 1. Luqun, sur, tun, marmar. 2. (-ro, 
m.l) Meesha ay ku dhammaato kayn. 

qǫor m.l 1. Xoolo lab oo aan la dhufaanin. 2. 
Nafley laf oo lag iyo qurux u dhalatay. 

qooraanso f.g3 (-saday, -satay) Wax eegid 
iyadoo qaarka sare kor loo qaadayo. m.f.dh, 
qooraansasho. 

qoorgooye¹ m.l Cudur ka dhasha qaniinyada 
kudkudaha oo murqaha luqunta xanuunjiyo. 

qoorgooye² m.l (daaw.) Meninjiito. 
Halaamacoodka xuubabka maskaxda oo u 
keeno fiirus, ama baktiiriya keeno oof wareen, 
xabbad ama qaaxo. 

qooro m.l.u Xiniinyaha iyo haraggooda oo is 
wata. 

qoorxir m.l 1. Maro xariir ah, xalleefsan oo si 
gaar ah u tolan oo shaarka luquntiisa lagu 
xirto. 2. Suun dumaysan oo heensaha ka mid 
ah. 

qoosh¹ m.l 1. Budo badan oo hoore yar lagu 
qasay. 2. Cajiin. Waxyaabo badan, kala duwan 
oo la isku daray. 

qoosh² f.g1 (-shay, -shtay) 1. Budo hoore yar 
ku qasid. 2. Cajiin sameyn. 3. Isku q.: 
waxyaabo badan oo kala duwan iskuqasid. 
m.f.dh, qooshid. 

qooshan f.mg4 (-shnaa, -shnayd) Wax, wax 
kale lagu qooshay ahaansho. m.f.dh, 
qooshnaan. 

qoqob¹m.l (-bo, m.dh) 1. Dhis, raro, ood iwm 
oo lagu kala qaybsho guri, xero iwm. 2. Dhul 
yar oo hareeraha ka xaydaaman. 3. Karantiil. 

qoqob² m.l (-byo, m.dh) 1. (xis.) Qayb ka mid ah 
xarriiq ama xood oo u dhexeeya laba barood 
oo ku yaalla xarriiqda ama xoodka. 2. (xis.) 
Gobol u dhexeeya boqonka goobo iyo 
qaansada ku aaddan ee gooya boqonka. 
Tusaale ahaan, bedka u dhexeeya boqon 
goobo iyo qaansada ku aaddan waa qoqobka 
goobada. 

qoqob³ f.g1 (-bay, -btay) 1. Xero ama aqal 
gudahiisa dhis ku kala goyn. 2. Nafley 
karantiilid. m.f.dh, qoqobid. 

qoqoban f.mg4 (-bnaa, -bnayd) Xero, aqal 
iwm wax la qoqobay ahaansho. m.f.dh, 
qoqobnaan. 

qoqob-horraad-maskaxeed m.l (-dyo, m.l) 
(c.nafl.) Qoqobka hore ee qayb bareed walba 
ee maskaxda kuna fadhiya ilaa xagga dambe 
xarriiqda dhexe. 

qor¹ m.l 1. Wax la qaybsanayo qeybta uu qof 
waliba xaq u leeyahay in uu helo. 2. Inta 
dheeraadka ah ee laga gooyo weel, ul iwm oo 
la farsameynayo. 

qor² f.g1 (-ray, -rtay) 1. Xaraf, erey, hadal iwm 
meel ku astayn. 2. Cid shaqo siin. 3. Geed 
weel, ul iwm ka samayn. m.f.dh, qorid. 

qoraa m.l (-aayaal, m.l/dh) Qof buugaag iyo 
maqaallo la akhristo qora. ld qore. 

qoraaje m.l (-jayaal, m.l/dh) Maroodi lab. 
qoraal m.l 1. Wax xaanshi dusheeda ku qoran. 

2. Habka farta loo qoro. 3. Waddo falfal ah. 4. 
Habka qalabka geedaha laga qoro loo 
farsameeyo. 

qoraal-baali m.l Cilmiga baara farta qoraalka ee 
dadkii hore. 

qoran¹ f.mg1 (-rmay, -rantay) 1. Qoraal wax 
meel lagu dhigay noqosho. 2. bir, qori iwm 
wax la farsameeyey noqosho. 3. Qof shaqo la 
siiyay noqosho. 4. Qof dhuuban, dheer oo 
jirkiisu isu miisaaman yahay noqosho. m.f.dh, 
qormid. 

qoran² f.mg4 (-rnaa, -rnayd) 1. Qoraal wax 
meel lagu dhigay ahaansho. 2. Bir, qori iwm 
wax la farsameeyey ahaansho. 3. Qof shaqo la 
siiyay ahaansho. 4. Qof dhuuban, dheer oo 



qoton 

 

jirkiisu isu miisaaman yahay ahaansho. m.f.dh, 
qornaan. 

qorfe m.l Qolof udgoon oo dhirta shaaha lagu 
daro ka mid ah. 

qorfo m.l Dhul oommane ah oo aan cidna 
joogin. ld qafro, qarfo. 

qori m.l (-ryo, m.dh) 1. Geedaha intooda dhexe 
oo adag oo qolofta iyo mayraxda ka hoosaysa. 
2. Laan jab ah oo qallalan. 3. Alwaax; loox. 4. 
Buntukh. 

qori-ismaris m.l.kh (-syo, m.dh) Qof mar dad 
ah marna iska dhiga waraabe isagoo is 
marinaya qori khaas ah (sheeko xariir). 

qorimo m.dh (-ooyin, m.l) Qalab bir ah oo 
geedaha lagu qoro. 

qoririd m.l Qorituur. 
qorisla'aan m.dh Xaaladda uu ku sugan yahay 

qof aan waxna qorin waxna akhrin. 
qorituur¹ m.l 1. Ciyaar carruureed inta indhaha 

la is qabto qori la tuuro kaddibna la raadsho. 
2. Baqtiyaanasiib lagu kala helo wax dad ka 
dhexeeyo. 

qorituur² f.g1 (-ray, -rtay) U q.: laba qof 
baqtiyaanasiib u samayn si uu mid u helo wax 
ka dhexeeyo labadoodaba. m.f.dh, qorituurid. 

qormo m.dh 1. Habka geedaha, dhagxaanta iwm 
looga qoro qalab la isticmaalo. 2. (-ooyin, m.l) 
Qoraal yar oo koobaya ujeeddo gaar ah. 3. 
Habka loo dejiyo qoysaska reerka. 

qoro f.g3 (-rtay, -ratay) 1. Hadal qoraal ka 
dhigasho. 2. Geed, dhagax, laf iwm qalab la 
isticmaalo ka samaysasho. 3. Ilkaha q.: qof 
ilko fiiqasho. 4. Qof shaqaale ka dhigasho. 
m.f.dh, qorasho. 

qorqode m.l.kh (-dayaal, m.l/dh) Q. ah: nin 
afadiisa si fool xun kula dhabiiltama siiba 
maamulka hoose, cunnada iyo masruufka. 

qorrato m.dh.u Jaad la bah ah goodaaddada ama 
qallajista oo ku nool guryaha iyo geedaha. 

qorrax m.dh Meeraha dhulka ku wareego oo uu 
ka helo kulka iyo ifkaba; cadceed; gabbal. 

qorraxaysan f.mg4 (-snaa, -snayd) Wax qorrax 
la dhigay ahaansho. m.f.dh, qorraxaysnaan. 

qorraxayso f.g/mg3 (-stay, -satay) 1. (f.g) Wax 
qorrax u dhigid. 2. (f.mg) Cid qorrax isu dhigid. 
m.f.dh, qorraxaysasho. 

qorraxdhac m.l 1. Waqtiga ay qorraxda 
godkeeda gasho; maqrib. 2. Jahada ay 
qorraxdu u dhacdo. 

qorraxee f.g2 (-xeeyay, -xaysay) Wax qorrax u 
dhigid. m.f.dh, qorraxayn. 

qorraxmadoobaad m.l (-dyo, m.dh) Marka 
dayaxu kala dhex galo dhulka iyo qorraxda ee 
qorraxda qaarkeed qarsoomo. 

qorraxsin m.l Jahada ay qorraxda u dhacdo. 

qorraxso f.mg3 (-saday, -satay) Qorrax isu 
dhigid (qof). m.f.dh, qorraxsasho. 

qorrax-soobax m.l Waqtiga ay qorraxdu dhulka 
u soo baxdo. 

qorshe m.l (-shayaal, m.l/dh) 1. Nidaam 
habaysan oo hawl lagu fuliyo. 

qorshe-qoys m.l (-shayaal ..., m.l/dh) 1. 
Isticmaalka dawo si loo dhimo ama loo kala 
dheereeyo dhalashada ilmaha ee qoys. 2. 
Habab ka hortagga dhalmada oo ay bulsho 
ama dal uu ku dhaqanto. 

qorshee f.g2 (-sheeyay, -shaysay) Hawl sidii 
loo qaban lahaa u nidaamin. m.f.dh, qorshayn. 

qosli f.mg2 (-iyay, -isay) 1. Ka q.: cid qosol ka 
keenid. 2. Ka q.: cid ka farxin. m.f.dh, qoslin. 

qosol¹ m.l Cod gaar ah oo ay dadku sameeyaan 
marka ay faraxsanyihiin iyagoo ilkaha 
caddaynaya. 

qosol² f.mg1 (-slay, -soshay; -sli) 1. 
Ilkacaddayn, iyo cod isku darid farxad 
awgeed. 2. Ku q.: cid ku jeesjeesid. m.f.dh, 
qoslid. 

qosolgariir¹ m.l Qosol naxdin iyo yaxyax 
keenaan. 

qosolgariir² f.mg1 (-ray, -rtay) Naxdin iyo 
yaxyax awgood la qoslid. m.f.dh, qosolgariirid. 

qosolkujab m.l Shey taya xun leh oo 
dhadhalaala. 

qotin m.l (kiim.) Xubin kasta oo ka mid ah qalab 
danabeed taas oo sii daysa ama jiidata 
elektaroonno ama saldanabsideyeyaal kaleba. 
Qotinka waxa kale oo lagu isticmaalaa 
leexinta saxarrada saldanabaysan iyada oo la 
adeegsanayo falka badadda danabka nagi ee 
qotinku dhaliyo. 

qotintabane m.l (-nayaal, m.l/dh) (kiim.) Qotin 
leh kayd danab taban, soona jiita ayoonnada 
togan, marka danab-soociddu dhacayso, 
waana bixiye elektaroon. 

qotintogane m.l (-nayaal, m.l/dh) (kiim.) Qotin 
leh keyd danab togan, soona jiita ayoonnada 
taban, marka danab-soociddu dhacayso. 

qoto-ekeeye m.dh (-kayaal, m.l/dh) (juqr.) 
Xarriiq ku yaal khariidad, oo isku xira baraha 
badda hoosteeda ah oo guntoodu isku dherer 
tahay. 

qotome m.l (-mayaal, m.l/dh) (xis.) Waxyaabo 
ay isku qotomaan, tusale ahaan: laba xood 
waa ay isku qotomaan haddii 
taabteyaashoodu halka barta isgoyska ay 
yihiin qotome. 

qotomi f.g2 (-iyay, -isay) Weel, qori iwm salka 
dhulka u dhigid. m.f.dh, qotomin. 

qoton f.mg1 (-omay, -ontay; -omi) Weel, iwm 
meel salka ku hayn. m.f.dh, qotomid. 



qotonsan 

 

qotonsan f.mg4 (-naa, -nayd) Wax meel la 
qotonshay ahaansho (weel, qori, iwm). m.f.dh, 
qotonsanaan. 

qowle m.l.u (-layaal, m.l/dh) Dad aan shaqo 
lahayn oo dadka kale dhaca. ld qawle, 
qowleysato. 

qowmiyad m.dh ld qawmiyad. 
qowsaar m.l (-rro, m.dh) 1. Nin dadka u raaca 

xoolaha ama u dhaqa oo markuu in muddo 
ah joogaba xoolaha wax laga siiyo. 2. Nin had 
iyo jeer xoolo gaar ah aan ka harin. 3. Nin 
xoog badan. 

qow-weyn m.dh (juqr.) Bohol weyn oo hoos u 
qodan oo leh dhinacyo dhadhaabeed oo tiiro 
toosan leh. Waxaa badanaa sameeya tog mara 
dhul oomane ah o gooya dhadhaabaha 
jilicsan. 

qoy f.g1 (-yay, -yday) Wax qoyaan gaarsiin. 
m.f.dh, qoyid. 

qoyaami f.g2 (-iyay, -isay) Wax qoyaan 
gaarsiin. m.f.dh, qoyaamin. 

qoyaan m.l Raadka uu ku reebo hoore siiba biyo 
ama caano iwm shey uu saameeyey. 

qoyan f.mg4 (-naa, -nayd) Wax qoyaan gaaray 
ahaansho. m.f.dh, qoyanaan. 

qoys m.l (-sas, m.l) 1. Laba isu dhexda iyo 
carruurtooda; xaas. 2.Qolo; reer. 

qub¹ m.l Dįir¹; dub; qolof. 
qub² f.g1 (-bay, -btay) Wax weel gudahiisa ku 

jira daadin. m.f.dh, qubid. 
qubbad m.dh 1. (-do, m.l) Dhismo kubbad 

nuskeeda sare u eg oo laga dul dhiso 
masaajiddada, kaniisadaha, qabuuraha iyo 
guryaha qaarkood. 2. Badda inteda xeebta ka 
fog. ld qubbo. 

qubbad-shiileed m.dh (-dyo, m.dh) (jool.) 
Gobol dhadhaabo shiileed ah oo ka 
samaysma magma dhulka kor u soo gashay 
oo badanaa ka kooban dhadhaabta 
garanaytka. 

qubee f.mg2 (-beeyay, -beysay) U q.: cid biyo 
ugu mayrid. m.f.dh, qubayn. ld qabee. 

qubeyso f.g3 (-stay, -satay) Biyo ku mayrasho. 
m.f.dh, qubeysasho. ld qabeyso. 

qubo¹ m.dh Xamaarato badda ku nool oo diinka 
la bah ah. 

qubo² f.mg3 (-btay, -batay) Wax daadasho. 
m.f.dh, qubasho. 

qudde m.l (-dayaal, m.l/dh) 1. Qori dabo dheer 
oo la qabsado leh oo biyaha la darsado. 2. ld 
qunde Fandhaal weyn oo qori ka samaysan; 
qarsin; dhure. 

qudrad m.dh 1. Awood; tamar. 2. ld khudrad. 
qudunquuto m.dh Shimbir qooleyda xoogaa ka 

weyn, leh midabbo kala duwan, gafuur dheer 

oo soo yara godan oo guduudan. ld 
qudunquute, quudquuto, quutaquute. 

qudur m.l.kh (-rro, m.dh) Q. ah: nin aad bakhayl 
u ah. 

quf f.g1 (-fay, -ftay) Wax meel ka buuxaan in in 
uga soo saarid. m.f.dh, qufid. 

qufac¹ m.l 1. Neef xoog iyo shanqar leh oo ka 
dhalata cuncun ku dhaca hawo mareenka ama 
hunguriga cad kana soo baxda afka. 2. 
Cudurka qaaxada oo ku dhaca sanbabka. 

qufac² f.mg1 (-cay, -cday; -fici) 1. Cid qufac ka 
imaansho. 2. Nafley qaaxo qaadid. m.f.dh, 
quficid. 

qufo f.g3 (-ftay, -fatay) Wax meel ay ka 
buuxeen koox koox uga soo saarasho. m.f.dh, 
qufasho. 

qufraan m.dh Dembi dhaaf Ilaah bixiyo. 
quful m.l (-llo, m.dh) 1. (-llo, m.dh) Xubinta 

taranka ee gammaanka lab. 2. ld qafil. 
qulaan m.l (-aammo/-nno, m.dh) 1. Weel naas 

ama ib leh oo dadka aan wax cabbi karin wax 
lagu cabsiiyo. 2. Warqadaha turubka mid ka 
mid ah oo wiil ku sawiranyahay oo u dhexeeya 
raanida iyo tobonlaha. 

qulaanqulshe m.l (c.nafl.) Qaybta hore ee 
hunguri cadka afar addinleyda lafdhabarta leh, 
halkaasi oo berribiyoodka, xammaaratada, iyo 
naasleydu ay ku leeyihiin anduuqyada codka. 
ld qulaanqulye. 

qulaanqulye m.l Muruq iyo carjaw isku dhafan 
oo hunguri cadka korkiisa ku yaal. ld 
qulaanqulshe. 

qullatayn m.l (-nno, m.l) 1. Dar ama berkad 
dusha ka feedan oo masaajiddada loo dhiso 
oo lagu weysaysto. 2. Qiyaas biyo ah oo si 
sahlan aan u nijaasoobin. 

qulqul-badweyn m.l (juqr.) Dhaqaaqa biyaha 
dusha ee badweynta. 

qulqul-qumman m.l (fiis.) (q.q.) Qulqul danab 
oo u socdo jiho kaliya marka uu dhexmaraayo 
mareeg danab. 

qulqul-talantaaliya m.l (fiis.) (q.t.) Qulqul 
danab oo dhex maraya mareeg danab, si 
joogta ahna u beddelaya jihada marar badan 
halkii seken. 

qulqul¹ m.l (fiis.) Summad I. Dhakhsaha uu 
saldanab ku dhexmaro gudbiye danab. 
Halbeegga Caalamiga ah (H.C.) ee qulqulka 
danab waa ambiyeer (A). 

qulqul² m.l Shubmid ama socod aan kala go' 
lahayn ee uu hooruhu sameeyo. 

qulqul³ f.mg1 (-ulay, -ushay) 1. Hoore si aan 
kala go' lahayn u shubmid ama u socosho. 2. 
Dad, xoolo iwm si aan kala go' lahayn u 
socosho. m.f.dh, qulqulid. 

qulqulad m.dh Rabsho nabadda iyo xasilloonida 
wax u dhinta. 

qulquladee f.g2 Cid meel iwm qulqulad ku 
samayn. m.f.dh, qulquladayn. 

qulqulato m.dh ld qulqulad. 
qulquli f.g2 (-iyay, -isay) 1. Hoore si aan kala 

go' lahayn u shubid. 2. Dad xoolo iwm si aan 
kala go' lahayn u socodsiin. m.f.dh, qulqulin. 

qulub m.l 1. (m.l./dh) Isla hadalka iyo walaaca ay 
arrin qof ku dhaliso. 2. Qaybinta cayaar turub 
oo la khaldo. 

quluc m.dh (-lco, m.l) Nooc bocorka ka mid ah 
leh sal ballaaran iyo dhuun dhuuban oo inta la 
qallajiyo oo miraha laga daadiyo biyo lagu 
shubto, ama oodkaca lagu shubto. 

quluud m.dh Ulajeedo naftu u bogto oo ku 
raaxaysato; macne loo jeelo oo la jeclaysto; 
murti; xallad; milgo. 

qumanyayso f.g3 (-stay, -satay) Qof nafley 
ama wax kale oo qiima leh il wax ku yeelid. 
m.f.dh, qumanyaysasho. ld qumayayso. 

qumanyo m.dh (-ooyin, m.l) Q. ah: naag karti u 
leh in ay il cid wax ku yeelayso. ld qumayo. 

qumay m.l.kh Q. ah: nin la aaminsanyahay in uu 
isha wax ku dhibaataysan karo. 

qumbac m.l (-cyo, m.dh) 1. Geed aan qodax 
lahayn oo geedaha kale ku faalala, baxshana 
miro macaan oo la cuno. 2. Gabooye. 

qumbahoole m.l (-layaal, m.l/dh) Qalab leh af 
u eg kan mishaarta oo qumbaha lagu xoqo, 
gadaalna ku leh qori dheer oo lagu fadhiisto. 
ld qumbahool. 

qumbe m.l (-bayaal, m.l/dh) 1. Geedka 
naarjiinka. 2. Miraha geedka naarjiinka. 3. 
Xasdharaad yaryar oo dhiigga xoolaha ka 
nuuga. 4. (-bayaal, m.l./dh) Weel harag ka 
samaysan oo subagga lagu shubto. ld qunbe. 

qumbulad m.dh (-do, m.l) Bambo weyn. 
qumi f.g2 (-iyay, -isay) 1. (f.g) Xoolo kaxayn. 2. 

(f.mg) U q.: awr hal abaahinaya caarka ugu 
toosin. 3. (f.mg) U q.: cid arrin iwm u fulin. 
m.f.dh, qumin. 

qumman¹ m.l (c.nafl.) Cuf ah nudo limfaysan, 
oo qaar badan oo ka mid ahi ay ku yaallaan 
lafdhabarleyda sare, afka iyo cunaha xaggiisa 
dambe. 

qumman² f.mg4 (-naa, -nayd) Qof aan 
qaldanayn ahaansho. m.f.dh, qummanaan. 

qun¹ m.l (-uman, m.l) 1. Labada qanjir oo 
kulkulucsan oo afka salkiisa labada dhinac 
kaga yaal middood. 2. Xanuun qanjirrada afka 
salkiisa ku yaal ku dhaca; majin; majinow; 
xoqato. 3. Duleelka yar ee wax laga arko ee 
diiradda. 4. Si toos ah oo aan laalaabasho 
lahayn. 

qun² f.mg1 (-umay, -untay; -umi) 1. Nafley 
meel ka tegid. 2. Arrin iwm si wanaagsan u 
fulid. m.f.dh, qumid. 

qundhac m.dh Qorrax. 
qunso f.g3 (-saday, -satay) 1. Xoolo iwm meel 

u kaxaysasho. 2. Dan, arrin iwm meel 
marsasho. m.f.dh, qunsasho. 

qunsul m.l (-llo, m.dh) Qof diblomaasi ah oo 
dalka uu joogo dalkiisa wakiil uga ah 
bulshadiisa kana hooseeya safiirka. 

qunsul-xigeen m.l (-nno, m.dh) (taar.) Ninka ku 
xiga qunsulka (arrimaha qunsulliyadda). 

qunsuliyad m.dh (-do, m.l) Xafiiska qunsulka. 
qunuud m.l/dh (dii.) Duco la raaciyo salaadda 

subaxa, haddiise dhibaato timaadana la 
raacsho salaadaha kale. 

qunyar m.dh.fk Q. ama si q. ah: aayar, xasil, 
tartiib. 

qunyarsocod m.l.kh Q. ah: qof deggan oo dabci 
qabow dadka kula dhaqma. 

qur m.dh 1. Naf; ruux. 2. Q. ah: tiro go'an oo aan 
wax kale kordhin. Tus. "Laba wiil oo q. ah 
ayaa xafiiska jooga." 

quraac m.dh Cunnada ugu horreysa ee 
subaxnimada la cuno; afbilaw. 

quraaco f.mg3 (-cday, -catay) Quraac cunid. 
m.f.dh, quraacasho. 

Quraan m.l Kitaab Ilaahay Nabi Maxamed 
(S.C.W.) u waxyooday si uu ummaddiisa u 
gaarsiiyo. ld Qur'aan. 

quraansaar¹ m.l Akhrinta lagu akhriyo qof buka 
Quraan. 

quraansaar² f.g1 (-ray, -rtay) Qof buka Quraan 
ku akhriyid. m.f.dh, quraansaarid. 

quraanyo m.dh.u Cayayaan yaryar jaadad badan, 
beelbeel u degta oo aan baalal lahayn, lehna lix 
addin iyo labo gees. ld quraanjo. 

quraaqur m.dh Qalabka lagu adeegto inta birta 
ah. 

quraarad¹ m.dh (-do, m.l) Dhalo; qarsho. 
quraarad² m.dh (kiim.) Walax adag oo ilays-

gudbiye ah lagana sameeyo isku kuleylinta 
kaalsiyam ogsaydh (laym), soodiyam 
kaarbooneyt iyo ciidda (silikoon IV ogsaydh). 
Quraaradu waa walax wiriqlaawe ah oo aan 
atamyadeedu ku habeysnayn raso. 

qurac m.l Geed abaareed weyn oo leh qodax, 
mayrax, xabag wanaagsan iyo abqo. 

qurbaan m.l (-nno, m.dh) 1. Cunto loo sameeyo 
allabari. 2. Allabari yar. 

qurbac m.l Awr yar oo da'diisu u dhexeyso nirig 
iyo qaalin. 

qurbax f.mg1 (-xay, -xday; -bixi) Nafley 
nafbixid. m.f.dh, qurbixid. 



qurbe 

 

qurbe m.l Meel uusan qof ka helin dhaqankiisa 
dadkiisa, luqaddiisa iwm; dal shisheeye. ld 
qurbo. 

qurgoo f.g2 (-gooyay, -goysay) Nafley nafta ka 
qaadid. m.f.dh, qurgoyn. 

qurmi f.g2 (-iyay, -isay) Wax qurun ka dhigid. 
m.f.dh, qurmin. 

qurmuun¹ m.l Ur xun, ur naftu kahato; wax 
qurun noqday waxa ka soo ura, kankama, 
daaca; qurun. ld qarmuun, qurmoon, 
qurun. 

qurmuun² f.mg4 (-naa, -nayd) Ur xun yeelasho 
(wax). m.f.dh, qurmuunaan. ld qarmuun, 
qurmoon. 

qurqur m.l 1. Meesha kuusan ee cunaha ragga 
ku taal; bocor. 2. (-rro, m.dh) Labada cirif ee 
qaansada middood. 

qurquri f.g2 (-iyay, -isay) Hoore si dhaqso ah 
u cabbdi. m.f.dh, qurqurin. 

qurub¹ m.l (-byo, m.dh) Gabal yar. 
qurub² m.l (-byo, m.dh) (nax.) Macag caam ah 

oo tilmaama curiyeyaal aan lahayn micno u 
gaar ah marka ay keligoodu yihiin, waxayse 
qayb weyn ka qaataan xagga dhismaha weerta, 
waxaana ka mid ah: "ma" oo ah q. diidmo; 
"baa"/"ayaa", "aa" oo ah q. diiradeed magac; 
"waa" oo ah q. diiradeed fal; "ma", "miyaa" oo 
ah q. weyddiimeed. m.f.dh, qurbid. 

qurub-logardam m.l (-byo ..., m.dh) (xis.) 
Qaybta togan ee ka mid ah logardamka tiro ee 
ah jajab tobanlaha ku yaalla midigta barta 
tobanlaha. 

qurumo m.dh Gudin yar oo weelasha lagu qoro. 
ld qorimo. 

qurun f.mg1 (-rmay, -runtay; -rmi) Wax in 
muddo ah meel yaalay ur xun yeelasho. m.f.dh, 
qurmid. 

qurunsan f.mg4 (-naa, -nayd) Wax qurmay 
ahaansho. m.f.dh, qurunsanaan. 

quruun m.dh (-uumo, m.l) Dadyow isku qarni 
noolaa. 

quruurux m.l.u Dhagax yaryar. 
quruurux-bataax m.l.u (jool.) Dhadhaab-

lakabeed habe ah oo ka kooban xabiib bataax 
ah oo ay isu hayaan waxyaalo ay ka mid yihiin 
nuurad (calcium carbonate) ama suubaan 
(silca). 

qurux m.dh Muuqaal ishu u bogto; bilic. 
quruxsami m.dh 1. Bilicda ay wax leeyihiin. 2. ld 

quruxsanaan. 

quruxsan f.mg4 (-naa, -nayd) Wax qurux leh 
ahaansho. m.f.dh, quruxsanaan. ld qurxan, 
qurxoon. 

qurxi f.g2 (-iyay, -isay) Wax qurux u yeelid. 
m.f.dh, qurxin. 

quse m.l (-sayaal, m.l/dh) Caleen la shiidey oo 
maydka lagu dhaqo. 

qushaash m.l 1. Wasakh. 2. Qashqashaad. 
quud m.l 1. Cunto; cunno ; dheef. 2. Nooc geed; 

shillin; kulan; kedi. 
quuddarree f.mg2 (-reeyay, -raysay) Wax 

helitaankooda rajo ka qabid. m.f.dh, 
quuddarrayn. 

quuddarro m.dh Rajo; yididdiilo. 
quudi f.g2 (-iyay, -isay) Nafley cunto siin. 

m.f.dh, quudin. 
quudo f.g3 (-uutay, -uudatay) Nafley cunto 

cunid. m.f.dh, quudasho. 
quulle m.l.u Miraha geedka jeerinka, lacagaalaha, 

dheerdheerada, jiiqjiiqlaha iwm. 
quun-saneed m.l (-dyo, m.dh) (c.nafl.) Qanjirro 

linfo sooheed ah qaybta sare ee dhuunta oo 
marka ay bukoodaan sanka xira. 

quuqle m.l (-layaal, m.l/dh) Qof qayla badan oo 
hadal aan macne lahayn ku hadla. 

quur¹ m.dh 1. Qiimaha iyo sharafta wax leeyihiin 
ama ku haboon yihiin ama ay istaahilaan oo 
loo diido. 2. Wax aan qiimo lahayn ama 
muquuno ah. 

quur² f.mg1 (-ray, -rtay) Wax bixintooda hurid. 
m.f.dh, quurid. 

quuriwaa f.g/mg1 (-aayay, -aayday; -aayi) 1. 
(f.g) Wax bixintooda niyadda ka soo goyn 
waayid. 2. (f.mg) U q.: Xaasidnimo awgeed qof 
wax fiican oo ay haysato la nacbeysasho. 
m.f.dh, quuriwaayid. 

quurso f.g3 (-saday, -satay) 1. Qof xaqirid; 
yasid. 2. Wax saluugid. m.f.dh, quursasho. 

quus¹ m.dh Ka rajo dhigidda laga rajo dhigo wax 
la sugayey ama la waayey. 

quus² f.mg1 (-say, -stay) Biyo hoos u gelid; 
muquurid. m.f.dh, quusid. 

quusi f.g2 (-iyay, -isay) 1. Nafley biyo hoos u 
gelin. 2. Cid rajo la'aan dhigid. m,f,dh,quusin. 

quuso f.mg3 (-stay, -satay) Wax ka samrid. 
m.f.dh, quusasho. 

quwaax m.l Laan, xidid ama jirrid jilicsan oo leh 
dhacaan macaan oo la mashiiqsan karo. 

quwad m.dh ld quwo. 
quwo m.dh Xoog; itaal; tabar. ld quwad. 



 

 

r (ra') m.dh Xarafka toban iyo toddobaad ee 
xuruufta af Soomaaliga, waana shibbane. 

raabakh f.mg1 (-khay, -khday) Qalab, wax aad 
u gaboobay noqosho. m.f.dh, raabakhid. 

raabiya m.dh (daaw.) Cudur muddo gaaban oo 
uu keeno fiirus, wuxuuna ku dhacaa 
maskaxda iyo xangullada ee xoolaha dhiigga 
kulul, waxaana sida badan dadka u gudbiya 
qaniinyada ey cudurka qaba. Astaamuhu 
waxay soo baxaan muddo u dhexeysa 10 beri 
ilaa sannad waxayna ka koobanyihiin: jir 
xanuun, qandho, dhibaato neefsashada, 
dhareerid, xilliyo qofku aad u kacayo iyo 
muruq-roor xanuun badan oo ay liqiddu 
keento. Xaaladaha dambe ee cudurka; aragga 
biyaha oo keena qallal iyo curyaannimo. 
Dhimashadu waxay dhacdaa 4-5 beri 
dhexdood. 

raabso f.mg3 (-saday, -satay) 1. Xoolo wax 
calalin; baryaqaadid. 2. Dad wax calalin. m.f.dh, 
raabsasho. ld raamso. 

raac f.g/mg1 (-cay, -cday) 1. (f.g) Cid socod ku 
wehelin. 2. (f.g) Waddoqaadid. 3. (f.g) 
Diyaarad, baabuur iwm oo socda fuulid. 4. 
(f.g) Bahal iyo dayac xoolo ka ilaalin. 5. (f.g) Cid 
cayrsasho. 6. (f.mg) Ku r.: cid ra'yi iwm la 
oggolaan. 7. (f.mg) La r.: xoolo iwm garaacid. 
m.f.dh, raacid. 

raacato m.dh.u Dad reer guuraa ah oo miyiga ku 
nool oo xoolo dhaqda. 

raacdayso f.g3 (-stay, -satay) 1. Nafley 
cayrsasho. 2. Wax raadsasho. m.f.dh, 
raacdaysasho. 

raacdee f.g2 (-deeyay, -daysay) 1. Nafley daba 
ordid. 2. Xoolo lumay raadin. 3. Nafley meel 
ka cayrin. m.f.dh, raacdayn. 

raacdo m.dh.u 1. Ciidan laga daba diro ciidan 
wax laayay ama dhacay. 

raaci f.g2 (-iyay, -isay) 1. Wax socda wax kale 
ku darid. 2. Xoolo cid ilaalisa u yeelid. 3. 
Habaar ama duco cid ku larid. m.f.dh, raacin. ld 
raacsii. 

raaciye m.l 1. Dad waddan ku wada nool inta 
maamulka haysa mooyaane inta kale oo la 
xukumo; shacbi. 2. Dad inta aan ciidan ahayn; 
rayid. ld raaciyad. 

raaco f.g3 (-cday, -catay) 1. Qof hantidiisa ama 
dantiisa daryeelasho. 2. Qof cilmi diineed 
barasho. m.f.dh, raacasho. 

raacsan f.g4 (-naa, -nayd) 1. Ku r.: qof, cid kale 
la fikrad ahaansho. 2. Wax meel ama wax kale 
ka tirsan ahaansho. 3. Wax wax kale ku dhinac 
samaysan ahaansho. m.f.dh, raacsanaan. 

raad m.l (-dad, m.l) 1. Astaanta waxa soconayaa 
cagtoodu dhulka ku reebto. 2. Calaamad ka 
harta wax hore u jiray. 3. Xusuus aan qofku 
illaawi karin. 

raadar m.l (-rro, m.dh) (fiis.) Qalab dareema 
meesha iyo jihada socodka ee walxo meel fog 
maraya sida maraakiibta iyo dayaaradaha, 
waxana qiyaasta laga qaataa dhudaha 
birlabdanabeedka soo noqday, kaddib markii 
ay abbaareen walaxda socotay. 

raadgad f.g1 (-day, -dday) U r.: wax raadkooda 
baabi'in. m.f.dh, raadgadid. 



raadgoob¹ 

 

raadgoob¹ m.l Baarid la sameeyo si loo helo 
waxa maqani meesha uu maray. 

raadgoob² f.g1 (-bay, -btay) 1. Waxa maqan 
meesha uu maray baarid. 2. Wax maqan 
doonid. m.f.dh, raadgoobid. 

raadgur¹ m.l 1. Doonidda wax maqan meesha 
uu maray. 2. Baaridda arrin iyada oo la eegayo 
sidii ay u dhacday. 3. Tuug wax qaaday si 
uusan ula fogaan sixir lagu sameeyo. 

raadgur² f.g1 (-ray, -rtay) 1. Wax maqan 
meesha uu maray doonid. 2. Tuug si uu u soo 
celiyo wixii uu qaaday sixrid. m.f.dh, raadgurid. 

raad-guricagaar m.l (-dad, m.l) (c.cimi.) 
Muuqaal fallaaraha qorraxeed ee galay gibilka 
dhulka: gibilku wuxuu u oggolaadaa tamarta 
qorraxeed ee hirarka gaaban inay gaarto 
dhulka dushiisa; tamartaasi waxay kululaysaa 
dusha dhulka, dabadeedna dhulku tamar kulul 
oo hirarkeedu ay dhaadheeryihiin ayuu gibilka 
ku sii daayaa, kulaylkaasna gibilka ayaa lagu 
hayaa gaar ahaan marka cirku caad leeyahay. 
Sidaas darteed gibilku wuxuu u shaqaynayaa 
sida qarshada guri cagaar. 

raadguur f.mg1 (-ray, -rtay) Wax jiritaankiisa 
tirtirmid. m.f.dh, raadguurid. 

raadi f.g2 (-iyay, -isay) 1. Wax raadkiisa 
doonid. 2. Wax maqan meesha uu ku 
suganyahay doonid. 3. Wax baarid. m.f.dh, 
raadin. 

raadiye m.l (-yayaal, m.l/dh) 1. Qalab 
elektaroon ah oo wararka dira lagana baahiyo. 
2. Saldhigga wararka laga diro. ld raadiyow. 

raadiyografi m.l (-iyo, m.dh) (daaw.) Raajada 
cuduraqoonsiga. Farsamada baaritaanka jirka 
ayadoo la dhexmarsiinayo fallaraha ekis (x-
rays), waxay soo saartaa sawirro 
(raadiyograafis) ku yaal beniikol loogu 
talaggalay ama iskriin fallooroshidan leh. 
Raadiyograafka waxaa loo adeegsadaa cudur 
aqoonsiga: lafaha jaba, boogcalooleed, iyo 
dhagax gala xameeytihaysta ama kelyaha, 
marka baaritaanka dibedda uu ku fillaan 
waayo cudur aqoonsiga. 

raadiyoom m.l (-mmo, m.dh) (kiim.) Curiye bir 
ifta ah oo ah kaahfale cad, kana tirsan ururka 
alkalayn-dhuleed. Waxa ay leedahay dhawr 
iskugod oo cimri gaaban iyo hal iskugod oo 
cimri dheer kaas oo ah raadiyam-226 (cimri-
badheedkeeduna yahay 1602 sano). 

raadka dobler m.l (-dadka ..., m.l) (fiis.) 
Isbeddelka muuqda ee rakaadka ileyska ama 
jabaqda ay bixisay walax soconaysa, marka loo 
eego ilaaliya taagaan. Marka ay walaxdu ku 
soo socoto ilaaliyaha rakaadku waxa uu u 
muuqdaa mid kororsan; marka ay walaxdu 

dhaafto ilaaliyaha rakaadku waxa uu u 
muuqdaa mid hooseeya. 

raadka footoodanabeed m.l (-dyo, m.dh) (fiis.) 
Bixinta elektaroonno ee dusha biraha, marka 
lagu kaahiyo hirarka, birlabdanabeedka. 
Tirada elektaroonnada ee baxay waxa ay ku 
xiranyihiin itaalka kaaha. 

raadraac¹ m.l Baarid la sameeyo si arrin hore u 
dhacday xaqiiqdeeda loo helo. 

raadraac² f.g1 (-cay, -cday) Arrin hore u 
dhacday xaqiiqdeeda raadin. m.f.dh, 
raadraacid. 

raadreebid m.dh Waxyaabaha loo keydiyo 
taariikh ahaan. 

raadso f.g3 (-saday, -satay) 1. Wax maqan 
daydayasho (qof). 2. Wax meel lagu ogaa ka 
doonasho. m.f.dh, raadsasho. 

raadyoosonde m.l (-dayaal, m.l/dh) (c.cimi.) 
Qalab iskiis isu rikoorgareeya oo lagu 
isticmaalo mitroolojiga, badanaa cabbiraadda 
cadaadiska sare, isaga oo wata laliye ku dhigan 
balloon haydrojiin ka buuxdo. 

raaf¹ m.l (-faf, m.l) 1. Qoobka hoose ee 
qanjaafuuluhu ku dahaaranyihiin ee lo'da ama 
ariga midkood. 2. Olole dad dan gaar ah laga 
leeyahay oo khasab lagu dumo; qafaal. 

raaf² f.g1 (-fay, -ftay) 1. Nafley xasuuqid. 2. Dad 
khasab ku ururin. m.f.dh, raafid. 

raafdillaac m.l (daaw.) Cudur ku dhaca labada 
raaf ee xoolaha dhexdooda oo ka dhasha 
qoyaanka. ld raafqarrar. 

raag¹ m.l 1. Waqtiga uu shay soconayo, muddo. 
2. Daah, habsaan. 

raag² f.mg1 (-gay, -gtay) 1. Daahid. 2. Waqti 
badan jirid. m.f.dh, raagid. 

raaji f.g2 (-iyay, -isay) 1. Wax cumrigooda 
dheerayn. 2. Wax daahin. m.f.dh, raajin. 

raalli m.l 1. R. ah: qof faraxsan oo aan waxba 
tebeyn. 2. R. ah: qof aan arrin diiddaneyn. 

raalliggeli f.g2 (-iyay, -isay) Cid wax ay raalli 
ku noqoto u sameyn. m.f.dh, raalliggelin. 

raalliggelin m.dh Ficil aad qofka ku siinaysid, 
waxa uu rabo si uusan wax kuu yeelin ama 
kaaga xumaan. 

raalliyo m.dh.kh R. ah: haweenay ninkeeda u 
dhego nugul ah. ld raalliyad. 

raamo m.dh 1. Dhul daaqa xoolaha ku 
wanaagsan oo ciid cad, jilicsan leh. 2. eeg raan. 

raan m.dh (-aamo, m.l) 1. Miiqyo dun ah oo isku 
maran oo maro dacalkeeda laga laallaadsho. 2. 
Timo ama dhogor isku guntan. 3. Geed 
laamihiisa buulal shimbireed ama cutubcutub 
miro ahi ka laallaadaan. 

raandaysan f.mg4 (-snaa, -snayd) Wax raando 
lagu simay ahaansho. m.f.dh, raandaysnaan. 



rabshad 

 

raandee f.g2 (-deeyay, -deysay) Alwaax 
raando ku simid. m.f.dh, raandayn. 

raando m.dh Qalab ka kooban alwaax bir af 
dhexda ku leh oo lagu simo alwaaxda. 

raani m.dh (-iyo, m.l) Warqad turub, ranka ka 
tirsan oo boqoradi ku sawirantahay. ld 
raaniyad. 

raar¹ m.l (-rar, m.l) 1. Gogol caws ka samaysan 
oo dun lagu xardhay. 2. Dhismo kor u dheer 
oo dusha sare lagaga deday qoryo, caws iwm 
oo laga fuulo, bahalaha, qaniinka, kaneecada 
iwm. 3. Qoryo, dhagxaan iwm oo la is dul 
saaray oo sallaan ahaan loo adeegsado. 4. 
Qoryo ceelka afkiisa lagu dadbo. 

raar² m.dh 1. Guriga gudihiisa qaybta dambe ee 
saabaanka muhiimka ah la dhigto. 2. Sariir 
qoryo ka samaysan. 

raar³ f.g1 (-ray, -rtay) 1. Wax meel sare saarid. 
2. Raar dhisid. m.f.dh, raarid. 

raarac¹ m.l 1. R. ah: meel hoobad ah. 
raarac² f.mg1 (-cay, -cday; -rici) Wax meel sare 

ka soo laallaadid. m.f.dh, raaricid. 
raaracan¹ f.mg1 ld raaracsan¹. 
raaracan² f.mg4 ld raaracsan². 
raaracsan¹ f.mg1 (-amay, -antay) Wax meel ka 

soo laallaada noqosho. m.f.dh, raaracsamid. ld 
raaracan¹. 

raaracsan² f.mg4 (-naa, -nayd) Wax meel ka 
soo laallaada ahaansho. m.f.dh, raaracsanaan. ld 
raaracsan². 

raarbiyood m.l (-dyo, m.dh) Raar meydka lagu 
dhaqo. 

raarici f.g2 (-iyay, -isay) Wax meel sare ka soo 
laallaadin. m.f.dh, raaricin. 

raarid f.g1 (-day, -dday) 1. Ka r.: wax meel sare 
ka soo daaddejin. 2. Ka r.: cid wax fahansiin. 
m.f.dh, raaridid. 

raas m.l (-sas, m.l) 1. Qoys. 2. Meel qoys degi 
karo. 3. ld raasi. 

raasammaal m.l 1. Hantida asaasiga ah ee 
ganacsi lagu bilaabo; lafo. 2. Hanti qof 
leeyahay. ld raasumaal. 

raashin m.l.u Cuntada daruuriga ah ee dadku ku 
nool yahay; gasiin. 

raasi m.l (-iyo, m.dh) 1. Dhul dhuuban oo badda 
aad u dhex gala. 2. ld raas. 

raasow m.l (bot.) Nagaar laamo jilicsan iyo caleen 
dhuudhuuban leh oo marka la kariyo 
caleemihiisa dadku cunto ahaan u cunaan. ld 
raansow. 

raatib m.l 1. Quraan akhris, werdi iwm oo waqti 
go'an si joogto ah loo sameeyo. 2. (-byo, 
m.dh) Laba iniinood oo ka mid ah iniinaha 
tusbaxa oo tirooyin go'an u kala qaybiya 
tusbaxa middood. ld ratib. 

raaxayso f.mg3 (-stay, -satay) 1. Nolol raaxo 
leh ku noolaansho. 2. Nasasho; daaltirasho. 
m.f.dh, raaxaysasho. 

raaxee f.mg2 (-xeeyay, -xaysay) 1. U r.: cid 
nolol raaxo leh ku noolaysiin. 2. U r.: qof 
niyaddiisa farxad gelin. m.f.dh, raaxayn. 

raaxo m.dh 1. Nolol aan dhib lahayn. 
raay m.dh (-yo, m.l) 1. Xiniin. 2. Dad wada 

dhalasho ka dhaxayso laan ka farcantay; jilib. 
rab¹ m.dh Meel; kob. 
rab² f.g1 (-bay, -btay) Wax niyadda ka 

jeclaysasho. m.f.dh, rabid. 
rabaqaad m.l (-dyo, m.dh) (xis.) Ratibaad kasta 

oo kutirsaneyaasha urur la siinayo horsiimo 
huban. Summadda nP, waxay u taagantahay 
tirada raabaqaad n shey oo markiiba la qaato r 
shey sida; 5P3 waa tirada raabaqaad 5 shey oo 
markiiba la qaatay 3 shey. 

rabash¹ m.l Rabsho; fidmo; qulqulad; qas. ld 
rabshad, rabsho. 

rabash² f.g1 (-hshay, -bashtay; -bshi) Cid 
qulquladayn. m.f.dh, rabshid. Ld rabshee. 

rabbaayad m.dh (-do, m.l) Xayawaan la baray 
inuu dadka la dhaqmo. 

rabbadh m.l (-dhyo, m.dh) (kiim.) Walax taran 
badan oo laastiig ah oo macmal ama dabiici 
ah. 

rabbaysan¹ f.mg1 (-smay, -santay; -smi) 1. 
Ubad si habboon u barbaarid. 2. Xayawaan 
rabbaayad noqosho. m.f.dh, rabbaysmid. 

rabbaysan² f.mg4 (-snaa, -snayd) 1. Ubad si 
habboon u barbaaray ahaansho. 2. Xayawaan 
rabbaayad ahaansho. m.f.dh, rabbaysnaan. 

rabbayso f.g3 (-stay, -satay) 1. Ubad si 
habboon u barbaarsasho. 2. Xayawaan 
rabbaayad ka dhigasho. m.f.dh, rabbaysasho. 

rabbee f.g2 (-beeyay, -baysay) 1. Ubad si 
habboon u barbaarin. 2. Xayawaan rabbaayad 
ka dhigid. m.f.dh, rabbayn. 

rabbi m.l Weynaha dunida iyo waxa ku dul nool 
oo dhan abuuray; Alle; Eebbe. 

rabbituug m.l Baryo Eebbe wax lagu 
weyddiisto. 

rabbuus m.l Caajis nafsaani ah oo dadka ku 
dhaco. 

rabitin m.l Jeclaansho wax niyadda laga doono. 
ld rabid. 

rablee f.mg2 (-leeyay, -laysay) 1. Labada 
lugood oo isku duuban oo kol ama ka badan 
boodid. 2. Timo haween si rable ah u samayn. 
m.f.dh, rablayn. 

raboo f.g3 (-ooday, -ootay) eeg rab². m.f.l, 
rabood. 

rabood m.l eeg raboo. ld rabid. 
rabshad m.dh ld rabsho. 



rabshaysan 

 

rabshaysan f.mg4 (-snaa, -snayd) Nafley 
rabsho la kulantay ahaansho. m.f.dh, 
rabshaysnaan. 

rabshee f.g2 (-sheeyay, -sheysay) ld rabash². 
rabshi m.l Xaarka shimbiraha oo beeraha lagu 

bacrimiyo. 
rabsho m.dh Qulqulad; fidno; qas. 
rad f.mg1 (-day, -dday) 1. Badar wax la qooyay 

oo jilcay noqosho. 2. Maro muddo biyo ku 
dhex jirid. m.f.dh, radid. 

raddi f.g2 (-iyay, -isay) 1. Markhaati burin. 2. 
Cid dhaar lagu helay cid kale ku wareejin. 
m.f.dh, raddin. 

radi f.g2 (-iyay, -isay) Badar si uu u jilco biya la 
dhigid. m.f.dh, radin. 

radsan f.mg4 (-naa, -nayd) Badar, maro iwm 
wax biyo lala dhigay ahaansho. m.f.dh, 
radsanaan. 

rafaad¹ m.l Dhib badan oo nafleydu kala 
kulanto nolosheeda. 

rafaad² f.mg1 (-day, -dday) Nafley, dhib badan 
la kulmid. m.f.dh, rafaadid. 

rafaadi f.g2 (-iyay, -isay) Nafley rafaad badid. 
m.f.dh, rafaadin. 

rafaadsan f.mg4 (-naa, -nayd) Nalfey rafaad 
hayo ahaansho. m.f.dh, rafaadsanaan. 

rafaaji f.g2 (-iyay, -isay) Cajiin, dhoobo iwm oo 
qoyan gacan ku qasid. m.f.dh, rafaajin. ld 
rafaaq, rifaaq. 

rafaaq m.l Qasidda bur, ciid iwm hoore qooya 
faraha lagula qaso.  

rafac f.g1 (-cay, -cday) Hawl socotay joojin. 
m.f.dh, rafacid. 

rafcaan m.l Go'aan maxkamadeed oo 
maxkamad ka sarreysa looga dacwoodo. ld 
racfaan. 

rafcaanle m.l (-layaal, m.l/dh) Qof rafcaan 
qaata. 

rafcaansane m.l (-nayaal, m.l/dh) Qofka 
go'aanku u dhaco ee rafcaanka laga qaato. 

rafiiq m.l (-qyo, m.dh) Saaxiib; wadey. 
rafo f.mg3 (-ftay, -fatay) 1. Nafley xanuun dartii 

la galgalasho. 2. Arrin ka libkeenideed dadaal 
badan u sameyn. m.f.dh, rafasho. 

rag m.l.u 1. Koox dad ah oo lab. 2. R. ah: qof 
karti iyo awood dheeraad ah leh. 

ragaad m.l (-dyo, m.dh) 1. Qodax weyn oo geela 
cagtiisa hoose mudda. 2. Sallaanka 
(jaranjarada) meesha cagta la saaro. 3. Bir 
madax ballaaran, daab leh oo geela cudurrada 
looga gubo. 

ragaal m.dh Xilli roob dhamaaday, geedihiina 
caleen dhacsadeen, xooluhuna bilaabeen biya 
cabid ama bilaabayaan. ld raggaal. 

ragcad m.dh 1. (dii.) (ruguuc, m.dh) Gabal yar oo 
taayar, maro iwm oo la karayo la nooc ah oo 
meesha daloosha ama dillacsan lagu dhejiyo; 
karin. 2. (-do, m.l) ld rakcad. 

rah m.l.u (c.nafl.) Berribiyood aan lahayn dabo, 
leh laba lugood oo ka dhaadheer kuwa hore, 
boodboodka ku socda, marka uu biyo ku 
dhex jirana sameeya dhawaaq badan, xubno 
cad oo adagna qawlallada ku yeesha. ld rake. 

rahaamad¹ m.dh (-do, m.l) Hanti laga sii hayo 
cid wax amaahatay. ld rahan. 

rahaamad² m.dh (-do, m.l) (dhaq.) Lacag, dahab, 
guri ama dhul rahan ahaan loo dhigo marka 
bangi ama cid kale laga qaadanayo dayn. 
Haddii deynqaatuhu bixin waayo lacagta uu 
qaatay amaah-bixiyaha waxaa, si sharci ahaan 
lagu wareejinayaa rahaamadda. 

rahan¹ m.l Cagaar badan oo ka baxa meel roob 
ku da'ay. 

rahan² f.g1 (-hmay, -hantay; -hmi) 1. Hanti 
curaar ahaan u dhiibid. 2. Arrin ka hadalkeeda 
dib u dhigid. m.f.dh, rahmid. 

rahman f.mg4 (-naa, -nayd) 1. Hanti curaar 
ahaan loo dhiibay ahaansho. 2. Arrin ka 
hadalkeeda dib loo dhigay ahaansho. m.f.dh, 
rahmanaan. 

ra'iisalwasaare m.l (-rayaal, m.l/dh) (siyaa.) 
Qof madaxa u ah golaha wasiirrada ee 
dawladeed. 

rajab m.l/dh Bisha toddobaad ee bilaha 
carabiga, kana mid ah afarta bilood oo 
xurmada ku leh diinta Islaamka. ld rejen. 

rajal m.dh (-llo, m.l) Bil dayaxeedda saddexaad 
ee taariikhda Soomaaliga ee u dhexeysa 
Mowliid iyo Sabbuux. 

rajay m.l Wiil yar oo hooyadii dhimatay. 
rajci m.l (-iyiin, m.dh) Qof ka soo horjeeda 

horumarka nololeed; dibusocod. 
rajciyad m.dh Fikrad dibusocodnimo. 
rąjee f.g2 (-jeeyay, -jaysay) Filasho. m.f.dh, 

rąjayn. ld rejee. 
rajmi m.l Dhagax ku dilidda qof sinnaystay. 
rajo m.dh Ilmo yar-yar oo hooyadood dhimatay. 
rąjo m.dh Filashada la filanayo wax la heli doono. 

ld rejo. 
rakaab m.l (-byo, m.dh) 1. Bir ka lalmata 

kooraha labadiisa dhinac midkood. 2. Qoryo 
ceelasha afkooda lagu sameeyo si loogu 
shubo ama loogu galo. 3. Dad gaadiid raacay. 

rakaad¹ m.dh Xoolo biyo cabbiddooda ka 
kamiin jabay marka labaad ee ay ku laabtaan. 

rakaad² m.l 1. Muddo hal seken ah inta hir ee ka 
gudba bar. 2. Inta walhasho ee walhade 
sameeyo muddo hal seken ah. 3. Inta goor ee 



ratiban 

 

uu ku dhex dhaco waqdhac ama la fisho in uu 
ku dhex dhaco koox ama qayb huban. m.f.dh, 
rakaadid. 

rakaad³ m.dh (-do, m.l) (fiis.) Summad f. 
Dhakhsaha celcelinta dhacdo hable. Tirada 
meertada ama wareegga hir ama walhasho 
ama gariir ee halkii seken ayaa lagu tibaaxaa 
heertiis (wareeg halkii seken). eeg Heertis. 

rakaad4 f.g1 (-day, -dday) Xoolo biya cabbay 
mar kale ka dherjin. m.f.dh, rakaadid. 

rakcad m.dh (-do, m.l) (dii.) Dhaqdhaqaaq 
salaadeed oo ka kooban, taagnaan ay ku xigto 
hal rakuuc, kor u toosid iyo laba sujuudood. ld 
ragcad, rakacad. 

rake m.l 1. Rah. 2. Xayawaan yar oo walada u eg 
oo had iyo jeer dabada kor u taaga; 
dabariyoodle. 

rakib f.g1 (-bay, -btay) Qalab xubnihiisu kala 
daadsan yihiin ama isku daadsanyihiin la isku 
xirxiro. m.f.dh, rakibid. 

rakiban f.mg4 (-bnaa, -bnayd) Qalab, wax la 
rakibay ahaansho. m.f.dh, rakibnaan. 

rakibo f.g3 (-btay, -batay) Shay xubnihiisu kala 
daadsan yihiin isku xirxirasho. m.f.dh, 
rakibasho. 

rako m.dh (-ooyin, m.l) 1. Meel sare oo ku taal 
dusha geed, dhismo iwm oo wax la saarto 
ama la fuulo. 2. Meel ciriiri ah. 

rakooc¹ m.l Madax in yar hoos u liicinta qof 
sameeyo hurdo darteed. 

rakooc² f.mg1 (-cay, -cday) Muddo yar hurdo 
darteed madaxa hoos in yar u liicin (qof). 
m.f.dh, rakoocid. 

ramadaan m.l Bisha dadka muslimiinta ahi 
soomaan. 

ramal m.l (-llo, m.dh) 1. Qori weyn oo la shito. 
2. Cinjir; rabar. 3. Faalka dhulka lagu dhigo. 

raq m.dh Neef xoolaad oo dhintay ama la qalay. 
raqas m.l Wasakhda hoore meel ku jira hoos uga 

degta. 
raqay m.l 1. Geed dheer, caleemo yaryar, oo 

dhalo miro quullaha u eg oo dhanaan; xamar. 
2. Miraha geedka raqayga. 

raqiis¹ m.l.kh 1. R. ah: wax qiimaha lagu gadayo 
yar yahay. 2. R. ah: hadal murti iyo macno yar. 

raqiis² f.mg1 (-say, -stay) Wax qiimaha lagu 
gado hoos u dhicid. m.f.dh, raqiisid. 

raqiisi f.g2 (-iyay, -isay) Wax qiimaha lagu 
gado hoos u dhigid. m.f.dh, raqiisin. 

rar¹ m.l 1. Culaabta gaadiidka la saaro; xamuul. 
2. Hannaanka gaadiid culaab loo saaro. 3. 
Qaadka ama mugga gaadiid yeelan karo. 

rar² f.g1 (-ray, -rtay) Gaadiid culaab saarid. 
m.f.dh, rarid. 

raran¹ m.l Ciid kulul. 

raran² f.mg4 (-naa, -nayd) Gaadiid wax culaab 
la saaray ahaansho. m.f.dh, rarnaan. 

raro¹ m.dh.u 1. Gogol caws ka samaysan. 2. Laba 
kuus oo baruur ah oo dhabarka gorayada ku 
yaal oo subag la isku daweeyo laga shiilo. 

raro² f.g3 (-rtay, -ratay) Xamuul gaadiid 
saarasho. m.f.dh, rarasho. 

rasaas m.dh 1. Xabbad. 2. Macdan ka samaysan 
naxaas iyo maar. ld risaas. 

rasaasee f.g2 (-seeyay, -saysay) Wax xabbad 
ku ridid. m.f.dh, rasaasayn. ld risaasee. 

rasaysan f.mg4 (-snaa, -snayd) Wax la raseeyay 
ahaansho. m.f.dh, rasaysnaan. 

rasee f.g2 (-seeyay, -saysay) Alaab si habaysan 
isu dul saarid. m.f.dh, rasayn. 

rash m.dh 1. Xabbad baaruud kala firirta leh oo 
lagu laayo shimbiraha iwm. 2. Qaraaxad ka 
kooban xaashi adag oo ay baaruudi ku jirto oo 
inta badan iidaha iyo xafladaha la rido. 3. R. 
ah: bunduqa lagu rido xabbadaha rashta. 

rasiid m.l (-dyo, m.dh) Warqad qoraal ah oo la 
siiyo qof lacag laga qabtay. 

rasiin m.l.kh R. ah: shaah caleenta iyo 
sonkortuba ku badan yihiin. 

rasmi m.l.kh 1. R. ah: wax dhab ah. Tus. "War r. 
ah baa la ii soo sheegay". 2. R. ah: wax tayo 
wanaagsan. Tus. "Saacad r. ah baan soo 
iibsaday". 

rasmiyee f.g2 (-yeeyay, -yaysay) Wax rasmi ka 
dhigid. m.f.dh, rasmiyayn. 

raso m.dh (-ooyin, m.l) 1. Khaanado dusha ka 
bannaan oo lagu sameeyo dukaamada lana 
saaro alaabta la gadayo. 2. Habka la isu 
dulsaaro alaabo. 

raso-barafeed m.dh (juqr.) Baraf gogol aad u 
kala fidsan oo sabbaynaya oo ku fidsan arriig 
badeedka, tusaale: raso badeedka Ross ee 
Antaartika, oo daboosha in ku dhaw 414,000 
km.2 (160,000 m.2) oo bad ah. 

raso-qaaradeed m.l (-dyo, m.dh) (juqr.) 
Gogosha badda ee garabka ku haysa 
qaaradaha oo ay ku daboolan yihiin biyo gun 
gaaban. Sida caadiga ah guntaas biyuhu waxay 
xirtaa ilaa 600 oo cagood (182.9 mitir) 

rasto m.dh (-ooyin, m.l) Waddada baabuurtu 
marto. 

rasuul m.l (rusuul, m.dh) (dii.) Nabi Ilaahay ku 
amray inuu cid kale gaarsiiyo waxyi loo soo 
dhiibay. 

rati m.l Lab geel oo da'dii rarashada gaaray. 
ratib f.g1 (-bay, -btay) Hawl fulinteeda cid u 

xilsaarid. m.f.dh, ratibid. 
ratiban f.mg4 (-bnaa, -bnayd) U r.: cid hawl 

fulinteeda u xilsaaran ahaansho. m.f.dh, 
ratibnaan. 



ratiina 

 

ratiina m.l (c.nafl.) Xuub xasaasi u ah ilayska oo 
ku dhereran gudaha hore ee isha. Retiinuhu 
wuxuu ka koobanyahay laba lakab. Lakabka 
hoose, wuxuu ka koobanyahay unugyo 
dareenwade, dhuumo dhiig iyo laba nooc oo 
unugyo xasaasi u ah ilayska. Lakabka sare wuu 
midabaysanyahay, kaas oo ka hortagga ilays 
noqodka dambe ee ilayska. 

rawax f.mg1 (-xay, -xday) Hawl-maalmeed 
wakhtigeedii dhamaaday ka nasasho tegid. 
m.f.dh, rawaxid. 

rawaxaad m.dh Xilliga shaqada laga baxo. 
raxan¹ m.l Hanti. "Reer iyo r. ma leh"; xoolo la 

dhaqdo. 
raxan² m.dh.u Koox dugaag ama ugaar ah oo 

wada socoda. 
raxiin m.l 1. Magacyada Eebbe mid ka mid ah. 

2. R. ah: qof naxariis badan. ld raxiim. 
raxmad m.dh Dareen naxariis iyo turaal leh oo 

dadku gaar u leeyahay. 
ray f.mg2 (-yay, -ysay) 1. Cid dagaal ama tartan 

ku guulaysasho. 2. Ka r.: cid xaalad liidata oo 
ay ku jirtay ka soo wanaagsanaan. m.f.dh, rayn. 

raybosoom m.l (-myo, m.dh) (baay.) Jidh yar oo 
dhululubaysan oo ku dhexjira unug nool, kaas 
oo ah halka lagu sameeyo borotiinka. 
Raybosoomyadu waxay ka koobanyihiin 
nooc RNA oo la yidhaahdo RNA 
ribosoomaysan iyo borotiin. 

raybows m.l (-syo, m.dh) (kiim.) 
Monosakaraydh (C H O) oo inta badan aan 
keligeed laga helin dabeecadda, laakiin muhim 
ah sida RNA. Waxa laga soo dhiraandhirriyey 
dhayogsiribows (C H O) oo muhimad la mid 
ah leh waxyaabaha ay ka koobantahay 
DNAdu, taas oo qaadda taxanaha hiddaha 
koromosoomyada. 

raydab m.l Geed weyn, toos u baxa, oo aan 
qodax lahayn oo udbaha iyo tiirarka laga 
goosto. 

ra'yi m.l (aaraa', m.dh) Figradda qof leeyahay ee 
uu ku cabbiro ujeeddooyinkiisa. ld ra'li. 

ra'yibixi f.g2 (-iyay, -isay) Ka r.: arrin figrad ka 
dhiibasho. m.f.dh, ra'yibixin. ld ra'libixi. 

rayid m.l.u 1. Shacbiweynaha aan askarta ahayn. 
2. Shacbiweynaha inta aan dawladda u 
shaqayn. ld rayad. 

rayiis m.l (-syo, m.dh) Meel u furan in timaha 
lagu jaro ama lagu habeeyo; baarbiyeeri. ld 
rayiisle. 

ra'yiyee f.g/mg2 (-yeeyay, -yaysay) 1. (f.g) 
Arrin mala-awaalid. 2. (f.mg) U r.: cid talo 
fiican siin. m.f.dh, ra'yiyayn. ld ra'liyee. 

rays m.l Ciid qoyan oo roob ku da'ay. 

raysmaggaarto m.dh Cagta hoose meesheeda 
godan ee aan dhulka taaban marka qofku 
soconayo. ld raysmaggaadho. 

rayso f.mg3 (-stay, -satay) 1. Nafley cudur ka 
bogsasho. 2. Ka r.: nafley xaalladdii hore ee ay 
ku sugnayd mid ka wanaagsan gelid. m.f.dh, 
raysasho. 

raysoom m.l (-myo, m.dh) (bot.) Jirid gudban oo 
dhulka hoostiisa marta. Waxay siisaa geedka 
awood uu kaga gudbo xilli una gudbo mid 
kale. Waxay noqon kartaa mid dhuuban oo 
qalqalloocan, mid jiidh leh ama mid bararsan. 

raytool m.l (-llo, m.dh) Lab hal xiniin ka 
maqantahay; xiniinka. 

ra'yulcaam m.l Figrad dadka intiisa badani isku 
raacsantahay. 

reeb f.g/mg1 (-bay, -btay) 1. (f.g) Nafley ama 
wax kale wax ay la socdeen raaciddooda u 
diidid. 2. (f.mg) U r.: farriin, lacag iwm cid meel 
u dhigid. 3. (f.mg) Ka r.: cid fal xun oo ay 
samaysay ka celin. 4. (f.mg) Laba xaraf shaqal 
iskula xirid. m.f.dh, reebid. 

reeban f.mg4 (-bnaa, -bnayd) 1. Wax 
samayntooda iyo cuniddooda la diiddanyahay 
ahaansho. 2. Laba xaraf wax shaqal la iskula 
xiray ahaansho. m.f.dh, reebnaan. 

reebban f.mg4 (-naa, -nayd) Fal samayntiisa la 
xaaraantinnimeeyey ahaansho. m.f.dh, 
reebbanaan. 

reebo f.g3 (-btay, -batay) 1. Wax la bixinayo 
qaar la harid. 2. Wax fal xun ka celin. m.f.dh, 
reebasho. 

reebtoon f.mg1 (-oomay, -oontay; -oomi) Ka 
r.: cid fal xun oo ay samayn jirtay ka 
waantoobid. m.f.dh, reebtoomid. 

reeme m.l (-mayaal, m.l/dh) 1. (muus.) Durbaan 
weyn. 2. (c.nafl.) Xuub yar oo u dhexeeya 
dhegta qaybteeda sare iyo midda hoose. 

reen¹ m.l 1. Cod ay samayso hal dhashay marka 
ay ilmaheeda nuujin la rabto; dunuunuc. 2. 
Cod ka soo baxa qof sad u buka; jibaad; taah; 
talal. 3. Dhawaaq weyn oo libaaxu sameeyo. ld 
riin. 

reen² f.mg1 (-eemay, -eentay; -eemi) Hal 
dhashay, qof buka, libaax iwm reen samayn. 
m.f.dh, reemid. ld riin. 

reer m.l (-ro, m.l) 1. Laba qof oo isqaba iyo 
ubadkood; qoys. 2. Dhawr qoys oo wadaaga 
dhalasho ama degaan. 

reerbaaddiye m.l.u Dad miyiga ku nool ee aan 
reer magaalaha ahayn; reermiyi. 

reerguuraa¹ m.l.u Dad xoola dhaqata ah ee 
hadba degaan cusub u guura. 

reerguuraa² m.l Dhaqanka beeraleyda 



riiq¹ 

 

daaqsatada ayaa in ay u kale kaxeeyaan 
kadimadooda iyo dhyohooda laba gobol oo 
cimiladoodu kala duwantahay. Gobollada 
buuraleyda ah xoolaha waxa laga kaxeeya 
daaq-buuredka jiilaalkii waxaana dib loogu 
soo celiyaa xagaaga. 

reermagaal m.l.u 1. Dadka intiisa 
magaalooyinka ku nool. 2. R.ah: qof ilbax ah. 
ld reermagaalo. 

reermiyi m.l.u Dadka miyiga ku nool. 
reydab m.l Geed hareeriga u eg, qodax lahayn, 

ubax cad oo udgoon leh, oo laga goosto 
udbaha aqallada. 

reynree f.mg2 (-reeyay, -reysay) Farxad iyo 
barwaaqo ku noolaad. m.f.dh, reynrayn. ld 
reyree. 

rh faktar m.l (-ryo, m.dh) (baay.) Koox antijin ah 
oo unugyada cas-cas ee dhiiggu ay ku leeyihiin 
ama ayan ku lahayn. Wuxuu saldhig u yahay 
habka qaybta dhiigga ee reesuus. 

ri' m.dh (-iyo, m.l) Neef aricad ah oo dheddig ah. 
rib m.dh.kh R. ah: hoore adag. 
ribix¹ m.l Faa'iidada wax laga helo. 
ribix² f.mg1 (-bxay, -bixday; -bixi) Wax 

faa'iido ka helid. m.f.dh, ribxid. 
ribmidab m.l (fiis.) Qiyaasta tayada muuqaalka 

midab. Midabbada caddaan, madow ma laha 
ribnaan midab, waxana la yiraahdaa waa 
midabyo haydh leh. Ribmidab waa astaanta 
midab ka dhigta casaan, buluug, cagaar iwm. 

ribnaan m.dh (kiim.) Xaddi walax ah oo ku jira 
halbeeg-muggeed milan ah. Halbeegga 
ribnaantu waa mool dm(-3). Ribnaan 
cufeedku waa cufka milmaha ku jira halbeeg-
muggeed kasta. Ribnaanta moollani waa inta 
mool ee milmaha ku jirta halbeeg-muggeed 
kasta. Ribnaanta moolal waa xaddi 
walaxeedka ku jira hal kiiloogaraam oo milaha 
ah. 

ribo m.dh Hanti dulsaar ah oo laga qaato hanti la 
is amaahiyay. 

ricidh m.l (-dho/-cdho, m.l) (c.nafl.) Mid kasta 
oo ka mid ah lafaha sameeya taxa lafdhabarta. 
ld ricir. 

rid f.g1 (-day, -dday) 1. Wax hoos u sii deyn. 2. 
Qof jago ama dhibco ka qaadid. 3. Xabbad, 
waran iwm gannid. 4. Wax wax kale dul 
saarnaa ka tuurid. 5. Ka r.: dugaag ama tuug 
wax uu sito ka dhigid. 6. Ku r.: xoolo ama dad 
jid ay maraan ku hagaajin. 7. U r.: meel ama 
weel gudihiisa wax gelin si wax ku jira loogala 
soo baxo. 8. Isha ka r.: arrin xalkeeda asiibid. 
9. Dib u r.: arrin fulinteeda dib u dhigid. m.f.dh, 
ridid. 

riddo m.dh 1. Waran, hooto iwm oo si xoog leh 
loo tuuray. 2. Diin lagu jiray oo laga baxo, laga 
noqdo. 

riddow f.mg1 (-oobay, -owday; -oobi) Diinta 
Islaamka ka bixid. m.f.dh, riddoobid. 

ridim m.l (muus.) Dhawaaq si darandoorri ah 
iskaga dabadhaca. 

ridiq f.g1 (-dqay, -diqday; -dqi) Badar 
cajiimid. m.f.dh, ridqid. 

rido f.g3 (-itay, -idatay) 1. Waran, fallaar iwm 
ganasho. 2. Qof arrin fikrad ka dhiibasho ama 
ka qayb qaadasho. 3. Ka r.: dugaag ama tuug 
wax ay dhaceen ka badbaadsasho. 4. Ku r.: 
wax, wax uu qaadi karo dhex gashasho. 5. U 
r.: meel ama weel gudihiisa wax gelin. 6. U r.: 
wax dusha saarasho. 7. U r.: wax 
mas'uuliyaddiisa qaadid. m.f.dh, ridasho. 

ridqan f.mg4 (-naa, -nayd) Badar wax la ridqay 
ahaansho. m.f.dh, ridqanaan. 

rif f.g1 (-fay, -ftay) 1. Dhogor ama baal si xoog 
ah maqaar uga gurid. 2. Laf hilib ka 
dhammeyn. 3. Maro dun ka bixin. 4. Ka r.: 
qof ciidan ka tirsan garaaddo ka qaadid. m.f.dh, 
rifid. 

rifan¹ m.l (jool.) Falka ka dhasha marka ay is 
xoqaan dhagxaan ay sidaan biyo, dabayl ama 
mawjadaha baddu amase ay dhagxaantaasi 
xoqdo kuwo kale. 

rifan² f.mg1 (-fmay, -fantay; -fmi) Maqaar, 
maro iwm wax la rifay noqosho. m.f.dh, rifmid. 

rifan³ f.mg4 (-fnaa, -fnayd) Maqaar, maro iwm 
wax la rifay ahaansho. m.f.dh, rifnaan. 

rifrif m.l.u 1. Timo si xun loo xiiray. 2. Ganka ay 
yeeshaan maro, derin iwm. 3. Cad-cad ka 
haray wax la kala googooyay. 

rigaysan f.mg4 (-snaa, -snayd) Ciidan wax 
meel ku safan ahaansho. 

rigayso f.g3 (-stay, -satay) 1. Cid, koox 
maskaxdeeda soo jiidasho. 2. Ciidan si 
habaysan meel ugu safasho. m.f.dh, rigaysasho. 

rigli m.l R. ah: wax joogto ah. 
rigo m.dh Isu imaanshaha ciidan ay si nidaam ah 

meel isugu imaadaan. 
rigoore m.l (-rayaal, m.l/dh) Laad xor ah oo 

laga gano meel 11 (kow iyo toban) tallaabo u 
jirta goolka afkiisa (kubbadda cagta). 

riibi m.l.u Dhuug; gendi. 
riig m.l (-gag, m.l) Mishiin culus oo ceelasha 

dhaadheer lagu qodo si biyo, macdan iwm 
looga soo saaro. 

riiq¹ m.l (-qyo, m.dh) 1. Iligga intiisa cirridka ku 
dhex-jirta. 2. Birta faaska inteeda dhuuban ee 
daabka la dhex-geliyo. 



riiq² 

 

riiq² f.g1 (-qay, -qday) 1. Badar cajiimid. 2. 
Dhuxul budlin si khad looga dhigo. m.f.dh, 
riiqid. 

riiraxanyood m.l ld riiraxyood. 
riiraxyo m.dh Qufac badan oo isdabajoogo oo 

ka dhasha xadanto ku dhacda hunguri cadka. 
ld riiraxanyo. 

riiraxyoo f.mg3 (-ooday, -ootay) Qof riiraxyo 
dareemid. ld riiraxanyoo. 

riiraxyood m.f.l eeg riiraxyoo. ld riiraxanyood. 
riishad m.dh (-do, m.l) Bir yar, qoolaaban oo 

buntuqa xaggiisa hoose ku samaysan oo dib 
farta loogu riixo marka buntuqa xabbad laga 
ridayo. 

riix¹ m.l Jirro dad iyo xoolaha ku dhacda oo lafo 
xanuun leh; tuf. 

riix² f.g1 (-xay, -xday) Wax culus oo aan la 
qaadi karin xoog ku dhaqaajin. m.f.dh, riixid. 

riixaan m.dh Nagaar udgoon oo subagga lagu 
shiilo. ld reexaan. 

riixan¹ f.mg1 (-xmay, -xantay; -xmi) Wax, wax 
la riixay noqosho. m.f.dh, riixmid. 

riixan² f.mg4 (-xnaa, -xnayd) Wax la riixay 
ahaansho. m.f.dh, riixnaan. 

riixo f.g3 (-xday, -xatay) 1. Qof dhan wax u 
iidasho. 2. Wax dilindilleysasho. m.f.dh, 
riixasho. 

rikoor m.l (-rro, m.dh) Qalab codka duuba, oo 
ku shaqeeya koronto ama bateriyo. 

rillo m.dh Raalli. 
rimi f.g2 (-iyay, -isay) Dheddig ilma 

galeenkeeda ilmo gelin. m.f.dh, rimin. 
rimman f.mg4 (-naa, -nayd) Nafley dheddig 

wax rimay ahaansho. m.f.dh, rimmanaan. 
rimmay¹ m.l (-yo, m.dh) Ilmaggaleen; min. 
rimmay² m.dh.kh Geela ama xoolaha inta 

rimman. ld rimmayo. 
rimmaygacmeed m.l Mino-ku-shubidda neef 

tabsan lagu shubo mino. 
rin f.mg1 (-imay, -intay; -imi) Nafley dheddig 

rimmay qaadid. m.f.dh, rimid. 
rinji¹ m.l (-iyo, m.dh) Midab; liin; asal; dheeh. 
rinji² f.g1 (-iyay, -iday, -iyi) Dhoob hal midab 

ama ka badan ka kooban oo qalabka la 
adeegsado dusha laga mariyo si loogu qurxiyo 
ama mirirka looga ilaaliyo. m.f.dh, rinjiyid. ld 
ranji, ranjiyee, rinjiyee. 

rinjile m.l (-layaal, m.l/dh) Qof wax rinjiyeynta 
yaqaan. ld ranjile, ranjiye, rinjiye. 

risaalo m.dh (-ooyin, m.l) 1. Sharci diini ah oo 
Alle u soo dejiyo in dadku ku dhaqmaan 
Ilaahna ku caabudaan. 2. Dhambaal. ld 
risaalad. 

risqi m.l 1. Quudka dadku ku noolaan karo. 2. 
Saamiga qof nolosha ku leeyahay. ld risiq. 

riwaayad m.dh (-do, m.l) (riw.) Qiso suugaaneed 
taxan oo loo habeeyay hab masraxeed oo 
murti, heeso iwm laga helo oo ay dad 
matalaan. 

rixin m.l.u Dad wada dhalasho aad isugu dhawi 
ka dhaxayso. 

riyaal m.l (dhaq.) Lacag waddamada Sucuudiga, 
Yaman, Imaaraadka iyo kuwo kale laga 
adeegsado. 

riyaaq f.mg1 (-qay, -qday) U r.: wax dhacay 
ama la sameeyey aad ugu bogid. m.f.dh, 
riyaaqid. 

riyaax m.l 1. Cudur dadka ku dhaca oo nafaqo 
la'aantu keento. 2. Jiirgo' iyo daal ka dhasha 
socodka dheer. ld rigaax. 

riyannuug m.dh.u Abeeso-lugalay. 
riyo m.dh (-ooyin, m.l) Wax qofku hurddada ku 

arko. 
riyoo f.mg3 (-ooday, -ootay) Hurdo dhexdeed 

riyo arkid. 
riyood m.f.l eeg riyoo. 
RNA m.dh (baay.) Iskudhis kakan oo orgaanik 

ah. Lagana helo unugyada nool kaas oo 
saameeya samayska borotiin. Fayrasyada 
qaarkood, RNAdu waxa kale oo ay u tahay 
walax hiddo side. 

rodh m.l (-dhyo, m.l) (c.nafl.) Nooc ka mid ah 
qaabile unug oo xasaasi u ah ilayska oo laga 
helo retiinaha lafdhabarleyda. Rodhisku 
waxay ka koobanyihiin midabsidaha 
rodhobsiin, waxaanay muhin u yihiin wax ku 
aragga ilayska daciifka ah. Rodhisku si saami 
ah uguma qaybsana ratiinaha, sababta oo ah 
waxay ka maqanyihiin foofaha, waxaanay ka 
buuxaan liidka ratiinaha. 

rodol m.l (-llo, m.dh) Halbeeg culayseed u 
dhigma 16 wiqiyadood (habka ingiriiska). 

rog f.g1 (-gay, -gtay) 1. Wax afka ama dhinaca 
korreeya u hoos marin; genbiyid; geddiyid. 2. 
Ka r.: ka qaadid; ka faydid. 3. Ka r.: alaab meel 
saaran ka dejin; ka wareejin. 4. Ku r.: ku 
daboolid; korka ka saarid; ku xirid. 5. Dib ugu 
laabid. 6. U r.: af af kale ku fasirid, ku 
tarjiumid. 7. Xoolo jaho foolkoodu aaddanaa 
jaho kale u jeedin. m.f.dh, rogid. 

rogaal m.l (xis.) Tirada hal oo loo qaybiyey tiro 
ama tibaax kale. Tussale ahaan, rogaalka 2 waa 
1/2; rogaalka x2 + 1 waa 1/x2 + 1 . Taranka 
tibaax kasta iyo rogaalkeeda waa hal. m.f.dh, 
rogaalid. 

rogaalceli f.g2 (-iyay, -isay) Col meel uu 
weeraray mar kale ku noqosho. m.f.dh, 
rogaalcelin. 

rogan¹ f.mg1 (-gmay, -gantay) 1. Wax dhankii 
hooseen lahaa sareeyo noqosho. 2. Sidiisii 



rug 

 

hore wax ka duwan noqosho. 3. Fure hal mar 
sakatuuro ku wareegid. 4. Reer ama dad 
tirtirmid. 5. Ka r.: meel biyo ka 
dulundulcoobid. m.f.dh, rogmid. 

rogan² f.mg4 (-gnaa, -gnayd) 1. Wax dhiniiciisa 
hoose la sarraysiiyay ahaansho. 2. Wax gaadiid 
laga dejiyay ahaansho (rar). 3. Wax isteensal 
lagu badiyay ahaansho (qoraal). 4. Ku r.: wax, 
wax kale ku gambisan ahaansho. 5. Ka r.: wax 
meel agteeda ku sugan ahaansho. m.f.dh, 
rognaan. 

rogmo f.mg3 (-maday, -matay) 1. Wax 
qalibmay noqosho (baabuur). 2. Wax sidii ay 
ahaayeen si ka duwan noqosho. 3. Hoore wax 
karaya noqosho. 4. Nafley wax tirtirantay 
noqosho. m.f.dh, rogmasho. 

rogo f.g3 (-gtay, -gatay) 1. Wax dhiniciisa 
sarreeya hoos marsasho. 2. Qof la legday oo 
laga sarreeyo qofkii legday geddisasho. 3. Ka 
r.: alaab gaadiid saaran ka degsasho. 4. Ku r.: 
wax, wax qarin karo ku gambisasho. m.f.dh, 
rogasho. 

rogrog¹ m.l 1. Gedgeddinta wax la gedgeddiyo. 
2. Caano yar oo weel la culay carka looga 
bi'iyo. 

rogrog² f.g1 (-gay, -gtay) 1. Wax gedgeddin. 2. 
Lacag yar ganacsi ku samayn. 3. Weel la culay 
caano yar car uga bi'in. m.f.dh, rogrogid. 

rogrogo f.mg3 (-gtay, -gatay) Lacag yar ku 
mushtarid. m.f.dh, rogrogasho. 

roob m.l (-bab, m.l) (fiis.) Dhibco biyo ah oo 
kala baxsan oo ku da'a dhulka kana soo da'a 
daruuraha, waxaana sameeya qaboobka 
xarfadka ku dhaca uumi biyoodka gibilka. 

roobabbow m.l Wakhti roob da'ayo. 
roobbeeg m.l (-gyo, m.dh) Qalab lagu cabbiro 

heerka roob da'ay. 
roob-deyreed m.l (-roobab ..., m.l) (c.cimi.) Mid 

ka mid ah labada roob ee ugu badan 
roobabaka ka da'a Bariga Afrika, sannadkii, 
laga billaabo Oktoobar ilaa Disembar. 

roobdoon m.dh Baryo banbax leh oo Alle roob 
lagu weyddiisto. 

roobgaras m.l Roob xilliga diraacda ah da'a. 
roob-gu'eed m.l (-bab ..., m.l) (c.cimi.) Mid ka 

mid ah labada roob ugu waaweyn midkood 
oo sannadkii laga helo Afrikada Bari, kaas oo 
da'a inta u dhexeysa bilaha Febraayo iyo May. 

roobraac m.l U guuridda loo guuro meel roob 
ka da'ay. 

roobso f.mg3 (-saday, -satay) Roob helid. 
m.f.dh, roobsasho. 

roobsugow m.l Furuuruc yaryar oo oogada 
dadka ka soo yaaca waqtiga kulaylaha ah; 
xaraarad. 

roogso f.mg3 (-saday, -satay) 1. Qof fadhiyey 
istaagid. 2. Qof socda joogsasho. m.f.dh, 
roogsasho. ld rorogso. 

rookee f.g2 (-keeyay, -kaysay) Wax rooko ka 
dhigid. m.f.dh, rookayn. 

rooko m.dh Joojinta la joojiyo wax 
isticmaalkooda. 

roon f.mg4 (-naa, -nayd) Cid aan dhibaato 
qabin ahaansho. m.f.dh, roonaan. 

roone m.l Ilaah; Eebbe. 
roonow f.mg3 (-naaday, -naatay) Wax roon 

noqosho. m.f.dh, roonaansho. 
roor¹ m.l 1. Orod. 2. Jirjiroole. 3. Cudur 

maskaxeed geela ku dhaca oo la 
rumaysanyahay in uu ka qaado qaniinyada 
jirjirroolaha. 

roor² f.mg1 (-ray, -rtay) 1. Orod samayn. 2. 
Cinjir, xarig iwm isku soo ururid. 3. La r.: nin 
naag uu guur ka rabo la baxsasho. m.f.dh, 
roorid. 

roori f.g2 (-iyay, -isay) 1. Xarig siriq leh xoog u 
dhufasho si uu u guntamo. 2. Cinjir, xarig, 
iwm isku ururin. m.f.dh, roorin. 

rooti m.l Cunto ka samaysan bur cajiiman, 
khamiir iyo waxyaalo kale oo marka la jarjaro 
foorno lagu dubto. 

rootile m.l (-layaal, m.l/dh) 1. Qof rootiga 
iibiya. 2. Meesha rootiga lagu gado. 

rooxaan m.dh.u Jinniyo la aaminsan yahay inay 
u shaqeeyaan wadaaddada qaarkood. ld 
ruuxaan. 

rowle m.l (-layaal, m.l/dh) Qof aan xoogsanayn 
oo dadka kale ku dul nool; mashaqeyste. 

rubad m.dh 1. Cunaha nafleyda. 2. Naf; ruux. 
rubbiyad m.dh (-do, m.l) (dhaq.) Lacag 

waddanka Hindiya iyo Baakistaan laga 
isticmaalo. ld rubbad. 

rubi m.l.t Wax afar meelood oo is le'eg loo 
qaybshay meeshood; rubuc; waax. Tus. "Waa 
sagaalkii iyo r."; "R. kiilo bariis ah". ld rubac, 
rubuc. 

rubisaar m.l Faa'iidada la dul saarto lacag la is 
amaahiyey; dulsaar; korsaar; dheef. ld 
ribisaar. 

rucle m.l Orod aan la dheeraanayn oo dadku 
ordo. 

ruclee f.mg2 (-leeyay, -leysay) Si rucle ah u 
ordid (qof). m.f.dh, ruclayn. 

rucub m.l (-byo, m.dh) Wax badan oo is-haysta 
isku meelna ku yaal sida miraha, ubaxa iwm. 

rudmo m.dh (-ooyin, m.l) In cunto ah oo hal 
mar ilkaha lagu goosto. ld rudhmo. 

rug m.dh (-go, m.l) 1. Meel la deggan yahay; guri. 
2. Xarun. 



rugcaafimaad 

 

rugcaafimaad m.dh (-go ..., m.l) 1. Qayb 
isbitaal ka mid ah oo gaar u ah daaweynta 
cudur khaas ah ama bukaan-socod-eegto ah. 
2. Qayb isbitaal ka mid ah oo ay isugu 
yimaadaan barayaal, arday iyo bukaanno si 
loogu baaro looguna daaweeyo bukaannada. 

rugo f.mg3 (-gtay, -gatay) Ku r.: wax ku 
xoqasho (nafley). m.f.dh, rugasho. 

rugruglee f.mg2 (-leeyay, -leysay) Wadne aad 
u dhaqdhaqaaqid. m.f.dh, rugruglayn. 

ruji f.g2 (-iyay, -isay) 1. Geed dhulka xoog uga 
fujin. 2. Ku r.: cid nabar xoog ugu dhufasho. 
m.f.dh, rujin. 

rukni m.l (-iyo, m.dh) 1. Tiirarka diinta Islaamka 
mid ka mid ah. 2.Tiirarka guriga uu ku 
taaganyahay mid ka mid ah. 3. Tiirarka 
salaadda mid ka mid ah. ld rugni, rukun. 

rukuman f.mg4 (-mnaa, -mnayd) 1. Wax si 
joogto ah loo helo ahaansho. 2. Ku r.: tiir iwm 
wax meel ku dhaaban ahaansho. m.f.dh, 
rukumnaan. 

rukumo f.g3 (-untay, -umatay) Qof wax 
rukun ka dhigasho. m.f.dh, rukumasho. 

rukun¹ m.l (-ummo/-nno, m.dh) 1. Cid si 
joogta ah badeeco u qaadata ama ku keenta. 
2. Badeeco si joogta ah loo qaato ama loo 
geeyo. 3. ld rukni (2). Tiir. 

rukun² f.g1 (-umay, -untay; -umi) U r.: cid si 
joogto ah wax u siin. m.f.dh, rukumid. 

rukuuc¹ m.l/dh (-co, m.l/dh) Jilbo-qabsashada 
uu qof tukanayaa sameeyo isaga oo 
foorarsanaya. ld rakuuc. 

rukuuc² f.mg1 (-cay, -cday) Qof tukanaya jilbo-
qabsasho isaga oo foorarsanaya. m.f.dh, 
rukuucid. ld rakuuc. 

rumaysan f.g4 (-snaa, -snayd) Qof wax 
aaminsan ahaansho. m.f.dh, rumaysnaan. 

rumayso f.g3 (-stay, -satay) Wax jiritaankooda 
dhab u qaadasho. m.f.dh, rumaysasho. 

rumee f.g2 (-meeyay, -maysay) 1. Wax run ka 
dhigid. 2. Wax run u qaadasho. m.f.dh, 
rumayn. 

rumeynta Anarjism m.dh (siyaa.) Siyaasadda 
aaminsan dhamaan awood iyo sharciyada 
dawladaha ama ururrada in lagu beddelo 
dadka ama kooxo u wada shaqeynaya si xor 
ah. 

rummaan m.l 1. Geedgaab la beero oo caleemo 
balballaaran, ubax iyo miro macaan oo la 
cuno leh. 2. Miraha geedka rumaanka. 3. Qof 
xabsi ku jira oo xukun sugaya. 4. Nooc ka mid 
ah sariirihii hore oo alwaaxda qurxan oo la 
xardhay ka samaysan, oo leh rukummo kor u 
dhaadheer. 

rummay m.l (-yo, m.dh) Qori qoyan oo dhirta 
qaarkeed laga goosto oo ilkaha lagu sifaysto. 

rummayso f.mg3 (-stay, -satay) Qof rummay 
ilkaha ku nadiifsasho. m.f.dh, rummaysasho. 

rumow f.mg1 (-oobay, -owday; -oobi) Hadal 
run noqosho. m.f.dh, rummoobid. 

run m.dh Wax xaqiiqo ah oo la hubo. 
runsheegid m.dh Sheegidda xaqiiqada. ld 

runsheeg. 
ruq¹ m.dh R. ah: neef xoolo ah oo caato la kici 

waayay. ld ruqo. 
ruq² f.mg1 (-qay, -qday) Geed wax xididdadiisu 

dhulka ka soo wada fuqeen noqosho. m.f.dh, 
ruqid. 

ruqaanso f.mg3 (-saday, -satay) 1. Neef geel ah 
kicid isku dayid. 2. Nafley fadhida kuurkuursi 
samayn. m.f.dh, ruqaansasho. ld ruuqaanso. 

ruqo m.dh Qof ama neef xoolaad oo aad caato 
u ah. 

ruqsayso f.mg3 (-stay, -satay) Qof shaqo ka 
tegid. m.f.dh, ruqsaysasho. 

ruqsee f.g2 (-seeyay, -saysay) Qof ruqso siin. 
m.f.dh, ruqsayn. 

ruqso m.dh (-ooyin, m.l) 1. Idan; fasax. 2. Shaqo 
ka fariisin qof hawshii uu hayey laga fariisiyo. 
3. Warqad ay ku qorantahay oggolaasho wax 
reebban. ld ruqsad. 

ruqur¹ m.dh (-qro, m.l) 1. Cad yar oo hilib ah oo 
ku yaalla daloolka dhegta hortiisa. 2. Wax yar 
oo ka soo yuubo meel sulub ah. 

ruqur² m.dh (-qro, m.l) (bot.) Botani ahaan fuf 
aan qaangaadh ahayn oo isku cufan oo leh 
jirrid gaaban oo bixisa caleemo yar yar oo 
laalaaban, caleemaha dusha ee ruqurtu inta 
badan waa jidhif oo kale waxayna ilaalisaa 
caleemaha gudaha ee jilicsan. 

rushaysan f.mg4 (-snaa, -snayd) Dhul wax 
biyo si habaysan loogu bilbilay ahaansho. 
m.f.dh, rushaysnaan. 

rushee f.g2 (-sheeyay, -shaysay) Dhul biyo si 
habaysan ugu bilbilid. m.f.dh, rushayn. 

ruug¹ m.l (-gag, m.l) 1. Meesha ay iska galaan 
bowdada iyo dhudhunka; jilib; low. 2. Madaxa 
kuusan ee laba lafood iska galaan. 

ruug² f.g1 (-gay, -gtay) 1. Wax adag calaalin. 2. 
Arrin si wanaagsan uga baaraandegid. m.f.dh, 
ruugid. 

ruugcadde m.l (-dayaal, m.l/dh) Nin da' weyn 
oo karti iyo waaya-aragnimo badan leh. 

ruum m.l Nooc khamrada ka mid ah oo 
aalkolku ku badan yahay. 

ruun m.l (-uuman, m.l) Meel degaan ku 
habboon. 

ruux m.l 1. Naf. 2. Qof. 



ruxo 

 

ruuxgoo f.g2 (-ooyay, -oysay) Nafley nafta ka 
qaadid. m.f.dh, ruuxgoyn. 

ruuxi m.l.kh Waxyaalaha qarsoon ee dadku 
aaminsan yihiin jiritaankooda. 

rux f.g1 (-xay, -xday) 1. Haan caano ku jiraan 
lulid si subag looga dhaliyo. 2. Wax gilgilid. 
m.f.dh, ruxid. 

ruxan f.mg1 (-xmay, -xantay) Wax la ruxay 
noqosho (laan geed, haan caano ku jiraan 
iwm). m.f.dh, ruxmid. ld ruxmo. 

ruxo f.g/mg3 (-xday, -xatay) 1. (f.g) Qof, wax 
hilasho. 2. (f.g) Qof, haan caano ku lulasho. 3. 
(f.mg) Wax iskood u lulasho ama gilgilasho. 
m.f.dh,ruxasho. 



 



 

 

s (sa') m.dh Xarafka siddeed iyo tobnaad ee 
alifka Soomaaliga, waana shibbane. 

saa xi. 1. Markaas; haddaba. 2. Maxaayeelay, 
waxay kunoqotay, sabab. 

saab¹ m.l (-bab, m.l) 1. Qalab ka samaysan 
xididdo, maqaar, laamo yaryar oo weelasha 
qaarkood lagu rido laguna qaado. 2. Oogada 
qaarkeeda sare, inta ka samaysan isku 
qoofalka feeraha, lafdhabarta iyo lafsakaarta 
oo wadnaha iyo sambabbadu ku dhex jiraan. 
3. Taliye. 

saab² m.l 1. (xis.) Nooc ka mid ah toobineed oo 
leh xoodbeeg le'eg hal. Ama xood uran oo ku 
wanqaran dhidibkiisa. Barta uu xoodku ka 
gooyo dhidibka waa geeska. Habdhiska 
kulanka kaartis saabku waxa uu leeyahay 
isle'eg beegaal oo leh sansaanka y = 4ax. 
2.ÿ(xis.) Ururka baraha in u wada jira xarriiq 
iyo bar maguuraan ah. Xarriiqda waxa la 
yiraahdaa jeedshe bartana kulmis. m.f.dh, 
saabid. 

saabaan m.l.w Alaabta guryaha la dhigto oo ay 
ka mid yihiin kuraasta, miisadaha, sariiraha 
iwm oo lagu dhaqmo. ld saamaan. 

saabbuun m.dh Xayr iyo maadooyin kale oo la 
isku kariyey, adke laga dhigay oo dharka iyo 
jirka lagu mayrto, biyahana ku milma. ld 
saabuun. 

saabbuunmaris m.l Saabbuunta noocyada 
dharka lagu dhaqo. 

saabley m.dh (-yo, m.l) Jirka dadka inta xudunta 
ka korreysa luquntana ka hoosaysa. 

saabsan f.mg4 (-naa, -nayd) 1. Wax saab loo 
yeelay ahaansho. 2. Ku s.: arrin iwm wax la 
xiriira ahaansho. 3. ld saaban. m.f.dh, 
saabsanaan. 

saabuun m.dh (-nno, m.dh) (kiim.) Iskudhisyada 
naatriyam ama kaaliyam ay la sameeyaan nooc 
asiidhada orgaanikada ah; kuwaas oo 
badanaaba lagu isticmaalo in ay hagaajiso 
astaanta dhiqidda ee biyaha. ld saabbuun. 

saabuunayn m.dh Hab falgal biyood oo dhex 
mara iistar iyo haydarogsaydh. 

saac m.l 1. Maalinta oo afar iyo labaatan 
meelood loo qaybiyey meesheed; saacad. 2. 
Uraad; urshi. 

saacad m.dh (-do, m.l) 1. Qalab waqtiga lagu 
cabbiro oo leh meel wareegsan oo lambaro ku 
yaalliin iyo laba irbadood oo kala dheer oo 
mid saacadda muujiso midda kalena 
daqiiqadaha muujiso. 2. Maalinta oo 24 
meelood loo qaybiyey meesheed. 3. Wakhti. 

saaci f.mg2 (-iyay, -isay) Wax soo socda 
saadaalin. m.f.dh, saacin. 

saacid f.g1 (-day, -dday) Cid u kaalmayn. 
m.f.dh, saacidid. 

sąad m.l 1. Geed weyn oo looxaan adag leh oo 
wax lagu dhisto, alaab qurux badanna laga 
samaysto. 2. Cunto safarka loo qaato; sahay. 
3. Xarun ciidamada looga maamulo huga iyo 
raashinka. ld saaj. 

saadaal m.dh 1. Astaamo iyo calaamado 
muujinaya wax dhici doona. 2. Malaynta wax 
dhici doona la maleeyo; odoros. 



saadaal-cudur 

 

saadaal-cudur m.dh (daaw.) Saadaasha socodka 
cudurka iyo xaaladda mustaqbalka ee 
bukaanka iyadoo la tixraacayo aqoonta 
socodka cudurka oo horay loo lahaa, lana 
tixgelinayo caafimaadka guud ee bukaanka, 
da'da iyo jinsiga bukaanka. 

saadaali f.g2 (-iyay, isay) Wax aan weli dhicin 
inay dhici doonaan sii sheegid. m.f.dh, 
saadaalin. 

saaddambe fk. Maalinta berri iyo saakuun u 
dhexeysa. 

saaddo m.dh (-ooyin, m.l) 1. Xabadka. 2. 
Garanbiyoole. 

saadi f.g2 (-iyay, -isay) Wax dhici doona sii 
sheegid. m.f.dh, saadin. 

saadso f.g3 (-saday, -satay) Wax siraadsasho; 
saraadasha; wax xun isu saadin. m.f.dh, 
saadsasho. 

saaf m.l 1. S. ah: hilib jiir ah oo la balballaariyey 
oo subag ama saliid lagu shiilay lana kaydiyey. 

saafi m.l 1. S. ah: wax nadiif ah oo aan wasaqi ku 
jirin. Tus. " Cali wuxuu keenay malab saafi 
ah". 2. Saafinnimo. 3. Nooc kalluunka ka mid 
ah. 

saafid-kolorimitrieed m.dh (fiis.) Saafid 
xaddiyeed oo lagu cabbiro ribnaanta 
milmeyaasha midabaysan iyada oo la 
kaashanayo itaalka midabka. Milanka la 
hubinayo waxa loo eegaa milanno 
ribnaantooda la yaqaano. 

saafid-tireed m.dh 1. (xis.) Barashada habab 
xisaabin ee leh seebid. 2. (xis.) Barashada 
tabaha seebidda ee loo isticmaalo aritmatig 
marka la furfurayo mas'alooyin xisaabeed. 

saafir f.mg1 (-ray, -rtay) Meel safar u aadid. 
m.f.dh, saafirid. 

saagooti¹ m.l sagooti. 1. Sii ambabixinta cid 
meel aadaysa la sii ambabixiyo. 2. ld 
saagootiyid. 

saagooti² f.g1 (-iyay, -iday; -iyi) Cid 
ambabixin. m.f.dh, saagootiyid. ld sagooti. 

saahid m.l (-diin, m.dh) Qof cabsida Ilaah u 
go'ay. 

saajin m.l (-nno, m.dh) Askari derejediisu 
saddax alif tahay. 

saaka fk. Maalinta la joogo subaxeeda. ld 
saakay. 

saakuun fk. Maalinta saaddambe xigta. 
saalo m.dh Saxaro kuuskuusan oo geela, ariga 

iyo ugaarta qaarkeed dhigaan. 
saaloo f.mg3 (-ooday, -ootay) Geel, ari iyo 

ugaarta qaarkeed saalo dhigid. 
saalood m.f.l eeg saloo. 
saamax¹ m.l Dhaafidda laga dhaafo dembi ama 

deyn cid qabtay. ld saamaxaad. 

saamax² f.g1 (-xay, -xday; -mixi) Wax xun oo 
cid fashay ama loo haystay ciqaabtii ay 
mutaystay ka cafin. m.f.dh, saamixid. 

saamee f.g2 (-meeyay, -maysay) 1. Wax raad 
ku reebid. 2. Wax cid khuseyn. m.f.dh, 
saamayn. 

saami¹ m.l (-iyo, m.dh) 1. Wax la qaybsaday inta 
qof walba gooni u helo. 2. Hantida qof kaga 
qaybgalo shirkad beecmushtari. 3. Xiriir ka 
dhexeeya laba tiro-xisaabeed. ld sahmi¹ 

saami² m.l (iyo, m.dh) (xis.) Saamiga laba xaddi 
ama laba walax xisaabeed A iyo B waa qaybta 
ma jajabka labada xaddi A/B oo loo qoro A : 
B. 5. Tiro ama xaddi loo qaybiyey mid kale. 
Saamiga laba xaddi oo doorsoomeyaal ah x 
iyo y, oo loo qoro x/y ama x : y, waa 
madoorsome addooy saamigal u tahay x.  

saamiggal m.l (-llo, m.dh) (xis.) Isgarabdhigidda 
laba ama dhawr saami. Haddii, tusaale ahaan, 
a, b, c ay yihiin saddex tiro oo ay a:b:c = 2:3:5, 
warkaa a/2, b/3, c/5 waxa la yiraahdaa waxa 
ay saamiggal u yihiin 2, 3, 5, xiriirkuna waxa 
loo muujin karaa a=b=c. Sidaa oo kale, waxa 
aan oran karna a:b = 2:3, b:c = 3:5, iyo a:c = 
2:5. 

saamile m.l (-layaal, m.l/dh) Qof dad badan 
wax ka dhexeeya saami ku leh. ld sahmile. 

saan m.dh (-aamo, m.l) 1. Harag xoolaad siiba 
kan geela iyo lo'da. 2. Tillaabo. 3. Raad. 

saanac m.l (-cyo/-ciin, m.dh) Qof farsamo 
yaqaan ah. 

saanad m.dh.u (-do, m.dh) Xabbadaha buntuqa 
laga rido oo lagu dagaalamo; rasaas. 

saancaddaale m.l (-layaal, m.l/dh) Qof nasiib 
xun (tag xun); bacaw. ld saancad. 

saancad m.l/dh ld saancaddaale. 
saani m.l (-iyo, m.dh) Macsilow. 
saanqaad¹ m.l 1. S. ah: ilmo socod-barad ah. 2. 

Habka qofku u tallaabsado. 
saanqaad² f.mg1 (-day, -dday) 1. Ilmo yar 

socod billaabid. 2. Cid meel ka tegeysa socod 
billaabid. 3. Cid meel ay joogtay si ay uga tagto 
sixir ku samayn. m.f.dh, saanqaadid. 

saaq¹ m.l 1. Dhir geedaha kale ku faalasha. 2. 
Lacag ka mid ah sarrifka rubbiyadaha oo u 
dhiganta laba caanadood oo waayadii hore la 
isticmaali jirey. 

saaq² f.g1 (-qay, -qday) 1. Dhir geedo kale ku 
faalalid. 2. Xanuun, sun iwm jirka ku fidid. 3. 
Ur dareemid. m.f.dh, saaqid. 

saaqan m.dh (fiis.) Isbeddelka ku dhaca xaaladda 
walax ayna sababtay badad xoog. 

saaqid m.l (-dyo/-diin, m.dh) 1. Nin liita oo aan 
meelna ku wanaagsanayn. 2. Arday 
waxbarasho la socon waayey. 



sabti 

 

saaqid-birlabdanabeed m.dh (fiis.) Xoog 
danab-wadaha ku abuurma mareeg danab 
ayna ugu wacantahay mareegta iyo badad 
birlabeedka isdhexmaraaya, ama isbeddelka 
ku dhaca burqad birlabeedka jaraaya mareegta 
danab. X.d.w. saaqmay waxuu abuuraa qulqul 
danab oo u socda jihada uu sheegayo xeerka 
Lenz. 

saaqniin m.l (fiis.) Astaanta ay leedahay mareeg 
danab, ee u suurtogelisa isbeddelka qulqulka 
danabka maraaya mareegta in uu ku saaqo 
x.d.w. mareegta, waxana badanaaba loo 
yaqaanaa laftii-saaqniin. 

saar¹ m.l (-rar, m.l) 1. (bot.) Dhirta faalasha nooc 
ka mid ah oo caleemo yaryar iyo laamo jilicsan 
leh oo geedaha ku dul faafa geeluna aad u 
jecelyahay. 2. Cayaar jaadad badan u kala 
baxda oo siyaalo kala duwan loo tumo; saar-
lugeed, saar-mooye. 

saar² f.g1 (-ray, -rtay) 1. Wax meel dhulka ka 
sarreysa dhigid. 2. Ka s.: wax meel ka bixin. 3. 
Ku s.: meel col u dirid. m.f.dh, saarid. 

saaran f.mg4 (-rnaa, -rnayd) Wax meel dhulka 
ka sarreysa la dhigay ahaansho. m.f.dh, 
saarnaan. 

saarasaare m.l (-rayaal, m.l/dh) Geed faalala, 
leh caleemo iyo laamo jiljilicsan oo dhirta kale 
ku saaqa. 

saardiin m.l (-nno, m.dh) Kalluun badeed 
lullumada u eg oo badanaa la qasacadeeyo. 

saaro f.g/lg3 (-rtay, -ratay) 1. Nin naag u 
galmoosho. 2. Wan lax kudud. 3. Wax, wax 
kale dul dhigasho. m.f.dh, saarasho. 

saas fk. Sidaas. 
saatan fk. Sidan, sida tan. 
saatir m.l (-rro, m.dh) Magacyada Ilaahay mid ka 

mid ah. 
saaxi m.l.kh S. ah: qof maskaxdiisu tamaam 

tahay. 
saaxiib¹ m.l (-bbo, m.dh) Nin xiriir gacaltooyo 

qof kale la leh; wadey. 
saaxiib² f.mg1 (-bay, -btay) La s.: cid xiriir 

gacaltooyo la yeelasho. m.f.dh, saaxiibid. 
saaxil m.l Xeeb. 
saaxir m.l (-riin, m.dh) Nin sixirka yaqaan. 
saayid¹ m.l S. ah: wax dheeraad ah. ld saa'id. 
saayid² f.mg1 (-day, -dday) Wax kordhid. 

m.f.dh, saayidid. ld saa'id. 
saayidcalee f.mg2 (-leeyay, -laysay) Ka s.: cid 

ka gacan sarreyn. m.f.dh, saayidcalayn. ld 
saa'idcalee. 

saayidi f.g2 (-iyay, -isay) Wax tiradooda 
kordhin. m.f.dh, saayidin. ld saa'idi. 

saaykoolojiyadda m.dh (daaw.) Barasho 
cilmiyeed oo kusaabsan dhimirka (maanka) 
bani-adaamka iyo qaabka dabeecada dadka. 

sab¹ m.dh 1. Qolo raacatada Soomaliyeed u liidi 
jirtay dawla'aan. 2. Cunto badan oo allabbari 
loogu talaggalay; dayaafad. 

sab² f.g1 (-bay, -btay) Carruur, haween iwm 
wax ku raalli gelin. m.f.dh, sabid. 

sabaan m.l (-nno, m.dh) Waqti; wąa; jeer. ld 
samaan. 

sabaayad m.dh (-do, m.l) Kimis balballaaran oo 
si gaar ah looga dubo bur; burkaaki jabbaati. 

sabab¹ m.dh (-bo/asbaab, m.dh) Wax dhacay 
waxa keenay. 

sabab² f.g1 (-bay, -btay) Wax dhaciddooda 
mas'uul ka noqosho. m.f.dh, sababid. 

sabar¹ m.l (-rro, m.dh) 1. Dulqaad. 2. (-rro, m.dh) 
Jirka dadka, qaarka sare iyo qaarka dambe inta 
u dhexeysa; moxog. 3.(-rro, m.dh) Buur 
salkeed. ld sabbur, sabir, samir. 

sabar² f.mg1 (-bray, -bartay; -bri) 1. Wax u 
dulqaadasho. 2. Ka s.: wax ka quusasho. 
m.f.dh, sabrid. ld sabbur, samar, samir². 

sabbee f.mg2 (-beeyay, -baysay) Biyo, hawo 
iwm dul heehaabid. m.f.dh, sabbayn. 

sabbuux m.dh Sanadka Islaamka bishiisa 
toddoobaad; rajab. 

sabci f.mg2 (-iyay, -isay) Sacabbo isla dhicid. 
m.f.dh, sabcin. ld sacbi. 

sabeen m.dh (-no, m.l) Neef ido ah oo dheddig 
oo aan weli curan. ld subeen. 

sabeenxir¹ m.l Raali gelinta qof gef lagu 
sameeyo la raali geliyo. ld subeenxir. 

sabeenxir² f.g1 (-ray, -rtay) Qof lagu sameeyey 
gef raali gelin. m.f.dh, sabeenxirid. ld 
subeenxir. 

sabiib m.l/dh Miro canab oo la qallajiyey. ld 
sibiib. 

sabiil m.dh (-lo, m.l) Xubinta taranka ee xoolaha 
dheddig. ld samiil. 

sabir m.l 1. Xanuunka iyo dhibaatada oo loo 
adkaysto; samir. 2. ld sabar. 

sabo¹ m.dh (juqr.) Degaan gaar ah oo uu noole 
ku noolaado, tusaale ahaan: balliyada, 
webiyada, ayda iwm.   

sabo² f.g/mg3 (-btay, -batay) 1. (f.g) Cid wax 
dani ugu jirto, cid kale si ay u fuliso hadal ku 
qancin. 2. (f.mg) Degan, ceel, iwm 
agagaarkooda tuurid (xoolo). m.f.dh, sabasho. 

sabool m.l.kh S. ah: qof aad u xoolo yar. 
sabri f.g2 (-iyay, -isay) Cid inay samirto 

gayeysiin. m.f.dh, sabrin. ld samri. 
sabti m.l Maalinta jimcada iyo axadda u 

dhexeysa. 



sabuul 

 

sabuul m.l (-llo, m.dh) Dalagga firiga xubinta 
iniinaha badarku ku yaallaan. 

sabuur m.l Kutubkii loo soo dejiyey nabi 
Daa'uud. 

sabuurad m.dh (-do, m.l) Loox ballaaran oo afar 
gees ah, badanaa midab leh oo jeeso wax 
lagula qoro. 

sac m.l (-co, m.l) Neef lo' ah, dheddig oo curtay. 
sacab m.l (-bbo, m.dh) 1. Gacanta dhankeeda 

hoose iyo faraha. 2. Sacabbada oo laysku 
dhufto. 3. Cayaar jaan iyo sacab leh oo 
habeenkii la cayaaro. 

sacabtun f.mg1 (-umay, -untay; -umi) 1. 
Calaacalaha isku dhufasho. 2. Sacab cayaarid. 
m.f.dh, sacabtumid. 

sacbi f.mg2 ld sabci. 
sacfaraan m.l Budo hurdi ah oo wax lagu 

midabeeyo, waxna lagu daweeyo. 
saciim m.l (-miin, m.dh) Qof wanagsan oo deeq 

iyo dabeecadba leh. 
saciira m.dh Naar ka mid ah toddobada 

naarood. 
sacsac m.l Qof sirqannimo awgeed aad u caqli 

yareeyey. 
sactar m.l 1. Geed yar, udgoon oo ubaxiisa wax 

lagu daaweeyo, cuntadana lagu darsado. 2. 
Sagxad weyn oo alaabta culus maraakiibta 
looga soo qaado ama loogu geeyo oo matoor 
jiido. 

sad m.l (daaw.) Qaddar daawo ah oo si taxadar 
leh loo qiyaasay takhtar u qoray in markiiba 
bukaan. 

sadaqee f.g2 (-qeeyay, -qaysay) Sadaqo bixin. 
m.f.dh, sadaqayn. ld saddaqee. 

sadaqo m.dh (-ooyin, m.l) Wax Alle dartii loo 
baxsho. ld saddaqo. 

sadar m.l (-rro, m.dh) 1. Xarriiq toosan oo 
xaashiyaha wax lagu qoro loo yeelo. 2. Qoraal 
xaashi ku qoran oo hal diillin iskula yaal. 

sadarraysan f.mg4 (-snaa, -snayd) Xaashi, 
loox iwm wax sadarro loo yeelay ahaansho. 
m.f.dh, sadarraysnaan. 

saddex m.dh.t Tirada labada iyo afarta u 
dhexeysa; "3". 

saddexaad m.dh.t.j Tirada jagaalaha ah, kan u 
dhigma saddexda. 

saddexan m.l 1. Nafley dheddig iyo labadeeda 
cunug oo wada jira. 2. Koox ka kooban 
saddex cunsur. 

saddexgees m.l (-syo, m.dh) 1. Shaxan saddex 
dhinac leh. 2. S. ah: nooc ablayda ka mid ah 
oo daabkeedu xaggiisa sare saddex ganood ku 
leeyahay. 

saddexjibbaar¹ m.l (-rro, m.dh) 1. Tiro saddex 
jeer la isku dhuftay. 2. Tiro saddex jeer la isku 
dhuftay. 

saddexjibbaar² m.l Jibbaarka saddexaad ee tiro. 
Saddex jibbaarka "a" waa "axaxa = a3". 

saddexjibbaar³ f.g1 (-ray, -rtay) Tiro saddex 
jeer isku dhufasho. m.f.dh, saddexjibbaarid. 

saddexjibbaaran¹ f.mg1 (-rmay, -rantay; -
rmi) Tiro wax saddex jeer la isku dhuftay 
ahaansho. m.f.dh, saddexjibbaarmid. 

saddexjibbaaran² f.mg4 (-rnaa, -rnayd) Tiro 
wax saddex jeer la isku dhuftay ahaansho. 
m.f.dh, saddexjibbaarnaan. 

saddex-jibbaarane m.l (-nayaal, m.l/dh) (xis.) 
Shaxan adke ah oo leh lix weji oo 
labajibbaareneyaal ah. Mugga 
saddexjibbaarane dhererka dhinaciisu yahay l 
waa l3. 

saddex-madaxle m.l (-layaal, m.l/dh) (c.nafl.) 
Muruq saddex madax leh, gaar ahaan 
saddexsuullaha cududda oo ku yaal cududda 
xaggeeda dambe wuxuuna fidiyaa 
dhudhunka. 

saddex-xagal m.l (-llo, m.dh) Shaxan saddex 
gees leh. 

saddex-xagal dhinacyo isle'eg m.l (xis.) 
Saddex-xagal leh saddex dhinac oo isle'eg iyo 
xagal kasta oo ka mid ah xaglihiisuna 
cabbirkeedu dhanyahay 60°. 

saddex-xagal isma le'eke m.l (xis.) Saddex-
xagalka dhammaan dhinacyadiisa iyo 
xaglihiisuba aan isle'ekeen. 

saddex-xagal labaale m.l (xis.) Saddex-xagal 
leh laba dhinac oo isle'eq iyo laba xaglood oo 
isleeq. 

saddex-xagalley m.l (xis.) Dariiqo sahamin ah 
oo la dhisayo shabaq saddex-xagallo ah, oo 
suurto geliya in lagu sawiro khariidad 
toobograafiyeed qiyaas weyn leh. 

saf¹ m.l (-faf, m.l) Wax badan is wada barbar 
taagan, aan kala horreyn kalana dambayn; 
sarac. 

saf² f.g1 (-fay, -ftay) Wax saf gelin. m.f.dh, safid. 
safaana m.l (juqr.) Ama dhul-cawsaadka 

kulaaleyda waa gobolka adka la leh kaymaha 
badhaalaha kubbad badh asta, isla markaana 
dhaca inta u dhaxaysa ama degaannada diiran 
(latter) iyo kuwa kulul, deegaanta dabiiciga ah 
ee ka baxdaa waa caws iyo hir teel-teel ah, 
wuxuuna leeyahay xilliyo qoyaan iyo qallayl, 
roob la'aanta xilliga dambena waxay ka hor 
tagtaa bixitaanka keymaha meelaha qoyaanka 
leh mooyee. 



sakal 

 

safaarad m.dh (-do, m.l) Xaafiiska danjiraha. ld 
safaaro. 

safan¹ m.l Dildillaac dadka kaga dhaca cagaha 
oo qabowga iyo kulaylku keenaan. ld 
hilibsafan. 

safan² m.dh (c.nafl.) Nafley badda ku jirta oo 
jirkeedu ka koobanyahay labo baal oo 
balballaaran madax yar iyo dabo sida xarigga 
u dhuuban oo qodxo ku taagtaaganyihiin, 
waxayna u egtahay sammiir yar. m.f.dh, 
safnaan. 

safan³ f.mg4 (-fnaa, -fnayd) Wax si saf ah u 
taagan ahaansho. 

safar¹ m.l 1. Socdaal. 2. Dad gaadiid wata oo 
arrin ganacsi magaalo u aaday. 

safar² m.dh Bilaha dayaxa lagu xisaabo tooda 
labaad. 

safar³ f.mg1 (-fray, -fartay; -fri) 1. Meel ka 
socdaalid. 2. Iyadoo meel ganacsi loo aadayo 
meel ka tegid. m.f.dh, safrid. 

safiir m.l (-rro, m.dh) Danjire dalkiisa u jooga dal 
kale oo shaqo dibolomaasi u haya. 

safiito m.dh (-ooyin, m.l) 1. Shay ka mid ah 
qalabka dhismaha oo guryaha dedkooda 
hoose lagu dhejiyo. 2. Wax kasta oo marka 
guryaha la dedo hoos looga dhejiyo. 

safmar¹ m.l.kh S. ah: cudur dad ama xoolo 
badan mar ku wada dhaca. 

safmar² m.l (-rro, m.dh) (daaw.) Cudur si kedis 
ah u dillaaca oo si dhakhso leh ugu fida dadka 
dhexdiisa isagoo saameynaya qayb badan ee 
dadka ka mid ah. 

safo f.g/mg3 (-ftay, -fatay) 1. (f.g) Wax saf gelin. 
2. (f.mg) Qof saf gelid. m.f.dh, safasho. 

safrad m.dh Baahida la dareemo marka la 
hamuumanyahay. 

safri f.g2 (-iyay, -isay) Badeeco meel fog u 
iibgeyn. m.f.dh, safrin. 

sagaal m.l.t. Tirada siddeedda iyo tobanka u 
dhexeysa; "9". 

sagaalaad¹ m.l 1. Maalinta bisha Arrafo 
sagaalka tahay oo muslimiintu xajinaysaa 
banka carrafo taaganyihiin. 2. Roob da'ay 
maalintiisa sagaalaad ee riibigu kaco. 

sagaalaad² m.l.t.j Tirada jagaalaha ah, kan u 
dhigma sagaalka. 

sagaaro m.dh (-ooyin, m.l) Nooc ugaarta yaryar 
ka mid ah, dhawr jaad u kala baxda oo keeda 
lab geeso leeyahay. 

sagaashameeye m.l.t. Tiro qiyaas ahaan 
sagaashan u dhow. ld sagaashameeyo, 
sagaashaneeye, sagaashaneeyo. 

sagaashan m.l.t. Tiro ka kooban sagaal 
meelood oo min toban ah; sagaal tobnaad; 
"90". 

sagaashanaad m.l.t.j Tirada jagaalaha ah, kan u 
dhigma sagaashanka. ld sagaashamaad. 

sagal m.l Daliigo cas-cas oo moodda galbeed u 
eg oo xilliga roobka aroortii cirka ku dhigma. 

sagax m.l.kh (-xyo, m.dh) S. ah: wax fidsan oo 
aan gun hoos u qodan lahayn. 

sagooti¹ m.l eeg saagooti¹ 
sagooti² f.g1eeg  saagooti² 
sagsaag¹ m.l (-gyo, m.dh) 1. Googoynta shaqo 

loo googooyo. 2. Si isweydaar ah oo 
makiinadda harqaanku dunta dharka ugu 
tosho. 3. S. ah: qof aan si joogto ah u imaan 
oo googoys badan. 4. S. ah: makiinad harqaan 
oo si isweydaar ah wax u tosha. 

sagsaag² f.g1 (-gay, -gtay) 1. Hawl iwm ka 
maqnaansho. 2. Hawl si xun u qabasho. 3. 
Harqaan si isdhaafdhaafsan dhar ugu tolid. 
m.f.dh, sagsaagid. 

sagxad m.dh (-do, m.l) 1. Meel fidsan oo aan 
godnayn. 2. ld sadax. 

sahal¹ m.l Wax aan dhib lahayn ama fudud. 
sahal² f.g1 (-hlay, -hashay; -hli) Wax 

fududayn. m.f.dh, sahlid. 
sahami f.mg2 (-iyay, -isay) Sahan aadid. m.f.dh, 

sahamin. ld sahmi. 
sahamiye m.l (-yayaal, m.l/dh) Qof meel loo 

diro si uu u soo arko oo uga war keeno. 
sahan m.l (-nno, m.dh) 1. Aadidda meel la aado 

si looga war keeno. 2. S. ah: qof meel loo diro 
si uu uga war keeno. 

sahansan f.mg4 (-naa, -nayd) Wax la sahmiyey 
ahaansho. m.f.dh, sahansanaan. 

sahanso f.g3 (-saday, -satay) Meel dan laga 
leeyahay soo dayasho. m.f.dh, sahansasho. 

sahay m.dh Cunto loo qaato in lagu jid-maro; 
jiscin. 

sahlan f.mg4 (-naa, -nayd) Wax aan dhibaato 
lagala kulmin ahaansho. m.f.dh, sahlanaan. 

sahlo f.g3 (-laday, -latay) Wax, wax dhib yar ka 
dhigasho. m.f.dh, sahlasho. 

sahra m.dh Xiddig weyn oo arooryada hore soo 
baxa; xiddig waaberi. 

sahwi m.l Illowshaha wax la kala illaawo. 
sahyuuniyad m.dh (-do, m.l) Dhaqdhaqaaq 

siyaasadeed iyo mid diineed oo ku dhisan 
mabda' ujeeddadiisu tahay in Yuhuudda la 
ururiyo, la mideeyo oo loo helo meel la dejiyo. 

sajaayad m.dh (-do, m.l) Salli yar oo lagu 
tukado. ld sijaayad. 

sakaar m.l (-rro, m.dh) Bartamaha xabadka 
halka ay feeraha sare isaga yimaadaan. 

sakad m.dh (-do, m.l) Daaro badan oo is haysta 
oo aan dariiq u dhexeyn. ld seked. 

sakal m.dh (-lo, m.l) Meel ciriiri ah. ld shakal. 



sakaraad¹ 

 

sakaraad¹ m.l 1. Xanuun aad u daran. 2. S. ah: 
nafley xaaladdeedu aad u liidato oo geeri halis 
u ah. 

sakaraad² f.mg1 (-day, -dday) Nafley jirran, 
wax naftu dhibayso noqosho. m.f.dh, 
sakaraadid. 

sakareed m.l Tubaako shiidan oo xaashi qafiif 
ah lagu shubay oo la qiijiyo; sigaar. 

sakhraami f.g2 (-iyay, -isay) Cid sakhraan ka 
dhigid. m.f.dh, sakhraamin. 

sakhraan¹ m.l (-aamiin, m.dh) Qof khamro ka 
dhergey oo sakhradi hayso oo aan ogayn waxa 
uu samaynayo. ld sarqaan. 

sakhraan² f.mg1 (-aamay, -aantay; -aami) 
Qof wax sakhradi hayso noqosho. m.f.dh, 
sakhraamid. 

sakiin m.dh (-no, m.l) Bir yar oo xalleefsan 
labada dhinacna af ku leh oo timaha lagu xiiro. 
ld sikiin. 

sako m.dh (-ooyin, m.l) 1. Saddaqo maalka iyo 
xoolaha ku waajibta oo sanad walba laga 
bixiyo. 2. Bilaha dayaxa oo muslinku tirsado, 
bisha ugu horreysa oo xoolaha saddaqo ku 
waajibta laga bixiyo dago. ld seko. 

sal logardam m.l (-lal ..., m.l) Tirada 
jibbaarkeedu la midka yahay logardamka 
tirada. Haddii logardamka x ee sal b (loo qoro 
logb x) yahay y, marka; b y = x . Salka 
logardamka caadiga ah waa 10. 

sal¹ m.l (-lal, m.l) 1. Jirrid, gun. 2. Marka la 
fadhiyo meesha dhulka la dhigo, bari. 

sal² m.l (-lal, m.l) 1. (nax.) Qaybta ereyga ee aan 
laga sii yarayn karin, kaddib marka laga gooyo 
dibkabayaasha, dhammaadyada iwm waa 
qaybta xambaaarsan micnaha aasaasiga ah ee 
ereyga (tus.: cun, fur, bar). 2. (xis.) Dhinaca 
hoose ee shaxan sallax ah ama wejiga hoose 
ee shaxan adke ah. 

salaad m.dh 1. Subixii aroorta hore. 2. (-do, m.l) 
Baryo ka kooban wax afka laga akhriyo iyo 
addimada laga falo oo waqti la yaqaan 
muslinku oogaan; tukasho. 

salaan¹ m.dh 1. Ereyo laysu jeediyo ama gacanta 
oo si gaar ah laysugu taago marka laysu 
yimaad ama la kala tegayo, iyadoo laysu 
muujinayo kalgacal. 2. Bartanka wejiga 
fardaha, lo'da iwm. 

salaan² f.g1 (-aamay, -aantay; -aami) Cid 
salaan u jeedin. m.f.dh, salaamid. 

salaatulqasri m.l Salaadda oo la soo gaabiyo 
waqtiyada lagu jiro safarrada dhaadheer oo 
aan la istaageyn. ld sallaatulqasri. 

salaax¹ m.l 1. Wax wanaagsan. 2. Sacabka oo si 
dabacsan wax loo kor mariyo. 3. Dhismo 
dhammaaday oo dusha laga simay. 4. S. ah: 

dhulbeereed aan geedo lahayn oo muddo la 
beerayey. 

salaax² f.g1 (-xay, -xday) 1. Wax xoodaamin. 2. 
Derbi la dhisay dusha ka simid. m.f.dh, 
salaaxid. 

salaaxan f.mg4 (-xnaa, -xnayd) Wax la salaaxay 
ahaansho. m.f.dh, salaaxnaan. 

salab m.l.u Qalabka lagu dagaallamo; hub. 
salabee f.g2 (-beeyay, -baysay) 1. Cid hubayn. 

2 Wax xaaqid. 3. Wax galayn. m.f.dh, salabayn. 
salal¹ m.l Naxdin iyo argagax hurdada lagala soo 

boodo. ld selel. 
salal² f.mg1 (-alay, -ashay) Naxdin iyo argagax 

hurdo kala soo boodid. m.f.dh, salalid. ld selel. 
salax¹ m.l (-xyo, m.dh) 1. Dhul goof noqday. 2. 

Dhul siman oo sisib ah. 
salax² m.dh (-xyo, m.dh) Bidaar-horaad; hiiro. 
salaysan f.mg4 (-snaa, -snayd) Ku s.: wax, wax 

kale ku tiirsan ahaansho. m.f.dh, salaysnaan. 
salbuko m.dh (-ooyin, m.l) Nooc digirta ka mid 

ah oo yaryar midab cagaaranna leh. 
saldanab m.l (fiis.) Summad: Q. Astaan ay 

leeyihiin saxarro saleedyada oo sababta in 
xoogag ka dhex dhashaan. Elektaroonku 
waxa uu leeyahay saldanab taban, 
borotoonkuna saldanab togan. 

saldano¹ m.dh 1. Awood xukun. 2. Boqortooyo. 
ld saldanad. 

saldano² m.dh (siyaa.) Awoodda siyaasadeed oo 
buuxda ee uu waddan leeyahay e uu ku 
maamulayo waddankiisa, ama dal ama 
waddan. 

saldhig m.l (-gyo, m.dh) 1. Aasaas. 2. Meel 
ciidan xarun u ah. 3. Rug ciidan ay ku leeyihiin 
dal aan kooda ahayn. 4. Maamul booliis oo 
heer degmo ah. 

salee f.mg2 (-leeyay, -laysay) 1. Ku s.: wax sal 
u yeelid. 2. Arrin xaqiiqdeeda sugid. m.dh, 
salayn. 

salfar m.l (kiim.) Curiye kiimiko ah oo 
summaddiisu tahay (S) atamka culayskiisuna 
yahay 16 oo midab hurdi ah leh oo macdanta 
ama dhagxaanta karkarin looga miiro 
waxyaalo badanna lagu qabsado. 

salfiyuurik-asiidh m.dh (kiim.) (H2SO4) Hoor 
saliidda u eg oo midablaawe ah, laguna 
diyaariyo habka kulanka. 

salfudayd m.l Dabeecad salfudayd iyo samir 
la'aan leh. ld salfududaan. 

salguur f.mg1 (-ray, -rtay) Wax ciribtirmid. 
m.f.dh, salguurid. 

saliib m.l Istillaab kirishtaanka summad u ah. 
saliibiyiin m.dh.u Ciidamadii masiixiga ahaa oo 

soo weerarey baytulmaqdis, Suuriya iyo meelo 



samatabbax² 

 

Falastiin ka mid ah, qarnigii kow iyo tobnaad 
ilaa qarnigii saddex iyo tobnaad. 

saliid m.dh 1. Hoore dufan ah oo miraha dhirta 
qaarkeed laga miiro raashinkana lagu iidaanto. 
2. Hoore layiig ah, isku qasan oo 
idarokarbuuri ah oo ka dhasha isbedello, ka 
yimid haraayo orgaaniko ah oo tiro badan, 
dhulka hoostiisa muddo dheer ku biirsamay 
oo marka la sifeeyo loo isticmaalo iftiinsasho 
iyo shidaal. 

saliidee f.g2 (-deeyay, -deysay) 1. Wax saliid 
ku darid. 2. Wax saliid marin. m.f.dh, saliidayn. 

saliilyo m.dh Dareen jiriirico leh oo jirka ku fida 
marka ilkaha ciid iwm gaaraan. 

saliilyoo f.mg3 (-ooday, -ootay) Saliilyo 
dareemid. 

saliilyood m.f.l eeg saliilyoo. 
sal-jibbaar m.l (-lal ..., m.l) (xis.) Tirada 

jibbaarkeedu tusinaayo inta jeer ee tiradaasi la 
isku dhuftay. Tusaale ahaan 2(4), 2 waa salka, 
4-tuna waa jibbaarka. 

sallaan m.l (-aamo, m.dh) Jaranjaro. 
sallad¹ m.l.kh S. ah: qof dhibaatadiisu joogto 

tahay. 
sallad² f.g1 (-day, -dday) Ku s.: cid wax dhiba 

ku dirid. m.f.dh, salladid. ld sallid. 
sallax¹ m.l (-xyo, m.dh) Dhagax fidsan oo siib 

ah. 
sallax² f.mg1 (-xay, -xday; -lixi) Wax sidii la 

rabay u diyaarin si hawl loogu qabsado. m.f.dh, 
sallixid. 

sallaxaad m.dh 1. (-dyo, m.l) Diyaarinta wax 
sidii la rabay loo diyaariyo si hawl loogu 
qabsado. 

sallax-barafeed m.l (juqr.) Cuf ballaaran oo 
baraf ah oo daboola dhulal ballaaran ee ku 
dhaca cirifyada; sallaxa barafka dushiisu sida 
badan waa simanyahay. Baraf gogollada 
Giriinland iyo Antaartika waa kuwa keliya o 
waaweyn oo imminka jira. 

salli¹ m.l (-iyo, m.dh) 1. Duco gaar ah oo 
Muslimiintu Nabiga ugu duceeyaan. 2. Gogol 
yar oo lagu tukada. 3. Derin yar. 

salli² f.mg1/2 (-iyay, -iday/-isay; -iyi) Ku s.: 
Muslimiin, duco gaar ah Nabiga ugu ducayn. 
m.f.dh, salliyid. 

saloog f.g1 (-gay, -gtay) Xarig iwm isku 
soohid. m.f.dh, saloogid. 

salool m.l 1. Hilib odkac ah oo subaggii laga 
miiray. 2. Badar, raran kulul ama dufan lagu 
dubay. 

salooto m.dh (-ooyin, m.l) 1. Qolka fadhiga. 2. 
Qalabka lagu fariisto ee qolka fadhiga la 
dhigo. 

salsal m.l Hees awrta loogu heeso. 

saltiro m.l (-lal tiro, m.l) (xis.) Baaxadda kooxda 
tirinta loo adeegsado. Habdhiska tobanle 
salku waa toban. Astirooyinka la adeegsado 
waa "0", 1, 2, 3, 4, ,5 ,6, 7, iyo 9 oo loo 
kooxeeyo toban koowaad, toban tobnaad 
iwm. Habdhiska labaale salku waa labo. 
Astirooyinka la adeegsado waa "0" iyo 1. 

saluug¹ m.l Qawadidda qof wax la siiyey ka 
qawado. 

saluug² f.g1 (-gay, -gtay) Qof wax la siiyey ka 
qawadid. m.f.dh, saluugid. 

saluugsan f.mg4 (-naa, -nayd) Cid wax la siiyey 
ka qawadday ahaansho. m.f.dh, saluugsanaan. 

salxaale m.l (xis.) Shaxan adke ah oo ku 
soohdimaysan dulo (wejiyo) leh qaab 
geesoole. Barta ah halka ay iska gooyaan 
saddex ama wax ka badan oo dulo (wejiyo) ah 
oo ku yaalla salxaale waxa la yiraahdaa gees, 
xarriiqda ah halka ay iska gooyan labada 
wejinna waxa lagu magacaabaa geftin. 
Salxaalaha simman dhammaan wejiyada waa 
geesoole simman oo isku sargo'an. 

salxo m.l Wejiga korkiisa, labada meelood oo 
kor u jiidan oo aan timaha lahayn ee foodda 
labadeeda dhinac ku taal. ld salxanyo. 

samaacad m.dh (-do, m.l) Qalab tamarta danab 
u beddesha tamar jabaq. Waa qaybta ugu 
dambeysa ee inoo fududeysa maqalka 
wararka idaacadaha, telefoonnada iwm. 
Samaacaddu waxaay qabataa shaqo lid ku ah 
ta maykarafoonku qabto, waxana ay awood u 
leedahay in baahinta codka kordhiso, 
gaarsiisana meelo fog;  maykarafoon. 

samaanyo m.l/dh (Waayadii hore) xoolo wiilka 
dhasha laga bixiyo oo la siiyo dad gaar ah 
(yibir, caadaqaate). 

samaddoon m.l (-nno, m.dh) Nin beel madax u 
ah. 

samadiid m.l Qof xumokatalis ah. 
samafal¹ m.l 1. Wanaag iyo taageero cid loo 

sameeyo. 2. Qofka u shaqeeya daryeelka 
beenii-aadamka dartiisa, yareeya 
waxyeelayntiisa, dib u habeeya sharciyada ku 
saabsan ciqaabta. 

samafal² f.mg1 (-alay, -ashay) Taageero iyo 
wanaag cid u samayn. m.f.dh, samafalid. 

saman m.l (-nno, m.dh) Wąa, jeer, goor. ld 
saben, semen. 

samatabbax¹ m.l Ka nabad gelidda halis iyo 
cabsi laga nabad galo. ld sabatabbax. 

samatabbax² f.mg1 (-xay, -xday; -bixi) 1. Wax 
halis ah ka nabad gelin. 2. Wax halis ah ka 
nabad gelid. m.f.dh, samatabbixid. ld 
sabatabbax. 



samatabbixi 

 

samatabbixi f.g2 (-iyay, -isay) Cid halis ah ka 
badbaadin. m.f.dh, samatabbixin. ld 
sabatabbixi. 

samawade m.l (-dayaal, m.l/dh) Qof wanaagga 
iyo samaanta jecel oo bulshada dhexdeeda ku 
baahiya. 

samayn m.dh (kiim.) Macmalid: diyaarinta 
iskudhisyo kiimikaad iyaga oo laga 
ambaqaadayo iskudhisyo fudud. 

samaysan¹ f.mg1 (-smay, -santay; -smi) Wax 
la sameeyey noqosho. m.f.dh, samaysmid. 

samaysan² f.mg4 (-snaa, -snayd) Wax la 
sameeyey ahaansho. m.f.dh, samaysnaan. 

samaysanka dhiska jidhka m.l (baay.) 
Horumar ku yimaadda koritaanka ama 
saamiyeynta qaabka iyo dhismaha noolaha. 

samayso f.g3 (-stay, -satay) Wax hagaagsasho. 
m.f.dh, samaysasho. 

sambab¹ m.l (-bbo, m.dh) 1. (-bbo, m.dh) 
Xubinta jirka ka mid ah oo neefta gesho kana 
soo baxdo. 2. Cudur xun oo sambabada ku 
dhaca (xoolaha). ld sanbab. 

sambab² m.l (-bbo, m.dh) (c.nafl.) Xubimta 
neefsashada ee lafdhabarleyda hawada ku 
neefsata. Lammaane sambab ah ayey ku 
leeyihiin saabka qafiska feedhaha dhexdooda. 
Mid kasta waxa uu ka koobanyahay xuub yar 
oo qoyan kaas oo u laalaaban si uu u kordhiyo 
bedka dusha. 

sambabgale m.l (-bbo ..., m.l) (c.nafl.) Farac 
hunguri. 

sambacaraar m.l Sanka intiisa hore oo jilicsan. 
ld sambacaroor. 

sambal m.l (-llo, m.dh) Qayb yar oo badeeco ka 
mid ah oo cid wax gadanaysa la tuso. 

samboor¹ m.l Cudur sanka dadka ku dhaca oo 
hindhiso badan, san cuncun iyo dhibaatooyin 
kaleba keena. 

samboor² m.l (daaw.) Kahsi ka yimaada budada 
ubaxa geedaha oo keena halaamacoodka 
sanka dhexdiisa iyo mararka qaarkood 
indhaha. Astaan: hindhiso badan. 

sambuusi m.l 1. Bur saddex gees leh oo hilib 
shiidan iyo qudaar basbaas leh gudaha uga 
jiraan oo lagu shiilo. 2. Guri saqafkiisu weji 
waliba saddex-gees u egyahay. ld sambuus, 
sambuuse. 

samee f.g2 (-meeyay, -maysay) 1. Wax 
hagaajin. 2. Fal ku kicid. m.f.dh, samayn. 

samhariira m.dh Naar ka mid ah toddobada 
naarood. ld saciira. 

samir¹ m.l Dulqaad iyo adkaysi dhibaato loo 
yeesho. ld sabar. 

samir² f.mg1 (-mray, -mirtay) Dulqaad iyo 
adkaysi dhibaato u yeelasho. ld sabar. 

samirsan f.mg4 (-naa, -nayd) Wax samray 
ahaansho. m.f.dh, samirsanaan. 

sammi¹ m.l (-iyo, m.dh) Qof, qof kale ay isku 
magac yihiin. 

sammi² m.l (-iyo, m.dh) (nax.) Labo erey oo isku 
micno leh. Tus. "irrid" iyo "illin". 

sammi³ f.g1/2 (-iyay, -iday/ -isay; -iyi) Ku s.: 
qof, qof kale ugu magac darid. m.f.dh, 
sammiyid. 

samow f.mg3 (-maaday, -maatay) Wax san 
noqosho. 

samri f.g2 ld sabri. 
samsam m.l Biyo laga helo ceel Kacbada ku 

yaal. 
samuun m.l (juqr.) Gudaha Iran, waa dabayl 

kulul, oo qallalan, oo ah nooca Fohn, taas oo 
ka soo dhacda buuraha kurdistaan. Qalab bir 
ah oo af fiiqan iyo af ballaaran leh oo dhexda 
daab qori ah ku leh oo dhulka lagu qodo. 

san¹ m.l (-nan, m.l) 1. Xubin wejiga ku taal oo 
afka iyo indhaha u dhexeysa oo laba dalool leh 
oo laga neefsado waxna lagu uriyo. 2. Meel ka 
soo fiiqan qararka iyo buuraha oo san u eg. 3. 
Daliig yar oo harag ah oo hargaha kale 
layskula tolo. 

san² f.mg4 (-amaa, -amayd) Wax dhibaato, 
xanuun iwm aan qabin ahaansho. m.f.dh, 
samaan. 

sanaag m.l (-gyo, m.dh) Dhul buuraley ah. 
sanam m.l (-myo, m.dh) Wax laga sameeyey 

dhagax, qori iwm oo dadka qaarkiis 
caabudaan. 

sanan m.l Waxyaabo aan cilmi ku dhisnayn oo 
badanaa la rumaysto lagana baqdo. ld senen. 

sancee f.g2 (-ceeyay, -caysay) 1. Wax samayn. 
Tus. "Cali baa dhob dheri ka sanceeyey. 2. 
Wax daaweyn". m.f.dh, sancayn. 

sanco m.dh (-ooyin, m.l) 1. Si aqoon iyo tab ah 
oo wax loo qabto; farsamo. 2. Nabarrada iyo 
cudurrada oo si aqoon leh loo daweeyo. 3. 
Aqoon hawl gaar ah loo leeyahay; xirfad. 

sandulle m.l 1. Dalool sanka lo'da laga dalooliyo 
oo bir laga geliyo si xarigga lagu 
hoggaaminayo loogu xiro. 2. S. ah: qasab; 
xoog. 

sandullee f.g2 (-leeyay, -leysay) Cid qasbid. 
m.f.dh, sandullayn. 

sandulleysan f.mg4 (-snaa, -snayd) Nafley 
wax la sandulleeyey ahaansho. m.f.dh, 
sandulleysnaan. 

sanduuq m.l 1. Shay ka samaysan qori alwaax 
ah ama bir oo dharka iyo alaabta lagu rito. 2. 
Meel lagu kaydiyo hanti hay'adeed iwm. 

sanduuqa codka m.l (baay.) Lammaane xuub 
liilsami kara ah oo ka soo taagan 



sargaal 

 

qulaanqushaha lafdhabarleyda qaarkeed. 
Codka waxa la soo saaraa marka hawada 
maraysa qulaanqushaha ay dhaqdhaqaaqijso 
sanduuqa codka. Dhawaaqa codka la soo 
saaraa waxa uu ku xidhan yahay giigsanaanta 
sanduuqa codka, kaasi oo ay xukumaan 
muruqyada iyo carjawda qulaanqushuhu. 

sangaalle Tixri sanka geela iyo ariga gudihiisa 
ku dhasha. 

sangoror m.l. Honog. 
sankahadlid m.dh Islweyni; kibir. 
sankuneefle m.l.u 1. Wixii naf ku jirto oo dhan. 

2. Dad. 
sannad m.l/dh (-do, m.l) Waqti hal mar dhulku 

qorraxda ku wareego oo u dhiganta 365 
maalmood ama laba iyo toban (12) bilood. ld 
sanad. 

sannadguuro m.dh (-ooyin, m.l) Xus la 
sameeyo sanadkiiba mar iyadoo lagu 
maamuusayo dhacdo weyn. ld sanagguuro. 

sannad-if m.l Socodka uu sameeyo ilyska 
sannadkiiba. 

sannif f.g1 (-fay, -ftay) 1. Wax hor leh hindisid. 
2. Dhaawac aan haragga dhaafsanayn cid 
gaarsiin. 3. Cid sabab la'aan ugu xanaaqid. 
m.f.dh, sannifid. 

sannifaad m.dh 1. Curinta wax la curiyo. 2. 
Xanaaqidda sabab la'aan wax loo xanaaqo. 3. 
Dhaawac yar oo xabbad, waran, iwm jirka 
nafleyda gaarsiiyaan. 

sannifo f.g3 (-ftay, -fatay) Wax hor leh 
hindisasho. m.f.dh, sannifasho. 

sano m.dh (-ooyin, m.l/siniin, m.dh) m.dh.w, 
siniin. ld sannad. 

sanoobir m.l Geed abaareed aad u dheeraada oo 
qurux iyo waxtarba isku darsaday oo leh, 
caleemo dhuudhuuban, cutub-cutub isugu 
xiran oo cirbad la moodo iyo miro isku 
duuban oo korka kurtumo yaryar iyo toxob 
ku leh oo alwaaxdiisa waxyaalo badan laga 
sameeyo. 

sanqar¹ m.dh (-ro, ml.) Jabaqda ka dhalata laba 
shay oo isku dhacday. ld shanqar, sharqan, 
sharqar. 

sanqar² f.mg1 (-ray, -rtay) Sanqar samayn. 
m.f.dh, sanqarid. ld shanqar, sharqan. 

sanqari f.mg2 (-iyay, -isay) Ka s.: wax sanqar 
ka yeersiin. m.f.dh, sanqarin. ld shanqari, 
sharqami. 

sanqaroor m.l (-rro, m.dh) Sanka ushiisa kore. 
sanqo m.dh Daloolka ay isaga furanyihiin sanka 

iyo afka oo codku ka soo baxo. 
sanqoole m.l (-layaal, m.l/dh) Qof daloolada 

sanqada iin ku leh oo aan coodkiisu bayaan 
ahayn. 

sansaan m.l Baxaalli. 
santaag¹ m.l Kibir iyo isla weyn. 
santaag² f.mg1 (-gay, -gtay) 1. Kibir iyo 

islaweyni muujin. 2. Ka s.: wax nicid. m.f.dh, 
santaagid. 

santariyool m.l (-lo, m.dh) (baay.) Dhisme 
dhululubaysan oo ku dhex yaallla unugga 
kana qayb qaata qaybsanka unugga. 

santaroomeer m.l (-ro, m.dh) (baay.) Qaybta ka 
midka ah koromosoomyada ee aan lahayn 
hiddo-side. 

sanuunad m.dh Iidaan ka samaysan hilib, 
khudaar, dufan iyo geedo udgoon oo la isku 
shiilay; suugo. 

sanuunadee f.g2 (-deeyay, -daysay) Cunto 
sanuunad u yeelid. m.f.dh, sanuunadayn. 

saq m.dh 1. Hurdo dheer. 2. Habeen bar. 
saqajaan m.l (-nno, miin, m.dh) 1. S. ah: qof 

dhaqan xun oo aan xishoon. 2. Xishoon 
la'ahaanshada. 

saqiir¹ m.l (-rro, m.dh) Ilmo yar. ld siqiir. 
saqiir² f.mg1 (-ray, -rtay) Ilmo yaraan ku 

dhimasho. m.f.dh, saqiirid. ld siqiir. 
sar¹ m.dh (-ro, m.l) 1. Aqal weyn oo dhagax iwm 

laga dhisay; daar. 2. Harag neef weyn oo geel 
ama lo' ah. 

sar² f.g1 (-ray, -rtay) Wax jeexdin yar u yeelid. 
m.f.dh, sarid. 

saraadi f.g2 (-iyay, -isay) Wax dhici doona 
mala-awaalid. m.f.dh, saraadin. 

saraakiil m.dh.w eeg sarkaal. 
saraaxad m.dh Wax sheegidda si cad oo aan 

qaris lahayn wax loo sheego. 
sarajoog¹ m.l 1. Taagnaanta qof taaganyahay. 
sarajoog² f.mg1 (-gay, -gtay) Qof wax taagan 

noqosho. m.f.dh, sarajoogid. 
sarajoogso f.mg3 (-saday, -satay) Fadhi ka 

istaagid. m.f.dh, sarajoogsasho. 
sarakac f.mg1 (-cay, -cday; -kici) Fadhi ka 

istaagid. m.f.dh, sarakicid. 
saran f.mg4 (-rnaa, -rnayd) Wax la saray 

ahaansho. m.f.dh, sarnaan. 
sarar m.dh (-ro, m.dh) Feeraha intooda hoose oo 

saracda xigta iyo hilibka saaran. 
sarbeeb m.dh Hadal maldahan oo macne ku 

qarsoon yahay. 
sardiin m.l.u Huduf; baaqe. 
sare s. Meel korreysa ku sugan; sarreeya. 
sareedo m.dh (-ooyin, m.l) Barwaaqo. 
sarfe m.l (nax.) Daraasadda qawaaniinta ku 

salaysan dhismaha ereyada xagga 
samaysankooda iyo xagga isrogroggooda. 

sargaal m.l (-llo/saraakiil, m.dh) 1. Qof madax 
ah oo maamul dawladeed haya. 2. Qof 



sargo'an 

 

ciidanka qalabka sida ka mid ah oo xiddigo 
leh. ld sarkaal. 

sargo'an f.mg4 (-'naa, -nayd) Ku s.: wax, wax 
kale la jin ah ahaansho. m.f.dh, sargo'naan. 

sargo'i f.g2 (-iyay, -isay) Ku s.: wax, wax kale 
la jin ah ka yeelid. m.f.dh, sargo'in. 

sargoo f.mg2 (-gooyay, -goysay) Ku s.: wax, 
wax kale cabbirkiisa la ekeysiin. m.f.dh, 
sargoyn. 

sariibad m.dh (-do, m.l) Meesha xoolaha la 
gadayo lagu xereeyo oo lagu siiyo caws iyo 
biyo; xero; deyr; siibad. 

sariir m.dh (-ro, m.l) 1. Saabaanka guriga mid ka 
mid ah oo lagu korseexdo inta joodari iyo 
barkimooyin la saaro. 2. Salka weelka. 3. 
Saliid. 

sarkaal m.l ld sargaal. 
sarkooma m.dh (daaw.) Kansarka sooha xiriirka 

cudurkan wuxuu ku dhici karaa meelwalba oo 
jirka ka mid ah, maadaama uu ka kaco sooh 
xubin wax ka sameeya ee uusan gaar u ahayn 
xubin khaas ah. Wuxu ka kici-karaa: sooh 
mayraxeed, muruq, baruur, laf, carjow, 
xuubka xubno isgoysyada (synovium), 
xididdada dhiigga iyo liinfada iyo soohyo kala 
duwan oo kale. 

sarmaan m.l (sarmaan, m.dh) Geedqodax salka 
u buuran leh oo xabag macaan iyo asal 
wanaagsan oo wax lagu carariyo leh, 
xididdadiisana dhigo laga samaysto. 

sarmo m.dh (-ooyin, m.l) Nabar jeex yar leh oo 
aan haragga dhaafsanayn. 

sarraafad m.dh (-do, ml.) 1. Halka lacagaha 
qalaad lagu sarrifo. 2. Qarashka loo qaato in 
maalin ama ka badan la masruufto; masruuf. 

sarraysii f.g2 (-iiyay, -iisay) Ka s.: wax, wax 
kale ka kor marin. m.f.dh, sarraysiin. 

sarree f.mg2 (-reeyay, -raysay) Ka s.: wax, wax 
kale kor saaran ama ka derejaweyn ahaansho. 
m.f.dh, sarrayn. 

sarreen m.l Badar iniino yaryar oo bariis u eg leh 
adduunka oo dhanna laga cuno, marka la 
shiidana bur noqda. 

sarreeye m.l (-yayaal, m.l/dh) 1. Ilaah. 2. Daraja 
sare oo askareed; jeneraal. 3. Xisaab jajab ah 
oo la qaybinayo tan kor la dhigo. 

sarrif¹ m.l 1. Lacag jajab ah oo qiimaheedu 
santiyaal yahay. 

sarrif² f.g1 (-fay, -ftay) Lacag isku taal googo' u 
dhigma u beddelid. m.f.dh, sarrifid. 

sarrifan f.mg4 (-fnaa, -fnayd) Lacag wax la 
sarrifay ahaansho. 

sarrifo f.g3 (-ftay, -fatay) Lacag isku taal jajab u 
beddelasho. m.f.dh, sarrifasho. 

sarriib f.g1 (-bay, -btay) Laan caleemo leh 
ilkaha ama gacanta iyadoo aan la sii dayn xoog 
ugu jiidid si caleentu uga daadato. m.f.dh, 
sarriibid. 

sarriig m.dh 1. Dhawrashada sharafta la 
dhawrto. 2. Dulqaadka dhibaato loo dulqaato. 

sarriigo f.g3 (-gtay, -gatay) 1. Sharaf iyo magac 
dhawrasho. 2. ld sarriibo. 

sarsaar m.l.u Geed ka mid ah geedaha dhulka ku 
faalala ama geedaha kale isku mara oo aan 
qodax lahayn, laamo jiljilacsanna leh. 

sarsar f.g1 (-ray, -rtay) Qof oogadiisa jeexjeex 
u yeelid. m.f.dh, sarsarid. 

sas¹ m.l Naxdin kedis ah oo lala argagaxo. 
sas² f.mg1 (-say, -stay) Naxdin kedis ah la 

argagaxid. m.f.dh, sasid. 
sasi f.g2 (-iyay, -isay) Si kedis ah cid uga nixin. 

m.f.dh, sasin. 
sataar m.l (-ryo, m.dh) 1. Mid ka mid ah 

magacyada Eebbe. 2. Daah. 
sati m.l (-iyo, m.dh) Weel laba qalbac isugu 

aabburan oo la dhexgeliyo quliyaasha laguna 
qaado. 

sawaab m.dh Abaalmarinta Ilaah qof wax fiican 
sameeyey abaalmariyo. 

sawaaxil m.l Dhul xeebeed. 
sawax¹ m.l (-xyo, m.dh) Qaylo dheer. 
sawax² f.mg1 (-xay, -xday) Cid aad u qaylin. 

m.f.dh, sawaxid. 
sawaxan m.l Buuq badan ama qaylo dheer. 
sawd m.l (-dyo, m.dh) Cod; dhawaaq; luuq. 
sawir¹ m.l (-rro, m.dh) 1. Muuqaal u eg nafley 

ama wax kale oo gacanta lagu masawiray ama 
aalad wax sawirta. 2. Qof aan caqli lahayn; 
nacas. 

sawir² f.g1 (-ray, -rtay) Gacan ama aalad wax 
suuraddooda ku muujin. m.f.dh, sawirid. 

sawiran¹ f.mg1 (-rmay, -rantay) Wax la sawiray 
noqosho. m.f.dh, sawirmid. 

sawiran² f.mg4 (-rnaa, -rnayd) Wax la sawiray 
ahaansho. m.f.dh, sawirnaan. 

sawirle m.l (-layaal, m.l/dh) Qof aaladda wax 
sawirta ku shaqeeya oo aqoon u leh. 

sax¹ m.l.kh S. ah: wax aan qalad ahayn. 
sax² f.g1 (-xay, -xday) Wax qalad ka bixin. 

m.f.dh, saxid. 
saxaab m.l (-byo, m.dh) Daruur. 
saxaafad m.dh Habka, aqoonta iyo farsamada 

loo isticmaalo war lagu baahinayo jara'id. 
saxaarad m.dh (-do, m.l) Santuuq weyn oo 

alwaax ka samaysan oo wax lagu rito. 
saxafi m.l Qof aqoon u leh cilmiga saxaafadda. 

ld suxufi. 
saxal m.l 1. Meeraha u dhexeeya dhulka iyo 

Mariiqa; raage.2. Waqti dhibaato badan oo 



saytobalaasam 

 

qof mushkilaysanyahay. Tus. "Cali saxal baa 
haya". 3. S. ah: qof nasiib daran oo la 
karahsado. 

saxan¹ m.l (-nno/suxuun, m.dh) 1. Weel 
dhoob ama macdan iwm ka samaysan oo yara 
godan cuntadana lagu cuno. 2. Shay yar, 
fidsan, wareegsan oo heeso iwm ku 
duubanyihiin. ld sixni. 

saxan² m.l (jool.) Bedka guud ee biyo shubka u 
ah webi iyo laagihiis.  

saxan³ f.mg4 (-xnaa, -xnayd) Wax la saxay 
ahaansho. m.f.dh, saxnaan. 

saxansaxo m.dh Neecaw qabow, udgoon oo 
roob soo hooray ka soo hormarta. 

saxar m.l (-rro, m.dh) Cad qori, caws ama wax 
kale ka soo jabay, aad u yar oo dabayshu qaadi 
karto; firo. 

saxariir¹ m.dh Dhibaato aad u badan; silic; 
rafaad. 

saxariir² f.mg1 (-ray, -rtay) Dhibaato weyn la 
kulmid. m.f.dh, saxariirid. 

saxariiri f.g2 (-iyay, -isay) Cid dhibaato weyn 
gaarsiin. m.f.dh, saxariirin. 

saxariirsan f.mg4 (-naa, -nayd) Nafley wax 
dhibaato hayso ahaansho. m.f.dh, 
saxariirsanaan. 

saxarka Alfa m.l (-rada ..., m.dh) (kiim.) Bu'da 
heliyam oo ay bixisay bu' weyn oo uu ku 
dhaca mataatax kaahfaleed. S. a. ma laha 
tamar socod badan, waxaana markiiba nuugta 
hawada. 

saxaro m.dh Cuntada dadku cuno inteeda 
oogadu nacdo oo ka soo baxda futada; xaar. 

saxaroo f.mg3 (-ooday, -ootay) Saxaro dhigid. 
saxarood m.f.l eeg saxaroo. 
saxar-qaad m.l (-dyo, m.dh) (c.cimi.) Duufaan 

bus fara badan ka buuxisa gibilka taas oo 
aragga si la taaban karo u yaraysa, mararka 
qaarkoodna waxaaba uu gaaraa araaggu ilaa 
iyo eber. 

saxarsaleed m.l (-dyo, m.dh) (c.fal) Magac guud 
oo ay wadaagaan dhammaan saxarrada uu 
maatarku ka kooban yahay ee aan loo sii kala 
jabin saxarro ka sii yar. 

saxiimad m.dh (-do, m.l) Badan weyn oo si gaar 
ah loo sameeyey, matoor lehoo maraakiibta 
wax loogu geeyo loogana soo qaado. ld 
sixiimad. 

saxiix¹ m.l (-xyo, m.dh) Qoraal la sharciyeynayo 
oo magac dhan ama la gaabiyey hoosta looga 
dhigo. 

saxiix² f.g1 (-xay, -xday) Qoraal la 
sharciyeynayo, magac dhan ama la soo 
gaabiyey hoosta uga qorid. m.f.dh, saxiixid. 

saxiixan f.mg4 (-xnaa, -xnayd) Wax la saxiixay 
ahaansho. m.f.dh, saxiixnaan. 

saxiixo f.g3 (-xday, -xatay) Qoraal la 
sharciyeynayo, hoosta magac la gaabiyey ama 
kaamil ah uga qorasho. m.f.dh, saxiixasho. 

saxo f.g/mg3 (-xday, -xatay) 1. (f.g) Wax sax ka 
dhigasho. 2. (f.mg) Wax la liqay oo hunguriga 
cad aaday ku qufacid. m.f.dh, saxasho. ld sixo. 

say m.l (-yo, m.dh) Wax naag ninka qabaa u 
yahay. 

sayanooko-baalamin m.dh (daaw.) 
Madoobaashada maqaarka iyo xuubabka 
daboola daloolalada jirka: indhaha, afka, 
futada, siilka iwm. Waxaana keena oksijiinka 
oo ku yaraada dhiigga. 

sayax m.l (-xyo, m.dh) (juqr.) Dhammaadka fud 
baraf, kolka herkulku kor uga kaco barta 
biyuhu ku fadhiistaan, barafkuna uu biyoobo. 
Loolalka sare sayaxu waa dhacdo sanadeed 
muhimad weyn leh, oo dhaca gu' walba, 
waxana ku xiga milmidda barafka iyo ado-
barafeedka iyo wabiyada. 

sayaxe m.l (-xayaal, m.l/dh) (fiis.) Walax ka 
nuugi karta biyaha atomosfiyeerka. 

sayid m.l Waayeel; madax; shariif. 
saylad m.dh (-do, m.l) 1. Meel laysugu yimaado 

oo alaabta iyo waxyaalaha ganacsiga ah lagu 
kala beddesho. 2. Suuq xoolaha lagu kala 
iibsado. ld seylad. 

saylam m.l (-myo, m.dh) (bot.) Nudo u qaada 
biyaha iyo macaadinta nafaqada leh ee ku 
milan dhirta kelli. 

sayn m.dh Timo bul ah oo xayawaanka qaarkiis 
dabada fooddeed uga yaal. 

saynis m.l Cilmiga barashada noolaha iyo 
manoolaha. 

saynisyahan m.l (-nno, m.dh) Qof cilmiga 
sayniska aqoon u leh. 

saynsaab m.l (-byo, m.dh) 1. Wax, wax daboola 
kuna heeran. 2. Isugeynta aqoonta, 
siyaasadda, xiriirka bulshada, dhaqanka iwm 
oo u horseedaya dhaqaaluhu in uu kobco. 

sayr f.g1 (-ray, -rtay) Si xoog leh wax shubma 
meel tiigaal ah ugu daadin. m.f.dh, sayrid. ld 
sayri. 

sayran f.mg4 (-rnaa, -rnayd) Wax la sayray 
ahaansho. m.f.dh, sayrnaan. 

sayras m.l (-syo, m.dh) (c.cimi.) Daruur maraysa 
joog sare oo waslad waslad ah, oo muuqaal 
ahaan jilicsan una eg baalal. 

sayruukh m.l (-khyo/-awaariik, m.dh) Qalab 
la gamo, aad u dheereeya oo hawlo kala 
duwan loo adeegsado. ld saaruukh. 

saytobalaasam m.l (-myo, m.dh) (baay.) Walax 
xab oo kale ah oo ku wareegsan bu'da unugga. 



saytooloji 

 

saytooloji m.l (baay.) Barashada unugga. 
saytoosiin m.l (baay.) Waxa laga soo dhiran 

dhiriyey bayrimidiin. Waa mid ka mid ah 
qaybaha ugu muhiimsan ee salka u ah 
niyukiyootaydh iyo asiidh bu'eedyada DNA 
iyo RNA. 

se xi. Erey kala xiriir fura laba tixood, wuxuuna 
gadaal uga nudmi karaa xiriiriyaal kale sida 
"amase", "laakiinse", iwm. Tus. "Adigu bax 
aniguse waan joogayaa". 

sebi m.l (-iyo, m.dh) Ilmo; caruur; cunug. 
sed m.l (-dad, m.l) Qayb cunto ah oo Ilaah 

nafley calaf uga dhigo. ld sad. 
sedburso f.g3 (-saday, -satay) Wax la wada 

leeyahay qaybtii aad ku lahyd ka badan 
qaadasho. m.f.dh, sedbursasho. 

seed¹ m.dh (-do, m.l) Sooh adag, cad oo 
muruqyada madaxooda ku yaal isuna haya 
muruqyada iyo lafaha. 

seed² m.dh (-do, m.l) (c.nafl.) Koox nudo ah oo 
liilsami kara, kuwaasoo hal ama in ka badan 
oo lafo ah oo isu tagay, isuna haya kalagoosyo 
dhaqdhaqaaq. Seeduhu waxay xukumaan 
dhaqdhaqaaqa lafaha ee kala-goyska, sidaa 
awgeed waxay muhiim u tahay ka hortagga 
kala baxa. 

seeddi m.l (-iyaal, m.l/dh) Naag la qabo 
walaalkeed iyo ninkeedu waxa ay isu yihiin. 

seef m.dh (-fo, m.l) Qalab lagu dagaallamo, 
gadaal daab la qabsado ku leh oo ka samaysan 
bir xalleefsan, dhuuban, dheer, toosan ama 
qalloocan, leh caarad wax mudda iyo af wax 
gooya. 

seefbacaad m.l (jool.) Nooc ka mid ah bataax 
bacaad, oo badanaa laga helo saxaaraha, 
taasoo ka kooban lafo dhaadheer oo af leh oo 
barbarro la ah dhinaca dabayshu ka soo 
dhacayso. Dhammaadkana waxa kordha 
dhererka bacaadka, markaasoo dabaylaha 
gudbani ay kordhiyaan dhererkeeda iyo 
ballaadhkeeda. 

seefcireed m.l Walxo ku wareega qorraxda, 
raacana meeris qaabkiisu yahay qabaal. Seef-
cireedyada, badankoodu, waxa ay leeyihiin 
daba dheer oo aad noogu muuqata marka uu 
qorraxda u soo dhawaado. 

seeflabbood m.l 1. Karti wax lagu hubsado oo 
lagu sugo la'aan; kadsiinyo la'aan. 2. S. ah: qof 
samir daran oo aan wax hubsan. 

seeg f.g1 (-gay, -gtay) Wax gefid. m.f.dh, seegid. 
seego m.dh Galmo la'aan qof shahwo isaga 

keeno. 
seegseeg m.l (-gyo, m.dh) 1. Qof nolosha ku 

fashilay. 2. Qof aan waxba tacban karin; 

nacas; doqon. 3. Qof aan waxba haysan 
dhibaatana hayso. 

seeji f.lg2 (-iyay, -isay) Cid wax gefsiin. m.f.dh, 
seejin. 

seemman f.mg4 (-naa, -nayd) 1. Ari ama lo' 
wax aan geeso lahayn ahaansho. 2. Madax 
wax timaha laga xiiray ahaansho. 3. Cayaar 
carruureed qof, wax la taabtay ahaansho. 
m.f.dh, seemmanaan. 

seen f.g1 (-eemay, -eentay; -eemi) 1. Cayaar 
carruureed qof, wax la taabtay noqosho. 2. 
Madax, wax timaha laga xiiray noqosho. 3. 
Dhir laamaheeda la simay ahaansho. m.f.dh, 
seemid. 

seenyo m.dh (-ooyin, m.) Neef ari ama lo' ah 
aan geeso lahayn. 

seeran f.mg4 (-rnaa, -rnayd) 1. Dhul iwm wax 
xuduud leh ahaansho. 2. Dhul wax xirmaysan 
ahaansho. 3. Cid wax mingis, boorane iwm 
laga tumay ahaansho. m.f.dh, seernaan. 

seere m.l (-rayaal, m.l/dh) 1. Dalal isku qabsan 
oo dawlado kala leeyihiin ama gobollo, beero 
iwm xarriiqda u dhexeysa oo caddaynaysa 
meesha mid ku dhammaado midna ka 
billaawdo; soohdin; xudduud; xad. 2. Dhul 
laga xayiro daaqsinka xilliga doogga ah si loo 
daaqo jiilaalka. 

seeree f.g2 (-reeyay, -reysay) 1. ld seer 2. Dhul 
in muddo ah daaq ka xayirid. 2. Xabbad la 
riday meel la waayid. m.f.dh, seerayn. 

seeri m.l (-iyo, m.dh) 1. Firimbi. 2. Dhul ka fog 
biyaha oo oomane ah. 

seeriwale m.l (-layaal, m.l/dh) Laba kooxood 
oo cayaar kubbadeed isaga soo horjeeda, 
qofka dhexdhexaadinaya oo seeriga u haya; 
garsoore. ld siiriwale. 

seermaweydo m.dh Xilli roobab xoog badan 
da'aan oo bartamaha guga ah. 

sees m.l (-sas, m.l) 1. Garangar yar oo qodxa ka 
taagtaagan yihiin oo weylaha gafuurka loo 
geliyo si aysan lo'da u nuugin. 2. Asaas; 
saldhig. 3. Nin ka shaqeeya xerada fardaha. 

seesar m.l (-rro, m.dh) Saxan yar oo wareegsan 
yarana godan oo korkiisa bakeerida la saarto, 
wixii ka soo daatana celiya. 

seeto m.dh (-ooyin, m.l) 1. Xiridda la isku xiro 
labada addin oo hore ee awrka. 2. Xargaha 
awrta lagu seeteeyo. 

seexi f.g2 (-iyay, -isay) 1. Cid hurdisiin. 2. Dab 
iwm damin. m.f.dh, seexin. 

seexo f.mg3 (-xday, -xatay) 1. Qof, gam'id. 2. 
Dab iwm damid. m.f.dh, seexasho. 

sekan m.l Daqiiqad; ilbiriqsi. ld seken. 
selelsan f.mg4 (-naa, -nayd) Wax seleley 

ahaansho. m.f.dh, selelsanaan. ld salalsan. 



shabaab 

 

seluloos m.l (baay.) Bolisakraydh ka kooban 
halbeegyo gulukows ah, oo ah silsilad dheer 
oo aan faracyo lahayn. Waa waxyaabaha ugu 
muhiimsan ee ay ka samaysanyihiin 
gidaarrada unugga ee dhirta sare. 

semifaynal m.l (-llo, m.dh) Tartan isboorti oo 
kooxo badani ka qaybgalaan wareeggiisa 
labaad. 

senge m.l (-gayaal, m.l/dh/-eyo, m.dh) Orgi 
ama faras la dhufaanay oo cayillan. ld sange. 

senti m.l (-iyo, m.dh) Lacag sanuud ah midka 
ugu qiimo yar; dhururuq. ld santi. 

sentiimitir m.l (-rro, m.dh) Mitir boqol meelood 
loo qaybiyey meeshiis. ld shentiimitir. 

serbi m.l Ul yar oo jilicsan; dhenged. 
setembar m.dh Sanadka masiixiga ah bishiisa 

sagaalaad. 
seylici m.dh 1. Qayb ka mid ah dariiqada 

qaadiriyada. 2. Nooc ka mid ah cayaaraha 
hiddaha iyo dhaqanka soomaaliyeed oo jiib 
iyo jaan leh, oo ragga iyo dumarkuba wada 
cayaaraan. 

seytuun m.l 1. Geed la beerto oo miro 
kulkulucsan oo khudrad ahaan loo cuno 
dhala. 2. Miraha geedka seytuunku dhalo. 

shaab m.l (-bab, m.l) 1. Nin dhallin yar oo xoog 
leh. 2. Sh. ah: dukaan badeeco ka buuxdo oo 
cammiran. 

shaabbad m.dh (-do, m.l) Shay dabo la 
qabsadana leh oo cijir ama bir ka samaysan oo 
hadal ama astaamo ku qoranyihiin oo 
dukumuntiga iyo warqadaha lagu dhufto. ld 
shabbad, shabbo. 

shaabbadaysan f.mg4 (-snaa, -snayd) 
Dukumenti iwm wax la shaabbadeeyay 
ahaansho. m.f.dh, shaabbadaysnaan. ld 
shabbadaysan, shabbaysan. 

shaabbadee f.g2 (-deeyay, -daysay) Warqad 
ama dukuminti shabbad la dhicid. m.f.dh, 
shaabbadayn. ld shabbadee, shabbee. 

shaac f.mg1 (-cay, -cday) War iwm faafid. 
m.f.dh, shaacid. 

shaacbax f.mg1 (-xay, -xday; -bixi) Soo sh.: 
wax la wada yaqaan noqosho. m.f.dh, 
shaacbixid. 

shaaci f.g2 (-iyay, -isay) War iwm faafin. m.f.dh, 
shaacin. 

shaacir m.l (-rro, m.dh) Qof maansoole ah; 
laashin. 

shaaciro m.dh Hadal iyo dhaqdhaqaaq loola 
jeedo in cid looga qosliyo. ld shactiro. 

shaaciroole m.l (-layaal, m.l/dh) Qof dadka ka 
qosliya. ld shactiroole. 

shaafi f.g1 (-iyay, -iday; -iyi) 1. Cid bugtey 
caafimaadin (Eebbe). 2. Ka sh.: cid arrin ka 
bogsiin. m.f.dh, shaafiyid. 

shaafici¹ m.l (-ciyaal, m.l/dh) Qof raacsan mad-
habta shaaficiga ee fiqiga diinta Islaamka. 

shaafici² m.dh Afarta mad-habood ee fiqiga 
Islaamka middood. 

shaag m.l (-gag, m.l) Shay wareegsan oo isugu 
jira cinjir iyo bir oo baabuurtu ku socdaan. 2. 
Dhabbe jid cadde ah oo baabuurtu marto. 

shaah¹ m.l 1. Geedgaab weligii cagaaran oo 
ubax cad cad leh kana baxa dalalka Hindiya, 
Shiinaha, Sayloon iyo bariga Afrika. 2. 
Caleenta geedka shaaha oo la engejiyey loona 
diyaariyey in la isticmaalo. 3. Cabbitaan 
guduudan oo ka kooban caleenta shaaha, 
sonkor iyo dhir kale oo laysku kariyo. ld 
shaahi. 

shaah² f.mg1 (-hay, -hday) Shaah cabbid. 
m.f.dh, shaahid. 

shaal m.l (-lal, m.l) 1. Go' la huwado oo badanaa 
laga sameeyo dhogorta idaha, midabbo 
badanna leh oo laga keeno Kashmiir. 2. 
Aliindi. 

shaambi m.dh (-iyo, m.l) Weel weyn oo dhoob 
ka samaysan qaab ukumeedna leh iyo dabo 
dhuuban oo biyaha lagu shubto; aashuun. ld 
shaambaay. 

shaandhee f.g2 (-dheeyay, -dhaysay) 1. 
Warqado turub baandhayn. 2. Dad jagooyin 
haya isku beddelid. 3. Wax dulduleel badan u 
yeelid. 4. Wax kala miirid. m.f.dh, shaandhayn. 

shaandho m.dh 1. Isku qasidda warqadaha 
turubka laysku qaso. 2. Isku beddelidda la isku 
beddelo dad jagooyin haya. 3. Qalab wax lagu 
kala miiro. 4. S. ah: wax daldalool badan leh. 

shaar m.l (-rar, m.l) Hu' si gaar ah loo tolay oo 
leh kulleeti, gacmo, guluusyo la iskula xiro oo 
dadku qaarka sare ka qaato; shaati. 

shaarib m.l (-bbo, m.dh) Timaha ka baxa 
bushinta sare ee ragga korkeeda. ld shaarub. 

shaash m.l (-shash, m.l) 1. Timo dhaadheer oo 
ka baxa qoorta libaaxa lab iwm. 2. Masar sida 
badan xariir ah, midabbo badan leh oo 
dumarku madaxa ku xirtaan. 

shaashley m.dh 1. (u) Haweenka inta la 
guursadey. 2. S. ah: naag xarrago badan. 

shaashsaar m.l Xaflad la sameeyo toddabaadka 
arooska dhammaadkiisa oo gabadha, shaash 
muujinaya inay gabarnimadii ka baxday loogu 
saaro. 

shabaab m.l.kh S. ah: nin dhallinyaro ah; 
barbaar. 



shabaag 

 

shabaag m.dh.u Aaladaha kallunka lagu dabto 
nooc ka mid ah oo ka samaysan xarko dun ah 
oo laysku saabcaareeyey oo wada ilo ah. 

shabag m.l (-gyo, m.dh) 1. Daliigyo silig ama 
caag ah oo sida shabaagta u samaysan oo 
dhowraarin loogu talaggalo. 2. Nooc kabaha 
ka mid ah oo ka samaysan maas ama rabar. ld 
shabaq, shabaag. 

shabaqle m.l Baabuur dusha sare shabaq bir ah 
ku leh oo maxaabiista lagu qaado. 

shabbaax m.l 1. Dabridka toogta lagu barto. 2. 
Dabrid. 

shabeel m.l (-llo, m.dh) 1. Dugaag ku nool 
Afrika, Aasiya iyo meelo kale, leh midab cawl 
ah oo baro baro madow ku dhex jiraan, 
dhulka dhirtu ku badantahayna jooga oo 
geedaha fuula; xoolaha iyo ugaartana aad u 
laaya, dadkana cuna. 2. Libaax badeed 
qallafsan oo oogada baro ku leh. 

shabi f.g2 (-iyay, -isay) 1. Wax eryid. 2. Lacag 
iwm ururin. 3. Geed iwm ul ku garaacid si wax 
ku jira uga baxaan ama miro uga daataan. 
m.f.dh, shabin. 

shacaab m.l (-bab, m.l) (jool.) Dhadhaabo is 
haysta, oo ku dhaw dusha biyaha, oo ay 
suurtoggal tahay in la arko marka hirku 
gaabanyahay, laakiin sida badan waxaa 
daboola biyo. 

shacaab-dhaliye m.l (-yayaal, m.l/dh) (c.nafl) 
Xayawaan badeed yar oo duudkiisa intiisa 
badani ka samaysanyahay kaalsiyam 
kaarboonayt. Marka xayawaankaasi dhinto, 
kaalshiyam kaaboonaydkii ku jiray duudkiisa 
baa sameeya dhagax shacaabi, 
shacaabigaasina wuxu sameeyaa jasiirado 
shacaabi. 

shacaab-taxan m.l (-bab ..., m.l) (c.nafl.) Silsilad 
dhadhaabeed oo jiifta badda ama badda 
agteeda, oo badanaa ka samaysan shacaabi 
dhaliye aad u tiro badan. 

shacab m.l (shucuub, m.dh) 1. Dadweyne; 
ummad. 2. Qar badda dhexdeeda ku yaal. ld 
shacbi, shicib. 

shacbaan m.dh Bilaha dayaxa oo Musliimku 
tirsado tooda siddeedaad oo u dhexeysa rajab 
iyo soonqaad; soondheere. 

shacbiweyne m.l Dadweyne. 
shad¹ m.l (-dad, m.l) Astaanta muujisa in 

shibbanuhu uu labalaabanyahay (far-
carbeedda). 

shad² m.l (fiis.) Xoogga saaran halkii halbeeg ee 
bedka walax, sababana in ay walaxdu qaab 
doorsoonto. 

shaf¹ m.l (-faf, m.l) 1. Meesha wareegsan oo 
geelu marka uu fadhiisanayo uu dhulka 
dhigto; leg. 2. Xabad; gaaddo. 

shaf² f.g1 (-fay, -ftay) Geedo iwm jarid. m.dh, 
shafid. 

shafeec f.mg1 (-cay, -cday) Qof ciriiri ku jira 
Ilaah gargaar uga baryid. m.f.dh, shafeecid. 

shafeeco m.dh 1. Raxmad iyo naxariis xag 
Eebbe laga helo. 2. Gargaar iyo naxariis. ld 
shafeec. 

shafshafo m.dh 1. (-ooyin, m.l) Cad xayr ah oo 
inta la kululeeyo nabar ama meel bugta lagu 
dhayo. 2. Hanti la siiyo qof dhaawac la 
gaarsiiyey. 

shahaado m.dh (-ooyin, ml.) 1. Qiritaanka la 
qiro tawxiidka. 2. (-ooyin, m.l) Warqad 
caddayn ah oo la siiyo qof marxalad 
waxbarasho dhammaystay. 3. Marqaati. 

shahaadosuur m.l Marqaati-beenaale. 
shahiid¹ m.l 1. Sh. ah: qof dadaal badan oo aad 

isu tiilaya. 2. (-dyo/-diin, m.dh) Qof fidinta 
diinta u dhintay. 

shahiid² f.mg1 (-day, -dday) 1. Wax si aad ah 
ugu dadaalid. 2. Jahaad ku dhimasho. m.f.dh, 
shahiidid. 

shahwo m.dh Dareere layiig ah oo ka yimaada 
xubnaha taranta ee laboodka; mani, mino. ld 
shahwad. 

shakaal¹ m.l (-llo, m.dh) 1. Summad alif gudban 
ah oo xoolaha looga sunto addinka hore. 2. 
Xiridda faras, geel, iyo baqal laba lugood oo 
isku dhan ah xarig iwm looga xiro. 3. Celinta 
gacan jaban ama dhaawacan lagu celiyo xarig 
qoorta suran. 

shakaal² m.l (xis.) Dhinaca ka soo horjeeda 
xagasha qumman ee saddex-xagal qumman. 
Saamiyada dhererka shakaalka iyo dhererrada 
dhinacyada kale waxa lagu adeegsadaa 
tirignoometerega si loo helo fansaarada 
saynka iyo koosaynka ee xaglaha. m.f.dh, 
shakaalid. 

shakaal³ f.g/mg1 (-aalay, -aashay) 1. (f.g) Faras, 
geel, iyo baqal laba lugood oo isku dhan ah 
xarig uga xirid. 2. (f.mg) Xarig qoorta surid si 
gacan dhaawac ah loogu celiyo. m.f.dh, 
shakaalid. 

shakad m.dh (-do, m.l) Suun shiraac ama harag 
ka samaysan oo jeebab badan leh 
xabbadahana lagu rito. 

shakhsi m.l 1. Qof. 2. Sh. ah: khaas ah; fardi ah. 
shakhsiyad m.dh Tayada dadnimo ee qof 

leeyahay. 
shaki¹ m.l Dareen qofka ku dhaliya inuu wax 

xaqiiqdiisa sugiwaayo. 



shaqaysii 

 

shaki² f.mg1/2 (-iyay, -iday/isay; -iyi) Wax 
xaqiiqdooda sugi waayid. m.f.dh, shakiyid. 

shakisan f.mg4 (-snaa, -snayd) Wax shaki ku 
jiro ahaansho. m.f.dh, shakisnaan. 

shalabow m.l Dhacaan cad oo biyo-biyo ah, 
laga liso geedka baarka, la cabbo oo marka 
layska badiyo lagu wareero ama lagu 
sakhraamo. 

shalamad m.dh (-do, m.l) 1. Calaamad madow 
oo candhada idaha ku taal. 2. Garbasaar yar 
oo gabdhuhu luqunta ku xirtaan. 3. Maro yar, 
bul jilicsan leh oo kooraha fardaha la dulsaaro. 
4. Qalab yar oo qof socod ku jiro qaato. 

shalaw m.l/dh Meel hoos u dheer, ciriiri ah oo 
wixii ku dhaca sida looga soo baxsho dhib 
badantahahy. 

shalay m.dh.fk Maanta maalintii ka horreysay. ld 
shalayto. 

shallaa f.mg1 (-aayay, -ayday; -aayi) Wax 
tegey ka qoomamayn. m.f.dh, shallaayid. 

shallay m.l Qoomamaynta laga qoomameeyo 
dhacdo hore. ld shallayto. 

shamac m.l 1. Xanjo shinnidu samaysato oo 
malabka ku kaydsato. 2. Ul dhuuban oo xayr 
ka samaysan oo inta dhexda dun ama wax u 
eg laga geliyo la daaro ama shidma. ld shimic, 
shumac. 

shamiintee f.g2 (-teeyay, -taysay) Wax 
shamiinto marin. m.f.dh, shamiintayn. 

shamiinto¹ m.dh Budo marka lagu qaso ciid, 
nuurad iwm dhagxanta, bulukeetiyada iwm ee 
wax lagu dhisayo la iskula qabto. 

shamiinto² m.dh (jool.) Iskujir budaysan oo ka 
kooban silikeytyada iyo luumineytyada 
kaalsiyam, kaas oo ka samaysmay didib 
(CaCO3) iyo dhoobo la isku kululeeyey ka 
dibna la ridkay. Marka lagu qaso biyaha, waxa 
dhaca falgallo; kuwaas oo sameeya adke adag 
oo alluumiinno silikeyt ah. 

shamuum f.mg1 (-uumay, -uuntay) Ku sh.: 
nafley badan meel isugu ururid. 

shamuumsan f.mg4 (-naa, -nayd) Nafley meel 
ku xoonsan ahaansho. m.f.dh, 
shamuumsanaan. 

shamuurey m.dh Nooc meseggada ka mid ah 
oo midab guduudan leh. 

shan m.dh 1. (t) Tirada afarta iyo lixda u 
dhexeysa; "5". 2. Xoog; awood. 3. Gacan. 

shanaad m.l.t.j Tirada jagaalaha ah, kan u 
dhigma shanta. 

shanbal m.l (-llo, m.dh) (muus.) Nooc ka mid ah 
qalabka muusikada oo ka samaysan qori laba 
qalbac ah, oo mid walba dhexda u 
godanyahay, marka laysku dhuftana sameeya 
dhawaaq kan koorta u eg. 

shanboolo m.dh Nooc ka mid ah siyaabaha 
turubka loo cayaaro oo afar nin ku dheelaan 
hal turub oo biigga laga saaray. 

shandad m.dh (-do, m.l) Santuukh ka samaysan 
harag, safiito iwm leh siddo la qabsado oo 
safarrada lagu galo; boorso. 

shanfarood m.l Geedgaab aan qodax lahayn oo 
leh laamo dhuudhuuban, caleemo yaryar iyo 
miro la cuno oo ka baxa cadduunka. 

shangeesle m.l (-layaal, m.l/dh) Shaxan shan 
gees leh. 

sha'ni m.l Si; xaal; ged; alab. 
shanlayso f.g3 (-stay, -satay) Timo shanlo ku 

feerasho. m.f.dh, shanlaysasho. 
shanlee f.g2 (-leeyay, -laysay) Timo iwm 

shanlo ku feerid. m.f.dh, shanlayn. 
shanlo m.dh (-ooyin, m.l) Qalab caag, bir ama 

qori ka samaysan oo meel la qabsado iyo ilko 
dhaadheer oo isu dhawdhaw leh oo timaha 
lagu feerto. 

shansho m.dh (-ooyin, m.l) Xubinta u dhexeysa 
bowdada iyo majinta nafleyda qaarkeed. 

shaqaabad m.dh 1. Rabsho; buuq. 2. Sh. ah: qof 
dhib badan. 

shaqaale m.l.u 1. Qof cid ama hay'ad u shaqeeya 
oo mushaar ka qaata. 2. Qof muruqmaal ah. 

shaqaaqo m.dh Rabsho; buuq; shil. 
shaqal¹ m.l (-llo, m.dh) Sharrax lagu qurxiyo 

weelasha, albaabada, dariishadaha iwm. 
shaqal² m.l (-llo, m.dh) (nax.) Xaraf keligii lagu 

dhawaaqi karo oo intii la doono la jiidi karo; 
shaqalladu waxay ka dhashaan hawo soo 
marta marinka codka iyagoo aan waxba 
celinin. Tus. "a, e, i, o, u, aa, ee iwm". Sh. 
culus: shaqallada soomaliyeed iyagoo ah 10 (5 
gaagaaban iyo 5 dhaadheer) ayaa haddana 
midkiiba uu yeelan karaa laba cod: mid 
"culus" sida "dųul" (oo ah duullaan u bixid) 
iyo mid "fudud" sida "duul" (oo ah haadid). 
m.f.dh, shaqlid. 

shaqal³ f.g1 (-qlay, -qashay) 1. Wax shaqal ku 
qurxin. 2. Xuruuf carabi ah xarako u yeelid. 3. 
Dhiil, haruub iwm maro ku dahaarid. m.f.dh, 
shaqlid. 

shaqala'aan m.dh Xaaladda uu ku sugan yahay 
qof shaqo uu wax ka tacbado aan haysan. 

shaqali'i m.l Waayitaanka la waayo wax laga 
shaqeeyo. 

shaqaqorid m.dh Shaqo siinta qof shaqo la siiyo. 
ld shaqaqoris. 

shaqaysii f.mg2 (-iiyay, -iisay) 1. Ka sh.: qof in 
uu shaqo qabto ku kallifid. 2. Ka sh.: matoor 
iwm oo aan shaqaynayn hagaajin. m.f.dh, 
shaqaysiin. 



shaqiiq 

 

shaqiiq m.l Cudur madaxa qabta oo wixii qabaa 
ilkaha isku lisaan oo jirriqsadaan. 

shaqlan f.mg4 (-naa, -nayd) 1. Wax sharrax 
lagu qurxiyey ahaansho. 2. Wax shaqal loo 
yeelay ahaansho. m.f.dh, shaqlanaan. 

shaqo m.dh (-ooyin, m.l) Wax kasta oo gacanta 
ama qalab kale lagu qabto, si faa'iido ama dan 
laga lahaa looga gaaro; hawl, shuqul. 

shaqojoojin m.dh Diidmo ay shaqaaluhu ku 
diidayaan in ay wadaan shaqada, ayaga o 
codsanayaan lacag dheeraad, ama xaalad ka 
wanaagsan tii hore. 

shaqshaq¹ m.l Shay indho yaryar oo daldaloola 
leh oo budada iyo buunshada badarka lagu 
kala bixiyo. 

shaqshaq² f.g1 (-qay, -qday) Wax shaqshaq ku 
kala saarid. m.f.dh, shaqshaqid. 

shar m.l/dh (-ro, m.l) Wax kasta oo samaha ka 
hor yimaad cawaaqib xumana keena. 

sharaab m.l Hoore la cabbo; cabbitaan. 
sharabaad m.l Hu' ka samaysan nayloon, cudbi, 

suuf iwm oo cagaha la gashado, kabahana 
layska xijiyo; kaalso. ld sharabaaddo. 

sharad¹ m.l 1. Nidar. 2. Xargaha waaweyn ee 
doonyaha mid ka mid ah. 3. (-dyo/shuruud, 
m.dh) Heshiis lacag ama wax kale ah oo laba 
qofood oo wax ku murmay isu dhigtaan. ld 
shardi. 

sharad² f.g1 (-rday, -radday; -rdi) Nidar gelid. 
m.f.dh, shardid. 

sharaf¹ m.l/dh Magac; xurmo; haybad; 
maamuus. 

sharaf² f.g1 (-rfay, -raftay; -rfi) Qof xurmayn. 
m.f.dh, sharfid. 

sharafdhac¹ m.l Maamuus xumo qof gaarta. 
sharafdhac² f.mg1 (-cay, -cday; -dhici) Cid 

maamuus jebid. m.f.dh, sharafdhicid. 
sharafjab f.mg1 (-bay, -btay; -jebi) Cid 

maamuus jebid. m.f.dh, sharafjebid. 
sharafjebi f.g2 (-iyay, -isay) Cid sharafteeda 

wax u dhimid. m.f.dh, sharafjebin. 
sharatan¹ m.l Sharad la isu dhigto.  ld shiratan. 
sharatan² f.mg1 (-amay, -antay; -ami) Sharad 

isu dhigasho. m.f.dh, sharatamid. ld shiratan. 
sharax¹ m.l 1. Macnaynta wax la macneeyo. 2. 

Qurxinta wax la qurxiyo. 3. Cayaar daf, 
durbaan, sacab iyo jiib leh oo ragga iyo 
dumarku wada cayaaraan. 

sharax² f.g1 (-rxay, -raxday; -rxi) Wax fasirid. 
m.f.dh, sharxid. 

sharayso f.g3 (-stay, -satay) Wax inuu baas 
leeyahay u qaadasho. m.f.dh, sharaysasho. 

sharbeed m.l Hoore layiig ah, macaan, midabbo 
kala duwan oo inta biyo lagu qaso la cabbo. 

sharci¹ m.l (-iyo/shuruuc, m.dh) 1. Axkaamta 
diinta islaamka; shareeco. 2. Xeerar dawladdu 
samayso oo dadka lagu xakumo. m.f.w, 
shuruuc. 

sharci² f.g2 (-iyay, -isay) 1. Cid haddidaaddeed 
ka jawaabid. 2. Qof go'aan ugu yeerid. m.f.dh, 
sharcin. 

sharcidarro m.dh Wax sharciga khilaafsan oo 
lagu kaco. 

sharcidejin m.dh Samaynta sharci la sameeyo. 
sharcin m.f.dh eeg sharci. 
sharciyee f.g2 (-yeeyay, -yaysay) Wax ku 

dhaqmiddiisa sharci ka dhigid. m.f.dh, 
sharciyayn. 

sharciyeed m.l 1. (qaan.) Waxaa loo isticmaalaa 
in lagu sifeeyo waxyaabaha la xiriira sharciga, 
aqoonta sharciga, ama isticmaalada sharciga. 
2. (qaan.) Ficil ama xaalad sharciyeysan uu 
sharcigu oggolaaday ama ansixiyey. 

shardi m.l (shuruud, m.l) (xis.) Hawraar ama 
weedh M oo lo baahanyahay in ay run noqoto 
si hawrar kale N ay u noqoto run. Haddii M 
ay tahay xaalad lagama maarmaan ah, markaa 
N ma noqon karto run M la'aanteed. Haddii 
M ay tahay xaalad kaafi ah markaa; markasta 
oo ay M noqoto run Nna waa run. Dhanka 
kale run ma noqon karto. Tusaale ahaan, 
haddii afar geesle uu noqon karo laydi waa in 
uu raaliggeliyaa xaaladaha lagama marmaanka 
ah in laba ka mid ah dhinacyada afar geesluhu 
ay yihiin barbaro, haseyeeshe, kani ma aha 
xaalad kaafiya ah, xaaladaha kaafiga ah ee afar 
geesle in uu yahay qardhaas waa in ay 
dhammaan dhinacyada afar geesluhu yihiin 5 
cm., haseyeeshe kani ama xalaad lagama 
maarmaan ah. in laydi uu yahay labajibbaarane 
waa in uu raaliggeliyaa xaalad dhererka 
dhinacyadiisa in ay isle'egyihiin. Sida kale 
haddi M ay tahay xaalad lagama maarmaan ee 
N -> M, haddii M ay tahay xaalad kaafi ah 
markaa M -> N. Haddii M ay tahay xaalad 
lagama maarmaan ah iyo xaalad kaafi ah ee N 
markaa M <-> N. 

shareeco m.dh Axkaamta diinta islaamka. 
shareer m.l (-rro, m.dh) 1. Wax, wax kale lagu 

qariyo. 2. Sh. ah: meel hawd ah oo dhir badan 
oo aan la dhex mari karin. 3. Wax dheer sida 
buuraha, geedaha, dhismooyinka iwm 
meesha ugu sarraysa. 

shareeran f.mg4 (-rnaa, -rnayd) 1. Wax la 
qariyey ahaansho. 2. Wax la awday ahaansho. 
m.f.dh, shareernaan. 

shareero m.dh (-ooyin, ml.) (muus.) Qalab 
muusikada lagu tumo oo xargo yaryar oo silig 
ah leh oo sida kitaaradda looga dhawaajiyo. 



sheel¹ 

 

shariif m.l (-fyo, m.dh) 1. Qof ka soo jeeda 
faracii Faadumo Rasuul. 2. Qof suubban oo 
asluub wanaagsan. 

shariig m.l (-gyo, m.dh) Qof jiritaanka Alle cid 
kale la wadaajiyey. 

shariikyeel f.mg1 (-eelay, -eeshay) U sh.: 
Cibaadada Eebbe ruux kale la wadaajin. m.f.dh, 
shariikyeelid. ld shariigyeel. 

sharmuuto m.dh (-ooyin/sharaamiid, m.l) 
Naag jirkeeda ka ganacsata; dhillo; qaxbo. m.l, 
sharaamiid. 

sharoobo m.dh Daawo qasan oo afka laga 
cabbo. ld shiroobo. 

sharrax¹ m.l 1. Alaabooyin yaryar oo guryaha 
lagu qurxiyo. 2. (-xyo, m.dh) Qori lagu celiyo 
shukaanta markabka. 

sharrax² f.g1 (-xay, -xday) 1. Qalab meel ku 
qurxin. 2. Cid jago sare in loo doorto u 
magacaabid. m.f.dh, sharxid. 

sharraxaad m.dh Qurxinta meel lagu qurxiyo 
nalal, dhar, qalab iwm. ld sharraxid. 

sharraxan f.mg4 (-xnaa, -xnayd) 1. Meel wax 
qalab lagu qurxiyey ahaansho. 2. Cid 
doorasho u magacaaban ahaansho. m.f.dh, 
sharraxnaan. 

sharrib f.g1 (-bay, -btay) 1. Wax qabashadooda 
isku dayid. 2. Wax tijaabin. m.f.dh, sharribid. ld 
shirrab. 

sharribaad m.dh 1. Isku dayidda la isku dayo 
wax samayntooda. 2. Tijaabinta wax la 
tijaabiyo. 

sharuur m.l Iniino bun oo subag ama saliid lagu 
dubo oo korka la marsado lana cuno. 

shataar  m.l.kh (-rro, m.dh) Sh. ah: qof 
arrimihiisa ganacsi fulin og oo xeelad iyo 
baraarugsanaan daran wax ku meel marsada. 
ld shitaar. 

shati m.l (-iyo, m.dh) Dukumenti dawladeed oo 
sharciyeeya ganacsi. 

shawaal m.l/dh Bilaha dayaxa oo muslinku 
tirsado tooda tobnaad oo u dhexeysa 
soonqaad iyo sidataal; soonfur. 

shawr¹ m.l Kulan qarsoodi ah oo arrimo gaar ah 
looga wada hadlaayo. ld showr. 

shawr² f.mg1 (-ray, -rtay) Kulan qarsoodi ah 
arrimo gaar ah uga wada hadlid. m.f.dh, 
shawrid. ld showr. 

shawri f.g2 (-iyay, -isay) Cid si qarsoodi ah wax 
ugu sheegid. m.f.dh, shawrin. 

shax m.dh 1. Cayaar dhulka lagu dhigto ama 
loox loo sameeyey korkiis oo laba qof lagu 
cayaaro. 2. Shilin yaryar oo aan ishu aad u 
qaban karin. 3. Jadwal. 

shaxaad¹ m.l Si wax loo weyddiisto qof la 
yaqaan laguna kalsoonyahay. 

shaxaad² f.g1 (-day, -dday) Qof la yaqaan si 
kalsooni leh wax u weyddiisasho. m.f.dh, 
shaxaadid. 

shaxam m.l Sh. ah: qof aad u buuran. 
shaxan-joomitiri m.l (-nno ..., m.dh) (xis.) 

Qaab ka samaysma isku xirka baro, xarriiqyo, 
xoodad ama dulo. Goobooyin, 
labajibbaaranayaal, saddex-xagallo waa 
shaxanno sallax ah. Kubbad, saddex 
jibbaarane, ahraam waa shaxanno adke ah. 

shaxshax m.dh.kh Sh. ah: wax nadaafad iyo 
muuqaal wanaagsan. 

shay m.l (xis.) Shaygu waa wax leh qaab go'an 
oo aad taaban kartid, ama arki kartid oo aan 
nooleyn. 

shaybaar m.l (-rro, m.dh) Meel qalabaysan oo 
tijaabooyinka cilmiga lagu sameeyo. 

shayddaan m.l 1. Uun aan muuqan oo dadka 
xumaha ku boorriya. 2. (-nno/-mmo/-
yaaddiin, mdh) Qof xumaha ka taliya. m.dh.w, 
shayaaddiin. 

shed¹ m.l Labanlaabidda shibbane carabi ah la 
labanlaabo. 

shed² f.g1 (-day, -dday) Shibbane carabi ah 
labanlaabid. m.f.dh, shedid. 

shedan f.mg4 (-dnaa, -dnayd) Xaraf carabi ah 
wax la labanlaabay ahaansho. m.f.dh, 
shednaan. 

sheed m.dh (-do, ml.) 1. (fk) Kor; mel dheer ama 
taag ah; buur. 2. Meel fog. 

sheeg f.g1 (-gay, -gtay) Xog tabin. m.f.dh, 
sheegid. 

sheegato m.dh Dad sheegta tol aysan ka dhalan 
ee xeer iyo dano kale ku raacay. 

sheego f.g3 (-gtay, -gatay) 1. Dacwad, arrin, 
qaan iwm jeedsasho. 2. Wax aan la ahayn ama 
la lahayn isku tilmaamid. m.f.dh, sheegasho. 

sheekabaraley m.dh.u Hadal ama sheeko aan 
runta ku fadhiyin. 

sheekasheeko m.dh Hadal aan murti badan 
lahayn oo waqtiga laysku dhaafiyo. ld 
sheekosheeko. 

sheekaxariir m.l/dh eeg sheekaxariiro. 
sheekaxariiro m.dh (-ooyin, m.l) Sheeko murti 

leh, la mala-awaalo oo soo gudbisa dhaqanka 
dadka; maantooley. ld sheekaxariir. 

sheekayso f.mg3 (-stay, -satay) Cid sheeko la 
yeelasho. m.f.dh, sheekaysasho. 

sheekee f.mg2 (-keeyay, -kaysay) Qof, sheeko 
sheegid. m.f.dh, sheekayn. 

sheekh m.l ld shiikh. 
sheeko m.dh (-ooyin, m.l) 1. Hadal taxane ah oo 

dhacdo run ama been ah wax ka sheegaya. 2. 
Wax laysu sheego. 

sheel¹ m.l 1. Meel wax lagu qarsado. 2. Xabsi. 



sheel² 

 

sheel² f.g1 (-eelay, -eeshay) Wax qarin. m.f.dh, 
sheelid. 

sheellare m.l (-rayaal, m.l/dh) Bir xalleefsan, 
shukaanta halkeeda hoose ku taal oo marka 
cagta lagu riixo uu kordho xawliga wareegga 
matoorku. 

sheellaree f.g2 (-reeyay, -raysay) Xawliga 
matoorka kordhin. m.f.dh, sheellarayn. 

sheelo m.dh Galka xaniinyaha oo weynaada 
xiidmaha oo soo gala awgeed. 

sheelo-biyood m.l (daaw.) Biyo ku ururka 
kiishka xiniinyaha. 

sheex¹ m.l Xishood. 
sheex² f.g/mg1 (-xay, -xday) 1. (f.g) Wax dhex 

taraarid. 2. (f.mg) Xishood dareemid. m.f.dh, 
sheexid. 

shey m.l 1. Geed weyn oo weligii cagaaran, dhala 
miro la cuno oo buuralayda ka baxa. 2. Wax; 
shay. 

shib m.dh 1. Hadal la'aan. 2. Sh. ah: degganaan 
aan hadal iyo shanqar midna jirin. 

shibban f.mg4 (-naa, -nayd) Wax aan hadlayn 
ahaansho. m.f.dh, shibbanaan. 

shibbane m.l (-nayaal, m.l/dh) (nax.) Xaraf aan 
kaligii lagu dhawaaqi karin in shaqal lagu daro 
ma ahee; waxaa la maqli karaa kolka uu shaqal 
weheliyo. Tus. "b(a), t(a), j(a) iwm". 

shicir m.l Gabay; maanso. 
shid f.g1 (-day, -dday) 1. Dab iwm hurin. 2. 

Nal, raadiye iwm daarid. m.f.dh, shidid. 
shidaal m.l (-llo, m.dh) (kiim.) Walax la 

ogsidheeyo ama haddii kale lagu beddelo 
marraaq ama injiinka kulka si ay u sii dayso 
kulama tamar waxtar leh. 

shidan¹ f.mg1 (-dmay, -dantay; -dmi) Dab, 
nal, raadiye iwm wax daarmay noqosho. 
m.f.dh, shidmid. 

shidan² f.mg4 (-dnaa, -dnayd) Nal, dab, 
raadiye iwm wax la shiday ahaansho. m.f.dh, 
shidnaan. 

shiddee f.g2 (-deeyay, -daysay) Cid shiddo ku 
abuurid. m.f.dh, shiddayn. 

shiddo m.dh (-ooyin, m.l) Dhibaato; rafaad. ld 
shiidaad. 

shidni m.l Dhir udgoon iyo basbaas la isku 
shiiday, oo dhadhan wanaagsan oo cuntada 
lagu  cuno leh. 

shido f.g3 1. Nal, raadiye iwm daarasho. 2. Dab 
iwm hursasho. m.f.dh, shidasho. 

shifo m.dh 1. Caafimaad wax lagu cuno ama lagu 
cabbo; fayoobi; ladnaan. 2. (e.d) Erey duco ah 
oo cuntada ama cabidda horteeda la yiraahdo, 
ama qof saxday lagu yiraahdo; salaama!. 

shig f.mg1 (-gay, -gtay) Iin darteed hadal si 
dhib leh oo googo'an ugu dhawaaqid. m.f.dh, 
shigid. 

shiica m.dh (dii.) Dugsi ka mid ah dugsiyada 
fiqiga islaamka. 

shiici m.l.kh (dii.) Sh. ah: qof nidaamka shiicada 
raacsan. 

shiid¹ m.l (-dad, m.l) 1. Dhar dun adag, 
midabyo badan oo dumarku qaato. 2. (-dad, 
ml.) Laba dhagax oo isku dul wareega oo 
badarka lagu ridqo. 3. Dhagax. 

shiid² f.g/mg1 (-day, -dday) 1. (f.g) Cid dhagax 
ku tuurid. 2. (f.g) Wax burburin. 3. (f.g) Laba 
dhagax oo is dulsaaran badar ku daqiijin. 4. 
(f.mg) Biyo hoos ugu degid. m.f.dh, shiidid. 

shiidan¹ f.mg1 (-dmay, -dantay; -dmi) Badar 
iwm wax la shiiday noqosho. m.f.dh, shiidmid. 

shiidan² f.mg4 (-dnaa, -dnayd) Wax la shiiday 
ahaansho. m.f.dh, shiidnaan. 

shiifow m.l Cudur lo'da ku dhaca oo indhaha 
iyo afka biyo ka keenaan; cundugul. 

shiikh m.l (-khyo, m.dh) 1. Nin diinta aad wax 
uga yaqaan; caalim. 2. Sh. ah: neef ido ah oo 
wada cad. ld sheekh. 

shiil¹ m.l/dh (-lal/-lo, m.l) 1. Qodob madaxiisa 
ballaaran oo inta la kululeeyey wax buka lagu 
gubayo. 2. Barta ama raadka uu oogada ku 
reebo dabkaas. 3. Sh. ah: dhagax madow oo 
marka la isku dhufto dab bixiya. 4. Sh. ah: 
midab aad u madow oo dadku yeesho. 

shiil² m.dh Dhagax dab lagu kululeeyey oo 
caddaaday.  

shiil³ f.g1 (-iilay, -iishay) 1. Subag ama saliid 
kulul wax ku bislayn. 2. Burcad subag iyo 
caaneeyo u kala saarid. m.f.dh, shiilid. 

shiilan f.mg4 (-lnaa, -lnayd) Wax la shiilay 
ahaansho. m.f.dh, shiilnaan. ld shiilaysan. 

shiilcad m.l (jool.) Dhagax dhadhaab dhalan 
rogan ah, iniinyaha uu ka koobanyahana ay 
roo-roon yihiin, wuxuuna ka soo askunmay 
dhagax buuradeed. 

shiilo f.g3 (-iishay, -iilatay) 1. Subag ama saliid 
wax ku bislaysasho. 2. Burcaddhalaalsasho. 
m.f.dh, shiilasho. 

shiimo m.dh.kh 1. Sh. ah: meel kayn ah. 2. Sh. 
ah: meel dadka ama xooluhu ku badanyihiin 
oo buuq badan. ld sheemo. 

shiin m.l Xarafka laba iyo tobnaad ee farta 
carabiga ah. 

shiiq f.mg1 (-qay, -qday) 1. Xumbo hoos u 
dhicid. 2. Wax buuran ama dabayl ka buuxdo 
yaraansho. m.f.dh, shiiqid. 



shirkad 

 

shiiqiye m.l (-yayaal, m.l/dh) (baay.) Hiddo 
barasho ahaan, sharaxaadda aliil, kaas oo 
awood badan leh marka laba aliil oo kala 
duwan oo hiddoside laga helo unugyo noole. 
Tusaale ahaan: dhererka geed salbuka ah waxa 
xukuma laba aliil, dheer (T) iyo cillinnimo (t). 
Marka labadooduba ay jiraan (Tt), taas 
macnaheedu waxa weeye, haddii ay unugyadu 
kala kaanyihiin, geedku wuu dheeryahay, 
maadaame "T" ay tahay shiiqiye "t"na ay tahay 
shiiqsane. 

shiiqsane m.l (-nayaal, m.l/dh) (baay.) Aliil aan 
awood badan lahayn, marka laba aliil oo kala 
duwan laga helo unugyada noole. 

shiir¹ m.l Ur aan aad u qurmuunayn sida kan 
dhididka dadka iwm. 

shiir² f.mg1 (-ray, -rtay) Shiir yeelasho. m.f.dh, 
shiirid. 

shiis m.l (jool.) Dhadhaab dhalan rogan oo u kala 
jajabi karta saxanno badan oo fidsan khafiifna 
ah (thin plates) kulka badan iyo cadaadiska 
dartood. 

shiish¹ m.l 1. (-shash, m.l) Kurtun yar, bir ah oo 
ka soo taagan dhuunta buntukha madaxeeda 
hore oo marka wax la nishaabayo iyada iyo 
fantax yar oo iyaduna buntukha meel dhexe 
oo hore kaga taal laysku abbaaro. 2. Nishaab; 
toog. 

shiish² f.g1 (-shay, -shtay) Wax nishaabid. 
m.f.dh, shiishid. 

shiishad m.dh Dhagax dubnadeed oo wajiga 
cayaarta loogu talaggalay labadiisa dhinac min 
lix dhibcood ku leh. 

shil m.l (-lal, m.l) Dhibaato si lama filaan ah u 
dhacda. 

shilin¹ m.l (-mmo/-maad, m.l/dh) Lacag sarrif 
ah oo ka samaysan bir qiimaheeduna u 
dhigmo 100 senti. 

shilin² m.dh Xasharaad siddeed lugood leh oo 
jaadad badan, baalalna aan lahayn oo dhiigga 
xoolaha ku nool cudurrana keenta. 

shilis m.dh.kh Nafley baruur badan leh. 
shimbir¹ m.l/dh Cudur ku dhaca dadka iyo 

xoolaha oo afka qallociya. 
shimbir² m.dh (-ro, m.l) 1. Qayb ka mid ah 

lafdhabarleyda, oo ugax dhasha, oo dhiig 
kulul, baalal leh oo duusha. 2. Shimbir meel 
dhexaad ah, midab qurxoon oo xasharaadka 
cuna. ld shinbir. 

shimbirlibaax m.dh 1. Shimbir af madow oo 
dhuuban leh, shimbiraha kalena cunta. 2. 
Guumays. 

shin m.l 1. Waqti. 2. Sid. 
shineemo m.dh (-ooyin. m.l) 1. Golaha filimada 

lagu daawado. 2. Filin. ld sineemo. 

shinni m.dh.u 1. Xasharaad afar baal iyo oogo 
xaadi ku taagtaagantahay leh oo malabka 
samaysa. 2. Abuur; firi. 

shinso f.g3 (-saday, -satay) 1. Qof 
qaraabanimo ama saaxiibnimo awgeed wax 
uga filasho. 2. Wax manaafacaadkiisa isku 
hallayn. m.f.dh, shinsasho. 

shintiri f.mg2 (-iyay, -isay) Maalmo, sanado, 
gu'yaal iwm tirin. m.f.dh, shintirin. 

shir¹ m.l (-rar, m.l) 1. Isu imaadka dad badan 
isugu imaadaan meel si ay arrimo waaweyn oo 
u dan ah uga wada hadlaan. 2. Baabuur intiisa 
hore, meesha uu waduhu fariisto. 3. Waqti, 
goor. 4. Cayaar sacab, jaan iyo jiiba leh oo ka 
mid ah cayaaraha hiddaha iyo dhaqanka 
Soomaaliyeed oo hab dhoolatusad ah loo soo 
bandhigo. 

shir² m.dh Ciyaar sacab, jaan iyo miro leh kana 
mid ah hiddaha iyo dhaqanka Soomaaliyeed, 
hab dhoola tusad ahna leh. 

shir³ f.g/mg1 (-ray, -rtay) 1. (f.g) Meel daloosha 
daboolid. 2. (f.g) Gabar la guday tolid. 3. (f.mg) 
Dad badan si ay uga wada hadlaan arrimo u 
dan ah meel ku kulmid. 4. (f.mg) Dhallinyaro 
cayaarta shirka dheelid. m.f.dh, shirid. 

shiraac m.l (-cyo, m.dh) 1. Maro weyn oo adag 
qaabab badanna loo yeelo oo lagu xiro 
dakhalka doonyaha, oo marka dabayshu 
buubiso doonyaha hore u wada. 2. Dhar adag 
oo qallafsan lagana dhigto darbaal iyo 
teendho. ld shiraaq. 

shiraako m.dh 1. Hanti dad badan ka dhexeysa. 
2. Sh. ah: dad dani ka dhexeyso oo leh heshiis 
qoran dhib iyo dheefna wadaaga. ld 
shuraako. 

shiraakow f.mg1 (-oobay, -owday; -oobi) 
Shiraako noqosho. m.f.dh, shiraakoobid. ld 
shuraakow. 

shirbo m.dh Ciyaar hees iyo sacab leh oo la tumo 
munaasabadaha aroosyada. 

shiri f.g2 (-iyay, -isay) Dad badan si ay arrin uga 
doodaan meel isugu keenid. m.f.dh, shirin. 

shirib¹ m.l Cayaar raggu dheelo iyadoo warmo 
iyo gaashaamo la qurxiyey la sito oo taagnaan 
iyo socodba lagu tumo. 

shirib² f.mg1 (-rbay, -ribtay; -rbi) Shirib 
cayaarid. m.f.dh, shirbid. 

shirif m.l Ur aan la jeclaysan oo nafleyda ka soo 
ura. ld shuruf. 

shirjaraa'id m.l Shir wargeysyada. 
shirkad m.dh (-do, m.l) 1. Urur ka kooban laba 

qof ama ka badan oo si wada jir ah hanti isugu 
darsada oo ku shaqaysta faa'iidadana wadaaga. 
2. Xarunta shirkadda. ld sharikad. 



shirki 

 

shirki m.l Kelinnimada Alle iyo cibaadadiisa oo 
wax kale lala wadaajiyo. 

shirqool¹ m.l (-llo, m.dh) Tashi qarsoodi ah oo 
loola jeedo in cid lagu dilo ama lagu 
waxyeelleeyo.  

shirqool² f.g1 (-oolay, -ooshay) Cid shirqool u 
samayn. m.f.dh, shirqoolid. 

shirweyne m.l (-nayaal, m.l/dh) Kulan wufuud 
badani issugu yimaadaan oo ka wada hadlaan 
arrimo muhiim ah oo wejiyo badan leh. 

shishe s. Meel durugsan, meel aan dhoweyn. 
Tus. "Togga shishadiisa ayay degganyihiin". 

shisheeye m.l.kh  1. Qof aan xiriir sokeeye la 
lahayn qolo. 2. Qof jooga dal uusan u dhalan. 

shisheeye-naceyb m.l (c.naf) Cabsi, ama neceeb 
aad u qabtid dadka waddamada kale. 

shixnad m.dh (-do, m.l) Xamuul doon ama 
markab hal mar qaado. 

shoob¹ m.l 1. Xarrago; mardaadi. 2. Sh. ah: neef 
ari ah oo leh qoobab cascas. 

shoob² f.mg1 (-bay, -btay) Cid mardaadiyid. 
m.f.dh, shoobid. 

shood m.dh (-do, m.l) Weel bir ka samaysan oo 
badarka iwm lagu beegto, una dhiganta suus 
barkii (banaadir). 

shoofanisam m.l Caadifad muujinayso in qofku 
uu si daran u aaminsan yahay in dalkiisa iyo 
dadkiisina ay ka muhiim sanyihiin ama ka 
fiicanyihiin dadyowga kale. 

shoog m.l (daaw.) Xaalad cudureed la socota 
marka cadaadiska dhiigwareegga uu aad hoos 
ugu dhaco oo uu dhiiggu gaari waayo 
soohyada. 

shooko m.dh (-ooyin, m.l) 1. Qalab bir ah oo af 
godan leh, yaambadana u eg oo geedaha lagu 
qoro. 2. ld shookad. Yaambo yar oo xooggan 
oo dhulka adag lagu falo. 

shoolad m.dh (-do, m.l) 1. Markabka meesha 
qiiqu ka baxo. 2. Dhuun kasta oo dheer korna 
u taagan oo qiiqa kor u saarta. 3. Qalab bir ka 
samaysan, gaas ku shaqeeya oo wax lagu 
karsado. 

shub¹ m.l 1. Dhis ka samaysan bir, ciid, 
quruurux iyo shamiinto isku dhafan oo isku 
qallalay. 2. Cayaar ka mid ah cayaaraha 
hiddaha iyo dhaqanka soomaaliyeed, leh jiib 
iyo jaan oo ragga iyo dumarku wada dheelan. 

shub² f.g1 (-bay, -btay) 1. Hoore meel ku 
geddin. 2. Xoolo waraabin. 3. Lacag bangi 
dhigid. 4. Quruurux, ciid, shamiinto iwm 
dhismo ka samayn. 5. Bir iwm dhalaalin. 
m.f.dh, shubid. 

shuban¹ m.l Saxaro badan, jilicsan oo nafleyda 
qaarkeed gadaal ka dhigto. 

shuban² m.l (daaw.) Saxaro jilicsan ama biyo ah 
oo la dhigo si is daba joog ah. Waxa sabab u 
noqon kara xiidmaha oo bukooda (infekshan, 
kolaytis, iyo cudurka "crohn"), dheefdhuuqa 
oo xumaata, xaaladaha acsaabtu kacsantahay 
iwm. Shubanku haddii uu dheeraado ama si 
daran u socdo wuxu keeni karaa: biyo aad u 
badan,cusbooyin iyo nafaqo kale oo jirka ka 
baxa. 

shuban³ f.mg1 (-bmay, -bantay; -bmi) 1. 
Nafley wax shuban ku dhacay noqosho. 2. 
Hoore wax la shubay noqosho. m.f.dh, 
shubmid. 

shuban4 f.mg4 (-bnaa, -bnayd) 1. Hoore wax 
la shubay ahaansho. 2. Xoolo wax la 
waraabshay ahaansho. m.f.dh, shubnaan. 

shubo f.g3 (-btay, -batay) 1. Hoore, badar iwm 
meel ku geddisasho. 2. Xoolo waraabsasho. 
m.f.dh, shubasho. 

shucaac m.l 1. Iftiinka qorraxda. 2. Tamarta ka 
dhalata mataataxa ku dhaca walxaha 
qaarkood, sida yuraaniyanka iwm. 

shucayb-sacaaf m.l (c.nafl.) Noolayaal yaryar oo 
dul sabbeeya biyaha badaha iyo harooyinka. 
Shucaybsacaafka waxa ka mid ah 
xayawaannada iyo dhirta ili ma-aragtayga ah, 
sida aljiga, borotosoowaha iwm. 

shucuur m.l/dh Dareen; qiiro. 
shufeer m.l (-rro, m.dh) Qof baabuur wada; 

wade. 
shuftannimo m.dh (taar.) Dagaalyahan ee 

dagaallamaaya oo ka mid ah ciidan aan rasmi 
ahayan, ee ka soo horjeeda ciidamada 
dawladda iyo booliska; jabhad. 

shufto m.dh (-ooyin, m.l) Dad u banbaxay dhac, 
dil iyo boob. 

shugri f.mg1/2 (-iyay, -iday/-isay; -iyi) Ku 
sh.: cid u mahad celin. m.f.dh, shugriyid. 

shuhub m.l (c.fal) Gabal ka soo go'ay maatar 
adag oo soo galay gibilka qaybtiisa sare kana 
yimid dulalaati sare,lagana arko dhulka, ilays 
ka dhasha isxoqidda isaga iyo hawada uu soo 
dhexmarayo awgeed. 

shukaami f.g2 (-iyay, -isay) 1. Haweenay 
xodxodasho. 2. Qof qalqaalin. 3. Doon, 
markab iwm wadid. m.f.dh, shukaamin. 

shukaan m.dh (-mmo, m.l) 1. Meesha uu 
fariisto qofka wada baabuur, 
markab,dayuurad iwm. 2. Isku joog garangar 
ama wax u dhigma iyo xubno kale ka kooban 
oo gaadiidka badda, cirka iyo dhulka ninka 
wadaa uu adeegsado. 

shukaansi m.l eeg shukaanso. 



siddeetameeye 

 

shukaanso f.g3 (-saday, -satay) 1. Haweeney 
xodxodasho. 2. Cid qalqaalsasho. m.f.dh, 
shukaansasho. 

shuko m.dh (-ooyin, m.l) Maro badanaa midab 
madow leh oo dumarka muslinka ahi qaataan 
oo oogada dhan wada qarisa; shaadir. 

shukul f.g1 (-ulay, -uùshay) 1. Wax sukuliye ku 
tumid. 2. Badar si isha looga bixiyo aayar 
tumid. 3. Digir duban qob ka qaadid. m.f.dh, 
shukulid. ld sukul. 

shukulaato m.dh Nooc macmacaanka ka mid 
ah oo midab bunni ah leh lana cuno. 

shukumaan m.l (-nno, m.dh) Maro duf leh oo 
badanaa suuf ka samaysan oo biyaha laysaga 
tirtiro. 

shumac m.l eeg shamac. 
shulshul m.l (-llo, m.dh) 1. Laalaabka 

googaradaha haweenka, daahyada, 
dariishadaha iyo albaabadu ay ku yeeshaan 
meesha dulaca laga geliyo. 2. Raamaha loo 
yeelo darfaha maryaha qaarkood ee lagu 
qurxiyo. 

shuqul m.l (-llo, m.dh) Shaqo; hawl. 
shurbad m.dh Meseggo, qamadi iwm oo la 

budeeyey si biyo-biyo ahna loo kariyey oo 
badanaa soonka lagu afuro; mushaalli. 

shuruud m.dh 1. Ballan hore loo dhigtay. 2. 
Qodob muhiim ah in la fuliyo. 3. (w) eeg sharad 
1 (2). 

shushub m.l 1. Dabaadiga guga xilli roob aad u 
badani ka da'o gobollada koonfureed gaar 
ahaan jubbooyinka. 2. Shulshul. 3. Sh. ah: 
cadar, saliid iwm oo waxyaabo la isku 
dardaray ka kooban. 

shuuci m.l (-ciin, m.dh) Qof raacsan madba'a 
shuuciyadda. 

shuuciyad m.dh Hab dhaqan-dhaqaale oo 
qalabka wax soo saarka ay dawladdu gacanta 
ku hayso. 

shuun¹ m.l.u Timo ka soo baxa gumaarka 
dadka; bisqin; bisqan. 

shuun² m.dh Boqorradda shinnida. 
shuunley m.dh Gumaarka dadka. 
shuuq f.mg1 (-qay, -qday) 1. Awr, abeeso iwm 

cod aan qeexnayn bushimaha oo is haysta ka 
soo saarid. 2. Wax weynaa yaraansho. m.f.dh, 
shuuqid. 

shuur f.g1 (-ray, -rtay) Badar dhagax biyo uga 
saarid. m.f.dh, shuurid. 

shuuro m.dh Soor galley ama meseggo oo si gaar 
ah loo kariyey. 

shuush m.l 1. Cudur. 2. Xumaan uurka la isugu 
hayo; uurkutaallo. 

shuushuu m.dh Hadal cid gaar ah wax looga 
sheegayo oo hoos ahaan laysugu gudbiyo. 

si m.dh (-iyaabo/-iyaalo, m.l) 1. Sah lagu 
suganyahay ama la yahay. 2. Hab; hannaan. 3. 
Tilmaan ama tayo wax leeyihiin. m.l.w, 
siyaabo; siyaalo. Isagoo lagu lifaaqay 
dibkabayaal kala duwanna waa kuwan: sida, 
sidan, sidii, sikasta, siwalba, sidaada iwm. 

sibbaaq m.l (kiim.) Walax lagu midabeeyo 
dunta, maaska, iwm. Sibaaqyada badankoodu 
waa iskudhisyo orgaanig ah oo la macmalay. 
Sibaaqyadu aalaaba waa iskudhisyo orgaanig 
ah oo aan dheregsanayn oo leh dabarro 
lammaan oo talantaali ah, dabarrada keenaaya 
midabka waxa lagu magacaabaa 
koroomofoor. m.f.dh, sibbaaqid. 

sibiibix m.dh.kh S. ah: meel kor siman ama 
qoyan oo lagu simbiriirixanayo. 

sibiibixo f.mg3 (-xday, -xatay) Meel siman ama 
qoyan ku simbiriirixasho. m.f.dh, sibiibixasho. 

sibir m.l 1. Xabag qaraar oo daawo ahaan loo 
isticmaalo. 2. Shamiinto. 3. Dhul-dhaca 
aqalka oo la kebisey. 

sibqo f.mg3 (-qaday, -qatay) Ku s.: wax afka ku 
jira iyagoo aan la rabin in la liqo hunguriga ku 
roorid. m.f.dh, sibqasho. 

sibraar m.l (-rro, m.dh) Harag neef yar oo ari ah, 
oo si gaar ah loo baxshay loona habeeyey oo 
biyaha ama caanaha lagu shubto. 

sicir m.l (-rro/ascaar, m.dh) Qiime. ld siir. 
sid¹ m.l 1. Marka ilmuhu uurka galaan iyo marka 

ay dhashaan inta u dhexeysa. 2. Culaabta 
gaadiid hal mar qaadi karo. 

sid² m.l (c.nafl.) Muddada ay qof dumar ahi ilmo 
uurka ku qaaddo, sidku wuxuu socdaa 
qiyaasta 266 maalmood, laga bilaabo calool 
galka ilaa ilmuhu dhashaan, ilmaha uurka ku 
jirana wuxu ku koraa uurka. Inta sidku socdo 
caadadu way maqantahay, waxaa dhici kara in 
ay aad u badato cuno cunnidu ama la jeclaado 
cunitaanka, naasuhu way weynaadaan, qofka 
dumarka ah waywallaci kartaa. 

sid³ f.g/mg1 (-day, -dday) 1. (f.g) Cid ama wax 
qaadid ama kor u hayn. 2. (f.mg) Neef dheddig 
wax riman ahaansho. m.f.dh, sidid. 

sida fk. ld si. 
sidaas fk. ld si. 
sidan fk. ld si. 
sidataal m.dh Bilaha soomaaliga oo dayaxa lagu 

tirsado, tan u dhexeysa soonfur iyo arrafo. 
siddeed m.dh.t Tirada toddobada iyo sagaalka u 

dhexeysa; "8". 
siddeedaad m.l.t.j Tirada jagaalada ah, kan u 

dhigma siddeedda. 
siddeetameeye m.l.t. Tiro qiyaas ahaan 

siddeetan u dhow. ld siddeetaneeye. 



siddeetan 

 

siddeetan m.l.t. Tiro ka kooban siddeed 
meelood oo min toban ah; siddeed tobnaad; 
"80". 

siddeetanaad m.l.t.j Tirada jagaalaha ah, kan u 
dhigma siddeetan. ld siddeetamaad. 

siddo m.dh (-ooyin, m.l) Meel alaabta wax lagu 
rito sida dambiilaha, boorsooyinka iwm loo 
yeelo oo loogu talaggalay in gacanta lagu 
qabsado marka la qaadayo. ld sidde. 

sidee fk.we Habkee; xaaladdee?; waxee?; maxaa? 
maxay ku noqotay?. ld see. 

sidig m.dh (fiis.) Laba xoog oo isle'eg, isku lid ah, 
barbaro ah, si wadajir ahna u saaran walax. 
Xoogaggaasi waxa ay sababaan in ay walaxdu 
ku wareegto dhidib dhexaadkeeda. 

sido f.g3 (-itay, -idatay) 1. Wax qaadasho. 2. 
Wax xirasho. m.f.dh, sidasho. 

sifaysan¹ f.mg1 (-smay, -santay; -smi) 1. Wax 
nadiif ah noqosho. 2. Wax kala miirmay 
noqosho. m.f.dh, sifaysmid. ld safaysan. 

sifaysan² f.mg4 (-snaa, -snayd) Wax la 
nadiifiyey ahaansho. 2. Wax la sharxay 
ahaansho. m.f.dh, sifaysnaan. ld safaysan. 

sifee f.g2 (-feeyay, -faysay) 1. Wax nadiifin. 2. 
Wax kala miirid. 3. Wax sharxid. m.f.dh, sifayn. 
ld safee. 

sifo¹ m.l/dh (-ooyin, m.l) 1. Sharraxa wax la 
sharxo. 2. Astan iwm oo wax gaar u leeyihiin. 

sifo² m.l/dh (-ooyin, m.l) (nax.) Guud ahaan 
waxaa sifo loo yaqaannaa dir faahfaahisa ama 
sifaysa dirta magaca, haseyeeshee waxaa jira 
afaf ka mid ah af-soomaaliga, oo dirta sifadu 
ay dhismo ahaan u dhaqanto sida falalka (eeg 
fal-sifo). 

sifow f.mg1 (-oobay, -owday; -oobi) Ku s.: 
wax caan ku noqosho. m.f.dh, sifoobid. 

sig f.g1 (-gay, -gtay) 1. Wax halis u dhawayn. 2. 
Wax u dhawaasho. m.f.dh, sigid. 

sigaar m.l Tubaako shiidan oo xaashi khafiif ah 
lagu duubay oo laga qiijiyo. ld sakareed. 

sigan f.mg1 (-gtay, -gatay) Wax halis u dhow 
ahaansho. m.f.dh, signaan. 

sigis m.l (-syo, m.dh) Maro si gaar ah loo tolay 
oo cagaha la gashado intaan kabaha la illan. 

sigo f.mg3 (-gtay, -gatay) Halis u dhawaansho. 
m.f.dh, sigasho. 

sigtin m.dh Ku dhawaanshaha nafley halis 
kaabiga u gaadho. 

sii¹ qr.fk 1. (nax) Qurub tilmaamaya in falku uu 
ka fogaanayo hadlaha ama yeelaha. Tus. "Sii 
durug!. Guriga sii gal!" 2. Qurub tilmaamaya 
kordhin. Tus. "Arrintu way sii xumaatay". 3. 
Qurub tilmaamaya sii socosho fal. Tus. 
"Hadalka sii wada!". 

sii² f.lg2 (-iiyay, -iisay) 1. Qof wax milki uga 
dhigid. 2. Qof wax u dhiibid. m.f.dh, siin. 

siib f.g1 (-bay, -btay) Qodax, musbaar, xidid 
iwm oo meel ku jirey ka soo saarid. m.f.dh, 
siibid. 

siiba fk. Gaar ahaan. Tus. "Cali wuu hadal 
badanyahay, siiba markuu marqaansanyahay". 

siiban¹ f.mg1 (-bmay, -bantay; -bmi) Wax la 
siibay noqosho. m.f.dh, siibmid. 

siiban² f.mg4 (-bnaa, -bnayd) Wax la siibay 
ahaansho. m.f.dh, siibnaan. 

siibo f.g3 (-btay, -batay) Qodax, musbaar, 
xidid iwm oo meel ku jirey ka soo baxsasho. 
m.f.dh, siibasho. 

siif m.l Meesha ay wax ka soo unkamaan; sinji. 
siigo m.dh 1. Habaas; boor; bus. 2. Dabayl 

xooggan oo carro wadata. 
siihaye m.l (-yayaal, m.l/dh) Qof xil si aan rasmi 

ahayn u haya; kusime. 
siijeed m.l 1. Oogada qaarkeeda sare, dhanka 

jeegada iyo dhabarku ku yaalliin. 2. Wajhadda 
dambe ee wax leeyihiin, sida buuraha, aqallada 
iwm. 3. Dulqaad iyo wax qodqodis la'aan. 

siikant m.l 1. (xis.) Fansaar tirigonoometeri ee 
xagal la mid ah rogaalka kosaynka xagasha. 
Taasoo ah sec(theta) = 1/cos(theta) 2. (xis.) 
Xarriiq goysa xood. 3. (xis.) Xarriiq toosan 
kana jara goobada laba barood. Qaybta 
xarriiqda leh u dhexeysa labada barood ee is-
goyska waa boqonka xoodka. 

siil m.l (-lal, m.l) Xubinta dhalmada ee 
haweenka. 

siilholac m.l (daaw.) Halaamacoodka siilka oo 
uu keeno sida badan deris ku noolka la 
iraahdo "trichomonas vaginalis", oo u sabab 
ah: cunto xumo iyo nadaafad xumo. 

siima m.l (jool.) Ereyga loo isticmaalay si loo 
garto dhadhaabaha culus ee Oogada dhulka, 
oo ka mid yahay basalt, oo ka hooseeya 
siyaalka, lana rumaysanyahay inuu yaal salka 
badda. 

siimbaar m.dh (-ro, m.l) (muus.) Qalab 
muusikada ka mid ah oo la afuufo lehna 
dhuun dheer oo dhuuban iyo daloollo, 
fureyaal faraha lagaga cayaaro oo foori jaadad 
badan leh laga soo saaro oo cayaaraha istunka 
marka la billaabayo iyo marka la joojinayo la 
yeeriyo; malkad. 

siimi f.g2 (-iyay, -isay) Duuf iska soo saarid. 
m.f.dh, siimin. 

siimow m.l (-yo, m.dh) Biyo meel ku jira oo inta 
ay dhulka hoostiisa xulaan meel kale ka soo 
dhashuuma. 



sinjibiil 

 

siin m.l (-iiman, m.l) 1. Magaca xaraf oo ka mid 
ah xarfaha af carbeedka 2. Duuf. 3. Taar. 4. 
Maacuunta inta birta ka samaysan oo dhalada 
iyo macdinka ahayn. 5. S. ah: subag 
dhalaashan. 6. (-iiman, m.l) Dheeh weelasha 
jikada oo birta ah qaarkood oo loo yeelo. 

siinad m.dh 1. Qurux. 2. (-do, m.l) Naqshad iyo 
xarar wax lagu qurxiyo. 

siinee f.g2 (-neeyay, -neysay) 1. Wax qurxin. 2. 
Wax xardhid. m.f.dh, siinayn. 

siiro m.dh 1. Taariikh nololeed. 2. Asluub; 
dhaqan. 

siiso f.lg3 (-stay, -satay) 1. Qof la jecelyahay 
wax ku dhaqaalaysasho. 2. Wax, wax kale ku 
beddelasho. m.f.dh, siisasho. 

sikhi m.l (-iyo, m.dh) Qof aad deeqsi u ah. 
siki f.g2 (-iyay, -isay) Wax in yar durkin. m.f.dh, 

sikin. 
siko f.mg3 (-kaday, -katay) In yar durkid. 

m.f.dh, sikasho. 
silaax m.l.u Qalabka lagu dagaallamo. 
silac¹ m.l Dhib; rafaad; saxariir. ld silic. 
silac² f.mg1 (-lcay, -lacday; -lci) Cid rafaad iyo 

dhibaato badan la kulmid. m.f.dh, silcid. 
silacsan f.mg4 (-naa, -nayd) Wax silic hayo 

ahaansho. m.f.dh, silacsanaan. ld silicsan. 
silci f.g2 (-iyay, -isay) Cid silac gayeysiin; 

saxariirin. m.f.dh, silcin. 
silic m.l ld silac. 
silig m.l Daliig dheer oo bir ah, oo siyaabo 

badan loo isticmaalo. 
silikeyt m.l (-tyo, m.dh) (kiim.) Iskudhisyo tiro 

badan oo leh ayoonno bireed iyo iskudhisyo 
silikon-ogsijiin oo kakan. Silikeytyo badan 
ayaa si dabiici ah ugu jira dhagaxda iyo 
macdanta. 

silloon f.mg4 (-naa, -nayd) Wax dhaqan iyo 
dabci aan fiicnayn leh ahaansho. m.f.dh, 
silloonaan. ld sillan. 

silsilad-cunto m.dh (baay.) Beddelka tamarta ee 
laga keenay dhirta cagaaran, iyada oo maraysa 
dariiqad taxana ah oo noolayaasha mid waliba 
cunayo ka ka hooseeya ee silsiladda, isagana 
uu cunayo kan ka sarreeyaa. Haddaba dhirta 
waxa cuna daaq cunayaasha, iyada oo iyagana 
ay cunaan hilbo cunayaasha kala duwani. 

silsilad¹ m.dh (-do, m.l) 1. Xarig ka samaysan ilo 
ama garangarro bir ah ama wax kale oo 
middiiba mid ku gudajirto. 2. Taxane gabay 
ama maadees ama sheeko. 

silsilad² m.dh (-do, m.l) (juqr.) Layn buuro is 
haysta, oo fig leh ama aan lahayn, buurahaas 
is haysta, meesha ugu sarraysa waa 
dhuubantahay; haddii jooggu uu gaabanyahay 

waxay silsilladdu ka kooban tahay gunburo is 
haysta halkii ay ka koobnaan lahayd buuro. 

siman¹ f.mg1 (-nmay, -mantay; -nmi) 1. Laba 
wax ama ka badan, xag derejo, dhalasho, 
dherer iwm iskaga mid ah noqosho. 2. Dul 
aan meelo kala sarreeya lahayn noqosho. 3. 
Ku s.: wax meel ku eg oo aan dhaafsiisnayn 
noqosho. m.f.dh, sinmid. ld sinan. 

siman² f.mg4 (-mnaa, -mnayd) 1. Laba wax 
ama ka badan, xag darajo, dhalasho, dherer 
iwm iskaga mid ah ahaansho. 2. Dhul aan 
meelo kala sarreeya lahayn ahaansho. 3. Ku s.: 
wax meel ku eg oo aan dhaafsiisanayn 
ahaansho. ld sinan. 

simbiriirixo¹ m.dh 1. Kufidda lagu kufo meel 
siman oo qoyan. 2. Meel siman oo qoyan oo 
haddii lagu joogsado lagu kufo. 

simbiriirixo² f.mg3 (-xday, -xatay) Cid meel 
siman oo qoyaan ah ku kufid. m.f.dh, 
simbiriirixasho. 

siminaar m.l (-ryo, m.dh) Tababar muddo 
gaaban socda. 

simuum m.l (juqr.) Carabi. Dabayl kulul, qallalan 
ama meerkac dabayleed oo ka dhacda 
xilliyada Gu'ga iyo xagaaga saxaaraha iyo lama 
degaanta Carabta, waxa inta badan la socda 
qaddar cufan oo bataax ah oo yareeya ragtida 
xoogaa mitirro ah ama inta badan eber, 
marmarka qaarkoodna beddela qaabka 
meelaha ay marayso. 

sindur m.dh (daaw.) Mudidda ilaa muruqa 
dhexdiisa (cirbad). 

sin¹ m.dh (-imo, m.l) Misig. 
sin² f.g1 (-imay, -intay; -imi) 1. Laba wax ama 

ka badan isla ekeysiin. 2. Saf iwm qallooc ka 
bi'in. 3. Caddaalad wax ku maamulid.4. 
Dhaawac qiimayn. 5. Ku s.: cid maqan wax u 
sii ilaalin. 6. U s.: hadal joojin. m.f.dh, simid. 

sinaab m.l (-bbo, m.dh) (c.nafl.) Barta ay ku 
kulmaan laba dareenwade oo deris ah,taas oo 
ah inta u dhaxaysa dhammaadka miiq 
dareenwade iyo fadhaq dareenwadaha kan ku 
xiga. Sinaabyada xuubabka labada unug aad 
ayey isugu dhawyihiin. Gujada dareenwaduhu 
waxay kaga gudubtaa sinaabka miiq 
dareenwadaha caaradiisa oo soo daaya walax 
dareen-mootiye; taas oo dhex gesha ugana 
gudubta dululaatiga sinaab fadhaq dareenka 
dareenwadaha ku xiga. 

sinayso f.mg3 (-stay, -satay) Ka s.: sino 
samayn. m.f.dh, sinaysasho. 

sinji m.l 1. Aslalkii hore ee laga soo jeeday. 2. 
Dabci awooweyaasha laga dhaxlo. 

sinjibiil m.dh Geedgaab laamo dhuudhuuban 
iyo caleemo sida kuwa meseggada u baxa leh, 



sinjifaquuq 

 

kana baxa Afrika iyo Aasiya oo leh bari 
dhadhan kulul oo cuntada lagu darsado, 
daawana laga sameeyo. 

sinjifaquuq m.l Kala soocidda dad midab lagu 
kala sooco. 

sino m.dh Isu galmood ay isu galmoodaan nin 
iyo naag aan meher isu hayn; macsi. 

siq f.mg1 (-qay, -qday) Iyadoo la fadhiyo in yar 
meel ka durkid. m.f.dh, siqid. 

siqo f.mg3 (-qday, -qatay) 1. Iyadoo la fadhiyo 
in yar durkid. 2. Ka s.: wax ku yaqyaqsasho. 
m.f.dh, siqasho. 

sir¹ m.dh (asraar, m.dh) 1. Wax qarsoodi ah oo 
aan dadku wada ogayn. 2. Dhagar; khayaamo. 

sir² f.g1 (-ray, -rtay) Cid khiyaamayn. m.f.dh, 
sirid. 

siraad¹ m.l 1. ld siraaji. Weel gaaska shidma ama 
dufan kale lagu shubo liifadna leh oo 
habeenkii la daarto; faynuus. 2. Waddo 
cadaabta kor marta oo aakhiro dadku wada 
maro. 3. Iftiin. 

siraad² f.g1 (-day, -dday) Wax iftiin keenaya 
shidid. m.f.dh, siraadid. 

siraadan f.mg4 (-dnaa, -dnayd) Wax la siraaday 
ahaansho. m.f.dh, siraadnaan. 

siran¹ f.mg1 (-rmay, -rantay; -rmi) Ku s.: wax 
khatalmay noqosho. m.f.dh, sirmid. 

siran² f.mg4 (-rnaa, -rnayd) Ku s.: wax 
khatalmay ahaansho. m.f.dh, sirnaan. 

sirdilyo m.dh Waxyeelidda si khayaamo ah cid 
wax loo yeelo. 

sirgaxan¹ f.mg1 (-xmay, -xntay; -xmi) Wax 
qalloocmay noqosho. m.f.dh, sirgaxmid. ld 
sirgacan. 

sirgaxan² f.mg4 (-xnaa, -xnayd) Wax 
qalloocan ahaansho. m.f.dh, sirgaxnaan. ld 
sirgacan. 

siriq m.dh Qool xargaha iwm loo yeelo oo 
markii la dhufto isku roora. 

sirir f.mg1 (-ray, -rtay) 1. Nafley suuxid. 2. 
Nafley ceegsamid. m.f.dh, siririd. 

sirmaqabe m.l (-bayaal, m.l/dh) Qof aan 
khayaamo aqoon oo daacad ah. 

sirooko m.dh (juqr.) Dabayl koonfareedda ka 
dhacda woqooyiga Afrika, Sisily (Sicilia), iyo 
koofurta talyaaniga, oo ka soo kacda 
saxaaruhu, waa kulushahay, qallalantahay, 
marmarka qaarkoodna waa bus miidhan. 

sirrow m.l (-wyo, m.dh) Qof sir badan; 
khayaanalow. 

sisin m.dh 1. Geednagaar la beerto oo dhala 
miro yaryar oo saliid cuntada lagu darsado 
laga miiro. 2. Miraha geedka sisinta oo laga 
miiro saliid macsarada. 

sixin m.l Burcad la shiilay subagga saafiga ah oo 
ka soo baxa. 

sixir m.l Farsamo ku dhisan aqoon qarsoon oo 
la moodo in ay saamays weyn leedahay oo cid 
wax lagu yeeli karo; falfal. 

sixirfur m.l Daaweynta cid sixir laga daaweeyo. 
ld sixirfuryo. 

sixirrow m.l (-wyo, m.dh) Qof sixirka yaqaan. ld 
sixiroole. 

sixran f.mg4 (-naa, -nayd) Wax la sixray 
ahaansho. m.f.dh, sixranaan. 

siyaad f.mg1 (-day, -dday) Wax xaddigooda 
kordhid. m.f.dh, siyaadid. 

siyaadi f.g2 (-iyay, -isay) Wax xaddigooda 
kordhin. m.f.dh, siyaadin. 

siyaado m.dh Inta ku kororta wax xaddigooda 
hore loo ogaa. 

siyaadso f.mg3 (-saday, -satay) Wax 
kordhisasho. m.f.dh, siyaadsasho. 

siyaakhad m.dh (-do, m.l) Qalab ka samaysan 
macdan qaali ah oo ay ka mid yihiin dahabka, 
qalinka iwm oo haweenku isku qurxiyaan; 
suuqad. 

siyaal m.l (jool.) Ereyga loo isticmaalay si loogu 
garto dhadhaabaha khafiifka ah oogada 
dhulka, oo uu ka mid yahay garanaytka 
qaaradaha hoostooda. 

siyaara m.dh (juqr.) (Isbaanish) silsilad dheer oo 
buuro ah oo leh oogo aan sinnayn, Isbeyn iyo 
Isbaanishka Maraykanka. 

siyaaro¹ m.dh (-ooyin, m.l) 1. Booqasho cid 
loogu tago. 2. Xus qof dhintay loo dhigo oo 
loogu duceeyo. 

siyaaro² f.g3 (-rtay, -ratay) 1. Cid booqasho 
ugu tegid. 2. Qof dhintay xusid. m.f.dh, 
siyaarasho. 

siyaasad m.dh (-do, m.l) 1. Hab maamul 
dawladeed oo lagu wado waddan gudihiisa 
ama dibaddiisa. 2. Laan cilmiga bulshada ka 
mid ah oo lagu barto hab maamulka 
dawladeed. 3. Basar; dhagar. ld siyaaso. 

siyaasad-dhaqaale m.dh Barashada habka ama 
qaabka ay dawlad ku wadda ama ku dhista 
dhaqaalaha unmadda. 

siyaasad-waxbarasho m.dh (-do ..., m.l) (siyaa.) 
Barashada habka ama qaabka ay dawlado ku 
waddo nidaamka waxbarashada, iyo 
ujeeddoyinkiisa. 

siyaasadee f.g2 (-deeyay, -daysay) 1. Cid 
siyaasad kula dhaqmid. 2. Cid khayaamayn. 
m.f.dh, siyaasadayn. 

siyaasi m.l (-iin, m.dh) 1. Qof cilmiga siyaasadda 
yaqaan kuna shaqeeya. 2. Qof si xirfad leh 
arrimaha u maareeya. 



 

 

so' m.dh 1. Hilibka intiisa jiirka ah ama cad. 2. 
Cagaarka meel bannaan oo biyo ku fideen ku 
hara. 3. Meel ceelal badan oo isu dhow ku 
yaallaan. 4. Dhulka intay joogsadaan xoolaha 
ceelka ka cabbayaa. 

socdaal¹ m.l (-llo, m.dh) 1. Safar meel fog lagu 
aado. 2. S. ah: qof safar ah. ld sadcaal, 
sodcaal. 

socdaal² f.mg1 (-aalay, -aashay) Meel fog safar 
ku aadid. m.f.dh, socdaalid. ld sadcaal, 
sodcaal. 

soco f.g/mg3 (-cday, -cotay) 1. (f.g) Socod 
samayn. 2. (f.g) Hadal la hayey sii wadid. 3. 
(f.mg) La s.: cid la saaxiibid. 4. (f.mg) La s.: wax 
xogtooda hayn. m.f.dh, socosho. 

socod m.l 1. Lugaha oo si isbada-joog ah loo 
qaado iyadoo meel laga dhaqaajinayo. 2. 
Dhaqdhaqaaq aan joogsi lahayn. 

socod iskudubbaridan m.l (fiis.) Socod 
kaleedka saxar ama walhasho leh muuqaalka 
hireed ee qaabka garaafka sayn. 

socod iskudubbaridan oo fudud m.l (fiis.) 
Saxar ama walax ee waxa ay ku socotaa socod 
iskudubbaridan oo fudud, marka ay ku 
washato bar maguur, ayna raacdo xarriiq 
toosan. eeg socod iskudubbaridan. 

socodka barawn m.l (fiis.) Socodka hablaawaha 
joogtada ah ee saxarada maatarka (ugu 
dhawaan dhexroor 1æm ah) marka ay dul 
heehaabayaan hoor. 

socodsii f.g2 (-iiyay, -iisay) 1. Wax dhaqaajin. 
2. La s.: wax xogtooda cid ogaysiin. m.f.dh, 
socodsiin. 

socoto m.dh.u Cid meel ka tagtay oo meel kale 
safar u aaday. 

soddog m.l (-gyo, m.dh) Haweeney la qabo 
aabbaheed waxa uu ninkeeda u yahay ama 
waxa ninka aabihiis u yahay haweeneyda uu 
qabo. 

soddoh m.dh (-hyo, m.dh) 1. Haweeney 
gabadha ay dhashay ninka qaba waxa ay u 
tahay ama haweeney wiilka ay dhashay 
gabadha uu qabo waxa ay u tahay. 2. 
Haweeney gabadh leh. 

soddomaad¹ m.dh Taariikhda u dhexeysa 
bilawga soddonka iyo afartanka. ld 
soddonaad. 

soddomaad² m.l/dh.t.j Tirada jagaalada ah kan 
soddonka u dhigma. ld soddonaad. 

soddomeeyo m.l/dh Tiro soddon ku dhawaad 
ah. ld soddomeeye. 

soddon m.l.t Tiro ka kooban saddex tobnaad oo 
laysku daray. 

soke s. Meel durugsan, halka ka sokeeya; meel 
dhow. Tus. "Togga sokadiisa ayay 
degganyihiin". 

sokee f.mg2 (-keeyay, -kaysay) Wax, wax kale 
ka dhow noqosho. m.f.dh, sokayn. 

sokeeye m.l Dad xiriir wada dhalasho wadaaga; 
xigto; qaraabo. 

sokor m.dh Dhacaan aad u macaan oo geedka 
qasabka laga miiro, oo inta la farsameeyo laga 
dhigo budo badanaa cadcad oo wax lagu 
macaansado. ld sonkor. 

sokow m.fk Ka s.: waxa ka dambeeya. 
sol f.g1 (-olay, -oshay) 1. Hilib iyadoo aan weel 

iyo biyo la isticmaalin dab ku bislayn. 2. Biyo 
ku harraad-belid. m.f.dh, solid. ld sal. 

solan f.mg4 (-lnaa, -lnayd) Wax la solay 
ahansho.  m.f.dh, solnaan. 

solay m.l Hilib iyadoo aan biyo iyo weel la 
isticmaalin dab lagu bisleeyey. 

sonkor-caanood m.dh (baay.) Sonkor ka 
kooban hal molikiyuul oo gulukows ah oo ku 
xidhan hal molikiyuul oo galaktows ah. S. c.da 
waxa soo saara ganjidho caanoodda waxaana 
laga helaa caanaha oo keliya. 

sonkorow m.l Cudur dadka ku dhaca oo 
kaadida maceeya, gaajo iyo harraad badanna 
keena. 

soodhac m.l (kiim.) Saxarro kaahfaleed oo ka 
soo dhaca atmoosfeerka marka uu qarax 
bu'eed dhaco. 

soo qr.fk 1. Qurub tilmaamaya in falku uu u 
jeedo dhinaca hadlaha ama yeelaha. Tus. "Soo 
gal! Hoosta u soo deg! Ii soo sheeg!". 2. 
Qurub tilmaamaya in falku uu keenayo sii 
aadid iyo soo noqosho. Tus. "Cali soo eeg 
Hilib baan soo iibsanayaa". 

sooc¹ m.l.kh S. ah: wax xul ah. 
sooc² f.g1 (-cay, -cday) 1. Wax intooda fiican la 

bixid. 2. Kala s.: wax isku jira noocyadooda 
kala saarid. m.f.dh, soocid. 

soocan¹ f.mg1 (-cmay, -cantay; -cmi) Wax la 
kala soocay noqosho. m.f.dh, soocmid. 

soocan² f.mg4 (-cnaa, -cnayd) Wax la kala 
soocay ahaansho. m.f.dh, soocnaan. 

soocelin m.dh (taar.) Soo celintu waxay ahayd 
dhacdo dhacay 1660, markii Jaarleskii 2aad uu 
noqday boqorkii Ingiriiska, ka dib waqtigii uu 
noqday boqor iyo boqoradda la'aan. 

sooco f.g3 (-cday, -catay) 1. Wax intooda fiican 
xulasho. 2. Kala s.: wax isku jira noocyada ay 
u kala baxaan u kala saarasho. 3. Wax isku 
darsan inta qof leeyahay ka baxsasho. m.f.dh, 
soocasho. 



soodha 

 

soodha m.dh (kiim.) Naatriyam Kaarbooneyt 
(Na2CO3). Budo wiriqlaawe ah oo cad, taas 
oo kuusanta marka loo banneeyo hawada 
sababtoo ah waxa ay noqotaa cokane. 

soofaysan f.mg4 (-snaa, -snayd) Wax la 
soofeeyey ahaansho. m.f.dh, soofaysnaan. 

soofe m.l (-fayaal, m.l/dh) Qalab bir ka 
samaysan oo korka gano wax xagta ku leh oo 
birta iwm lagu simo ama lagu afeeyo. 

soofee f.g2 (-feeyay, -faysay) Mindi iwm soofe 
ku afayn. m.f.dh, soofayn. 

sooh f.g1 (-hay, -hday) 1. Wax miiqid. 2. Wax 
isku tidcid. m.f.dh, soohid. 

soohan f.mg4 (-hnaa, -hnayd) Waax la soohay 
ahaansho. m.f.dh, soohnaan. 

soohbarar m.l (daaw.) Badashada cabbirka sooh 
ama xubin oo ay keentay ballaarashada 
unugyada, oo aanan ka iman badashada 
unugyada sida burada iwm. Muruqyadu way 
weynaadaan haddii shaqo badan lagu qabto. 

sooh-baruured m.l (daaw.) Sooh mayrax leh oo 
baruuri ku dheehantahay - (packled). 

soohdimee f.g2 (-meeyay, -maysay) Dhul 
soohin u samayn. m.f.dh, soohdimayn. 

soohdin¹ m.dh (-imo/-ino, m.l) Seere, xad. 
soohdin² m.dh (xis.) Xaddeyn ama xannibaad 

lagu sammeeyo dambeedka fansaar. Soohdin 
sare waa tirada U, taas oo f(x)_<U 
dhammaan x-yada ku jira horaadka, 
soohdinta hoose waa tirada l, taas oo f(x)_>l 
dhammaan x-yada kujira horaadka. Tusaale 
ahaan, haddii f(x)=sinx markaa +1 waa 
soohdin sare iyo -1 waa soohdin hoose. 

soohdin-diiran m.dh (-dimo ..., m.l) (c.cimi.) 
Xariiqda xadka ee dhulka oogadiisa oo u 
dhaxaysa cuf horumaraya oo hawo diiran ah 
iyo hawada qabow ee ay ka kacayso. 

soohguran m.l (daaw.) Baabi'idda ku dhacda 
xubin ama sooh si caadi ah u koray oo ay 
sababna u tahay unugyada oo ka dhammaada 
waxayna iman kareysa xaalad nafaqo darro, 
isticmaal la'aan ama gabow. 

soojeed¹ m.l 1. Habeenka oo aan la seexan. 2. 
Habeen dhan oo allabari lagu soo jeedo. 3. (-
dyo, m.dh) Aqallada iwm dhankooda 
suuqyada u jeeda. 4. Oogada dadka, dhanka 
wejiga iyo laabtu ku yaaliin. 

soojeed² f.mg1 (-day, -dday) Habeen hurdo 
seegid. m.f.dh, soojeedid. 

soolaji m.l (baay.) Barashada cilmiyeysan ee 
xayawaanka marka lagu daro anatomigooda, 
fisiyoolajigooda, bayokiimiko ahaan, hiddo 
barasho ahaan, ekoolojigooda, tadawurkooda 
iyo asowgooda. 

soomaali¹ m.l.kh Luqadda soomaalida u gaarka 
ah. 

soomaali² m.dh.u Dadka Soomaaliya deggen 
ama ku hadla af-soomaaliga. 

soomaaliyee f.g2 (-yeeyay, -yaysay) Soomaali 
ka dhigid. m.f.dh, soomaliyayn. 

soomi f.g2 (-iyay, -isay) Nafley cunta u diidid. 
m.f.dh, soomin. 

soomman f.mg4 (-naa, -nayd) Qof soon ku jira 
ahaansho. m.f.dh, soommanaan. 

soon¹ m.l 1. Tiiraarka islaamka kooda afaraad oo 
muslinka faraya in bisha ramadaan 
soddonkeeda wax la cuno iyo wax la cabbo 
laga fogaado maalintii. 2. Bilaha dayaxa ee 
soomaalidu tirsato tooda sagaalaad ee u 
dhexeysa soondheere iyo soonfur, lana 
soomo; soonqaad. 3. Qadoodi. 

soon² f.mg1 (-oomay, -oontay; -oomi) Soon 
gudasho. m.f.dh, soomid. 

soondheere m.l Bilaha dayaxa ee soomaalidu 
tirsato tooda siddeedaad oo u dhexeysa rajab 
iyo soonqaad; gasyar. 

soonfur m.dh Bilaha dayaxa oo soomaalidu 
tirsato tooda tobnaad ee u dhexeysa soonqaad 
iyo sidataal. 

soongur m.dh Nafley yar oo dabada dhogor 
badan ku leh oo dabagaallaha u eg. ld 
saangur. 

soonqaad m.l Bilaha dayaxa ee soomaalidu 
tirsato tooda sagaalaad oo u dhexeysa 
soondheere iyo soonfur lana soomo. 

soor¹ m.dh 1. Galley ama meseggo shiidan oo la 
kariyo. 2. Gasiin; cunto. 

soor² f.g1 (-ray, -rtay) 1. Cid cunto iyo cabbid 
ku martiqaadid. 2. Wax si isla eg u qaybin. 
m.f.dh, soorid. ld sooryee. 

soore m.l (-ayaal, m.l/dh) 1. Qofka sooryada 
bixinaya. 2. Qaybiye; kalabbare. 3. Sinji 
noolaha ka mid ah kaasi oo dushiisa ama 
gudihiisa uu ku noolyahay dulin, marka uu 
qaangaadhana dhaawac uu geysta ama dila. 

sooryo m.dh.u 1. Cunto la siiyo dad marti ah. 2. 
Hanti la siiyo gabar la soo doontay tolkeed. 

soos m.l Xasillooni-darro; buuq. 
soosaare m.l (-rayaal, m.l/dh) (riw.) Riwaayad, 

filin iwm qofka samayskeeda isku dubbarida 
ee soo saara. 

soosaarid m.dh 1. (kiim.) Dariiqada lagaga soo 
saaro bir macdanteeda. 2. (kiim.) Ka soocidda 
walax laga soocaayo iskujir iyadoo la 
adeegsanaayo milmidda xulashada leh. 

soosare aasaasi ah m.l Noole loo tixgeliyo inuu 
il-tamareed u yahay noolayaasha ka sarreeya, 
marka laga eego dhinaca silsiladda cuntada. 



sumee 

 

Tus. "Dhirta cagaaran, kuwaasoo tamarta 
ilayska u beddela tamar kiimikeed". 

sootoli m.l (-iyo, m.dh) 1. Maxaar dheer oo lagu 
tolo jawaanada, qobtollada iwm. 2. Xarig 
dufta jawaanka ka samaysan oo loo isticmaalo 
tolidda jawaanada, qobtollada iwm. ld 
shootoli. 

sooyaal m.l (-llo, m.dh) (taar.) Wixii la soo maray 
oo jiilba uu jiil ka soo gaaray; dhacdooyin 
taariikheed oo isdabayaal keydintood ama 
sahamo. 

sooyaan m.l Qaylo; buuq. 
sow fk.we Armaa, billaa, malaha. Tus. "Sow 

sidaa ma aha? Sowtaad tiri waan imaanaya? 
Sow iga tagee." ld saw, show, soo. 

so'yaqaan m.l (-nno, m.dh) Nafley hilib keliya 
ku nool; hilib-cun. 

su'aal¹ m.dh (-lo, m.l) Hadal cid loo jeediyo si 
jawaab qusaysa wayddiinta looga helo. 

su'aal² f.lg1 (-aalay, -aashay) Si jawaab looga 
helo cid weyddiin u jeedin. m.f.dh, su'aalid. 

subac m.l (-cyo, m.dh) 1. Hab dad wada jiraa 
quraanka u akhriyaan, iyadoo midba mar 
aayad qaadanaayo. 2. Quraanka oo todoba 
meelood loo qaybiyey meeshiis. 

subag¹ m.l 1. Burcad la shiilay caaneeyada laga 
saaray miidda ka soo harta. 2. Baruurta la 
shiilo miidda ka soo baxda oo aan fariisan. 

subag² f.g1 (-bkay, -bagtay; -bki) Wax subag 
marin. m.f.dh, subkid. 

subax m.l/dh (-xyo, m.dh) Qaybta ugu horreysa 
maalinta gelinkeeda hore. 

subboosto m.dh Dawo saxar-mareenka laga 
qaato. 

subci f.mg2 (-iyay, -isay) Subac akhrin. m.f.dh, 
subcin. 

subeeciyad m.dh Maro xariir ah, midabyo 
badan leh oo faraqyo iyo xiddo loo yeelo. ld 
subeeci. 

subkan f.mg4 (-naa, -nayd) Wax subag marsan 
yahay ahaansho. m.f.dh, subkanaan. 

subko f.g3 (-kaday, -katay) Subag marsasho. 
m.f.dh, subkasho. 

subxaan m.l Magacyada Alle mid ka mid ah. 
subxaayo m.dh Nooc halaqa ka mid ah oo 

maska ka yar barabarana leh oo aan waabaayo 
lahayn. 

sud m.dh 1. Waddo yar oo dhex marta geedo 
bahalla galeen ah. 2. Dhul dhir dhaadheer oo 
ciriiri ah leh oo aan la geli karin. 

sufriye m.l (-yayaal, m.l/dh) Weel macdan ka 
samaysan, af ballaaran leh oo cuntada lagu 
karsado; digsi. ld surfiyo, sufriyad, sufriyo. 

sufur m.l 1. Tiro xisaabeed marka ay keligeed 
tahay aan micno lahayn, laakiin marka ay 

midigta ka raacdo tiro kale ku dhufata toban; 
Eber. 2. Maar. 3. (-rro, m.dh) Koob macdan ka 
samaysan. 

sug f.g1 (-gay, -gtay) Wax xaqiiqdooda helid. 
m.f.dh, sugid. 

sųg f.g1 (-gay, -gtay) Wax imaatinkooda 
dhawrid. m.f.dh, sųgid. 

sugan f.mg4 (-gnaa, -gnayd) Aan ku xidhnayn, 
kana xor ah dhammaan astaamaha ku xeeran. 
m.f.dh, sugnaan. 

suge m.l (xis.) Fansaar laga soo diray taxane 
labajibbaarane ah iyada oo la isku dhufto la 
isuna geeyo dhammaan kutirsaneyaasha si loo 
helo hal tiro oo keliya. 

sugul m.l/dh.kh S. ah: midab aad u madow. 
sujuud¹ m.dh (-do, m.l) Weji dhul dhigidda la 

sameeyo iyadoo Ilaah la caabudayo. 
sujuud² f.mg1 (-day, -dday) Iyadoo Ilaah la 

caabudayo wejiga dhulka saarid. m.f.dh, 
sujuudid. 

suke m.l (-kayaal, m.l/dh) 1. Wax aan wax kale 
wehelin oo keligood ah. 2. Warqad turub oo 
nooceeda keligeed laga hayo. ld soke. 

sukulo f.g3 (-ushay, -ulatay) 1. Wax sukuliye 
ku tumasho. 2. Badar si isha looga bixiyo 
aayar u tumasho. 3. Digir duban qob ka 
qaadasho. m.f.dh, sukulasho. ld shukulo. 

suldaan m.l (-nno, m.dh) Nin dhaxaltooyo 
ahaan dawlad ama qolo madax ugu ah, oo aan 
la dooran; boqor. 

suldanad m.dh (siyaa.) Meel uu xukumo, ama 
xukumi jirey suldaan. Waxaa aad looga 
isticmalaa dhulka Islaamka. ld saldanad. 

sulfatar m.l (-ro, m.dh) (jool.) Dhul fulkaano oo 
aaney ka soo baxayn laarfa dhalaashan ama 
dambas, laakiin ay isdabajoog uga soo 
baxayaan uumi iyo neefo gaar ahi. 

sulub m.l 1. S. ah: wax aan xanaf lahayn. 2. (-
byo, m.dh) Dhagax adag oo aan meel la 
qabsado lahayn. 3. (-byo, m.dh) Xabbadda 
marka laga saaro gumaca iyo baaruudda. 

sulux m.l 1. Heshiis. 2. S. ah: dul siman oo aan 
xanaf lahayn. 2. S. ah: caano dhay ah oo 
qabow; galax. 

sumal m.l (-llo, m.dh) Wan qoor ah oo idaha loo 
hayo. 

sumaysan f.mg4 (-snaa, -snayd) Wax la 
sumeeyey ahaansho. m.f.dh, sumaysnaan. 

sumbay m.l 1. Nooc gooryaanka ka mid ah oo 
xubnaha uurka qaarkood gala oo barariya. 2. 
Wan tuman. 3. Nacas; doqon. 

sumcad m.dh Magac iyo sharaf laga kasbado 
bulshada dhexdeeda. 

sumee f.g2 (-meeyay, -maysay) 1. Nafley sun 
siin. 2. Wax sun ku darid. m.f.dh, sumayn. 



summad 

 

summad m.dh (-do, m.l) 1. Calaamad xoolaha 
lagu dhigo oo lagu kala sooco. 2. Lambarrada 
iyo xuruufta diiwaansan ee la siiyo warqadaha 
xafiisyadu isu diraan. ld sumad. 

sumow f.mg1 (-oobay, -owday; -oobi) Wax 
sumaysan noqosho. m.f.dh, sumoobid. 

sun m.dh Maaddo haddii ay jirka nafleyda gasho 
ama oogada gaarto loo dhinto ama lala 
bukoon karo; waabaayo. 

sunnee f.g2 (-neeyay, -naysay) 1. Wax sunno 
ah samayn. 2. Cunto ama cabbid in yar ka 
dhadhamin. m.f.dh, sunnayn. 

sunni m.l (-iin, m.dh) Qof sunnadii Nabi 
Maxamed (n.k.h.a.) ku dhaqma. 

sunno m.dh 1. Salaad aan faral ahayn oo ajar 
kororsi awgeed loo tukado. 2. Wax kasta oo 
Nabigii samayn jirey oo ay tahay in looga 
daydo. 3. Koofiyad culimada islaamku 
qaataan. ld sunne. 

suntan f.mg4 (-naa, -nayd) Wax summad loo 
yeelay ahaansho. m.f.dh, suntanaan. 

sur¹ m.l (-rar, m.l) Luqun; qoor. 
sur² m.dh Malabka dhurduhu sameeyo. 
sur³ f.g1 (-ray, -rtay) 1. Wax siddo leh meel ka 

soo laalaadin. 2. Isa s.: laba shay 
siddooyinkooda is dhexgelin. m.f.dh, surid. 

suran f.mg4 (-rnaa, -rnayd) 1. Wax meel laga 
lulay ahaansho. 2. Isa s.: laba shay wax 
siddooyinkooda lays dhexgeliyey ahaansho. 
m.f.dh, surnaan. 

surin m.l (-nno, m.dh) Marin ciriiriyon ama yer. 
ld  surmo, surun. 

suro f.g3 (-rtay, -ratay) Wax meel ka soo 
laalaadsasho. m.f.dh, surasho. 

surow m.l Nooc cayaaraha ka mid ah oo jiib iyo 
jaan leh oo dumarku cayaaraan. 

surwaal m.l (-llo, m.dh) Dhar badanaa raggu 
qaato oo lugaha ilaa dhexda qariya; targal. ld 
surweel. 

suryo m.dh (-ooyin, m.l) 1. Wadiiqo yar oo ciriiri 
ah. 2. Qaab loo qoolo xargaha oo leh siriq isku 
roorta oo xoolaha toojada ah lagu qabto. 

susun-aritmatig m.l (-sumo ..., m.l) (xis.) 
Sunsun faraqa u dhexeya tibix kasta iyo tan ka 
horreysa uu yahay madoorsoome. Faraqa 
madoorsoomaha ah waxaa lagu magacaabaa 
faraqa ay wadagaan. Jidka lagu helo tibixda n-
aad ee sunsun aritmatig waa: an = a1 + (n-l)d, 
taas oo a1 ay tahay tibixda kowaad ee 
sunsunta, d-na tahay faraqa. 

susun-joometeri m.l (xis.) Susun saamiga u 
dhexeeya tibix kasta iyo tan ka horreysa 
madoorsoomaha ah waxaa lagu magacaabaa 
saamiga ay wadaagaan. Dansaanka susun 
joometeri waa sidan: a, ar, ar2, a3, a4,..., an taas 

oo r ay tahay saamiga ay wadaagaan, a-na 
tibixda koowaad. 

susun m.dh (xis.) Tax tiro ah oo midba kan ka 
horreeya ka badantahay ama ka yartahay 
tirooyin isla eg. 

suti m.dh 1. Jilib dhigidda wax layska daafacayo 
loo jilib dhigo. 2. (-iyo, m.l) Gaashaan. 

suubaan marawaxadeed m.l (jool.) Tuuridda 
burburka dhagxaanta ee ka dhasha webi ama 
farac si degdegsan u qulqulaya. Suubaan 
marawaxadeed wuxuu caan ku yahay 
gobollada oomanaha ah waayo waxa jira 
fatahyo webi oo ka dhasha aago ka soo dega 
buuraha iyo iyaga oo gura waqtiyada 
oomanaha; waxayna suurageliyaan samayska 
suuban marawaxadeed. 

suubban f.mg4 (-naa, -nayd) Wax wanaagsan 
ahaansho. m.f.dh, suubbanaan. 

suubbane m.l Magacyada Soomaalidu Nabi 
Maxamed (N.K.H.A.) u taqaan mid kamid ah. 

suubbi f.g2 (-iyay, -isay) 1. Wax samayn. 2. 
Wax hagaajin. m.f.dh, suubbin. 

suubbis m.l 1. Wax yar oo dheeri ah oo qof wax 
loo cabbirayo loo raacsho si loogu raali geliyo. 
2. ld suubbin. 

suubsan f.mg4 (-naa, -nayd) 1. Wax samaysan 
ahaansho. 2. Wax wanaangsan ahaansho. 
m.f.dh, suubsanaan. 

suubso f.g3 (-saday, -satay) 1. Wax 
hagaagsasho. 2. Wax samaysasho. m.f.dh, 
suubsasho. 

suuf m.l 1. Geedgaab ka mid ah dalagga lagu 
beero dhulalka kulul oo ubax cad iyo miro 
kulkulucsan oo marka ay bislaadaan dillaaca 
leh oo uu ka soo baxo walax cad oo dharka 
laga sameeyo. 2. Duf cad oo geedka suufku 
dhalo oo dharka laga sameeyo. 3. Dhogorta 
idaha iwm oo dharka iyo gogosha qaarkeed 
laga sameeyo. 

suufi m.l (-iyo, m.dh) 1. Qof aan aqoon u lahayn 
diinta aadna u jecel. 2. Qof fudfudud oo 
waxyaabaha uu samaynayo aan ka fiirsan. 

suufiyow f.mg1 (-oobay, -owday; -oobi) Suufi 
noqosho. m.f.dh, suufiyoobid. 

suugaan m.dh 1. Hadal tix ama tiraab ah oo 
murti hugan. 2. Laan aqoonta ka mid ah oo la 
barto; adab. 3. Naq; doog; cosob. ld soogaan. 

suugaanley m.dh.u Dad suugaanta aqoon u leh. 
suugaanyahan m.l Qofka suugaanta yaqaan 

ama baara. 
suugee f.g2 (-geeyay, -geysay) Cunto suugo 

ku darid. m.f.dh, suugayn. 
suugeysan f.mg4 (-snaa, -snayd) Cunto wax 

suugo loo yeelay ahaansho. m.f.dh, 
suugeysnaan. 



suyucsan 

 

suugo m.dh Iidaan ka kooban, hilib, khudrad 
iwm oo laysku kariyey oo cuntada lagu 
darsado (siiba baastada). 

suuji f.g2 (-iyay, -isay) Cid ceejin. m.f.dh, suujin. 
suul¹ m.l (-lal, m.l) Farta weyn ee sacabka ama 

cagta ku taal. 
suul² f.mg1 (-uulay, -uushay) Wax 

dhammaasho. m.f.dh, suulid. 
suulalgoys m.dh Carsaanyo. ld suulgoys. 
suuldhabaale m.l Suulka iyo fardhexaadda 

gacanta oo si xoog leh laysugu dhufto si looga 
soo saaro shanqar iyadoo wax loogu baaqayo. 

suuli m.l (-iyo, m.dh) Dhisme yar oo ay gudihiisa 
ku yaaliin godad lagu saxaroodo laguna 
kaadsho; musqul. 

suun m.l (-uuman, m.dh) 1. Daliig maqaar ama 
wax kale ka samaysanoo dhexda lagu xirto si 
uu dharka u celiyo. 2. Siddada alaabta 
qaarkeed sida dhiilaha, satiyada iwm lagu 
qaado. 3. Celiye idiin ah oo gadaal iyo horay 
kabaha ka haya si aysan u siiban. 

suunni m.dh (-iyo, m.l/-iyaal m.l/dh) Mid ka 
mid ah timaha indhaha korkooda ku yaal. 

suuq m.l (-qyo, m.dh) Meel si joogto ah la isugu 
yimaad oo alaabta iyo waxyaalaha ganacsiga 
ah lagu kala beddesho. 

suuqad m.dh Waxyaabo dahab, qalin iwm ka 
samaysan oo dumarku isku qurxiyaan. 

suur¹ m.l Buunka qiiyamo la yeersho maalinta ee 
uumiga la xisaabayo. 

suur² m.dh 1. Muuqaal qurxoon. 2. (-ro, m.l) 
Qabaal aan ceelka laga qaadin oo xoolaha 
laggu shubo. 3. (-ro, m.l) Dhagax, qashin iwm 
oo badar ku dhex jira. 

sųur f.g1 (-ray, -rtay) Badar biyo qashin kaga 
saarid. m.f.dh, sųurid. 

suurad m.dh 1. Muuqaal ama qaab qof leeyahay. 
2. (-do, m.l) 114 qaybood oo quraanku u 
qaybsamo mid ka mid ah. 

suuradi f.g2 (-iyay, -isay) Xoolo, dad iwm 
tiradooda si mala-awaal ah u qiyaasid. m.f.dh, 
suuradin. 

suuraggal m.l 1. Fursad; awood. 2. S. ah: wax 
dhici kara. ld suurtaggal. 

suuree f.g2 (-reeyay, -raysay) Wax qaabkiisa 
qiyaasid. m.f.dh, suurayn. 

suuris-jiilaal m.l 1. (bot.) Habaynta qaybaha 
ruqurka ubaxa, gaar ahaan laacayaasha iyo 
malaacayaasha. 2. (c.nafl.) Xaalad firfircooni 
la'an ah oo ay xayawaanka qaarkii gelaan 
xilliyada abaartu dheeraato iyo kulaylka. Waxa 

kale oo hoos u dhaca quudashada, neefsiga 
iyo dhaqdhaqaaqayada kale ee jidhka. 

suuro¹ m.l Isyeelyeel, kibir iyo meelmaag 
naagaha iyo carruurtu muujiyaan. 

suuro² f.mg3 (-rtay, - ratay) Badar dhagax, 
qashin iwm ka saarasho. m.f.dh, suurasho. 

suurow f.mg1 (-oobay, -owday; -oobi) Wax 
dhici kara noqosho. m.f.dh, suuroobid. ld 
suurtow. 
suus¹ m.l 1. (-sas, -m.l) Weel qiyaasi ku taal oo 

badarka iyo wixii la mid ah lagu beego, lagu 
cabbiro. 2. Bahal yar oo badarka gala oo cuna. 

suus² m.l (daaw.) Bololid iyo jajabid ilko ama 
lafo. 

suusac m.l ld suusuc. 
suusuc¹ m.l.kh Caano dhay ka tegey fadhina aan 

weli gaarin. ld suusac. 
suusuc² f.mg1 (-cay, -cday) Caano suusuc 

noqosho. m.f.dh, suusucid. ld suusac. 
suusuci f.g2 (-iyay, -isay) Caano suusac ka 

dhigid. m.f.dh, suusucin. ld suusaci. 
suux f.mg1 (-xay, -xday) Nafley miyir beelid. 

m.f.dh, suuxid. 
suuxdin¹ m.dh 1. Miyirbeel lala dhaco. 2. Qallal; 

sarco. ld suuxdimo, suuxtin. 
suuxdin² m.dh (daaw.) Isbeddel shaqo 

maskaxeed oo lagu yaqaan miyir beel iyo qallal 
soo noqnoqda oo si kedis ah ku bilowda 
muddo aad u gaaban socota. 

suuxi f.g2 (-iyay, -isay) 1. Nafley wax miyir 
beelay ka dhigid. 2. Nafley daawo dareenka ka 
qaadda ku durid. m.f.dh, suuxin. 

suuxsan f.mg4 (-naa, -nayd) Nafley wax la 
suuxiyey ahaansho. m.f.dh, suuxsanaan. 

suxul m.l (-llo, m.dh) Gacanta, meesha cududda 
iyo dhudhunku iska galaan docda dibadda 
xigta oo dhuuban marka gacantu laabantahay. 
ld xusul. 

suxuur m.dh Bisha soonqaad cuntada dadka 
soomaa cunaan marka waagu soo 
dhowyahay; hiraab. 

suxuuro f.mg3 (-rtay, -ratay) Suxuur cunid. 
m.f.dh, suxuurasho. 

suyac m.l ld suyuc. 
suyuc¹ m.l Ur aan fiicnayn oo ka dhasha wax la 

huuriyey. ld suyac. 
suyuc² f.mg1 (-cay, -cday) Wax la huuriyey ur 

xun yeelasho. m.f.dh, suyucid. 
suyucsan f.mg4 (-naa, -nayd) Wax suyucay 

ahaansho. m.f.dh, suyucsanaan. 



 



 

 

t (ta') m.dh Xarafka sagaal iyo tobnaad ee alifka 
Soomaalida, waa shibbane. 

ta¹ mu.ti.dh (kuwa, w) Magacuyaal tilmaame oo 
dhaddig, oo wax ama cid hadlaha u dhow lagu 
tilmaansado. Tus. "Ta timid waa Caasho". ld 
tan. 

ta² (-ta) q.dh Qodob magaca dhaddig dib looga 
qodbo si looga dhigo wax cayiman. Xarafka 
"t" ee qodobkan wuxuu isu beddelaa "d" 
markup raaco magacyada lab oo ku 
dhammaada d, c, x, h, y, iyo (') hamsa. Markii 
la raaciyana magac ku dhammaada xarafka "l" 
labadaa xaraf waxay isu beddelaan "sh". Tus. 
"ul+ta-> usha, bad+ta> badda". 

taa mu.ti.dh (kuwaas, w) Magacuyaal tilmaame 
oo dhaddig, oo wax qofka hadlaya ka fog oo 
farta la isugu fiiqayo lagu tilmaansado. Tu. 
"taa soo socota waa Hodan". ld taas. 

taab f.g1 (-bay, -btay) 1. Wax xoog ku qabasho. 
2. Wax fur ku adkayn. m.f.dh, taabid. 

taabac f.g1 (-cay, -cday; -bici) 1. Cid raacid. 2. 
Socod dheereyn ku jirto socosho. m.f.dh, 
taabicid. 

taabacsan f.g4 (-naa, -nayd) Qof kale raacay 
ahaansho (qof, wax). m.f.dh, taabacsanaan. 

taabasho m.dh (daaw.) Hab baaritaan qayb ka 
mid ah jirka ayadoo si taxaddar leh lagu 
dareemayo gacamaha iyo faraha fooddooda. 
Taabashada waxa marar badan lagu kala sooci 
karaa barar adke ah iyo mid tulux ah. 
Taabashada waxa kale oo loo isticmaalaa in 
lagu ogaado jiritaanka ilmo uurka ku jira. 

taabbaggal f.mg1 (-alay, -ashay; -geli) Wax 
meel maray ama hirgalay ahaansho. m.f.dh, 
taabbaggelid. 

taabbaggeli f.g2 (-iyay, -isay) Wax, wax meel 
mar ah, ka dhigid. m.f.dh, taabbaggelin. 

taabbaqaad f.mg1 (-day, -dday) 1. Qaangaarid. 
2. Wax, wax ku ool ah noqosho. m.f.dh, 
taabbaqaadid. 

taabo f.g3 (-btay, -batay) 1. Jir, derbi iwm aayar 
gacan u saarid. 2. Arrin iwm in yar ka sheegid. 
m.f.dh, taabasho. 

taabsii f.g2 (-iiyay, -iisay) Gacan aayar wax u 
saarid. m.f.dh, taabsiin. 

taada¹ mu.lh.dh (kuwaaga, w) Magacuyaal 
lahaansho oo tilmaamaya wax adigu (qofka 
labaad ee kelida ah ee lahadlaha ah) aad 
leedahay. Tus. "Taada ayaa qurux badan". 

taada² (-taada) dk.lh.dh Dibkabe lahaansho oo 
tilmaamaya wax adigu (qofka labaad ee kelida 
ah ee lahadlaha ah) aad leedahay. Tus. 
"buugaagtaada ayaan ka dhax helay 
warqaddan". ld taa. 

taadhisaar m.l Dumar ama xoolaha kale oo 
umula iyagoo weli nuujinaya. 

taag¹ m.dh 1. Xoog; itaal. 2. Karti; maaro. 
taag² f.g1 (-gay, -gtay) 1. Wax meel joojin. 2. 

Wax kor u qaadid. 3. Wax qotomin. 4. Isku t.: 
qof ama wax lid noqosho. 5. Isku t.: wax 
dushooda ku joogsasho. 6. Isku t.: dhar 
qurxoon xirasho. m.f.dh, taagid. 

tąag m.l (-gag, m.l) 1. Cudur sababa adkaanta 
addimaha. 2. ld taago. Meel dhulkeedu 
sarreeyo; buur; kood. 



taagan 

 

taagan f.mg4 (-gnaa, -gnayd) 1. Wax la togay 
ahaansho. 2. Wax ama qof aan socon 
ahansho. m.f.dh, taagnaan. 

taagdaran f.mg4 (-rnaa, -rnayd) Qof tabar yar 
ahaansho. m.f.dh, taagdarnaan. 

taagdarree f.mg2 (-reeyay, -reysay) Tabar 
yarayn (cid). m.f.dh, taagdarrayn. 

taag-dhuleed m.l (-dyo, m.dh) (juqr.) Laabka 
kor u kacsan ee buuraha laalaabka, oo ilaa 
dhawr kiilomitir kala baxsan. 

taageer f.g1 (-ray, -rtay) Qof wax tarid ama 
kaalmayn. m.f.dh, taageerid. 

taageere m.l Qof wax ayida ama taageera; 
ayidsane. 

taageero m.dh eeg taageer. 
taagso f.mg3 (-saday, -satay) 1. Tabar 

yeelasho. 2. Qun yar socosho. m.f.dh, 
taagsasho. 

taah¹ m.l Cod tabar yar oo aan kala soocnayn oo 
qofka buka ka soo baxa. 

taah² f.mg1 (-hay, -hday) Taah samayn. m.f.dh, 
taahid. 

taaj m.l (-jaj, m.l) Qalab qaab koofiyadeed leh 
oo dahab, lacag iwm ka samaysan oo 
boqorrada madaxa loo suro. 

taajbelel m.l (-llo, m.dh) (c.fal.) If ku wareegsan 
qorraxda oo laga arki karo girgirka madow ee 
dayaxa marka uu dhaco dayax madoobaad 
buuxa. 

taaji f.g2 (-iyay, -isay) Qof ama wax meel 
istaajin. m.f.dh, taajin. 

taajir¹ m.l.kh (-rro, m.dh) T. ah: qof maal ama 
hanti badan leh. 

taajir² f.mg1 (-ray, -rtay) Maal badan yeelasho. 
m.f.dh, taajirid. 

taakee f.g2 (-keeyay, -keysay) 1. Wax taako ku 
cabbirid. 2. Wax taako u dhigid. m.dh, taakayn. 
ld taaki. 

taako m.dh (-ooyin, m.l) 1. Cabbiraadda suulka 
gacanta iyo fardhexaadda oo fidsan u 
dhexeysa. 2. Wax, wax kale lagu hakiyo. 

taakul f.g1 (-ulay, -ushay) Cid kaalmo siin. 
m.f.dh, taakulid. ld taakulee. 

taalaasemiiya m.dh (daaw.) Cudur dhiigga ku 
dhaca oo la iska dhaxlo, kuna badan dalalka 
badda dhexe, Eeshiya iyo Afrika; waxaan 
caadi ahayn qaybta borotiinka ee 
heemogolobiinka. Unugyada cascas ee 
cudurku saameeyo caadi uma shaqeyn karaan, 
waana burburaan, taas oo keeneysa dhiig yari. 

taallatiriyaad m.dh (-dyo, m.l) Dhagxaan tiro 
badan oo sida buur yar u habaysan oo dadkii 
hore xabaasha madaxdooda ku dhisi jireen. 

taallo m.dh (-ooyin, m.l) 1. Dhis ama wax korka 
la iska saarsaaray oo kor loo dheereeyey. 2. 

Dhis lagu muuneeyo oo lagu xusuusto wax 
dhacay oo taariikh leh, ama qof, wax weyn oo 
waxtar ah, oo aan la illawi karin, dadkiisa ama 
dalkiisa u sameeyey. Tus. "T. xusuuseed". 

taam m.l.kh T. ah: wax kaamil ah oo aan wax ka 
maqnayn. 

taambuug m.l (-gyo/taambuug, m.dh) 
Teendho. 

taan f.g1 (-aamay, -aantay; -aami) Ku t.: wax 
la jecelyahay ku fekerid. m.f.dh, taamid. 

taangi m.l (-iyo, m.dh) 1. Weel bir ah oo 
baabuurta ku rakiban oo biyaha, baasiinka 
iwm lagu shubo. 2. Nooc baabuurta qafilan ee 
dagaalka ka mid ah. 

taar m.l (-rar, m.l) 1. War farriin kooban oo 
nooc raadiyeyaasha ka mid ah lagu diro. 2. 
Silig wax lagu oodo. 3. (muus.) Daf afar geesle 
ah. 

taariikh m.dh 1. Laan cilmi bulshadeedka ka mid 
ah oo lagu barto dhacdooyinka. 2. Goorta 
wax abuurmeen ama dheceen. 3. Sanadka, 
bisha, iyo maalintu inta ay joogaan. 

taariikhdii hore m.dh 1. (taar.) Waqtigii taarikh 
bani-aadamka ee hore intii aan jirin wax 
qoraal ah. 2. Barashada taarikhda waqtigaa, 
gaar ahaan qodista wixii haraa ah. 3. (taar.) 
Taarikhada xilliigii hore. 

taariikhee f.g/mg2 (-kheeyay, -kheysay) 1. (f.g) 
Wax taariikh u yeelid. 2. (f.mg) Ka t.: wax ka 
sheekayn. m.f.dh, taariikhayn. 

taariikh-nololeed m.l (suug.) Taariikh nololeed 
qof ee uu qorey qof kale. 

taariikhyahan m.l (-nno, m.dh) Qof taariikhda 
si fiican u yaqaan. 

taarsuus m.l (c.nafl.) Toddobada lafood ee 
yaryar oo sameeya xubin isgoyska u dhexeeya 
lafta dheer ee lugta iyo lafaha faraha cagta. 

taas (-taas) dk.ti.dh 1. Dibkabe tilmaame oo 
magac dhaddig dib looga qodbo, oo wax ama 
cid hadlaha ka fog lagu tilmaansado. Tus. 
"Beertaas waa tayda". 2 (mu.ti.dh) Magacuyaal 
tilmaame oo dh, oo wax ama cid hadlaha ka 
fog lagu tilmaansado. Tus. "Taas ayaa fiican". 
mu.ti.w, kuwaas. ld taa. 

taawi f.g/mg2 (-iyay, -isay) 1. (f.g) Wax malayn. 
2. (f.mg) Ku t.: wax ku taamid. m.f.dh, taawin. ld 
taawil. 

taawo m.dh (-ooyin, m.l) 1. ld taawe. Weel bir 
ah oo wareegan siddana leh oo wax lagu dubo 
ama lagu shiilo. 2. Xayrta geela. 

taayada¹ mu.lh.dh (kuwayaga, w) Magacuyaal 
lahaansho oo tilmaamaya wax annagu (qofka 
koowaad ee wadarta ah oo kuwa lala hadlayaa 
aynan ku jirin) aanu leenahay. Tus. "Taayada 
lama taaban karo". 



 

 

taayada² (-taayada) dk.lh.dh Dibkabe 
lahaansho oo tilmaamaya wax annagu (qofka 
koowaad ee wadarta ah oo kuwa lala hadlayaa 
aynan ku jirin) aanu leenahay. Tus. 
"Buugagtayadu way ka duwanyihiin 
kuwiinna". ld tayo². 

taayar m.l (-rro, m.dh) Lugaha baabuurta. 
tab m.dh (-bo, m.l) 1. Xeelad wax lagu qabto. 2. 

Hab; nidaam; qaab. 3. Caano lo'aad oo 
caloosha ku adkaada oo aan si fiican loo 
matagi karin. 

tabaalaysan f.mg4 (-snaa, -snayd) 1. Wax 
dhibaato dhaqaale hayso ahaansho. 2. Qof 
daal badani hayo ahaansho. m.f.dh, 
tabaalaysnaan. 

tabaalo m.dh 1. Dhib waxtabasho. 2. Waayaha 
adduunka; sah. 

tabaashiir¹ m.l Wax qalin ahaan lagu qoro 
sabburadaha. 

tabaashiir² m.l (jool.) Dhagax nuuradeed saafi 
ah, jilicsan oo cad, oo sida caadiga ah ka 
samaysan kaalshiyam kaarboonayt. 

tababbar¹ m.l Tabo aqooneed oo gaar ah oo cid 
la baro; layli; carbis. 

tababbar² f.g1 (-ray, -rtay) Qof ama nafley 
tababar siin. m.f.dh, tababbarid. 

tababbaran f.mg4 (-rnaa, -rnayd) Nafley wax 
la tababbaray ahaansho. m.f.dh, tababbarnaan. 

taban f.mg4 (-bnaa, -bnayd) Tiro taxane ah oo 
eber ka yar ahaansho. m.f.dh, tabnaan. 

tabane m.l (-nayaal, m.l/dh) 1. (kiim.) Laba 
saldanab oo isla eg ee walxuhu leeyihiin 
middood oo elektaroonadu xambaarsan 
yihiin 2. (xis.) Tiro xisaabeed oo eber ka yar. 

tabantaabi f.g2 (-iyay, -isay) Cid u gargaarid; 
kaalmayn. m.f.dh, tabantaabin. 

tabar m.dh Xoog; itaal. ld tamar. 
tabarayso f.mg3 (-stay, -satay) Tabar yeelasho. 

m.f.dh, tabaraysasho. 
tabargal f.mg1 (-alay, -ashay; -geli) Qof 

ciidamin kara noqosho. m.f.dh, tabargelid. 
tabarruc¹ m.l Ururin lacag iwm oo cid lagu 

kaalmaynayo. 
tabarruc² f.mg1 (-cay, -cday) Ku t: cid wax ku 

deeqid. m.f.dh, tabarrucid. 
tabaryar f.mg4 (-raa, -rayd) Cid aan tabar 

lahayn ahaansho. m.f.dh, tabaryaraan. 
tabaryari m.dh eeg tabaryar. 
tabbeello m.dh (-ooyin, m.l) Loox weyn oo 

qoraallo ama sawirro macno gaar ah 
samaynaya lagu muujiyo. 

tabcaan m.l.kh T. ah: qof daal ama xanuun la 
liita. ld tacbaan. 

tabeeye m.l (-yayaal, m.dh) (riw.) Qof hawshiisu 
tahay muuqdoorinta jilaha masraxa ama 
filimka. 

tabo f.g3 (-btay, -batay) 1. Wax la filanayay oo 
la waayey dib u gocasho. 2. Dhacdo godob ka 
tirsasho. m.f.dh, tabasho. 

tacaal f.mg1 (-aalay, -aashay) La t.: qof buka 
caafimaadkiisa ku dadaalid. m.f.dh, tacaalid. 

tacab¹ m.l 1. Hantida xoogsiga ku timaadda. 2. 
Hawl; xoogsi; shaqo. 

tacab² f.g/mg1 (-cbay, -cabtay; -cbi) 1. (f.g) 
Beer dalag ka soo saarid. 2. (f.g) Hawl faa'iido 
ka helid. 3. (f.mg) Ku t.: qof maalgelin si 
noloshiisa loo hagaajiyo. m.f.dh, tacbid. ld 
tabac. 

tacabsoosar m.l Miraha ka soo baxa hawl la 
qabtay. 

tacaddi¹ m.l Wax lagu kaco oo xaqa 
weydaarsan; waxyeello; gardarro; xumaato. 

tacaddi² f.mg1/2 (-iyay, -iday/isay; -iyi) Ku t.: 
xad gudub samayn. m.f.dh, tacaddiyid. 

tacdaar m.dh (dii.) Neef xoolo ah oo Ilaah dartii 
loo qalo. ld tadcaar, tamcaar. 

tacliimi f.g2 (-iyay, -isay) Cid tacliin barid. 
m.f.dh, tacliimin. 

tacliin m.dh Aqoon habaysan oo la barto. 
tacliinsan f.mg4 (-naa, -nayd) Qof tacliin leh 

ahaansho. m.f.dh, tacliinsanaan. 
tacliiq m.l (-qyo, m.dh) Faahfaahin laga bixiyo 

arrin, ra'yi iwm. 
tacshiirad m.dh Rasaas koox dad ahi hal mar 

wada ridaan. 
tacsi m.dh 1. Hadallo qof laga dhintay loo 

jeediyo oo lagu samirsiiyo. 2. Lacag loo geeyo 
qof laga dhintay. 3. Murugo dhawr maalmood 
loo hayo qof dhintay. 

tacsiir f.g1 (-ray, -rtay) Cid ganaaxid. m.f.dh, 
tacsiirid. 

tacsiyee f.mg2 (-yeeyay, -yeysay) U t.: cid laga 
dhintay hadallo samirsiin ah u jeedin. m.f.dh, 
tacsiyayn. 

taddawur m.l (c.nafl.) Hab soo korid ah, oo aan 
hakad lahayn, oo leh horumar gaar ah oo ku 
xiran waqti go'an. 

taf¹ m.dh (-fo, m.l) 1. Maro dacalkeed. 2. 
Bowdada inteeda hoose. 

taf² f.g1 (-fay, -ftay) 1. Meel aan sallaan loo 
fuulo lahayn korid. 2. Cid turunturreyn. m.f.dh, 
tafid. 

tafaaful m.l 1. Saadaal xun oo cid lala helo. 2. 
Sixir; fal. ld tafaawul. 

tafaariiq m.dh Iibinta badeeco kis kis loo iibiyo. 
tafaasiil m.dh.u Faahfaahin. 



tafaraaruq 

 

tafaraaruq m.l (-qyo, m.dh) Ismaandhaaf 
awgiisa loo kala tago. ld tafarruq. 

tafaxaydo f.mg3 (-yday, -ydatay) Maro la xiran 
yahay kor u laabasho. m.f.dh, tafaxaydasho. 

tafiir m.l (-ro, m.dh) Ilmaha ay dhalaan waalidku. 
tafiiran f.mg1 (-rmay, -rantay; -rmi) Ka t.: wax 

ka soo farcamid (cid). m.f.dh, tafiirmid. 
tafsiir m.l (-rro, m.dh) Fasiraad; micnayn. 
tag f.g/mg1 (-gay, -gtay; -tegi) 1. (f.g) Cid meel 

aadid. 2. (f.mg) Ka t.: wax dayn ama dhaafid. 3. 
(f.mg) Kala t.: cid wax kala baxsasho; kala 
bixid. 4. (f.mg) U t.: u imaansho; la kulmid; nin 
naag u galmoosho. 5. (f.mg) Ku t.: meel la 
tagayo gaadiid u raacid; wax la qaatay ka 
samrid. 6. (f.mg) Ula t.: arrin iwm cid la 
kaashad. 7. (f.mg) Uga t.: wax cid ku dhaafid. 
8. (f.mg.) La t.: qaadasho; wadasho; 
kaxaysasho; raacid. m.f.dh, tegid. 

tagoog m.dh Xubinta cududda iyo majinta u 
dhaxaysa. ld tagoogo. 

tagrifal f.mg1 (-alay, -ashay) Ku t.: wax aan la 
lahayn idan la'aan isticmaalid. m.f.dh, tagrifalid. 

tagsi m.l 1. ld taksi. (-iyo, m.dh) Baabuur yar oo 
la kireysto. 2. ld tagsasho. Guur; tag. 

tagto¹ m.dh Waqti la soo dhaafay. 
tagto² m.dh (nax.) Qaab faleed tilmaama ammin 

tagay. 
taharow m.dh (daaw.) Soohyada oo adkaada si 

dadban waxay ka timaaddaa dhaawac 
buskooday ama raystay. 

taharowga halbowlayaasha m.l (daaw.) Qayb 
xididka gudihiisa ka mid ah oo adkaatay ka dib 
markay xayri fariisatay, taasu waxay 
yaraynaysaa wareegga dhiigga waxayna keenta 
in xididku xirmo. 

tahdiid m.l (-dyo, m.dh) U cagajuglayn (cid), u 
dhaarasho, bajin. 

tahliil m.dh Biyo quraan lagu akhriyey oo la 
cabbo ama lagu mayrto si barako ama fayoobi 
looga helo. ld taxliil. 

tahluuko m.dh Dhibaato weyn. 
tahniyad m.dh Hadallo qof wax uu ku farxo 

helay loo jeediyo; hambalyo. 
tajwiid m.l Cod aad u qurxoon oo quraanka lagu 

akhriyo. 
takar m.dh.u Gendi. 
takhallus f.mg1 (-say, -stay) Ka t.: 1. Cid ama 

wax khaarijin. 2. Arrin faro ka qaadid. m.f.dh, 
takhallusid. 

takhantakhee f.g2 (-kheeyay, -khaysay) Cid 
iyadoo jeegada la hayo hore u ridid. m.f.dh, 
takhantakhayn. ld takhantakhi, 
tukhuntukhee, tukhuntukhi. 

takhantakho m.dh Qof isxejinaya oo xoog 
horay loogu wado, loo harbiyo. ld 
tukhuntukho. 

takhantakhoo f.mg3 (-ooday, -ootay) Qof la 
harbiyay hore u turunturrood. ld 
tukhuntukhoo. 

takhantakhood m.f.l eeg takhantakhoo. ld 
tukhuntukhood. 

takhasus¹ m.l eeg takhasus². 
takhasus² f.mg1 (-say, -stay) Ku t.: maaddo 

ama farsamo si gaar ah u barasho. m.f.dh, 
takhasusid. 

takhsiir f.g1 (-ray, -rtay) Qof gef sameeyey 
hanti ciqaab ahaan uga qaadid; ganaaxid. 
m.f.dh, takhsiirid. 

takhtar m.l (-rro/-khaatiir, m.dh) Qof aqoon u 
leh cilmiga daaweynta. ld dhakhtar. 

takhti m.l.kh T. ah: shay aan wax kale ku 
labnayn; saafi. 

takoor¹ m.dh (-rro, m.dh) 1. Wax gardarro lagu 
qaato ama lagu doono. 2. Inta kale wax ka 
baxsan, ka soocan. 

takoor² m.l (bul.) Hab lagu kala kaxeeyo dad kala 
jinsi, diin, midab, iwm. 

takoor³ f.g1 (-ray, -rtay) Qof dad kale ka soocid 
jirro ama sabab kale awgeed. m.f.dh, takoorid. 

takooran f.mg4 (-rnaa, -rnayd) Qof la takooray 
ahaansho. m.f.dh, takoornaan. 

takoore m.l (xis.)Tibixda (b2-4ac) ee isle'eg 
saabley ee leh sansaanka ax2+bx+c=0. 
Haddii xididdada isle'egtu ay isle'egyihiin, 
takooraha waa eber. Tusaale ahaan, isle'egta 
x2-4x-6=0, b2-4ac=25 xididdaduna waa 2 iyo 
-3. Haddii takooruhu yahay tabane, xididdada 
isle'egtu waa tirooyin murakab ah. Tusaale 
ahaan, isle'egta x2+x+1=0 waxa ay leedahay 
xididdada [-1/2-(V3/2)]i iyo [-1+(V3/2)]i. 

talaggal¹ m.l  T. ah: qof talo bixin kara; ujedda; 
qorshe. 

talaggal² f.mg1 (-alay, -ashay; -geli) Ku t.: wax 
qorshaysasho. m.f.dh, talaggelid. 

talajir f.mg1 (-ray, -rtay) Ku t.: wax 
samayntooda ku talaggelid. m.f.dh, talajirid. 

talantaalli m.l 1. Wax si kala googo'an oo waqti 
u dhexeeyo u dhaca. 2. Laba xaglood oo isla 
eg oo iska soo horjeeda. 

talanteel m.l.kh ld teelteel. 
talaqaado f.mg3 (-aatay, -aadatay) Waano 

qaadasho. m.f.dh, talaqaadasho. 
talarraac m.l Qof madax adkayn oo talada si 

sahlan u qaata. 
talasaaro f.g3 (-rtay, -ratay) Cid arrin u 

wakiilasho. m.f.dh, talasaarasho. 



tamarkeyd 

 

talaxtag f.mg1 (-gay, -gtay; -tegi) Ku t.: wax 
aad ugu xadgudbid. m.f.dh, talaxtegid. 

taleefan m.l (-nno, m.dh) 1. Qalab hirar birlab 
danabeedka ku qaada silig oo leh qayb 
hadalka dirta iyo mid qabata oo ay ku wada 
hadlaan laba qof oo kala fog. 2. Hadalka 
taleefoonka la isku gaarsiiyo. ld telefoon. 

tali f.mg2 (-iyay, -isay) 1. U t.: cid meel 
xukumid. 2. Ka t.: meel xukunkeeda 
qabsasho. 3. Ku t.: arrin talo ka bixin. m.f.dh, 
talin. 

talisrageed m.l (-syo ..., m.dh) (bul.) Habka ay 
raggu leeyihiin awoodda sare, ama ay muhim 
u yihiin mujtamaca dhexdiisa. 

taliswadaag m.l (-gyo, m.dh) Kalo qaybsashada 
awoodda. 

taliye m.l (-yayaal, m.l/dh) Qof qayb ciidan ah 
madax u ah. 

tallaab f.mg1 (-bay, -btay) Meel dhanka kale 
uga gudbid. m.f.dh, tallaabid. ld tillaab. 

tallaabi f.g2 (-iyay, -isay) Wax meel ka gudbin. 
m.f.dh, tallaabin. ld tillaabi. 

tallaabo m.dh (-ooyin, m.l) 1. Fogaanta u 
dhexeysa meesha ay kala taagan yihiin laba 
lugood ee qof soconaya. 2. T. qaad: arrin wax 
ka qabasho. 3. (fk) T.t.: tartiib tartiib. ld 
tillaabo. 

tallaabsan f.mg4 (-naa, -nayd) Ka t.: wax meel 
kale ka shisheeya ahaansho. m.f.dh, 
tallaabsanaan. 

tallaabso f.mg3 (-saday, -satay) 1. Tallaabo 
qaadid. 2. Ka t.: wax ama qof ka kor gudbid. 
3. Ku t.: wax qabashadooda ku dhaqaaqid. 4. 
U t.: wax qabashadooda u gudbid. m.f.dh, 
tallaabsasho. ld tillaabso. 

tallaahi e.d (dii.) Erey lagu dhawaaqo marka la 
dhaaranayo. 

tallaajad m.dh (-do, m.l) Qaboojiye. 
tallaal¹ m.l (-llo, m.dh) 1. Malaxda ka samysan 

cudur keenayaasha oo dhimaty oo oogada la 
geliyo ama lagu mudo, si cudur looga hortago 
oo guri looga noqdo. 2. Hawsha ama 
farsamada tallaalka lafteeda. 3. Geed yar oo 
meel laga rujiyo oo meel kale lagu beero. 4. 
Laba geed oo kala jaad ah oo inta mid laan 
ama cad laga gooyo midka kale dhexdiisa la 
geliyo oo lagu xiro, si labada geed u 
midoobaan oo inino hor leh oo kuwii hore ka 
wanaagsan u dhalaan. 

tallaal² m.l (-llo, m.dh) (daaw.) Dareere loo 
diyaariyay in lagu daweeyo ama lagaga 
hortago cudurrada ay dhaliyaan noolayaasha 
ili-ma-aragtayda ah. 

tallaal³ f.g1 (-aalay, -aashay) Tallaal ku 
samayn. m.f.dh, tallaalid. 

tallaalan¹ f.mg1 (-lmay, -lantay; -lmi) Wax la 
lallaalay noqosho. m.f.dh, tallaalmid. 

tallaalan² f.mg4 (-lnaa, -lnayd) Wax la tallaalay 
ahaansho. m.f.dh, tallaalnaan. 

tallaalid m.dh (daaw.) Hab loo sameeyo ama loo 
kiciyo difaaca jirka oo liddi cudur ku ah 
iyadoo la adeegsanayo "tallaal", ama diyaarin 
khaas ah ee walax antiijineed oo kicineysa 
sameynta antiiboodhiga ku haboon. 

talmas m.l (-syo, m.dh) (c.nafl.) Qayb ka tirsan 
maskax-horaadka lafdhabarleyda oo ku taalla 
aybotalamaska korkiisa. Waxay wararka 
dareenka u gudbisaa lakabyaga maskax 
horaadka, waxa kale oo ay ku shuqul leedahay 
u beddelidda gujooyinka dareemo wacyi leh. 

talo m.dh (-ooyin, m.l) Fikrad wax ku ool ah oo 
cid tuseysa sidii uu wax u qabsaan lahaa. 

talqiin m.l 1. (dii.) Hadallo duco iyo dardaaran 
isugu jira oo qof dhintay xabaashiisa lagu kor 
akhriyo. 2. Qof sakaraad ah oo towxiidka loo 
laqimayo. ld taqliin. 

taltalliini m.l/dh (riw.) Aktarka majaajillada 
sameeya oo dadka ka qososhiya. 

taluul m.dh Boor, qiiq iwm oo samada isku 
taaga. 

tamandho m.dh Yaanyo. 
tamar socod m.dh (fiis.) Summad: Ek. Tamarta 

ay walaxi ku kasbatay socodka ay ku jirto, 
le'egna hawsha ay qaban karto, marka walaxda 
la joojiyo. Waxaa lagu helaa isle'egtan. Ek = 
1/2 mv2, taasoo m- ay tahay cufka walaxda; 
v-ay tahay xawaaraha walaxda. 

tamar xor ah m.dh (fiis.) Cabbir loo adeegsado 
awoodda hab ku samayn karo shaqo waxtar 
leh. 

tamar m.dh (fiis.) Summad: E. Astaanta 
qabashada hawl. T.ta waxay leedahay dhawr 
qaab, waxana lagu cabbiraa juul (J) (eeg t. keyd 
iyo t. socod). ld tabar. 

tamarbu'eed m.dh (fiis.) Tamarta la sii daayo, 
marka uu dhaco ama dhanballan bu'eed ama 
isudheg bu'eed. 

tamar-dabareed m.dh (fiis.) Tamarta la bixiyo 
marka dabar elektaroon-wadaag ihi ka dhex 
samaysmo laba atam oo madax bannaan. 

tamar-isuhayn m.dh (fiis.) Tamar le'eg iin 
cufaadka bu'da, ee ay bu'du bixiso, marka uu 
dhanballan ku dhaco (eeg iin cufaad). 

tamarkaah m.dh (fiis.) T. k.inta birlabdanabeed 
ee dhexmari karta dululaati aan maatar lahayn. 

tamarkeyd m.dh (fiis.) Summad: Ep. Tamarta ku 
keydsantay walax, uguna wacantahay meesha 
ay taalo, waxaana ay le'egtahay hawsha ku 
baxday walax ka dhaqaajinta bar beegaal (sida 



tamarkicin 

 

oogada dhulka) ilaa meesha ay hadda taallo. 
Waxaa lagu helaa Ep = mgh. 

tamarkicin m.dh (fiis.) Tamarta ugu yar ee saxar, 
molikiyuul, iwm uu hanto ka hor inta aanu 
falgelin waa tamarta loo baahanyahay si falgal 
u bilowdo iyada oo aan la tixgelineyn in 
falgalku yahay kul qaate ama kul bixiye waxaa 
lagu asteeyaa summadda E. 

tamar-qorraxeed m.dh (fiis.) Tamar 
birlabdanabeedka ka soo kaahda qorraxda. 

tamashle m.l Lugabbaxsi; manjabbaxsi. 
tamashlee f.g2 (-leeyay, -leysay) 1. Socod 

raaxaysi leh meel aan fogayn ku tegid. 2. Safar 
dalxiis ah meel dheer ku tegid. m.f.dh, 
tamashlayn. 

tan¹ m.l 1. Culays dhan 1000 kg. 2. Mug. 
tan² mu.ti.dh (kuwan, w) Magacuyaal tilmaame 

oo dhaddig, oo wax qofka hadlaya u dhow oo 
farta la isugu fiiqayo lagu tilmaansado. Tu. 
"Tan meesha fadhidaa waa walaashay". 

tan³ (-tan) dk.ti.dh Dibkabe tilmaame oo magac 
dheddig dib looga qodbo oo wax qofka 
hadlaya u dhow oo farta la isugu fiiqayo lagu 
tilmaansado. Tus. "Tintani way caddahay". 

tan4 fk. Ilaa; T. ama taniyo: mar laga bilaabo; jeer 
laga gaaro. Tus. "Tan iyo intii uu halkaan 
yimid wuu bukay". 

tanaad¹ m.l (-ddo, m.dh) Qof hanti badan leh. 
tanaad² f.mg1 (-day, -dday) Qof hanti badan 

yeelasho. m.f.dh, tanaadid. 
tanaasul f.mg1 (-ulay, -ushay) Ka t.: cid arrin 

ay damacsanayd dib uga noqosho. m.f.dh, 
tanaasulid. 

taniyo fk. Ilaa; tan³. 
tanjent m.l 1. (xis.) Fansaar tirignoometari ee 

xagal. Tanjentka xagasha + e saddexagal 
qumman waa saamiga ay sammeeyaan 
dhererrada dhinaca horjeedaha ah iyo kan 
deriska la ah xagasha. Qeexdani waxa lagu 
dabbaqaa xaglaha u dhexeya 0 iyo 90° oo 
keliya. 2. (xis.) Guud ahaan, mark a laga 
hadlaayo kulannada kaartis oo unuygu yahay 
o, tanjentku waa xagasha u dhexeeysa 
dhidibka-x iyo xarriiqda oB oo ay 
sammeeyaan kulanka-x iyo kulanka-y ee barta 
B (x,y). 

tantoomo m.dh Shanta farood iyo calaacasha 
gacanta oo duuban oo wax lagu dhufto 
iyadoo gacantu soo laabmayso. ld tantoonyo, 
tatoomo, tatoonyo. 

taqdiin m.dh Lacag ama hanti kale oo 
horumarin ahaan looga sii qaato cid wax 
iibsata. ld taqdiimad. 

taqi m.l.kh T. ah: qof Ilaah cabsidii u go'dooma. 

taqsiin m.dh 1. In yar oo tubaako ama jaad ah 
oo mar canka la geliyo. 2. Muusig yar oo ka 
horreeya heesta. 

taqwad m.dh 1. Nooc shabaagta mallayga lagu 
dabo mid ka mid ah. 2. Xoog; tabar. 3. ld 
taqwo. 

taqwo m.dh Ilaah ka cabsi. ld taqwad  
tar f.g/lg1 (-ray, -rtay) 1. Wax t./wax u t.: cid 

wax qabasho. 2. Wax badin. m.f.dh, tarid. 
taraabeesiyuus m.l (c.nafl.) Muruq ballaaran oo 

qaabsaddex gees leh oo ku yaal surka intisa 
dambe iyo garabaka dhexdooda wuxuu, 
dhaqaajiya garbaha, surkana xagga dambe 
ayuu u qaadaa labada dhanba. 

taraafiko m.dh Qayb ciidanka booliska ka tirsan 
oo qaabilsan nabadgelyada waddooyinka. 

taraamantaana m.dh (juqr.) Dabayl woqooyi, 
qallalan oo ka dhacda gobolka 
miditereeniyanka. 

taraanturree f.g2 (-eeyay, -eesay) Horay u 
harbin, takhantakhayn. m.f.dh, taraanturrayn. 
ld taraanturyee, turaanturyee. 

taraanturro m.dh Tallabooyin horay xoog loogu 
qaado, si qof soconayoo wax cagta ku dhuftay 
ama xoog kale gadaal ka soo harbiyay, 
dhicidda iyo kufidda isaga ilaaliyo; 
takhantakho. ld turaanturro. 

taraarax f.mg1 (-xay, -xday) 1. Sidbasho. 2. 
Wax xadkoodii dhaafid. m.f.dh, taraaraxid. 

taraare m.l Duco dumarka uurka lihi marka 
sidkoodu soo dhawaado samaystaan. 

taraawiix m.dh (dii.) Salaad ka kooban siddeed 
ama kow iyo labaatan ragcadood oo la 
dukado cishaha kaddib xilliga soonka. 

tarakooma m.dh (daaw.) Cudur indheed muddo 
dheer oo la isqaadsiiyo: nooc daran ee 
infekshinka xoobka indhaha oo uu keeno 
jermi u dhexeeya fiiruska iyo baktiiriyada oo la 
yirahdo "chlamydia trachomatis" cudurka 
wuxu ku badanyahay dalalka kulul. 

taran-badan m.l (kiim.) Iskudhis ka kooban 
molikuyuullo aad u waaweyn oo ka 
samaysmay xubno molikuyuuleed oo soo 
noqnoqday (tarmiyeyaal). Taran badanyadu 
sida caadiga ah ma laha cuf molikuyuul go'an. 

taran talantaalli ah m.l 1. (baay.) Meerta 
nooleed noole, taas oo taranku uu dhaco si 
talantaalli ah fac walba isaga oo marna u dhaca 
taran jinsi ah, marka kalena taran jinsilaawe 
ah. Tus. "Soolantaraata". 2. (baay.) Ka 
dhicidda ay ka dhacayaan meerta nololeedka 
noole dhexdiisa laba ama in ka badan oo 
qaabab gooni ah, kuwaas oo ku kala duwan 
muuqaalka, sabada iyo habka taranka. 

taran f.mg1 (-rmay, -rantay; -rmi) 1. Miro 
dalag la kariyey badasho. 2. Nafley is dhashay 
tiradeeda badasho. m.f.dh, tarmid. 

taran-foolwaa m.l (xis.) Taranka laba leeb oo 
marka la isku dhufto ku siiya foolwaa. 
Taranka foolwaa ee leebabka A iyo B waxa 
lagu qeexaa A.B=AB cos theta. Taas oo A iyo 
B ay yihiin laxaadyada A iyo B, theta-na ay 
tahay xagasha u dhexeysa labada leeb. 

taranjinsi m.l (baay.) Qaab taran ah oo ku 
yimaaddo isku beddelka laba unug taran ee 
dariiqadda bacriminta. Caadi ahaan, gaar 
ahaan xayawaanku, waxay u baahanyihiin laba 
waalid, mid lab iyo mid dheddig. 

taranleeb m.l (xis.) Taranka laba leeb oo ku siiya 
leeb saddexaad. Taranka labada leeb A iyo B 
waxa loo qoraa AxB, waa leeb laxaaddiisu 
yahay A B sin theta, taas oo A iyo B ay yihiin 
laxaadyada A iyo B, theta-na tahay xagasha u 
dhexeysa A iyo B. Jihada taranka leebka waxa 
uu ku yahay xaglo qumman leebabka A iyo B. 

tarantallaal m.l (baay.) Qaab taran jinsila' oo ka 
dhaca dhirta, halkaas oo ay ka samaysmaan 
dhismayaal gaar ah oo unugyo badanley ah, 
kuwaas oo harka dambena ka go'a 
waalidkood. Tus. "Tuyuubar iyo balbka". 

tarantirid m.dh (daaw.) Qalliin ama hab hawleed 
kale oo loola qasdiyo in uu keeno 
madhaleysnimo qof lab ama dhedig ah. 

tarbiyad m.dh ld tarbiyo. 
tarbiyee f.g2 (-yeeyay, -yeysay) Cid asluub 

wanaagsan ku barbaarin. m.f.dh, tarbiyayn. 
tarbiyo m.dh Asluub fiican. ld tarbiyad. 
tarbuush m.l (-shyo, m.dh) Koofiyad dhuuban 

oo dhalada ama dhinac bul dheer ka raaraco 
oo askartii talyaanigu qaadan jireen; waxaa 
waagii hore raggu ka qaadan jiray dalka 
Turkiga. ld darbuush. 

tareen m.l (-nno, m.dh) Gaadiid ka kooban 
gaariyaal badan oo isku xiriira oo midka u 
horreeyaa ee wax jiidayaa matoor saaran 
yahay kuna orda jid bir ah. ld tariin. 

targal m.l (-llo, m.dh) 1. Sarwaal hoos ka 
dhuuban oo badanaa fardaha lagu fuulo.2. 
Sarwaal. 

tarjuman f.mg4 (-mnaa, -mnayd) Qoraal iwm 
wax la tarjumay ahaansho. m.f.dh, tarjumnaan. 
ld tarjiman, turjuman. 

tarjumo m.dh (-ooyin, m.l) Wax lagu fasiray af 
kale. ld tarjimad, tarjimo, tarjumad. 

tarjun f.g1 (-umay, -untay; -umi) 1. Qoraal af 
kale ku beddelid. 2. Ka t.: cid wax ay sheegto 
cid kale u fasirid. m.f.dh, tarjumid. ld tarjin, 
turjun. 

tarmuus m.l (-syo, m.dh) Weel gudihiisa dhalo 
aan hawo lahayn ku jirto oo wixii lagu shubo 
xaaladdiisa ku haya in muddo ah. ld termuus. 

tarniig m.l Bir fidsan oo qiro yar leh oo guryaha 
dusha laga saaro; jiingad. ld terniig. 

taroox m.l (-xyo, m.dh) Qof tuugannimo u 
banbaxay. 

tarraaqad m.dh (-do, m.l) Kalluunka badda jaad 
ka mid ah oo u eg tebedinta. 

tarraq m.l (-qyo, m.dh) Qoryo yaryar oo la 
farsameeyey oo afka baaruud ku leh; kabriid. 

tarrar m.l (-ryo, m.dh) Dillaac, jeex. ld qarrar. 
tarrax f.g1 (-xay, -xday; -rixi) Wax yar wax 

badan ku dhex darid. m.f.dh, tarrixid. 
tarraxan f.mg4 (-xnaa, -xnayd) Ku t.: wax la 

tarraxay ahaansho. m.f.dh, tarraxnaan. 
tarriiq f.g1 (-qay, -qday) Wax jeexid. m.f.dh, 

tarriiqid. 
tarriiqan¹ f.mg1 (-qmay, -qantay; -qmi) Wax 

la jeexay noqosho. m.f.dh, tarriiqmid. 
tarriiqan² f.mg4 (-qnaa, -qnayd) Wax la jeexay 

ahaansho. m.f.dh, tarriiqnaan. 
tartan¹ m.l (-ammo/-anno, m.dh) 1. Baratan. 2. 

T.ka suugaanta; t.ka gabayada. 
tartan² m.l (-ammo/-anno, m.dh) (baay.) 

Isdhexgal ka dhex dhaca laba ama in ka badan 
oo noole, tiro dad ama jinsiyo, kuwaas oo 
wadaaga ilo degaameed. Marka ilaha wax laga 
helayaa yaraadaan. Tartanku waa quwad 
muhiim ah marka laga hadlayo tadawurka. 
Tus. "Dhirtu way dheeraadaan si ay ugu 
tartamaan ilayska qorraxda". 

tartan³ f.mg1 (-amay, -antay; -ami) La t.: cid, 
cid kale la baratamid. m.f.dh, tartamid. 

tartansii f.g2 (-iiyay, -iisay) Beretensii. m.f.dh, 
tartansiin. 

tartiib m.dh Degdeg la'aan. 
tasarruf f.mg1 (-fay, -ftay) Hanti aan la lahayn 

si xun u isticmaalid. m.f.dh, tasarrufid. 
tashiil¹ m.l Sahay ama wax kale oo la 

dhaqaaleeyo si ayan durba u dhammaan; 
maradhaaro; dhaqaale. 

tashiil² f.g1 (-iilay, -iishay) Wax dhaqaalayn; 
beekhamayn. m.f.dh, tashiilid. 

tashiilo f.g3 (-iishay, -iilatay) Wax 
dhaqaalaysasho. m.f.dh, tashiilasho. 

tasho f.mg3 (-shaday, -shatay) 1. Arrin go'aan 
ka gaarid. 2. Ku t.: wax filasho. 3. La t.: talo 
cid la garabsasho. m.f.l, tashad. 

tasniif f.g1 (-fay, -ftay) Farsamo aan hore u jiri 
jirin curin. m.f.dh, tasniifid. 

tastuur¹ m.l (-rro, m.dh) 1. Xeer ama qaynuun 
waddan lagu maamulo. 2. Qori kolkol lagu 
shiraaca lagu xiro oo doonyuhu isticmaalaan. 

tastuur² m.l/dh.u Dhaqan iyo dabeecad qof 
leeyahay. ld dastuur. 

tawakal f.g1 (-alay, -ashay) Ilaah si buuxda 
isugu hallayn (qof). m.f.dh, tawakalid. 

tawfiiq m.dh Talada san oo laysku raacay; talada 
roon. 

ta'wiil m.l 1. Fasirashada uu qofi fasirta wax, 
isagoo ku saleynaya xaqiiq jirta. 

tawin m.dh Cudur muddo dheer haya dadka. 
tawrad m.dh Isbeddel siyaasadeed, dhaqaale iyo 

bulsho oo qaran gudihiisa ka dhaca; kacaan. 
tawreed m.dh (dii.) Kitaabkii Nebi Muuse 

(Naxariis korkiisa ha ahaato). 
tawreed Axdigii hore m.dh (dii.) Qeybtii hore 

kitaabka Diinta kirshtaanka, wuxuuna 
xambaarsanyahay qoraalka Yahuudda, gaar 
ahaan wixii la xiriira taarikhda dadka 
Yahuudda. 

taws m.dh 1. Calaamad cudurka lagu garto. 2. 
Tabar yari. 

tawxiid m.l Qiritaanka la qiro in Ilaah kali yahay 
cibaadadana isaga mudan yahay in la caabudo. 
ld towxiid. 

tax-firfircoonaanta m.dh (-xo ..., m.l) (kiim.) 
Tax muujinaya sida biruhu ugu kala 
firfircoonyihiin dhinaca falgallada la xiriira 
ayoonnada ku jira milan. 

tax¹ m.l Wax iniino ah oo la taxay ama wax 
xiriirsan (xoolo ama dad). 

tax² f.g1 (-xay, -xday; -tixi) Wax iniino ah, 
dhexda ka daloola dun iskula xiriirin. m.f.dh, 
tixid. 

taxa maamulka m.l (siyaa.) Hab maamul oo ku 
shaqeeya sharci rasmi ah, oo la raaco, ayna ka 
hawlgalaan hawlwadeeno. 

taxaddar¹ m.l (-ryo, m.dh) Digtooni; feejigni. 
taxaddar² f.mg1 (-ray, -rtay) Wax halis ah ka 

digtoonaansha. m.f.dh, taxaddarid. 
taxalluji f.g2 (-iyay, -isay) Isku t.: wax 

helitaankooda ku dadaalid. m.f.dh, taxallujin. 
taxalluqsan f.mg4 (-naa, -nayd) Ku t.: wax, 

wax kale ku saabsan ahaansho. m.f.dh, 
taxalluqsanaan. 

taxan¹ f.mg1 (-xmay, -xantay; -xmi) 1. Wax 
iniino ah oo dhexda ka daloola oo dun la 
iskula xiriiriyay noqosho. 2. Tiro wax siday 
isugu xigeen isu daba yaal noqosho. m.f.dh, 
taxmid. ld tixan. 

taxan² f.mg4 (-xnaa, -xnayd) 1. Wax iniino ah 
oo dhexda ka daloola, wax dun la iskula 
xiriiriyey ahaansho. 2. Tiro wax sidey isugu 
xigeen isu daba yaal ahaansho. m.f.dh, taxnaan. 
ld tixan. 

taxane m.l (-nayaal, m.l/dh) 1. (xis.) Teed 
tirooyin maangal ah (ama waxyaabo kale) oo 

qaab laydi leh. 2. (kiim.) Urur xaddiyo ah oo u 
habaysan dhinac u taxyo iyo joog u taxyo si ay 
u sameeyaan qaab teed laydisan. Badanaaba 
waxa lagu dhex xiraa laba bilood ama laba 
sakal. Taxaneyaasha ma aha qiime tireed sida 
sugayaasha. Waxaa loo adeegsadaa in lagu 
muujiyo xiriirka ka dhexeeya xaddiyada. 

taxane-hiddo m.l (-nayaal ..., m.l/dh) (baay.) 
Dariiqadda warka hiddo-side ee ku jira DNA-
du ay ku xukunto soo saaridda borotiinno 
gaar u ah unugga. 

tax-homoologada m.l (-xo ..., m.l) (kiim.) Tax 
ka kooban iskudhisyo kiimikaad oo leh 
naanays molikuyuulleed guud; halkaas oo 
molikuyuul kasta oo ka mid ah taxaha 
kooxdaas uu midka ka horreeya kaga duwan 
koox atammo ah oo madoorsoome go'an 
ah;sida taxa baarafiinnada. 

taxliil m.l Qaab loo raadiyo xallinta mas'alo 
(xisaab iwm). 

tayda¹ mu.lh.dh (kuweyga, w) Magacuyaal 
lahaansho oo tilmaamaya wax anigu (qofka 
koowaad ee kelida ah ee hadlaha ah) aan 
leeyahay. Tus. "Taydu waay caddahay". 

tayda² (-tayda) dk.lh.dh Dibkabe tlmaamaya 
wax keli ah oo dheddig, kolka qofka lihii 
sheegayo inuu leeyahay. Tus. "Nin baa 
hortayda taagan". ld tay. 

tayfuun m.l (c.cimi.) Duufaanka kulaalayda ee 
badaha shiinaha. 

tayga m.dh (juqr.) Dhulka kaymaha caleen 
irbadleyda Siberiya, xadka waqooyiga 
tunduraha aad u qabow ee aan dhirta lahayn, 
koonfurtana istebiska. Noocyada dhirta ee 
ugu muhiimsanina waa "pine, fir, spruce iyo 
larch". Waxay ka koobantahay meelo badan 
oo dhasheeg ah, waqtiga gu'gana dhulka 
intiisa badan waxa fatihiya biyo ka yimaadda 
wabiyada oogada sare ee woqooyi xiga 
kuwaas oo dacalladdooda hoose weli 
sarafyihiin. 

taymas m.l (baay.) Qanjir ku yaal lafta shafka 
xaggeeda gudaha xigta, caruurta keliya ayaa 
leh, dadka waaweyn waa ka baaba'a, wuxuuna 
ka tirsanyahay qaybta difaaca jirka. 

tayo¹ m.dh Sifo lagu garto dhalanka ama abuurta 
wax kale leeyihiin oo waxyaale kale kaga 
duwanyihiin; nooc; jaad. 

tayo² (-tayo) dk.lh.dh Tan annagu aannu 
leenahay. Tus.: “Buugagtayada baa cusub”. ld 
taayada². 

tayrotogsikoosis m.l (daaw.) Xaaladda 
cudureed oo ay keento hormooniska qanjirka 
taayroodka oo si dheeraad ah oo aan caadi 
ahayn ugu jira dhiigga, taasu waxay keentaa 

wadne garaac dhakhso badan, dhidid, gariir, 
kacsanan maskaxda, cunno badni, culeyska 
oo is dhima, u dulqaadasho la'aan kulka. 

tebediin m.dh Kalluun weyn oo badda ku nool 
oo hilib macaan. ld tabadiin. 

tebi f.g/mg2 (-iyay, -isay) 1. (f.g) Gudbin, 
gaarsiin. 2. (f.mg) Xoolihii rimi lahaa oo aan 
rimin ama beer waqtigii ay bixi lahayd aan la 
beerin; waqti ka boodid. m.f.dh, tebin. 

tee¹ mu.we.dh ( kuwee, w) Magacuyaal 
weyddiimeed oo dhaddig, oo iskii u taagan, 
oo wax ama qof lagu hubsado. tus. "Waa tee 
midda hadlaysa imminka?". 

tee² (-tee) dk.we.dh Dibkabe weyddiimeed oo 
dheddig, oo wax ama qof lagu hubsado. Tus. 
"Fartee baa kula qurxoon?". 

teed m.l 1. Qoryo gaagaaban oo meel la dhisayo 
la sii saarsaaro. 2. Ood loo dhigo ugaar si ay u 
marto meel loogu talaggalay. 3. ld teedin. 

teeda¹ mu.lh.dh (kuweeda, w) Magacuyaal 
lahaansho oo dhaddig ah oo tilmaamaya wax 
iyadu (qofka saddexaad ee kelida ah ee 
dheddig) ay leedahay. eeg keeda. Tus. "Weyddii 
halka ay teeda uga tagtay". 

teeda² (-teeda) dk.lh.dh Dibkabe lahaansho oo 
tilmaamaya wax iyadu (qofka saddexaad ee 
kelida ah ee dheddig) ay leedahay. eeg keeda. 
Tus. "Gacanteeda ayay ku qortay 
warqaddan". ld teed. 

teedsan f.mg4 (-naa, -nayd) Wax si taxan la isu 
daba dhigay ahaansho. m.f.dh, teedsanaan. 

teelteel m.l.kh T ah.: kala durugsan, midba meel 
ku yaal. ld talanteel. 

teendho m.dh (-ooyin, m.l) Aqal shiraac ah oo 
loogu talaggalay in degdeg loo dhiso, loona 
furfuro ama loo raro oo tiirar iyo xargo leh. 

teenis m.l Cayaar laba qof ama ka badan ku 
tartamaan iyaga oo laba kooxood isaga soo 
horjeeda oo ku cayaaraya garoon sibir ah oo 
leh shabag dhexda ah iyo kubbad abuu-cudbi 
ah. 

teenna¹ mu.lh.dh (kuweenna, w) (nax.) 
Magacuyaal lahaansho oo tilmaamaya wax 
annagu (qofka koowaad ee wadarta ah oo 
kuwa lala hadlayo ay ku jiraan) aannu 
leennahay. 

teenna² (-tenna) dk.lh.dh (nax.) Dibkabe 
lahaansho oo tilmaamaya wax annagu (qofka 
koowaad ee wadarta ah oo kuwa lala hadlayo 
ay ku jiraan) aannu leennahay. Tus. "Shirka 
aan ku qabanno xarunteenna". ld teen. 

teer¹ mu.ti.dh (kuweer, w) (nax.) Magacuyaal 
tilmaame oo dhaddig, oo wax ama cid 
hadlaha ka fog yarana jaahiisa ka babcan lagu 

tilmaansado. Tu. "Cali wuxuu rabaa inuu la 
hadlo teer timid hadda". 

teer² (-teer) dk.ti.dh (nax.)Dibkabe tilmaame oo 
dib looga qodbo magac dhaddig, oo wax ama 
cid hadlaha ka fog yarana jaahiisa ka babcan 
lagu tilmaansado. 

teeriyotambuur m.l (daaw.) Cudur ku dhaca 
qanjirrada dhuunta oo barariya; 
qaamowqanshiir. 

teermokimistari m.l (kiim.) Laanta kimistariga 
ee la xiriirta kulka falgalka, cokanoobidda, 
hoor-qaadasho iwm. 

teershari m.l (jool.) Erey ay qaar jiyoolojiyiin ah 
u isticmaalaan laba hormo qeybeed oo hore 
ama waqtiyo waagii kaynosoyik ee qiyaasta 
waqtiga jiyoolojiga, kana horraysay (waaxed-
quartenary) oo fidsan laga ilaabo ilaa 7 milyan 
oo sano ilaa hal milyan oo sano ka hor. 

teesaro m.dh (-ooyin, m.l) Warqad aqoonsi ee 
qof leeyahay. 

teetane m.l (daaw.) Cudur togtoga muruqyada 
maskaxdana waxyeeleeya oo ka dhasha sun 
uu dhaliyo jeermiska klostiridiyuum 
teetanuus. 

tefiir m.l Meesha wax ka soo unkamaan, isir. 
tegniko m.dh Farsamo gacanta laga qabto. 
tegnoloji m.l Cilmiga farsamada ama sancada 

horumarka leh. ld tegnolojiyo. 
telef m.l.kh T. ah: aan caaqibo dambe lahayn. 
telefishen¹ m.l Raadiyaha la iska arko. ld 

telefisyoon. 
telefishen² m.l (tegno.) Hab isgaarsineed lagu 

gudbiyo wararka maqalka iyo muuqaalka. 
Qaybta ugu muhiimsan hab isgaarsiinta waa 
kamarada telifishanka oo wararka aragga u 
beddesha sinyaale danabeed, raacaya 
mareegta si loogu habeeyo hirarka baaha. 
Herarkaasi marka ay soo qaadhaan qaybta 
telefishinka, waxa uu telefishinku u beddelaa 
hummaag ka muuqda iskiriinka. ld 
telefisyoon. 

teneg m.l (-gyo, m.dh) 1. Weel bir ah oo wax 
lagu shubto. 2. T. ah: qof nacas ah. m.dh.w, 
tunuug. 

teyoodhalayt m.l (-tyo, m.dh) (c.fal.) Aalad loo 
isticmaalo qiyaasta fogaan xagleedka kacsan 
iyo tan fuqa ah, waxana lagu sameeyaa diirad, 
taasoo dhaqdhaqaaqeeda si sax ah loo xukumi 
karo. 

tib m.l (-bab/-bo, m.l) Ul weyn oo siyaalo kala 
duwan loo isticmaalo, badarkana lagu tumo. 

tibaax¹ m.l/dh (-xyo, m.dh) 1. War aan 
xaqiiqdiisa la hubin. 2. Qaabka xisaabta 
aljebriga. 

tibaax² f.g1 (-xay, -xday) Wax u malayn. m.f.dh, 
tibaaxid. 

tibix-guud m.dh 1. (xis.) Guud ahaan, qayb ka 
mid ah isle'eg ama tibaax-xisaabeed. Marka 
laga hadlaayo tibxaale tibixyadu waa tibaaxaha 
oo la isugeeyo. 2. (xis.) Tibixda guud ee susun 
ama dareerin waa tibaax la hoos dhigay 
abyoone, kaas oo lagu helo geleye kasta ee 
rabo. 

tidcan f.mg4 (-naa, -nayd) Timo, xarig iwm 
wax tidcay ahaansho. m.f.dh, tidcanaan. 

tidic f.g1 (-dcay, -dicaday; -dci) Dun, xarig, 
timo iwm hab gaar ah isugu soohid. m.f.dh, 
tidcid. 

tifaftir f.g1 (-ray, -rtay) War iwm si bayaan ah 
oo qeexan u sheegid. m.f.dh, tifaftirid. 

tifaftiran f.mg4 (-rnaa, -rnayd) Wax la tifaftiray 
ahaansho. m.f.dh, tifaftirnaan. 

tifaftirane m.l (nax.) Curiyaha la tifaftiro sida 
"ninkan" ("nin" ayaa ah midka tifaftiran). 

tifaftire m.l 1. (nax.) Curiye tifatira mid kale (tus.: 
ninkan, "kan" ayaa tifaftire ah). 2. Madax 
qoraal. 3. qoraal hagaajiye. 

tifiq¹ m.dh.sh.r Dhibicda dhiciddeeda ama iyada 
lafteeda. 

tifiq² f.mg1 (-fqay, -fiqday; -fqi) Hoore dhibic-
dhibic u soo dhicid. m.f.dh, tifqid. ld tifiqlee, 
tiflee. 

tifiqlee. f.mg2 (-leeyay, -leysay) eeg tifiq². 
tiftif m.l (-fyo, m.dh) Nin ciidan ka tirsan oo dhar 

cad ah oo dadka dabagala; jaajuus. 
tigid m.l (-dyo, m.dh) Warqad hab gaar ah u 

samaysan oo ay ku qorantahay lacagta qofku 
baxsho oo dano badan loo isticmaalo. ld 
tikid. 

tii¹ mu.ac.dh (kuwii, w) Magacuyaal aan 
cayinnayn oo dheddig ah oo cid ama wax la 
isla ogaa oo maqan oo aan magaciisa la 
sheegayn. Tus. "Waxaan arkay tii qortay 
buuggan?". 

tii² (-tii) q.dh Qodobka 'ta' oo noqda 'tii' kolka 
uu ka dabadhaco magac dhaddig, qof ka 
hadlaya iyo qofka lala hadlayo isla ogyihiin 
ama yaqaanniin. Tus. "Aaway baastadii aad 
karisay?". 

tiifowga maqaarka m.l (daaw.) Mid kasta oo ka 
tirsan koox infekshin ah oo uu keeno 
"Rickettsiae". Astaamo: madax xanuun daran, 
finan jirko dhan ku faafsan, qandho badan oo 
muddo dheer socota iyo iskudaran. 

tiigso f.g3 (-saday, -satay) Wax durugsan 
gaaritaankooda ku dadaalid. m.f.dh, tiigsasho. 

tiimbi f.lg2 (-iyay, -isay) Wax biyo quusin. 
m.f.dh, tiimbin. 

tiimbo f.g3 (-baday, -batay) Biyo is quusin. 
m.f.dh, tiimbasho. 

tiin m.l 1. Geed aan caleemo lahayn oo korkiisa 
qodxo ku wada rogon; miraha geedkaas. 2. 
Macdan. 

tiiniya m.dh (c.nafl.) Nooc gooryaanka ka mid ah 
oo qaarkood ay ku dul noolyihiin xiidmaha 
dadka. 

tiinna¹ mu.lh.dh (kuwiinna, w) Magacuyaal 
lahaansho oo tilmaamaya wax idinku (qofka 
labaad ee wadarta ah) aad leedihiin. 

tiinna² (-tinna) dk.lh.dh Dibkabe lahaansho oo 
tilmaamaya wax idinku (qofka labaad ee 
wadarta ah) aad leedihiin. Tus. "Waa la 
ogaaday sirtiinna". ld tiin. 

tiiqtiiqso f.mg3 (-saday, -satay) 1. Cid ku 
digasho. 2. Arrin si qeexan uga hadlid. m.f.dh, 
tiiqtiiqsasho. 

tiir m.l (-rar, m.l) 1. Qori sida usha u toosan oo 
xoog badan oo badanaa dheer oo inta dhulka 
lagu mudo wax celiya ama xoog tara; udub. 2. 
Dhis kasta oo qaabka iyo waxtarka tiirka leh. 
3. T.ka kalabbarka mara oo caaradda iyo salka 
isu haya (caleen, waran iwm). 4. Kan u 
dhexeeya sanka labadiisa dul. 

tiiraanyaysan f.mg4 (-snaa, -snayd) Qof 
murugsan ahaansho. m.f.dh, tiiraanyaysnaan. 

tiiraanyo m.dh Arrin lala murugoodo, 
caloolxumo, uurkutaallo. 

tiiraanyoo f.mg3 (-ooday, -ootay) Tiiraanyo 
dareemid. 

tiiraanyood m.f.l eeg tiiraanyoo. 
tiirfoorara m.l (jool.) Kolon walax macdaneed ah 

oo ka soo lulata bar kore, muuqaal ahaan 
waxay u egtahay ul-baraf, Tusaalaha ugu 
caansani waa didibka oo inta badan laga helo 
isagoo ka soo lusha dedka god dhagax 
nuuradeed. 

tiiri f.g2 (-iyay, -isay) 1. Wax meel ku santeecin. 
2. Wax xoojin. m.f.dh, tiirin. 

tiiro m.dh 1. (xis.) Xagasha ay xarriiqi la 
sammeyso dhidibka-x. 2. (xis.) Tiirada xarriiq 
marta baraha (x,y) iyo x2,y2) waa tiirada (y2-
y1)/(x2-x1). 3. (xis.) Tiirada xood halkabar B 
waa tiirada xarriiqda taabtaha ah ee xoodka 
halka barta B. 

tiiro-qaaradeed m.l (-dyo, m.dh) (juqr.) 
Janjeerka u dhexeeya raso qaaradeedka iyo 
salka hoose ee badweynta. 

tiirri m.dh 1. Xoog aad u badan. 2. Dad aad u 
xoog badnaa oo Soomaaliya ku noolaa waa 
hore. 3. Waran tiir xooggan leh iyo samayo 
gaaban. 



tirakoob² 

 

tiirsan f.mg4 (-naa, -nayd) 1. Wax la tiiriyey 
ahaansho. 2. Ku t.: cid, cid kale kaalmo ka 
hesha ahaansho. m.f.dh, tiirsanaan. 

tiirso f.g/mg3 (-saday, -satay) 1. (f.g) Wax meel 
cuskasho. 2. (f.mg) Ku t.: wax ku santeecsasho. 
3. (f.mg) Ku t.: kaalmo darteed cid ugu 
xirraansho. m.f.dh, tiirsasho. 

tiirtaagan m.l (tiirotaagan, m.l) (jool.) Kolon 
didib ah oo ay biyo ku sameeyeen dedka god, 
oo uu ku jiro milan-didibeed saqafka ka soo 
da'ya. 

tiisa¹ mu.lh.dh (kuwiisa, w) Magacuyaal 
lahaansho oo dhaddig ah oo tilmaamaya wax 
isagu (qofka saddexaad ee kelida ah ee lab) uu 
leeyahay. Tus. "Nin tiisa haysata tu kale uma 
daryeelo". 

tiisa² (-tiisa) dk.lh.dh Dibkabe lahaansho oo 
tilmaamaya wax isagu (qofka saddexaad ee 
kelida ah ee lab) uu leeyahay. Tus. "Cali 
beryahan bartiisa lama arkin". ld ti, tii, tiis. 

tiix m.l Roob yar oo dhibco yaryar. 
tiknooloojiyada m.dh Shaqo, ama barasho 

farsamo, ama aqoon cilmiyeed ee hawl 
gacmeed u gaar ah warshadaha, beeraha, 
daawada, iyo ganacsiga. 

tilmaaman f.mg4 (-mnaa, -mnayd) 1. Wax la 
tilmaamay ahaansho. 2. Wax, wax caan ku ah 
ahaansho. m.f.dh, tilmaamnaan. 

tilmaame¹ m.l (-mayaal, m.l/dh) Tusmabixiye, 
horkace, wade. 

tilmaame² m.l (-mayaal, m.l/dh) (kiim.) 
Iskudhis si geddisme ah u beddela midabka, 
kaas oo ku xiran, PH-ka milanka uu ku 
milanyahay. Mitimsyada ogsidhayn yareyntu 
waxay u baahan yihiin tilmaamayaal gaar ah. 

tilmaame³ m.l (-mayaal, m.l/dh) (nax.) Wuxuu 
tilmaamaa qof ama shay rugtiisa. 

tilmaan¹ m.dh (-aamo, m.l) Calaamad muhim 
ah oo wax lagu garto. 2. Akhbaar iyo 
macluumaad laga siiyo cid meel ayan aqoon. 

tilmaan² f.g1 (-aamay,-aantay;-aami) 1. U t.: 
wax tilmaantooda cid u sheegid. 2. Cid meel 
ayan aqoon akhbaar iyo macluumaad ka siin. 
m.f.dh, tilmaamid. 

tilmaanso f.mg3 (-saday, -satay) 1. Wax 
tilmaan u yeelasho. 2. Meel ama wax 
tilmaantooda xafidid. 3. Meel tilmaanteeda 
qaadasho. m.f.dh, tilmaansasho. 

timaaddo¹ m.dh Wax mustaqbalka dhici doona. 
timaaddo² m.dh (nax.) Ammin faleed tilmaama 

fal aan weli dhicin. 
timajar m.l ld timajarid. 
timajarid m.dh Habka timaha loo jaro ama loo 

qurxiyo. ld timajar. 
timaxiir m.l ld timaxiirid. 

timaxiirid m.dh Hab xiiridda timaha loo 
qurxiyo. ld timaxiir. 

timir m.dh 1. Geed u eg geedaha baarta. 2. 
Miraha geedkaas ka baxa, sonkor baa ka 
buuxda, laf yar oo adagna way ku dhexjirtaa. 

tin m.l/dh (-imo, m.l) Daliigo jillicsan oo dunta 
u eg oo oogada dadka iyo nafleeyda kale 
qaarkeed ka soo baxa, mid ka mid ah. 

tinmood m.l 1. Cudur timaha ku dhaca. 2. (u) 
Marka timaha la shanleeyo tintinta soo go'da. 

tinnaar m.l (-rro, m.dh) Weel qaab aashuun leh 
oo dhoobo ka samaysan muufadana lagu 
dubo. 

tintaafyo m.dh (daaw.) (kabillariyada) Xidid-
dhiigyo aad iyo aad u yaryar, sida timaha oo 
magacoodu ka yimid. Tintaafyadu waxay ku 
sameeyaan shabaag soohyada (xubnaha) oo 
dhan waxa dhiigga u keena halbowlayasha 
yaryar, waxaana ka qaada xididdada yaryar. 
Tintafyadu jirmigoodu wuxu ka 
sameysanyahay hal unug, taasoo suuro 
gelineysa. Kala bedelka: oksijiinka (O2), 
karbondiyoksaydka (C)2), biyaha (H20), 
cusbooyinka, iwm oo ka dhex dhacaya jirka 
iyo soohyada. 

tintaf m.l (-fyo, m.dh) (c.nafl.) Nooca ugu 
dhuudhuuban dhuumaha dhiigga ee 
habdhiska wareegga dhiigga ee 
lafdhabarleyda. 

tintafid m.l Raad la xiriira gigsanaanta dusha ee 
dareere, waana tan keenta inuu dareere kor u 
raaco ama hoos uga soo dego dhuunyaro 
ligan. 

tir f.g1 (-ray, rtay) 1. Wax muuqooda baabi'in. 
2. Ka t.: wax wasakh ka sifayn. m.f.dh, tirid. 

tiraab¹ m.l Erey, hadal ama dhawaaq afka ka soo 
baxay. 

tiraab² m.l (nax.) Hadal aan qornayn. ld, aftiraab. 
tiraale m.l 1. (nax.) Tirooyinka cayima inta ay la 

egtahay tirada shayga laga hadlayo. Tus. "3 
buug; 6 nin, iwm". 2. (nax.) T. jago: tiro 
tilmaanta sida ay u kala sarreeyaan ama 
darajada ka dhexeeysa noolayaal ama ashyaa. 
Tus. "koobaad, labaad iwm". 

tirada dadka m.l (-oyin, ml.) 1. Ikoolajii ahaan, 
koox isku sinji ah oo meel ku wada nool. 2. 
Tirada wadarta sinjiyo ama bah kale oo noole 
ah oo ku nool meel la yaqaan. 

tiradhaaf m.l.kh T. ah: wax xadkii tiradooda 
dhaafay. 

tirakoob¹ m.l/dh (-byo, m.dh) Habka loo helo 
ama lo tirsho tira guud. 

tirakoob² f.g1 (-bay, -btay) Wax inta tiradoodu 
tahay helid. m.f.dh, tirakoobid. 



tiri 

 

tiri f.g2 (-iyay, -isay) 1. Wax inta ay ka 
koobanyihiin xisaabid. 2. Gabay, hees iwm 
curin. 3. Ku t.: wax meel in ay ku sugan yihiin 
u malayn. 4. Ku t.: wax rasaas ku furid. m.f.dh, 
tirin. 

tirigonometeri m.l (xis.) Laanta xisaabta ee ku 
saabsan furfurista saddex-xagallada iyada oo 
la adeegsanaayo fansaarro tirignometiyeed. 
Waxa ay qiime aad waxtar leh u leedahay 
maadooyinka sida: injineeriya, 
nakhshadaynta, sahminta badmaax, cilmifalag 
iwm, waxaa loo qaybiyaa laba qaybood oo 
kala ah: tirignometeriga sallaxa oo ku saabsan 
saddex-xagallo sallaxaha iyo tirignometiriga 
kubbadeed oo ku saabsan saddex-xagallo 
kubbadeed. Fansaarrada tirigonometeriyeed 
waxaay kaalin muhiim ah ka qaataan saafidda 
waxaana loo adeegsadaa in lagu muujiyo birar 
iyo finoomino. 

tiriig m.l (-gyo, m.l) 1. Koronto. 2. Siraad gaas 
lagu shubo oo la neefiyo oo iftiin xoog badan 
bixiyo. 3. T. ah: xarig saddex dhudood ah oo 
isku soohan. 

tiro Afogaadro m.dh (kiim.) Tirada atamada ama 
molikuyuulada ee ku jira hal mool oo walax 
ah. Qiimaheeduna waa 6.022 x 10 ; waxa hore 
loo oran jiray tirada Afogaadaro, waxaana 
lagu asteeyaa summadda NA ama L. 

tiro-atameed m.dh (-dyo, m.dh) (fiis.) Summad 
Z. Tirada borotoonno ee ku jira bu'da atam, 
le'egna tirada elektaroonnada ku dul 
wareegaya bu'da, marka atamku uu yahay 
dhexdhexaad. 

tiro-dhaban m.dh (xis) Abyoone haraa la'aan u 
qaybsama tirada laba; ama waa tiro idil oo aan 
ahayn kisi. Tusaale ahaan 6, 14 ama 24 waa 
tirooyin dhaban ah, waayo, 2 haraa la'aan bay 
qaybisaa tirooyinkaasi. 

tiro-kisi m.dh (xis.) Haraa la'aan tirada aan u 
qaybsami karin labo. 

tiro-lakab m.dh (xis.) Tiro maangal ah oo loo 
qori karo abyoone ahaan ama qaybta laba 
abyone. Tusaale ahaan, 1, 7, 540, 1/2 iyo 3/4 
waa tirooyin lakab ah. (Barbardhig tiro lakab 
la'). 

tiro-maangal m.dh (xis.) Summad R: urur ka 
kooban dhammaan tirooyinka lakab ah iyo 
kuwa lakabka la'. 

tiro-murakab m.dh (xis.) Tiro leh sansaanka a + 
ib, taas oo a iyo b ay yihiin tirooyin maangal 
ah oo i=V-1 (ama i2=-1) a waxa la yiraahdaa 
qaybta maangalka ah, ib-na qaybta khayaaliga 
ah. 

tiro¹ m.dh (-ooyin, m.l) 1. Hab lagu garto kolka 
mid mid loo soo qaado kaddib, inta inood oo 

wax ka koobanyahay. 2. Ari ka kooban boqol 
(100) neef. 3. T. iyo tayo: caddad iyo qaayo. 

tiro² m.dh (-ooyin, m.l) 1. (xis.) Summado loo 
adeegsado tirinta iyo cabbiridda.Tirooyinka 
hadda guud ahaan la adeegsado waxa ay ku 
salaysanyihiin habdhis salkiisu yahay Hindi-
Carab. 2. (xis.) Tiro kasta oo ah maangal ama 
murakab waxa jiro noocyo badan oo tirooyin 
ah: (b) tirsiimo (abyoone togan) (t) tiro idil (j) 
abyooneyaasha (x) tiro lakab ah (kh) tiro lakab 
la'. 3. (nax.) Koox naxweed oo 
waxqabadkeedu yahay in ay tilmaanto cadad 
dad, xayawaan iyo shay oo giddigooda ah 
tirsamayaal. Tus. "Kow, labo, qof"; tirada 
lidka isku ah waa keli iyo wadar (mid/dhawr). 
m.f.dh, tirasho. 

tirobeel m.l 1. (xis.) (Summad '8') xadla'aan ka 
weyn tiro ama soohdin kasta oo maguuraan 
ah. Tusaale ahaan, ururka tirooyinka idil. 2. 
(xis.) Qiimaha xaddi oo u kordha xad la'aan. 
Tusaale ahaan, haddii y = 1/x, markaa y waxa 
ay sigaysa tirobeel marka x ay siqdo 0. 

tirobeel-yare m.l (xis.) Doorsoome uu xadkiisu 
yahay eber. Laba doorsoome sida x iyo y oo 
mid kasta ku dhowaado eber, waa tirobeel 
yare oo isku heer ah haddii saamiga x uu yahay 
koobane oo aan ku dhowaan eber. Haddii x/y 
--> o, x waxa ay leeyahay tirobeel yare 
heerkiisa ka sarreeya kan y iyo haddii x/y --> 
'8?', xi waxay leedahay heer ka hooseeya kan 
y. y. 

tirooyinka lakab la' m.l (xis.) Tiro maangal ah 
oo aan loo qori karin abyoone ahaan ama aan 
loo qori karin qaybta la'aa abyoone. 
Tirooyinka lakabka la' waa akoobane, jajab 
tobanle aan soo noqnoqon. 

tirooyin-khayaali m.l (xis.) Tiro murakab ah oo 
leh sansanka a+bi oo b aan la' ekayn eber, aas 
oo, a iyo b yihiin tirooyin maangal ah, iyo i = 
-1. Ama waa tiro labajibbaarkeedu uu yahay 
tabane. 

tirosin-aritmatig m.dh (xis.) Tirosinka aritmatig 
ee urur ka kooban n-tiro waa wadarta n-da 
tiro oo loo qaybiyey tirada tirooyinka. Tusaale 
ahaan, tirosinka aritmatig ee ururka {1, 4, 3, 0, 
1, 2,ì 1, 4} waa (1+4+3+0+1+2+1+4): 8 = 
16 : 8 = 2. 

tirsame m.l (nax) Magac oggolaada in uu noqdo 
wadar, wuxuuna tilmaamaa wax tirsama. Tus. 
"buug, qalin, qof, iwm". 

tirsan f.mg4 (-naa, -nayd) 1. Wax la tiriyey 
ahaansho. 2. Ka t.: wax, wax kale ka mid ah 
ahaansho. 3. Ku t.: wax, wax kale ku jira 
ahaansho. m.f.dh, tirsanaan. 

tirsi m.l  Tiro taxan mid ka mid ah. 



toobadkeen² 

 

tirsiimo m.l.u (-ooyin, m.l) (xis.) 
Abyooneyaasha togan ee 1 ,2 ,3... ayaa lagu 
magacaabaa tirooyinka tirsiimo, waxa kale oo 
la yiraahdaa tirooyinka wax lagu tirsado ama 
abyooneyaasha togan (eeg abyoone). 

tirso f.g/mg3 (-saday, -satay) 1. (f.g) Wax 
xisaabasho. 2. (f.g) Ka t.: cid xumaan u 
geysasho. 3. (f.g) Ka t.: cid xil kala wareegid. 4. 
(f.mg) La t.: qof la caytamid. m.f.dh, tirsasho. 

tirtire m.l (-rayaal, m.l/dh) 1. Geed mayrax ka 
samysan oo kolka cunnada la cuno faraha lagu 
tirtiro. 2. Wax kasta lagu tirtiro. 

tix m.dh 1. Ereyo qaafiyad iyo miisaan leh. 2. 
Gabay dhowr beyd ka kooban. 

tixgeli f.g2 (-iyay, -isay) Cid qaddarin. m.f.dh, 
tixgelin. 

tixraac f.g1 (-cay, -cday) Qoraal, hadal iwm 
xigasho. m.f.dh, tixraacid. 

tiyaatar m.l (-rro, m.dh) Gole leh gaab wax lagu 
jilo iyo fadhi daawadayaal. 

toban m.l.t. Tirada u dhexeysa sagaal iyo koob 
iyo toban; "10". ld toman. 

tobanaad m.l.t.j Tirada jagaale, keeda u dhigma 
tobanka. ld tobnaad. 

tobaneeye m.l.t Tiro qiyaasteedu toban ku 
dhowdahay. ld tobaneeyo. 

tobograafiyo¹ m.dh 1. Qoraal faaahfaafsan iyo 
muuqaallo muujinaya dhismaha iyo samayska 
dhul gaar ah. 2. Cilmiga lagu barto qaab 
dhismeedka dhulka. ld tobograafiyad. 

tobograafiyo² m.dh (juqr.) Qeexid faahfaahsan 
ama bandhig muuqaallobedeed, dabiici iyo 
sanaaci, labadaba ee meeleed, sidaasoo kale 
ayaa laga rabaa khariidad, toobograafiyeed. 

toddoba m.dh.t Tirada lixda iyo siddeedda u 
dhexeysa; "7". ld toddobo. 

toddobaad m.l 1. (t.j) Tirada jagaale, keeda u 
dhigma toddobada. 2. Toddoba beri oo isku 
xigta. 

toddobaadle m.l (-layaal, m.l/dh) Joornaal, 
wargeys iwm oo toddobadii beri mar soo 
baxa. 

toddobaatameeye m.l.t. Tiro toddobaatan ku 
dhow. ld toddobaatameeyo. 

toddobaatan m.l.t. Tiro ka kooban toddoba 
meelood oo min toban ah; "70". 

toddobaatanaad m.l.t.j 1. Tirada jagaalaha ah, 
kan u dhigma toddobaatan. 2. Sannadaha u 
dhexeeya toddobaatanka iyo siddeetanka. ld 
toddobaatamaad. 

toddobabax m.l Xaflad laba qof oo is aroosay 
toddoba beri kaddib loo sameeyo. 

toddobamaggaarto m.dh (daaw.) Cudur dadka 
iyo xoolaha ku dhaca, murqaha iyo seedaha 
kojiya oo si dhaqso ah u dila; kojiye; teetano. 

togyare m.l (-rayaal, m.l/dh) (juqr) Meel hoos u 
dhax dhuuban oo dheer oo laga helo dhulka 
dushiisa, oo ka yar dooxo kana ballaaran 
qaranqaar. 

tog¹ m.l (-gag, m.l) Meel godan oo biyo mareen 
ah. 

tog² m.l (-gag, m.l) (juqr.) Biyo mareen lama 
degaan kaa soo badanaa engegan, oo biyo leh 
kaliya xilli roob badan kaddib. Togaggu waxay 
guud ahaan ku baaba'aan lamadegaanka 
dhexdiisa, waxa laga yaabaa inay ka 
siilaabmaan lamaddegaanka laftiisa, ama 
dhalaalidda barafyada ee buuro fog. 

tog³ f.g/mg1 (-gay, -gtay) 1. (f.g) Wax kala 
taagid. 2. (f.mg) Tog ku dhex socosho. m.f.dh, 
togid. 

togan f.mg4 (-gnaa, -gnayd) 1. Wax la togay 
ahaansho. 2. (xis.) Wax eber ka badan 
ahansho. m.f.dh, tognaan. 

togane¹ m.l (-nayaal, m.l/dh) (xis.) Tiro 
xisaabeed oo eber ka badan. 

togane² m.l (-nayaal, m.l/dh) (kiim.) Labada 
saldanab, isla eg oo walxuhu leeyihiin 
middood oo aan elektaroonno 
xambaarsanayn. 

tol¹ m.l (-lal, m.l) 1. Dad xiriir wada dhalasho 
amo sheegasho ka dhexeeyo. 2. Qaran. 

tol² f.g1 (-olay, -oshay) 1. Laba wax oo kala 
go'an ama kala dillaacsan wax is kula qabasho. 
2. Hal ilmo diiddey qallacid. m.f.dh, tolid. 

tolan f.mg4 (-lnaa, -lnayd) Wax la tolay 
ahaansho. m.f.dh, tolnaan. 

tolee f.g2 (-leeyay, -laysay) Wax tolka leeyahay 
ka dhigid. m.f.dh, tolayn. 

tolmo m.dh Tolidda wax la tolo. ld tolliimo, 
tolniin. 

tolweyne m.l (-nayaal, m.l/dh) 1. Tol badan 
intiisa curaddada ah. 2. Qabiilka oo dhan. 3. 
Dad isku dan, diin, iyo mabda' ah; qaran. 

too¹ mu.ac.dh (kuwo, w) 1. Magacuyaal aan 
cayinnayn oo dhaddig ah oo cid ama wax 
maqan tilmaama. 2. Midna. Tus. "Raaxo iyo 
Ubax toona ma arag". 

too² mu.ti.dh Mgacuyaal tilmaame oo dhaddig, 
oo wax qofka hadlaya aad uga fog oo farta la 
isugu fiiqayo lagu tilmaansado. 

toob f.g1 (-bay, -btay) 1. Oogada, inta la saro, 
toobin dhiig kaga keenid. 2. Soo jiidid, soo 
uruurin; soo yarayn. m.f.dh, toobid. 

toobad m.dh U noqosho Ilaahay addeciddiisa 
loo noqdo. ld tawbad. 

toobadkeen¹ m.l T. ah: qof toobadkeenaya. 
toobadkeen² f.mg1 (-nay, -ntay) Ilaah 

addeeciddiisa u noqosho. m.f.dh, 
toobadkeenid. 



tooban 

 

tooban f.mg4 (-bnaa, -bnayd) Wax la toobay 
ahaansho. m.f.dh, toobnaan. 

toobin¹ m.l (-nno, m.dh) 1. Gees ama qalab kale 
oo u eg oo oogada, inta la saro, dhiigga buka 
lagaga toobo, lagaga soo saaro. 2. Shaxan 
joomitiri oo leh qaabka koombada. 

toobin² m.l (daaw.) Koob ama gees go'an oo la 
kululeeyay marka lagu qabto jirka meel ka mid 
ah kaddibna soo dhuuqa dhiigga oo jirku soo 
fooco markaas la sarsaro maqaarka oo dhiig 
laga keeno, dhiigaas oo loo haysto mid faasid 
ah sidaasna lagu daaweysmayo. 

toobin³ m.l (xis.) Adke salkiisu yahay xood sallax 
oo oodan, kuna dhammaada bar gees dibedda 
ka ah sallax saleedka. 

toobin4 m.l 1. (bot.) Botani ahaan: dhisme taran 
oo laga helo ubaxla'da dhexdooda iyo qaar ka 
mid ah betri dhoofaytayda, loona yaqaanno 
istaroobilas. 2. (c.nafl.) Dhinaca anatomiga 
xayawaanka: nooc unug qaabile ah oo xasaasi 
u ah ilayska, lagana helo ratiinaha 
lafdhabarleyda dhexdhiisa. 

toobiye m.l (-yayaal, m.l/dh) Jid toosan oo aan 
leexleexad lahayn; waddooyin meel wada taga 
tan ugu gaaban. 

tooda¹ mu.lh.dh (kuwooda, w) (nax.) 
Magacuyaal lahaansho oo tilmaamaya wax 
iyagu (qofka saddexaad ee wadarta ah) ay 
leeyihiin. Tus. "Tooda u yeel!". 

tooda² (-tooda) dk.lh.dh (nax.) Dibkabe 
lahaansho oo tilmaamaya wax iyagu (qofka 
saddexaad ee wadarta ah) ay leeyihiin. Tus. 
"Nimankaas beertooda ayaa miro badan leh". 
ld tood. 

toog m.dh (-go, m.l) 1. Kol; mar. 2. In kol naas 
laga dhiijiyo. 3. Roob yar. 

tǫog m.dh 1. Aqoonta liishaanka. 2. Arrin 
fulinteedu hagaagtay ama meelmartay. 

tooghay f.mg2 (-yay, -ysay) U t.: wax 
dhicitaankooda u diyaargaroobid. m.f.dh, 
tooghayn. 

toogo f.g3 (-gtay, -gatay) 1. Nafley rasaas ku 
ridid. 2. Wax liishaamid. m.f.dh, toogasho. 

toojo m.dh Neef irmaan aan si fiican loo fara 
barin oo dhib iyo shiddo lagu liso; aan hebed 
ahayn. ld tood. 

tookh¹ m.l Faan, ammaan. 
tookh² f.mg1 (-khay, -khday) Ku t.: faan iyo 

istustus samayn. m.f.dh, tookhid. 
toolmoon f.mg4 (-naa, -nayd) 1. Qof laf iyo 

hilib isla eg leh oo qurxoon ahaansho. 2. Arrin 
habboon in la yeelo ahaansho. m.f.dh, 
toolmoonaan. ld toolmoonsan. 

toolmoonee f.g2 (-neeyay, -naysay) Wax 
qurxin ama hagaajin. m.f.dh, toolmoonayn. 

toomman m.l.kh T. ah: bishu marka ay 29 beri 
ku dhammato. 

toon¹ m.l (nax.) Marka shay lagu dhawaaqayo 
codku wuxuu noqon karaa mid dheer ama 
mid gaaban ama mid dhexdhexaad ah. 

toon² m.dh 1. Dhir urursan oo meel ku wada 
taal. 2. Geed yar oo buruqdisu ka mid ah kuwa 
cuntada lagu darsado oo lagu carfiyo. 

toor m.l 1. Beer iyo hilib la yar yareeyey oo la isku 
shiilay. 2. Bun duban, caano, daango iwm oo 
la isku daray. 

toornaado m.dh (juqr.) Dhulka Guinea ee 
Afrikada-galbeed, waa duufaan xoog leh oo 
badanaa loo yaqaan "tornaadada Afrikaanka". 
Waxay ka kooban tahay dabayl cod leh oo ka 
timid dabayl onkod xoog leh, waxay inta 
badan ku bilaabantaa si kedis ah waqti yarna 
ku eg, laakiin waxay geystaa burbur weyn 
dhulka iyo baddaba, waxa inta badan la socda 
roob biyo dhaca. 

toorrey m.dh (-yo, m.l) Mindi af godan leh oo 
labada dhinac wax ku goysa, caarad dhuuban, 
daab xardhan oo gees ama caag ka samaysan 
iyo gal leh oo raggu qaato. ld toorri. 

toos¹ m.l (fk) T. u soco: qalqallooc iyo leexleexad 
la'aan u soco. 

toos² f.mg1 (-say, -stay) 1. Nafley hurdo ka 
kicid. 2. Wax aan qalqalooc lahayn noqosho. 
3. Qalad, wanaag ku beddelid. m.f.dh, toosid. 

toosan f.mg4 (-snaa, -snayd) 1. Wax aan 
qallooc ama leex-leexad lahayn ahaansho. 2. 
Wax aan qalad lahayn ahaansho. m.f.dh, 
toosnaan. 

toosi f.g2 (-iyay, -isay) 1. Nafley hurdo ka kicin. 
2. Wax qallooc ka bi'in. 3. Cid qalad ka leexin. 
m.f.dh, toosin. 

toox m.l 1. Ballac, baaxada, ballaar. 2. ld tooxid. 
torobosfeer m.l (juqr.) Lakabada hoose ee 

gibilka, sida kuwa ka hooseeya toraatosfeerka, 
kuwaasoo ka soocan torobosfeerka, wuxuu 
dherer ahaan fidsanyahay 11 Km ilaa oogada 
dhulka ee jiidda dhexdhexaadka ah. 

tororog m.dh Hadal badan oo aan macna lahayn. 
tororoglee f.mg2 (-leeyay, -leysay) Hadal 

badan oo aan macna lahayn sheegid. m.dh, 
tororoglayn. 

tortor¹ m.l   Wax qurun ka batay darti, la 
googo'ay, la mataataxay. 

tortor² f.mg1 (-ray, -rtay) Wax tortor ah 
noqosho. m.f.dh, tortorid. 

toxob m.dh (-bo/-byo, m.l) 1. Cadad yaryar oo 
xalxalleefsan oo dusha iska saarsaaran oo 
kalluunka iyo haqa qaarkii dhawraarin ahaan, 
korka kaga rogan. 2. Dadka dubkiisa hollob 
ka kacda. 3. Lakab taxane ah oo xabagaysan: 



tundura 

 

kaas oo daboola qaybta hawada u baxsan ee 
geedka. Waxa dhiijiya dubduleedka, 
shaqadeeda ugu muhiimsanina waxa weeye ka 
hortagga biyo lunka geedaha. 

tu mu.ac.dh (kuwo, w) Magacuyaal aan 
cayinnayn oo dhaddig ah oo cid ama wax 
maqan tilmaamaya; mid. Tus. "Tu wanaagsan 
baan ku toosay". 

tub¹ m.dh (-bo, m.l) Dhabbe; waddo. 
tub² m.dh (c.fal.) Jidka ay maraan walxaha 

samaddu marka ay dulalaatiga dhex jiirayaan 
iyadoo loo fiirinayo bar la doortay. Tubta 
dhulku waa jidka uu maro dhulku marka uu 
ku meereysanayo qorraxda. 

tub³ f.g1 (-bay, -btay) Wax badan meel isugu 
keenid. m.f.dh, tubid. 

tubaako m.dh Buuri. ld tabaako, toonbaakh. 
tuban f.mg1 (-bmay, -bantay) Wax la tubay 

ahaansho. m.f.dh, tubnaan. 
tubiiste m.l (-tayaal, m.l/dh) Farsamoyaqaanka 

tubooyinka. 
tuf¹ m.dh 1. Cudur lafaha gala; riix. 2. Duco; 

karaamo. 3. Kasoobbax halis ah. 
tuf² m.dh (daaw.) Cudur aalaaba caruurta ku 

dhaca iyo dhallinyarada wuxuuna ka kacaa 
infekshin qaybta neefsashada inteeda sare oo 
uu keeno baktiiriyada "haemolitic 
streptococci". Astaamo: qandho, 
xubnoholac, marbamarka ka dambeysa xubin 
saameynaya, baro cascas ee maqaar ka 
kuuskuus yaryar oo aan xanuun lahayn ama 
lafo soo baxsan sida xusulka, dhaqdhaqaaq 
ogaan la'aan oo aan caadi ahayn ee addimada 
iyo madaxa (chorea) iyo hallamacood 
wadnaha gufafkiisa iyo xuubka ku daboolan 
(pericardium). 

tuf³ f.g/mg1 (-fay, -ftay) 1. (f.g) Wax afka ku jira 
dibad u soo saarid. 2. (f.mg) Ku t.: cid u 
ducayn. m.f.dh, tufid. 

tufaax m.l Geed dhalo miro aad u macaan oo 
midadbkiisu guduudyahay ama cagaar iyo 
cillaan isku darsan. 

tuf-xubnoholac m.l (daaw.) Nooc xubnoholac, 
kan labaad ee ugu badan cudurrada tufta waxa 
ka horreeya lafoxubnoholac (osteo artritis) 
waxay gaar ahaan saameysa xubnaha faraha, 
xubin isgoyska gacanta iyo dhudhunka, 
lugaha, canqowyada, miskaha iyo garbaha: 
xubnoisgoysyada si siman ayaa labada 
dhinacba cudurku ugu dhacaa waana kala 
silloonyihiin. 

tuhun¹ m.l Shaki; male; bidaal; dareen. 
tuhun² f.g1 (-hmay, -huntay; -hmi) Ku t.: fal 

inuu dhacay malayn. m.f.dh, tuhmid. 

tuhunsan f.g4 (-naa, -nayd) Cid wax tuhun ku 
jiro ahaansho. m.f.dh, tuhunsanaan. 

tuji f.g2 (-iyay, -isay) 1. (dii.) Dad dukanaya 
imaan u noqosho. 2. ld tu'i. m.f.dh, tujin. ld 
duji, tuki. 

tukahariye m.l.u Riciraha tunka oo u dhexeeya 
afweynta iyo araxda. 

tuke m.dh (-kayaal, m.l/dh) Shimbir madow oo 
hilibka cuna. 

tuko f.mg3 (-kaday, -katay) (dii.) Cid waajib 
salaad gudasho. m.f.dh, tukasho. ld duko. 

tukub f.mg1 (-bay, -btay) 1. Nafley socod 
tartiib iyo tabar yari leh socosho. 2. Ku t.: ul 
ku luudid. m.f.dh, tukubid. 

tulimaad m.l Waa dhigidda uu dhigo wakiil 
dabiici ihi adke uu sidey oo uu ka keenay meel 
kale ama fog. Tusaale, webiyadu waxa ay 
tuulaan dhoobo iyo quruurux, dabayluhuna 
ciid badan iyo boodh. 

tulud m.dh (-ddo, m.l) Neef geel ah. 
tulux¹ m.dh Buro weyn oo oogada ka baxda. 
tulux² m.dh (daaw.) Gal aan caadi ahayn oo ay 

biyo ama wax kale ka buuxaan. 
tulux-ugxeeye m.l (daaw.) Kiish biyo ka 

buuxaan, mid ama ka badan, oo ka dhex 
sameysma ugxeeyaha. 

tuma mu.we.dh (kuwama, w) (nax.) Magacuyaal 
weyddiimeed oo dhaddig oo wax ama qof 
lagu hubsado; waa ayo? yaa waaye?. 

tumaal m.l (-llo, m.dh) 1. Qof biraha 
farsameeya. 2. Sab. 

tuman f.mg4 (-mnaa, -mnayd) Wax la tumay 
ahaansho (bir, qof, xiniinyo iwm). m.f.dh, 
tumnaan. 

tumo f.g/mg3 (-untay, -umatay) 1. (f.g) Bir 
qalab ka samaysasho. 2. (f.mg) Wan dhufanan 
ka dhigaasho. 3. (f.mg) Qof wuxuu jecelyahay 
ku raaxaysasho. 4. (f.mg) Ku t.: qof korkii ama 
wax kale ku durdurin, ku baabbacayn; cagaha 
la dhicid. m.f.dh, tumasho. 

tun¹ m.l Luqunta dhabarkeeda; jeegada 
hoosteeda. 

tun² f.g1 (-umay, -untay; -umi) 1. Badar iwm 
buushe ka saarid. 2. Cid ul la dhicid. 3. Wan 
dhufaanid. 4. Sacab t.: sacab isku garaacid. 5. 
U sacab t.: cid ballan ka qaadid ama taageerid. 
m.f.dh, tumid. 

tundura m.dh (juqr.) Bannaanada aan dhirta 
lahayn ee woqooyiga maraykanka iyo 
woqooyiga yurayshiya, oo inta badan ku yaal 
goobada Aartik iyo dhinaca woqooyi ee 
kaynaha caleen irbadleyda, ma jiro gobol 
weyn oo dhigmaa kubbad-badhka 
koonfureed. Sannadka intiisa badan celceliska 
heerkul bileedku wuu ka hooseeyaa barta 



tur 

 

biyuhu ku barafoobaan, jiilaaladuna aad bay u 
dheeryihiin una qabow yihiin, dhulkana waxa 
qariya baraf, xagaayadu way gaabanyihiin oo 
diiranyihiin, laakiin xataa luulyo celceliska 
heerkul bileedku kor uma dhaafo 10° C ah. 

tur f.mg1 (-ray, -rtay) U tur: cid u naxariisasho. 
m.f.dh, turid. 

turaab m.dh Carro laga soo qaado shiikh la 
qaddariyo xabaashiisa si barako looga helo. 

turaal m.l Naxariis cid loo galo. ld turniimo, 
turniin, turniinsho. 

turjubaan¹ m.l (-nno, m.dh) Afceliye; afhayn. ld 
turjumaan. 

turjubaan² f.mg1 (-nay, -ntay) 1. Laba af isku 
beddelid. 2. Ka t.: laba qof oo aan is af 
garanayn is af garadsiin. m.f.dh, turjubaanid. ld 
turjumaan. 

turub m.l Xaashiyo cayaaro badan oo kala jaad 
ah lagu cayaaro oo afar cuntub u qaybsan: 
hadhiin, dheemman, karaawil iyo isbig. 

turumbo m.dh (-ooyin, m.l) (muus.) Qalab 
muusig hawada ku shaqeeya, labada dacal ka 
furan, leh daloolo sawdkeeda lagu codeeyo oo 
sida badan ay ciidammadu isticmaalaan; Bigil. 

turunturree f.g2 (-reeyay, -raysay) Qof socda 
hore u ridid. m.f.dh, turunturrayn. ld 
turaanturree, turaanturyee. 

turunturroo f.mg3 (-ooday, -ootay) Cid socota 
hore u dhicid. 

turunturrood m.f.l eeg turunturroo. 
turuq m.l (-qyo, m.dh) 1. Murqo waaweyn oo 

dadku yeesho. 2. Tolmo halhalluuq ah oo 
foolxun. 

turxaan m.dh Iin; cillad. 
turxaanbixin m.dh Xumobixin, cilladbixin. 
tus f.lg1 (-say, -stay) 1. Cid wax farta ugu fiiqid. 

Tus. “Cali ayaa guriga tusay Axmed” 2. Is t.: 
laba qof isu keenid. Tus. “Axmed baa is tusay 
wiilka iyo aabbihiisa”. m.f.dh, tusid. 

tusaale m.l (-layaal, m.l/dh) Matal; masal; 
misaal. ld tusaalo. 

tusaalee f.mg2 (-leeyay, -laysay) 1. Cid talo u 
jeedin. 2. Cid wax uga digid. m.f.dh, tusaalayn. 

tusaal-kalgalka m.l (-layaal ..., m.l/dh) (kiim.) 
Tuse muujinaya curiyeyaasha oo u habaysan 
hannaan ku salaysan korodhka tirada 
borotonnada si loo arko xiriirka dhaqanka 
kiimikaad ee ka dhexeeya curiyeyaasha. 

tusbax m.l (-xyo, m.dh) (dii.) Iniino ka samaysan 
kuul ama qori oo dhexda ka daloola o dhuun 
iskula taxan oo lagu werdiyo. 

tusmee f.g2 (-meeyay, -maysay) 1. Wax 
tusmo u yeelid. 2. Buug tusmo u samayn. 
m.f.dh, tusmayn. 

tusmo m.dh (-ooyin, m.l) 1. Hab reer miyigu u 
dego meel cusub. 2. Calaamad la dhigo meel 
la degi rabo. 3. Taxanaha cinwaanada buug. 

tuubbo m.dh (-ooyin, m.l) Qalab dhuuban oo 
dhexda ka daloola oo dareeraha,hawada iwm 
ay maraan. 

tuug¹ m.l (tuug, m.dh) Nin wax xadid 
caadaystay. 

tuug² m.dh Wax baryo lagu keenay.  
tuug³ f.g1 (-gay, -gtay) Wax baryid; 

yaboohsasho. m.f.dh, tuugid. 
tuugo m.dh 1. Wax xadidda; tuugnimo; xatooyo. 

2. Qof dheddig ah oo keli ah wax xadda. 3. 
Koox wax xaddo. 

tuugso f.mg3 (-saday, -satay) Cid sadaqo 
weyddiisasho. m.f.dh, tuugsasho. 

tuugtan f.mg1 (-amay, -antay; -ami) Si aad ah 
wax u baryid. m.f.dh, tuugtamid. 

tuuji f.g2 (-iyay, -isay) 1. Wax jilicsan oo 
diismaya calaacasha iyo faraha ku dhuujin si 
dheecaan iwm looga keeno. 2. Ooga bugta 
ama daallan daliigid ama rixid. m.f.dh, tuujin. 

tuujis m.l (c.nafl.) Wejiga garaaca wadnaha, 
marka caloolyarooyinka wadnuhu isku soo 
ururaan si ay dhiigga ugu tuuraan 
halbowlayaasha. 

tuulimaad m.l 1. (taar.) Qaybta ka mid ah 
oogada dhulka iyo gibilkiisa ee ay nafleydu ku 
noolan karto, amase, ay nafley du ku 
nooshahay. 2. (jool.) Dhigidda uu dhigo wakiil 
dabiici ihi adke uu sidey oo uu ka keenay meel 
kale ama fog. Tus. "Webiyadu waxa ay 
tuulaan dhoobo iyo quruurux, dabayluhuna 
ciid badan iyo boodh". 

tuulimaad-badeed m.l (-dyo ..., m.l) (jool.) 
Tuulimadyada la dhigo meelaha bad 
weynnada ama harooyinka guntooda 
badweynnada ugu hooseeya,waxyaabaha la 
tuulay asalkoodi waxay ka yimaadeen 
haraayaal yaryar oo ka haray noole hore ugu 
oolaan jiray qaybtaa badda ama harada ee uu 
ka dhacay tuulimaadku. 

tuulimaad-mool m.l (-dyo ..., m.l) (jool.) 
Maatarka adag ee daboola gebiska gobolka 
ugu hooseeya ee badda. 

tuulo m.dh (-ooyin, ml.) Magaalo yar oo meel 
miyi ah ku taal. 

tuunsan f.mg4 (-naa, -nayd) Wax meel ku 
uruuray noqosho. m.f.dh, tuunsanaan. 

tuur f.g/mg1 (-ray, -rtay) 1. (f.g) Wax gacanta ku 
gamid. 2. (f.mg) Ka t.: sharaab dhaqso u 
cabbid. m.f.dh, tuurid. 

tųur¹ m.l 1. Timaha madaxa oo inta la daayo in 
yar kor u dheeraada. 2. Wax meel ta tųuray 
qaabkiisa. ld tuul. 



tuwaal 

 

tųur² m.dh (-ro, m.l) 1. Kurus. 2. Dadka gasarku 
ku dhaco, qaabka dhabarkoodu yeesho. 

tųur³ f.g1 (-ray, -rtay) Wax meel tubid. m.f.dh, 
tųurid. ld tuul. 

tųuran f.mg4 (-rnaa, -rtay) Wax meel la tųuray 
ahaansho. m.f.dh, tųurnaan. ld tuulan. 

tuurimo m.dh In wada jirta oo badan; wax meel 
tųuran. 
tųurin m.l (-inno/-imo, m.dh) 1. Qori yar oo af 

fiiqan leh oo hasha irmaan sanka looga mudo 

si ilmo loogu sidko. 2. Qori yar ooo af fiiqan 
leh oo timaha lagu tųuro. 

tuuro f.g/mg3 (-rtay, -ratay) 1. (f.g) Wax meel 
isugu geysasho. 2. (f.mg) Wax meel isugu 
imaasho. 3. Timaha tuurid. m.f.dh, tuurasho. 

tuuryee f.g2 (-yeeyay, -yaysay) Wax tuuryo 
isdaba joog ah la dhicid. m.f.dh, tuuryayn. 

tuwaal m.l (-llo, m.dh) Maro culus oo duf leh oo 
marka la qubaysto biyaha kora looga qallajiyo, 
shukumaan. ld taweel, tuweel. 



 



 

 

u¹ (u') m.dh Xarafka labaatanaad ee alifba'da af 
Soomaaliga, waa shaqal. 

u² h (nax.) Qurub lagu isticmaalo falka 
bidixdiisa: a) qurub la xiriira jiho la aado. Tus. 
"Halkaa u orod!"; b) qurub la xiriira qofka loo 
aado. Tus. "Cali baan u tagay"; c) qurub la 
xiriira qof ama shay daraaddiis wax loo 
sameeyo. Tus. "Naagta aqal u dhis!"; d) qurub 
la xiriira habka ama sababta wax loo sameeyo. 
Tus. "Si wanaagsan u samee!", "Maxaad u soo 
iibsatay?"; e) ugu: qurubyo lagu cabbiro 
kalasarraynta. Tus. "Wiilasha asaga ayaa ugu 
wanaagsan". 

ubad m.l Dhasha yaryar ee xoolaha iyo dadka. 
ubax m.l Qaybaha geedka qayb ka mid ah oo 

xubnaha dhalidda iyo abuurku soo maraan; 
waa caleemo midabyo badan oo qurxoon; 
xay; man. 

ubaxayso f.mg3 (-stay, -satay) Ubax yeelasho 
(geed). m.f.dh, ubaxaysasho. ld ubxayso. 

ubaxdhig m.l Dhigidda la dhigo meelo taariikhi 
ah ubax. 

ubaxley m.dh (bot.) Dhirta ubaxa leh. Ubaxleydu 
waa muuqaallada dhirta shiiqisa ee maanta. 
Waxa laga helaa dhismayaasha ugu sareeya 
boqortooyada dhirta, taas oo u suurto gelisa 
inay ku noolaadaan sabooyin kala duwan. 

ubbo m.dh (-ooyin, m.l) 1. Weel badanaa argeeg 
ka samaysan oo sal ballaaran iyo qoor 
dhuuban oo weesada lagu shubto. 2. Quluc. 

ubbo-ubax m.dh (-xo, m.dh) (bot.) Qaybta 
dheddigga ee ubaxa, taas oo ka kooban hal 
kaarbale, ama koox kaarbale ah. 

ubuc¹ m.dh (-cyo, m.dh) Uurkujir. ld oboc. 
ubuc² m.dh (-cyo, m.l) (baay) Qaybta hoose ee 

jidhka xayawaanka. Waxay ka koobantahay 
caloosha, mindhicirrada iyo organnada 
qashinsaarka iyo taranka. 

ubur m.dh (-rro, m.dh) Xumbo adag, oo cad, oo 
awrka qooqan afkiisa ka timaadda. ld abur. 

udgi f.g2 (-iyay, -isay) Wax caraf u yeelid. 
m.f.dh, udgin. ld udgoonee. 

udgoon¹ m.l 1. Ur la jeclaysto oo carfoon. 2. 
Waxyaabo la shito ama lays marsho oo 
carfoon; udug. 

udgoon² f.mg4 (-naa, -nayd) Wax ur la 
jecleysto leh ahaansho. m.f.dh, udgoonaan. 

udub m.l (-dbo, m.l) 1.Tiir xooggan, farraarro 
leh oo dhismaha aqal soomaaliga lagu 
adkeeyo. 2. Tiirar badan oo meel wada yaal. 3. 
Summad geela lagu dhigo, qaab udub kor u 
jeeda ah leh oo meelo kala duwan looga 
dhigo; kabaal. 4. Dhigo. 

udubdhexaad m.l (-do/-dyo, m.dh) Udub 
dheer oo aqalka dhexdiisa la suro si uu u 
adkeeyo dhismaha aqalka. 

udug¹ m.l 1. Ur la jecleysto. 2. Wax ur la 
jecleysto leh oo la shito ama lays mariyo. 

udug² f.mg1 (-dgay, -dugtay) Wax caraf la 
jeclaysto yeelasho. m.f.dh, udgid. 

uf¹ m.dh Faddare; qurun. 
uf² e.d Eray la dhaho kolka ur qurmuun la 

dareemo. 
ufuq m.l (-qyo, m.dh) (juqr.) Xarriiqa lagu sheegi 

karo inay wareegsantahay oo xadeysa aragga 
eegaha, kaas oo ah dhulka dushiisa ama badda 



ugaadh 

 

dusheeda, meesha dhulka ama baddu ay u 
muuqdaan inay cirka kula kulmaan. Ogaanta 
ufuqu waxay ku xirantahay joogga eegaha. 

ugaadh m.dh.u ld ugaar. 
ugaadhsade m.l (-dayaal, m.l/dh) Xayawan u 

ugaadhasada xayawaannada kale cunto ahaan. 
ugaar m.dh.u Nafley banjoog ah oo hilibkeeda la 

cuno sida biciidka, deerada, iwm. ld ugaadh. 
ugaarsato m.dh.u Dad ugaarta ugaarsada. 
ugaarso f.g3 (-saday, -satay) Ugaar doonasho. 

m.f.dh, ugaarasho. m.dh, ugaarsasho. ld 
ugaaro. 

ugaas m.l Nin tol madaxnimadiisa loo 
caleemasaaray. 

ugax¹ m.dh.u (-gxaan, m.dh) 1. Shay kakoonsan, 
qolof adag oo ay dhasho nafleyda inta aan 
naasleyda ahayn, oo uu ku jiro abuurka ilmaha 
iyo nafaqadii korin lahayd; ukun. 2. Unug 
dheddig oo ka soo go'a ugxiyaha naasleyda 
dheddig oo marka uu bacrimiyo unugmaniga 
labi ilmo ka abuurmaan. m.dh.w, ugxaan. 

ugax² m.dh (ugxanno, m.dh) (baay.) Unug taran 
oo qaangadh ah oo laga helo xayawaanka 
dheddig, kaasi oo uu saaroo ugxansiduhu. 

ugaxlay m.dh (c.nafl.) Xubinta taranka ee ugu 
muhiimsan xagga dheddigga oo soo saarta 
unug-ukumeed iyo hormoonnada istroojinka 
kaltan toosan kaddib markii ay ku dhacaan 
hormoonnada goonadotroofiin loo yaqaan 
oo laga siidaayo qoqobka hore ee qanjirdhiiqa 
bitiwitariga waxa jira laba ugxeeye oo ku yaal 
qaybta hoose ee uurkujirtada, labada dhinac 
ee ilmosidaha. 

ugbaad m.l 1. Dhir roob ku da'ay oo baxday oo 
aan cidi daaqin. 2. Dhul weli ugub ah. 

ugub m.l.kh 1. Dhul dihin oo aan weli laga 
xoojin; cusayb. 2. Naflay dheddig oo aan weli 
curan. 

uguf m.l Sabuul meseggo, oo qaaday cudur ama 
biyo la'aan heshay awgeed, oo aan yeelan 
badar fiican. 

ugu-hooseeye m.l (-yayaal, m.l/dh) (xis.) Bar 
ku taalla garaaf fansaar taas oo leh qiimaha 
ugu hooseeya ee ku dhex jira gaalis. Haddii 
fansaarku yahay xood si joogta ah isu haysta, 
u hooseeyaha fansaarku waa bar noqod; taas 
oo ah tiirada taabtaha marka loo eego xoodka 
ay si joogto ah isaga beddesho min togane ilaa 
tabane iyada oo maraysa eber. 

ugunji m.l Nooc ka mid ah liinta. 
ugxaan m.dh.w eeg ugax¹. 
ugxanayn m.dh (baay.) Sii daynta ugxanta ka 

timaada ugxansidaha. Unug ugxaneedka ku 
dhex koraya goonkiisa wuxuu tegaa 
ugxansidaha dushiisa; marka uu qaangaadho 

waxa laga soo daayaa goonka iyada oo lagu sii 
daynayo moqorka jidhka, halkaas oo laga 
gudbiyo marin ubxaneedka. 

ugxandhalid m.dh (baay.) Taran ugxanta 
bacrinsani ay ku korto kuna dillaacdo marin 
ugxaneedka hooyada. 

ugxanside m.l (-dayaal, m.l/dh) 1. (c.nafl.) 
Organka taranka ee dheddigga xayawaanka 
kaas oo soo saara ugxanta. 2. (bot.) Salka hulan 
ee kaarbalka ubaxa, kaas oo ka kooban hal 
ama in ka badan oo ugxan side yare. 
Bacriminta kaddib, derbiga ugxansiduhu 
wuxuu u koraa xagga midhaha isaagoo 
daboolaya iniinyaha. 

ugxanside-yare m.l (-rayaal, m.l/dh) (bot.) 
Qaybta organnada taranka dheddigga ee 
iniinyaha geedka, taas oo ka kooban bu'da, 
kiish uurjiif iyo lakab ugxaneedya. 

ujeeddo m.dh (-ooyin, m.l) 1. Macnaha looga 
danleeyahay hadal, fal, hadaf iwm. 2. Dulucda 
qoraal rasmi ah ama dood. ld ulajeeddo. 

ujro m.dh Lacag ama wax kale oo qiimo leh oo 
shaqo la qabtay lagu bixiyo ama laga qaato. ld 
ujuuro. 

ukun m.dh.u (-umo, m.l) Shay kakoonsan, qolof 
adag oo ay dhasho nafleyda inta aan naasleyda 
ahayn, oo uu ku jiro abuurkii ilmaha iyo 
nafaqadii korin lahayd. 

ul m.dh (-lo, m.l) 1. (-lo, m.l) Qori dhuuban, 
geedaha laga goosto oo loo qaato in laysku 
daafaco ama xoolaha lagu raaco. 2. Lo' 
tiradeedu boqol (100) gaartay. 3. Tiro lo' ah oo 
gaar isula soofta. 

ulakac m.l.fk Samaynta fal kas iyo ogaal loo 
sameeyo. 

ulee f.g2 (-leeyay, -laysay) Wax ul la dhicid. 
m.f.dh, ulayn. 

umal m.l Caro ciilqab ah. 
ummad m.dh (-do, m.l) 1. Dad meel wada 

deggan oo dhaqan iyo dhaqaale wadaag ah. 2. 
Dad. 

ummi m.l.kh U. ah: qof aan wax qori karin 
waxna akhrin karin. 

ummul¹ m.dh (-lo, m.l) Qof dumar ah oo 
kolkaas ilmo dhashay. 

ummul² f.mg1 (-ulay, -ushay) Ilmo uur ku jiray 
dhalid. m.f.dh, ummulid. 

ummulbax¹ m.l Dhammaadka afartanka casho 
ee ugu dambeeya kolka ay hooyadu 
ummusho. 

ummulbax² f.mg1 (-xay, -xday; -bixi) 
Afartanka casho ee ummusha lagu jiray 
dhammaysasho. m.f.dh, ummulbixid. 

ummulbixi f.g2 (-iyay, -isay) Hooyo dhashay, 
intay afartanka casho ee ummusha ka 



urur² 

 

dhammaysanayso u adeegid; nafaqgayn. 
m.f.dh, ummulbixin. 

ummuli f.g2 (-iyay, -isay) Ilmo ka dhalin. 
m.f.dh, ummulin. 

ummuliso m.dh (-ooyin, ml.) Haweeney aqoon 
u leh sida loo dhaliyo naagaha. 

ummulow m.l Cudur ku dhaca dumarka 
ummula. 

ummulraac¹ m.l Geerida ku timaada haweeney 
ummulaysa ama ummushay. 

ummulraac² f.mg1 (-cay, -cday) Haweeney 
ummushay dhimasho. m.f.dh, ummulraacid. ld 
ummulraaco. 

unkan¹ f.mg1 (-amay, -antay; -ami) Wax la 
unkay noqosho. m.f.dh, unkamid. 

unkan² f.mg4 (-naa, -nayd) Wax la unka 
ahaansho. m.f.dh, unkanaan. 

unug¹ m.l (-gyo, m.dh) Wax aan hore u jirin oo 
la curinayo, bilawga ugu horreeya. 

unug² m.l (-gyo, m.dh) (baay) Halbeegga salka 
nolosha ee maatar iyo tamarina ka soo 
uunmaan, ku beddelmaan, ku kaydsaman, 
kuna isticmaal galaan. Unug kastaa wuxuu ka 
koobanyahay walxo cufan oo borotiin ah 
(borotobalaasam), kuwaas oo u meesiyoobey 
walax xab oo kale ah (saytobalaasam) iyo bu', 
kaas oo ay ku jirto DNA. m.f.dh, unkid. 

unug-dareendhaqaaq m.l (-gyo ..., m.dh) 
(c.nafl.) Unug ama organ soo saara jawaab 
fisiyoolojyiyeed marka uu nashaad iyo guyo 
dareen wade. Tus. "Muruqyada iyo 
qanjidhada". 

unug-dareenwade m.l (-dayaal, m.l/dh) 
(c.nafl.) Unug dheeraaday oo faracyo leh, kaasi 
oo ah halbeegga aasaaska u ah habdhiska 
dareenwadka, gaarna u ah gudbinta 
gujooyinka. 

unugga Daaniyal m.l (fiis.) Unug aasaasi ah 
(sida unugga foolt), xoog danab wadihiisuna 
yahay 1.08 V, lehna qotino maar (+) iyo 
naxaas ah (-). Unuggan waxa uu leeyahay 
gudbiye naxaro salfaytah iyo milanka maar 
salfayt oo kahortaga daahneefeed ka dhaca 
unugga. 

unug-gudeed m.l (-dyo, m.dh) (c.nafl.) 
Unugyada inta u dhaxaysa. 

unugmaskaxeedka dhaqaaqa m.l (c.nafl.) 
Unugyada sameeya mareennada u dhexeeya 
maskaxda iyo xubinta dhaqaaqa, (muruqa, 
lafaha) midkood. 

unug-waalid m.l (-gyo ..., m.dh) (c.nafl.) Unugga 
ay ka soo farcamaan ama ka samaysmaan 
unugyada kale marka qaybsanka unugga 
dhaco. 

unugyo-badane m.l.u (-nayaal, m.dh) Noole ka 
kooban unugyo badan. 

ur¹ m.l (-rar, m.l) 1. Wax sanku jecleysto ama 
necbaysto ee uu dareemo. 2. Qurun. 

ur² m.dh 1. Dabayl lixdii bilood doc ka timaadda; 
neecaw; dabayl. 2. Dhanka dabayshu ka 
dhacayso. 

ur³ f.mg1 (-ray, -rtay) 1. Ur qurmuun yeelasho. 
2. U u.: wax nicid. 3. U u.: wax ur qurmuun 
leh dareemid. m.f.dh, urid. 

urdhac m.l Jihada dabayshu u socoto. ld 
urdhicid. 

ureed m.l (-dyo, m.dh) (baay.) Dareenka urta 
ama dariiqadda wax lagu uriyo; tani oo lagu 
helo qaabilayaasha urta ama qaabilayaasha ku 
jira organnada ureed, sida sanka, kuwaas oo 
xasaasi u ah hawada ama kiimikooyinka ka 
dhasha biyaha. Nashaadinta qaabilayaashaasi 
waxay sababtaa inay u gudbiso wararka 
maskaxda iyaga oo sii maraya dariiqa dareen 
wadaha ureed. 

urgumo m.dh Uurkuhayn; cadaawad. 
uri f.g2 (-iyay, -isay) 1. Wax urkooda dareemid. 

2. Wax qurmin. Tus. "Kalluunkii bakhtiyey 
baddii buu uriyey". m.f.dh, urin. 

uris m.l Cudur carruurta ka ballaariya madaxa. 
ursad m.dh Cudur ku dhaca eyga iyo naasleyda 

la bahda ah oo ay calaamo u tahay biyonicid 
iyo laystaannimo. 

ursii f.lg2 (-iiyay, -iisay) 1. Wax ur leh cid sanka 
u saarid. 2. U ursii: nafley wax nacsiin. m.f.dh, 
ursiin. 

urso f.g3 (-saday, -satay) Wax ur leh sanka 
saarasho. m.f.dh, ursasho. 

urug m.dh Cudur dadka, xoolaha iyo shimbiraha 
ku dhaca oo sambabada waxyeeleeya oo 
xummad badan iyo qufac leh; qaaxo; feero. 

urugo m.dh Uurkutaallo; tiiraanyo; caloolxumo. 
urugoo f.mg3 (-ooday, -ootay) Tiiraanyo 

dareemid. 
urugood m.f.l eeg urugoo. 
urur¹ m.l (-rro, m.dh) 1. Seddax horimood oo 

ciidan ah. 2. Dad aragti siyaasadeed ku 
midoobay. 3. Tiro isku wax ka hadlaysa oo is 
buuxinaysa. 

urur² m.l (-rro, m.dh) 1. (kiim.) Marka la eego 
tusaha falgalka curiyayaasha, waa tax 
curiyayaal ah oo kiimika ahaan isu'eg lehna 
ratibaad elektaroonikaad oo isu'eg. Ururku 
waa curiyayaasha joog u taxan ku wada jira ee 
tusaha kalgalka curiyayaasha. Marka la eego 
kiimikada orgaanikada ah, waa atam ama 
koox atamyo ah oo xukuma astamaha gaarka 
ah ee molikiyuulada ku wada jira bah gaar ah. 
2. (kiim.) Ururinta walxo nooc kasta leh. 



urur³ 

 

Walxaha sameeya urur waxa lagu magacabaa 
kutirsaneyaasha ama xubnaha urur. 

urur³ m.dh Xiddigo dhawr ah oo meel isugu 
yimaada oo isla socda. 

urur4 f.mg1 (-ray, -rtay) Nafley tiro badan meel 
isugu imaansho. m.f.dh, ururid. ld urursan¹. 

urur shaqaale m.l (-rro ..., m.dh) (taar.) Urur 
matala xoogsatada, rabo in uu wax ka baddelo 
xaaladda nolosha, mushaarada iyo lacagta. 

ururi f.g2 (-iyay, -isay) 1. Wax meel isugu 
keenid. 2. U u.: kaalmo cid la siinayo dad kala 
duwan uga qaadid. m.f.dh, ururin. ld aruuri. 

Ururkii Qaramada m.l Urur la sameeyey 
dagaalkii adduunka ee kowaad kaddib, kasoo 
loo dhisay horumarinta Iskaashiga caalamiga 
iyo ka hortagga dagaal, wuxuuna burburiyey 
dagaalkii II ee Adduunka. 

urursan¹ f.mg1 (-amay, -antay) Wax la ururiyay 
noqosho. m.f.dh, urursamid. ld urur. 

urursan² f.mg4 (-naa, -nayd) 1. Wax la ururiyey 
ahaansho. 2. Wax aan kala daadsanayn 
ahaansho. m.f.dh, urursanaan. 

ururso f.g3 (-saday, -satay) Wax kala firirsan 
meel isugu keensasho. m.f.dh, urursasho. ld 
aruurso. 

usduuro m.dh (-ooyin, m.l) Dhacdo taariikheed 
oo sooyaal ah, oo wax laga beddelay 
qaabkeeda hore. ld asduurad, usduurad. 

uskag m.l Wasakh ku taal jir dad ama dhar. ld 
uskug. 

ustaad m.l (-dyo, m.dh) Macallin; bare. ld 
astaad. 

utun m.dh Godob weyn; aano. 
uu¹ mu.dhm.y Magacuyaal tilmaamaya qofka 

saddexaad ee kelida lab ah (kan laga hadlayo). 
Tus. "Wuxuu rabaa inuu wax ka barto" 

uu² e.d Erey dareen oo tilmaamaya wax kedo ah 
ama wax naxdin ah, iwm. 

uubato m.dh.u (-ooyin, m.l) 1. Bahal eeyga u eg: 
yey; yeey; uuley. 2. Qaylo dheer. 

uugaan m.l 1. (m.l.u) Daruuro cokan. 2. Yabaq, 
buuq. ld uugaamo. 

uuley m.dh Yeey, uubato. 
uuman¹ m.l 1. Jin, rooxaan. 2. ld uun¹. 
uuman² f.mg1 (uunmay, uumantay; uunmi) 

Wax la abuuray noqosho. m.f.dh, uunmid. 
uuman³ f.mg4 (uunnaa, uunnayd) Wax la 

abuuray ahaansho. m.f.dh, uunnaan. 
uumi m.l 1. Humri kulul. 2. Kul; diirimaad. 
uumi saarid m.dh (bot.)Biyo lunka dhirta kaas 

oo ay ku sii daayaan gibilka. Biyo lunku 
badanaa wuxuu ka dhacaa caleemaha iyaga oo 
ka baxaya daloolada istomaataha, kaasi oo 
shaqadiisa ugu weyni tahay isdhaafsiga 
neefaha. 

uumibax¹ m.dh (-xyo, m.dh) 1. (fiis.) Isbedelka 
wejiga hoorku ku noqdo neef ama uumi. 
Uumibixinta waxay ku dhici kartaa heerkul 
kasta, dhakhsaheeduna wuxuu la kordhaa 
heerkulka. 2. (fiis.) Dariiqadda walaxi isaga 
beddesho dareere isuguna beddesho heerka 
uumiga ama biyaha hawada ku jira. 

uumibax² f.mg1 (-xay, -xday; -bixi) Hoore la 
kululeeyey qiiq bixid. m.f.dh, uumibixid. 

uumibiyood m.l Hoore la kululeeyey qiiq ka 
baxay oo qabow taabtay awgiis biyo isu 
beddeley. 

uumihoorow m.l (fiis.) Isbeddelka uumi ama 
neef ay ku noqoto hoor. Weji-gaddoonkaasi 
waxa wehesha kul baxa. 

uumo f.g3 (uuntay, uumatay) Ilaah wax 
abuurasho. m.f.dh, uumasho. 

uun¹ m.l 1. Wax kastoo Alle uumay. 2. Uumi. 
uun² f.g1 (uumay, uuntay; uumi) Eebbe wax 

abuurid. m.f.dh, uumid. 
uun³ fk. 1. Keliya. Tus. "Carruurta uun caanaha 

sii". 2. Mid kastaba ha ahaadee. Tus."Nin uun 
weyddii". 3. Mid aan cayinnayn, mid aan la 
garanayn. Tus. "Wiil uun baa noo sheegay". 

uunrays m.l Dabagaalle; tukulush. 
uunsan f.mg4 (-naa, -nayd) 1. Wax uunsi lagu 

shiday ahaansho. 2. Wax la uumiyey 
ahaansho. m.f.dh, uunsanaan. 

uunsi m.l Walxo laysku dardaray oo laysku 
kariyey, udgoon oo loo qiijiyo in lagu carfiyo 
jir, dhar ama meel; khumkhum. 

uunso f.mg3 (-saday, -satay) Uunsi shidasho. 
m.f.dh, uunsasho. 

uur m.l 1. Inta u dhaxaysa bogga miskaha iyo 
laba kelliyood waxa ku jira: beerka, caloosha, 
xiidmaha iwm. 2. Ilma galeenka cunuggu ku 
jira kolka uu dusha ka muuqdo oo calool 
weyn u ekaado. 3. Laabta. 

uurayso f.mg3 (-stay, -satay) Uur yeelasho. 
m.f.dh, uuraysasho. 

uurdoox m.l Cunugga aan sida caadiga ah u 
dhalane bogga hooyadiisa laga soo saaray; 
bogdoox. 

uuree f.g/mg2 (-reeyay, -raysay) 1. Uur u yeelid 
(siiba naag aan la qabin). 2. Uuro kicin. m.f.dh, 
uurayn. 

uurjiif¹ m.l (-fyo, m.dh) Ilmaha weli uurka ku 
jira. 

uurjiif² m.l (-fyo, m.dh) (baay.) Heerka ugu 
horreeya ee koritaanka xayawaanka, laga soo 
bilaabo marka ugxanta bacrintay ay bilowdo 
inay qaybsanto, iyada oo ku jirta organnada 
taranka ee hooyada ilaa ay ka dillaacayso ama 
ka dhalanayso. 



uyaal 

 

uurkubaalle m.l.kh (-layaal, m.l/dh) 1. Qof 
hibo loo siyey in uu ogaado waxa dhici doona. 
2. Faras ama nin aad u dheereeya. 

uurkucirroole m.l (-layaal, m.l/dh) Nin xaakiim 
ah ama waayo-aragnimo dheeraad ah leh. 

uurkuhayn m.dh Uurxumo. 
uurkujir m.dh Inta uurka ku jirta, sida: beerka, 

kelyaha, caloosha iwm; uusley. 
uurkuqaad m.l Illaabi waayidda la illaabi waayo 

wax lays yeelay. ld uurkusiddo. 
uurkusiddo m.dh Utun iyo ciil uurka ku raaga. 
uurkutaallo m.dh Dareen iyo uurxumo gocasho 

ku dheehan tahay leh. 
uuroowid m.l (baay.) Xaalad uurqaadid, marka 

shahwada labku bacrimiso ukunta dheddigga 
dhuunta falloobiyo dhexdeda. 

uurow f.mg1 (-oobay, -owday; -oobi) Uur 
qaadid ama yeelasho. m.f.dh, uuroobid. 

uurqaad m.l.kh U. ah: gaaridda neef dheddig uu 
gaaro da'uu ku rimi karo; awrqaad. ld 
awrqaad. 

uursami m.dh Dabci wanaagsan oo qof leeyahay 
oo u diida in uu xumaan uurka ku hayo. 

uursan f.mg4 (-amaa, -amayd) Qof uurfiyow 
ahaansho. m.f.dh, uursamaan. 

uurweynaad m.l Cudur dadka ku dhaca oo 
beeryarada barariya, uurkana weyneeya. ld 
caloolweynad. 

uurxumo m.dh Dabci aan wanaagsanayn oo qof 
leeyahay oo u diida in uu illaabo waxa loo 
geysto. ld uurxumi. 

uurxun f.mg4 (-xumaa, -xumayd) Qof aan 
cidna sama ka filaneyn ahaansho. m.f.dh, 
uurxumaan. 

uuryaal m.l (-llo, m.dh) 1. Xanuunka ay 
ummushu dareento marka ilmasidaheedu 
isku soo uruurayo. 2. (-llo, m.dh) Uurjiif. 3. 
Wax indhuhu aanay qaban karin. 

uuryaro m.dh Uur aan caloosha ka muuqan 
wallacna dhaafay; bilayaro. 

uus m.l Cunnada nafaqada laga baxay oo ku 
jirta caloosha iyo xiidmaha (xoolaha daaqa). 

uusley m.dh Caloosha xoolo daaqa; uuskujir. 
ld uuslaho. 

uyaal m.l Magac-uyaal. 



 



 

 

w (wa') m.dh Xarafka kow iyo labaatanaad ee 
alifba'da af Soomaaliga waana shibbane. 

waa¹ qr.dd Qurub lagu muujiyo waxa laga 
sheego yeelaha weerta. Tus. 'Cali waa 
yimid';'Ninkanu waa macallinka cusub ee 
dugsiga'. 

waa² f.g1 (-aayay, -aayday; -aayi) 1. Wax helid 
la'aan. 2. La w.: yool aad tooganaysay riddadii. 
Garab la marid. m.f.dh, waayid. 

wąa¹ m.l (-aayo, m.l) 1. Maalinta gelinkeeda 
hore billaawgiisa; subax; arooryo. 2. Xilli; 
waqti; jeer; goor. 

wąa² m.l (-aayo, m.l) (jool.)Mid ka mid ah 
qaybaha waaweyn ee taxanaha waqtiga 
jiyoolojiyeed (ee ka dambeeya kambiriyanka 
horreeyaha). Waaga, laf ahaantiisa waxaa loo 
kala aqoonsanyihiin saddex waa - aaliyo - 
soyik, mesosoyik iyo saynsoyik, kuwaas oo ku 
fidsan ilaa 6 (lix) milyan sano ee la soo 
dhaafay. 

waab m.l (-bad, m.l/waab, m.dh) 1. Dhis yar oo 
la harsado. 2. Dhis dadka buka la jiifiyo ama 
lagu daweeyo. 3. Hoose birta lagu tumo. 

waabaayaysan f.mg4 (-snaa, -snayd) Wax la 
waabaayeeyey ahaansho. m.f.dh, 
waabaayaysnaan. 

waabaayo m.dh Dhacaan laga helo geedka 
waabay oo haddii wax yar laga, cabbo ama si 
kale oogada u gaarana loo dhinto ama 
bukoodo; sun; mariid. ld waabaay, waabay. 

waabari m.l Kolka waagu dillaaco; arooryo; 
oog. ld waabberi. 

waabariisii f.mg2 (-iiyay, -iisay) U w.: inta 
waagu ka dillaacayo cid ama wax u kaadin. 
m.f.dh, waabariisiin. ld waabberiisii. 

waabariiso f.mg3 (-stay, -satay) Wax meel 
waagu ugu baryid. m.f.dh, waabariisasho. ld 
waabberiiso. 

waabi f.g2 (-iyay, -isay) 1. Cid ama wax socday 
hakin. 2. Wax dagaal u taagan ama u soo 
socda nabar uu la hakado ama uu ku gabbado 
u taagid; baacin. m.f.dh, waabin. 

waadi m.l (-iyo, m.dh) Tog engegan oo kolka 
roob da'o kaliya biyo qaadaan. 

waaf m.l (-faf, m.l) (c.nafl.) Xubin neefsasho oo 
ay isticmaalaan xayawaannada biyaha ku 
nooli, si ay uga soo qaataan ogsajiinta biyaha 
dhexdooda. 

waafaji f.lg2 (-iyay, -isay) Laba arrimood oo 
kala duwan is haleeshiin. Tus. "Labadaas 
arrimood is waafaji." m.f.dh, waafajin. 

waafaq f.g1 (-qay, -qday) 1. Arrin jirta arrin 
kale haleelid. 2. Ku w.: hadal cid kale tiri ku 
raacid ama taageerid. m.f.dh, waafaqid. 

waafaqsan f.g4 (-naa, -nayd) Wax, wax kale 
raacsan ahaansho. m.f.dh, waafaqsanaan. 

waafi m.l.kh W. ah: cabbir, qiyaas miisaan iwm 
aan wax ka dhinayn ee weliba buro weheliso. 

waagii baahiyosooik m.l (waayahii ..., m.l) 
(jool.) Waagii hore ee nolosha, waa kan ugu 
horreeya saddex qaybood ee waaweyn ee 
taxanaha waqtiga jiyoolojiyeed (ee ka 
dambeyay kambiriyan-ka-horreeyaha). 
Kolkaas oo muddooyinka taariikhda dunida 



waagii barafka 

 

ka mid ah kana horreeyay waagii mesosooigga 
wuxuu kalabaxsanyahay laga billabo 600 oo 
milyan ilaa 200 oo milyan oo tagtay. 

waagii barafka m.l (waayahii ..., m.l) (jool.) 
Waa jiyoolojiyeed oo baraf gogollo ah iyo 
baraf weyneyaal ay dabooleen badad badan 
oo qaaradaha ah, meelaha qaarkoodna 
barafku wuxuuba gaaray badaha, wuxuuna 
hoos u dhigay heerkulkii badweyneyaasha. 

waagii birta m.l (waayahii ..., m.l) (taar.) 
Waagii ka dambeyay waagii macdanka, 
markaas oo birtu ay beddeshay macdanka 
xagga hubka iyo qalabka kale; waaga birtu 
wuxuu astaamiya heer dhaqameed 
bani'aadam oo ka dhexeeya dadyowga kala 
duwan ee ma astaamiyo muddo cad oo 
waqtiyaysan. 

waagii dhagaxa m.l (waayahii ..., m.l) (taar.) 
Waqtigii aadamigu isticmaalay qalabka iyo 
warmaha dhagaxa ka sameysan, ee ka 
horeysey markii ugu horreysey ee helaan ay 
bir ceedhiin. 

waagii dhagaxa ee hore m.l (taar.) Waagii hore 
ee dhagaxa, dadkuna dhagaxa ay u adeegsan 
jireen qalab ama hub ahaan. 

waagii dhagaxa-dambe m.l (taar.) Wuxuu 
sheegayaa waxyaabaha la xiriira waqtigii 
taariikhda ka horeeyey, markii ay dadku 
bilaabeen beerashada, laakiin dhagaxa ay 
waqtigaas u isticmaali jireen qalab ahaan, 
waqtigaas oo dhamaaday 9000-6000, 
dhalashadii Nebi Cise horti koonfur-galbeed 
Aasaiya, 4000 ilaa 2400 Nabi ciise horti ee 
Yurub. 

waagii dhuxusha m.l (waayahii ..., m.l) (jool.) 
Waqtigii dhuxul-dhagaxda inteeda badani 
samaysantay. 

waagii macdanka m.l (waayahii ..., m.l) (jool.) 
Waagii dadku qalabka iyo hubka ay 
isticmaalaan ka samaysan jireen maar iyo tiin 
la isku dhafay. Waagani ma sheegayo waqti 
go'an oo taariikheed oo si taxane ah ugu 
xidhiidhsan dhacdooyin ka horreeyay; hase 
ahaatee, waagani wuxuu tilmaamayaa 
marxalad dhaqameed oo dadyow badan oo 
dunida ku nooli soo mareen, marka la eegayo 
horumarkii ay soo sameeyeen laga soo 
billaabo waagii alabka dhagxaanta laga 
samaysan jiray ilaa laga soo gaaro waqtigii la 
bartay qalabka xadiidka. 

waagii mesosooik m.l (waayihii ..., m.l) (jool.) 
Waagii dhexe ee nolosha, ahna midka labaad 
saddexda qaybood ee taxanaha waqti 
jiyolojiyeedka wixii ka dambeeyay 
kambiriyan-ka-horeeyaha: muddaddaas ka 

mid ah taariikhda dhulka ee u dhexeysa 
aayada baaliyosoyigga iyo saynasoyigga, 
waxay kala baxsantahay muddo ah 200 milyan 
ilaa 70 milyan sannadood ee tagtay. 

waagii senosayka m.l (waayahii ..., m.l) (jool.) 
Waqtiga saddexaad ee waayaha jiyoolojiyada; 
waxaana lagu asteeyaa billowgii naafleyda 
nasleyda ah; waagani wuxuu ku xigay oo ka 
dambeeyay kambiriyan-ka-horreeye. 

waago m.dh Marka karoorka badarka la tumo ee 
maseggadu sabuulka ka baxdo dufalka soo 
hara. 

waajib¹ m.l (-baad, m.l) 1. Shaqo go'an oo qof 
u xilsaaranyahay oo laga doonayo inuu guto. 
2. Wax Alle amray oo lays faray oo ka 
tegiddiisu dambi yahay; faral; farli. 

waajib² f.mg1 (-bay, -btay) Ku w.: cid inay wax 
samayso ku khasbanaansho. m.f.dh, waajibid. 

waajibi f.g2 (-iyay, -isay) Waajib ka dhigid 
(wax). m.f.dh, waajibin. 

waal f.g1 (-aalay, -aashay) 1. Qof wax 
maskaxda lagaga jiro ka dhigid. 2. Is w.: qof 
waalan iska dhigid. 3. Qalabka matoorrada 
mid ka mid ah oo qarxinta shidaalka ka 
qaybgala. m.f.dh, waalid. 

waalallow m.l Welwel; walaac. 
waalan f.mg4 (-lnaa, -lnayd) 1. Qof waalli 

hayso ahaansho. 2. U w.: cid wax si xad dhaafa 
ah u jecel ahaansho. m.f.dh, waalanaan. 

waali m.l (-iyo, m.dh) Nin madax ka ah qaybaha 
dal u qaybsamo midkood; naa'ib beeldaaji; 
barasaab. 

waalid m.l (-diin, m.dh) Laba qof oo wax 
dhashay waxa ay ilmahooda u yihiin. ld 
waarid. 

waalli¹ m.dh 1. Cudur kasta oo kartida wax lagu 
kala garto baabi'iya, dhantaala ama wax u 
dhima. 2. (-iyo, ml.) Gogol ka samaysan weylo 
yaryar hargahooda layskuna tolo; weylaalis. 

waalli² m.dh (daaw.) Isbeddel daran ee dhimirka 
oo caan ku ah habka fakaridda oo aan 
dhammayn iskuna xirneyn; abbaaridda 
dhabta oo beddelan; iyo jawaab celin caadifi 
ah. 

waalo¹ m.dh Cayaar cayaaraha hiddaha iyo 
dhaqanka ka mid ah, raggu cayaaro oo labo 
saf oo iska soo horjeeda, tira isla egna ah, 
iyadoo jilbajabsan gacmahana lagu cayaaro 
hees iyo jiibna leh; hellem. 

waalo² f.mg3 (-aashay, -aalatay) 1. Wax waalan 
noqosho. 2. Ka w.: meel cabsi awgeed uga 
cararid. m.f.dh, waalasho. 

waalwaal f.g1 (-aalay, -aashay) Is w.: qof 
waalan iska dhigid. m.f.dh, waalwaalid. 



wacyigelin 

 

waanbe m.l Jaad badarka ka mid ah oo ay 
iniinihiisu aad u yaryaryihiin. 

waani f.g2 (-iyay, -isay) Cid waano u jeedin. 
m.f.dh, waanin. 

waano m.dh.u Hadallo talo ah oo cid loo jeediyo 
iyadoo wax lagu faraayo ama wax looga 
reebaayo. 

waansan f.mg4 (-naa, -nayd) Cid wax la 
waaniyey ahaansho. m.f.dh, waansanaan. 

waantow f.mg1 (-oobay, -owday; -oobi) 1. 
Qof wax waano qaatay noqosho. 2. Ka w.: 
wax aad samayn lahayd oo xumaani ku jirto 
ka noqosho. m.f.dh, waantoobid. 

waanwaan m.dh 1. Nabad yar oo ay kala 
dhigtaan laba qolo oo ay colaadi dhex tiil, 
heshiis nabadeed oo ku meel gaar ah. 2. Rajo. 

waaq m.l Magac ay Soomaalidu waagii hore ay 
u tigiin Ilaah. ld waq. 

waaqdhaacin m.l Xoolo farabadan oo alla-bari 
ahaan loo qalo. 

waaqla' m.dh.kh W. ah: meel aan cidi degganyn; 
cidla ciirsila'. 

waaqso f.mg3 (-saday, -satay) Ka w.: dhib ama 
waxyeello hore ka so kabasho. m.f.dh, 
waaqsasho. 

waar¹ m.l (-rar, m.l) Cabbir dhererka lagu 
cabbiro oo la mid ah seddax cagood ama 
soddon iyo lix hiish ama 0.914 mitir. 

waar² f.mg1 (-ray, -rtay) 1. Cimri aan dhimasho 
lahayn ku noolaan. 2. Wax muddo dheer jirid. 
m.f.dh, waarid. 

waaran m.l (-nno, m.dh) 1. Warqadda lagu 
oggolaado lacag la doonayo in la bixiyo. 2. 
Warqad maxkamaddu ku oggolaato qof in la 
xiro ama in wax la baaro. 

waardiye m.l (-yayaal, m.l/dh) Qof xafiis, guri 
iwm ilaaliya; ilaaliye. 

waasac m.l.kh W. ah: aan ciriiri ahayn, wax 
badan qaada, ballaaran. 

waasici f.g2 (-iyay, -isay) Wax ballaaran oo aan 
ciriiri ahayn ka dhigid. m.f.dh, waasicin. 

waat m.l (-tyo, m.dh) (fiis.) Summad W. 
Halbeegga caalamiga (H.C.) ee awoodda, 
waxana loo qeexaa awood le'eg hal juul halkii 
seken (Juul/seken). 

waax m.dh (-xyo, m.dh) 1. Wax afar meelood oo 
is le'eg loo qaybiyey meeshood; rubuc, rubi. 
Tus. "Hasha la qaley waax iga sii". 2. Qaybaha 
waaweyn ee kala duwan ee hay'ad maamul u 
qaybsantahay middood. 

waaxee f.g2 (-xeeyay, -xaysay) Wax afar 
meelood u qaybin. m.f.dh, waaxayn. ld 
waaxyee. 

waaya-arag m.l.kh W. ah: qof leh aqoon 
dheeraad ah oo laga kasbado shaqo, dad la 
dhaqan, farsamo iwm. ld waayo-arag. 

waaya-aragnimo m.dh Aqoon ama fikrad la 
xiriirta shaqo gaar ah taasoo laga helay 
muddadii dheerayd ee laga shaqaynayay 
hawshaas. ld waayo-aragnimo. 

waayadii dhexe m.dh (taar.) Wax la xiriira 
waqtayadii dhexe intii u dhexeeysay 1100 
Ciise kaddib gaar ahaan taarikhada Yurub. 

waayeel m.l (-llo, m.dh) Qof fil weyn ama wax 
garad ah. 

waayeelow f.mg1 (-oobay, -owday; -oobi) 
Waayeel noqosho. m.f.dh, wayeeloobid. 

waayo¹ m.l.w 1. Waqti hore oo la soo dhaafay. 
2. Dhacdooyin la soo joogay; wacaal. 3. Arrin; 
xaal; sah. 4. Dhibaha adduunka; tabaalo. 

waayo² xi. (nax.) Erey lagu xiriiriyo weer 
sababley ah; sababtu waxaa weeye, maxaajira, 
maxaawacay, maxaayeelay. Tus. "Xasan wuu 
iska tegay, waayo, waad ka caraysiisay". 

waayo³ e.we 1. Waa ayo?, waa kuma? 2. Sababtu 
maxay tahay? 

waayo-aragnimo m.dh Aqoon ama fikrad la 
xiriirta shaqo gaar ah taasoo laga helay 
muddadii dheerayd ee laga shaqaynayay 
hawshaas. 

waayo-waayo m.l Waayo kale geddisan oo la 
soo maray. 

wab m.l Saabley; feero; uur; wadne. 
wabar m.l 1. Nin qolo ama tol madax u ah. 2. 

Mid quman, wanaagsan, suuban. 
wabax m.l.kh Biyo ka dhergidda (xoolo). 
wac f.g1 (-cay, -cday; -wici) 1. Cid u yeerid. 2. 

Isu w.: cid meel ku uruurin. m.f.dh, wicid. 
wacaal m.dh Wax jira; war; xog. Tus. "War iyo 

w. midna uma hayo". 
wacad m.l Ballan adag oo la galo. 
wacadfur f.mg1 (-ray, -rtay) Ku w.: ballan adag 

oo la galay ka bixid. m.f.dh, wacadfurid. 
wacal m.l (-llo, m.dh) Wiil aan meher xalaal ah 

ku dhalan. ld wecel. 
wacan f.mg4 (-cnaa, -cnayd) 1. Wax 

wanaagsan ahaansho. 2. Ugu w.: sabab u 
ahaansho (wax). m.f.dh, wacnaan. 

wacdaro m.l.w Wax la yaab leh. 
wacdi¹ m.l Waano; hanuunis. 
wacdi² f.g1/2 (-iyay, -iday/-isay; -iyi) Waano 

diimeed oo xumaha laysaga reebayo 
samahana laysku farayo dad u jeedin; waanin; 
hanuunin. m.f.dh, wacdiyid. 

wacyi m.l Heerka fahamka nolosha bulshada. 
wacyigelin m.dh Heerka fahamka nolosha 

bulshada kor u qaadid, khordin. 



wad 

 

wad f.g/mg1 (-day, -dday) 1. (f.g) Xoolo, dad 
iwm meel ay joogeen ka kaxeyn. 2. Gaadid 
(markab, baabuur, iwm) meel ka kaxayn. 3. 
(f.g) Hawl la hayey sii fulin. 4. (f.mg) Ku w.: wax 
mala-awaalid. Tus. "Waxaan ku wadaa in uu 
maanta cali imaan doono". m.f.dh, wadid. 

wada qr.fk 1. Qurub tilmaamaya wax isla 
samayn. Tus. "Aan w. hadalno waa aan 
heshiinno". 2. Qurub tilmaamaya in aan wax 
wax ka maqnayn. Tus. "Waa w. yimaadeen"; 
"Wargeysyada w. qaado!". 

wada-noolaansho m.dh Isdhex gal ka dhex 
dhaca laba xayawaan ama laba sinji oo geedo 
ah, kuwaas oo wada nool, oo mid kamid ahi 
isdhex galkooda ka faaidaysanayo, ka kalena 
wax dhibaato ahi ka soo gaadhayn. 

wadaad m.l (-ddo, m.l) Nin diinta islaamka wax 
ka bartay kuna camalfala oo dhowrsan. 

wadaag¹ m.l Wax dad badan ka dhexeeya oo 
aanu qofna gaar u lahayn. 

wadaag² f.g1 (-gay, -gtay) La w.: wax 
qaybsashadooda ama manaafacaadsigooda 
cid kale la qaybsasho. m.f.dh, wadaagid. 

wadaaji f.lg2 (-iyay, -isay) 1. Dad wax ka 
dhexeysiin. 2. Wax qaybin. m.f.dh, wadaajin. 

wadaamaggoysyo m.dh Cutub xiddigo oo ka 
mid ah kuwa koonfur, waa if xiddigood afar 
baase ah u iftiin badan oo ishu si fudud u 
qaban kartaa, afartu waxay u egyihiin istalaab 
oo waxaa loo yaqaan istallaabta koofur, 
waxayna u dhowyihiin awrka cir; 
wadaamaqubo. ld wadaamaggoys, 
wadaamaqubo. 

wadaamagooye m.l (c.fal.) Koox afar xiddigood 
ah oo laga arki karo kubbad-badhka 
koonfureed, oo u habeysan qaab laanqayreed, 
dhibibka ugu dheer ee barahooduna uu yahay 
koonfur; haddii dhidibkaas la fidiyo 4 jeer 
dherekiisa, waxa soo baxaya bar u dhowr 
cidhifka koonfureed. Marka kooxdaa 
xiddigaha ah waxa lagu isticmaalaa kubbad-
badhka koofureed, sida xiddig cidhifeedka 
kubbad-badhka waqooyi, si jihada loo 
ogaado. 

wadaan m.dh (-aamo, m.dh) Weel harag, cinjir 
iwm ka samaysan oo gadaw iyo daddoobbo 
leh oo inta dawlis lagu xiro ceelasha lagu 
shubo ama biyaha loogala soo baxo. 

wadahadal¹ m.l (-llo, m.dh) Dood dhex marta 
laba qof ama ka badan. 

wadahadal² f.mg1 (-dlay, -dashay; -dleen) 
Laba qof ama ka badan dood isweydaarasho. 
m.f.dh, wadahadlid. 

wadahadalsii f.g2 (-iiyay, -iisay) Laba qof ama 
in ka badan in ay wadahadlaan isu keenid. 
m.f.dh, wadahadalsiin. 

wadajir m.dh (-ro, m.l) 1. Xisaab laba tiro ama 
ka badan oo laysku daray waxa ka soo baxa. 
2. Naxwo, hal wax ka badan. 

wadar¹ m.dh Tiro ama in mid ka badan. Tus. 
"W. iyo waaxid". 

wadar² m.dh (xis.) Jawaabta la helo marka laba 
ama dhawr tiro ama xaddi la isugeeyo. 

wadar³ m.dh (nax.) Lidka ereyga kelid ah. 
wadar-xigsineed m.dh (-dyo, m.dh) (xis.) 

Wadar xigsineedka fansaar ee dhawr 
doorsoome, f(x1, x2, x3,...) waa fansaarka ku 
siinaya wadarta tibxaha (df/dx2) dxi taas oo i 
ay u dhexayso 1 ilaa n. 

wadci m.l (-iyo, m.dh) Sida lagu sugan yahay; 
xaalad; sah. 

waddac m.l 1. Lix beri oo sunno ah oo laga 
soomo bisha soonfur. 

waddan m.l (-nno/-ammo, m.dh) Dhul leh 
xuduud, xukun iwm oo u gaar ah. 

waddani m.l (-iyiin, m.dh) Qof waddankiisa aad 
u jecel. 

waddaniyad m.dh Jeclaan siyaasadda 
madaxbanaan ee dalka. 

waddee f.g/mg2 (-deeyay, -daysay) 1. (f.g) 
Badeeco si nadaamsan u rasayn. 2. (f.mg) Dhul 
waddo ka bannayn. 3. (f.mg) Cid dhabbe 
qoodayn ama marmarid. m.f.dh, waddayn. 

waddo m.dh (-ooyin, m.l) Dhul falan oo la 
maro; jid; dhabbe; marin; hilin; daw. 

waddo-caanood m.dh Waddo isku xirta guriga 
iyo xerada geela; waddo-hunguri. 

wade m.l (-dayaal, m.l/dh) 1. Qof baabuurta 
wadi yaqaan. 2. Meel dad badan isugu 
yimaadaan, ninka dadka gaarsiiya hadalka 
qofka hadalka jeedinaaya; shufeer. 

wadeeco m.dh 1. W. ah: wax Ilaahay mooyee 
aan cid kale ilaalinayn. 2. Wax la dayacay. 

wadey m.l (-yo, m.dh) Jaal; saaxiib; rafiiq. 
wadiiqo m.dh (-ooyin, m.l) Jid yar, dhuuban oo 

gaaban. 
wadnabbaab¹ m.l Dhicid iyo miyirdoorsan yar 

oo tabarxumo ama dhiigyaridu sababto. 
wadnabbaab² f.mg1 (-bay, -btay) Baahi ama 

tabar yaro darteed la diidid. m.f.dh, 
wadnabbaabid. 

wadnaqabad m.l  W. ah: qof aad u dhib badan 
oo la karaahiyaysto. 

wadne m.l (c.nafl.) Xubin muruq ka samaysan, 
hoos ka daloosha oo leh qaab toobineed kuna 
sugan bartamaha saableyda, afkiisuna uu 



walow 

 

yaraha bidix u janjeero, ahna xubin dhexaadka 
dhiigga jirka u gudbisa. ld wadno. 

wadnejoogsi m.l (daaw.) Joogsashada garaca 
wadnaha oo badanaa dhacda marka 
muruqyada bilaabaan inay si dhakhso badan u 
garaacaan dhiigna ayan soo saareyn 
(fibrilleshin) ama wadnahuba joosado. 

wadneroor m.l (daaw.) Garaaca wadnaha oo ka 
bata qiyaastii caadiga ahayd. 

wadnewareen m.l (daaw.) Xaalad cudureed ku 
timaada qayb ka mid ah muruqa wadnaha oo 
u dhimata dhiig la'an awgeed. Astaamo: 
xanuun aad u xoog weyn oo lama filaan ah oo 
laga dareemo sida badan naaska bidixeed 
hoostisa, wuxuuna u fidi karaa xagga garabka, 
gacanta iyo luqunta. 

wado f.g3 (-atay, -adatay) 1. Xoolo, dad, 
gaadiid iwm kaxaysasho. 2. Hawl la 
qabanaayey sii fulin. m.f.dh, wadasho. 

wafdi m.l (-iyo, m.dh) Dad maamul ka mus'uul 
ah oo meel loo diro. ld wefdi. 

wągdo m.l Qaabxumo yar oo lugaha gasha oo 
ay gedow ama labo qaanso oo afafka isku 
haya oo kale u ekaadaan; hogfo,. ld wegdo. 

wahsi¹ m.l Daal ka cararid darteed hawsha 
culays laga dhigo oo laga cagajiido. 

wahsi² m.l (fiis.) Astaan maatarku leeyahay, ee 
sababta in ay walaxi iska caabbido isbeddelka 
ku imaan kara xaaladdeeda socod ama negi. 

wahso f.mg3 (-saday, -satay) Hawl caajisnimo 
darteed la qaban waayid. m.f.dh, wahsasho. 

wajac m.l 1. Xanuun yar. 2. Cudur weylaha ku 
dhaca oo ay la jibaadaan. 

wajahad m.dh (-do, m.l) (fiis.) Jiidda dhulka 
dushiisa ah ee u dhexaysa kalana saarta cufaf 
hawo qabow iyo mid diirran ah. 

wajimacbuus m.l.kh Qof dabci xun oo had iyo 
jeer in uu caraysan yahay la moodo. 

waji-nasasho m.dh (baay.) Heer meertada 
unugga ah, oo ah marka unuggu diyaarinayo 
qaybsanka bu'da. Heerkan DNA-du way 
badataa si ay u soo saarto unugyo ku filan oo 
mataanaysan. 

waji-tabaabulshe m.l (-ayaal, m.l/dh) (baay.) 
Heerka ugu horreeya qaybsanka bu'da, taas 
oo koromosoomyada iyo koromaatidhyadu 
aad u muuqdaan halka ay bu' yarada iyo 
xuubka bu'du ay bilaabaan inay baaba'aan. 

wajixumo m.dh Ceeb weyn. Tus. "Cali arrintii 
uu galay w. ayaa ka raacday". 

wakaalad m.dh (-do, m.l) 1. Hay'ad dawladeed 
oo hawl gaar ah u qaybsan oo wasaarad hoos 
tagta. 2. Warqad si sharci ah u qoran oo qofka 
haysta siisa karti uu dano ama hawlo qof kale 
leeyahay ku maamulo oo wakiil uga ahaado. 

wakhti m.l ld waqti. 
wakiil m.l (-llo, m.dh) Qof si sharci ah u 

maamula hawlo cid kale leedahay. 
wakiilo f.g3 (-iishay, -iilatay) Cid kale wakiil ka 

dhigasho. m.f.dh, wakiilasho. 
wal s. 1. Nin w.ba: nin kastaba. 2. W.ba: kasta. ld 

walba. 
walaac¹ m.l Jahawareer; isla-hadal; walwal. 
walaac² f.mg1 (-cay, -cday) 1. Laba arrin kala 

doorashadood ku fikirid. 2. Dhibaato yar xal 
degdeg ah u waayid. m.f.dh, walaacid. 

walaacsan f.mg4 (-naa, -nayd) Wax walaac 
hayo ahaansho. m.f.dh, walaacsanaan. 

walaahow m.l Jahawareer; walaac. 
walaal m.l (-lo, m.dh) Wiil waxa uu u yahay wiil 

ama gabar ay wada dhasheen. 
walaalee f.g2 (-leeyay, -laysay) Walaalo ka 

dhigid (cid). m.f.dh, walaalayn. 
walaalow f.mg1 (-oobay, -owday; -oobi) 

Walaalo noqosho. m.f.dh, walaaloobid. 
walaaq f.g1 (-qay, -qday) 1. Wax la rabo in ay 

isdhexgalaan qasid. 2. Meel deggan qas ka 
kicin. m.f.dh, walaaqid. 

walaaqan f.mg4 (-qnaa, -qnayd) Wax la 
walaaqay ahaansho. m.f.dh, walaaqnaan. 

walaayo m.dh 1. Mas'uuliyadda aabbaha ka 
saaran mehrinta gabadhiisa. 2. Ardi w.: dhul 
fog; dhul shisheeye. 

walasaqo m.dh Nooc ka mid ah cayaaraha 
hiddaha iyo dhaqanka soomaaliyeed oo leh 
or, sacab iyo jaan. 

walax m.dh (-lxo, m.l) Shay; wax. 
walba s.ld wal. 
walbahaar¹ m.l Welwel, murugo. 
walbahaar² f.mg1 (-ray, -rtay) Dareen murugo 

leh la gam'i waayid. m.f.dh, walbahaarid. 
waldaami f.g2 (-iyay, -isay) Wax culus iyadoo 

labada dhinac la hayo kor u qaadid. m.f.dh, 
waldaamin. ld walwaal. 

waliimo m.dh (-ooyin, m.l) Martisoor weyn oo 
marti sharaf lagu maamuuso. 

wallaahi m.dh Dhaar magaca Alle lagu dhaarto. 
ld walle. 

wallac¹ m.l Xanuun ka dhaca dumarka uurka 
cusub leh; waxaana lagu yaqaan: 
madaxwareer, candhuufo badni, mantag iyo 
ninka qaba oo ay jamato ama ay nacdo. 

wallac² f.mg1 (-cay, -cday) Wallac dareemid. 
m.f.dh, wallacid. 

walle m.dh ld wallaahi. 
walow xi. 1. (nax.) Xataa, xataaba. Tus. "Walow 

anigu waan aqaan". 2. (nax.) In kastoo. Tus. 
"Dadka si caddaalad wax ugu qabo, walow taa 
ay adag tahay". 



walqal¹ 

 

walqal¹ m.dh Neef lagu allabaryo oo ilmo 
dhashay loogu duceeyo. ld wanqal, waqlal. 

walqal² f.mg1 (-alay, -ashay) U w.: walqal 
samayn. m.f.dh, walqalid. ld waqlal. 

walwal f.mg1 (-alay, -ashay) Cid walbahaarid. 
m.f.dh, walwalid. ld warwar, welwel, werwer. 

walwali f.g2 (-iyay, -isay) Qof murugayn. 
m.f.dh, walwalin. ld warwari, welweli, 
werweri. 

walwalsan f.mg4 (-naa, -nayd) Ka w.: wax 
welwel hayo ahaansho. m.f.dh, walwalsanaan. 
ld warwarsan, welwelsan, werwersan. 

wambar m.dh ld gambar. 
wamme m.l Geed yar oo jilicsan oo lugtool ah 

oo korna ubax qurux badan ku yeesha, 
hoosna buruq kuusan oo kulul oo biir leh, oo 
xoolaha lagu dhacariyo, layskuna daweeyo; 
mawe. 

wan m.l (-nan, m.l) Idaha kooda lab. 
wanaag m.l Wixii fiican oo waxtar leh; samo. 
wanaagsan f.mg4 (-naa, -nayd) 1. Wax wanaag 

leh ahaansho. 2. Ku w.: wax, wax gaar ah ku 
habboon ahaansho. m.f.dh, wanaagsanaan. 

wanaagsanow f.mg3 (-naaday, -naatay) Wax 
wanaag leh noqosho. m.f.dh, 
wanaagsanaansho. 

wanaagso f.g3 (-saday, -satay) Wax si fiican u 
suubsasho. m.f.dh, wanaagsasho. 

wanaaji f.g2 (-iyay, -isay) 1. Wax wanaagsan ka 
dhigid. 2. Cid wanaag u samayn. m.f.dh, 
wanaajin. 

wanqar¹ m.l (-rro, m.dh) Dhaawac halis ah. 
wanqar² m.l 1. (xis.) Guud ahaan, shaxan ama 

tibaax waxa la yiraahdaa waa wanqaranyahay 
haddii qaybo ka mid ah shaxanka ama 
tibaaxda la isku beddel karo iyada oo aan 
shaxanka ama tibxaha la doorin. Shaxan 
joometariyeed waxa uu leeyahay wanqar 
noqod haddii baro ku yaalla shaxanka ay 
leeyihiin baro ku aaddan oo ka soo noqday 
bar kale oo loo yaqaan xuddun wanqareed, 
xarriiq wanqareed ama sallax wanqareed. 2. 
(xis.) Shaxan kasta oo loo qaybin karo laba 
qaybood oo middiiba midka kale uu u yahay 
humaag muraayadeed shaxan sallax ah waxa 
uu leeyahay ugu yaraan hal xarriiq wanqareed 
oo u qaybisa laba humaag muraayadeed. 
Xarafka A waa wanqaranyahay; is mana 
beddelo marka muraayad lagu eego. Hase 
yeeshe, xarafka R ma aha wanqar. m.f.dh, 
wanqarid. 

waqaf¹ m.l Hanti maguurto ah oo Ilaah dartiis 
loo hibeeyay. 

waqaf² f.g1 (-qfay, -qaftay; -qfi) Hanti 
maguurto ah Ilaah dartiis u hibayn (sida guri). 
m.f.dh, waqfid. 

waqal m.l 1. Daruur biyeysan. 2. Roob. 
waqdhaacin m.l (dii.) Xoolo Ilaah dartiis loo 

qalo oo lagu ducaysto. ld waqdhaac. 
waqlal¹ m.dh ld walqal¹. 
waqlal² f.mg1 (-alay, -ashay) ld walqal². 
waqti¹ m.l (-iyo, m.dh) 1. Waa; goor; jeer; shin; 

ammin. 2. Xilli; nur. ld wakhti. 
waqti² m.l (fiis.) Summad t. Xaddiga sahla in 

aynu kala saarno laba dhacdo oo isku mid ah, 
kana dhacay isku meel. Gaalis u dhexeeya 
labadaa dhacdo ayaa ah aasaaska cabbirka 
waqtiga. 

waqtiqaado f.mg3 (-aatay, -aadatay) 
Raaxaysasho. m.f.dh, waqtiqaadasho. 

war¹ m.l (-rar, m.l) 1. Wax aan hore loo ogeyn 
oo laysu sheego. 2. Hadal. 

war² m.dh (-ro, m.l) Meel weyn oo la qoday oo 
biyuhu fariistaan. 

war³ f.g1 (-ray, -rtay) Wax qorrax iyo dabayl u 
dhigid. m.f.dh, warid. 

waraab¹ m.l 1. Biyo siinta xoolo oomman biyo 
la siiyo. 2. W. ah: beer aan roob ku bixin oo 
webi, il iwm laga biyo siiyo. 

waraab² m.l (c.beer) Ku filqinta biyaha dhulka 
dushiisa si aan dabiici ahayn, si loo fududeeyo 
ku beerista dalagga meel haddii aan la 
waraabin bixiddiisu aysan suurtagal ahaan 
lahayn, roobka oo ku yar awgeed. m.f.dh, 
waraabid. 

waraab³ f.g1 (-bay, -btay) Biyo cabbid. m.f.dh, 
waraabid. 

waraabadadow m.l.kh W. ah: qof qori isku 
dhufta oo waraabe isu beddela; qori-ismaris 
(sheko-baralay). 

waraabe m.l (-bayaal, m.l/dh) Dhurwaa. 
waraabi f.g2 (-iyay, -isay) 1. Cid oomman biyo 

la cabbo siin. 2. Beer oomman biyo ku duwid. 
m.f.dh, waraabin. 

waraabow¹ m.l Cudur xun oo laysku qaadsiiyo 
isu tegidda ragga iyo dumarka ama lala 
dhasho; xabbad. 

waraabow² m.l (daaw.) Cudur muddo dheer oo 
ka mid ah cudurrada galmada, waxaana keena 
baktiiriyuunka "trepopnema pallidum" oo 
jirka ka gala meel dhawac ah. 

waraabsan f.mg4 (-naa, -nayd) 1. Nafley wax 
la waraabiyey ahaansho. 2. Beer wax biyo lagu 
sii daayey ahaansho. m.f.dh, waraabsanaan. 

waraabso f.g3 (-saday, -satay) 1. Nafley 
oomman biyo siisasho. 2. Beer oomman biyo 
ku duwasho. m.f.dh, waraabsasho. 



warhee 

 

waraaq m.dh (-qo, m.l) 1. Baalaal xalxalleefsan, 
jilicsan oo badanaa wax lagu qorto. 2. Xaashi 
qoran oo laysu diro. ld warqad. 

warac m.l.kh (-cyo, m.dh) 1. Qof dhowrsoon oo 
xumaha ka fogaado. 2. Qof ragannimo leh; 
geesi ah. 3. Labada gollood ee buurta 
middood. 

waraf m.l (-fyo, m.dh) Xarig qaylo dheer oo lagu 
ilaalsho beeraha; qawle; jacle; jeedalqawle. 

waran¹ m.l (-rmo, m.l) Qalab lagu dagaallamo 
oo ka samaysan bir ballaaran oo labada dhinac 
af ku leh iyo caarad dhuuban, ul xooggan iyo 
taki. 

waran² f.mg4 (-rnaa, -rnayd) 1. Wax in la 
qorraxeeyo loo kala bixiyey ahaansho. 2. 
Badeeco iwm wax dhulka lagu fidiyey 
ahaansho. 3. Wax la baabi'iyey ahaansho. 4. 
Meel wax biyo jiifaan ahaansho. m.f.dh, 
warnaan. 

waran-cireed m.dh (-dyo, m.dh) (fiis.) Gobol 
maatar ah oo cirka ka soo dhaca, muuqdana 
ama la arko marka u soo galo gibirka 
atmosfeerka ee inoo dhaw. Isliska hawada uu 
soo dhexmarayo ayaa inoo sahla aragga 
waran-cireedka. 

warango m.dh Walax budo ah oo xalwada 
marka la samaynayo lagu daro. 

warankiino m.dh Dareere kiimikal ah oo dharka 
aan midabka lahayn oo la dhaqayo lagu 
cadeeyo. 

warato m.dh.u Ganacsato yaryar oo aan 
dukaamo lahayn oo meel bannaan ama 
balbalooyinka hoostooda wax ku iibsada. 

warayso f.g3 (-stay, -satay) War qof uu hayo 
ka dhegeyso; cid wax weyddiin. m.f.dh, 
waraysasho. 

warbixi f.mg2 (-iyay, -isay) Ka w.: arrin ama 
xaalad lagu suganyahay sheegid ama gudbin. 
m.f.dh, warbixin. 

warceli f.mg2 (-iyay, -isay) U w.: cid u jawaabid. 
m.f.dh, warcelin. 

warcelin m.dh Lammaaneynta wax soo saarka 
iyo wax gelinta ee hawl soohyada jirku 
fulinayaan. Shaqada war celinta waxay muhim 
u tahay hagaajinta shaqaajin dabiici ah oo 
badan ee jirku sameeyo: hormooniska soo 
saariddooda, iyo falgallada ensaymisku ka 
hawl galaan. 

wardoon m.l 1. Qofka raadiya siraha cadowga. 
2. Hay'adda ku sheqa leh wardoonidda. 

wareeg¹ m.l (-gyo, m.dh) 1. Socod aan dan la 
lahayn. 2. Socod aan toos ahayn; leexad; 
weecad; laabad. 

wareeg² m.l (xis.) Wadarta dhererada iyo 
dhinacyada shaxan jomatari. m.f.dh, wareegid. 

wareeg³ f.g/mg1 (-gay, -gtay) 1. (f.g) Meel 
macno la'aan u socosho. 2. (f.mg) Ka w.: wax 
ka leexasho. 3. (f.mg) Ku w.: wax kormeerid. 4. 
(f.mg) U w.: meel u beddelasho (qof). 5. (f.mg) 
La w.: xil ama alaab iwm cid ka guddoomid. 
m.f.dh, wareegid. 

wareego f.mg3 (-gtay, -gatay) Soo w.: halkaad 
joogtid ka tag oo meel kale u wareeg. m.f.dh, 
wareegasho. 

wareegsan f.mg4 (-naa, -nayd) 1. Wax qaab 
goobaabin ah leh ahaansho. 2. Ku w.: wax 
meel ku hareeraysan ahaansho. m.f.dh, 
wareegsanaan. 

wareegso f.g3 (-saday, -satay) 1. Meel wax u 
beddelasho. 2. Ka w.: meel ama wax ka 
leexasho. m.f.dh, wareegsasho. 

wareegto m.dh (-ooyin, m.l) Warqad arrin gaar 
ah ka hadlaysa, gaarta meelo badan oo la rabo 
in si degdeg ah loo fuliyo. 

wareeji f.g2 (-iyay, -isay) 1. Wax wareegaya ka 
dhigid. 2. Dhinac kale u dhaqaajin (wax ama 
qof) 3. Ku w.: qalab ama xil qof faraha ka 
saarid. 4. Badar shiidan si buunshaha looga 
saaro walaanwilin. m.f.dh, wareejin. 

wareento m.dh Cudur xanuun kulul leh oo 
badanaa ku dhaca feeraha. 

wareeq m.l (-gyo, m.dh) (xis.) Fogaanta ku dul 
meeran shaxan kasta oo oodan. Waxa kale 
lagu qeexaa dhererka xood oodan. 
Xoodkaasoo noqon kara siman sida goobo 
ama qabaal ama xood googo'an sida geesoole. 

wareer¹ m.l Madax-xanuun; madaxwareer. 
wareer² f.mg1 (-ray, -rtay) 1. Cid madax-

xanuun dareemid. 2. Cid dayoobid. m.f.dh, 
wareerid. 

wareeri f.g2 (-iyay, -isay) Cid wareer ku ridid. 
m.f.dh, wareerin. 

warfaafin m.dh Baahinta dadweynaha war loo 
baahiyo; warfidin. 

warfi f.g2 (-iyay, -isay) 1. Wax inta gacanta lagu 
qabto wareejin. 2. Wax tuurid. m.f.dh, warfin. 

wargeli f.g2 (-iyay, -isay) Cid war aysan horay 
u hayn gaarsiin ama u sheegid. m.f.dh, 
wargelin. 

wargeys m.l (-syo, m.dh) Xaashi ama xaashiyo 
war ku yaal oo wakhti go'an soo baxa sida 
maalin, toddobaad, bil iwm oo inta la daabaco 
la faafiyo; joornaal. 

wargur f.mg1 (-ray, -rtay) Cid hadlaysa si loo 
maqashiiyo ama loo ogeysiiyo in lala socdo 
warkiisa wuxuu yiraahdaba ka daba dhihid. 
m.f.dh, wargurid. 

warhee f.g/mg2 (-heeyay, -haysay) Ka w.: arrin 
iwm meesha ay mareyso la socosho. 2. Ka w.: 



warhel 

 

cid dhaqaale u baahan taakulayn. m.f.dh, 
warhayn. 

warhel f.mg1 (-elay, -eshay) Ka w.: cid wax 
aysan horayn u ogeyn helid. m.f.dh, warhelid. 

wari f.mg2 (-iyay, -isay) ld weri. 
wariye m.l (-yayaal, m.l/dh) ld weriye. 
warlalis m.l (-syo, m.dh) Aaladda wararka 

baahisa. 
waro f.g3 (-rtay, -ratay) 1. Dhar ama wax la mid 

ah oo qoyan meel qorrax ah si uu u engego ku 
kala baxsasho. 2. Badeeco si loo gato dibad 
dhigasho. m.f.dh, warasho. 

warqab f.mg1 (-bay, -btay) 1. Ka w.: wax 
xaaladda ay ku sugan yihiin ogaasho. 2. Ka w.: 
cid dhaqaalayn ama daryeelid. m.f.dh, 
warqabid. 

warqaad m.dh ld warqad. 
warqad m.dh (-do, m.l) 1. Baalal xalxalleefsan 

oo jiljilicsan oo wax lagu qorto. 2. Xaashi 
qoran oo la isu diro. ld waraaq, warqaad. 

warran f.mg1 (-amay, -antay; -ami) 1. War 
sheegid ama ku hadlid. 2. Ka w.: cid ama arrin 
wax la xiriira sheegid. 3. U w.: cid xog aysan 
ogayn u sheegid. m.f.dh, warramid. 

warriiq m.l.u Jirriqaa. 
warroon f.mg4 (-naa, -nayd) U w.: qof, qof kale 

arrin uga xogogaalsan ahaansho. m.f.dh, 
warroonaan. 

warshad m.dh (-do, m.l) Dhis makiinado 
waaweyn yaalliin oo alaabta ceeriin lagu 
farsameeyo. ld wershad. 

warshadaysan f.mg4 (-snaa, -snayd) Wax la 
warshadeeyey ahaansho. m.f.dh, 
warshadaysnaan. 

warshadee f.g2 (-deeyay, -daysay) Alaab 
ceeriin warshad gelin. m.f.dh, warshadayn. 

warside m.l (-dayaal, m.l/dh) Wargeys. 
warso f.lg3 (-saday, -satay) Cid arrin xog ka 

haysa wax weyddiin. m.f.dh, warsasho. 
wartebi f.mg2 (-iyay, -isay) War tebin. m.f.dh, 

wartebin. 
warxunsheeg m.l.kh Qofka warka xun 

buunbuuniya. 
waryaa u.j (w. waryaaya) Erey lala hadle labood 

ah dareenkiisa lagu soo jeediyo. u.j.w, 
waryaaya; ar, aryaa, waar, war. ld waryee. 

was f.g1 (-say, -stay) Nin naag u galmood. 
m.f.dh, wasid. 

wasaarad m.dh (-do, m.l) Qaybaha waaweyn ee 
taliska dawlad u qaybsamo oo wasiir u madax 
yahay middood; wasaaro. 

wasaayad m.dh (-do, m.l) 1. Dardaaran qoran. 
2. Wakiilashada cid la wakiisho. ld wisaayad. 

wasakh m.dh Uskag; dhusuq. 

wasakhaysan f.mg4 (-snaa, -snayd) Wax 
wasakh leh ahaansho. m.f.dh, wasakhaysnaan. 

wasakhee f.g2 (-kheeyay, -khaysay) Wax 
wasakh gaarsiin. m.f.dh, wasakhayn. 

wasakhow f.mg1 (-oobay, -owday; -oobi) 
Wax wasakh leh noqosho. m.f.dh, 
wasakhoobid. 

washaaqo m.dh (-ooyin, m.dh) Dhul biyabaxo 
ah oo ceelal gaaggaaban laga qoto. ld 
warshaaqo. 

washensi m.l.kh Badow; qashiin. 
wasiir m.l (-rro, m.dh) Qof wasaarad u madax 

ah. 
waslad m.dh (-do, m.l) In yar oo is-haysata; cad 

(hilib). 
wasladee f.g2 (-deeyay, -daysay) 1. Hilib 

waslado u jarjarid. 2. Wax qaybo u jarjarid. 
m.f.dh, wasladayn. 

wasmo m.dh Galmo; isutag. 
wastaad m.l (-dyo, m.dh) Macallinka daaraha 

dhisa. 
waswaas¹ m.l.kh Shaki; isla-hadal; laballaabow. 

ld wiswis. 
waswaas² f.mg1 (-say, -stay) Qof wax uu 

samayn lahaa ka shakiyid. Tus. "Cali muufadii 
uu lahaa buu ka waswaasay". m.f.dh, 
waswaasid. ld wiswis. 

waswaasi f.g2 (-iyay, -isay) Cid waswaas ku 
abuurid. m.f.dh, waswaasin. ld wiswisi. 

watar m.l Salaad sunne ah, habeenkii la tukado 
oo rakcadaheedu tiro kisi ah yihiin. ld witir. 

wax m.l (-xyaalo/-xyaabo, m.l) 1. Shay; walax. 
2. Arrin; talo; xaal. m.l.w, waxyaabo. m.l.w, 
waxyaalo. 

waxaa qr.dd Qurub soo hor marinaya yeelaha, 
layeelaha ama dhammeystire kale ee weerta 
dhexdeeda lagu muujiyo. Tus. "Waxaa yimid 
Xasan". ld waxa. 

waxar¹ m.l (-ro, m.l) Orgiga yar. 
waxar² m.dh (-ro, m.l) Dhasha riyaha tooda yar. 
waxaraxir m.dh (c.fal.) Meerayaasho qorraxda 

tan ugu iftiin badan, waxayna u dhexeysaa 
dhulka iyo dusaaga (cuddaarka) sannakeedu 
waa 225 maalmood, qorraxdana waxay u 
jirtaa toddobaatan ku dhowaad malyuun oo 
mayl; xiddigta waaberi; sahra. 

waxash m.l (-shyo/wuxuush, m.dh) Qof aan 
naxariis lahayn. m.dh.w, wuxuush. ld waxshi. 

waxashnimo m.dh Naxariis la'aanta. ld 
waxshinnimo. 

waxbarasho m.dh Tacliin; aqoonkororsi. 
waxbarid m.dh Tacliinbarid; aqoonbarid. ld 

waxbaris. 
waxee f.g2 (-xeeyay, -xaysay) Wax hagaajin; 

samayn. m.f.dh, waxayn. 



weji 

 

waxgal m.l.kh W. ah: wax waxtara ama 
muhimad leh; waxtar. 

waxgarad m.l 1. Qof garaad ama caqli leh; 
waxyaqaan. 2. Dad garaad leh. 

waxqabad m.l Karti wax lagu fuliyo. ld 
waxqabasho. 

waxsoosaar m.l 1. (dhaq.) Tirada wixii ka soo 
baxa warshadaha, beeraha, xoolaha, iwm. 2. 
(dhaq.) Natiijada waxqabad hawleed kasta. ld 
waxsoosaarid. 

waxsoosaarid m.dh Awoodda waxqabad ee 
wax leeyihiin. ld waxsoosaar. 

waxtar m.l 1. Qiimaha isticmaal ee wax leeyihiin. 
2. Nafaqada raashin laga helo. 3. W. ah: nafley 
waxqabad leh. 4. ld waxtarid. 

waxyeellee f.g2 (-leeyay, -laysay) Cid 
waxyeello gaarsiin. m.f.dh, waxyeellayn. 

waxyeello m.dh (-ooyin, m.l) Dhibaato. 
waxyi m.l Farriin uu Alle u soo dhiibo 

ambiyadiisa. 
waxyoo f.mg3 (-ooday, -ootay) Ilaah waxyi cid 

wax ugu sheegid. 
waxyood m.f.l eeg waxyoo. 
webi¹ m.l (-iyo, m.dh) Biyo xoog leh oo durudur 

iyo togba ka weyn oo aan badanaa go'in. 
webi² m.l (-iyo, m.dh) (juqr.) Durdur biyo 

macaan ah kaasoo ugu yaraan qayb sannadka 
ka mid ah ay ka weyntahay dur dur yar, 
waxayna martaa kanaal dabiici ah, oo ay 
dhinacyada ka xadeeyaan qarar, kuna shubma 
badda ama xaro, ama webi kale.  

webis m.l Nooc cawska ka mid ah oo lo'du 
daaqdo aadna ugu cayisho. 

wed m.l Geeri; dhimasho. ld wąd. 
weeci f.g2 (-iyay, -isay) Wax leexin. m.f.dh, 

weecin. 
weeco f.mg3 (-cday, -catay) Wax leexasho. 

m.f.dh, weecasho. 
weecsan f.mg4 (-naa, -nayd) Wax weecday 

ahaansho. m.f.dh, weecsanaan. 
weecso f.g3 (-saday, -satay) Wax leexsasho. 

m.f.dh, weecsasho. 
weel m.l (-lal, m.l) Wax kasta oo gudo leh oo 

wax lagu shubto ama lagu rido ama lagu 
karsado. 

weer¹ m.l (-rar, m.l) 1. Bahal dugaagga ka mid 
ah oo dhurwaaga u eg; dhidar. 2. Cad maro ah 
oo cad oo madaxa lagu xirto oo astaamaha 
tiiraanyada lagu muujiyo; hangal. 

weer² m.dh (-ro, m.l) (nax.) Ereyo taxan oo 
micne buuxa leh; yacni wadajirka khabarka 
iyo mawaadiicdiisa; hawraar. 

weerar¹ m.l Dagaalka ciidanka cadawga lagu 
dhufto, lagu bilaabo ama lagu qaado. 

weerar² f.g1 (-ray, -rtay) Cid duullaan ku 
qaadid. m.f.dh, weerarid. 

weereyn m.dh (nax.) Qayb ka mid ah cilmi-
afeedka oo ku shaqa leh qawaaniinta isku 
dhafta curiyeyaasha, yacni samaysanka 
weerta. 

weershe m.l Qof iin indhaha ku leh. 
weesayso f.mg3 (-stay, -satay) Salaad ka hor 

weeso qaadasho. m.f.dh, weesaysasho. 
weeso m.dh 1. (dii.) Mayrid la mayro xubnaha 

qaarkood oo faral ah,la'aanteedna ayan 
salaadu ansixi karin. 2. (dii.) Biyo yar oo 
xubnaha qaarkood lagu mayro si loo tukado. 
3. (-ooyin, m.l) Ubbo. ld weyso. 

weeye qr.dd Qurub lagu muujiyo tiraab 
weereedka marka uusan fal ahayn. Tus. 
"Ninkanu macallinka cusub ee dugsiga 
weeye". ld waaye, weeyaan. 

weger e.d Erey la yiraahdo kolka la arko wax lala 
yaabo. 

wehel m.l Nafley, nafley kale la jirta oo ka 
ilaalinaysa cidloodka. 

weheli f.g2 (-iyay, -isay) Qof, qof kale wehel u 
noqosho. m.f.dh, wehelin. ld wehli. 

weheliyaha fididda-dhererka m.l (-yayaal ..., 
m.l/dh) (fiis.) Summad a. Korodhka dhererka 
adke ee hal halbeeg oo dherer ah, marka 
heerkulku kor u kaco hal digrii. Selsiyas (1 C°), 
cadaadiskuna yahay madoorsoome. 

weheliyaha isliska-neg m.l (fiis) Summad m. 
Saamiga xoogga isliska ee suurtaggalka ah 
uguna sarreeya iyo xoogga ku ligan dulaha is 
taabanaya m = Ff/Fn. Ff taas oo Ff - ay tahay 
xoog isliska, Fn - ay tahay xoog liganaha. 

weheliyaha qallocsanka-sugan m.l (fiis.) 
Summad na. Saamiga keynaanka ilayska ee 
madhane iyo keynaanka ilayska ee dhextaal 
Na = C/Co taasoo C - ay tahay xawaaraha 
ilayska ee madhane, Co - ay tahay xawaaraha 
ilayska ee dhextaal. 

weheliyaha qalloocsanka m.l (-yaayaal ..., 
m.l/dh) (fiis.) Summad n. Saamiga saynka xagal 
abbaarka iyo saynka xagal qalloocsanka. Eeg 
weheliyaha qalloocsanka sugan. 

wehesho f.g3 (-shaday, -shatay) Qof wehel ka 
dhigasho. m.f.l, weheshad. 

wehliye m.l (-yayaal, m.l/dh) (xis.) Guud ahaan, 
taranka dhammaan isirrada ku jira tibaax 
marka laga reebo isir magacaaban. Tibixda 
5xy; 5 waa wehliyaha xy, x waa wehliyaha 5y, 
y waa wehliyaha 5x, 5x waa wehliyaha y iwm. 
Sida badan wehliye waxa loo qaataa isirka 
madoorsoomaha ahee ku jira tibix. 

weji m.l (-iyo, m.dh) Madaxa dadka intiisa horay 
u soo jeedda ee u dhexeysa foodda ilaa iyo 



wejidhexe 

 

lafta garka, dhegta ilaa dhegta kale oo indhaha, 
sanka iyo afku ku yaalliin; fool; jaah. ld waji. 

wejidhexe m.l (baay.) Heerka ugu weyn ee 
qaybsanka bu'da, kaas oo xuubka bu'du uu 
baaba'ayo, koromosoomyaduna ay 
imanayaan badhtanka xiddigaha, kaddibna 
waxa bilaabma kala durugga 
koromaatidhyada. 

wejididsan m.l (-iyo ..., m.l) (kiim.) Xaalad 
atam, molikuyuul, ama hab kale oo leh tamar 
ka badan tan uu leeyahay marka uu 
degganyahay. 

wejigebagabo m.l (-iyo ..., m.dh) (baay.) Heerka 
afraad ee qaybsanka unugga; kaas oo ah 
marka ay koromaatidhyadu gaadhaan 
cidhifyada, saytobalaasamkuna uu qaybsamo 
ee uu sameeyo laba unug oo mataana ah oo 
kala soocan. Waxa baaba'a miiqyada iyo 
xiddigaha iyaadoo bu' yarada iyo xuubka 
bu'da ee unug mataan kastaa dib u samaysmo 
iyo koromosoomyada oo dib u soo ceshada 
qaabkoodii dunta oo kale ahaa. 

wejidayaxeed m.l (-iyo ..., m.l) (c.fal.) Heerarka 
kala duwan ama isbeddellada muuqaalka oo 
dayaxu maro markuu ku wareegayo dhulka, 
waxaana loo yaqaannaa dayax cusub, dayax 
buuxa, iwm. 

wejifur m.l Hadiyad gabdhaha la arooso uu siiyo 
ninka wax aroosay kolka la gurigeeyo. 

wejigaro f.g3 (-rtay, -ratay) 1. Cid aqoonsasho. 
2. Cid u eexasho. m.f.dh, wejigarasho. 

wejiggabax m.l Madax hoos u rogidda iyo weji 
kaduudka ku dhaca qof uu ka horyimid qof 
uu horay wax ugu dhimay; yaxyax. 

wejih f.g1 (-hay, -hday) 1. Wax qaabilid. 2. 
Meel ama cid abbaarid. m.f.dh, wejihid. ld 
waajah, wajih. 

wejihi f.lg2 (-iyay, -isay) 1. Wax, wax kale 
qaabisiin. 2. Cid meel ama cid kale aaddin. 
m.f.dh wejihin. ld waajihi. 

wejimacbuus m.l Qof aan furfurnayan oo dad 
dhexgelkiisu yar yahay. 

wejitub¹ m.l Wejimacbuus; wejikaduud. 
wejitub² f.mg1 (-bay, -btay) Jirxumayn darteed 

cid wejiga u kaduudid. m.f.dh, wejitubid. 
weled m.l 1. Beeryarada oo jirrata aadna u 

bararta. 2. (awlaad, m.dh) Ilmo la dhalay. 3. 
Kasha badarka lagu tumo. 

welef m.l Wax aad u jeclaysasho. 
weli¹ m.l (-iyo/awliyo, m.dh) 1. Qof mu'min ah 

oo Ilaah ka baqa. 2. Qof ay saaran tahay 
mas'uuliyadda xaas meel deggan. ld wali. 

weli² m.fk 1. Ilaa hadda. 2. kol kale; haddana; 
misana. 3. Waa w.gay: abidkay, kolna. 

welwel-dheeraad m.l (c.naf.) Welwel ka qabid 
shaqada jirka iyo caafimaad darro la mala 
awaaley. Waxay keeni kartaa cudur 
maskaxeed qofka naftiisa naafeeya. Noocyada 
khatarta ah waxa jira himadjab caafimaad 
darro, oo sida badan ay sabab u tahay qalbi 
jabka joogtada ah. 

werdi¹ m.l Ku celcelinta ereyo Alle loogu 
dhowaanayo. ld wardi. 

werdi² f.mg1 (-iyay, -iday; -iyi) Ereyo Ilaah 
loogu dhowaanayo ku celcelin. m.f.dh, 
werdiyid. 

weri f.mg2 (-iyay, -isay) War cusub tebin. m.f.dh, 
werin. ld wari. 

weriye m.l (-yayaal, m.l/dh) Qofka wararka 
tebiya. ld wariye. 

wesin m.l (-nno, m.dh) Goor, waqti. 
weyd m.dh.kh W. ah: nafley caato ah. 
weydaar¹ m.l Isdhaaf; gudub.  
weydaar² f.g1 (-ray, -rtay) Neef geel ah 

jeenigiisa iyo lugtiisa talantaalli u xirid ama 
isdhaaf u xirid. m.f.dh, weydaarid. 

weydaari f.lg2 (-iyay, -isay) 1. Dhaafi; gudbi. 2. 
Is w.: is dhaafin. m.f.dh, weydaarin. 

weyddii f.lg2 (-iiyay, -iisay) 1. Qof si jawaab 
looga halo su'aal u jeedin; warso. 2. Cid wax 
ka codsasho. m.f.dh, weyddiin. 

weyddiiso f.lg3 (-stay, -satay) Wax loo 
baahanyahay cid ka baryid. m.f.dh, 
weyddiisasho. 

weyl m.dh 1. Burcad. 2. (-lo, m.l) Dhasha lo'da 
teeda dheddig. 

weyn f.mg4 (-naa, -nayd; waaweyn) 1. Wax 
qiyaasta loo baahan yahay wax u weheliyaan 
xagga tirada, dhererka, ballaarka, filka iwm 
ahaansho. 2. Isla w.: qof cid kale iskala 
sarreeya ahaansho. m.f.dh, weynaan. 

weyne m.l Ilaah; Rabbi. 
weynee f.g2 (-neeyay, -neysay) 1. Wax, wax 

weyn ka dhigid. 2. Cid qiimo u yeelid. 3. Is w.: 
wax weyn iska dhigid (qof). 4. Iska w.: qof cid 
iska sarreysiin. m.f.dh, weynayn. ld weyneysii. 

weynayn m.dh (fiis.) Summad M. Cabbirka 
xaddiga uu qalab obtikaad kordhiyo ama 
yareeyo xajmiga huumaagga. Waana saamiga 
baaxadda huumaagga iyo baaxadda walaxda. 

weyneyso m.dh (-ooyin, m.l) (fiis.) Qalab loogu 
talaggalay in uu weyneeyo hummagga walxo 
aad u sii yar. 

weynow f.mg3 (-naaday, -naatay) 1. Nafley 
wax weyn noqosho. 2. La w.: wax weyn cid 
ugu muuqasho. 3. Isla w.: qab iyo kibir isu 
yeelid. 4. Iskala w.: qof cid iska sarreysiin. 
m.f.dh, weynaansho. 



woqooyi 

 

weyrax¹ m.l 1. Dagaalka xoolaha dhalay (lo') oo 
ay dagaallamaan kolkay ubadkooda u baqaan. 
2. Caro; gedood. 

weyrax² f.g1 (-xay, -xday) Neef xoolo ah oo 
dhalay markuu dhashiisa u baqo gadoodid. 
m.f.dh, weyraxid. 

weyraxi f.g2 (-iyay, -isay) Xoolo ama dad 
weyrax ka keenid. m.f.dh, weyraxin. 

weyraxsan f.mg4 (-naa, -nayd) Dad ama xoolo 
wax weyraxay ahaansho. m.f.dh, 
weyraxsanaan. 

weysaqaado f.mg3 (-aatay, -aadatay) Salaad 
ka hor weysaysasho. m.f.dh, weysaqaadasho. 

weysayso f.mg3 (-stay, -satay) Cid 
weysaqaadasho. m.f.dh, weysaysasho. 

wiglo m.dh Cod maanseed lagu ciyaaro ciyaarta 
dhaantada; hirwo. ld wilgo. 

wiifow m.l (-wyo, m.dh) 1. Geed wareegsan oo 
fardo qoryo ah iyo kuraas lagu fariisto leh oo 
carruurta lagu ciyaarsiiyo. 2. Kursi meel ka 
laallaada oo carruurta lagu ruxo. 

wiil m.l 1. Inan; kuray; ilmo yar oo lab ah. 2. 
Adeege; madiidin; qawsaar. 3. Isha birteeda; 
wil. 

wiiq¹ m.l 1. Bowdada madaxeeda misigta ku jira. 
2. Misiqta fiiqeeda. 

wiiq² f.g1 (-qay, -qday) Cid, arrin iwm 
waxyeello gaarsiin. m.f.dh, wiiqid. 

wiirawiire m.l 1. (c.fal.) Harkii kolka qorraxdu 
dhinacna diiddo. 2. Dhibaato kasta oo kulul. 

wiirawiiro m.l 1. Nooc shimbirada ka mid ah. 2. 
Nooc ciyaaraha ka mid ah; wiiro. 3. ld 
wiirawiire. 

wiiro m.dh 1. Xumaan uurka la isugu hayo; utun. 
2. Cayaar beeralaydu tumato oo ka mid ah 
cayaaraha hiddaha iyo dhaqanka. 

wiish m.l (-shash, m.l) 1. Makiinad waxyaalaha 
culculus lagu qaado, waxay leedahay sal nagi 
iyo gacan dheer oo wareega oo afkiisa hore 
xarig ama silsilad gan qaroofan leh oo wax la 

suro. 2. Qalab laga sii daayo yeer oo digniin 
bixiya. 3. Aalad guryaha dabaqyada dhaadheer 
leh lagu fuulo lagagana soo dego. 

wiisito m.dh (-ooyin, m.l) Baaritaan caafimaad. 
wil m.l 1. Dharka dumarku xirtaan nooc ka mid 
ah oo khafiif ah. 2. Halka ay iska galaan misigta 
iyo bawdada. 3. Isha birteeda. 
winiini-elektaroon m.l (kiim.) Tirada 

kuwaantam ee winiiniga oo lagu asteeyo m ; 
kana tarjumaysa winiiniga elektaroon kasta, 
waxana la siiyaa qiimeyaasha +1/2 ama -1/2. 

wiqiyad m.dh (-do, m.l) Miisaan dhan 28,35 
garaam ama rodol lix iyo toban meelood loo 
qaybiyey hal meel (1/16 rodol). ld wiiqiyad, 
wuqiyad. 

wir e.d Car! Ma ku dhacda! 
wiriiri m.l 1. Jiraca qaarkii; xasharaad dadka 

qaniina; dhuxunkureeb. 2. Qof w. ah: qof 
caaro fudud ah. 

wiriqlaawe m.l (-nno, m.dh) (kiim.) Walax adke 
ah oo aaney atamyeedeedu lahayn habayn 
qumman. Taas macnaheedu waa ma aha 
wiriq. 

wiriqle-aayooneed m.l (-layaal ..., m.l/dh) 
(kiim.) Wiriqle ka kooban ayoonada laba 
curiye ama in kabadan. 

wirwir¹ m.l 1. Dhalanteed. 2. Socodka la socdo 
wakhtiga qorraxdu aad u kulushahay. 

wirwir² f.mg1 (-ray, -rtay) Wakhti qorraxdu aad 
u kulushahay socosho. m.f.dh, wirwirid. 

wiswis f.mg1 (-say, -stay) 1. Dooq adag 
lahaansho. m.f.dh, wiswisid. ld waswaas.  

wiswisi f.g2 (-iyay, -isay) 1. Cid wax kasta oo 
ay samayn lahayd ka shakisiin. m.f.dh, wiswisin. 
2. ld waswaasi. 

wiyil m.dh (-lo, m.l) Nafley aad u weyn oo labo 
gees wejiga ku leh, waxaa ku gaashaaman 
harag aad u qiro weyn una adag. 

woqooyi m.l Jihada koofur u tusmaysan ama ka 
soo hor jeedda. ld waqooyi. 



 



 

 

x (xa') m.dh Xarafka laba iyo labaatanaad ee 
alifka Soomaalida, waa shibbane. 

xaab m.l.w 1. Caleemaha dhirta oo inta engega 
geedka hoostiisa ku soo daata. 2. Uurkujir 
(oogada nafleyda). 3. Wax walba intooda xun. 

xaabi f.g2 (-iyay, -isay) 1. Wax meel yaal mar 
wada qaadid. 2. Wax wada dhammayn. m.f.dh, 
xaabin. 

xaabo m.dh 1. Qoryo qallalan oo shidaal gala. 2. 
Qoryo qallalan, jilicsan oo xorshosh ah. 

xaabso f.g3 (-saday, -satay) Wax firirsan oo 
meel wada yaal mar wada qaadasho. m.f.dh, 
xaabsasho. 

xaad m.dh Timo jilicsan oo oogada dadka ka soo 
baxa. 

xaadir f.mg1 (-ray, -rtay) Qof meel ku sugnaan 
ama tegid. m.f.dh, xaadirid. 

xaadiri f.g2 (-iyay, -isay) Dad meel jooga si loo 
ogaado kan maqan iyo kan jooga, 
magacyadooda yeerin. m.f.dh, xaadirin. 

xaafad m.dh (-do, m.l) Qaybaha magaalo u 
qaybsan tahay mid ka mid ah oo degmo ka 
yar. 

xaajeyso f.mg3 (-stay, -satay) 1. La x.: cid arrin 
kala doodid. 2. Dan dhammaysasho. m.f.dh, 
xaajeysasho. 

xaaji m.l (xujay/-iyo, m.dh) (dii.) Nin muslim ah 
oo waajibaadkii xajka gudanaya ama gutay. 
m.dh.w, xujeey. 

xaajiyad m.dh (-do, m.l) (dii.) Haaweenay 
xajinayso ama xajisay. 

xaajo m.dh (-ooyin, m.l) Arrin; xaal; talo. 

xaajoo f.mg3 (-ooday, -ootay) La x.: cid arrin 
kala doodid. 

xaajood m.f.l eeg xaajoo. 
xaajootan¹ m.l Arrin ka doodid. 
xaajootan² f.mg1 (-amay, -antay; -ami) La x.: 

cid arrin kala garramid. m.f.dh, xaajootamid. 
xaakin m.l 1. (-nno/-immo, m.dh) Gar yaqaan 

ama qaalli maxkamad u jooga in uu dadka u 
garnaqo. 2. Qof aan eex samayn. 

xaako m.dh Dhacaan adag oo afka ka soo baxa 
oo ka yimaada oogaada xuubabkeeda jilicsan 
kolka ay bukoodaan. 

xaakoo f.mg3 (-ooday, -ootay) Xaako tufid. 
xaakood m.f.l eeg xaakoo. 
xaakin m.l (-nno/-immo, m.dh) 1.Gar yaqaan 

ama qaalli maxkamad u jooga in uu dadka u 
garnaqo. 2. Qof aan eex samayn. 

xaal m.l 1. Hanti la siiyo qof sharaftiisa wax loo 
dhimay. 2. (axwaal, m.dh) Arrin; xaajo. 3. ld 
xaalad. Sida lagu suganyahay; sah. 

xaalad m.dh ld xaal. 
xaalad-beeggaal m.dh (-do ..., m.l) (fiis.) Xaalad 

loo adeegsado qiimaha looga qiyaas qaato 
cabbirrada kul-daynaamikada. 

xaalee f.mg2 (-leeyay, -laysay) Wax ama cid 
danayn. m.f.dh, xaalayn. 

xaalmari f.g2 (-iyay, -isay) Cid sharafteeda wax 
loo dhimay wax siin ama raalligelin. m.f.dh, 
xaalmarin. 

xaaluf¹ m.l.kh Dhulka engegay ama 
nabaadguuray oo daaqii ka dhammaaday. 

xaaluf² f.mg1 (-fay, -ftay) Dhul daaq ka 
dhammaasho. m.f.dh, xaalufid. 



xaalufi 

 

xaalufi f.g2 (-iyay, -isay) Dhul xaaluf ka dhigid. 
m.f.dh, xaalufin. 

xaammilo m.dh (-ooyin, m.l) Haweeney uur 
leh. 

xaani m.dh Ciid sabbaax ah oo aan boor iyo 
quruurux midna lahayn. ld xaano. 

xaano m.dh ld xaani. 
xaaq f.g1 (-qay, -qday) 1. Meel wasakh ka 

nadiifin. 2. Nafley baabi'in. m.f.dh, xaaqid. 
xaaqin m.l (-nno, m.dh) Mafiiq, minfiiq. 
xaar¹ m.l (-rar, m.l) Saxaro. 
xaar² f.mg1 (-ray, -rtay) Xaar dhigid. m.f.dh, 

xaarid. 
xąar f.g1 (-ray, -rtay) Wax xaaqid. m.f.dh, xąarid. 
xaaraamee f.g2 (-meeyay, -maysay) Wax 

xaaraan ka dhigid. m.f.dh, xaaraamayn. ld 
xaaraantimee. 

xaaraan m.dh Wax aan shareecadu banayn oo 
xalaal ka dhigin; booli. 

xaaraanquute m.l (-tayaal, m.l/dh) Qof hanti 
xaaraan ah cunay. 

xaaraansan f.mg4 (-naa, -nayd) Wax la 
xaaraameeyey ahaansho. m.f.dh, 
xaaraansanaan. 

xaarin m.l (-nno/-immo, m.dh) Weel, fidsan, 
godan, wareegsan oo badanaa caw ka 
samaysan oo badarka lagu haadiyo ama lagu 
kala saaro. 

xaarwalwaal m.l (-llo, m.dh) Doorshaan. 
xaas¹ m.l (-sas, m.l) 1. Oori, afo. 2. (-sas, m.l) 

Carruurta iyo haweeney la qabo. 3. X. ah: wax 
tabardaran; maato. 4. X. ah: qof carruur badan 
leh oo hanti yar. 

xaas² f.mg1 (-say, -stay) Nafley caato noqosho. 
m.f.dh, xaasid. 

xaashi m.dh (-iyo, m.l) 1. Waraaq. 2. Dhambaal. 
xąasid m.l.kh (-diin, m.dh) Qof aan jecleyn in ay 

cid aan isga ahayn wax u kordhaan. 
xaasil m.l (-llo, m.dh) Wax la kala jaray inta soo 

harta; baaqi. 
xaawaley m.dh.u Haween; dumar. 
xaaxeeyo m.dh (-ooyin, m.l) (c.nafl.) Mid ka mid 

ah noocyo badan oo xayawan yar ah sida 
moolaska, oo leh jidh jilicsan, wax lugo ah aan 
lahayn, caadi ahaanna qalfoof adag leh. 
Xaaxeeyadu socod ahaan, aad ayey u gaabisaa. 

xab¹ m.l 1. Dhareer is-haysta oo layiig ah oo 
xuubabka jilicsan oo oogada ka yimaada, ka 
soo go'a; balqan. 2. Biyo badan oo xalliban ah 
oo mandheerta iyo ilmaha dhalanaya la socda. 
3. Ukunta biyeheeda cad. 4. Harag jilicsan oo 
sida sibraarka u samaysan oo biyaha lagu 
dhaansado. 

xab² m.l (c.nafl.) Walax qoyan oo jiidma oo laga 
soo daayo xuubka malaaska. Xabku a) wuxu 

daafacaa xuubka; b) wuxu sahlaa socodka 
wixii dul maraya xuubka oo wuxuu ka 
dhowraa xoqniinka; c) wuxuuna qaadaa 
ensaymyada. 

xabaal¹ m.dh (-lo, m.l) Qabri. 
xabaal² f.g1 (-aalay, -aashay) Wax aasid. m.f.dh, 

xabaalid. 
xabaalan f.mg4 (-lnaa, -lnayd) Wax la xabaalay 

ahaansho. m.f.dh, xabaalnaan. 
xabaalo¹ m.l Qubuuro. 
xabaalo² f.g3 (-aashay, -aalatay) Wax dhulka 

ku aasasho. m.f.dh, xabaalasho. 
xabad m.l Laab; gaaddo; shaf. 
xabag m.dh 1. (-bko, m.l) Dhacaan geedaha 

qaarkood ka yimaada ama laga liso oo kolkii 
uu neecaawda dareemo isqabsada oo 
adkaada. 2. Hunguriga cad meesha curtu ku 
taal; cune; dig. 

xabagbarsho m.dh Malabka awlalka ku jira mid 
ka mid ah oo shinnidu si gaar ah u samayso; 
waa miid sida xabagta dhirta qaarkeed u cad 
oo aan gows iyo wax kale midna dheehin, oo 
boqoraddeedu cunto. ld xabagbarshe, 
xabagbarshi. 

xabash m.l (-shyo, m.dh) Addoon; bidde. 
xabashi m.l (xabashi, m.dh) Nin dhalashadiisu 

Amxaaro tahay. 
xabbad m.dh 1. (-do, m.l) Saanadda buntukha 

laga rido middeed; rasaas. 2. Cudur dadka ku 
dhaca; waraabow. 3. Wax keli ah; mid. 4. (-do, 
m.l) Iniin. 

xabbadee f.g2 (-deeyay, -daysay) 1. Cid 
xabbad ku ridid. 2. Wax hal hal ka dhigid. 
m.f.dh, xabbadayn. 

xabbis¹ m.l (-syo, m.dh) Dadka dembiga gala, 
meesha lagu xiro oo lagu hayo; xarig. ld xabsi. 

xabbis² f.g1 (-say, -stay) Qof xabsi gelin. m.f.dh, 
xabbisid. 

xabbisan f.mg4 (-snaa, -snayd) Wax xabsi la 
geliyey ahaansho. m.f.dh, xabbisnaan. 

xabeeb m.dh (daaw.) Codka dadka oo 
qeexnaantu ka ba'do ama si fiican u soo bixi 
waaya, dalqada iyo cunaha oo wax gaareen 
darteed. 

xabeebsan f.mg4 (-naa, -nayd) Wax xabeeb 
yeeshay ahaansho. m.f.dh, xabeebsanaan. 

xabeed m.dh (c.nafl.) Walax isjiidanayso oo ay ku 
dhiijiyaan unugyada "goblet" xuub xabeedka 
korkiisa si uu u ilaaliyo una subko, iyo si uu u 
soo dabo bakteeriyada, saxarrada boodhka 
iwm. 

xabiib m.l (-bbo, m.dh) Qof gacal ah ama 
saaxiib lillaahi ah. 

xabsi m.l ld xabbis¹. 
xabxab m.l Qare. 



xagaaf 

 

xad f.g1 (-day, -dday) Hanti qof kale leeyahay 
si qarsoodi ah u qaadasho. m.f.dh, xadid. 

xąd¹ m.l (-dad, m.l) 1. Xudduud; soohdin. 2. ld 
xaj. 

xąd² m.l (-dad, m.l) (taar.) Xarriiqda kala qaybisa 
laba hanti ma guurto ah ama laba waddan. 

xadaarad m.dh (-do, m.l) Heerka horumarka 
dhaqanka, dhaqaalaha, tegnoolajiyada iwm oo 
wada jira oo ummadi gaarto. ld xaddaarad. 

xadaf¹ m.l (nax.) Goyn shaqal ka mid ah erey. 
Tus. "garab + o -> garbo". 

xadaf² f.g1 (-dfay, -daftay; -dfi) Xaraf ama erey 
ka tegid. m.f.dh, xadfid. 

xadatee f.g2 (-teeyay, -taysay) Cid xadato 
dareensiin. m.f.dh, xadatayn. ld xanantee, 
xanatee. 

xadato m.dh Xididdada oogada oo kaca ama 
baraaruga kolka ay dareemaan waxyaalo si 
debecsan oo jilicsan meelaha qaarkood uga 
taataabanaya. ld xananto, xanato. 

xad-awoodeed m.dh (-dad ..., m.l) (qaan.) 
Awood maxkamad sharciyeed ama madax 
sare oo ku gaara go'aan ama fuliya sharci. 

xadaysan f.mg4 (-snaa, -snayd) Wax xad loo 
yeelay ahaansho. 

xaddhaaf¹ m.l Meeshii laysu asteeyay oo la 
dhaafo; xadka oo laga baxo. 

xaddhaaf² f.mg1 (-fay, -ftay) 1. Wax aan la 
koobi karin noqosho. 2. Wax qiyaastoodii 
dhaafid. m.f.dh xaddhaafid. 

xadfan f.mg4 (-naa, -nayd) Ku x.: wax la xadfay 
ahaansho. m.f.dh, xadfanaan. 

xaddileeb m.l (-iyo ..., m.l) Xaddi leh jiho iyo 
laxaad, waxaana ka mid ah barabaxa, 
kaynaanka keynaan xagleedka, xoogga iwm 
xaddi leebka waxa sawir ahaa u taagnaan kara 
xariiq (leeb) dhererkeedu uu saamiggal ku 
yahay laxaadka xaddiga, jihadeeduna uu yahay 
ka leebkaas. 

xaddid f.g1 (-day, -dday) Xad u yeelid. m.f.dh, 
xaddidid. 

xaddidan f.mg4 (-dnaa, -dnayd) Wax xad loo 
yeelay ahaansho. m.f.dh, xaddidnaan. 

xaddidhaaf m.l Wax qiyaastii laga rabay 
dhaafay. 

xaddidhaafsii f.g2 (-iiyay, -iisay) Wax qiyaastii 
laga rabay dhaafsiin. m.f.dh, xaddidhaafsiin. 

xaddiditaanka PH m.l (xis.) Logaridamka sal 
10 ee rogaalka ribnaanta ayoonnada 
haydarojiinta ku jirta milan. 

xaddi-foolwaa m.l (-iyo ..., m.dh) (xis.) Xaddi 
sida: cuf, dherer, waqti, cufnaan ama tamar oo 
leh baaxad ama laxaad; hase yeeshee aan 
lahayn jiho. Xisaab ahaan xaddiyadan oo kale 
waxaa la yiraahdaa xaddi foolwaa. 

xaddiid m.dh (-dyo, m.dh) Curiye ka tirsan 
curiyayaasha kala guurka oo ku jira macdanno 
badan, gaar ahaan ogsaydhada (hamatayt iyo 
magnitayt) iyo kaarbooneytyada; bir. 

xaddiis m.l (axaadiis/-syo, m.dh) (dii.) Falalkii 
ama hadalladii Rasuulka (n.k.h.a.) laga 
guuriyey. 

xaddiisqudsi m.l (-iyo, m.dh) (dii.) War 
Rasuulka (n.k.h.a.) loo waxyooday oo aan 
Quraanka ka mid ahayn. 

xaddiroobaad m.l (-iyo ..., m.l) (juqr.) Wadarta 
inta roob ah ee la dhigay meel waqti lagu 
siiyay. 

xądee f.g2 (-deeyay, -deysay) Wax xad u 
yeelid. m.f.dh, xądayn. 

xadgudub¹ m.l eeg xadgudub² 
xadgudub² f.g1 (-dbay, -dubtay; -dbi) Ku x.: 

cid wax aan ku habboonayn ku samayn. 
m.f.dh, xadgudbid. 

xadree f.mg2 (-reeyay, -raysay) (dii.) Xadro ka 
qaybgelid. m.f.dh, xadrayn. 

xadro m.dh (-ooyin, m.l) (dii.) Digri. 
xafaarad m.dh (-do, m.l) 1. Aalad dhulka 

dillaacisa ama ciidda bixisa. 2. Markab weyn 
oo badda qoda. 

xafaare m.l Diifta iyo tabardarrada bugtadu 
reebto oo baanta u baahan. 

xafid f.g1 (-day, -dday) 1. Wax dayac ka ilaalin. 
2. Cashar, Quraan iwm kor ka barasho. m.f.dh, 
xafidid. 

xafidan f.mg4 (-dnaa, -dnayd) Wax la xafiday 
ahaansho. m.f.dh, xafidnaan. 

xafiis m.l (-syo, m.dh) Qol ama ka badan oo lagu 
maamulo hawlo guud ama gaar. 

xaflad m.dh (-do, m.l) 1. Isu-imaadka dad badani 
meel isugu yimaado iyagoo xusaya 
munaasabad muhiim ah. 2. Fantasiyaha loo 
sameeyo aroos iwm. 

xag¹ m.l Dhan; jaho; dhinac; gees. 
xag² f.g1 (-gay, -gtay) Ciddiyaha, ilkaha iwm 

cid wax ku yeelid (xagasho). m.f.dh, xagid. ld 
xago. 

xagaa¹ m.l (-aayo, m.dh) 1. Afarta nur oo sanada 
midkood; wuxuu u dhexeeyaa guga iyo dayrta; 
xilliga xagaayadu da'do. ld xagaay. 

xagaa² m.l (-aayo, m.dh) (c.fal.) Loolka dhexe, 
waa xilliga ku xiga guga, xiddigis ahaanna 
waxa loo tixgeliyaa inuu ku beegan yahay 
kubbad badhka min hornaqa xagaaga (21 
juun) ilaa caano maallada isle eg ee dayrta (21 
sebtember). 

xagaabbax m.l kulayle. 
xagaaf f.g1 (-fay, -ftay) Wax siman ka dhigid 

(dhul). m.f.dh, xagaafid. 



xagaayo 

 

xagaayo m.dh (-ooyin, m.l) 1. Roob ka da'a 
xeebaha gobollada koofureed. 2. Xilliga 
roobkaasi da'o. 

xagal daacsan m.dh (-llo ..., m.dh) (xis.) 
Xagasha cabbirkedu ka weynyahay 180° kana 
yaryahay 360°. 

xagal fiiqan m.dh (-llo ..., m.dh) (xis.) Xagasha 
cabbirkeedu ka weynyahay 0° kana yaryahay 
xagal qumman (90° ama P/2 gacansin). 

xagal furan m.dh (-llo ..., m.dh) (xis.) Xagasha 
cabbirkeedu ka weynyahay xagal qumman 
(90°), kana yaryahay xagal toosan (180°). 

xagal janjeedh m.dh (-llo ..., m.dh) (xis.) Xagal 
cabbirkeedu aan ahayn xagal qumman iyo 
dhufsane qumman midna. 

xagal masaafocabbire m.l (-rayaal, m.l/dh) 
(xis.) Aalad lagu qiyaso masaafo xagleedda 
laba shay. 

xagal qumman m.dh (-llo ..., m.dh) (xis.) 
Xagasha cabbirkeedu dhanyahay 90° ama 
P/2 gacasin. 

xagal toosan m.dh (-llo ..., m.dh) (xis.) Xagasha 
cabbirkeedu le'egyahay 180° ama laba 
xaglood oo qumman. 

xagal¹ m.dh (-glo, m.l/-llo, m.dh) 1. Lowga 
laabatadiisa dibadda u jeedda oo kolka la 
fariisto ama lugta la laabo, isku laabanta. 2. 
Labo xarriiqood oo toostoosan oo meel isugu 
yimaada iyo qaabka ay u yeelaan korka ama 
meesha u dhexaysa. 

xagal² m.dh (-glo, m.l/-llo, m.dh) (xis.) Saxan ka 
samayma ratibaadda laba xarriigood 
(dhinacyo ama gacmo) oo ku kulma bar lagu 
magacaabo geeska xagasha. Halbeegga waa 
darajo ama gacansin. 

xagal-adke m.l (-kayaal, m.l/dh) (xis.) 
Ratibidda saddex addimaale ka sammaysma 
dhammaan xarriiqyo bar ka soo unkama 
halka bar wadaag ah isla markaana dhex mara 
xood sallax oo oodan. 

xagaldaac f.mg1 (-cay, -cday) Baari ama culays 
ka batay darti, lugtu la laabmid, la daacid, la 
kufid. m.f.dh, xagaldaacid. ld xagalkaddaac. 

xagar m.l Geed leh dhiin badan. 
xagatin m.dh (-imo, m.l) Ciddi xoog wax loogu 

jiiday ama wax kale oo la mid ah, raadka ama 
nabarka ay reebaan. 

xagge s. Meel fog ku sugan; xaggeeya. Tus. 
"Waxaa laga helaa jidka xagge". 

xaggee e.we Docdee? Halkee? Meelma? 
xagjir m.l.kh (-rro, m.dh) 1. Neef irmaan oo aan 

gayax (sidig) ahayn (geel ama lo'). 2. X. ah: 
fallaar keligeed la gano oo aan laake ahayn. 3. 
X. ah: qof aan dhexdhexaad ahayn. 

xaglagooye m.l (-yayaal, m.l/dh) (xis.) Isku 
xirid geeso iska horjeeda. Tusaale ahaan, 
xaglagooyaha labajibbaarane waxa uu 
labagibbaranuhu u qaybiyaa laba saddexagal 
oo qumman. Marka laga hadlayo shaxan adke 
ah badanaaba salxaale, sallax xaglagooye waa 
kan dhexmara laba geftin oo aan deris ahayn. 

xagli f.mg2 (-iyay, -isay) U x.: shay xaggiisa u 
janjeerid; u iilasho; u eexasho. m.f.dh, xaglin. 

xaglo-isqummiye m.l (-yayaal, m.l/dh) (xis.) 
Lammaane xaglo ah oo wadartoodu tahay 
xagal qumman ama P/2 gacansin. 

xaglo-istoosiya m.l (-yayaal, m.l/dh) (xis.) 
Lammaane xaglo ah oo wadartoodu tahay 
xarriq toosan (180° ama P gacansin). 

xaglo-talantaali m.l (-llo ..., m.dh) (xis.) 
Lammaane xaglo isle'eg oo ay sammeeyaan 
laba xarriiqood oo barbarro ah iyo xarriq kale 
oo goysa labadooda oo lagu magacaabo 
gudbane. 

xago f.g3 (-gtay, -gatay) 1. Ilkaha ama 
ciddiyaha wax nabar yar ku gaarsiin. 2. Wax 
yar oo meel ku dheggan ilkaha ama ciddiyaha 
kaga fuqsasho. m.f.dh, xagasho. 

xagxago f.mg3 (-gtay, -gatay) 1. Wax yar oo 
meel ku dheggan ilkaha uga goosasho. 2. Cid 
haruufid. m.f.dh, xagxagasho. 

xaj m.l (dii.) Shanta tiir oo diinta Islaamku ku 
taagantahay mid ka mid ah oo waajib kaga 
dhigaya qofka inta uu noolyahay in uu hal mar 
tago Maka mowsinka xajka. 

xaji¹ f.mg1 (-iyay, -iday; -iyi) Xaj gudasho. 
m.f.dh, xajiyid. 

xaji² f.g2 (-iyay, -isay) Wax xoog u qabasho. 
m.f.dh, xajin. 

xajiimoo f.mg3 (-ooday, -ootay) Xajiin 
dareemid. 

xajiimood m.f.l eeg xajiimoo. 
xajiin¹ m.l Geed yar oo leh caleemo xaadi ku 

rogantahay iyo dhacaan cuncun deran ku 
reeba wixii uu taabto. 

xajiin² m.dh Cuncun haraggu dareemo oo 
oogadu aad u kahato oo waxyaalo kala gaar ah 
laga qaado (sida: dhirta qaarkeed, habaaska, 
cunnada, iwm); cadanyo; caaro. ld xajiimo. 

xajmi m.dh (-iyo, m.dh) Derbi iwm inta qiradiisu 
le'eg tahay; jurmi. 

xakaar¹ m.l Dhibaato; kadeed. 
xakaar² f.mg1 (-ray, -rtay) Shiddo la kulmid. 

m.f.dh, xakaarid. 
xakab m.l 1. Qoryo ceelka afka laga saaro; 

makaab. 2. Sallaanka meelihiisa cagta la saaro. 
xakamaysan f.mg4 (-snaa, -snayd) Wax la 

xakameeyey ahaansho. m.f.dh, xakamaysnaan. 



xanaaqsan 

 

xakame m.l (-mayaal, m.l/dh) Bir iyo suuman 
isku xiran oo faraska afka iyo madaxa loo 
geliyo oo lagu qabto laguna duwduwo. 

xakamee f.g2 (-meeyay, -maysay) Xakame 
gelin (faras). m.f.dh, xakamayn. 

xal f.g1 (-alay, -ashay) Biyo yar weel ku mayrid. 
m.f.dh, xalid. 

xąl m.l Maaro; mushkilo ama mas'alo maaro u 
helid. 

xalaal m.dh Wax shareecadu bannaysay oo lagu 
dhaqmi karo. 

xalaalayso f.g3 (-stay, -satay) 1. Wax aan xalaal 
ahayn xalaal ka dhigasho. 2. Hanti dad kale 
leeyahay isasiin. m.f.dh, xalaalaysasho. 

xalaalee f.g2 (-leeyay, -laysay) Wax xalaal ka 
dhigid. m.f.dh, xalaalayn. 

xalaalquute m.l (-tayaal, m.l/dh) 1. Nin hanti 
xalaal ah ku nool. 2. Nin dhawrsan. 

xalaawi m.dh.u Macmacaan. 
xalan f.mg4 (-lnaa, -lnayd) Wax la xalay 

ahaansho. m.f.dh, xalnaan. 
xalay m.dh Habeennadii la soo dhaafay, kan ugu 

dambeeyay. ld xalayto. 
xalayto m.dh ld xalay. 
xallaafato m.dh Qalab bir ah oo af galoolan iyo 

daab qori ah leh oo marka geedaha la qorayo 
xanafta looga bi'iyo. ld xalleefato. 

xallad m.dh Qurxinta iyo nuxur u yeelidda 
hadalka, gaar ahaan qaybaha suugaanta. 

xalladee f.mg2 (-deeyay, -deysay) Hadal dux 
iyo xiiso u yeelid. m.f.dh, xalladayn. 

xalleef m.l.kh X. ah: wax aan qiro lahayn oo 
dhuuban. 

xalleefsan f.mg4 (-naa, -nayd) Wax xalleef laga 
dhigay ahaansho. m.f.dh, xalleefsanaan. 

xalli f.g2 (-iyay, -isay) Mushkilo ama mas'alo 
xal u helid. m.f.dh, xallin. 

xalus m.l Laab weyn oo baruur duuban ah oo 
dadka shilis, siiba dumarku, xuddunta 
hoosteeda ku yeeshaan. ld xulus. 

xalwad m.dh Cunto macaan oo laga sameeyo 
sankor, subag, warango, bur iwm oo la cuno. 

xalwo m.dh ld xalwad. 
xamaali m.l ld xammaali. 
xamaarato m.dh.u Nafleyda inteeda 

xamaarasho ku socota: waxay leeyihiin lugo 
gaaggaaban oo gummudyo la moodo (diin, 
yaxaas, kd.). 

xamaaro f.g3 (-rtay, -ratay) Ayadoo la 
dhabbacanyahay bog ku socosho. m.f.dh, 
xamaarasho. 

xamaasad m.dh 1. Dareen xooggan oo nafsaani 
ah oo ka dhasha dhacdo beerqaad leh oo 
qofku muujiyo farxad, jidbo, yaab iwm. 2. 

Ficil. 
xamar¹ m.l.kh X. ah: midab guduudan. 
xamar² m.dh Raqay. 
xambaar¹ m.l La bixidda gabar la guursanayo 

xoog lagula baxo. 
xambaar² f.g1 (-ray, -rtay) 1. Wax dhabarka ku 

qaadid. 2. Ku x.: cid xumaan dhaxalsiin. 3. 
Gabar guur laga rabo xoog kula bixid. m.f.dh, 
xambaarid. 

xambaaran f.mg4 (-rnaa, -rnayd) Wax la 
xambaaray ahaansho. m.f.dh, xambaarnaan. ld 
xambaarsan. 

xambali m.l.kh 1. Nin rumaysan ama raacsan 
mad-habta Xambali. 2. Afarta mad-hab ee 
diinta islaamku u qaybsan tahay middood. 

xamdi¹ m.l Mahad; shugri. 
xamdi² f.mg1 (-iyay, -iday; -iyi) Ku x.: Eebbe 

u mahad naqid; shukrin. f.g1, xamdinnaq. 
m.f.dh, xamdiyid. 

xameyti-mareen m.l (-nno, m.dh) (c.nafl.) 
Dhuumaha xameytida ka soo qaada beerka. 

xamil m.l (-llo, m.dh) 1. Haragga indhaha ku 
rogan oo dhawra. 2. Rar; qaad. 3. Daah 
sumalka caloosha lagaga xiro, si uusan idaha u 
saaran. 4. ld xamli. 

xammaa f.g/mg1 (-aalay, -aashay) Dusha wax 
ku qaadid. m.f.dh, xammaalid. 

xammaali m.l Qof ay shaqadiisu tahay in uu 
dusha wax ku qaado. ld xamaal, xamaali, 
xammaal. 

xammeeti m.dh (c.nafl.) Dareere alkaliin oo 
midabkiisu huruudcagaaryahay, dhadhan 
qadhaadhna leh oo uu soo saaro beerku, 
laguna kaydiyo beerkutaasha. Waxay caawisaa 
dheefshiidka iyo nuugista duxda taas oo 
burburisa siina yaryaraysa. Xammeetidu waxa 
kale oo ay nashaadisaa isku soo ururka 
muruqyada dheefmareenka oo loo yaqaan 
ubaaxin. ld xameyti. 

xammuul m.l (-llo, m.dh) Rar; qaad. ld xamuul. 
xamo f.g3 (-antay, -amatay) Qof maqan xumo 

ka sheegid. m.f.dh, xamasho. 
xamuul m.l ld xammuul. 
xan m.l/dh Xumo ka sheegidda qof maqan 

(xumo laga sheego). 
xanaaji f.mg2 (-iyay, -isay) Ka x.: qof in uu 

xanaaqo badid. m.f.dh, xanaajin. 
xanaanada xoolaha m.l Barashada cilmiga 

xannaanaynta xoolaha. 
xanaaq¹ m.l Caro; dhirif; dhiidhi. 
xanaaq² f.mg1 (-qay, -qday) Caro muujin (qof); 

carood; dhirifid. m.f.dh, xanaaqid. 
xanaaqsan f.mg4 (-naa, -nayd) Wax caro 

hayso ahaansho. m.f.dh, xanaaqsanaan. 



xanaf 

 

xanaf m.dh Taag taag yaryar oo soofe iwm ay 
leeyihiin oo dhaawaca wixii lagu xoqo; dardar; 
xajiin. 

xanafi m.l.kh Qof raacsan mad-habta Imaam 
Abu Xaniifa. 

xanafiya m.dh Mad-hab ka mid ah afarta 
mad'habood oo waaweyn oo Islaamka, 
waxaana asaasay Imaam Abu Xaniifa. 

xandal m.l.u (-llo, m.dh) Miro qare oo la dubay. 
xanfaf m.l Nabarka ama dhaawaca cusub (siiba 

kan birtu gooysay) xanuunka halaca leh oo 
laga dareemo. 

xanfar m.l Dabayl bus wadata. 
xangaruufo¹ m.dh Ciddiyaha oo wax lagu 

nabro, lagu xagto; xagatin. 
xangaruufo² f.g1 (-ftay, -fatay) Ciddiyaha wax 

ku xagasho. m.f.dh, xangaruufasho. 
xangulle m.l (c.nafl.) Qayb ka mid ah sooh 

maskaxeedka oo ku dhex jira togga xiriirka 
lafdhabarka oo ka kooban unug maskaxeedyo 
iyo dareenwadayaal xiriiriya maskaxda iyo 
jirka inta kale, wuxu ka sameysanyahay lakab 
sooh cas oo ku wareegsanyahay lakab sooh 
cad. 

xaniin m.dh Badar shiidan oo budada laga 
saaray. 

xanjeero f.g3 (-rtay, -ratay) 1. Ilmo carruur ah 
xambaarasho. 2. Maro la guntanyahay kor u 
xaydasho. m.f.dh, xanjeerasho. 

xanjo m.dh Xabag jiidanta oo aan kala go'in, 
badanaa tan la calashado. 

xannaanee f.g2 (-neeyay, -naysay) 1. Cid 
daryeelid. 2. Dhaqaalayn; hayn. m.f.dh, 
xannaanayn. 

xannaano m.dh Daryeel. 
xannib¹ m.l Dhib; cadaadis; kadeed. ld 

xannibaad, xannibad. 
xannib² f.g1 (-bay, -btay) 1. Cid xayiraad u 

geysasho. 2. Dhibid; cadaadin; kadaadin. 
m.f.dh, xannibid. 

xanniban¹ f.mg1 (-bmay, -bantay; -bmi) Wax 
la xannibay noqosho. m.f.dh, xannibmid. 

xanniban² f.mg4 (-bnaa, -bnayd) Wax la 
xannibay ahaansho. m.f.dh, xannibnaansho. 

xanshar m.l 1. (u) Jabjab. 2. Buunsho. 3. Xash. 
4. Qolof duubaya iniinta qaxwe ah. ld xashar. 

xanso f.g3 (-saday, -satay) Xog cid ku saabsan 
sir ahaan u raadsasho. m.f.dh, xansasho. 

xantiir¹ m.l (-rro, m.dh) Qof aan waxba haysan; 
sabool; cayr. 

xantiir² f.mg1 (-ray, -rtay) Qof aan hanti lahayn 
noqosho. m.f.dh, xantiirid. 

xanto m.dh 1. Xayaabo kor ka soo marta subag 
la shiilayo. 2. Gufarka hoos fariista subag la 
shiilay. 3. Ciyaar carruureed hadba kan wax 

taabtaa cararayo oo ay rayn tahay haddii uu 
galo yoolka isagoo aan la taaban. 

xantoobo m.dh (-ooyin, m.l) In kol shanta 
farood iyo calaacasha lagu qabto oo lagu 
qaado. 

xanuuji f.g2 (-iyay, -isay) Cid xanuun badid. 
m.f.dh, xanuujin. 

xanuunbi'iye m.l (daaw.) Dawo xanuunka bi'isa. 
xanuun¹ m.l 1. Dareen meel oogada ka mid ahi 

iska dareento oo ay la kaarto ama dhuuri ula 
rooro, nabar ku dhacay ama waxyeello kale oo 
gaartay darteed; kaar; dhuuri; halac; laxaw. 2. 
Caafimaad iyo fayoobi la'aan; cudur; bugto; 
jirro. 

xanuun² f.mg1 (-nay, -ntay) Kaar iwm 
dareemid; xanuun yeelasho. m.f.dh, xanuunid. 

xanuunsan f.mg4 (-naa, -nayd) Wax xanuun 
haayo ahaansho. m.f.dh, xanuunsanaan. 

xanuunso f.mg3 (-saday, -satay) Qof jirasho. 
m.f.dh, xanuunsasho. 

xaq m.l 1. Abbaar; daw; jid. 2. Wax maxkamad 
horteed ku caddaaday in qof lagu leeyahay. 3. 
Garsoor; caddaalad. 4. Run. m.dh.w, xuquuq. 

xaqaanni m.l.kh Qof aan dadka u kala eexan oo 
cid kasta mariya waxa ay mudan tahay. 

xaqcodbixin m.dh (xuquuq codbixin, m.dh) 
(qaan.) Xaqa loo dhiibto codka, gaar ahaan 
marka ay dadku dooranayaan baarlamaan. 

xaqdarro m.dh Eex; caddaalad xumo. 
xaqdhawr¹ m.l Xishood iyo ixtiraam cid loo 

hayo. 
xaqdhawr² f.g1 (-ray, -rtay) Cid ixtiraamid. 

m.f.dh, xaqdhawrid. 
xaqiiji f.g2 (-iyay, -isay) Wax xaqiiq ka dhigid 

ama xaqiiqdooda u dhabbaggelid. m.f.dh, 
xaqiijin. 

xaqiiq m.dh Run; dhab. ld xaqiiqo. 
xaqiiqso f.g3 (-saday, -satay) Wax 

xaqiiqdooda helid ama raadin. m.f.dh, 
xaqiiqsasho. 

xaqir¹ m.l Xaqa iyo sharafka wax leeyihiin oo 
aan la marin, loo diido; tixgelis la'aan; dulleyn; 
quursi; yasid. ld xaqiraad. 

xaqir² f.g1 (-ray, -rtay) Cid liidid ama yasid. 
m.f.dh, xaqirid. 

xaqiraad m.dh ld xaqir¹. 
xaqiran f.mg4 (-rnaa, -rnayd) Wax la xaqiray 

ahaansho. m.f.dh, xaqirnaan. 
xaqsoor¹ m.l Garsoor; caddaalad. 
xaqsoor² f.g1 (-ray, -rtay) Si caddaalad ah u 

garsoorid. m.f.dh, xaqsoorid. 
xaqsooran f.mg4 (-rnaa, -rnayd) Wax la 

xaqsooray ahaansho. m.f.dh, xaqsoornaan. 
xarąar m.l 1. Dhadhan aan macayn. 2. Wallac. ld 

kharaar. 



xarriiq¹ 

 

xaraarad m.dh 1. Firiiric yaryar oo jirka dadka ka 
soo baxa waqtiyada kulaylku jiro. 2. Tebidda 
la tebo wax loo baahanyahay sida shaaha, 
jaadka, sigaarka iwm. ld xaraaradow. 

xaraarug m.l Qof naf xumi ku jirto; 
nafkadhowr; sakaraad. 

xaraash¹ m.l 1. Wax naado lagu iibiyo oo hadba 
qofka qiime madhaafaan ah gaara lagu baaryo. 
2. (-shiyo, m.dh) Qof ama dibi beer-falidda 
yaqaan. 

xaraash² f.mg1 (-shay, -shtay) Badeeco qiimo 
jaban ku gadid. m.f.dh, xaraashid. 

xaraf m.l (-rfo, m.l/xuruuf, m.dh) Alifka af lagu 
qoro ereyadiisa mid ka mid ah. m.dh.w, xuruuf. 

xarakee f.g2 (-keeyay, -kaysay) Xarako u 
yeelid. m.f.dh, xarakayn. 

xarakeysan f.mg4 (-snaa, -snayd) Far wax 
xarako loo yeelay ahaansho. m.f.dh, 
xarakaysnaan. 

xarako m.dh 1. (-dyo, m.dh) Dhaqdhaqaaq. 2. ld 
xarakaad, xarakad. Shaqallo loo yeelo 
xuruufta carabiga. 3. Xiiso; farax. 

xaran m.l Meel barakaysan oo cibaadeysi loo 
tago sida Kacbada iyo masjidka Madiina. ld 
xaram. 

xarar f.g1 (-rdhay, -rartay; -rdhi) Wax xarar ku 
dhigid. 

xarbi f.mg1 (-iyay, -iday; -iyi) Cid la 
dagaalamid. m.f.dh, xarbiyid. 

xardhan f.mg4 (-naa, -nayd) Wax xarar loo 
yeelay ahaansho. m.f.dh, xardhanaan. 

xareed m.dh 1. Biyo roob. 2. Biyo macaan oo 
aan cusbo lahayn. 3. X. ah: midab casaan 
furan ah. 

xareedayn m.dh (kiim.) Hab ka kooban 
karkarinta hoor iyo qaboojinta uumigiisa. 
Xareedaynta waxa loo isticmaalaa safaynta 
hoorarka ama kala sooridda xubnaha iskujir 
hoor ah. 

xarfad m.dh Xeelad qof u suurta gelisa in uu 
danihiisa si fiican u fushado. 

xarfadee f.mg2 (-deeyay, -daysay) Xarfad 
samayn. m.f.dh, xarfadayn. 

xarfasho m.dh 1. Dhaqaaq tartiib ah ee biyaha 
sare ee badda ama haro oo ay dabayshu 
dhaqaajiso iyo dhaqaaqyada kale ee la midka 
ah sida ciidda iwm. 2. (jool.) Tuulimaad kasta 
oo dhulka dushiisa ah oo la soo qaaday, gaar 
ahaan ka barafku tuulo amase biyaha ka 
yimaada barafka. 

xarfin m.dh (fiis.) Dariiqadda ay walaxi kaga 
beddelanto uumi isuguna bedesho dareere. 
Dareeruhu, tusaale ahaan, waxa sameeya 
uumi galey gibilka. 

xargag¹ m.l 1. Wax biyabbiyo ah, sida dhiigga, 
is-qabsadkooda. 2. Wax caato darteed, la 
engega, isku soohma. 3. Kawrax; engeg. ld 
hargag, xarkag. 

xargag² f.mg1 (-gay, -gtay) Subag, dhiig iwm 
wax fadhiya ama adag noqosho. m.f.dh, 
xargagid. ld hargag, xarkag. 

xargagid m.dh (fiis.) Xaaladda dareere jiitama oo 
isu beddelo wax fadhiya. 

xargagooso f.mg3 (-stay, -satay) Wayraxid. 
m.f.dh, xargagoosasho. 

xargaha codka m.l (c.nafl.) Sooha labada isugu 
laaban oo ka soo kuusan labada dhinac booca 
oo ka sameeya jeexdin dhuuban 
hawomareenka dushiisa. Neef soo saaridda 
way ruxdaa cod la maqlana waa ka sameysa 
kaas oo ah hadal, hees iyo codad kale oo la 
naqlo. Isbeddelka ku dhaca xargaha codka iyo 
cudurrada ku dhaca dareemayaashooda 
waxay wax yeelleeyaan codka. 

xarig m.l 1. Daliigo xaskul ah ama mayrax ama 
caw ama xariir ama bir ama wax kale oo inta 
la isku jebsho tidco, wax lagu xiro ama lagu 
jiido. 2. Xabsi. 

xariif m.l.kh (xarfaan, m.dh) 1. Qof xeelad 
badan. 2. Qof caqli badan. m.dh.w, xarfaan. 

xariiftan f.mg1 (-amay, -antay; -ami) Si xarfadi 
ku jirto qof cayaar ula dheelid. m.f.dh, 
xariiftamid. 

xariir m.dh 1. Dhar jilicsan oo qurxoon qaalina 
ah oo duntiisa ay samayso diirdiirxariireedu. 2. 
(-ryo, m.dh) Summad idaha dhegaha looga 
dhigo oo labo alif ah. 

xąriir¹ m.dh (c.nafl.) Lafdhabar; arxan. 
xąriir² f.mg1 (-ray, -rtay) ld xiriir². 
xarmo f.mg3 (-maday, -matay) 1. Xajiyid; xaj 

gudasho. 2. Waajibka xajka gudashadiisa 
gudagelid. m.f.dh, xarmasho. 

xaroor m.l/dh Dhabarka dadka, labada daqay 
meesha u dhaxaysa oo godan. 

xarragaysan f.mg4 (-snaa, -snayd) Wax 
xarrago ka muuqato ahaansho. m.f.dh, 
xarragaysnaan. 

xarrago m.dh 1. Hab wixii arkaa u bogaan oo 
ama loo socdo ama loo qaato dhar cusub ama 
qaali ah ama si gaar ah loo jaangooyay ama loo 
tolay; mardaaddii; xashaash; shoob. 2. Qurux; 
wanaag. 

xarragoo f.mg3 (-ooday, -ootay) 1. Dhar 
qurxoon xirasho. 2. Ka x.: wax ka faanid ama 
iska dhawrid. 

xarragood m.f.l eeg xarragoo. 
xarriiq¹ m.dh (-qo, m.l) 1. Daliig, jiitin. 2. ld 

xarriijin, xarriiqin. 



xarriiq² 

 

xarriiq² m.dh (-qo, m.l) (xis.) Isku xir ka 
dhexeeya laba barood oo ku yaalla dululaati 
ama dul xarriiqi waxa ay leedahay dherer 
haseyeeshee, ma laha ballac, waxa ay noqon 
kartaa mid toosan ama xoodan. Hidda toosan 
waa fogaanta ugu gaaban ee u dhaxaysa laba 
barood oo ku yaalla dul fidsan.   

xarriiq³ f.g1 (-qay, -qday) Xarriiq samayn. 
m.f.dh, xarriiqid. 

xarriiqa waqtiyeynta caalamiga m.dh (juqr.) 
Xarriq la mala awaalay oo caalamku isku 
raacay oo mara dhigta 180 , meelaha 
qaarkood oo magaalooyin lala raacay 
mooyaane. Marka darriiqdaas la gudbo iyada 
oo galbeed laga socdo barina loo socdo 
maalin ayaa lagu noqdaa; marka laga gudbo 
xarriiqdan lagana socdo bari loona socdo 
galbeed maalin dhan ayaa la lumiyaa. 

xarriiqan f.mg4 (-qnaa, -qnayd) Wax la 
xarriqay ahaansho. m.f.dh, xarriiqnaan. 

xarriiqbadh m.l (-qo ..., m.l) (xis.) (Fallaar) 
Xarriiq toosan oo ka bilaabanta bar 
maguuraan ah oo si aan joogto ahayn ugu 
fidda hal jiho (dhinac) oo keliya. 

xarriiq-taabte m.l (xis.) Xarriiq toosan oo xood 
ama sallax ka taabta bar keliya, bartaas oo loo 
yaqaan barta taabtaha. 

xarriiq-xoog m.dh (-qyo ..., m.dh) (fiis.) Xarriq 
mala'awaal ee bedad xoog oo muujiya jihada 
iyo itaalka bedadda. Badanaa, xarriiqahan 
waxaa loo adeegsadaa muujinta bedad 
birlabeedka iyo bedad danabeedka. 

xarun m.dh (-umo, m.l) 1. Caasimad; magaalo 
madax. 2. Rug; saldhig. 

xaryan m.l 1. Xoolo badan. 2. (-nno/-mmo, 
m.l./dh) Nooc ka mid ah doonyaha waaweyn, 
siiba kuwa shiraacyada badan leh. 

xasaasi m.l.kh X. ah: wax taabashadooda, ka 
hadliddooda iyo talakeenkoodu keeni karo 
dhibaato. 

xasad¹ m.l Wanaagga dadka kale helayo oo laga 
naxo ama la nebcaado ama la jeclaysto in iyaga 
laga qaado oo isaga loo soo wareejiyo; 
khayrka dadka kale haysto oo laga gubto. 

xasad² f.g1 (-sday, -sadday; -sdi) Cid xasad 
kula kicid, xaasid ku noqosho. m.f.dh, xasdid. 
ld xąasid. 

xasanaad m.l 1. Camal wanaagsan oo loo falo 
ka raalinimada Eebbe in lagu gaaro. 2. 
Abaalgud lagu helo camal wanaagsan oo la 
sameeyo. 

xasarad m.dh Carqalad; shiddo. 
xash m.l.u 1. Jajab yaryar, aan waxtar lahayn oo 

dhuxusha ka jajaba. 2. Jajab kastoo ka hara 

qori la qoray ama wax la mid ah. 
xashaash¹ m.l Xarrago; mardaaddi; shoob. ld 

xarshaash. 
xashaash² f.mg1 (-shay, -shtay) Dhar cusub 

ama qurxoon xirasho. m.f.dh, xashaashid. ld 
xarshaash. 

xasharaad m.l.u Cayayaan. 
xashiish m.l.u 1. Xash. 2. Nooc ka mid ah 

maandooriyayaasha oo sida buuriga oo kale 
loo shito. 

xashir m.l Badar tuman oo jajab ah. 
xashiri f.g2 (-iyay, -isay) Badar buunshe ka 

saarid. m.f.dh, xashirin. ld xanshiri. 
xasil¹ m.l Aayar; miyir; tartiib. 
xasil² f.mg1 (-ilay, -ishay) 1. Arrin iwm wax 

deggan noqosho. 2. Xoolo wax aayar u socda 
ama u daaqaya noqosho. m.f.dh, xasilid. 

xasildarro m.dh Xasillooni la'aan. 
xasili f.g2 (-iyay, -isay) 1. Wax xasilloon ka 

dhigid. 2. Lacag iwm helid. m.f.dh, xasilin. 
xasillan f.mg4 (-naa, -nayd) Wax deggan 

ahaansho. m.f.dh, xasillanaan. ld xasilloon. 
xaskul m.dh (bot.) Geed dacarta la tol ah; wuxuu 

leeyahay caleemo dhaardheer oo warmo ah 
oo qaarka danbe u wada buuran oo wada hilib 
ah, oo caarad qodax ah ku wada dhammaada; 
sida wax laysku falkiyay bay isu haystaan oo 
midiba mid uga kor baxdaa. Waa wada liil, 
xargo iyo waxyaalo kaleba laga sooho ama 
laga sameeyo; xaskulxig. 

xasuuq f.g1 (-qay, -qday) Nafley badan hal 
mar wada layn; baabi'in. m.f.dh, xasuuqid. 

xataa fk. 1. Eray lagu isticmaalo kolka wax gaar 
ah la weyneynayo ama culays gaar ah la 
saarayo. Tus. "Waa geesi oo xataa libaaxa 
(ama libaaxa xataa) kama baqo". 2. Haba 
yaraatee. Tus. "Bal wax uun i sii, xataa shilin". 
ld xitaa. 

xatab m.l Cagasaaraha ragaadka (jaranjarada) 
middood. 

xatooyo m.dh Hanti cid kale leedahay oo amar 
la'aan qarsoodi looga qaato; tuugannimo. 

xawaalad m.dh (-do, m.l) 1. (dhaq.) Warqaadda 
lagu diro lacagaha dadku boostada ku 
dirayaan. 2. (dhaq.) Lacag dal laga wareejiyo 
iyadoo dal kale lagu wareejinayo. 

xawaare m.l Orod si gaar ah loo ordo. 
xawaare-ileys m.l (-syo, m.dh) (fiis.)Summad C. 

Xawaaraha ay ku baahaan hirarka 
birlabdanabeedka maraaya dulalaati madhan, 
kaas oo ah madoorsoome fisikeed, le'egna 
2.997.925 x 10(8) m/s, waxana loo yaqaanaa 
madoorsoomaha birlabdanabeed. 

xawaash m.l Dhirta lagu carfiyo cuntada. 



xeerfalcuf 

 

xawil f.g1 (-ilay, -ishay) Lacag iwm meeshay 
yiilleen maahee meel kale u beddelid. m.f.dh, 
xawilid. 

xawli m.l Dheeraynta wax ordaya. 
xawo m.dh (c.nafl.) Unug taran qaangaadh ah oo 

socda, oo ay leeyihiin xayawaanka labka ah, 
oo ay soo daayaan xiniinyuhu. 

xayaab m.dh (-bo, m.dh) (bot.) Dhir kulaalay 
geedaha waaweyn saarata ama kuboodda oo 
caan ku ah kaymaalayda badhaalaha. 

xayaad m.l Nooc ka mid ah ciyaaraha saarka oo 
leh jiib, jaan iyo sacab, waxaana cayaar 
ammaanta diinta Islaamka ku dhisan oo ay 
dheelaan beeraleyda reer Dhoobey iyo 
Ugaarsatadaba. Dheeshaa sida Booranaha 
waxaa lagu daaweeyaa cudurro. 

xayawaan m.l.u 1. Naflay. 2. Sankuneefle. 3. 
Duunyo; xoolo. ld xawayaan. 

xayawaan-caabud m.l (taar.) Diimaha 
qaddiimka ah qaarkood waxay 
amminsanaayeen in shay kasta sida geedaha, 
dabaysha, dhagaxa, xiddigaha, iwm ay 
leeyihiin af ama ruux ayna ka sareeyaan bani 
aadamka. 

xayaysii f.g2 (-iiyay, -iisay) Badeeco iwm 
iidheh u samayn. m.f.dh, xayaysiin. 

xayaysiis m.l (-syo, m.dh) Ogeysiis loo baahiyo 
dadweynaha aydoo loo ammaanayo badeeco 
iwm. 

xaydaan¹ m.l Ood ama dhismo wareegsan. 
xaydaan² f.g1 (-aamay, -aantay; -aami) Wax 

xaydaan loo sameeyay noqosho. m.f.dh, 
xaydaamid. 

xayddaan m.l (-nno/-aammo, m.dh) Ood ama 
dhismo wareegsan. 

xaydhayn m.dh (fiis.) Isticmaalka saliidda, 
xaydha iwm, si loo yareeyo xoogga isliska ee 
ka dhexeeya dulaha istaabanaya, loogana 
hortago daxalka. 

xaydo f.g3 (-ytay, -ydatay) Maro la 
guntanyahay kor u qaadasho. 

xayeesi m.l.kh Caato; weyd. 
xayi m.l.kh X. ah: qof waxtar ah ama firfircoon. 
xayir f.g1 (-ray, -rtay) Wax socodkooda ama 

fuliddooda is-hortaagid. m.f.dh, xayirid. 
xayiraad¹ m.dh (-do, m.l) eeg xayir. 
xayiraad² m.dh (-do, m.l) (taar.) Is-hortaag 

dhaqaale oo la xiriira joojin ganacsi, 
dhaqdhaqaaqa maraakiibta si looga joojiyo dal 
isdhaafsiga ganacsiga uu la leeyahay dalalka 
kale. 

xayiran¹ f.mg1 (-rmay, -rantay; -rmi) Wax 
socodkooda ama fulintooda la is-hortaagay 
noqosho. m.f.dh, xayirmid. 

xayiran² f.mg4 (-rnaa, -rnayd) Wax la xayiray 
ahaansho. m.f.dh, xayirnaan. 

xayl m.l Dhiigga dumarku bishiiba kol helo; 
caado; dhibaad. 

xayn m.dh In yar oo aan badayn oo xoolo, ugaar 
iwm oo wada jira; horin; koox. 

xayndaab m.l (-byo, m.dh) Deyr; heeraar. 
xayr m.dh 1. Baruur ka baxda meelo gaar ah oo 

jirka nafleyda ka mid ah. 2. Xuub baruuri 
saaran tahay oo ku daboolan uurkujirta. 3. Jifi. 

xayrow f.mg1 (-oobay, -owday; -oobi) Xayr 
jeelasho. m.f.dh, xayroobid. 

xayuubi f.g2 (-iyay, -isay) 1. Ka x.: wax qof 
dusha ka saarnaa xoog uga qaadid. 2. Ka x.: 
xil, derejo iwm qof ka qaadid. m.f.dh, 
xayuubin. 

xayuubso f.g3 (-saday, -satay) Ka x.: wax qof 
korka ka saarnaa xoog uga qaadasho. m.f.dh, 
xayuubsasho. 

xeeb-yar m.dh (xeebo yaryar, m.l) (jool.) Liidka 
dhulka xeebta ah ee la jeeda badaha ama 
harooyinka; badanaa waxaa la yirahdaa waa 
dhulka u dhexeeya xarriiqa u hooseeya 
mawjadda badda iyo ka u sarreeya ee ay soo 
gaari karaan mawjadaha baddu. 

xeeb¹ m.dh (-bo, m.l) Daliig dhul ah oo 
cammuud iyo sabbaax leh oo bad dhinaca ku 
haysa. 

xeeb² m.dh (-bo, m.l) (juqr.) Dhulka deriska la ah 
badda ama biyo kale oo weyn kuwaas oo 
mawjadahoodu ay si toos ah u saameeyaan. 

xeego m.dh 1. Jaadadka cawda mid ka mid ah 
mirihiisa. 2. Kabro. 

xeel m.dh Tab iyo maaro wax lagu xalliyo. ld 
xeelad, xeelo, xiilo. 

xeelad m.dh ld xeel. 
xeeladee f.g2 ld xeelee. 
xeeldheer f.mg4 (-raa, -rayd) Ku x.: cid aqoon 

dheeraad ah wax u leh ahaansho. m.f.dh, 
xeeldheeraan. 

xeeldheere m.l.kh (-rayaal, m.l/dh) Qof aqoon 
iyo waaya-aragnimo dheeraad ah u leh qayb 
cilmiga ka mid ah. 

xeelee f.g2 (-leeyay, -laysay) Arrin loo 
baahanyahay tab ku maarayn. m.f.dh, xeelayn. 
ld xeeladee. 

xeerciqaab m.l (-rar ..., m.l) (qaan.) X. c. wuxuu 
ka kooban yahay dhammaan sharciyada 
dawladda ee khuseeya dembiyada iyo 
ciqaabta. 

xeerfalcuf m.l (-rar ..., m.l) (kiim.) Marka 
heerkulku ma doorsoome yahay, dhakhsaha 
falgalka kiimikaad wuxuu saamiggal qumman 
ku yahay cufka firfircoon ee falgalayaasha, 



xeerhees 

 

cufka fifircoon waxaa loo qaatay ribnaanta 
mool/dm.3 falgalka soo saara A+B, xeerka 
fal cuf wuxuu sheegayaa in dhakhsasha = K 
A iyo B halkaas oo A iyo B ay u taaganyihiin 
ribnaanta A iyo B ee mool/dm.3. 

xeerhees m.l (-rar ..., m.l) (kiim.) Haddii 
falgalayaal loo beddeli karo maxsuullo falgallo 
isdaba joog ah kaddib, wadarta kulalka 
falgallada iyadoo la tixgelinayo 
calaamadahooda waxay la mid tahay kulka 
falgalka ee kalgalayaasha si toos ah loogu 
beddelo maxsuullo. Guud ahaan, isbeddelka 
tamarta oo dhammi marka falgalayaashu 
noqonayaan maxsuullo kuma xirna jidka la 
raacayo. 

xeersilsilad m.l (xis.) Hab lagu raadiyo diiranaha 
fansaar dhawr doorsoome. Xigsinayn ayaa la 
sammeeyaa iyada oo la eegaayo fansaar kasta, 
jawaabuhuna waa la isku keenaa. 

xeer m.l 1. (-rar, m.l) Sharci; dastuur. 2. Xarig 
kor looga xiro aqalka miyiga si aan dabayshu 
u qaadin. 

xeerarwaarid m.l (fiis.) Xeer caddaynaya in 
wadarta xaddiga astaamaha fisikaad sida cuf 
iyo tamar aanu isbeddelin, inkastoo isbeddel 
gudeed ka dhex dhaco astaamaha fisikaad. 

xeerbeegto m.dh.u Ikhyaar garta goysa oo wixii 
la isku qabto loola tago. 

xeerhoosaad m.l (-dyo, m.dh) Nidaam gaar ah, 
u degsan dad meel wada deggan oo ay isku 
maamulaan. 

xeerilaaliye m.l (-yayaal, m.l/dh) Qof sharci 
yaqaan oo u xil saaran ilaalinta qaanuunka. 

xeerjajab m.l Si aan waafaqsanayn xeerka oo 
wax loo xalliyo. 

xeerka 1aad ee Niyuuton m.l (fiis.) Walaxi 
waxa ay ku jireysaa nagaansho ama socod 
madoorsoome ah oo raacaya xariiq toosan 
haddii xoog aanu falayn walaxda. 

xeerka Aarkimidiyas m.l (fiis.) Culeyska hoorka 
ay walax sabbaynaysaa barabixisay waxa uu 
le'eg yahay culeyska walaxda. Taas oo ah 
Culeyska (W) ee hoorka barabaxay = 
Culeyska (W) walaxda. 

xeerka Boyl m.l (fiis.) Haddii cuf go'an ee neef 
la diisiyo, marka heerkulku yahay 
madoorsoome, taranta cadaadiska (P) ee 
hoorka iyo muggiisu (V) waa madoorsoome. 
P1 V1 = P2 V2 taas oo V1 tahay mugga 
neeftii marku cadaadisku ahaa P1 ; V2 mugga 
marka cadaddisku yahay P2. 

xeerka danabsoocidda Faaradhay m.l 1. (fiis.) 
Xeerka 1aad ee danab soocidda Faaradhay: 
cufka walax ee soocanta, marka ay danab 
soociddu socoto, waxa uu saamiggal qumman 

la yahay inta kuulam ee dhexmarta gudbiye 
milmaha. 2. (fiis.) Xeerka 2aad ee danab 
socidda Faradhay: haddii xaddi danab oo isku 
mid ah la dhexmariyo gudbiye milmayaal kala 
duwan muddo go'an, cufafka walxaha kala 
duwan ee soocma waxa ay saamiggal 
qumman la yihiin culeys atameedyadooda oo 
loo qaybiyey saldanabka ayoonka sida 
qulqulka danabka. 

xeerka dhaalton ee cadaadisqaybeed m.l 
(fiis.) Cadaadiska guud ee isku-jirka neefo 
waxa uu le'eg yahay wadarta cadaadis 
qaybeedyada ka dhallan lahaa neefaha, haddii 
neef kasta qaarkeed ugu jiri lahayd weelka. Eeg 
Cadaadis qaybeed. 

xeerka Jaarles m.l (fiis.) Mugga neef engegani 
waxa uu saamiggal qumman la yahay 
heerkulku Kelfin, marka cadaadisku yahay 
madoorsoome. 

xeerka kaladhigga m.l (xis.) Xiriir gaar 
ahaaneed ee ka dhexeeya laba xisaabfal. 
Tusaale ahaan, kutirsaneyaasha ururka {a, b, 
c, d, ...}. Waxa jiri kara laba xisaabfal sida * iyo 
0 oo xisaabfalka * uu ku kala dhigmo 0, marka 
a * (b o c) = (a * B) o (a * c). b) 2 X (3+6)= 
(2x3) + (2x6) waa tusaale ka mid ah xeerka 
kala dhigga ee aritmatiga (ama aljebra). t) A (B 
U C) = (A B) U (A C) waa tusaale ka mid ah 
xeerka kala dhigga ee ururrada. 

xeerka kalahormarinta m.l (xis.) Xeer ku 
saabsan isku xiridda laba kutirsane ee u 
dhexeeya xisaabfal labaale ah. Taas oo 
jawaabtu aan ku xirnayn sida loo kala 
hormariyo kutirsanayaasha. Sida: a*b = b*a. 
Xisaabfallada isugeynta iyo iskudhufashadu 
waxa ay raalliggeliyaan heerka kala 
hormarinta, haseyeeshee, isuqaybinta iyo 
kalagoyntuna ma raalligeliyaan. 

xeerka kosayn m.l (xis.) Saddex-xagal kasta, 
haddii a, b iyo c iyo yihiin dhererrada 
dhinacyada iyo + ay tahay xagasha ka 
horjeedda dhinaca dhererkiisu yahay c, 
markaa c2= a2+b2-2abcos+ 

xeerka Kuulam m.l (fiis.) Xoogga ka dhexeeya 
saldanabka laba barood oo isku jira fogaan r 
(mitir) ahi waxa uu saamiggal qumman ku 
yahay tarenta saldanabyada q_1q_2 iyo 
rogaalka labajibbaarka fogaanta u dhexeysa. 

xeerka Lenis m.l (fiis.) Xeer odhanaaya in jihada 
keyd faraqa saaqmay uu lid ku yahay 
isbeddelka abuuraya. 

xeerka noqodka m.l 1. (fiis.) Fallaadh abbaarka, 
fallaadh noqodka iyo liganuhuba waa isku 
sallax. 2. (fiis.) Xagal abbaarka (i) = xagal 
noqodka (r) wuxuna sax ku yahay noqodka ka 



xididdeyso 

 

dhaca dulaha muraayadaha obtikaad ee sallaxa 
ah iyo kuwa xoodanba. 

xeerka qalloocsanka m.l 1. (fiis.) Xagal 
abbaarka, xagal qalloocsanka iyo liganuhuba 
waa isku sallak. 2. (fiis.) Saamiga sayni iyo sayn 
r waa madoorsoome marka ay u gaar yihiin 
labada dhextaal ee tebinaya. Taas oo i = xagal 
abbaarka, r = xagal qalloocsanka. 

xeerka sayn m.l (xis.) Saddex-xagal kasta 
saamiga dhererka dhinaca marka loo eego 
saynka xagasha ka horjeedda dhinacaasi waa 
isku mid dhammaan saddexda dhinac. Sidaa 
daraadeed saddex-xagal dhinacyadiisu ay 
yihiin a, biyo c, xaglihiisuna ay yihiin A, B iyo 
C. Jidka waa a = b = c taas oo ay tahay 
dhinaca kahorjeeda xagasha A, b-tahay 
dhinaca kahorjeeda xagasha B iyo c-na tahay 
dhinaca ka horjeeda xagasha C. 

xeerka 2aad ee Niyuuton m.l (fiis.) Dhaqsaha 
isbeddelka dahfad ay walaxi leedahay wuxu 
saamiggal ku yahay xoogga falaya, waxa ayna 
qaadataa jihada xooggu u falmayo. 

xeerka 3aad ee Niyuuton m.l (fiis.) Fal waliba 
waxa uu leeyahay falgal le'eg lidna ku ah 
falkaas. 

xeerneefeed m.l (fiis.) Xeerarka la xidhiidha 
heerkulka cadaadiska iyo mugga ee neef 
cufkeedu go'an yahay. Xeerarka neefta ee ugu 
muhiimsani waa xeerka Boyle iyo kan Jaarlee. 

xeero m.dh (-ooyin, m.l) Weel godan oo qori ka 
samaysan oo cuntada lagu rito. 

xeeryaqaan m.l (-nno, m.dh) Qof sharci ku 
takhasusay ama aad u yaqaan. 

xer m.dh.u 1. Dad koox ah oo sheekh raacsan 
ama wax ka barta. 2. X. ah: nin u go'ay 
barashada diinta oo hadba meel u aada kutub 
raacasho. 

xerageli f.g2 (-iyay, -isay) 1. Soo x.: wax kasbid. 
2. Wax tacbid. m.f.dh, xeragelin. 

xeraysan f.mg4 (-snaa, -snayd) Wax la 
xereeyey ahaansho. m.f.dh, xeraysnaan. 

xerayso f.g/mg.3 (-stay, -satay) 1. (f.g) Wax xero 
gashasho. 2. (f.mg) Xer noqosho. m.f.dh, 
xeraysasho. 

xeree f.g2 (-reeyay, -raysay) Xoolo iwm xero 
gelin. m.f.dh, xerayn. 

xero m.dh (-ooyin, m.l) 1. Meegaar dhagax ah 
ama ood ama qoryo, oo xoolo ama wax kale 
loo dhigo; derbi wareegsan oo illin laga galo 
leh; mooro; siibad. 2. Meel dugsiga ka weyn 
oo xertu wax ku barato. 

xeroo f.mg3 (-ooday, -ootay) Xoolo iwm xero 
gelid. 

xerood m.f.l eeg xeroo. 

xeydo f.g3 (-ytay, -ydatay) Maro dacalkeeda 
hoose kor u qaadasho. m.f.dh, xeydasho. 

xiddigcirif m.dh (c.fal.) Xiddigta laga arko kugta 
cirifka woqooyi, ee sidaas, lagu calaamadaysto 
woqooyiga runta ah ee meeshii laga arki karo 
ee dhulka oogadiisa, sida, kubbad-badka 
woqooyi. 

xiddig¹ m.l 1. Wax iftiin leh oo hawada sare ku 
sugan oo aan dayaxa iyo qorraxda midna 
ahayn oo habeenkii kaliya la arko. 2. (riw.) 
Ninka koowaad ee loo xusho jilidda filimada, 
riwaayadaha iwm. 3. Qof cayaaryahan ah oo 
kooxdiisa aad uga muuqda. 4. Nasiib. 

xiddig² m.dh (-go, m.l) 1. Wax iftiin leh oo 
habeenkii hawada sare laga arko. 2. (riw.) 
Haweeney riwaayadaha iyo filimada jisha. 3. 
Bir yar oo midab qurxoon leh iyo shangees oo 
ciidamada derejo ahaan loo siiyo. 

xiddigdhul m.l/dh Bahal yar oo wada qodax ah. 
xiddigi f.mg2 (-iyay, -isay) Xiddigo ka faalin. 

m.f.dh, xiddigin. 
xiddigiye m.l (-yayaal, m.l/dh) Qofka 

xiddigaha wax ka sheega ama faaliya; 
xiddigasheeg. 

xiddigle m.l (-layaal, m.l/dh) Sargaal ciidan oo 
hal xiddig leh. 

xidhyar m.dh (bot.) Geedaaley yar oo har leh; 
geedo isku urursan oo ku yaal meel gaar oo 
bannaan. 

xidid¹ m.l (-do, m.l) 1. Geedka intiisa dhulka ku 
aasan, laamaha iyo faraqa ka baxa mid ka mid 
ah. 2. Dhuumaha oogada nafleyda ka buuxa 
oo dhiigga halbowleyaashu xubnaha ku 
faafiyeen, soo qaada oo wadnaha ku soo 
celiya. 3. Xiriir dadku yeesho oo xagga guurka 
ka yimaada. 

xidid² m.l (-do, m.l) (xis.) 1. Xididka tiro 
maangal ama murakab ah: waa tiro marka la 
dul dhigo jibbaar ay la mid tahay tiradaasi. 
Tusaale ahaan, 2 waa xidid afraadka ee 16 (2 
=16). 2. Xididka isle'eg: tiro marka lagu 
beddelo doorsoomaha ku jira isle'egta 
raaligeliya isle'egta, kaas oo labada dhinac ee 
isle'egtu isle'ekeysiiya. 

xididbarar m.l (c.nafl.) Arooreyaal debca, 
dheeraada oo laallaabma. 

xidid-ciriirshe m.l (-shayaal, m.l/dh) (daaw.) 
Dawo keenta in xididdada dhiigga ay isku 
rooraanoo ay ciriirshaan socodka dhiigga. 

xidid-dabciye m.l (-yayaal, m.l/dh) (daaw.) 
Dawo keenta ballaarashada xididdada dhiigga 
oo badisa socodka dhiigga. 

xididdeyso f.mg3 (-stay, -satay) 1. Xidid 
yeelasho. 2. Ku x.: meel mudda badan ku 
sugnaansho. m.f.dh, xididdeysasho. 



xididmaskaxeed 

 

xididmaskaxeed m.l 1. Dhuuxa dheer oo 
lafdhabarta, intiisa kore oo riciraha tunka. 2. 
Mid ka mid ah sooha cad oo maskaxda, 
maskaxyarada iyo dhuuxdheeraha, sida saymo 
uga kala leexda oo oogada meesheed walba ka 
iltiran. 

xididshe m.l (-shayaal, m.l/dh) (kiim.) Atam 
ama koox atammo ah oo leh elektroon madi 
ah (aan lammaanayn). Xididsheyaasha 
soocani aad bay u firfircoon yihiin; waxana 
lagu dejin karaa ama lagu takoori karaa 
xaalado gaar ahaaneed oo keliya. 

xidig m.l (-go, m.l) (baay.) Jidh ku dhex 
samaysma unugga, marka ay dhacayaan 
mayoosiska iyo mitoosisku, kaasi oo ka qayb 
qaata filiqsanaanta koromatidhyada bu'da 
unugga hooyada. 

xidinxiito m.dh 1. Shinbir yar oo af guduudan 
iyo lugo aad u dhuudhuuban leh. 2. X. ah: qof 
aad caato u ah. ld xiidxiito, xiito. 

xifaalee f.g2 (-leeyay, -laysay) Cid si kaftan ah 
wax uga sheegid. m.f.dh, xifaalayn. 

xifaalo m.dh Si hufan oo maad leh oo wax 
laysaga sheego; kaftan. 

xig f.g1 (-gay, -gtay) 1. Wax, wax kale u 
dhowaansho. 2. Xiriir qaraabanimo yeelasho. 
m.f.dh, xigid. 

xigaal m.l.u Qaraabo. ld xigaalo, xigto. 
xigmad m.dh (-do, m.l) Murti. 
xigo f.mg3 (-gtay, -gatay) 1. Neef dhowaan la 

maalay mar kale maalid. 2. Hadal, maanso 
iwm oo horay loo sheegay tixraacid. m.f.dh, 
xigasho. 

xigsii f.lg2 (-iiyay, -iisay) Wax meel ku sugan 
wax kale ag dhigid. m.f.dh, xigsiin. ld xiji. 

xigsinayn m.dh (fiis.) Hab lagu raadiyo 
dhakhsaha uu hal xaddi doorsoome isla 
beddelo xaddiga doorsoome kale. Tusaale 
ahaan baabuur baa socday fogaanta x1 ilaa x2 
waqtiga u dhexeeya t1 ilaa t2. Xawaare 
celceliska babuurku waa (x2-x1)/(t2-t1) oo 
loo qori karo Dx/Dt, taas oo x ay u 
tagantahay isbeddelka x ee waqtiga t. 

xigso f.g/mg3 (-saday, -satay) 1. (f.g) Cid meel 
fadhida ag fariisasho. 2. (f.g) Cid qaraabo ka 
dhigasho. 3. (f.mg) Ka x.: cid dhib ka furasho. 
m.f.dh, xigsasho. 

xigto m.dh  eeg xigaal. 
xiidan¹ m.l 1. Dhuunta cunnadu marto, inteeda 

u dhexaysa caloosha iyo afka saxaradu ka 
baxdo. 2. Cunnammareenka intiisa yaryar oo 
caloosha (godanta) iyo qabsinnada u 
dhexaysa. 

xiidan² m.l (c.nafl.) Qaybta ka midka mindhicirka 

weyn ee lafdhabarleyda ee u dhexaysa 
siikamka iyo malawadka. Shaqada ugu weyn 
ee uu qabtaana waxa weeye ka soo nuugista 
macaadinta iyo biyaha hadhaaga cuntada aan 
la dheefshiidin ee soo dhaafta mindhicirka 
yar, taas oo marka dambe noqota saxarro. 

xiidmo m.l Dheefshiidka intiisa yaryar oo ay ku 
dhammaato calooshu iyo qabsiinnada u 
dhexeeya. 

xiiji f.g2 (-iyay, -isay) Nafley orod ku daalin, 
nafley xuurtaysiin. m.f.dh, xiijin. ld xiiqi. 

xiimi f.g2 (-iyay, -isay) 1. Wax xiin ka keenid. 
2. Wax aad u ordisiin. m.f.dh, xiimin. 

xiin¹ m.l 1. Waxa xoog u wareegaya ama u 
ordaya, shanqarta ka yeerta. 2. Sayn roob ah 
oo xoog iyo dheerayn leh. 

xiin² f.mg1 (-iimay, -iintay; -iimi) 1. Aad u 
ordid. 2. Matoor baabuur iwm dhawaaqid. 
m.f.dh, xiimid. 

xiinto m.dh (-ooyin, m.l) Webiyada, durdurrada 
iwm meelaha biyadhaca ah oo xiinka sameeya. 

xiiq¹ m.dh 1. Neef xoog leh oo nafleyda qabata 
kolka in badan la ordo; xuurto. 2. Xiiqdheer; 
kix. 

xiiq² m.dh (daaw.) Xaalad bukaansho oo lagu 
yaqaan iskuroorid kedis ah ee dhuumaha 
neefta taaso keenta dhibaato neefsasho.  

xiiq³ f.mg1 (-qay, -qday) Xiiq qabsasho; 
xuurtoodid. m.f.dh,  xiiqid. 

xiiqdheer¹ m.dh Cudur qufac badan leh oo 
carruurta ku dhaca. ld kix. 

xiiqdheer² m.dh (daaw.) Cudur la isqaadsiiyo ee 
muddo gaaban, inta badanku dhaca caruurta 
oo uu keeno caabuq (mucosa) xuubka 
malaaska ee cunaha baktiiriyumka loo yaqaan 
"bordatella pertussis". Kalhuuriska oo ah 1-2 
toddobaad ka dib waxa bilowda xaako, 
qandho fudud, qufac iyo cunno xumo. 
Qufacu wuxu noqdaa mid soo noqnoqda 
soona kordha: qofacyo gaagaaban oo isku 
xigxiga waxa raacaya neef jeed khasab ah taas 
oo sameyneysa codkii kixda. Waxa sida badan 
dhacda dhiigbax sanka iyo afka ka yimaada iyo 
matag qufaca xiriirka ah ka yimaada. 

xiiqsan f.mg4 (-naa, -nayd) Wax xiiqay 
ahaansho. m.f.dh, xiiqsanaan. 

xiir f.g1 (-ray, -rtay) Timo iwm gun ka jarid. 
m.f.dh, xiirid. 

xiiran f.mg4 (-rnaa, -rnayd) Wax la xiiray 
ahaansho. m.f.dh, xiirnaan. 

xiiro f.g3 (-rtay, -ratay) Timo madax ama gar 
ka jarasho. m.f.dh, xiirasho. 

xiirrimaad m.l Gun ka jaridda timo iwm gunta 
laga jaro. ld xiirimaad. 



xiniin³ 

 

xiis f.g/mg1 (-say, -stay) 1. (f.g) Xargo dhowr ah 
isku soohid. 2. (f.mg) U x.: wax u hiloobid. 
m.f.dh, xiisid. 

xiisad m.dh 1. Biya ama dabayl si xooggan u 
socda. 2. (-do, m.l) Qas iyo qalaanqal 
xasilloonida degaan wax u dhima. 

xiisadhac f.mg1 (-cay, -cday; -dhici) Ka x.: 
wax rabiddooda dhumin; xiiso wax loo qabay 
lumin. m.f.dh, xiisadhicid. 

xiisee f.g2 (-seeyay, -saysay) Wax araggooda 
ama heliddooda aad u rabid. m.f.dh, xiisayn. 

xiiso m.l Wax la jeclaan jiray, kolka danbe oo la 
helo, rabitinka la iska dareemo ama loo qaado 
ama lagula dhaco. 

xiiso-elektaroon m.l (-ooyin ..., m.l) (fiis.) 
Summadda A ayaa lagu asteeyaa. Tamarta 
baxda marka atam, molikuyuul ama koox ku 
sugan weji neefeed ay hesho elektaroon si ay 
u noqoto ayoon taban. Waxa markaas ay 
noqonaysaa tamarta: A+ e--> A- . Qiimaha 
togan ee A (halbeeggeedu waa 
elektaroonfoolt) wuxuu tilmaan u yahay in kul 
la bixiyey. 

xiisoo f.mg3 (-ooday, -ootay) U x.: xiiso 
dareemid. . 

xiisood m.f.l eeg xiisoo. 
xijaab¹ m.l (-byo, m.dh) 1. Wax wax celiya ama 

isku gudba ama qariya; daah; ilixir. 2. 
Qardhaas; xirsi; makaraan. 

xijaab² f.g1 (-bay, -btay) 1. Wax qarin. 2. Wax 
dhibaato ka celin. m.f.l, xijaabid. 

xijaaban f.mg4 (-bnaa, -bnayd) Wax la xijaabay 
ahaansho. m.f.dh, xijaabnaan. 

xijaabo f.mg3 (-btay, -batay) 1. Wax xijaab ka 
dhigasho. 2. Qof muslim ah dhimasho. m.f.dh, 
xijaabasho. 

xiji¹ m.l Dhirta xabagta udgoon dhasha oo 
moxorka iyo yagcartu ka mid yihiin. 

xiji² f.g2 (-iyay, -isay) Ku x.: wax, wax kale u 
dhoweyn ama raacin. m.f.dh, xijin. 

xil m.l 1. Xishood; sheex; sarriig. 2. Wax ama 
hawl la isu dhiibay ama la is faray ama la 
qabanayo, wixii ceebaal ah, ama naftii sharaf 
lihi ka xishooto, oo ka imaan kara haddii la 
hargado ama lagu gaboodfalo. 3. Ceebal; 
fadeexo. 

xilafur m.l 1. Xilaha la qabo oo si sharci ah loo 
sii daayo, loo furo; dalaaq. 2. Dhaar lagu 
dhaarto in xilaha la furayo. 

xilagube m.l (-bayaal, m.l/dh) Nin ooridiisa u 
daran. 

xilbax f.mg1 (-xay, -xday; -bixi) Waajib qof 
saarraa si fiican u gudasho. m.f.dh, xilbixid. 

xildhibaan m.l (-nno, m.dh) 1. Xubin gole 
shacbi ka tirsan. 2. Qof xil qaadi kara. 

xildiid m.dh Xabag midab dambar-cad ah, ur 
silloon iyo dhadhan kharaar leh oo daawo 
ahaan loo isticmaalo. 

xilkas m.l.kh 1. Qof xilka garan og; xildhibaan. 
2. Neef irmaan oo madi ah, oo lagu xilbaxo. 

xilli¹ m.l (-iyo, m.dh) 1. Waqti; goor; ammin. 2. 
Nur. 

xilli² m.l (-iyo, m.dh) (c.fal.) Xilliyo sannadeed oo 
lagu garto xaalado gaar ahaaneed ee cimilo, 
inta badanna ay keento janjeedhka udub 
dhexaadka dhulka e tub qorraxeedka iyo 
meereysiga dhulka ee qorraxda. Loolalka 
dhexe, afar xilli, oo midkiiba saddex bilood 
yahay, waxa guud ahaan lagu gartaa: kubbad-
badhka woqooyi. Gugu waa maarso, abril iyo 
maajo; xagaagu waa juun, luulyo iyo agoosto; 
dayrta waa sebtembar, oktoobar iyo 
noofembar; jiilaalkuna waa diisembar, janaayo 
iyo febraayo. Kubbad-badhka koonfureedna 
xilliyaddu waa lidka kuwan, gugu waa 
sebtembar, oktoobar iyo noofembar, iwm. 
Xilliyada xiddigis ahaan waxaa loo tixgeliyaa 
taariikho gaar ahaaneed. 

xilo¹ m.l.u Haweenka la qabo; oori; afo; maranti; 
naag. 

xilo² f.mg3 (-ishay, -ilatay) U x.: wax dan 
moodid; wax u iilasho, wax u eexasho. m.f.dh, 
xilasho. 

xilqaan f.g1 (-aamay, -aantay; -aami) Is x.: is 
adeejin, wax isu dirid, xil isa saarid. m.f.l, 
xilqaamid. 

xilqo m.dh Saf wareegsan oo dad taag ah ama 
fadhiya oo digrinaya; xilqad. 

xiltir f.g1 (-ray, -rtay) Qof hawl cid laga 
sugaayey fulinteeda isu xilsaarid. m.f.dh, 
xiltirid. 

xilwareejin m.dh La kala wareegidda laba qof 
maamul la kala wareegaan. 

ximi f.g2 (-iyay, -isay) Si xin ku jiro cid ula 
dhaqmid. m.f.dh, ximin. 

xin m.l 1. Colaad yar oo masayr iyo xaasidnimo 
leh oo dad qaraaba ahi isu qabaan. 2. (-man, 
m.l) Biyafariisin yaroo xareed ah. 

xinif m.dh Is necbaan yar oo dad ka dhexeysa. 
xiniin¹ m.l Nin ama neef lab ah oo hal xiniin leh. 
xiniin² m.dh (-nyo, m.l) Labada qanjir, oo 

ugaxda qaabkeeda leh, oo qooraha ku jira, oo 
biyaha laboodka sameeya, middood; raayaha 
middood. 

xiniin³ m.dh (-nyo, m.l) (c.nafl.) Labada kuus-
kuus ee xubin nimeedka ah oo sameeya 
shahwada, soona saara hormoonka ragga 
(androojin) oo ku xiran hormoonno kale 
(goonadotrofiinis) oo laga soo daayo qanjir 
dhiiqa bitwitariga. 



xiniinxolac 

 

xiniinxolac m.l (-yo, m.dh) (daaw.) 
Halaamacoodka xiniinyaha wuxuu keena 
xanuun, casaan iyo barar maqaarka xiniinyaha 
waxaana wehelin kara halaamacoodka 
dhuumaha shahwada. 

xiniinyataabo f.mg3 (-btay, -batay) Qof la 
raba in laga salgaaro xummaantiisa, gardarro 
bareer ah ku samayn. m.f.dh, xiniinyataabasho. 
ld xiniintaabo. 

xinjir m.dh (-ro, m.l) Dhiig guntamay. 
xinjirroor m.l (-ro ..., m.l) (daaw.) Xaalad dhiiggu 

uu ka beddelmo dareere oo uu noqdo adke 
oo uu sameeyo xinjir. Xinjir-awd wuxuu ku 
dhacaa xididdada dhiigga waana xaalad 
cudureed. Xinjir awdku halbowle wuxu 
keenaa in dhiiggu ka xirmo soohyada 
halbowluhu waraabin jiray intuusan xirman. 
Awdmidda halbowle maskaxeed waxay ka 
mid tahay sababaha keena dhibibka (strike); 
xinjir awdka halbowle wadneedna waxay 
keentaa wadne wareen (heart attack). 

xinni m.l Cillaan. ld xinne. 
xiqdi m.l Colaad iyo nacayb uurka lagu hayo. 
xir f.g1 (-ray, -rtay) 1. Wax xarig iwm ku 

qabasho, ku guntid. 2. Cid xabsi gelin. 3. 
Albaab qataarid. 4. Hawl meel ka socotay 
joojin. m.f.dh, xirid. 

xiran¹ f.mg1 (-rmay, -rantay; -rmi) Wax la xirey 
noqosho. m.f.dh, xirmid. 

xiran² f.mg4 (-rnaa, -rnayd) Wax la xirey 
ahaansho. m.f.dh, xirnaan. 

xirfad m.dh (-do, m.l) Shaqo aqoonteeda la 
leeyahay oo lagu shaqaysto; meherad. ld xirfo. 

xirfadle m.l (-layaal, m.l/dh) Qof gacanta ka 
shaqeeya oo hawsha uu qabanaayo aqoon u 
leh. 

xiriir¹ m.l (-rro, m.dh) 1. Qaab wax is daba yaalla 
ay isugu xiran yihiin. 2. Cilaaqaad ka dhexeeya 
laba qof ama ka badan. 3. Urur lammaaneyaal 
horsan, ama isku xir ka dhexeeya 
kutirsaneyaasha urur ama ururro. 

xiriir² f.mg1 (-ray, -rtay) 1. Wax si aan kala go' 
lahayn isu daba jooga noqosho. 2. La x.: arrin 
xogteeda cid kala hadlid. 3. ld xąriir². m.f.l, 
xiriirid. 

xiriiri f.g2 (-iyay, -isay) 1. Dad xiriir wanaagsan 
la yeelasho. 2. Awr iwm isku daba xirid. 3. 
Dad, hawl iwm xiriir ka dhexeysiin. m.f.dh, 
xiriirin. 

xiriiriye¹ m.l (-yayaal, m.l/dh) 1. Qof 
barnaamijyada ka baxa raadiyaha, telefishinka 
iwm dadka la socodsiiya. 2. Wax isku xira laba 
shay ama ka badan. 

xiriiriye² m.l (-yayaal, m.l/dh) (nax.) Curiyeyaal 
aan isbeddeleyn oo loo adeegsado xiriirin labo 

erey ama labo koox erey oo weer iskula jira 
amaba labo weerood oo kala madax bannaan. 
Tus. "Sahal iyo Malyuun waa walaalo". 

xiriirsan f.mg4 (-naa, -nayd) Wax, wax kale ku 
daba xiran ahaansho. m.f.dh, xiriirsanaan. 

xiriirso f.g3 (-saday, -satay) 1. Wax, wax kale 
ku daba xirasho. 2. Cid afduubid. m.f.dh, 
xiriirsasho. 

xiritaan m.l 1. Xafladda lagu gebegebeeyo hawl 
socotay. 2. Gebegebada hawl socotay. 

xirmo m.dh (-ooyin, m.l) 1. Dhawr wax oo isku 
nooc ah oo isku xiran. 2. Dhul daaqsimeed 
muddo go'an laga xayiro daaqidda xoolaha si 
loogu aayo goor dambe. 

xiro f.g3 (-rtay, -ratay) 1. Wax xarig iwm ku 
qabsasho. 2. Cid xabbisasho. 3. Albaab, 
dariishad iwm qataarasho. 4. Haweeney 
mehersasho. 5. Dhar lebbisasho. 6. Salaad 
ama soon gelid. 7. Ku x.: qof kale imaam ka 
dhigasho. 8. Ku x.: markab, doon iwm marso 
tegid. m.f.dh, xirasho. 

xirrib m.dh 1. Isha guruxeeda iyo sanqaroorka 
meesha u dhexaysa. 2. Tab; dhagar; xeelad; 
khatal; siyaasad. 

xirsi m.l (-iyo, m.dh) 1. Warqad quraan ku qoran 
yahay ama wax kale oo inta idiin lagu dahaaro 
balaayo xijaab ahaan loo qaato. 2. Cunto, 
lacag, iwm oo balaayo xijaab ahaan loo bixiyo. 

xirsifur m.l (-ryo, m.dh) X. ah: waxa loo 
sadqeeyo qof sixir lagu sameeyey ama jirro 
darani hayso, si uu uga badbaado halista. 

xirsixir f.mg1 (-ray, -rtay) Si ay wax u 
badbaadaan quraan akhriyid. m.f.dh, xirsixirid. 

xirsixiran f.mg4 (-rnaa, -rnayd) Wax xirsixir 
loo akhriyey ahaansho. m.f.dh, xirsixirnaan. 

xirxiran f.mg4 (-rnaa, -rnayd) 1. Cid wax safar 
u diyaar ah ahaansho. 2. Qof aan furfurnayn 
ahaansho. m.f.dh, xirxirnaan. 

xis m.l Dareen; miyir. 
xisaab¹ m.dh 1. Wax inta tiradoodu la egtahay. 

2. Garsoorka uu Eebbe aakhiro mariyo 
addoomadiisa. 3. Cilmiga tirooyinka iyo 
joometeriga. 

xisaab² m.dh (xis.) 1. Waxa jira siyaabo badan oo 
loo qeexi karo xisaabta, hase yeeshee, 
qeexidyadaasi ma aha kuwa loo qaadan karo 
qeexidda ereyga. 2. Barashada sida ratibaadyo 
iyo xiriiro loo bandhigo la isuna gaarsiiyo. 3. 
Barashada tirooyinka, shaxannda iyo qaybo 
kale oo lojik ahaan. 4. Barashada tirooyinka, 
shaxannada iyo qaybo kale oo lojik ahaan loo 
adeegsado. Waxaa loo qaybiyaa xisaab saafid 
iyo dabaqaad. Inkastoo qaybintu aan ahayn 
mid go'an misna labada qaybood waa ay isku 
xiranyihiin. m.f.dh, xisaabid. 



xoog-xuddun-kajeed 

 

xisaab³ f.g1 (-bay, -btay) 1. Wax tirin. 2. 
Garsoor samayn (Ilaah). m.f.l, xisaabid. 

xisaabaad m.l Maamul lacag oo hay'adi 
leedahay. 

xisaaban f.mg4 (-bnaa, -bnayd) Wax la 
xisaabay ahaansho. m.f.dh, xisaabnaan. ld 
xisaabsan. 

xisaabiye m.l (-yayaal, m.l/dh) Qof maamula 
lacag hay'ad dawladeed, shirkadeed, 
wakaaladeed ama mashruuc. 

xisaabo f.g3 (-btay, -batay) Wax tirsasho. 
m.f.dh, xisaabasho. ld xisaabso. 

xisaabtan f.mg1 (-amay, -antay; -ami) Laba 
dhan xisaab meel isla dhigid. m.f.dh, 
xisaabtamid. 

xisad m.dh (-do, m.l) Waqti loo qayday cashar-
bixin. 

xisbi m.l 1. (axsaab, m.dh) Urur siyaasi ah oo loo 
sameeyey in ay maamul dawladeed ka 
qaybgalaan. 2. Quraanka oo lixdan meelood 
loo qaybiyey meel ahaan. 

xishoo f.mg3 (-ooday, -ootay) Dhaqan iyo 
asluub wanaagsan ku dhaqmid. 

xishood m.f.l eeg xishoo. 
xishoodsii f.mg2 (-iiyay, -iisay) Ka x.: cid 

xishood gelin. m.f.dh, xishoodsiin. 
xiskin m.dh 1. Subaxnimada qaybyteeda hore; 

barqo. 2. (-imo, m.l) Neef geel ah oo la maalay 
inta candhadiisa caano uga soo dhacayaan. ld 
xigsin. 

xodxodo¹ m.dh Qof dumar ah oo la jecel yahay 
ama guur laga doonayo, hadal soo jiida oo 
saamays weyn leh, oo lagula hadlo; shukaansi; 
kood. 

xodxodo² f.g3 (-otay, -odatay) Haweeney guur 
ku haasaawin. m.f.dh, xodxodasho. 

xog m.dh 1. Arrin xaqiiqdeeda dhabta ah. 2. ld 
xoq. 

xoghaye m.l (-yayaal, m.l/dh) 1. Qof hawshiisu 
tahay in uu cid kale u hayo ama u agaasimo 
xafiis ay ka fulaan qoraallo raad-reeb leh. 2. 
Wasiir. 

xoghayn m.dh 1. (-no, m.l) Xafiiska xoghayaha. 
2. Wax xogtooda runta ah, hayn, ka warqabid; 
xog'ogaalnimo. 

xogmooge m.l.kh (-gayaal, m.l/dh) X. ah: qof 
aan ogayn wax dhacay. 

xogogaal m.l.kh X. ah: qof si wanaagsan ula 
socda xog jirta ama sida wax dhacay u 
dhaceen. 

xogwarayso f.g3 (-stay, -satay) Cid xog 
qarsoon weyddiin. m.f.dh, xogwaraysasho. 

xogwarran f.mg1 (-amay, -antay; -ami) Arrin 
si tifaftiran uga war bixin. m.f.dh, 
xogwarramid. 

xoodbeeg m.l (-gmo, m.l) (xis.) Xoodbeeggu 
waa fogaanta u dhexeysa xoodka iyo kulmiska 
oo loo qaybshay fogaanta u dhexeysa xoodka 
iyo jeedshaha. Nooca toobineed waxa uu ku 
xiranyahay qiimaha saamiga halbeegga (e). 
Marka e<1 toobineedku waa qabaal; marka 
e=1 toobineedku waa saab iyo marka e>1 
toobineedku waa labo saab. 

xoodnaan m.dh (xis.) Summad k. Dhaqsaha 
isbeddelka ee tiirada taabtaha ee xood, marka 
loo eego fogaanta ku dhereran xoodka. 

xoodtaabte m.l (-tayaal, m.l/dh) (xis.) Garaaf 
fansaar tanjent. Kulannada kartis ee y=tanx 
waa xood kalgal ah oo leh laamo kala baxsan 
oo mid kasta leh bar rogmad halka dhibibka-
x kuna laacsan xarriiqyada x=+ , + 3 , + 5 
iwm. 

xoog¹ m.l 1. Kartida muruqyadu u yeeshaan 
culays qaadidda. 2. (-gag, m.l) Ciidan. 3. (-gag, 
m.l) Kubka intiisa hore u jeedda. 4. (fiis.) 
Riixidda ama jiididda ku dhacda wax. 

xoog² m.l (-gag, m.l) (fiis.) Summad F. Fal kasta 
oo beddela ama isku daya inuu beddelo 
xaaladda negaashaha walax ama ku jirta socod 
madoorsoome ah. Xoogga, F, ee ku abbaaran 
walax cufkeedu (m), dhalinayana karaar ah, 
(a), waxa lagu helaa F = ma Halbeegga cufku 
waa Niyuutan (N). 

xoog³ f.g1 (-gay, -gtay) 1. Wax khasab ku 
qaadasho. 2. Haweeney kufsasho. m.f.dh, 
xoogid. 

xoogaa m.l/dh Waxaan badnayn; in yar. 
xoog-bah-isjiidad m.l (-dyo, m.dh) (fiis.) Xoog 

isjiidadka ka dhexeeya atamyada iyo 
molikiyuulada ee walax keliya ku wada jira. 

xoog-danabwade m.l (-dayaal, m.l/dh) (fiis.) 
(XDW) Keyd faraqa ugu weyn ee uu dhaliyo 
il-danab (sida baatari), una dhexeeya 
cidhifyada il-danabka. Xoogga danab 
wadidda isha danabka (baatari) waxaa si 
sahlan loo cabbiri karaa, marka aanu ku 
xidhnayn mareeg danab. Waxa lagu cabbiraa 
foolt (v). 

xoogeyso f.mg3 (-stay, -satay) Xoog yeelasho. 
m.f.dh, xoogeysasho. 

xoogsato m.dh Dad ku nool xooggooda wax ka 
soo baxa; muruqmaal. 

xoogso f.g3 (-saday, -satay) Wax tacbasho; 
shaqaysasho. m.f.dh, xoogsasho. 

xoogxaraash m.l (-shyo, m.dh) Qof ku 
shaqeeya wax yar nolol maalmeedkiisa. 

xoog-xuddun-kajeed m.l (-gag ..., m.l) (fiis.) 
Xoog xuddun ka-jeed. Xoog xuddumeed 
raadkiisa ladareemo marka baabuur aad 



xooji 

 

saaran tahay uu jiiro galo. Waxa aad dareentaa 
in uu xoog ku jiidaya lidka jihada jiirada. 

xooji f.g/mg2 (-iyay, -isay) 1. (f.g) Wax xoog leh 
ka dhigid. 2. (f.mg) U x.: cid u shaqayn. m.f.dh, 
xoojin. 

xooladhaqasho m.dh Hawsha dhaqashada iyo 
xannaanaynta qaar ka mid ah xoolaha cawska 
daaqa. 

xooladhaqato m.dh.u Dad reer guuraa ah oo 
hawshoodu ku kooban tahayn dhaqaalaynta 
xoolaha kuna nool wax-soosaarka 
xoolahooda; xoolaley. 

xoolayso f.g/mg3 (-stay, -satay) 1. (f.g) Weel la 
tolay wax isticmaal u diyaar ah ka dhigid. 2. 
(f.mg) Xoolo yeelasho. m.f.dh, xoolaysasho. 

xoolo m.l (-layow, m.l) 1. Saddexda meesi oo la 
dhaqdo (geed, lo', ari). 2. Hanti; maal. 

xoon¹ m.l 1. Laxle. 2. Koox. 
xoon² m.l.u (c.nafl.) Sooloji ahaan, koox 

xayawaanka ka mid ah oo iskusinji ah oo meel 
ku wada nool, noloshooduna 
iskuxidhantahay. Qaarkood sida shacaabiga 
iyo isboonjiga waxay iskaga dhegsanyihiin 
dusha, una shaqeeyaan sidii xayawaan keliya. 
Kuwu kalena, sida xoon cayayaanka dusha 
iskagama dhegsana, waxaanay leeyihiin ururro 
bulsho oo heer sare ah oo xubnahoodu 
shaqooyin kala duwan qabtaan. 

xoon³ f.mg1 (-oomay, -oontay; -oomi) 
Wadajir, wax ama meel isugu soo ururid, isu 
soo tuurid; shamuumid; heemasho. m.f.l, 
xoomid. 

xoonsan¹ f.mg1 (-amay, -antay; -ami) Wax 
meel ku uruursan ama tuursan noqosho. 
m.f.dh, xoonsamid. 

xoonsan² f.mg4 (-naa, -nayd) Wax meel ku 
uruuray ama tuursan ahaansho. m.f.dh, 
xoonsanaan. 

xoor¹ m.l (-rar, m.l) 1. Bahal dabacaddaha la bah 
ah; wuxuu leeyahay dhogor adag oo duf ah oo 
bey ah; aad wuxuu u laayaa halaqa, jiirka, kd., 
fudaydna looma dili karo. 2. ld xoor ² . 

xoor² m.dh 1. Xumbo cad oo caanaha la lisay 
yeeshaan. 2. ld xoor ¹ . Magac xiddigood. 

xoor³ f.g1 (-ray, -rtay) 1. Wax tuurid. 2. Wax 
dhumin. m.f.dh, xoorid. 

xoosh m.l 1. Cirro. 2. Daash, sida meel 
baabuurta la dhigta oo guriga raacsan. 

xoq f.g1 (-qay, -qday) 1. Wax ciddiyaha 
marmarin. 2. Wax hoolid. 3. Cusbo gaar ah 
carruur dabada ka gelin. m.f.dh, xoqid. ld xog. 

xoqad m.dh 1. (-do, m.l) Diirad, dooribeyn, 
biladaye. 2. Qun, xoqato. 

xoqo f.g3 (-qday, -qatay) Meel jirka nafleyda ka 
mid ah oo cuncunaysa ciddi ama wax kale 
xoog ugu duugasho. m.f.dh, xoqasho. 

xor m.dh 1. Wuxuu doono samayn kara; aan cidi 
u talin; wuxuu maskaxdiisa ka maago samayn 
kara isagoo aan cidna kala tashan; isu taliya; 
madax bannaan; aan hawl ama shiidaad kale 
horjoogin ama xayirayn. 2. (-ro, m.l) Dacal 
(dhar); daraf; serji. 

xoree f.g2 (-reeyay, -raysay) Cid xor ka dhigid. 
m.f.dh, xorayn. 

xorow f.mg1 (-oobay, -owday; -oobi) Xor 
noqosho. m.f.dh, xoroobid. 

xorriyad m.dh Madaxbannaani. ld xorriyo. 
xoryeel m.l (-llo, m.dh) Nin addoon ahaa oo la 

xoreeyey. 
xubbi m.l Jacayl. 
xubeer f.mg1 (-ray, -rtay) Wax aan hanti lahayn 

noqosho. m.f.dh, xubeerid. 
xubin m.dh (-bno, m.l) 1. Qaybaha oogada 

nafleyda middiiba, siiba inta laba kalaggoys u 
dhexaysa ama isku cad ah. 2. Dadka maamul 
ama urur ka koobanyahay, midkiiba. 

xubindhac m.l (-bno ..., m.l) (daaw.) Xubin ama 
sooh oo hoos uga dhaqaaqa meeshiisii 
caadiga ahayd, badanaa waxa keena sooha 
taageera oo dabca. Rimmaydhac iyo siil-dhac 
waxa keena, inta badan, jiidid iyo jeexmid ku 
dhaca sooha taageerada xilliga dhalmada. 

xubinholac m.l (-bno ..., m.l) (daaw.) 
Halamacoodka xubno kalagoyska mid ama ka 
badan astaamihiisu: barar, kuleyl, xanuun iyo 
dhaqaaq la'aan. 

xubnoholac m.l (-ooyin ..., m.l) Holac ku 
dhaca kala goysyada jidhka. 

xuddun¹ m.dh (-umo, m.l) 1. Godka yarka ah 
oo caloosha bartankeeda ku yaal. 2. Hab 
waalidku carruurtiisa wax xoolo ah, u siiyo 
(ilmaha dhashay xuddunta laga gooyo baa 
neefka la siinayo loogu xiraa; xuddunxir). 

xuddun² m.dh (jool.) Badhtamaha dhulka ee ka 
hooseeya carro-jiifka dhulka, hexroorkiisuna 
yahay 6900 oo mitir, oo leh cufnaan sare, kana 
kooban nikal iyo xadiid. 

xudduud¹ m.l (-do, m.l) Soohdin; seere; xad. 
xudduud² m.dh 1. Duxda hadalka ama macnaha 

oraah lagu dhawaaqay ka dambeysa. 2. 
Xusuus la sii dhadhansado, oo wax kolkaas la 
sheegay soo kiciyaan, lagu soo garwaaqsado. 
3. Seere; soohdin; xad. 

xujee f.g2 (-jeeyay, -jeysay) 1. Cid xujo ku 
xirid. 2. Cid eedeyn. m.f.dh, xujayn. 



 

 

xujo m.dh (-ooyin, m.l) 1. Weyddiin adag oo aan 
sahal looga jawaabi karin. 2. Dembi; Eed. 

xujoole m.l (-layaal, m.l/dh) Qof had iyo jeer 
xujo keena. ld xujaale. 

xujow f.mg1 (-oobay, -owday; -oobi) Wax 
xujo galay noqosho. m.f.dh, xujoobid. 

xujub m.l (-byo, m.dh) Qabri; xabaal. ld xujuub. 
xukuman f.mg4 (-mnaa, -mnayd) Wax xukun 

ku dhacay ahaansho. m.f.dh, xukumnaan. 
xukun militeri m.l 1. (siyaa.) Dawlad militri oo 

ku qabsatay awoodda xukunka xoog militeri, 
doorasho la'aan. 2. (siyaa.) Sharciyo gaar ahaan 
lagu soo rogo dal, awood dheraadna siiya 
taliyaasha xoogga dalka, markuu dalkas 
gudihiisa ama dibaddiisa dagaal halis ah ka 
jiro. 

xukun¹ m.l 1. Talis, guddoon. 2. ld xugmi. 
Go'aan maxkamadeed. 3. ld xakaamad, 
xukuumad. Dowlad; dawlo. ld xugun. 

xukun² f.g1 (-umay, -untay; -umi) 1. Wax 
maamulid. 2. Cid go'aan maxkamadeed ku 
qaadid. m.f.dh, xukumid. 

xukunla'aan m.dh 1. (siyaa.) Dawlad la'aan. 2. 
(siyaa.) Dhaqdhaqaaq siyaaso-bulshadeed oo 
aaminsan in qaranku uu ku dhisnaado 
xuriyadda iyo madaxbannanidda qofka. 

xul¹ m.l  Wax badan kuwa laga soo xushtay. 
xul² f.g1 (xulay, xushay) 1. Tiro wax kale oo la 

nooc ah fiicnaan uga doorid. 2. Wax, wax kale 
ka dhex baarid. 3. Kayn iwm dhex marid. 
m.f.dh, xulid. 

xulafo m.dh.u Dad is bahaystay. 
xulan f.mg4 (-lnaa, -lnayd) Wax xul lagu 

sameeyey ahaansho. m.f.dh, xulnaan. 
xulasho-dabeeci m.l (baay.) Marka laga hadlayo 

aragtida Daarwin, dariiqad ku soo darta 
tadawurka sinjiyo cusub oo xayawaan iyo 
dhirba leh. 

xulato m.dh Laba qof, laba dawladood, laba 
cidood ama ka badan oo gacan saar yeesha 
ama isbahaysi. 

xulbad m.dh Nagaar caws ah oo mirihiisa la 
cuno ama sanuunadda iyo wixii la mid ah lagu 
geedeeyo. 

xulo f.g3 (xushay, xulatay) Wax badan kuwa 
ugu wanaagsan kala bixid. m.f.dh, xulasho. 

xulow f.g1 (-oway, -owday) Kulayl lagu socdo 
kabo la'aan awgeed cago biyo gelid. m.f.dh, 
xuloobid. 

xuluulo f.g/mg3 (-luushay, -luulatay) 1. Meel 
kayn ah dhexgelid adiga oo is gaabinaya. 2. 
Irrid gaaban ka hoos dusid. m.f.dh, xuluulasho. 
ld huluulo, xaluulo. 

xumaan m.dh 1. Wax wax dhima ama waxyeello 
leh ama la qoonsado. 2. wax xun ahaansho 
ama noqosho. 

xumadoon m.l X. ah: qof jecel in arrin laysku 
haayo xumaani ka dhacdo. 

xumbo m.dh Xoor; abur. 
xumee f.g2 (-meeyay, -maysay) Cid xumo ku 

samayn. m.f.dh, xumayn. 
xummad m.dh Kulaylka jirka oo sarakaca jirro 

awgeed. 
xummadaysan f.mg4 (-snaa, -snayd) Wax 

xummadi hayso ahaansho. m.f.dh, 
xummadaysnaan. 

xummad-guduud m.dh (daaw.) Cudur si aad ah 
la isu qaadsiiyo sida badan ku dhaca carruurta, 
waxaana keena baktiiriyada "streeptococcus". 
Waxaana laga qaadaa qof qaba ama qof 
jeermigu jirkiisa ku jiro oo an bukin - waxaana 
la isugu gudbiya qufac ama caano jeermigu 
gaaray. 

xummad-hurdo m.dh (daaw.) Cudur la 
isqaadsiiyo oo uu keeno "arbo fiirus" waxa 
laga helaa Afrikada kulul iyo gobollada 
waqooyi ee koonfur Ameerika, waxa gudbiya 
kaneeco khaas ahaan "aedes Aegypti", 
fiirusku wuxu baabi'iya soohyada beerka iyo 
kelyaha. 

xumo m.l Wax aan la jeclaysan ama aan 
wanaagsanayn. 

xun f.mg4 (-umaa, -umayd) 1. Wax aan 
wanaagsanayn ahaansho. 2. Ka x.: wax aan 
raalli ka ahayn wax la sameeyey ahaansho. 3. 
Ku x.: wax, wax aad u jecel ahaansho. m.f.dh, 
xumaan. 

xundhur¹ m.dh (-ro, m.l) Xuddun. 
xundhur² m.dh (daaw.) Cudur la is qaadsiiyo oo 

ku dhaca xiidmaha shuban dhiig iyo axal la 
socdaan. 

xundhur-ameebeed m.dh (daaw.) Jirro 
xiidmeed oo uu keeno noole borotosoo ah 
(entamoeba istolytica), kaasoo keena in uu 
xiidmaha dalooliyo ama absees ku sameeya: 
beerka, sambabada iyo maskaxda; waxaana 
laga qaadaa cunnada iyo biyaha aan nadiifka 
ahayn oo ay gaadhey saxaro qof cudurkaas 
qaba. 

xundhur-bakteeriyeed m.l (daaw.) Cudur ku 
dhaca xiidmaha oo uu keeno bakteeriyaha loo 
yaqaan shigella, waxaana laga qaadaa cunnada 
iyo biyaha aan nadiif ahayn oo ay gaadhey 
saxaro qof cudurkaas qaba. Astaamihiisa 
waxaa ka mid ah shuban, lallabo, casiraad, 
qandho oo ilaa todobaad socdaan. 



xurbi 

 

xurbi f.g2 (-iyay, -isay) Caano iwm xurbiye ku 
walaaqid. m.f.dh, xurbin. 

xurbin m.l (-nno, m.dh) 1. Ul dheer oo afka 
ganto ku leh oo caanaha iwm lagu walaaqo. 2. 
Ul gaaban oo af buuran leh oo soorta la 
karinayo lagu walaaqo. ld xurbiye, xurbo, 
xurub. 

xurbiye m.l (-yayaal, m.l/dh) 1. ld xurbin. 2. 
Qaybta ku dhex wareegta matoor danab ama 
danab dhaliye, xurbintaasina waxa ay keentaa 
in uu danabku saaqmo mareegta dhexdeeda. 

xurguf m.dh Iska horimaad yar oo laba qof ama 
ka badan ka dhexeeya. 

xurmaysan f.mg4 (-snaa, -snayd) Wax xurmo 
leh ahaansho. m.f.dh, xurmaysnaan. 

xurmee f.mg2 (-meeyay, -maysay) Cid xurmo 
u yeelid; cid sharfid. m.f.dh, xurmayn. 

xurmo m.dh 1. Weyneyn; sharaf; tixgelis; 
muuno. 2. Hanti yar oo nin siiyo naagtiisa 
qaraabadeeda. 

xus¹ m.l 1. Allabari cid dhimatay loo sameeyo. 2. 
Damaashaad loo sameeyo dhacdo taariikh 
leh. 

xus² f.g1 (-say, -stay) 1. Wax soo hadal qaadid. 
2. Cid dhimatay Allabari u samayn. 3. Dhacdo 
tariikh leh xaflad u samayn. m.f.dh, xusid. 

xusan f.mg4 (-snaa, -snayd) Wax la xusay 
ahaansho. m.f.dh, xusnaan. 

xushmad m.dh ld xushmo. 
xushmadarro m.dh Xushmo la'aanshada. 
xushmee f.g2 (-meeyay, -maysay) Cid 

xushmo u yeelid. m.f.dh, xushmayn. ld 
xushmadee. 

xushmo m.dh Sharaf iyo wanaag laga kasbado 
bulshada dhexdeeda; xurmo; muuno. ld 
xishmo, xushmad. 

xusli f.g/mg2 (-iyay, -isay) 1. (f.g) Wax dhudhun 
ku cabbirid. 2. (f.mg) U x.: wax ama cid u 
iilasho. 3. (f.g) Orod gaaban ordid. m.f.dh, 
xuslin. 

xusulduub f.mg1 (-bay, -btay) Orod gacmuhu 
laaban yihiin xawli gaaban ku ordid. m.f.dh, 
xusulduubid. 

xusuus m.dh 1. Awoodda maskaxda ee kaydinta 
dhacdooyinka. 2. Gocashada dhacdo qof raad 
ku reebtay. 

xusuusan f.g4 (-snaa, -snayd) Cid wax horay 
u dhacay maskaxda ku haysa ahaansho. m.f.dh, 
xusuusnaan. 

xusuusdhig m.l 1. Meel la dhigo dukumentiga 
muhimka ah. 2. Dhigidda meel taariikh ah la 
dhigo ubax xusuus ah. 

xusuusi f.g2 (-iyay, -isay) Cid waxay 
ilowsanayd garwaaqsiin. m.f.dh, xusuusin. 

xusuuso f.g3 (-stay,-satay) Cid waxay 
illowsanayd garwaaqsasho. m.f.dh, 
xusuusasho. 

xusuusqor m.l (-rro, m.dh) Buug lagu qoro 
waxyaabaha la doonayo inaan la illaawin. 

xuub¹ m.l (-bab, m.l) 1. Lakab ama baal khafiif 
ah, oo jilicsan, oo xubnaha nafleyda meelo ka 
mid ah ku rogan, ku dahaaran. 2. Baal 
jaadkaas ah, oo dhirta iniinaheeda ama 
meeleheed kale ku rogan. 

xuub² m.l (-bab, m.l) (c.nafl.) Nudo kiish oo kale 
ah kuwaas oo daboola isku xidha ama ku 
dhereran unugyada bayoolojiyeed iyo organ 
yarayaashooda, organnadooda iyo 
dhismayaashooda kale. 

xuub-badhhabe m.l (-bayaal, m.l/dh) (baay.) 
Marka la sharaxayo siimowga, xuub 
oggolaada inay dhexmaraan molikiyuulladda 
miluhu, hase yeeshee aanay dhex mari karin 
kuwa milmuhu. 

xuub-balaasmeed m.l (-dyo, m.dh) (baay.) 
Xuubka badh habaha ah ee sameeya xadka 
dusha ee unugga. Xuubka badankiisu wuxuu 
ka samaysanyahay borotiinno iyo dufan. 
Wuxuu joogteeyaa walxaha gelaya iyo kuwa 
ka baxaya unugga. 

xuubdhacso f.mg3 (-saday, -satay) 1. Mas iwm 
xuub ridid. 2. Nafley cayilid. 3. Nafley 
muuqaalkeedii hore mid ka fiican yeelasho. 
m.f.dh, xuubdhacsasho. ld xuubsiibo. 

xuubdillaac (eerniya) m.l (-bab ..., m.l) (daaw.) 
Xubin jirka ka mid ah haddii ay ka baxdo 
meeshii ay caadi ahaan ku taalley. 

xuubdillaacso f.mg3 (-saday, -satay) 1. 
Xuubka sare iska siibid. 2. Qaabka sare 
beddelid. m.f.dh, xuubdillaacsasho. 

xuubi f.g/mg2 (-iyay, -isay) 1. (f.g) Caano 
degdeg u qurqurin. 2. (f.mg) Wax qolof ama 
ded saarnaa ka qaadid. 3. (f.mg) Xoolo iwm 
degdeg ku kaxayn. m.f.dh, xuubin. 

xuub-ileed-holac m.l (-bab .... ..., m.l) (daaw.) 
Halaamacoodka xuubka daboola wilka isha. 
Astaamaha: xanuun badan, isha oo ilmeysa 
iyo aragga oo xumaada. 

xuubka saynuufiyal m.l (-lo, m.dh) (c.nafl.) 
Xuub ka samaysan nudo isku xidhayaal, kaas 
oo sameeya kiish ku wareegsan kala goys 
dhaqdhaqaaq samayn kara, sida kala goyska 
suxulka, oo labada dhinacba kaga dhegsan laf. 
Kiishka waxaa ka buuxa dheecaan isjiidanaya 
oo subka korka sare ee carjowda kala goyska. 

xuubka timbaanik m.l (-kyo, m.dh) (c.nafl.) 
Xuubka kala sooca qaybta kore iyo qaybta 
dhexe ee dhegta. Wuxuu sameeyaa 



xuuxi 

 

dhaqdhaqaaq uu ugu jawaabayo hirarka 
codka, isaga oo u gudbinaya barta maqalka, 
siina marinaya laf dhexe-dhegoodka. 

xuubmalaas m.l (-bab ..., m.l) (c.nafl.) Xuub 
qoyan oo gudaha kaga malaasan xubnaha 
qaab dhuumeedka leh iyo xubnaha daloola 
sida: sanka, daloollada sanka xiga qaybta neef 
mareenka, xameyti mareenka iyo qaybta 
ganaca. Afka waxaa ku malaasan xuub 
dhismihiisu isbedbeddelo. Xuubka malaasku 
wuxuu ka sameysanyahay: ebiteliyum oo ugu 
sareeya waxaana ku yaal qanjirro yar-yar oo 
sameeya xab, waxaana ka hooseeya lakab 
soohxiriiriye ah iyo lakab ah muruq-xuubeed 
oo ugu hooseeya. 

xuub-maskaxeed m.l (-bab.../-dyo, m.dh) 
(c.nafl.) Saddexda xuub ee ka sameeysan sooh 
xiriiriye oo hoos kaga dahaaran lafta madaxa 
iyo godka laf-dhabarta, waxayna daboolaan 
maskaxda iyo xangullada. 

xuub-muruqeed m.l (-bab ..., m.dh) (c.nafl.) 
Sooh xiriireed daboola xubnaha jilicsan ee 
jirka wuxuuna leeyahay qayb sare, maqaarka 
hoostiisa, iyo qayb hoose oo ku duuban 
xirmooyinka muruqyada. 

xuubsiibo f.mg3 (-btay, -batay) Xuubka ama 
haragga duugooba ka bixid, ka siibasho 
(halaqu sanadiiba dhawr jeer buu 
xuubsiibtaa). m.f.dh, xuubsiibasho. 

xuub-ubuceed m.l (-bab ..., m.dh) (c.nafl.) 
Xuubka qoyan ee uurkujirtada gudaheeda. 

xuubwadne m.l (-bab ..., m.l) (c.nafl.) Xuubka 
ku daboolan wadnaha oo laba qaybood leh; 
qayb dibadeed oo dhammaan wadnaha 

daboola wuxuuna ku dhagganyahay 
xididdada dhiigga ee waaweyn oo wadnaha ka 
baxa ama soo gala; qaybta gudaha qoyaan leh 
waa kiish xiran: waji toos ugu dhaggan 
muruqa wadnaha; iyo waji xiga qayb 
dibadeedka xuubka; riisheka dhexdiisa waxaa 
ku jira qaddar yar oo dhacaan ah oo ka ilaaliya 
isxoqidda labada qaybood ee xuubka marka 
wadnahu garaacayo. 

xuubwadneed m.l (-dyo, m.dh) (c.nafl.) Dhinaca 
lafdhabarleyda, xuub qoyan oo sameeya 
gidaarka moqorka kalka wadnaha. 

xuubxabeed m.l (-dyo, m.dh) (baay.) Lakab 
nudo ah oo ka kooban ibitiiliyam ay tiiriyaan 
nudo isku-xidhayaal. Ibtiiliyamka dhexdiisa 
waxa laga heelaa unugyo goblet oo gaar ah, 
kaas oo guudka kaga dhiijiya xab, 
ibitiiliyamkuna badanaa waxaa uu leeyahay 
gan. Xuub xabeebku wuxuu ku 
dhereereranyahay moqorrada jidhka ee 
xidhiidhka la leh dibadda sida mariinka 
cuntada iyo mariinka hawada. 

xuunsho m.dh Shimbir badanaa cad oo 
wasakhda cunta. 

xuuralcayn m.dh 1. Gabdho aad u qurxoon oo 
jannada jooga. 2. Gabadh aad u qurxoon una 
dabci wanaagsan. 

xuurto m.dh Culays ku yimaada neefta marka 
nafley orod ku daasho ama hawl iwm. ld xiiq. 

xuurtoo f.mg3 (-ooday, -ootay) Xuurto 
dareemid. 

xuurtood m.f.l eeg xuurtoo. 
xuuxi f.g2 (-iyay, -isay) Carruur wax ku cabsiin. 

m.f.dh, xuuxin. 



 



 

 

y (ya') m.dh Xarafka saddex iyo labaatanaad ee 
alifba'da af Soomaaliga, waa shibbane. 

yaa¹ mu.we Kuma ayaa?, tuma ayaa? 
yaa² e.we Maxaad tiri? Ku soo celi! 
yaa³ qr. Yaan: markii qurubka diidmada 'aan²' 

lagu lifaaqo amar diidmo ayuu muujiyaa. Tus. 
"Yaanu keenin". 

yaab¹ m.l Amakaag; irkig; abyan; fajac. 
yaab² f.mg1 (-bay, -btay) 1. Ku y./ka y.: dhacdo 

qof sameeyey la fajicid. 2. U y.: wax dhibaato 
uga baqid (cid). 3. Ka y.: dhibaato ka baqid 
(cid). 4. Isla y.: cid fal ay samaysay ka 
qoomamayn. m.f.dh, yaabid. 

yaabi f.mg2 (-iyay, -isay) Ka y.: cid yaab ku 
abuurid. m.f.dh, yaabin. 

yaabis m.l 1. Y. ah: aan iidaan (ama goosaar) 
lahayn (cunto iwm); engegan. 2. ld yaabin. 

yaabsan f.mg4 (-naa, -nayd) Wax yaab hayo 
ahaansho (qof). m.f.dh, yaabsanaan. ld 
yaabban. 

yaac f.mg1 (-cay, -cday) 1. Dad, duunyo ama 
qalab kala firdhasho. 2. Ka soo y.: furuuruc 
iwm oo gada dusheeda ka soo bixid. m.f.dh, 
yaacid. 

yaaci f.g2 (-iyay, -isay) Dad, duunyo ama qalab 
kala firdhin. m.f.dh, yaacin. 

yaacsan f.mg4 (-naa, -nayd) Dad, duunyo ama 
qalab wax kala firirsan ahaansho. m.f.dh, 
yaacsanaan. 

yaadaddo m.dh (c.nafl.) Bahal yar oo wax xagta 
oo leh duf adag iyo qodxo dhaadheer oo 
mardimo leh, caddaan iyo madow ah; 
caanaqub; kashiito; dhiddo. 

yaahuu e.d Erey laga horgeeyo qof 
habaartamay. Tus. "Cuqdaa iyo cawradaa 
cun!", "Islahel!". 

yaambo m.dh (-ooyin, m.l) ld yaanbo. 
yaanbo m.dh (-ooyin, m.l) 1. Bir xalleefsan oo 

af ballaaran iyo daab leh oo beeraha lagu falo. 
2. Bir af ballaaran oo godan leh oo ay 
cagafcagaftu beeraha ku fasho. 

yaanyo m.dh.u (bot.) Miro guduudan ama cillaan 
xigeen ah oo la cuno iyagoo ceerin ama bisil; 
inta badan iidaankaa lagu daraa. 

yaanyuur m.dh (-ro, m.l) Mukulaal, dummad. 
yaaq m.l (bot.) Geed dheer oo aad iyo aad u sal 

iyo jirrid iyo dhex weyn: mayraxdiisa waxaa 
laga sameeyaa xargo iyo waxyaalo kale; 
mirihiisu waxay leeyihiin qaabka qulucda, 
buruq la cunana waa leeyihiin. 

yaaquud m.l.u Nooc ka mid ah dhagxaanta 
qaaliga ah oo dhawr midab oo kala duwan u 
sii kala baxa. 

yaardi m.l (-iyo, m.dh) Halbeeg dhererka lagu 
cabbiro oo habka ingiriiska ah oo u dhigma 
0.914 m. 

yabaal m.l Dhirta magoolkeeda.  
yabaq m.l Hadal iyo dhawaaq dad meel 

durugsan ka yeeraya. ld jabaq, yabaaq. 
yabaree f.g2 (-reeyay, -raysay) Ka y.: cid 

mingis, rooxaan iwm ka muddeyn (ka tumid). 
m.f.dh, yabarayn. 

yabaro m.dh Waxyaalo dadka wadaaddada qaba 
loo sameeyo, waxayna u dhexaysaa 
"saagootiga" iyo "ruqsada" (wadaaddo; 
fiqibburaale). 



yabooh¹ 

 

yabooh¹ m.l Dadka cayrta ah, baryada ay wax ku 
weyddiistaan; waxa kolkay yaboohsadaan la 
siiyo. 

yabooh² f.mg1 (-hay, -hday) 1. Ka y.: baadi 
meel shir ah ka naadin. 2. U y.: cid, cid kale 
taageero u weyddiin. m.f.dh, yaboohid. 

yaboohso f.g3 (-saday, -satay) Qof cayr ah cid 
baryid. m.f.dh, yaboohsasho. 

yacni fk. Waxaa loola jeedaa. 
yacyacood m.l.kh 1. Y. ah: miro aan weli 

bislaan. 2. Y. ah: hilib aan bislaan oo weli 
dhiiggii leh. 

yagcar m.dh (bot.) Geedka mayddiga dhalo. 
yagleel f.mg1 (-eelay, -eeshay) 1. Xero ama 

deyr si ku meel gaar ah u samayn. 2. Labo qof 
oo is guursanaaya guri u dhisid. m.f.dh, 
yagleelid. 

yahaabur m.l.kh Y. ah: qof lixaad weyn. 
yahan m.l 1. Dhagax, adag, xanaf leh oo 

middiyaha, toorriyaha iwm lagu afeeyo. 2. 
Baydari; ugaarsade; laaye; dile; hargaanti. 3. 
Haddii magac gadaal loogu liifaqo xirfad ayuu 
muujiyaa. Tus. "Dagaalyahan, aqoonyahan 
iwm". 

yahoon f.mg1 (-oomay, -oontay; -oomi) 1. 
Socod aan joogsi lahayn socosho. 2. Gaadiid 
badeed dabayl gadaal uga timid si fiican ugu 
socosho. 3. Iyada oo aan rajo laga qabin in la 
soo noqdo meel ka tegid. m.f.dh, yahoomid. 

yake m.l 1. Ganaax weyn oo la saaro cid jebisey 
xeer u degsan bulsho dhaqan wadaag leh. 2. ld 
yeeg. 

yakee f.g2 (-keeyay, -keysay) Cid ganaax weyn 
saarid. m.f.dh, yakayn. 

yal m.l Dabayl qabow oo roobku keeno. 
yamaarug m.l (bot.) Geed yar oo gaxandhada u 

eg. 
yamays m.l (bot.) Dhul weyn oo wareegsan oo 

go'ay oo salkiisu fogyahay oo inta badan biyo 
galaan, sida kan Gaalkacyo ku yaal. 

yamyam m.l 1. Y. ah: qof hadal badan. 2. Askar 
ku hadli jirtay afka sawaaxiliga oo ingiriisku ka 
keenay bariga Afrika. 

yaqiin m.dh War iwm oo dhabnimadiisa la 
hubo; xaqiiq. 

yaqiinso f.g3 (-saday, -satay) War iwm 
dhabnimadiisa hubsasho. m.f.dh, yaqiinsasho. 

yaqyaqsi m.l eeg yaqyaqso. 
yaqyaqsii f.mg2 (-iiyay, -iisay) Ka y.: cid 

yaqyaqsi ku dhalin. m.f.dh, yaqyaqsiin. 
yaqyaqso f.mg3 (-saday, -satay) Qof yaqyaqsi 

dareemid. m.f.dh, yaqyaqsasho. ld yaqyaqsoo. 
yaqyaqsoo f.mg3 (-ooday, -ootay) ld 

yaqyaqso. 

yaqyaqsood m.l eeg yaqyaqsoo  
yar¹ m.l (-ryar, m.l) Wiil da' yar. 
yar² m.dh (-ryar, m.l) Gabar da' yar. 
yar³ f.mg4 (-raa, -rayd; yaryar) 1. Wax da'diisu 

yartahay ahaansho. 2. Wax tiradooda ama 
cabbirkoodu uusan badnayn ahaansho. m.f.dh, 
yaraan. 

yarad m.l Hanti la siiyo qoys ama qof laga 
guursaday gabar ama haweenay. 

yarayn m.dh (kiim.) Ogsijiin kasaaridda ama 
haydarojiin kudaridda loo geysto iskudhis. 
Guud ahaan, waxa la odhan karaa atam, 
molikuyuul ama ayoon wuu yaraaday ama 
yarayn baa ku dhacday marka uu helo 
elektaroono. 

yaraysi m.l eeg yarayso. 
yarayso f.g3 (-stay, -satay) 1. Qof fal 

samayntiisa sahlasho. 2. Qof wax ku weyn 
wax yar ka dhigasho. 3. Qof, cid wax liita ka 
dhigasho. m.f.dh, yaraysasho. 

yare fk. Xoogaa, in yar. Tus. "Wuu yare 
daalanyahay". ld yarehe. 

yaree f.g2 (-reeyay, -raysay) 1. Qof fal 
samayntiisa dhimid. 2. Qof wax weyn ama 
tiradoodu badantahay wax yar ka dhigid. 
m.f.dh, yarayn. ld yareysii. 

yarow f.mg3 (-raaday, -raatay) Wax yaraaday 
noqosho. m.f.l, yaraansho. 

yaryaree f.g2 (-reeyay, -raysay) Yaryar ka 
dhigid; jarjarid; dhuudhuubid. m.f.dh, 
yaryarayn. 

yaryareyso f.g3 (-stay, -satay) Wax 
isticmaalkooda dhaqaalaysasho. m.f.l, 
yaryaraysasho. 

yas f.g1 (-say, -stay) Cid wax liita ka dhigid. 
m.f.dh, yasid. 

yasir f.g1 (-ray, -rtay) U y.: cid wax 
qabsoomiddiisa u sahlid. m.f.dh, yasirid. 

yatiin m.l/dh.u Carruur yaryar oo aabahood 
dhintay; agoon. 

yaxaas m.l (c.nafl.) Bahal webiga ku jira oo 
abeeso-lugaley weynaatay u eg; haraggiisa 
waxaa kasoo taagtaagan filgimmo geeso u eg 
oo waa adayg toxob leh; wuxuu leeyahay dabo 
dheer iyo madax isaguna dheer oo saddexgees 
qaabki leh; daaman adag iyo af weyn oo ilko 
ku sarcanyihiin; dadka iyo duunyadaba waa uu 
cunaa. 

yaxyax¹ m.l Xishood; sheex; xil ka bax. 
yaxyax² f.mg1 (-xay, -xday) Qof ceeb weyn 

dareemid. m.f.dh, yaxyaxid. 
yaxyaxi f.mg2 (-iyay, -isay) Ka y.: khajil iyo 

xishood cid gelin. m.f.dh, yaxyaxin. 
yeber m.l.kh Y. ah: ilmo isku hooyo ah kan ugu 

yar; gurudambays. 



yuuriya 

 

yeeg m.l (-gag, m.l) Turub hal dhibic leh oo ka 
sarreya baashiga. ld yake, yeeke. 

yeel¹ m.l Y.-kay, y.-kaa: arrintay, arrintaa iwm. 
yeel² xi. (nax.) Ha yeeshee (hayeeshee) ama hase 

yeeshee (haseyeeshee): ha ahaatee, laakiin. 
yeel³ f.g1 (-eelay, -eeshay) 1. Cid arrin ama wax 

kale ka aqbalid. 2. Kab go'day samayn. 3. Wax 
samayntooda ku kicid. m.f.dh, yeelid. 

yeele m.l (-layaal, m.l/dh) (nax.) Magaca 
waafaqsan qaab sarfeedka falka weerta; fale. 

yeelo f.g3 (-eeshay, -eelatay) 1. Hanti ama wax 
kale lahaan. 2. Ku y.: dayn cid ku lahaan. 3. U 
y.: wax aad u danayn. 4. Kab iwm suun u 
samaysasho. m.f.dh, yeelasho. 

yeelsii f.g/lg2 (-iiyay, -iisay) Cid arrin ama wax 
kale oggolaysiin. m.f.dh, yeelsiin. 

yeelyeel f.g1 (-eelay, -eehsay) Is y.: qof wax 
uusan ahayn iska dhigid. m.f.dh, yeelyeelid. 

yeer¹ m.dh Dhawaaq; cod. 
yeer² f.mg1 (-ray, -rtay) 1. U y.: cid u dhawaaqid 

si ay u timaaddo. 2. Nafley dhawaaqid. m.f.l, 
yeerid. 

yeeri f.g2 (-iyay, -isay) 1. Qalab muusiko ka 
dhawaajin. 2. U y.: cid wax ay qorto u akhriyid. 
m.f.dh, yeerin. 

yeeris m.l Cid wax ay qorto u akhriyidda. 
yeero f.mg3 (-rtay, -ratay) U y.: cid wacasho. 

m.f.dh, yeerasho. 
yeerso f.g3 (-saday, -satay) Arday quraan 

qoranaaya aayadda uu marayo macallinka u 
sheegid si midda ku xigta loogu sheego. m.f.dh, 
yeersasho. 

yeey m.l ld yey. 
yerid m.l 1. ld yirid. Cudur ku dhaca ilkaha oo 

cirridka waxyeela. 2. Y. ah: nin doob ah. 
yey m.l (c.nafl.) Bahal dugaagga ka mid ah oo 

eeyga u eg, arigana aad u laysa; uubato; uuleey. 
ld yeey. 

yib m.dh Cayaar fadhiga lagu dheelo, shan iyo 
labaatan hogood leh, si afar gees ah dhulka 
loogu calaamadiyo, oo ay dheelaan laba qof 
oo kiiba yeesho laba iyo toban dhagax oo isku 
midab ah, waxaana loo cayaaraa habka 
daamada loo dheelo. 

yibir m.l Qof ka tirsan beesha loo yaqaano 
Yibro. 

yicib m.dh Gudda miro ka baxa oo qolof iyo 
labo qalbac oo beer ah leh oo la cuno, aadna 
u nuxrur badan. ld jicib. 

yididdiilo m.dh Rajo; himilo. ld hididdiilo. 
yirid m.l (daaw.) Halaamacoodka cirridka oo ay 

keento huuro ilkaha iyo cirridka meesha ay 
iska galaan fariisata. Cirridku wuu bararaa si 
sahlanna dhiig ayaa uga yimaada. ld yerid. 

yix m.dh Timaha hore oo yaleexa ah oo 
carruurta la dhashaan. 

yoobsan f.mg4 (-naa, -nayd) Dad ama xoolo 
meel tuuran ahaansho. m.f.dh, yoobsanaan. 

yooco m.dh (bot.) Geed kolkuu koro sal weyn 
yeesha oo haamo waaweyn iyo weelal kale 
laga qoro. 

yool m.l 1. Degganaansho la'aan nafley ka 
muuqata. 2. (-lal, m.l) Sal; gun; madhaafaan. 
Maalintii y.ka: maalinta qiyamaaha. 3. (-lal, m.l) 
Goob; madal; garoonka gudahiisa meesha 
kubbadda cagta iwm lagu dheelo. 

yoolyool m.l 1. Cayaaro dhawr ah oo ay 
dhallinyaradu dheelaan habeenkii ama 
maalintii waqtigana ku gaabsadaan, waxaana 
ka mid ah ciyaar labo goobood (yool) leh oo 
isaseemid (istaabasho) iyo orod ku badan. 2. 
ld yoolyoolid. 

yoon¹ m.l Hugun; bulaan; qablan; yeer. ld 
yulqan, yulul. 

yoon² f.mg1 (-oomay, -oontay; -oomi) Dad, 
xoolo ama nafley kale qaylo samayn; wada 
hugmid; bulaamid. m.f.dh, yoomid. ld yulqan. 

yucub m.l (bot.) Geed weyn oo laf adag oo 
alaabo wanaagsan laga qorto, sida koorta 
geela. 

yumbi f.g2 (-iyay, -isay) Wax biyo ku dhex 
mukhuurin. m.f.dh, yumbin. ld dhumbi, 
kumbi. 

yumbo f.mg3 (-baday, -batay) Biyo dhex 
mukhuurasho. m.f.dh, yumbasho. 

yu'o f.g3 (-'day, -'atay) 1. Wax cawryid. 2. Wax 
habaarid. m.f.dh, yu'asho. 

yur e.d Erey xoog loo yiraahdo kolka bahal 
layska celinayo, si uu u joogsado. 

yurasil m.l (-lo, m.dh) (baay.) Mid ka mid ah 
kuwa ugu muhiimsan waxyabaha ay ka 
koobanyihiin beysaska nukliyootaydhada iyo 
asiidh bu'eedda RNA. Waxa laga soo 
dhiraandhirriyaa bayramadiin. 

yuruuruc m.l Koox ubad ah oo yaryar; carruur; 
gurbood. 

yusur m.l 1. Madow oo dhalaalaya (midab dad). 
2. Geed laftiisa madow laga sameeyo miraha 
tusbaxa. 

yuub m.l (-bab, m.l) Wiilasha la gudo cadka laga 
gooynaayo; buuryo; beejo. 

yuuban f.mg4 (-bnaa, -bnayd) 1. Wax soo 
taagan ahaansho. 2. Wax taagan ahaansho. 
m.f.dh, yuubnaan. 

yuur m.dh Duubidda qof sarta wejiga duubo 
marka uu wax diiddanyahay. 

yuuriya m.dh (kiim.) Adke cad oo wiriqaysan oo 
ku milma biyaha CO(NH2), yuuriya waa 



yuurur 

 

maxsuulka naytaroojiineed ee ugu dambeeya 
qashinsaarka naasleyda. 

yuurur f.mg1 (-ray, -rtay) Muddo badan hawl 
la'aan meel fadhiyid; yoxoobid; kuududid. 
m.f.dh, yuururid. 



 

NAXWAHA AF SOOMAALIGA OO KOOBAN 
Qaybaha ugu doorka roon ee naxwaha af Soomaaliga, oo looga baahanyahay 
xagga sifaynta af Soomaaliga, oo caadiyan loo yiqiin “qaybaha hadalka”, waxay 
ka koban yihiin shantan koox naxweed: magacyada, cayimayaasha, 
magacuyaallada, falalka iyo qurubyada.  
Waxaan halkan si kooban ugu soo bandhigaynaa astaamaha guud ee ay leeyihin 
kooxahaas naxweed ee la xiriira ereyada af Soomaaliga.  
 

1 MAGACYADA 
Magacyadu waxay tilmaamaan dad, duunyo, shay, ra’yi, fal iwm sida: nin, ari, 
buug, figrad, maanta, bixid iwm. Haseyeeshee, waxaa loo sii kooxeeyaa iyaga 
oo laga eegayo qaar ka mid ah astaamahooda la xiriira micnahooda, madaama 
astaamahaasi ay muujinayaan qaabab sarfeed iyo weereed oo kala duwan. 
Magacyadu waxay la socon karaan cayimayaal, kuwaasoo dib loogu lifaaqo 
magacyada uun, sida aan ku arki doonno bogagga soo socda. 

1.1 Qaybaha magacyada 
Guud ahaan magacyadu waxay u kala baxaan: 
 
a. Magacyo gaar ah, kuwaasoo lagu aqoonsado qof ama shay gaar ah, sida: 

Cali, Maryam, Muqdisho iwm.  
 
b. Magacyo guud, kuwaasoo ah macgacyo aan cidna u gaar ahayn, sida: geed, 

nin, magaalo, duqnimo iwm, waxaa lagu lifaaqi karaa cayimayaal, waxaana 
laga dhigi karaa wadar. 
Magacyada guud laba qaybood ayaa loo sii kala saaraa: 
 
- magacyo cillanaad oo ay tilmaamayaan wax shanteenna dareemayaal 
aanu dareemi karin, sida: ra’yi, ceeb, run, jacayl, dadnimo iwm.  
- magacyo caadyaal ah oo tilmaamayaan wax nool ama shay la arki karo, 
oo la taaban karo, sida: nin, guri, ari, geed iwm.  

 
  



 

Magacyada caadyaalka ahi waxay u sii kala baxaan laba qaybood: 
- magacyo tirsama oo ah magacyo tilmaamaya dad ama shay la tirin karo,  
sidaa darteed magacyadaas qaab wadareed ayay lahaan karaan, sida: 
buug>buugaag; guri>guriyo; nin>niman. Tus.:  
 buugaag baan kuu soo iibiyay. 
 afar buug ayaan akhriyay. 
 
- magacyo aan tirsamin waa magacyo tilmaamaya wax aan la tirin karin, sida: 
sonkor, biyo, caano, ciid iwm, sidaa darteed suurtaggal ma ah in aan 
niraahno:*hal sonkor, *laba caano.  
Tus.:  
 *labo biyo ayaan rabaa (waa qalad) 
 biyo badan ayaan rabaa (waa sax).  
 
Arrintan ayaa ugu wacan in ereyadani aanay lahaan karin qaab wadareed. 
Waxaa kaloo ka mid ah magacyada aan tirsamin magacyo kale, oo aan 
tilmaamaynin qof ama neef xayawaan ah oo keliya, laakiinsee tilmaamaya koox 
dad ama duunyo ah, oo loo arkayo sidii wax midaysan ama urur ah, sidaa 
darteed, lama raacsiin karo tiro wadareed, magacyadaasna waxaa lagu 
magacaabaa magacyo urur, waxaana ka mid ah: dad, dumar, ari, ido, carruur, 
geel iwm. Tus.: 
 *afar dad ayaan arkay (qalad)  
 dad badan ayaan arkay (sax)  
 
Sida muuqata, magacyadan lama raacsiin karo tiro wadareed, waxaase la 
raacsiin karaa oo keliya ereyga “badan”, sidaa darteed, waxay qayb ka yihiin 
magacyada aan tirsamin, haseyeeshee, qaab ahaan magacyadan waa la 
wadarayn karaa iyagoo lagu lifaaqayo dibkabe wadareed oo iyaga u gaar ah (–
yaw), sida: dadyaw, geelyaw, oo loola jeedo dad badan, geel badan. 

1.2 Sarfaha magacyada 
a. Caynta: lab iyo dheddig  
Caynta magaca, gaar ahaan marka aan qodob raacsanayn, waxaa lagu gartaa 
codkaca iyo dhammaad yara kala duwan ee ay leeyihiin magacyada qaarkood, 
dib baanse uga faalloon doonnaa arrintaas. 
  



 

- Magacyada labeed 
Waxaa ka mid ah: nin(ka), ari(ga), miis(ka), gabay(ga), fal(ka) iwm. 
Magacyada labeed waxaa lagu aqoonsadaa codkaca (tone), oo ku dhaca 
shaqalka ka horreeyo midka ugu dambeeya, magacyada dheddigna shaqalka ugu 
dambeeya ayaa codkacu ku dhacaa. Sidaa darteed, aad ayay u badanyihiin 
magacyada mataanaha ah, oo kala duwanaanta codkacooda uun lagu kala sari 
karo micnaha kala duwan ee ay kala leeyihiin labada magac, oo lab iyo dheddig 
kala ah, sida kuwa soo socda: 
 

L Dh 
ínan (ka) inán (ta) 

ceesáan (ka) ceesaán (ta) 
dálab (ka) daláb (ta) 
shílin (ka) shilín (ta) 

 
Si loo kala saaro caynta magacyada mataanaha ee hal alanlaha ah, yacnii hal 
shaqal oo keliya leh, waxaa jira hab codayn kale oo lagu kala saaro, waa nooc 
kale oo shaqalka loogu dhawaaqo: mid culus iyo mid fudud. Bal isku daya in 
dhawaaq ahaan aad ku kala saartaan caynta ereyadan mataanaha ah:  
 

L (shaqal culus) Dh (shaqal fudud) 
ur (ka) ur (ta) 
gar (ka) gar (ta) 
dul (ka) dul (sha) 
tuur (ka) tuur (ta) 
fool (ka) fool (sha) 

 
- Magacyada dheddigeed 
Waxaa ka mid ah: naag(ta), bad(da), beer(ta), cunid(da). Waxaa kaloo dheddig 
ah magacyada ku dhammaada -o ama -i intooda badan, sida:  
dhalo(da), aragti(da), bari(da), xero(da), jago(da), middi(da) iwm.  
 
b. Tirada magacyada: keli iyo wadar 
Magacyada kelida ah malaha qaab ama lifaaqyo gaar ah, waxayna tilmaamaan 
dad, duunyo, shay iyo fal, sida: guri, gacan, dal, dhagax, nin, rati, qarin iwm.  
Si magacyada looga dhigo wadar waxaa jira xeerar kala duwan, oo ay kala 
leeyihiin magacyada labka iyo kuwa dheddigga. 
  



 

Magacyada lab ee wadarta ah 
Magacyada labka ee keliga ah waxay ku wadaroobaan dibkabayaal kala duwan: 
- Magacyada hal alanlaha1 ah waxay ku wadaroobaan iyadoo la laballaabayo 
shibbanaha ugu dambeeya ee magaca, lana dhex dhigayo shaqalka -a-.Tus.: 
 dal(ka) > dalal(ka),  
 af(ka) > afaf(ka),  
 miis(ka) > miisas(ka) 
 
- Magacyada ka kooban in ka badan hal alan, intooda badani waxay ku 
wadaroobbaan dibkabaha -o, cayntooduna dheddig ayay isu rogtaa. Intaa waxaa 
sii dheer in dibkabuhu siyaabo kala duwan uu ugu lifaaqmo ereyga: 
• Haddii magac lab oo keliga ah uu ku dhammaado: b, d, n, l, r, waxaa 

laballaabma shibbanaha ugu dambeeya, cayntiisuna dheddig ayay isu 
beddeshaa. Tus.: 

sacab(ka) > sacabbo(da), 
wadaad(ka) > wadaaddo(da) 

 
• Haddii magacu uu ku dhammaado: s, q, c, f, x, i waxaa -o wadareedda iyo 

xarfaha ku dhammaado ereyga la dhex dhigaa xarafkan -y-. Tus.: 
dugsi(ga) > dugsiyo(da) 
magac(a) > magacyo(da) 

 
- Qaar ka mid ah magacyada laba alanlaha ah, oo ku wadarooba -o waxay 
lumiyaan shaqalka 2aad, sidoodii hore ayayna laba alanle u ahaanayaan, 
cayntuna isma beddesho. Tus.: 
 jilib(ka) > jilbo(ha)    
 garab(ka) > garbo(ha) 
 ilig(ga) > ilko(ha) 
 
- Magacyada ku dhammaada -e waxay ku wadaroobaan dibkabaha -yaal, 
cayntuna dheddig ayay noqotaa. Tus.: 
 bare(ha) > barayaal(sha),   
 aabbe(ha) > aabbayaal(sha) 
  

                                                 
1 Alan waxaa la yiraahda mid ka mid ah xubnaha ama qaybaha loo qaybin karo ereyga, sida 

ereyga guri (gu-ri = waa laba alanle), af (waa hal alanle). Dib baan uga hadli donna arrintan. 



 

- Qaar ka mid ah magacyada ka soo jeeda af carbeedka waxay ku wadaroobaan 
qaab wadareedka af carbeedka, cayntuna dheddig ayay noqotaa. Tus.:  
 darsi(ga) > duruus(ta)   
 macallin(ka) > macallimiin(ta)  
 
Magacyada dheddig ee wadarta ah 
Magacyada dheddig ah waxay ku wadaroobaan hababka soo socda: 
 
- Xitaa magacyada dheddigga ahi dibkabaha -o ayay ku wadaroobaan,  
cayntuna lab ayay noqotaa. Tus: 
 kab(ta) > kabo(ha) 
 bad(da) > bado(ha) 
 habar(ta) > habro (ha) 
 gacan(ta) > gacmo(ha) 
 
- Magacyada dheddig ee keliga ah oo ku dhammaada -i waxay ku wadaroobaan 
dibkabaha -yo, cayntooduna lab ayay isu rogtaa. Tus.:  
 middi(da) middiyo(ha) 
 ri(da) riyo(ha) 
 

2 CAYIMAYAASHA 
Cayimayaashu waa koox u qaybsan afar qaybood markii laga eego xagga 
waxqabadkooda micneed, yacnii kala qaybintoodu waxay la xiriirtaa nooca 
xogwarran ee ay ku biirinayaan, hadba magaca dibkabe ahaan loogu lifaaqayo. 
Waxayna u kala baxaan: qodobbo, tilmaameyaal, weyddiimo iyo lahaansho. 
Giddigood waxay leeyihiin: qaab labeed oo ku bilaabanaya xarafka -k iyo qaab 
dheddigeed oo ka bilaabanaya -t, waxayna waafaqaan hadba caynta magaca ay 
ku lifaaqmayaan. Cayimayaashu marna ma wadaroobaan xataa haddii magaca 
ay ku lifaaqan yihiin uu yahay wadar. 

2.1 Qodobbada 
Qodobka oo kaaliniisu tahay in uu cayimo magaca laga hadlayo, ayaa afaf 
badani u adeegsadaan laba qaab: qodob wax cayima iyo qodob aan wax cayimin, 
af Soomaaliguse wuxuu leeyahay midka wax cayima oo keliya, sida af 
carbeedka. Taasi waxay la micna tahay in magaca aanu raacsanayn qodob uu 
yahay wax aan cayinnayn ama aan isla aqoonin hadlaha iyo lala hadlaha. Tus.: 
 Nin baa yimid (halkan qofka laga hadlayo lama yaqaan) 
 Ninka ayaa yimid (halkanse waa laysla yaqaan) 
Qodobbada Soomaaliyeed ee aasaasiga ahi waa labo: -ka oo la raaciyo magaca 
labeed iyo -ta oo la raaciyo magaca dheddigeed. Haddii laga hadluhu uu yahay 



 

wax mar hore laga hadlay waxaa labidii qodob (-ka iyo -ta) loo rogaa sidatan -
kii/-tii. Tus.: macallinkii hore baa yimid. 
Qaabka qodobku wuu isbeddelaa, waxuuna ku xiranyahay hadba sida uu yahay 
dhammaadka magaca lagu lifaaqayo.  
 
Qodob labeedka -ka wuxuu isu beddelaa: -ha, -ga, -a. Xaaladaha keena 
isbeddelladaasina waa kuwan:  

• qodobka -ka wuxuu isu beddelaa -ha markuu raaco magac ku 
dhammaada shaqalka -e ama –o. Tus.:  

 kabo + ka = kabaha 
 qore + ka = qoraha 
 

• -k waxay noqotaa -g marka ay raacdo magac labeed oo ku dhammaada: 
-g, -w, -aa, -u, -y ama -i. Tus.: 

 buug + ka = buugga erey + ka = ereyga 
 guri + ka = gurig dhurwaa +ka=dhurwaaga 
 hu’ + ka = huga qabow + ka = qabowga  
 

• -k waxay noqotaa-a marka ay raacdo magac labeed oo ku dhammaado: 
-h, -x, -q, -c, -kh. Tus.: 

 madax + ka = madaxa rah + ka =raha 
 magac + ka = magaca diiq + ka = diiqa 
 tookh + ka = tookha 
 
Qodob dheddigeedka -ta isna wuxuu isu beddelaa: -da ama -sha. 

• -t waxay noqotaa -d marka ay raacdo magac ku dhammaada shaqalka -
o ama -d, -c, -x, -h, -y, hamsa (‘). Tus.:  

 maro + ta = marada bad + ta = badda 
 qodax + ta = qodaxda bac + ta = bacda 
 gallay + ta = gallayda bu’ + ta = bu’da 
 

• -t waxay noqotaa -sh marka ay raacdo magac ku dhammaada -l. Tus.: 
 ul + ta = usha il + ta = isha 
 bil + ta = bisha dhal + ta = dhasha 
  



 

2.2 Dibkabayaasha tilmaamayaasha 
Tilmaamayaasha, sida qodobbada, ayaa magaca gadaal looga lifaaqaa. Laba 
qaybood ayayna kala yihiin, kala duwanaantooduna waxay la xiriirtaa 
masaafada u dhexaysa hadlaha iyo waxa uu tilmaamayo. Masafadaasoo kala ah 
mid hadlaha u dhow iyo mid isaga ka durugsan. 
 

cayn  dhawaan  durugsan  baallayn 
Lab  -kan   -kaas -keer 
Dheddig -tan  -taas  -teer 

 
Tilmaamyaashu waxay raacaan xeerarka isbeddel-codeeka ee aan ku soo xusnay 
qaybta qodobbada, sida laga dareemaayo tusaalayaashan. Tus.:  
 Ninkan ayaa ka dheer naagtaas 
 Raggan ayaa iska leh baabuurkan 
 Marwadaas ayaa u socota xafiiska 
 Nimankaas ayaa hawlwadeenna ah 

2.3 Dibkabayaasha lahaanshaha 
Xitaa dibkabayaasha lahaanshuhu waxay u kala baxaan lab iyo dheddig, 
waxayna muujiyaan waxa uu milkiiluhu leeyahay: 

qofka lab dheddig 
1° -kayga -tayda 
2° -kaada -taada 
3° l -kiisa -tiisa 
3° dh -keeda -teeda 
1° w. so -kaayaga -taayada 
1° w. mi -keenna -teenna 
2° w. -kiinna -tiinna 
3° w. -kooda -tooda 

 
Qaababkan lahaansho waxay ka koobanyihiin laba shay: dibkabe lahaansho iyo 
qodob, sida dibkabaha kayga oo ka soo jeeda kay + ka.  
Xitaa dibkabayaasha lahaanshahu waxay ku billaabmaan -k kuwooda labka ahi, 
kuwa dheddigga ahina -t, sidaa darteed, waxay raacaan xeerarkii isqabadyada ee 
aan kor ku soo xusnay. Tus.: 
 dalkeenna < dal + keenna 
 buuggayga < buug + kayga 
 ardaydiisa < arday + tiisa 
 ushiinna <ul + tiinna 
 Alifkaaga xumaada albaqruu ku dhibaa 



 

 Dalkaayaga ayaan ka jeclahay dalkiinna 
 Ishiisa lagu arke ushiisaa lagu dilaa 

2.4 Dibkabayaasha weyddiinta 
Waxaa loo adeegsadaa marka la weyddiinayo, in la ogaado magaca qofka 
yeelaha ama layeelaha ah. Dibkabaha -kee labka ayuu u gaar yahay, -tee na 
dheddigga. Tus.:  
 dalkee < dal + kee 
 meeshee < meel + tee 
 saacaddee < saacad + tee 
 Buuggee baad akhrisay?  
 Qoftee baa timid? 
 

3 MAGACUYAALLADA 
Magacuyaalladu dhowr siyood ayay u kala baxaan. Waxaan ka hadalkooda ku 
billaabaynaa magacuyaallada qofeed oo u kala baxa: magacuyaallo qofeed ee 
ebyoon iyo magacuyaallo qofeed ee dhimman. 

3.1 Magacuyaallo qofeed ee ebyoon 
Magacuyaalladani waxay matalayaan magacyada, waxayna weerta gudaheeda 
ka qabtaan kaalinta yeelaha, mararka qaarkoodna layeelaha2. Tus.: 
 Iyada ayaa dugsiga aadday (iyada = yeele)  
 Cali iyada buu la hadlay (iyada = layeele) 
 
Magacuyaalladan, inta badan, waxaa ku lifaaqan qodobka -ka, sida aniga (ani 
+ ka). Magacuyaalka 3° ee keliga dhaddigga ah uun baa lagu lifaaqaa qodobka 
dheddiga ah (-ta), sida iyada (iya + ta). Guud ahaan, magacuyaallada qofeed ee 
abyoon waxay ka koobanyihiin 8dan qaab ee hoos ku taxan, laakiin si loo 
muujiyo qaabka asalka ah ee magacuyaalkan waxaa halkan gaar looga bixiyay 
qodobadooda:  
 1° ke. ani-ga 
 2° ke. adi-ga 
 3° ke.l isa-ga 
 3° ke.dh iya-da 

                                                 
2 Yeele waxaa la yiraahdaa magaca qofka ama shayga falka sameeya ama la jaanqaada falka, 

layeeluhuna waa midka ku dhacayo falka yeelaha. Tus.: Cali moos buu cunay. Magaca Cali 
waa yeelaha, isagaana falka sameeyay, magaca moos-na waa layeelaha, oo waa midka ku 
dhacay falka.   



 

 1° w.so3 anna-ga 
 1° w.mi inna-ga 
 2° w idin-ka 
 3° w iya-ga 

3.2 Magacuyaallada qofeed ee dhimman 
Waa qayb gaar ah, maxaayeelay, ma geli karaan kaalinta magaca, sida aan ku 
aragnay magacuyaallada abyoon. Waxaa shardi ah, in lagu meeleeyo falka 
hortiisa oo keli ah, halkaasoo ah rugta koox faleedka (horyaallada, 
magacuyaallada dhimman iyo qurubyo kale), kuwaasoo isku dhafma. Tus.: 
 Wiilkaas baa i arkay  
 Wiilkaas ayaa igu arkay xafiiska (igu < i +ku)  
 Arrintan mar hore ayaan kaaga digay (ka+u+ka)  
 War cusub buu noola yimid (na+u+la) 
 
Magcuyaallada dhimman laba qaybood ayay u kala baxaan, waxayna ku kala 
duwanyihiin xagga kaalinta ay ka kala qabtaan weerta gudaheeda. Qayb 
kaalintoodu mar waliba waa yeele, qaybta kalena waa layeele. Labadan qaybood 
midna ma qaato qodob. 
a. Magacuyaallada dhimman ee yeelaha ahi waa kuwan: 
 
1° ke. aan 
2° ke. aad 
3° ke.l uu 
3° ke.dh ay 
1° w.so aan / aannu 
1° w.mi aynu 
2° w aad / aydin 
3° w ay 
 
Tus.: 
Macallinka aad aragtay waa taariikhyahan. 
Halka ay Maryan ku sugan tahay baa fog.  
Waxa aynu rajaynaynaa, in maamuluhu uu dhakhsi ku yimaado. 
  

                                                 
3 Ereyga so (soocan) waxaa loola jeedaa in magacuyaalka annaga la adeegsado marka lala 

hadluhu (adiga/idinka) uusan ka mid ahayn yeelayaasha, ereyga kale mi (mideeya) isna wuxuu 
tilmaamayaa in magacuyaalka innaga la adeegsado marka lala hadluhu uu ka mid yahay 
yeelayaasha (annaga+idinka/adiga= innaga). 



 

b. Magacuyaallada dhimman ee layeelaha ahina waa kuwan> 
 
 1° ke. i 
 2° ke. ku 
 1° w.so na 
 1° w.mi ina 
 2° w idin 
 3° ke.l / 3° w Ø (qafka 3aad keli & wadarba ma laha magacuyaalkan) 
Tus.: 
 Way idin arkeen  
 Waad na hagaajisay  
 Muxuu ku baray macallinku?  
 Hooyaday ayaa i jecel 
 
Sida muuqata qofka 3° ee keliga ama wadarta ah ma laha qaabka magacuyaalka 
dhimman ee layeelaha ah; haddaba maqnaashihiisa waxaa loo fasirtaa in uu 
yahay qofka 3°, qofka falka leh waxaa laga garan karaa waxa laga hadlayo, sida 
weertan oo kale: way keeneen, yeeluhu waa qofka 3°, wuxuuna noqon karaa 
wadar lab ama dheddig ama waxyaabo aan nooleen. 
 

3.3 Magacuyaallada ebyoon: la, is 
- La waa magacuyaal yeele oo aanu caddayn qofka loola jeedo, waa qoflaawe, 
falkuna wuxuu ula dhaqmaa sidii qofka 3° ee lab oo keliga ah. Tus.: 
 Waa la xaday. 
 Waa lagu arkay (lagu < la + ku (mu. 2° ly. ke)) 
 
- Is waa magacuyaal aan isbeddelin oo layeele ah, muujinayana in falku uu ku 
noqonayo isla yeelaha ama wax la is weydaarsanayo. Tus.: 
 Wuu is qabtay (fal noqod) 
 Way is arkeen (isdhaafsi). 
 

3.4 Koox kale oo ka mid ah magacuyaallada ebyoon 
Qaababka cayimayaasha (yacnii dibkabayaasha tilmaamaha, lahaanshaha iyo 
weyddiimaha ee kor ku xusan), oo lagu lifaaqo magacyada, waxaa sidoo kale 
loo adeegsan karaa si madaxbannaan, yacnii magacuyaal ebyoon ayay yihiin. 
Magacuyaalladani waxay kaloo cayimayaasha uga duwanyihiin in ay leeyihiin 
qaab wadareed. 
  



 

a. Magacuyaallo tilmaame 
 
Magacuyaalladan, sida aan ku soo aragnay dibkabayaasha tilmaame, laba 
qaybood ayay u kala baxaan. Arrintaasina waxay la xiriirtaa masaafada u 
dhexaysa hadlaha iyo waxa uu tilmaamayo (wax dhow iyo wax fog). Waxayna 
leeyihiin laba qaab oo aan la wadaagin dibkabayaasha tilmaame: (1) 
Magacuyaal tilmaame marna kuma lifaaqmo magacyada, oo waa 
madaxbannaan yahay. (2) Wuxuu leeyahay qaab wadareed aan u kala soocnayn 
lab iyo dheddig. 
 

cayn  dhawaan  durugsan  baallayn 
Lab  Kan/ka   Kaas/kaa keer 
Dheddig Tan/ta  taas/taa  teer 
Wadar (lab & dh) kuwan kuwaas kuweer 

Tus.: 
Kuwaas baa ka yimid dibadda. 
Waa tan mucallimadda cusub. 
Kan ayaa walaalkay ah. 
Kuwan baa habla ah. 
 
b. Magacuyaallo lahaansho 
 
Xitaa magacuyaallada lahaansho waxay u kala baxaan lab iyo dheddig, waxayna 
leeyihiin qaab wadareed cayntiisu aanay u kala soocnayn lab iyo dheddig. 
 

qof  lab  dheddig  wadar  
1°  kayga  tayda  kuwayga  
2°  kaada  taada  kuwaaga  
3° l  kiisa  tiisa  kuwiisa  
3° dh  keeda  teeda  kuweeda  
1° w.so  kaayaga  taayada  kuwayaga  
1° w.mi  keenna  teenna  kuweenna  
2° w  kiinna  tiinna  kuwiinna  
3° w  kooda  tooda  kuwooda  

 
  



 

Tus.: 
 Haddaadan baabuur wadanin, kayga qaado.  
 Ardaydiinna, kuwayaga ayaa ka firfircoon.  
 Wallee ina ragow tala adduun, taada uun ma aha! 
 Midka tiisa daryeela ayaa mid kale ku dara.  
 Nimankaas guryahooda kuweenna ayaa ka cusub 
 Kaaga ayaa fiican buugga aan soo iibsaday. 
 
c. Magacuyaallo aan cayinnayn 
 
Magacuyaalladan waxay tilmaamaan qof ama wax aan cayinnayn, oo magaciisa 
aan la aqoon, waxayna noqon karaan yeele ama la yeele, waxayna leeyihiin qaab 
wadareed. Xitaa qodobka kii/tii waxa loo adeegsan karaa magacuyaal ahaan 
marka la doonaayo, in la qariyo qof magaciisa.  
 

lab  dheddig  wadar  

ku  tu  kuwo  
koo  too  kuwo  
kii  tii  kuwii  
mid  mid  kuwo  

Tus.: 
 Tu aan la aqoon baa timid. 
 Mid baan halkaas ku arkay. 
 Ku aan la garanayn ayaan la hadlay. 
 Kuwo dibadda ka yimid ayaan ka maqlay. 
 Kii yeraa baa yimid. 
 Koo baa ka soo baxay goobtaas.  
 
d. Magacuyaallo weyddiimeed 
Magacuyaallada soo socda waxaa la adeegsadaa oo keliya marka la doonayo in 
la ogaado qof ama shay magaciisa, kaasoo yeele ama layeele noqon kara:  
 

lab  dheddig  wadar  

kee  tee  kuwee  
kuma  tuma  kuwama  
yaa  yaa  kuwee  

 



 

Tus.: 
Kee baa kula qumman?  
Waa tuma midda soo socota?  
Yaa kuu sheegay warkan?  
Kuwee baa kula fiican?  
Tumaad aragtay? 
 

4 FALALKA 
Falku waa qaybta ugu muhiimsan ee weerta, wuxuuna leeyahay dabeecado 
sarfeed iyo micneed oo u gaar ah.  Si aad u ogaataan waxa uu falku yahay iyo 
hawsha uu qabto, bal eega weerahan fudfudud ee soo socda: 
 
Safiyo  way tagtay 
Geelu  wuu foofay 
 
Sida idiin muuqata, weerta fududi waxay ka kooban tahay labo xubnood oo kala 
ah: (1) magac, oo ah yeelaha, iyo (2) fal, oo ah hawsha la qabanayo.  

4.1 Dhismaha qaabka falka 
 
Falku wuxuu ka kooban yahay, guud ahaan, laba qaybood: sal iyo nadooc. 

a. Sal faleedka 
Anigu waan keen-ayaa 
Farxiyo way keen-aysaa 
Annagu waan keen-aynaa 
Idinku waad keen-aysaan 

 
Sida muuqata falka ku dhex jira afartan tusaale wuxuu leeyahay qayb aan 
isbeddelayn (keen), waana qaybta gundhigga u ah falka, waxayna xambaarsan 
tahay micnaha ereyga. Sidaa darteed waxaa lagu magacaabaa sal. Salka waxaa 
lagu aqoonsadaa, oo sida badan uu la muuqaal yahay fal amarka ee qofka labaad 
oo keliga ah (adiga). Tus.: 
 cun khudaarta! (adiga)  
 qor darsiga!  
 xir albaabka! 
  



 

Ereyada: cun, qor, xir ee weeraha kor ku xusani waa sal faleedyo qaababkoodu 
uu ku jaango’an yahay qaabka fal amar. 

b. Nadooc faleedka 
Nadooc faleedku waa qaybta lagu dhejiyo salka dhammaadkiisa, 
waxayna salka ku kordhisaa micna dheeraad ah, isbeddello ayaana ku 
dhaca qaybtan, arrintaasuna waxay ku xiran tahay: qofka yeelaha ah, 
tirada iyo caynta yeelaha, amminka la qabtay falka, iwm. Bal eega falka 
qor iyo sida nadooc faleedkiisa isu rogrogo.  
 
Qof: 1°k. Anigu waan keen-ay 
Qof: 2°k. Adigu waad keen-tay 
Qof: 3°k.l. Isagu wuu keen-ay 
Qof: 3°k.dh. Iyadu way keen-tay 
Qof: 1°wa. Annagu/Innagu waan keen-nay 
Qof: 2°wa. Idinku waad keen-teen 
Qof: 3°wa. Iyagu way keen-een 

 
Sida idiin muuqata, nadooca ama dibkabayaasha falka keen, way kala duwan 
yihiin,  mid waliba wuxuu waafaqsan yahay magacuyaalka yeelaha ah xagga 
qofka (1aad, 2aad, 3aad), caynta (lab ama dheddig), tirada (keli ama wadar).   

4.2 Amminka falka 
Waxaan aragnay in nadooc faleedka ama dibkabaha falku uu muujiyo is 
waafaqsanaanta falka iyo qofka, oo qof kastana uu leeyahay dibkabe u gaar ah. 
Haatan waxaanu arkaynaa isla hal qof oo hal fal u adeegsanaya dibkabayaal leh 
qaabab kala duwan, kuwaasoo cayimaya ama la xariira amminka uu falku 
dhacayo. Waa kuwan saddexda ammin faleed ee af Soomaligu leeyahay iyo 
falka aad.  

1) Ammin faleedka joogto oo laba nooc ah: 
a. Joogtada socota waxaa loo adeegsadaa fal lagu jiro hawshiisa 

marka laga hadlayo ama fal dhici raba timaaddo dhow. 
Nuur maanta dugsiga ayuu aadayaa 
Anigu haatan dugsiga ayaan aadayaa 

 
b. Joogtada caadaleyda ah waxaa loo adeegsadaa fal la caadaystay oo 

mar hore la bilaabay, gaarayana ilaa laga gaaro waqtiga hadluhu uu 
soo saarayo dhambaalka: 
Nuur subax walba dugsiga ayuu aadaa 
Anigu maalin walba dugsiga ayaan aadaa 

  



 

2) Ammin faleedka tagto oo saddex nooc ah:  
a. Tagto fudud baa lagu magacaabaa amminka muujiya fal dhacay hal 

mar; 
Nuur shalay dugsiga ayuu aaday 
Anigu dorraad dugsiga ayaan aaday 

 
b. Tagto socota baa lagu magacaabaa amminka muujinaya fal dhacay 

oo socday ilaa muddo; 
Nuur muddo bil ah dugsigaas ayuu aadayay 
Anigu sannadkii hore dugsigaas ayaan aadayay 

 
c. Tagto caadaley waa ammin muujinaya fal la caadaystay oo dhawr 

jeer la sameeyey waqti hore. 
Nuur markuu yaraa dugsigaas ayuu aadi jiray  
Anigu markaan yaraa dugsaas ayaan aadi jiray 

 
3) Ammin faleedka timaaddo: dhacdadan waxay imanaysaa ammin ka 

dambeeya waqtiga uu hadluha soo saarayo weerta. 
Nuur burrito dugsiga ayuu aadi doonaa  
Anigu hadhow ayaan dugsiga aadi doonaa 

 
Waa kuwan isrogrogga ammin faleedyada (2 joogta ah, 3 tagto ah iyo  
timaaddada), iyo qof walba dibkabeedyadiisa, iyadoo tusaale ahaan aan u 
adeegsanayno falka tag: 
 

 JOOGTO CAADALEY JOOGTO SOCOTA 
1° k. waan tag-aa waan tag-ayaa 
2° k. waad tag-taa waad tag-aysaa 
3° k.l. wuu tag-aa wuu tag-ayaa 
3° k.dh. way tag-taa way tag-aysaa 
1° wa. waan tag-naa waan tag-aynaa 
2° wa. waad tag-taan waad tag-aysaan 
3° wa. way tag-aan way tag-ayaan 

 
  



 

 TAGTO FUDUD TAGTO SOCOTA TAGTO CAADALEY 
1° k. waan tag-ay waan tag-ayay waan tagi jiray 
2° k. waad tag-tay waad tag-aysay waad tagi jirtay 
3° k.l. wuu tag-ay wuu tag-ayay wuu tagi jiray 
3° k.dh. way tag-tay way tag-aysay way tagi jirtay 
1° wa. waan tag-nay waan tag-aynay waan tagi jirnay 
2° wa. waad tag-teen waad tag-ayseen waad tagi jirteen 
3° wa. way tag-een way tag-ayeen way tagi jireen 

 
 TIMAADDO 
1° k. waan tagi doonaa 
2° k. waad tagi doontaa 
3° k.l. wuu tagi doonaa 
3° k.dh. way tagi doontaa 
1° wa. waan tagi doonnaan 
2° wa. waad tagi doontaan 
3° wa. way tagi doonaan 

4.3 Hababka falka  
Hababka falku waxay muujinayaa sida uu u dhacayo falka, waxayna kala yihiin: 
 

a. Hab ebyoon: qofka hadlaya wuxuu ka warbixinayaa wax dhab ah. 
Habkan waxaan u adeegsannaa sida tan soo socota: 
Fasalka 4aad ayaan dhigtaa 
Aabbahay 60 sano buu jiray 
Madxafka ayaynu aadaynaa berrito 

 
b. Hab shardiley: qofka hadlaya waxa uu sheegayo wuxuu inoogu soo 

gudbiyaa arrin hirgelinteedu ay suurtaggal tahay, laakiinse ku xiran 
shuruud: 
Hadaad ii sheegi lahayd waan ku soo mari lahaa 
Dersiga wuu baran lahaa laakiin niyad buusan u haynin 

 
c. Hab ammar: qofka hadlaya waxa uu sheegayo wuxuu inoogu soo 

gudbinayaa si amar ama waano ah: 
Aamus! (adiga) 
Is ka eega! (idinka) 
Maandhow cab dawada! 
Xira albaabka!  



 

Habka wuxuu kaga duwan yahay hababka kale, qofka hadlayo wuxuu siin karaa 
amar ama talo qofka uu la hadlayo oo keli ah, oo ah qofka labaad (adiga ama 
idinka). 

d. Hab talo: qofka hadlaya waxa uu sheegayo wuxuu inoogu soo 
gudbinayaa qaab talo, rajo, duco, haseyeeshee habkan wuxuu kaga 
duwan yahay midka amarka isagoo leh qaab qofeedka oo idil: 
1° k. an qoro 
2° k. ad qorto (-tid) 
3° k.l. ha qoro 
3° k.dh. ha qorto 
1° wa. an qorno 
2° wa. ad qorteen 
3° wa. ha qoreen 

Waxaa idiin muuqda in qaababka falka ay ka horreeyaan magacuyaallo yeele oo 
la soo koobay (an, ad) marka laga reebo qofka saddexaad oo ay ka horreyso ha: 
 Wiilku ha aado dugsiga 
 Cimrigaagu ha raago! 
 An tagno! 
 

e. Hab dhimman: waa hab loo adeegsado weeraha dhimman oo ku 
xiran weer kale sida tusaalooyinka soo socda ee la madoobeeyay 
falka habkiisa dhimman. 
Waxaan doonayaa inaan aado Seylac 
Saca uu walaalkay liso baan soo gaday 
Markuu gabbalku dhaco ayaan guriga aadnaa 

 
Sida idiin muuqata, falka dhammaadkiisa waxaa ka muuqda xarafka –o , 
xarafkan ayaana u staan ah, illaa markii laga reebo qofka 2aad & 3aad ee 
wadarta ah, sida aad ku arkaysaanba shaxda soo socota, oo tusaale ahaan u 
muujinaysa isrogrogga falalka habka dhimman oo idil: 
1° k. (in) aan sheeg-o 
2° k. (in) aad sheeg-to(-tid) 
3° k.l. (in) uu sheeg-o 
3° k.dh. (in) ay sheeg-to 
1° wa. (in) aan sheeg-no 
2° wa. (in) aad sheeg-taan 
3° wa. (in) ay sheeg-aan 
  



 

4.4 Noocyada falalka 
 
Falalka af Soomaaliga saddex kooxood oo waaweyn ayaa loo kala qaybin karaa 
iyagoo laga eegayo dhanka sarfaha: falal dibkabayaal leh, falal sifo iyo falal 
horkabayaal leh. 

A. Falalka dibkabayaasha leh 
 
Falalka Soomaaliyeed badankoodu waa kuwa dibkabayaasha leh, yacni falalaku 
waxay nadooc faleedka ay ku leeyihiin dhinaca midig, salka dhammaadkiisa, 
sida aanba ku soo aragnay tusaalooyinkii kore. 
 
 waan qor-aa 
 waad qor-taa 
 waan qor-naa 
 waad qor-taan 
 iwm 
 
Falalka dibkabayaasha leh waxay kala leeyihiin afar nooc isrogrog. Si loo 
aqoonsado isrogrogga uu ka tirsan yahay fal waxaa ku filan in falka laga dhigo 
fal amarka oo keliga ah, kaddibna la eego falka dhammaadkiisa. 
Isrogrogga 1° 
Isrogroggan waxaa u gaar ah falalka amarkoodu keliga yahay oo ku dhammaada 
shibanyaal, sida: 
 cun, qor, cab, jiid, dil, xus, duug iwm. 
Isrogrogga 2° 
Isrogroggani wuxuu u gaar yahay falalka amarkoodu keliga yahay oo ku 
dhammaada -i ama –ee. 

a. -i: kari, mari, deji, badi 
b. -ee:  caddee, samee, jimee, xumee 

Isrogrogga 3° 
Isrogroggaanina waxaa u gaar ah falalka amarkoodu keliga yahay oo ku 
dhammaada: -o ama -so. 
 a. -o:  baro, qaado, xiro, qabo 

b. -so:  baxso, raadso, joogso, tirso 
Si loo bayaamiyo, waxaan halkan ku soo bandhigaynaa falalka qaarkood oo ka 
kala tirsan saddexda nooc isrogrog ee aan kor ku soo xusnay, iyagoo ku 
nadoocsan qofka I iyo II oo keliga ah oo amminkooduna yahay joogto caadaley, 
tagto fudud iyo timaaddo: 
  



 

 Joogto caadaley Tagto fudud Timaaddo 
Isrog. 1°    
a. keen 1. keennaa keenay keeni doonaa 
 2. keentaa keentay keeni doontaa 
Isrog. 2°    
a. kari 1. kariyaa kariyay karin doonaa 
 2. karisaa karisay karin doontaa 
b.  samee 1. sameeyaa sameeyay samayn doonaa 
 2. sameeysaa samaysay samayn doontaa 
Isrog. 3°    
a.  xiro 1. xirtaa xirtay xiran doonaa 
 2. xirataa xiratay xiran doontaa 
b. raadso 1. raadsadaa raadsaday raadsan doonaa 
 2. raadsataa raadsatay raadsan doontaa 
 
Isrogrogga 4°: fal sifo  
Falalka isrogroggan raacsani waa falal gaar ah, oo badankoodu ay leeyihiin 
micno aan ka fogayn sifada, haseyeeshee, markii laga eego xagga sarfaha waxay 
u dhaqmaan sida falka, waxayna mar walba ay ku lifaaqan yihiin falka ahaw. 
Sidaa awgeed waxaa lagu magacaabaa “fal sifo”. Tus. 

waan dheerahay  waan dheeraa (dheer+ahaa=dheeraa)  
waad dheertahay  waad dheerayd  (dheer+ahayd=dheerayd) 

 
Falalka ka tirsan dirtan waxaa loo kala saari karaa laba kooxood: 

1. koox yar oo ka kooban falal sifo oo asal ah, sida: 
adag, cad, bisil, dheer, eg, feejig, culus, cas, cayrin, dhow, irmaan, 
fayow, cusub, dihin, kulul, fog, jecel, le'eg, shilis, madow, macaan, 
oggol, la', moog,  fudud, qabow, roon, leh, nool, nugul, yar, xun, san, 
neceb, og, iwm. 

 Waa kan tusaale muujinaya isrogroggooda oo leh qaab ammin tagto: 
1° k. waan yar-aa 1° wa. waan yar-ayn 
2° k. waad yar-ayd 2° wa. waad yar-aydeen 
3° k.l. wuu yar-aa 3° wa. way yar-aayeen 
3° k.dh. way yar-ayd 

  



 

2. koox ballaaran oo ka kooban falal sifo kuwa ugu badan oo ka soo jeeda: 
(i.) falal kale oo lagu kabayo salkooda –an iyo (ii.) magacyo lagu kabayo 
lifaaqayo -san. 

 
i. xiran ka yimid falka xir  

 beeran ka yimid falka beer  
 shidan ka yimid falka shid   
 karsan ka yimid falka kari  
 fidsan ka yimid falka fidi  
 jabsan ka yimid falka jabi  
 

ii. quruxsan ka yimid magaca qurux 
caansan ka yimid magaca caan 
wanaagsan ka yimid magaca wanaag 

 
 Waa kan tusaale muujinaya isrogrogga labadaa nooc faleed, sida:  

falka xir  magaca qurux 
1° k. waan xirn-aa quruxsan-aa 
2° k. waad xirn-ayd quraxsan-ayd 
3° k.l. wuu xirn-aa quruxsan-aa 
3° k.dh. way xirn-ayd quruxsan-ayd 
1° wa. waan xirn-ayn qirixsan-ayn 
2° wa. waad xirn-aydeen  quruxsan-aydeen 
3° wa. way xirn-aayeen  quruxsan-aayeen 

 
B.   Falalka horkabayaasha leh 

 
Kooxdani waxay ka kooban tahay falal tiradoodu ay aad u kooban tahay, 
haddana adeegsigoodu aad buu u badanyahay. Waxay leeyihin lifaaqyo horkabe 
iyo dibkabeba ah oo isrogroga. Kooxdan waxaa ugu muhimsan shantan fal ee 
hoos ku xusan:  
 aqoo, aal, imow, dheh, ahow.  
  



 

An isu barbardhigno fal horkabe leh, sida aqaan, iyo fal dibkabe leh, sida cun, si 
aan u aragno waxa ay ku kala duwan yihiin: 
 

fal horkabe fal dibkabe 
1° k. waan aqaanaa waan cun-aa 
2° k. waad t-aqaanaa waad cun-t-aa 
3° k.l. wuu y-aqaanaa wuu cun-aa 
3° k.dh. way t-aqaanaa way cun-t-aa 
1° wa. waan n-aqaanaa waan cun-n-aa 
2° wa. waad t-aqaaniin waad cun-t-aan 
3° wa. way y-aqaaniin way cun-aan 
 
Falalka dibkabayaasha leh waxay iswaafaqsanaanta falka iyo yeelaha ku 
leeyihiin isqabadka salka iyo nadooca dambe, halka falalka horkabayaasha lehi 
ay ku muujiyaan iswaafaqsanaanta salka hortiisa. Arrinta kale ee u gaarka ah 
falalkan horkabayaasha leh waa iyadoo lagu kala saaro joogtada iyo tagtada 
iswaydaar shaqaleed. Tus.: 
 
 Joogto tagto 
1° k. waan aqaanaa waan iqiin 
2° k. waad taqaanaa waad tiqiin 
3° k.l. wuu yaqaanaa wuu yiqiin 
3° k.dh. way taqaanaa way tiqiin 
1° wa. waan naqaanaa waan niqiin 
2° wa. waad taqaaniin waad tiqiineen 
3° wa. way yaqaaniin way yiqiineen 
 
Falka ahaw wuxuu horkabe leeyahay amminka joogtada oo keli ah. Inta soo 
hartay wuxuu u dhaqmaa sidii fal sifo: 
 joogto  tagto 
1° k. ahay ah-aa 
2° k. t-ahay ah-ayd 
3° k.l. y-akay ah-aa 
3° k.dh. t-ahay ah-ayd 
1°wa. n-ahay ah-ayn 
2° wa. t-ihiin ah-aydeen 
3° wa. y-ihiin ah-aayeen 
  



 

 Tus.: 
 Waxaa nimid marka ay iyagu yimaadeen.  
 Qofka aad taqaanaa waan kula aqaanaa.  
 Anigu shalay ayaan imid, idinkuna goormaad timaaddeen?  
 Xaggay yaallaan buugaagtu? 
 Ma xasuusantahay waxa aan ku niri?  
 Maxay yihiin buugaagtaas? 
 

4.5 Falkaaliyeyaasha 
Falalka qaarkood waxay kaaliyaan fal kale, waxayna isku noqdaan hal shay, sida 
aan ka arkayno weerta soo socota. 
 Cali baa dugsigan dhigan jiray 
 
Labadaa fal ee weertan (dhigan jiray) midka dambe (jiray) ayaa kaaliye ah, 
isaga ayaana isrogroga oo muujiya summadda amminka iyo iswaafaqsanaanta 
falka iyo yeelaha; falka aasaasiga ahina oo ah dhigan sidiisa iskama beddelo. 
 
Falkaaliyayaashu way badanyihiin, waxaana loo kala qaybiyaa labo kooxood 
(A&B) oo dabeecaddoodu kala duwan tahay. 
 

- Falkaaliyeyaasha kooxda A waa saddex: 

 
 Jir:  waan qori jiray 
 Doon:  waan qori doonaa 
 Leh:  waan qori lahaa 
  

 Falkaaliyayaasha B 
Falka kooxda B ma lumiyo micnihiisa asaleed marka uu isku lammaaninayo fal 
kale. 
 Waan akhrin karaa 
  



 

Halkan, falkaaliyaha kar wuxuu wax ku kordhiyaa micnaha falka akhrin, isagoo 
caddaynaya in hadluhu uu awood u leeyahay in uu ku kaco falkaas. 
Falalka kooxda B kuwa ugu muhimsan waa kuwan: 
 
 Kar way qori kartaa 
 Waa' waan hurdi waayay 
 Rab wuu bixi rabaa 
 Gaar wuu dhici gaaray 
 La' waan garan la'ahay 
 
Dhammaan falkaabayaasha aan kor ku soo xusnay waxay xataa u shaqeeyaan 
sidii fal madaxbannaan oo leh micnihiisa gaarka ah, tus.: 
 Warsame xafiiska ayuu jiraa 
 Maanta kalluun baan doonayaa 
 Boondheere buu dukaan ku lahaa 
 Ina Ducaale baa la waayay 
 Dayaaraddii Berbera bay gaartay 
 Maxaad rabtaa? 
 Carrabkaygu ma karo 
 Dayaarad baan la'ahay 
 
 

5 QURUBYADA IYO WEERTA 
Intaynan ka hadlin qurubyadan, marka hore, waa in aan wax ka ogaannaa waxa 
ay weeri tahay. Ilaa iyo hadda waxaan soo haynay ereyada dabeecadahooda iyo 
dirayntooda. Laakiin, marka aan hadalayno ma adeegsanayno ereyo keli keli u 
taagan, waxaanse adeegsannaa weero ka samaysan ereyo wadajira oo isugu 
dhafan si waafaqsan xeerar naxweed. Ereyadaas waxaa ka mid ah falka, oo ah 
lafdharta weerta, isaga ayaa caddeeya dowrka kala duwan ee magacyada weerta, 
oo  ah yeele iyo mid aan yeele ahayn. Mar walbana falku wuxuu la jaanqaadaa 
magaca yeelaha ah, xagga caynta iyo xagga tiradaba, sida ku cad tusaalayaashan. 
 Wiilku warqad buu qor-ay 
 Wiilashu warqad bay qor-een 
 Gabadhu warqad bay qor-tay 
 
Haddii aan dib ugu soo noqonno qurubyada, oo ah curiyayaal aan isbeddelin 
waxay siyaabo kala duwan kaalin weyn uga qaataan xiriirinta ereyada weeraha, 
waxayna kala yihiin:  horyaalayaasha, xiriiriyeyaasha, qurub diiradeedyada  
iyo qurubyo cayima nooca ay weertu tahay. 



 

5.1 Horyaalayaal 
Horyaalayaashu waa afar qurub: u, ku, ka, la,  oo bartoodu tahay  falka ka hore. 
Waxaana weerta gudaheeda looga adeegsadaa sida gan isku xirta falka iyo  qaar 
ka mid ah magacada aan yeelaha ahayn.  
Markaan ka eegayno xagga dhismaha weerta, guud ahaan, falalku laba nooc 
ayay kala yihiin: falgudbe iyo falmagudbe.  
 

 Falgudbe waa falka si toos ah isku xiro magaca yeelaha ah iyo midka 
layeelaha ah, waxaana ka mid ah falalka: baro, qor, kari, qarso iwm. 
Tus.:  
Cali baa qoray buug 

 
Sida idiin muuqato, Cali oo yeele ah iyo buug oo ah  layeele, si toos ah ayay 
falka (qoray) ugu xiran yihiin. 
 

 Falmagudbese waa fal si toos ah ugu xiran magaca yeelaha oo keliya, 
magaca aan yeele ahaynna si toos ah uguma xirmi karo falka, sidaa 
darteed wuxuu gan ahaan u adeegsadaa horyaale isku xira. Falalka 
noocaas ah waxaa ka mid ah: qayli, orod, noso, fariiso, nabadgal iwm.  

 
Maxamed baa fariistay 
Saciid baa orday 

 
Labadan weerood, haddii mid walba aan ku biirino magac kale oo aan ahayn 
yeele, falku wuxuu u baahan yahay gan uu ku qabsado magacan dambe, sidatan 
ayayna noqonayaan: 
 

Maxamed baa ku fariistay kursiga 
Saciid baa u orday guriga 

 
Haddii labadan weerood aan ka saarno horyaalayaasha (ku iyo u) waxay 
noqonayaan weero aan sax ahayn.  
 

*Maxamed baa fariistay kursiga 
*Saciid baa orday guriga 

  



 

Haddaba aan mid mid u eegno waxqabdka afarta horyaale: 
 
a. Ku iyo ka waa horyaalayaal isku xira falka iyo meesha fakaasi uu ka 

dhacayo. Tus.:  
 Cali wuxuu ka shaqeeyaa warshadda  
 Xasan suuqa ayaan ku arkay. 
 
- Ka waxaa kaloo loo adeegsadaa meel ka imaansho. Tus.: 
 Nin baa ka yimid Gaalkacyo. 
 
- Ka waxaa kaloo loo adeegsadaa mawduuc laga hadlayo. Tus.: 
 Axmed taariikhdiisa ayuu ka hadlay. 
 
- Ku waxaa kaloo loo adeegsadaa wasiilo. Tus.: 
 Bariiska qaaddada ku cun! 
 
b. U waa horyaale 4 siyood loo adeegsado: 
 - hadaf ama ulajeeddo ayuu la xiriiraa. Tus.: 
 Wiilku wax buu u danleeyahay? 
 
 - ama jiho. Tus.: 
 Aadan dibadda ayuu u dhoofay. 
  
 - ama cid u samafalid. Tus.: 
 Maryan, wiilka shaah u kari!  
 
 - ama hab. Tus.: 
 Si wanaagsan u habee! 
 Si fiicaan u akhri! 
 
c. La waa horyaale tilmaama la jirid ama wadajir. Tus.: 
 Cali aabbihiis ayuu la joogay. 
 
Horyaalayaasha rugtoodu waa falka hortiisa, magaca ay la shaqeeyaanna meel 
uma go’na. Haddii weer gudaheeda laga helo in ka badan hal horyaale waxay 
ku wada kulmaan falka hortiisa.  
 
 Xaggee baad kala timid buugan? (ka + la) 
 Wiilkii baan ceelka xarig uga soo saaray (u + ka) 
 Yaasmiin ayaa adiga kuu sheegtay warkan (ku + u) 



 

Horyaallada isku dhafan (sida labada tusaale ee hore) ama ku dhafan 
magacuyaallada layeelaha ah (sida tusaalaha 3aad), waxaad ka eegtaa xagga 
dambe ee buugga, iyagoo wada dhan, shaxda hogatuska ee horyaallada iyo 
magacuyaallada. 
 

5.2 Xiriiriyeyaal 
Qurubyadan hawshooda aasaasiga ahi waa xiriirinta ereyada ama weeraha. 
Xiriiriyeyaasha ugu doorka roon iyo waxa ay kala qabtaan waxaa ka mid ah: 
iyo 
Xiriiriyahani wuxuu isku xiraa magacyo, magacuyaallo iyo tirooyin. Tus.: 
 Cali iyo Maxamed waa walaalo. 
 Aniga iyo adiguba waan aragnay. 
 Labaatan iyo shan sano ayuu jiraa. 
 
-na 
Waxay isku xirtaa laba weerood, siiba marka ay kala leeyihiin yeele ama fal kala 
duwan, weerta labaad ereygeeda koobaad ayayna isku lifaaqdaa. Tus.:  

Cali bariis buu cunay, Jaamacna baasto. 
Guriga ayaan aadayaa, waana seexanayaa. 
Waan tagayaa, adiguna? 

oo 
Xiriiriyahan siyaabo kala duwan ayaa loo adeegsadaa, inta ugu doorka roonina 
waa kuwan: 

 Iskuxiridda laba weer caadi ah ama laba weer amar. Tus.:  

Awees waa wiil dheer oo cas (Awees waa wiil dheer + Awees waa wiil 
cas) 

 Geeddi oo dhowaan yimid baa keenay alaabta.  
 Soo orodoo ii kalay! 
 

 Iskuxiridda laba fal oo isku mar la qabtay. Tus.: 

Anigoo soo socda baa Cali ii yeeray (Aniga baa soo socda + Cali baa ii 
yeeray) 

  



 

ee 
Xiriiriyahanna siyaabo kala duwan ayaa loo adeegsadaa: 
 Wuxuu isku xiraa laba weerood. Tus.: 

 Axmed ma seexan, ee Ubax baa seexatay. 
 Aan seexannee, nalka naga dami! 
 Daa ha cunee!  
 

 Waxaa kaloo loo adeegsadaa marka magac la raaciyo laba erey oo 
tifaftiraya magacaas, ereyga ugu dambeeya hortiisa ayaa la dhigaa 
qurubka ee, sida ku cad tusaalahan. 

Dukaanka dahabka ee Caasho ayaa dhow (dukaanka dahabka... + 
dukaanka Caasho... = dukaanka dahabka ee Caasho ayaa dhow) 
 

-se 
Waa xiriiriye lid, oo isku naba weerta dambe ereygeeda koobaad, sida aan 
ku soo aragnay –na. Tus.: 

 Faarax wuu tagay, Geeddise wuu seexday. 
 
ama / mise 

Labadan xiriiriye waxay isku xiraan labo erey ama labo weerood oo kala 
duwan. Mise weer weyddiimeed ayaa loo adeegsadaa, ama-na weer aan 
weyddiin ahayn. Tus.: 

 Cali guriga ayuu jiraa ama shaqada.  
 Yaad doonaysaa, Cabdullaahi mise Saciid? 
 
laakiin / haseyeeshee 

Labadan xiriiriye, inkastoo aan ahayn qurubyo, haddana hawshoodu kama 
duwana waxa ay qabtaan xiriiriyeyaasha kale, sida xiriiriyaha -se ayay u 
muujinayaa micno iska soo horjeeda. Tus.: 

 Calasow wuu yimid, laakiin kuma arkin  
 Saynab way timid, haseyeeshee kuma arkin 
 
  



 

5.3 Qurub diiradeedyada  
Qaybtan waxay ka koobantahay qurubyada: baa iyo ayaa. Labadan qurub waa 
isku mid, oo isku si baa loo adeegsadaa, waxay diiradda saaraan magaca ay ka 
dambeeyaan ama ay ku ag dhowyihiin, hawshooduna waxay tahay in ay 
muujiyaan in magacaasi uu yahay mid xambaarsan warka cusub ee la rabo in 
loo gudbiyo dhageystaha ama akhriyaha, tus.: 
 
 Cali baa ka yimid Jigjiga  ama 
 Cali ayaa ka yimid Jigjiga 
 
Labadan weerood oo isku midka ah, waxaa micnahooda laga dareemayaa in 
horey loo ogaa in laga yimid Jigjiga, warka cusubse wuxuu yahay in Cali uu 
yahay qofka yimid, oo ah yeelaha weerta. Weertaa waxay jawaab u tahay 
weyddiinta ah: yaa ka yimid Jigjiga? Cali baa ka yimid Jigjiga. 
Qurubka ayaa/baa laba siyood oo kala duwan ayuu u diiradeeyaa magaca marka 
uu yahay yeele iyo marka uusan ahayn yeele.  

a) Haddii yeeluhu uu yahay warka cusub, waxaa lagu xijiyaa ama la 
raacsiiyaa qurubka baa/ayaa. Yeeluhuna wuxuu noqon kara magac ama 
magacuyaal, sida:  

 
 Gabadha  baa  xafiiska  tagtay.  
 (yee.)       (layee.) 
 Adiga  baa  lacagta  bixiyay.  
 (yee.)    (layee.) 
 

b) Marka warka cusub uu yahay magaca aan yeelaha ahayn, waxaa 
magacaas lagu diiradeeyaa qurubka baa/ayaa oo ku dhafan magacuyaal 
yeeleed oo dhimman: aan, aad, uu, ay iwm, islamarkiina shaqal 
dheeraha qurubka baa/ayaa ayaa meesha ka baxaya: baa + ay = bay ama 
ayaa+ay = ayay). Tus.:  
 

 Gabadhu warqad bay qortay.  
  



 

Halkan qurub diiradeedka bay (baa+ay) wuxuu diiradaynayaa magaca 
layeelaha oo ah warqad, waana qaybta warka cusub ee weerta; 
waxaana caddaynaya weyddiinta weerahan, oo ah:  

 
Gabadhu maxay qortay?  (Gabadhu) warqad bay qortay 
Nimanku maxay arkeen? (Nimanku) libaax ayay arkeen 
(ayaa+ay=ayay) 
Xagguu u socdaa Axmed? (Axmed) guriga ayuu u socdaa 
(ayaa+uu=ayuu) 

 
Waxaa kaloo qurub diiradeedyada la halmaala ereyga waxaa. Ereygan 
hawshiisu kama duwana midda ay qabtaan labada qurub ee aan kor ku soo 
xusnay, laakiin dhaqan gaar ah ayuu leeyahay marka laga eego xagga 
weereynta, maxaayeelay magaca uu diiradeynaayo wuxuu u wareejiyaa weerta 
dhammaadkeeda. Tus.:  
 
 Aadan wuxuu arkay libaax  
 Waa la mid: Aadan libaax ayuu arkay 
 
 
Qurub diiradeedyada iyo astaanta yeelaha 
 
Yeelaha weerta inta badan waxaa lagu gartaa qaabka falka oo waafaqsan 
yeelaha xagga caynta iyo tirada. Waxaase dhici karta in yeelaha iyo layeeluhu 
ay isku mid ka noqdaan xagga caynta iyo tiradaba. Sidaa awgeed, waxaa jira 
labo dibkabe oo kala ah: -u iyo –i, oo lagu lifaaqo dhammaadka yeelaha, 
waxaana lagu magacaabaa astaanta yeelaha.  
 
Dibkabaha –u waxaa la adeegsadaa marka yeeluhu uu leeyahay qodob, halka 
dibkabaha kale –i lagu lifaaqo yeelaha aan qodob la socon, laakiin waxaa u 
sharad ah in markaas qurub diradeedku uusan diiradaynayn yeelaha. Tus.: 
 
 Ninku moos buu cunay.  
 Nini moos buu cunay. 
 
Yeeluhu wuxuu noqon karaa hal erey: magac, magacuyaal ebyoon, magacuyaal 
tilmaame; wuxuuna ka koobnaan karaa laba erey ama in ka badan. Astaanta  
  



 

yeeluhu, marwaliba waxay ku lifaaqantaa dhammaadka yeelaha. Tus.: 
a) Marka yeeluhu uu yahay hal erey: 

 
Macallinku buugag buu qoray 
Anigu farriin baan kuu sidaa 
Taasi goor hore ayay tagtay 

 
b) Marka yeeluhu uu ka kooban yahay laba erey ama in ka badan, magaca 

hore ayaa madax ah, kuwa ku xigana waa faahfaahiyayaal. 
Faahfaahiyaha ugu dambeeya ayaa lagu lifaaqaa astaanta yeelaha, 
laakiin falka wuxuu la jaanqaadaa ama waafaqsan yahay madaxa 
yeelaha: 

 
Maamulaha dugsigu waa nin suubban. 
Agaasimaha waaxda shaqaaluhu xafiiskiisa ayuu tagay 

 

5.4 Qurub weereedyo kala duwan 
Weeraha lagu magacaabo: weer caddayn, weer weyddiimeed, weer amar, weer 
shardiiley iyo weer talo waxay leeyihiin qurubyo kala duwan oo muujinayaan 
kala duwanaanta hababka falalka. 
Waa kuwan, qurubyada ugu doorka roon (waa, ma, ha, sow, y-) iyo 
tusaalooyinkooda: 
 

a. weero caddayn  

magaca weerta qurubka  qaab faleedka  
w. caddayn  waa  sugaa  
w. weyddiimeed  ma  sugaa?  
w. amar  ---  sug! / suga! 
w. shardiiley  waa  sugi lahaa  
w. talo  ha  sugo  

 
  



 

b. weero diidmo 

magaca weerta qurub  q. diidmo  q. faleed  

w. caddayn  ---  ma  sugo  
w. weyddiimeed  sow  ma  sugo? 
w. amar  ha  ---  sugin/suginina!  
w. shardiiley  ---  ma  sugeen  
w. talo  yaanu  ---  sugin  

XEERARKA ASTAAMAYNTA  
IYO XARFAHA WAAWEYN 

Maadaama beryahan uu batay, in si aan habboonayn loo adeegsado xarfaha 
waaweyn iyo astaamaha kala hagidda hadalka qoran, waxaan halkan si kooban 
ugu soo bandhigaynaa xeerarka guud ee loo adeegsado labadaa arrimood. 
 
1) Xeerka guud ee Astaamaynta 

Marka wax la qorayo, waxaa loo baahan yahay, in la adeegsado astaamo 
lagu kala dhigdhigo hadalka la qorayo, si loo fududeeyo fahamka warka 
la qorayo. Astaamahaasi (! , . ? “” : () - iwm) waxay leeyihiin nidaam 
lagu kala hago weeraha iyo ereyada qoraalka. Bal aynu baranno, inaan 
si fiican u adeegsanno astaamaha ugu doorka roon iyo hab adeegsigooda 
ugu badan. 

 
a) Astaanta joogsiga (.), waxaa la adeegsadaa marka ay hawraartu 

dhammaato, oo neefsigii ama ku hakashadu yara dheeraatay. 
Tus.: 

Maxamed wuxuu subax walba aadaa Kulliyadda Waxbarashada ee 
jaamacadda cusub. Galabtii ayuu guriga ku soo laabtaa. 

 
b) Astaanta hakadka (,), waxaa la dhigaa meesha lagu hakanayo, oo 
wax yar neefsi u baahan, weer gudaheeda ama dhammaadkeeda. 
Siyaabaha kala duwan ee loo adeegsado astaanta hakadka waxaa ka 
mid ah: 

- Marka laysku taxayo weero faleed oo gaagaaban. Tus.: 
Faarax guriga ayuu aaday, wuu casheeyay, kaddib wuu seexday. 

 
- Marka la taxayo magacyo dad ama shay. 
Waxaan maanta cunay: bariis, hilib, khudaar iyo babbaay. 
Shirka waxaa ka soo qaybgalay: Maxamed, Aamina, Cali iyo kuwa 
kale. 

 
- Marka la taxayo sifooyin. 
Axmed waa wiil yar, oo dadaal badan, oo karti leh. 

 
- Marka weer gudaheeda la dhex dhigayo faallo gaaban. 
Gurigan weyn, oo aan ka dhaxlay aabbahay, baan dib u 
habaynayaa. 



 

Maamulaha dugsiga, Awees Jaylaani, ayaa shiriyay ardayda. 
- Kala qaybinta laba weerood oo iska soo horjeeda. 
Gurigu aad buu u weyn yahay, laakiin ma cusba. 
 
- Weero is dhammaystira. 
Af Soomaaligu waa af hodan ah, oo leh suugaan ballaaran. 
 
- Jawaabta haa ama maya, kaddib. 
Ma qorteen casharkan? Maya, haddaan qoraynaa.  
 
- Weer dhimman marka ay ka horreysa weer dhan. 
Markaan Xamar tagay, waxaan ku degay guriga walaalkay. 
 
c) Astaanta weyddiinta (?), waxaa la dhigaa halka weer weyddiimeeddu ay 
ku dhammaato. Tus.: 
Maxaad dugsiga u aadi weyday? Ma xanuunsan tahay? 

 
d) Astaanta yaabka (!), waxaa loo adeegsadaa: 
- Weer ama erey lagu muujinayo dareen noocyo badan ku imaan kara: 
Alla beertu qurux badnaa! 
Waa wareey!  
 
- Waxaa loo adeegsadaa fal amar. 
Akhri dersiga cusub! 
 
- Sidoo kale, marka qof loo yeeraayo. 
War Axmedow! Kaalay ii imaw! 
 
e) Astaanta kolmaha ("), waxaa la adeegsadaa: 
- Marka si toos ah loo xusayo hadal uu qofi yiri. 
Hadraawi baa yiri: “Intuu maanku gaajaysan yahay, guuli waa weli”. 
 
- Marka la doonayo, in si gaar ah loo muujiyo erey ama hawraar, sida 
naaneysada, cinwaan buug ama qoraal kale. 
Axmed Faarax Cali “Idaajaa”, Maxamed Sh. Cusmaan “Jawaarey”. 
Yaa qoray buugga “Barashada naxwaha af Soomaaliga”? 
  



 

1) Astaanta bilaha ( ), waxa loo adeegsadaa ereyo ama oraah faahfaahineed 
oo la dhexgelinayo hadal socday gudihiisa. 

Markii af Soomaaliga la qorayay (1972), anigu macallin baan ahaa. 
Dalka Soomaaliyeed (oo ku yaalla Geeska Afrika) waa dal hodan ah.  

 
2) Laba dhibic (:), waxaa la adeegsdaa marka la doonayo, in la sii 

faahfaahiyo weerta ka horreysa, inta badanna waxay u horseedaan ama 
hordhacaan waxyaabo la taxayo. 

Maansada soomaaliyeed waxay ka kooban tahay: gabay, geeraar, guurow, 
buraambur, jiifto iwm. 
Cali wuxuu suuqa ka soo iibsaday: sarwaal, shaati, kabo iyo boorso. 

 
3) Xarriq dadban (/), waxaa la adeegsadaa, inta badan:  

- Kaalinta ereyga “ama” oo lagu beddeli karaa, sida: 
Weertan dhammaadkeeda ku qor haa/maya. 

 
- Taariikhda ayaa loo adeegsdaa 
Waxaa ururkii SYL la aasaasay 15/05/1943. 

 
4) Astaan xarriqda gaaban (-), siyaabo kala duwan ayaa loo adeegsadaa. 

- Kala qaybinta ereyo lammaanan, oo halka ay isugu yimaadaan ay yihiin 
laba shaqal, sida: 
Waaya-aragnimo, cilmi-afeed. 

 
- Waxaa jira ereyo qasab ah, in loo dhexeysiiyo jiitin gaaban, sida ereyga 
mad-hab. Haddii aan sidaas la yeelin ereygan isbeddel ayaa ku dhacaya, 
wuxuuna noqonaya *madhab. Waxaa kaloo la mid ah ereyada: haad-haad, 
kayd-haye. 

 
- Marka la qorayo magac shisheeye oo la doonayo in sidiisi loo qoro, loona 
baahday in lagu lifaaqo qodob, waxaa habboon in loo dhexeysiiya xarriiqin, 
sida: farta “Latin”-ka,  “link”-iga 
- Magac raacasan magac sharafeed, sida: Yuusuf-Garaad, Caasha-Kiin. 

Haddii la doonayo, in erey la kala qaybiyo, sida marka uu ereygaasi uu wada 
geli waayo sadarka dhammaadkiisa, waxaa loo baahan yahay in xarriiqin lagu 
qaybiyo, iyadoo la raacayo xeerka alamaynta. Alan (syllable) waa qaybta ugu 
yar ee lagu dhawaaqi karo, oo ka kooban hal shaqal, oo raaca hal shibbane ama 



 

kala dhexgala labo shibbane. Erey walba waxaa loo qaybin karaa inta alan ee uu 
ka kooban yahay, sida: 

• Hal alanle: dad, dal, il, aar (waa hal alanlayaal, lamana kala qaybin 
karo); 

• Laba alanle: gacan (ga-can), arrin (ar-rin), ari (a-ri), gaari (gaa-ri); 
• Saddex alanle: ardayga (ar-day-ga), shibbane (shib-ba-ne), iwm. 

Haddaba, ereyga meel aan xubnahaas ahayn laguma kala goyn karo. Gaar ahaan, 
shaqalka dheer labadiisi xaraf lama kala qaybin karo, Tusaale, ereyga “meelo” 
haddii uu kuu geli waayo dhammaadka sadarka, looma qaybin karo sidatan: me- 
(sadarka dhammaadkiisa) elo (bilowga sadarka kale). Sidoo kale, 
shibbabanayaasha ka kooban labalaba xaraf (kh, dh, sh), iyagana lama kala 
qaybin karo labadooda xaraf. Tusaale, ereyga “bandhigga” looma qaybin karo 
sidatan: band- (sadarka dhammaadkiisa) higga (bilowga sadarka kale). Laakiin 
waxaa bannaan in ereygaas (bandhigga) la kala qaybiyo xarafkiisa laballaabmay 
(gg), oo noqonaya sidatan: “bandhig-ga”, ama “ban-dhigga”. 
 
2) Xeerka adeegsiga xarfaha waaweyn 

Xarfaha waaweyn laysagama adeegsado sida la doonayo, ee waxay leeyihiin 
meelo gaar ah, oo looga baahan yahay, in loo adeegsado. Waxaan halkan ku soo 
taxaynaa meelaha ugu doorka roon ee khasabka ah, in loo adeegsado xarfaha 
waaweyn. 

a) Xarafka hore ee weerta koowaad ee lagu bilaabo qoraalka. Tus.: 
Buuggan waxaa loogu talagalay ardayda dugsiyada. 

 
b) Ereyga lagu billaabo qorista joogsiga kaddib. Tus.: 

Wiilashii miyiga ayay aadeen. Caano ayay soo dhameen. 
 

c) Astaanta weyddiinta (?) kaddib, ereyga ugu horreeya. Tus.: 
Goormaad qortay waraaqdan? Shalay subax. 

 
d) Sidoo kale, astaanta yaabka (!) kaddib, ereyga ugu horreeya. Tus.: 

 
e) Ereyada cinwaannada buugaagta ama qoraallada. Tus.: 

“Barashada Naxwaha Af Soomaaliga” 
“U hiilli Afkaaga Hooyo”. 

 
f) Ereyga hore ee qof hadalkiisa oo kolmaysan. Tus.: 

Gabadhu waxay igu tiri: “Weli guriga ayaan joogaa”.  
 



 

g) Magacyada gaarka ee dadka, degaannada iyo hey’adaha. Tus.: 
 Cali, Johon, Afrika, Jubba, Daalo, Hiiraan, Quruumaha Midoobay, 
London iwm 

 
h) Magacyada la soo gaabiyo oo dhan. Tus.: 

UN, USA, UAE, IGAD, AGA. 
 

i) Magacyada bilaha, sida: Abril, Oktoobar, Disember iwm. 
 

j) Ugu dambaynti, xarafka weyn wuxuu noqon karaa ereyga billowgiisa 
(Jubba), ama xarfihiisi oo dhan (JUBBA), laakiin waxaa reebban, in 
erey xarfihiisa qaar la weyneeyo qaana la yereeyo (*JuBBa).  

  



 

LAYLIYADA QAAMUUSKA 
Layliyadan waxaa loogu talggalay in ay ardayda u fududeeyaan garashada waxa 
uu yahay qaamuuskan iyo barashada hab adeegsigiisa. Sidaa darteed waxay la 
xiriiraan uun qaabka iyo naxwaha qaamuuskan, ee ma aha layliyo loogu 
talggalay in ay koobaan barashada naxwaha af Soomaaliga oo idil. Layliyadani 
waa uun hogatus loogu talaggalay in baraha af Soomaaligu uu ku daydo si uu u 
sameeyo kuwa intaa ka badan. 
 
I - Layliyada alifba'da 
1) Ereyada soo socda, ereygii shibbanihiisu laballaaban yahay waxaad ku ag 

qortaa isla ereygaa, oo shibbanihiisi aan laballaabanayn, midka 
shibbanihiisu aan laballaabanaynna ku ag qor isla ereygaa, oo shibbanihiisu 
laballaaban; kaddibna sheeg micnaha ereyada aad qortay.  

 
Tus.: Waran warran (hadal) 
 Kabo ……... 
 Berri ……... 
 Eeddo ……... 
 Salaan ……... 
 Arrad ……... 
 
2) Sidoo kale, ereyga  shaqalkiisu dheer yahay waxaad ku ag qortaa isla 

ereygaa oo shaqalkiisu gaaban yahay. Midka shaqalkiisu gaaban yahayna ku 
ag qor isagoo leh shaqal dheer, kaddibna sheeg micnaha ereyada aad qortay: 

 
Tus.: Dur duur (hawd, miyi) 
 Saar ......... 
 Tin ......... 
 Xor ......... 
 Xeer ......... 
 Dir ......... 
  



 

3) Ku buuxi meelaha banbannaan shaqal dheer ama mid gaaban, hadba kii ku 
habboon, si aad u samayso ereyo micne leh.  

 
Tus.:  c…d = cad, b…g = buug 
 dh….r b…d 
 g…r… ..r..d..y 
 x…r b…r…s 
 d..gs... s…c…d 
 g…c…n …l. 
Isubarbardhiga ereyada uu qof kastaba sameeyay, idinkoo ka doodaaya 
micnahooda. 
 
4) Qaybta ugu yar ee lagu dhawaaqi karo waxaa la yiraadaa alan, kaasoo ka 

kooban hal shaqal, oo raaci kara hal ama labo shibbane. Erey walba waxaa 
loo qaybin karaa inta alan ee uu ka kooban yahay, sida: dad (waa hal alanle), 
ga-can (laba alanle), ar-day-ga (seddex alanle) iwm. Haddaba isku day in 
ereyada soo socda aad u qaybiso inta alan uu midkiiba ka kooban yahay. 

 
Tus.: 
Qalin, il, madaxa, lafagur, gaarabidhaan, maamule, qori, garsoore. 
 
5) Qaamuusku wuxuu dadka ku caawiyaa in ereyada loo qoro sida saxda ah. 

Tus.: 
 
*aabe (qalad) aabbe (sax)  
*xaruun (qalad) xarun (sax)  
 
Haddaba, ka raadi qaamuuska ereyada soo socda, kaddib hoosta ka xarriiq kuwa 
qaladka ah: 
 
caawi, qoosol, dabel, dannab, calam, qoor, khalbi, edeb. 
 
6) Laba sadar ku kala qor tobankan erey ee soo socda, oo 5 sax ah, 5na qalad 

ah, adigoo adeegsanaya qaamuuska.  
 
Gaari, ariday, banaan, been, arin, daal, qalin, albeeb, damer, ergo. 



 

II - Layliyada ereyga 
1) Immisa ayaad ka taqaannaa misa aadan aqoonin ereyada soo socda? Ka 

wada dooda idinkoo la kaashanaya macallinka, kaddibna, ka hubiya 
qaamuuska ereyada aan la aqoon. 

 
Sidig, lixaad, ooriyo, dubbe, igar, nirig, balli, say, xeerbeegti, xagal, jiifto, bal, 
buuni, hugun, adable, gufaaco, cilin, caabuq, dambar, alan, waqal, ceeryaamo. 
 
2) Ereyada soo socda, oo ku billaabma xarafka “a-” u tax habka isku xigga 

alifba’da qaamuuska: 
annaga, alif, abab, abur, aqab, aamus, abadan, aayo, adkaysi, afguri 
 
 1. --------------- 6. -------------- 
 2. -------------- 7. -------------- 
 3. --------------- 8. -------------- 
 4. --------------- 9. -------------- 
 5. -------------- 10. ------------- 
 
3) Ereyada soo socda, oo ku billaabma xarafka “b-” u tax habka isku xigga 

alifba’da qaamuuska: 
 
dhib, dhaxal, dheg, dhaab, dhuub, dheelmo, dhuun, dhaaf, dhaf, dhow, dhay, 
dhiin. 
 
4) Ereyada soo socda, oo ku billaabma xarfo kala duwan, u tax habka isku 

xigga alifba’da qaamuuska: 
 
mudan, qunsul, dibad, dayro, qodob, miski, qor, moos, qooq, dhafar. 
 
5) Ereyada soo socda, oo ku billaabma xarfaha w-/u-, u tax habka isku xigga 

alifba’da qaamuuska: 
waaf, wil, ubax, wac, ugub, waqti, uri, wiiq, wahsi, weyrax, wacad, ukun. 
  



 

6) Ereyada soo socda iyagoo qaabkan ah lagama helo qaamuuska, waxaase 
laga helayaa ereyada asal ahaan ay ka soo jeedaan. Haddaba ku ag qor erey 
walba qaabkiisa aslaka ah ee laga dhex helo qaamuuska. 

 
Tus.:  Barasho bar 
 Eedayn ......... 
 Cabid ......... 
 Baarrinnimo ......... 
 Quruxsan ......... 
 Eege ......... 
 
7) Magacyda soo socda, oo u qoran qaab wadareed, raadi qaabkooda keliga ah, 

sida: ereyo < erey. 
 
Gacmo, afaf, barayaal, dooman, dhagxaan, degaanno, dadyow. 
 
8) Raadi ereyada asal ahaan ay ka soo jeedaan magacyada soo socda.  
 
Tus.: xilkasnimo < xilkas, maareeye < maaree  
Qore, dadnimo, xamaarato, adeegto, xurnimo, baaniso, barbaariye. 
 
9) Qor ugu yaraan 4 magac oo ka mid ah ereyada isku dhigaalka ah, oo haddana 

kala ah lab iyo dheddig, markii loogu dhawaaqo si yara kala duwan, gaar 
ahaan xagga codkaca.  

 
Tus.: ínan(ka) iyo inán(ta). 
 
10) Raadi 5 erey oo midkiiba loo qoro ama loogu dhawaaqo laba siyood, oo yara 

kala duwan, oo haddan isku micnihii leh. 
 
Tus.: sheekh = shiikh. 
 
11) Raadi ereyo la sammi ah ereyada soo socda. 
 
Tus.: miyi magaalo 
 rag ......... 
 caruur ......... 
 baabuur ......... 
 shufeer ......... 
 



 

12) Waxaa jira ereyo lammaanan, oo ka kooban laba ama in ka badan ereyo ah, 
oo laysku lifaaqay, sida raadraac, dayaxgacmeed iwm. Haddaba ereyada 
lammaanan ee soo socda, midkiiba ma u kala saari kartaa ereyada uu ka 
kooban yahay? 

 
Tus.: dayaxgacmeed < dayax+gacan 
 Raadraac 
 Dabagaalle 
 Xeerilaaliye 
 Samawade 
 Bukaansocodeegto 
 Abeesolugooley 
 
13) Isku day in aad qorto shan erey oo lammaana ah, sida kuwa kore, kaddib 

midkiiba u qaybi inta erey uu ka kooban yahay. 
 
14) Sida af waliba u leeyahay ereyo laga soo ergaday af kale, af Soomaaliga 

waxaa ka buuxa ereyo asal ahaan ka soo jeeda afaf kale. Haddaba isku day 
in aad raadiso ereyadan Soomaaliyeed afafka qalaad ee ay ka soo jeedaan.  

 
Tus.: shaati (af Ingiriisi Shirt), boorso (borsa af Talyaani) 
 suuq 
 rooti 
 baasto 
 baradho 
 dukaan 
 calan 
 buug 
  



 

15) Ereyada soo socda, mid walba waxaa ku ag qoran saddex qeexitaan oo kala 
leh xarfaha: a, b, c, mid uun baana ka saxsan. Haddaba calaamadeeya 
xarafka ka horreeya qeexidda saxda ah: 

 
1. balli 
  a. geedka meseggada ama galleyda 
  b. dhul yare godan oo kolkii roob da’o biyuhu fadhiistaan 
  c. berkad 
2. yididdiilo 
  a. himmilo 
  b. wadiiqo 
  c. waddo weyn oo haloosi ah 
3. caabbin 
  a. xajin 
  b. cabsiin 
  c. la dagaallamid 
 
4. faq 
  a. hadal hoos la isugu sheego ama la isugu qarsado 
  b. wada hadlid 
  c. hadal la isugu sheego meel aan dadka u muuqan 
5. duluc 
  a. danta iyo ujeeddada dhabta ah ee uu hadalku u dhacaayo 
  b. dalool 
  c. labbis ay haweenku qaataan 
6. hagardaamo 
  a. qof indhaha la’ wadid 
  b. luggooyo 
  c. tiiraanyo iyo ciil 
  



 

III - Layliyada falalka 
1) Labadii weeroodba, ee ka mida ah weeraha hoos ku taxan, waxay 

wadaagaan hal erey oo hoosta ka xarriiqan, oo mar uu yahay magac (M), 
marna uu yahay fal (F). Haddaba labadaa xaraf ee ku ag qoran weer walba, 
waxaad astaysaa (√) xarafka F haddii eryga weertaasi uu yahay fal, hadduu 
magac yahayna xarafka M, sida aad ku arkayso labada weerood ee hore. 

a. Halkan qosol badan loogama baahna M√ F 
 Maxaad u qoslaysay? M F√ 
b. Wax badan ayuu ka sheekeeyay M F 
 Sheekadu way dheer tahay M F 
c.  Ma ficnaa falka aad ku kacday M F 
 Ka fiirso intaadan falin M F 
d. Buugaagta meel fiican bay ku ururusay M F 
 Kani waa ururka aan ka tiirsanahay M F 
e. Dagaal mirihiisu waa dil iyo xasuuq M F 
 Yaa dilay Imaam Axmed Guray? M F 
 
2) Raadi falalka ay ka soo jeedaan magacfaleedyada soo socdo.  

Tus.: curin < curi.  
 qorid, karin, barasho, barid, baaris, adkayn, cunid. 
 
3) Raadi asalka qaab faleedyada soo socda. 

Tus.: jebiyay < jebi 
 Aaday, akhriyeen, seexatay, dhegeysanayaa, ma wadayo. 
 
4) Raadi 5 fal oo asalkoodu uu waafaqsan yahay qaabka isrogrogga 1aad, 

sida: cun; 5na qaabka isrogrogga 2aad, sida: kari, samee; iyo 5 fal ee 
qaabka isrogrogga 3aad, sida: baro, baxso. 

 
5) Hoosta ka xarriq falalka ku dhex jira sheekada soo socota, kaddib qor 

qaab faleedka uu mid waliba ka soo jeedo, oo laga dhex helo qaamuuska. 

 
Ardayga wanaagsan dharkiisa iyo jirkiisuba waa nadiif. Aroor walba hore 
ayuu hurdada kaga toosaa. Markuu tooso ilkaha ayuu cadaydaa, wajiga 
waa dhaqdaa, timahana wuu shanleeyaa. Dugsiga kama daaho, 
barayaashiisa wuu ixtiraamaa, casharkiisana si fiican buu u bartaa. 



 

Ardayga wanaagsan waalidkiis, barayaashiisa iyo saaxibbadiiba way 
jecelyihiin. 

Tus.:  
 toosaa < toos 
6) Falalka sheekada soo socota, u kala saar saddex qaybood, adigoo eegaya 

fal walba qaabkiisa saleed ama amareed, oo waafaqsan mid ka mid ah 
qaabka saddexda fal isrogrog ee hoos ku taxan iyo tusaalayaashooda. 

 
Nin baa, isagoo guureynaayo goor habeen barkii ah, ayaa wuxuu arkay wax 
madow oo uu ka yaabay. Markaasuu iska fariistay, oo soo jeeday habeenkii 
oo dhan, isagoo moodaya bahal. Markii uu waagii baryay, ayaa wuxuu yiri: 
“Ma waxaan ku mooday, mise waxaad noqotay, mise waxaan loo noqon 
doonin. Waxaan ku mooday bahal, waxaadse noqotay kurtun, waxaanse loo 
noqon doonin guuro habeen! 

 
a) Falalka Isrogrogga 1aad: arkay < arag, ... 
b) Falalka Isrogrogga 2aad: guureynaayo < guuree, ... 
c) Falalka Isrogrogga 3aad: fariistay < fariiso, ... 

 
7) Falalka hoosta ka xarriiqan, ee sheekada soo socota, inta aad dibadda u 

soo saarto ayaa mid walba agtiisa waxaad ku qortaa qaab saleedka falkaas 
iyo astaan naxweeddiisa, sida: fg1 (falgudbe isrogrogga 1aad), fg2 
(falgudbe isrogrogga 2aad), fmg1 (falmagudbe isrogrogga 1aad) iyo fg3 
(falgudbe isrogrogga 3aad). 

 
Diiq ayaa maalin inta geed fuulay, ayuu qayliyay. Dawaco meesha agteeda 
joogtay ayaa maqashay qayladii. Inta geedka hoostiisa joogsatay ayaa 
waxay ku tiri diiqii: “War cod wanaagsanidaa! Soo deg oo si fiican iigu 
celi, waan ku tuugayaa e”. Markaasuu diiqii yiri: “Aqalkaas hortiisa in yar 
igu sug, waan soo degi doonaa e”. Dawacadii aqalkii hortiisa ayay tagtay, 
waxayse ku aragtay eey. Markaasay cagaha wax ka dayday, waayo eyga 
ayay ka baqday. Diiqiina basarkaas ayuu kaga nabadgalay dhagartii 
dawacada. 

Tus.: 
 fuulay < fuul fg1 
 qayliyay < qayli fmg2 
 
8) Waxaa jira falal isbeddel micne ku dhacayo, markii la raacsiiyo 

horyaaleyaasha (ka, ku, u, la). Tusaale: falka dhac: 



 

 
 Shirku si wanaagsan ayuu u dhacay (loo sameeyey) 
 Imtixaanka ayuu ku dhacay (ma gudbin) 
 Warkiisa si fiican baan ula dhacay (ugu bogay) 
Haddaba isku day in aad raadiso saddex fal, adigoo raacsiinaya 
horyaalayaashaas, una adeegsanaya weero micnahooda kala duwan, sida aan ku 
soo aragnay falka dhac. 
 
9) Raadi ugu yaaran shan fal oo asalkoodu ka soo jeedo magac, sida: dukaan 

> dukaanso;     magac > magacaw. 

 
10) Waxaa jira ereyo ama weero loo adeegsado si maldahan, oo ah si ka 

duwan micnahooda asaleed. Tusaale: Caguhuu wax ka dayay. Halkan, 
loolama jeedo in qofkaasi uu cagihiisi eegay, laakiin waxaa loola jeedaa: 
wuu baqay, oo wuu carary. Haddaba, isku day in aad micnayso 
maahmaahyadan oo warkoodu maldahan yahay. 

 
 Ayax teg eelna reeb 
 Biyo sacabbadaadaa looga dhergaa 
 Dameeri dhaan raacday 
 Sicirkii cirka ayuu isku shareeray 
 Nimaad dhashay kuma dhalin 
 Qof walba qumanihiisaa qoorta ugu jira 
 Xaglo laaban xoola kuma yimaadaan 
 
11) Sidoo kale, ma heli kartaa saddex weerood, oo laga dareemaayo hadalka 

maldahan? 

a) …………………..... 
b) ……………………. 
c) ……………………. 

 
IV - Layliyada astaamaynta iyo xarfaha waaweyn 
1) Sheekada soo socota geliya meelaha banbannaan astaamaha kala 

dhigdhigidda hadalka, oo laga wada saaray sheekadan: 
 

Wiil baa ku ciyaari jiray webi agtiis   Isagoo cayaaraya buu maalin webigii 
ku dhacay    Way ku adkaatay in uu ka soo baxo   maxaa yeeley dabaal ma 
aqoonnin   Isagoo tabcaan ah ayaa nin soo ag maray     Ninkii buu ka baryay 



 

in uu u gargaaro    Ninkii wuxuu billaabay hadal dheer    oo waana iyo 
canaanba leh    Wiilkii oo sii liita baa yiri    Adeeroow, dibadda webiga iiga 
saar   dabadeedna ii sheeg waxa aad ii sheegi lahayd     Markaasuu ninkii 
gacan siiyay      intuu xusuustay maahmaahdii ahayd      Meel hoo doonaysa 
hadal waxba kama taro 

 
2) Idinkoo raacaya xeerka adeegsida xarfaha waaweyn, u yeela xarfa waaweyn 

ereyada ka midka ah qoraalkan, oo khasab ah in ay ku bilaabmaan xarfaha 
waaweyn. 

 
magaalada muqdisho waxaa kaloo loo yaqaannaa xamar. magaca xamar 
ayaana aad u fil weyn. waxaa la sheegaa in magaalada xamar uu ku dhacay 
burbur aan sababtiisu caddeyn. magaca xaafadda xamar jajab ayaa 
tilmaamaya inay jirtay magaalo burburtay. magaaladaas haraageedii ugu 
dambeeyay waxaa dhulka lagu daray xilligii gumaysiga talyaaniga (1930), 
si halkaas looga sameeyo gego diyaaradeed, oo haatan loo yaqaan 
afisiyooni. magaaladaas dadkeedii waxay u soo guureen dhanka xeebta oo 
aan ka fogayn degelkii hore. halkaasaana, qarnigii 10aad (mkd), muslimiin 
carab iyo iiraaniyiin isugu jira, kana soo qaxay jasiiradda carabta iyo 
agagaaraheeda, dib uga aasaaseen magaalo ay u bixiyeen muqdisho, sida 
ku xusan qoraallo badan. 

 
3) Dib u qor warka soo socda, adigoo saxaya qaladdaadka la xiriira xagga 

adeegsiga xarfaha waaweyn iyo kuwa yaryar, sidoo kale sax hab adeegsiga 
astaamaynta qaldan. 

 
kontomeeyada Dal ee AfriKa.  markii laga reebo soomaaliya, Lesoto iyo 
SWASILAND, waxaa dal waliba uu leeyahay Afaf aad u badan sida DalKa 
NIGERIA oo leh in ka badan: 250 af, Sidaa darteed ayaa Dalal badan oo 
Afrikaan ah.  afkooda Rasmiga ahi u yahay afka Cidda horey u Gumaysatay, 
Dalka Soomaaliyeed, NASIIB WANAAG. waxaa looga hadlaa  hal 
AF: markii laga reebo degaanno aad U Kooban. oo looga hadlo afaf la hayb 
ah Af Qalaad. 

 
  



 

LIFAAQ 

1.  Hogatuska isrogrogga falalka  
 
A. Falalka dibkabayaasha leh 
 
Isrogrogga – I CUN 
 
AMAR MASDAR 

 
 
 
 

 
HABKA EBYOON 
 
 joogto 

caadaley  
qaab diidmo  joogto socota  qaab diidmo  

1° ke.  cunaa  ma cuno  cunayaa  ma cunayo  
2° ke.  cuntaa  ma 

cunto/cuntid  
cunaysaa  ma 

cunayso/cunaysid  
3° 
ke.l  

cunaa  ma cuno  cunayaa  ma cunayo  

3° 
ke.dh.  

cuntaa  ma cunto  cunaysaa  ma cunayso  

1° w.  cunnaa  ma cunno  cunaynaa  ma cunayno  
2° w.  cuntaan  ma cuntaan  cunaysaan  ma cunaysaan  
3° w.  cunaan  ma cunaan  cunayaan  ma cunayaan  

 
 
 tagto  qaab 

diidmo  
tagto socota  qaab diidmo  

1° ke.  cunay  ma cunin  cunayay  ma cunayn/cunaynin  
2° ke.  cuntay  ma cunin  cunaysay  ma cunayn/cunaynin 
3° ke.l  cunay  ma cunin  cunayay  ma cunayn/cunaynin 
3° ke.dh. cuntay  ma cunin  cunaysay  ma cunayn/cunaynin 
1° w.  cunnay  ma cunin  cunaynay  ma cunayn/cunaynin 
2° w.  cunteen  ma cunin  cunayseen  ma cunayn/cunaynin 
3° w.  cuneen  ma cunin  cunayeen  ma cunayn/cunaynin 

   qaab diidmo   cuni 
 2° ke.  cun  cunin    
2° w.  cuna  cunina    



 

 
 
 tagto caadaley  qaab diidmo  
1° ke.  cuni jiray  ma cuni jirin  
2° ke.  cuni jirtay  ma cuni jirin  
3° ke.l  cuni jiray  ma cuni jirin  
3° ke.dh.  cuni jirtay  ma cuni jirin  
1° w.  cuni jirnay  ma cuni jirin  
2° w.  cuni jirteen  ma cuni jirin  
3° w.  cuni jireen  ma cuni jirin  

 
 

 timaaddo  qaab diidmo  
1° ke.  cuni doonaa  ma cuni doono  
2° ke.  cuni doontaa  ma cuni doonto/doontid 
3° ke.l  cuni doonaa  ma cuni doono 
3° ke.dh.  cuni doontaa  ma cuni doonto 
1° w.  cuni doonnaa  ma cuni doonno 
2° w.  cuni doontaan  ma cuni doontaan 
3° w.  cuni doonaan  ma cuni doonaan 

 
SHARDILEY 
 

   qaab diidmo  
1° ke.  cuni lahaa  ma cuneen  
2° ke.  cuni lahayd  ma cunteen 
3° ke.l  cuni lahaa  ma cuneen 
3° ke.dh.  cuni lahayd  ma cunteen 
1° w.  cuni lahayn  ma cunneen 
2° w.  cuni lahaydeen  ma cunteen 
3° w.  cuni lahayeen  ma cuneen 

 
  



 

HABKA DHIMMAN 
 
 joogto 

dhimman  
qaab diidmo  tagto dhimman  qaab 

diidmo  
1° ke.  (aan) cuno  (aanan) cunin  (aan) cunay  (aanan) 

cunin  
2° ke.  (aad) 

cunto/cuntid  
(aadan) cunin  (aad) cuntay  (aadan) 

cunin  
3° ke.l  (uu) cuno  (uusan) cunin  (uu) cunay  (uusan) 

cunin  
3° ke.dh.  (ay) cunto  (aysan) cunin  (ay) cuntay  (aysan) 

cunin  
1° w.  (aan/aynu) 

cunno  
(aanan) cunin  (aan/aynu) 

cunnay  
(aanan) 
cunin  

2° w.  (aad) cuntaan  (aadan) cunin  (aad) cunteen  (aadan) 
cunin  

3° w.  (ay) cunaan  (ayan) cunin  (ay) cuneen  (ayan) 
cunin  

 
HAB TALO 
 

   qaab diidmo  
1° ke.  (an) cuno  yaanan cunin  
2° ke.  (ad) cunto  yaanad cunin  
3° ke.l  (ha) cuno  yaanu/yuusan cunin  
3° ke.dh.  (ha) cunto  yaanay/yaysan cunin  
1° w.  (aynu/an) cunno  yaynu/yaanan cunin  
2° w.  (ad) cunteen  yaanad cunin  
3° w.  (ha) cuneen  yaanay/yaysan cunin  

 
  



 

Isrogrogga - II TOOSI 
 
AMAR 
 MASDAR 

 
 
 
 

 
HABKA EBYOON 
 joogto 

caadaley  
qaab diidmo  joogto 

socota  
qaab diidmo  

1° ke.  toosiyaa  ma toosiyo  toosinayaa  ma toosinayo  

2° ke.  toosisaa  ma toosiso / 
toosisid  

toosinaysaa  ma toosinayso / 
toosinaysid  

3° ke.l  toosiyaa  ma toosiyo  toosinayaa  ma toosinayo  
3° 
ke.dh.  

toosisaa  ma toosiso  toosinaysaa  ma toosinayso  

1° w.  toosinaa  ma toosino  toosinaynaa  ma toosinayno  
2° w.  toosisaan  ma toosisaan  toosinaysaan  ma 

toosinaysaan  
3° w.  toosiyaan  ma toosiyaan  toosinayaan  ma toosinayaan  

 
 tagto  qaab 

diidmo  
tagto socota  qaab diidmo  

1° ke.  toosiyay  ma toosin  toosinayay  ma 
toosinayn/toosinaynin  

2° ke.  toosisay  ma toosin  toosinaysay  ma 
toosinayn/toosinaynin  

3° ke.l  toosiyay  ma toosin  toosinayay  ma 
toosinayn/toosinaynin  

3° ke.dh.  toosisay  ma toosin  toosinaysay  ma 
toosinayn/toosinaynin  

1° w.  toosinay  ma toosin  toosinaynay  ma 
toosinayn/toosinaynin  

2° w.  toosiseen  ma toosin  toosinayseen  ma 
toosinayn/toosinaynin  

3° w.  toosiyeen  ma toosin  toosinayeen  ma 
toosinayn/toosinaynin  

   qaab diidmo   toosin 
 2° ke.  toosi  toosin   
2° w.  toosiya  toosinina   



 

 tagto caadaley  qaab diidmo  
1° ke.  toosin jiray  ma toosin jirin  
2° ke.  toosin jirtay  ma toosin jirin  
3° ke.l  toosin jiray  ma toosin jirin  
3° ke.dh.  toosin jirtay  ma toosin jirin  
1° w.  toosin jirnay  ma toosin jirin  
2° w.  toosin jirteen  ma toosin jirin  
3° w.  toosin jireen  ma toosin jirin  

 
 timaaddo  qaab diidmo  
1° ke.  toosin doonaa  ma toosin doono  
2° ke.  toosin doontaa  ma toosin doonto/doontid  
3° ke.l  toosin doonaa  ma toosin doono  
3° ke.dh.  toosin doontaa  ma toosin doonto  
1° w.  toosin doonnaa  ma toosin doonno  
2° w.  toosin doontaan  ma toosin doontaan  
3° w.  toosin doonaan  ma toosin doonaan  

 
SHARDILEY 
 

   qaab diidmo  
1° ke.  toosin lahaa  ma toosiyeen  
2° ke.  toosin lahayd  ma toosiseen  
3° ke.l  toosin lahaa  ma toosiyeen  
3° ke.dh.  toosin lahayd  ma toosiseen  
1° w.  toosin lahayn  ma toosinneen  
2° w.  toosin lahaydeen  ma toosiseen  
3° w.  toosin lahayeen  ma toosiyeen  

 
  



 

HABKA DHIMMAN 
 
 joogto dhimman  qaab 

diidmo  
tagto dhimman  qaab diidmo  

1° ke.  (aan) toosiyo  (aanan) 
toosin  

(aan) toosiyay  (aanan) 
toosin  

2° ke.  (aad) toosiso / 
toosisid  

(aadan) 
toosin  

(aad) toosisay  (aadan) 
toosin  

3° ke.l  (uu) toosiyo  (uusan) 
toosin  

(uu) toosiyay  (uusan) 
toosin  

3° 
ke.dh. 

(ay) toosiso  (aysan) 
toosin  

(ay) toosisay  (aysan) 
toosin  

1° w.  (aan/aynu) 
toosinno  

(aanan) 
toosin  

(aan/aynu) 
toosinay  

(aanan) 
toosin  

2° w.  (aad) toosisaan  (aadan) 
toosin  

(aad) toosiseen  (aadan) 
toosin  

3° w.  (ay) toosiyaan  (ayan) 
toosin  

(ay) toosiyeen  (ayan) 
toosin  

 
HAB TALO 
 

   qaab diidmo  
1° ke.  (an) toosiyo  yaanan toosin  
2° ke.  (ad) toosiso  yaanad toosin  
3° ke.l  (ha) toosiyo  yaanu/yuusan toosin  
3° ke.dh.  (ha) toosiso  yaaney/yaysan toosin  
1° w.  (aynu/an) toosinno  yaynu/yaanan toosin  
2° w.  (ad) toosiseen  yaanad toosin  
3° w.  (ha) toosiyeen  yaaney/yaysan toosin  

 
  



 

Isrogrogga - IIb CADDEE 
 
AMAR MASDAR 

 
 
 
 

HABKA EBYOON 
 
 joogto 

caadaley  
qaab diidmo  joogto socota  qaab diidmo  

1° ke.  caddeeyaa  ma caddeeyo  caddeynayaa  ma 
caddeynayo  

2° ke.  
caddeysaa  ma 

caddeeyso / 
caddeeysid  

caddeynaysaa  ma 
caddeynayso / 
caddeynaysid  

3° ke.l  caddeeyaa  ma caddeeyo  caddeynayaa  ma 
caddeynayo  

3° ke.dh.  caddeysaa  ma 
caddeeyso  

caddeynaysaa  ma 
caddeynayso  

1° w.  caddeeyaa  ma caddeyno  caddeeynaynaa  ma 
caddeeynayno  

2° w.  caddeysaan  ma 
caddeysaan  

caddeysaan  ma 
caddeysaan  

3° w.  caddeeyaan  ma 
caddeeeyaan  

caddeeyaan  ma 
caddeeyaan  

 
  

   qaab diidmo   caddayn 
 2° ke.  caddee  caddeyn   
2° w.  caddeeya  caddeynina   



 

 tagto  qaab 
diidmo  

tagto socota  qaab diidmo  

1° ke.  caddeey
ey  

ma 
caddeyn  

caddaynayay  ma caddaynayn / 
caddaynaynin  

2° ke.  caddeys
ay  

ma 
caddeyn  

caddeynaysay  ma caddaynayn / 
caddaynaynin  

3° ke.l  caddeey
ey  

ma 
caddeyn  

caddenayay  ma caddaynayn / 
caddaynaynin  

3° 
ke.dh. 

caddeys
ay  

ma 
caddeyn  

caddeynaysay  ma caddaynayn / 
caddaynaynin  

1° w.  caddeyn
ay  

ma 
caddeyn  

caddaynaynay  ma caddaynayn / 
caddaynaynin  

2° w.  caddeys
een  

ma 
caddeyn  

caddaynayseen  ma caddaynayn / 
caddaynaynin  

3° w.  caddeey
een  

ma 
caddeyn  

caddaynayeen  ma caddaynayn / 
caddaynaynin  

 
 
 tagto caadaley  qaab diidmo  
1° ke.  caddayn jiray  ma caddayn jirin  
2° ke.  caddayn jirtay  ma caddayn jirin  
3° ke.l  caddayn jiray  ma caddayn jirin  
3° ke.dh.  caddayn jirtay  ma caddayn jirin  
1° w.  caddayn jirnay  ma caddayn jirin  
2° w.  caddayn jirteen  ma caddayn jirin  
3° w.  caddayn jireen  ma caddayn jirin  

 
  



 

 timaaddo  qaab diidmo  
1° ke.  caddayn doonaa  ma caddayn doono  
2° ke.  caddayn doontaa  ma caddayn doonto/doontid  
3° ke.l  caddayn doonaa  ma caddayn doono  
3° ke.dh.  caddayn doontaa  ma caddayn doonto  
1° w.  caddayn doonnaa  ma caddayn doonno  
2° w.  caddayn doontaan  ma caddayn doontaan  
3° w.  caddayn doonaan  ma caddayn doonaan  

 
SHARDILEY 
   qaab diidmo  
1° ke.  caddayn lahaa  ma caddeeyeen  
2° ke.  caddayn lahayd  ma caddeyseen  
3° ke.l  caddayn lahaa  ma caddeeyeen  
3° ke.dh.  caddayn lahayd  ma caddayseen  
1° w.  caddayn lahayn  ma caddaynayn  
2° w.  caddayn lahaydeen  ma caddayseen  
3° w.  caddayn lahayeen  ma caddeeyeen  

 
HABKA DHIMMAN 
 joogto dhimman  qaab diidmo  tagto 

dhimman  
qaab diidmo  

1° ke.  (aan) caddeeyo  (aanan) 
caddayn  

(aan) 
caddeeyay  

(aanan) 
caddayn  

2° ke.  (aad) caddeyso / 
caddeysid  

(aadan) 
caddayn  

(aad) 
caddeysay  

(aadan) 
caddayn  

3° ke.l  (uu) caddeeyo  (uusan) 
caddayn  

(uu) 
caddeeyay  

(uusan) 
caddayn  

3° ke.dh.  (ay) caddeyso  (aysan) 
caddayn  

(ay) caddaysay  (aysan) 
caddayn  

1° w.  (aan/aynu) 
caddeyno  

(aanan) 
caddayn  

(aan) 
caddaynay  

(aanan) 
caddayn  

2° w.  (aad) caddeysaan  (aadan) 
caddayn  

(aad) 
caddayseen  

(aadan) 
caddayn  

3° w.  (ay) caddeeyaan  (ayan) 
caddayn  

(ay) 
caddeeyeen  

(ayan) caddayn  

 



 

HAB TALO 
 
   qaab diidmo  
1° ke.  (an) caddeeyo  yaanan caddaynin  
2° ke.  (ad) caddeyso  yaanad caddaynin  
3° ke.l  (ha) caddeeyo  yaanu/yuusan caddaynin  
3° ke.dh.  (ha) caddeyso  yaaney/yaysan caddaynin  
1° w.  (aynu/an) caddeyno  yaynu/yaanan caddaynin  
2° w.  (ad) caddeyseen  yaanad caddaynin  
3° w.  (ha) caddeeyeen  yaaney/yaysan caddaynin  

 
 
Isrogrogga - IIIa DHAQO 
 
AMAR MASDAR 
 

 
 
 
 

HABKA EBYOON 
 
 joogto 

caadaley  
qaab diidmo  joogto socota  qaab diidmo  

1° ke.  dhaqdaa  ma dhaqdo  dhaqanayaa  ma dhaqanayo  

2° ke.  dhaqataa  ma dhaqato / 
dhaqatid  

dhaqanaysaa  ma dhaqanayso 
/ dhaqanaysid  

3° ke.l  dhaqdaa  ma dhaqdo  dhaqanayaa  ma dhaqanayo  
3° 
ke.dh.  

dhaqataa  ma dhaqato  dhaqanaysaa  ma dhaqanayso  

1° w.  dhaqannaa  ma dhaqanno  dhaqanaynaa  ma dhaqanayno  
2° w.  dhaqataan  ma dhaqataan  dhaqanaysaan  ma 

dhaqanaysaan  
3° w.  dhaqdaan  ma dhaqadaan  dhaqanayaan  ma 

dhaqanayaan  
 
  

   qaab diidmo   dhaqan 
 2° ke.  dhaqo  dhaqan   
2° w.  dhaqda dhaqanina   



 

 tagto  qaab diidmo  tagto socota  qaab diidmo  
1° ke.  dhaqday  ma dhaqan  dhaqanayay  ma dhaqanayn / 

dhaqanaynin  
2° ke.  dhaqatay  ma dhaqan  dhaqanaysay  ma dhaqanayn / 

dhaqanaynin  
3° ke.l  dhaqday  ma dhaqan  dhaqanayay  ma dhaqanayn / 

dhaqanaynin  
3° 
ke.dh.  

dhaqatay  ma dhaqan  dhaqanaysay  ma dhaqanayn / 
dhaqanaynin  

1° w.  dhaqannay  ma dhaqan  dhaqanaynay  ma dhaqanayn / 
dhaqanaynin  

2° w.  dhaqateen  ma dhaqan  dhaqanayseen  ma dhaqanayn / 
dhaqanaynin  

3° w.  dhaqdeen  ma dhaqan  dhaqanayeen  ma dhaqanayn / 
dhaqanaynin  

 
 
 tagto caadaley  qaab diidmo  
1° ke.  dhaqan jiray  ma dhaqan jirin  
2° ke.  dhaqan jirtay  ma dhaqan jirin  
3° ke.l  dhaqan jiray  ma dhaqan jirin  
3° ke.dh.  dhaqan jirtay  ma dhaqan jirin  
1° w.  dhaqan jirnay  ma dhaqan jirin  
2° w.  dhaqan jirteen  ma dhaqan jirin  
3° w.  dhaqan jireen  ma dhaqan jirin  

 
 
 timaaddo  qaab diidmo  
1° ke.  dhaqan doonaa  ma dhaqan doono  
2° ke.  dhaqan doontaa  ma dhaqan doonto/doontid  
3° ke.l  dhaqan doonaa  ma dhaqan doono  
3° ke.dh.  dhaqan doontaa  ma dhaqan doonto  
1° w.  dhaqan doonnaa  ma dhaqan doonno  
2° w.  dhaqan doontaan  ma dhaqan doontaan  
3° w.  dhaqan doonaan  ma dhaqan doonaan  

 
  



 

SHARDILEY 
   qaab diidmo  
1° ke.  dhaqan lahaa  ma dhaqdeen  
2° ke.  dhaqan lahayd  ma dhaqateen  
3° ke.l  dhaqan lahaa  ma dhaqdeen  
3° ke.dh.  dhaqan lahayd  ma dhaqateen  
1° w.  dhaqan lahayn  ma dhaqanneen  
2° w.  dhaqan lahaydeen  ma dhaqateen  
3° w.  dhaqan lahayeen  ma dhaqdeen  

 
HABKA DHIMMAN 
 joogto dhimman  qaab diidmo  tagto 

dhimman  
qaab diidmo  

1° ke.  (aan) dhaqdo  (aanan) 
dhaqan  

(aan) dhaqday  (aanan) 
dhaqan  

2° ke.  (aad) 
dhaqato/dhaqatid  

(aadan) 
dhaqan  

(aad) 
dhaqatay  

(aadan) 
dhaqan  

3° ke.l  (uu) dhaqdo  (uusan) 
dhaqan  

(uu) dhaqday  (uusan) 
dhaqan  

3° 
ke.dh.  

(ay) dhaqato  (aysan) 
dhaqan  

(ay) dhaqatay  (aysan) 
dhaqan  

1° w.  (aan/aynu) 
dhaqanno  

(aanan) 
dhaqan  

(aan) 
dhaqannay  

(aanan) 
dhaqan  

2° w.  (aad) dhaqataan  (aadan) 
dhaqan  

(aad) 
dhaqateen  

(aadan) 
dhaqan  

3° w.  (ay) dhaqdaan  (ayan) dhaqan  (ay) dhaqdeen  (ayan) dhaqan  
 
HAB TALO 
   qaab diidmo  
1° ke.  (an) dhaqdo  yaanan dhaqanin  
2° ke.  (ad) dhaqato  yaanad dhaqanin  
3° ke.l  (ha) dhaqdo  yaanu/yuusan dhaqanin  
3° ke.dh.  (ha) dhaqato  yaaney/yaysan dhaqanin  
1° w.  (aynu/an) dhaqanno  yaynu/yaanan dhaqanin  
2° w.  (ad) dhaqateen  yaanad dhaqanin  
3° w.  (ha) dhaqdeen  yaaney/yaysan dhaqanin  

 



 

Isrogrogga - IIIb QABSO 
 
AMAR MASDAR 

 
 
 
 

 
HABKA EBYOON 
 
 joogto 

caadaley  
qaab diidmo  joogto socota  qaab diidmo  

1° ke.  qabsadaa  ma qabsado  qabsanayaa  ma qabsanayo  

2° ke.  qabsataa  ma qabsato/ 
qabsatid qabsanaysaa  ma qabsanayso/ 

qabsanaysid  
3° ke.l  qabsadaa  ma qabsado  qabsanayaa  ma qabsanayo  
3° ke.dh.  qabsataa  ma qabsato  qabsanaysaa  ma qabsanayso  
1° w.  qabsannaa  ma qabsanno  qabsanaynaa  ma qabsanayno  
2° w.  qabsataan  ma qabsataan  qabsanaysaan  ma 

qabsanaysaan  
3° w.  qabsadaan  ma qabsadaan  qabsanayaan  ma qabsanayaan  

 
 
 tagto  qaab 

diidmo  
tagto socota  qaab diidmo  

1° ke.  qabsaday  ma qabsan  qabsanayay  ma qabsanayn / 
qabsanaynin  

2° ke.  qadsatay  ma qabsan  qadsanaysay  ma qabsanayn / 
qabsanaynin  

3° ke.l  qabsaday  ma qabsan  qabsanayay  ma qabsanayn / 
qabsanaynin  

3° 
ke.dh.  

qabsatay  ma qabsan  qabsanaysay  ma qabsanayn / 
qabsanaynin  

1° w.  qabsannay  ma qabsan  qabsanaynay  ma qabsanayn / 
qabsanaynin  

2° w.  qabsateen  ma qabsan  qabsanyaseen  ma qabsanayn / 
qabsanaynin  

3° w.  qabsadeen  ma qabsan  qabsanayeen  ma qabsanayn / 
qabsanaynin  

   qaab diidmo   qabsan 
 2° ke.  qabso  qabsan   
2° w.  qabsada qabsanina   



 

 
 
 tagto caadaley  qaab diidmo  
1° ke.  qabsan jiray  ma qabsan jirin  
2° ke.  qabsan jirtay  ma qabsan jirin  
3° ke.l  qabsan jiray  ma qabsan jirin  
3° ke.dh.  qabsan jirtay  ma qabsan jirin  
1° w.  qabsan jirnay  ma qabsan jirin  
2° w.  qabsan jirteen  ma qabsan jirin  
3° w.  qabsan jireen  ma qabsan jirin  

 
 
 timaaddo  qaab diidmo  
1° ke.  qabsan doonaa  ma qabsan doono  
2° ke.  qabsan doontaa  ma qabsan doonto/doontid  
3° ke.l  qabsan doonaa  ma qabsan doono  
3° ke.dh.  qabsan doontaa  ma qabsan doonto  
1° w.  qabsan doonnaa  ma qabsan doonno  
2° w.  qabsan doontaan  ma qabsan doontaan  
3° w.  qabsan doonaan  ma qabsan doonaan  

 
SHARDILEY 
 
   qaab diidmo  
1° ke.  qabsan lahaa  ma qabsadeen  
2° ke.  qabsan lahayd  ma qabsateen  
3° ke.l  qabsan lahaa  ma qabsadeen  
3° ke.dh.  qabsan lahayd  ma qabsateen  
1° w.  qabsan lahayn  ma qabsaneen  
2° w.  qabsan lahaydeen  ma qabsateen  
3° w.  qabsan lahayeen  ma qabsadeen  

 
  



 

HABKA DHIMMAN 
 
 joogto dhimman  qaab diidmo  tagto 

dhimman  
qaab diidmo  

1° ke.  (aan) qabsado  (aanan) 
qabsan  

(aan) 
qabsaday  

(aanan) 
qabsan  

2° ke.  (aad) qabsato/ 
qabsatid  

(aadan) 
qabsan  (aad) qabsatay  (aadan) 

qabsan  
3° ke.l  (uu) qabsado  (uusan) 

qabsan  
(uu) qabsaday  (uusan) 

qabsan  
3° 
ke.dh.  

(ay) qabsato  (aysan) 
qabsan  

(ay) qabsatay  (aysan) qabsan  

1° w.  (aan/aynu) 
qabsanno  

(aanan) 
qabsan  

(aan) 
qabsannay  

(aanan) 
qabsan  

2° w.  (aad) qabsataan  (aadan) 
qabsan  

(aad) 
qabsateen  

(aadan) 
qabsan  

3° w.  (ay) qabsadaan  (ayan) qabsan  (ay) 
qabsadeen  

(ayan) qabsan  

 
HAB TALO 
 
   qaab diidmo  
1° ke.  (an) qabsado  yaanan qabsanin  
2° ke.  (ad) qabsato yaanad qabsanin  
3° ke.l  (ha) qabsado yaanu/yuusan qabsanin 
3° ke.dh.  (ha) qabsato yaaney/yaysan qabsanin  
1° w.  (aynu/an) qabsanno yaynu/yaanan qabsanin 
2° w.  (ad) qabsateen yaanad qabsanin 
3° w.  (ha) qabsadeen yaaney/yaysan qabsanin 

 
  



 

Isrogrogga - IVa (FAL SIFO) ADAG 
 
HABKA EBYOON 
 
 joogto qaab diidmo  
1° ke.  adkahay  ma adki  
2° ke.  adagtahay  ma adkid  
3° ke.l  adagyahay  ma adka  
3° ke.dh.  adagtahay  ma adka  
1° w.  adagnahay  ma adkin  
2° w.  adagtihiin  ma adkidin  
3° w.  adagyihiin  ma adka  

 
 
 tagto  qaab diidmo  tagto caadaley  qaab diidmo  
1° ke.  adkaa  ma adkayn  adkaan jiray  ma adkaan jirin  
2° ke.  adkayd  ma adkayn  adkaan jirtay  ma adkaan jirin  
3° ke.l  adkaa  ma adkayn  adkaan jiray  ma adkaan jirin  
3° 
ke.dh.  

adkayd  ma adkayn  adkaan jirtay  ma adkaan jirin  

1° w.  adkayn  ma adkayn  adkaan jirnay  ma adkaan jirin  
2° w.  adkaydeen  ma adkayn  adkaan jirteen  ma adkaan jirin  
3° w.  adkayeen  ma adkayn  adkaan jireen  ma adkaan jirin  

 
 
 timaaddo  qaab diidmo  
1° ke.  adkaan doonaa  ma adkaan doono  
2° ke.  adkaan doontaa  ma adkaan doonto  
3° ke.l  adkaan doonaa  ma adkaan doono  
3° ke.dh.  adkaan doontaa  ma adkaan doonto  
1° w.  adkaan doonnaa  ma adkaan doonno  
2° w.  adkaan doontaan  ma adkaan doontaan  
3° w.  adkaan doonaan  ma adkaan doonaan  

 
  



 

SHARDILEY 
 
   qaab diidmo  
1° ke.  adkaan lahaa  ma adkaadeen  
2° ke.  adkaan lahayd  ma adkaateen  
3° ke.l  adkaan lahaa  ma adkaadeen  
3° ke.dh.  adkaan lahayd  ma adkaateen  
1° w.  adkaan lahayn  ma adkaanneen  
2° w.  adkaan lahaydeen  ma adkaateen  
3° w.  adkaan lahayeen  ma adkaadeen  

 
 
HABKA DHIMMAN 
 
 joogto 

dhimman  
qaab diidmo  tagto 

dhimman  
qaab diidmo  

1° ke.  in aan adkahay  in aanan 
adkayn  

in aan adkaa  in aanan 
adkayn  

2° ke.  in aad 
adagtahay  

in aadan 
adkayn  

in aad adkayd  in aadan 
adkayn  

3° ke.l  in uu 
adagyahay  

in uusan 
adkayn  

in uu adkaa  in uusan 
adkayn  

3° 
ke.dh.  

in ay adagtahay  in aysan 
adkayn  

in ay adkayd  in aysan 
adkayn  

1° w.  in aan 
adagnahay  

in aanan 
adkayn  

in aan adkayn  in aanan 
adkayn  

2° w.  in aad 
adagtihiin  

in aadan 
adkayn  

in aad 
adkaydeen  

in aadan 
adkayn  

3° w.  in ay adagyihiin  in ayan adkayn  in ay adkayeen  in ayan 
adkayn  

 
 
  



 

Isrogrogga - IVb FIICAN 
 
HABKA EBYOON 
 
 joogto   qaab diidmo  
1° ke.  fiicnahay  ma fiicni  
2° ke.  fiicantahay  ma fiicnid  
3° ke.l  fiicanyahay  ma fiicna  
3° ke.dh.  fiicantahay  ma fiicna  
1° w.  fiicannahay  ma fiicnin  
2° w.  fiicantihiin  ma fiicnidin  
3° w.  fiicanyihiin  ma fiicna  

 
 
 tagto  qaab diidmo  tagto caadaley  qaab diidmo  
1° ke.  fiicnaa  ma fiicnayn  ficnaan jiray  ma ficnaan jirin  
2° ke.  fiicnayd  ma fiicnayn  ficnaan jirtay  ma ficnaan jirin  
3° ke.l  fiicnaa  ma fiicnayn  ficnaan jiray  ma ficnaan jirin  
3° 
ke.dh.  

fiicnayd  ma fiicnayn  ficnaan jirtay  ma ficnaan jirin  

1° w.  fiicnayn  ma fiicnayn  ficnaan jirnay  ma ficnaan jirin  
2° w.  fiicnaydeen  ma fiicnayn  ficnaan jirteen  ma ficnaan jirin  
3° w.  fiicnayeen  ma fiicnayn  ficnaan jireen  ma ficnaan jirin  

 
 
 timaaddo  qaab diidmo  
1° ke.  ficnaan doonaa  ma fiicnaan doono  
2° ke.  ficnaan doontaa  ma fiicnaan doonto  
3° ke.l  ficnaan doonaa  ma fiicnaan doono  
3° ke.dh.  ficnaan doontaa  ma fiicnaan doonto  
1° w.  ficnaan doonnaa  ma fiicnaan doonno  
2° w.  ficnaan doontaan  ma fiicnaan doontaan  
3° w.  ficnaan doonaan  ma fiicnaan doonaan  

 
  



 

SHARDILEY 
 
   qaab diidmo  
1° ke.  fiicnaa lahaa  ma fiicnaadeen  
2° ke.  fiicnaa lahayd  ma fiicnaateen  
3° ke.l  fiicnaa lahaa  ma fiicnaadeen  
3° ke.dh.  fiicnaa lahayd  ma fiicnaateen  
1° w.  fiicnaa lahayn  ma fiicnaanneen  
2° w.  fiicnaa lahaydeen  ma fiicnaateen  
3° w.  fiicnaa lahayeen  ma fiicnaadeen  

 
HABKA DHIMMAN 
 
 joogto 

dhimman  
qaab diidmo  tagto 

dhimman  
qaab diidmo  

1° ke.  in aan fiicnahay  in aanan 
fiicnayn  

in aan fiicnaa  in aanan 
fiicnayn  

2° ke.  in aad 
fiicantahay  

in aadan 
fiicnayn  

in aad fiicnayd  in aadan 
fiicnayn  

3° ke.l  in uu 
fiicanyahay  

in uusan 
fiicnayn  

in uu fiicnaa  in uusan 
fiicnayn  

3° 
ke.dh.  

in ay 
fiicantahay  

in aysan 
fiicnayn  

in ay fiicnayd  in aysan 
fiicnayn  

1° w.  in aan 
fiicannahay  

in aanan 
fiicnayn  

in aan fiicnayn  in aanan 
fiicnayn  

2° w.  in aad 
fiicantihiin  

in aadan 
fiicnayn  

in aad 
fiicnaydeen  

in aadan 
fiicnayn  

3° w.  in ay 
fiicanyihiin  

in ayan 
fiicnayn  

in ay 
fiicnayeen  

in ayan 
fiicnayn  

 
  



 

B. Falalka horkabayaal leh (o shan ah)  
AQAAN 
 
MASDAR 
 
aqoon 

 
HABKA EBYOON 
 
 joogto caadaley  qaab diidmo  
1° ke.  aqaan  ma aqaan  
2° ke.  taqaan  ma taqaan  
3° ke.l  yaqaan  ma yaqaan  
3° ke.dh.  taqaan  ma taqaan  
1° w.  naqaan  ma naqaan  
2° w.  taqaaniin  ma taqaaniin  
3° w.  yaqaaniin  ma yaqaaniin  

 
 tagto  qaab diidmo  tagto 

caadaley  
qaab diidmo  

1° ke.  iqiin  ma aqoon (in)  aqoon jiray  ma aqoon jirin  
2° ke.  tiqiin  ma aqoon (in)  aqoon jirtay  ma aqoon jirin  
3° ke.l  yiqiin  ma aqoon (in)  aqoon jiray  ma aqoon jirin  
3° 
ke.dh.  

tiqiin  ma aqoon (in)  aqoon jirtay  ma aqoon jirin  

1° w.  niqiin  ma aqoon (in)  aqoon jirnay  ma aqoon jirin  
2° w.  tiqiineen  ma aqoon (in)  aqoon 

jirteen  
ma aqoon jirin  

3° w.  yiqiineen  ma aqoon (in)  aqoon jireen  ma aqoon jirin  
 
 timaaddo  qaab diidmo  
1° ke.  aqoon doonaa  ma aqoon doono  
2° ke.  aqoon doontaa  ma aqoon doonto  
3° ke.l  aqoon doonaa  ma aqoon doono  
3° ke.dh.  aqoon doontaa  ma aqoon doonto  
1° w.  aqoon doonnaa  ma aqoon doonno  
2° w.  aqoon doontaan  ma aqoon doontaan  
3° w.  aqoon doonaan  ma aqoon doonaan  



 

 
SHARDILEY 
 
   qaab diidmo  
1° ke.  aqoon lahaa  ma aqaanneen  
2° ke.  aqoon lahayd  ma taqaanneen  
3° ke.l  aqoon lahaa  ma yaqaanneen  
3° ke.dh.  aqoon lahayd  ma taqaanneen  
1° w.  aqoon lahayn  ma naqaanneen  
2° w.  aqoon lahaydeen  ma taqaaneen  
3° w.  aqoon lahayeen  ma yaqaanneen  

 
HABKA DHIMMAN 
 
 joogto dhimman  qaab diidmo  tagto dhimman  qaab diidmo  

1° ke.  aan aqaanno  aanan aqoon  aan iqiin  aanan aqiin  
2° ke.  aad taqaanno  aadan aqoon  aad tiqiin  aadan aqiin  
3° ke.l  uu yaqaanno  uusan aqoon  uu yiqiin  uusan aqiin  
3° ke.dh.  ay taqaanno  aysan aqoon  ay tiqiin  aysan aqiin  

1° w.  aan/aynu 
naqaanno   

aanan/aynan 
aqoon  aan/aynu niqin  aanan/aynan 

aqiin  
2° w.  aad taqaanaan  aydan aqoon  aad tiqiineen  aydan aqiin  
3° w.  ay yaqaanaan  ayan aqoon  ay yiqiineen  ayan aqiin  
 
 
HAB TALO 
 
   qaab diidmo  
1° ke.  an aqaanno  yaanan aqoon  
2° ke.  ad taqaanno  yaanad aqoon  
3° ke.l  ha yaqaanno  yaanu/yuusan aqoon  
3° ke.dh.  ha taqaanno  yaaney/yaysan aqoon  
1° w.  an/aynu naqaanno  yaynu/yaanan aqoon 
2° w.  ad taqaanaan   yaanad aqoon  
3° w.  ay yaqaanaan  yaaney/yaysan aqoon  

 
 



 

AAL 
 
MASDAR 
 
oolli 

 
HABKA EBYOON 
 
 joogto caadaley  qaab diidmo  
1° ke.  aal (aallaa)  ma aal  
2° ke.  taal (taallaa)  ma taal  
3° ke.l  yaal (yaallaa)  ma yaal  
3° ke.dh.  taal (taallaa)  ma taal  
1° w.  naal (naallaa)  ma naal  
2° w.  taalliin (taallaan)  ma taalliin  
3° w.  yaalliin (yaallaan)  ma yaalliin  

 
 
 tagto  qaab diidmo  tagto 

caadaley  
qaab diidmo  

1° ke.  iil/iillay  ma ool (in)  oolli jiray  ma oolli jirin  
2° ke.  tiil/tiillay  ma ool (in)  oolli jirtay  ma oolli jirin  
3° ke.l  yiil/yiillay  ma ool (in)  oolli jiray  ma oolli jirin  
3° 
ke.dh.  

tiil/tiillay  ma ool (in)  oolli jirtay  ma oolli jirin  

1° w.  niil/niillay  ma ool (in)  oolli jirnay  ma oolli jirin  
2° w.  tiilleen  ma ool (in)  oolli jirteen  ma oolli jirin  
3° w.  yiilleen  ma ool (in)  oolli jireen  ma oolli jirin  

 
 
 timaaddo  qaab diidmo  
1° ke.  oolli doonaa  oolli doono  
2° ke.  oolli doontaa  oolli doonto  
3° ke.l  oolli doonaa  oolli doono  
3° ke.dh.  oolli doontaa  oolli doonto  
1° w.  oolli doonnaa  oolli doonno  
2° w.  oolli doontaan  oolli doontaan  
3° w.  oolli doonaan  oolli doonaan  



 

SHARDILEY 
 
   qaab diidmo  
1° ke.  oolli lahaa  ma aalleen  
2° ke.  oolli lahayd  ma taalleen  
3° ke.l  oolli lahaa  ma yaalleen  
3° ke.dh.  oolli lahayd  ma taalleen  
1° w.  oolli lahayn  ma naalleen  
2° w.  oolli lahaydeen  ma taalleen  
3° w.  oolli lahayeen  ma yaalleen  

 
HABKA DHIMMAN 
 
 joogto 

dhimman  
qaab diidmo  tagto 

dhimman  
qaab diidmo  

1° ke.  aan aallo  aanan oollin  aan iil/iillay  aanan iil  
2° ke.  aad taallo  aadan oollin  aad tiil/tiillay  aadan iil  
3° ke.l  uu yaallo  uusan oollin  uu yiil/yillay  uusan iil  
3° 
ke.dh.  

ay taallo  aysan oollin  ay tiil/tiillay  aysan iil  

1° w.  aan/aynu 
naallo  

aanan/aynan 
oollin  

aan/aynu  
niil/niillay  

aanan/aynan 
iil  

2° w.  aad taallaan  aydan oollin  aynu   “  aydan iil  
3° w.  ay yaallaan  ayan oollin  aad tiilleen  ayan iil  

 
HAB TALO 
 
   qaab diidmo  
1° ke.  an aallo  yaanan oolin  
2° ke.  ad taallo  yaanad oolin  
3° ke.l  ha yaallo  yaanu/yuusan oolin  
3° ke.dh.  ha taallo  yaaney/yaysan oolin   
1° w.  an/aynu naallo  yaanan/yaynu oolin  
2° w.  ad taalleen  yaanad oolin  
3° w.  ha yaalleen  yaaney/yaysan oolin  

 
 



 

DHEH 
 
AMAR MASDAR 

 
 
 
 

 
HABKA EBYOON 
 
 joogto 

caadaley  
qaab diidmo joogto 

socota 
qaab diidmo  

1° ke.  iraahdaa  ma iraahdo  oranayaa  ma oranayo / odhan 
maayo  

2° ke.  tiraahdaa  ma tiraahdo  oranaysaa  ma oranayso / odhan 
mayso  

3° ke.l  yiraahdaa  ma yiraahdo  oranayaa  ma oranayo / odhan 
maayo  

3° 
ke.dh.  

tiraahdaa  ma tiraahdo  oranaysaa  ma oranayso / odhan 
mayso  

1° w.  niraahdaa  ma niraahdo  oranaynaa  ma oranayno / odhan 
mayno  

2° w.  tiraahdaan  ma 
tiraahdaan  

oranaysaan  ma oranaysaan / odhan 
maysaan  

3° w.  yiraahdaan  ma 
yiraahdaan  

oranayaan  ma oranayaan / odhan 
maayaan  

 
 
 tagto  qaab diidmo  tagto 

socota  
qaab diidmo  

1° ke.  iri  ma oran (in)  oranayay  ma oranayn (in)  
2° ke.  tiri  ma oran (in)  oranaysay  ma oranayn (in)  
3° ke.l  yiri  ma oran (in)  oranayay  ma oranayn (in)  
3° 
ke.dh.  

tiri  ma oran (in)  oranaysay  ma oranayn (in)  

1° w.  niri  ma oran (in)  oranaynay  ma oranayn (in)  
2° w.  tiraahdeen  ma oran (in)  oranayseen  ma oranayn (in)  
3° w.  yiraahdeen  ma oran (in)  oranayeen  ma oranayn (in)  

 

   qaab diidmo   dhihi/oran 
 2° ke.  dheh  dhihin   
2° w.  dhaha dhihina   



 

 
 tagto caadaley  qaab diidmo  
1° ke.  oran jiray  ma oran jirin  
2° ke.  oran jirtay  ma oran jirin  
3° ke.l  oran jiray  ma oran jirin  
3° ke.dh.  oran jirtay  ma oran jirin  
1° w.  oran jirnay  ma oran jirin  
2° w.  oran jirteen  ma oran jirin  
3° w.  oran jireen  ma oran jirin  

 
 
 timaaddo  qaab diidmo  
1° ke.  oran doonaa  ma oran doono  
2° ke.  oran doontaa  ma oran doonto  
3° ke.l  oran doonaa  ma oran doono  
3° ke.dh.  oran doontaa  ma oran doonto  
1° w.  oran doonnaa  ma oran doonno  
2° w.  oran doontaan  ma oran doontaan  
3° w.  oran doonaan  ma oran doonaan  

 
SHARDILEY 
 
   qaab diidmo  
1° ke.  oran lahaa  ma iraahdeen  
2° ke.  oran lahayd  ma tiraahdeen  
3° ke.l  oran lahaa  ma yiraahdeen  
3° ke.dh.  oran lahayd  ma tiraahdeen  
1° w.  oran lahayn  ma niraahdeen  
2° w.  oran lahaydeen  ma tiraahdeen  
3° w.  oran lahayeen  ma yiraahdeen  

 
  



 

HABKA DHIMMAN 
 
 joogto dhimman  qaab diidmo  tagto 

dhimman  
qaab diidmo  

1° ke.  aan iraahdo  aanan oran  aan iri  aanan oran  
2° ke.  aad tiraahdo  aadan oran  aad tiri  aadan oran  
3° ke.l  uu yiraahdo  uusan oran  uu yiri  uusan oran  
3° 
ke.dh.  

ay tiraahdo  aysan oran  ay tiri  aysan oran   

1° w.  aan/aynu 
niraahdo  

aanan/aynan 
oran  

aan/aynu niri  aanan/aynan 
oran  

2° w.  ad tiraahdaan  aydan oran  aad 
tiraahdeen  

ayadan oran  

3° w.  ay yiraahdaan  ayan oran  ay yiraahdeen  ayan oran  
 
HAB TALO 
 
   qaab diidmo  
1° ke.  an iraahdo  yaanan oran  
2° ke.  ad tiraahdo  yaanad oran  
3° ke.l  ha yiraahdo  yaanu/yuusan oran   
3° ke.dh.  ha tiraahdo  yaaney/yaysan oran  
1° w.  an/aynu niraahdo  yaanan/yaynu oran  
2° w.  ad tiraahdeen  yaanad oran  
3° w.  ha yiraahdeen  yaaney/yaysan oran  

 
 
IMOW 
 
AMAR MASDAR 

 
 
 
 

  

   qaab diidmo   iman 
 2° ke.  imow  iman/imaanin   
2° w.  imaada imaanina   



 

HABKA EBYOON 
 
 joogto  

caadaley  
qaab diidmo  joogto 

socota  
qaab diidmo  

1° ke.  imaaddaa  ma imaaddo  imanayaa  ma imanayo / iman 
maayo  

2° ke.  timaaddaa  ma timaaddo  imanaysaa  ma imanayso / iman 
mayso  

3° ke.l  yimaaddaa  ma yimaaddo  imanayaa  ma imanayo / iman 
maayo  

3° 
ke.dh.  

timaaddaa  ma timaaddo  imanaysaa  ma imanayso / iman 
mayso  

1° w.  nimaaddaa  ma nimaaddo  imanaynaa  ma imanayno / iman 
mayno  

2° w.  timaaddaan  ma 
timaaddaan  imanaysaan  ma imanaysaan / iman 

maysaan 

3° w.  yimaaddaan  ma 
yimaaddaan  imanayaan  ma imanayaan / iman 

maayaan 
 
 
 tagto  qaab diidmo  tagto 

socota  
qaab diidmo  

1° ke.  imi (d)  ma iman (in)  imanayay  ma imanayn (in)  
2° ke.  timi (d)  ma iman (in)  imanaysay  ma imanayn (in)  
3° ke.l  yimi (d)  ma iman (in)  imanayay  ma imanayn (in)  
3° 
ke.dh.  

timi (d)  ma iman (in)  imanaysay  ma imanayn (in)  

1° w.  nimi (d)  ma iman (in)  imanaynay  ma imanayn (in)  
2° w.  timaaddeen  ma iman (in)  imanayseen  ma imanayn (in)  
3° w.  yimaaddeen  ma iman (in)  imanayeen  ma imanayn (in)  

 
  



 

 
 tagto caadaley  qaab diidmo  
1° ke.  imaan jiray  ma imaan jirin  
2° ke.  imaan jirtay  ma imaan jirin  
3° ke.l  imaan jiray  ma imaan jirin  
3° ke.dh.  imaan jirtay  ma imaan jirin  
1° w.  imaan jirnay  ma imaan jirin  
2° w.  imaan jirteen  ma imaan jirin  
3° w.  imaan jireen  ma imaan jirin  

 
 
 timaaddo  qaab diidmo  
1° ke.  imaan doonaa  ma imaan doono  
2° ke.  imaan doontaa  ma imaan doonto  
3° ke.l  imaan doonaa  ma imaan doono  
3° ke.dh.  imaan doontaa  ma imaan doonto  
1° w.  imaan doonnaa  ma imaan doonno  
2° w.  imaan doontaan  ma imaan doontaan  
3° w.  imaan doonaan  ma imaan doonaan  

 
SHARDILEY 
 
   qaab diidmo  
1° ke.  imaan lahaa  ma imaadeen  
2° ke.  imaan lahayd  ma timaadeen  
3° ke.l  imaan lahaa  ma yimaadeen  
3° ke.dh.  imaan lahayd  ma timaadeen  
1° w.  imaan lahayn  ma nimaadeen  
2° w.  imaan lahaydeen  ma timaadeen  
3° w.  imaan lahayeen  ma yimaadeen  

 
  



 

HABKA DHIMMAN 
 
 joogto dhimman  qaab diidmo  tagto 

dhimman  
qaab diidmo  

1° ke.  aan imaaddo  aanan iman  aan imid  aanan iman  
2° ke.  aad timaaddo  aadan iman  aad timid  aadan iman  
3° ke.l  uu yimaaddo  uusan iman  uu yimid  uusan iman  
3°ke.dh.  ay timaaddo  aysan iman  ay timid  aysan iman  
1° w.  aan/aynu 

nimaaddo  
aanan/aynan 
iman  

aan/aynu 
nimid  

aanan/aynan 
iman  

2° w.  aad timaaddaan  aydan iman  aad 
timaaddee  

aydan iman  

3° w.  ay yimaadaan  ayan iman  ay 
yimaaddeen  

ayan iman  

 
HAB TALO 
 
   qaab diidmo  
1° ke.  an imaaddo  yaanan iman  
2° ke.  ad timaaddo  yaanad iman  
3° ke.l  ha yimaaddo  yaanu/yuusan iman  
3° ke.dh.  ha timaaddo  yaaney/yaysan iman  
1° w.  an/aynu nimaadno  yaynu/yaanan iman  
2° w.  ad timaaddeen  yaanad iman  
3° w.  ha yimaaddeen  yaaney/yaysan iman  

 
 
AH 
 
AMAR MASDAR 

 
 
 
 

  

   qaab diidmo   ahaan 
 2° ke.  ahaw  ahaanin   
2° w.  ahaada ahaanina   



 

HABKA EBYOON 
 
 joogto 

caadaley  
qaab diidmo  joogto socota  qaab diidmo  

1° ke.  ahay  ma ihi  ahanayaa  ma ahanayo  
2° ke.  tahay  ma tihid  ahanaysaa  ma ahanayso  
3° ke.l  yahay  ma aha  ahanayaa  ma ahanayo  
3° 
ke.dh.  

tahay  ma aha  ahanaysaa  ma ahanayso  

1° w.  nahay  ma nihin  ahanaynaa  ma ahanayno  
2° w.  tihiin  ma tihin  ahanaysaan  ma ahanaysaan  
3° w.  yihiin  ma aha  ahanayaan  ma ahanayaan  

 
 
 tagto  qaab diidmo  tagto caadaley  qaab diidmo  
1° ke.  ahaa  ma ahayn  ahaan jiray  ma ahaan jirin  
2° ke.  ahayd  ma ahayn  ahaan jirtay  ma ahaan jirin  
3° ke.l  ahaa  ma ahayn  ahaan jiray  ma ahaan jirin  
3° 
ke.dh.  

ahayd  ma ahayn  ahaan jirtay  ma ahaan jirin  

1° w.  ahayn  ma ahayn  ahaan jirnay  ma ahaan jirin  
2° w.  ahaydeen  ma ahayn  ahaan jirteen  ma ahaan jirin  
3° w.  ahayeen  ma ahayn  ahaan jireen  ma ahaan jirin  

 
 
 timaaddo  qaab diidmo  
1° ke.  ahaan doonaa  ma ahaan doono  
2° ke.  ahaan doontaa  ma ahaan doonto  
3° ke.l  ahaan doonaa  ma ahaan doono  
3° ke.dh.  ahaan doontaa  ma ahaan doonto  
1° w.  ahaan doonnaa  ma ahaan doonno  
2° w.  ahaan doontaan  ma ahaan doontaan  
3° w.  ahaan doonaan  ma ahaan doonaan  

 
  



 

SHARDILEY 
 
   qaab diidmo  
1° ke.  ahaan lahaa  ma ahaadeen  
2° ke.  ahaan lahayd  ma ahaadeen  
3° ke.l  ahaan lahaa  ma ahaadeen  
3° ke.dh.  ahaan lahayd  ma ahaadeen  
1° w.  ahaan lahayn  ma ahaadeen  
2° w.  ahaan lahaydeen  ma ahaadeen  
3° w.  ahaan lahayeen  ma ahaadeen  

 
HABKA DHIMMAN 
 
 joogto 

dhimman  
qaab diidmo  tagto 

dhimman  
qaab diidmo  

1° ke.  aan ahaado  aanan ahaan  aan ahaa  aanan ahayn  
2° ke.  aad ahaato  aadan ahaan  aad ahayd  aadan ahayn  
3° ke.l  uu ahaado  uusan ahaan  uu ahaa  uusan ahayn  
3° 
ke.dh.  

ay ahaato  aysan ahaan  ay ahayd  aysan ahayn  

1° w.  aan/aynu 
ahaanno  

aanan/aynan 
ahaan  

aan/aynu 
ahayn  

aynan/aynan 
ahayn  

2° w.  aad ahaataan  aydan ahaan  aad ahaydeen  aydan ahayn  
3° w.  ay ahaadaan  ayan ahaan  ay ahaayeen  ayan ahayn  

 
 
HAB TALO 
 
   qaab diidmo  
1° ke.  an ahaado  yaanan ahaan  
2° ke.  ad ahaatid  yaanad ahaan  
3° ke.l  ha ahaato  yaanu/yuusan ahaan  
3° ke.dh.  ha ahaato  yaaney/yaysan ahaan  
1° w.  an/aynu ahaanno  yaynu/yaanan ahaan  
2° w.  ad ahaateen  yaanad ahaan  
3° w.  ha ahaadeen  yaaney/yaysan ahaan  

 



 

2 Habka ay isugu dhafmaan horyaallada iyo  
magacuyaallada layeelaha ahi 

 
Laba horyaale oo iskudhafan 
 

u + ku  =  ugu  
u + ka  =  uga  
u + la  =  ula  
ku + ka  =  kaga  
ku + la  =  kula  
ka + ka  =  kaga  
ka + la  =  kala  

 
Tus.: 
Xaggee baad kala timid buugan? 
Baabuurkii baan guriga aayar uga soo saaray. 
 
 
Horyaallada iyo magacuyaallada layeele ah oo isku dhafan 
 
 

i + u  =  ii  
i + ku  =  igu  
i + ka  =  iga  
i + la  =  ila  
      
ku + u  =  kuu  
ku + ku  =  kugu  
ku + ka  =  kaa  
ku + la  =  kula  
      
na + u  =  noo  
na + ku  =  nagu  
na + ka  =  naga  
na + la  =  nala  
      
ina + u  =  inoo  



 

ina + ku  =  inagu  
ina + ka  =  inaga  
ina + la = inala 
      
idin + u = idiin 
idin + ku = idinku 
idin + ka = idinka 
idin + la = idinla 

 
Tus.: 
Rooble wax fiican ayuu ii sheegay.  
Wiilku in uu idiinla hadlo ayuu doonayaa. 
Cali baabuurkiisi buu nagu qaaday.  
Arbow buug buu kuu dhiibay. 
Jaylaani baa kula socodsiinaya. 
Wuu noo keenay alaabta. 
 
 
Horyaallada iyo magacuyaalka noqod (is)  
 

is + u = isu 
is + ku = isku 
is + ka = iska 
is + la = isla 

 
Tus.: 
Iska jir! 
Iska warran! 
Isu gee!  
Isku dar!  
Isla qabta!  
 
 
  



 

Magacuyaallo layeele iyo labo horyaale  
 
 ugu  uga  ula  kaga kula kala 
i  iigu  iiga  iila  igaga igula igala 
ku  kuugu  kaaga  kuula  kaaga kugula kaala 
na  noogu  nooga  noola  nagaga nagula nagala 
ina  inoogu  inooga  inoola  inagaga inagula inagala 
idin  idiinku  idiinka  idiinla  idinkaga idinkula idinkala 
la  loogu  looga  loola  lagaga lagula lagala 

 
Tus.: 
Arday kale ayaa fasalka noogu timid.  
Maamulihii baa saaka si faafahsan idinkaga hadlaya imtixaanka. 
Fatxiya ayaa buugga Axmed kaaga qaadday.  
Cali meel cidla ah ayuu iigaga tagay.  
Gabadha si fiican baa loola dhaqmay  
Arrintaas mar hore ayaa looga digay.  
Warkan buu noola yimid. 

